
FALENDERIME 

K y publikim është përgatitur dhe reda-
ktuar në shqip dhe anglisht nga Sek-
retariati i Këshillit të Investimeve.
Gjatë 2015-2021, puna jonë është 

përqendruar në mobilizimin e aktorëve për të 
forcuar një debat sistemik dhe për të ofruar anal-
iza në kohën e duhur bazuar në gjithëpërfshirje. 
Të dhënat e ofruara kanë nxitur dhe ndihmuar 
në formësimin e debateve gjatë ndërveprimit 
publik-privat dhe kuptueshëm kanë ndikuar 
në procesin e politikëbërjes në përshpejtimin e 
reformave.
Analizat e kryera dhe rekomandimet e ofruara, 
nuk do të kishin pasur jehonë pa avokimin dhe 
angazhimin proaktiv të anëtarëve të KI-së, të cilët 
kanë qenë mbështetës në të gjitha fazat e punës, 
duke filluar nga krijimi i axhendës së Sekretaria-
tit dhe Këshillit të Investimeve. Ekipi i Sekretar-
iatit dëshiron të falënderojë për mbështetjen e 
vazhdueshme: Bashkimin e Dhomës së Tregtisë 

dhe Industrisë, Dhomën e Tregtisë dhe Indus-
trisë Tiranë, Dhomën Shqiptare të Biznesit të 
Diasporës, Shoqatën e Investitorëve të Huaj në 
Shqipëri (FIAA), Dhomën Amerikane të Treg-
tisë (AmCham), Dhomën Gjermane të Tregtisë 
(DIHA), Confindustria Albania, Unionin Tregtar 
Shqiptar, Shoqatën e Prodhuesve, BiznesAlba-
nia, Shoqatën Shqiptare të Bankave.
Dokumentet e punës përfshirë në këtë publikim 
janë përgatitur kryesisht nga ekspertët e Sek-
retariatit nën mbikëqyrjen dhe drejtimin e znj. 
Diana Leka (Angoni) me kontribut nga një grup 
i madh aktorësh: ekspertë të pavarur, universi-
tete (si EPOKA) dhe studentë, partnerë biznesi 
kombëtarë dhe lokalë si Këshilli i Agrobiznesit 
(KASH), ICC Albania, Shoqata Shqiptare e Tur-
izmit, Shoqata e Bimëve Mjekësore, Shoqata 
Proeksport Albania, Shoqata Shqiptare e Bash-
kive, Shoqata për Autonomi Lokale, Shoqata e 
Grave Profesioniste Afariste, Dhoma Italiane e 

http://www.investment.com.al
http://www.ebrd.com


N ë një kontekst ekonomik shumë sf-
idues, shkaktuar nga dy fatkeqë-
si natyrore të paparashikuara, siç 
ishte tërmeti dhe pandemia që vijon, 

fuqizimi i mëtejshëm i dialogut me biznesin është 
thelbësor për të përshpejtuar zbatimin e refor-
mave që ndikojnë në përmirësimin e klimës së 
biznesit në vend. 
Këshilli i Investimeve, ka luajtur një rol shumë të 
rëndësishëm duke ndërmarrë një sërë analizash të 
vlefshme mbi: formalizimin e ekonomisë, turizmin 
dhe bujqësinë, anketimet mbi inspektimin tatimor; 
apo sugjerimet për përshpejtimin e reformave me 
synim tërheqjen e investimeve të huaja duke rritur, 
ndër të tjera, transparencën e nismave, cilësinë e 
kapitalit njerëzor, si dhe përfshirjen e biznesit në 
procesin e konsultimeve për disa draft ligje dhe do-
kumente strategjikë të ekonomisë.
Ministria e Financave dhe Ekonomisë, në bash-
këpunim me Këshillin e Investimeve do të vijojë 
të nxisë më tej debatet e frytshme, që kanë për 
bazë përmirësimin e kuadrit ligjor e rregullator, 
përmes matjes së ndikimit financiar dhe social që 
sjellin këto ndryshime. 
Praktikat e konsoliduara ndër vite për trajtimin 
e përmirësimeve dhe propozimeve që vijnë nga 

sektori privat pranë Këshillit të Investimeve do 
t’i zhvillojmë edhe më tej, përmes procesit të nd-
jekjes së rekomandimeve, krijimit të një plani 
pune më të detajuar, duke ngritur grupe pune të 
dedikuara mbi temat prioritare, që ndikojnë në 
përmirësimin e klimës së biznesit në vendin tonë.
Ndaj ky publikim, që vjen në kohën e duhur, shër-
ben për të reflektuar mbi çfarë kemi arritur gjatë 
7 viteve, si dhe mbi mënyrat për t’u përgjigjur 
sfidave të reja që po dikton zhvillimi i tregut, si 
dhe integrimi në tregje më të mëdha, në atë rajo-
nale, e më gjerë në atë europian. 
Përmirësimi i klimës së biznesit është një nga 
prioritet e punës së Ministrisë së Financave dhe 
Ekonomisë, ndaj së bashku me Këshillin e Inves-
timeve ne do të zhvillojmë më tej mënyrat e komu-
nikimit me biznesin, me qëllim që të adresojmë sa 
më mirë problematikat, të ofrojmë zgjidhje dhe 
të rrisim rolin e sipërmarrjes në proceset kon-
sultuese për reformat kyçe.

Mesazh i Kryetares 
së Këshillit të 
Investimeve

Tregtisë, Shoqata Shqiptare e BPO-ve, INNVEST, 
etj., agjencitë qeveritare dhe institucione të tjera 
të pavarura në nivel kombëtar dhe vendor, bash-
kitë, donatorë shumëpalësh dhe partnerë për 
zhvillim, grupet e ekspertëve, siç renditen dhe/
ose përmenden në seksione të dedikuara në çdo 
faqe hyrëse të dokumenteve të punës.
Gjithashtu, shprehim mirënjohjen për kontribu-
tin e veçantë të mbi 3000 kompani private që iu 
përgjigjën drejtpërdrejt anketave të Sekretariatit 
dhe kontribuan në mënyrë sistematike me kon-
tributet e tyre të drejtpërdrejta.
Falënderojmë partnerët jetikë të Sekretariatit, 
Ministrinë e Financave dhe Ekonomisë dhe Min-
istrinë për Mbrojtjen e Sipërmarrjes, Bankën e 
Shqipërisë dhe AIDA, për ndarjen në kohë të in-
formacionit, analizave dhe komenteve të rëndë-
sishme për finalizimin e dokumente të punës 
dhe prezantimin e tyre në mbledhjet plenare të 
KI.
Veçanërisht dëshirojmë të falënderojmë për 
mbështetjen fillestare dhe të vazhdueshme 
ndaj platformës së Sekretariatit dhe Këshillit 
të Investimeve, z. Christoph Denk, aktualisht 
Drejtor në BERZH në Departamentin e e Cësht-

jeve Ekonomike, Politike dhe Qeverisjes dhe z. 
Matteo Colangeli, aktualisht Drejtor i BERZH-it 
për Ballkanin Perëndimor, të dy ish-drejtues të 
zyrës së BERZH-it në Shqipëri. Libri ka përfi-
tuar nga komentet e Këshilltares së BERZH-it, 
për Çështjet e Qeverisjes dhe Politikave, znj. En-
drita Xhaferaj. Falenderojmë gjithashtu BB/IFC 
dhe BE-në si anëtare të besueshme dhe proak-
tive të KI-së.
Vlerësojmë shumë angazhimin dhe mbështet-
jen kritike nga kryetarët e KI-së gjatë periudhës 
2015-2021, z. Arben Ahmetaj, znj. Milva Ekonomi 
dhe znj. Anila Denaj dhe pjesëtarët e stafit të tyre, 
si z. Bashkim Sykja, znj. Majlinda Hafizi, znj. 
Majlinda Demko, znj. Arjana Dyrmishi, për an-
gazhimin dhe avokimin e tyre drejt platformës 
së adresimit të përmirësimeve sistematike të 
klimës së investimeve.
Mbështjetja financiare për përgatitjen e këtij libri 
është ofruar nga BERZH dhe SECO.
Dizajni dhe printimi janë menaxhuar nga Sek-
retariati i Këshillit të Investimeve në bashkëpun-
im të ngushtë me Eduard Bujarin.

Znj. Delina Ibrahimaj,
Ministër i Financave dhe Ekonomisë,

Kryetare e Këshillit të Investimeve

Mesazh i Kryetares 
së Këshillit të 
Investimeve
(2016-2017)

K omunikimi me biznesin, nëpërmjet 
platformave si Këshilli i Investimeve, 
u ka mundësuar bizneseve të rapor-
tojnë në kohë situatën dhe shqetë-

simet e tyre të vërteta. Këshilli i Investimeve 
luan një rol të rëndësishëm në debatin kom-
bëtar dhe mbetet organi këshillimor më i struk-
turuar për sa i përket përcjelljes së mesazheve 
në lidhje me çështje të mprehta të klimës së in-
vestimeve në vend.  Fokusi kryesor i punës së tij 
lidhet me mjedisin institucional, rregullator dhe 
politik në të cilin kompanitë investojnë, krijojnë 
vende pune apo zgjerohen, por edhe në ndërve-
primin me institucionet shtetërore dhe aktorë 
të tjerë privatë që influencojnë performancën 
ekonomike të vendit.
Gjatë periudhës së drejtimit të KI, vlerësoj më 
së tepërmi analizat dhe sugjerimet e anetarëve 
të biznesit për prioritizimin dhe përshpejtimin 
e reformave me impakt në cilësinë e kapitalit 
njerëzor (2017) dhe inovacionin, incentivat a 
investimeve në Shqipëri & Ballkan, ankimimin 
administrativ, formalizimin e sektorëve të ve-

cantë të ekonomisë si edhe nxitjen për përmirë-
simin e transparencës dhe informimit nga 
administrata doganore përmes advokimit për 
publikim të përditësuar periodik në platformat 
e komunikimit.
Ndikimi përmes gjithëpërfshirjes në analiza 
dhe rekomandime, kërkon një angazhim serioz 
dhe të vazhdueshëm nga partnerët e KI, si edhe 
llogaridhënie nga institucionet, argumente 
bindëse që mund të përshpejtojnë vendimet e 
organeve drejtuese por edhe rrisin transpar-
encën. Në këtë kontekst, vlerësoj këtë publikim 
që evidenton sfidat në kohë si edhe rolin e KI si 
katalizator i debateve dhe stimulimit të refor-
mave të rëndësishme të klimës 2015-2021.

Znj. Milva Ekonomi
Ministër i Shtetit për Standardet e Shërbimeve

Ish Ministër i Zhvillimit Ekonomik, Turizmit, 
Tregtisë dhe Sipërmarrjes

K ëshilli i Investimeve është konsolidu-
ar tashmë si një platformë ku sektori 
privat  vendas dhe i huaj, autoritetet 
shtetërore dhe institucionet ndër-

kombëtare, mblidhen së bashku për të diskutuar 
mbi sfidat e klimës së investimeve në vend. Si një 
platformë e cila përcjell zërin e biznesit ajo luan 
një rol të rëndësishëm në prioritizimin e ndë-
rhyrjeve në kuadrin e përmirësimit të politikave 
të investimeve, për konsolidimin dhe transpar-
encën e institucioneve, ligjeve dhe politikave që 
promovojnë mirëfunksionimin e tregut.
Rëndësia, domosdoshmëria dhe besimi tek 
Këshilli i Investimeve, u dëshmua qartazi edhe 
gjatë pandemisë së Covid-19. Nëpërmjet kësaj 
platforme, në një dialog mjaft aktiv dhe efektiv, 
u evidentuan sfidat e biznesit në sektorë të ndry-
shëm dhe u ofruan sugjerime konkrete për kapër-
cimin e situatës dhe rimëkëmbjen ekonomike.
Sektori privat është një motor kryesor i rritjes 
ekonomike, krijimit të vendeve të punës, inova-
cionit dhe zhvillimit të qëndrueshëm. Në këtë 
kontekst, gjej rastin të vlerësoj qasjen e modelit 
të KI, mbështetur në gjithëpërfshirje dhe “vlerat 

e përbashkëta”, ku debati i sfidave të bizneseve 
dhe politikëbërësve bazohet në evidenca dhe 
analiza me fokus të qartë në rezultate. Nëpërm-
jet ndjekjes së rekomandimeve evidentohet roli i 
sektorit privat në monitorimin e mirëqeverisjes së 
reformave të klimës se biznesit duke dëshmuar 
për sfidat por edhe angazhim të palëve.
Si Kryetare e Këshillit të Investimeve (2019-2021), 
uroj që ky publikim, të sjellë në retrospektivë të 
gjitha dinamikat e KI (2015-2021) duke doku-
mentuar punën dhe angazhimin serioz në vite 
të të gjithë aktorëve (biznesit, ekspertëve, dre-
jtuesve të institucioneve, studiuesve apo edhe 
studenteve) si edhe të ushqejë më tej debatin 
ndaj sfidave të mëdha që na presin në kuadrin e 
intregrimit në tregun rajonal dhe global.

Mesazh i Kryetares 
së Këshillit të 
Investimeve
(2019-2021)

Znj. Anila Denaj,
Ish Ministër i Financave dhe Ekonomisë,

Kryetare e Këshillit të Investimeve (2019 – 2021)

Mesazh nga Banka 
Evropiane për 
Rindërtim dhe Zhvillim/
Anëtar i Këshillit të 
Investimeve

K a qenë kënaqësi të mbështesim 
Këshillin e Investimeve që prej vitit 
2015 dhe të bashkëpunojmë me Sek-
retariatin e tij ndër vite për të ndër-

tuar një platformë profesionale dhe efikase për 
dialog të strukturuar, dhe të bazuar në fakte, 
midis komunitetit të biznesit dhe autoriteteve 
shqiptare. Mbledhjet e KI kanë trajtuar një 
gamë të gjerë çështjesh nga ato specifike tek 
ato ndër-sektoriale me ndikim të drejtpërdrejt 
në klimën e investimeve në Shqipëri. Emërues 
i përbashkët në mënyrë të vazhdueshme kanë 
qenë puna kërkimore dhe analizat e mirë-për-
gatitura si bazë për diskutim, dhe monitorimi e 
ndjekja e zbatimit të rekomandimeve të Këshil-
lit të Investimeve.
Strategjia e BERZH-it në Shqipëri fokusohet 
në mënyrë të rëndësishme në mirë-qeverisje 
dhe konkurrueshmërinë e sektorit privat dhe 
është e përafruar ngushtë me punën e Këshil-
lit të Investimeve, i cili ka luajtur ndër vite një 

rol të rëndësishëm në debatimin e politikave 
mbi çështje kyçe për zhvillimin e qëndrue-
shëm ekonomik të Shqipërisë. Dua të falën-
deroj Kryetarët e Këshillit ndër vite, ekipin e 
Sekretariatit, donatorët tanë, anëtarët, si dhe 
akademikët, ekspertët dhe studentët që kanë 
kontribuar në përgatitjen e materialit të këtij 
publikimi. Ky është një botim me vlerë për 
shpërndarjen e njohurive dhe një pikë refer-
imi e qëndrueshme për punën e ardhshme dhe 
suksesin e vazhdueshëm të Këshillit të Inves-
timeve.

Z. Matteo Colangeli, Drejtor i Zyrës së BERZH-it 
në Shqipëri (2016-2021)

K ëshilli i Investimeve është iniciativa 
e duhur e ndërmarrë nga Qeveria 
Shqiptare dhe BERZH mbi insti-
tucionalizimin e dialogut dhe bash-

këpunimit qeveri - biznes përmes një platforme 
konkrete dhe gjithëpërfshirëse që ka krijuar 
tashmë profilin e saj në ambjentin ku operon. 
Nga viti 2015 e deri më sot, mund të konkludo-
jmë që Këshilli ka funksionuar si një organ i 
strukturuar dhe transparent, duke ndërlidhur 
me profesionalizëm jo vetëm institucionet pub-
like (qendrore dhe lokale) me komunitetin e 
biznesit, por edhe angazhuar tryeza specifike 
konsultative me ekspertë, akademikë, shoqëri 
civile dhe partnerët për zhvillim. 
Gjatë periudhës së drejtimit të KI, vlerësoj më 
së tepërmi sugjerimet e anëtarëve në lidhje me 
masat për formalizimin e sektorëve të veçantë 
të ekonomise, si dhe ndryshimet në procedurat 
tatimore në vitin 2017 duke synuar vendosjen e 
një partneriteti real qeveri-biznes.

Ky publikim është në vazhdën e transparencës 
unike që ka sjellë  platforma ndaj të gjithë ak-
torëve pjesë e saj dhe komunitetit më të gjerë 
të biznesit, ekspertëve, drejtuesve të insti-
tucioneve, pse jo edhe studiuesve, për të sjellë 
në retrospektivë punën dhe  sfidat tona në vite 
në drejtim të përmirësimit të klimës së biznesit 
(2015-2021).

Mesazh i Kryetarit 
të Këshillit të 
Investimeve
(2015- 2016,
2017-2018)

Z. Arben Ahmetaj,

Zv. Kryeministër dhe Ministër i Shtetit për 
Rindërtimin dhe Programin e Reformave

Ish Ministër i Financave dhe Ekonomisë

Ish Ministër i Zhvillimit Ekonomik, Turizmit, 
Tregtisë dhe Sipërmarrjes

Ë shtë një kënaqësi e veçantë t’ju 
prezantoj publikimin “Mbi Klimën 
e Investimeve 2015-2021” përgatitur 
nga ekipi i Sekretariatit të Këshillit të 

Investimeve.
Që nga viti 2015, Këshilli i Investimeve (KI) ka 
qenë një zë efektiv i udhëheqësve të biznesit 
në vend. Synimi i punës tonë ka qenë stim-
ulimi i një ndryshimi pozitiv në debatin lokal 
mbi klimën e investimeve. Për të realizuar këtë 
qëllim, ne kemi ofruar sugjerime të matura, 
të mirëbalancuara dhe të orientuara nga vep-
rimet, mbështetur gjithmonë në të dhëna që 
reflektonin një gamë të gjerë problematikash 
ekonomike, ligjore dhe rregullatore.
Ky publikim evidenton shqetësimet kryesore 
të biznesit të strukturuara në katër shtylla, në 
koherencë  me fokusin e punës sonë: shteti i 
së drejtës, procedurat tatimore dhe doganore, 
stimujt ndaj potencialeve për investimeve, 
ekonomia informale. Besoj se ky publikim 
ofron njohuri të dobishme që në të ardhmen, 
mund të përdoren si referencë për nxitjen e 
debateve midis politikëbërësve, studiuesve, 

studentëve dhe palëve të tjera të interesuara për 
të ndërtuar vullnetin politik dhe konsensusin 
mbi prioritizimin e ndërhyrjeve të politikave, 
si dhe për përcjelljen e reformave bazuar në 
shqetësimet e sektorit privat.
Do të doja të falenderoja në mënyrë të veçantë 
Kryetarët e Këshillit të Investimeve, për udhëheq-
jen dhe mbështetjen, ofrimin e vizionit të tyre 
në lidhje me rolin dhe funksionimin e Këshillit, 
anëtarët e KI-së dhe partnerët e biznesit për an-
gazhimin serioz dhe besimin ndaj platformës, si 
edhe përfaqësuesit e BERZH-it për bashkëpun-
imin dhe Sekretariatin Shtetëror Zvicerian për 
Çështjet Ekonomike (SECO) për mbështetjen.
Falenderime të veçanta shkojnë për ekipin, 
për angazhimin e madh, punën e palodhur 
dhe mbështetjen gjatë këtyre viteve plot 
eksperienca dhe rezultate në punën tonë.

Dr.  Diana LEKA (Angoni)

Drejtore e Sekretariatit të Këshillit të Investimeve

Shënim: Për një përdorim sa me praktik të publikimit (duke parë 
edhe madhësinë e tij, rreth 830 faqe) ju mund të kaloni nga një 
Dokument në tjetrin duke përdorur “hyperlinks” apo element◄ët 
ndihmues si më poshtë:

KTHEU TEK 
PËRMBAJTJA103

2. Po të klikosh në numrat e faqeve 
në të gjithë Dokumentin, do të 
ktheheni tek përmbajtja në faqen 
9. Nga aty mund të shkoni në 
Notën Teknike që dëshironi.

3. Po të klikosh në kokat e faqeve 
në të gjithë Dokumentin, ku është 
titulli i çdo Dokumenti përkatës, 
ju mundësohet kthimi në faqen 
e përmbajtjes së Dokumentit 
përkatës.

 Shiko sqarimin 4 për me shumë.

4. Po të klikosh në secilin nga 
titujt në faqet e secilës nga 18 
përmbajtjet e Dokumenteve, 
mund të shkosh direkt në 
faqen e dëshiruar.

Rekomandimet kryesore për secilin nga këto 
drejtime janë përmbledhur si më poshtë:

1. NDRYSHIME NË KUADRIN LIGJOR 
NË FUSHËN TATIMORE: 

 » Qeveria duhet të sigurojë brenda një afati të 
shkurtër kohor një sistem tërësisht transpar-
ent të inspektimeve tatimore, duke publikuar 
treguesit/kriteret kryesore të riskut përdorur 
nga Sistemi Elektronik i Riskut për identifi-
kimin e bizneseve me risk, të cilat i nënshtro-
hen inspektimeve.  

 » Vendimet e DAT si organi më i lartë adminis-
trative për të vendosur mbi çështjet e apelim-
it, duhet të jenë automatikisht të detyrueshme 
për DRT-të. E drejta e DRT-ve për të apeluar 
kundër vendimit të DAT rekomandohet të 
hiqet. Ndryshimet të cilat mund të rrisin në 
mënyrë efektive pavarësinë e DAT dhe ndar-
jen e funksionit të saj nga struktura e DPT 
duhet të shihet si një përparësi. 

 » Përveç “Garancisë Bankare” sikurse parashi-
kuar nga Ligji, tatimpaguesi duhet të legjiti-
mohet për të filluar procedurën e apelimit 
kundër DAT, duke paguar vetëm 50% të dety-
rimit tatimor (pa përfshirë interesat). Intere-
sat do të vazhdojë të mblidhen mbi detyrimin 
e mbetur tatimor prej 50% ende të papaguar.

 » Të rritet roli i AT në Kontrollin Tatimor 
veçanërisht në procedurat e ri-kontrollit. 
Riorganizimi i Zyrës së AT për të rritur pa-
varësinë e tij dhe partneritetin aktiv me 
tatimpaguesit. 

 » Adoptimi në nivelin më të lartë, në 90% të 
përzgjedhjes nga sistemi me bazë risku për 
të gjitha llojet e kontrolleve, jo vetëm për 
rimbursimin e TVSH-së, por gjithashtu edhe 
për lloje të tjera të taksave dhe tatimeve. Të 
konsiderohet aplikimi brenda një afati të 
mesëm kohor për shkak të kompleksitetit 
në zbatim. 

2. ADMINISTRATA TATIMORE
 » Të emërohen inspektorë tatimorë të special-

izuar brenda një afati të shkurtër kohor ba-
zuar në profilin e tatimpaguesit (tatimpa-
gues të vegjël, mesëm dhe të mëdhenj) dhe 
sipas specifikave sektoriale. Gjithashtu 
është e nevojshme përmirësimi i kapac-
iteteve dhe burimeve të inspektorëve bren-
da një afati të mesëm kohor, sikurse edhe 
ofrimi i paketave stimuluese në veçanti të 
atyre që punojnë në DAT dhe Drejtorinë e 
Tatimpaguesve VIP.  

 » DPT dhe DAT të rrisin kapacitetet në anal-
izën ligjore dhe të unifikojnë praktikat e 
tyre, sikurse edhe të reflektojnë vendimet 
përfundimtare të Gjykatave për çështje të 
ngjashme. DPT të përgatisë dhe publikojë 
në faqen e saj zyrtare në internet Komentarin 
Vjetor të Çështjeve të trajtuara.

3. TRANSPARENCA DHE 
NDËRGJEGJËSIMI

 » Të publikohen sa më shpejtë raportet vjetore dhe 
vendimet e DPT dhe DAT si një mënyrë për rrit-
jen e standarteve të transparencës me publi-
kun;

 » Faqja zyrtare në internet duhet të jetë 100% e 
disponueshme/aksesueshme, sikurse edhe në 
gjuhën angleze;

 » Stabilizimi i paketës fiskale dhe procedur-
ave tatimore brenda një afati të mesëm ko-
hor nëpërmjet konsultimeve publike në 
mënyrë që të projektohet siç duhet dhe në 
kohë nga bizneset në planet e tyre të inves-
timeve. 

 » Zhvillimi dhe publikimi brenda një afa-
ti të mesëm kohor nga DPT i një programi 
vjetor komunikimi duke përfshirë manuale 
të thjeshtë dhe seanca informimi me shoqata 
biznesi në bazë sektoriale mbi legjislacionin 
dhe procedurat tatimore. 

w w w . i n v e s t m e n t . c o m . a l

A dministrimi i duhur i sistemit tatimor 
është çelësi i suksesit për financat 
publike dhe stabilitetin makroekono-
mik të vendit. Gjithashtu, ai krijon një 

bazë të fortë për tërheqjen e investimeve, nxitjen 
e biznesit dhe si rrjedhojë për rritjen ekonomike. 
Procedurat efektive në administratën tatimore, të 
cilat sigurojnë transparencë dhe paanshmëri në 
marrëdhëniet midis enteve shtetërore dhe sub-
jekteve private, krijojnë bazën për funksionimin 
e suksesshëm të sistemit fiskal. Aspektet kyçe në 
këtë drejtim janë organizimi, profesionalizmi dhe 
ushtrimi i kontrollit tatimor me kosto minimale për 
buxhetin dhe tatimpaguesit. 
Këshilli i Investimeve në mbledhjen e tij të parë 
të mbajtur më 1 korrik 2015, vendosi të përgatisë 
një vlerësim për kontrollin tatimor në Shqipëri, si 
një nga shqetësimet më të mëdha për ecurinë e 
biznesit, të identifikuar në disa studime dhe an-
keta dhe përmes takimeve të drejtpërdrejta me 
komunitetin e biznesit. 
Sipas Raportit të Progresit të BE-së të vitit 2014, 
Shqipëria ka bërë disa përparime, sidomos në 
fushën e legjislacionit tatimor, por kapaciteti i 
administratës tatimore për të luftuar korrup-

sionin, evazionin fiskal dhe ekonominë infor-
male mbetet për t’u forcuar. 
Që nga 1 janari 2015 hyri në fuqi shërbimi elek-
tronik i tatimeve (e-Shërbimet) dhe nisi zbatimi i 
një sistemi të ri teknologjie informacioni brenda 
administratës tatimore. Këto hapa, së bashku me 
ndryshimet e fundit në procedurat e rimbursimit 
të TVSH-së, janë pjesë e reformës në sistemin ta-
timor dhe e-shërbimet në Shqipëri, të cilat pritet 
të kenë ndikim pozitiv në efikasitetin e kontrollit 
tatimor dhe në marrëdhëniet me tatimpaguesit. 
Ky dokument analizon kuadrin ligjor aktual dhe 
procesin aktual të kontrollit tatimor, identifikon 
mangësitë dhe implikimet e mundshme në klimën 
e biznesit në Shqipëri dhe jep rekomandimet për-
katëse konkrete, për t’u miratuar nga qeveria, për 
përmirësimin e efektivitetit të sistemit tatimor në 
një periudhë afatshkurtër dhe afatmesme. Re-
komandimet do të jenë objekt i diskutimeve dhe 
shqyrtimeve të mëtejshme nga ana e Këshillit të 
Investimeve në mbledhjen e tij që është lënë më 
5 tetor 2015. Në rast miratimi, rekomandimet për-
katëse do t’i propozohen zyrtarisht Qeverisë së 
Shqipërisë për të vazhduar me tej me rishikimet e 
nevojshme ligjore dhe rregullatore.

HYRJE

PROPOZIME PËR PËRMIRËSIMIN E 
PROCESIT TË KONTROLLIT TATIMOR

16 17

PËRMBLEDHJE EKZEKUTIVE . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 11

HYRJE 6

METODOLOGJIA . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 8
3.1 Hulumtimi shkresor . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 8
3.2 Intervistat dhe takimet. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 9
3.3 Anketa mbi kontrollin tatimor . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 9

ANALIZA DHE GJETJET MBI KONTROLLIN TATIMOR . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 10
4.1 Kuadri ligjor tatimor . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 13
4.2 Procedurat e kontrollit tatimor . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 14
4.3 Procedurat e apelimit tatimor . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 15
4.4 Kapacitetet e burimeve njerëzore . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 17
4.5 Transparenca dhe ndërgjegjësimi i tatimpaguesve . . . . . . . . . . . . . . . . . . . . . . . . . . . . . . . . . . . . . . . . . . . . . 17
4.6 Gjetje të tjera . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 18

REKOMANDIME . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 19
5.1 Ndryshimet në Legjislacion . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 19
5.2 Administrata Tatimore . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 21
5.3 Transparenca dhe Rritja e Ndërgjegjësimit . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 22

SHTOJCA 1 . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 23

SHTOJCA 2 . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 24

PËRMBAJTJA Q ëllimi i këtij punimi është analizimi 
i problematikave të procesit të kon-
trollit tatimor në Shqipëri, sikurse 
edhe të ofrojë disa rekomandime 

praktike për rritjen e efektivitetit të tij. Në të janë 
marrë në konsideratë dy këndvështrime, si i 
tatimpaguesve ashtu edhe i administratës tati-
more, duke synuar integrimin e tyre në sugjer-
ime të konsoliduara për sistemin tatimor.  
Njëkohësisht, kjo analizë është ndërmarrë edhe 
në kuadër të reformës së Qeverisë për përmirë-
simin e sistemit tatimor në Shqipëri, si për shem-
bull zbatimi që prej janar 2015 i deklaratës tati-
more në rrugë elektronike. Ajo përkon edhe me 
fushatën e gjerë kundër informalitetit të filluar 
nga Qeveria dhe debateve të shumta që janë ngri-
tur midis politikanëve, medias dhe biznesit. Në 
këtë kontekst, dokumenti përpiqet të ndihmojë 
në mënyrë konstruktive reformën tatimore si një 
nga shtyllat kryesore të përmirësimit të klimës së 
biznesit në Shqipëri. 
Gjatë hartimit të këtij dokumenti, janë konsultuar 
dokumenta të ndryshëm nga burime zyrtare dhe 
aktorë të fushës, duke përfshirë por pa u kufizuar 
në, Anketën e FIAA-s mbi “Klimën e Biznesit në 
Shqipëri” (2015), Anketën e IFC-së mbi “Kostot e 
Pajtueshmërisë Tatimore” (2013), Anketimin e III-
të mbi Indeksin e Klimës së Biznesit në Turizëm, 
Anketimi V-të BEEPS, Raporti i OECD-së (2006) 
dhe Raporti i FMN-së (2015), etj. Për qëllim të këtij 

raporti janë organizuar intervista me aktorë të 
ndryshëm. Gjithashtu, nje Anketë mbi Kontrollin 
Tatimor u lançua online nga Sekretariati në bash-
këpunim me shumë shoqata biznesi dhe dhoma 
të tregtisë dhe industrisë, me qëllim marrjen e 
mendimit të tatimpaguesve. Anketa u plotësua në 
mënyrë anonime online nga 110 kompani, ku 78% 
e përgjigjeve rezultojnë nga kompani të mesme 
dhe të mëdha, ndërsa 22% nga kompani të huaja.
Analiza ka treguar se kompanitë vlerësojnë masat 
domethënëse të ndërmarra së fundmi nga Qeve-
ria, si ligji i ri i TVSH-së dhe Kodi Doganor, sistemi 
i ri i teknologjisë së informacionit në tatime, përp-
jekjet në vazhdim për rimbursimin automatik të 
TVSH-së, përmirësimin e rregullave dhe proce-
durave për rimbursimin e TVSH-së, përfshirjen 
e një procedure të re risku sipas profilit të detyri-
meve tatimore me fokus të veçantë në TVSH (në 
vazhdim). Sidoqoftë, ka ende shqetësime serioze 
në lidhje me qëndrueshmërinë dhe qartësinë e 
kuadrit ligjor, zbatimin e procedurave tatimore, 
profesionalizmin e administratës tatimore, trans-
parencën dhe informimin në kohë të tatimpa-
guesve ndaj ndryshimeve ligjore, që mund të ço-
jnë në praktika korruptive nga të dyja palët.
Gjetjet dhe rekomandimet kryesore të rezultuara 
nga analiza janë përmbledhur në tre drejtime 
kryesore: i) Kuadri Ligjor Tatimor; ii) Adminis-
trata Tatimore; iii) Rritja e Transparencës dhe 
Ndërgjegjësimit. 

w w w . i n v e s t m e n t . c o m . a l

K y dokument pune është përgatitur nga Sekretariati i Këshillit 
të Investimeve për të nxitur debatin mbi përmirësimet e nev-
ojshme të kërkuara nga biznesi, në lidhje me procedurat e 

kontrollit tatimor në Shqipëri— në kuadër të mbledhjes II të Këshillit 
të Investimeve (5 tetor 2015). Materiali është përgatitur nga znj. Er-
melinda Xhaja, eksperte për ekonominë dhe z. Elvis Zerva, ekspert 
ligjor, nën drejtimin e Drejtores së Sekretariatit, znj. Diana Leka (Ango-
ni). Mbështetje është ofruar nga znj. Elisa Lula, oficere administrative 
dhe komunikimit pranë Sekretariatit në organizimin e takimeve me 
partnerë, mbarëvatjen dhe promovimin e anketës, si dhe redaktimin 
gjuhësor të materialit. Falenderojmë për bashkëpunimin subjektet pri-
vate, shoqatat e biznesit, dhomat e tregtisë, institucionet publike si 
edhe ekspertët, z. Artur Papajani, znj. Mimoza Kalia, znj. Silvana Meko 
dhe  znj. Arjana Dyrmishi, për kontributin dhe sugjerimet në procesin 
e finalizimit të materialit. Pikëpamjet e paraqitura janë të autorëve dhe 
jo domosdoshmërisht të Këshillit të Investimeve apo të BERZH-it.

AAB   Shoqata Shqiptare e Bankave
AmCham  Dhoma Amerikane e Tregtisë dhe Industrisë 
ATA  Shoqata Shqiptare e Turizmit
BEEPS  Anketimi mbi Mjedisin e Biznesit dhe Performancën e Ndërmarrjeve
EBRD  Banka Evropiane për Rindërtim dhe Zhvillim 
FIAA  Shoqata e Investitorëve të Huaj në Shqipëri
DPT  Drejtoria e Përgjithshme e Tatimeve
KI  Këshilli i Investimeve
IDRA  Instituti për Kërkime dhe Alternativa Zhvillimi 
IFC  Korporate Financiare Ndërkombëtare
IMF  Fondi Monetar Ndërkombëtar
MF  Ministria e Financës
OECD  Organizata për Bashkëpunim Ekonomik dhe Zhvillim
DRT  Drejtori Rajonale e Tatimeve
TA  Avokati i Tatimpaguesve
TAD  Drejtoria e Apelimit Tatimor

PËRMBAJTJA Q ëllimi i këtij punimi është analizimi 
i problematikave të procesit të kon-
trollit tatimor në Shqipëri, sikurse 
edhe të ofrojë disa rekomandime 

praktike për rritjen e efektivitetit të tij. Në të janë 
marrë në konsideratë dy këndvështrime, si i 
tatimpaguesve ashtu edhe i administratës tati-
more, duke synuar integrimin e tyre në sugjer-
ime të konsoliduara për sistemin tatimor.  
Njëkohësisht, kjo analizë është ndërmarrë edhe 
në kuadër të reformës së Qeverisë për përmirë-
simin e sistemit tatimor në Shqipëri, si për shem-
bull zbatimi që prej janar 2015 i deklaratës tati-
more në rrugë elektronike. Ajo përkon edhe me 
fushatën e gjerë kundër informalitetit të filluar 
nga Qeveria dhe debateve të shumta që janë ngri-
tur midis politikanëve, medias dhe biznesit. Në 
këtë kontekst, dokumenti përpiqet të ndihmojë 
në mënyrë konstruktive reformën tatimore si një 
nga shtyllat kryesore të përmirësimit të klimës së 
biznesit në Shqipëri. 
Gjatë hartimit të këtij dokumenti, janë konsultuar 
dokumenta të ndryshëm nga burime zyrtare dhe 
aktorë të fushës, duke përfshirë por pa u kufizuar 
në, Anketën e FIAA-s mbi “Klimën e Biznesit në 
Shqipëri” (2015), Anketën e IFC-së mbi “Kostot e 
Pajtueshmërisë Tatimore” (2013), Anketimin e III-
të mbi Indeksin e Klimës së Biznesit në Turizëm, 
Anketimi V-të BEEPS, Raporti i OECD-së (2006) 
dhe Raporti i FMN-së (2015), etj. Për qëllim të këtij 

raporti janë organizuar intervista me aktorë të 
ndryshëm. Gjithashtu, nje Anketë mbi Kontrollin 
Tatimor u lançua online nga Sekretariati në bash-
këpunim me shumë shoqata biznesi dhe dhoma 
të tregtisë dhe industrisë, me qëllim marrjen e 
mendimit të tatimpaguesve. Anketa u plotësua në 
mënyrë anonime online nga 110 kompani, ku 78% 
e përgjigjeve rezultojnë nga kompani të mesme 
dhe të mëdha, ndërsa 22% nga kompani të huaja.
Analiza ka treguar se kompanitë vlerësojnë masat 
domethënëse të ndërmarra së fundmi nga Qeve-
ria, si ligji i ri i TVSH-së dhe Kodi Doganor, sistemi 
i ri i teknologjisë së informacionit në tatime, përp-
jekjet në vazhdim për rimbursimin automatik të 
TVSH-së, përmirësimin e rregullave dhe proce-
durave për rimbursimin e TVSH-së, përfshirjen 
e një procedure të re risku sipas profilit të detyri-
meve tatimore me fokus të veçantë në TVSH (në 
vazhdim). Sidoqoftë, ka ende shqetësime serioze 
në lidhje me qëndrueshmërinë dhe qartësinë e 
kuadrit ligjor, zbatimin e procedurave tatimore, 
profesionalizmin e administratës tatimore, trans-
parencën dhe informimin në kohë të tatimpa-
guesve ndaj ndryshimeve ligjore, që mund të ço-
jnë në praktika korruptive nga të dyja palët.
Gjetjet dhe rekomandimet kryesore të rezultuara 
nga analiza janë përmbledhur në tre drejtime 
kryesore: i) Kuadri Ligjor Tatimor; ii) Adminis-
trata Tatimore; iii) Rritja e Transparencës dhe 
Ndërgjegjësimit. 

PËRMBLEDHJE 
EKZEKUTIVE 

Rekomandimet kryesore për secilin nga këto 
drejtime janë përmbledhur si më poshtë:

1. NDRYSHIME NË KUADRIN LIGJOR 
NË FUSHËN TATIMORE: 

 » Qeveria duhet të sigurojë brenda një afati të 
shkurtër kohor një sistem tërësisht transpar-
ent të inspektimeve tatimore, duke publikuar 
treguesit/kriteret kryesore të riskut përdorur 
nga Sistemi Elektronik i Riskut për identifi-
kimin e bizneseve me risk, të cilat i nënshtro-
hen inspektimeve.  

 » Vendimet e DAT si organi më i lartë adminis-
trative për të vendosur mbi çështjet e apelim-
it, duhet të jenë automatikisht të detyrueshme 
për DRT-të. E drejta e DRT-ve për të apeluar 
kundër vendimit të DAT rekomandohet të 
hiqet. Ndryshimet të cilat mund të rrisin në 
mënyrë efektive pavarësinë e DAT dhe ndar-
jen e funksionit të saj nga struktura e DPT 
duhet të shihet si një përparësi. 

 » Përveç “Garancisë Bankare” sikurse parashi-
kuar nga Ligji, tatimpaguesi duhet të legjiti-
mohet për të filluar procedurën e apelimit 
kundër DAT, duke paguar vetëm 50% të dety-
rimit tatimor (pa përfshirë interesat). Intere-
sat do të vazhdojë të mblidhen mbi detyrimin 
e mbetur tatimor prej 50% ende të papaguar.

 » Të rritet roli i AT në Kontrollin Tatimor 
veçanërisht në procedurat e ri-kontrollit. 
Riorganizimi i Zyrës së AT për të rritur pa-
varësinë e tij dhe partneritetin aktiv me 
tatimpaguesit. 

 » Adoptimi në nivelin më të lartë, në 90% të 
përzgjedhjes nga sistemi me bazë risku për 
të gjitha llojet e kontrolleve, jo vetëm për 
rimbursimin e TVSH-së, por gjithashtu edhe 
për lloje të tjera të taksave dhe tatimeve. Të 
konsiderohet aplikimi brenda një afati të 
mesëm kohor për shkak të kompleksitetit 
në zbatim. 

2. ADMINISTRATA TATIMORE
 » Të emërohen inspektorë tatimorë të special-

izuar brenda një afati të shkurtër kohor ba-
zuar në profilin e tatimpaguesit (tatimpa-
gues të vegjël, mesëm dhe të mëdhenj) dhe 
sipas specifikave sektoriale. Gjithashtu 
është e nevojshme përmirësimi i kapac-
iteteve dhe burimeve të inspektorëve bren-
da një afati të mesëm kohor, sikurse edhe 
ofrimi i paketave stimuluese në veçanti të 
atyre që punojnë në DAT dhe Drejtorinë e 
Tatimpaguesve VIP.  

 » DPT dhe DAT të rrisin kapacitetet në anal-
izën ligjore dhe të unifikojnë praktikat e 
tyre, sikurse edhe të reflektojnë vendimet 
përfundimtare të Gjykatave për çështje të 
ngjashme. DPT të përgatisë dhe publikojë 
në faqen e saj zyrtare në internet Komentarin 
Vjetor të Çështjeve të trajtuara.

3. TRANSPARENCA DHE 
NDËRGJEGJËSIMI

 » Të publikohen sa më shpejtë raportet vjetore dhe 
vendimet e DPT dhe DAT si një mënyrë për rrit-
jen e standarteve të transparencës me publi-
kun;

 » Faqja zyrtare në internet duhet të jetë 100% e 
disponueshme/aksesueshme, sikurse edhe në 
gjuhën angleze;

 » Stabilizimi i paketës fiskale dhe procedur-
ave tatimore brenda një afati të mesëm ko-
hor nëpërmjet konsultimeve publike në 
mënyrë që të projektohet siç duhet dhe në 
kohë nga bizneset në planet e tyre të inves-
timeve. 

 » Zhvillimi dhe publikimi brenda një afa-
ti të mesëm kohor nga DPT i një programi 
vjetor komunikimi duke përfshirë manuale 
të thjeshtë dhe seanca informimi me shoqata 
biznesi në bazë sektoriale mbi legjislacionin 
dhe procedurat tatimore. 

w w w . i n v e s t m e n t . c o m . a l

A dministrimi i duhur i sistemit tatimor 
është çelësi i suksesit për financat 
publike dhe stabilitetin makroekono-
mik të vendit. Gjithashtu, ai krijon një 

bazë të fortë për tërheqjen e investimeve, nxitjen 
e biznesit dhe si rrjedhojë për rritjen ekonomike. 
Procedurat efektive në administratën tatimore, të 
cilat sigurojnë transparencë dhe paanshmëri në 
marrëdhëniet midis enteve shtetërore dhe sub-
jekteve private, krijojnë bazën për funksionimin 
e suksesshëm të sistemit fiskal. Aspektet kyçe në 
këtë drejtim janë organizimi, profesionalizmi dhe 
ushtrimi i kontrollit tatimor me kosto minimale për 
buxhetin dhe tatimpaguesit. 
Këshilli i Investimeve në mbledhjen e tij të parë 
të mbajtur më 1 korrik 2015, vendosi të përgatisë 
një vlerësim për kontrollin tatimor në Shqipëri, si 
një nga shqetësimet më të mëdha për ecurinë e 
biznesit, të identifikuar në disa studime dhe an-
keta dhe përmes takimeve të drejtpërdrejta me 
komunitetin e biznesit. 
Sipas Raportit të Progresit të BE-së të vitit 2014, 
Shqipëria ka bërë disa përparime, sidomos në 
fushën e legjislacionit tatimor, por kapaciteti i 
administratës tatimore për të luftuar korrup-

sionin, evazionin fiskal dhe ekonominë infor-
male mbetet për t’u forcuar. 
Që nga 1 janari 2015 hyri në fuqi shërbimi elek-
tronik i tatimeve (e-Shërbimet) dhe nisi zbatimi i 
një sistemi të ri teknologjie informacioni brenda 
administratës tatimore. Këto hapa, së bashku me 
ndryshimet e fundit në procedurat e rimbursimit 
të TVSH-së, janë pjesë e reformës në sistemin ta-
timor dhe e-shërbimet në Shqipëri, të cilat pritet 
të kenë ndikim pozitiv në efikasitetin e kontrollit 
tatimor dhe në marrëdhëniet me tatimpaguesit. 
Ky dokument analizon kuadrin ligjor aktual dhe 
procesin aktual të kontrollit tatimor, identifikon 
mangësitë dhe implikimet e mundshme në klimën 
e biznesit në Shqipëri dhe jep rekomandimet për-
katëse konkrete, për t’u miratuar nga qeveria, për 
përmirësimin e efektivitetit të sistemit tatimor në 
një periudhë afatshkurtër dhe afatmesme. Re-
komandimet do të jenë objekt i diskutimeve dhe 
shqyrtimeve të mëtejshme nga ana e Këshillit të 
Investimeve në mbledhjen e tij që është lënë më 
5 tetor 2015. Në rast miratimi, rekomandimet për-
katëse do t’i propozohen zyrtarisht Qeverisë së 
Shqipërisë për të vazhduar me tej me rishikimet e 
nevojshme ligjore dhe rregullatore.

HYRJE

teve të biznesit, për çështje specifike lidhur me 
kontrollet tatimore.

1. HULUMTIMI SHKRESOR
Për qëllime të këtij dokumenti është shqyrtu-
ar dhe vlerësuar legjislacioni përkatës tatimor, 
duke përfshirë ligjet, aktet nënligjore, raportet 
vjetore dhe materiale të tjera pune të qeverisë, 
Drejtorisë së Përgjithshme të Tatimeve (DPT) 
dhe Drejtorisë së Apelimit Tatimor (DAT). Burimi 
kryesor i informimit ka qenë faqja e internetit 
e DPT-së. Të dhënat e ofruara nga DPT-ja dhe 
Drejtoria e Apelimit Tatimor (DAT) mbi numrin e 
kontrolleve kanë qenë burimi i analizave kraha-
suese që jepen në këtë dokument. Përveç kësaj, 
studimet kombëtare dhe ndërkombëtare dhe an-
ketimet për sistemin tatimor dhe më konkretisht 

P ër hartimin e vlerësimit dhe propozi-
meve për përmirësimin e kontrollit 
tatimor, Sekretariati ka ndjekur një 
qasje gjithëpërfshirëse dhe analitike, 

duke u konsultuar me aktorë të ndryshëm nga 
sektori publik dhe privat, si dhe me organizatat 
ndërkombëtare aktive në këtë fushë. Në këtë 
dokument janë marrë në konsideratë dhe janë 
përfshirë perspektivat e tatimpaguesve dhe 
të administratës tatimore. Puna filloi me hu-
lumtimin shkresor të kuadrit ligjor, raporteve 
përkatëse dhe anketave të realizuara nga orga-
nizata ndërkombëtare dhe shoqatat e biznesit 
në Shqipëri. Më tej u vazhdua me intervista të 
strukturuara me zyrtarët tatimorë, përfaqësues 
të shoqatave të biznesit dhe shoqërive private. 
Më pas u vijua me një anketim online të subjek-

për kontrollin tatimor, të publikuara në tri vitet e 
fundit nga IFC, FIAA dhe ATA, shërbyen si bazë 
për gjetjet dhe për pyetësorin. Një listë e doku-
menteve të referencës është përfshirë në Shto-
jcën 1 të këtij Dokumenti.

2. INTERVISTAT DHE TAKIMET 
Janë organizuar intervista të strukturuara dhe 
takime me zyrtarë të administratës tatimore nga 
niveli më i lartë i politikëbërjes deri në nivelin 
operacional, të përfshirë në kontrollin tatimor, si 
dhe me përfaqësues të shoqatave të biznesit dhe 
subjekteve të biznesit. Janë kryer rreth dhjetë 
takime me zyrtarë publikë dhe ekspertë fiskalë 
gjatë periudhës gusht-shtator të vitit 2015, për 
të pasur pikëpamjet e atyre që hartojnë poli-
tikat dhe legjislacionin për kontrollin tatimor 
dhe të atyre që monitorojnë zbatimin e tij. Në 
të njëjtën kohë, janë zhvilluar takime edhe me 
kryetarët e katër shoqatave të njohura të biznesit 
në Shqipëri, si FIAA, AAB, Dhoma e Tregtisë dhe 
Industrisë e Tiranës dhe ATA, për të marrë një 
tjetër perspektivë nga ata që duhet të zbatojnë 
legjislacionin tatimor. Përveç kësaj, u organizua 
edhe një diskutim në një focus grup me dhjetë 
ekspertë fiskalë për të vlerësuar gjetjet dhe re-
komandimet e këtij Dokumenti. Në Shtojcën 2 
mund të gjeni listën e palëve të interesuara që 
janë takuar me Sekretariatin. Lista e ekspertëve 
që morën pjesë në diskutimin e grupit të fokusit, 
të mbajtur më 17 shtator 2015, mund të gjenden 
në Shtojcën 3.

3.  ANKETA MBI KONTROLLIN 
TATIMOR 
Në vijim të fazave të mësipërme, u konsiderua i 
nevojshëm një pyetësor i posaçëm për proces-
in dhe pajtueshmërinë e kontrollit tatimor, për 

të mbështetur gjetjet dhe rekomandimet para-
prake. Qëllimi i pyetësorit ishte mbledhja e sa më 
shumë reagimeve nga tatimpaguesit mbi përvo-
jën e tyre me kontrollin tatimor në Shqipëri, si 
dhe shprehja e mendimit të tyre mbi vështirësitë 
për respektimin e legjislacionit aktual tatimor. 
Më konkretisht, në pyetësorin që i bashkëngjitet 
këtij dokumenti (Shtojca 4), janë trajtuar temat e 
mëposhtme: 

 » Qartësia e legjislacionit aktual në fuqi në lidhje 
me procedurat e kontrollit tatimor;

 » Mënyra sesi legjislacioni aktual në fuqi in-
terpretohet nga strukturat e administratës 
tatimore (d.m.th Drejtoria Rajonale Tatimore 
(DRT), DAT, etj.);

 » Informimi i biznesit mbi procedurat e zbatuara 
nga Administrata Tatimore gjatë kontrolleve 
tatimore;

 » Performanca dhe profesionalizmi i inspek-
torëve gjatë kontrolleve tatimore;

 » Marrëdhëniet e tatimpaguesit me adminis-
tratën tatimore. 

Pyetësori u lançua në faqen e internetit të Këshil-
lit të Investimeve më 27 gusht dhe u mbyll më 14 
shtator 2015, i disponueshëm në të dyja gjuhët, 
shqip dhe anglisht. Shoqatat e bizneseve në 
të gjithë Shqipërinë u kontaktuan për të lehtë-
suar shpërndarjen e anketës për anëtarët e 
tyre, duke synuar në këtë mënyrë bizneset e të 
gjitha madhësive, llojeve dhe vendndodhjeve 
gjeografike. Anketa është plotësuar nga 110 bi-
znese, ku 78% e të anketuarve ishin shoqëri të 
mesme dhe të mëdha, ndërsa rreth 22% ishin 
me pronësi të huaj. Sektorët më të mëdhenj që 
morën pjesë në anketim ishin shërbimet (32%), 
hotelet dhe agjencitë turistike (24%), industria 
(22%) dhe tregtia (15%). 

E konomia shqiptare varet së tepërmi 
nga bizneset mikro dhe të vogla, rreth 
90% e sipërmarrjeve kanë 1-4 të punë-
suar. Sipas të dhënave zyrtare, ndër-

marrjet e mëdha me ≥50 punonjës përfaqësojnë 
në numër 1,3% të numrit total të sipërmarrjeve 
aktive, por kontributi i tyre në punësim është 
shumë i ndjeshëm me 50% (INSTAT, 2014)1. Për 
më tepër, legjislacioni tatimor ofron për qëllime 
tatimore një përkufizim tjetër të kategorizimit 
të ndërmarrjeve, i cili bazohet në xhiron vjetore. 
Një biznes i vogël, sipas legjislacionit tatimor, 
ligji nr.9632 (2006) i ndyshuar2 përkufizohet “një 
aktivitet ekonomik me xhiro të barabartë dhe 
më të vogël se 8 milion Lekë”. Gjithashtu, DPT 
ka grupuar me rregullore të brendshme, tatim-
paguesit më të mëdhenj, të njohur si VIP, ata që 
kanë një xhiro më të madhe se 250 million Lekë3. 

1  INSTAT- Registri i Ndërmarrjeve 2014
2  Neni 10 dhe 11 i Ligjit Nr. 9632, datë 30.10.2006 i 
ndryshuar
3  Rregullorja e DPT datë 30.03.2015 “Mbi Manaxhimin e 
Tatimpaguesve nga Drejtoria Rajonale e Tatimpaguesve të 
Mëdhenj” 

Numri i tatimpaguesve varion nga 808 në fund të 
2014 në 770 në mes të 2015, duke zënë më pak se 
1% të sipërmarrjeve aktive në Shqipëri. 

Tatimpaguesit VIP janë bizneset 
më të audituara nga administrata 
tatimore. Bizneset e konsiderojnë 
të tepërt numrin, shpeshtësinë e 
kontrolleve tatimore dhe kontaktit 
direkt me inspektorin.

Megjithëse numri i tatimpaguesve VIP është 
shumë i vogël, kontributi i tyre në buxhetin e 
shtetit është domethënës me rreth 40% të to-
talit të të ardhurave nga tatimet. Bazuar në të 
dhënat e DPT dhe DAT, del në pah se tatimpa-
guesit e mëdhënj duhet të kenë qënë subjekt 
i një kontrolli tatimor ose i një vizite fiskale 
mesatarisht dy herë në tre vjet. Sipas nenit 
80.3 të udhëzimit të MF “Mbi Procedurat Ta-
timore”, kontrollet tatimore kategorizohen si 
më poshtë:

ANALIZA DHE GJETJET 
MBI KONTROLLIN 
TATIMOR

a) Kontroll i plotë tatimor në terren
Këto janë kontrolle të plota për të kontrolluar në 
tërësi tatimpaguesit për të gjitha periudhat nga 
kontrolli i fundit tatimor për të gjitha llojet e tak-
save. Këto kontrolle janë të ndërmarra në bazë 
risku.

b) Vizita Fiskale 
Këto janë kontrolle të shkurtra të kryera për një 
periudhë të shkurtër kohore për të verifikuar 
saktësinë e deklaratave dhe pagesave, vetëm për 
një periudhë të dhënë tatimore dhe për një taksë 
specifike.

c) Kontroll në terren 
Këto janë kontrolle të shkurtra për të zbuluar 
shkeljet në lidhje me regjistrimin e një personi të 
tatueshëm (identifikimin e personave të pareg-
jistruar), përdorimin e pajisjeve fiskale, për-
dorimin e faturave fiskale dhe pullave të akcizës, 
lëshimin e faturave tatimore, etj. Këto kontrolle 
kryhen pa njoftim paraprak të tatimpaguesit.
Për më tepër, gjetjet e Anketës së Sekretariatit 
të Këshillit të Investimeve kanë treguar se 93% 
e kompanive të mëdha kanë patur një kontroll 
të plotë gjatë 2013-2015 që mesatarisht ka zg-
jatur 1-4 javë. Bizneset janë të shqetësuara në 
lidhje me shpeshtësinë e kontrolleve të percep-
tuara nga ato si një mjet i administratës tati-
more për të përmbushur planin e të ardhurave 
në buxhet. 25% e kompanive të mëdha që janë 
përgjigjur në Anketë, pretendojnë të kenë pa-
tur të gjitha llojet e kontrolleve për 2013-2015, 
që i takon nga tre në katër kontrolle. Gjithash-
tu, komente si “tatimpaguesit më të rregullt janë 
ata që kontrollohen më së shumti dhe që dënohen 
më tepër” kanë mbërritur nëpërmjet kësaj an-
kete.

Figura 1. Kontributi i kategorive të tatimpaguesve në 
të ardhura tatimore 

Figura 2. Frekuenca e kontrolleve për kategoritë e 
tatimpaguesve  

Burimi: Drejtoria e Përgjithshme e Tatimeve

Bazuar në gjetjet e mësipërme, 
që tregojnë një tregues të 
lartë të kontrolleve tatimore 
të ushtruara nga administrata 
tatimore gjatë 2013-2015, ngrihet 
çështja e efiçencës së procesit 
të përzgjedhjes së kryer deri tani, 
përdorimit të duhur të burimeve 
të kufizuara të administratës 
tatimore dhe qëllimit të vërtetë të 
një kontrolli tatimor.

Qëllimi i një kontrolli tatimor dhe procedurat që 
zbatohen përcaktohen në kapitullin X të ligjit nr. 
9920, “Mbi Procedurat Tatimore në Republikën 
e Shqipërisë”, i ndryshuar. Nenet 80 deri në 87 
përcaktojnë rregullat kryesore që do të zbato-
hen dhe ndiqen nga strukturat e administratës 
tatimore. Gjithashtu, të drejtat dhe kompeten-
cat e këtyre të fundit përcaktohen në udhëzimin 
e MF nr.24, datë 02.09.2009 “Mbi Procedurat e 
Kontrollit” (i ndryshuar), rregullorja nr.1, datë 
28.04.2009 “Mbi Procedurat e Përzgjedhjes për 
Kontroll” dhe Manuali mbi Kontrollin Tatimor. 
Referuar rregullores nr.1, datë 28.04.2009 (Rreg-
ullorja), përzgjedhja për një kontroll tatimor 
bëhet në bazë të sistemit të riskut.
Paragrafi 1.7 i Rregullores përcakton se subjek-
tet e përzgjedhjes automatike për kontroll janë 
të gjithë tatimpaguesit e TVSH-së dhe taksa-
paguesit që bien nën Nenin 16 të ligjit nr. 8433 
datë 28.12.1998 “Mbi Tatimin mbi të Ardhurën”(i 
ndryshuar). Për më tepër, sipas Rregullores, 60% 
e kontrolleve përzgjidhen nga sistemi dhe 40% 
propozohen nga DRT bazuar në eksperiencën 
dhe informacionin e tyre që vjen nga bilancet e 
kompanisë, pagesat ose informacion nga palë 
të treta si bankat, noterët, zyra e pasurive të pa-
luajtshme, doganat, etj. Kriteret dhe formula 

për përzgjedhjen automatike nëpërmjet Sistemit 
Elektronik të Riskut propozohen dhe miratohen 
nga zyrtarët më të lartë të DPT dhe mbahen 
shumë konfidenciale. 
Megjithatë, deri më sot, ka një perceptim të përg-
jithshëm nga bizneset që kontrolli/inspektimi 
tatimor nuk kryhet në bazë të faktorëve të ris-
kut, por synojnë vetëm të lëshojnë gjoba dhe të 
mbledhin të ardhura shtesë në buxhet për të arri-
tur planin ashtu si dhe për t’i bërë presion bizne-
seve për t’i paguar rryshfet zyrtarit të tatimeve 
(IFC, 2013 & Anketa e KI, 2015).4 Duke përdorur 
të dhënat e kufizuara mbi kontrollin/inspektimin 
nga DPT (2008 – 2014) është tentuar të bëhet një 
vlerësim i ndonjë ndikimi të mundshëm mbi të 
ardhurat nga tatimet. Megjithatë, nuk duket se 
ka patur ndonjë korrelacion domethënës midis 
numrit të kontrolleve/inspektimeve dhe rritjes 
së të ardhurave nga tatimet (koefiçienti i korrela-
cionit 0,3 për tatimpaguesit e mëdhenj dhe -0,06 
për tatimpaguesit e tjerë).
Megjithëse reforma të rëndësishme janë ndërmarrë 
së fundmi, si ligji i ri i TVSH-së dhe Kodi Doganor, 
sistemi i ri i Teknologjisë së Informacionit, përfshirja 
e procedurës së riskut në kontroll (në vazhdim), gjet-
jet e anketës dhe takimet e zhvilluara konfirmuan që 
sërisht mbeten shqetësim për biznesin në lidhje me:

 » qëndrueshmërinë dhe qartësinë e kuadrit ligjor,
 » zbatimin e procedurave të kontrollit,
 » profesionalizmi i administratës tatimore, 
 » transparenca dhe marrëdhëniet me tatimpa-

guesit që mund të çojnë në praktika korruptive. 

4  IFC-IDRA, Kosto e Pajtueshmërisë në Shqipëri (2013), 
vetëm 35% e bizneseve kanë mendimin se inspektimi ndodh 
për arsye ligjore dhe gjetjet e sondazhit të Sekretariatit për 
Inspektimin Tatimor (2015) në Shqipëri për qëllimin e këtij 
punimi. 

I. KUADRI LIGJOR TATIMOR

Procedurat komplekse që duhen 
ndjekur nga biznesi në mënyrë 
që të jetë në përputhje me 
legjislacionin tatimor 

Komente të qarta janë parashtruar përmes An-
ketës së KI-së mbi “Kontrollin tatimor” (2015), në 
lidhje me qartësinë e legjislacionit tatimor dhe 
kompleksitetin e procedurave të cilat krijo-
jnë vështirësi për tatimpaguesit, sidomos për 
tatimpaguesin e vogël, për të qenë në përputhje 
me sistemin tatimor. Legjislacioni tatimor në 
përgjithësi perceptohet, kryesisht nga bizneset 
e mesme dhe të vogla, si shumë i vështirë për 
t’u trajtuar. Procedurat e zbatueshme për ras-
te të veçanta janë ndonjëherë të vështira për t’u 
identifikuar. Rreth 56% e shoqërive të mëdha 
që iu përgjigjën Anketës së KI-së mendojnë se 
zbatimi adekuat i ligjeve ka të bëjë me qartësinë 
dhe interpretimin e legjislacionit. E ndarë sipas 
sektorëve, të anketuarit nga sektorët e tregtisë 
dhe industrisë janë më të ndjeshmit ndaj kësaj 
çështjeje, përkatësisht me 61% dhe 55%. I njëjti 
shqetësim është evidentuar edhe në anketimet e 
IFC-së dhe FIAA-s të kryera përkatësisht në vitin 
2013 dhe 2015. Megjithatë, futjen në zbatim të 
e-shërbimit të tatimeve shumica e të anketuarve, 
shoqëritë e vogla dhe ato të mëdha, e kanë vlerë-
suar si një lloj lehtësimi të procedurave lidhur me 
vetëdeklarimet dhe me pagimin e taksave. Këta 
të fundit janë edhe tregues që kanë kontribuar 
në rritjen e klasifikimit të Shqipërisë në Rapor-
tin “Doing Business”5 për vitin 2015. Megjithatë, 
siç tregon dhe Raporti “Doing Business” (2015), 
Shqipëria ka shumë për të përmirësuar për 

5  Raporti “Të Bërit Biznes” (2015), nga Banka Botërore 

treguesit ‘Pagesa’ dhe ‘Koha’ kur është fjala për 
kategorinë ‘Pagesa e Taksave’. Ndërsa biznesi në 
Shqipëri kryen një total prej 34 pagesa tatimesh 
gjatë vitit, vendet e Evropës dhe Azisë Qendrore 
kryejnë 20,5 pagesa, ndërsa vendet e OECD-
së vetëm 11,8 pagesa. Përveç kësaj, biznesit në 
Shqipëri i duhet të shpenzojë 357 orë në vit për 
përgatitjen, paraqitjen dhe pagesën (apo mbajt-
jen) e tatimit mbi të ardhurat, tatimit mbi vlerën e 
shtuar apo tatimit të shitjes dhe tatimit të të ard-
hurave nga punësimi, duke përfshirë tatimet mbi 
pagat dhe kontributet shoqërore, ndërsa vendet 
e OECD-së duhet të shpenzojnë gjysmën e kësaj 
kohe. Prandaj, thjeshtësimi i sistemit tatimor dhe 
i legjislacionit në tërësi është i domosdoshëm për 
të nxitur përmirësime të mëtejshme.

Ndryshimet e shpeshta në kuadrin 
ligjor tatimor nuk i ndihmojnë 
bizneset në konsolidimin e qasjes 
së tyre të saktë ndaj sistemit 
tatimor.

Ndryshimet e shpeshta në legjislacion janë një 
çështje tjetër e ngritur, e cila vë në rrezik stabi-
litetin e mjedisit të biznesit. Për shembull, bazuar 
në faqen e internetit të DPT-së, ligji nr. 9920, datë 
02.09.2008 “Për Procedurat Tatimore në Re-
publikën e Shqipërisë” dhe Udhëzimi nr. 24, datë 
02.09.2008 janë ndryshuar 11 herë, ndërsa ndry-
shimi i tij i 12-të është miratuar kohët e fundit nga 
Qeveria dhe hyn në fuqi së shpejti. Përveç kësaj, 
konsultimi dhe informacioni i kufizuar i tatimpa-
guesve në lidhje me ndryshimet në legjislacionin 
tatimor mbetet një çështje reale (p.sh. ndryshim 
i 13-të i përmendur më lart nuk ka qenë objekt 
konsultimesh paraprake me palët e interesuara). 
Edhe në ato raste kur legjislacioni është mjaft 
i qartë për t’u interpretuar në mënyrë të për-

shtatshme, mungon interpretimi standard nga 
strukturat e administratës tatimore në trajtimin 
e praktikave të njëjta ose të ngjashme. Ky ka 
qenë një rezultat i qartë nga intervistat e kryera 
nga Sekretariati me disa shoqata biznesi, sho-
qëri dhe ekspertë.

2. PROCEDURAT E KONTROLLIT 
TATIMOR  

Raportet e kontrollit të përgatitura 
nga administrata tatimore 
vendosin gjoba të qëllimshme, 
ndërsa argumentet e dhëna nga 
inspektorët nuk janë të qarta.

Procesi i detajuar i kontrollit dhe inspektimit ta-
timor është shpjeguar në nenet 80 e në vazhdim 
të ligjit nr. 9920, datë 19.05.2008 “Për Procedurat 
Tatimore në Republikën e Shqipërisë” (i ndrysh-
uar). Këto nene parashikojnë rregulla duke filluar 
që nga momenti i njoftimit të tatimpaguesit para 
kontrollit tatimor, deri në momentin që Raporti i 
Kontrollit i dërgohet atij. Sekretariati përfshiu në 
Anketën e tij një pyetje mbi qartësinë e Raportit 
të Kontrollit për sa i përket përmbajtjes, refer-
encave ligjore të përdorura dhe konkluzione-
ve. Rezultatet e Anketës tregojnë se shoqëritë 
e mëdha, sidomos nga sektorët e shërbimeve 
dhe tregtisë, kanë konstatuar si problematike 
cilësinë e raporteve të kontrollit, legjitimitetin 
dhe saktësinë e tyre. Ndërsa shoqëritë që opero-
jnë në sektorin e industrisë nuk tregojnë ndonjë 
shqetësim të dukshëm lidhur me raportin e kon-
trollit tatimor. 
Gjobat që rezultojnë nga kontrolli tatimor janë 
përmendur në mënyrë të veçantë në seksionin e 
komenteve të Anketës, ku të anketuarit gjithash-

tu kanë dhënë shembuj konkretë të vendosjes 
abuzive të gjobave. Shumica e të anketuarve kanë 
komentuar se pas një kontrolli tatimor normal-
isht vendoset një gjobë e qëllimshme, e bazuar 
në interpretime të gabuara të ligjit dhe përfundi-
misht për të ushtruar presion ndaj biznesit për të 
paguar ryshfet. 

Legjislacioni aktual në fuqi nuk 
ka përcaktuar një afat kohor për 
njoftimin e tatimpaguesve para 
një kontrolli të plotë tatimor.

Neni 81 i ligjit nr. 9920 “Për Procedurat Tati-
more në Republikën e Shqipërisë” dhe neni 81 i 
udhëzimit nr. 24 të Ministrisë së Financave, nuk 
ofrojnë mbrojtje për tatimpaguesit kundër abuz-
imeve të kontrolleve të posaçme dhe në terren, 
që mund të kryhen nga administrata tatimore. 
Një afat i tillë kohor i njoftimit paraprak, do të 
zvogëlonte vendimin abuziv dhe të pakufizuar 
të inspektorëve dhe gjithashtu do të vinte në dis-
pozicion të tatimpaguesit kohën e nevojshme 
të arsyeshme për të përgatitur dokumentet e 
shumta dhe për të caktuar burimet e nevojshme 
njerëzore për kontrollin e plotë tatimor. Ky ndry-
shim do të ishte veçanërisht i rëndësishëm për 
tatimpaguesit e mëdhenj dhe do të ndihmonte në 
krijimin e një mjedisi pozitiv për tatimpaguesit 
dhe një partneriteti të mirë me administratën ta-
timore. 

Sipas ligjit nr. 9920 “Për 
Procedurat Tatimore në 
Republikën e Shqipërisë” (i 
ndryshuar), faktorët e treguesve 
të riskut duhet të jenë baza për 
përzgjedhjen e kontrollit tatimor. 

w w w . i n v e s t m e n t . c o m . a l

Megjithatë, në legjislacion nuk 
është dhënë përkufizimi dhe 
përbërja kryesore e këtyre 
kritereve/faktorëve të riskut, duke 
i krijuar kështu tatimpaguesit 
konfuzion rreth qëllimit të 
kontrollit tatimor. Përveç kësaj, 
kriteret kryesore të përdorura nga 
sistemi nuk janë të njohura për 
tatimpaguesit.

Më shumë shpjegime për kriteret/faktorët e 
përgjithshëm të riskut gjenden në dokumentin e 
brendshëm të punës së administratës tatimore, 
siç është Rregullorja nr.1, datë 28.04.2009 “Për 
Procedurat e Përzgjedhjes për Kontrollin Tati-
mor” dhe “Manuali për Kontrollin Tatimor” për 
inspektorët, të cilat janë dokumente për për-
dorim publik, por ende jo të përshtatura sipas 
sektorëve. 

Trajtim joefikas i rekomandimeve 
të dhëna nga AT në lidhje me 
procedurat e kontrollit tatimor 

Çështja lidhur me procedurën e gabuar të 
sistemit të kontrollit tatimor vjen nga zyra e AT-
së, e përmendur në raportet e saj vjetore për vitin 
2013 dhe 2014. Në shumicën e rasteve, rekoman-
dimet e Zyrës së AT-së për rishikimin e një pro-
cedure kontrolli specifike i faturohen atij inspek-
tori, raporti i të cilit është apeluar. Një praktikë 
e tillë ushqen mosbesim tek tatimpaguesit mbi 
funksionimin e sistemit të ankesave brenda ad-
ministratës tatimore, si dhe mbi rolin e Zyrës së 
AT-së. Vetëm 30% e rekomandimeve të Zyrës së 
AT-së merren në konsideratë nga administrata 
tatimore. 

3. PROCEDURAT E APELIMIT 
TATIMOR  

Procedurat e apelimit në DAT 
janë burokratike dhe jo-fleksibël 
për shkak se tatimpaguesit janë 
të detyruar të paguajnë shumën 
totale të detyrimeve tatimore dhe 
interesat përkatëse, edhe pse 
gjobat nuk janë të përfshira. 

Ka pasur disa përmirësime me ndryshimet që i janë 
bërë gjatë vitit 2014 ligjit nr. 9920 “Për Procedurat 
Tatimore në Republikën e Shqipërisë” (i ndryshuar) 
që kanë të bëjnë me të drejtën për të apeluar, sipas 
nenit 107. Sipas këtyre ndryshimeve, tatimpaguesit 
i jepet edhe e drejta për të dhënë një garanci bankare 
dhe jo domosdoshmërisht të parapaguajë 100% të 
detyrimit tatimor përkatës, duke mos prishur kësh-
tu parametrat e likuiditetit të biznesit. Procedura 
ende nuk është mjaft fleksibël dhe e thjeshtë për t’u 
ndjekur nga tatimpaguesit, ndërkohë që ka ende 
hapësira për përmirësime. 

Shumica e bizneseve janë përgjigjur 
se procedura e tanishme e apeli-
meve ndaj DAT-së nuk është efek-
tive dhe ata nuk kanë besim te DAT, 
pasi pothuajse në të gjitha rastet 
DAT vendos në favor të DRT-ve.

Duke parë Figurën 3, vihet re një prirje e përg-
jithshme e rënies së numrit të rasteve të apeluara 
nga shoqëritë. Përqindja e rasteve të shfuqizuara 
ose të kthyera nga DAT në DPT është ende shumë e 
ulët (një mesatare prej 4% për rastet e shfuqizuara 
dhe 6% për rastet e kthyera), ndërsa ka një ten-
dencë për të mbajtur në fuqi vendimet e DRT-ve.

Figura 3. Të Dhënat e Apelimit Tatimor 

Burimi: Drejtoria e Apelimit Tatimor

Procedura aktuale në të cilën DRT 
apelon në Gjykatën Administrative 
kundër vendimeve të DAT-së 
(duke pasur parasysh se të 
dyja janë nën juridiksionin e 
Ministrisë së Financave), nuk 
është në përputhje me parimin 
e “praktikave të mira” që duhen 
ndjekur nga administrata. 

Pavarësisht nga fakti se DAT-ja ndryshon vetëm 
një përqindje të vogël (3%-4%) të vendimeve 
të DRT-së, e drejta e DRT-së për të apeluar në 
gjykatë vendime të tilla e vë tatimpaguesin në 
një pozitë diskriminuese dhe në mënyrë të qartë 
nën presionin e administratës tatimore. Kjo nuk 
është hera e parë që kjo çështje është ngritur si 

një problem real edhe nga bizneset. Sekretariati 
mori parasysh të gjitha komentet e mëparshme 
dhe aktuale që i janë parashtruar Qeverisë dhe 
konstatoi edhe nga anketa se 90% e shoqërive të 
mëdha dhe 67% e shoqërive të vogla e vlerësonin 
procedurën e apelimit si jo efektive. 
Sekretariati vlerësoi çështjen nëse vendimi i 
DAT-së duhet të konsiderohet si i formës së prerë 
për palët e përfshira në një proces apelimi admin-
istrativ. Çështja është analizuar në bazë të legjis-
lacionit aktual në fuqi dhe të jurisprudencës së 
Gjykatës Kushtetuese. U arrit në përfundimin se 
dispozitat e Kodit të Procedurave Administrative 
kanë përparësi ndaj ligjit nr. 9920 “Për Procedur-
at Tatimore në Republikën e Shqipërisë”, ndaj in-
terpretimi i saktë është se vendimi i DAT-it duhet 
të jetë i formës së prerë për DRT-të. Ndaj nuk ka 
kuptim që vendimi i DAT-it të mund të apelohet 
më tej nga DRT-ja.

w w w . i n v e s t m e n t . c o m . a l

4. KAPACITETET E BURIMEVE 
NJERËZORE 

Mungesa e inspektorëve të 
specializuar sipas profilit të 
biznesit. Nevoja për përmirësime 
në kapacitetet e burimeve 
njerëzore.

Inspektorët tatimorë, përgjegjës për kryerjen e 
kontrollit tatimor të tatimpaguesit, caktohen në 
bazë të procedurës së përcaktuar në nenin 5.5 të 
Rregullores nr. 1, datë 28.04.2009 “Për Procedu-
rat e Përzgjedhjes së Kontrollit Tatimor” të DPT-
së, në bazë të kritereve të mëposhtme:
a) Konflikti i interesit;
b) Natyra dhe kompleksiteti i tatimpaguesit;
c) Profesionalizmi i inspektorit tatimor.

Tatimpaguesit pretendojnë se në shumicën e 
rasteve inspektorët tatimorë kanë vështirësi për 
të kuptuar natyrën dhe kompleksitetin e veprim-
tarive tregtare të tatimpaguesve dhe zakonisht 
kanë tendencën t’i thjeshtojnë ato duke i klasifi-
kuar dhe analizuar gabim. Shqetësime konkrete 
rreth etikës dhe komunikimit të inspektorëve, 
kompetencave të tyre dhe aftësive logjistike janë 
paraqitur në Anketën e KI-së (2015), sidomos 
nga shoqëritë e sektorit të shërbimeve (mesa-
tarisht 72% e të anketuarve) dhe në sektorin e 
tregtisë (mesatarisht 61% e të anketuarve). Në 
shoqëritë e mëdha, një inspektor harxhon mesa-
tarisht rreth 116 orë për 2 vjet, për kryerjen e një 
kontrolli (IFC, 2013)6. Si rrjedhojë, kjo procedurë 
e zgjatur kthehet në shpërdorim kohe për të dyja 
palët dhe në shumë raste rezulton në rivlerësim 

6  Raporti i IFC-së (2013) për “Kostot e pajtueshmërisë 
tatimore” 

të gabuar nga inspektori tatimor. Sipas drejtorit 
të DAT, kapacitetet e kësaj drejtorie janë shumë 
të kufizuara si në numër personeli, ashtu edhe në 
ekspertizën e tij.
Ka pasur disa përmirësime gjatë dy viteve të fun-
dit në drejtim të formimit dhe trajnimit të punon-
jësve të rinj dhe atyre ekzistues në administratën 
tatimore, përmes programeve specifike dhe se-
ancave të trajnimit të kryera nga Qendra për Tra-
jnimin e Administratës Tatimore dhe Doganore 
- Akademia Tatimore7. Trajnimet janë fokusuar 
më tepër në aspektin e përgjithshëm (Qendra e 
Trajnimit për Administratën Tatimore dhe Do-
ganore)8.
Është inkurajuese që ligji Nr. 9920 “Për Proce-
durat Tatimore në Republikën e Shqipërisë” (i 
ndryshuar), përmend paketa stimujsh për motiv-
imin e stafit, por nevojitet ndjekja e mëtejshme e 
zbatimit të tyre. 

5. TRANSPARENCA DHE 
NDËRGJEGJËSIMI I 
TATIMPAGUESVE 

Nevoja për përmirësimin e 
standardeve të transparencës 
dhe të partneritetit midis 
administratës tatimore dhe 
biznesit.

Sipas Anketës “Mbi Kontrollin Tatimor” (2015) të 
kryer nga Sekretariati, faqja e internetit të DPT-
së mbetet burimi kryesor i informacionit dhe 
asistencës për tatimpaguesit dhe institucionet 
e tjera, lidhur me sistemin tatimor në Shqipëri. 

7  Akademia është ent ligjor publik në varësi të Ministrisë së 
Financave, e themeluar me Vendim të Këshillit të Ministrave nr. 
1264 datë 16.12.2009. 
8  Bazuar në raportet që gjenden në http://www.qtatd.gov.al/ 

PROPOZIME PËR PËRMIRËSIMIN E 
PROCESIT TË KONTROLLIT TATIMOR

26 27



Megjithëse, faqja e internetit vlerësohet si shumë 
e dobishme dhe efikase nga të anketuarit, sho-
qëritë e vogla dhe të mesme gjithsesi kanë rapor-
tuar vështirësi në aksesimin dhe gjetjen e sqari-
meve përkatëse në të. 
Edhe pse DPT-ja i publikon rregullisht vendimet 
e saj teknike dhe DAT ka filluar së fundmi të pub-
likojë disa prej vendimeve të veta, ende ka inter-
pretime kontradiktore të ligjeve dhe akteve nën-
ligjore nga strukturat e administratës tatimore 
dhe nga zyrtarë të saj, në vlerësimin prej tyre të 
praktikave të njëjta. 
Më tej, sipas zyrës së AT-së, tatimpaguesit që i 
nënshtrohen tatimit të thjeshtuar të biznesit të 
vogël, nuk janë të vetëdijshëm për detyrimet e 
tyre tatimore dhe nuk janë të informuar plotë-
sisht mbi të drejtat e tyre. 
Në trajnimin e organizuar nga administrata tati-
more kanë marrë pjesë shumë pak të anketuar 
nga shoqëritë e vogla dhe të mëdha. Trajnimet 
janë zhvilluar kryesisht për deklarimin online të 
detyrimeve tatimore prej janarit 2015.
Roli i zyrës së AT-së është konsideruar si i paqa-
rtë nga të anketuarit e Anketës “Mbi Kontrollin Ta-
timor” (2015) dhe ata kanë kërkuar specifikisht që 
ajo të jetë më tepër aktive dhe më e pavarur nga 
DPT. Nga bizneset është kërkuar rritje e ndërg-
jegjësimit edhe përmes shfrytëzimit të mjeteve të 

tjera mediatike dhe informuese. Gjithashtu është 
konsideruar me vend edhe ofrimi i versioneve 
të përkthyera në anglisht të ligjeve dhe interpre-
time përkatëse në faqen e internetit të DPT-së. 

6. GJETJE TË TJERA
Informaliteti në sistemin tatimor. Në vijim të fus-
hatës më të fundit të qeverisë për luftën kundër 
informalitetit në sistemin tatimor, në Anketën e 
KI-së është futur një pyetje për të nxitur debatin, 
për të marrë një mendim se cilët janë faktorët 
kryesorë që mund të çojnë drejt një veprimtarie 
informale. Edhe pse kategorizimi mund të vari-
ojë që nga shoqëritë e vogla te ato të mëdha, si 
dhe sipas sektorëve, përsëri faktorët kryesorë të 
identifikuar që u përzgjodhën ishin TVSH-ja, leg-
jislacioni tatimor dhe marrëdhëniet me adminis-
tratën tatimore. Kjo gjetje do të jetë objekt i një 
analize më të thellë që do të kryhet nga Sekretar-
iati në kuadër të takimit të radhës të KI-së që do 
të mbahet në dhjetor 2015, ku tema e informalite-
tit është njëra prej çështjeve të rendit të ditës. 
Po kështu ka pasur shqetësime të prekshme 
nga ana e sektorit të turizmit rreth procedurave 
të paqarta të kontrollit tatimor dhe rasteve të 
sekuestrimit dhe konfiskimit nga inspektorët ta-
timorë, të cilët nuk marrin parasysh specifikat e 
këtij sektori.

w w w . i n v e s t m e n t . c o m . a l

K y punim synon të ofrojë disa sug-
jerime dhe rekomandime praktike 
dhe të dobishme për përmirësimin 
e Sistemit të Kontrollit Tatimor në të 

dyja këndvështrimet e tij, atë ligjor dhe atë insti-
tucional. Ky përmirësim do të lehtësonte në një 
nivel të kënaqshëm klimën e të bërit biznes në 
Shqipëri. Rekomandimet e paraqitura synohet 
të përmbushen në afat të shkurtër dhe në afat të 
mesëm, me qëllimin që së bashku me krijimin 
e urave konstruktive të komunikimit midis ad-
ministratës tatimore dhe biznesit, të mbështesë  
përmirësimin e qëndrueshëm të sistemit të kon-
trollit tatimor. 
Ndryshimet e nevojshme ligjore duhet të fokuso-
hen në aktet e mëposhtme ligjore:
1. Ligji nr. 9920 datë 19.05.2008 “Për Procedurat 

Tatimore në RSh” (i ndryshuar) (Ligji 9920);
2. Udhëzimi nr. 24 datë 02.09.2008 i Ministrit 

të Financave “Për Procedurat Tatimore në 
RSH” (i ndryshuar)  – (Udhëzimi Nr.24);

3. Rregullorja nr. 1 datë 28.04.2009 e Drejtorisë 
së Përgjithshme të Tatimeve, “Mbi Procedur-
at e Zgjedhjes për Kontroll”;

4. Manuali i Kontrollit Tatimor.
Rekomandimet janë ndarë në 3 drejtime krye-
sore që lidhen me performancën e Sistemit Tati-
mor të Kontrollit në Shqipëri. 

I. NDRYSHIMET NË LEGJISLACION
Për t’u miratuar brenda një afati të shkurtër kohor:
1. Qeveria duhet të garantojë një sistem trans-

parent për kontrollin tatimor, duke bërë 
publike treguesit kryesorë të riskut që për-
doren nga Sistemi Elektronik i Riskut për 
të identifikuar bizneset me risk dhe për rr-
jedhoje subjektet që do t’i nënshtrohen ins-
pektimeve. Kriteret duhet të përgatiten dhe 
përshtaten mbi baza sektoriale (turizëm, 
shërbime, banka, tekstile etj) dhe në raport 
me madhësinë e biznesit. Natyrisht që for-
mula që përdoret nga sistemi për zgjedhjen e 
subjekteve duhet të mbetet shumë konfiden-
ciale. Treguesit kryesorë të riskut të përdoru-
ra nga Sistemi Elektronik i Riskut, duhet të 
konsiderohen për t’u përfshirë në mënyrë të 
përgjithshme në nenin 80 paragrafi 4 i ligjit 
nr.9920. Ky ndryshim do të rriste standardet 
e transparencës së administratës tatimore 
në procesin e zgjedhjes së subjekteve që do 
t’i nënshtrohen kontrollit dhe do të zvogëlon-
te zërat sipas të cilave administrata tatimore 
i përzgjedh bizneset, subjekt i kontrolleve, në 
bazë të kritereve subjektive dhe jo-objektive. 

2. Gjithashtu, ndryshime të nevojshme ligjore 
sugjerohen në udhëzimin nr. 24 dhe Manu-
alin e Kontrollit Tatimor ku duhet të përsh-

REKOMANDIME

kruhen në mënyrë të qartë dhe të detajohen 
sa më poshtë vijon:

 » Treguesit e riskut për përzgjedhjen au-
tomatike nga Sistemi. Treguesit duhet të 
jenë më të detajuar dhe më transparent për 
tatimpaguesit, pa bërë publike formulën e 
zbatuar dhe treguesit e tjerë sasiorë. Sistemi 
automatik i zgjedhjes mbi bazën e riskut 
duhet të shfrytëzojë të gjithë informacionin 
e mbledhur nga administrata tatimore (ta-
timet e paguara nga tatimpaguesi, librat e 
TVSH, pasqyrat financiare të depozituara), 
si edhe çdo informacion tjetër të marrë nga 
palët e treta. Faktorët e Riskut duhet të për-
punohen sipas profilit të biznesit, sipas fus-
hës së aktivitetit (tregti, shërbime, prodhim, 
transport, hoteleri, etj.).

 » Ndërhyrjet në Sistemin Elektronik të Ri-
skut. Strukturat dhe/ose inspektorët e ad-
ministratës tatimore nuk duhet të ndërhy-
jnë rast pas rasti në Sistemin Elektronik të 
Riskut për të përcaktuar bizneset, subjekt i 
kontrollit tatimor. Nëse ndërhyrjet në Siste-
min Elektronik të Riskut do të jenë domos-
doshmëri, ato duhet të bazohen në kritere 
objektive të përcaktuara qartë në Udhëzimin 
Nr. 24. E njëjta vlen edhe për të përcaktuar 
frekuencën e kryerjes së ndërhyrjeve të til-
la në mënyrë që të mos t’i lihet vend admin-
istratës tatimore për gjykim diskrecionar 
abuziv në përzgjedhjen e bizneseve subjekt 
i kontrollit tatimor. 

 » Procedurat e auditimit elektronik. Këto 
procedura duhet të kryhen nga inspektorët 
në distancë duke shfrytëzuar informacionin 
e mbledhur më parë për tatimpaguesin nga 
strukturat e administratës tatimore dhe in-
stitucione të tjera publike ku përfshihen:
	Verifikimi i deklaratave të bëra nga tatim-

paguesit në autoritetet doganore me 

deklaratat e depozituara në administratën 
tatimore;

	Analizimi i pasqyrave financiare dhe i do-
kumenteve të tjera financiare i depozituar 
paraprakisht nga tatimpaguesi;

	Analizimi paraprak i të dhënave të tatimpa-
guesve përpara vendimit për të propozuar 
nëse tatimpaguesi do të jetë subjekt i proce-
durave të kontrollit ose jo.

3. Në nenin 81 të ligjit nr.9920 nuk përcakto-
het ndonjë afat për njoftimin paraprak që 
duhet t’i dërgohet tatimpaguesve në lidhje 
me kontrollin tatimor (Ref. Kontrolli i Plotë). 
Ligji nr.9920 dhe Udhëzimi nr.24 në nenet 
respektive 81 të tyre, duhet të përcaktojnë një 
afat njoftimi paraprak prej 10 ditësh kalen-
darike në rastet e kontrollit tatimor, përveç 
rasteve të kontrolleve në terren të cilat mund 
të bëhen pa njoftim. Kjo do të reduktonte 
vendimet abuzive dhe diskrecionale të ins-
pektorëve dhe do t’u jepte kohë të arsyeshme 
në dispozicion tatimpaguesve të përgatisnin 
dokumentacionin e duhur të kërkuar si edhe 
alokimin burimet njerëzore të nevojshme 
në dispozicion të kontrollit tatimor. Ky ndry-
shim i propozuar do të ishte i rëndësishëm 
për tatimpaguesit e mëdhenj dhe do të kon-
tribuonte në ndërtimin  e një klime pozitive të 
të bërit biznes dhe të partneritetit biznes - ad-
ministratë tatimore. 

4. Në vijim të sa më sipër, ndryshimet e 
mëposhtme janë të nevojshme në nenet 81 të 
ligjit nr.9920 dhe Udhëzimin nr.24 sa i përket 
elementeve që duhet të përmbajë Njoftimi për 
Kontrollin Tatimor.
	Inspektori duhet të specifikojë në Njoftim 

dokumentacionin që do t’i kërkohet tatim-
paguesit gjatë kontrollit tatimor.

	Inspektori duhet të specifikojë në Njoftim 
personat që do të intervistojë/kontaktojë 
gjatë Kontrollit Tatimor.

w w w . i n v e s t m e n t . c o m . a l

	Inspektori duhet të specifikojë në Njoftim 
çdo sqarim/analizë për të cilat ai kërkon të 
ketë një input paraprakisht.

5. Procedura aktuale sipas së cilës Drejtoritë 
Rajonale të Tatimeve (DRT) kanë të drejtë të 
apelojnë në gjykatën administrative vendi-
met e DAT nuk është efektive dhe penalizon 
tatimpaguesit. Në këtë kuptim rekomadohet 
sa më poshtë vijon:
	Shfuqizimi i paragrafit 3 të nenit 109 të lig-

jit nr.9920. Vendimet e DAT, si organi më 
i lartë administrativ për të vendosur mbi 
çështjet e Apelimit, duhet të jenë automa-
tikisht të detyrueshme për Drejtoritë Rajo-
nale të Tatimeve dhe jo objekt i procedurës 
së apelimit nga këto të fundit në Gjykatën 
Administrative. 

	Ndryshime të ligjit nr.9920 të cilat mund 
të rrisin efektivisht pavarësinë e DAT dhe 
ndarjen e funksioneve të saj nga struktura 
e Drejtorisë së Përgjithshme të Tatimeve 
(DPT) duhet të konsiderohen si përparësi. 

6. Alternativa e parashikuar për pagimin për-
para kryerjes së apelimit të 100% të dety-
rimit tatimor mbetet ende një barrierë për 
biznesin për të filluar procedurat e Apelimit. 
Përveç “Garancisë Bankare” sikurse para-
shikuar nga neni 107 i ligjit Nr.9920, tatim-
paguesi duhet të legjitimohet për të filluar 
procedurën e apelimit, duke paguar vetëm 
50% të detyrimit tatimor (pa përfshirë intere-
sat). Sigurisht që interesat do të vazhdojnë të 
akumulohen mbi detyrimin e mbetur tatimor 
prej 50% ende të papaguar. 

7. Ndryshimi i dispozitave lidhur me ri-kon-
trollin. Duhet të konsiderohet dhënia e një 
roli më aktiv të Avokatit të Tatimpaguesve 
gjatë kryerjes së procedurave të ri-kontrollit 
tatimor të përshkruara në nenin 85 të ligjit 
nr.9920. Rekomadohet që ri-kontrolli tatimor 
të kryhet nga administrata tatimore vetëm 

pasi më parë të jetë marrë miratimi nga ana e 
Avokatit të Tatimpaguesve. Në këtë kuptim, 
kompetencat e Avokatit të Tatimpaguesve 
sipas ligjit nr.9920 duhet të ri-dimensiono-
hen, duke synuar të fuqizojnë rolin e Avokatit 
të Tatimpaguesve në procedurat e kontrollit 
tatimor, duke ju dhënë kësisoj garanci të 
mëtejshme bizneseve nga veprimet abuzive 
të administratës tatimore. 

Për t’u miratuar brenda një afati të mesëm kohor:
8. Adoptimi në nivelin më të lartë, në 90% të 

përzgjedhjes nga sistemi me bazë risku për 
të gjitha llojet e kontrolleve, jo vetëm për 
rimbursimin e TVSH-së. Sistemi elektronik 
i riskut mund të përfshijë për përzgjedhjen 
automatike jo vetëm TVSH-në por edhe lloje 
të tjera të tatimeve (p.sh. Tatimi mbi të Ard-
hurat dhe Fitimin). Pavarësisht përpjekjeve 
të deritanishme të ndërmarra, DPT duhet të 
konsiderojë dhe publikojë një plan të men-
jëhershëm veprimi në këtë drejtim për 3 vitet 
e ardhshme.

2. ADMINISTRATA TATIMORE
  Për t’u miratuar brenda një afati të shkurtër kohor:
1. Rekomandohet që inspektorë të specializuar 

tatimorë të emërohen bazuar në profilin e 
tatimpaguesit (tatimpagues të vegjël, mesëm 
dhe të mëdhenj) dhe sipas specifikave sekto-
riale. Gjithashtu, është e nevojshme përmirë-
simi i kapaciteteve të inspektorëve përmes 
trajnimeve vjetore dhe shpërblimit financiar 
të inspektorëve, në veçanti të atyre që puno-
jnë në DAT dhe Drejtorinë e Tatimpaguesve 
VIP.

2. Megjithëse DPT publikon Vendimet e saj 
Teknike, dhe ndërkohë DAT ka filluar të 
publikojë së fundmi disa nga vendimet e saj, 
sërish ka interpretime të ndryshme të lig-
jeve dhe akteve nënligjore nga ana e struk-
turave brenda Administratës Tatimore dhe 

PROPOZIME PËR PËRMIRËSIMIN E 
PROCESIT TË KONTROLLIT TATIMOR

30 31



nëpunësve të saj në shqyrtimin e praktikave 
të njëjta. Shumë përgjigje zyrtare për tatim-
paguesit janë të paqarta dhe të komplikuara. 
Sa më sipër mund të çojë në rritjen e percep-
timit mbi praktikat korruptive. 
	DPT dhe DAT duhet të konsiderojnë të rri-

sin kapacitetet në analizën ligjore dhe të 
unifikojnë praktikat e tyre, sikurse edhe të 
reflektojnë vendimet gjyqësore të formës së 
prerë të gjykatave për çështje të ngjashme;

	DPT duhet të përgatisë dhe të publikojë në 
faqen e saj zyrtare në internet Komentar-
in Vjetor të Çështjeve të trajtuara. Qëllimi 
i këtij dokumenti duhet të jetë konsolidimi 
dhe unifikimi i qëndrimeve të ndryshme për 
të njëjtat praktika. 

3. Inspektorët tatimorë duhet të dokumentojnë 
dhe t’ju vendosin në dispozicion tatimpa-
guesve gjetjet gjatë inspektimit dhe kontrollit 
tatimor. Megjithëse, kjo është e parashikuar 
shprehimisht në ligj, kjo sërish mbetet një 
problematikë për biznesin dhe kësisoj masa 
administrative duhet të merren për inspek-
torët që nuk përmbushin këtë detyrim ligjor. 
Sanksione konkrete duhet të parashikohen 
për punonjësit e strukturave të adminis-
tratës tatimore në rastin kur kryejnë kundër-
vajtje administrative. 

4. Kontrollet tatimore mbi bazën e analizës së 
riskut duhet të kryhen në grupe prej 2 ose 
3 inspektorësh, veçanërisht në kontrollet e 
ushtruar në bizneset VIP dhe ato kontrolle 
me natyrë komplekse.

Për t’u miratuar brenda një afat të mesëm kohor:
5. Të rritet ekspertiza e inspektorëve përmes 

trajnimeve të vazhdueshme në fushën e 
tatimeve dhe kontabilitetit nga organizata 
profesionale dhe të fushës të tilla si IEKA, 
dhe kompani të tjera kombëtare/ ndërkom-

bëtare me emër në fushën e tatimeve dhe të 
kontabilitetit.

6. Administrata tatimore duhet të kryejë tra-
jnime të përbashkëta të inspektorëve tati-
morë dhe bizneseve mbi baza sektoriale.

3. TRANSPARENCA DHE RRITJA E 
NDËRGJEGJËSIMIT
Për t’u miratuar brenda një afati të shkurtër kohor:
1. Publikimi i raporteve vjetore të DPT dhe DAT 

si mjet i rritjes së standardeve të transpar-
encës me publikun;

2. Vendimet e DAT duhet të publikohen në 
mënyrë sistematike (duke siguruar mbrojt-
jen e të dhënave konfidenciale);

3. Faqja zyrtare në internet duhet të ofrojë in-
formacion të aksesueshëm edhe në gjuhën 
angleze;

4. Të sigurohet akses 100% në përdorimin e 
faqes së internetit.

Për t’u miratuar brenda një afati të mesëm kohor:
5. Qëndrueshmëria e paketës fiskale dhe e 

procedurave tatimore, nëpërmjet kryerjes 
së konsultimeve publike në mënyrë që ndry-
shimet të kuptohen paraprakisht nga biznesi 
dhe të reflektohen në planet e tyre të biznesit.

6. Zhvillimi dhe publikimi i një programi vjetor 
komunikimi me shoqatat e biznesit sipas 
sektorëve të biznesit në lidhje me problema-
tikat e legjislacionit dhe procedurat tatimore.

7. DPT duhet të konsiderojë zhvillimin e një 
procedure në sistemin e saj për njoftimin 
elektronik të tatimpaguesve (p.sh. nëpërmjet 
njoftimeve pop-up) në lidhje me ndryshimet 
në legjislacionin tatimor. Kjo është veçanër-
isht e nevojshme për bizneset e vogla dhe të 
mesme të cilat nuk kanë burimet e duhura 
njerëzore për të ndjekur ndryshimet e shpe-
shta në legjislacionin tatimor. 

Rreth Pyetësorit
Ky pyetësor është bazuar mbi çështje të ngritura në vlerësimet e fundit mbi inspektimet tatimore të kry-
era nga FMN, FIAA, ATA dhe shoqata biznesi. Në të konsiderohet gjithashtu edhe baza e mëposhtme 
ligjore:
1. Ligji Nr. 9920, datë 19.05.2008 “Për Procedurat Tatimore në Republikën e Shqipërisë” (ndrysh-

uar);
2. Udhëzimi i Ministrit të Financave Nr. 24 datë 02.09.2008 “Për Procedurat Tatimore në Republikën 

e Shqipërisë” (ndryshuar);
3. Rregullorja Nr. 1, datë 28.04.2009 “Për Procedurat e Përzgjedhjes për Inspektim” nga Ministria e 

Financave;
4. Manuali mbi Kontrollin Tatimor nga Drejtoria e Përgjithshme Tatimore;
5. Vendim i Këshillit të Ministrave Nr. 922, datë 29.12.2014 “Për deklarimin e detyrueshëm të deklarat-

ave tatimore dhe të dokumenteve të tjera tatimore, vetëm nëpërmjet formës elektronike”.

Gjetjet dhe sugjerimet e rezultuara nga ky pyetësor do të diskutohen në mbledhjen e ardhshme të 
Këshillit të Investimeve më 30 shtator 2015. Rekomandimet e miratuara nga Këshilli i Investimeve do 
t’i paraqiten Qeverisë Shqiptare për konsiderime të mëtejshme. Kjo mund të sjellë ndryshime apo rishi-
kime ligjore dhe rregullatore. 
Pyetësori i plotësuar mund të dërgohet me e-mail në info@investment.com.al ose të plotësohet on-
line në: www.investment.com.al brenda datës 14 shtator 2015.

SHTOJCA 2
PYETËSORI
VLERËSIM MBI KONTROLLIN 
TATIMOR NË SHQIPËRI

w w w . i n v e s t m e n t . c o m . a l

I. TË PËRGJITHSHME
1. Aktivitetin kryesor ekonomik i biznesit tuaj është:

 » Industri nxjerrëse
 » Industri përpunuese
 » Furnizim me energji elektrike, gaz e avull dhe me ajër të kondicionuar
 » Aktivitete me ujë të ngrohtë, kanalizime, menaxhim të mbeturinave dhe rregullime
 » Ndërtim 
 » Shërbim
 » Tregti me shumicë dhe pakicë
 » Transport dhe magazinim
 » Hoteleri
 » Informacion dhe Komunikacioni
 » Aktivitete arkitekturore dhe inxhinierike
 » Agjenci udhëtimi, operator turistik 
 » Të tjera (ju lutem specifikoni___________________)

2. Aksionerët më të mëdhenj (me mbi 50% të aksioneve) të biznesit tuaj janë:
□	 Vendas 
□	 Të huaj

3. Madhësia e biznesit tuaj sipas xhiros së vitit të fundit është:
□	 E vogël   (2 – 8 milionë ALL)   
□	 E mesme (8 – 50 milionë ALL)   
□	 E madhe  (mbi 50 milionë ALL)      

2. EFEKTIVITETI I KONTROLLIT TATIMOR

4. Seleksiononi llojin e kontrollit tatimor dhe përcaktoni respektivisht sa herë është kontrolluar kom-
pania juaj në secilin prej viteve të mëposhtme:

Numri

Lloji i kontrollit 2013 2014 2015

□	Kontroll i Plotë Tatimor

□	Vizitë Fiskale

□	Inspektim në terren

□	Ri-kontroll

5. Përcaktoni kohëzgjatjen kohore të kontrollit / inspektimit të fundit tatimor:
□	 1 javë     
□	 1 – 4 javë   
□	 1 – 3 muaj    
□	 3 – 6 muaj            
□	 Më shumë se 6 muaj (specifikoni) ____________

6. Vlerësoni në vijim qartësinë e dokumentacionit të ofruar nga Administrata Tatimore gjatë një 
kontrolli tatimor.

Shumë i qartë I qartë Disi i qartë  I paqartë Shumë i paqartë 

7. Vlerësoni në vijim profesionalizmin e inspektorit tatimor në lidhje me:

Profesionalizmi i 
inspektorit tatimor

Shumë 
profesional Profesional    

Disi 
profesional  

Jo 
profesional

Shumë jo 
profesional

Sjellja/Etika

Komunikimi

Kompetencat/
Specializimi

Mbështetja logjistike

8. Vlerësoni në vijim qartësinë e Raportit të Kontrollit Tatimor të lëshuar nga Inspektori në fund të 
Kontrollit Tatimor në lidhje me:

Qartësia e Raportit të 
Kontrollit Tatimor

Shumë i 
qartë

I qartë    Disi i qarte I paqartë Shumë i 
paqartë

Përmbajtja

Formati

Referencat

Gjetjet/përfundimet

w w w . i n v e s t m e n t . c o m . a l

III. INFORMIMI I TATIMPAGUESVE
9. A keni ndërmarrë gjatë 3 viteve të fundit një proçes apelimi tatimor?

□	 Po
□	 Jo

Nëse po, vlerësoni në vijim efektivitetin e proçedurës: 

Shumë efektive Efektive Disi efektive Joefektive Shumë joefektive

Lutemi të jepni ndonjë sugjerim mbi rolin dhe procedurat e Drejtorisë për Apelim Tatimor (DAT)

10. Bazuar në eksperiencën tuaj, zbatimi i duhur i legjislacionit tatimor nga bizneset lidhet më së 
shumti me:

□	 Qartësinë e legjislacionit                              
□	 Interpretimin e legjislacionit   
□	 Kapacitetet e administratës tatimore  
□	 Informimin e bizneseve  

11. Vlerësoni në vijim qartësinë e përmbajtjes së informacionit të ofruar nga Administrata Tatimore 
në lidhje me legjislacionin e proçedurave tatimore. 

Shumë i qartë I qartë Disi i qartë I paqartë Shumë i paqartë

12. Vlerësoni në vijim qartësinë e shpjegimeve në lidhje me legjislacionin për proçedurat tatimore të 
ofruara nga Administrata Tatimore. 

Shumë i qartë I qartë Disi i qartë I paqartë Shumë i paqartë

13. A jeni në dijeni të faktit se përzgjedhja e tatimpaguesve për t’u inspektuar tashmë do bëhet sipas 
sistemit të ri të bazuar në risk?

□	 Po
□	 Jo 

14. A jeni trajnuar gjatë viteve të fundit nga Administrata Tatimore mbi zbatimin e legjislacionit tati-
mor?

□	 Po
□	 Jo
Nëse po, ju lutem jepni më poshtë sa më shumë detaje

15. Vlerësoni në vijim kënaqësinë me shërbimet elektronike të tatimeve në lidhje me:

Tatimet  elektronike Shumë i 
kënaqur

I kënaqur    Disi i 
kënaqur   

I pakënaqur Shumë i 
pakënaqur

Aksesi në plotësimin 
elektronik

Besue-shmëria e të 
dhënave

Saktësia e përpunimit 
të të dhënave 

16. Rendisni tre faktorët më të rëndësishëm në lidhje me sistemin e taksave që mund të çojnë në akti-
vitet informal (1. Më i rëndësishmi - 3. I rëndësishëm):  

□	 Legjislacioni Tatimor
□	 TVSH
□	 Tatim mbi Fitimin
□	 Tatimi mbi të Ardhurat Personale
□	 Kontributi i Sigurimeve Shoqërore
□	 Procedurat e Kontrollit dhe Inspektimit Tatimor
□	 Marrëdhëniet me Administratën Tatimore

w w w . i n v e s t m e n t . c o m . a l

IV. KOMENTE SHTESË
(Në këtë seksion mos ngurroni të jepni komentet tuaja bazuar në eksperiencën tuaj si tatimpagues 
dhe/apo nga perceptimi juaj për secilën nga fushat e mëposhtme.) 

	Penalitetet formale dhe joformale të imponuara si rezultat i inspektimit tatimor:

	Sugjerime për minimizimin e praktikave të korrupsionit gjatë një kontrolli tatimor:

	Roli dhe mbështetja e Zyrës së Avokatit të Tatimpaguesve:

	Burimet e informacionit mbi legjislacionin tatimor:

	Çështje të tjera:

Për çdo paqartësi lutemi të na kontaktoni në: info@investment.com.al.

INFORMALITETI
SFIDË E PËRBASHKËT
QEVERI–SIPËRMARRJE  

Tiranë, Dhjetor 2015

KTHEU TEK 
PËRMBAJTJA40



K y Dokument Pune është përgatitur nga Sekretariati i 
Këshillit të Investimeve në përmbushje të detyrave që rr-
jedhin nga axhenda e miratuar nga Këshilli i Investimeve 

në mbledhjen e datës 1 korrik 2015. Materiali është përgatitur 
nga specialistët e Sekretariatit të Këshillit të Investimeve, znj. 
Ermelinda Xhaja, eksperte për ekonominë dhe z. Elvis Zerva, 
ekspert ligjor, nën drejtimin e Drejtores së Sekretariatit, znj. Di-
ana Leka. Kontribut të veçantë në përgatitjen e materialit kanë 
edhe ekspertët znj. Valbona Ylli, dhe znj. Ani Dasho që kanë 
bashkëpunuar për çështjet e agro-industrisë dhe përpunimit 
të të dhënave. Mbështetje operacionale është ofruar nga znj. 
Elisa Lula, asistente e Sekretariatit në organizimin e takimeve, 
mbarëvatjen dhe promovimin e anketës, si dhe redaktimin e 
materialit. Falenderojmë të gjitha bizneset dhe shoqatat e bi-
znesit që i janë përgjigjur anketës online dhe kanë diskutuar 
dhe ofruar mendime të vlefshme për temën e informalitetit, si 
edhe ekspertët e ndryshëm për sugjerimet e tyre të vlefshme. 
Pikëpam- jet e paraqitura në këtë dokument janë të autorëve 
dhe jo domosdoshmërisht shprehin ato të Këshillit të Investi-
meve apo të BERZH-it.

K y punim u përgatit në kuadër të reko- 
mandimeve të Mbledhjes së Parë të 
Këshillit të Investimeve (korrik 2015). 
Ai synon të strukturojë dhe nxisë deba-

tin ndërmjet ekspertëve mbi një bazë sa më real-
iste dhe të japë rekomandime konkrete të gjeneru-
ara nga biznesi duke synuar që formalizimi të ketë 
efekt dhe njëkohësisht të jetë sa më i balancuar në 
efektet sociale dhe një kosto sa më të ulët.
Punimi merr në konsideratë: a) dinamikën e ma-
save të ndërmarra kohët e fundit nga Qeveria si 
edhe reagimet e aktorëve të ndryshëm, b) prob-
lematikat që mbart në vetvete lufta kundër in-
formalitetit, c) rekomandimet për një reformë të 
qëndrueshme ndaj informalitetit në partneritet 
me biznesin. Sugjerohet që biznesi të konsid-
erohet si partner kyç i Qeverisë për suksesin e 
kësaj Reforme sa të “vështirë” aq edhe të domos-
doshme për të krijuar një ekonomi konkuruese. 
Informaliteti është një nga pengesat kryesore për 
reformat e tjera që synojnë forcimin e klimës së 
biznesit dhe rritjen e qëndrueshme të ekonomisë 
shqiptare. Lufta ndaj informalitetit është para-
kusht i rëndësishëm për një vend që synon të:

 » rrisë efiçencën dhe konkurueshmërinë e 
ekonomisë së vet; 

 » përmirësojë klimën e investimeve; 
 » sigurojë zbatimin e politikave të taksave të 

balancuara;
 » sigurojë një rritje ekonomike të qën-

drueshme dhe afatgjatë;

 » përmbushë detyrimet që lindin nga kuadri i 
marrëveshjeve me BE.

Në bazë të analizave të kryera nga Banka Evropi-
ane për Rindërtim dhe Zhvillim1 dhe FIAA (2015)2, 
konkurrenca ndaj bizneseve të ndershme  nga 
ekonomia gri dhe praktikat korruptive janë iden-
tifikuar si pengesa kryesore në mjedisin e të  bërit 
biznes në Shqipëri. Sipas BEEPS V, 40.2% e bi-
zneseve shqiptare shprehen se konkurrohen në   
mënyrë të pandershme nga bizneset informale. 
Në këtë punim, është trajtuar informaliteti i evi- 
dentuar kryesisht në formën e bizneseve të pareg- 
jistruara, evazionit fiskal dhe mosdeklarimit të  
punonjësve. Analiza është fokusuar sidomos në 
njërin sektor të ekonomisë sikurse është ai i për- 
punimit të qumështit duke u përpjekur të nxjer- 
rë në pah nevojën e studimeve të thelluara mbi  
zinxhirin e vlerës, por edhe rolin e incentivave 
për formalizim. Njëkohësisht, dokumenti tra-
jton  edhe domos- doshmërinë e bashkëpunimit 
dhe transparencës së dyanshme midis Qeverisë 
dhe biznesit si para- kushte për suksesin e refor-
mave. Do të sugjeronim që kjo Analizë të bëhej 
më e thelluar dhe e fokusuar në sektorë specifikë 
në 2016, duke marrë në konsideratë  studimin e 
fundit të bërë për Shqipërinë nga OECD, zhvilli-
met deri më 2015, si edhe sfidatpër të ardhmen. 
Punimi është fokusuar në pesë shtylla kryesore:
I. Reformë formalizimi ku biznesi të konsid-

erohet si partner;
II. Një sistem tatimor dhe administratë tati-

more, e përgjegjshme ndaj formalizimit;
III. Sistemi rregullator, mbështetes i formalizimit;
IV. Aksesi në kredi dhe shërbimet financiare, si
V. faktorë nxitës për formalizimin;
VI. Konsultimi, transparenca dhe edukimi i 

tatimpaguesve.

1 BEEPS IV dhe BEEPS V- “Vrojtimi për Klimën e Biznesit dhe 
Performancën e Sipërmarrjeve”.
2 BEEPS IV dhe BEEPS V- “Vrojtimi për Klimën e Biznesit dhe 
Performancën e Sipërmarrjeve”.

KONTEKSTI
Një aspekt i rëndësishëm i “ekonomisë infor-
male” i referohet edhe “ekonomisë kriminale”, 
pra asaj që rezulton nga prodhimi i produkteve 
dhe shërbimeve në mënyrë të kundërligjshme 
dhe nga aktivitete të ndaluara me ligj. Dallimi 
midis tyre konsiston se në ekonominë krimina-
le ajo qqë është e ndaluar është vetë aktiviteti, 
ndërsa në ekonominë informale, aktiviteti është i 
ligjshëm në vetvete, por të ardhurat prej tij fshi-
hen dhe shmangen me anë të mjeteve të palig-
jshme6. 
Një përkufizim tjetër për “informalitetin” është 
ai që i referohet “çdo aktiviteti ligjor ekonomik që 
zhvillohet jashtë radarëve të kontrollit të qeverisë”. 
Në këtë kuptim, informaliteti i referohet ak-
tiviteteve ekonomike që normalisht janë ob-
jekt i taksave dhe tatimeve dhe përjashton 
të gjitha llojet e aktiviteteve që konsidero-
hen në mënyrë të qartë nga legjislacioni si 
të paligjshme (trafikimi i drogës, trafikimi 
armëve, pastrimi parasë, etj.)7. Kjo e fundit 
është qasja më e përhapur lidhur me infor-
malitetin dhe ekonominë informale dhe që është 
mbajtur parasysh nga Sekretariati gjatë për-
gatitjes së këtij punimi. 

ndërsa vendet e Europës Perëndimore dhe Veriore kanë shifra 
të informalitetit nën nivelin mesatar të BE - “The size of the 
informal economy in the EU-27, 2003-2012 – As a percentage 
of national GDP”.
6  Qëllimi i luftës kundër informalitetit në ekonominë 
informale është formalizimi i aktiviteteve që janë informale 
me qëllim deklarimin e të ardhurave që nuk janë deklaruar, 
ndërsa qëllimi i luftës ndaj informalitetit në ekonominë 
kriminale (pastrimi i parave, trafiqet e paligjshme, etj.) lidhet 
me domosdoshmërinë e eleminimit të këtyre sektorëve dhe 
rrjedhimisht dhe  të të ardhurave që rrjedhin prej tyre.
7  Economic Informality: Causes, Costs, and Policies - A 
Literature Survey of International Experience, Background 
Paper prepared by Ana-Maria Oviedo for Country Economic 
Memorandum (CEM) – Informality: Causes, Consequences, 
Policies, Qershor 2009, faqe 8.

DY FJALË PËR KONCEPTIN

D eri më sot nuk ka një përkufizim të 
vetëm të nocionit të “informalite-
tit” apo të “ekonomisë informale”. 
Informaliteti apo ekonomia infor-

male analizohen në mënyra të ndryshme kënd-
vështrimi dhe i referohen një numri të lartë 
veprimtarish. Kjo është arsyeja përse jo vetëm 
përkufizimi, por edhe emërtimi janë objekt dis-
kutimi. Ekonomia informale njihet në praktikë 
edhe si “ekonomia në hije”, “ekonomia cash” 
“ekonomia e fshehur”, “ekonomia e paligjshme”, 
“sektori informal”, “ekonomia nëntokësore” etj. 
Informaliteti ka filluar të bëhet objekt i diskuti-
meve dhe rretheve akademike të ekonomistëve 
nga vitet ‘50 dhe ‘603. Ky fenomen ekonomik 
u analizua në vitin 1972 nga Organizata Ndër-
kombëtare e Punës (ILO), nën emrin “sektori in-
formal”4. Ndërkohë që sot informaliteti përbën 
një problem të identifikuar dhe serioz edhe në 
vendet e zhvilluara përfshirë edhe vendet e BE5. 

3  Klarita Gërxhani –“Informal Sector in Developed and Less 
Developed Countries: A Literature Survey”.
4  Klarita Gërxhani –“Informal Sector in Developed and Less 
Developed Countries: A Literature Survey”.
5  Policy Brief on Informal Entrepreneurship, European 
Commission and OECD – Vendet e Europës Lindore dhe 
Juglindore me përjashtim të Çekisë dhe Sllovakisë kanë një 
nivel më të ulët të informalitet në raport me mesataren e BE, 

INFORMALITETI / SFIDË E 
PËRBASHKËT QEVERI–SIPËRMARRJE 

1. AKSIONI KUNDËR INFORMALITETIT
Nga 1 shtator 2015, Qeveria Shqiptare filloi zyr-
tarisht një ak- sion të gjerë ndaj informalitetit në 
vend. Fillimit të këtij aksioni i paraprinë deklara-
tat publike gjatë muajve korrik-gusht 2015 lidhur 
me domos- doshmërinë e vendosjes së plotë të 
rendit ligjor në hapësirën e aktivitetit ekonomik 
dhe tregtar në vend. Nisja e aksionit u parapri 
nga një sërë hapash konkrete të ndërmarra nga 
Qeveria, duke filluar nga ngritja e një grupi pune 
brenda Këshillit të Min- istrave, diskutimet në 
Komitetin Ndërministror të Planifikimit Strate-
gjik (KPS) dhe prezantimi i aksionit në Këshillin 
Ekonomik Kombëtar (KEK), por ende të papub-
likuara.
Procesi u shoqërua me një numër të lartë të kon- 
trolleve tatimore (vizita fiskale) në terren me qël- 
lim skanimin e situatës së informalitetit, deklara- 
ta të shumta në media nga të gjithë grupet e 
interesit dhe vijoi me një sërë iniciativash ligjore. 
Ndërkohë është evidentuar një intensitet “unik” de-
bati dhe reagimi në lidhje me aksionin që ka përf-
shirë Qever- inë, biznesin dhe shoqatat përfaqësuese 
të tij, si edhe institucionet ndërkombëtare.
Më poshtë jepet një përmbledhje në rend kro-
nologjik i veprimeve më kryesore të ndërmarra 
nga Qeveria si edhe reagimet më të rëndësishme 
të biznesi në lidhje me aksionin kundër infor-
malitetit:

1. Në korrik 2015 dhe në vijim pati një 
intensifikim të deklaratave publike të dhë-
na nga ana e Qeverisë Shqiptare për publi-
kun në përgjithësi dhe biznesin në veçanti, 
lidhur me domosdoshmërinë e kryerjes së 
një aksioni kundër informalitetit, i cili në 
themel do të synonte kthimin e bazave të 
konkurrencës së ndershme në treg si edhe 
mbrojtjen e konsumatorëve nga praktikat 

abuzive të biznesit. Duket se momenti i 
nisjes së aksionit u kushtëzua në një masë 
të konsiderueshme edhe nga mosrealizimi i 
objektivave lidhur me të ardhurat e buxhetit 
në 6-mujorin e parë të vitit 2015.
2. Në mbledhjen e Këshillit Ekonomik 
Kombëtar (31 gusht 2015), Kryeminis-
tri i Shqipërisë prezantoi për biznesin 
aksionin kundër informalitetit, ndërsa 
Ministri i Financave sqaroi planin e ma-
save.8 Aksioni përbëhej nga 2 faza: plani 
i veprimit afat shkurtër; dhe hartimi i një 
plani veprimi 2-vjeçar (përfundimtar dhe 
gjithëpërfshirës). Plani afatshkurtër për- 
bëhej nga tre komponentë të lidhur me: 
komunikimin (ndërgjegjësimi i pub- likut, 
biznesit dhe administratës publike për 
rëndësinë që ka lufta ndaj informalite- tit); 
legjislacionin (ashpërsimi i masave lig- jore 
për moszbatuesit e ligjit, masave ligjore 
për administratën tatimore dhe doganore, 
si i         she         ndryshime ligjore për rritjen 
e incentivave për zbatimin e ligjit); terrenin 
(identifikimi i zonave, sektorëve, bizne-
seve me risk të lartë, krijimi i një taskforce 
të përbash- kët me përfshirjen e Drejtorisë 
së Përg- jithshme të Tatimeve (DPT), 
Drejtorisë së Përgjithshme të Doganave 
(DPD), Sektorit kundër Krimit Ekonomik 
dhe Inspek- toratit të Punës).
3. Në funksion të një lufte efektive ndaj 
informalitetit në vend, më 17 shtator 2015 
u nënshkrua Memorandumi i Bashkëpun-
imit për Luftën kundër Evazionit dhe 
Informalitetit midis Ministrisë së Finan-
cave, Ministrisë së Punëve të Brendshme 
dhe Prokurorisë së Përgjithshme. Qëllimi 

8 Burimi http://kek.al/njoftime/takim-i-keshillit-ekonomik-kombetar/

i Memorandumit është formalizimi i 
bashkëpunimit institucional të qëndrue-
shëm për të hetuar evazionin në tatime 
dhe dogana dhe ngritjen e strukturave 
të posaçme ndër-institucionale kundër 
informalitetit, duke ju referuar modelit 
të ndjekur në vitin 2014 për aksionin në 
fushën e pagesës së energjisë elektrike.
Gjithashtu në këtë drejtim janë nënshkru-
ar edhe disa Marrëveshje Bashkëpunimi 
midis Ministrisë së Financave dhe Minis-
trisë së Shëndetësisë, Ministrisë së Mje-
disit, Ministrisë së Bujqësisë, Ministrisë 
së Mirëqënies Sociale dhe Rinisë, të cilat 
kanë patur si qëllim koordinimin e përp-
jekjeve në funksion të përmbushjes së pri-
oritetit: luftë kundër informalitetit.
4. Nisja e aksionit u shoqërua me inicia-
tiva ligjore9 nga ana e Qeverisë me qëllim 
ashpërsimin e masave administrative dhe 
penale ndaj bizneseve të cilët ushtrojnë 
aktivitet ekonomik të pa regjistruar, pa pa-
jisje fiskale sipas kritereve të përcaktuara 
nga legjislacioni në fuqi apo ndaj subjek-
teve të cilat nuk kryenin deklarimin real të 
të ardhurave apo të punonjësve të tyre, etj. 
5. Ndryshimet e propozuara në ligjin 
“Për Procedurat Tatimore” dhe ato në Kodin 
Penal edhe pse u shoqëruan me një debat 
të ashpër publik sa i përket proporciona-
litetit të tyre, sërish u miratuan nga Kuven-
di i Shqipërisë10. 
6. Në fund të muajit shtator 2015 nga 

9 Ligji  Nr. 99/2015 “Për ndryshime dhe shtesa në Ligjin 
për Procedurat Tatimore në Republikën e Shqipërisë” dhe 
Projekt-ligji “Për disa ndryshime dhe shtesa në Kodin Penal të 
Republikës së Shqipërisë”.

10 Ligj Nr. 99/2015 “Për disa ndryshime dhe shtesa në 
Ligjin Nr. 9920, datë 19.5.2008, “Për procedurat tatimore 
në Republikën e Shqipërisë”, të ndryshuar” dhe Ligji Nr. 

ana e Ministrit të Financave dhe Ministrit 
të Zhvillimit Ekonomik, Turizmit, Treg-
tisë dhe Sipërmarrjes u njoftua zbatimi i 
Modelit të Riskut mbi bazën e të cilit DPT 
do të përzgjedhë bizneset me kategori të 
lartë risku si subjekte të kontrollit tatimor. 
Gjithashtu, DPT publikoi strategjinë 2014-
2017 në fushën e tatimeve. Më 2 tetor 2015 
publikut ju prezantuan edhe disa masa të 
Qeverisë në fushën ndaj informalitetit lid-
hur me sektorin e transportit. 
7. Aksioni u shoqërua me raportime në 
media nga ana e bizneseve lidhur me kon-
trolle të shtuara në terren nga inspektorët 
tatimorë si edhe me shqetësimin se këto 
kontrolle penalizonin në një masë të kon-
siderueshme biznesin e vogël si pjesa më 
e pambrojtur. 
8. Qeveria bëri disa herë me dije për 
publikun edhe në takimet e organizuara 
me bizneset se fokusi i aksionit do të ishin bi-
zneset e mëdha, ndërsa kontrollet në terren 
për biznesin e vogël kishin natyrë ndërgjeg-
jësimi lidhur me dosmodoshmërinë për të 
ushtruar aktivitet si subjekte të regjistruar 
rregullisht në Qendrën Kombëtare të Reg-
jistrimit. Theksi u vendos në detyrim- in 
ligjor për ushtrimin e aktivitetit me pajis-
je fiskale dhe lëshimin e kuponit tatimor. 
Nga ana tjetër, fermerëve iu bë thirrje në 
vazhdimësi për t’u regjistruar dhe për t’u 
pajisur me NUIS në mënyrë që të mund 
të përfitonin nga skemat e rimbursimit të 
TVSH-së dhe nga grantet e projekteve të 
ndryshme nën asistencën e qeverisë.
9. Më 16 Nëntor 2015, Kryeministri 

135/2015 “Për disa ndryshime dhe shtesa në ligjin nr.7895, 
datë 27.1.1995, “Kodi Penal i Republikës së Shqipërisë”, të 
ndryshuar”

INFORMALITETI / SFIDË E 
PËRBASHKËT QEVERI–SIPËRMARRJE 

46 47



prezantoi për biznesin e vogël disa nga 
masat e parashikuara në Paketën Fiskale 
(2016), duke parashtruar lehtësira në bar-
rën fiskale. Për bizneset e vogla me xhiro 
vjetore nga 0-5 milionë ALL, tatimi i thjesh-
tuar mbi fitimin do të ishte 0, ndërsa për 
bizneset me xhiro vjetore nga 5 milionë-8 
milionë ALL, tatimi i thjeshtuar mbi fitimin 
do të ishte 5%11. Gjithashtu biznesit të vogël 
iu dha garanci për tërheqjen e inspektorëve 
tatimorë nga terreni dhe kryerjen e kontroll-
ove tatimore mbi bazën e Modelit të Riskut.
10. Më 7 Dhjetor 2015 në një seancë dëg-
jimore të organizuar nga Komisioni Parla-
mentar i Ekonomisë dhe Financave, sho-
qatat e biznesit paraqitën sugjerimet dhe 
komentet e tyre lidhur me ndryshimet e 
parashikuara në Paketën Fiskale (2016)12, 
por edhe të ligjeve të ndryshme në fushën 
e ekonomisë duke e vënë theksin krye-
sisht tek ulja e barrës fiskale. 
11. Aksioni kundër informalitetit u 
mbështet në parim nga një sërë institucio-
nesh dhe misionesh ndërkombëtare në 
Shqipëri, nga shoqatat e biznesit dhe ek-
spertët në fushën e ekonomisë duke e cilë-
suar si një iniciativë të domosdoshme për 
ekonominë shqiptare.

Ndërkohë, grupet e interesit u nxitën të shprehen 
lidhur me iniciativat e ndërmarra, si rezultat disa 
nga komentet më të spikatura të këtyre grupeve 
janë përmbledhur si më poshtë:

11 Këto ndryshime, pjesë e projekt-ligjeve të Paketës 
Fiskale (2016), janë ende në proces legjislativ në Kuvendin e 
Shqipërisë.

12 Paketa Fiskale (2016) u publikua zyrtarisht më 18 nëntor 2015 
nga Ministria e Financave http://www.financa.gov.al/al/legjisla-
cioni/aktet-ligjore-dhe-nenligjore-per-taksat/paketa-fiskale-;

 » Ekspertë të ndryshëm në fushën e ekono-
misë kanë theksuar domosdoshmërinë e 
incentivave për formalizim dhe përmirë-
sim të administrimit fiskal si parakushte 
për zbatimin e penaliteteve dhe gjobave 
ndaj biznesit.

 » Referuar aksionit, në një deklaratë për sht-
yp (10 Shtator 2015),  FIAA thekson se: “Ky 
është një hap mëse i mirëpritur për ekonominë 
e vendit, i cili do të përmirësojë ndjeshëm mje-
disin e biznesit me përfitime të dukshme për të 
gjithë popullsinë. Për më tepër, FIAA beson se 
një luftë efektive ndaj informalitetit është një 
nga mënyrat më të mira për të parandaluar 
një rritje të mëtejshme të taksave, e cila do të 
pengonte rritjen ekonomike”13.

 » Dhoma e Tregtisë dhe Industrisë Tiranë 
ka mbështetur aksionin ndaj informalite-
tit në parim, por duke shprehur rezerva lid-
hur me masat represive të ndërmarra nga 
Qeveria ndaj biznesit dhe ndaj ndaj ndry-
shimeve në Ligjin nr. 9920 “Për Procedu-
rat Tatimore në RSH” për ashpërsimin e 
gjobave në fushën tatimore, ndryshime të 
cilat u kryen pa konsultim paraprak me 
biznesin14.

 » Dhoma Amerikane e Tregtisë ka shprehur 
shqetësimin lidhur me aksionin e nisur 
nga qeveria kundër informalitetit duke 
dalë në përfundimin se ashpërsimet në 
procedurat tatimore kanë efekt të kundërt 
dhe i detyrojnë bizneset të falimentojnë.

 » Dhoma Gjermane e Tregtisë ka mbështe-
tur aksionin ndaj informalitetit, por duke 

13 Këto deklarime u bënë edhe gjatë prezantimit më 6 tetor 
2015 të Anketës “Business Environment”, kryer nga FIAA;
14 Ky qëndrim është mbajtur nga drejtuesi i Dhomës së 
Tregtisë dhe Industrisë Tiranë, z. Nikolin Jaka në media dhe 
forume të ndryshme përfshirë edhe mbledhjen e datës 5 tetor 
2015 të Këshillit të Investimeve.

nënvizuar se “djalli fshihet në detaje”, ka 
nxjerrë në pah karakterin agresiv të aksion-
it dhe proporcionalitetin e masave ndësh-
kuese për evazionin tatimor në raport me 
dëmin e shkaktuar15.

 » Konfindustria ka mbështetur aksionin 
parimisht duke propozuar hapa konkretë 
për uljen e shkallës së informalitetit në 
vend sikurse është ulja e barrës fiskale dhe 
liberalizimi i tregut të kasave fiskale. 

 » Avokati i Popullit ka nënvizuar se aksioni 
ndaj informalitet duhet shoqëruar me 
politika sociale. 

 » Përfaqësuesi i Fondit Monetar Ndërkom-
bëtar (FMN) në Shqipëri ka vlerësuar ak-
sionin duke nënvizuar se: “Nisma është e 
nxitur nga niveli i lartë i informalitetit, nga 
mungesa e të ardhurave dhe nga mozbatimi i 
ligjeve tatimore në masë të plotë. Në aspektin e 
përmbushjes së ligjeve tatimore, ne e mbësht-
esim atë. Nuk kam pasur ndonjëherë përshtyp-
jen se kjo është e fokusuar te biznesi i vogël në 
veçanti. Ajo që qeveria synon të arrijë është që  
të luftojë informalitetin kudo që shtrihet, në të 
gjitha transaksionet ekonomike”16. 

 » Përfaqësuesja e Bankës Botërore në 
Shqipëri ka nënvizuar se: “lufta kundër 
informalitetit duhet të jetë e vazhdueshme 
dhe se duhet të zbatohet ndershmërisht në të 
gjitha segmentet e ekonomisë dhe biznesit, 

15 http://www.balkanweb.com/site/kasten-mbeshtesim-
aksionin-ndaj-informalitetit-por-djalli-fshihet-ne-detaje/

16 Burimi-Intervistë në Ora News 14 Tetor 2014

çka krijon besueshmëri në sytë e publikut, që 
reformat janë të ndershme dhe zbatimi i lig-
jit është i barabartë për të gjithë”. Gjithashtu 
sipas saj “Qeveria do  të duhet të sigurojë me-
kanizma të mjaftueshëm sociale për të adre-
suar pasojat apo çështjet afatshkurtra që 
mund të dalin mbi segmentet më të varfëra të 
shoqërisë”17.

 » Banka e Shqipërisë në një njoftim për shtyp 
ka mbështetur aksionin ndaj informalitetit 
duke vlerësuar faktin se: “Lufta kundër in- 
formalitetit do të sjellë shmangien e dy stan- 
dardeve në pasqyrat financiare dhe bilancet 
e kompanive. Formalizimi do të ndikojë dhe 
në zhvillimin e tregjeve të kapitaleve, ndër-
kohë që po konsideron efektet e aksionit”18.

Pra, në mënyrë të përmbledhur mund të nënvizohet 
se diskutimet dhe debatet nga aktorë të ndryshëm 
janë fokusuar në lidhje me faktin nëse “masat e ndër-
marra nga Qeveria janë ato të duhurat”, në lidhje me 
proporcionalitetin e tyre, formën dhe përmbajtjen, 
duke u konsideruar shpeshherë edhe si “represive” 
apo të kryera me “qëllim për të penalizuar biznesin”. 
Ndërkohë, që vërejmë se Qeveria ka ndërmarrë nje 
sërë masash me synim krijimin e kushteve për një 
konkurrencë të ndershme. Pra, cilat mund të jenë 
arsyet e perceptimeve të mësipërme nga ana e ak-
torëve të ndryshëm?!

Burimi-http://www.mapo.al/2015/09/bb-mbeshtesim-luften-
kunder-informalitetit-kujdes-me-te-varferit

18 Burimi http://www.bankofalbania.org/web/NJOFTIM_PER_
SHTYP_7325_1.php

I. HULUMTIMI I DOKUMENTAVE

P ër të bërë një analizë realiste por edhe 
krahasimore, Sekretariati ka kon-
sideruar edhe një sërë studimesh aka-
demike mbi informalitetin, matjet e tij, 

ndikimin në ekonomi dhe trajtimin e fenomenit. 
Si tëtilla janë studiuar reformat më të mira ndaj 
informalitetit të kryera nga qeveritë e vendeve 
të BE-së (Itali dhe Sllovaki), Turqisë, Moldavisë, 
Gjeorgjisë dhe rajonit (Maqedoni) etj., si edhe 
studime të OECD, FMN, Bankës Botërore, IFC, 
BERZH. Janë organizuar intervista me aktorë 
të ndryshëm të biznesit, si edhe një konsultim i 
hapur dhe gjithëpërfshirës me përfaqësues të 14 
dhomave të tregtisë dhe shoqatave të biznesit19. 
Gjithashtu për trajtimin e informalitetit në kon-
tekstin shqiptar është bërë një kërkim në doku-
mentat kryesore zyrtare të publikuara dhe të 
miratuara nga Qeveria Shqiptare me fokus luftën 
ndaj ekonomisë informale. Renditja e tyre është 
kryer si më poshtë në rendin kronologjik:

19  https://www.investment.com.al/sq/per-nje-reforme-efikase-
kunder-informalitetit/

METODOLOGJIA

AKTET DHE DOKUMENTAT E MIRATURA 
DHE TË PUBLIKUARA

1. Në fund të vitit 2003, Ministria e 
Ekonomisë i kërkoi OECD Investment 
Compact të kryente një studim mbi 
ekonominë informale në vend me qël-
lim identifikimin e rekomandimeve të 
nevojshme për reduktimin e ekonomisë 
informale. Deri më sot, ky është studimi 
më i plotë i kryer lidhur me informalitetin 
në ekonominë shqiptare. Studimi u krye 
duke përdorur një kombinim të statisti-
kave, makro dhe mikroekonomike dhe 
mori në konsideratë madhësinë dhe 
intensitetin e aktiviteteve informale në 
sektorin e shoqërive tregtare, ndikimin e 
regjimeve tatimore dhe sigurimeve sho-
qërore, si edhe lidhjen që ekziston midis 
ekonomisë informale dhe përhapjes së 
konkurrencës së pandershme. Në për-
puthje me gjetjet dhe rekomandimet e 
këtij studimi, Qeveria Shqiptare ngriti 
një Komitet për përgatitjen, hartimin dhe 

zbatimin e një plani veprimi për reduk-
timin e ekonomisë informale20. 
2. Ky Komitet përgatiti në dhjetor 2004 
një Plan Veprimi të detajuar për reduk-
timin e ekonomisë informale. Plani i Ve-
primit identifikonte objektivat që syno-
heshin, masat që do të zbatoheshin sipas 
afateve kohore konkrete, institucionet 
përgjegjëse dhe treguesit e monitorimit. 
Plani i Veprimit parashikonte zbatimin e 
masave në periudhën kohore 2005-2009 
dhe u miratua në Prill të vitit 200521. 
3. Pas zgjedhjeve të përgjithshme të 
vitit 2005, Qeveria shqiptare miratoi një 
plan veprimi të reformës rregullatore në 
funksion të përmirësimit të klimës së 
biznesit duke e argumentuar këtë me 
faktin se kuadri rregullator jo cilësor në 
fuqi deri në atë kohë ka nxitur një shkallë 
të lartë informaliteti në ekonominë shqip-
tare22. 
4. Plani i Veprimit për Reduktimin e 
Ekonomisë Informale u rishikua sërish 
për periudhën 2006-200923, por duke u 
mbështetur në të njëjtat shtylla kryesore 
si: 1) përmirësimi dhe rregullimi i vlerësi-
meve statistikore dhe të PBB-së; 2) Iden-
tifikimi dhe mbledhja e saktë e kontrib-
uteve shoqërore; 3) Përmirësimi i mjedisit 
të biznesit dhe lehtësimi i procedurave për 
hapjen dhe zhvillimin e tij.
5. Nga viti 2014 e në vijim janë miratuar 
një sërë dokumentash të tjerë me impa-
kt edhe në reduktimin e informalitetit në 

20 Urdhër Nr. 180 datë 11.11.2004 i Kryeministrit “Për ngritjen 
e Komitetit për Hartimin dhe Zbatimin e një Plani Veprimi për 
Reduktimin e Ekonomisë Informale”
21 VKM Nr. 246, datë 21.04.2005
22 VKM Nr. 157, datë 15.03.2006
23 VKM Nr. 430 datë 28.06.2006

ekonomi, si:
a. Programi Ekonomik dhe Fiskal i 

Shqipërisë për periudhën 2014-201624 
në të cilën evidentohen drejtimet krye-
sore të luftës kundër informalitetit: 

 » Rritja e inspektimeve nga Inspek-
torati Shtetëror i Punës (ISHP);

 » Rritja e kontrolleve nga Njësia e 
Zbatimi të Task Forcës në Dre-
jtorinë e Hetimit Tatimor;

 » Rritja e përdorimit të pajisjeve 
fiskale.

b. Plani i veprimit për përmirësimin dhe 
monitorimin e indikatorëve “Doing 
Business 2015”25;

c. Strategjia Kombëtare për Punësim 
dhe Aftësi 2014 - 2020 dhe Plani i Ve-
primit për zbatimin e saj26 e cila evi-
denton problematikat e informalite-
tit në këndvështrimin e çështjeve të 
punësimit.

d. Strategjia për Menaxhimin e Finan-
cave Publike 2014 - 202027 e cila pa-
varësisht se nuk lidhet drejtpërsëdre-
jti me informalitetin në ekonomi, ka 
objektiv garantimin e një sistemi të 
financave publike që nxit transpar-
encën, përgjegjshmërinë, disiplinën 
fiskale dhe efikasitetin në menax-
himin dhe përdorimin e burimeve 
publike për ofrimin e shërbimeve të 
përmirësuara dhe zhvillimin ekono-
mik.

24 VKM Nr. 33 datë 29.01.2014
25 VKM Nr. 591 datë 10.09.2014
26 VKM Nr. 818 datë 26.11.2014
27 Strategjia për Menaxhimin e Financave Publike-Ministria e 
Financave

2. TAKIME INDIVIDUALE 
Gjatë periudhës Tetor-Nëntor 2015 nga ana e 
Sekretariatit janë kryer një numër i konsider- 
ueshëm takimesh me aktorë të ndryshëm të 
përfshirë në diskutimet mbi aksionin kundër 
informalitetit si shoqëri tregtare, shoqata dhe 
organizata biznesesh, aktorë të shoqërisë ci- 
vile, ekspertë të pavarur të ekonomisë, për- 
faqësues të organizatave ndërkombëtare dhe 
zyrtarë të administratës fiskale, etj. Qëllimi 
i takimeve ka qenë mbledhja e sa më shumë 
mendime mbi aksionin, shkaqet e informalite-
tit dhe sugjerimeve për trajtimin me efektivitet 
të fenomenit.

3. ANKETA ONLINE 
Gjithashtu, një anketë anonime mbi infor- 
malitetin u përgatit nga Sekretariati dhe u lançua 
në faqen e Këshilllit të Investimeve (KI)  për të 
marrë opinione të drejtpërdrejta nga biznesi. 
Anketa u plotësua nga 89 biznese online dhe 11 
kompani në takime direkte. Rreth 60% e firmave 
të anketuara ishin me xhiro mbi 8 milion ALL 
dhe përkatësisht 73% subjekt i TVSH-së dhe 
20% biznese të klasifikuara si VIP nga Drejtoria 
Rajonale e Tatimpaguesve të Mëdhenj. Bizneset 
e huaja përfaqësonin rreth 30% të përgjigjeve. 
Sektorët më të përfaqësuar në anketë ishin shër-

bimet (36%), tregtia (33%), industria (29%). Pyet-
jet e anketës u fokusuan në përftimet dhe kostot 
e formalizimit, evidentimin e shkaqeve që çojnë 
në informalitet dhe masat që bizneset mendojnë 
se duhet të zbatohen për të nxitur dhe lehtësuar 
formalizimin e ekonomisë shqiptare. 

4. RAST STUDIMOR – SEKTORI I 
QUMËSHTIT
Për të evidentuar problemet në një dimension 
sektorial dhe konkret, analiza u shoqërua edhe 
me një studim paraprak të informalitetit në sek-
torin e përpunimit të qumështit. Qëllimi ishte 
kryerja e një studimi më të fokusuar nga ana 
sektoriale për të evidentuar më konkretisht 
problemet, me qëllim dhënien e rekomandimeve 
sa më realiste për një reformë të suksesshme. 
Gjetjet e pasqyruara u bazuan në problemet e 
ngritura gjatë diskutimeve me rreth 200 aktorë 
të sektorit, kryesisht prodhues të qumështit nga 
rajoni i Fierit, Beratit dhe Vlorës, Shoqata e Për-
punuesve të Qumështit dhe të Mishit (ADAMA), 
si dhe përfaqësuesit e baxhove më të mëdha në 
vend, dhe përpunuesit indi- vidualë në zonat e 
Përmetit, Fierit dhe Vlorës. Studimi sektorial 
mori në shqyrtim të gjithë zinxhirin e vlerave me 
të gjithë aktorët dhe operacionet formale/infor- 
male në prodhim, shpërndarje dhe punësim.

w w w . i n v e s t m e n t . c o m . a l

I. PIKËNISJA E ANALIZËS 

S tudime të organizatave ndërkom-
bëtare kanë treguar se Shqipëria 
ka një shkallë të konsiderueshme 
të informalitetit në ekonomi. Anke-

ta e BERZH dhe Grupit të Bankës Botërore me 
Ndërmarrjet (BEEPS V) ka evidentuar se 40,2% 
e firmave të anketuara raportojnë konkurrencë 
nga sektori informal veçanërisht kjo e ndjeshme 
në sipërmarrjet e vogla dhe të mesme. Studimi i 
Schneider (2010) ka vlerësuar ekonominë infor- 
male në Shqipëri për periudhën 1999-2007 në 
mesatarisht 34,3% të PBB-së. Një studim më i 
fundit i Boka dhe Torluccio (2013) ka llogaritur se 
ekonomia informale për periudhën 1996 – 2012, 
në varësi të metodës së përdorur, vlerësohet  
mesatarisht nga 13,6% në 38% të PBB-së. Sipas 
Qeverisë Shqiptare niveli i informalitetit në ekonomi 
vlerësohet të jetë mbi 50%.
Informaliteti nuk është një fenomen që ndesh- 
et vetëm në Shqipëri apo vende në tranzicion. 
Schneider (2010) ka bërë llogaritjet për 27 ven- det 
e BE për nivelin e ekonomisë informale për peri-
udhën 2003 - 2012 duke konkluduar se Bullgaria 
ka shkallën më të lartë të informalite- tit në 30,1% 
të PBB-së në 2012 dhe Austria shkallën më të ulët 
në 7,6% të PBB-së, ndërkohë mesatarja europiane 

ANALIZA E 
INFORMALITETIT 
NË SHQIPËRI

në po këtë vit llogaritet në 18,2% të PBB-së. Infor-
macion më i detajuar lidhur me informalitetin në 
vendet e BE-së pasqyrohet në Aneksin 1.
Shumë qasje në trajtimin e informalitetit përqën-
drohen tek sipërmarrjet dhe përpiqen të iden-
tifikojnë kriteret që dallojnë sipërmarrjet e 
formalizuara nga sipërmarrjet informale. Disa 
nga treguesit kryesorë28 që mbahen parasysh 
për të identifikuar sipërmarrjet informale kanë 
të bëjnë me: madhësinë; statusin e regjistrimit 
apo njohjes së sipërmarrjes nga një agjenci qe-
veritare; punëdhënësi/kontributet e sigurimeve 
shoqërore të paguara nga sipërmarrja; forma 
ligjore e organizimit të sipërmarrjes dhe natyra 
e llogarive financiare; të drejtat ligjore dhe ato të 
pronësisë. 
Sidoqoftë, një analizë e plotë e faktorëve që 
nxisin informalitetin kërkon thellim dhe një 
vështrim të gjithanshëm ligjor dhe institucional 
mbi mangësitë që mund të lënë hapësira ose 
nxisin informalitetin, si p.sh. legjislacioni i punës, 
çështjet e pronësisë, regjistrimit dhe licencimit të 
aktiviteteve private, tregut financiar, barra fiskale 

28  “Informality, Inclusiveness, and Economic Growth: 
An Overview of Key Issues” - James Heintz University of 
Massachusetts, Amherst, USA Political Economy Research 
Institute- July 2012.

dhe sistemi tatimor, etj. Në fakt ky punim nuk 
pretendon të ezaurojë të gjitha problematikat mbi 
shkaqet dhe masat për trajtimin e informalitetit. 
Ai synon të nxisë debatin duke strukturuar 
reagimet ndaj veprimeve të ndërmarra nga 
Qeveria dhe të prioritizojë rekomandimet 
konkrete të gjeneruara nga biznesi me synim 
përmirësimin e klimës së biznesit.  
Në përgjithesi, mund të themi se vihet re një ndërg-
jegjësim dhe mirëkuptim nga të gjithë aktorët për 
domosdoshmërinë dhe përfitimet që mund të 
gjenerojë në afat të gjatë formalizimi i ekonomisë. 
Rreth 80% e bizneseve të përgjigjura në anketë 
konfirmojnë se ndeshen me konkurrencë të pan-
dershme si pasojë e informalitetit. Po sipas rezu-
ltateve të anketës pjesa më e madhe e bizneseve 
(rreth 60%) e konsiderojnë më shumë kosto se 
përfitim të qënit informal. Megjithatë, përfitimet 
nga të qënit informal shikohen më shumë në afat 

të shkurtër—nxitur nga konteksti aktual ligjor dhe 
administrativ, ndërsa pranohet se ka më shume 
kosto që lidhen me pagesat nën dorë, sigurinë e 
biznesit dhe frikën nga kontrollet tatimore.
Sipas një studimi të ILO29 (2011) mbi punësimin 
informal, arsyet për informalitetin në Shqipëri 
lidhen si me legjislacionin e komplikuar dhe 
rregullimet administrative, barrën fiskale, mung-
esën e besimit tek institucionet, ashtu edhe 
me kulturën dhe etikën për të paguar taksat si 
dhe pranimin gjerësisht nga publiku të punës 
ilegale. Shkalla e informalitet është refleksion 
edhe i modelit të zhvillimit ekonomik të vendit. 
Ekonomia shqiptare është një ekonomi e bazuar 
kryesisht në shërbime dhe bujqësi, ku sektori 
bujqësor ka një kontribut shumë të ndjeshëm 
në krahasim me vendet e rajonit në Produktin e 
Brendshëm Bruto, por nga ana tjetër ka edhe pro-
duktivitetin më të ulët në rajon (Figura 1).

29  “Një studim krahasues mbi punësimin informal në Shqipëri, 
Bosnjë dhe Hercegovinë, Moldavi dhe Mal i Zi” – ILO, 2011.

Figura 1.  Kontributi i Sektorëve në Produktin e Brendshëm Bruto për 2006-2014

Burimi: Të dhëna të Bankës Botërore 

Kontributi i bujqësisë me rreth 22% të PBB-së për 
2014 është akoma më i ndjeshëm në punësim 
ku mesatarisht 50% e fuqisë punëtore për 2012 

 Burimi: INSTAT

Po sipas INSTAT për vitin 2014, vetëm 13% e ak-
tiviteteve ekonomike të regjistruara i përkasin 
bujqësisë, ndërsa peshën më të madhe të numrit 
të ndërmarrjeve e mban tregtia (47%) me num-
rin edhe më të lartë të personave fizikë (27% të 
totalit të të regjistruarve). Mendohet se sektorët 

që paraqesin më shumë informalitet janë tregtia, 
shërbimet dhe bujqësia. Të dhënat fiskale, trego-
jnë se pesha e sektorit publik ndaj PBB-së është 
në nivelet më të ulëta në rajon, e krahasueshme 
me Kosovën, në 25%-26% të PBB-së për periud-
hën 2000 – 2015 (Figura 3).

- 2015 deklarohet e vetëpunësuar në këtë sektor 
sipas statistikave zyrtare të INSTAT30 (Figura 2).

30  Anketa e Forcës së Punës, T-2 2015, INSTAT.

Figura 2.  Të vetëpunësuarit në sektorin privat bujqësor

Figura 3.  Të ardhurat qeveritare ndaj PBB-së për vendet e Ballkanit Perëndimor 2000 – 2015

Burimi: FMN, WEO (tetor 2015)

Burimi kryesor i të ardhurave qeveritare mbeten 
të ardhurat tatimore dhe doganore ku veçanër-
isht i dukshëm është kontributi i TVSH-së, i nd-

jekur nga sigurimet shoqërore dhe akciza siç 
tregohet në Tabelën 1 më poshtë me të dhëna që 
nga viti 2005. 

Tabela 1.  Pesha e të ardhurave nga taksat ndaj totalit të të ardhurave tatimore

TAKSAT 20

20

20

20

20

20
11

20
12

20
13

20
14

9-
m

uj
or

 
20

15
Nga tatimet dhe 
doganat

74% 75% 77% 78% 77% 77% 77% 77% 76% 75% 75%

TVSH 35% 36% 38% 41% 41% 40% 39% 39% 37% 37% 36%

Tatimi mbi fitimin 10% 11% 9% 7% 6% 6% 6% 6% 5% 6% 7%

Akcizat 10% 11% 13% 12% 12% 13% 13% 12% 13% 12% 12%

TAP 4% 4% 7% 9% 10% 9% 9% 9% 10% 9% 9%

Sigurimi shoqëror 18% 17% 16% 16% 16% 16% 16% 16% 17% 18% 17%

Sigurimi shëndetësor 2% 2% 2% 2% 2% 2% 2% 2% 2% 2% 3%

Burimi: Ministria e Financave (tetor 2015)

Referuar studimit të IFC (2013)31 kosto e përm-
bushjes së detyrimeve tatimore paraqet një pe-
shë më të rëndë për firmat më të vogla, duke për-
bërë 4,7% të totalit të të ardhurave për kompanitë 
mikro, 3,9% për kompanitë e vogla, 1,4% për 
kompanitë mesatare dhe 0,3% për kompanitë e 
mëdha. Raporti i Bankës Botërore “Doing Busi-
ness 2016” ka konkluduar se “Shqipëria renditet 
e 142-ta në treguesin e Pagimit të Taksave dhe një 
firmë duhet të bëjë mesatarisht 34 pagesa taksash 
në vit dhe të harxhojë 357 orë për përgatitje, plotësim 
dhe pagesa duke paguar një shumë totale taksash të 
barabartë me 36,5% të fitimit”.
Sikurse u tha me lart, informaliteti ka një natyrë 
dhe shfaqje komplekse dhe trajtimi i tij kërkon 
një këndvështrim disa planesh të cilat lidhen në 
thelb edhe me klimën e biznesit. Ky dokument 
ka evidentuar vetëm disa nga shkaqet më të 
përmendura në intervistat, diskutimet me palet 

31  Tax Compliance Cost in Albania IFC- IDRA (2013)

e interesuara dhe përgjigjet e anketës si edhe të 
ndeshura në praktikat ndërkombëtare. 
Bazuar në sa më sipër, Sekretariati ka identifi-
kuar se në rastin e Shqipërisë faktorët konk-
retë që nxisin informalitetin lidhen me: (i) 
sistemin tatimor, (ii) cilësinë e institucione-
ve, (iii) aksesin në financim dhe (iv) masat 
ndëshkimore. 

2. GJETJET E ANALIZËS 
Referuar rezultateve të anketës, takimeve dhe 
tryezës me përfaqësues të biznesit është ar-
ritur të konkludohet në një seri shkaqesh që 
shikohen si nxitës të informalitetit, por nëse 
këto tregues përmirësohen, mund të kthehen 
njëkohësisht në frenues të fenomenit dhe kon-
tribues në klimën e të bërit biznesit. Nga përg-
jigjet në anketë, bizneset shprehen se ndeshin 
vështirësi më të mëdha në lidhje me sistemin 
tatimor (numrin e taksave, barrën fiskale dhe 
procedurat tatimore) si dhe për sa i përket akse-
sit në kreditim (Figura 4).

Figura 4. Faktorët më 
problematikë për të bërë 
biznes sipas anketës

Burimi: Përpunim i autorëve 
nga përgjigjet e Anketës

3. SISTEMI TATIMOR 
Sistemi tatimor përbën një nga shtyllat krye-
sore që lehtëson ose vështirëson formalizimin 
e ekonomisë, por edhe bën ose jo më atrak-
tive klimën e biznesit. Në këndvështrimin e 
sistemit tatimor nga biznesi janë identifikuar 
si shqetësime: barra tatimore, fragmentizimi 
i sistemit tatimor, administrata tatimore dhe 
procedurat tatimore. 
Administrimi i taksave shprehet si problema-
tik edhe në raporte të ndryshme të organiza-
tave ndërkombëtare për klimën e biznesit në 
Shqipëri në këto vitet e fundit, por njëkohë-
sisht është një shqetësim i hapur i biznesit nga 
takimet direkte dhe përgjigjet e mbërritura 
nëpërmjet anketës online. Komente të shumël-
lojshme, në përgjithësi negative, mbi kapacitet 
e administratës, interpretimin e legjislacionit, 
kontrollet e shpeshta tatimore janë nënvizuar 
në vazhdimësi nga biznesi. Këto komente 
vazhdojnë të jenë në koherencë edhe me gjet-
jet dhe rekomandimet e Dokumentit të Punës 
së Sekretariatit “Propozime për Përmirësimin e 
Procesit të Kontrollit Tatimor: Analizë në kuadër 
të Përmirësimit të Klimës së Biznesit në Shqipëri” 
të prezantuar në Mbledhjen e KI të datës 5 tetor 
2015, ku konkretisht janë evidentuar TVSH-ja, 
paqartësia dhe ndryshimet e shpeshta të legjis-
lacionit tatimor, si dhe marrëdhëniet me Admin-
istratën Tatimore, si faktorët që mund të çojnë 
në informalitet (Figura 5).

Figura 5. Opinionet e biznesit mbi faktorët kryesorë 
që çojnë në informalitet në lidhje me Sistemin 
Tatimor

Burimi: Anketa e Kontrollit Tatimor: Përpunim i 
Sekretariatit (shtator - tetor 2015)

Bizneset shprehin gjithashtu shqetësime lidhur 
me procedurat e njohjes së shpenzimeve të tyre 
(si p.sh. njohja e firove) nga ana e administratës 
tatimore dhe mungesa e kapaciteteve të kësaj 
të fundit për të kuptuar procese të caktuara te-
knologjike. Bizneset si dhe ekspertët fiskalë kanë 
reagime të shumta në lidhje me politikën aktuale 
fiskale të fragmentizuar që shikohet si shtysë 
për informalitet, ndërsa nënvizohet prezenca e 
një administrate tatimore jo profesionale që nuk 
i përgjigjet intensitetit dhe profesionalizmit që 
kërkon reforma kundër informalitetit.
Ndonëse hapa të rëndësishëm janë ndërmarrë 
kohët e fundit nga Drejtoria e Përgjithshme e Ta-

apo kryerja e trajnimeve intensive të adminis-
tratës tatimore, mendojmë se ka vend për ndry-
shimin e qasjes së marrëdhënies administratë 
tatimore - biznes. Krijimi i një klime mirëkuptimi 
dhe zhvil- limi i dy-kahshëm do të synonte që kontrol-
li i parë nga tatimorët tek biznesi të ishte konsultativ 
dhe në rast të mos zbatimit të udhëzimeve të lëna nga 
tatimorët, kontrolli i dytë të vijonte me zbatimin e pe-
naliteteve të ashpra. Kjo do të shmangte konfuzi-
onin, keqinterpretimet dhe abuzimet nga të dyja 
palët. Sipas përgjigjeve direkte në anketë, kor-
rupsioni në administratë nxit informalitetin dhe 
mospagimin e taksave.
Më konkretisht çështjet e evidentuara janë 
paraqitur si më poshtë:

a) Fragmentizimi i sistemit tatimor
 » Pragu i TVSH-së në xhiron 5 milionë lekë 

për biznesin e vogël bën që zinxhiri i TVSH-
së të thyhet dhe të mos mundësohet lidhja 
deri tek konsumatori final, tek i cili duhet të 
shkarkohet kjo taksë indirekte. Megjithëse 
është konsideruar si një masë mbështetëse 
për zhvillimin e biznesit të vogël, por edhe 
faktor në uljen e çmimeve për konsuma-
torët, për një pjesë të konsiderueshme të 
ekspertëve dhe bizneseve shikohet si një nx-
itës drejt informalitetit dhe evazionit fiskal. 
Vlerësohet e padrejtë ndërprerja e zinxhirit 
të TVSH-së që shmang kontrollin e xhiros 
reale të bizneseve, mundësinë e kryqëzimit 
të faturave me TVSH dhe verifikimin e in-
ventareve dhe shitje-blerjeve të mallrave të 
ndërmjetëm. Ndërkohë ka një presion nga 
bizneset që e konsiderojnë veten të veg-
jël për të mos marrë faturë me TVSH nga 
shitësit me shumicë dhe furnitorët për të 
shmangur kontrollin dhe ruajtur xhiron e 
deklaruar nën pragun e TVSH-së. 

 » Ndarja e normës së tatim fitimit sipas xhi-
ros në biznes i vogël dhe i madh. Qeveria me 
paketën e re fiskale të 2016 ka parashikuar 
si incentivë për biznesin e vogël në kuadër 
të masave kundër informalitetit, heqjen e 
tatimit mbi fitimin për bizneset deri në 5 
milion ALL xhiro dhe uljen në 5% të tatimit 
mbi fitimin për fashën nga 5 - 8 milion ALL 
xhiro. Sërish, kalimi nga një normë fitimi të 
biznesit të vogël nga 0% në 5% dhe më tej në 
15% konsiderohet si një shkak për të mbajtur 
xhiron vjetore  poshtë nivelit të 5 milion apo 8 
milionë ALL.

Çmimet e referencës në dogana dhe tarifat 
doganore për importet nga vendet jashtë 
BE-së, si p.sh, nga Kina, shpesh janë shkak për 
kontrabandë, evazion por edhe abuzim në fshe-
hjen apo mbivlerësim të kostos reale të blerjes së 
produkteve. Ndërkohë që tarifat e ulëta doganore 
në rajon nxisin hyrjen e mallrave ilegalisht si 
mallra konsumi vetjak dhe konkurrencën e pan-
dershme në tregje.

b) Pajisjet fiskale
 » Ka një perceptim se aksioni i Qeverisë është 

i përqëndruar në pajisjen me kasë fiskale, 
lëshimin dhe marrjen e kuponit tatimor. Pa-
jisja me kasë vlerësohet si një mjet i rëndë-
sishëm për shmangien e evazionit fiskal. 
Megjithatë, ka diskutime për përballimin e 
çmimit të lartë të kasave fiskale, veçanër- 
isht nga biznesi i vogël, si dhe asistencën e 
kom- panive të kasave fiskale për proceset e 
mirëmbajtjes së kasave në  kohë. Gjithashtu 
evidentohet qe administrata tatimore nuk 
unifikon praktikën mbi rastet kur edhe pse si-
pas legjislacionit nuk është e nevojshme pa-
jisja me kasa fiskale, sërish bizneset detyro-
hen të pajisen me to nga frika e penaliteteve. 

Motivimi i bizneseve për të përdorur sa më 
shumë kanalet bankare për transaksionet 
e biznesit edhe për bizneset e vogla duhet 
inkurajuar, pasi kuadri ligjor nuk detyron 
pajisjen me kasë fiskale në rastin kur biznesi 
kryen arkëtime në rrugë bankare. Më poshtë 
paraqitet  një analizë ligjore për raste të tilla, 
përgatitur nga Sekretariati dhe dërguar Min-
istrisë së Financave dhe Drejtorisë së Përg-
jithshme të Tatimeve.

ANALIZË LIGJORE MBI DETYRIMIN PËR 
PAJISJEN ME KASË FISKALE

Biznese dhe individë të regjistruar rregull-
isht në Qendrën Kombëtare të Regjistrimit 
si subjekte tregtare ose persona fizikë, 
për shkak të aktivitetit të tyre tregtar të 
kufizuar nuk kryejnë pagesa me para në 
dorë për qarkullimin e mallrave apo shër-
bimeve të tyre. Këto pagesa kryhen rreg-
ullisht nëpërmjet bankave të nivelit të dytë 
në Republikën e Shqipërisë, duke doku-
mentuar kësisoj të gjitha arkëtimet dhe/
ose pagesat e tyre. 
Në këto kushte këto biznese lëshojnë fa-
tura të rregullta tatimore (format TVSH 
ose faturë e thjeshtë tatimore), por nuk 
kanë instaluar pajisje fiskale, në përputh-
je me parashikimet e Nenit 55 të Ligjit Nr. 
9920 datë 19.05.2008 (i ndryshuar), i cili 
parashikon rregullin e përgjithshëm në 
paragrafin 1 si vijon: “Tatimpaguesit, që 
kryejnë qarkullimin e mallrave dhe të 
shërbimeve, për të cilat pagesat nuk kry-
hen nëpërmjet bankës, janë të detyruar 
të instalojnë dhe të përdorin sistemin 
fiskal, nëpërmjet përdorimit të pajis-

jeve fiskale, për regjistrimin e pagesave me 
para në dorë dhe për lëshimin, në mënyrë të 
detyrueshme, të kuponit tatimor...” dhe në 
vijim të detajimeve ligjore të përcaktuara 
në udhëzimin e Ministrit të Financave nr. 
24 datë 02.09.2008 “Për Procedurat Tati-
more” (i ndryshuar).
Pavarësisht nga sa më sipër parashikuar 
në dispozitat ligjore, gjatë kontrolleve të 
kryera nga ana e administratës tatimore 
në terren dhe nga interpretimet që po 
japin Drejtoritë Rajonale Tatimore lidhur 
me këtë problematikë, këtyre bizneseve 
iu kërkohet domosdoshmërisht instalimi 
i pajisjeve fiskale edhe pse nuk kryejnë 
asnjë arkëtim me para në dorë. Si justifi-
kim për këtë kërkesë, këtyre bizneseve ju 
argumentohet se lloji i aktivitetit të ushtru-
ar nuk është i përjashtuar nga detyrimi i 
lëshimit të kuponit tatimor sipas përcak-
timeve të VKM nr.781 datë 14.11.2007 “Për 
Karakteristikat Teknike e Funksionale të 
Pajisjeve Fiskale” paragrafi 1 pika 9.2.3 
dhe paragrafi III.
Sipas Sekretariatit të Këshillit të Inves-
timeve dhe jo vetëm, këto interpretime 
vijnë ndesh në gërmë dhe me frymën e 
Ligjit nr. 9920 dhe Udhëzimit nr. 24 dhe 
krijojnë paqartësi tek tatimpaguesit. Në 
analizën e Sekretariatit, tatimpaguesit 
të cilët nuk kryejnë arkëtime me para 
në dorë, por i realizojnë këto pagesa 
vetëm nëpërmjet bankës nuk kanë de-
tyrimin e instalimit të pajisjeve fiskale. 
Nëse do të ishte ndryshe, legjislatori 
nuk do të parashikonte shprehimisht në 
Nenin 55 togfjalëshin “për pagesat që nuk 
kryhen nëpërmjet bankës”.

4. CILËSIA E INSTITUCIONEVE 
Bizneset shfaqin një mungesë besimi ndaj ins- tis-
tucioneve publike në përgjithësi dhe atyre të ad- 
ministrimit fiskal në veçanti. Si faktorë që kanë 
gjeneruar shkallën e lartë të informalitetit kon-
siderohen korrupsioni dhe ndikimi politik. Ndër-
kohë shprehen shqetësime për kontrabandën e 
mallrave që importohen, por edhe mungesën e 
kapaciteteve dhe standartizimeve për kontrollin 
e prodhimit vendas. Në mënyrë të përmbledhur 
disa nga problematikat kryesore janë:

a. Kapacitetet e administratës publike
 » Është një shqetësim i vazhdueshëm i bi-

zneseve aftësia e administatës publike, në 
veçanti e administratës tatimore, për t’iu 
përgjigjur intensitetit të aksionit kundër in-
formalitetit. Mungesa e besimit dhe reagimet 
jo pozitive mbi cilësinë e administratës janë 
të dukshme në përgjigjet e anketës, por edhe 
nga intervistat direkte me sektorin privat. 
Referuar edhe Punimit të Sekretariatit mbi 
Kontrollin Tatimor, kapacitetet e adminis-
tratës shikohen të kufizuara në disa aspekte, 
si infrastruktura administrative, komuni-
kimi dhe profesionalizmi. Bizneset shprehen 
se inspektorët si tatimorë dhe doganorë nuk 
janë të specializuar sipas natyrës së biznesit 
për të dhënë gjykim të drejtë duke çuar në 
konflikte, penalitete dhe kosto për ta. Ndaj, 
bizneset kërkojnë një frymë bashkëpunimi 
dhe partneriteti me administratën publike.

b. Ngarkesa e lartë me inspektime
 » Nga bizneset e kontaktura është raportuar 

një numër i madh kontrollesh nga instituci- 
one të ndryshme të administratës duke  përf-
shirë administratën tatimore është rapor-
tuar nga bizneset e kontaktura. Vihet re një 

mos-koordinim i inspektoriateve shtetërore 
me njëri- tjetrin, gjë që krijon një trysni neg-
ative mbi biznesin, paqartësi për objek- tin 
e kontrollit dhe arsyen përse tatimpaguesi 
është subjekt i kontrollit. 

c. Barra administrative në licenca dhe 
procedura si për agro-industrinë e të 
tjera 

 » Në anketë ka komente në lidhje me numrin e 
lartë të licencave dhe institucioneve të përf-
shira për kontroll për një biznes prodhues në 
agro-industri, si p.sh., prodhimin e verërave 
ku shprehimisht deklarohet se duhen 4 li-
cenca nga institucione të ndryshme, garanci 
bankare për 30% të produkteve, pagesa për 
pulla fiskale, pa llogaritur taksat, etj. 

d. Mundësia reale për të kontrolluar 
bizneset prodhuese në vend

 » Bizneset shprehen se prodhimi vendas si në 
agro-industri, por edhe sektorë të tjerë si ai 
i veshjeve krijon premisa për evazion pasi 
është e vështirë për administratën tatimore 
të kontrollojë sasinë e prodhimit. Kjo çon në 
një konkurrencë të pandershme në treg dhe 
krijon dyshime edhe për cilësinë e produk-
teve që i ofrohen konsumatorit. 

e. Mungesa e konsultimit paraprak të 
legjislacionit dhe gjithëpërfshirjes

 » Në bazë të parashikimeve të Ligjit nr. 
146/2014 “Për Njoftimin dhe Konsultimin 
Publik”, procesi i njoftimit dhe konsultimit 
publik dhe paraprak të projektligjeve, pro-
jekt dokumenteve strategjike kombëtare 
dhe vendore, si dhe politikave me interes të 
lartë publik është i detyrueshëm. Organet 
ekzekutive që propozojnë iniciativat ligjore 

duhet të përmbushin detyrimet lidhur me 
dhënien e informacionit në lidhje me pro-
cesin e njoftimit dhe të konsultimit publik 
në të gjitha fazat, duke filluar nga publikimi 
i projekt-aktit, marrja e komenteve dhe re-
komandimeve për përmirësimin e tij, orga-
nizimi i debateve publike e deri tek miratimi 
i aktit përfundimtar. Pavarësisht sa më sipër, 
shpesh ndryshimet ligjore njoftohen vetëm 
pasi projekt-ligjet miratohen nga Këshilli i 
Ministrave dhe kur këto projekt-ligje përcil-
len për miratim në Kuvendin e Shqipërisë. 
Një rast konkret i mos-konsultimit me pub-
likun si edhe me grupet e interesit, përfshirë 
edhe shoqatat e biznesit, ishte miratimi i 
Ligjit nr. 99/2015 datë 23.09.2015 “Për disa 
ndryshime dhe shtesa në Ligjin Nr. 9920 
datë 19.05.2008 “Për Procedurat Tatimore 
në Republikën e Shqipërisë (RSh)” të ndrysh-
uar” (“Ligji Nr. 99/2015 datë 23.09.2015”). Mi-
ratimi i këtij ligji, i cili ashpërsoi sanksionet 
ndaj biznesit për shkelje në fushën tatimore, 
u shoqërua me debate lidhur me mungesën 
e transparencës së nevojshme dhe shkaktoi 
reagime nga komuniteti i gjerë i biznesit si-
kurse u përmend edhe më sipër.

f. Paqartësi të biznesit si rezultat i 
ndryshimeve  ligjore të njëpasnjëshme 
dhe jo cilësore

 » Sikurse është evidentuar edhe në Dokumen-
tin e Punës “Propozime për Përmirësimin 
e Procesit të Kontrollit Tatimor: Analizë në 
kuadër të Përmirësimit të Klimës së Biznesit 
në Shqipëri” - Ndryshimet e shpeshta në kuadrin 
ligjor tatimor nuk i ndihmojnë bizneset në kon-
solidimin e qasjes së tyre të saktë ndaj sistemit 
tatimor. Ndryshimet e shpeshta në legjislacion 
janë një çështje tjetër e ngritur, e cila përbën 

rrezik për stabilitetin e mjedisit të biznesit32. Në 
kushtet kur legjislacioni tatimor, veçanërisht 
ai i cili lidhet me procedurat tatimore, është 
objekt i ndryshimeve të njëpasnjëshme dhe 
kur kapacitetet e administratës tatimore për 
të përthithur këto ndryshime dhe për të qenë 
të përditësuar mbeten të dyshimta, rreziku 
për arbitraritet në terren nga interpretimet e 
gabuara të ligjit dhe procedurave që ai për-
cakton është shumë i lartë, nxit pasiguri tek 
bizneset dhe mosbesim të ndërsjelltë. Duke 
konsideruar gjithashtu mungesën e theksu-
ar të njohurive në fushën tatimore dhe atë 
financiare33 të tatimpaguesve, veçanërisht sa 
i përket biznesit të vogël, ndryshimet e shpe-
shta ligjore jo vetëm që nuk përmirësojnë sit-
uatën, por mund të sjellin efektin e kundërt 
pavarësisht qëllimit të tyre pozitiv. Nga ana 
tjetër, ndryshimet e nxituara, të pakonsul-
tura dhe joharmonike prodhojnë konfuzion 
dhe norma juridike kontradiktore. Gjithashtu 
është shumë e nevojshme që legjislacioni se-
kondar-udhëzimet në fushën tatimore të jenë 
të detajuara me shembuj dhe raste konkrete 
për të gjitha normat dhe procedurat e para-
shikuara nga ligji dhe jo vetëm të referojnë 
fjalë për fjalë parashikimet e këtij të fundit.

PAQARTËSI NË LEGJISLACION MBI 
AFATET E PAGESAVE TË KËSTEVE TË 
TATIMIT TË THJESHTUAR MBI FITIMIN

Parashikimi i Nenit 13 i Ligjit nr. 99/2015 
datë 23.09.2015 krijon paqartësi sa i për-
ket afateve brenda të cilave tatimpaguesi 
duhet të parapaguajë këstet e tatimit mbi 

32  Ligji Nr.9920 datë 19.05.2008 “Për Procedurat Tatimore” 
është ndryshuar gjithsej 12 herë.
33  Sipas raportit të Standard & Poors 2015: “Shqipëria e 
parafundit në botë për njohuritë financiare”.

fitimin dhe tatimit të thjeshtuar mbi fiti-
min, me parashikimet e Ligjit nr. 9632, 
datë 30.10.2006 “Për Sistemin e Taksave 
Vendore” (i ndryshuar) (“Ligji Nr.9632”).
Me Nenin 13 të Ligjit nr. 99/2015 bëhet një 
shtesë në Ligjin nr. 9920 datë 19.05.2008. 
Shtohet Neni 114/1 “Mospagimi i kësteve të 
tatimit mbi fitimin dhe tatimi i thjeshtuar 
mbi fitimin” me këtë përmbajtje: “...Mo-
spagimi në afat i kësteve paraprake të 
tatimit mbi fitimin ose kësteve paraprake 
të tatimit të thjeshtuar mbi fitimin, sipas 
Nenit 30 të Ligjit nr. 8438, datë 28.12.1998, 
“Për tatimin mbi të ardhurat”, të ndrysh-
uar, dënohet me gjobë në masën 15 për 
qind të shumës së këstit për t’u paguar”.
Neni 13 i lidh afatet e parapagimit me para-
shikimin e Nenit 30 “Parapagimet” të Lig-
jit nr. 8438 datë 28.12.1998 “Për Tatimin 
mbi të Ardhurat” (“Ligji Nr. 8438”). Në 
Nenin 30 të Ligjit Nr. 8438 parashikohet: 
“Gjatë periudhës vijuese tatimore, tatimpa-
guesi parapaguan, në llogarinë e organeve 
tatimore, këstet tremujore të tatimit mbi 
fitimin, brenda datës 30 mars, për muajt 
janar, shkurt dhe mars; brenda datës 30 
qershor, për muajt prill, maj dhe qershor; 
brenda datës 30 shtator, për muajt korr-
ik, gusht dhe shtator dhe, brenda datës 30 
dhjetor, për muajt tetor, nëntor dhe dhjetor”.  
Neni 30 i ligjit nr. 8438 parashikon afatet 
e parapagimit të kësteve të tatim fitimit, 
dhe jo afatet e parapagimit të tatimit të 
thjeshtuar të fitimit (7,5%) i cili rregullohet 
me ligj të veçantë, dhe konkretisht me Lig-
jin nr. 9632. Në Nenin 15 të Ligjit nr. 9632 
parashikohet midis të tjerash se: “Gjatë 
periudhës vijuese tatimore, tatimpaguesi 
parapaguan, në llogarinë e organeve tati-
more ose Postës Shqiptare, këstet tremujore të 
tatimit të thjeshtuar mbi fitimin të biznesit të 
vogël, brenda datës 20 prill, për muajt janar, 

shkurt dhe mars; brenda datës 20 korrik, 
për muajt prill, maj dhe qershor; brenda 
datës 20 tetor, për muajt korrik, gusht dhe 
shtator dhe brenda datës 20 dhjetor, për 
muajt tetor, nëntor dhe dhjetor”.
Prandaj për sa më sipër, përmbajtja 
e Nenit 114/1 në Ligjin nr. 9920 datë 
19.05.2008 e bërë me Nenin 13 të Lig-
jit nr. 99/2015 datë 23.09.2015 vjen në 
kundërshtim me parashikimin e Nenit 
15 të Ligjit nr. 9632. 
Kjo paqartësi lidhur me afatet do të kri- 
jojë probleme në zbatimin e detyrimit dhe 
të normës juridike, si tek tatimpaguesit 
ashtu edhe tek administrata tatimore dhe 
do të krijojë konflikt, aq më tepër që sank-
sioni i parashikuar për moskryerjen në 
kohë të pagesës së tatimit të thjeshtuar të 
fitimit është gjobë në masën 15 për qind të 
shumës së këstit për t’u paguar. Paqartë-
sia thellohet më tej kur i njëjti nen i ndry-
shuar është vendosur dhe reflektuar në 
pikën 14 të Vendimit nr. 31 datë 27.11.2015 
“Për disa shtesa dhe ndryshime në Ud-
hëzimin Nr. 24 datë 02.09.2008 “Për Pro-
cedurat Tatimore në RSh”, të ndryshuar.
Jemi të mendimit se afatet për para-
pagimin e tatimit të thjeshtuar mbi 
fitimin janë ato të parashikuara nga 
Neni 30 i Ligjit nr. 9632, i cili është një 
ligj specifik, parashikimet e të cilit nga 
pikëpamja e teknikës ligjvënëse nuk 
mund të ndryshohen tërthorazi me një 
ligj i cili nuk ndryshon ligjin specifik, 
por një ligj tjetër, në këtë rast, Ligjin Nr. 
9920 datë 19.05.2008. 
Korrigjimi është i domosdoshëm nëpërmjet 
ndërhyrjeve të nevojshme ligjore në Nenin 
114/1 të Ligjit nr. 9920 datë 19.05.2008 duke 
unifikuar afatet e këtij neni me afatet e para-
shikuara në Ligjin nr. 9632.

5. AKSESI NË FINANCIM SI NJË 
INCENTIVË PËR FORMALIZIM
Niveli i ulët i rritjes ekonomike, rënia e kërkesës 
agregate dhe opsioneve për investime atraktive 
kanë çuar në një tkurrje të financimit të bankave 
dhe kërkesa më të forta ndaj bizneseve. Ka një 
fenomen tjetër në rritje që po konfirmohet edhe 
nga anketa, kreditimi informal me interesa 
shumë të larta që po krijon një zinxhir borxhesh 
dhe vështirësi në formalizimin e tyre. Referuar 
edhe Anketës mbi Informalitetin del se kreditimi i 
biznesit është shumë i vështirë, (49% e përg- jig-
jeve) dhe për pasojë nuk është e mundur të kon-
siderohet si një incentivë për formalizim (Figura 
6).
Figura 6.  Vështirësitë në kreditim si faktor i klimës 
së biznesit 

Burimi: Përpunim i Sekretariatit nga Përgjigjet në 
Anketën e Informalitetit

Vlerësohen përpjekjet për uljen e nivelit të kredive 
të këqija në sistemin bankar nëpërmjet planit të 
masave të ndërmarra nga Qeveria dhe Banka e 

Shqipërisë me mbështetjen e FMN-së, si edhe 
perpjekjet për finalizimin e projekt-ligjit të ri “Mbi 
Falimentimin në RSH” të përgatitur me mbështet-
jen e IFC-së. Këto masa mendohet se do t’i japin 
frymëmarrje sektorit bankar dhe do të ndikojnë 
në rritjen e kreditimit për sektorin privat.
Nga ana tjetër ekzistojnë disa programe grantesh 
dhe kreditime nga ana e qeverisë dhe donatorëve 
(AZHBR, AIDA, IPARD, BERZH, etj.), që ofrojnë le-
htësira për sektorë të caktuar (si agrobiznesi, ek-
spor- tet, gratë në sipërmarrje, etj.), të cilat duhet 
të bashkërendohen e të mbështesin përpjekjet e 
Qeverisë për një reformë sa më të suksesshme.

6. MASAT NDËSHKIMORE NDAJ 
INFORMALITETIT
Eksperiencat ndërkombëtare sugjerojnë se 
forcimi i penaliteteve funksionon më mirë kur 
janë krijuar paraprakisht incentivat e duhura për 
t’u formalizuar dhe kur bizneset informale kanë 
një tranzicion më gradual drejt formalizimit. Nga 
ana tjetër duhet konsideruar që penalitetet (si për 
shembull në Brazil dhe Argjentinë) mund të usht-
rojnë edhe efektin e kundërt në produktivitet dhe 
punësim34. 
Nga bizneset e përgjigjura në Anketë dhe ato të 
kontaktuara direkt, ka një miratim mbi nevojën 
e penaliteteve për të reduktuar informalitetin 
dhe luftuar konkurrencën e pandershme. Por, ka 
edhe një qëndrim pothuajse unanim mbi ashpër-
simin jo racional të masave të ndëshkimit e vlerë-
suar edhe në kushtet kur ka shumë rezerva ndaj 
cilësisë së administratës tatimore dhe doganore 
dhe aftësisë për të marrë vendimmarrje të drejta. 
Nga ana tjetër ka shumë pikëpyetje mbi efektivi-
tetin e sistemit të ankimimit përfshirë apelimin 

34  “Economic Informality: Causes, Costs and Policies, A 
literature Survey of International Experience”- Ana Maria 
Oviedo.

0%

10%

20%

30%

40%

50%

sh
um

ë i
 th

jes
htë

i th
jes

htë

dis
i i 

thj
es

htë

i v
ës

hti
rë

sh
um

ë i
 vë

sh
tir

ë

19%
15%

49%

13%

5%

w w w . i n v e s t m e n t . c o m . a l

Konsumator
Urban

Furniz. inpute

Konsumi rural ??% e tregut

Ofrues shërbimi

Fermer

Grumbullues

Qumësht i 
papërpunuar/rurale

Qumësht i paterizuar, 
djath, kos, gjizë,

gjalp etj

Fabrika të mëdha Punishte

tatimor dhe ankimimin në rrugët e sistemit gjy-
qësor. Nga Anketa e Sek- retariatit (tetor 2015) 
mbi Kontrollin Tatimor doli qartë shqetësimi mbi 
funksionimin e strukturës së apelimit tatimor ku 
në vetëm 4% të rasteve u jepej e drejtë tatimpa- 
guesve. Ndërkohë që edhe për këtë pjesë, admin- 
istrata tatimore rajonale kishte sërish të drejtën e 
ankimimit në rrugë gjyqësore.
Gjithashtu, raportohet se Gjykatat Administra-
tive35 kanë një paralizim nga mbingarkesa e 
çështjeve, organika dhe infrastruktura e kufizuar 
si edhe mungesa e transparencës. Asnjë Gjykatë 
Administrative e Shkallës së Parë nuk ka faqe zyr-
tare në internet. Përveç vonesave në gjykim jashtë 
afatit ligjor 3 mujor, problem mbetet edhe cilësia 
e gjykimit ku bizneset ankohen për vendimmarrje 
të gjykatave në favor të administratës publike.

35  Vetëm Gjykata Administrative e Apelit Tiranë ka 
regjistruar gjatë vitit 2014, 11.500 çështje të cilat duhet të 
gjykohen nga vetëm 7 gjyqtarë.

7. RAST STUDIMOR: INDUSTRIA E 
PËRPUNIMIT TË QUMËSHTIT36

Në të gjithë zinxhirin e industrisë së përpunimit 
të qumështit, ka aktorë që operojnë në mënyrë 
informale (pa pasur NIPT dhe pa lëshuar fatura 
me TVSH). Këta “xhepa të zbrazët” krijojnë pre-
misa për informalitet dhe çojnë drejt operacione-
ve problematike për aktorët e tjerë (ato formalë) 
në këtë zinxhir siç është paraqitur në skemën e 
mëposhtme. 
Në veçanti, grumbulluesit informalë të qumësh-
tit dhe baxhot informale jo vetëm që qarkullojnë 
volume të mëdha të qumështit dhe kapital të kon-
siderueshëm, por gjithashtu përmes operacione-
ve të tyre informale dëmtojnë përpjekjet për kon-
trollin e cilësisë dhe sigurisë së produkteve. 
Përderisa cikli i TVSH-së nuk është i mbyllur, 
rrjedhimisht nuk mund të jetë efektiv në mënyrë 
të mjaftueshme.

36  Studimi i plotë është i publikuar në www.investment.com.al

Skema e zinxhirit të vlerës në përpunimin e qumështit

Transaksionet nëpërmjet sistemit bankar 
për të gjithë prodhuesit nuk janë një mënyrë 
efikase, për më tepër duke pasur parasysh se 
shumica e tyre duhet të udhëtojnë në distanca të 
gjata për të arritur bankat në qytete dhe shuma 
e parave të marra nga shitja e qumështit është 
shumë e vogël në krahasim me përpjekjet, kohën 
e harxhuar dhe shpenzimet. 
Ka mungesë informacioni dhe vështirësi në 
ndërgjegjësimin e fermerëve mbi legjislacionin 
tatimor dhe ndryshimet e tij, si dhe të gjithë 
skemën e formalizimit. Kapacitetet administra-
tive rajonale përgjegjëse janë të kufizuara dhe 
shpesh jo afër fermerit për t’i asistuar. 
Problemet në regjistrimin e tokës dhe tregu 
i saj, identifikimi dhe regjistrimi i kafshëve, 
mungesa e besueshmërisë së të dhënave 
statistikore kërkojnë adresim të qartë për të 
mundësuar formalizimin afatgjatë të sektorit. 

Në kutinë më poshtë jepet një pasqyrë më e de-
tajuar e zinxhirit ushqimor dhe dy shembuj për-
katësisht mbi koston e fermerit për transfertat 
bankare dhe vazhdimin e zinxhirit të TVSH-së. 

Sektori i blegtorisë shqiptare është dhe 
do të mbetet pjesë e kërkesës në rritje 
për sasi dhe cilësi për t’iu përgjigjur nev-
ojave të popullsisë. Edhe pse statistikat 
bujqësore nuk japin të dhëna plotësisht 
të besueshme dhe të sakta, disa prej 
shifrave që lidhen me sektorin e blegtorisë 
tregojnë se numri i fermave që merren 
me blegtori është 352.315; fermat që mer-
ren kryesisht me gjedh janë 214.970, ato 
që merren kryesisht me dhi janë 23.445 
dhe dele 47.039. Sasia e qumështit në një 
nivel prej 1.133.000 ton në vit prodhohet 
nga 358.000 lopë, 1.896.000 dele dhe 
904.000 dhi37. Për shkak të menaxhimit 

37 Instituti i Statistikave, INSTAT (2014)

më të mirë, tendenca (edhe pse shumë 
e ngadaltë) është drejt uljes së numrit të 
krerëve të bagëtive dhe rritjes së prodhim-
it të qumështit dhe mishit. 
Rreth 80% (ose 170.000 ferma me gjedh) 
kanë nga 2 deri në 4 lopë, rreth 15% (ose 
35.000 ferma me gjedh) kanë nga 5 deri 
në 10 lopë, rreth 4% (ose 9.000 ferma me 
gjedh) kanë nga 10 deri në 15 lopë, dhe 
vetëm 1% (ose 2.500 ferma me gjedh) kanë 
mbi 15 lopë. Qumështi përpunohet në bax-
ho, të cilat afërsisht janë llogaritur të jenë 
450, nga të cilat rreth 35% kryejnë veprim-
tari në mënyrë formale (të regjistruara, me 
tatim mbi vlerën e shtuar - TVSH), ndërsa 
65%38 veprojnë në mënyrë informale.
Një skemë pagese direkte për zonë (skemë 
subvencioni) me një vlerë totale prej 6 
milionë Euro filloi të zbatohet për herë të 
parë në vitin 2006. Aktualisht, mbështetja 
e Qeverisë për sektorin e bujqësisë është 
12,5 milion Euro, që në rastin e blegtorisë 
i adresohet fermerëve të regjistruar në 
mënyrë të ligjshme (NIPT), sipas skemës 
së TVSH-së, që bëjnë identifikimin dhe 
regjistrimin e bagëtive. 
Është përgatitur një regjim i veçantë për 
formalizimin e prodhuesit të bujqësisë 
dhe kompensimin e TVSH-së39. Në bazë 
të Udhëzimit Nr. 19, blerësi i produkteve 
bujqësore është subjekt i TVSH-së dhe 
taksave të tjera dhe ndjek një regjim nor-
mal TVSH-je. Blerësi lëshon një faturë 
TVSH-je për çdo produkt bujqësor të blerë 
nga fermerët (auto-faturë), ku cilësohet 
shitësi (prodhues) i produkteve bujqësore, 
NIPT-i i shitësit dhe të dhëna të tjera siç 

38 Shoqata e Përpunuesve të Qumështit dhe të Mishit 
(ADAMA).
39 Udhëzim i Ministrit të Financave Nr. 19, datë 3 Nëntor 2014 
“Për zbatimin e regjimit të veçantë të skemës së kompensimit të 
prodhuesve bujqësorë për qëllime të tatimit mbi vlerën e shtuar”.

w w w . i n v e s t m e n t . c o m . a l

kërkohet në formën e miratuar të faturës. 
Vlera totale e faturës përfshin vlerën që 
i është paguar fermerit, duke përfshirë 
normën e kompensimit të fermerit prej 
20%. Kjo vlerë prej 20% ka për qëllim të 
mbulojë TVSH-në e paguar nga fermerët 
për blerjen e inputeve dhe shërbimet për 
prodhimin e produkteve bujqësore. 
Me Udhëzimin Nr. 26, datë 26.10.2015 
të Ministrit të Financave u përcaktua se 
blerësi nuk ka të drejtë të kreditojë 20% të 
TVSH-së në rast se nuk provon kryerjen e 
kompensimit të fermerit përmes transak-
sioneve bankare (nga llogaria bankare e 
blerësit në llogarinë bankare të fermerit), 
ose përmes Shërbimit Postar të Shqipërisë. 
Sipas DPT, fermerët me një qarkullim vjetor 
nën 5 milionë ALL nuk konsiderohen treg-
tarë dhe në këtë rast mbajtja e NIPT-it është 
e nevojshme vetëm për qëllimin e kompen-
simit të TVSH-së. Fermerët me xhiro vjeto-
re mbi 5 milionë lekë duhet të regjistrohen 
si tatimpagues normalë që përdorin fatura 
me TVSH. Aktualisht vetëm rreth 20.000 
fermerë kanë marrë NIPT40. 

ZINXHIRI I VLERAVE DHE AKTORËT E TIJ
Veprimtaritë në sektorin e nënproduk-
teve të qumështit përfshijnë furnizuesit 
e mallrave dhe shërbimeve, prodhuesit, 
grumbulluesit e qumështit, përpunuesit 
e qumështit, transportuesit, shitësit me 
shumicë, shitësit me pakicë, tregjet dhe 
përdoruesit fundorë. Në vijim, secili prej 
aktorëve analizohet në funksion të for-
malitetit dhe informalitetit të veprimtarisë. 
Industria e prodhimit të qumështit përf-
shin disa furnizues të mallrave dhe ofrues 
shërbimesh të tilla si: kompanitë e farave 
(misër, jonxhë); furnizuesit e foragjereve 

40 Drejtoria e Politikave Bujqësore. MBZHRAU

(koncentrate), furnizuesit e elementëve 
mineralë dhe vitaminave; farmacitë vet-
erinare; furnizuesit e spermës; shërbimin 
veterinar; shërbimin e mbarështimit artifi-
cial; shërbimin e mekanizimit. Aktualisht, 
shumica e furnizuesve të inputeve janë 
të regjistruar si tatimpagues të TVSH-së, 
ndërkohë që në shumë raste veterinerët, 
teknikët e inseminimit artificial dhe opera-
torët e pajisjeve mekanike nuk janë të reg-
jistruar si tatimpagues. Siç u përmend më 
sipër, vetëm 20.000 fermerë kanë marrë 
deri më tani NIPT-in, përmes të cilit kanë 
hyrë në skemën e kompensimit të TVSH-së, 
në bazë të faturave me TVSH të përgatitura 
nga blerësit. Megjithatë, pjesa më e madhe 
e fermerëve nuk janë regjistruar ende.
Grumbulluesit e qumështit. Ka dy lloj grum-
bulluesish qumështi: individë që grum-
bullojnë qumështin dhe ua shesin baxhove 
(fabrikave të vogla apo të mëdha), ose direkt 
konsumatorëve ruralë; dhe grumbulluesit 
e punësuar nga industria përpunuese. Të 
parët në shumë raste janë informalë, ndër- 
sa të dytët janë pjesë e stafit të industrisë së 
nënprodukteve të qumështit.
Përpunuesit. Nga 450 njësi (njësi të vogla 
përpunimi, ose “baxho’’ dhe fabrika) rreth 
300 prej tyre operojnë në mënyrë infor-
male dhe vetëm 150 janë të regjistruara dhe 
funksionojnë si biznese formale. Shumë 
prej njësive të paligjshme shërbejnë për të 
furnizuar popullsinë lokale rurale. 
Për shkak të detyrimit për zbatimin e lig-
jit, transportuesit janë duke operuar në 
mënyrë formale, sidomos ata që trans-
portojnë qumështin dhe nënproduktet e 
tij drejt zonave urbane. Shitësit me shumicë 
dhe pakicë gjithnjë e më shumë po vepro-
jnë në një mënyrë të formalizuar, veçanër-
isht ata shitës me shumicë dhe pakicë që 
shesin në zonat urbane.

SHEMBULLI 1: PAGESAT PËRMES 
SISTEMIT BANKAR PËR FERMERIN 
Volumi i qumështit i shitur çdo ditë: 70%-
80% e fermerëve shesin deri në 10-15 litra 
qumësht në ditë. Çmimi i qumështit: 38 
ALL/litër. Fitimi ditor: 380-570 ALL. 
Pagesat nga blerësi janë bërë çdo 10 ose 
15 ditë, kështu që shuma e përgjithshme 
për pagesë (ose transaksion) luhatet nga 
3.800-5.700 ALL (në 10 ditë), ose 5.700- 
8.550 ALL (në 15 ditë). Distanca mesatare 
e fermave nga qendrat e qyteteve ku gjen-
den bankat është midis 40-50 km. Kosto-
ja e transportit është rreth 400 ALL. Për të 
marrë shërbimin duhen së paku 3 orë, i cili 
i konvertuar në ALL është rreth 400 ALL. 
Komisionet bankare të përmuajshme lu-
haten nga 150 - 500 ALL

Shpenzimet totale për çdo tërheqje të pag- 
esës përmes sistemit bankar janë midis 
950 – 1.300 ALL.
Për shkak të transaksioneve nëpërmjet 
sistemit bankar, shpenzimet e fermës kun-
drejt të ardhurave të nxjerra nëpërmjet 
shitjes së qumështit janë llogaritur të jenë 
midis: 
16,6% deri në 25% kur pagesat bëhen çdo 
10 ditë dhe detyrimet bankare janë 150 
ALL;
11,1% deri në 16,6% kur pagesat bëhen çdo 
15 ditë dhe detyrimet bankare janë 150 
ALL;  22,8% deri në 34,2% kur pagesat 
bëhen çdo 10 ditë dhe detyrimet bankare 
janë 500 ALL;  15,2% deri në 22,8% kur 
pagesat bëhen çdo 15 ditë dhe detyrimet 
bankare janë 500 ALL. 

SHEMBULLI 2: BAXHOT E PAREGJIS-
TRUARA
Sasia minimale e qumështit të përpunuar 
në një baxho është 500 lit./ditë. Në rastin 
kur baxhot funksionojnë gjatë të gjithë vi-
tit, kapaciteti vjetor i përpunimit është 500 
lit. x 365 ditë = 182.500 lit. Çmimi i blerjes: 
38 ALL/lit. X 182.500 lit = 6.935.000 ALL/
qumësht në vit.
Nga kjo sasi e qumështit të grumbulluar 
është prodhuar 26.071 kg djathë. Çmimi 
i shitjes së djathit: 350 ALL/kg (çmimi 
minimal i mundshëm), xhiro vjetore: 
9.124.850. ALL
Shënim: Duke marrë parasysh argumentin e 
mësipërm, rekomandohet që të gjitha njësitë 
e përpunimit duhet të jenë pjesë e sistemit të 
faturave me TVSH, përndryshe konkurrenca 
e padrejtë do të rritet dhe cilësia e produkteve 
do të mbetet problematike. Përveç kësaj, për 
sa i përket standardeve të operacioneve, të 
gjitha baxhot duhet të inspektohen në mënyrë 
rigoroze nga autoritetet kompetente.

K a një konsensus të gjerë mbi nevo-
jën për formalizim të ekonomisë dhe 
avantazhet që ka ky proçes për rritjen 
e konkurrueshmërisë së ekonomisë 

shqiptare, thithjen e investimeve serioze dhe rrit-
jen ekonomike afat-gjatë. Por nga ana tjetër, ka 
akoma paqartësi për biznesin mbi hapat e mëte-
jshëm, shtrirjen në kohë të aksionit të ndërmarrë 
dhe mungesë informimi mbi planin e veprimit. 
Eksperiencat botërore kanë treguar se përqasja 
ndaj formalizimit (një përmbledhje në Shtojcën 
3) nënkupton një reformë të shtrirë në kohë dhe 
në dimensione ligjore dhe institucionale, ofrim-
in e incentivave ashtu si dhe shtrëngimin e pe-
naliteteve, mbrotjen e shtresave në nevojë dhe të 
disa sektorëve që kanë pasur tendencën për të 
qenë më informalë. Megjithëse Ministri i Finan-
cave ka deklaruar në media përgatitjen e një plani 
2-vjeçar në dhjetor41, ende nuk ka asnjë dokument 
qeveritar në lidhje me platformën e masave, nëse 
ka analiza sektoriale mbi të cilat do të merren 
këto masa. Për më tepër grupet e interesit shpre-
hen për nevojën e konsultimit paraprak dhe do-

41  http://www.ata.gov.al/operacioni-kunder-informalitetit-cani-
do-te-siguroje-rritjen-e-pagave-dhe-uljen-e-taksave

mosdoshmërinë e partneritetit në këtë fushatë. 
Sipas literaturës ndërkombëtare42, për reduk-
timin e informalitetit sugjerohet që të merren në 
konsideratë tre parime kryesore:
a) Përqasja graduale për formalizim nëpërmjet 

përgatitjes, diskutimit dhe zbatimit të Strategjisë 
së integruar kundër informalitetit;

b) Kujdes për radhën e masave që merren. Rregul-
lat e forta duhet të vijnë mbasi të jenë aplikuar 
rregullat e mira. Nëse luftohet ekonomia infor-
male me represion ndërkohë që kemi probleme 
me zbatimin e ligjit, rrezikon më tepër të dëm-
tosh ekonominë dhe rritësh papunësinë. 

c) Ndërtimi i kapitali social. Është e rëndësishme të 
synohet rritja e transparencës dhe lufta kundër 
korrupsionit. Edhe rregullat e mira mund të mos 
funksionojnë nëse ka nivel të ulët të kapitalit so-
cial dhe institucione të dobëta. 

Referuar gjetjeve dhe analizës me grupet e intere-
sit, rekomandimet janë orientuar në pesë shtylla 
kryesore të detajuara në vijim:

42  The shadow economy and how to fight against it (with 
focus on Moldova and the best Slovak experience), Peter 
Golias, Institute for economic and social reforms (INEKO) 
Slovakia (prill 2013).

1. REFORMË FORMALIZIMI-PARTNERITET 
ME BIZNESIN

REKOMANDIM 1 – AFATSHKURTËR 

Përgatitja dhe miratimi nga Këshilli i 
Ministrave i një Strategjie të mirëfilltë 
kundër ekonomisë informale mbi bazën e 
analizave sektoriale, që konsideron punën 
e deritanishme dhe krijon imazhin e një 
angazhimi serioz afatgjatë të Qeverisë.
Dokumenti të shoqërohet me një plan veprimi, 
me qasje sektoriale, afate kohore dhe institucione 
përgjegjëse të mirëpërcaktuara, të konsultuara 
dhe bashkërenduara me përfaqësuesit e biznesit. 
Dokumenti të publikohet dhe procesi i hartimit 
të jetë transparent dhe gjithëpërfshirës. Formal-
izimi të jetë gradual dhe të mbështetet në një plat-
formë me rregulla të qarta për biznesin. Kjo për 
faktin sepse sektorë të ndryshëm kanë specifika 
të ndryshme fiskale dhe sociale që ndikojnë mbi 
nivelin e informalitetit, p.sh., sektori i energjisë 
apo sektori bankar janë më tepër formalë dhe të 
rregulluar në krahasim me agrobiznesin ku vihet 
re një shkallë e lartë e informalitetit.

2. SISTEM TATIMOR I PËRGJEGJSHËM 
KUNDREJT FORMALIZIMIT

REKOMANDIM 2 – AFATMESËM 

Rivlerësim dhe analizë e sistemit fiskal 
aktual (barra dhe politika) nëse dekurajon 
apo inkurajon formalizimin mbi bazën e 
elementeve të mëposhtëm:

a. Debati mbi pragun e TVSH/Tatim Fitimi
 » Ekspertë fiskalë dhe shumë sipërmarrje reko-

mandojnë për rishikimin në tendencë ulje të 
pragut të TVSH-së për të mos shkëputur zinx-
hirin e saj, ndërsa të tjerë nuk shikojnë pragun 
e TVSH-së si problem, por vendosin theksin në 
përsosjen e administrimit tatimor. Pragu i tatim 

fitimit për efekt të zbatimit të shkallëzuar të tij 
në varësi të të qenit biznes i madh/biznes i vogël 
duhet të garantojë trajtim të drejtë të tatimpa-
guesve dhe jo të krijojë hapësira për shmangie 
tatimore. Ndërkohë, vëmendja duhet të përqën-
drohet tek thjeshtimi i procedurave të pagesave 
në tatime dhe dogana, nivelet e përdorimit dhe 
efektivitetit të kasave fiskale (turizëm, bujqësi, 
etj.), analizën dhe dokumentimin e firove apo 
edhe tatimin e të ardhurave, të zbatueshëm 
në varësi të profesioneve. Përshkallëzimi i pe-
naliteteve apo edhe gjobave dhe perceptimi i 
korrupsionit që shoqërohet me to, kërkojnë një 
analizë më të thelluar përfshirë kostot dhe përf-
itimet e ndërsjellta.

b. Incentiva që mund të shoqërojnë luftën 
ndaj informalitetit 

 » Lehtësira fiskale për sipërmarrjet e reja, ato 
që riinvestojnë në një shumë të caktuar fi-
timet, sipërmarrjet që punësojnë një numër 
të caktuar apo edhe ato që kryejnë aktivitet 
në zona të pazhvilluara. Të shikohet mundë-
sia e zbatimit të tatimeve të diferencuara në 
zona të caktuara të vendit. 

 » Vlerësim mbi efektivitetin e çmimeve të 
referencës në dogana, nëse janë shkak për 
kontrabandë dhe evazion. Heqja e çmimeve 
të referencës identifikohet nga sipërmarrjet 
si një incentivë potenciale si p.sh. nga im-
portuesit e pllakave, të materialeve të ndërti-
mit, veshjeve, etj.

 » Incentiva të qarta për konsumatorin për 
marrjen e kuponit tatimor, duke mundësuar 
përfitime të drejtpërdrejta nga deklarimi i të 
ardhurave vjetore.

 » Në bujqësi skema e subvencioneve nuk 
është mjaftueshëm nxitëse për formalizim 
sepse arrin vetëm tek një kategori e kufizuar 
fermerësh. Sugjerohet forcimi i skemës ak-
tuale për incentivimin e tyre nëpërmjet rim-

bursimit të TVSH-së. Në sektorin e verërave 
për shkak të numrit të madh të licencave dhe 
lejeve të nevojshme apo në sektorët e bimëve 
medicinale dhe përpunimit të qumështit, 
situata është më e komplikuar dhe kërkon 
analizë më të thelluar.

REKOMANDIM 3 – AFATSHKURTËR 

Thjeshtim i burokracive administrative 
duke synuar reduktimin e numrit dhe 
kohës së kryerjes së pagesave në veçanti 
për biznesin e mesëm, të vogël dhe 
mikro, dhe vendosja në dispozicion të 
tatimpaguesve të shërbimeve inovative, 
si p.sh. pagimi i taksave dhe tatimeve 
online duke përdorur shërbimet financiare 
jo-bankare, etj. Parë në këndvështrimin se 
90% e bizneseve janë mikro dhe ka një 
nivel shumë të ulët të ndërgjegjësimit dhe 
njohurive financiare të bizneseve43, këto 
masa do të jenë shumë lehtësuese. 

REKOMANDIM 4 – AFATSHKURTËR

Rritja e përgjegjshmërisë së administratës 
për t’iu përgjigjur reformës së formalizimit 
nëpërmjet:
a) Transparencës së investimit dhe përshpejtimit 

në modernizimin e teknologjisë së informa-
cionit si p.sh. mirëfunksionimi i sistemit të ri të 
tatimeve dhe sistemit të riskut që duhet t’i para-
prijnë aksioneve në terren duke rritur kështu 
besueshmërinë e publikut.

b) Specializimit të administratës, veçanërisht asaj 
tatimore dhe doganore44.

43       http://www.monitor.al/shqipëria-e-parafundit-në-botë-
për-njohuri-financiare/ 
44  Referoju rekomandimeve të Këshillit të Investimeve në 
mbledhjen e dytë https://www.investment.com.al/sq/events/
mbledhja-nr-2-5-tetor-2015-1600-2/

c) Ngritjes së strukturave të shpejta efektive apelimi 
si dhe këshillimit dhe përgatitjes së komentarëve 
dhe manualeve për inspektorët dhe sipërmarrjet 
lidhur me të drejtat dhe detyrimet e ndërsjellta. 

3. SISTEMI RREGULLATOR, 
MBËSHTETËS I FORMALIZIMIT

REKOMANDIM 5 – AFATMESËM

Reforma për formalizim duhet të ketë 
si objekt edhe lehtësimin e barrës 
administrative për tatimpaguesit duke 
nxitur pajtueshmërinë me sistemin 
tatimor dhe sistemin rregullator dhe 
një standard më të lartë të të mirave 
dhe shërbimeve finale në aspektet e 
mëposhtme:

a) Përmirësimi i infrastrukturës së institucioneve 
publike në drejtim të aplikimit të sistemeve on-
line dhe rritje të shkëmbimit të informacionit 
në kohë reale. Konkretisht, koordinimi online 
i inspektoriateve Shtetërore dhe shkëmbimi i 
informacionit mbi kontrollet mbi biznesin, por 
edhe regjistrimin e koordinuar të aktiviteteve 
private si p.sh. QKR, Tatimet, Zyrën e Punës, dhe 
Inspektoriatet e tjera (p.sh. AKU, Inspektoriati 
i Mjedisit, etj.) apo Drejtorinë e Përgjithshme të 
Doganave për importet e lëndëve të para (sido-
mos ato në agro-industri).

b) Kategorizim i saktë i profesioneve si në aspektin 
ligjor ashtu dhe atë administrativ, si edhe har-
monizimi i tyre ndërmjet QKR, Tatimeve dhe 
INSTAT për të mos krijuar ngatërresa tek tatim-
paguesi dhe diferenca në trajtim nga adminis-
trata tatimore, si p.sh. rasti i profesioneve të lira.

c) Unifikimi i strukturave të hetimit dhe kontrollit 
të administratës tatimore dhe doganore për të 
mundësuar një kontroll dhe zbulim efektiv të 
shmangieve tatimore, por edhe shkëmbim infor-
macioni dhe ekspertize. 

d) Njohja e Kartave Teknologjike për operacione 
të caktuara, sidomos në agro-industri dhe ra-
kordimi me administratën tatimore për njohjen 
e firove përkatëse.

e) Përcaktim i qartë ligjor i tregjeve të shumicës 
dhe pakicës45 për të shmangur kalimin nga një 
status në një tjetër. Të përcaktohet qartë defini-
cioni i ambulantit. Ripërcaktim i funksioneve të 
kontrollit ndaj tyre nga institucionet qendrore 
dhe lokale.

f) Të mundësohet lidhja e NIPT-it të fermerit me 
regjistrin elektronik të tokës dhe regjistrin elek-
tronik të kafshëve, etj. 

g) Formalizimi në bujqësi duhet të paraprihet nga 
përfundimi i regjistrimit të tokës, formalizimi i 
tregut të tokës, regjistrimi i fermave dhe gjësë së 
gjallë dhe përmirësimi i statistikave zyrtare.

h) Rritja e kapaciteteve dhe funksioneve koordi-
nuese të institucioneve përgjegjëse në varësi të 
Ministrisë së Bujqësisë së Zhvillimit Rural dhe 
Administrimit të Ujërave që vendosin dhe mon-
itorojnë standartet dhe cilësinë e zinxhirit në 
agro-industri nga lëndët e para, ndihmëse deri 
tek produkti final. 

KARTAT TEKNOLOGJIKE DHE 
STANDARDET NË PËRPUNIMIN E 
QUMËSHTIT

Është e nevojshme që disa karta te-
knologjike dhe standarde të përga- 
titen/përditësohen, miratohen dhe 
zbatohen. Procesi duhet të përfshijë 
MBZHRAU, AKU, Qendrat e Transfer- 
imit të Teknologjisë Bujqësore (QTTB), 
autoritetet veterinare, operatorët e 
ndërzimit artificial, furnizuesit e in-

45  Përkufizimet e tyre në pikën 59.2.2 të Udhëzimit të 
Ministrit të Financave Nr. 24 datë 02.09.2008 lë vend për 
interpretime dhe nuk është i qartë.

puteve, OJQ-të përkatëse, etj. Disa prej 
kartave kryesorë të teknologjisë duhet 
të përfshijnë:
 » Ndërtimin e hambarëve
 » Ndërtimin e magazinave të 

foragjereve
 » Ndërtimin e magazinave për pajisjet 

mekanike 
 » Ndërtimin e hapësirave për 

përpunimin e qumështit
 » Standardet e qumështit dhe 

standardet e përpunimit të 
qumështit 

 » Humbjet e pritshme nga proceset 
teknologjike 

 » Mbetjet nga barnat veterinare 
Rekomandohet që çdo degë e sektorit 
të blegtorisë dhe nënprodukteve të 
qumështit duhet të nxjerrë një listë të 
mallrave, shërbimeve, operacioneve 
që kërkojnë ndërhyrje për përgatitjen/
përditësimin e grafikëve të teknologjisë 
dhe standardeve për zbatim, të pasuara 
nga propozimet e përgatitura nga gru-
pet e punës të ekspertëve. 

4. AKSESI NË KREDI DHE SHËRBIMET 
FINANCIARE—FAKTORË INCENTIVUES 
PËR FORMALIZIMIN

REKOMANDIM 6 - AFATSHKURTËR

a) Të konsiderohet bashkëpunimi i mëte-
jshëm me institucionet financiare bankare 
dhe institucionet financiare jo-bankare në 
kontekstin e strategjisë së formalizimit 
dhe përfitimeve të tij, p.sh. institucionet e 
mikrokredisë mund të luajnë rol të rëndë-
sishëm për uljen e ekonomisë informale 
veçanërisht në zonat rurale në të cilat ato 

kanë akses më të madh.
b) Ndryshimet e fundit në kanalizimin e pagesave 

për fermerët nga grumbulluesit nëpërmjet 
sistemit bankar kërkojnë një analizë më të thellë 
mbi pragun dhe kategorinë e fermerëve që duhet 
të kalojnë nëpërmjet sistemit bankar në kon-
tekstin kur popullsia rurale ka akses shumë të 
kufizuar në sistemin bankar dhe kur kostot e 
shërbimeve të këtij të fundit janë të larta.

c) Inkurajimi i transaksioneve bankare dhe pag-
esave elektronike si p.sh. nëpërmjet PoS sido-
mos në tregti dhe shërbime. Zbatimi nga ad-
ministrata tatimore i parashikimeve ligjore 
ekzistuese që nuk detyrojnë pajisjen me kasë 
fiskale në rastin kur tatimpaguesi nuk kryen 
arkëtime me para në dorë, ndihmon bizneset 
e vogla duke reduktuar kostot. Për këtë qël-
lim MF dhe DPT duhet të unifikojnë interpre-
timet lidhur me raste të tilla. 

5. KONSULTIM, TRANSPARENCË 
DHE EDUKIM 

REKOMANDIM 7 - AFATSHKURTËR

Të zbatohet ligji nr. 146/2014 “Për 
Njoftimin dhe Konsultimin Publik” i 
cili rregullon procesin e njoftimit dhe 
të konsultimit publik dhe paraprak të 
projektligjeve, projekt dokumenteve 
strategjike kombëtare dhe vendore, si dhe 
politikave me interes të lartë publik. 

REKOMANDIM 8 - AFATMESËM

 » Programet e granteve dhe kreditimit të 
Qeverisë dhe donatorëve, mund të luajnë një 
rol shumë të rëndësishëm në ndërgjegjësimin 
dhe këshillimin për formalizim të grupeve të 
caktuara të sektorit privat p.sh. 2-3 vitet e 
para duke mbështetur aksionin e Qeverisë. 
Konkretisht, rekomandohet që skemat e sub-
vencioneve qeveritare duhet të çojnë në rrit-
jen e gatishmërisë dhe interesit të fermerëve 
për formalizimin dhe veprimin në përputhje 
me standardet e sigurisë ushqimore. Kësh-
tu, skemat kombëtare të subvencioneve  për 
sektorin e qumështit duhet të bazohen në vo-
lumin dhe cilësinë e produkteve.

 » Sugjerohet që në bujqësi të ofrohet më shumë 
këshillim dhe ndërgjegjësim për fermerët. Të 
konsiderohet krijimi i një strukture të ndërm-
jetme që të ofrojë asistencë dhe informacion për 
fermerin për regjistrim e tij dhe përfitimet 
nga for- malizimi me ndihmën e donatorëve 
ose të Qeverisë.

 » Organizimi i fushatave ndërgjegjësuese të 
targetuara në bashkëpunim edhe me shoqa-
tat e biznesit apo partnerë të tjerë privatë siç 
janë institucionet e mikrokreditimit në zonat 
rurale.

 » Vlerësim publik për bizneset e rregullta në 
vite apo edhe nëpërmjet shkëmbimit të ek-
speriencave nëpërmjet Administratës Tati-
more me biznese të tjera. 

SHTOJCA 1
Madhësia e ekonomisë informale në 27 
vendet e BE-së ndaj PBB-së, 2003-2012

  2003 2004 2005 2006 2007 2008 2009 2010 2011 2012

Austria 10,8 11 10,3 9,7 9,4 8,1 8,5 8,2 7,9 7,6

Belgjikë 21,4 20,7 20,1 19,2 18,3 17,5 17,8 17,4 17,1 16,8

Bullgari 35,9 35,3 34,4 34 32,7 32,1 32,5 32,6 32,3 31,9

Qipro 28,7 28,3 28,1 27,9 26,5 26 26,5 26,2 26 25,6

Republika Ceke  19,5 19,1 18,5 18,1 17 16,6 16,9 16,7 16,4 16

Danimarka  17,4 17,1 16,5 15,4 14,8 13,9 14,3 14 13,8 13,4

Estoni 30,7 30,8 30,2 29,6 29,5 29 29,6 29,3 28,6 28,2

BE-27 (mesatarja e thjeshtë) 22,3 21,9 21,5 20,8 19,9 19,3 19,8 19,5 19,2 18,4

Finland 17,6 17,2 16,6 15,3 14,5 13,8 14,2 14 13,7 13,3

Francë 14,7 14,3 13,8 12,4 11,8 11,1 11,6 11,3 11 10,8

Gjermani 17,1 16,1 15,4 15 14,7 14,2 14,6 13,9 13,7 13,3

Greqi 28,2 28,1 27,6 26,2 25,1 24,3 25 25,4 24,3 24

Hungari 25 24,7 24,5 24,4 23,7 23 23,5 23,3 22,8 22,5

Irland 15,4 15,2 14,8 13,4 12,7 12,2 13,1 13 12,8 12,7

Itali 26,1 25,2 24,4 23,2 22,3 21,4 22 21,8 21,2 21,6

Letoni 30,4 30 29,5 29 27,5 26,5 27,1 27,3 26,5 26,1

Lituani 32 31,7 31,1 30,6 29,7 29,1 29,6 29,7 29 28,5

Luksemburg 9,8 9,8 9,9 10 9,4 8,5 8,8 8,4 8,2 8,2

Malta 26,7 26,7 26,9 27,2 26,4 25,8 25,9 26 25,8 25,3

Hollandë 12,7 12,5 12 10,9 10,1 9,6 10,2 10 9,8 9,5

Poloni 27,7 27,4 27,1 26,8 26 25,3 25,9 25,4 25 24,4

Portugali 22,2 21,7 21,2 20,1 19,2 18,7 19,5 19,2 19,4 19,4

Rumani 33,6 32,5 32,2 31,4 30,2 29,4 29,4 29,8 29,6 29,1

Sllovaki 18,4 18,2 17,6 17,3 16,8 16 16,8 16,4 16 15,5

Slloveni 26,7 26,5 26 25,8 24,7 24 24,6 24,3 24,1 23,6

Spanjë 22,2 21,9 21,3 20,2 19,3 18,4 19,5 19,4 19,2 19,2

Suedi 18,6 18,1 17,5 16,2 15,6 14,9 15,4 15 14,7 14,3

Mbretëria e Bashkuar 12,2 12,3 12 11,1 10,6 10,1 10,9 10,7 10,5 10,1

Burimi: Schneider F. (undated), “Size and Development of the Shadow Economy of 31 European and 5 other OECD Countries from 
2003 to 2012: Some New Facts”, http://wwe.econ.jku.at/members/Schneider/files/publications/2013/ShadEcEurope31_Jan2013.pdf

K jo anketë është ndërmarrë nga Sek-
retariati i Këshillit të Investimeve në 
kuadër të diskutimit të temës së in-
formalitetit në mbledhjen e radhës së 

Këshillit të Investimeve (dhjetor 2015). Qëllimi i 
anketës është që të nxisë debatin mbi shkaqet e 
informalitetit dhe ofrojë sugjerime konkrete për 
trajtimin e duhur të fenomenit për të përmirësu-
ar klimën e biznesit në Shqipëri dhe nxitur inves-
timet në ekonomi. 
Pyetësori është anonim dhe plotësohet online në 
nëpërmjet faqes së internetit të Këshillit të Inves-
timeve. Kontributi juaj është thelbësor për të nx-
jerrë në pah shqetësimet e komunitetit të biznesit 
dhe për t’i adresuar ato në mënyrë profesionale 
dhe gjithëpërfshirëse në organet qeveritare. 

1. Aktiviteti kryesor ekonomik i biznesit tuaj 
është:

 » Industri nxjerrëse
 » Industri përpunuese
 » Furnizim me energji elektrike, gaz e avull 

dhe me ajër të kondicionuar
 » Aktivitete me ujë të ngrohtë, kanalizime, me-

naxhim të mbeturinave dhe rregullime
 » Ndërtim 

 » Shërbim
 » Tregti me shumicë dhe pakicë
 » Transport dhe magazinim
 » Hoteleri
 » Informacion dhe Komunikacioni
 » Aktivitete arkitekturore dhe inxhinierike
 » Agjenci udhëtimi, operator turistik 
 » Të tjera (ju lutem 

specifikoni___________________)

2. Aksionerët më të mëdhenj (me mbi 50% të 
aksioneve) të biznesit tuaj janë:

 □ Vendas 
 □ Të huaj

3. Sa kohë keni qe operoni në treg?
___________

4. Madhësia e biznesit tuaj sipas xhiros së vitit 
të fundit është:

 □ 2 – 8 milionë ALL    
Mbi 8 – milion ALL

5. A jeni subjekt i TVSH-së?
 □ Po   
 □ Jo

SHTOJCA 2
Anketa / Vlerësim mbi faktorët e 
informalitetit në ekonominë shqiptare

6. A jeni klasifikuar si Biznes VIP nga Drejtoria 
e Përgjithshme e Tatimeve?

 □ Po   
 □ Jo

7. Lutem përcaktoni nëse ndesheni me 
konkurrencë nga aktivitete informale në 
sektorin ku operoni? 

 □ Po   
 □ Jo

Nëse po, jepni komentet tuaja çfarë natyre ka 
informaliteti në sektorin tuaj (shmangie taksash, 
mosregjistrim, korrupsion, kontrabande, punë 
në të zezë, etj.) dhe në çfarë stadi të aktivite-
tit shfaqet (regjistrimi i aktivitetit, procesin e 
prodhimit, hyrjen e produktit/shërbimit në treg, 
importimit/eksportimit, marrëdhëniet me furni-
torët, etj.)?
___________________________________________
____________________________________________
____________________________________________
___________________________________________
___________________________________________
________

8. Lutem rendisni në një shkallë nga 1 deri në 5 
(ku 1 është shumë i lehtë/i vogël dhe 5 është 
shumë i vështirë/i madh) në lidhje me të 
bërin biznes në Shqipëri referuar çështjeve 
të mëposhtme:

 □ Regjistrimi i biznesit (nga 1 në 5) 

 □ Licencimi i aktivitetit (nga 1 në 5) 

 □ Numri i taksave (nga 1 në 5)

 □ Procedurat për të qënë korrekt me tak-
sat (si p.sh. koha e harxhuar, kosto e 
shërbimit, mënyra e pagesës, etj.) ( nga 
1 në 5) 

 □ Barra fiskale (si kufiri i TVSH-së, sig-
urimet shoqërore, tatimi mbi fitimin, etj.) 
nga (1 në 5)

 □ Punësimi i punonjësve (nga 1 në 5) 

 □ Kreditimi i biznesit nga sektori bankar 
(nga 1 në 5) 

 □ Importimi/eksportimi i mallrave dhe 
shërbimeve (nga 1 në 5)

 □ Inspektimet e ndryshme nga adminis-
trata shtetërore (nga 1 në 5)

 □ Prokurimi i fondeve publike ( nga 1 në 5) 

 □ Konsulenca (nga 1 në 5)

 □ Te tjera, _____________________________
________________________

Komente/specifikime për sa më sipër, nëse 
keni:
________________________________________
________________________________________
________________________________________
________________________________________
________________________________________
________________________________________
________________________________________
______

9. Lutem jepni mendimin tuaj mbi shkaqet që 
nxisin informalitetin në sektorin ku jeni: 
________________________________________
________________________________________
________________________________________
________________________________________ 
________________________________________
________________________________________
_______

10. Në këndvështrimin tuaj a ka më shumë 
përfitim apo kosto të qënit informal (i pareg-
jistruar/shmangie taksash) në sektorin tuaj 
dhe nëse mund të artikuloni më në detaje: 
________________________________________
________________________________________
________________________________________
________________________________________ 
________________________________________
________________________________________
_______

11. Nëse keni disi informalitet në biznesin tuaj 
a keni strategji për t’u formalizuar në afat të 
gjatë?

 □ Po   
 □ Jo

12. A mendoni se janë të nevojshme penalitetet 
për të reduktuar informalitetin në ekonomi? 
Nëse po, në çfarë mase i shikoni si të 
efektshme?
________________________________________
________________________________________
________________________________________
________________________________________ 
________________________________________
________________________________________
_______

13. Cilat mendoni se mund të jenë disa incen-
tiva të efektshme për të reduktuar infor-
malitetin në sektorin tuaj?
________________________________________
________________________________________
________________________________________
________________________________________
________________________________________
________________________________________
____________________________________

14. A mund të sugjeroni disa incentiva në for-
malizimin e ekonomisë shqiptare në tërësi?
________________________________________
________________________________________
________________________________________
________________________________________
________________________________________
________________________________________
____________________________________

SHTOJCA 3 
Matricë përmbledhëse me disa 
eksperienca ndërkombëtare për 
reduktimin e ekonomisë informale

EKSPERIENCAT E VENDEVE TË TJERA MBI MASAT 
PËR REDUKTIMIN E INFORMALITETIT
SHËNIM: PËR LEHTËSI KËRKIMI, BURIMET JANË LËNË QËLLIMISHT NË GJUHËN E TYRE ORIGJINALE

BURIMI: “TACKLING THE UNDECLARED ECONOMY IN FYR MACEDONIA: A BASELINE ASSESSMENT 2014 
(ADAPTED FROM WILLIAMS, BARIC AND RENOOY - 2013)”

PËRMBLEDHJE E MASAVE NË 31 – VENDET E BE-SË

MASAT NDËSHKUESE  

 » Penalitete administrative për blerësit/kompanitë

 » Penalitete administrative për ofruesit, punëdhënësit

 » Penalitete penale për blerësit/kompanitë

 » Penalitete penale për ofruesit/punëdhënësit

w w w . i n v e s t m e n t . c o m . a l

MASA PËR TË PËRMIRËSUAR ZBULIMIN 

 » Ndarja e të dhënave dhe përputhja e tyre

 » Inspektim në vendin e punës

 » Regjistrimi i punonjësve përpara fillimit të punës ose ditën e parë të punës

 » Koordinim i strategjisë ndërmjet qeverisë

 » Certifikim i bizneseve, certifikim i pagesave të kontributeve sociale dhe taksave

 » Përdorimi i survejimit nëpërmjet denoncimeve 

 » Koordinim nëpërmjet institucioneve qeveritare 

 » Shkëmbim i të dhënave ndërmjet institucioneve qeveritare 

 » Karta e punës e detyrueshme në vendin e punës 

MASAT PARANDALUESE

 » Reduktimi rregullimeve

 » Thjeshtim i procedurave të përputhshmërisë

 » Novacionet teknologjike (si pajisjet për regjistrimin e parasë në dorë) 

 » Kategori të reja të punës

 » Incentiva direkte taksash (si p.sh. përjashtime, zbritje)

 » Incentiva të sigurimeve shoqërore

 » Tranzicioni i butë nga i papunë në të vetëpunësuarit

 » Ndryshim i pagës minimum në rritje

 » Ndryshim i pagës minimum në ulje

 » Trajnim dhe mbështetje për bizneset start-up

 » Mikrofinancim për bizneset start-up

 » Këshillim si të formalizohen

 » Lidhjen me skemën e pensioneve me punën formale

 » Prezantimi i përgjegjësive të zinxhirit të ofruesve

 » Kufizimi i lëvizjes së lirë të punëtorëve të huaj

MASAT KURUESE
 » Nxitja e blerësve për të blerë të mira dhe shërbime të deklaruara

 » Kuponat e shërbimeve 

 » Incentivë taksash direkte

 » Incentivë taksash indirekte

 » Nxitja e ofruesve për t’u formalizuar

 » Amnisti të gjerë sociale

 » Amnisti në nivel individual për deklarim vullnetar

 » Reduktim të targetuar të TVSH

 » Programe kompjuterike falas për bizneset për mbajtjen e të dhënave

 » Këshillim/trajnim falas për mbajtjen e të dhënave

 » Skema të formalizimit gradual

TË NXITET ANGAZHIMI PËR TË DEKLARUAR PUNËN 
 » Fushata për të informuar punëtorët e padeklaruar mbi risqet dhe kostot e të 

punuarit të padeklaruar

 » Fushata për të informuar punëtorët e padeklaruar mbi përfitimet e formalizimit

 » Fushata për të informuar përdoruesit e punëve të padeklaruara mbi risqet dhe 
benefitet e formalizimit

 » Përdorimi i thirrjeve normative ndaj njerëzve për të deklaruar aktivitete

 » Masa për të ndryshuar drejtësinë e perceptuar të sistemit

 » Masa për të përmirësuar procedurat gjyqësore të sistemit (shkalla në të cilën 
njerëzit besojnë se qeveria i trajton me respekt, paanshmëri dhe mënyrë të 
përgjegjshme)

 » Masa për të përmirësuar njohuritë mbi taksat, kontributin shoqëror dhe ligjin e 
punës

 » Adoptimin e angazhimeve më tepër se përqasjen e pajtueshmërisë (p.sh. 
responsive regulation)

 » Fushata për të inkurajuar një kulturë angazhimi për të deklaruar 

w w w . i n v e s t m e n t . c o m . a l

MAQEDONIA  

PËRMIRËSIMI I ZBULIMIT 
 » Inspektimet e Punës 

 » Kontroll mbi pagimin e taksave dhe sigurimeve shoqerore. Krijimin e Qendrës për 
mbledhjen e borxheve”, “Qendra për sekuestrim të të mirave”, “Akademi e Taksave 
për trajnime” dhe një njësi investigimi për Drejtorinë e Tatimeve për të trajtuar 
mashtrimet me risk të lartë dhe evazionin fiskal;

 » Forcimi i bashkëpunimit administrativ dhe shkëmbimi i asistencës së përbashkët 
nëpërmjet shkëmbimit elektronik të të dhënave ndërmjet tatimeve dhe 
inspektoriatit të punës;

 » Rritja e penaliteteve dhe rritja e perceptimit të riskut për punën në të zezë.

MUNDËSI PËR FORMALIZIM 
 » Thjeshtësimi i rregullave për fillimin e një biznesi;

 » Decentralizimi i shërbimit të pagimit të taksave si p.sh. hapja e Pikave të Shërbimit 
(2011);

 » Inkurajim për plotësimin elektronik të rimbursimit nga pagesa e taksave (tax 
returns) dhe pagesat elektronike për tatim-fitimin e korporatave dhe TVSH-në. 

INCENTIVA DIREKTE TAKSASH
 » Reduktimin dhe barazimin e normës së taksës mbi korporatën dhe të të ardhurës 

personale (flat tax rate) në 10%;

 » Norma e taksës në 1,5% të totalit të të ardhurave për biznese të vogla me një 
qarkullim deri në 3 milion MKD;

 » Lehtësim taksash për përfitime të riinvestuara (për investime mbi 100.000 EUR);

 » Zero tatim mbi të ardhurën nga korporatat për fitimet e pashpërndara.

INCENTIVAT PËR PËRFSHIRJEN NË PUNËSIMIN ZYRTAR DHE 
OPERIMET E BIZNESIT

 » Reduktim të kostove të punëtorëve sezonale duke lehtësuar kërkesat për 
pagesat për shkurtim nga puna;

 » Bazë për taksim më të ulët për fermerët individual të regjistruar (20% të 
pagës neto kombëtare mesatare);

 » Fermerët me një të ardhur vjetore më të ulët se 300.000 MKD të 
përjashtuar nga pagimi i taksave.

NDËRGJEGJËSIM DHE FUSHATA PUBLIKE

 » Linja për raportimin e punës së padeklaruar;

 » Check-list për punëmarrësin dhe punonjësin  për të drejtat e tyre ligjore 
dhe detyrimet;

 » Fushata promocionale që targetojnë të rinjtë dhe promovojnë kalimin e 
suksesshëm në punë të formalizuar. 

GJEORGJI – “MSM TAX SIMPLIFICATION REFORM: 
CAN IT TACKLE INFORMALITY, WORLD BANK, IFC”

 » Përkufizimi i biznesit mikro, të vogël, të mesëm dhe të madh;

 » Zhvillimi i udhëzuesve për kontabilitetin tatimor për bizneset mikro;

 » Thjeshtim i raportimit për bizneset e vogla, pagesa dy herë në vit me zgjedhje.

w w w . i n v e s t m e n t . c o m . a l

“ECONOMIC INFORMALITY: CAUSES, COSTS AND 
POLICIES A LITERATURE SURVEY OF INTERNATIONAL 
EXPERIENCE, ANA MARIA OVIEDO”

RRITJE E PAJTUESHMËRISË ME TAKSAT 

 » Reduktim të normave të taksave për rrogat e ulëta -  Belgjika, Bullgaria, Hollanda, 
Franca;

 » Përjashtim dhe ulje taksash në sektorët që mbështeten në punë të padeklaruar 
-  Hungari, Suedi, Belgjikë dhe Francë;

 » Ulje të TVSH-së në sektorët me punë intensive - Hollanda;

 » Fushata ndërgjegjësuese të targetuara dhe në bashkëpunim me shoqatat e 
tregëtisë për të trajtuar industritë me mundësi më të larta për mosrespekti - 
Australia, Belgjika dhe Suedia;

 » Ofrimi i skemave vullnetare për deklarime, fushata mediatike dhe interneti, 
“kupona” për punën, etj. - Mbretëria e Bashkuar, Belgjika, Australia;

 » Zëvendësimi i TVSH-së/tatimit mbi të ardhurat/kontributet e sigurimeve shoqërore 
të bizneseve të vogla me një taksë të vetme - Argjentinë, Bolivi, Brazil dhe Peru;

 » Një sistem i integruar për firmat e vogla dhe të mëdha unifikon pagesën e 
mbledhjes së taksave federale dhe kontributeve sociale. Të gjitha firmat poshtë 
1.000.000 USD që punojnë në shërbime, tregti dhe prodhim -ose bujqësi janë të 
zgjedhshme, dhe përfaqësojnë 75% të regjistrimit të biznesit dhe 7% te PBB - Brazil;

 » Ky program zëvendëson 6 lloje taksash dhe 5 lloje kontributesh sociale me një 
taksë progresive mbi të ardhura bruto. Një aspekt tjetër është që ka shkëputur 
kontributet shoqërore nga numri i punonjësve të deklaruar ose pagat, duke i bërë 
kontributet në proporcion me të ardhurat e firmës – Brazil;

 » Krijimi i Qendrave të Shërbimit të Biznesit Service Centers që ofrojnë një numër 
shërbimesh për sipërmarrësit, nga informacioni dhe këshillimi tek lehtësirat për 
regjistrim - Kolumbi.

REDUKTIMI I BARRËS SË TAKSAVE PËR TË FORMALIZUARIT

 » Reduktim i taksës së fitimit mbi korporatën - Hungari, Poloni, Sllovaki; 

 » Përjashtim taksash për punësim të punëtorëve të paprivilegjuar - Hungari;

 » Lehtësim taksash në industritë me përqindje të lartë të punëtorëve të 
padeklaruar - Suedi, Belgjike, Francë;

 » Lehtësim taksash për punonjësit e rinj - Mal i Zi;

 » Falje taksash - Qipro, Turqia;

 » Përjashtim taksash në fitimet e ri-investuara - Estoni;

 » Reduktim të barrës agregate të taksave (si një % ndaj PBB) (shumica e 27 
vendeve të BE-së);

 » Rritje e pragut të të ardhurës së pataksueshme/futja e reduktimit të 
taksave për paga të ulëta - Bullgaria, Belgjika, Hollanda, Franca.

RRITJA E BAZËS SË TAKSIMIT

 » Futja e plotësimit online dhe pagesave online - Estonia;

 » Harmonizimi i rregullave/formave të taksave - Austria, Greqia, Hollanda, 
Franca, Portugalia, Danimarka;

 » Thjeshtësim i sistemit të taksave për SME-të - Kenia, Tanzania, Uruguaji;

 » Zëvendësimi i TVSH-së/taksës mbi të ardhurat/kontributit të sigurimeve 
shoqërore të bizneseve të vogla me vetëm një takse - Vendet e Amerikës 
Latine;

 » Vlerësim për Bizneset e Ndershme - 15 vendet e BE-së;

 » Rritje e fleksibilitetit në kontratat e përkohshme të punës - 15 vendet e BE-
së.

w w w . i n v e s t m e n t . c o m . a l

“POLICY BREAF ON INFORMAL 
ENTERPRENEURSHIP - EUROPEAN COMMISSION”

 » Pragje  dhe përjashtim taksash,  këshillim dhe trajnim dhe ofrim të benefiteve 
sociale për një periudhë të shkurtër kohore sa të fillojnë biznesin dhe shikojnë 
përfitime nga punësimi - Shembulli i Italisë me periudha të përkohshme dhe tarifa 
të reduktuara;

 » Ulje të taksave dhe kupona për punonjësit e paregjistruar nga këndveshtrimi i 
konsumatorit për të punësuarit në familje - Modeli Danimarkës.

“THE SHADOW ECONOMY AND HOW TO FIGHT 
AGAINST IT (WITH FOCUS ON MOLDOVA AND 
THE BEST SLOVAK EXPERIENCE) PETER GOLIAS, 
INSTITUTE FOR ECONOMIC AND SOCIAL REFORMS 
(INEKO) SLOVAKIA, APRIL 2013”

 » Reforma Hartz IV në Gjermani nga viti 2000 përcaktoi që “mini punët” me rroga 
mujore jo më pak se 400 EUR nuk do të ishin objekti i kontributit të sigurimeve 
shoqërore. Për rroga ndërmjet 401 Euro deri në 800 Euro, kontributi rritet 
gradualisht deri në pjesën e plotë; 

 » Reforma e taksës së sheshtë në Sllovaki;

 » Unifikimi i taksës direkte mbi të ardhurat në 19% për individët dhe bizneset. 
Reforma zvogëloi edhe normën e taksës së fitimit mbi korporatat nga 25% në 19% 
dhe hoqi normën e taksimit të dividentit prej 15%; 

 » Rriti taksën indirekte të konsumit. Nga sistemi i vjetër me TVSH me dy nivele me 
norma 20 % dhe 14% u unifikua në 19%;

 » Thjeshtime radikale të legjislacionit tatimor.

SË MOSMARRËVESHJEVE MIDIS
BIZNESIT DHE ADMINISTRATËS PUBLIKE
Tiranë, Shkurt 2016 

KTHEU TEK 

K y dokument pune është përgatitur nga ekspertët e 
Sekretariatit të Këshillit të Investimeve në kuadër të 
mbledhjes IV të Këshillit të Investimeve (2 mars 2016), 

z. Elvis Zerva, ekspert ligjor dhe znj. Ermelinda Xhaja, eksperte 
për ekonominë, nën drejtimin e Drejtores së Sekretariatit, znj. 
Diana Leka (Angoni). Mbështetje është ofruar nga znj. Elisa 
Lula, oficere administrative dhe komunikimit pranë Sekretar-
iatit në organizimin e takimeve me partnerë dhe redaktimin 
gjuhësor të materialit. 
Falenderojmë për bashkëpunimin shoqatat e biznesit (Am-
cham, FIAA, Bashkimin Tregtar të Shqipërisë, Confindustria Al-
bania, Shoqatën Shqiptare të Bankave), institucionet e admin-
istratës publike (Inspektoriatin Qendror, Ministrinë e Drejtësisë, 
Gjykatën Administrative të Tiranës, Gjykatën Administrative të 
Apelit, Komisionin e Prokurimit Publik, Avokaturën e Shtetit, 
QKR dhe Drejtorinë e Përgjithshme të Doganave), ekspertët, 
bizneset dhe studiot ligjore që kontribuan në analizë dhe de-
bate me mendime të vlefshme për tematikën. 
Pikëpamjet e paraqitura janë të autorëve dhe jo domos-
doshmërisht të Këshillit të Investimeve apo të BERZH-it.

AKBN  Agjencia Kombëtare e Burimeve Natyrore
AKBPM  Agjencia Kombëtare e Barnave dhe Produkteve Mjekësore
AKU  Autoriteteti Kombëtar i Ushqimit DAT  
DAT  Drejtoria e Apelimit Tatimor
DPD  Drejtoria e Përgjithshme e Doganave 
DPM  Drejtoria e Përgjithshme e Metrologjisë
DPT  Drejtoria e Përgjithshme e Tatimeve
DRT   Drejtoritë Rajonale Tatimore
IQ   Inspektoriati Qendror
IKMT  Inspektorati Kombëtar i Mbrojtjes së Territorit
ISHA  Inspektorati Shtetëror i Arsimit
ISHMP  Inspektorati Shtetëror i Mjedisit dhe Pyjeve
ISHPSHSH Inspektorati Shtetëror i Punës dhe Shërbimeve Shoqërore
ISHSH  Inspektoriati Shtetëror i Shëndetësisë 
KPP  Komisioni i Prokurimit Publik
QKR  Qendra Kombëtare e Regjistrimit
TVSH  Tatimi mbi Vlerën e Shtuar
VKM  Vendim i Këshillit të Ministrave
ZMR  Zyra për Mbrojtjen ndaj Rrezatimeve
ZSHDA  Zyra Shqiptare e të Drejtave të Autorit

KONTEKSTI 

M osmarrëveshjet ndërmjet insti-
tucioneve të administratës publike 
dhe biznesit mbartin kosto të kon-
siderueshme për palët dhe njëkohë-

sisht sjellin pasiguri dhe mosbesim për investime 
të mëtejshme si tek bizneset vendase, ashtu edhe 
ato të huaja. Në shumë nga takimet e realizuara 
me bizneset dhe Anketat e Sekretariatit, biznesi 
thekson se: “institucionet buxhetore dhe stafi i punë-
suar në to, shpesh injoron apo nuk njeh ligjet dhe rreg-
ullat e funksionimit të tyre dhe ndërmerr vendime 
arbitrare dhe jokoherente me ligjet në fuqi”. 
Punimi synon evidentimin e problemeve krye-
sore në lidhje me ankimin/apelimin administra-
tiv, duke u fokusuar tek profili i mosmarrëvesh-
jeve më të shpeshta të biznesit me institucionet 
e administratës publike, si edhe mekanizmat në 
dispozicion të palëve për zgjidhjen e tyre. 
Evidentimi i institucioneve me mosmarrëvesh-
jet më të shpeshta me biznesin filloi në bazë të 
të dhënave të marra nga gjykatat administrative 
për vitin 2014 dhe vitin 2015. Kështu, institucione 
si tatimet, doganat, inspektoriatet, vendimet e 
të cilave kanë impakt financiar të konsiderue-
shëm për bizneset1, rezultojnë të kenë numrin 

1  Shoqëri tregtare sipas përcaktimeve të Ligjit Nr. 9901, 
datë 14.4.2008 “Për Tregtarët dhe Shoqëritë Tregtare” (i 
ndryshuar).

më të lartë të padive2 të biznesit të regjistruara në 
Gjykatat Administrative të të gjitha shkallëve për 
vitin 2014 dhe vitin 2015. 
Ndërkohë, gjykatat administrative janë në pa-
mundësi objektive për të shqyrtuar çështjet 
brenda afateve ligjore. Kështu po të konsidero-
het numri i lartë i çëshjeve të regjistruara dhe 
numri i kufizuar i gjyqtarëve (vetëm në Gjykatën 
Administrative të Apelit janë të mbartura në total 
rreth 12.000 çështje që priten të gjykohen nga 7 
gjyqtarë), problematika është evidente. Gjithash-
tu vonesat shkaktohen edhe nga objekti i gjerë 
i mosmarrëveshjeve administrative që shqyr-
tohen përpara këtyre gjykatave, ku rreth 50% e 
çështjeve nuk kanë lidhje të drejtpërdrejtë me 
bizneset. 
Për këtë arsye, zgjidhja e shpejtë, efektive dhe e 
drejtë e këtyre mosmarrëveshjeve brenda vetë 
organeve administrative është domosdoshmëri 
për nxitjen e investimeve. Kjo kërkon përmirë-
simin e kapaciteteve institucionale në vend.
Nga ana tjetër edhe vetë bizneset duhet të bëjnë 
më shumë në rritjen e kapaciteteve të brendshme 
me ekspertizë të kualifikuar, për të njohur dhe 
zbatuar detyrimet ligjore kundrejt institucione-
ve.

2  Rreth 75% e të gjitha padive të biznesit për administratën, 
lidhet me institucionet e sipërpërmendura.

ë kuadër të analizës së të gjitha mekanizmave 
të mundshme të zgjidhjes së mosmarrëveshjeve 
midis biznesit dhe administratës, Sekretariati 
konsideroi edhe Ndërmjetësimin dhe Arbitrazhin 
Kombëtar si metoda alternative të zgjidhjes së 
mosmarrëveshjeve. Megjithatë, ato nuk janë 
trajtuar në mënyrë të detajuar në përmbajtje të 
këtij punimi, për sa kohë që në praktikën edhe të 
vendeve të BE-së, mosmarrëveshjet administra-
tive mbeten ende domain i juridiksionit të brend-
shëm administrativ dhe të gjykatave administra-

tive të krijuara me ligj. 
Punimi nuk ka për qëllim të ezaurojë të gjitha 
problematikat lidhur me ankimin administrativ, 
por të analizojë ato elemente të cilat shpesh janë 
nënvizuar dhe identifikuar nga biznesi si elemente 
të domodoshëm për t’u përmirësuar në kuadër të 
lehtësimit të klimës së investimeve në vend. Në këtë 
kontekst janë sjellë edhe disa shembuj të prob-
lematikave që lidhen me ankimin administrativ 
të sektorit bankar dhe sektorit të kërkim-zhvil-
limit të naftës dhe gazit.

w w w . i n v e s t m e n t . c o m . a l

1.  HULUMTIMI I LEGJISLACIONIT

P ër të bërë një analizë sa më realiste 
lidhur me objektin e këtij punimi 
janë përpunuar paraprakisht shqetë-
simet e biznesit të shprehura dhe të 

regjistruara në Sekretariat  nëpërmjet anketave 
të ndërmarra gjatë vitit 2015. Në vijim janë kon-
sultuar Kodi i Procedurave Administrative (i për-
ditësuar në tetor 2015), Kodi i Ri i Procedurave 
Administrative, ligjet e veçanta të cilat rregullo-
jnë mënyrën e organizmit dhe funksionimit të 
institucioneve përkatëse në fushën tatimore, do-
ganore, inspektimeve dhe prokurimeve publike, 
si edhe legjislacioni sekondar i cili parashikon 
aspekte konkrete lidhur me ankimin adminis-
trativ. Gjithashtu, janë konsideruar në vështrim 
të krahasuar edhe legjislacionet dhe praktikat e 
vendeve të ndryshme (Kosovë, Maqedoni, Litu-
ani) sa i përket modeleve të zbatuara për shqyr-
timin e ankimeve administrative.

2. TAKIME INDIVIDUALE 
Gjatë periudhës janar-shkurt 2016 nga ana e Se-
kretariatit janë kryer rreth 40 takime individuale 
dhe në grup me ekspertë, përfaqësues të zyrave 
avokatore, biznese, dhoma të tregtisë, drejtues 

të gjykatave administrative dhe të institucioneve 
publike të cilat janë analizuar në këtë punim. Të 
gjitha gjetjet dhe rekomandimet e përmendura 
janë konsoliduar paraprakisht me të gjithë ak-
torët e sipërpërmendur për të sjellë, për aq sa 
është e mundur, të gjitha pikëpamjet e aktorëve 
të mësipërm. Në punim janë reflektuar edhe disa 
nga komentet, gjetjet dhe rekomandimet e pa-
raqitura me shkrim në Sekretariatin e Këshillit 
të Investimeve nga ana e Dhomës Amerikane 
të Tregtisë dhe Shoqata “Bashkimi Tregtar i 
Shqipërisë”, lidhur me problematikat e ankimit 
administrativ.

3. TË DHËNA 
Për efekt të këtij punimi, Sekretariati ka anal-
izuar edhe të dhënat mbi rastet e ankimit të bi-
znesit në gjykatat administrative për të krijuar 
një profil të institucioneve që do të trajtoheshin 
dhe analizës përkatëse. Të dhënat mbi numrin e 
padive me palë biznesin dhe administratën pub-
like janë ofruar nga Ministria e Drejtësisë dhe 
Gjykata Administrative e Tiranës për periudhën 
2014 -2015. Për më tepër, janë marrë edhe statis-
tika nga ankimimet e biznesit nga IQ, DPD, QKR, 
KPP, etj.

METODOLOGJIA 

PËR PËRMIRËSIMIN E 
MEKANIZMAVE TË ZGJIDHJES
SË MOSMARRËVESHJEVE MIDIS
BIZNESIT DHE ADMINISTRATËS PUBLIKE

1. KUPTIMI I ANKIMIT ADMINISTRATIV3

Z gjidhja e mosmarrëveshjeve midis 
biznesit dhe administratës kryhet 
nëpërmjet 2 fazave të shqyrtimit 
administrativ4, shqyrtimit të brend-

shëm administrativ5 dhe shqyrtimit gjyqësor ad-
ministrativ6. 
Ndjekja e shqyrtimit të brendshëm administra-
tiv mund të bëhet nëpërmjet: 1) kërkesave jofor-
male drejtuar organit përgjegjës për aktin apo 
vendimin administrativ; 2) nëpërmjet ankimit 

3  Ankimi administrativ është një mjet juridik i subjektit, 
nëpërmjet të cilit kërkohet revokimi, shfuqizimi, apo ndryshimi i 
aktit administrativ;
4 Parimi i kontrollit të brendshëm dhe atij gjyqësor 
i sanksionuar në Nenin 18 të Kodit të Procedurave 
Administrative sipas të cilit: Në mënyrë që të mbrohen 
të drejtat kushtetuese dhe ligjore të personave privatë, 
veprimtaria administrative i nënshtrohet: a) kontrollit të 
brendshëm administrativ në përputhje me dispozitat e këtij 
Kodi mbi ankimin administrativ; dhe
b) kontrollit nga gjykatat në përputhje me dispozitat e Kodit të 
Procedurës Civile (Gjykatat Administrative). Parimi i kontrollit të 
brendshëm njihet ndryshe edhe si rekursi administrativ;
5  Kontrolli i brendshëm i aktit administrativ;
6  Rishikimi gjyqësor i veprimtarisë administrative bëhet 
nga Gjykatat Administrative në bazë dhe për zbatim të 
Ligjit Nr. 49/2012 “Për Organizimin dhe Funksionimin e 
Gjykatave Administrative dhe Zgjidhjen e Mosmarrëveshjeve 
Administrative” dhe Kodit të Procedurave Administrative (i 
përditësuar në tetor 2012);  

administrativ. Paraqitja e një kërkese jo formale 
ka kuptimin e një ankese të thjeshtë e cila nuk 
përmban elementët e domosdoshëm proceduri-
al të një ankimi administrativ, por për organin që 
do t’a shqyrtojë atë, ajo ka të njëjtat efekte ligjore. 
Ky i fundit është i detyruar për t’i dhënë kërkuesit 
një përgjigje të arsyetuar brenda 1 muaji nga dita 
e paraqitjes së kërkesës7. 
Ndërsa ankimi administrativ është një mjet 
juridik më i plotë për të kërkuar shfuqizimin 
apo ndryshimin e një akti administrativ, pasi 
kërkon ndjekjen e një procedure të veçantë 
shqyrtimi. Kjo mënyrë ankimi nga ana for-
male është thuajse e njëjtë me kontrollin gjyqë-
sor të aktit që realizohet nëpërmjet ngritjes së 
padisë në gjykatën kompetente.
Ankimi ndaj një akti administrativ drejtohet fil-
limisht në organin që ka nxjerrë aktin/vendimin 
ose ka refuzuar t’a bëjë një gjë të tillë, si edhe në 
organin epror të organit konkret8. Në parim, 

7  Neni 136 i Kodit të Procedurave Administrative (i përditë-
suar në tetor 2012);
8  Neni 137 i Kodit të Procedurave Administrative (i përditë-
suar në tetor 2012).

ANKIMI 
ADMINISTRATIV

palët e interesuara mund t’i drejtohen gjykatës 
vetëm pasi të kenë ezauruar rekursin adminis-
trativ.
Ndjekja e rrugës administrative të apelimit ad-
ministrativ për zgjidhjen e mosmarrëveshjes 
përpara se subjekti t’i drejtohet gjykatës, është 
e detyrueshme vetëm nëse ligji që rregullon 
marrëdhëniet juridike dhe veprimtarinë admin-
istrative të fushës përkatëse, parashikon shpre-
himisht se ndaj aktit administrativ mund të ushtro-
het ankim administrativ, si dhe tregon organin apo 
organet konkrete administrative tek të cilët eventu-
alisht, sipas hierarkisë, duhet të drejtohet apelimi 
administrativ.
Ligjet e posaçme parashikojnë edhe modalitetet 
konkrete mbi afatet, kushtet e procedurat që 
duhen respektuar për të bërë të pranueshëm për 
shqyrtim në themel ankimin administrativ, pro-
cedurat e shqyrtimit dhe natyrën e vendimmar-
rjes nga organi administrativ. Në rastin e insti-
tucioneve të marra në analizë për qëllime të këtij 
punimi, evidentohet se ligjet përkatëse parashi-
kojnë në çdo rast një strukturë apeluese brenda 
administratës për shqyrtimin e ankimeve nga 
bizneset, përpara se çështja të parashtrohet nga 
palët në gjykatë. 

2.  PARIMET E SHQYRTIMIT TË 
BRENDSHËM ADMINISTRATIV
Kodi i Procedurave Administrative në fuqi para-
shikon parimet e përgjithshme të detyrueshme 
për t’u zbatuar nga administrata publike, rrjed-
himisht edhe nga strukturat e apelimit të cilat 
shqyrtojnë ankimet administrative të biznesit. 
Këto parime janë detajuar edhe më shumë në 
Kodin e Ri të Procedurave Administrative9. Ky i 
fundit sanksionon edhe disa parime të tjera sht-

9  Ligji Nr. 44/2015 “Kodi i Procedurave Administrative i 
Republikës së Shqipërisë” do të hyjë në fuqi më 29 Maj 2016.

esë nga Kodi aktual, duke vendosur standarde 
më të larta të garancive të zbatueshme për palët 
gjatë shqyrtimit administrativ. 
Parimet bazë të sanksionuara në legjislacionin 
shqiptar në këtë fushë, janë pothuajse të njëjta 
me parimet e zbatueshme për administratat e 
vendeve perëndimore. Problem mbetet sanksion-
imi i tyre në ligjet e posaçme të zbatueshme nga in-
stitucionet e veçanta, zbatimi i tyre në praktikë dhe 
njohja e thelbit të tyre nga administrata. Nga anal-
iza e Sekretariatit, rezulton se kjo e fundit është 
më e prirur të zbatojë në mënyrë të ngurtë para-
shikimet në ligjet e posaçme sesa parashikimet e 
tjera ligjore qofshin këto edhe parime të sanksio-
nuara në Kodin e Procedurave Administrative, i 
cili është një ligj i miratuar me shumicë të cilësu-
ar dhe në shkallë hierarkie të normave juridike 
është një ligj “më i rëndësishëm”.
Për këtë arsye, gjykojmë të japim në mënyrë të 
përmbledhur grupet e parimeve10 kryesore të 
detyrueshme për administratën në përgjithësi. 
Zbatimi i tyre gjatë procedurave të shqyrtimit 
të brendshëm administrativ merr një rëndësi të 
veçantë.

a. Administratë e hapur dhe 
transparente11

Si rregull i përgjithshëm, sjellja e administratës 
publike duhet të jetë transparente dhe e hapur. 
Çështjet duhet të mbahen sekret ose konfiden-
ciale vetëm në raste të veçanta, si në rastet kur 

10  Për qëllim të këtij punimi referimi është bërë në 
dokumentin “Parime Europiane Për Administratën Publike”- 
Botimi Sigma Nr. 27
11  Parimi i të qënit i hapur dhe transparenca në 
administratën publike i shërbejnë dy qëllimeve specifike. 
Nga njëra anë, ato mbrojnë interesin publik sepse pakësojnë 
mundësinë e keq-administrimit dhe korrupsionit. Nga ana tjetër, 
ato janë thelbësore për mbrojtjen e të drejtave individuale 
sepse furnizojnë arsyet për vendimin administrativ dhe 
rrjedhimisht ndihmojnë palën e interesuar të ushtrojë të 
drejtën e ankimit në mënyrë efektive. Cdo subjekt (lexo: biznes) 
duhet të ketë në dispozicion mundësi efektive për të ankimuar 
një akt administrativ.

ndikohet me të vërtetë siguria kombëtare ose 
çështje të ngjashme. Një element thelbësor i ad-
ministratës së hapur dhe transparente është bër-
ja publike e aktivitetit të organit administrativ 
nëpërmjet publikimit sistematik të vendimeve 
të arsyetura veçanërisht kur këto janë vendime 
të strukturave apeluese si dhe publikimit të 
raporteve vjetore të punës. 

b. Besueshmëria dhe 
Parashikueshmëria
Një sërë parimesh synojnë në besueshmërinë 
dhe parashikueshmërinë e veprimeve dhe ven-
dimeve të administratës publike, e njohur ndry-
she edhe si siguria juridike. Administrata pub-
like duhet të vendosë sipas rregullit në fuqi dhe 
sipas kritereve interpretuese të përcaktuara nga 
gjykata, pa pasur asnjë konsideratë tjetër. Or-
ganet e administratës mund të vendosin vetëm mbi 
çështje për të cilat ata kanë autoritet ligjor. 

c. Përgjegjshmëria
Çdo institucion i administratës duhet të përg-
jigjet për veprimet e tij tek autoritete të tjera 
administrative, legjislative ose juridike. Asnjë 
institucion nuk duhet të përjashtohet nga het-
imi nga institucione të tjera, p.sh. nga një organ 
administrativ më i lartë, gjykatat, etj. Përgjeg-
jshmëria është një instrument që tregon nëse 
respektohen parimet e ligjshmërisë, të qënit i 
hapur, transparencës, paanësisë dhe barazisë 
para ligjit. Përgjegjshmëria është thelbësore 
për të siguruar vlera si efiçenca, efektiviteti, be-
sueshmëria dhe parashikueshmëria e adminis-
tratës publike. 

d. Efiçenca dhe Efektiviteti
Efiçenca është një vlerë menaxheriale që në 
thelb ka të bëjë me mbajtjen e një raporti të mirë 
midis burimeve dhe rezultateve të arritura nga 
administrata. Për shkak të kufizimeve fiskale 
në shumë shtete, sot po studiohet në rritje per-
formanca efiçente dhe efektive e administratës 
publike në dhënien e shërbimeve publike për 
shoqërinë. 
Efektiviteti ka të bëjë me sigurimin që perfor-
manca e administratës publike të jetë e suk-
sesshme në arritjen e qëllimeve dhe zgjidhjen e 
problemeve publike të vendosura për të nga ligji 
dhe qeveria. Efektiviteti kërkon të analizohen 
dhe vlerësohen politikat publike në fuqi, dhe të 
vlerësohet sa mirë zbatohen ato nga adminis-
trata publike dhe nëpunësit civilë. Në kushtet e 
Shqipërisë kur burimet njerëzore dhe ato bux-
hetore janë të kufizuara, efiçenca dhe efektiviteti 
i administratës nuk është më një nevojë, por do-
mosdoshmëri.

e. Drejtësia dhe Paanësia
Administrata publike, në ushtrimin e funksion-
eve të saj, mbron në çdo rast interesin publik, si 
dhe të drejtat dhe interesat kushtetuese e ligjore 
të personave privatë. Në ushtrimin e funksioneve 
të saj, ajo duhet të trajtojë në mënyrë të ndershme 
dhe të paanshme të gjitha subjektet me të cilat 
hyn në marrëdhënie. Në kuadër të këtij parimi 
është shumë e rëndësishme që administrata të 
zbatojë praktikisht të njëjtat standarde të trajtimit 
të bizneseve dhe të garantojë që vendimet apo qën-
drimet e saj përsa është e mundur të jenë të njëjta për 
çështje administrative të njëjta.

G rupet e parimeve të evidentuara si më 
sipër janë të gjitha të rëndësishme 
për t’u zbatuar në të gjitha procedu-
rat e ndjekura nga organet e admin-

istratës publike, por marrin karakter thelbësor dhe 
të posaçëm në rastin e strukturave administrative të 
ngritura për të shqyrtuar ankimet administrative të 
biznesit në fushën tatimore, doganore, të inspekti-
meve dhe prokurimeve publike. 
Këto struktura apelimi12 janë ato të cilat duhet të 
marrin vendimet përfundimtare të cilat sjellin 
dhe krijojnë pasoja juridike dhe financiare për 
bizneset. Në bazë të takimeve të zhvilluara, por 
edhe problematikave të ngritura në anketat e 
Sekretariatit, u vendos që analiza të ndalet në 3 
parimet kryesore që lidhen me: 

1.  Aksesin efektiv në procedurat e 
ankimit administrativ

2.  Efektivitetin e strukturave të apelimit 
brenda institucioneve

12  Në varësi të institucionit kanë emërtime të ndryshme: 
1) në fushën tatimore ankimet shqyrtohen nga Drejtoria e 
Apelimit Tatimor, 2) në fushën doganore ankimet shqyrtohen 
nga Drejtori i Përgjithshëm i Doganave, 3) në fushën e 
inspektimeve ankimet shqyrtohen nga Komisionet e Ankimimit 
të ngritura pranë çdo inspketorati, 4) në fushën e prokurimeve 
ankimet shqyrtohen në fazën e fundit nga Komisioni i 
Prokurimit Publik.

ANALIZA DHE 
GJETJE

3.  Transparencën e aktivitetit të këtyre 
strukturave

Asnjë nga këto parime nuk është analizuar në 
mënyrë të shkëputur nga të tjerët dhe nga kon-
teksti institucional dhe i funksionimit të struk-
turave të apelimit të ngritura për shqyrtimin e 
ankimeve administrative në Shqipëri. Sikurse 
u përmend më lart, analiza jonë filloi me evi-
dentimin e numrit të çështjeve (të regjistruara, 
shqyrtuara dhe mbartura) në gjykatat adminis-
trative ku njëra nga palët është biznes. 

Tabela 1.  Numri i çështjeve ndërmjet bizneseve dhe 
institucioneve publike në Gjykatat Administrative

2014 2015

Gjykatat Administrative të 
Shkallës së Parë (gjithsej)

1250 2744

Gjykata Administrative e 
Apelit (gjithsej)

2820 1638

Gjykata e Lartë (regjistruar) 228 322

Burimi: Ministria e Drejtësisë

Gjykatat administrative të shkallës së parë si 
në Tabelën 1, në veçanti ajo e Tiranës, kanë një 

PËR PËRMIRËSIMIN E 
MEKANIZMAVE TË ZGJIDHJES
SË MOSMARRËVESHJEVE MIDIS
BIZNESIT DHE ADMINISTRATËS PUBLIKE

98 99



Inspektoriate Dogana Prokurimit Publik Të tjeraTatime

654

967

344

465

123
259

214

285

51 10Viti 2014 Viti 2015

mbingarkesë çështjesh administrative që lidhen 
me bizneset për vitet 2014 dhe 2015, ndërkohë që 
këto gjykata raportojnë kapacitetet e kufizuara 
njerëzore për gjykim në kushtet kur objekti i punës 
së tyrë janë të gjitha llojet e mosmarrëveshjeve 
administrative. Çështjet e biznesit përbëjnë 
vetëm 50% të ngarkesës së këtyre gjykatave dhe 

konkretisht për Gjykatën Administrative të Apelit 
janë të mbartura në total rreth 12.00013 çështje që 
pritet të gjykohen nga vetëm 7 gjyqtarë. 
Detajimi i mëtejshëm i të dhënave sipas insti-
tucioneve, më të kundërshtuara nga biznesi në 
të gjitha shkallët e gjyqësorit për vitin 2014 dhe 
2015, tregohen në figurën 1, 2 dhe 3.

13  Sipas statistikave zyrtare deri në fund të 2015

Figura 1. Paditë administrative të biznesit ndaj institucioneve të adminis-
tratës publike të shqyrtuara në gjykatat administrative të shkallës së parë

Burimi: 
Ministria e Drejtësisë

Nga të dhënat, rreth 50% e padive të ngrit-
ura nga biznesi në gjykatat administrative 
të shkallës së parë i takojnë administratës 
tatimore, të ndjekura nga inspektoriatet 
shtetërore, administrata doganore dhe insti-

tucionet e prokurimit publik (APP dhe KPP). 
I njëjti trend verifikohet edhe në shkallët e 
tjera të gjykatave administrative si në figurën 
2 dhe figurën 3 për të dhënat e dy viteve 2014 
dhe 2015.

Figura 2. Paditë administrative të biznesit ndaj institucioneve të administratës publike në Gjykatën Administrative të Apelit

Burimi: 
Ministria e Drejtësisë

Burimi: 
Ministria e Drejtësisë

Figura 3.  Paditë administrative të biznesit ndaj institucioneve të administratës publike të regjistruara në 
Gjykatën e Lartë 

Të dhënat e mësipërme tregojnë se gjykatat ad-
ministrative janë në pamundësi objektive për të 
shqyrtuar çështjet brenda afateve ligjore, po të 
konsiderohet numri i lartë i çëshjeve të regjis-
truara përpara tyre, numri i kufizuar i gjyqtarëve 
si edhe fakti që rreth 50% e çështjeve nuk kanë 
lidhje drejtpërdrejtë me bizneset. Konstatohet 
se për hir të përmbushjes së afateve të shkurtu-
ara të gjykimit shpesh vihet në diskutim cilësia 
e vendimeve të tyre ku mbizotëron dukshëm një 
raport në masën mesatarisht 70% të vendimeve 
në favor të institucioneve të administratës pub-
like. 
Të dhënat e mësipërme së bashku me profi-
lin e identifikuar të shqetësimeve të biznesit 
gjatë takimeve dhe anketave të Sekretariatit 
për periudhën shtator dhe nëntor 2015, përbë-
jnë një bazë për të konturuar analizën mbi zg-
jidhjen e mosmarrëveshjeve në institucionet e 
mëposhtme: 

1. Drejtoria e Apelimit Tatimor

2. Drejtoria e Përgjithshme e Doganave

3. Komisionet e Ankimit (Inspektorate)

4. Komisioni i Prokurimit Publik

Nga ana tjetër, nga të dhënat e vetë këtyre in-
stitucioneve rezulton se vetëm në pak raste 
është vendosur pranimi i ankesave të bizne-
sit. Konkretisht, DAT vetëm në 4% të rasteve, 

në dogana në rreth 2% të rasteve, inspekto-
riatet shtetërore në një masë nga 0% deri në 
40% të rasteve. Ndërsa, KPP ofron një tjetër 
panoramë, vendimet në favor të bizneseve në 
raport me numrin e çështjeve të shqyrtuara 
janë rreth 40% gjatë vitit 2014 dhe 50% gjatë 
vitit 2015. Këto institucione gjithashtu për-
faqësojnë edhe modelet më tipike brenda ad-
ministratës për trajtimin e ankimeve adminis-
trative. 

1. SHQYRTIMI I ANKIMEVE 
ADMINISTRATIVE NË INSTITUCIONE 
Më poshtë jepen në mënyrë sintetike disa ele-
mentë specifikë për çdo strukturë ankimimi/
apelimi të konsideruar për qëllime të këtij pun-
imi. Sekretariati është ndalur në mënyrën e 
parashikimit në ligjet e posaçme të këtyre ele-
mentëve:

1.  Varësia e strukturës përkatëse të 
ankimimit/apelimit

2.  Parimet e shqyrtimit administrativ

3.  Aksesi në procedurat e ankimit 
administrativ

4.  Afatet e ankimeve administrative

5.  Mënyra e shqyrtimit të ankimeve 
administrative-Vendimmarrja

6.  Transparenca e procesit të 
shqyrtimit administrativ dhe 
vendimmarrjes 

w w w . i n v e s t m e n t . c o m . a l

STRUKTURA • Drejtori e Veçantë në përbërje të Administratës Tatimore.
• Drejtori emërohet nga: Ministri i Financave.

PARIMET
• E drejta për t'u dëgjuar dhe për të paraqitur provat; 
  Barra e provës bie mbi tatimpaguesin;
• Arsyetimi i vendimit nga DAT.

AKSESI
• Të parapaguajë të plotë shumën e detyrimit tatimor të 
  ankimuar (pa përfshirë gjobat), ose  • Të vendosë garanci 
bankare minimalisht 6- muaj për shumen e detyrimit.

AFATET
• 30 ditëve kalendarike për dorëzimin e ankimit.
• 60 ditë kalendarike për DAT, dhe mund të shtyhet 
  në raste të vecanta me 30 ditë.

VENDIMI 
• Vendimi mund të kundërshtohet në Gjykatën
  Administrative të Shkallës së Parë, 
  brenda 30 ditëve kalendarike.

TRANSPARENCA • Duhet të publikohen qëndrimet në faqen e DPT.
  lnformacioni mbi procedurat jepet në website.

a. Drejtoria e Apelimit Tatimor (DAT)
Procedurat e ankimit ndaj akteve të adminis-
tratës tatimore parashikohet nga nenet 106-110 
të Ligjit nr. 9920 datë 19.05.2008 “Për Proçedu-
rat Tatimore në Republikën e Shqipërisë” (i ndry-
shuar) (Ligji Nr. 9920). 

Tatimpaguesi mund të ankimojë kundër çdo 
njoftim vlerësimi, çdo vendimi që ndikon në de-
tyrimin e tij tatimor, çdo kërkese për rimbursim 
ose lehtësim tatimor, ose çdo akti ekzekutiv të 
posaçëm tatimor, në lidhje me tatimpaguesin. 
Ankimi në çdo rast duhet të bëhet me shkrim. 

 Skema 1.   Funksionimi i DAT

b. Komisioni i Prokurimit Publik (KPP) 
Procedurat e ankimit në Komisionin e Prokurimit Publik janë të përcaktuara në sa më poshtë:

1.  Ligjin nr. 9643 datë 20.11.2006 “Për Prokurimin Publik” (i ndryshuar)

2.  Ligjin nr. 125/2013 “Për Konçesionet dhe Partneritetin Publik-Privat”

3.  Ligjin nr. 9874 datë 14.02.2008 “Për Ankandin Publik” (i ndryshuar)

4.  VKM nr. 184 datë 17.03.2010, e ndryshuar për miratimin e rregullores “Për 
organizimin dhe funksionimin e Komisionit të Prokurimit Publik”

STRUKTURA
• KPP është person juridik publik, në varësi të Këshillit të 
Ministrave. Përbëhet nga 5 anëtarë, kryetari, zëvendëskryetari 
dhe tre anëtarë të emëruar me mandate të parcaktuara.

PARIMET
• Ankimi pezullon procedurën në Autoritetin Kontraktor. 
KPP është një organ shtetëror specifik, pothuajse-gjyqësor. 
Transparenca, parim baze.

AKSESI
• Pagesë 0.5% e vlerës së fondit limit pa TVSH për prokurimet;
• Pagesë 10% të vlerës së sigurimit të ofertës ose 2% të
  vlerës së kontratës për koncensionet;
• 0.5% të vlerës fillestare të ankandit, për ankandet.

AFATET 5 ditë, 7 ditë dhe 10 ditë sipas modelit të prokurimit. 
KPP duhet të marrë vendim për 7 ditë.

VENDIMI 
• Vendimet miratohen me shumicë vote. Janë të 
detyrueshme me ligj. Mund të ankimohen në 
Gjykatën Administrative të Shkallës së Parë.

TRANSPARENCA Informacioni, vendimet, modelet e ankimimit, raportet vjetore 
jepen të detajuara në faqen e intemetit të KPP-së.

 Skema 2.  Funksionimi i KPP

e. Drejtoria e Përgjithshme e Doganave 
(DPD)
Procedurat e ankimit ndaj akteve të admin-
istratës doganore parashikohen nga Neni 
289 i Ligjit nr. 8449 datë 27.01.1999 “Kodi 
Doganor i Republikës së Shqipërisë”. Kjo 
dispozitë është aktualisht në fuqi deri më 01 

qershor 2017, datë në të cilën do të hyjnë në 
fuqi dispozitat e Kodi të Ri Doganor të mirat-
uar me Ligjin nr. 102/2014 datë 31.07.2014. 
Ankimet administrative paraqiten nga sub-
jektet kundër çdo vendimi të autoriteteve 
doganore lidhur me një detyrim apo sank-
sion doganor.

Skema 3.  Ankimi Administrativ në DPD

STRUKTURA
Nuk ka strukturë të dedikuar. Praktika ankimuese 
shqyrtohet nga Drejtoria Juridike dhe miratohet 
nga Drejtori i Përgjithshëm.

PARIMET
Kodi Doganor nuk përcakton parime specifike 
në lidhje me shqyrtimin e ankimit. Ankimi 
nuk pezullon aktin Administrativ.

AKSESI
Subjekti duhet të paguajë paraprakisht 100 të detyrimit 
doganor. Të paguajë paraprakisht 40% (në rast akcize 100%) 
të gjobës së përcaktuar në vendimin e autoritetit doganor.

AFATET 5 ditë për tu ankimuar, përveç për akcizën 30 ditë. 
DPD brenda 30 diteve duhet të japë vendimin.

VENDIMI 
Kundër vendimit mund të bëhet ankim brenda 30-ditëve
në Gjykatën Administrativete Shkallës së Parë

TRANSPARENCA
Nuk përcaktohet në Kod Doganor. Nuk ka informacion 
mbi procedurat apo vendime dhe formate 
ankimimi në faqen zyrtare të DPD.

f. Inspektoratet Shtetërore
Ligji bazë në fushën e inspektimeve është lig-
ji nr. 10433 datë 16.06.2011 “Për Inspektimin 
në Republikën e Shqipërisë”. Ky ligj përcak-
ton parimet kryesore të inspektimit, ndërsa 

aspektet proceduriale mbi ankimin admin-
istrativ përcaktohen nga VKM-të përkatëse 
specifike të cilat rregullojnë mënyrën e orga-
nizimit dhe funksionimit të inspektorateve të 
veçanta.

 Skema 4.   Ankimi administrativ në Inspektoriatet Shtetërore

STRUKTURA
Nuk ka strukturë të dedikuar. Është një njësi apo 
trupë kolegjiale ankimi, posaçërisht e 
krijuar brenda inspektoratit shtetëror.

PARIMET Sipas Dispozitave të Kodit të Proçedurës Administrative.

AKSESI Nuk ka kushte specifike.

AFATET Brenda 30 ditëve duhet të bëhet ankimimi nga subjektet.
Brenda 30 ditëve të shqyrtohet nga Inspektoriati.

VENDIMI Brenda 30 ditëve nga marrja e vendimit 
të ankimohet në Gjykatë.

TRANSPARENCA
Forma orientuese ankimimi tek faqja e Inspektoriatit 
Qendror. Nuk ka informacion mbi procedurat e 
ankimimit në ISHSH dhe ISHTI apo Inspektoriate tës tjera.

2. GJETJET E ANALIZËS

a. Aksesi në procedurat e ankimit 
administrativ është i kufizuar
Sikurse parashtruam më lart, e drejta për t’u 
ankuar në rrugë administrative tek një organ 
ankimi/apelimi epror është e garantuar nga ana 
formale-juridike, duke qenë e parashikuar në të 
gjitha ligjet që zbatohen nga ana e institucioneve 
të sipërpërmendura14. 
Nga analiza rezulton se rregullat e ankimit ad-
ministrativ ndaj akteve administrative janë përg-
jithësisht të sistemuara duke qenë lehtësisht të 
identifikueshme nga ana e biznesit nëpërmjet 
një kërkimi të thjeshtë në përmbajtjen e ligjeve. 
Këto të fundit pavarësisht ndryshimeve midis 
tyre në mënyrën e formulimit reflektojnë parimet 
bazë mbi të cilat duhet të bëhet shqyrtimi i anki-
meve administrative. 
Disa ligje e kufizojnë në mënyrë të shprehur të 
drejtën e ushtrimit efektiv të një ankimi me përm-
bushjen nga ana e bizneseve të disa parakushteve 
me natyrë financiare. Kjo është evidente veçanër-
isht për ligjet e zbatuara nga administrata fiskale 

14  E drejta e ankimit është e rregulluar nga dispozitat e 
mëposhtme:
» Ankimet adminsitrative në fushën e procedurave tatimore: 

Nenet 38 dhe 106 e vijues të Kreut III të Ligjit Nr. 9920 
datë 19.05.2008 “Për Procedurat Tatimore në RSh” (i 
ndryshuar)

» Ankimet administrative në fushën doganore:  Neni 289 i 
Ligjit Nr. 8449 datë 27.01.1999 “Kodi Doganor i Republikës 
së Shqipërisë”. Kjo dispozitë është aktualisht në fuqi dhe 
mbetet e tillë deri më 1 qershor 2017, datë në të cilën do të 
hyjnë në fuqi dispozitat e Kodi të Ri Doganor të miratuar 
me Ligjin Nr. 102/2014 datë 31.07.2014.

» Ankimet administrative në fushën e inspektimeve: Neni 
51 i Ligjit Nr.10433 datë 16.06.2011 “Për Inspektimin në 
Republikën e Shqipërisë”; dispozitat konkrete të VKM-ve 
përkatëse në bazë të të cilave krijohen, organizohen dhe 
funksionojnë inspektoratet përkatëse si edhe dispozitat e 
ligjeve material të zbatuara nga ana e secilit inspektorat.

» Ankimet administrative në fushën e prokurimeve publike: 
Neni 63 e vijues të Ligjit Nr. 9643 datë 20.11.2006 “Për 
Prokurimin Publik” (i ndryshuar) 

(tatime dhe dogana), të cilat sipas statistikave 
zyrtare dhe në raport me institucionet e tjera të 
analizuara në këtë punim, rezultojnë të kenë 
numrin më të lartë të ankimeve administrative të 
bëra përpara strukturave përkatëse të apelimit 
dhe në gjykatat administrative. 
Ligji nr. 9920 datë 19.05.2008 “Për Procedurat 
Tatimore” (i ndryshuar) në Nenin 10715 të tij, para-
shikon se ankimi i tatimpaguesit merret para-
sysh vetëm kur tatimpaguesi plotëson njërin nga 
kushtet e mëposhtme:

 » ka paguar detyrimin tatimor që është objekt 
i ankimit, ose 

 » ka paraqitur dokumentin bankar që vërteton 
vendosjen e garancisë bankare për jo më pak 
se 6 muaj për shumën e detyrimit.

Në mungesë të përmbushjes së njërit prej 
kushteve alternative të mësipërme, Drejto-
ria e Apelimit Tatimor, ka të drejtë të refuzojë 
shqyrtimin e ankimit, duke mos e shqyrtuar në 
themel atë, pavarësisht se tatimpaguesi mund të 
ketë përmbushur të gjitha kushtet e tjera proce-
duriale dhe ato që lidhen me afatet e dorëzimit të 
ankimit sipas dispozitave të Ligjit nr. 9920.

15 Tatimpaguesi, i cili kërkon të ankimojë, sipas pikës 1 
të nenit 106 të këtij ligji, duhet që bashkë me ankesën të 
paguajë shumën e plotë të detyrimit tatimor ose të vendosë 
minimalisht 6 muaj, por jo më pak se afati, sipas të cilit 
vendimi ka marrë formë të prerë për shumën e plotë të 
detyrimit tatimor, të përcaktuar në njoftimin e vlerësimit të 
administratës tatimore. 
Shuma e pagueshme ose shuma e vënë si garanci bankare, 
sipas pikës 1 të këtij neni, përjashton gjobat e përfshira në 
vlerësimin tatimor të ankimuar. 
Ankimi merret në shqyrtim vetëm kur tatimpaguesi ka paguar 
detyrimin tatimor, që është objekt i ankimit, ose ka paraqitur 
dokumentin bankar që vërteton vendosjen e garancisë, sipas 
përcaktimit të pikave 1 dhe 2 të këtij neni.
Akti administrativ, i lëshuar nga administrata tatimore dhe për 
të cilin nuk është ankimuar në rrugë administrative, nuk mund 
të ankimohet në rrugë gjyqësore

Ligji nr. 8449 datë 27.01.1999 “Kodi Doganor i 
Republikës së Shqipërisë” në Nenin 289 të tij, 
parashikon se subjekti ankimues, përpara se 
të ankimojë tek Drejtori i Përgjithshëm i Doga-
nave vendimin e një autoriteti doganor, duhet 
të plotësojë në mënyrë kumulative kushtet e 
mëposhtme:

 » të paguajë 100% të detyrimit të përcaktuar në 
vendimin e autoritetit doganor.

 » të paguajë 40% të masës së gjobës, të përcak-
tuar në vendimin e autoritetit doganor.

Ligji nr. 61/2012, “Për Akcizat në Republikën 
e Shqipërisë” (i ndryshuar) në nenin 105 të tij, 
parashikon se subjekti që paraqet ankimimin 
administrativ, duhet të plotësojë në mënyrë ku-
mulative kushtet e mëposhtme:

 » të paguajë 100% të detyrimit të akcizës të për-
caktuar në vendimin e autoritetit doganor.

 » të vendosë garanci16 mbi 100% të shumës së 
gjobës të përcaktuar në vendimin e autorite-
tit doganor.

Drejtoria juridike e cila është struktura në Dre-
jtorinë e Përgjithshme të Doganave që trajton 
rastet e ankimeve administrative, i merr në 
shqyrtim ato vetëm kur konfirmohet me au-
toritetet doganore përkatëse përmbushja e 
kushteve të mësipërme. Në mjaft raste kjo drejto-
ri orienton bizneset për përmbushjen e kushteve 
paraprake lidhur me depozitimin e ankimeve ad-
ministrative.
Nga intervistat e kryera me bizneset rezulton se: 

16  Garancia mbi 100% të shumës së gjobës, në bazë të 
Urdhërit Nr. 4 datë 14.04.2015 “Mbi mospranimin e garancive 
të lëshuara nga shoqëritë e sigurimit për qëllime të rekursit 
administrative në kuadër të Ligjit Nr. 61/2012” (i ndryshuar) 
pranohet vetëm kur janë lëshuar nga bankat e nivelit të dytë. 
Gjithashtu kjo garanci duhet të jetë në përputhje me formatin 
e miratuar sipas Nenit 76 dhe Aneksit 23 të VKM Nr. 612 datë 
05.09.2012 “Për dispozitat zbatuese të ligjit “Për Akcizat” (i 
ndryshuar).

detyrimet e vendosura për parapagimin e de-
tyrimit në rastin e detyrimeve tatimore dhe në 
parapagimin e detyrimit si edhe të 40% të gjobës 
së vendosur në rastin e detyrimeve doganore, 
konsiderohen si kufizime të rëndësishme dhe 
pengesa jo objektive të ushtrimit efektiv të së 
drejtës së ankimit përpara organit administrativ. 
Në vlerësimin e bizneseve këto kushte (sidomos 
parapagimi i gjobës në rastin e rivlerësimit do-
ganor) nuk janë proporcionale dhe kanë karak-
ter penalizues duke krijuar barriera artificiale 
për bizneset për të ankimuar veprimet arbitrare 
të administratës tatimore apo doganore. Ky për-
bën realisht një problem të madh për bizneset të 
cilat dëshirojnë të ankimojnë vendimet e admin-
istratave përkatëse. 
Ekziston një perceptim i përgjithshëm mbi fak-
tin se shpeshherë rivlerësimi i detyrimeve tatimore 
ose doganore kryhet në mënyrë arbitrare nga ad-
ministratat përkatëse pikërisht për të krijuar të 
ardhura dhe për të arritur objektivat dhe planet e 
tyre buxhetore, duke shfrytëzuar këto “mundë-
si” ligjore. Në këtë aspekt, parashikimet e leg-
jislacionit të zbatueshëm veçanërisht në fushën 
tatimore dhe doganore, konsiderohen nga biz-
nesi se favorizojnë administratën në marrjen e 
vendimeve arbitrare. Institucionet fiskale kanë 
“de facto” epërsi ligjore ndaj biznesit në përball-
jen me to, pasi ky i fundit duhet të parapaguajë 
detyrimet pa u shqyrtuar ende në thelb mosmar-
rëveshja.
Një shqetësim tjetër lidhet me subjekte të caktu-
ara të cilat janë de facto të falimentuara dhe nuk 
kanë mundësi të parapaguajnë detyrimet e tyre 
sipas parashikimeve ligjore të mësipërme. Në 
mungesë të përmbushjes së këtyre kushteve, 
ankimet administrative refuzohen për rrjedhojë 

“me të drejtë” nga organet e apelimit. 
Referuar sa më sipër aspektet negative lidhen 
me dy momente:

 » Nuk realizohet kontrolli i brendshëm i ak-
teve administrative (pra nuk shqyrtohen në 
themel Njoftim Vlerësimi apo Njoftim Dety-
rimi Doganor) të lëshuara nga administratat 
përkatëse;

 » Subjektet kufizohen të ushtrojnë efektiv-
isht të drejtën e ankimit administrativ duke 
mos patur mundësi për të paraqitur prova, 
argumentuar shkeljet e administratës, dhe 
kundërshtuar elementet e akteve adminis-
trative. 

Sa më sipër, rezultojnë si gjetje të bëra nga Sek-
retariati edhe më herët në Dokumentin e Punës 
“Propozime për Përmirësimin e Procesit të Kontrollit 
Tatimor: Analizë në kuadër të Përmirësimit të Klimës 
së Biznesit në Shqipëri”17 (shtator 2015). Në kënd-
vështrimin e Sekretariatit, ekzistenca e këtyre 
parakushteve vendos biznesin në pozita inferiore 
dhe administratën tatimore në pozita dominuese.
Në lidhje me ankimet administrative të paraqi-
tura përpara inspektorateve shtetërore, legjisla-
cioni në fuqi nuk parashikon ndonjë parakusht 
të natyrës financiare që duhet të përmbushet 
nga subjekti ankimues në momentin e kryerjes 
së ankimit administrativ. 
E njëjta situatë është edhe për ankimet admin-
istrative që depozitohen pranë Komisionit të 
Prokurimit Publik18 nga subjektet ankimuese. 

17  https://www.investment.com.al/sq/events/mbledhja-nr-2-5-
tetor-2015-1600-2/
18  Specifika në këtë rast lidhet me faktin se kryerja e 
ankimit administrativ pranë Komisionit të Prokurimit Publik 
është objekt i tarifave. Konkretisht në Nenin 63 paragrafi 10 
i Ligjit Nr. 9643 datë 20.11.2006 “Për Prokurimin Publik” (të 
ndryshuar) parashikohet se “Çdo ankesë në Komisionin e 
Prokurimit Publik bëhet kundrejt pagesës. Rregullat dhe tarifat 
e pagesës përcaktohen me vendim të Këshillit të Ministrave”. 
VKM të zbatueshme për këtë qëllim janë si më poshtë:
Për procedurën e prokurimit duhet të paguajë një tarifë sipas 
VKM-së nr. 261 datë 17.03.2010 e cila është 0,5% e vlerës së 
fondit limit (pa TVSH);

Pagesa e tarifës i kthehet ankimuesit, si në 
prokurimet publike, ankandet, ashtu dhe në kon-
censionet/PPP kur në fund të procesit të ankim-
imit, ankesa e subjektit pranohet. Kur ankesa 
nuk pranohet, të ardhurat e arkëtuara nga tarifa 
e ankimimit derdhen 100% në Buxhetin e Shtetit. 

b. Ankimi administrativ në strukturat e 
apelimit - proces joefektiv
Nga analiza jonë, rezulton se bizneset e shikojnë 
ankimin administrativ në strukturat e apelimit të 
ngritura pranë institucioneve të administratës me 
dyshim. Nuk ekziston një marrëdhënie besimi.
Ankimi administrativ si mjet juridik për të 
kundërshtuar aktet e administratës në këto 
struktura shikohet nga biznesi më tepër si një 
kusht apo fazë paraprake e detyrueshme, që 
duhet të përmbushet me qëllim që më pas t’i dre-
jtohen gjykatave administrative19. 
Kjo gjetje, mbështetet edhe nga statistikat e 
prezantuara më lart lidhur me numrin e ulët 
të vendimeve në favor të bizneseve, sido-
mos në lidhje me ankimet administrative të 
shqyrtuara nga Drejtoria e Apelimit Tatimor 
dhe Drejtori i Përgjithshëm i Doganave ku im-
pakti financiar për bizneset është më i lartë. 
Gjithashtu, fakti që pothuajse në të gjitha ras-
tet e mosmarrëveshjeve me këto institucione, 
biznesi i drejtohet juridiksionit gjyqësor për 
zgjidhjen e mosmarrëveshjeve administrative, 
është një tjetër argument që tregon shkallën 
e lartë të mosbesimit që kanë bizneset ndaj 

Për procedurat e koncensioneve/ppp duhet të paguajë një 
tarifë sipas VKM-së nr. 401, datë 13.05.2015, e cila është 10% 
e vlerës së sigurimit të ofertës në rastet kur është kërkuar një 
sigurim ofertë ose 2% e vlerës së parashikuar të kontratës 
koncensionare.
Për procedurat e ankandeve duhet të paguajë një tarifë sipas 
VKM-së nr. 56, datë 19.01.2011 e cila është 0,5 % e vlerës 
fillestare të ankandit. 
19 Në parim, palët e interesuara mund t’i drejtohen gjykatës 
vetëm pasi të kenë ezauruar rekursin administrativ (Neni 137/3 
i Kodit të Procedurave Administrative ( i azhornuar Tetor 2012)

vendimeve të këtyre strukturave. Pavarësisht 
se në një shkallë më të ulët, i njëjti perceptim 
si më lart është edhe për vendimet e Komis-
ioneve të Ankimimit, të ngritura si struktura 
apeluese pranë inspektorateve shtetërore të 
veçanta. Gjatë vitit 2015 ka një rritje të numrit 
të ankimeve të bizneseve ndaj vendimeve të 
tyre në gjykatat administrative.
Vendimet e institucioneve të përmendura më 
sipër, shpeshherë janë të paragjykuara për sh-
kak të mënyrës së krijimit, organizimit dhe funk-
sionimit të tyre të përcaktuar nga ligji dhe për 
shkak të elementëve të “konfliktit të interesit” që 
kanë trupat kolegjiale që merren me shqyrtimin 
e ankimeve. Për ta konkretizuar, më poshtë janë 
analizuar dy raste:

Rasti 1: Drejtoria e Apelimit 
Tatimor (DAT) nuk perceptohet si 
një strukturë e pavarur nga pjesa 
tjetër e administratës tatimore dhe 
e paanshme në vendimet e saj. 
Vendimet e kësaj të fundit janë në 
shumicën e rasteve kundër bizneseve 
dhe në favor të vetë administratës.

Në bazë të Ligjit nr. 9920 datë 19.05.2008 “Për 
Procedurat Tatimore” (i ndryshuar), ankimet ad-
ministrative ndaj akteve të drejtorive tatimore, 
ankimohen pranë Drejtorisë së Apelimit Tatimor 
(DAT). DAT është e pajisur nga ligji me kompe-
tencën e kontrollit edhe të akteve të drejtorive 
rajonale nëpërmjet shqyrtimit të ankimit tatimor 
të tatimpaguesit. Në përfundim të procedimit ad-
ministrativ, ajo ka të drejtë të vendosë: a) lënien në 
fuqi të aktit, objekt ankimi dhe rrëzimin e ankimit; 
b) shfuqizimin/revokimin e aktit, objekt ankimi; c) 
ndryshimin e aktit, objekt ankimi, duke e pranuar 
pjesërisht ankimin. 

DAT formalisht20 parashikohet si një njësi e pa-
varur brenda administratës, por fakti që operon 
nën strukturën e Drejtorisë së Përgjithshme të 
Tatimeve dhe me një strukturë dhe personel të 
vendosur në dispozicion nga ana e Drejtorisë së 
Përgjithshme, e vendos në dyshim sovranitetin e 
vendimeve mbi ankimet administrative. Për më 
tepër sikurse është evidentuar edhe me parë nga 
Sekretariati21, numri i ulët i vendimeve në favor të 
tatimpaguesve, ka bërë që në praktikë ky organ 
të perceptohet më tepër si shtojcë e adminis-
tratës tatimore sesa si një organ i pavarur. Për më 
tepër, që roli i DAT vihet në diskutim nga vetë Lig-
ji nr. 9920 në të cilin parashikohet se: vendimet e 
DAT janë sërish të apelueshme nga administrata 
tatimore kur kjo e fundit nuk është dakord me to.22 
Referuar të dhënave të Gjykatës Administrative 
të Shkallës së Parë Tiranë, kjo e fundit ka vendo-
sur në favor të administratës tatimore (drejtorive 
rajonale) kur këto të fundit kanë ankimuar ven-
dimet e DAT në vetëm 1,4% (2014) dhe 2,4% (2015) 
të rasteve. 
Në thelb, kjo mundësi e ankimit që ju është lënë 
nga Ligji nr. 9920 drejtorive rajonale, shfrytëzo-
het në masën 100% të rasteve prej këtyre të fun-
dit dhe vlerësohet se bëhet me qëllim, për t’i bërë 
të pamundur tatimpaguesit kthimin e shumës 
së parapaguar për shqyrtimin e ankimit, sip-
as parashikimeve të Nenit 110 të Ligjit nr. 9920, 
duke rritur kësisoj në mënyrë artificiale kostot 
për bizneset dhe për administratën për ndjekjen 
gjyqësore të çështjeve.

20 Neni 16 paragrafi 4: “Drejtoria e apelimit është një njësi 
e pavarur brenda administratës tatimore qëndrore”. Neni 18: 
“Drejtoria e apelimit tatimor është në përbërje të administratës 
tatimore qendrore dhe është e pavarur në vendimmarrje. Drejtori 
i drejtorisë së apelimit tatimor emërohet nga Ministri i Financave”
21  https://www.investment.com.al/sq/events/mbledhja-nr-2-5-
tetor-2015-1600-2/
22  Neni 109 paragrafi 3: “Administrata tatimore, e cila ka 

Rasti 2: Komisionet e ankimimit të 
ngritura si struktura apeluese pranë 
inspektorateve shtetërore të veçan-
ta, kanë në disa raste në përbërje 
të tyre, edhe vetë inspektorin i cili 
ka nxjerrë aktin administrativ për 
masën administrative përkatëse 
(p.sh. gjobë) duke krijuar situatë 
flagrante të konfliktit të interesit të 
ndaluar në kuptim të parimeve të 
Kodit të Procedurave Administrative 
dhe parashikimeve të Ligjit nr. 10433 
datë 16.06.2011 “Për Inspektimin në 
Republikën e Shqipërisë”. Rast konk-
ret është shqyrtimi i ankimeve admin-
istrative në ZSHDA, nga kryeinspek-
tori i cili merr vendim përfundimtar 
edhe për ankimet administrative ndaj 
masave të vendosura nga po ai vetë.

Nga analiza e Sekretariatit dhe nga informacio-
net e mbledhura nga ekspertët e fushës, kon-
statohet se ankimet administrative nuk shqyr-
tohen në mënyrë efektive brenda strukturave të 
apelimit. Kjo lidhet me disa arsye të cilat jepen në 

nxjerrë vendimin administrativ, objekt ankimi, mund ta apelojë 
vendimin e drejtorisë së apelimit tatimor në gjykatë, brenda 30 
ditëve kalendarike nga data e marrjes dijeni për këtë vendim”. 
Me Vendimin Nr. 39 datë 30.06.2014 Gjykata Kushtetuese e 
Republikë së Shqipërisë me një arsyetim të sforcuar ka rrëzuar 
kërkesën e Gjykatës së Apelit Tiranë për të shfuqizuar si të 
papajtueshëm me Kushtetutën, nenin 109/3  duke argumentuar 
midis të tjerash se: “Drejtoria Rajonale Tatimore dhe Drejtoria e 
Apelimit Tatimor pranë Drejtorisë së Përgjithshme të Tatimeve 
nuk qëndrojnë në raport varësie hierarkike ndërmjet tyre, 
pasi ligjvënësi nuk ka parashikuar elementët kryesorë që e 
drejta administrative ka evidentuar për varësinë hierarkike 
administrative, siç është elementi i llogaridhënies, pra detyrimin 
e Drejtorisë Rajonale Tatimore të japë informacion dhe të 
shpjegojë qëndrimin e saj në veprimtarinë e kontrollit. Në 
mungesë të këtyre karakteristikave, sipas shumicës, pajisja e 
Drejtorisë së Apelimit Tatimor nga ligji, midis të tjerash, edhe 
me kompetencën e shfuqizimit/revokimit të akteve të Drejtorisë 
Rajonale Tatimore, nuk është shprehje e varësisë hierarkike 
midis këtyre organeve, por përfaqëson mekanizmin kontrollues 
të ushtrimit të veprimtarisë së Drejtorisë Rajonale Tatimore në 
pajtueshmëri me ligjin”.

mënyrë të përmbledhur si më poshtë:
1. Nuk ka seanca të mirëfillta të rishikimit të 

brendshëm administrativ apo të shqyrti-
mit të ankimit administrativ. Përveç Dre-
jtorisë së Apelimit Tatimor23 dhe Komisionit 
të Prokurimeve Publike24 të cilat ndjekin një 
procedurë tashmë të konsoliduar në lidhje me 
organizimin dhe zhvillimin e mbledhjeve për 
çështjet e ankimuara duke ju dhënë mundë-
si ankimuesve për t’u dëgjuar si edhe për të 
paraqitur prova dhe argumenta, strukturat 
e tjera të apelimit mjaftohen me shqyrtimin 
e akteve shkresore të paraqitura nga palët. 
Ankimimi në Drejtorinë e Përgjithshme të Do-
ganave është në varësi ekskluzive të Drejtorit 
të Përgjithshëm. Nuk ka një strukturë të mirë-
filltë për shqyrtimin e ankimeve administra-
tive. Rastet konkrete shqyrtohen nga Dre-
jtoria Juridike, e cila midis të tjerave merret 
edhe me ankimet administrative. Vetëm 1,6 % 
e ankimeve të shqyrtuara nga DPD gjatë vitit 
2015 janë në favor të bizneseve. Pjesa tjetër 
e ankimeve ankimohen pothuajse të gjitha 
në gjykatat administrative. Ndërkohë, struk-
turat e tjera të apelimit mjaftohen vetëm me 
shqyrtimin e akteve shkresore të paraqitura 
nga palët pa prezencën e tyre. Kjo është evi-
dente në rastin e shqyrtimit të ankimeve në 
DPD dhe inspektorate.

23  Neni 108 paragrafi 4 i Ligjit Nr. 9920 parashikon se: 
“Tatimpaguesi ka të drejtë ta paraqesë personalisht çështjen 
para drejtorisë së apelimit tatimor ose të caktojë një person 
për ta përfaqësuar para kësaj drejtorie”.
24  Neni 19/1 i Ligjit Nr. 9643, datë 20.11.2006 “Për Prokurimin 
Publik” (i ndryshuar) parashikon se “Komisioni i Prokurimit 
Publik është organi më i lartë në fushën e prokurimeve, që 
shqyrton ankesat për procedurat e prokurimit, në përputhje 
me kërkesat e përcaktuara në këtë ligj. Komisioni i Prokurimit 
Publik është një organ kolegjial dhe i organizuar në formën e 
një quasi-gjykate e cila në raport me të gjitha strukturat e tjera 
paralele për institucione të ndryshme, ka kompetenca dhe 
tagra të gjera të cilat garantojnë në një masë të kënaqshme 
përmbushjen e parimeve të rishikimit administrative 
sipas parimeve të sanksionuara në Kodin e Procedurave 
Administrative.

2. Kompetencat e parashikuara në ligjet e 
posaçme për institucione të ndryshme 
lënë vend për interpretime. Edhe në ras-
tin kur këto kompetenca janë të mirëpër-
caktuara sërish strukturat e apelimit 
vendosin në kapërcim të këtyre kompeten-
cave25. Kjo vjen si rezultat i faktit se këto 
struktura apelimi nuk njohin parimet dhe 
dispozitat e Kodit të Procedurave Admin-
istrative, por janë të prirur që në mënyrë 
të ngurtë të zbatojnë vetëm dispozitat e 
ligjit të posaçëm mbi bazën e të cilit ato 
organizohen dhe funksionojnë. Në jo pak 
raste, vetë dispozitat e ligjeve/udhëzimeve 
të posaçme janë në kundërshtim me ato 
të Kodit të Procedurave Administrative të 
cilat në çdo rast duhet të kenë përparësi 
meqenëse janë pjesë e një ligji në shkallë 
hierarkie më i lartë26 se ligjet e thjeshta.

3. Në mjaft raste administrata nuk in-
terpreton dispozitat ligjore të legjis-
lacionit në kushtet e mirëbesimit dhe 
nuk garanton parimin e përgjithshëm 
në fushën e të drejtës sipas të cilit 
në rastin kur një parashikim ligjor që 
rregullon një situatë të caktuar është e 
mjegullt, dispozita do të interpretohet 
në favor të palës tjetër dhe jo të shte-
tit. Kjo është evidente sidomos në rastin e 
zbatimit të ligjeve nga administrata tati-
more. Për shembull, klasifikimi i subjek-
teve për efekt të përgjegjësisë tatimore 
me TVSH, bëhet shpeshherë në kapër-

25 Në disa raste DAT disponon në vendim edhe për cështje 
të cilat nuk janë ngritur për shqyrtim nga pala ankimuese, 
duke lënë detyra për administratën tatimorë për të kryer 
rikontrolle apo vizita fiskale për rivlerësimin e detyrimit tatimor;
26  Kodet miratohen me shumicë të cilësuar prej 3/5 e 
anëtarëve të Kuvendit të Shqipërisë.

cim të përcaktimeve të VKM Nr. 953 datë 
29.12.2014 “Për dispozitat zbatuese të ligjit 
nr. 92/2014, “Për tatimin mbi Vlerën e Shtu-
ar në Republikën e Shqipërisë” sa i përket 
klasifikimit të profesionit apo shumës së 
qarkullimit vjetor për efekt të klasifikimit 
si subjekt tatimpagues me përgjegjësi ta-
timore me TVSH. Raste të tilla sjellin një 
numër të madh të mosmarrëveshjeve të 
cilat ndiqen më pas në rrugë administra-
tive dhe gjyqësore duke rritur artificialisht 
ngarkesën për administratat respektive. 
Në raste të tjera, kjo e fundit prezumon “a 
priori” shkeljen e kryer nga ana e tatim-
paguesit, duke e vendosur këtë të fundit 
në pozitën për të provuar që nuk ka kryer 
shkelje në fushën tatimore, në vend që të 
ndodhë e kundërta, administrata të japë 
më parë prova dhe argumenta për shkel-
jen dhe tatimpaguesi të jetë i detyruar më 
pas të paraqesë kundër argumentet apo 
provat e tij. Megjithatë, ligje të ndryshme 
si p.sh. Ligji nr. 10433 datë 16.06.2014 
“Për Inspektimin” kanë sjellë disa risi në 
sanksionimin e disa parimeve të së drejtës 
administrative që garantojnë në një niv-
el të lartë trajtimin e ndershëm nga ana e 
administratave inspektuese. Konkretisht, 
në Nenin 8 “Parimi i dispozitës së favorshme 
ligjore” të tij parashikon si vijon: 1. Kur dis-
pozitat ligjore, në bazë të të cilave vepron ins-
pektimi, janë të paqarta apo bien në kundër-
shtim me njëra-tjetrën, inspektori vepron në 
mënyrën që cënon më pak subjektin e inspek-
timit. 2. Kur subjekti i inspektimit ka vepruar 
në përputhje me një kërkesë ligjore që bie në 
kundërshtim me një kërkesë tjetër ligjore, ve-
primi i tij nuk do të konsiderohet në shkelje të 
ligjit”. 

4. Në praktikë vihet re mos-koordinimi in-
stitucional, udhëzime kontradiktore me 
njëra–tjetrën, boshllëk ligjor apo shkel-
je thelbësore në parimet e së drejtës 
të cilat i faturohen si kosto bizneseve 
dhe vështirësojnë aktivitetin e tyre. Për 
shembull, procedurat ndër vite për njohjen 
e shpenzimeve për operacionet hidrokarbu-
re, si të përjashtuara nga TVSH (sektori i hi-
drokarbureve) kanë qenë jo të qarta dhe jo të 
monitorueshme duke krijuar konfuzion tek 
bizneset e këtij sektori i cili ka një kontribut 
të rëndësishëm në ekonominë e vendit. Sot 
këto procedura po kthehen në bumerang për 
këto biznese duke shkaktuar kosto pafund 
dhe pasiguri për investime të mëtejshme. 
Gjithashtu, ndër vite janë mbartur praktika 
të kërkesave për Autorizim për Njohje Shpen-
zimesh të Përjashtuara, të paraqitura nga bi-
zneset për të cilat ende sot nuk është kthyer 
asnjë përgjigje nga AKBN. Si rast absurd dhe 
shembull ezaurues të shkeljeve thelbësore të 
administratës, mund të sillet edhe kërkesa 
nga një ZVRPP, që banka e nivelit të dytë ta 
pajisë atë me tekstin e bazës ligjore (VKM) 
me vulë të njomë të Këshillit të Ministrave!

 
5. Mungesa e praktikave të konsolidu-

ara dhe unifikuara nga administrata, e 
vështirësuar më tej me ndryshimet e 
shpeshta ligjore. Në takimet e zhvilluara 
me bizneset dhe shoqatat, por edhe me in-
stitucionet publike ka një dakordësi për do-
mosdoshmërinë e praktikave të unifikuara 
nga administrata sidomos ato tatimore dhe 
doganore. Bizneset shumë herë janë të paqa-
rta për trajtimin e situatave specifike si në 
rastin e sektorit bankar për provigjionet dhe 
TVSH për shërbimet financiare, në rastin 

e sektorit të hidrokarbureve (operacionet e 
kërkim & zhvillim) për njohjen e shpenzi-
meve të përjashtuara nga TVSH, në rastin e 
sektorit të teknologjisë së informacionit për 
importimin e programeve kompjuterike apo 
në rastin e industrisë së ndërtimit. Ka një 
qëndrim të dyzuar lidhur me qëndrimet dhe 
qartësinë e përgjigjeve përfundimtare që i 
jepen bizneseve, duke lënë për çdo rast “një 
dritare të hapur” për administratën tatimore, 
si mundësi për të gjetur në shkelje bizneset 
dhe për t’i penalizuar ato, p.sh. rasti i gjobave 
për vendosjen e kasave fiskale për disa lloje 
biznesesh të cilët edhe pse kryenin arkëtimet 
nëpërmjet rrugëve bankare, detyroheshin të 
pajiseshin më kasa fiskale. Vetëm së fundmi 
DAT publikoi një vendim lidhur me mënyrën 
se si do të trajtoheshin këto raste.

6. Mungesë e infrastrukturës së për-
shtatshme për zhvillimin e seancave të 
shqyrtimit të ankimit administrativ.

7. Mungesë e kapaciteteve të qëndrueshme 
të trajnuara dhe të azhornuara me leg-
jislacionin, dinamikën e ndryshimeve të 
tij dhe të mbrujtura me frymën e trajtim-
it të biznesit si partner. Nga pothuajse të 
gjitha bizneset me të cilat u zhvilluan takime, 
u ngrit shqetësimi lidhur me ndryshimin e 
shpeshtë të stafit në institucionet që ofrojnë 
shërbime për bizneset27. Kjo sipas tyre sjell 
humbje të “kujtesës institucionale”, nevojën 
për kryerjen e trajnimeve të vazhdueshme 
dhe vonesa në kthimin e përgjigjeve nga këto 
institucione edhe për procedura të thjeshta 
dhe të konsoliduara tashmë, të cilat rrisin 

27  Shembuj të paraqitura nga bizneset: ZVRPP 

artificialisht numrin e mosmarrëveshjeve që 
krijohen midis bizneseve dhe administratës. 
Pakënaqësi ka mbi aftësitë profesionale të 
administratës dhe njohjen/përditësimin me 
legjislacionin, dinamikën e ndryshimeve të 
tij dhe njëkohësisht komunikimin e frymën e 
trajtimit të biznesit.

8. Vetë bizneset nuk e njohin si duhet siste-
min e ankimit administrativ ndaj akteve 
të administratës publike. Në mjaft raste 
ata mjaftohen me ndjekjen e problemati-
kave të tyre nëpërmjet ankesave të thjeshta 
apo kontakteve direkte, në rastin kur admin-
istrata kthen përgjigje me vonesë apo nuk 
kthen fare përgjigje, duke mos ndjekur pro-
cedurat dhe afatet për dorëzimin e ankimeve 
administrative formale. Këtu ka vend edhe 
për investime nga biznesi në rritjen e kapac-
iteteve të brendshme profesionale, për të 
njohur dhe respektuar si duhet procedurat e 
institucioneve lidhur me specifikat e ankimit 
administrativ si edhe parimet e Kodit të Pro-
cedurave Administrative. 

c. Mungesa e transparencës lidhur 
me procedurat e ankimimit dhe bërja 
publike e vendimmarrjes
Nga analiza e kryer rezulton se vetëm disa insti-
tucione publikojnë informacion të qartë, të plotë 
dhe të saktë lidhur me procedurat e ankimimit të 
akteve administrative. 
Konkretisht, në lidhje me procedurat e ankimit 
administrativ pranë DAT, KPP, QKR apo Inspek-
toratit Qendror ka informacion të publikuar në 
seksione të dedikuara në faqet zyrtare në inter-
net, lidhur me ankimimet/ankesat dhe me mjete 
reale që kanë bizneset në dispozicion për të 
kundërshtuar vendimet e këtyre institucioneve. 

Nga ana tjetër, vetëm KPP ka të publikuara në 
mënyrë sistematike vendimet e saj, të cilat janë 
të arsyetuara në një masë të kënaqshme. Këto 
vendime të publikuara i hapin rrugë unifikimit 
administrativ28 të praktikës në zgjidhjen e ras-
teve të ngjashme në fushën e prokurimeve pub-
like, i japin subjekteve një panoramë të plotë 
mbi qëndrimet lidhur me çështje të veçanta apo 
specifike dhe e ngarkojnë administratën me 
“barrën” për t’i qëndruar interpretimeve të saj 
të dhëna më herët duke kufizuar diskrecionin e 
tepërt, që çon në subjektivizma apo në marrjen e 
vendimeve arbitrare. 
Gjithashtu, KPP publikon edhe raportet vjeto-
re të punës së institucionit të cilat përmbajnë 
statistika lidhur me numrin e çështjeve të shqyr-
tuara, rezultatet e shqyrtimit, numrin e çështjeve 
të ankimuara më tej në juridiksionin gjyqësor, 
mënyrën dhe afatet e trajtimit të problematikave 
dhe një pasqyrë të plotë të tyre. Ndërsa insti-
tucionet e tjera lënë për të dëshiruar në drejtim të 
publikimit të vendimeve, apo raste kur nuk kanë 
fare as faqe interneti si disa inspektoriate, p.sh. 
Inspektioriati i Minierave. 
Sa i përket publikimeve të DAT, konstatohet se 
DAT nuk ka ende të publikuara në mënyrë siste-
matike të gjitha vendimet/qëndrimet e saj29. Ven-
dimet e publikuara nuk sqarojnë problematikat 
kryesore që shqetësojnë bizneset e mëdha dhe 
që kanë impakt për to (p.sh. në lidhje me provig-
jionet e bankave, shpenzimet e zbritshme apo të 
pazbritshme etj.). Raportet vjetore të punës dhe 
udhëzimet e tjera të DAT lidhur me trajtimin që 
duhet të bëjnë strukturat e administratës në ras-

28  Unifikimi gjyqësor është kompetencë vetëm e kolegjeve të 
bashkuara të Gjykatës së Lartë 
29 Deri më 11.02.2015 rezultojnë të publikuara vetëm 34 
vendime në https://www.tatime.gov.al/sq al/Sherbimet/
Apelimet%20Tatimore/Pages/Vendime.aspx

te të caktuara janë vetëm për përdorim të brend-
shëm të administratës dhe nuk bëhen të njohura 
për publikun. 
Në mungesë edhe të një Manuali mbi Procedu-
rat Tatimore, është gjithmonë e më e vështirë 
për biznesin të krijojë një ide mbi qëndrimet e 
administratës tatimore dhe vetë kjo e fundit e 
ka të vështirë të krijojë praktika të konsoliduara. 
Mungesa e qëndrimeve të unifikuara të adminis-
tratës tatimore është trajtuar edhe më parë nga 
Sekretariati.30 Në rastin e administratës tatimore, 
mbetet problem trajtimi i ankesave jo-formale të 
paraqitura nga bizneset dhe mungesa e kthimit të 
përgjigjeve nga administrata tatimore brenda af-
atit të përgjithshëm 30-ditor. Në shumicën e ras-
teve përgjigjet dhe arsyetimi lidhur me çështjet 
e veçanta për të cilat biznesi kërkon interpretim 
përfundimtar lidhur me trajtimin tatimor, janë të 
paqarta dhe i bëjnë bizneset edhe më konfuze. 
IQ31, DAT32 dhe KPP33 kanë të publikuara disa for-
ma standarde lidhur me ankimin administrativ 
duke dhënë një asistencë të arsyeshme për sub-
jektet, në lidhje me ankimin administrativ. 
Nëse në rastin e DAT apo të Inspektoratit Qen-
dror format e ankimit administrativ janë të 
natyrës orientuese, ankimi administrativ në KPP 
duhet të kryhet vetëm sipas Formularit Standard 
të miratuar për këtë qëllim. 

d. Gjetje të tjera
1. Biznesi përballë institucioneve shtetërore 

nuk është në pozita të barabarta

30  https://www.investment.com.al/sq/events/mbledhja-nr-2-5-
tetor-2015-1600-2/
31  Forma standarde inspektimi- Ankesë për vendimin 
përfundimtar
32  Formulari i apelimit tatimor
33  Formulari i Ankesës Për Prokurimin

a. Shqetësimi kryesor i paraqitur nga bizne-
set si edhe nga ekspertët e fushës, është 
se gjatë shqyrtimit administrativ të mos-
marrëveshjes në lidhje me një akt të ad-
ministratës, biznesi vendoset në pozita 
inferiore dhe jo të barabarta me organin 
administrativ. Për shembull, në rastet kur 
ankimet në lidhje me paligjshmërinë apo 
pavlefshmërinë e aktit administrativ/
vendimeve të organeve të apelimit dër-
gohen në gjykata, bizneset duhet të për-
ballen me disa institucione njëkohësisht. 
Rastet më tipike janë ankimet ndaj ven-
dimeve të Drejtorisë së Apelimit Tatimor, 
Drejtorisë së Përgjithshme të Doganave 
apo Komisionit të Prokurimit Publik, 
të cilëve iu shtohet edhe Avokatura e 
Shtetit, duke dubluar kësisoj funksionet 
për mbrojtjen e interesave të shtetit në 
mosmarrëveshjen në gjykim. Nga vetë 
institucionet e intervistuara nga Sek-
retariati konfirmohet se kjo situatë vjen 
si rezultat i një kontraktimi të brendshëm 
institucional, nevojës “për të qenë në rreg-
ull me detyrën dhe për të mos u ndjerë të 
paragjykuar”, si edhe në përmbushje të 
misionit për të mbrojtur në çdo rast inte-
resat e shtetit, edhe në ato raste kur prak-
tika gjyqësore në mënyrë përfundimtare 
dhe të konsoliduar ka konfirmuar shkel-
jet flagrante të administratës. 

b. Gjithashtu, një tjetër arsye për sa më 
sipër, lidhet me faktin se organet e admin-
istratës e ndjejnë veten të “detyruara” të 
përmbushin rekomandimet e radhës të 
lëna për zbatim nga Kontrolli i Lartë i Shte-
tit (KLSh), duke qenë në çdo rast përballë 
biznesit. Pavarësisht se organet e admin-
istratës nuk janë dakord me rekomandi-

met e KLSh, të cilat janë jo të detyrueshme 
për t’u zbatuar a priori prej tyre, sërish 
preferojnë t’i zbatojnë këto rekomandime 
edhe kur zbatimi i tyre dëmton në mënyrë 
të paligjshme të drejtat ligjore dhe ekono-
mike të fituara nga bizneset. 

c. Në këtë mënyrë, organet e administratës 
ndihen të mbrojtur nga “paragjykimi”, 
masat administrative apo kallëzimet 
penale që mund të rekomandohen ndaj 
tyre nga KLSh, duke ia faturuar bizne-
seve koston e shkeljeve/parregullsive të 
vetë administratës.  

d. Administrata publike nuk e njeh si duhet 
rolin institucionit të Avokatit të Shtetit 
dhe kompetencat e tij. Administrata nuk 
kërkon nga Avokatura e Shtetit interpre-
time, asistencë juridike profesionale apo 
unifikimin e qëndrimeve mbi çështje të 
caktuara duke mos shfrytëzuar kësisoj 
kapacitetet e këtij institucioni. Në asnjë 
rast Avokatura e Shtetit nuk është an-
gazhuar nga organet e administratës 
publike për të zgjidhur me pajtim dhe 
ndërmjetësim mosmarrëveshjet midis 
tyre edhe pse kjo e fundit ka kapacitetet 
dhe mundësitë për t’a bërë një gjë të tillë 
në përputhje me parashikimet e nenit 
1734 të Ligjit nr. 10018 datë 13.11.2008.

Sa parashtruar më sipër, kanë krijuar një pre-
sion të vazhdueshëm tek bizneset, gjykatat dhe 

34  Neni 17 “Ndërmjetësimi dhe pajtimi”. Avokatura e Shtetit 
ndërmjetëson për zgjidhjen me pajtim të mosmarrëveshjeve 
ndërmjet organeve qendrore të administratës publike dhe 
enteve publike. Zgjidhja, për të cilën është rënë dakord nga 
palët, u përcillet për miratim, nga Avokatura e Shtetit, Ministrit të 
Drejtësisë dhe Ministrit të Financave. Miratimi i dhënë prej tyre 
materializohet në një urdhër të përbashkët dhe, vetëm pas kësaj, 
bëhet i detyrueshëm për palët në mosmarrëveshje. Avokatura 
e Shtetit rekomandon zgjidhje me pajtim për mosmarrëveshjet 
ndërmjet një organi qendror ose vendor të administratës publike 
dhe një organi tjetër qendror ose vendor, kur ata e kërkojnë 
këtë zgjidhje. Nuk mund të jepen rekomandime për çështje të 
mosmarrëveshjeve për kompetencat;

vetë palët e përfshira për përmbushjen e misionit 
real, për të asistuar biznesin si partner dhe jo për 
ta ndëshkuar atë. 
2. Biznesit nuk i garantohet siguria juridike dhe 

trajtimi i ndershëm. Mungesa e koordinimit 
institucional-kosto për biznesin

Ka një rritje të ndërgjegjësimit të administratës 
për të trajtuar bizneset veçanërisht ato strateg-
jike në përputhje me parashikimet kontraktore. 
Megjithatë, shpesh në praktikë mungesat e 
koordinimit institucional, faturohen si kosto për 
bizneset dhe cënojnë parime të rëndësishme në 
fushën e të drejtës. 
Lidhur me këtë, më poshtë trajtohet një rast 
konkret në sektorin e hidrokarbureve, i cili 
ezauron në të njëjtën kohë shumë nga prob-
lematikat e mësipërme. 

a. Investitorë të cilët ushtrojnë aktivitetin e 
tyre në bazë të kontratave përkatëse në 
fushën e kërkim-zhvillimit të naftës, janë 
vendosur në pamundësi efektive për 
t’ju njohur si të përjashtuara për efekt të 
Tatimit mbi Vlerën e Shtuar (TVSH), një 
sërë shpenzimesh të kryera nga nënkon-
traktorët e tyre. Këto shpenzime lidhen 
drejtpërdrejtë me operacionet hidrokar-
bure. Në mënyrë që këto shpenzime të 
mos ishin objekt i zbatimit të TVSH 20%, 
investitorët/nënkontraktorët duhet të 
aplikonin brenda 30 ditëve nga lëshimi 
i faturës përkatëse në AKBN35 duke 
paraqitur paraprakisht një sërë doku-
mentash justifikues (midis të cilave edhe 
faturën tatimore e cila lëshohej para-
prakisht me TVSH 0). 

35  Agjencia Kombëtare e Burimeve Batyrore-organi i 
specializuar për të monitoruar dhe konfirmuar kryerjen ose jo 
të operacioneve hidrokarbure të kërkim-zhvillimit dhe natyrën 
konkrete të tyre. AKBN nuk ka qenë e kushtëzuar nga ndonjë 
afat detryues ligjor brenda të cilit do të duhej të lëshonte këto 
autorizime.

b. Qëllimi i aplikimit është pajisja me Au-
torizimin përkatës që certifikon njohjen 
e këtyre shpenzimeve për efekt të opera-
cioneve hidrokarbure dhe rrjedhimisht 
për përjashtimin e tyre nga zbatimi i 20% 
TVSH sipas legjislacionit tatimor në fush-
ën e TVSH. 

c. Autorizimi i lëshuar nga AKBN duhet të 
mbahej nga nënkontraktorët, si evidencë 
për organet tatimore, për të provuar se 
faturat e lëshuara nga nënkontraktorët 
për shpenzimet e kryera janë të rregull-
ta, pasi natyra e shpenzimit për efekt të 
operacioneve hidrokarbure ishte konfir-
muar nga AKBN. 

d. Rezulton se një sërë praktikash të mbar-
tura në kohë, prej vitit 2012 deri në fund 
të vitit 2014, të këtyre nënkontraktorëve 
të cilët kërkojnë kryesisht përjashtim nga 
TVSH-ja në lidhje me shërbimet e tyre, 
nuk janë shqyrtuar ende nga ana e AKBN. 
Kjo vonesë ka bërë që AKBN të jetë në pa-
mundësi sot për të trajtuar dhe vendosur 
në lidhje me pranimin ose jo të këtyre 
aplikimeve. Për pasojë, investitorët janë 
në pamundësi për të realizuar të drejtat e 
tyre të ligjshme në lidhje me përjashtimin 
nga detyrimi për të paguar TVSH-në në 
lidhje me furnizimet e kryera në sajë të 
nënkontraktorëve të tyre. Në mungesë të 
një akti administrativ të AKBN-së që au-
torizonte apo refuzonte njohjen për efekt 
të përjashtimit të TVSH-së, këto subjekte 
janë vendosur në pamundësi efektive për 
të kundërshtuar në rrugë gjyqësore. Nga 
ana tjetër, legjislacioni në këtë rast nuk 
ka parashikuar një procedurë të mirëfill-
të të ankimit të brendshëm administra-
tiv. Edhe në ato raste për të cilat deri në 
vitin 2015, AKBN ka lëshuar autorizimin 

në harkun kohor të 40-45 ditëve, sërish 
organet tatimore nuk ua kanë njohur bi-
zneseve, me pretendimin se deklarimi i 
TVSH-së bëhej mbi baza mujore, duke 
i detyruar për t’i anulluar ato dhe për të 
lëshuar faturat me TVSH.

e. Nga ana tjetër, me Udhëzimin36 Nr. 17 datë 
12.06.2015 është parashikuar se: “AKBN 
duhet të vërtetojë (të lëshojë autorizimin) çdo 
furnizim apo furnizimet e kryera, brenda 
30 ditëve kalendarike, nga data e lëshimit të 
faturës tatimore nga kontraktori/nënkon-
traktori i tij. Nëse me mbarimin e afatit, 30 
ditë kalendarike, kontraktorit ose nënkon-
traktorit të tij, nuk i është lëshuar vërtetimi 
prej AKBN-së, furnizimi do të konsiderohet 
i tatueshëm me TVSH dhe menjëherë duhet 
të bëhet saktësimi i faturës”. Ky parashikim 
është në kundërshtim me parimet e përg-
jithshme të së drejtës, sipas të cilave hesht-
ja e organit administrativ në lidhje me një 
kërkesë të subjektit nënkupton miratimin 
e kësaj kërkese. Në këndvështrimin e 
ekspertëve ligjorë, bizneseve dhe Sek-
retariatit, parashikimi i mësipërm është 
një non-sens juridik. Për më tepër që kjo 
dispozitë është në kundërshtim edhe 
me parimet e sanksionuara nga Kodi 
i Ri i Procedurave Administrative në 
Nenin 9737 të tij, i cili pavarësisht datës 
së vonuar të hyrjes së tij në fuqi, duhet 

36  Udhëzim i përbashkët i Ministrit të Financave dhe Ministrit 
të Energjisë i nxjerrë me një vonesë më shumë se 6 muaj 
nga momenti i hyrjes ne fuqi të Ligjit Nr.92/2014 “Për Tatimin 
Mbi Vlerën e Shtuar në Republikën e Shqipërisë” duke krijuar 
një vacuum ligjor me pasoja për subjektet e përfshira në këtë 
sector specific.
37  “Neni 97- Miratimi në Heshtje 1. Nëse pala ka kërkuar në 
procedurën administrative nxjerrjen e një akti administrativ 
shkresor dhe organi publik nuk njofton vendimin brenda afatit 
të përcaktuar me ligj apo akt nënligjor për përfundimin e 
procedurës dhe nuk njofton zgjatjen e afatit ose nuk njofton 
vendimin brenda afatit të zgjatur, kërkesa konsiderohet si e 
miratuar dhe akti administrativ shkresor i kërkuar si i miratuar 

të ishte konsideruar automatikisht në 
momentin e draftimit të udhëzimit.

Rezulton se AKBN dhe vetë subjektet ndodhen 
edhe nën presionin e rekomandimeve të Kon-
trollit të Lartë të Shtetit sipas të cilit një sërë au-
torizimesh të dhëna më parë nga AKBN për vër-
tetimin e përjashtimeve për efekt të TVSH-së, të 
revokohen. Në këto raste, cënohet ndër të tjera 
dhe parimi i sigurisë juridike, duke revokuar të 
drejta të ligjshme të cilat iu janë njohur bizneseve 
më herët nga institucionet e shtetit shqiptar. Në 
rastin e revokimeve të këtyre autorizimeve, krijo-
het një kolaps financiar për këto biznese dhe për 
zinxhirin e kontraktorëve dhe nënkontraktorëve 
të tyre për shkak të kostove financiare të jashtëza-
konshme që lidhen me: a) anullimin e faturave; b) 
saktësimin e tyre duke i lëshuar sërish me TVSH; 
c) pagimin e gjobave për efekt të kryerjes së këtyre 
saktësimeve; d) saktësimet në librat e brendshëm 
kontabile të shoqërive përkatëse.

Problematika e mësipërme duhet të adreso-
het në mënyrë të shpejtë duke i dhënë zgjidh-
je përfundimtare shqetësimeve të bizneseve 
në këtë fushë. Parimi i sigurisë juridike duhet 
të prevalojë mbi moskoordinimin institucion-
al të deritanishëm.
3. Problematikat e evidentuara me sektorin 

bankar

në heshtje (akti në heshtje) në rastet kur është parashikuar 
nga ligje të veçanta.
2. Pala ka të drejtë të kërkojë nga autoriteti publik, i cili nuk ka 
nxjerrë aktin administrativ të kërkuar, një konfirmim me shkrim 
se kërkesa e saj konsiderohet të jetë miratuar në përputhje me 
pikën 1 të këtij neni. Konfirmimi përmban tekstin e kërkesës, 
datën e paraqitjes së saj dhe faktin që organi publik nuk ka 
njoftuar vendimin e tij brenda afatit të përcaktuar sipas pikës 
1 të këtij neni.
3. Nëse autoriteti nuk nxjerr një konfirmim në përputhje me 
pikën 2, të këtij neni, brenda 7 ditëve nga data e depozitimit 
të kërkesës së palës sipas pikës 2, të këtij neni, ose në të 
njëjtën kohë nuk nxjerr aktin administrativ të kërkuar, pala 
mund të ngrejë padi në gjykatën kompetente për çështjet 
administrative e, për të saktësuar të drejtat dhe detyrimet 
ndërmjet paditësit dhe organit public”

Të gjitha gjetjet e parashtruara si më lart janë 
edhe reflektim i komenteve të bëra nga sektori 
bankar lidhur me aspekte të ndryshme të ankim-
it administrativ brenda administratës dhe më 
pas në kuadër të shqyrtimit të tij në gjykatat ad-
ministrative. 
Në vijim, po trajtohen në mënyrë të përmbledhur 
disa nga shqetësimet konkrete të këtij sektori, të 
cilat bëhen shkak për mosmarrëveshje adminis-
trative midis bankave dhe organeve të adminis-
tratës publike.

a. Problematikat më tipike në lidhje me 
ankimet administrative janë ato të fus-
hës tatimore. Administrata tatimore 
ka kryer në disa banka rivlerësimin e 
detyrimeve për shkak të mosnjohjes si 
shpenzime të zbritshme të provigjione-
ve të kryera nga bankat në përputhje me 
standardet e rregulloreve të Bankës së 
Shqipërisë. Sipas administratës tatimore 
kriteret e provigjioneve që duhet të zba-
toheshin janë ato të standardeve ndër-
kombëtare të kontabilitetit që ofronin 
një mekanizëm të ndryshëm raportimi të 
provigjioneve për kreditë e këqija, në dal-
lim nga ai i parashikuar nga rregulloret e 
Bankës së Shqipërisë.

b. Ndryshimi i shpeshtë i stafeve në ZVRPP. 
Pretendohet se nuk njohin legjisla-
cionin e zbatueshëm. Shpesh praktikat 
e ZVRPP janë abuzive pasi ka vonesa në 
regjistrimin e vendimeve të Gjykatës apo 
të Përmbaruesve Gjyqësore. Abuziviteti i 
tyre të çon në pamundësi efektive për të 
kërkuar zbatimin e të drejtës në gjykatë. 
Nuk njohin realitetin dhe nuk zbatojnë 
rregullat dhe parimet e kodifikimit të 
praktikave administrative. Unifikimi i 
praktikave nga administrata shikohet si 

një tjetër aspekt problematik dhe që ka 
në thelb mungesën e vullnetit nga ana e 
administratës.

c. Urdhërat e bllokimit të llogarive nga 
Drejtoritë Tatimore janë të pakoordin-
uara dhe krijojnë konflikt me klientët 
të cilët në shumë raste nuk njoftohen 
paraprakisht nga organet tatimore për 
ekzekutimin vullnetar të detyrimeve 
tatimore. Zhvendosja e përparësisë së 
pagesave që rrjedhin nga detyrimet ta-
timore, si përparësia absolute mbi çdo 
kredi tjetër, tashmë në konkurrencë me 
kreditë e tjera sipas Nenit 605 të Kodit 
Civil, ka sjellë nevojën e përgatitjes së 
një procedure të munguar të përbash-
kët ekzekutimi me subjektet e tjera të 
posaçme (përmbarues, autoritete do-
ganore, etj.) pasi “përplasja” e urdhër 
pagesave nga këto subjekte, secila sipas 
procedurës së saj shkakton probleme 
dhe pamundësi në menaxhimin e situ-
atës nga banka. Kjo e fundit ka vetëm një 
rol të kufizuar dhe duhet t’u bindet urd-
hërave të subjekteve të posaçme të au-
torizuara nga ligji duke kryer veprimet 
e bllokimeve dhe/ose ekzekutimeve. Në 
rrethanat kur afatet e kryerjes së këtyre 
veprimeve janë të ndryshme për çdo 
subjekt si dhe shpesh në kundërshtim 
me njëra – tjetrën, krijohet një situatë 

e vështirë për bankën, e cila nuk mund 
të “përzgjedhë” kreditorin e preferuar. 
Banka vendoset në një situatë absurde 
pasi çfarëdo veprimi të kryejë do të pe-
nalizohet nga subjekti i pakënaqur/
subjektet e pakënaqura. Duke patur 
parasysh sa më sipër në lidhje me insti-
tucionin tatimor, por edhe me përmba-
ruesit gjyqësorë, banka është e detyruar 
t’i nënshtrohet një procesi përpunimi 
informacioni sipas kërkesave të këtyre 
subjekteve, fakt i cili reflektohet në nev-
ojën e madhe të burimeve njerëzore, 
orëve të punës, materialeve të konsum-
it, etj.

d. Sipas bankave, vendimet e gjykatave 
administrative janë dukshëm në favor 
të institucioneve shtetërore. Gjyqtarët e 
gjykatave administrative priren t’u japin 
përparësi institucioneve shtetërore, sido-
mos atyre qendrore dhe që janë pjesë e 
administratës fiskale. Është e dukshme 
që në rastin kur në një mosmarrëvesh-
je administrative, palë në gjykim është 
një bankë e nivelit të dytë, vendimet e 
gjykatave shkojnë kryesisht në favor të 
institucioneve shtetërore. Nëse përballë 
bankës është një komunë ose bashki, 
atëherë gjykata e ka më të lehtë të zbato-
jë ligjin dhe të njohë të drejtën në favor të 
bankave.

REKOMANDIM 1.

Lehtësim i aksesit në ushtrimin e të dre-
jtës së ankimit administrativ për bizneset.
1. Ligjet përkatëse veçanërisht ato në fushën 

fiskale, duhet të lehtësojnë parakushtet për 
ankimim administrativ ndaj akteve të ad-
ministratës, në mënyrë që të rritet aksesi i 
biznesit. Pavarësisht se janë kryer përmirë-
sime në këtë aspekt (p.sh. parashikimi në 
Ligjin 9920 i Garancisë Bankare si alterna-
tivë e parapagimit të shumës së detyrimit) 
kërkohen përmirësime të tjera. Aksesi më i 
mirë mund të arrihet nëpërmjet njërës prej 
alternativave të mëposhtme:
a. Bizneset të parapaguajnë vetëm një 

pjesë të vogël të shumës së detyrimit (pa 
përfshirë gjobat) tatimor apo doganor të 
rivlerësuar; ose 

b. Në vend të parapagimit të një pjese të 
detyrimit, subjektet të paguajnë vetëm 
një tarifë administrative të pakthyeshme 
për depozitimin e ankimit administrativ 
pranë strukturës apeluese, (p.sh. sipas 
modelit të zbatuar aktualisht për ankesat e 
paraqitura nga bizneset në KPP).

Në këndvështrimin e Sekretariatit, bizneseve 
dhe të ekspertëve të intervistuar, alternativa e 
dytë konsiderohet si më e përshtatshme. Tarifa 
administrative e paguar në këtë rast do të ishte 
e dedikuar vetëm për të mbuluar shpenzimet 
administrative të strukturës së pavaruar që do 
të shqyrtonte ankimet administrative në fush-
ën tatimore dhe doganore38. Kjo jo vetëm që do 
të lehtësonte aksesin e bizneseve në procedur-
at e ankimit administrativ, por do të lehtësonte 
strukturat e apelimit nga “barra” për të mbroj-
tur në çdo rast veprimet e administratave tati-
more dhe doganore dhe do të rriste pavarësinë 
efektive të tyre.
2. Legjislacioni në fushën tatimore dhe do-

ganore duhet të lërë të hapur mundësinë e 
ankimit administrativ edhe nga subjektet 
de facto të falimentuara, kur këto të fun-
dit të arrijnë ta provojnë këtë situatë (p.sh. 
nëpërmjet një raporti të një eksperti të pa-
varur të fushës).

38  Referoju Rekomandimit Nr. 3

REKOMANDIME

REKOMANDIM 2. 

Vendimet e DAT, si organi më i lartë ad-
ministrativ për të vendosur mbi çështjet 
e Apelimit, duhet të jenë automatikisht të 
detyrueshme për Drejtoritë Rajonale të 
Tatimeve. 
E drejta e Drejtorive Rajonale të Tatimeve për të 
ankimuar më tej në gjykatë vendimet e DAT sip-
as parashikimit të Nenit 109/3 të Ligjit Nr. 9920 
duhet të shfuqizohet. 

REKOMANDIM 3.

Të rritet efektivisht pavarësia e DAT dhe 
ndarja e funksioneve të saj nga struktura 
e Drejtorisë së Përgjithshme të Tatimeve 
(DPT). 
Rekomandohet krijimi i një organi kolegjial 
apelimi, në trajtën e një “quasi gjykate” në kuadër 
edhe të planeve për bashkimin e administratës 
tatimore dhe administratës doganore. 
Kjo strukturë apelimi duhet të krijohet me ligj të 
veçantë dhe të shqyrtojë ankimet administrative 
(duke filluar nga një shumë e caktuar), ndaj ak-
teve të administratës tatimore dhe asaj doganore. 
Në përbërje të saj duhet të ketë profesionistë me 
integritet të lartë nga fusha e drejtësisë dhe ekon-
omisë me eksperiencë në çështjet tatimore dhe 
doganore. Funksionimi i kësaj strukture të bëhet 
mbi bazën e parimeve të arbitrazhit, ku palët në 
mosmarrëveshje të kenë të drejtë të zgjedhin 
komisionin përkatës (ose vetëm disa nga anëtarët 
e tij) që do të merret me shqyrtimin e ankimit ad-
ministrativ. Vendimet e kësaj strukture mund të 
ankimohen sikurse dhe sot në gjykatat adminis-
trative. Rekomandohet që afatet për paraqitjen e 
ankimeve ndaj akteve administrative përkatëse 
të jenë të unifikuara, 30 ditë nga dita e marrjes në 
dijeni për aktin administrativ.

REKOMANDIM 4. 

Sugjerohet që të ketë një unifikim dhe 
centralizim të apelimit të Inspektoriateve 
në Inspektoriatin Qendror për të rritur 
profesionalizmin, pavarësinë dhe besimin 
e ankimit në Inspektoriatet Shtetërore.

REKOMANDIM 5. 

Të ngrihen mekanizmat e konsultimit 
paraprak me biznesin për trajtimin e 
problematikave dhe zgjidhjen e tyre. 
Mungesa e konsultimit paraprak me bizneset 
në një sërë iniciativash ka sjellë edhe një numër 
të lartë të mosmarrëveshjeve administrative të 
cilat duhet të trajtohen nga strukturat apeluese. 
Vlerësohet se ekzistenca e këtyre mekanizmave 
do të mundësonte nxitjen e dialogut midis palëve 
dhe uljen e numrit të mosmarrëveshjeve.

REKOMANDIM 6. 

Unifikimi i afateve të ushtrimit të së 
drejtës së ankimit administrativ është i 
domosdoshëm. Rekomandohet që afati i 
ushtrimit të ankimit administrativ të jetë 
brenda 30 ditëve nga dita e marrjes dijeni 
mbi aktin administrativ. 
Referuar edhe Raportit të Progresit (2015) të BE-
së, me hyrjen në fuqi të Kodit të Ri të Procedur-
ave Administrative39, i hartuar sipas standarteve 
europiane, pritet një lehtësim i mëtejshëm i pro-
cedurave administrative për biznesin dhe qytet-
arin. Në këtë kuadër kërkohet përgatitja, rishi-
kimi, publikimi në kohë i procedurave të veçanta 
administrative për të qenë në përputhshmëri 
me Kodin e Ri si edhe ndërgjegjësimi i vetë insti-
tucioneve.

39  Ligji Nr. 44/2015 “Kodi i Procedurave Administrative i 
Republikës së Shqipërisë” do të hyjë në fuqi më 29 Maj 2016.

REKOMANDIM 7. 

Qëndrueshmëri e stafit dhe ngritje e 
vazhdueshme profesionale e strukturave 
të apelimit në institucione. 
Programe trajnimi të përbashkëta midis bi-
zneseve dhe administratës do të parandalonin 
mosmarrëveshjet midis palëve. Njëkohësisht 
sugjerohen edhe trajnime të vazhdueshme dhe 
të përbashkëta midis Gjykatave Administrative, 
Administratës Tatimore dhe Doganore nëpërm-
jet Shkollës së Magjistraturës me ndihmën edhe 
të shoqatave të biznesit si p.sh. Shoqata Shqip-
tare e Bankave. Kjo do të ndihmonte edhe në uni-
fikimin e praktikave si për administratën ashtu 
edhe për Gjyqësorin. 

REKOMANDIM 8. 

Unifikimi i praktikave dhe përgatitja 
e komentarëve për rastet e ngjashme 
sidomos në tatime, dogana dhe 
inspektoriate, mundësisht në 
këndvështrim sektorial si ai bankar, ago-
industri, burime natyrore, etj. 
Në këndvështrimin e bizneseve, ekspertëve dhe 
grupeve të interesit të kontaktuara nga Sekretar-
iati, unifikimi i praktikave të konsoliduara shiko-
het si një ndër elementët më të domosdoshëm, 
të cilët do të reduktonin në një masë të konsider-
ueshmë numrin e ankimeve ndaj vendimeve të 
administratës tatimore dhe përmirësimin e treg-
uesit të perceptimit të bizneseve lidhur me të. Një 
rol shumë të rëndësishëm në unifikim mund të 
luajë edhe Avokatura e Shtetit, nëpërmjet rolit 
të saj aktiv me interpretime për çështje ligjore 
me karakter përgjithësues për të gjithë admin-
istratën publike. Për këtë janë të nevojshme 

edhe ndryshime ligjore në ligjin nr. 10018 datë 
13.11.2008 “Për Avokaturën e Shtetit”.

REKOMANDIM 9. 

Përmirësim të koordinimit institucional, 
informatizim të sistemeve midis 
institucioneve të administratës dhe 
shkëmbim të informacionit, mundësisht 
elektronikisht dhe në kohë reale si p.sh. 
tatime, dogana, ZVRPP, drejtoritë e 
transportit, etj. 
Kjo do të lehtësonte biznesin nga sorollatjet, bu-
rokracitë dhe kërkimet e dokumentave zyrtare 
nëpër institucione të ndryshme. Shumë i rëndë-
sishëm në këtë aspekt është edhe bashkëpunimi 
paraprak dhe mendimi i Avokatit të Shtetit për-
para se rastet të përfundojnë në gjykatë për të re-
duktuar barrën e kostove si për biznesin dhe për 
administratën. 

REKOMANDIM 10. 

Sugjerohet që Këshilli i Ministrave 
të udhëzojë organet e administratës 
publike në varësi të tij, për procedurat që 
duhet të ndiqen në rastin e zbatimit të 
rekomandimeve të lëna nga raportet e KLSh. 
Organet e administratës publike duhet të shqyr-
tojnë me grupe pune detyrat dhe rekomandimet 
e lëna nga KLSh, duke shmangur zbatimin a prio-
ri të tyre, sidomos në rastin kur nga zbatimi i tyre 
arbitrar, cënohet siguria juridike dhe të drejta të 
ligjshme të bizneseve. Kjo do të ulte edhe kostot 
për buxhetin e shtetit, në rastin kur e drejta e bi-
zneseve do të vendosej në vend nga gjykatat dhe 
Shteti do të ishte i detyruar të dëmshpërblente 
bizneset për dëmin e shkaktuar.

REKOMANDIM 11. 

Vendimet e DAT/inspektoriateve/
DPD duhet të publikohen në mënyrë 
sistematike (duke siguruar mbrojtjen e të 
dhënave konfidenciale për aq sa është e 
mundur). 
Ky detyrim duhet të përcaktohet në mënyrë të 
qartë në legjislacionin përkatës të zbatuar nga 
këto institucione.

REKOMANDIM 12. 

Publikimi i raporteve vjetore të DPT, DPD dhe 
inspektoriateve të veçantë si edhe përfshirja 
në këto raporte vjetore edhe të rezultateve 
të ankimeve administrative dhe informacion 
mbi ecurinë e tyre në gjykatë.
Më poshtë, janë përfshirë edhe rekomandime 
të tjera konkrete të sugjeruara gjatë takimeve të 
Sekretariatit me gjykatat, nga ekspertë dhe dho-

mat e tregtisë për lehtësimin e punës së gjykat-
ave administrative apo të strukturave të apelim-
it/ankimimit nëpër institucione. 
Ndër këto rekomandime mund të përmendim: 
1. Gjykata Administrative e Apelit kur lë 

në fuqi me të njëjtin arsyetim vendimin 
e Gjykatës Administrative të Shkallës së 
Parë, të mos jetë e detyruar të bëjë zbard-
hjen e arsyetimit të plotë të vendimit, me 
përjashtim kur kjo kërkohet nga njëra prej 
palëve. Ky rekomandim do të lehtësonte 
barrën e Gjykatës Administrative të Apelit 
dhe do ta bënte më të shpejtë atë.

2. Konsultimi paraprak me bizneset lidhur me 
iniciativat ligjore dhe institucionale që i pre-
kin ato, është i domosdoshëm. Parashikimet 
e Ligjit nr. 146/2014 “Për Njoftimin dhe Kon-
sultimin Publik” duhet të zbatohen nga in-
stitucionet. Kjo do të minimizonte numrin e 
mosmarrëveshjeve administrative.

SHTOJCA 1 
TË DHËNA STATISTIKORE

 Figura 4.  Rezultate të çështjeve të shqyrtuara nga Gjykata Administrative Tiranë

Figura 6.  Raporti i ankimeve administrative ndaj masave administrative në inspektime për 2015

Burimi: Inspektoriati Qendror 

Figura 8. Raporti i çështjeve gjyqësore ndaj ankimeve të refuzuara në inspektorate për 2015

Tabela 2: Rezultate të ankimit në QKR për 2015

Lloji Numri % / totalit të cështjeve të trajtuara 
(156.241 vetëm regjistrime)

Ankime 
administrative

90 0,05 %

Procese gjyqësore: 
Palë e paditur QKR

29 0,01%

Procese gjyqësore: 
Palë e tretë QKR

21 0,01%

Totali 140 0.08%

Figura 10.  Rezultatet e ankimit administrativ në 
Drejtorinë e Përgjithshme të Doganave

Figura 12.  Rezultatet e ankimit në KPP

Figura 11.  Çështje të ndjekura nga Avokati i Shtetit

Q ëllimi i Pyetësorit është të identifiko-
jë shqetësimet konkrete të biznesit 
në marrëdhëniet me administratën 
publike dhe konkretisht gjatë pro-

cesit të ankimimit të një vendimi të administratës 
brenda juridiksionit administrativ. Analiza e 
Sekretariatit do të përqëndrohet në mekanizmat 

SHTOJCA 2
PYETËSORI I 
INTERVISTAVE ME 
AKTORËT

korrente dhe efiçencën e zgjidhjes së mosmar-
reveshjeve në juridiksionin administrativ dhe 
ofrimin e rekomandimeve praktike për të lehtë-
suar procesin brenda institucioneve publike dhe 
reduktuar barrën për biznesin për veprime të 
mëtejshme ligjore (si p.sh. sistemi gjyqësor) me 
një impakt dhe në klimën e biznesit në vend. 

Nr. Pyetje/ Çështje për diskutim Komente

1 A keni ankimuar ndonjë vendim/ 
procedure të administratës publike 
si p.sh. tatime, doganë, inspektoriat 
shtetëror, prokurime publike, etj.?
Cila ka qënë problematika konkrete 
dhe çështjet më tipike që keni paraqitur  
në ankimimin administrativ (qartësia e 
legjislacionit, arbitrariteti i trajtimit nga 
administrata publike, mosrespektimi i 
afateve, sjellja e bizneseve, mosnjohja e 
legjislacionit, informimi në kohë, etj.)

2 A është zgjidhur ankimimi brenda 
hallkave administrative apo keni qenë 
të detyruar t’i drejtoheni Gjykatës? 

3 Ndonjë vlerësim mbi kostot e 
ankimimit (koha, burime njerëzore, 
tarifa ligjore dhe kosto të fshehura).

4 A keni besim për zgjidhje të drejtë 
dhe të ndershme të ankimit brenda 
juridiksionit administrative?

5 Si e shikoni cilësinë e vendimeve të 
juridiksionit administrativ? A janë 
të argumentuara, ka bazë ligjore të 
vlefshme, dhe a janë të unifikuara? 

6 Vështirësitë që ndeshen në trajtimin 
e mosmarrëveshjeve me institucionet 
publike (barra e provës, kapacitetet 
institucionale, burokracitë, 
komunikimi, etika, etj.)

7 Listo tre rekomandimet më të 
zbatueshme për t’i adresuar në 
aspektin institucional e ligjor 
për të lehtësuar zgjidhjen e 
mosmarrëveshjeve me/brenda 
administratës. 

K y dokument pune është përgatitur nga ekspertët e 
Sekretariatit të Këshillit të Investimeve në kuadër të 
mbledhjes V të Këshillit të Investimeve (27 prill 2016), 

z. Elvis Zerva, ekspert ligjor dhe znj. Ermelinda Xhaja, eksperte 
për ekonominë, nën drejtimin e Drejtores së Sekretariatit, znj. 
Diana Leka. Një kontribut të veçantë në përgatitjen e doku-
mentit kanë dhënë ekspertët e Agjencisë Shqiptare për Zhvil-
limin e Investimeve (AIDA), znj. Mileva Meksi dhe z. Genc Celi. 
Mbështetje është ofruar nga znj. Elisa Lula, oficere adminis-
trative dhe komunikimit pranë Sekretariatit në organizimin e 
takimeve me partnerë dhe redaktimin gjuhësor të materialit. 
Falenderojmë drejtuesit e kompanive të huaja dhe vendase, 
institucionet (AIDA, BSH, MFE, INSTAT, QKB), ekspertët e pavar-
ur, dhomat e tregtisë dhe shoqatat e biznesit (FIAA, AMCHAM, 
UCCIAL, DIHA, AREA) që kontribuan në analizën për stimulimin 
e investimeve në vend. Pikëpamjet e paraqitura janë të au-
torëve dhe jo domosdoshmërisht të Këshillit të Investimeve 
apo të BERZH-it.

P asojat e krizës globale u reflektuan 
në Vendet e Ballkanit Perëndimor 
pas vitit 2008 me rënien e ndjeshme 
të rritjes ekonomikev, ku sipas të 

dhënave akoma nuk po arrin të rikuperohet në 
normën e përpara krizës (aktualisht vlerësohet 
vetëm në 2,1%1 si mesatare e rajonit për 2015). 
Ndërkohë, rritja e dobët ekonomike e ka bërë më 
të vështirë konvergjencën e standardit të jetesës 
së rajonit me BE. Të ardhurat për frymë në ven-
det e Ballkanit Perëndimor, sipas paritetit të fuq-
isë blerëse janë pothuajse sa gjysma e vendeve të 
BE-së, dhe sa një e treta e vendeve jugore të BE-
së dhe pothuajse sa një e katërta e vendeve më të 
pasura të BE-së (Sanfey, Milatovic, Kresic, 2016). 
Ekonomitë e Ballkanit Perëndimor konsid-

1  World Bank Group, South East Europe, Regular Economic 
Report, No.9 Spring 2016

erohen ende ekonomi në tranzicion2, të cilat 
kanë përjetuar një rritje të fluksit të investi-
meve të huaja direkte (IHD) për 2006 – 2014. 
Pesha mesatare e fluksit ndaj PBB-së, ka qenë 
e konsiderueshme kryesisht për Malin e Zi 
me 14%, për Shqipërinë me 8,2% dhe Serbinë 
me 7,7%. Ndërkohë, rajoni shikohet me shumë 
interes nga investitorët e huaj për avantazhet 
që mbart si: 1) perspektiva europiane; 2) stab-
iliteti makroekonomik; 3) vendndodhja gjeo-
grafike; 4) taksa të favorshme: 5) ekonomi të 
ndryshme; 6) kosto e lirë e punës, e kombinuar 
me 7) një popullsi relativisht të arsimuar3.

2  Referuar të dhënave të Bankës Botërore luhaten në 
vlerën e të ardhurës për frymë,  e vlerësuar për 2015, nga 
4029 USD për Bosnia dhe Hercegovina, në 4200 USD për 
Shqipërinë, 4900 USD për Maqedoninë, 5100 USD për Serbinë, 
në 6400 USD për Malin i Zi.
3  Peter Sanfey, Jakov Milatović and Ana Krešić, January 
2016, “How the Western Balkans can catch up” EBRD, Working 
Paper 186

HYRJE

Çështja që ngrihet për zgjidhje nga poli-
tikëbërësit dhe ekspertët është se cilat do të 
jenë burimet e rritjes në rajon? Një nga alter-
nativat mbetet tërheqja e investimeve të huaja 
të qëndrueshme në rajon në përgjigje të avan-
tazheve krahasuese të secilit vend. Ndaj, ven-
det e rajonit, përfshirë dhe Shqipërinë, kanë 
ndërmarrë politika nxitëse deri diku agresive, 
për të qenë sa më konkurruese në thithjen e in-
vestimeve të huaja. Por a janë të mjaftueshme 
vetëm këto incentiva për të thithur investime 
produktive në ekonomi?
Objekti i analizës në këtë dokument është të 
bëjë një evidentim të politikave të incentivave 
për investime në Shqipëri, në krahasim me 
vendet e tjera të rajonit, të sjellë këndvësh-
trimin e investitorëve mbi këto politika, por 
edhe shqetësimet konkrete të tyre mbi klimën 
e të bërit biznes në vend. Analiza është ndër-

marrë në bashkëpunim dhe me kontributin e 
Agjencisë Shqiptare të Zhvillimit të Investi-
meve (AIDA). 
Në konsideratë janë marrë raportet dhe 
studimet më të fundit të BERZH, OECD, 
GIZ, DIHA për klimën e investimeve dhe 
konkurrueshmërinë e Ballkanit Perëndimor 
dhe Shqipërisë në veçanti. Statistikat e shfry-
tëzuara për këtë analizë janë konsultuar edhe 
me Bankën e Shqipërisë, INSTAT, QKB4. Janë 
zhvilluar rreth 20 takime me përfaqësues të 
shoqatave të biznesit dhe kompani të mëdha 
që investojnë në Shqipëri, por edhe në vendet 
e rajonit.
 

4  Matrica e Incentivave në Shtojcën 2 e konfirmuar edhe 
me Deloitte Albania

S hqipëria në rajon paraqitet ndër ven-
det me fluksin më të lartë të investi-
meve të huaja në pesë vitet e fundit, si 
në vlerë e renditur pas Serbisë dhe në 

KONTEKSTI

raport me PBB-në e renditur pas Malit të Zi (8,7% 
të PBB-së për 2014), siç tregohet në Figurën 1.  
aFigura 1:  Fluksi i Investimeve të Huaja në vendet e 
Ballkanit Perëndimor

a) në vlerë në milionë USD    b) në përqindje ndaj PBB-së 

Referuar Bankës së Shqipërisë (BSH), stoku i 
IHD-ve në Shqipëri në fund të vitit 2014 është i 
përqëndruar në: transport dhe komunikacion 
me rreth 27% të totalit, ndërsa shërbimi financiar 
me rreth 17%, dhe industria nxjerrëse me rreth 
15%.  Nga të dhënat e BSH, fluksi i IHD-ve për 
vitin 2015 llogaritet në 881 mln EUR, nga 869 mln 
EUR në 20145. Ky fluks gjatë 2015, është përqen-
druar në industrinë nxjerrëse 39%, energjetikë 
35% dhe ndërmjetësim financiar 10%. Ndërsa 
për vitin 2014, fluksi i IHD-ve u përqendrua në in-
dustrinë nxjerrëse me rreth 58% të vlerës, trans-
porti dhe telekomunikacioni me rreth 13% dhe 
energjetika me rreth 9%. Ndërkohë, në vendet e 
rajonit panorama e shpërndarjes sektoriale të 
IHD-ve paraqitet më ndryshe. Ndërsa në Serbi, 
sektorët kryesorë të IHD-ve janë sektori finan-
ciar dhe industria përpunuese si automotive, 

5  Publikimi i Bilancit të Pagesave për tre-mujor për vitin 
2015 i Bankës së Shqipërisë

elektrike, ushqimore dhe tekstile. Në Maqedoni, 
vitet e fundit IHD-të janë në sektorin e industrisë 
automotive; në Bosnjë dhe Hercegovinë, sektorët 
me fluksin më të lartë janë industria, bankat dhe 
telekomunikacioni; ndërsa në Mal të Zi, sekto-
ri mbizotërues është turizmi. Një pjesë e mirë e 
fluksit të IHD-ve në rajon i dedikohet edhe pri-
vatizimeve të aseteve shtetërore, të cilat tashmë 
shikohen të ezauruara si mundësi për tërheqjen 
e investimeve të huaja.
Ekonomitë e rajonit paraqesin struktura të 
ndryshme, ku në Shqipëri ka një kontribut të 
rëndësishëm bujqësia në dallim nga vendet e 
tjera (Figura 2). Përsa i përket ecurisë së ek-
sportit të të mirave dhe shërbimeve ndaj PBB-së 
(Figura 3), sërish Shqiperia mbetet pas Serbisë, 
Maqedonisë dhe Malit të Zi dhe krahasueshëm 
me Bosnjë-Hercegovinën.

Figura 2.  Kontributi i sektorëve në % në PBB, 2014  Figura 3.  Eksporti i të mirave dhe shërbimeve (% PBB) 

Burimi: Të dhëna të Bankës Botërore Burimi: Të dhëna të Bankës Botërore 

Në lidhje me strukturën e të mirave të eksportu-
ara sipas nivelit të teknologjisë (Sanfey, Milatovic, 
Kresic, 2016), Shqipëria paraqet një diferencë të 
thellë me vendet e tjera, ku 90% e të mirave të ek-
sportuara janë kryesisht të profilit që kërkon intensitet 
të lartë pune dhe burime natyrore. Mesatarja e Ball-
kanit për këtë kategori produktesh është në 50% 
të të mirave të eksportuara. Kjo përbën një sfidë për 
konkurrueshmërinë e vendit kundrejt rajonit, për 
të tërhequr industri me nivel më të lartë teknolog-

jik dhe për të rritur vlerën e produkteve për treg 
të brendshëm dhe eksport. Ndërkohë, të dhënat 
e UNCTAD6 flasin për një numër shumë të ulët të 
projekteve Greenfield  në krahasim me vendet e 
rajonit, duke qenë të fundit në fokus të projekteve të 
investitorëve të huaj për 2013 dhe 2014 (Figura 4).
Nga të dhënat e fDiMarkets deri në gusht 2015, 
numri i projekteve për 2015 të njoftuara për 
Shqipërinë është 3 me vlerë investimi 118 mln 
USD dhe vende pune të krijuara 100.

6  UNCTAD që i referohet informacionit nga Financial Times 
Ltd, fDi Markets (www.fDimarkets.com)

b) Vlera e projekteve greenfield të njoftuara (mln USD)

 Burimi: UNCTAD Burimi: UNCTAD

a) Numri i projekteve greenfield të njoftuara

Vendet e rajonit, përfshirë Shqipërinë, kanë një 
kuadër ligjor mbështetës për trajtimin e investimeve 
dhe investitorëve të huaj. Ndërkohë, që janë ndër-
marrë edhe një sërë politikash incentivuese për të 
tërhequr investitorë në sektorë dhe zona të caktuara. 
Por sa i rëndësishëm është ky kuadër ligjor dhe këto 
masa për të dhënë impakt në investime në vend? 
Incentivat e investimeve përkufizohen7si avantazhe 

7  Sebastian James, “Investimet dhe incentivat fiskale dhe jo-
fiskale: Evidenca dhe implikimet e politikave”, Shërbimi Këshillues i 

të matshme ekonomike që qeveritë u ofrojnë sipër-
marrjeve të caktuara apo grupeve të sipërmarrjeve, 
me qëllim që të orientojnë investimet në sektorë apo 
rajone të caktuara ose të ndikojnë natyrën e këtyre 
investimeve. Këto përfitime mund të jenë fiskale (si 
lehtësim taksash) ose jo-fiskale (si grante, hua ose 
lehtësira rregullatore për të mbështetur zhvillimin e 
biznesit ose rritur konkurueshmërinë). 

Klimës së Investimeve të Bankës Botërore (shtator 2013)

Figura 4.  Të dhëna mbi Greenfield: 

w w w . i n v e s t m e n t . c o m . a l

Q everia Shqiptare po promovon në 
vazhdimësi sektorët prioritarë ku 
synon nxitjen e investimeve të huaja 
si: agro-biznes, energji, turizëm, TIK, 

industria e veshjeve dhe këpucëve, etj. Investimet 
në këto sektorë synohen edhe nga vendet e tjera të 
rajonit, duke qenë se shikohen si sektorë me poten-
cial të vazhdueshëm në rritje dhe si mundësi reale 
për krijimin e vendeve të reja të punës. Në vende si 
Serbia dhe Maqedonia ështe arritur tërheqja e in-
vestimeve të rëndësishme në industrinë automo-
tive. Për më tepër, Shqipëria po promovon si mun-
dësi investimesh nëpërmjet AIDA edhe sektorin e 
transportit (logjistikës) dhe Energjinë e rinovue-
shme në krahasim me Maqedoninë dhe Serbinë 
(Shtojca 1). Për të vlerësuar avantazhet në terma të 
incentivave konkrete që ofrojnë vendet e Ballkanit 
Perëndimor është përgatitur një Matricë e Incenti-

ANALIZA 
KRAHASUESE

vave e tyre, për secilin vend referuar faqeve zyrtare 
të agjencive qeveritare për nxitjen e investimeve, 
paraqitur në Shtojcën 2. Konkretisht, janë marrë në 
konsideratë disa aspekte si barra fiskale, lehtësirat 
fiskale, zonat ekonomike, lehtësira të tjera jo-fiska-
le, apo lehtësira për sektorë të caktuar, të përmb-
ledhura si më poshtë.  

1. BARRA FISKALE DHE KOSTO E PUNËS
Në lidhje me ngarkesën totale të taksave për 
biznesin, Shqipëria duket më pak tërheqëse 
në krahasim me vendet e tjera të rajonit, duke 
qënë se renditet vetëm pas Serbisë për shkallën 
më të lartë të tatimit mbi fitimin, tatimit në bu-
rim dhe kontributit social të punëdhënësit. Të 
dhënat konfirmohen edhe nga Banka Botërore, 
nëpërmjet treguesit të normës totale të taksës (% 
e fitimeve komerciale) si në tabelën më poshtë:

Tabela 1.  Norma totale e takses (% e fitimeve komerciale)8

Vendet\Viti 2009 2010 2011 2012 2013 2014 2015
ALB 43.6 40.3 38.3 38.5 31.5 31.4 36.58

BIH 25.9 22.2 23.6 23.6 22.2 23.3 23.3

KSV 28.3 16.5 15.8 15.6 15.4 15.4 15.2

MKD 13 8.1 7.5 7.4 7.4 8.3 12.9

MNE 29.9 29 24.4 21.6 21.6 21.6 21.6

SRB 31.2 33.3 33.3 33.3 33.2 38.6 39.7
Burimi: Të dhëna të Bankës Botërore 

8 Barra tatimore prej 36,5 % përbëhet nga 14,1% tatimi mbi fitimin, 18,8% tatimi mbi pagën dhe 3,8% taksat dhe tatimet e tjera;

Nga ana tjetër Shqipëria është e krahasueshme 
me Kosovën dhe B&H për pagën minimale, 
por paraqet diferencë të dukshme në pagën 
mesatare, duke e bërë vendin tërheqës për 
koston e ulët të punonjësve relativisht të kual-
ifikuar. Nga takimet me bizneset, por edhe 
nga disa anketime rezulton mungesa e fuqisë 

punëtore të kualifikuar dhe certifikuar për 
procese teknologjike specifike si  p.sh. në pro-
jekte në fushën e industrisë (naftë, gaz, TAP, 
etj.), projekte të cilave nuk iu është paraprirë 
me investime nga ana e shtetit, në shkollimin 
dhe përgatitjen profesionale të specialistëve të 
mirëfilltë.

Tabela 2.  Kosto Mujore e Punës për Punëdhënësin në EUR9

ALB9 MKD SRB MNE KSV BIH 

Paga minimale bruto 157 200 226 288 170 164

Paga mesatare bruto 357 530 500 739 360 424

Kontributi social i punëdhënësit 16.7% 0.0% 17.9% 10.0% 5.0% 10.5%

Kosto e punës për pagë minimale 183 200 266 317 179 181

Kosto e punës për pagë mesatare 417 530 590 813 378 469

Burimi: Zyrat statistikore respektive. Tabela është përpunim i Sekretariatit

9 Për Shqipërinë, paga mesatare mujore i referohet sektorit publik për 2014.

2. KRAHASIMI I INCENTIVAVE 
a. Incentivat fiskale
Vendet janë të krahasueshme në lehtësirat 
fiskale që ofrojnë, për importin e makinerive 
dhe lëndëve të para. Serbia dhe Bosnja ofrojnë 
edhe lehtësim në tatim fitim të lidhur me tregues 
specifike të shumës së investimit dhe numrit të 
punonjësve. Në lidhje me mbartjen e humbjeve 
fiskale si pjesë e incentivave fiskale, Shqipëria of-
ron mundësinë e mbartjes për 3 vjet të humbjeve, 
megjithëse modelet në rajon janë të ndryshme. 
Kemi vende që nuk ofrojnë mbartje, por edhe 
vende që ofrojnë nga 5 deri në 7 vjet si Serbia dhe 
Kosova. Mbartja e humbjeve bëhet veçanërisht e 
rëndësishme për investimet Greenfield, që para-
qesin projekte investimi të shtrira në kohë, të cilat 
kërkojnë disa vite të gjenerojnë fitime. Shqipëria 

paraqet disavantazh ndaj vendeve të rajonit, për-
sa i përket ri-investimit të fitimit, duke e tatuar me 
15%. Ndërkohë disa vende, e kanë më të ulët si 
normë ose nuk e aplikojnë ndaj pjesës së fitimit 
të ri-investuar, si rasti Maqedonisë dhe Serbisë 
kundrejt disa garancive paraprake për investime 
kapitale dhe hapjen e vendeve të reja të punës. 
Ky tatim, është konsideruar edhe nga bizneset, si 
një element që kombinuar me klimën e biznesit 
frenon investimin e fitimeve në vend dhe motivon 
transferimin e tyre jashtë për investitorët e huaj.
b. Zonat ekonomike
Zonat ekonomike në Shqipëri, Maqedoni dhe 
Serbi janë të organizuara në nivel kombëtar. 
Ndërsa Kosova dhe Bosnja mundësojnë krijimin 
dhe zhvillimin e zonave ekonomike edhe nga 
organet e pushtetit në nivel lokal. Aktualisht, 

Shqipëria nuk ka asnjë zonë aktive në dallim nga 
Serbia, që ka 12 zona në aktivitet dhe Maqedonia 
6 të tilla.  
Në lidhje me incentivat fiskale, vendet janë 
konkurruese në raport me njëra-tjetrën. Sipas 
ligjit të TEDA-ve, Shqipëria ofron edhe incenti-
va jo-fiskale, për nxitjen e punësimit duke rritur 
shpenzimet e njohura, për kualifikimin e per-
sonelit dhe kërkim & zhvillimi.
c. Incentiva jo-fiskale
Shqipëria nëpërmjet miratimit të ligjit për inves-
time strategjike, ofron një asistencë dhe proce-
durë të përshpejtuar nga AIDA, për investitorët 
strategjikë sipas përcaktimeve ligjore. Serbia 
në dallim nga vendet e tjera ofron një skemë 
më komplekse grantesh nga 150.000 EUR – 
600.000 EUR dhe reduktim të kontributit so-
cial në varësi të natyrës së investimit, numrit të 
punonjësve dhe zonave ku do investohet. Kjo 
skemë është e aplikueshme si për investitorë 
vendas ashtu edhe të huaj.

d. Incentiva sektoriale
Megjithëse është e vështirë të kemi një listë 
të plotë të të gjitha incentivave në ligjet sek-
toriale, nga diskutimet me AIDA dhe aktorë 
të tjerë njihen disa forma incentivash sek-
toriale, si paketa fason, fond mbështetje për 
NVM-të, programet për bizneset start-up, fon-
di i punësimit apo subvencionet në bujqësi. 
Nga takimet me biznesin, shumë pak prej tyre 
kanë aplikuar për ndonjë incentivë të caktuar 
dhe gjykojnë se fondet janë shumë të limitu-
ara ose ka mungesë besimi në shpërndarjen e 
drejtë të përfitimeve, si p.sh. fondi i punësimit 
nga industritë e profilit që kërkojnë intensitet 
të lartë pune. Ndërkohë në rajon, Maqedonia 
dhe Mal i ZI, ofrojnë incentiva fiskale dhe sub-
vencione të dedikuara për sektorin e turizmit, 
të cilat në kushtet kur edhe infrastruktura tu-
ristike e këtyre vendeve është më e kompletu-
ar, avantazhet për tërheqjen e investitorëve në 
këtë sektor bëhen më të larta.

N dër argumentet më të forta të 
Shqipërisë sot në tërheqjen e inves-
time të huaja, përmenden pa disku-
tim pozita e favorshme gjeografike, 

e cila paraqet potencial të lartë për zhvillim të 
investimeve në vend, kryesisht atyre me natyrë 
rajonale. Portet detare konsiderohen si një avan-
tazh i rëndësishëm në lidhje me vendet e tjera të 
rajonit, sa i përket mundësisë së lidhjes me treg-
jet ndërkombëtare. 
Shqipëria rezulton një ndër vendet me koston 
sociale më të ulët në rajon, edhe për shkak të 
pagës më të ulët në krahasim me vendet e tjera 
të Evropës Juglindore. Kjo në një farë mënyre re-
flekton nivele relativisht të ulta të produktivitetit 
të punës, që ende karakterizojnë vendin, por nga 
ana tjetër përbën një faktor nxitës për tërheqjen 
e investimeve të huaja. 
Ndërkohë, trendi i krahut të punës së kualifikuar 
(krahasuar me popullsinë në moshë pune) është 
në rritje dhe përfaqëson një burim të rëndë-
sishëm të zhvillimit ekonomik. Përmirësimi i 
performancës së krjimit të vendeve të reja të 
punës, është një tjetër tregues progresi i tregut të 
punës në Shqipëri.
Përgjatë vitit të fundit reflektohet një rritje e 

shëndetshme ekonomike, ardhur kjo si pasojë 
e një sërë reformash të reja orientuar nga mod-
eli i ri makro-ekonomik. Falë zbatimit të re-
formës makro-ekonomike dhe stabilitetit fiskal, 
Shqipëria nuk është më pjesë e hartës së riskut 
makroekonomik. Të dhënat tregojnë një rritje 
progresive të IHD-ve. Në periudhën janar - shta-
tor 2015, fluksi i IHD-ve, krahasuar me të njëjtën 
periudhë të vitit paraardhës është rritur me 15,7% 
ose e shprehur në vlerë është rritur me 100 Mil-
ionë EUR. 

1. LEGJISLACION ME OBJEKTIVA 
AMBICIOZE PËR THITHJEN E 
INVESTIMEVE TË HUAJA
Shqipëria ka adoptuar një legjislacion liberal në 
fushën e investimeve për të mundësuar rritjen 
e investimeve të huaja direke. Legjislacioni në 
fuqi nuk diskriminon investitorët e huaj, ndërsa 
politikat tatimore nuk bëjnë dallim midis inves-
timeve vendase dhe të huaja duke i vendosur in-
vestitorët në kushte të barabarta. Në vitin e fundit 
është miratuar edhe ligji “Për Investimet Strateg-
jike”, që mundëson ligjërisht që investimet e hua-
ja në sektorët më të rëndësishëm të lëvizin me 
shpejtësi dhe të shmangin pengesat e shumta jo-

GJETJE 

produktive dhe administrative që dalin përpara 
investitorëve. Për këtë arsye është parashikuar 
që AIDA, të luajë një rol më aktiv duke shërbyer 
si agjent i investitorit strategjik, përpara të gjitha 
institucioneve të tjera të administratës publike. 
Qëllimi i miratimit të ligjit është nxitja e fluksit të 
investimeve të rëndësishme në ekonomi deri më 
31 dhjetor 2018, ndërkohë që në fund të vitit 2015, 
ligji u kompletua edhe me aktet përkatëse nën-
ligjore të cilat janë miratuar10. Ligji i ri “Për Zonat 
Ekonomike” (TEDA) renditi një sërë incentivash 
fiskalë, administrative dhe ligjore11. Për më tepër, 
Qeveria ka miratuar edhe ligje sektoriale, siç janë 
Ligji 93/2015 “Për Turizmin”12, Ligji 125/2013 “Për 
Koncesionet dhe Partneritetin Publik Privat” të 
cilat kanë si qëllim nxitjen e investimeve në këto 
sektorë. Duke patur në konsideratë sa më si-
për, kuadri ligjor specifik për investimet e huaja 
mund të konsiderohet si i stabilizuar. Shtojca 3 
bën një panoramë të detajuar të legjislacionit 
kryesor për investimet në vend. 
Në krahasim edhe me vendet e rajonit konsta-
tohet se paketa e ligjeve dhe e akteve nënlig-
jore është ambicioze, serioze dhe me objektiva 
strategjike13. Megjithatë, ende nuk ka një rast 
konkret të një investitori strategjik të shpallur 
si të tillë apo një zhvillues i TEDA. Aktualisht 
numërohen dy projekte investimi strategjik të 

10  9 VKM të nxjerra në bazë dhe për zbatim të Ligjit Nr. 
55/2015
11  Incentivat në Ligjin Nr. 9789 datë 19.07.2007 (i ndryshuar) 
janë përcaktuar kryesisht në Nenin 13 të tij. Këtu mund të 
bëhen disa vërejtje lidhur me mënyrën jo shumë të thjeshtë 
të përcaktimit të këtyre incentivave, të cilat e bëjnë të 
vështirë promovimin e tyre në praktikë tek investitorët e 
huaj. Pavarësisht kësaj, ky është ligji i vetëm i cili në mënyrë 
konkrete parashikon një numër incentivash të unifikuara në 
një drejtim të caktuar.
12  Pritet dalja e VKM zbatuese të Ligjit
13  Ligji për Investimet Strategjike targeton kategori të 
investitorëve potencialë në vlera të larta sipas sektorëve 
të shpallur strategjikë Kufijtë minimalë monetarë të 
investimeve të propozuara janë të tilla të cilat synojnë rritje të 
menjëhershme të fluksit të investimeve të huaja në vend. Për 
më shumë detaje referoju Shtojcës 3.

cilat kanë aplikuar pranë AIDA, për statusin e 
investitorit strategjik. Incentivat e përcaktuara 
në legjislacion nuk kanë rezultuar për momen-
tin në një tërheqje masive dhe të rëndësishme të 
investimeve të huaja. Sekretariati zhvilloi takime 
me investitorë që ushtrojnë aktivitetin në fusha 
të ndryshmë të ekonomisë në Shqipëri dhe rajon, 
të cilët vlerësuan pozitivisht përgatitjen e kuadrit 
ligjor, por nënvizuan skepticizmin e tyre lidhur 
me efektivitetin e këtij kuadri ligjor (kufijtë mini-
malë monetarë të investimeve të propozuara për 
t’u konsideruar si strategjike janë ambiciozë, por 
të vështirë për t’u plotësuar). Për pasojë nuk do 
të jetë e lehtë tërheqja e investimeve startegjike 
në vend. Megjithatë, duke patur në konsideratë 
kohën e shkurtër të zbatimit të legjislacionit të 
mësipërm, vlerësohet se është ende herët për të 
përcaktuar efikasitetin ose jo të këtyre iniciativa-
ve ligjore.

2. INCENTIVAT DHE LEGJISLACIONI 
FISKAL I PAQËNDRUESHËM 
Konkretisht, bizneset ngrenë çështje dhe sh-
qetësime që lidhen me klimën e përgjithshme të 
biznesit me fokus në elementet e korrupsionit, 
mungesën e kapaciteteve administrative dhe 
dyshimi për ndryshimet e shpeshta në paketën 
fiskale. Nga intervistat e kryera me disa biznese, 
mungesa e parashikueshmërisë fiskale theksohet 
si një disavantazh, me vendet e rajonit për inves-
time në vend. Në përgjithësi është pranuar se ligji 
i TEDA-ve, ka renditur një sërë lehtësish fiskale14 
të rëndësishme për zhvilluesin dhe përdoruesit 
në TEDA. Megjithatë paqëndrueshmëria 
fiskale në vend dhe veçanërisht skepticizmi mbi 
mënyrën si administrata në përgjithësi, dhe ajo 

14  Në nenin 13 të Ligjit Nr. 9789 datë 19.07.2007 
parashikohen shprehimisht 10 incentiva/lehtësi fiskale.

tatimore në veçanti, zbatojnë legjislacionin15, 
mund të vështirësojnë zbatimin e incentivave në 
praktikë16 dhe të dëmtojnë qëllimin pozitiv të lig-
jit. Angazhimet e fundit publike të Qeverisë për 
ndryshime ligjore, të cilat synojnë thjeshtimin 
e procedurave për bizneset dhe jo ndryshime 
në paketën fiskale, janë konsideruar si mjaft 
inkurajuese. 

3. PERIUDHA NË DISPOZICION PËR 
MBARTJEN E HUMBJEVE FISKALE 
ËSHTË E SHKURTËR
Referuar Matricës Krahasuese të Incenti-
vave (Shtojca 2), evidentohet një dallim midis 
Shqipërisë dhe vendeve të tjera të rajonit17, në 
lidhje me periudhën në të cilën bizneset mund 
të mbartin humbjen fiskale. Legjislacioni tati-
mor shqiptar parashikon se bizneset mund të 
mbartin humbjet e tyre fiskale për një periudhë 
3 vjeçare. Ndërsa në vendet e tjera (me përjash-
tim të Maqedonisë), bizneset mund të mbartin 
humbjet fiskale për një periudhë nga 5 deri në 
7 vjet. Bizneset e kontaktuara nga Sekretariati 
theksuan se periudha e shkurtër prej 3 vjet për 
humbjet tatimore në Shqipëri, penalizon inves-
timet e reja sidomos investimet “Greenfield” apo 

15  Lidhur me problematikat në fushën tatimore përfshirë 
kuadrin ligjor dhe atë të administrimit, Sekretariati është ndalur 
më herët në mënyrë të detajuar në Dokumentat e Punës: 
“Propozime për Përmirësimin e Procesit të Kontrollit Tatimor 
në Shqipëri” (shtator 2015), “Informaliteti: Sfidë e Përbashkët 
Qeveri-Sipërmarrje” (dhjetor 2015) dhe “Për Përmirësimin e 
Mekanizmave të Zgjidhjes së Mosmarrëveshjeve midis Biznesit 
dhe Administratës Publike” (shkurt 2016). https://www.
investment.com.al/sq/kalendari-i-mbledhjeve-2015
16  Në Ligjin Nr. 9789, Nenin 13 “Lehtësitë fiskale” paragrafi 
1 pika b) parashikohet si lehtësi fiskale: “zhvilluesit dhe 
përdoruesit përjashtohen nga pagesa e 50 përqindëshit 
të normës së tatimfitimit për 5 vitet e para, nga fillimi i 
veprimtarisë së tyre në zonë”. Në kushtet e ndryshimit 
potencial (rritjes) së normës së tatim fitimit të korporatave si 
rezultat i ndryshimeve në paketën fiskale, edhe kjo incentivë 
nuk konsiderohet garanci e plotë nga investitorët.
17  Të njëjtin afat 3 vjeçar të mbartjes së humbjeve fiskale 
e ka edhe Maqedonia. Ndërsa në të gjitha vendet e tjera 
parashikohet një afat më i gjatë për mbartjen e humbjeve 
fiskale.

investime të ngjashme të cilat kanë një afat fill-
estar investimi prej më shumë se 3 vjet. Periud-
ha për investimet “Greenfield”, për të gjeneruar 
fitime është nga 3-5 vjet apo edhe më shumë, 
në varësi të aktivitetit. Në këto raste mundësia 
për të përfituar përdorimin e humbjeve fiskale 
nga vitet e mëparshme është thelbësore për këto 
biznese, në mënyrë që këto humbje të mbartura 
të kompensohen me fitimet e pritshme nga këto 
lloj biznesesh.

4. MUNGOJNË PRODUKTET 
PËRFUNDIMTARE PROMOVUESE PËR 
INVESTIME NË SEKTORË PRIORITARË 
DHE KONKURRUES

a. Nuk disponohet një inventar 
sistematik i të gjitha incentivave 
sektoriale
Sekretariati nuk ka arritur që të identifojë një listë 
shteruese të të gjitha incentivave, të ndarë dhe si-
pas sektorëve specifikë që të jetë e publikuar apo 
në dispozicion të investitorëve sipas interesit të 
tyre konkret. AIDA nuk ka arritur akoma që ta 
plotësojë ketë listë të plotë megjithë përpjekjet e 
vazhdueshme të saj, për t’u pajisur me këtë infor-
macion nga ministritë e linjës.

b. Nuk ka studime fizibiliteti në nivele 
sektoriale që t’u ofrohen paraprakisht 
investitorëve të huaj 
Investitorët që nuk vijnë me plane konkrete in-
vestimi, duhet t’u vihen në dispozicion studime 
fizibiliteti dhe projekte konkrete sektoriale. Refe-
ruar takimeve të Sekretariatit me dhomat e tre-
gtisë është vënë theksi tek interesi për investime 
në turizëm, por kërkohet që Qeveria të ofrojë një 
studim, një paketë promovuese të paktën në një 
zonë pilot për t’i adresuar investitorët, ose një re-

gjistër të zonave me prioritet zhvillimi në turizëm 
(në zbatim të ligjit të ri për turizmin). AIDA duhet 
të ketë një listë të plotë të aseteve shtetërore të 
lirë nga problemet e pronësisë për t’u vendosur 
në dispozicion të investorëve, ashtu si dhe listë 
projektesh konkrete shtetërore që kërkojnë fi-
nancim nga investitorë. Këto informacione do të 
ndihmonin AIDA, për të promovuar më së miri 
mundësitë që ofrohen për investim.  

c. Avantazhi që sjell pozita gjeografike 
e vendit në raport me vendet e tjera të 
rajonit nuk po shfrytëzohet si duhet 
Pozita gjeografike e Shqipërisë konsiderohet 
si një avantazh i rëndësishëm në lidhje me ven-
det e tjera të rajonit, sa i përket mundësisë së 
lidhjes me tregjet ndërkombëtare. Pavarësisht 
kostove më të ulëta të shërbimit, kapacitetet e 
përpunimit në infrastrukturën portuale në vend 
mbeten sërish të kufizuara si rezultat i thellësisë 
së ulët dhe i pamundësisë kësisoj për të ofruar 
shërbime përpunimi për anije të tonazhit të lar-
të. Nga ana tjetër, bizneset operuese në fushën e 
transportit nënvizojnë nevojën për investime të 
qëndrueshme në infrastrukturën portuale dhe 
respektim të kontratave konçesionare. Gjitha-
shtu evidentohen problematika sa i përket kohës 
së përpunimit, aspekteve proceduriale dhe bu-
rokratike, të cilat vonojnë qarkullimin e lirë të 
mallrave. Sistemet e inteligjencës për kontroll 
risku në autoritetet doganore, duhet të funksio-
nojnë për të mos krijuar pengesa dhe vonesa të 
paarsyeshme në transportin e mallrave. Sikurse 
është evidentuar edhe më herët nga Sekretariati, 
komisionet për skanimin e mallrave prej 22 EUR/
deklaratë doganore kanë sjellë një rritje të kosto-
ve për bizneset duke konsideruar rrugë të tjera 
transporti për bizneset e rajonit, të cilat kalojnë 
tranzit mallrat e tyre nëpërmjet Shqipërisë. 

4. INSTITUCIONE DHE ADMINISTRATË 
PROFESIONALE SI PARAKUSHT PËR 
PËRGATITJEN DHE ZBATIMIN NË 
PRAKTIKË TË INCENTIVAVE
Në takimet e zhvilluara nga Sekretariati me bi-
zneset e veçanta dhe shoqatat e biznesit u nën-
vizua se: “incentivat janë tregues të rëndësishëm 
për tërheqjen e investimeve të huaja, por nuk janë 
faktori vendimtar mbi bazën e të cilëve investitorët 
vendosin të kryejnë investime në vend”. Shqetësime 
u shprehën nga sektori privat lidhur me sa më 
poshtë:

a. Institucionet dhe administrata, 
jo gjithmonë me frymë pozitive ndaj 
biznesit
Me gjithë përmirësimet e kryera, bizneset kanë 
ankesa të vazhdueshme për burokraci të tepërt të 
administratës dhe për performancë të ngadaltë 
dhe larg ritmit të kërkuar prej tyre. Ka mjaft raste 
të vonesave në përgjigjet ndaj bizneseve, apo py-
etje të bizneseve të cilat ngelen pa përgjigje nga 
administrata. Mungesa e transparencës dhe in-
terpretime të diskutueshme diskrecionare të lig-
jeve dhe akteve nënligjore nga ana e autoriteteve 
kompetente, perceptohet nga bizneset si një 
tregues i fortë i korrupsionit. Një nga çështjet 
kryesore që u ngrit nga bizneset e intervistuara 
janë marrëdhëniet me administatën publike, e 
cila duhet të jetë më e ndjeshme ndaj nevojave të 
biznesit, më e përgjegjshme dhe e gatshme për 
bashkëpunim dhe informacion.

b. Mungesa e koordinimit midis 
institucioneve - barrë për bizneset 
Në mënyrë të përsëritur, sektori privat thekson 
me forcë mungesën e shkëmbimit të informa-
cionit midis administratës tatimore dhe asaj 
doganore, që përkthehet në kosto për bizneset. 

Bizneset vlerësojnë se duhet të ulet barra admin-
istrative nëpërmjet uljes së numrit të deklarat-
ave dhe vërtetimeve që i kërkohen bizneseve. 
Informacioni i shkëmbyer midis administratës 
tatimore dhe asaj doganore duhet të bëhet el-
ektronikisht dhe jo t’i lihet biznesit barra për 
të vërtetuar aktet e administratës. Udhëzimi i 
TVSH-së18 parashikon disa burokraci të tepru-
ara në lidhje me specifika të caktuara për trans-
portin ndërkombëtar që trajtohet si shërbim me 
0% TVSH. Konkretisht, operatorët në fushën e 
transportit ndërkombëtar, për të vërtetuar kry-
erjen e shërbimeve të transportit me 0% TVSH, 
në bazë të udhëzimit duhet që të disponojnë një 
numër të madh vërtetimesh, autorizimesh dhe 
regjistrimesh, si dokumenta justifikues për qël-
lime tatimore. Ndërkohë, mungesa qoftë edhe e 
njërit prej këtyre dokumentave, marrja e të cilave 
nuk varet vetëm nga operatori i transportit, por 
edhe nga tatimpaguesi i huaj i vendosur jashtë 
territorit të Republikës së Shqipërisë (ku p.sh. 

18  Udhëzimi Nr. 6 datë 20.01.2015 “Për Tatimin mbi Vlerën e 
Shtuar”

disa lloj vërtetimesh mund të mos lëshohen nga 
institucionet e vendit të huaj sipas formatit të 
kërkuar nga udhëzimi), rrezikon njohjen e shër-
bimit të transportit si të tatueshëm me 20%. Kjo 
krijon vështirësi administrative për biznesin, 
duke konsideruar volumin e operacioneve me 
biznese vendase dhe të huaja, si edhe e ekspozon 
atë ndaj kostove të tjera. 

c. Mungesa e ndërsjelltë e 
transparencës dhe e bashkëpunimit 
administratë-biznes 
Në takimet e shumta të Sekretariatit me sektorin 
privat, vazhdon të ndihet nga ky i fundit një klimë 
mosbesimi ndaj administratës publike dhe mun-
gesë vullneti për konsultim dhe bashkëpunim. 
Bizneset kërkojnë më shumë fleksibilitet dhe 
mirëkuptim nga administrata, kryesisht tran-
sparencë në veprimet e saj dhe mundësisht përf-
shirje paraprake në hartimin e akteve nënligjore 
të cilat kanë impakt direkt mbi to. 

w w w . i n v e s t m e n t . c o m . a l

REKOMANDIM 1. 

MBI INCENTIVAT

1. AIDA me mbështetjen e Ministrisë së Zh-
villimit Ekonomik, Tregtisë, Turizmit dhe 
Sipërmarrjes (MZHETTS) dhe në koordinim 
me ministritë e linjës të përgatisë një inven-
tar të gjithë incentivave që ofron legjislacioni 
shqiptar mbi investimet dhe sektorët për t’u 
publikuar në faqen e saj të internetit. 

2. Të vlerësohet nga Ministria e Financave 
në diskutim me grupet e interesit, mundë-
sia për të mos tatuar atë pjesë të fitimit që 
planifikohet nga bizneset për ri-investime, 
si një masë e kërkuar nga bizneset dhe që 
shikohet si nxitëse për investitorët aktualë, 
vendas dhe të huaj. Dhënia e incentivave 
fiskale për ri-investimet, është një praktikë 

e njohur ndërkombëtare. Nëse një biznes 
apo një investitor i huaj, për vitin ushtrimor 
rezulton me fitim (aktualisht menjëherë i 
tatueshëm në masën 15%), do të ishte më i 
interesuar të ri-investonte dhe të zgjeronte  
aktivitetin, nëse shumat e ri-investuara nuk 
do të ishin objekt i taksave dhe tatimeve. Në 
lidhje me këtë, kërkohet një analizë e disku-
tim më i gjerë lidhur me efektet, mënyrën e 
zbatimit dhe kapacitetet e administratës dhe 
bizneseve për monitorimin e destinacionit të 
ri-investimeve. Të vlerësohet nga Ministria e 
Financave, në diskutim me grupet e intere-
sit, shtrirja e periudhës së mbartjes së humbjeve 
tatimore mbi 3 vjet. Kjo do të jetë në favor jo 
vetëm për investimet fillestare me kapital të 
lartë, por do të kontribuojë edhe në rritjen e 
konkurrencës se Shqipërisë në tërheqjen e 

REKOMANDIME

IHD-ve, duke pasur parasysh se vendet fqin-
je, vendosin në dispozicion të bizneseve për 
këtë qëllim, një periudhë minimale prej 5 
vjetësh.

3. Për sektorët të cilët kërkojnë intensitet të lar-
të pune si BPO19, ku ka lëvizje të shpeshta të 
punonjësve dhe kosto të larta për trajnimin 
e tyre fillestar, të vlerësohen nga Ministria e 
Punës, ndërhyrjet ligjore për të mundësuar 
që sipërmarrësit në këtë sektor, të mos pagua-
jnë kontribute për sigurime shoqërore dhe shën-
detësore për muajin e parë (periudha e trajnim-
it), si dhe për punonjësit e ardhur rishtaz. Kjo 
kosto të përballohet nga shteti, si një incen-
tivë direkte për këtë sektor që vlerësohet se 
krijon një xhiro rreth 500 milion EUR20 (rreth 
5% e PBB-së) dhe një numër të punësuar-
ish rreth 40 mijë vetë, kryesisht të rinj të 
sapodiplomuar. Mbështetje nga AIDA për 
promovimin e sektorit të BPO-ve, në tregjet 
ndërkombëtare është e vlerësueshme. Nga 
ana tjetër, shteti mund të vendosë në dispo-
zicion të këtyre sipërmarrjeve ambjente dhe 
ndërtesa të cilat i disponon, me qëllim shfry-
tëzimin e tyre për qëllime trajnimi, zhvillimi 
të stafit, etj.

4. Ministria e Punës dhe Çështjeve Sociale ash-
tu si dhe Shërbimi Kombëtar i Punësimit të 
vendosë në dispozicion të AIDA-s, skemat e 
qarta të formave mbështetëse që shteti ofron 
për investitorët (sipas sektorëve të investi-
mit). Skemat aktuale funksionojnë në bazë 
aplikimi. AIDA duhet të jetë e mirë-informuar 
mbi procedurat. 

5. Përgatitja e produkteve promovuese sekto-
riale dhe studimeve të fizibilitetit nga AIDA 

19  Nënkontraktimi i proceseve të biznesit (ang: business 
process outsourcing)
20  Referuar nga Albania Outsourcing Association (AOA)

me mbështetjen e MZHETTS, duke filluar 
paraprakisht me zona pilot ose sektorë pilot. 
Një sektor që paraqet interes të veçantë dhe 
kërkon angazhim nga shumë institucione, 
për përgatitjen e një produkti promovues 
është industria automotive. Interesi i kësaj 
industrie lidhet me disa arsye si trendi i pro-
jekteve të investimeve në rajon në vitet e fun-
dit, avantazhet që ofron Shqipëria në krahun 
e lirë të punës, afërsisë me tregjet europiane, 
përjashtimi i taksave për eksport, etj. Ndaj 
kërkohet dhe finalizimi sa më shpejt i bazës 
së të dhënave dhe dosjeve të plota të pronave 
shtetërore, si dhe i studimeve të fizibilitetit 
për t’u vendosur në dispozicion të AIDA-s. 

6. Përmirësimi i informacionit të ofruar nga 
AIDA, nëpërmjet faqes së internetit për in-
vestitorët—kryesisht ofrimi i të dhënave se-
ktoriale dhe një baze të dhënash me listën e 
vendeve/ambiente konkrete për investime. 
Rritja e burimeve në dispozicion të AIDA, në 
funksion edhe të përmbushjes së detyrimeve 
që rrjedhin prej ligjit “Për Investime Strateg-
jike”.

7. Të konkretizohet kontributi i Ministrive për 
të vënë në dispozicion të AIDA-s periodikisht 
burimet.

 » Në përgatitjen e një inventari të të gjithë 
incentivave që ofron legjislacioni shqip-
tar mbi investimet dhe sektorët për t’u 
publikuar në faqen e saj të internetit.

 » MZHETTS duhet të vërë në dispozicion 
bazën e integruar të të dhënave mbi asetet 
publike nën administrim të saj, me qëllim 
promovimin e mundësive për investim 
nga AIDA.

 » Ministritë e linjës duhet të vënë në dis-
pozicion të dhëna sektoriale, me qëllim 
hartimin e broshurave informuese dhe 

promovuese sektoriale nga AIDA.
 » Ministritë e linjës duhet të vënë në dis-

pozicion informacion mbi projekte konk-
rete investimi, mbi të cilat secila ministri 
është iniciatore apo përgjegjëse, me qël-
lim promovimin e këtyre projekteve tek 
investitorë të cilët nuk vijnë me plane 
konkrete investimi.

 » Secila ministri (apo institucion varësie 
kompetent) duhet t’i mundësojë AIDA-s 
informacion të detajuar mbi të gjitha hapat 
dhe hallkat administrative (leje/licenca/
autorizime), të cilat nevojiten për të re-
alizuar një investim sipas sektorit nën 
kompetencë. Ky informacion nevojitet që 
të krijohet një flow-chart të qartë për seci-
lin sektor (afate, procedura, leje). Ky “flow 
chart” i vjen në ndihmë jo vetëm zbatimit 
të LIS por e shndërron AIDA-n në një “dri-
tare unike” dhe për investimet jo-strateg-
jike pasi disponimi i një harte të qartë pro-
cedurash dhe dokumentacioni për çdo 
sektor i vjen në ndihmë çdo investimi. Për 
më tepër, analizimi i këtij flow-chart në një 
moment të dytë, i jep mundësinë AIDA-s 
së bashku me institucionet e tjera kom-
petente, për të identifikuar problematika 
dhe për të sugjeruar rekomandime.

8. Parashikime ligjore për t’u krijuar mundës-
inë efektive bashkive të reja në kuadër edhe 
të reformës administrative-territoriale, për të 
hartuar dhe zhvilluar zonat e tyre ekonomike 
në varësi të aseteve dhe burimeve që dispo-
nojnë. Rekomandohet që autoritetet lokale 
të zbatojnë detyrimin për raportim periodik 
(një herë në 6 muaj) mbi listën e aseteve/zo-
nave nën administrim të tyre tek MZHETTS. 
Ky proces ndihmon përditësimin e regjistrit 
në nivel kombëtar.

REKOMANDIM 2. 

MBI KLIMËN E INVESTIMEVE

9. Një rishikim themelor i legjislacionit tatimor 
me qëllim reduktimin e burokracive dhe 
stabilizimin e tij është një kërkesë e vazh-
dueshme e biznesit, por edhe një sipërmarrje 
që kërkon një kompromis politik. Konsultimi 
dhe përfshirja e mendimeve të biznesit që në 
hapat e parë të hartimit për paketën fiskale 
është domosdoshmëri. Sikurse është nën-
vizuar edhe më herët nga Sekretariati, Ligji 
nr. 146/2014 “Për Njoftimin dhe Konsultimin 
Publik” duhet të zbatohet me përpikmëri nga 
administrata. Ndryshimi i frymës së admin-
istratës sidomos asaj tatimore dhe doganore 
në marrëdhëniet me biznesin rrit besimin 
tek institucionet. 

10. Pronësia mbetet problem për ata që duan të 
investojnë dhe kërkojnë sipërfaqe të mëdha 
të lira, sidomos në bujqësi dhe turizëm. Re-
komandohet nga bizneset, për shkak të in-
teresit të lartë që kanë investitorë të huaj të 
fuqishëm, krijimi i zonave pilot për investime 
në turizëm me plane zhvillimore ekonomike 
dhe urbanistike.

11. Krahu i punës megjithëse është i lirë, ren-
dimenti është shumë i ulët në krahasim 
me vendet e rajonit. Duhet t’i jepet prioritet 
zhvillimit të forcës së punës, sidomos në 
sektorët që kanë potencial si turizmi, hidro-
karbure, burime natyrore. Krijimi i forcës 
punëtore të kualifikuar dhe të certifikuar 
për procese teknologjike specifike, kërkon 
investime nga ana e shtetit në shkollimin 
dhe përgatitjen profesionale të specialistëve 
të mirëfilltë—një hap i domosdoshëm për t’i 
paraprirë projekteve të mundshme strateg-
jike.

Agrikulturë/ Industri Ushqimore Y Y Y Y Y Y Y Y

Automotive Y Y Y Y Y

Shërbime Biznesi Y Y Y

Industri Kimike Y

Ndërtim Y Y

Elektronikë Y Y Y

Energji Y Y Y Y

Shërbime Financiare Y Y

Shëndetësi Y

TIK Y Y Y Y Y Y Y

Logjistikë Y Y Y

Ndërtim makinerish Y Y

Përpunim Metalesh Y Y Y

Miniera Y Y Y

Farmaceutikë Y Y

Përpunim i  gurëve dekorativë Y

Tekstile Y Y Y Y

Turizëm Y Y Y Y Y Y

Përpunim Ushqimor Y Y

SHTOJCA 1
Sektorët Prioritarë të Agjencive 
Promovuese të Investimeve

SHTOJCA 2
Matrica krahasuese e incentivave për 
investime në vendet e ballkanit perëndimor

BARRA FISKALE
Norma e Fitimit 
të Korporatave

15% 10% 15%
Përjashtim nga 
tatimi mbi fiti-
min për investi-
torët e mëdhenj 
që investojnë 
më shumë sesa 
1 miliard RSD 
në asete dhe 
punësojnë mbi 
100 punonjës.

9% 10 % 10%

1. TË PËRBASHKËTA: 
1. Marrëveshje të Tregtise se Lirë si CEFTA dhe EFTA
2. Marrëveshje të Shmangies së Taksimit të Dyfishtë me shumë shtete 
3. Kuadër Ligjor për Investimet dhe Mbrojtjen e Investimeve te Huaja

INCENTIVA SHQIPËRIA MAQEDONIA E 
VERIUT

SERBIA MALI I ZI KOSOVA BOSNJA DHE 
HERCEGOVINA

Norma e tatimit 
në burim për 
interesat

15% 10% për jo 
rezidentët 
përveçse kur 
marrëveshja 
për eliminimin 
e tatimit të dy-
fishtë parashi-
kon një normë 
më të ulët 

Interesat e 
paguar jorezi-
denteve janë 
subjekt i tatimit 
në burim prej 
20% përveçse 
kur parashiko-
het ndryshe në 
Marrëveshtjet 
për shmangien 
e tatimit të dy-
fishtë. 

9% për kom-
panitë jo rezi-
dente dhe 5 % 
për individët jo 
rezident përveç 
rasteve kur 
parashikohet 
ndryshe nga 
marrëveshtjet 
për shmangien 
e tatimit të dy-
fishtë.

10 % 10 %

Tatimi mbi 
të ardhurat 
personale

0%/13%/23% 10% • Të ardhurat 
nga punësimi 
dhe të ardhurat 
nga biznesi 
10%; 

• Të ardhurat 
nga të drejtat 
e autorit dhe të 
ardhurat nga 
qiratë 20%; 

• Të ardhurat 
nga kapitali 
15% duke 
përjashtuar nga 
tatimi shitjet e 
aseteve që kanë 
qenë në pronësi 
të shitesit për 
mbi 10 vjet.

9%
për të ardhurat 
nga punësimi 
mbi 720 Euro 
neto/muaj, 
norma tatimore 
është 11%
Për pagat e 
punonjësve të 
start up (përveç 
sektorit të agri-
kulturës, pesh-
kimit, transport, 
ndërtimit të 
anijeve) janë 
të përjashtuara 
nga tatimi per 
8 vjet deri në 
shumën totale 
200,000 Euro.

Progresive
0%/4%, 8%, 
/10%

10%

Kontributi social 
i punëdhënësit

16,7% 0% 17,9% 10%
Baza maksimale 
për kontributet 
është 50.000 
EUR në një vit 
kalendarik.

5% + 10% vull-
netare

10,5%

Kontributi social 
i punëmarrësit

11,2% 27% 19,9% 24% 5% + 10% 
vullnetare

31%

INCENTIVA SHQIPËRIA MAQEDONIA E 
VERIUT

SERBIA MALI I ZI KOSOVA BOSNJA DHE 
HERCEGOVINA

TVSH 20% 18% normë 
standarte
5% normë 
e reduktuar 
(ushqime, 
kompjutera, 
programe 
kompjuterike, 
sisteme termike 
diellore, shitja e 
parë e ndërte-
save të banimit)

20%
10% për ush-
qime bazike 
dhe shërbime 
publike

19% Tatim-pa-
guesit me të 
ardhura mbi 
18.000 EUR 
është subjekt 
TVSH.
7% për ushqime 
bazë, barna, 
libra, sherbime 
publike dhe 
transport.
0% TVSH për 
transport ndër-
kombëtar

Norma stan-
darde e TVSH-
së është 18% 
për subjektet 
me te ardhura 
mbi 30.000 
EUR. 
Aplikohet norma 
e reduktuar prej 
8% për fur-
nizimet e ush-
qimeve bazëe 
brenda vendit 
dhe në import.

17%

Humbjet 
Tatimore

Mbarten 3 vite 
rresht

Humbjet mund 
të mbarten për 
3 vite rresht

Mbarten 5 vite 
rresht

Humbjet tati-
more, përfshi 
humbjet kap-
itale, mund të 
mbarten për 5 
vite rresht.

Mbarten deri në 
7 vite rresht

Humbjet mund 
të mbarten për 
5 vite rresht

Rimbursimi i 
TVSH

I menjëhershëm 
ose nga 30 – 60 
ditë

Rimbursimi i 
TVSH-së, bëhet 
menjëherë 
brenda 30 
ditëve nga 
dorëzimi i 
deklaratës 
tatimore.

Investitori i huaj 
nuk duhet të 
paguajë çdo po-
rosi në mallrat e 
eksportuara, por 
ka për detyrë të 
paguajë TVSH-në 
shkallë 0%, sipas 
Ligjit për TVSH-në. 
Kjo do të thotë se 
investitori i huaj që 
ka paguar TVSH 
për lëndët e para 
dhe në momentin 
kur ai eksporton 
produkte të për-
funduar nuk do 
të paguajë TVSH, 
duke pasur të dre-
jtën për kompen-
simin e TVSH për 
lëndët e para.

Çdo tre muaj 
për furnizime 
vendore nëse 
kreditimi është 
mbartuar 3 
muaj rresht dhe 
në fund të mua-
jit të tretë vlera 
e kreditimit ka-
lon 3.000 EUR.
Në eksporte 
çdo muaj, nëse 
kreditimi është 
mbi 3.000 euro

INCENTIVA SHQIPËRIA MAQEDONIA E 
VERIUT

SERBIA MALI I ZI KOSOVA BOSNJA DHE 
HERCEGOVINA

V

INCENTIVA KONKRETE
1. Fiskale Përjashtuar 

nga TVSH në 
import: 1. mak-
ineri dhe paisje 
bujqësore, 
makineri për-
punim aktiv dhe 
agro-biznes;
2. makineri të 
dedikuara për 
investime ≥ 
360.000 EUR 

Përjashtim 
taksa do-
ganore importin 
e lëndëve 
të para dhe 
gjysëm të 
gatshme të 
destinuara për 
eksport.

Përjashtim nga 
tatim fitimi për 
investitorët për 
një periudhë 
10 vjeçare, 
nëse:
• ata investojnë 
në asetet fikse 
me një shumë 
që tejkalon rreth 
9 milion €, dhe
• të kenë të 
punësuar të 
paktën 100 
punëtorë të 
deklaruar
Përjashtim 
taksa do-
ganore importin 
e lëndëve 
të para dhe 
gjysëm të 
gatshme të 
destinuara për 
eksport dhe 
në importin e 
makinerive dhe 
pajisjeve për 
investitorët e 
huaj. 

Përjashtim nga 
tatim fitimi për 
3 vitet e para i 
jepet kompanive 
të angazhuara 
në aktivitetet e 
prodhimit në një 
zonë të pazhvil-
luar. (Kjo incen-
tivë nuk është 
e zbatueshme 
në sektorët 
e bujqësisë, 
të transportit, 
të ndërtimit 
të anijeve, të 
çelikut dhe të 
peshkimit.)

Përjashtim nga 
TVSH në import 
për:
Mallrat që për-
punohen për qël-
lime eksporti;
Pajisjet e IT-së; 
Makineritë për 
prodhim;
Lëndët e para që 
futen në process 
prodhimi;  
Përjashtim 
nga taksat 
doganore për 
lëndët e para 
dhe makineritë 
në prodhim.
Kthimi i ak-
cizës për lëndë 
djegëse të harx-
huara në proces 
prodhimi
Shpenzime të 
zbritshme për 
qëllime të Tati-
mit të Fitimit të 
Korporatave:
Shpenzimet e 
përfaqësimit deri 
në 10% të fitimit 
para tatimit, plus 
10% të tjera për 
sponsorizime. 
Shpenzim i zbrit-
shëm prej 10% 
përtej shpenzimit 
të zhvlerësimit 
për makineritë e 
reja prodhuese 
në vitin e parë 
kur makineria 
është futur në 
përdorim

Reduktim me 
30% të taksës 
së fitimit kur 
investojnë në 
pajisje prodhimi 
më shumë se 
50% të fitimeve 
korrente. 
Redukim me 
50% të tatimit 
të fitimit kur 
investon nga 
fondet e veta 
10 mln EUR në 
mënyrë të vazh-
dueshme në 5 
vite, jo më pak 
se 2 Mln EUR 
vitin I-rë.
Konsiderohen 
shpenzime të 
zbritshme për 
qëllime tati-
more dyfishi i 
pagës bruto të 
punonjësve të 
rinj me kusht 
që kohëzgjatja 
e kontratës së 
punës të jetë 
minimumi 12 
muaj me kohë 
të plotë dhe 
punonjësi i ri 
të mos ketë 
punuar më parë 
më të njëjtin ta-
tim-pagues në 
5 vitet e fundit.

2. Zonat 
Ekonomike

3 zona në 
proces

15 Zona 
Ekonomike, 3 
plotësisht funk-
sionale (Shkup 
1, Shkup 2 dhe 
Shtip) 1 është 
duke kaluar 
nëpër procedura 
të PPP (Tetovë)
11 të tjerë 
në faza të 
ndryshme të 
zhvillimit

14 zona të 
miratuara, 12 
zona operative 

N/A

Incentiva 
fiskale brenda 
Zonave 
Ekonomike

1. 50% e tatim-
it te fitimit per 5 
vitet e para. 
2. Hyrja-dalja e 
mallrave sipas 
dispozitave të 
kodit doganor.
3. Shpenzime 
të zbritshme 
20% e kapitale 
vjetore për tre 
vitet e para.
4. Furnizimi i 
mallrave shqip-
tare në zonë, 
konsiderohet 
si furnizim 
eksporti me 
shkallë zero.
5. Zhvilluesi 
përjashtohet 
nga taksa e 
ndikimit në in-
frastrukturë 
6. Ndërtimet 
përjashtohen 
nga taksa e 
pasurisë së 
paluajtshme për 
5 vite.
7. Zhvilluesi 
dhe përdoruesi 
përjashtohen 
nga taksa e ka-
limit të pronë-
sisë.

1. Përjashtimi nga 
tatimi mbi fitimin 
për një periudhe 
deri në dhjetë vjet 
nga dita e fillimit 
të aktivitett në 
TIDZ. Në mënyrë 
që të shfrytëzojnë 
plotësisht këtë për-
jashtim të taksave, 
investitori duhet 
ta kete filluarë 
aktivitetin e biznesit 
jo më shumë se dy 
vjet pas marrjes së 
vendimit zyrtar për 
fillimin e punës në 
TIDZ.
2. Përjashtimi 
nga tatimi mbi të 
ardhurat perso-
nale mbi pagat e 
punonjesve, pava-
resisht numrit të të 
punesuarve, për 10 
vjeçarin e parë të 
aktivitetit në TIDZ;
3. Përjashtimi nga 
TVSH i furnizimeve 
të mallrave dhe 
shërbimeve, përveç 
shitjeve tek kon-
sumatori përfun-
dimtar që kryhen 
brenda zonës 
ekonomike. 
4. Përjashtim nga 
tatimi mbi vlerën e 
shtuar të importit 
të mallrave që do 
të dërgohen në një 
zonë ekonomike, 
me kushtin që mos 
të shiten për kon-
sum final.
5. Zbritjet nga  
tatimi mbi të 
ardhurat e përg-
jithshme vjetore. 
Një kompensim 
personal vjetor në 
shumën 87.228 
denarë ose 7269 
denarë (përafër-
sisht €117) në 
muaj mund të 
zbriten nga paga. 
Kompensimi i nën-
shtrohet indeksimit 
vjetor.

1. 0% TVSH 
për mallrat 
dhe shërbi-
met brenda 
zonave të 
lira dhe për 
ato që hyjne 
në zonë.

2. Furnizimi 
me energji 
dhe gaz me 
0% TVSH.

3. Hyrja dhe 
dalja e 
mallrave 
përjashtuar 
nga pagesa 
doganore

4. Përjashtim 
nga taksat 
lokale

N/A
Përjashtim nga 
TVSH në impor-
tin e mallrave.

Përjashtim 
nga detyrimet 
doganore për 
importimin e 
paisjeve për 
prodhim.
 

INCENTIVA SHQIPËRIA MAQEDONIA E 
VERIUT

SERBIA MALI I ZI KOSOVA BOSNJA DHE 
HERCEGOVINA

INCENTIVAT PËR NXITJEN E
INVESTIMEVE: SHQIPËRIA PËRBALLË
VENDEVE TË BALLKANIT PERËNDIMOR

156 157



V

Incentiva 
jo-fiskale 
brenda Zonave 
Ekonomike

1. Shpenzimet 
për paga dhe 
kontribute 
shoqërore të 
punëdhënësit 
njihen 150% të 
vlerës gjatë vitit 
të parë fiskal. 
Shpenzimet 
shtesë për pagat 
në vitet në vijim 
njihen si shpen-
zime me 150% 
të vlerës. 
2. Kosto tra-
jnimi njihen 
shpenzime me 
dyfishin e vlerës 
për 10 vite. 
3. Shpenzime 
për kërkim  & 
zhvillim njihen 
me dyfishin e 
vlerës për 10 
vite.

-  

3. Incentiva 
jo-fiskale 

Procedurë e 
asistuar nga 
AIDA sipas 
sektorëve dhe 
vlerës së in-
vestimit:
1. Energjitikë 
dhe miniera, 
transport, in-
frastrukturë, 
komunikime 
elektronik, 
mbetje urbane, 
për investime ≥ 
30 mln EUR;
2. Turizëm min 
80 vende te reja 
pune, TEDA ≥ 5 
mln EUR;
3. Bujqësi dhe 
peshkim ≥ 3 
mln EUR dhe 
min 50 vende të 
reja pune;
4. Zona me 
përparësi 
zhvillimi ≥ 1 
mln EUR dhe 
min 150 vende 
pune.

Reduktim i 
kontributit të 
punëdhënësit 
për punësime 
të reja për 
periudhën 1 
Korrik 2014-31 
Dhjetor 2017:

- 1-9 punësime 
të reja, 65 % 
ulje

- 10-99 punë-
sime të reja, 
70 % ulje

- Mbi 10 punë-
sime të reja, 
75 % ulje.  

Vlerësohet se 
kjo redukton 
shpenzime 
paga për 
punëdhënësin 
në 20%.

INCENTIVA SHQIPËRIA MAQEDONIA E 
VERIUT

SERBIA MALI I ZI KOSOVA BOSNJA DHE 
HERCEGOVINA

Incentiva 
jo-fiskale 
brenda Zonave 
Ekonomike

1. Shpenzimet 
për paga dhe 
kontribute 
shoqërore të 
punëdhënësit 
njihen 150% të 
vlerës gjatë vitit 
të parë fiskal. 
Shpenzimet 
shtesë për pagat 
në vitet në vijim 
njihen si shpen-
zime me 150% 
të vlerës. 
2. Kosto tra-
jnimi njihen 
shpenzime me 
dyfishin e vlerës 
për 10 vite. 
3. Shpenzime 
për kërkim  & 
zhvillim njihen 
me dyfishin e 
vlerës për 10 
vite.

-  

3. Incentiva 
jo-fiskale 

Procedurë e 
asistuar nga 
AIDA sipas 
sektorëve dhe 
vlerës së in-
vestimit:
1. Energjitikë 
dhe miniera, 
transport, in-
frastrukturë, 
komunikime 
elektronik, 
mbetje urbane, 
për investime ≥ 
30 mln EUR;
2. Turizëm min 
80 vende te reja 
pune, TEDA ≥ 5 
mln EUR;
3. Bujqësi dhe 
peshkim ≥ 3 
mln EUR dhe 
min 50 vende të 
reja pune;
4. Zona me 
përparësi 
zhvillimi ≥ 1 
mln EUR dhe 
min 150 vende 
pune.

Reduktim i 
kontributit të 
punëdhënësit 
për punësime 
të reja për 
periudhën 1 
Korrik 2014-31 
Dhjetor 2017:

- 1-9 punësime 
të reja, 65 % 
ulje

- 10-99 punë-
sime të reja, 
70 % ulje

- Mbi 10 punë-
sime të reja, 
75 % ulje.  

Vlerësohet se 
kjo redukton 
shpenzime 
paga për 
punëdhënësin 
në 20%.

Procedurë 
e veçantë 
miratimi nga 
Qeveria dhe 
shpronësim 
për:
1. investime ≥ 

50 mln EUR 
për sektorët 
më sipër;

2. për inves-
time ≥ 10 mln 
EUR dhe 600 
vende pune 
në zonat me 
përparësi zh-
villimi;

3. Për çdo in-
vestim ≥ 100 
mln EUR.

Grante 
shtetërore për 
investimet edhe 
nga investitorë 
të huaj, projekte 
greenfield dhe 
brownfield 
në sektorin e 
manifakturës 
dhe për tregti 
ndërkombëtarë 
që variojnë nga 
150.000 EUR 
deri në 600.000 
EUR e kostos 
së investimit 
ose mbulimi 
i kostove të 
punësimeve të 
reja në lidhje 
me investimin 
për një përiudhë 
2-vjeçare.
Ndarja e fond-
eve sipas krit-
ereve:  
1. Nivelit të 

zhvillimit 
ekonomik të 
rajoneve;

2. Vendeve të 
punës te 
reja nga Min 
20 – 50 sip-
as rajoneve.

Për sektorët 
me intensitet 
të lartë pune, 
grantet mund të 
rriten progresiv-
isht (me 10%, 
15%, 20%) për 
punësime të 
reja (mbi 200, 
500 dhe 1000). 

INCENTIVA SHQIPËRIA MAQEDONIA E 
VERIUT

SERBIA MALI I ZI KOSOVA BOSNJA DHE 
HERCEGOVINA

VENDEVE TË BALLKANIT PERËNDIMOR

4. Incentiva 
Sektoriale

Bujqësia 

66 vende në 
dispozicion në 6 
komuna
• Çmimi i ofer-
tave Fillimi prej € 
1 / m²
• Çmimi i ofer-
tave Fillimi prej € 
0,1 / m² për 99 
vit qira
• Madhësia me-
satare lokacioni: 
3.000 m² - 4.000 
m²
• Ndihma 
shtetërore në 
formën e bash-
këfinancimit në 
dispozicion

Tatimi mbi të 
ardhurat: Për 
personat që 
kryejnë aktivitet 
bujqësor si pro-
fesion primar, 
përjashtimet e 
taksave në vijim 
janë të lejuara: 
• Deri në 
300.000 denarë 
(të ardhura), ata 
kanë të lejuara 
100% shpenzime  
shpenzimeve të 
standardizuara 
dhe 
• Nga 300.001 
deri në 
1.300.000 dinarë 
(të ardhurave), 
ata janë të lejuar 
80% të shpen-
zimeve të stan-
dardizuara. 
Për personat që 
kryejnë veprim-
tarinë bujqësore 
si profesion sht-
esë, shpenzimet 
e standardizuara 
janë përcaktuar 
në shumën prej 
80% nga të 
ardhurat e real-
izuara.

a) Pagesa 
direkte nga 
80.000 EUR – 
160.000 EUR. 

b) Incentiva të 
dedikuara për 
zhvillim rural.

c) Incentiva 
specifike për 
asistencë 
teknike dhe 
profesionale.

INCENTIVA SHQIPËRIA MAQEDONIA E 
VERIUT

SERBIA MALI I ZI KOSOVA BOSNJA DHE 
HERCEGOVINA

Turizmi Reduktimi i 
TVSH për tur-
izmin nga 18% 
në 5%
•	 Tërheqja e 
investitorëve të 
huaj për ndër-
timin e hoteleve 
& objektet tur-
istike
•	 Pa pagesë 
zonat e zhvillim-
it të turizmit
•	 Subvencionet 
për Operatorë 
Turistikë si më 
poshtë:
- Në varësi të 
vendeve nga 
vinin turistët, 
për çdo turist 
operatori turistik  
përfiton nga 10-
25 EUR;
- Për transpor-
tin e turistëve 
me tren, opera-
tori përfiton 15 
EUR për turist;
- Për transport 
të kombinuar 
(guida turistike) 
nga 10-15 EUR 
për turist. 

Përjashtim i 
TVSH në import 
për produktet 
dhe shërbimet 
për ndërtimin 
e hoteleve me 
5 yje.

Reduktim i 
taksës së pa-
surisë me 30% 
për hotelet me 
4 yje dhe 70% 
për hotelet me 
5 yje. 

Mbështetje 
me grante për 
Veriun e Malit të 
Zi për investime 
në turizëm min-
imum 500.000 
EUR dhe min 
20 vende pune 
brenda 3 viteve 
(ndërtimi i ho-
televe mbi 3 yje)

INCENTIVA SHQIPËRIA MAQEDONIA E 
VERIUT

SERBIA MALI I ZI KOSOVA BOSNJA DHE 
HERCEGOVINA

INCENTIVAT PËR NXITJEN E
INVESTIMEVE: SHQIPËRIA PËRBALLË

SHTOJCA 3
KUADRI LIGJOR MBI INVESTIMET NË SHQIPËRI

KUADRI LIGJOR MBI INVESTIMET NË SHQIPËRI

LIGJI KONTEKSTI INCENTIVAT/AVANTAZHET

LIGJI NR. 
7764 DATË 
02.11.1993 
“PËR IN-
VESTIMET E 
HUAJA”

•	 Ligji ofron garanci për të gjithë 
të huajt (qofshin persona fizikë 
ose juridikë) që janë të gatshëm 
për të investuar në Shqipëri. Ligji 
lejon 100% pronësinë e huaj të 
kompanive. Garanton mbrojtje 
specifike për investitorët e huaj.

•	 IHD lejohen dhe trajtohen në 
pozita të barabrata me investimet 
e brendshme. Gjithashtu blerja e 
pronës private të banimit është 
e lejuar për investitorët e huaj. 
Investitorët e huaj nuk mund të 
blejnë tokë bujqësore të cilat mund 
të merren me qira vetëm për deri 
në 99 vjet, ndërsa pronat e tjera 
me natyrë tregtare mund të blihen 
vetëm nëse investimi është me 
vlerë sa trefishi i çmimit të tokës.

1. Asnjë autorizim paraprak nuk është i nevojshëm për investime të 
huaja. Nuk ka kufizime të sektoriale;

2. Nuk ka kufizim lidhur me kuotat/aksionet e investitorëve të huaj në 
një kompani (100 % pronësia e huaj është e mundur);

3. Investimet e huaja nuk mund të shpronësohen ose shtetëzohen di-
rekt ose indirekt, me përjashtim të rasteve të veçanta kur kjo është 
në interes të publikut dhe sipas ligjit;

4. Investitorët e huaj në parim kanë të drejtë për të transferuar jashtë 
të gjitha kapitalet dhe kontributet në natyrë;

5. Në të gjitha rastet, investitorët e huaj marrin trajtim të barabartë dhe 
të paanshëm dhe do të ketë mbrojtje të plotë;

6. Në çdo rast investimet e huaja do të ketë një trajtim të barabartë në 
përputhje me praktikat e njohura ndërkombëtare;

7. Mbrojtja e veçantë e shtetit nëpërmjet zëvendësimit me të drejta të 
plota të investitorëve të huaj në konfliktin juridiko-civile me palë të 
treta private1.

S hqipëria ka adoptuar një legjislacion liberal në fushën e investimeve me qëllimin për të 
mundësuar rritjen e investimeve të huaja direke (IHD). Më poshtë jepet një përmbledhje e 
ligjeve kryesore në fushën e investimeve, së bashku me incentivat konkrete të parashikuara 
për investitorët.

1  Në vitin 2010 Ligji pësoi disa ndryshime (Ligji Nr. 10316 datë 16.09.2010) me anë të të cilave synohej që investitorëve të huaj t’iu jepej 
mbrojtje e posaçme në fushën e konfliketeve të pronësisë që mund të kishin me palë të treta. Parashikohej se mbrojtja e veçantë e shtetit iu 
jepej investitorëve të huaj në rastet kur, për shkak të konflikteve gjyqësore me palë të treta private, pengohej realizimi i investimeve të huaja 
apo i ushtrimit të veprimtarisë ekonomike. Duke i dhënë statusin e mbrojtjes së veçantë, shteti zëvendësonte investitorin e huaj në procedurat 
gjyqësore me palë të treta privat. Mbrojtja e posaçme shtetërore sipas këtyre parashikimeve u dha deri më 31 dhjetor 2014.

w w w . i n v e s t m e n t . c o m . a l

LIGJI NR. 
55/2015 “PËR 
INVESTIMET 
STRATEG-
JIKE”

Ligji parashikon si investime 
strategjike, investimet private, 
publike ose publiko-private, në 
sektorët:
•	 Energjia dhe minierat;
•	 Transporti, Telekomunikacionit, 

infrastruktura dhe mbetjet 
urbane;

•	 Turizmi;
•	 Bujqësia dhe peshkimi
•	 TEDA
Procedura të qarta për investi-
torët me qëllim për të lehtësuar 
dhe përshpejtuar procedurat e 
tyre administrative. AIDA është 
struktura përgjegjëse për ofrimin 
e shërbimeve administrative për 
investitorët në një “dritare unike”. 
AIDA kryen rolin e agjentit ndihmës 
- procedurat administrative deri në 
realizimin e projektit të investimit, 
nëpërmjet një prej procedurave të 
mëposhtme “procedura e asistuar” 
ose “procedura e veçantë”.

A. Procedura e asistuar 

•	  Kryerje e veprimeve përgatitore, përgatitje e dokume nteve dhe aplikim   
administrativ me procedurë të përshpejtuar nga agjenti asistues, përf-
shirë dokumentet e nevojshme  që  shoqërojnë aplikimin, kur ato lësho-
hen nga një organ i administratës shtetërore, me kërkesë të  një organi 
tjetër të administratës shtetërore;

•	  Trajtim me prioritet të përgatitjes së dokumentacionit, dhënies së men-
dimeve apo ndjekjen e procedurave të cilat përfshihen në fushën e 
veprimtaris së organeve  të administratës shtetërore, të përfaqësuar në 
grupin operacional, për përgatitjen dhe realizimin e investimit strategjik;

•	 Konsolidim i tokës;
•	 Programe mbështetëse;
•	 Mbështetje me infrastrukturë ndihmëse;
•	 Vënie  në  dispozicion të pasurive të paluajtshme  shtetërore  për  zhvil-

limin  dhe realizimin e projekteve investuese strategjike.

B. Procedura e veçantë

•	 Shpronësimi e pasurive të paluajtshme, pronë private, për të mundësuar 
zhvillimin dhe realizimin e projekteve investuese strategjike;

•	 Miratimi nga ana e Kuvendit, kur vlerësohet nga Këshilli i Ministrave, të 
kontratave përkatëse të investimit strategjik, me kërkesë të  investitorit 
strategjik për të rritur sigurinë e marrëdhënies juridike të rregulluar 
përmes tij dhe shtetit shqiptar.

TEDA - 
LIGJI NR. 
9789 DATË 
19.07.2007 
“PËR KRI-
JIMIN DHE 
FUNKSION-
IMIN E 
ZONAVE TË 
TEKNOLOG-
JISË DHE 
ZHVILLIMIT 
EKONOMIK” 
NDRYSHUAR 
ME LIGJIN NR. 
54/2015.

Të gjitha emërtimet e mëparshme 
“zona ekonomike”, “zona e 
lirë” dhe “parqet industriale” 
zëvendësohen me TEDA

1. Parashikueshmëria
•	 Shërbime qeveritare në një “dritare unike” për zhvilluesit dhe për-

doruesit Teda
•	 Afat të gjatë për marrjen me qira të TEDA
•	 Arbitrazh ndërkombëtar

2. Produktiviteti
•	 Infrastruktura e besueshme është krijuar dhe vendosur në dispozicion 

të TEDA
•	 Sigurimi i përpunimit pasiv për produktet TEDA
•	 Incentiva fiskale për zhvillimin-kërkim dhe trajnimin e fuqisë punëtore

3.   Përfitueshmëria
•	 Përjashtime nga taksat doganore dhe nga TVSH në lidhje me mallrat, 

lëndët e para dhe makineri për zhvilluesit, përdoruesit dhe operatorët e 
TEDA.

•	 Incentiva fiskalë dhe përjashtime nga tatami mbi të ardhurat dhe mbi 
ndërtesat për të minimizuar kostot fillestare.

•	 Incentiva fiskale për rritjen e punësimit

4. Incentiva specifikë të cilat mund të ndahen në incentive fiskalë dhe 
administrativë apo procedurialë sikurse janë paraqitur në Tabelën “Mat-
rica e Incentivave”.

Përveç ligjeve të mësipërme të veçanta që synojnë kryesisht investitorët, Qeveria ka inkorporuar edhe ligje sektoriale, siç janë Ligji “Për 
Turizmin”,  Ligji “Për Koncesionet dhe PPP”. Incentiva të tjerë të rëndësishëm janë përfshirë në legjislacionin aktual, si përjashtimi nga 
pagimi i TVSH i importit të makinerive të destinuara për investime në vlerë prej të paktën 50 milion ALL.

INCENTIVAT PËR NXITJEN E
INVESTIMEVE: SHQIPËRIA PËRBALLË
VENDEVE TË BALLKANIT PERËNDIMOR

K y dokument pune është përgatitur nga ekspertët e Sek-
retariatit të Këshillit të Investimeve në kuadër të mbled-
hjes VI të Këshillit të Investimeve (29 qershor 2016), znj. 

Ermelinda Xhaja, eksperte për ekonominë dhe z. Elvis Zerva, ek-
spert ligjor, nën drejtimin e Drejtores së Sekretariatit, znj. Diana 
Leka (Angoni). Kontribut të veçantë në organizimin e debateve 
me subjektet e sektorit dhe përgatitjen e materialit ka dhënë 
ekspertja znj. Valbona Ylli. Mbështetje është ofruar nga znj. Elisa 
Lula, oficere administrative dhe komunikimit pranë Sekretariatit 
në organizimin e takimeve me partnerë dhe redaktimin gjuhësor 
të materialit. Falenderojmë përfaqësuesit e institucioneve qen-
drore (DPT, MFE, MBZHR, DPD, Avokatin e Tatimpaguesit, etj.), 
subjektet private, shoqatat e biznesit (KASH, NBF, Shoqatën e 
Eksportuesve) dhe të fermereve (Kutalli, Sarandë), si edhe ek-
spertët e pavarur për bashkëpunimin në kuadrin e analizës dhe 
përgatitjes së materialit.

w w w . i n v e s t m e n t . c o m . a l

LISTA E SHKURTIMEVE
AKU Agjencia Kombëtare e Ushqimit
AZhBR Agjencia për Zhvillim Bujqësor e Rural
BE Bashkimi Evropian
BERZh Banka Evropiane për Rindërtim dhe Zhvillim
BT Bashkia Tiranë
DPD Drejtoria e Përgjithshme e Doganave
DPT Drejtoria e Përgjithshme e Tatimeve
DRB Drejtoria Rajonale e Bujqësisë
FIAA Shoqata e Investitorëve të Huaj në Shqipëri
GIZ Agjencia Ndërkombëtare Gjermane për Zhvillim
INSTAT Instituti i Statistikave
ISSh Instituti i Sigurimeve Shoqërore
KASh Këshilli i Agrobiznesit Shqiptar
KM Këshilli i Ministrave 
MF Ministria e Financave
MBZhRAU Ministria e Bujqësisë, Zhvillimit Rural dhe Administrimit të Ujrave
MÇV Ministria për Çështjet Vendore
MShMP Ministri i Shtetit për Marrëdhëniet me Parlamentin 
NIPT Numri i Identifikimit të Personit të Tatueshëm
PBB Prodhimi i Brendshëm Bruto
QKR Qendra Kombëtare e Regjistrimit
ShBB Shoqëri e Bashkëpunimit Bujqësor
ShKK Shoqëri e Kursim-Kreditit
SKI Sekretariati  i Këshillit të Investimeve
SNZhBR Strategjia Ndërsektoriale për Zhvillim Bujqësor e Rural
USAID Agjencia e Shteteve të Bashkuara për Zhvillim Ndërkombëtar
ZVRPP Zyra Vendore e Regjistrimit të Pasurive të Paluajtshme

B ujqësia përbën një nga sektorët krye-
sorë të ekonomisë shqiptare duke kon-
tribuar gjatë periudhës 1996 – 2014 në 
mesatarisht 25%1 të PBB si edhe duke 

punësuar rreth gjysmën e fuqisë punëtore. Ek-
sportet e produkteve bujqësore kryesuar nga 
bimët medicinale, aromatike e etero-vajore, pe-
rimet dhe frutat kanë njohur rritje gjatë 2014 dhe 
20152. Aktualisht, sektori është përfshirë në pri-
oritetet strategjike të qeverisë për zhvillim duke 
i ofruar edhe lehtësira proceduriale sipas Ligjit 
“Për Investimet Strategjike”3. Ndërkohë, bujqësia 
vazhdon të mbetet një nga sektorët më informalë 
të ekonomisë, ku informaliteti vihet re në nivele 
të ndryshme në të gjitha hallkat e zinxhirit të 
prodhimit, grumbullimit, përpunimit dhe tregti-
mit të produkteve bujqësore e blegtorale.
Ky dokument përpiqet të evidentojë formalizimin 
e sektorit në kuadër të iniciativave të Qeverisë 

1  Llogaritë Kombëtare Vjetore, Metoda e Prodhimit ( 1996-
2014), INSTAT
2  Përkatësisht me 9% dhe 44% për periudhën janar – 
shtator, 2014 -2015, DPD
3	 	Në	bazë	të	Nenit	8	paragrafi	3	pika	ç)	të	Ligjit	Nr.	55/2015	
“ Për Investimet Strategjike” bujqësia konsiderohet sektor 
strategjik:	“ç)	Për	sektorët	“Bujqësi	(ndërtimi	i	modelit	të	
“Fermës së madhe bujqësore”) dhe peshkim” investimi të jetë: 
» i barabartë ose më i madh se 3 000 000 (tre milionë) euro, 
dhe që, në të njëjtën kohë, krijon, minimalisht, 50 vende të reja 
pune,	për	investitorët/projektet	që	do	të	përfitojnë	statusin	
“Investim/investitor	strategjik,	procedurë	e	asistuar”;
» i barabartë ose më i madh se 50 000 000 (pesëdhjetë milionë) 
euro,	për	investitorët/projektet	që	do	të	përfitojnë	statusin	
“Investim	/investitor	strategjik,	procedurë	e	veçantë”.

për pajisjen me NIPT të fermerit, skemën e 
kompensimit me 20% të TVSH-së për prodhuesit 
bujqësorë dhe mbështetjes financiare të sektorit. 
Fokusi i analizës lidhet kryesisht me rolin dhe 
ndikimin që kanë luajtur realisht këto masa në 
formalizimin e aktorëve, strukturimin e tregut, 
nxitjen për investime dhe sigurinë ushqimore. 
Në këtë kontekst, analiza nuk pretendon të traj-
tojë në mënyrë shteruese të gjitha problematikat 
e sektorit, por synon të sjellë në vëmendje disa 
fakte dhe të nxisë debatin konstruktiv midis ak-
torëve të përfshirë, fermerë, biznese, institucione 
dhe donatorë lidhur me masat e nevojshme për 
një formalizim të mëtejshëm të të gjithë hallkave 
të sektorit. Një model i analizës së aktorëve të 
nënsektorit të perimeve sillet në vëmendje në 
Shtojcën 2.
Përgatitja e këtij dokumenti është realizuar nga 
SKI, pas analizës së një sërë dokumentash lig-
jorë dhe politikë të qeverisë mbi bujqësinë. Për 
më tepër, janë zhvilluar rreth 25 takime (maj-qer-
shor) me aktorë të ndryshëm publik e privatë të 
sektorit duke sjellë këndvështrimin e grupeve 
të ndryshëm të interesit4 dhe janë organizuar 
dy takime me grupe të fokusuar, një me fermerë 
dhe grumbullues të perimeve (me 22 pjesëmar-
rës) në Samaticë të Beratit dhe një me ekspertë të 
bujqësisë e tatimeve (12 pjesëmarrës) në Tiranë. 
Në këtë kuadër, SKI ka qenë edhe pjesë e diskuti-
meve mbi formalizimin dhe problemet në bujqë-
si organizuar nga KASh, me pjesëmarrjen e rreth 
25 fermerëve dhe shoqatave të tyre në Sarandë, 
në prani të Ministrit të Bujqësisë, përfaqësuesve 
të strukturave të bujqësisë dhe tatimeve. 

4	 	Në	takime	janë	përfshirë	institucione	si	MShMP,	MÇV,	
MBZhRAU,	AKU,	MF,	DPT,	AZhBR,	BT,	DRB	në	Tiranë	
dhe Lushnje, INSTAT, donatorë, fermerë, grumbullues dhe 
eksportues	të	sektorit.

N jë sërë iniciativash të Qeverisë Shqip-
tare dhe donatorëve të huaj si BER-
ZH, Bashkimi Evropian (BE), USAID, 
DANIDA, etj., janë ndërmarrë në 

mbështetje të investimeve në sektor për të nxitur 
me tej potencialin e tij prodhues dhe përpunues, 
si për tregun vendas dhe atë ndërkombëtar. Meg-
jithatë bilanci tregtar në zërin ushqime, pije dhe 

duhan mbetet ende negativ (raporti eksport - im-
port respektivisht është përafërsisht 1:55), edhe 
pse eksportet bujqësore kanë njohur një rritje 
të vazhdueshme. Sipas të dhënave nga INSTAT, 
eksportet vendase janë rritur ndjeshëm për vitin 
2015 kundrejt 2014. Konkretisht, me 46% rritje në 
vlerë në kategoritë “Pemë, fruta dhe perime”6, dhe 
26% rritje në vlerë në totalin “Ushqime, pije, duhan”.

5  INSTAT, Tregtia e Jashtme  sipas Produkteve 1993 - 2015
6  Eksportet e produkteve bujqësore, INSTAT

Megjithë sinjalet pozitive nga eksportet dhe in-
teresit për të shtrirë investimet në sektor, bujqë-
sia shqiptare vazhdon të vuajë nga një produkti-
vitet shumë i ulët, si pasojë e operimit në ferma 
me madhësi shumë të vogël, fragmentimit të 
tejskajshëm të tokës që thellohet më tej, mung-
esës së përdorimit të teknologjive bashkëkohore 
dhe investimeve në nivele të kufizuara. Referuar 
Bankës së Shqipërisë7 (BSh), kredia në bujqësi 
dhe peshkim nga viti 2011 e në vazhdim ka për-
bërë vetëm 2% të totalit të kredive, nivel që tregon 
vlerën e ulët të investimeve në sektor. Gjithashtu, 
të dhënat e DPD, flasin për një rënie të lehtë me 
2% të importit të makinerive bujqësore për vitin 
2015 kundrejt vitit 2014. 
Strategjia Ndërsektoriale për Zhvillimin Bujqësor 
dhe Rural (SNZhBR) 2014 – 20208 ka përcaktuar 
kuadrin strategjik për trajtimin e sfidave me të 
cilat përballet sektori i bujqësisë dhe agro-për-
punimit si dhe ka orientuar zhvillimin e zonave 

7	 	Banka	e	Shqipërisë	-	Raporti	tre	mujor	i	politikës	
monetare,	2016/II
8  Miratuar nga KM në Tetor 2014

rurale në një mënyrë të qëndrueshme ekono-
mike, mjedisore dhe sociale. Strategjia e trajton 
ndër të tjera nxitjen e formalizimit të bujqësisë 
nëpërmjet skemave mbështetëse dhe rritjes së 
sigurisë ushqimore përmes gjurmueshmërisë së 
produkteve bujqësore. 
Qeveria shqiptare ka një program të dedikuar në 
buxhetin e shtetit për skemat mbështetëse në bujqë-
si që zbatohet nga MBZhRAU nëpërmjet AZH-
BR-së. Fondi i skemave mbështetëse për vitin 
2016 është përafërsisht në shumën 2 miliardë 
ALL9 me një rritje prej 7% kundrejt vitit 2015. 
AZHBR ofron mbështetje sipas hartës bujqësore 
në 19 skema për prodhimin bujqësor, blegtoral 
dhe agro-përpunimin. Këto skema janë të orien-
tuara në nxitjen e investimeve, përmirësimin e 
teknologjisë, prodhimin e produkteve bujqësore 
dhe blegtorale, rritjen e cilësisë e standardeve 
të produkteve si dhe mbështetje për formalizim 
dhe bashkëpunim bujqësor10. Kriteret për apli-
kim janë pothuajse të njëjta, ku kërkesa për të 
qenë i pajisur me NIPT është e domosdoshme në 
të gjitha skemat. Skemat e investimeve dhe ato të 
mbështetjes për pagesat e interesave të kredisë 
kanë edhe disa kërkesa më specifike si lejet e 
ndërtimit, kontrata me bankat, ofertat për kry-
erjen e e investimit, regjistrimi në Qendrën Kom-
bëtare të Regjistrimit, dëshmia e penalitetit, etj. 
Krahas skemave mbështetëse të Qeverisë, edhe 
donatorët ofrojnë programe mbështetëse për sek-
torin si programi SARED (Qeveria Daneze dhe 
ajo Gjermane (GIZ)), programi IPARD i BE-së që 
pritet të fillojë në fund të vitit 2016. Por, edhe ske-

9	 	Buxheti	i	Shtetit	2016,	MF,		www.financa.gov.al	
10  Kriteret bazë për sektorët që do të mbështeten 
përcaktohen	nga	VKM	Nr.	91	Datë	10.02.2016	“Për	përcaktimin	
e kritereve bazë të sektorëve që do të mbështeten dhe të 
masës	së	përfitimit	nga	fondi	i	programit	për	bujqësinë	dhe	
zhvillimin	rural	për	vitin	2016”,	ndërsa	procedurat	dhe	mënyra	e	
administrtimit	përcaktohen	në	bazë	të	Udhëzimit	të	përbashkët	
të	MBZHRAU	dhe	MF	Nr.	2	Datë	17.02.2016.

Figura 2.  Eksportet për Ushqime, Pije, Duhan 
2011 – 2015 (Mil ALL)

Burimi: INSTAT, Tregtia e Jashtme sipas Produkteve, 1993- 2015

mat e donatorëve si bazë të kritereve për aplikim 
ndër të tjera kanë edhe kërkesat për formalizim 
të përfituesve. Skema e AZHBR-së, IPARD Like si 
dhe SARED, shërbejnë edhe për një edukim dhe 
ndërgjegjësim të fermerëve për procedurat e ap-
likimit për të qenë në një moment të dytë të për-
gatitur për kërkesat më të detajuara dhe strikte 
të fondeve të BE-së përmes programit IPARD.
Në vitin 2008, në kuadër të formalizimit të bu-
jqësisë, filloi regjistrimi i fermerëve dhe pajisja 
e tyre me “Kartën e Fermerit”. Ky proces synonte 
identifikimin e fermerit në kryerjen e aktivitetit 
prodhues bujqësor e blegtoral, duke i shërbyer 
atij edhe për përfitimin nga skemat mbështetëse. 
Sidoqoftë, për shkak të shumë arsyeve të tjera 
pavarësisht pajisjes me kartë fermeri, përfitimet 
nga skemat mbështetëse ishin të kufizuara, gjë 
që solli dhe zbehjen e interesit të shfaqur fillim-
isht për pajisjen me kartë, duke bërë kështu që 
numri i fermerëve të pajisur me kartë sikurse 
është konfirmuar edhe nga MBZhRAU të jetë 
rreth 33.000 fermerë. 
Formalizimi në bujqësi është parë i lidhur 
ngushtë edhe me kontributet e detyrueshme 
për sigurimet shoqërore e shëndetësore. Ligji 
nr. 153/2014 “Për Faljen e Kamatëvonesave dhe 
Gjobave për Kontributet e Detyrueshme të Sig-
urimeve Shoqërore të Papaguara nga Personat e 
Vetëpunësuar në Bujqësi” përbën një përpjekje 
tjetër në funksion të konsolidimit të ekonomive 
bujqësore duke synuar regjistrimin dhe formal-
izimin e një mase të konsiderueshme personash 
të vetëpunësuar (përfshirë dhe emigrantët)11. 
Ndërkohë sipas statistikave të ISSh numri i të 
vetëpunësuarve në bujqësi të cilët deklarojnë 

11  Me anë të këtij ligji u falën kamatëvonesat e kontributeve 
të	sigurimeve	të	detyrueshme	shoqërore	dhe	shëndetësore,	
të papaguara nga personat e vetëpunësuar në bujqësi, të 
cilët	do	të	arkëtonin	kontributet	e	paderdhura	brenda	datës	
31.12.2014.

kontributet e detyrueshme të sigurimeve sho-
qërore është 89.527 për vitin 2015 nga 127.728 të 
raportuar për vitin 2014. 
Grumbullimi i të dhënave dhe përpilimi i tyre 
(nga viti 2010 e aktualisht) për sektorin e bu-
jqësisë ka ndryshuar përgjegjësinë institucio-
nale nga MBZhRAU në INSTAT dhe aktualisht 
sistemi është në diskutim për t’u rikthyer sërish 
si përgjegjësi e MBZhRAU. Grumbullimi e për-
punimi i të dhënave të sakta për sektorin përbën 
një element thelbësor për të analizuar prodhimin 
bujqësor e blegtoral, njësitë që merren me ak-
tivitetet prodhuese sipas nënsektorëve apo në 
nënsektorë miks, përpunimin e produkteve, vol-
umet e eksporteve, volumet e importeve, vlerat 
monetare që gjenerohen nga sektori, etj. Të dhë-
na të tilla janë bazë për analiza më të detajuara 
dhe për të projektuar politika në mbështetje të 
sektorit bujqësor. Të dhënat administrative të 
INSTAT që si burim kanë MBZhRAU paraqesin 
352.315 ferma në të gjithë territorin e vendit gjatë 
vitit 2014. Megjithatë, nga takimet me ekspertë të 
bujqësisë këto statistika vihen në dyshim, duke 
patur në konsideratë se kriteri kryesor i identifi-
kimit të fermave dhe fermerëve është parimi për 
ndarjen e tokës bujqësore sipas Ligjit 7501. Prob-
lematikat në lidhje me statistikat në sektorin bu-
jqësor janë evidentuar edhe nga Progres Raporti 
i Komisionit Evropian (2015), sipas të cilit reko-
mandohet që vendi duhet të përmirësojë statistikat 
në sektorin bujqësor. 
Ligji nr. 38/2012 “Për Shoqëritë e Bashkëpunimit 
Bujqësor” (SHBB) tenton të nxisë formalizimin 
dhe bashkëpunimin e fermerëve shqiptarë. Sip-
as këtij ligji SHBB, të cilat krijohen dhe ushtrojnë 
veprimtarinë e tyre në përputhje me përcaktimet 
e këtij ligji janë subjekt i lehtësive fiskale dhe 
skemave mbështetëse. Aktualisht rezulton se në 
Qendrën Kombëtare të Biznesit janë regjistruar 

vetëm 58 SHBB. Megjithatë, ka një skepticizëm 
nga të intervistuarit mbi aktivitetin e tyre duke 
aluduar për një numër shumë më të vogël që 
funksionojnë në realitet si të tilla. Në praktikë ka 
një konfuzion nga vetë SHBB mbi avantazhet që 
ato kanë, për sa kohë që në aktet nënligjore nuk 
janë parashikuar lehtësira fiskale apo subvenci-
one të dedikuara ekskluzivisht për to.
Shoqëritë e Kursim-Kreditit (SHKK) dhe Unionet 
kanë si funksion mbledhjen e depozitave dhe 
dhënien e kredive favorizuese për kontribuesit 
anëtarë të tyre veçanërisht në zonat rurale. Num-
ri i SHKK ka vijuar të reduktohet, si rezultat i 
procesit të likuidimit të disa prej tyre. Aktualisht 
operojnë 113 SHKK dhe 2 Unione të tyre. Pesha 
e kredive të ofruara nga ky rrjet përbën rreth 
0,80% të kredive të sistemit bankar në RSh12. 
ShKK dhe Unionet konsiderohen si alternativë 
për akses në kreditim lidhur me investime në bu-
jqësi dhe ndërgjegjësim për formalizim, ndonëse 
vlera e tyre e kreditimit për individin mbetet në 
vlera të vogla e të pa përfillshme për investime të 
konsiderueshme në bujqësi. 
Në kuadër të paketës fiskale në fushën e bujqë-
sisë dhe përpjekjeve për formalizimin e zinx-
hirit të prodhimit dhe tregtimit të prodhimeve 
bujqësore, Ministria e Financave ka miratuar 
Udhëzimin nr. 19 datë 03.11.2014 “Për Zbatimin 
e Regjimit të Veçantë të Skemës së Kompensimit të 
Prodhuesve Bujqësorë për Qëllime të Tatimit mbi 
Vlerën e Shtuar ” (Udhëzimi Nr. 19). Skema u 
përgatit në bazë dhe për zbatim të Ligjit të ri nr. 
92/2014 datë 24.07.2014 “Për Tatimin Mbi Vlerën 
e Shtuar”13. 

12	 	Burimi:	Raporti	Vjetor	i	Mbikëqyrjes	2014	i	Bankës	së	
Shqipërisë
13  Vazhdimisht qeveritë kanë bërë përpjekje të vazhdueshme 
për t’i ardhur në ndihmë sektorit të bujqësisë, ku një ndër to 
është	heqja	apo	rimbursimi	i	TVSH-së	së	inputeve	bujqësore.	
Kështu	me	Ligjin	Nr.	111/2013	“Për	Disa	Shtesa	Në	Ligjin	Nr.	
7928,	Datë	27.4.1995	“Për	Tatimin	mbi	Vlerën	e	Shtuar”,	të	

Skema u konceptua për të mundësuar 
kompensimin e TVSH-së për fermerët 
si një stimul i drejtpërdrejtë për ta. Qël-
limi i saj është të mbulojë TVSH-në e pa-
guar nga fermerët për blerjen e inputeve 
dhe shërbimeve për prodhimin e pro-
dukteve bujqësore. Skema parashikon 
kompensimin e fermerëve nëpërmjet 
përgatitjes së autofaturës nga grumbul-
luesit. Udhëzimi nr. 19 datë 03.11.2014 në 
një periudhë të shkurtër, ka qenë objekt i 
ndryshimeve tre herë nga Ministria e Fi-
nancave (Udhëzimi Nr. 23 datë 07.09.2015; 
Udhëzimi Nr. 26 datë 26.10.2015 dhe Ud-
hëzimi Nr. 10 datë 03.05.2016). Me anë të 
këtyre ndryshimeve është synuar të zg-
jidheshin në mënyrë të shpejtë ato paqa-
rtësi të cilat lindnin në praktikë. Përveç të 
tjerave u kalua gradualisht nga mundë-
sia e kryerjes së transaksioneve (pagesë) 
grumbullues-fermerë vetëm nëpërmjet 
bankës, drejt mënyrave alternative si-
kurse është pagesave nëpërmjet shërbi-
meve të Postës Shqiptare dhe pagesave 
në dorë (cash) duke adresuar shqetësimet 
e fermerëve dhe grumbulluesve. Në Shto-
jcën 1 paraqitet në mënyrë të përmbledhur 
funksionimi i skemës dhe subjektet e saj.

Sipas të dhënave më të fundit të DPT, numri i 
fermerëve të regjistruar deri në prill 2016 është 
29.919 si në Grafik 3 më poshtë. 

ndryshuar	parashikoheshin	si	furnizime	të	përjashtuara	blerja	e	
një	sërë	inputeve	bujqësore	dhe	blegtorale	nga	ana	e	fermerit.	
Por,	në	mungesë	të	një	vizioni	të	qartë	mbi	këto	incentiva,	me	
Ligjin	Nr.142/2013	i	miratuar	në	datën	02.05.2013,	vetëm	disa	
ditë	nga	miratimi	i	Ligjit	Nr.	111/2013,	ky	i	fundit	u	shfuqizua.	
Në	Ligjin	e	ri	për	TVSH	Nr.	92/2014	datë	24.07.2014	inputet	
bujqësore	nuk	u	përjashtuan	nga	TVSH,	por	thjesht	ndryshoi	
skema	e	kompensimit	e	cila	u	mbështet	në	Udhëzimin	Nr.	19.

Figura 3.  Të regjistruar me NIPT fermeri sipas Drejtorive Rajonale Tatimore

qenë se periudha kohore është shumë e limituar 
në 18 muaj  dhe të dhënat janë edhe nën ndi-
kimin e sezonalitetit të prodhimit në bujqësi. 
Nga momenti i aplikimit të skemës deri më 
tani, sipas DPT vlera e kompensimit të TVSH-
së llogaritet në rreth 627 milion ALL. 

Burimi: Drejtoria e Përgjithshme e Tatimeve

Sipas raportimeve të Drejtorisë së Përg-
jithshme të Tatimeve ka patur një dinamikë në 
rritje të blerjeve me NIPT fermeri që është në 
linjë me rritjen e numrit të regjistrimeve. Meg-
jithatë është e vështirë për të gjykuar mbi efek-
tivitetin e skemës në raportimet e blerjeve duke 

T ë gjithë aktorët e kontaktuar konfir-
mojnë nevojën për reformë të thellë 
në bujqësi, të shtrihet në të gjithë hallk-
at, pasi në të kundërt, dëmtohet konkur-

renca e ndershme dhe vihen në diskutim standardet 
lidhur me sigurinë ushqimore. Një këndvështrim 
tjetër është edhe ai përmes të cilit formalizimi i 
sektorit lidhet me fuqizimin e gjurmueshmërisë 
duke garantuar kështu sigurinë ushqimore tek 
konsumatori final. Sipas këtij këndvështrimi, ga-
rantimi i sigurisë ushqimore në standardet e BE-
së do të imponojë formalizimin e të gjithë zinxhir-
it, për rrjedhojë dhe rritje të konkurrueshmërisë 
së produkteve shqiptare në tregje rajonale dhe 
ndërkombëtare duke nxitur në këtë frymë edhe 
investimet në bujqësi.  

1. SKEMA E KOMPENSIMIT TË TVSH-SË
a. Aspektet pozitive të skemës 
01. Në dallim nga skemat e mëparshme para vi-

tit 2014, një ndër masat më të rëndësishme 
të ndërmarra në udhëzim është njohja për 
qëllime kompensimi të TVSH-së së produk-
teve bujqësore me 20% nga 6% që ishte më 
parë për prodhuesit bujqësorë dhe grum-

bulluesit, duke mirëpërcaktuar në mënyrë të 
detajuar mënyrën e funksionimit të skemës 
përkatëse dhe krijuar njëtrajtshmëri në aplik-
imin e TVSH-së. Udhëzimi i ri shikohet si një 
mundësi për të krijuar tregje të reja, formale 
dhe të sigurta për fermerët nëpërmjet pa-
jisjes me NIPT dhe një kompensimi në masën 
20%. Skemat e mëparshme kishin si qëllim të 
siguronin një mbështetje për fermerët duke 
parashikuar vetëm 6% kompensim, por nga 
ana tjetër krijuan edhe kosto shtesë për grum-
bulluesit të cilët e kishin të pa mundur të sh-
karkonin (përveçse tek konsumatori final) 
diferencën prej 14% midis TVSH-së në blerje 
dhe asaj në shitje të produktit.

01. Norma e kompensimit prej 20% që para-
shikon skema, vlerësohet se barazon dhe 
neutralizon TVSH-në e pagueshme për 
grumbulluesin dhe përpunuesin duke 
inkurajuar këtë të fundit të lëshojë faturë 
me TVSH (duke e kredituar atë); rrit inter-
esin e fermerit për t’u pajisur me NIPT për 
qëllime të kësaj skeme pranë Drejtorive Ra-
jonale Tatimore, rrit interesin e tij për të mar-
rë auto-faturën me TVSH nga shitësi (grum-

bulluesi/përpunuesi) sepse mundëson 
shitjen e produkteve tek këta të fundit me 
një çmim më të lartë (20% më shumë), si dhe 
bën praktike marrjen nga fermeri dhe mon-
itorimin nga strukturat përgjegjëse të ske-
mave mbështetëse në bujqësi, të cilat kanë 
si parakusht pajisjen me NIPT. Për më tepër, 
përpunuesi i produkteve bujqësore, duke 
qenë se nuk merrte fature tatimore nga fer-
meri ishte i interesuar të blinte lëndë të parë 
importi duke kredituar 20% të TVSH-së në 
import. Fakti që sot përpunuesi mund ta aut-
ofaturojë TVSH-në, produkti bujqësor shqip-
tar mund të konkurrojë produktin e importit 
duke qenë se formalizohet lënda e parë.

02. Skema ka lehtësuar eksportuesit. Kombin-
imi i kësaj mase edhe me disa lehtësira pro-
ceduriale si p.sh. klasifikimi me risk zero i 
grumbulluesve eksportues sipas kritereve të 
përcaktuara me VKM Nr. 953 datë 29.12.2014 
“Për dispozitat zbatuese të ligjit nr. 92/2014, 
“Për Tatimin mbi Vlerën e Shtuar në Repub-
likën e Shqipërisë”; përjashtimi nga TVSH-ja 
në importin e makinerive bujqësore14 dhe për 
të gjithë kafshët/shpendët, etj., apo shërbimi 
doganor 24 orë për eksportet e prodhimeve 
bujqësore dhe kalimi i produkteve bujqësore 
në “kanalin jeshil” pa kyer asnjë kontroll do-
ganor ka krijuar një klimë pozitive për bizne-
set në sektorin e bujqësisë. Kështu për vitin 
2015 është verifikuar një rritje e eksporteve15 
të prodhimeve bujqësore në pemë, perime 
dhe fruta prej 46 % në vlerë.

14	 	Sipas	përcaktimeve	të	Nenit	56	paragrafi	41	i	Ligjit	
Nr.92/2014	“Për	Tatimin	mbi	Vlerën	e	Shtuar	në	RSh”	(i	
ndryshuar)	dhe	Nenit	8	të	VKM	Nr.	953	datë	29.12.2014“Për	
dispozitat	zbatuese	të	Ligjit	Nr.92/2014,	“Për	Tatimin	Mbi	
Vlerën	e	Shtuar	në	Republikën	e	Shqipërisë”
15  Grumbulluesit eksportues nuk janë të përjashtuar nga 
përfitimet	e	kësaj	Skeme	duke	përfituar	kësisoj	jo	vetëm	nga	
mundësia	për	të	kompensuar	TVSH-në	por	edhe	nga	regjimi	i	

03. Pajisja me NIPT për qëllime të këtij ud-
hëzimi nuk e ngarkon fermerin me ndon-
jë detyrim tatimor apo përgjegjësi fiskale, 
por krijon mundësi nga njëra anë për fer-
merët për të siguruar treg dhe shitur me një 
çmim më të lartë prodhimet e tyre bujqësore 
në subjekte formale dhe të identifikuara, si 
edhe nga ana tjetër forcon rolin e grumbul-
luesve të prodhimeve bujqësore si ndërm-
jetës midis fermerëve dhe eksportuesve/
tregtarëve duke mundësuar/krijuar tregje të 
reja dhe të sigurta për prodhimet bujqësore 
të fermerëve.

04. Lejimi i kryerjes së shitjeve me para në 
dorë deri në vlerën 30.000 ALL, (mjaft i 
mirëpritur nga fermerët ndonëse ende me 
diskutime lidhur me limitin e tij në praktikë), 
rimbursimi automatik i TVSH-së brenda 
30 ditësh16 për eksportuesit e prodhimeve 
bujqësore që klasifikohen si subjekte me 
risk zero dhe mundësia për të përgatitur vetë 
fatura kompjuterike elektronike, përbëjnë 
përmirësime të skemës për ta bërë gjithmonë 
e më tepër tërheqëse për palët e përfshira. 

b. Problematikat e konstatuara nga 
zbatimi në praktikë i skemës 
01. Informacion dhe ndërgjegjësim i pamjaftue-

shëm i fermerëve mbi regjistrimin me NIPT-re-
dukton mundësitë për efektivitetin e skemës
Fushata e nisur në fund të vitit 2014 për reg-
jistrimin dhe pajisjen e fermerëve me NIPT 
u shoqërua me një numër të lartë regjistri-
mesh në fund të 2014 dhe muajt e parë të 

eksporteve	në	RSh	sipas	të	cilit	TVSH	në	eksport	është	0.
16  Shuma e paguar fermerit prej 20% për normën e 
kompensimit	për	blerjen	e	produkteve	të	tij,	por	edhe	çdo	
TVSH	e	paguar	për	shpenzimet	e	përgjithshme	që	një	
eksportues	kryen	në	kuadër	të	veprimtarisë	së	tij,	i	rimbursohet	
brenda	30	ditëve.	Kështu	ky	biznes	ka	mundësi	të	investojë	e	të	
zgjerojë	kapacitetet	e	veta	përpunuese	dhe	eksportuese.

2015. Nga intervistat me vetë fermerët, reg-
jistrimi me NIPT deri më sot mund të thuhet 
se ka ardhur kryesisht si pasojë e “presionit” 
dhe rolit të grumbulluesit dhe përpunuesit 
sesa reflektim e ndërgjegjësim i fermerit mbi 
përfitimet nga skema e TVSH-s. Një arsye 
tjetër e regjistrimeve të kryera ka qenë dhe 
vendosja si kriter aplikimi dhe përfitimi në të 
gjitha skemat mbështetëse të bujqësisë si të 
Qeverisë Shqiptare nëpërmjet AZHBR edhe 
të donatorëve. 
Në terren vihet re një mungesë informimi 
profesional, ose edhe disinformim për fer-
merët. Është krijuar ideja se pajisja me NIPT 
shoqërohet edhe me detyrimin për të kryer 
deklarim për qëllime tatimore, në një kohë që 
vetë udhëzimi e sqaron në mënyrë të qartë se 
fermerët nuk e kanë këtë barrë administra-
tive. Pavarësisht nga ky fakt, pajisja me NIPT 
përbën në thelb krijimin e marrëdhënieve 
të fermerit me organet tatimore, gjë e cila 
kërkon edhe një nivel të caktuar të të kuptuarit 
të vetë nocionit dhe funksionit të individit si një 
tatim-pagues. 
Duke patur parasysh se 76%17 e popullsisë 
rurale mbi 14 vjeç kanë arsimim deri në 
klasën e 10-të, rezulton se niveli i edukimit 
të fermerëve është një faktor që çon domos-
doshmërisht në nevojën për ndërgjegjësim e 
informim të tyre mbi pajisjen me NIPT, funk-
sionin e NIPT-it në marrëdhëniet me organet 
tatimore, me aktorët e tjerë të sektorit, si dhe 
përfshirjen në skemat e TVSH-së. Shumica e 
fermerëve18 të kontaktuar nga SKI pranojnë 
se nuk kanë marrë këshillim mbi mënyrën 
e funksionimit të skemës së kompensimit 
dhe mbi kërkesat proceduriale të regjistrimit 

17  INSTAT, Census i Popullsisë 2011
18	 	Ky	fakt	është	konfirmuar	nga	fermerët	dhe	shoqatat	

për qëllime të kësaj skeme apo të pajisjes me 
NIPT19. Ata e perceptojnë si shumë të vështirë 
pajisjen me NIPT për shkak të disa kërkesave 
proceduriale sikurse është p.sh. marrja e vërte-
timeve pranë DRB dhe më pas regjistrimi pranë 
DRT të cilat në disa raste janë larg qendrave të 
tyre të banimit. Fermerët shprehin skepti-
cizëm mbi përfitimet që mund t’ju sjellë pa-
jisja me NIPT. Ata kanë frikë të regjistrohen 
në drejtoritë rajonale tatimore duke mos pa-
tur besim se regjistrimi me NIPT nuk do të 
pasohet me detyrime tatimore dhe kontrolle, 
ndonëse skema garanton barrë administra-
tive dhe fiskale “0” për fermerët e pajisur me 
NIPT dhe të cilët kryejnë xhiro vjetore deri në 
5 milion ALL. 

02. Ndonëse udhëzimi është i qartë akoma ka 
ngatërresa mbi regjistrimin me NIPT – Kartë 
fermeri – Regjistër ferme – Karta e identitetit
Në kushtet aktuale fermeri ka në dispozicion 
kartën e identitetit (si çdo shtetas i Republikës 
së Shqipërisë), kartën e fermerit, si dhe NIPT-in 
duke krijuar ngatërresa tek fermeri mbi qëllimin 
e secilit prej tyre. Ashtu sikurse raportohet nga 
grumbulluesit e produkteve (të cilët përgatisin 
autofaturat) autofaturat përgatiten si në adresë 
të mbajtësit të numrit të NIPT-it, po ashtu edhe 
në adresë të mbajtësit të kartës së fermerit, apo 
zotëruesit të kartës së identitetit. Nga një grum-
bullues perimesh informohemi se ai grumbullon 
produkte nga rreth 120 fermerë të cilët janë të 
pajisur me NIPT, si dhe nga rreth 500 fermerë 
të cilët nuk janë të pajisur me NIPT, por duke 
pasqyruar numrin e kartës së tyre të identitetit. 

përfaqësuese	të	tyre	përfshirë	dhe	KASH	në	takimet	e	
zhvilluara	në	Samaticë-Komuna	Kutalli	dhe	në	Sarandë.
19	 	Në	raste	të	tjera	p.sh.	Lushnjë,	procesi	i	informimit,	
ndërgjegjësimit dhe informimit të fermerëve nga strukturat 
përkatëse	(DRB	e	DRT)	ka	qenë	më	i	shpejtë	dhe	më	i	
koordinuar.	

Një subjekt që grumbullon erëza, bimë medici-
nale dhe aromatike nga rreth 300-400 fermerë, 
përgatit autofatura për vetëm 15% të tyre duke 
pasqyruar NIPT, ndërsa për pjesën tjetër të fer-
merëve autofaturat përgatiten duke pasqyruar 
numrin e kartës së identitetit.

03. Perceptime të ndryshme në lidhje me përfituesit 
e skemës 
Sipas pjesës më të madhe të grumbulluesve 
dhe përpunuesve skema është funksionale 
në praktikë, ndërsa sipas fermerëve preten-
dohet se skema mund të jetë funksionale, por 
vetëm për grumbulluesit dhe përpunuesit 
dhe akoma jo për fermerët të cilët i shesin 
produktet e tyre me të njëjtin çmim sikurse 
edhe përpara zbatimit të kësaj skeme. 

04. Grumbulluesit, përpunuesit dhe tregtarët nën-
vizojnë mungesën e informacionit paraprak 
mbi aspektet proceduriale me pasoja financiare 
dhe rritje të mosbesimit mbi iniciativat. 
Pavarësisht se Udhëzimi nr. 19 parashi-
kon procedura të thjeshta administrative 
mbi mënyrën e funksionimit dhe zbatimit 
të skemës së kompensimit, konstatohet se 
edhe disa nga grumbulluesit, përpunuesit 
dhe tregtuesit kanë informacion të mangët 
lidhur me disa aspekte proceduriale, të cilat 
janë të domosdoshme për funksionimin e 
skemës dhe për zbatimin e saj në praktikë. 
Konkretisht, bizneset bujqësore në Sarandë 
pretendojnë se nuk ka patur asnjë lloj infor-
macioni paraprak nga drejtoritë e bujqësisë 
apo drejtoria rajonale tatimore lidhur me do-
kumentat që duhet të disponojnë për të apli-
kuar për kompensimin e TVSH-së. 
Sipas tyre në mungesë të sqarimeve, infor-
macioneve dhe këshillimit nga ana e këtyre 

strukturave20, dhe në kushtet e një infor-
macioni jo të qartë, kanë blerë prodhime 
bujqësore nëpërmjet autofaturimit nga 
fermerët e pajisur me NIPT, por në mung-
esë të akt-marrëveshjeve përkatëse me 
fermerët sikurse përcaktohet qartë nga ud-
hëzimi21. Në mungesë të këtij dokumenta-
cioni, aplikimet e tyre pranë DRT Sarandë 
për kompensimin e TVSH-së nuk janë 
marrë në konsideratë, duke pësuar kësisoj 
humbje financiare dhe duke u bërë subjekt 
i penaliteteve. Sipas tyre në themel të kësaj 
problematike nuk qëndron skema në vetvete 
dhe mënyra e konceptimit të saj, por munge-
sa e theksuar e informacionit dhe paqartësia 
e strukturave përgjegjëse në përcjelljen dhe 
zbatimin e përcaktimeve të kësaj skeme në 
praktikë. Në këto kushte tek këto biznese është 
krijuar skepticizëm mbi qëllimin e skemës, nga 
mundësi përfitimi, në mjet penalizimi nga ana 
e administratës.

05. Ndonëse ende shpejt për një vlerësim, ka rea-
gime mbi limitin e ulët te transaksioneve me 
para në dorë pasi mund të krijojë “artifica” për 
t’iu përshtatur skemës. 
Të gjithë aktorët i kanë mirëpritur ndry-
shimet e bëra në udhëzimin Nr. 19, por 
sërish mbetet shqetësim për të dyja palët 
(si fermerë dhe grumbullues, përpunues, 
tregtues), vlera e ulët prej 30.000 ALL si 
tavan për lejimin e këtyre transaksioneve 
për efekt të zbatimit të skemës së kompen-
simit. Kjo lidhet kryesisht me nivelin e ak-
sesit të kufizuar në shërbimet bankare për 
të dyja palët që ushtrojnë veprimtarinë e 

20  Nga takimet del se në Lushnje ka një koordinim më të 
mirë	të	strukturave	në	lidhje	me	dhënien	e	informacionit	për	
fermerët;
21  Kjo problematikë lidhet me periudhën shtator 2014 deri në 
fillim	të	2015.

tyre ekonomike në zona të vështira rurale, 
ndërsa marrja e këtyre shërbimeve pranë 
qendrave të qyteteve është me kosto të 
lartë. Kjo ka krijuar vështirësi si për shitësit 
e produkteve ashtu edhe për blerësit e tyre, 
vështirësi të cilat në disa raste janë zgjidhur 
nëpërmjet artificave praktike p.sh. duke 
copëtuar transaksionet reale të shit-blerjes 
në transaksione me vlerë prej 30.000 ALL, 
ose duke kryer transaksione me përdorim-
in e NIPT-it të njëri-tjetrit. 

06. Ekzistenca e tregjeve paralele informale të shu-
micës - konkurrencë e pandershme për grum-
bulluesit e licencuar
Sipas grumbulluesve, veçanërisht në zo-
nat tradicionale bujqësore (Lushnje dhe 
Fier) vihet re fenomeni i tregjeve informale 
të shumicës, ku vetë fermerët në kërkim të 
një çmimi më të lartë për prodhimet e tyre 
bujqësore, shesin pa asnjë lloj dokumenta-
cioni duke mos i dërguar prodhimet e tyre 
pranë pikave të licencuara të grumbullim-
it. Referuar anketës së FIAA dhe Unionit 
Shqiptar Kursim - Kredit në 201422,  rreth 
50% e fermerëve e shesin direkt produktin 
në tregje ose në rrugë. Sipas perceptimit 
të aktorëve të rëndësishëm të fushës, përf-
shirë fermerë, grumbullues, përpunues apo 
dhe struktura shtetërore si DRB dhe bash-
ki, modeli aktual i tregut dhe monitorimi i 
tij si nga pikëpamja e sigurisë ushqimore 
ashtu edhe nga pikëpamja e çmimeve nuk 
funksionon. Sipas këtyre grumbulluesve 
një formë tjetër informale është edhe bler-
ja e produkteve bujqësore nga importuesit 
(kryesisht kosovarë dhe maqedonas) dre-

22	 	FIAA,	ASC	Union	“Albanian	Agriculture	seen	from	the	
everyday	farming:	a	Survey	on	Albanian	farmers	and	EU	
exports”	support	by	EU,	July	2014	

jtpërdrejtë tek fermat bujqësore. Këta im-
portues janë të gatshëm të paguajnë një 
çmim edhe më të lartë se ai i grumbulluesve 
shqiptarë, ose paguajnë të njëtin çmim si-
kurse grumbulluesit shqiptarë, por duke 
mos kërkuar nga fermerët seleksionimin 
paraprak sipas cilësisë të produkteve bu-
jqësore. Këto pretendime të grumbulluesve 
janë diskutuar në takimet e SKI edhe me 
fermerët. Këta të fundit e pranojnë këtë fakt, 
por sipas tyre kjo situatë është e kushtëzuar 
nga çmimet e pafavorshme të vendosura 
nga grumbulluesit e mëdhenj, çmime të 
cilat sipas tyre në shumë raste janë abuzive 
dhe nën koston reale të prodhimeve të tyre 
bujqësore. 
Sipas fermerëve prodhimet bujqësore ven-
dase kanë një kosto më të lartë, në kraha-
sim me prodhimet bujqësore në vendet e 
tjera të rajonit, për shkak se në vendet e 
rajonit aplikohen çmime më të ulëta të in-
puteve bujqësore23dhe niveli i subvencione-
ve të drejtpërdrejta për fermerët është më i 
lartë. Ka një perceptim të përgjithshëm në 
takimet e zhvilluara se të qënit informal të lë 
jashtë “radarit” të kontrollit të institucioneve 
shtetërore duke qënë se je i paidentifikuar. 
Problematikë e vazhdueshme mbeten pikat 
e grumbullimit dhe përpunimit të qumështit 
dhe mishit, pasi qendrat e shumta informale 
të tyre shmangin edhe standardet e kërkuara 
nga ligji duke rritur pasigurinë ushqimore 
për konsumatorin. Gjithashtu ekzistenca e 
këtyre tregjeve informale paralele ka lejuar 
fermerët t’i shmangen formalizimit dhe reg-
jistrimit me NIPT.

23	 	Kanë	TVSH-në	më	të	ulët	se	Shqipëria	për	inputet	
bujqësore,	p.sh.	Kosova	0%,	Maqedonia	5%,	Serbia	8%,	Mali	
Zi	7%.

2. SKEMAT MBËSHTETËSE - SI  
INCENTIVA PËR FORMALIZIM DHE 
INVESTIME

a. Ndonëse në rritje në dy vitet e fundit 
- buxheti i limituar
Fondi i skemave mbështetëse të Qeverisë 
Shqiptare për bujqësinë edhe pse ka qenë në 
rritje në dy vitet e fundit (me 50% në 2015 dhe 
7% në 2016) sërish mbetet shumë i vogël (rreth 
15 milion EUR për 2016) dhe disa herë më i ulët 
se ai në vendet fqinje (Maqedonia 150 milion 
EUR, Kosova rreth 60 milion EUR) duke e bërë 
bujqësinë shqiptare më pak konkurruese në 
rajon. Në këto kushte mundësitë për të përfit-
uar nga skema edhe pse fermeri mund të ketë 
arritur të plotësojë të gjitha kriteret reduktohen 
gjithmonë e më shumë duke rënduar besimin e 
aplikuesve. 

b. Lehtësimi  i numrit të procedurave 
në aplikime veçanërisht për  fermerët 
Fermerët e shikojnë si akoma të vështirë vetë 
procesin e aplikimit dhe plotësimin e shumë 
dokumentave duke kaluar nga një institucion 
tek tjetri. Kritere të tilla si dëshmi penaliteti, ek-
strakti i regjistrimit nga QKR, lejet e ndërtimit në 
rastin e mbështetjes për investime, apo vërtetim 
nga OSHEE, vërtetimin e fermerit apo regjistrin 
e fermës, vërtetime për sigurime shoqërore, etj., 
mund të shmangen edhe me verifikimet direkte 
online nga institucionet ndërmjet njëri – tjetrit 
apo aksesin në bazën e tyre të të dhënave, për 
t’i lënë mundësi fermerit të përqendrohet në 
hartimin e planit të biznesit apo marrjes së le-
jeve të ndërtimit dhe certifikatës së pronësisë. 
Ndërkohë që shpenzimet e kryera dhe koha e 
harxhuar për fermerin për të përgatitur dosjen 
e aplikimit janë të njëjta pavarësisht vlerës së 

mbështetjes së kërkuar. Afati i aplikimit prej 30 
ditë për skemat mbështetëse sidomos për ato në 
investime shikohet i kufizuar për shkak të buro-
kracive të përmendura.

3. TË TJERA

d.  Parcelizimi i tokës bujqësore - 
problem për investime të qëndrueshme
Sipas INSTAT për vitin 2014 është vënë re një 
rritje e numrit të fermave me 0,4% krahasuar 
me një vit më parë, e shoqëruar kjo me rënie të 
madhësisë mesatare të fermës me 0,6%24. Toka 
bujqësore ku kryen aktivitetin e saj një familje 
fermere në Shqipëri ështe e kufizuar me një me-
satare prej 1,16 ha aktualisht. Jo vetëm madhësia, 
por edhe copëtimi i saj në disa parcela (mesatar-
isht 3-4) për çdo ekonomi bujqësore përbën një 
pengesë thelbësore për zhvillimin e ekonomisë 
së shkallës dhe konkurrueshmërinë në tregjet 
rajonale e evropiane. 

e. Mungesa e titujve të pronësisë së 
tokës dhe dinamika e reformës së 
pushtetit lokal
Regjistrimi zyrtar i tokës bujqësore dhe mungesa 
e titujve të pronësisë (certifikata e tokës) përbën 
një nga problematikat e lidhura me informalite-
tin, zhvillimin e tregut të tokës, mungesën e in-
vetimeve dhe aplikimit të skemave mbështetëse 
aktuale dhe ato që pritet të realizohen përmes 
programit BE/IPARD dhe AZHBR25. Fermerët 
raportojnë për vështirësi në pajijen me certifikata 
pronësie pasi ka shumë pasaktësi ndërmjet har-
tave kadastrale dhe situatës faktike të ndarjes 

24	 	Burimi:	INSTAT:	Statistikat	e	Bujqësisë	dhe	Blegtorisë	për	
vitin	2014.	Njoftim	për	mediat	Tiranë	(22	qershor	2015);
25	 	Një	nga	kriteret	kryesore	të	skemave	mbështetëse	për	
fermerët është që fermerët aplikues duhet të jenë të pajisur me 
certifikatë	pronësie	të	tokës	bujqësore.

dhe përdorimit të tokës. Me ndarjen e re terri-
toriale, bashkitë janë ngarkuar të kryejnë për-
gatitjen e plan-vendosjeve të tokës bujqësore 
dhe orientimin në praktikë të fermerëve lidhur 
me regjistrimin e tokës bujqësore. Në këtë as-
pekt evidentohen përpjekje nga ana e tyre për të 
ndërgjegjësuar komunitetet rurale për t’u pajisur 
me certifikatat e pronësisë për tokën bujqësore, 
duke aplikuar pranë bashkive me dokumenta-
cionin përkatës. Procedura administrative dhe 
e koordinimit institucional do të mbulohet nga 
bashkitë në bashkëpunim me Zyrat Vendore të 
Regjistrimit të Pasurive të Paluajtshme (ZVRPP). 
Përmbyllja e këtij procesi sigurisht që kërkon 
kohë.

f. Afatet dhe specifikat e lejeve të 
ndërtimit në bujqësi
Marrja e lejeve të ndërtimit dhe procedurat për-
katëse janë konsideruar si problematike dhe 
pengesë për investime të qëndrueshme në bu-
jqësi, veçanërisht sa i përket thithjes së granteve 
të huaja. Ndër kërkesat për aplikim  në skemat 
mbështetëse është edhe leja e ndërtimit të objek-
teve, stalla, pika përpunimi, magazina, dhoma 
frigoriferike, etj. Referuar legjislacionit shqiptar 
në fushën e ndërtimit26 procedurat janë të unifi-
kuara si për objekte banimi dhe objekte industri-
ale. Megjithatë, zhbllokimi së fundmi i lejeve të 
ndërtimit pranë bashkive me anë të miratimit të 
VKM nr. 271 datë 06.04.2016 e cila ka për qëllim 
krijimin, vënien në funksionim dhe përdorimin e 
Sistemit Elektronik të Lejeve27, përmes të cilit do 
të realizohen elektronikisht procedurat e aplik-
imit për leje, si dhe procedurat e shqyrtimit dhe 

26	 	Ligji	Nr.	107/2014	“Për	Planifikimin	dhe	Zhvillimin	e	
Territorit”,	VKM	Nr.	408	datë	13.05.2015	dhe	VKM	Nr.271	datë	
06.04.2016	dhe	VKM	Nr.283	datë	1.4.2015;	
27	 Duke	filluar	prej	datës	01	shtator	2016	çdo	aplikim	për	leje	
ndërtimi	do	të	bëhet	nëpërmjet	portalit	elektronik;

miratimit të këtyre kërkesave, përbën një hap 
pozitiv. Në të vërtetë i gjithë legjislacioni i adop-
tuar dhe që është aktualisht në fuqi në fushën 
e zhvillimit dhe planifikimit të territorit, duke 
parashikuar afate të qarta dhe parimin e mirati-
mit në heshtje28 nga ana e Bashkive, pritet të krijojë 
mundësi të reja dhe thjeshtimin e burokracive të 
deritanishme edhe përsa i përket sferës së ndër-
timeve që lidhen me bujqësinë. 

g. Cënimi i sigurisë ushqimore për 
konsumatorin – p.sh. cilësia e dobët e 
inputeve bujqësore
Formalizimi i sektorit të bujqësisë i realizuar në të 
gjithë zinxhirin e aktorëve të përfshirë që nga fur-
nizuesit me inpute, prodhuesit, grumbulluesit, 
përpunuesit, tregtarët, etj., sjell edhe premisa 
për rritjen e cilësisë dhe standardeve përmes 
mundësisë që krijohet për gjurmueshmëri të 
prodhimit. Nga informacioni i grumbulluar në 
terren rezulton se janë serioze problematikat që 
lidhen me cilësinë e inputeve bujqësore sidomos 
medikamenteve, plehrave, preparateve kimike, ush-
qimeve blegtorale, farërave, fidanëve, etj. Në shumë 
raste farmacitë bujqësore tregtojnë me çmime 
abuzuese shumë të larta, tregtojnë produkte të pa 
kontrolluara, si dhe në mungesë të dorëzimit të ku-
ponit apo faturës tatimore tek blerësi (fermeri). Nga 
ana e tij fermeri duke qënë se nuk përgatit në shit-
je faturë tatimore, shfaq pak interes për t’u pajisur 
me faturë të tillë apo kupon tatimor kur blen inpute 
ose shërbime. Mjafton të sjellim këtu në vëmendje 
problematikën kritike të ngritur mbi industrinë 
e përpunimit të qumështit ku një pjesë e mirë e 

28	 	Sipas	Nenit	44.3	të	Ligjit	Nr.	107/2014	leja	e	ndërtimit	
konsiderohet e miratuar në heshtje nëse autoriteti përgjegjës 
(Bashkia)	nuk	merr	vendim	brenda	afatit	60	ditë	nga	dita	
e	aplikimit	dhe	struktura	përgjegjëse	e	planifikimit	pranë	
autoritetit vendor nuk ka dhënë mendim negativ lidhur me 
kërkesën.

baxhove janë informale dhe jashtë kontrollit të 
institucioneve publike. Ndaj, ndjekja e proce-
durave të formalizuara në shit-blerje në të gjitha 
hallkat e saj, bëhet një kusht për të garantuar një 
produkt të sigurtë e cilësor tek përdoruesi fundor 
– konsumatori. 
Fermerët shprehin shqetësim se nuk kanë in-
formacion mbi iniciativat dhe programet e 
qeverisë në mbështetje të tyre, por edhe nuk gje-
jnë përkrahje në lidhje me cilësinë e farave, pes-
ticideve, kulturave që duhet të mbjellin, si dhe 
mbështetje me këshillime gjatë ecurisë së zhvil-
limit të aktivitetit. Referuar anketës së FIAA dhe 
Unionit Shqiptar Kursim – Kredit (2014)29 rreth 
90% e fermerëve nuk kryejnë rregullisht analizat 
e tokës bujqësore. Gjithashtu, ndërgjegjësimi i 
tyre ndaj kontributit fiskal dhe mbajtjes së llog-
arive financiare mbetet shumë i ulët duke krijuar 
edhe veshtirësi në hartimin e planeve të biznesit 
dhe aplikimit për financim. 

h. Paqartësi mbi funksionin, rolin dhe 
interpretimin lidhur me SHBB-të
Nga diskutimet me fokus grupet rezulton se ligji 
mbi SHBB është i pa qartë për fermerët, sikurse 
dhe interpretimet që bëhen mbi ligjin janë sub-
jektive. Ndërkohë në praktikë SHBB nuk kanë 
asnjë avantazh nga një Shoqëri me Përgjegjësi 
të Kufizuar (SHPK), megjithëse ligji parashikon 

29	 	FIAA,	ASC	Union	“Albanian	Agriculture	seen	from	the	
everyday	farming:	A	Survey	on	Albanian	farmers	and	EU	
exports”	support	by	EU,	July	2014	

incentiva fiskale të cilat do të qartësoheshin 
me aktet nënligjore, të cilat akoma mungojnë. 
Kështu në Sarandë raportohet të jenë krijuar 
SHBB-të e para në sektorët bujqësi, blegtori, 
pyje, kullota, etj., por si rezultat i paqartësive të 
ligjit, ato kanë pushuar së ekzistuari dhe kanë 
probleme me detyrime të lindura pranë organe-
ve tatimore. 

i. Statistika jo të qarta mbi regjistrin 
e fermerit dhe aktivitetin bujqësor në 
vend
Nga takimet e zhvilluara me institucionet pub-
like dhe ekspertët e bujqësisë nënvizohet mung-
esa e të dhënave të plota dhe të unifikuara lidhur 
me sektorin e bujqësisë. Të dhënat e INSTAT 
paraqesin të dhëna administrative të MBZHRAU, 
ndërkohë që nuk janë publikuar ende rezultate 
të vrojtimeve statistikore në terren. Nuk është e 
qartë nëse fermeri identifikohet me fermën sipas 
përkufizimit të këtyre të fundit në Ligjin nr. 9817, 
datë 22.10.2007 “Për Bujqësinë dhe Zhvillimin 
Rural”30.Gjithashtu, nga takimet e zhvilluara nga 
SKI është konstatuar se ende nuk ka një regjistër 
të konsoliduar të fermës që t’i përgjigjet kartës 
së fermerit apo NIPT-it që monitoron aktivite-
tin e tij ekonomik, prodhues, sipërfaqen e tokës 
të shfrytëzuar, duke vënë kësisoj në diskutim të 
dhënat në lidhje me sektorin. 

30  “Fermë” është njësia ekonomike bazë në bujqësi dhe 
në	veprimtaritë	ekonomike	që	lidhen	të.	Është	një	sipërfaqe	
toke	apo	veprimtari	që	kryesisht	i	kushtohet	prodhimit	dhe	
menaxhimit	të	ushqimit	ose	prodhimit	blegtoral.

REKOMANDIM 1.

PËR NJË REFORMË FORMALIZIMI PËR 
NXITJEN E INVESTIMEVE DHE RRITJEN 
E SIGURISË USHQIMORE

01. Ngritja e një grupi pune (task force me aktorë 
publik, privat, ekspertë) për studimin dhe anal-
izën e thelluar të problematikës së formalizimit 
dhe funksionimit të skemës së TVSH-së në një 
zonë pilot me aktivitet intensiv bujqësor (p.sh. 
aty ku numri i fermerëve të regjistruar është më 
i madh), proces i cili duhet shoqëruar me anal-
izën e impaktit ekonomik e social. Rezultatet 
e analizës duhet të dokumentohen në një 
plan të qartë masash të shtrira në kohë dhe 
të koordinuara midis aktorëve kryesorë të 
përfshirë në proces, duke e konsideruar for-
malizimin si proces të domosdoshëm dhe pa 
kthim prapa.

02. Saktësimi i të dhënave të qarta, unike mbi fer-
merin dhe regjistrin e tij, si edhe vizioni mbi 
hapat që do ndiqen nga autoritetet më tej si p.sh. 
nëse do të ketë lidhje midis NIPT-it dhe parcelës, 
etj. Nga takimet e zhvilluara me institucio-
net publike dhe ekspertët e bujqësisë nën-
vizohet nevoja urgjente e zgjidhjes së ketij 

problemi. Progres raporti i BE-së (2015)31 ka 
vënë theksin në përgatitjen sa më të shpejtë 
të regjistrimit të fermës mbi bazën e të cilit 
do të identifikoheshin fermat dhe numri real 
i fermerëve, ende nuk ka një rezultat konk-
ret dhe përfundimtar mbi adresimin e kësaj 
problematike.

03. Përgatitja e moduleve dhe zbatimi i tyre në 
praktikë, përmes të cilave regjistrimi i fermerit 
dhe fermës të lidhen me NIPT-in dhe një sistem 
efikas të rimbursimit të TVSH-së. 

04. Rekomandohet ngritja e një sporteli (platforme) 
informacioni dhe asistence të veçantë për sek-
torin e bujqësisë ku të mundësohet ofrimi i asis-
tencës fiskale dhe edukimi financiar. Më vonë 
edhe mund të përdoret për të eliminuar për-
dorimin e dokumentacionit letër që kërkohet 
nga bankat  për efekt financimi.

05. Formalizimi të lidhet ngushtë me gjur-
mueshmërinë e produkteve dhe sigurinë ush-
qimore, ku një rëndësi e veçantë t’i kushtohet 
përgatitjes së kartave teknologjike. Ky reko-
mandim, duhet të shihet ngushtë me reko-
mandimet e Këshillit të Investimeve (dhjetor 

31	 	Ky	rekomandim	është	i	artikuluar	edhe	nga	institucione	të	
tjera	publike	dhe	private.

2015), ku problematika është trajtuar më 
specifikisht për sektorin e qumështit.

06. Pronësia ngelet një ngërç për investime më 
produktive dhe në sipërfaqe të mëdha në bu-
jqësi, ndaj duhet konsideruar prioritet për-
parimi në këtë proces nga Zyrat e Regjistrim-
it të Pasurive të Paluajtshme, Bashkitë dhe 
Ministria e Bujqësisë. Megjithëse ka filluar 
ndërgjegjësimi për fermerët për t’iu drejtuar 
bashkive për regjistrimin e tokës, sërish ka 
pengesa në burimet e alokuara nga bashkitë 
në këtë proces, por edhe paqartësi në për-
puthjen e hartave me realitetin në terren. 

07. Njësitë e qeverisjes vendore në kuadër të përg-
jegjësive të reja dhe shtrirjes më të gjerë territo-
riale të marrin masa për krijimin e tregjeve të 
posaçme për fermerët për të promovuar produk-
tet karakteristike të zonave të tyre por edhe për 
të mundësuar kontroll në produktet e tregtuara. 
Rekomandohet që të krijohen modele pilot 
në disa bashki, siç po tenton aktualisht Bash-
kia e Tiranës. Hapja e disa tregjeve paralele 
në pika të ndryshme të njësisë vendore do të 
shmangë edhe situatat oligopol që krijojnë 
tregjet e shumicës dhe disa tregtarë ndaj fer-
merëve. 

REKOMANDIM 2.

TË TJERA - LEHTËSIM TË PROCESIT TË 
FORMALIZIMIT
01. Të mundësohet në një periudhë të afërt, ver-

ifikimi online i vërtetimeve për fermerin nga 
drejtoritë rajonale të bujqësisë. Qartësim dhe 
ndërgjegjësim mbi NIPT-in. Të lehtësohet 
fermeri nga marrja e vërtetimit si fermer 
në drejtoritë rajonale të bujqësisë, ndërsa 
verifikimi të bëhet ndërmjet institucioneve 
mundësisht elektronikisht. Gjithashtu, dre-

jtoritë rajonale tatimore, drejtoritë rajonale 
të bujqësisë dhe shoqatat e agro-industrisë 
duhet të intensifikojnë fushatat e informim-
it dhe sqarimit mbi NIPT-in e fermerit, për 
çfarë shërben dhe si duhet të funksionojë.

02. Të vlerësohet rritja e subvencioneve në prodhim 
dhe lehtësimi i procedurave për këtë skemë. 
Në takimet e zhvilluara me fermerë është 
vlerësuar nga ata skema e subvencionit mbi 
bazën e faturave të shitjeve të sasive të prod-
huara si një masë shumë e mirë nxitëse për 
formalizim. Ndaj rekomandohet që të shiko-
het shtrirja në një fashë të caktuar në bazë të 
prodhimit për një grup më të gjerë fermerësh 
si një incentivë direkte formalizimi p.sh. të 
thjeshtohen kërkesat për këtë skemë me 
paraqitjen e auto-faturës në shitje të grum-
bulluesit/përpunuesit. 

03. Asistencë në thjeshtimin e procedurave të apli-
kimit në skemat e subvencionimit, p.sh. kërke-
sa të tilla si dëshmia e penalitetit, ekstrakti i 
QKR, apo vërtetim për pagesën e detyrimeve 
ndaj OSHEE, sigurime shoqërore, detyrime 
taksash mund të verifikohen nga vetë AZH-
BR për aplikantët fitues, për të lehtësuar ece-
jaket e fermerëve nëpër institucione. 

04. Për efekt të karakterit sezonal mund të konsid-
erohet rritja e tavanit të pagesave me para në 
dorë përtej 30.000 ALL. Kërkesa ka ardhur në 
vëmendje të Sekretariatit nga fermerë dhe 
grumbullues në pamundësi për të patur ak-
ses në shërbimet financiare dhe në përgjigje 
të natyrës sezonale të punës së tyre. Sugjero-
het që kjo çështje të rishikohet me kalimin e 
një afati të arsyeshëm 1 - 2 vjet, me qëllim që 
të verifikohet efikasiteti i tavanit aktual.

05. Të lehtësohet mënyra e zbatimit të skemës për 
fermerët dhe grumbulluesit. Blerësi (grumbul-
luesi) i prodhimeve bujqësore të mos ketë më 

detyrimin që të njoftojë paraprakisht në organet 
tatimore akt-marrëveshjen midis palëve. Duke 
patur parasysh se procesi i shit-blerjes në 
zonat rurale është një proces ende i pakon-
soliduar, ku marrëdhëniet midis fermerit 
dhe grumbulluesit kanë ende një natyrë 
rastësore, zbatimi i dispozitës sikurse është 
parashikuar aktualisht është i vështirë dhe 
jo realist. Rekomandohet që akt-marrëvesh-
ja midis palëve (blerësit të prodhimeve bu-
jqësore të fermerit, person i tatueshëm dhe 
fermerit) të përgatitet dhe printohet në mo-
mentin e kryerjes reale të shit-blerjes midis 
palëve dhe në momentin e plotësimit të au-
to-faturës nga ana grumbulluesit. 

06. Evidentim të tregjeve informalë dhe pikave 
informale të grumbullimit të produkteve bu-
jqësore dhe blegtorale, të cilat bëjnë konkurrencë 
të pandershme dhe shmangen nga standardet 
ligjore. Koordinim ndërmjet AKU, Drejtorisë 
së Tatimeve dhe Bashkive është i domos-
doshëm për të shmangur informalitetin në 
tregtimin e produkteve bujqësore dhe bleg-

torale të pakontrolluara. Referuar rekoman-
dimeve të marra nga takimet informaliteti në 
agro-industri formalizimi duhet të fillojë nga 
produkti fundor, pra nga tregu i pakicës dhe 
shumicës për të ndjekur të gjithë zinxhirin e 
vlerës. Problematikë madhore mbetet sekto-
ri i qumështit dhe nënprodukteve e tij si dhe 
tregtimi i mishit dhe nënproduktet e tij.

07. Informacion/Ndërgjegjësim për fermerët nga 
pushteti qëndror në koordinim me pushtetin 
vendor. Është e domosdoshme një fushatë e 
vazhdueshme informimi dhe ndërgjegjësimi 
mbi nismat e qeverisë por edhe mbi kultur-
at bujqësore dhe inputet e nevojshme për të 
përmirësuar cilësinë e produkteve bujqësore 
sipas standarteve të tregut ndërkombëtar. 
Sërish, drejtoritë rajonale të bujqësisë kanë rol 
të rëndësishëm ndaj është e domosdoshme 
përcaktimi i qartë i hierarkisë vertikale të tyre 
midis pushtetit qendror dhe lokal. Ndërkohë 
që kërkohet që ekspertët e bujqësisë të jenë 
më në terren dhe afër fermerit për t’i asistuar 
dhe drejtuar gjatë procesit të prodhimit. 

SHTOJCA 1
Skema e kompensimit të TVSH-së

1. SUBJEKTET E SKEMËS
01. Skema e kompensimit zbatohet për prod-

huesit bujqësorë sipas një liste të përcak-
tuar të aktiviteteve prodhuese bujqësore, 
të cilët nuk i nënshtrohen regjimit normal 
të TVSH-së për arsye se aplikimi i reg-
jimit normal të TVSH-së krijon vështirësi 
administrative. Nga skema nuk mund të 
përfitojnë:
a) fermerët që furnizojnë (shesin) produk-

tet e tyre bujqësore sipas këtij regjimi, 
qarkullimi vjetor i të cilit është mbi kufi-
rin minimal të regjistrimit për TVSH-në 
prej 5.000.000 ALL të cilët detyrimisht 
duhet të regjistrohen si tatimpagues 
për përgjegjësinë tatimore me TVSH, si 
edhe;

b) fermerët të cilët edhe pse janë pjesë e 
skemës së kompensimit (xhiro deri në 
5.000.000 ALL), vullnetarisht zgjed-
hin t’i nënshtrohen regjimit normal të 
TVSH-së, duke iu nënshtruar kësisoj 
çdo të drejte dhe detyrimi për regjistrim, 
deklarim, llogaritje dhe pagesë të TVSH-
së sipas përcaktimeve ligjore. 

02. Udhëzimi e vendos barrën administrative 
mbi “grumbulluesit” të cilët shërbejnë si “ag-
jentë” për zbatimin në praktikë të skemës dhe 
pagimin e TVSH-së fermerëve dhe më pas 
për të kryer procedurat e aplikimit pranë or-
ganeve tatimore për kompensimin e TVSH-së. 
Konkretisht sipas Udhëzimit çdo blerës (grum-
bullues) i produkteve të fermerit që aplikon 
skemën e kompensimit, duhet të njoftojë dre-
jtorinë rajonale tatimore përkatëse që është 
aplikues i skemës së kompensimit të fermerit 
përpara se të fillojë aplikimin e saj, duke e sho-
qëruar njoftimin me një akt marrëveshje midis 
palëve (blerësit të produkteve të fermerit, per-
son i tatueshëm dhe fermerit), sipas modelit të 
aktmarrëveshjes bashkëngjitur udhëzimit. Për 
çdo marrëveshje shtesë me një fermer të ri që 
blerësi person i tatueshëm hyn në transaksione 
duhet të njoftojë drejtorinë rajonale tatimore 
përkatëse. Mosnjoftimi në kohë dhe mos-aplik-
imi korrekt sipas kësaj procedure i heq blerësit 
të drejtën e zbritjes së TVSH-së si normë e 
kompensimit të shënuar në faturën e lëshuar 
në emër të fermerit, marrëveshja me të cilin 
nuk i është dërguar (njoftuar) organit tatimor. 

2. PROCEDURA E PAJISJES ME NIPT 
SIPAS SKEMËS SË KOMPENSIMIT TË 
TVSH-SË
Regjistrimi i fermerit bëhet pranë drejtorisë ra-
jonale tatimore. Dokumentacioni që duhet të 
dorëzohet nga fermeri është si më poshtë:

a) Aplikimi për regjistrim sipas formularit 
përkatës i cili duhet të përmbajë këto të 
dhëna:
• Të dhënat e identifikimit të fermerit, 

adresa e banimit, kontakte të per-
sonit;

• Vendi i ushtrimit të veprimtarisë 
prodhuese bujqësore;

• Fusha e veprimtarisë prodhuese bu-
jqësore;

b) Dokumenti origjinal i identifikimit ose 
kopje e noterizuar i cili i bashkëngjitet 
aplikimit për regjistrim;

c) Vërtetimin origjinal sipas një formati të 
përcaktuar nga vetë Udhëzimi i lëshuar 
për fermerin nga Drejtoria Rajonale e 
Bujqësisë, Zhvillimit Rural dhe Adminis-
trimit të Ujërave, në bazë të të cilit vërteto-
het aktiviteti prodhues bujqësor i fermerit.

Drejtoria Rajonale Tatimore, pasi kryen ver-
ifikimet përkatëse dhe vëren përmbushjen e 
kushteve për regjistrim, kryen regjistrimin e 
fermerit në regjistrin tatimor. Sipas Udhëzimit, 
certifikata e regjistrimit duhet të lëshohet bren-
da një afati prej 2 ditësh nga data e paraqitjes së 
aplikimit.

3. TRANSAKSIONET FERMER - 
GRUMBULLUES
Nga transaksionet bankare, në transaksione 
sipas fashave të ndryshme.
Lejimi i kryerjes së shitjeve me para në dorë, 
deri në vlerën 30,000 ALL, që një fermer 
kryen për blerës të ndryshëm, shoqëri të 
agro-biznesit ose të përpunimit të produkteve 
bujqësore dhe blegtorale, ose për eksportuesit 
e këtyre produkteve, apo çdo subjekti tjetër 
që blen produktet e fermerëve që janë të pa-
jisur me NIPT. Transaksionet fermer-blerës 
nga 30.000 ALL deri në 150.000 ALL kryhen 
nëpërmjet filialeve të postës shqiptare. Ndër-
sa transaksionet fermer-blerës për vlera më të 
mëdha se 150.000 ALL detyrohen të kryhen 
nëpërmjet bankës.

SHTOJCA 2
Analiza e aktorëve të 
nënsektorit të perimeve

P erimet përbëjnë një nga nën sek-
torët më produktivë dhe të rëndë-
sishëm të bujqësisë Shqiptare, me 
mundësi të mira të rritjes së tregut 

të brendshëm dhe atij për eksport. Aktualisht, 
të dhënat tregojnë një tendencë në rritje në 
këtë nën sektor, duke marrë parasysh se në 
vitin 2000 prodhimi i perimeve në fushë ka 
qënë 620.000 ton, në vitin 2014 ky prodhim 
shënon 950.000 ton. Veçanërisht kultivimi 
i perimeve në sera ka tërhequr vëmendjen e 
fermerëve si një aktivitet fitimprurës dhe me 
tregje më të sigurta kryesisht eksporti, gjë që 
ka sjellë jo vetëm rritjen e sipërfaqes së serave 

(nga 462 ha në vitin 2000 në 1.085 ha në vitin 
2014), por edhe rritjen e prodhimit në sera me 
2,4 herë gjatë së njëjtës periudhë. 
Perimet po shihen gjithnjë e më shumë si një 
burim i mirë i gjenerimit të të ardhurave për 
ekonominë, duke konsideruar peshën e tyre 
në rritje në eksportet shqiptare, pasi vlera e 
perimeve të eksportuara është rritur dy here 
vetëm nga viti 2014 në vitin 2015, respektivisht 
nga 2.282 milion ALL në 4.112 milion ALL. 
Aktorët që kontribuojnë në këtë sektor dhe 
veprimtaria e tyre nga këndvështrimi i formal-
izimit të ekonomisë bujqësore jepen në dia-
gramën e mëposhtme.

FERMERËT E VEGJËL - TRADICIONALË
Ato përbëjnë thelbin e prodhuesve të këtij sektori 
sa i përket numrit, me rreth 80% të numrit total 
të prodhuesve. Prodhimi i tyre bazohet në opera-
cionet e realizuara nga familja në një sipërfaqe 
që varion nga 0,9 në 1,2 ha. Kjo kategori prodhon 
si për konsum të vetë familjes ashtu edhe për 
tregtim. Në treg përgjithësisht ata futen ose në 
mënyrë direkte individualisht kryesisht në treg-
jet e rrugës ose përmes tregtarëve. Njëkohësisht 
ky segment prodhuesish është blerës i inputeve 
bujqësore si farëra, fidanë, plehra, pesticide, 
herbicide, etj. Ata përbëjnë grupin kryesor të fer-
merëve prodhues të pa formalizuar si në shitje të 
produkteve ashtu edhe në blerjen e inputeve.

FERMERËT E MËDHENJ TRADICIONALË, 
KRYESISHT KULTIVUES NË FUSHË TË 
HAPUR
Kjo kategori është pjesë e fermave të mëdha që 
variojnë nga 2 në 25 ha, që janë kryesisht të pozi-
cionuara në zonën e ulët të vendit kryesisht në 
Fier, Lushnje, Berat, Shkodër, etj. Ato janë të përf-
shirë në mënyrë tipike në prodhimin e bimëve 

një vjeçare me një shkallë të mirë rikthimi të 
investimit dhe kultivojnë kryesisht shalqi, lule-
lakër, karrota, brokoli, domate, kastraceva dhe 
patate. Tregu i tyre kryesor i shitjes është tregu 
i shumicës që në masën më të madhe realizon 
blerje me auto-faturim. Ndërsa furnizimin me 
fidanë, plehra, pesticide, insekticide, etj., ata e 
realizojnë përmes tregtarëve të inputeve, por 
qëndrojnë indiferentë ndaj blerjeve të shoqëru-
ara me faturë tatimore. Kjo kategori fermerësh 
kryen operacione në fermë në varësi të madhë-
sisë së fermës dhe proceseve të përfshira, me 
angazhimin e anëtarëve të familjes dhe/ose të 
punësuarve kryesisht me kohë të pjesshme. Ata 
operojnë kryesisht me mjetet e tyre mekanike, 
ose marrin shërbime nga mekanizatorë të spe-
cializuar me pagesë që në të shumtën e rasteve 
nuk ofrojnë shërbim të formalizuar.

FERMERËT E MËDHENJ E MODERN, 
KRYESISHT ME AKTIVITET NË SERA
Ky grup përbëhet kryesisht nga fermerë që kul-
tivojnë perime në sera. Gjatë pesë viteve të fun-
dit, me rritjen e volumit të eksporteve, numri i 

fermerëve që merren me kultivimin e perimeve 
si dhe sipërfaqja e tyre respektive e kultivimit në 
sera janë rritur në mënyrë të ndjeshme. Ata janë 
përdorues të teknologjive intensive të kultivimit 
me një përdorim të konsiderueshëm të pleh-
rave, kimikateve, fuqisë punëtore, shërbimeve 
të mekanizuara, etj., kjo edhe në varësi të sipër-
faqes së kultivuar. Kjo kategori fermerësh i shet 
prodhimet kryesisht tek tregtarët e shumicës si 
dhe konsoliduesit/shpërndarësit me destinacion 
për eksport, tregun e brendshëm për konsum dhe 
për përpunim. Përfaqësojnë kategorinë kryesore 
të fermerëve prodhues të sektorit të formalizuar 
(pajisur me numër NIPT-i), por njëkohësisht janë 
pjesë e auto-faturimeve nga grumbulluesit, dhe 
në disa raste janë pjesë e përfshirë  në mënyrë të 
drejtpërdrejtë në skemën e TVSH-së. Këta të fun-
dit shfaqin interes në pajisjen me fatura tatimore 
në blerjen e inputeve apo shërbimeve për aktivi-
tetin që kryejnë. 

GRUMBULLUESIT/KONSOLIDUESIT
Konsoliduesit janë tregtarë (ose blerës nga 
vendet e rajonit, ose blerës shqiptarë) të cilët i 
grumbullojnë produktet direkt nga fermerët me 
të cilët ata kanë kontrata të rregullta për perime 
të freskëta duke eksportuar brenda rajonit ose 
në tregjet evropiane apo më gjerë. Ky sistem iu 
ofron kultivuesve një shkallë sigurie mbi tre-
gun dhe shërben si një forcë orientuese për 
kultivuesit me qëllim planifikimin e prodhimit 
të tyre. Ata përdorin të dy burimet për grum-
bullim, ose direkt përmes fermës, ose përmes 
qendrave të grumbullimit në fshat. Qendrat e 
grumbullimit po bëhen gjithnjë e më shumë të 
rëndësishme; disa prej tyre janë mbështetur 
nga skemat shtetërore, ose nga skemat e pro-
gramit të BE/IPARD Like, duke përmirësuar 
kështu gjurmueshmërinë si dhe standardet e 

prodhimit përmes gradimit, përzgjedhjes dhe 
paketimit të duhur të produkteve. Ato shërbejnë 
si forcë lëvizëse jo vetëm sa i përket volumit që 
grumbullojnë, por gjithashtu edhe në procesin 
e formalizimit të ekonomisë bujqësore. Ndaj, si 
fermerët ashtu edhe tregtarët i shohin pikat e 
grumbullimit si një faktor i rëndësishëm në të 
gjithë zinxhirin e vlerës. Marrëdhënia e tyre me 
shitësin (fermerin) është bazuar në autofaturim. 
Gjithsesi, kjo kategori është e vendosur nën 
presionin e konkurrencës së pandershme nga 
grumbullues të paidentifikuar. 

PËRPUNUESIT 
Shumica e firmave përpunuese operojnë me 
lëndë të parë si perime ashtu edhe fruta. Meg-
jithëse ndërmarrje të tilla janë të përhapura 
kudo, pjesa më e madhe e tyre gjendet kryesisht 
në zonat ku është i përqendruar prodhimi si dhe 
aty ku ekziston tradita e eksperienca, zona të 
tilla si Shkodra, Lezha, Dibra, Berati, Lushnja, 
Kavaja, Fieri, Gjirokastra, Përmeti, Tirana, El-
basani, Durrësi. Krahas ndërmarrjeve të mëdha 
të përpunimit, ekziston dhe një segment përpun-
imi informal në kushtet e punishteve të vogla 
apo në kushtet e shtëpisë dhe që përbën bazën 
e informalitetit të këtij segmenti, duke gjeneru-
ar njëkohësisht problematika edhe me sigurinë 
ushqimore e konkurrencën e pandershme. Për-
punuesit e formalizuar në masën më të madhe 
e blejnë lëndën e parë drejtpërsëdrejti nga fer-
merët e mëdhenj shqiptarë, ndërsa pjesa tjetër 
blihet nga tregjet e shumicës ose importohet nga 
vendet e rajonit. Të gjitha këto burime varen nga 
volumi i prodhimeve si dhe çmimet e tyre. Za-
konisht përpunuesit kanë kontrata me grumbul-
luesit/konsoliduesit, që nga ana e tyre kanë kon-
trata me prodhuesit kryesisht ata të vegjël për të 
prodhuar produkte specifike sipas kërkesës së 

përpunuesve dhe rrallë me prodhues të mëdhenj 
të cilët janë të prirur kryesisht drejt produkteve 
me vlerë të lartë.

SHITËSIT ME SHUMICË
Tregjet e shumicës janë zhvilluar në zonat më 
kryesore të prodhimit të tilla si Lushnja, Vlora, 
Shkodra, Berati, Tirana dhe Korça. Këto janë 
tregje aktive me aktivitet gjithëvjetor duke ope-
ruar me volume të mëdha paketimi si arka 20-
25 kg. Zakonisht shitësit e shumicës kanë një 
apo disa mjete me kapacitet 7-10 ton dhe janë 
transportuesit kryesor të produkteve në të gjithë 
Shqipërinë. Burimi i furnizimit të tyre janë të 
gjitha kategoritë e fermerëve, ndërsa tregu i tyre 
kryesor është ai i brendshëm me shumicë. Mar-
rëdhënia e tyre kryesisht ngrihet mbi bazën e au-
to-faturimit që pasqyrohet edhe në dokumenta-
cionin e mjetit transportues.

SHITËSIT ME PAKICË
Përfaqëson një treg shumë të fragmentuar prej 
disa qindra mijëra dyqane të vegjël që kryesisht 
furnizohen nga shitësit e shumicës që operojnë 
në nivel rajonal. Krahas këtij kanali furnizu-
es, tregjet e pakicës tregtojnë edhe produktet e 
tyre. Pjesë e këtyre tregjeve të pakicës nuk janë 
vetëm dyqanet e vegjël ose tregjet e hapura, por 
gjithashtu edhe supermarketet që në disa ras-
te kanë krijuar zinxhirin e tyre në disa zona të 
Shqipërisë të tillë si Conad, Big Market, TEG, 
Carrefour, etj., ku këta të fundit përfaqësojnë 
grupimin më të formalizuar të këtij segmenti.

EKSPORTUESIT
Eksportet e perimeve kryesisht bazohen tek 
grumbulluesit/konsoliduesit, gjithsesi tregje të 
tilla janë ende të paqëndrueshme dhe jo siste-
matike për arsye të ndryshme të tilla si koha dhe 

volumi i shitjeve, cilësia e produkteve, pesha uni-
formë, madhësia e paketimit, materiali i paketi-
mit, modeli i tij, gjurmueshmëria, certifikimi, ru-
ajtja dhe mbajtja në gjendje të freskët. Gjithsesi 
eksporti konsiderohet si një forcë drejtuese për 
prodhimin, për një çmim më të mirë, përmbush-
jen e aspekteve sociale (punësimi) si dhe formal-
izimin e ekonomive bujqësore. Eshtë segmenti 
që operon me vetë-faturime në marrëdhëniet me 
prodhuesin, dhe shoqëron mallin në shitje me 
faturë tatimore subjekt i verifikimeve edhe nga 
dogana shqiptare. 

FURNIZUESIT ME INPUTE DHE 
OFRUESIT E SHËRBIMEVE
Pjesa kryesore e bazës materiale që përdoret për 
prodhimin e perimeve (krahas kapitalit kryesor 
si toka, sera, mekanizimi) përfshin plasmasin, 
farërat dhe/ose fidanët, plehërat kimike, herbi-
cidet, pesticidet, veglat e punës, etj. Në shumë 
raste, veçanërisht në fermat e mëdha, janë ven-
dosur marrëdhënie bashkëpunimi me tregtarët 
ose me konsoliduesit, të cilët në disa raste janë 
prodhues të fidanëve. Më tej furnizimi me fidanë 
“shlyhet” nga fermerët përmes prodhimit që fer-
meri i jep tregtarit/konsoliduesit/grumbulluesit. 
Ndërsa në rastin e produkteve të tjera të tillë si 
plehu kimik, herbicidet, pesticidet, fermerët fur-
nizohen nga farmacitë bujqësore. 
Aktualisht nën Ministrinë e Bujqësisë, Zhvillim-
it Rural dhe Administrimit të Ujrave, ka hyrë në 
fuqi rregullorja për veprimtarinë e këtyre farma-
cive. Fermerët mund të blejnë inpute vetëm në 
farmaci bujqësore të licencuara dhe mbi bazën e 
recetave të lëshuara nga specialistët e licencuar, 
por në realitet kjo skemë rrallë aplikohet. Fermeri 
në pak raste pajiset me kasë fiskale apo faturë 
tatimore për inputet që blen, apo shërbimet që 
merr siç është mekanizimi i operacioneve.

T atimi mbi Vlerën e Shtuar (TVSH) 
është një nga burimet kryesore të 
të ardhurave për buxhetin e shtetit 
duke përbërë rreth 75% të zërit të të 

ardhurave nga tatimet dhe doganat ose 9,1% të 
PBB-së referuar dokumentit të buxhetit të shtetit 
për vitin 2015 dhe 20161. Për këtë arsye, menax-
himi i TVSH-së ka një ndjeshmëri të lartë si për 
administratën tatimore në arritjen e objektivave 
të saj ashtu edhe për bizneset që janë subjekt i 
këtij detyrimi. TVSH-ja, si taksë konsumi e cila 
përcillet tek përdoruesi përfundimtar i të mirave 
dhe shërbimeve, u krijon mundësi bizneseve që e 
paguajnë dhe që rezultojnë me tepricë kreditore, 
ta marrin atë mbrapsht nëpërmjet procedurave 
të rimbursimit të detajuara në kuadrin ligjor në 
fuqi. 
Sipas FMN-së2, eksperiencat me zbatimin e pro-
cedurave të rimbursimit të TVSH-së në shumë 
vende kanë treguar se rimbursimi i TVSH-së ka 
qenë “thembra e Akilit” për sistemin e TVSH-së. 
Ndërkohë, rimbursimi jo në kohë dhe i vonuar, 
si edhe procedurat burokratike kanë qenë një 
burim tensioni ndërmjet autoriteteve tatimore 

1  Ministria e Financave, Ligji i Buxhetit të Shtetit, 2015 dhe 
2016
2  IMF Working Paper, VAT Refunds: A Review of Country 
Experience, Graham Harrison and Rusell Krelove, November 
2005

dhe biznesit. Kjo për faktin sepse kur autoritetet 
tatimore vonojnë/refuzojnë miratimin e kërke-
save të ligjshme të bizneseve për rimbursim, 
natyra e TVSH-së ndryshohet nga një taksë mbi 
konsumin final në një taksë mbi prodhimin. Kjo 
është arsyeja që politikëbërësit e TVSH-së duhet 
të përcaktojnë në mënyrë reciproke edhe për ad-
ministratën të njëjtat “masa shtrëngeuese”, afate 
ligjore dhe administrative sikurse iu kërkohet 
bizneseve për pagimin e TVSH-së.
Rimbursimi brenda afateve i TVSH-së ka nd-
ikim direkt në aktivitetin e biznesit sepse i jep 
frymëmarrje të mëtejshme me likuidet për op-
eracione të përditshme dhe ulje të kostove të in-
vestimeve. Kjo është e rëndësishme jo vetëm për 
eksportuesit, por edhe për sipërmarrjet e tjera 
që bëjnë blerje të mëdha kapitale (kryejnë inves-
time) në raport me shitjet, të cilat mund të jenë të 
kufizuara sidomos në fillesat e aktivitetit, ose të 
shtrira në kohë. 
Ndërkohë, qeveria shqiptare ka ndërmarrë 
një sërë ndryshimesh ligjore dhe institucio-
nale gjatë periudhës 2014-2016 në funksion 
të adresimit të shqetësimit të ngritur në vazh-
dimësi nga biznesi mbi pengesat në rimbur-
simin e TVSH-së, me objektiv final lehtësimin 
e procedurave të rimbursimit për tatimpa-
guesit në përgjithësi dhe për eksportuesit në 
veçanti. 

HYRJE

MBI RIMBURSIMIN E TATIMIT TË 
VLERËS SË SHTUAR (TVSH) 2015-2016

HYRJE ........................................................................................................................................................................197

KONTEKSTI ............................................................................................................................................................ 199
1. METODOLOGJIA .................................................................................................................................... 200
2. KUADRI LIGJOR NË FUQI ...................................................................................................................201

GJETJET ................................................................................................................................................................205

REKOMANDIME .................................................................................................................................................... 214

BIBLIOGRAFI .........................................................................................................................................................218

PËRMBAJTJA

196 197



Sekretariati gjatë trajtimit të problematikave të 
biznesit gjatë vitit 2015, veçanërisht mbi Kon-
trollin Tatimor dhe Informalitetin, ka evidentuar 
nevojën për rimbursimin e shpejtë të TVSH-së, 
pa vonesa dhe me një barrë sa më të vogël ad-
ministrative. Objekti i kësaj analize është eviden-
timi i ecurisë së modelit aktual të rimbursimit të 
TVSH-së, duke konsideruar ndryshimet e fundit 
ligjore dhe eksperiencat e biznesit veçanërisht 
gjatë periudhës 2015-2016. Për këtë qëllim, janë 
parë eksperiencat më të mira rajonale dhe të 

BE–së, raporte të institucioneve ndërkombëtare 
si FMN dhe OECD mbi trajtimin e rimbursimit të 
TVSH-së në kuadër të politikave dhe adminis-
trimit fiskal. Për qëllime të këtij dokumenti është 
përgatitur dhe hedhur online gjatë periudhës 5 
shtator - 31 tetor 2016 dhe një anketë—përgjigjet 
e së cilës kanë ndihmuar në përgatitjen e këtij 
materiali. Gjetjet paraprake u diskutuan para-
prakisht me një grup ekpertësh fiskalë si edhe 
me biznese që kanë qenë subjekte të rimbursimit 
të TVSH-së në periudhën 2015-2016.

w w w . i n v e s t m e n t . c o m . a l

V onesat prej një kohe të gjatë në rim-
bursimin e TVSH-së kanë qenë një 
nga problematikat më të evidentu-
ara nga komuniteti i biznesit deri 

në mesin e vitit 2013. Sipas raportimeve të bi-
zneseve në media apo platforma diskutimi dhe 
konsultimi, procedurat e rimbursimit të TVSH-
së janë konsideruar dhe perceptuar si burokra-
tike, pasi rimbursimi bëhej mbi baza selektive, 
praktika korruptive dhe i kushtëzuar nga plani 
i administratës tatimore për realizimin e të ard-
hurave. Disa skema abuzimi me rimbursimin e 
TVSH-së janë zbuluar nga administrata tatimore 
pas vitit 2013. Sipas Raport Progresit (2016) të 
BE, rreth 116 raste të mashtrimit me tatimet dhe 
evazionit fiskal janë raportuar në prokurori për 
periudhën shtator 2015-korrik 20163. Ndërk-
ohë, mosrimbursimi i TVSH-së në vite, krijoi një 
zinxhir borxhesh të bizneseve kryesisht ekspor-
tuese por jo vetëm, ndaj furnitorëve dhe bankave 
duke ndikuar drejtpërdrejt në thellimin e klimës 
së mosbesimit ndaj shtetit dhe burime financia-
re të kufizuara për investime. 

3  European Commission, Albania 2016 Progress Report, 
Nov. 2016

Qeveria në vitin 20134, e njohu mosrimbursimin e 
TVSH-së apo vonesat në rimbursim si probleme 
madhore të biznesit. Pas një auditimi të detyri-
meve të prapambetura të shtetit ndaj bizneseve 
u konstatua një borxh i pashlyer në shumën 
72,57 Mld ALL. Sipas këtij auditimi, vetëm zëri 
për rimbursimin e TVSH-së si pjesë e detyri-
meve të prapambetura që shteti shqiptar kishte 
ndaj bizneseve ishte 12,84 Mld ALL ose rreth 
18% e totalit të detyrimeve të prapambetura. Për 
herë të parë detyrimet e prapambetura të shte-
tit ndaj biznesit përfshirë edhe ato që lidhen me 
mos-rimbursimin e TVSH-së, u njohën zyrtar-
isht me miratimin e VKM nr. 50 datë 05.02.2014 
“Për Miratimin e Strategjisë Për Parandalimin dhe 
Shlyerjen e Detyrimeve të Prapambetura dhe Plani 
i Veprimit”. 
Miratimi i një strategjie të tillë ishte shprehje e 
angazhimit serioz të qeverisë për shlyerjen sa më 
parë të detyrimeve të prapambetura në mënyrë të 
saktë, transparente dhe të besueshme, si edhe për 
forcimin e disiplinës financiare për të parandalu-
ar akumulimin e detyrimeve të reja në të ardh-

4	 	Në	shtator	2013,	Qeveria		filloi		vlerësimin	e	detyrimeve		
financiare	të		pashlyera.

men5. Kjo strategji synonte të garantonte jo vetëm 
përmirësimin e financave publike si pjesë e dety-
rimeve të Qeverisë Shqiptare ndaj FMN në kuadër 
të programit afatmesëm të ndihmës6 nga ky insti-
tucion, por edhe të vendoste një marrëdhënie të re 
partneriteti me komunitetin e biznesit. Sipas Min-
istrisë së Financave, deri më 31 dhjetor 2015 janë 
shlyer në total, vetëm për rimbursimin e TVSH-së, 
rreth 18 miliardë ALL detyrime. 
Arritja e objektivave të mësipërm u mbështet nga 
ndryshimet në kuadrin ligjor dhe konkretisht, 
ndryshimet në ligjin “Për TVSH”, në procedurat 
tatimore dhe udhëzimet përkatëse7 duke sank-
sionuar afate të qarta brenda të cilave adminis-
trata duhet të përmbushë detyrimin e saj ndaj 
bizneseve për rimbursimin e TVSH-së. Brenda 
30 ditëve nga dita e kërkesës për tatimpaguesit 
eksportues dhe brenda 60 ditëve për të gjithë 
tatimpaguesit e tjerë. 
Në vijim, me VKM Nr. 460 datë 22.06.2016 u para-
shikua edhe rimbursimi automatik (pa kontroll/
analizë risku) i TVSH-së për eksportuesit të cilët 
kanë vlerën e eksporteve të kryera në periudhën/
at tatimore për të cilën/at kërkohet rimbursim, 
më shumë se 70% e vlerës së përgjithshme të 
shitjeve, duke u konsideruar si tatimpagues me 
risk zero. Sipas Ministrisë së Financave efektet 
e këtij parashikimi të ri shtrihen mbi 1.050 ndër-
marrje që përbëjnë 40% të numrit të subjekteve 
eksportuese në vend. Shlyerja me shpejtësi e de-

5  Angazhime të programit qeveritar - shtylla e zhvillimit 
ekeonomik: “Për realizimin e pagesave të TVSH-së së 
rimbursueshme të papaguar”;
6	 	Ratifikimi	i	Huasë	me	FMN-Ligj	Nr.	33/2014	“Për	Miratimin	
e Huamarrjes Prej 295 420 000 SDR-Sh, që Fondi Monetar 
Ndërkombëtar i Akordon Shqipërisë Për Programin 36-Mujor të 
Ndihmës (EFF)” dhe Memorandumi i Politikave Ekonomike dhe 
Financiare.
7	 	Ligji	Nr.	92/2014	“Për	TVSH”	hyri	në	fuqi	në	1	Janar	2015	
dhe	u	bë	objekt	i	ndryshimeve	me	Ligjin	Nr.	90/2015,	ndërsa	
Ligji Nr. 9920 datë 19.05.2008 “Për Procedurat Tatimore në 
RSh”	u	bë	objekt	i	ndryshimeve	me	Ligjin	Nr.	92/2015.		

tyrimeve të prapambetura ndaj biznesit përfshirë 
edhe rimbursimin e TVSH-së së kreditueshme të 
papaguar, si edhe evidentimi i skemave fiktive të 
rimbursimit të TVSH-së me një impakt financiar 
të konsiderueshëm në buxhetin e shtetit, synon-
te të tregonte angazhimin serioz të qeverisë dhe 
ndihmoi në rivendosjen e besimit ndaj instru-
mentave shtetërore, veçanërisht lehtësimin e ku-
fizimeve të likuiditetit në sektorin privat. 

1. METODOLOGJIA
Hapat e ndërmarra nga Sekretariati për të sjellë 
në vëmendje të KI-së zhvillimet mbi rimbursimin 
e TVSH-së janë si më poshtë:

 » Hulumtimi i legjislacionit në fuqi mbi rimbur-
simin e TVSH-së dhe dinamika e tij, si edhe 
modelet e parashikuara në legjislacionin e 
disa vendeve të BE. Kjo u krye për të eviden-
tuar ndryshimet cilësore të miratuara në dre-
jtim të lehtësimit të procesit të rimbursimit të 
TVSH-së. 

 » Përgatitja dhe hedhja online e një ankete për 
tatimpaguesit subjekte të TVSH-së. Kjo an-
ketë u plotësua në mënyrë anonime nga bizne-
set të cilat sollën eksperiencën e tyre direkte 
me administratën tatimore lidhur me proce-
durat e ndjekura për rimbursimin e TVSH-së. 
Anketa përmbante pyetje të mbyllura dhe të 
hapura për t’u plotësuar në periudhën 5 shta-
tor – 30 tetor 2016. Anketa u plotësua nga 
77 biznese, nga të cilat 40% me kapital të 
huaj, 80% kanë aktivitet eksportues, 60% 
e të cilave, eksportuese mbi 70% të shit-
jeve. Sektorët më përfaqësues në anketë 
janë industria përpunuese (54%), tregtia 
(27%) dhe shërbimet (24%). Gjithashtu, 
55% e atyre që janë përgjigjur në anketë 
kanë bërë kërkesë për rimbursim të TVSH-
së gjatë periudhës shtator 2015 – shtator 

2016. Referuar përgjigjeve në anketë, në 63% 
të rasteve kërkesat për rimbursimin e TVSH-
së vijnë nga tatimpagues eksportues, ndër-
sa në 16% të rasteve kërkesat janë paraqitur 
nga tatimpagues të cilët kanë rezultuar me 
tepricë kreditore të rimbursueshme si rezul-
tat i kryerjes së investimeve dhe 21% nga tak-
sapagues të tjerë. Anketa e përgatitur kishte 
edhe një seksion specifik ku biznesi mund 
të evidentonte disa nga problematikat lidhur 
me klimën e të bërit biznes. Problematikat më 
tipike të evidentuara dhe të konfirmuara edhe 
me ekspertë të fushës janë sjellë në këtë mate-
rial në seksionin 3.7 “Gjetje të tjera”.

 » Takime dhe intervista direkte janë zhvilluar me 
dhomat e tregtisë dhe industrisë dhe biznese 
nëpër rrethe8. Janë realizuar 27 takime të tilla.

 » Gjetjet janë konsultuar në fokus grup me bi-
znese dhe ekspertë fiskalë. Për këtë janë zh-
villuar 2 takime: një me komunitetin e bizne-
sit (12 biznese) në bashkëpunim me Dhomën 
e Tregtisë dhe Industrisë Elbasan dhe një 
takim i përbashkët me ekspertë fiskalë dhe 
shoqata biznesi në Tiranë. Konsultime me 
biznese janë organizuar në bashkëpunim me 
Dhomat e Tregtisë Gjirokastër, Durrës, Fier, 
Shkodër, shoqata dhe ekspertë fiskalë të pa-
varur dhe pjesë e  administratës.

2. KUADRI LIGJOR NË FUQI
Legjislacioni shqiptar i cili trajton midis të tjer-
ash edhe çështjet që lidhen me rimbursimin e 
TVSH-së:

 » Ligji Nr.92/2014 “Për Tatimin mbi Vlerën e 
Shtuar” ( i ndryshuar)

 » Udhëzim i MF Nr. 6 datë 30.01.2015 “Për 
Tatimin mbi Vlerën e Shtuar” ( i ndryshuar)

8  Durrës, Elbasan, Gjirokastër, Fier, Shkodër.

 » Ligji Nr. 9920 datë 19.05.2008 “Për Procedu-
rat Tatimore” ( i ndryshuar)

 » Udhëzim i MF Nr. 24 datë 02.09.2008 “Për 
Procedurat Tatimore” ( i ndryshuar)

 » VKM Nr. 953 datë 29.12.2014 “Për dis-
pozitat zbatuese të Ligjit Nr. 92/2014, “Për 
Tatimin mbi Vlerën e Shtuar në Republikën 
e Shqipërisë” (i ndryshuar)

 » VKM Nr. 460 datë 22.06.2016 “Për një ndry-
shim në VKM Nr. 953 datë 29.12.2014”

Kushtet dhe afatet
1. Ligji nr. 92/2014 “Për Tatimin mbi Vlerën 

e Shtuar” (i ndryshuar) përcakton rastet se 
kur një subjekt i tatueshëm mund të kërkojë 
rimbursimin e TVSH-së. 

Kushtet e përgjithshme9 që duhet të plotësohen 
nga një subjekt i tatueshëm për të kërkuar rim-
bursimin e TVSH janë: 
a. personi i tatueshëm të ketë mbartur tepricën 

e TVSH-së së zbritshme për 3 muaj radhazi; 
b. TVSH-ja e kërkuar për t’u rimbursuar tejka-

lon shumën prej 400.000 ALL.
Për eksportuesit10 parashikohet vetëm se kanë të 
drejtë të kërkojnë rimbursimin e TVSH-së kur te-
prica e tyre tejkalon shumën 400.000 (katërqind 
mijë) ALL. Kategoritë e eksportuesve përcakto-
hen në mënyrë të detajuar në VKM Nr. 953 datë 
29.12.2014 “Për dispozitat zbatuese të Ligjit Nr. 
92/2014, “Për Tatimin mbi Vlerën e Shtuar në Re-
publikën e Shqipërisë”. Administrata tatimore, 
para se të procedojë një kërkesë për rimbursim 
të TVSH-së për një person të tatueshëm, ka të 
drejtë ta detyrojë atë person të provojë që qëllimi 
i veprimtarisë ekonomike është realizimi i tran-
saksioneve të tatueshme, që i japin të drejtën e 
zbritjes së TVSH-së.

9	 	Neni	77	paragrafi	1	
10	 	Neni	77	paragrafi	3

Administrata tatimore kryen procedurën e rim-
bursimit, sipas rregullave të përcaktuara në 
Ligjin Nr. 9920 datë 19.05.2008 “Për Procedurat 
Tatimore” (i ndryshuar) ku afatet e rimbursimit të 
TVSH-së janë:
a. brenda 60 ditëve nga data e paraqitjes së 

kërkesës së tatimpaguesit11; 
b. brenda 30 ditëve nga data e paraqitjes së 

kërkesës së tatimpaguesve eksportues. 
3. VKM nr. 953 datë 29.12.2014 “Për dispozi-

tat zbatuese të Ligjit Nr. 92/2014, “Për 
Tatimin mbi Vlerën e Shtuar në Repub-
likën e Shqipërisë” midis të tjerave parashi-
kon në mënyrë të detajuar në Nenin 10 të tij 
kategoritë e eksportuesve për qëllim të pro-
cedurave të rimbursimit të TVSH, si edhe 
kriteret mbi bazën e të cilëve administrata 
tatimore bën identifikimin e tyre. 

Konkretisht, për qëllime të rimbursimit të TVSH-
së, kategoritë e eksportuesve janë personat e tat-
ueshëm eksportues, si dhe personat e tatueshëm 
që ri-eksportojnë mallrat joshqiptare nën regjimin 
e përpunimit aktiv në Republikën e Shqipërisë, siç 
përcaktohet në Kodin Doganor, të cilët plotësojnë 
njëkohësisht kriteret e mëposhtme:
a. Vlera e eksporteve të kryera në periudhën/

at tatimore, për të cilën/at kërkohet rimbur-
sim, është më shumë se 70% e vlerës së përg-
jithshme të shitjeve, përfshirë eksportet;

b. Kanë aktivitet eksportues mbi 1 vit;
c. Paraqesin si dokument prove të kryerjes së 

eksportit deklaratën doganore të eksportit, 
lëshuar sipas legjislacionit doganor në Re-
publikën e Shqipërisë;

d. ç) Nuk kanë detyrime të papaguara të kon-
tributeve të sigurimeve shoqërore dhe shën-
detësore.

11  Të gjithë tatimpaguesit e tjerë përveç eksportuesve

VKM përcakton dhe dy procedura për rimbur-
simin e TVSH sipas nivelit të riskut që jepen të 
përmbledhura dhe në skemën 1 më poshtë:
a. Rimbursim Automatik12: Sipas VKM, per-

sonat e tatueshëm që plotësojnë kriteret e 
mësipërme rimbursohen automatikisht13 
brenda 30 ditëve nga data e paraqitjes së 
kërkesës për rimbursim të TVSH-së, si perso-
na me risk zero.

b. Rimbursim mbi bazën e analizës së riskut 14: 
 » Personat e tatueshëm, vlera e eksporteve 

të të cilëve, të kryera në periudhën/at ta-
timore për të cilën/at kërkohet rimbursi-
mi, përbën më shumë se 50% deri në 70% 
të vlerës së përgjithshme të shitjeve, përf-
shirë eksportet, rimbursohen brenda 30 
ditëve nga data e paraqitjes së kërkesës për 
rimbursim të TVSH-së, duke iu nënshtruar 
më parë procedurës së analizës së riskut. 

 » Nëse nga analiza e riskut rezulton se per-
soni i tatueshëm që klasifikohet në këtë 
kategori duhet t’i nënshtrohet procesit 
të kontrollit tatimor, e gjithë procedura, 
përfshirë kontrollin, përfundon brenda 30 
ditëve nga data e paraqitjes së kërkesës. Në 
të kundërt, brenda afatit 30-ditor nga 
data e paraqitjes së kërkesës për rim-
bursim kryhet rimbursimi i TVSH-së 
nëpërmjet sistemit të thesarit.

 » Të gjithë personat e tjerë të tatueshëm 
që kryejnë eksporte, por nuk plotësojnë 
ndonjë prej kushteve të mësipërme15, 
rimbursohen brenda 60 ditëve nga data e 
paraqitjes së kërkesës për rimbursim duke iu 
nënshtruar procedurës së analizës së riskut.

12  Sipas ndryshimeve të bëra me VKM Nr. 460 datë 22.06.2016
13  Presupozohet pa kontroll nga administrata tatimore
14  Sipas ndryshimeve të bëra me VKM Nr. 460 datë 22.06.2016
15	 	Kushtet	e	përcaktuara	në	paragrafin	1	dhe	3	të	Nenit	10	të	
VKM-së

w w w . i n v e s t m e n t . c o m . a l

Tatim paguesti jo-eksportues
1. Teprica e TVSH së zbritshme e mbartur 3 muaj rresht

2. Shuma e TVSH së kërkuar mbi 400,000 lekë
Eksportuesit kanë të drejtë të kërkojnë rimbursim

kur teprica kreditore është mbi 400,000 lekë

Rimbursimi i TVSH

AUTOMATIK
30 Ditë

1. >70% Eksport
2. Eksportues mbi 1 vit
3. Deklacatë doganore

eksporti
4, Nuk kanë detyrime 

të prapambetura 
për kontributet

ANALIZË
RRISKU
30 DITË

ANALIZË
RRISKU
60 DITË

PA RISK / PA KONTROLL

50% - 70%
Eksport

<50% - Eksport
+ Tatimpaguesit

Administrimi dhe Procedura
3. Ligji Nr. 9920 datë 19.05.2008 “Për Pro-

cedurat Tatimore” (i ndryshuar), përcak-
ton organet përkatëse të cilat do të ndjekin 
zbatimin e procedurave të rimbursimit të 
TVSH16. 

Konkretisht:
a. Aplikimi për rimbursimin e TVSH bëhet 

elektronikisht nga tatimpaguesi17 dhe i kalon 
për trajtim një strukture të centralizuar, Dre-
jtorisë së Rimbursimit të TVSH-së, në Dre-
jtorinë e Përgjithshme të Tatimeve.

b. Drejtoria e Rimbursimit të TVSH-së, në bash-
këpunim me Drejtorinë Rajonale Tatimore, 

16	 	Neni	75/1	
17	 	https://www.tatime.gov.al/sq-al/Pages/Video-Gallery.aspx

ku është i regjistruar tatimpaguesi, verifiko-
jnë situatën tatimore të tatimpaguesit dhe 
miratojnë tepricën kreditore si të rimbur-
sueshme. Kur është e nevojshme, admin-
istrata tatimore ushtron kontroll bazuar në 
analizën e riskut. 

Me ndryshimet e vitit 201518 në Ligjin Nr. 9920, 
për herë të parë u vendosën në mënyrë të qar-
të afate konkrete lidhur me kryerjen e pagesës 
së shumës së TVSH-së së rimbursueshme si 
edhe garanci shtesë për subjektin tatimpagues 
lidhur me të drejtat e tij në raport me administra-
tën tatimore, duke sanksionuar kështu një raport 
të ndershëm që duhet të krijohet midis biznesit 
nga njëra anë dhe administratës nga ana tjetër. 

18	 	Ndryshimet	me	Ligjin	Nr.	91/2015,	datë	23.07.2015

Skema 1.  Kushtet dhe afatet 

Konkretisht në nenin 75/1 parashikohet se: “Pa-
gesa e tepricës kreditore të rimbursueshme kryhet 
brenda 5 ditëve, nëpërmjet sistemit të thesarit, në 
bazë të rregullave të përcaktuara në udhëzimin e 
Ministrit të Financave. Në rast të kundërt, personit 
të tatueshëm i lind e drejta e mospagesës së detyri-
meve të tjera tatimore në masën e TVSH-së së pre-
tenduar për rimbursim”. 
3. Udhëzimi Nr. 24 datë 02.09.2008 (i 

ndryshuar), përcakton në mënyrë të de-
tajuar zbatimin konkret të dispozitave të 
mësipërme të përgjithshme që lidhen me 

rimbursimin e TVSH-së, që nga momenti i 
paraqitjes së kërkesës së tatimpaguesit dhe 
deri në momentin e ekzekutimit të pagesës 
nëpërmjet sistemin të thesarit19. 

DPT ka patur në përdorim një rregullore të 
brendshme për rimbursimin e TVSH e publikuar 
edhe online20 që i përgjigjej kuadrit ligjor deri në 
fund të vitit 2014, por me ndryshimet e përshkru-
ara më sipër të dy viteve të fundit është aktualisht 
e shfuqizuar. Nuk ka ende të publikuar një rreg-
ullore mbi procedurat e rimbursimit të TVSH-së 
që të reflektojë kuadrin ligjor në fuqi.  

19  Procedura e detajuar u përcaktua me Udhëzimin e MF 
Nr.14/1	datë	04.09.2015
20	 https://wwwtatime.gov.al/sqal/Legjislacioni/Vendime%20
Teknike/Documents/Rregullore%20per%20rimbursimin%20
e%20TVSH-se.pdf#search=rimbursim

R imbursimi i TVSH-së mbetet një 
tregues i rëndësishëm i klimës së 
të bërit biznes. Referuar Raportit 
“Doing Business 2017” të Bankës 

Botërore, në postfiling index - pjesë e treguesit 
Paying Taxes (pagimi i taksave) janë përfshirë 
për herë të parë edhe kërkesat për rimbursimin 
e TVSH-së. Në këtë tregues, Shqipëria renditet 
kënaqshëm (83 pikë) kundrejt modelit më të mirë, 
Estonisë (98,5 pikë), por mbrapa vendeve të ra-
jonit si Kroacia, Maqedonia dhe Mali i Zi. Duke 
qenë se ky indikator është përfshirë për herë 
të parë në metodologjine e Doing Business, 
mbetet për t’u parë progresi i Shqipërisë lidhur 
me këtë tregues në vitet në vijim. 
Sipas studimeve të FMN-së sa më i zhvilluar të 
jetë një vend, aq më i lartë është niveli i TVSH-
së së rimbursuar kundrejt TVSH-së bruto, 
duke kaluar edhe në 40% të TVSH-së bruto21. 
Nga të dhënat e MF për vitet 2011 – 2015 mbi 
treguesit fiskalë, rimbursimi i TVSH-së ka një 
peshë të ulët në totalin e të ardhurave bruto 
nga TVSH-ja. 

21  IMF, VAT Refunds: “A Review of Country Experience”, 
2005

Burimi: Treguesit Analitikë Fiskalë, Ministria e 
Financave 

Siç jepet në grafikun më sipër, rezulton se shuma 
e TVSH-së së rimbursuar është luhatur në vite 
nga 6%-8% kundrejt shumës totale të TVSH-së 
bruto. Referuar të dhënave më të fundit të Mini-
strisë së Financave, rimbursimi i TVSH-së për 

periudhën janar – gusht 2016 ka arritur në 5,504 
milion ALL me 22% rritje ndaj të njëjtës periudhë 
të viti 2015, duke zënë rreth 6% të TVSH-së bruto 
të mbledhur nga tatimet dhe doganat.  
Të dhënat më të fundit të marra nga DPT flasin 
për një rritje të numrit të kërkesave për rimbur-
sim për 10 mujorin e 2016, në krahasim me të 
gjithë vitin 2015 si për bizneset në regjim të përp-
unimit aktiv22 (RPA), ashtu  edhe për të gjithë ta-
timpaguesit e tjerë. 

 » Për vitin 2015 numri i kërkesave të miratu-

22  Përpunimi aktiv është një regjim doganor ekonomik që 
në thelb ka si qëllim kryesor eksportimin e punës, teknologjisë 
dhe faktorëve të tjerë ekonomike që në mënyrë direkte 
bëjnë transformim të thjeshtë apo përfundimtar në mallra të 
gatshëm, për t’u përdorur si produkte në operacione të tjera 
përpunimi, montimi, apo për konsum. Regjimi i përpunimit 
aktiv lejon që mallrat jo shqiptare të përdoren në territorin 
doganor të Republikës së Shqipërisë, në një ose më shumë 
operacione përpunimi nëse ato eksportohen jashtë territorit 
doganor të Republikës së Shqipërisë në formën e produkteve 
kompensuese. Regjimi i përpunimit aktiv lejon përpunimin 
e mallrave jo shqiptare të destinuara për t’u rieksportuar 
në	formën	e	produkteve	kompensuese:	i)	 pa	pagesën	
e detyrimeve doganore (sistemi me pezullim) ose; ii) me 
rimbursimin e tyre pas ri-eksportimit (sistemi me rimbursim).

ara për rimbursim ishin 94% e numrit total të 
kërkesave të depozituara nga tatimpaguesit. 
Për bizneset RPA ky nivel ishte 99%. 

 » Raporti i rimbursimit faktik ndaj kërkesave 
të miratuara paraqitet në nivelin 100% për të 
dy periudhat. 

Në grafikët më poshtë jepet një pasqyrë e 
kërkesave dhe rimbursimit faktik në numër 
dhe vlerë për të gjithë tatimpaguesit dhe për 
bizneset RPA në veçanti, për vitin 2015 dhe 
2016 (deri në tetor). 

Nga analiza e Sekretariatit, bazuar tek anketa dhe 
takimet e zhvilluara rezulton se procedurat e rim-
bursimit të TVSH-së si nga ana formale dhe nga 
ana praktike janë përmirësuar. Kështu, 54% e të 
anketuarve konfirmojnë se procedurat e aplikimit 
për rimbursim të TVSH janë thjeshtuar. Gjitha-
shtu, për 72% të atyre që janë përgjigjur se kanë 
aplikuar, konfirmojnë se iu është miratuar kërk-
esa dhe e kanë marrë rimbursimin e TVSH-së. 

Po Jo Në proçes Po Jo Në proçes

72%

9%

19%

7%

16%

77%

Komentet kryesore të bizneseve nga anketa 
dhe diskutimet direkte me to si edhe me ek-
spertët e fushës fokusohen si më poshtë: 

1. KRITERET E RIMBURSIMIT TË 
TVSH-SË KONSIDEROHEN TË 
HARMONIZUARA, POR MBETET PËR 
T’U PËRDITËSUAR LEGJISLACIONI 
SEKONDAR (UDHËZIMI I MF NR 24, 
DATË 02.09.2008)
Kriteret për rimbursimin e TVSH-së përgjithë-
sisht janë të harmonizuara në legjislacion. Bëjnë 
përjashtim, kriteret e parashikuara në legjisla-
cionin sekondar dhe konkretisht në Udhëzimin 
e Ministrit të Financave nr. 24 datë 02.09.2008 
“Për Procedurat Tatimore”, pika 75/1. Këto krit-
ere nuk janë përditësuar në përputhje me para-

shikimet e VKM nr. 460 datë 22.06.2016. Në Ud-
hëzim parashikohet:“Nëse tatimpaguesi nuk është 
eksportues me risk zero (eksportues 100%), por i 
nënshtrohet regjimit të përpunimit aktiv ose është 
eksportues mbi 60% atëherë duhet të rimbursohet 
brenda 30 ditëve, por duke iu nënshtruar më parë 
analizës së riskut”. Ndërkohë që VKM nr. 460 datë 
22.06.2016, e cila është edhe më e vonët në kohë 
dhe u përgatit në kuadër të paketës së qeverisë 
për të nxitur eksportet dhe për të rritur likuiditetin 
në dispozicion të tyre, parashikon se eksportues 
me risk 0 do të konsiderohen ata eksportues të 
cilët përveç kushteve të përgjithshme, plotëso-
jnë edhe kushtin për të kryer më shumë se 70% 
të vlerës së përgjithshme të shitjeve në eksport 
dhe jo domosdoshmërisht 100%. Kategoria tjetër 
e eksportuesve të cilët do të rimbursohen bren-

Figura 4.  A e keni përfituar Rimbursimin të TVSH-së

a) Të gjithë Tatimpaguesit b) Eksportet mbi 70%

Përpunim i Sekretariatit nga përgjigjet në anketë (nëntor 2016)

da 30 ditëve dhe në bazë të analizës së riskut, 
tashmë nuk është më ajo e eksportuesve mbi 
60%, por nga 50% deri në 70%. 
Kjo mospërputhje vjen si pasojë e ndërhyrjeve në 
kohë të ndryshme që kanë pësuar aktet nënligjore 
të mësipërme, pjesë e arkitekturës së kuadrit ligjor 
që rregullon çështjet në fushën fiskale. Pavarësisht 
kësaj mospërputhje, administrata tatimore zbaton 
drejtpërdrejt kriteret sikurse parashikohen në VKM 
nr. 460. Duhet të theksojmë që mjaft  nga bizneset që 
plotësuan anketën apo u takuan nga Sekretariati, 
ende iu referoheshin kritereve të vjetra sipas përcak-
timeve të Udhëzimit nr. 24.
Nga takimet që ka kryer Sekretariati, me Dre-
jtorinë e Përgjithshme të Tatimeve dhe Minis-
trinë e Financave konstatohet se institucionet 
janë në dijeni të kësaj mospërputhje dhe se pritet 
që kjo të rregullohet në ndryshimet e fundit që 
pritet të bëhen në Udhëzimin nr. 24, i cili do të re-
flektojë dhe shtesa dhe ndryshime të tjera të pro-
cedurave tatimore të cilat kanë qenë në diskutim 
muajt e fundit dhe që u miratuan së fundmi në 
Kuvendin e Shqipërisë më 03.11.2016.

2. KEMI NJË RRITJE TË 
PËRGJEGJSHMËRISË PËR 
RIMBURSIMIN (2015-2016), 
POR RESPEKTIMI I AFATEVE TË 
RIMBURSIMIT TË TVSH-SË MBETET 
ENDE NJË SFIDË PËR ADMINISTRATËN.
Pothuajse nga të gjithë aktorët, bizneset dhe 
ekspertët e kontaktuar nga Sekretariati konsta-
tohet një përgjegjshmëri më e madhe nga ana e 
administratës për të kryer rimbursimin e TVSH-
së sipas afateve ligjore. Pavarësisht kësaj, nga 
përgjigjet e dhëna në anketë (shtator-tetor 2016), 
rezulton se në mjaft raste rimbursimi është kry-
er në kapërcim të afateve 30 dhe 60 ditë. Kësh-
tu, referuar të dhënave të anketës, rezulton se 

në 54% të rasteve rimbursimi është kryer përtej 
60 ditëve. Për bizneset “eksportuese mbi 70%”, 
rimbursimi brenda afatit 30 ditor është kryer 
vetëm në 11% të atyre që janë përgjigjur. Nga DPT 
konfirmohet se për 2016 janë vetëm 13 kërkesa 
të miratuara brenda 30 ditëve dhe 174 brenda 
60 ditëve dhe në mjaft raste vonesat lidhen  me 
pamundësinë reale që ka administrata për të re-
alizuar kontrollin, mbyllur raportin brenda afat-
eve 30 ditë apo 60 ditë, veçanërisht në rastet kur 
kontrolli ushtrohet tek tatimpagues transaksio-
net e të cilëve kanë një natyrë komplekse. 

3. PROCEDURAT AKTUALE 
TË RIMBURSIMIT TË TVSH-SË 
KONSIDEROHEN SI TË THJESHTUARA 
NË KRAHASIM ME VITET E 
MËPARSHME. 
Mbi 56% e bizneseve të përgjigjura në anketë e 
vlerësojnë procedurën për rimbursim e TVSH-së 
të si të thjeshtuar në krahasim me përpara vitit 
2015. Theksojmë se procedurat e rimbursimit të 
TVSH-së janë përcaktuar në mënyrë shumë të 
detajuar në pikën 75/1 të Udhëzimit Nr. 2423. Në të 
përshkruhen jo vetëm elementët të cilat duhet të 
ndiqen nga tatimpaguesit që nga momenti i plotë-
simit të kërkesës për rimbursim, por edhe hapat që 
duhet të ndjekë administrata tatimore nga marrja 
e kërkesës dhe deri në miratimin e saj. Këto para-
shikime e bëjnë në tërësi procesin e rimbursimit 
dhe kompensimit të TVSH-së më transparent 
duke rritur edhe llogaridhënien e administratës 
tatimore kundrejt tatimpaguesve. Ndërkohë që 
centralizimi i procesit në tërësinë e tij në Drejtorinë 
e Rimbursimit të TVSH-së në DPT, mundëson një 
kontroll më rigoroz të kërkesave për rimbursimin 
e  TVSH-së nëpërmjet sistemit të riskut.

23	 	Këto	ndryshime	janë	bërë	me	Udhëzim	Nr.14/1,	datë	
04.09.2015. Botuar në Fletoren Zyrtare Nr.156, datë 07 shtator 2015

4. NUMRI I LARTË I KONTROLLEVE 
NGA ADMINISTRATA TATIMORE PËR 
KËRKESAT PËR RIMBURSIM TË TVSH-
SË.
Paraprakisht, përmendim faktin që VKM Nr. 460 
datë 22.06.2016 (e cila parashikon rimbursimin 
automatik brenda 30 ditëve për eksportues mbi 70% 
eksport) ka hyrë në fuqi vetëm në datën 28 qershor 
2016. Si e tillë efekti i vërtetë i saj në uljen e numrit të 
kontrolleve tatimore nga administrata për këtë kat-
egori eksportuesish do të konstatohet më mirë gjatë 
vitit 2017.  
Aktualisht, nga anketa rezulton se 87% e të gjitha 
subjekteve që kanë aplikuar për rimbursimin e 
TVSH-së, kanë qenë subjekte të kontrollit tati-
mor për TVSH përfshirë edhe “eksportuesit mbi 
70%” (në 88% të rasteve në anketë). Një fakt i tillë 
konfirmohet po ashtu edhe nga intervistat dhe 
takimet e kryera nga Sekretariati me bizneset. 
Ndërkohë një numër shumë i vogël, kryesisht 
fason, kanë deklaruar se kanë përfituar rimbur-
simin e TVSH-së automatikisht, pra brenda 30 
ditëve dhe pa kontroll. Të dhënat e DPT gjithash-
tu flasin për një numër shumë të ulët të rasteve 
të rimbursimit automatik, konkretisht 5 raste për 
2015 dhe 11 raste për 2016.  
Sipas kuadrit ligjor në fuqi, kontrolli tatimor nuk 
është një domosdoshmëri për t’u kryer në çdo 
rast, por vetëm kur rezulton e nevojshme nga anal-
iza e riskut. Në Udhëzimin nr. 24, pika 75/1.1 para-
shikohet se: “Kur është e nevojshme, sipas analizës 
së riskut, Drejtoria e Rimbursimit të TVSH-së, e cila 
shqyrton kërkesën për rimbursim, si dhe kryen të 
gjithë procedurën e rimbursimit, i kërkon Drejtorisë 
Rajonale Tatimore përkatëse të ushtrojë kontroll 
tatimor përpara miratimit të shumës së rimbur-
sueshme”. 
Për bizneset ngelet shqetësues numri i lartë i 
kontrolleve nga administrata në përgjithësi dhe 

ajo tatimore në veçanti, p.sh. kontrollet e kry-
era nga administrata tatimore pas aplikimit të 
tyre për rimbursimin e TVSH-së janë një buro-
kraci, sidomos në rastet kur këto subjekte kanë 
qenë subjekte të kontrollit të plotë tatimor në një 
periudhë të afërt. Ndërkohë, sipas të dhënave të 
vendosura në dispozicion nga Drejtoria e Përg-
jithshme e Tatimeve rezultati i zbulimeve nga 
kontrollet me objekt rimbursimin e TVSH-së 
mbetet shumë i ulët në 4,3% të kontrolleve për 
2015 dhe 3,4% për 10 – mujorin e 2016. Kjo shifër 
mund të interpretohet në një këndvështrim si një 
dëshmi e përgjegjshmërisë së bizneseve të cilat 
aplikojnë për rimbursimin e TVSH-së për të sigu-
ruar përputhshmëri të lartë me legjislacionin në 
fuqi.
Fakti që numri i kontrolleve mbetet i lartë dhe 
shqetësues për bizneset lë hapësirë diskutimi mbi efi-
kasitetin e sistemit të riskut te iniciuar në 2015 dhe 
kriteret që përdoren për këtë sistem nga administra-
ta. Është e nevojshme një analizë më e detajuar e 
fokusuar mbi efikasitetin e kontrolleve tatimore 
me objekt rimbursimin e TVSH-së, përdorimin e 
duhur të sistemit të riskut dhe kritereve për kon-
trolle, shkëmbimin e kryqëzuar të informacionit 
tatime-dogana veçanërisht për aktivitetet e reg-
jimit të përpunimit aktiv dhe efiçencën në tërësi 
të burimeve të administratës.

5. NDIHET NJË LLOJ PËRMIRËSIMI 
(MBI 40% E TË ANKETUARVE 
VLERËSOJNË “DISI MIRË” DHE 31% 
MIRË) MARRËDHËNIEN BIZNES-
ADMINISTRATË 
Ka një përmirësim në përgjithësi të mendimit 
të biznesit mbi sjelljen e administratës tatimore 
jo vetëm në kuadrin e rimbursimit të TVSH-së. 
Kështu, sipas të dhënave të anketës, puna e ad-
ministratës tatimore në lidhje me kërkesat për 

rimbursim është vlerësuar “disi mirë” në 40% të 
përgjigjeve dhe “mirë” në 31% të përgjigjeve.  
Nga ana tjetër, vihet re edhe një lloj hezitimi nga 
një grup biznesesh për të aplikuar për rimbur-
sim të TVSH-së edhe në rastet kur kanë tepricën 
kreditore të mjaftueshme për rimbursim. Sipas 
anketës së Sekretariatit, në përgjigjet e atyre që 
nuk kanë aplikuar për rimbursim të TVSH-së, 
32% e tyre deklarojnë si arsye “mosbesimin” për 
rimbursimin e TVSH-së, ndërsa 42% zgjedhin 
arsye të tjera si “frika” se nëse aplikon për rim-
bursim të TVSH-së do të jesh me patjetër subjekt 
kontrolli dhe me shumë gjasa të penalizohesh 
nga kontrolli tatimor.
Ende mbetet perceptimi i bizneseve se ins-
pektorët gjatë kontrollit kanë për qëllim të ulin 
sa më shumë të mundin shumën e TVSH-së 
kreditueshme që duhet t’i rimbursohet bizne-
seve. Për këtë qëllim përdoren arsyetime dhe 
artifica të tilla të cilat nuk janë të mbështetura 
në legjislacion24 si: mosnjohja e faturave për ga-
bime të vogla formale; njohja e TVSH-së vetëm 
si e kreditueshme por jo e rimbursueshme me 
pretendimin se biznesi nuk ka realizuar shitje që 
lidhen me këtë blerje, por i ka ende në inventar/
magazinë (p.sh. në tregtinë e cigareve apo çi-
mentos); mosnjohja e TVSH-së së kreditueshme 
për faturat e paradhënies pavarësisht se ekzis-
ton dokumentacioni justifikues (p.sh. kontratë 
porosie/sipërmarrje midis palëve tipike në fus-
hën e ndërtimit), etj. Raste të tilla janë më evi-
dente veçanërisht në momentet kur kërkesat për 
rimbursim janë në vlera të konsiderueshme. Për 
shembull, në rastet e tatimpaguesve që kërkojnë 
rimbursimin e TVSH-së të paguar gjatë fazës së 
investimeve. Administrata tatimore në disa ras-
te (si p.sh. investime në energji) nuk ka njohur 

24   Arsyetime të cilat rezultojnë edhe të papranuara në një 
sërë vendimesh të Gjykatave Administrative.

disa zëra të punimeve (rrugë, ura) si të kryera në 
funksion të veprimtarisë ekonomike duke arsy-
etuar se “vlerat e investimit pavarësisht se janë të pr-
ovuara me fatura të rregullta, janë kryer në kapër-
cim të kontratave konçesionare dhe për rrjedhojë jo 
në funksion të veprimtarisë ekonomike.”  
Të pyetur gjatë intervistave, biznese dhe ek-
spertë të pavarur të fushës e lidhin këtë fakt edhe 
me kushtëzimin e administratës tatimore në 
realizimin e planit mujor të të ardhurave. Sipas 
tyre është ky plan i cili ndoshta e “kushtëzon” 
sjelljen e administratës kundrejt bizneseve dhe 
për rrjedhojë miratimin ose jo të kërkesave dhe 
rimbursimin e TVSH-së brenda afateve ligjore të 
përmenduara më sipër. Ndërkohë, si nga anketa 
ashtu edhe konsultimet me biznesin, p.sh. nga 
takime me disa investitorë në sektorin e energ-
jisë, ekzistojne ende problematika për “vonesa 
e mosnjohje të rimbursimit të TVSH-së që lidhet 
me shpenzime të fazës së projektim-zhvillimit të 
projektit”.

6. MUNGESA E INFORMIMIT NË 
KOHË TË BIZNESIT PËR SHKAK 
TË DINAMIKËS SË NDRYSHIMEVE 
LIGJORE. KOMUNIKIMI I VAZHDUESHËM 
ADMINISTRATË-BIZNES SI NEVOJË 
PËR TË RRITUR PAJTUESHMËRINË E 
BIZNESIT NË FUSHËN E TAKSAVE DHE 
TATIMEVE - ENDE I PAMJAFTUESHËM.
Nga takimet e kryera me bizneset rezultoi se jo 
pak prej tyre qoftë edhe të nivelit mesatar p.sh. në 
Elbasan, nuk kishin nivelin e duhur të informa-
cionit mbi procedurat e zbatueshme për rimbur-
simin e TVSH-së apo për zbatimin e sistemit të ri-
skut dhe për ndryshimet ligjore në përgjithësi në 
këtë fushë vitet e fundit. Nga intervistat me disa 
prej tyre rezultoi se bizneset e kërkojnë marrjen 
e informacionit më tepër duke ndjekur rrugët 

tradicionale, p.sh., duke kontaktuar drejtpërdrejt 
administratën tatimore se sa duke shfrytëzuar 
informacionin e përditësuar mbi legjislacionin 
e ndryshuar apo mënyrën e shpjeguar me vid-
eo në faqen zyrtare në internet të DPT25. Sipas 
vetë pohimeve të tyre, këto biznese vendosnin 
të aplikonin ose jo për rimbursimin e TVSH-së 
vetëm pasi më parë merrnin kontakte perso-
nale me administratën tatimore. Në shumicën e 
rasteve tërhiqeshin nga kryerja e aplikimit për 
rimbursimin e TVSH-së nga frika e kontrolleve 
tatimore, duke mos patur kësisoj informacionin 
e duhur mbi mundësitë e rimbursimit automa-
tik në rastin kur klasifikoheshin si biznese ek-
sportues mbi 70%. Mungesa e informacionit mbi 
legjislacionin e përditësuar dhe mbi procedurat 
e zbatueshme, vihet re edhe tek vetë administra-
ta26, ekspertët apo shoqatat të cilat mbrojnë inte-
resat e një kategorie të tërë biznesesh. Kjo është 
rrjedhojë jo vetëm e dinamizmit që pëson leg-
jislacioni në Shqipëri sikurse është evidentuar 
edhe me parë nga Sekretariati27, por edhe si rezu-
ltat i edukimit të pamjaftueshëm dhe mendësisë 
për të shmangur komunikimin zyrtar me admin-
istratën. Nga kërkimet paraprake të kryera nga 
Sekretariati rezulton që gjatë periudhës tetor 
2015 - mars 2016 janë trajnuar 1.475 punonjës 
të administratës tatimore dhe ka një program 
trajnimi edhe për vitin 2016. Do të sugjeronim të 
përfshiheshin “trajnime specifike për dinamikën 
e ndryshimeve në lidhje me procedurat e rimbur-
simit të TVSH-së”(website i DPT).

25	 	https://www.tatime.gov.al/sq-al/Pages/Video-Gallery.aspx
26  Në një rast inspektori tatimor gjatë kontrollit tatimor gjatë 
vitit 2016 në një subjekt nën regjimin e përpunimit aktiv, kishte 
kërkuar	si	dokumentacion	justifikues	urdhërin	e	çlirimit	të	mallit	
nga dogana. Ndërkohë që Udhëzimi Nr. 6 i MF datë 30.01.2015 
“Për TVSH” dhe VKM Nr. 953 datë 29.12.2014 kërkojnë si 
dokumentacion	justifikues	për	subjektet	eksportues	vetëm	
deklaratën doganore.
27  Referoju temës së kontrollit tatimor

7. MBI KLIMËN E BIZNESIT - GJETJE TË 
TJERA
Gjetjet e mëposhtme janë evidentuar nga vetë bi-
znesi në përgjigje të seksionit III të anketës lidhur 
me problematikat e të bërit biznes në Shqipëri, si 
edhe nga Sekretariati gjatë takimeve dhe fokus 
grupeve. Për të mundësuar një trajtim të plotë të 
gjetjeve dhe me qëllimin për të sjellë një informa-
cion sa më të saktë në këtë Notë Teknike, Sek-
retariati i ka konsultuar edhe me administratën 
doganore. 

a. Aplikimi i çmimeve të referencës në 
Dogana
Disa biznese paraqitën komente lidhur me 
zbatimin e çmimeve të referencës në disa degë 
doganore, si për mallra të ardhura nga vendet e 
BE-së, ashtu edhe për mallrat e importuara nga 
vende jashtë saj. Pretendimi i këtyre bizneseve 
është se edhe në rastet kur ato disponojnë të 
gjithë dokumentacionin justifikues të transak-
sionit (përfshirë edhe faturat e rregullta të cilat 
janë lehtësisht të verifikueshme nga administra-
ta doganore shqiptare nëpërmjet shkëmbimit të 
informacionit me administratat doganore të ven-
deve eksportuese), sërish kanë qenë të detyruar 
të paguajnë TVSH-në në doganë mbi çmimin e 
rivlerësuar në bazë të listave të çmimeve të ref-
erencave sipas metodave alternative të vlerësim-
it. Sipas këtyre bizneseve mosnjohja e çmimit 
real të transaksionit/faturës nga doganat dhe 
zbatimi i metodave alternative shton mundësitë 
për korrupsion, duke qenë se rrit kontaktet e 
drejtpërdrejta të operatorëve ekonomikë me do-
ganierët, krijon konfuzion, mungesë stabiliteti 
dhe lë hapësira për interpretime evazive. Në një 
vështrim më të gjerë kjo e bën të vështirë për vetë 
biznesin për të siguruar pajtueshmëri fiskale 
dhe financiare.

Sipas administratës doganore, në fillim të këtij 
viti është krijuar dhe është bërë funksional Da-
taBase Kombëtar i vlerësimit sipas rekomandi-
meve të OBD-së28. DataBase Kombëtar i Vlerë-
simit unifikon vlerësimin doganor në degë të 
ndryshme doganore si dhe siguron trajtim të 
barabartë të të gjithë operatorëve në mbarë ven-
din. Bazuar në legjislacionin në fuqi lidhur me 
vlerësimin doganor të mallrave, rivlerësimi i tyre 
bëhet në ato raste kur ka dyshime të arsyeshme. 
Pavarësisht kësaj, detyrimi i administratës do-
ganore është që t’i argumetoj këto ndërhyrje.
Sipas DPD, përdorimi i metodës së transak-
sionit ka ardhur në rritje. Aktualisht metoda e 
transaksionit përdoret për rreth 88% të deklar-
imeve. Metodat alternative përdoren kryesisht 
për mallrat me origjinë jashtë BE. Lista me 
të dhëna të disponueshme ka ardhur duke u 
zvogëluar në numër artikujsh. Për vitin 2015 
janë hequr nga lista 92 artikuj dhe për 2016 janë 
hequr 83 artikuj.

b. Procedurat doganore/kodet 
doganore 
Disa subjekte (fason) kanë qenë subjekte të 
gjobave me argumentin që kodi i materialit në 
deklaratën doganore ka qenë i gabuar, bazuar 
në një vlerësim të laboratorit të doganës i cili 
sipas bizneseve nuk iu është dorëzuar. Edhe 
pas ankimimit administrativ, nuk i është vënë 
në dispozicion përgjigjja e laboratorit dhe 
“përgjigjja ndaj ankesës nuk ishte e qartë, por 
kishte vetëm referenca ligjore”.  Sipas bizneseve 
– vendosja e kodit doganor bëhet nga doganat e 
shteteve të tjera (p.sh. Itali) dhe ndryshimi i tyre 
nuk mbart asnjë efekt financiar për doganën 
sepse janë kode për mallra të përpunimit aktiv 

28  Organizata Botërore e Doganave

të cilat nuk janë objekt në asnjë rast i taksës do-
ganore. Për pasojë gjobat e vendosura konsid-
erohen prej tyre të tepruara. 
Sipas DPD-së sqarohet se bizneset duhet të pa-
jisen me përgjigjen e laboratorit. Konkretisht, 
bazuar në Udhëzimin 8909/1 datë 10.04.2014, 
pika 6.2/a përcaktohet shprehimisht se “Labora-
tori i dërgon 2 kopje të certifikatës degës doganore. 
Degët doganore kanë detyrimin, që “certifikatën e 
verifikimit të llojit të mallit dhe klasifikimit tarifor” 
të lëshuar nga laboratori doganor t’ia bashkëngjisin 
praktikës doganore. Degët Doganore certifikatën 
tjetër origjinale ia dërgojnë subjektit ose për-
faqësuesit të tij për njoftim në lidhje me konk-
ludimin e nxjerrë nga laboratori doganor”. 
Gjithashtu nga DPD bëhet me dije se Ministria 
e Financave ka propozuar që pjesë e Paketës 
Fiskale 2017 të jenë edhe ndryshimet në ligjin 
për tarifat doganore, në të cilën është propozuar 
që për një listë të konsiderueshme produktesh 
të cilat përdoren nga industria e fasonëve, tari-
fat doganore të bëhen 0% duke filluar nga data 1 
janar 2017.

c. Mosçlirimi i garancive doganore dhe 
moskomunikimi në kohë i argumentave 
përkatëse biznesit.
Ndonëse evidentohet një situatë e  përmirësuar 
e procedurave doganore (e konfirmuar edhe nga 
Dhomat e Tregtisë dhe Industrisë Gjirokastër, 
Durrës, etj.) akoma mbetet problem  mosçlirimi 
i garancive doganore të vendosura me kërkesë 
të administratës doganore. Nga takimet (dy-tre 
raste) u raportua se edhe pse kishte kaluar afa-
ti konkret 6 mujor i kërkuar i garancisë nga ad-
ministrata doganore dhe kjo e fundit kishte kryer 
kontrollin përkatës mbi mallrat e zhdoganuara, 
sërish nuk ishin çliruar garancitë doganore edhe 
pas kërkesave të vazhdueshme të bizneseve. 

w w w . i n v e s t m e n t . c o m . a l

Për më tepër nuk kishte një përgjigje të këtyre 
kërkesave. Këto biznese e perceptonin këtë fakt 
me nevojën e doganave përkatëse për të rritur të 
“ardhurat e realizuara”. 
Nga verifikimi i kësaj problematike me DPD, 
nga kjo e fundit bëhet me dije se: “Këto raste lid-
hen me garancitë që mbajnë degët doganore kur 
pranojnë transaksionin si vlerë doganore deri në 
verifikimin e faturës. Ka raste që përgjigjja nga 
doganat homologe nuk vjen brenda afatit 6-mu-
jor dhe dogana kuptohet që nuk çliron garancinë. 
Kjo çështje nuk ka lidhje me të ardhurat do-
ganore, pasi garancitë janë një shumë e ngurtë-
suar në bankë që nuk përdoret as nga dogana dhe 
as nga biznesi”.

d. Informaliteti dhe konkurrenca e 
pandershme
Pavarësisht impaktit pozitiv që patën masat 
kundër informalitetit të zbatura në periudhën 

shtator-dhjetor 2015, aktualisht vihet re një zbe-
hje e këtyre masave. Kjo ka nxitur sërish infor-
malitetin i evidentuar kryesisht në shitje të pro-
dukteve pa përdorur pajisje fiskale nga ana e 
bizneseve të vogla të cilat kryejnë transaksione 
me konsumatorin final. Këto biznese për qëllime 
të moskalimit të pragut të TVSH-së (5 Milionë 
ALL) refuzojnë marrjen e mallit më faturë nga 
ana e tregtarëve të cilët shesin me shumicë. Këto 
të fundit në kushtet kur e kanë të pamundur lig-
jërisht për të shitur me kupon (pajisje fiskale)29, 
por vetëm nëpërmjet faturave tatimore, rapor-
tojnë rënie të xhiros dhe konkurrencë të pan-
dershme nga subjekte të tjera të cilat kryejnë 
shitje pa faturë duke nxitur informalitetin. Kjo 
situatë ka sjellë vështirësi serioze për tregtarët 
e ndershëm, deformim të tregut dhe konkur-
rencës së ndershme dhe për rrjedhojë edhe më 
pak të ardhura për buxhetin e shtetit në formën e 
TVSH-së apo tatim fitimit.  

29	 	Neni	54/5	I	Ligjit	Nr.	9920	datë	19.05.2008	“Për	
Procedurat Tatimore” (i ndryshuar) parashikon se: “Deri në 
datën 31.3.2016, për të gjithë tatimpaguesit që kryejnë shitje 
me shumicë të mallrave te blerës, jo ushtrues të një veprimtarie 
tregtare (individë), shitjet me kupon tatimor, të lëshuar nga 
pajisja	fiskale,	nuk	duhet	të	tejkalojnë	10	për	qind	të	vlerës	së	
tatueshme të mallrave të shitura në të njëjtën periudhë tatimore 
të muajit të vitit të kaluar, pa përfshirë TVSH-në. Nga data 1 prill 
2016, tatimpaguesit që kryejnë shitje me shumicë të mallrave, 
nuk lejohen të shesin me kupon tatimor tek blerës, jo ushtrues 
të një veprimtarie tregtare (individë)”. (Ndryshuar me Ligj Nr. 
99/2015,	datë	23.09.2015.	Botuar	në	Fletoren	Zyrtare	Nr.	187,	
datë 28 tetor 2015).

REKOMANDIME
Sipas studimit të FMN30, praktikat më të mira për rimbursimin e TVSH-së sugjerohet t’i 
përmbushin karakteristikat e mëposhtme:

 » Sisteme të përshtatshme parashikimi dhe monitorimi për t’i paraprirë niveleve të kërkuara për 
rimbursim të TVSH-së;

 » Rimbursimi duhet të bëhet brenda një periudhe të arsyeshme ligjore ( p.sh. 30 ditë nga 
pretendimi për rimbursim) dhe të raportohet; 

 » Interesa duhet të paguhen nga administrata për rimbursimet me vonesë;
 » Teprica kreditore duhet të kalojë për pagimin e detyrimeve të TVSH-së dhe detyrimeve të tjera tatimore;
 » Rimbursimi i menjëhershëm duhet të bëhet për eksportuesit;
 » Verifikimi i pretendimeve për rimbursim të TVSH-së duhet të integrohet në programet më të gjera 

të kontrolleve tatimore, me kontrolle paraprake të kufizuara vetëm në rastet me risk të lartë. 
 » Sanksione të përshtatshme të zbatohen për taksapaguesit që pretendojnë rimbursime false;
 » Taksapaguesit duhet të kenë të drejtën e apelimit mbi baza të arsyeshme të vendimeve për 

mospagimin e rimbursimit nga administrata tatimore;
 » Administrata tatimore duhet t’i ofrojë informacion të qartë taksapaguesit mbi të drejtat dhe 

detyrimet në lidhje me procedurat për të bërë të vlefshme një kërkesë rimbursimi.

30  IMF Working Paper, VAT Refunds: A Review of Country Experience, Graham Harrison and Rusell Krelove, November 2005

R ekomandimet e përpunuara nga Sek-
retariati në përgjigje të gjetjeve të an-
ketës dhe diskutimeve me grupet e 
interesit janë si më poshtë: 

REKOMANDIM 1. 

Respektimi i afateve të parashikuara 
në kuadrin ligjor në fuqi.
Të vijojë zbatimi i rimbursimit automatik të 
TVSH-së për eksportuesit mbi 70% brenda 30 

ditëve, brenda 30 ditëve për eksportuesit 50% 
– 70% sipas analizës së riskut dhe brenda 60 
ditëve për të gjithë tatimpaguesit e tjerë po si-
pas vlerësimit të analizës së riskut. Realizimi i 
procedurave brenda afateve ambicioze të para-
shikuara në kuadrin ligjor mbetet një sfidë për 
administratën. Pavarësisht faktit që këto afate 
mund të jenë disi të shkurtra, arritja e tyre duhet 
të mbështetet në elementët e mëposhtëm:

 » Kritere efektive të analizës së riskut si në Re-
komandimin Nr. 2.

 » Trajnime periodike të vazhdueshme për ad-
ministratën tatimore. 

 » Zbatimi edhe për administratën tatimore i 
detyrimit për të paguar kamatvonesat ndaj 
bizneseve si rezultat i vonesave të rimbur-
simit të TVSH-së sipas parashikimit të Nenit 
76 të Ligjit Nr. 9920. 

REKOMANDIM 2. 

Lehtësimi i barrës proceduriale për 
administratën tatimore dhe bizneset. 

 » Zbatimi efektiv i sistemit të riskut që të 
mundësojë reduktimin në praktikë të numrit 
të kontrolleve në përgjithësi të administratës 
tatimore (përfshirë edhe kontrollet për rim-
bursimin e TVSH-së). Në këtë kuadër të rritet 
bashkëpunimi dhe shkëmbimi i informa-
cionit ndërmjet DPT dhe DPD edhe për vlerë-
simin e riskut për rimbursimin e TVSH-së, si 
pjesë e planeve për ndërmarrjen e analizave 
të përbashkëta për riskun tatime dhe doga-
na31.

 » Konsiderimi në elementët e riskut të rasteve 
kur biznesi ka kaluar brenda një periudhe 
kohore, p.sh. prej 1 viti në kontroll të plotë/
thelluar për të shmangur kontrollin e rim-
bursimit të TVSH-së për periudha tatimore 
të përfshira në këtë afat. Ky element të njihet 
edhe në dokumentat e brendshme udhëzues 
për inspektorët e DPT.

31	 		IMF	Country	Report	No.	16/143,	Albania	June	2016	

 » Zbatimi korrekt i parimeve për rimbur-
simin e TVSH-së kur subjekti tatimpagues 
plotëson kriteret bazë, p.sh. shumën prej 
400.000 ALL dhe për 3 muaj rresht. Të 
shmangen praktikat kur bizneseve iu njihen 
tepricat kreditore si të kreditueshme, por jo 
të rimbursueshme mbi bazën e dyshimeve 
të paarsyeshme dhe të pambështetura në 
kuadrin ligjor.

Disa prej bizneseve dhe ekspertëve të kontaktuar 
nga Sekretariati shkojnë përtej në sugjerimin e 
tyre për thjeshtimin e procesit nëpërmjet rimbur-
simit automatik të TVSH-së mbi baza mujore për 
çdo tepricë krediore. Sipas tyre risku i praktikave 
abuzive në këtë rast është plotësisht i shmang-
shëm me kryerjen e kontrolleve të thelluara sipas 
kritereve të sistemit të riskut, kryqëzimit në kohë 
reale të informacionit midis institucioneve, p.sh. 
tatime-dogana, tatime-QKB, etj. Në këndvësh-
trimin e Sekretariatit një reformë e tillë duhet 
parë më tepër si objektiv afatgjatë për t’u arrit-
ur, sesa si mundësi reale për t’u zbatuar në afat të 
shkurtër, në kushtet kur ende administrata dhe 
vetë biznesi janë në faza shumë të hershme të 
konsolidimit të aktivitetit të tyre për të garantuar 
përputhshmëri me legjislacionin në fuqi.

REKOMANDIM 3. 

Bërja transparente e procedurave të 
brendshme në trajtimin e rasteve të 
rimbursimit të TVSH-së.
Sugjerohet përgatitja dhe bërja publike e një do-
kumenti të brendshëm për administratën tati-
more – Rregullore për Rimbursimin e TVSH-së e 
cila të detajojë parimet dhe kriteret bazë të riskut, 
hapat, procedurat dhe afatet konkrete që duhet të 
kenë në konsideratë hallkat e ndryshme brenda 
administratës tatimore sa i përket kësaj proce-
dure, përfshirë Drejtorinë e Riskut, Drejtorinë e 
Kontrollit dhe Drejtorinë e Rimbursimit të TVSH-
së. Dokumenti do të mundësojë përgatitjen profe-
sionale të inspektorëve sidomos në nivel vendor 
por edhe standardizim të procesit nga niveli qen-
dror në atë lokal. Rekomandohet publikimi i kësaj 

rregulloreje si shprehje e standardit të lartë për 
një administratë transparente, të përgjegjshme 
dhe në funksion të tatimpaguesve. 

REKOMANDIM 4. 

Përmirësimi i informacionit të DPT 
nëpërmjet një faqe interneti interaktive 
(përfshirë një sportel informacioni 
ose hub), për biznesin në funksion të 
edukimit fiskal të tatimpaguesve dhe 
rritjes së transparencës, por mbi të 
gjitha një shërbim më të strukturuar.
Në këndvështrimin e Sekretariatit, por edhe në 
vijim të komenteve të marra nga bizneset, ky 
informacion është i domosdoshëm por mbetet 
akoma i papërpunuar, dhe jo orientues sipas 
kërkesave të tyre specifike. Është e nevojshme 
që informacioni të mbërrijë tek tatimpaguesit në 
mënyrë më të strukturuar, qoftë nëpërmjet faqes 
zyrtare në internet ashtu edhe nëpërmjet sesion-
eve të trajnimit, në orare të caktuara online, për 
kategori të caktuara biznesesh. Për shembull, 
mbetet i vështirë orientimi i tatimpaguesit me-
satar në faqen aktuale të internetit për të gjetur 
qoftë edhe ndryshimet më të fundit në legjisla-
cion (viti 2015-2016). 

REKOMANDIM 5.

Planet buxhetore të mos kushtëzojnë 
vendimmarrjen e administratës 
tatimore për vonesat në rimbursimin e 
TVSH-së së kreditueshme.
Ky rekomandim është paraqitur gjatë diskutimit 
të Sekretariatit me ekspertë të fushës në mbled-
hjen e fokus grupit të datës 07.11.2016. Në këtë 
takim u pranua se respektimi nga administrata 
tatimore i afateve lidhur me përmbushjen e pro-
cedurave të rimbursimit të TVSH-së, kushtëzo-
het midis të tjerave edhe nga nevoja e saj për të 
realizuar planin periodik të të ardhurave tati-
more, sipas parashikimit të Ministrisë së Finan-
cave. 

Sipas ekspertëve, zëri i TVSH-së së rimbur-
sueshme nuk duhet të jetë përgjegjësi e ad-
ministratës tatimore, por të planifikohet si 
zë buxhetor më vete. Në këtë mënyrë admin-
istrata tatimore do të shmangte “konfliktin e 
interesit” për realizimin e planit të të ardhu-
rave nga njëra anë dhe respektimin e afateve 
të parashikuara për rimbursimin e TVSH-së së 
kreditueshme.

REKOMANDIMI 6. 

Të forcohen përpjekjet për zbatimin e 
masave anti-informalitet (të strukturo-
het më tej reforma e nisur në 2015) 
Sikurse është rekomanduar nga KI edhe në 
mbledhjen III “Informaliteti Sfidë e Përbashkët 
Qeveri–Sipërmarrje” çdo masë në kuadrin 
e reformës për formalizim duhet të bëhet në 
partneritet me biznesin e ndershëm. Zbatimi në 
vazhdimësi i masave ndaj bizneseve të cilat 
ushtrojnë aktivitet ekonomik duke mos lëshuar 
fatura tatimore, duhet të jetë prioritet. Zbatimi i 
këtyre masave duhet të ketë karakter jo vetëm 
penalizues, por edhe edukues për të gjithë 
tatimpaguesit, me objektiv final krijimin e 
kushteve për konkurrencë të ndershme. 

REKOMANDIM 7.

Biznesi  duhet të ngrejë më tej 
“kapacitetet e veta” në drejtim të 
marrjes, informimit në kohë dhe në 
mënyrë të saktë të çdo lloj ndryshimi 
që prek mjedisin ku ai operon. 
Nga analizat e Sekretariatit dhe takimet me të 
gjithë aktorët, rezulton se është i domosdoshëm 
një angazhim ndoshta me persona të “dedikuar” 
nga ana e shoqatave të biznesit që të ofrojnë këtë 
shërbim kundrejt bizneseve, duke iu vendosur 
në dispozicion informacion të saktë dhe në 
kohë reale, për të mundësuar edhe një debat 
e konsultim më të strukturuar në lidhje me 
ndryshimet që prekin biznesin. 

K jo analizë është përgatitur nga Sekretariati i Këshillit të 
Investimeve si një hap “eksplorues” për të nxitur debatin 
përkundrejt mungesës së studimeve të mëparshme në 

sektorin e BPO-ve dhe problematikave të evidentuara nga Sek-
retariati me synim të paraqesë shtylla për ndërhyrje mbi përmirë-
simet e nevojshme të kërkuara nga biznesi. Materiali është 
përgatitur nga znj. Ermelinda Xhaja, eksperte për ekonominë 
dhe z. Elvis Zerva, ekspert ligjor, nën drejtimin e Drejtores së 
Sekretariatit, znj. Diana Leka (Angoni). Mbështetje është ofruar 
nga znj. Elisa Lula, oficere administrative dhe komunikimit pranë 
Sekretariatit në organizimin e takimeve me partnerë, mbarëvat-
jen dhe promovimin e anketës, si dhe redaktimin gjuhësor të 
materialit. Falenderojmë për bashkëpunimin e veçantë me Sek-
retariatin, administratorët/drejtorët ekzekutivë të 17 kompanive 
private të intervistuara, shoqatat e biznesit, dhomat e tregtisë, 
institucionet publike si edhe ekspertët e pavarur znj. Sidita Di-
bra dhe znj. Anni Dasho, për kontributin dhe sugjerimet në pro-
cesin e finalizimit të rekomandimeve. Pikëpamjet e paraqitura 
janë të autorëve dhe jo domosdoshmërisht të Këshillit të Inves-
timeve apo të BERZH-it.

w w w . i n v e s t m e n t . c o m . a l

LISTA E SHKURTIMEVE

AOA Albanian Outsourcing Association
DPT Drejtoria e Përgjithshme e Tatimeve

MF Ministria e Financave

DESK
RESEARCH

33
INTERVISTA
ME AKTORË

VROJTIM
•  Pyetësor gjysëm i strukturuar me pyetje të mbyllura dhe të hapura
•  Online: 16 Janar – 5 Shkurt 2017
•  17 të plotësuara me rreth 10.000 punonjës
•  Intervista me përfaqësuesit e lartë të kompanive BPO

•  Strategji, ligje/akte nënligjore
•  Studime të OECD-së, Swisscontact, 

Shtetiweb, BE, RisiAlbania, modelet në 
vendet e rajonit, SE 2020, ILO, etj.

•  Të dhëna INSTAT

•  Zyrtarë të Shërbimit Kombëtar të Punësimit, Inspektoriatit të 
Punës, Bashkisë Tiranë, AIDA

•  Përfaqësues të shoqatave të biznesit si AOA, AITA, FIAA, 
DHAT, Protik

•  Takime me biznese BPO dhe ekspertë të fushës dhe sektori

9%
9%

12%

21%
49%

Kompani Rekrutimi

Donatorë

Institucione Publike

Shoqata

Biznese

OBJEKTI I ANALIZËS

METODOLOGJIA

 » A ka potencial për zhvillimin 
e investimeve në sektorin e 
“shërbimeve me vlerë të shtuar”? 
Nëse po, a kemi cilësinë që i duhet 
tregut të punës?

 » Të nxisë dhe strukturojë debatin si një 
hap “eksplorues” përkundrejt mungesës 
së studimeve të mëparshme në sektor; të 
marrë në konsideratë zërin e biznesit, të 
paraqesë shtylla për ndërhyrje.

1. DEKLARATA NË LIDHJE ME SEKTORIN

2. KONTEKSTI - TË DHËNA MAKRO  

 » Informaliteti prish tregun dhe ul standartin e sektorin
 » Modeli “i cilësisë së dhënies së shërbimit” mungon, si edhe ka nevoje për trajnime se si ecet 

në karrierë  
 »  Kosto e lirë nuk është i vetmi avantazh, por dëshira dhe motivimi për punë është më i lartë, 

sidomos në disa profesione
 » Gati të kontribuojmë për një campus – Local Web Digital/ Academy bashkëpunim me 

Google ose Software House për “talent pool”
 » Shqipëria ka potencial për t’u bërë data Warehouse në sektor, investimet në dhënien e 

shërbimit të internetit janë bërë tashmë 
 » Në Shqipëri ka staf, por vështirë të kemi “professional skill” sepse mungojnë “soft skills”
 » Brezi i ri është shumë dinamik, me dëshirë për të mësuar aftësi të reja, të motivuar, por 

arsimimi në universitete nuk i korrespondon nevojave të tregut

25.000 – 
30.000

mendohet numri i të 
punësuarve në BPO 
por ka edhe kërkesa 
për  ndoshta 50,000 1273 USD - 

PPP 
në 2013

Shpenzimet publike 
për studentët terciar 
sipas BB (Serbia në 
2012 në 5130 USD-

PPP)

46,1% 
Shkalla e pjesëmarrjes 
në forcën e punës për 
moshën 15 – 29 vjec  

INSTAT

146.756
Studentë të regjistruar 

për vitin shkollor 
2015/2016, publike dhe 

private - INSTAT

Në universitetet publike 
jane 121.638 – 

Universiteti Politeknik, 
14.254 studentë dhe 
Universiteti i Tiranës, 

30.471)

804 
Kompani të 

Regjistruara si Call 
Center – INSTAT 

(17 kompani 
me mbi 250 të 

punësuar) Në listën 
e 100 kompanive 
që kanë punësuar 

më shumë 
punonjës janë

12 call centers me 
një total prej 9.500 
punonjës (Shteti 

Web).

MUNDËSI
RRITJE
(konfirmuar

nga 73%
në anketë)

Treg i vogël
për BPO
masive

Disponuesh-
mëria

e forcës së 
re të punës

Njohje e mirë 
e gjuhëve  të 
huaja (italisht 

& anglisht)

Përshtatje 
e shpejtë 

me vendin e 
punës dhe 
kulturën 
e punës

Gadishmëri 
për të mësuar, 

italisht, më 
të mirët 
në rajon

Kosto e 
Lirë e 
Punës

3. PROFILI DHE DINAMIKA E SEKTORIT

Origjina dhe potencialet e investimeve të huaja në sektor: 

 »  Italia:  Ka investime ekzistuese në vend përqendruar në call-center, por për shkak të pasigurisë të 
krijuar nga ndryshimi i ligjit per call center atje, ka patur një ngrirje/tkurrje të sektorit. 

 »  Gjermania:  Vërejtur interes për të investuar në sektorin e IT (developing and programming), por 
mungesa e cilësisë së stafit dhe njohuria e kufizuar e gjuhës gjermane ka frenuar investimet. 

 » USA, Singapore: interes por asgjë konkrete. 

 »  Klientë: Apple, Google, Vodafone, BBC, Amazon, Linkedin, Facebook, etj.

4. A KA POTENCIAL TË ZHVILLIMIT TË TREGUT?

Keni në plan të fusni një nga zërat e 
mëposhtëm në 12 muajt e ardhshëm?

Si e vlerësoni gadishmërinë e punonjësve 
tuaj për  të përvetësuar aftësi të reja?

5. IT SOFTWARE, KONTABILITET DHE SHËRBIM PËR KLIENTELËN – NDËR 
SHËRBIMET MË TË VLERËSUARA NË TREGUN SHQIPTAR

6. CILAT JANË PROBLEMATIKAT KRYESORE QË HASNI NDAJ FUQISË PUNËTORE 
NË KËTO POZICIONE?  (Përgjigjet sipas Anketës së Sekretariatit)

4
1

0 2 4 6 8

                            Niveli arsimor

Aftësitë specifike
të profesionit

Ndërrim i shpeshtë
i vendit të punës

Kapacitet i pamjaftueshëm
për të mësuar gjatë punës

Mungesa e përvojës

Probleme me metodat e të
nxënit në universitet/shkollë

Njohuri në gjuhë të huaj

Aftësi komunikuese

IT/ software Mbështjete teknologjie Menaxhim

Shitje/Marketing Sherbim Klienti Kontabilite

7. QASJA NDAJ PROBLEMATIKAVE TË “CILËSISË SË TREGUT”

 » Mungesa e 
përvojës nga     
mungesa e 
praktikave.

 » Mangësi në 
edukatën dhe 
korrektesën e 
punës 

 » Kualifikim i dobët 
teknik

 » Trajnimi nëpër 
call-centers në 
nivele bazike, 
duke mos krijuar 
baza për zhvillim 
të mëtejshëm të 
punonjësve

 » Kryesisht 
pritshmëritë 
e atyre që 
punësohen janë 
më të larta se 
realiteti dhe çfarë 
ofrojnë bizneset

 » Ka një fluks të lartë 
largimesh, trajnohen 
dhe largohen duke 
shkaktuar kosto shtesë 
dhe humbje pune për 
bizneset

 » Kosto sociale e ulët e 
punës është incentivë 
për punë të profilit të ulet 
(call centers). 

 » Kompanitë e mira dhe 
të mëdha priren drejt 
cilësisë së shërbimit. 

 » Informaliteti i lartë 
i sektorit - në rrethe 
mendohet se situata 
është më problematike.

 » Diversifikimi dhe 
sofistikimi i biznesit 
dhe tregu po shkon drejt 
ngopjes. Ligji italian 
problem.

 » Interesa të ndryshme 
aktorësh

 » Mungesë e një vizioni 
për sektorin

 » Nuk ka mbështetje 
apo koordinim me 
qendrat e formimit 
profesional, shumica 
e kompanive e gjejnë 
vetë stafin

 » Kodi i Punës në disa 
drejtime është më 
avanguard se realiteti

 » Ligjet janë në rregull, 
por nuk janë fleksibël 
për punësime me 
kohë të pjesshme 

 » Mungojnë të dhëna 
për analizën e sektorit. 
p.sh.  statistika 
për teknologji 
informacioni të 
mirëfilltë

 » Mungojnë incentivat 
për sektorin dhe 
profesionalistët 

 » Shkollimi nuk  përputhet  
me nevojat specifike të 
tregut të punës

 » Mospërputhje e 
kurrikulave. Kurrikulat 
nëpër universitete nuk 
janë të orientuara sipas 
kërkesave të biznesit p.sh. 
masteri profesional nuk  
është i  vlerësuar kundrej 
shkencorit.

 » Ka Memorandume Biznes 
– Universitetet, por  qe nuk  
ofrojnë praktika reale dhe 
diploma sipas kerkësave 
të tregut, nuk ka  follow-up

 » Mungon modeli për rininë 
që të motivojë për aftësi 
sa më “profesionale” (% 
e vogël por cilësore për 
Fakultetin Ekonomik, 
Epoka, Austriake Shkodër, 
Politekniku).

PUNONJËSIT SEKTORI  SHTETI UNIVERSITETI

8. PRA MUND TË KONKLUDOJMË…

a) Sektori ka  potencial  investimesh (që mund të kthehen në histori suksesi) por të 
kufizuara në “madhësi” ndaj duhet investuar tek cilësia që krijon “vlerë të shtuar” 
në segmente apo profesione të caktuara  p.sh. IT DVP. Kosto e ulët e punës nuk 
duhet të jetë “faktori” më vendimmarrës.

b) Mund të themi se tashmë kemi një “pool” të mirë specialistësh të trajnuar nga  
BPO-të  ekzistuese të cilët mund të jenë objekt i trajnimeve më të profilizuara, si 
trajnerë për krijimin e “talent” skills të sektorit. Por tregu nuk e zgjidh problemin e 
“cilësisë” por vetëm e evidenton dhe e “vuan” atë. 

c) Edukimi dhe sistemet e trajnimit (ndonëse gjejmë një ndjeshmëri më të madhe), 
themi se kanë mungesa të elementëve të përfshirjes “serioze” të biznesit si në 
kurrikula ashtu edhe në monitorim të praktikave të studenteve, zyrave të karrierës 
apo edhe përfshirjen e hershme të studentëve në “project-base learning”.  

w w w . i n v e s t m e n t . c o m . a l

GJETJE DHE 
REKOMANDIME

1. TË PËRGJITHSHME
GJETJE 1.
1. Informaliteti  ka dëmtuar imazhin,  stand-

artin dhe rregullat e tregut të  sektorit.
2. Njohuritë për “aftësitë e avancuara” janë 

kritike për performancën e biznesit/sek-
torit ndërkohë që rezulton se ka një “hen-
dek” me cilësinë e kurrikulave në nivele të 
caktuara të edukimit.

3. Mungojnë statistikat të  sektorit të shërbi-
meve/BPO për të mundësuar një skanim të 
sektorit dhe analizë më të thelluar.

4. Mungesa e një analize sistematike në 
lidhje me nevojat e biznesit (sektori), për 
“skills gap” aktuale & perspektive me një 
vizion të qëndrueshëm për marrëdhëniet 
shtet – biznes

REKOMANDIME 1.
1. Forcimi  i shoqatës dhe rritja e rolit të saj për 

të luftuar informalitetin. Shteti (DPT, inspek-
toriatet) të zbatojë standartet rregullatore për 
të munsdëuar një konkurrencë të ndershme  
në këtë sektor (iniciuar fushata pilot).

2. Të konsiderohet sa më parë integrimi i njo-

hurive të reja në nivele të caktuara, fokus: af-
tësitë analitike (zgjidhjen e problemeve),  gjuhët 
e huaja, aftësi në Microsoft, aftësi në komuni-
kim. Praktikat të standardizohen dhe të bëhen 
pjesë e kurrikulës - projekt model biznes – 
fakultet – praktika mësimore. Akreditimi i 
universiteteve të konsiderojë monitorimin e 
marrëdhënieve shtet-biznes  për praktikat. 

3. Të ngrihet një grup pune (INSTAT, AIDA, 
Shoqata BPO, MASH, etj.),  që të mundësojë 
skanimin e sektorit, saktësimin e të dhënave, 
modelin e bashkëpunimit me VET dhe biz-
nesin. 

4. Krijimi i një WEB Platforme, AIDA, Biznesi, 
Universiteti, etj. për të suportuar biznesin 
në kërkesat për personel, tema diplomash/
projekt propozime për t’u implementuar nga 
ana e biznesit.

2. MODELI I BIZNESIT BPO ME 
SHËRBIME MË TË KUALIFIKUARA
GJETJE 2.
1. Bashkëpunim jo i strukturuar Universitet-Bi-

znes (model pozitiv Deloitte me Fakultetin 
Ekonomik, Local Eyes me Epoka).

2. Hendek  aftësish praktike ndërmjet kur-
rikulave dhe kërkesave të tregut, sidomos 
në IT. Zbatim i pakët i modelit të intern-
shipeve. Praktikat e detyrueshme konsid-
erohen si formale nga bizneset dhe stu-
dentët.

3. Mungojnë incentivat nga shteti për profe-
sione te caktuara si p.sh. në fushën e IT.

REKOMANDIME 2.
1. Rritje të partneritetit të universiteteve me 

sektorin privat dhe zyrat e punës nëpërm-
jet forcimit të rolit të zyrave të karrierës në 
internshipe, praktika dhe punësim të stu-
dentëve, zhvillim i hershëm i këshillimit të 
karrierës që në shkolla.

Përshtatje të kurrikulave universitare për in-
dustri të caktuara me anë të zbatimit të pro-
jekteve dhe lëndeve mësimore nga ambienti i 
biznesit vendas. Ndërhyrje në kurrikulat uni-
versitare për të realizuar programe që lidhen 
me rritjen e aftësive analitike dhe praktike të 
studentëve. Fleksibilitet në ofrimin e dijes nga 
universitetet publike nëpërmjet programeve 
afat-shkurtra inovative në partneritet me bi-
znesin: akademi biznesi (programe intensive 
1-3 ditë në një fushë të caktuar si p.sh.: kon-
sulencë në menaxhim dhe operacione, taksa, 
hartime planesh biznesi, studime fizibiliteti, 
etj.). Certifikatat e marra pas përfundimit me 
sukses të jenë të akredituara nga Ministria e 
Arsimit dhe e Punës si një vlerë e shtuar për 
akses në tregun e punës. 
Nisma për krijimin e “pool of talents” në sek-
torin IT të cilët identifikohen përmes konkur-
seve, apo aktiviteteve të tjera që mund të 

organizohen në bashkëpunim me shkollat 
profesionale në IT dhe universitetet apo shkol-
lat e mesme.
2. Incentivim nëpërmjet mbulimit të siguri-

meve shoqërore për periudhën e praktikave 
në biznese  (6 muaj - 1 vit) në profesione të 
caktuara të konsideruara si prioritare p.sh. 
si ekonomik, IT, inxhinjeri, etj.s 

3. Mbështetje e iniciativave të biznesit për 
krijimin e qendrave të kualifikimit të vazh-
dueshëm në teknologji dhe novacion (Dig-
ital Academy), si edhe “software house” 
për krijimin e një “pool” IT ekspertësh të 
certifikuar. 

Të konsiderohet, incentivimi nëpërmjet kon-
tratateve që kompanitë IT marrin nga shteti 
si p.sh. përfshirja në termat e referencës së  
trajnimeve në IT ose marrja e studentëve apo 
sapo diplomuarve për  internship në profesi-
one relevante me tenderin e fituar për një peri-
udhë kohe.

3. BIZNESI BPO (CALL CENTER)
GJETJE 3.
1. Lëvizje e shpeshtë e stafit, kostot e trajnim-

it të larta për sektorin BPO p.sh. (sigurimet 
shoqërore për periudhat e trajnimit). Tra-
jnimet fillestare bëhen kryesisht nga bizne-
set ndaj ka pak interes nga biznesi për tra-
jnime të vazhdueshme.

2. Zyrat e Punës dhe Qendrat e Formim-
it Profesional nuk i përgjigjen nevojave 
të sektorit. Fuqia punëtore e regjistruar 
në Zyrat e Punës shumë e pakualifikuar. 
Rekrutimin kompanitë e bëjnë kryesisht 
vetë.

w w w . i n v e s t m e n t . c o m . a l

REKOMANDIME 3.
Promovim i praktikave të mira të menaxhim-
it të burimeve njerëzore të disa kompanive të 
mëdha në kompani të tjera nëpërmjet shoqa-
tave të biznesit, forumet e burimeve njerëzore 
të organizuara nga institucione akademike 
dhe biznese, dhe Ministrisë së Çështjeve So-
ciale duke nisur nga:

 » Analizimi i kërkesës për kompetenca sip-
as sektorit të BPO-ve;

 » Përcaktimi i qartë i “Value Preposition” 
që iu ofrohet forcave të punës nga BPO: 
përvec pagesës, cikli i zhvillimit të aftësive 
profesionale në këta punëdhënës, career 
path në afatmesëm dhe afatgjatë, trajnimet 
që ofrohen dhe sa konkurruese do të jenë 
me kompetencat e fituara nga kjo punë;

 » Hartimi i politikave për motivimin dhe rua-
jtjen e stafit cilësor në afatgjatë;

 » Të tjera.
Konsiderim për incentivim nëpërmjet mbu-
limit nga shteti të kontributit të sigurimeve 
shoqërore për trajnimin për herë të parë (deri 
në 1 muaj). Mbulim nga biznesi vetëm të sig-
urimit të aksidentit në punë.
Ngritja e kapaciteteve  dhe monitorimi i  zyrave 
të punës për t’iu përgjigjur me programet e 
punësimit dhe kualifikimit nevojave të bizne-
seve BPO.
Diskutim me aktorë mbi ngritjen e një Akad-
emie BPO për rikualifikim të fuqisë punëtore,  
nga trajnerë të licencuar, nën mbështetjen e 
pushtetit qendror apo vendor në modelin e part-
neritet public-privat (Protik) ose model TEDA.

DISKUTIM

 » Tërheqja e investitorëve të 
rinj dhe diversifikimi i tregjeve 
(BPO) janë kërkesa në kohë por 
kushtëzohen nga:

 » Koordinimi në një nivel më të strukturuar 
midis biznesit dhe institucioneve publike, 
veçanërisht për promovimin e sektorit ku 
AIDA të luajë një rol sa më proaktiv;

 » Investimet në Kapitalin Njerëzor për një 
treg pune të kualifikuar, veçanërisht në 
segmentet që konsiderohen “konkurruese” 
kushtëzohen nga cilësia e edukimit, trajnim-
it dhe ndoshta më vonë incentivimit  sektori-
al apo paralelisht? Koha ecën. Ë 

TREGU E EVIDENTON DHE VUAN 
CILËSINË E AFTËSIVE, POR NUK E 
ZGJIDH PROBLEMIN

w w w . i n v e s t m e n t . c o m . a l

MATRICA E REKOMANDIMEVE

FUQIA PUNËTORE E KUALIFIKUAR, MUNDËSI PËR INVESTIME    
 

SEKTORI I SHËRBIMEVE TË NËNKONTRAKTUARA (BPO)

 
 
SEKRETARIATI
KËSHILLI I 
INVESTIMEVE 
Shkurt 2017

GJETJE REKOMANDIMI INSTITUCIONI 
PËRGJEGJËS 

AFATI

1. Informaliteti ka dëmtuar 
imazhin,  standartin dhe rregullat 
e tregut të  sektorit të shërbimeve 
të nënkontraktuara. Informaliteti i 
subjekteve që kryejnë punësime në 
të zezë, deformon konkurrencën duke 
nxitur edhe një turn-over të lartë të 
punëmarrësve nga një punëdhënës në 
tjetrin.

Rekomandim 1. Forcimi  i shoqatës AOA (Albanian Outsourcing 
Association) dhe rritja e rolit të saj dhe/ose shoqatave të tjera 
të cilat kanë interes në sektor për të luftuar informalitetin në 
bashkëpunim me institucionet shtetërore (Tatime, Inspektoriati 
i Punës, etj.) Shteti (DPT, inspektoriatet) të zbatojë funksionet 
monitoruese për të mundësuar një konkurrencë të ndershme  në 
këtë sektor (iniciuar fushata pilot).

AOA
MF/DPT
IP
MZHETTS

Afatshkurtër

2. Njohuritë për “aftësitë e avancuara” 
janë kritike për performancën e biznesit/
sektorit ndërkohë që rezulton se ka një 
“hendek” me cilësinë e kurrikulave në 
nivele të caktuara të edukimit.

Rekomandim 2. Të konsiderohet sa më parë integrimi i njohurive 
bazë në  nivele të caktuara të arsimimit, me fokus: aftësitë 
analitike (problem solving-zgjidhjen e problemeve), gjuhët e huaja, 
aftësi në Microsoft, Aftësi në Komunikim. 
Praktikat të standardizohen dhe të bëhen pjesë e kurrikulës - 
projekt model biznes-fakultet-praktika mesimore. Akreditimi i 
universiteteve të konsiderojë monitorimin e marrëdhënieve shtet-
biznes  për zbatimin efektiv të praktikave si pjesë e kurrikulave.

MAS
UNIVERSITETE
BIZNES

Afatmesëm

3. Mungojnë statistikat e Sektorit të 
Shërbimeve/BPO për të mundësuar një 
skanim të sektorit dhe analizë më të 
thelluar.

Rekomandim 3. Të ngrihet një grup pune (INSTAT,AIDA, Shoqata 
BPO, MAS, etj.) që të mundësojë skanimin e sektorit, saktësimin 
e të dhënave, modelin e bashkëpunimit në kuadër të arsimit dhe 
formimit profesional-VET (Vocational Educational Trainings) dhe 
biznesin.

INSTAT
AIDA
AOA
MAS
MMSR
MZHETTS

Afatmesëm

4. Mungesa e një analize sistematike në 
lidhje me nevojat e biznesit (sektori), për 
“skills gap” aktuale & perspektive me një 
vision të qëndrueshëm të marrëdhënieve 
shtet – biznes.

Rekomandim 4. Krijimi i një WEB Platforme, AIDA, komuniteti 
i biznesit, universitetet, etj. për të mbështetur biznesin në 
kërkesat për personel,  tema diplomash/projekt propozime për t’u 
implementuar nga ana e biznesit.

AIDA
AOA
BIZNESE
UNIVERSITETE
MZHETTS

Filluar/
Vazhdimësi

5. Bashkëpunim jo i strukturuar Universitet-
Biznes (Model pozitiv Deloitte me Fakultetin 
Ekonomik, Local Eyes me Epoka).

Rekomandim 5. Rritje të partneritetit të universiteteve me sektorin 
privat dhe zyrat e punës nëpërmjet forcimit të rolit të zyrave të 
karrierës në internshipe, praktika dhe punësim të studentëve, zhvillim 
i hershëm i këshillimit të karrierës që në universitete. 

Rekomandim 6. Përshtatja e kurrikulave universitare për industri te caktu-
ara me anë të zbatimit të projekteve dhe lëndëve mësimore nga ambjenti 
i biznesit vendas. Fleksibilitet në ofrimin e dijes nga universitetet publike 
nëpërmjet programeve afatshkurtra innovative në partneritet me biznesin: 
Akademi Biznesi (programe intensive 1-3 ditë në një fushë të caktuar si p.sh. 
konsulencë në Mmenaxhim dhe operacione, taksa, hartime planesh biznesi, 
studime fizibiliteti, etj.). Certifikatat e marra pas përfundimit me sukses të 
jenë të akredituara nga Ministria e Arsimit dhe Ministria e Mirëqënies Sociale 
dhe Rinisë si një vlerë e shtuar për akses në tregun e punës.
 
Rekomandim 7. Nisma per krijimin e “pool of talents” në sektorin IT 
të cilët identifikohen përmes konkurseve  apo aktiviteteve të tjera që 
mund të organizohen në bashkëpunim me shkollat profesionale në IT 
dhe universitetet apo shkollat e mesme.

MMRS
SHKP
UNIVERSITETE

MAS
UNIVERSITETE
MZHETTS

MAS
MZHETTS
UNIVERSITETE
BIZNES

Afatmesëm

Afatmesëm 

Afatmesëm

6. Hendek aftësish praktike ndërmjet kurri-
kulave dhe kerkesave te tregut, sidomos në 
IT. Zbatim i pakët i modelit të internshipeve. 
Praktikat e detyrueshme konsiderohen si 
formale nga bizneset dhe studentët.

Rekomandim 8. Të konsiderohet nga Ministria e Mirëqënies Sociale 
dhe Rinisë mundësia që për personat e punësuar rishtaz në sektorët 
labor intense dhe në zhvillim si BPO (kompani që ushtrojnë aktivitet 
për shërbimet outsourcing & call centers) kontributet për sigurime 
shoqërore dhe shëndetësore për muajin e parë (periudha e trajnimit) 
të mbulohen nga shteti dhe jo nga sipërmarrësi. (Sipas Rekomandimit 
nr. 2.3 të Mbledhjes së KI datë 27.04.2016).

MMSR
MZHETTS

Afatshkurtër

7. Mungojnë incentivat nga shteti për 
profesione të caktuara si p.sh. në fushën 
e IT.

Rekomandim 9. Mbështetje e iniciativave të biznesit për krijimin e 
qendrave të kualifikimit të vazhdueshëm në teknologji dhe novacion 
(Digital Academy), si edhe “software house” për krijimin e një “pool” 
IT ekspertësh të certifikuar.
Rekomandim 10. Të konsiderohet, incentivimi nëpërmjet kontratave 
që kompanitë IT marrin nga shteti si p.sh. përfshirja në termat e 
referencës së  trajnimeve në IT ose marrja e studenteve apo sapo-
diplomuarve për  praktika në profesione relevante me tenderin e fituar 
për një periudhë kohe të caktuar. 

MIAP
MZHETTS
MMRS
BIZNES

Afatmesëm

Afatmesëm

8. Lëvizje e shpeshtë e stafit, kostot e 
trajnimit të larta për sektorin BPO p.sh. 
(sigurimet shoqërore periudha e trajnimit). 
Trajnimet fillestare bëhen kryesisht nga 
bizneset ndaj ka pak interes nga biznesi për 
trajnime të cilësore.

Rekomandim 11. Promovim i praktikave të mira të Manaxhimit të 
Burimeve Njerëzore të disa kompanive  të mëdha në kompani të tjera 
nëpërmjet shoqatave të biznesit, forumet e burimeve njerëzore të 
organizuara nga institucionet akademike dhe biznese dhe Ministrisë 
së Mirëqënies Sociale dhe Rinisë duke nisur nga:
Analizimi i kërkesës për kompetenca sipas sektorit të BPO;
Përcaktimi i qartë i “Value Proposition” që iu ofrohet forcave të punës 
nga BPO-të: përveç pagesës, cikli i zhvillimit të aftësive profesionale 
në këta punëdhënës, career path në afatmesëm dhe afatgjatë, 
trajnimet që ofrohen dhe sa konkurruese do të jenë me kompetencat 
e fituara nga kjo punë;
Hartimi i poltikave per motivimin dhe ruatjen e stafit cilësor në 
afatgjatë.

BIZNES Vazhdimësi

9. Zyrat e Punës dhe Qendrat e Formimit 
Profesional nuk i përgjigjen nevojave të 
sektorit. Fuqia punëtore e regjistruar në 
Zyrat e Punës e pakualifikuar. Rekrutimin  
kompanitë e bëjnë kryesisht vetë.

Rekomandim 12. Ngritja e kapaciteteve  dhe monitorimi i  zyrave të 
punës për t’iu përgjigjur me programet e punësimit dhe kualifikimit të 
nevojave të bizneseve BPO.
Rekomandim 13. Diskutim me aktorë mbi ngritjen e një Akademie 
BPO për rikualifikim të fuqisë punëtore,  nga trajnerë të licensuar, nën 
mbështetjen e pushtetit qendror apo vendor në modelin e partneritet 
publik privat (Protik) ose  model TEDA.

MMSR
SHKP

MMSR
MZHETTS
AIDA
BIZNESE

Vazhdimësi

Afatgjatë

Nr. 

SHQETËSIME DHE REKOMANDIME TË TJERA TË 
SUGJERUARA GJATË MBLEDHJES*

AFATI

1.

Fleksibiliteti i Kodit të Punës dhe sektori BPO
Për një zhvillim, diversifikim apo prurje të reja të ndërmarrjeve BPO, nevojë urgjente është rishikimi i kuadrit 
ligjor lidhur me punën dhe sidomos Kodin e Punës. Kodi i Punës nuk ndihmon, madje pengon zhvillimin e 
sektorit të BPO. Problemi nuk qëndron vetëm te penalitetet e larta, por te ngurtësia e normës. Sektori BPO 
kryen një aktivitet 24 orë në ditë dhe për 7 ditë në javë, përfshirë të dielat dhe ditët e festave zyrtare. Në 
këtë sektor, në momentin që lidhet një kontratë e caktohen turnet e punës, punonjësi nuk ka mundësinë 
të zgjedhë nëse duhet të vijë të punojë apo jo. Kodi i punës nuk lehtëson këtë aktivitet madje indirekt i sjell 
kosto të larta ndërmarrjes. Ka ardhur momenti që për këtë sektor të studiohet një kontratë pune ad-hoc e 
cila do të përmbledhë specifikat e këtij.

 2.
Duhen gjetur instrumenta kontrolli të cilat i ofrohen punëmarrësit që të kontrollojë rregullsinë e raporteve 
mjekësore. Sa më i lartë është numri i të punësuarve aq edhe më shumë rritet kosto që raportet 
mjeksore sjellin për një ndërmarrje sektori.

3.

Konfidencialiteti dhe sektori i BPO-ve
Duhet punuar për të rritur përgjegjësinë e punonjësve për të respektuar normativën lidhur me privatësinë. 
Ky aspekt është shumë i rëndësishëm duke menduar që për investitoret e huaj është një temë shumë e 
ndjeshme dhe për të cilën ata mund të kenë penalitete. Është e rëndësishme që të bashkëpunohet për 
këtë argument me zyrën e Komisionerit dhe për këtë aspekt mund të ofrohen leksione nëpër ndërmarrje. 

4.

Rekrutimi i stafit
Të ndihmohen BPO-të që mos të kërkojnë vetë stafin e kualifikuar nëpër të gjitha mënyrat e me humbje 
kohe të mëdha por të lidhen marrëveshje bashkëpunimi me institucionet përkatëse. Një ndihmë e madhe 
në gjetjen e stafit do të ishte krijimi i një databaze që përmban kandidatë me skills të kërkuara nga BPO.

·  Këto rekomandime nuk reflektojnë qëndrimin e Sekretariatit, por të disa prej pjesëmarrësve në mbledhje. 

Matrica e Rekomandimeve - FUQIA PUNËTORE E KUALIFIKUAR, MUNDËSI PËR INVESTIME SEKTORI I 
SHËRBIMEVE TË NËNKONTRAKTUARA (BPO) përmbledh Rekomandimet e paraqitura në Mbledhjen e datës 
13.02.2017 të Këshillit të Investimeve, prej Sekretariatit të KI, studimit të AVASANT dhe të pjesëmarrësve 
të cilët paraqitën rekomandime specifike. Matrica shërben edhe si një Plan i Brendshëm Monitorues i 
Sekretariatit në mënyrë që të ndjekë zbatimin e Rekomandimeve sipas afateve të mëposhtme:

• Afatshkurtër – periudhë nga 1 muaj në 6 muaj.                                 
• Afatmesëm – periudhë nga 6 muaj në 1 vit. 
• Afatgjatë – periudhë mbi 1 vit.
• Vazhdimësi

GATISHMËRIA E TREGUT 
TË PUNËS KUNDREJT 
POTENCIALIT PËR INVESTIME 
TË SEKTORIT TË BPO-VE 
PYETËSOR PËR KOMPANITË BPO
Janar 2017

S ektori i shërbimeve të nënkontrak-
tuara në fusha të ndryshme (BPO) 
konsiderohet se mbart një poten-
cial global që mund të jetë një “his-

tori suksesi” në drejtim të investimeve (ven-
dase apo te huaja), në vitet që vijnë. Kjo anketë 
synon të vlerësojë nevojat e kompanive ndaj 
gatishmërisë së tregut të punës në Shqiperi për 
t’iu përgjigjur hapësirave për investimeve në 
sektor. Sa mundësues është mjedisi aktual dhe 
si mund të përmirësohet për të përfituar nga ky 
shans? Cilat janë pengesat dhe mundësitë sipas 

këndvështrimit të bizneseve që operon në këtë 
sektor.  
Gjetjet dhe sugjerimet e rezultuara nga ky py-
etësor do të diskutohen në Mbledhjen e radhës 
të Këshillit të Investimeve. Rekomandimet 
e miratuara nga Këshilli i Investimeve do t’i 
paraqiten Qeverisë Shqiptare për konsiderime 
të mëtejshme. Opinioni juaj është shumë i rëndë-
sishëm për të identifikuar pikat e ndërhyrjes për 
mbështetjen dhe rritjen cilësore të sektorit.  In-
formacioni i mbledhur në pyetësor do të trajtohet 
si konfidencial.

w w w . i n v e s t m e n t . c o m . a l

Seksioni A:   Profili 

Emri i Kompanisë_________________________________

A1. Vendndodhja e kompanisë: Bashkia _____________

A2. Pronësia e kompanisë (me mbi 50% të kapitalit):
 □ Vendas 
 □ Të huaj, vendi i origjinës ___________

A3. Kur ka filluar aktivitetin kompania juaj (vitin)? ______________

A4.  Përshkruani cili është aktiviteti kryesori kompanisë suaj _______________________________
_______________________________________________________________________________________
________________________________________

A5. Sa persona keni të punësuar në kompaninë tuaj? ___________

A6. Rendisni shërbimet e biznesit që ofroni sipas sektorit për të cilat punoni dhe shtetin ku 
shisni shërbimin, duke filluar nga shërbimi që zë volumin më të madh. 

Shërbimet Sektori Shteti

1.

2.

3.

4.

5.

Seksioni B: Aftësitë e Punonjësve 

B1. Ju lutemi për kategoritë e mëposhtme (nëse i përgjigjen aktivitetit të kompanisë) përcaktoni 
numrin e punonjësve dhe vlerësoni nga 1 në 5 treguesit përkatës (ku 5 është vlerësimi më 
pozitiv) (Mund të shtoni kategori të tjera të natyrës së punës tuaj) 

Kategori   Nr. punonjësve Cilësia* Disponueshmëria * Produktiviteti* Kosto e punës*

1 Kontabilitet

2 Shërbim Klienti

3 Shitje/Marketing

4 Menaxhim

5 Technology support/dvp

6 IT/software

7 Hedhje të dhënash

8 Të tjera (specifiko)

B2. Sa u përket kategorive të mësipërme, nëse ndeshni mangësi apo vështirësi lutem shënoni 
me x cilat janë arsyet kryesore referuar cështjeve më poshtë.  

Kategori 1 Kategori 2 Kategori 3 Kategori 4

1 Niveli arsimor

2 Aftësitë specifike të profesionit

3. Ndërrim i shpeshtë i vendit të punës

4. Kapacitet i pamjaftueshëm për të mësuar gjatë punës

5. Mungesa e përvojës

6 Probleme me metodat e të nxënit në universitet/shkollë

7 Njohuri në gjuhë të huaj 

8 Aftësi komunikuese

9. Të tjera (specifiko)

B3. Si e vlerësoni gatishmërinë  e punonjësve tuaj për të përvetësuar aftësi të reja?  

 □ Nuk janë të interesuar    
 □ Janë indiferent   
 □ Janë të interesuar  
 □ Janë shumë të interesuar 

w w w . i n v e s t m e n t . c o m . a l

B4. Çfarë veprimesh ndërmerr kompania për të zgjidhur mungesën e aftësive të punonjësve 
ekzistues?  (mund të zgjidhni deri në 3 mundësi)

 □ Zëvendësimi i stafit 
 □ Përmirësimi i metodës së rekrutimit të punonjësve të rinj 
 □ Rritja e trajnimit brenda kompanisë 
 □ Trajnim jashtë kompanisë 
 □ Zgjidhje brenda kompanisë (riorganizim) 
 □ Aplikim për një skemë shtetërore punësimi (fondet e nxitjes së punësimit) dhe kualifikimi 

profesional  
 □ Përdor konsulencë të jashtme 
 □ Të tjera (specifiko) 

B5. A parashikoni të rekrutoni punonjës të rinj në 12 muajt e ardhshëm? 

PO                                                

JO  »  SHKONI TEK PYETJA B7

B6. Për cilat profesione parashikoni të bëni rekrutime në 12 muajt e ardhshëm? Sipas përvojës 
suaj, është e vështirë të gjeni njerëzit e duhur për të plotësuar këto vende të lira pune? (Mund të 
shtoni rreshta në vazhdim) 

Nr. Shkruani profesionin Është e vështirë të gjeni?

1 Po Jo Nuk e di 

2

3

4

B7. Keni një strukturë trajnimi brenda ndërmarrjes?

PO                                                

JO  

B8.  Keni një zë (fond) në buxhetin tuaj për trajnimet?

PO                                                

JO  

B9. A bën kompania juaj një vlerësim periodik të aftësive dhe nevojave për trajnim të punon-
jësve? 
_______________________________________________________________________________________
_______________________________________________________________________________________
_______________________________________________________________

B10. A keni pasur bashkëpunim me sistemin e arsimit dhe me sistemin e formimit profesional dhe 
lutem komentet mbi bashkëpunimin përkatës? (Mund të zgjidhni më shumë se një mundësi)

Institucioni Po/Jo/Komente 

Me universitetet 

Me qendra publike të formimit profesional 

Me punonjës me përvojë të kompanisë të angazhuar në qendrat e trajnimit  

Me qendra private trajnimi

Të tjera (specifiko)

B11. A keni aplikuar në programet e nxitjes së punësimit nga Shërbimi Kombëtar i Punësimit

PO                                                

JO   »  SHKONI TEK PYETJA C1

Nuk i njoh   »  SHKONI TEK PYETJA C1

B12. Në cilat programe të nxitjes së punësimit keni aplikuar marrë pjesë kompania tuaj? Ju 
lutem ndonjë koment mbi programin përkatës ? 
_______________________________________________________________________________________
_______________________________________________________________________________________
_______________________________________________________________________________________
_______________________________________________________

w w w . i n v e s t m e n t . c o m . a l

SEKSIONI C:  ZHVILLIMI I SEKTORIT  

C1. Në 12 muajt e fundit, cila ka qenë tendenca ekonomike në biznesin tuaj mbështetur në 
treguesit e mëposhtëm (vendosni Po ose Jo, ose shifra në përqindje):

Treguesi Është rritur Është ulur Nuk ka ndryshuar

Volumi i biznesit

Nr. i punonjësve

Investimet

C2. Në opinionin tuaj të përgjithshëm, për faktorët e mëposhtëm bëni një vlerësim mbi ndik-
imin në rritjen e volumit të  biznesit në sektorin tuaj ku: 1- jashtëzakonisht të rëndësishme; 2- e  
rëndësishme; 3- disi e  rëndësishme; 4- e parëndësishëm. Lutem parashtroni arsyet përkatëse. 

Faktori Rendisni Arsye

Gjetja e tregjeve

Burimet njerëzorë 

Kuadri ligjor

Barra fiskale 

Infrastruktura 

Konkurrenca e pandershme∕informaliteti

Të tjera (Specifiko)

C3.  Keni në plan të fusni një nga zërat e mëposhtëm në 12 muajt e ardhshëm   
Zëri Po Jo Nuk e di

Shërbime të reja 

Teknologji të reja 

Zgjerim shërbime 
ekzistuese

INOVACIONI NË SIPËRMARRJE, SI NJË SFIDË 
PËR RRITJEN E KONKURRUESHMËRISË DHE 
NXITËS I RRITJES EKONOMIKE

240 241



1. v

C4. Nëse keni plane për rritjen si në pyetjen C3, lutem specifikoni në cilat sektorë dhe tregje 
parashikoni të operoni? ( Mund të shtoni rreshta në vazhdim)

Shërbimet Sektor Shteti 

1.

2.

3.

4.

C5.  Cilin vend të rajonit shikoni si konkurrent për aftësitë e forcës së punës në fushën tuaj? 

 □ Kosova 
 □ Bosnjë-Hercegovina
 □ Maqedonia
 □ Mali Zi
 □ Serbi

C6. Cilat mendoni se janë pikat e forta të sektorit të BPO-ve në Shqipëri?
_______________________________________________________________________________________
_______________________________________________________________________________________
_______________________________________________________________

SEKSIONI D:  PROPOZIME PËR NDËRHYRJE 

D1. Në opinionin tuaj, cilat janë:
a) masat legjislative fiskale/administrative që duhen ndërmarrë nga shteti për mbështet-

jen e sektorit tuaj në veçanti?
______________________________________________________________________________
______________________________________________________________________________
_____________________________________________________

b) programet që duhet të ofrohen nga institucionet arsimore dhe trajnuese (publike dhe 
private) për mbështetjen e sektorit tuaj në veçanti (p.sh. kurse trajnimi për shërbime me 
më shumë vlerë të shtuar)? 

________________________________________________________________________________
________________________________________________________________________________
________________________________________________________________________________
____________________________________________________

w w w . i n v e s t m e n t . c o m . a l

c) programet e nxitjes së punësimit për mbështetjen e sektorit tuaj dhe masat për 
lehtësimin e aksesit në programe. _________________________________________________
________________________________________________________________________________
________________________________________________________________________________
__________

d) A ka në vend incentiva të veçanta për të nxitur sektorin? Nëse jo, ju lutem sugjeroni disa 
incentiva që duhet të përfitojnë ofruesit e shërbimeve. _______________________________
________________________________________________________________________________
________________________________________________________________________________
__________________________

D2. Si kanë influencuar politikat aktuale të punësimit në biznesin tuaj?
_______________________________________________________________________________________
_______________________________________________________________________________________
_______________________________________________________________

D3. Sugjerime mbi  masat për mbështetjen e sektorit tuaj në veçanti, si p.sh.

• Shërbim më të dedikuar nga Agjencia Shqiptare për Zhvillimin e Investimeve 
(AIDA)_____________
 ________________________________________________________________________

• Gadishmërinë për partneritet për krijimin e qendrave të përbashkëta për kualifikim dhe 
trajnime për BPO___________________________________________________________ _____
____________________________________________________________________

• Platformë elektronike për aftësitë e forcës së punës në sektor__________________________
 _________________________________________________________________________

• Zonë industriale për BPO_____________________________________________________
_________________________________________________________________________

• Të tjera___________________________________________________________________ ______
________________________________________________________________________________
________________________________________________________________________________
_____________________________________________________

K y dokument pune është përgatitur nga ekspertët e 
Sekretariatit të Këshillit të Investimeve në kuadër të 
mbledhjes X të Këshillit të Investimeve (9 maj 2017), znj. 

Ermelinda Xhaja, eksperte për ekonominë dhe z. Elvis Zerva, 
ekspert ligjor, nën drejtimin e Drejtores së Sekretariatit, znj. 
Diana Leka. Mbështetje është ofruar nga znj. Elisa Lula, oficere 
administrative dhe komunikimit e Sekretariatit në organizimin e 
takimeve me partnerë, mbarëvajtjen & promovimin e anketës, 
si dhe redaktimin gjuhësor të materialit. Falenderojmë për 
bashkëpunimin me Sekretariatin në procesin e përgatitjes së 
analizës dhe konsultimit, subjektet private, ekspertët e PwC 
dhe Kalo Associates, shoqatat e biznesit (FIAA, DIHA, Amcham, 
Shoqata e Prodhuesve), dhomat e tregtisë (Tiranë, Durrës), si 
dhe përfaqësuesit e Ministrisë së Financave dhe Ekonomisë,  
AIDA-s dhe Drejtorisë së Përgjithshme të Doganave.

LISTA E SHKURTIMEVE

AEO Operator i Autorizuar Ekonomik
AKU Agjencia Kombëtare e Ushqimit 
BE Bashkimi Evropian
CEFTA Marrëveshja e Tregtisë së Lirë e Evropës Qendrore  
DPD Drejtoria e Përgjithshme e Doganave
KI Këshilli i Investimeve
KLSh Kontrolli i Lartë i Shtetit 
MF Ministria e Financave
OBT Organizata Botërore e Tregtisë
OECD Organizata për Bashkëpunim dhe Zhvillim Ekonomik 
RCC Këshilli për Bashkëpunim Rajonal 
RPA Regjimi i Përpunimit Aktiv
UNECE Komisioni Ekonomik i Kombeve të Bashkuara për Evropën 

PËRMBAJTJA

L ehtësimi i procedurave doganore dhe 
zbatimi korrekt i tyre nga administrata 
doganore kanë qenë në qendër të in-
teresit të vazhdueshëm të komunitetit 

të biznesit. 
Në kontaktet e Sekretariatit që prej prill 2015 dhe 
deri më sot me rreth 400 biznese, Sekretariatit i 
janë referuar shqetësime mbi një sërë procedur-
ash doganore që lidhen kryesisht me zbatimin e 
të dhënave të disponueshme për përcaktimin e 
vlerës doganore (këtu e në vijim referuar si “çmi-
met e referencës”); numrin e lartë të kontrolleve; 
burokracitë e pajustifikuara për paraqitjen fizike 
të një sërë dokumentash (mungesa e një sporteli 
unik); klasifikimin tarifor të mallrave; mosçlir-
imin e garancive doganore brenda afatit ligjor; 
mungesën e një mekanizmi efikas të trajtimit 
të ankimeve administrative në DPD; tarifën e 
skanimit, etj. 
Në anketat e Sekretariatit në seksionin e posaçëm 
dedikuar klimës së investimeve është nënvizuar 
shpesh kërkesa e bizneseve për nevojën e mod-
ernizimit të procedurave doganore si parakusht 
për reduktimin e kostove të biznesit, uljen e nivelit 
të korrupsionit, lehtësimin e tregtisë dhe për rrjed-
hojë rritjen e konkurrueshmërisë të kompanive 
shqiptare në tregun ndërkombëtar.
Në mbledhjen e fundit të KI për 2016, në votimin 
e axhendës për 6-mujorin e parë të 2017 mira-

toi si temë diskutimi lehtësimin e procedurave 
doganore. Për sa më sipër, Sekretariati është 
ngarkuar nga KI për të përgatitur këtë notë teknike. 
Objekti i notës teknike është të sjellë në vëmendje 
disa nga problematikat më të ndjeshme të biz-
nesit mbi praktikat doganore në import dhe ek-
sport, si dhe të ofrojë rekomandime të konsultu-
ara me grupet e interesit që synojnë thjeshtimin 
konkret të disa procedurave. Nota Teknike nuk 
shteron të gjitha shqetësimet e ngritura gjatë 
këtyre dy viteve nga biznesi në Sekretariat, por 
synon të sjellë në mënyrë sistematike gjetjet dhe 
rekomandimet që kanë mundësi për një adres-
im të shpejtë dhe konkret. Ndër të tjera, në do-
kument prezantohet edhe një panoramë e disa 
hapave pozitive që janë ndërmarrë prej vitit 2014 
e në vijim në drejtim të përditësimit të legjisla-
cionit doganor me atë të BE-së dhe thjeshtimit të 
një sërë procedurave doganore sikurse janë ato 
që lidhen me eksportuesit. 
Sekretariati përgatiti dhe hodhi online në peri-
udhën mars-prill 2017, disa pyetje të hapura për 
problematika të caktuara të raportuara nga ko-
muniteti i biznesit, për të mbledhur sugjerime 
konkrete për adresimin e tyre dhe thjeshtimin 
e procedurave doganore përkatëse. Për të kon-
firmuar gjetjet dhe rekomandimet e kësaj note 
teknike, Sekretariati ka konsultuar një sërë do-
kumentash dhe raportesh kombëtare dhe ndër-
kombëtare si dhe ka zhvilluar takime individuale 
me një sërë biznesesh dhe ekspertë të fushës. 
Gjithashtu, aspekte sektoriale në agro-përpunim 
dhe ndërtim janë konsideruar paraprakisht në 
takime me aktorët.
Sugjerimet dhe rekomandimet e mbledhura 
gjatë këtij procesi të gjerë konsultimi janë reflek-
tuar në këtë notë teknike pas një diskutimi edhe 
me një grup ekspertësh nga administrata do-
ganore dhe biznesi organizuar më 20 prill 2017.

HYRJE

A utoritetet doganore kanë si përgjeg-
jësi kryesore mbikëqyrjen e treg-
tisë ndërkombëtare në Republikën 
e Shqipërisë, duke kontribuar për 

tregtinë e hapur e të drejtë në zbatim të politikave 
tregtare dhe atyre të sektorëve të tjerë të ekono-
misë shqiptare, që ndikojnë në tregtinë dhe sig-
urinë e të gjithë zinxhirit tregtar1. 
Shqipëria ka bërë hapa përpara në drejtim të 
lehtësimit të mëtejshëm të tregtisë dhe për-
katësisht procedurave doganore për të reduk-
tuar kohën dhe koston në procedurat e importit 
dhe eksportit. Ky fakt është evidentuar edhe në 
raportin Doing Business të Bankës Botërore, ku 
vendi ka patur një pozicionin shumë të favor-
shëm si në rajon dhe më gjerë (shiko Figurën 1). 
Kështu, Shqipëria në indeksin përfaqësues Trad-
ing Across the Borders është renditur në vendin e 
24 në 2017 dhe në vendin e 22 në vitin 2016.  

1  Neni 2/1 i Kodit Doganor të Ri

Figura 1.  Vendet e Ballkanit Perëndimor në Indeksin 
e Tregtisë ndërmjet Vendeve 

Burimi: Doing Business Data, http://www.doing-
business.org/data, Banka Botërore, 
Raporti i Progresit të BE-së për vitin 2016, në 
kapitullin e 29, vlerëson krijimin e një njësie të 

përbashkët të riskut midis administratës do-
ganore dhe asaj tatimore, rritjen e përdorimit 
të kontrolleve me sistem risku në dogana dhe 
tatime, monitorimin 24 orë me kamera, rritjen 
e numrit të identifikimit të rasteve korruptive, 
përafrimit të legjislacionit (procedurat e zh-
doganimit lokal, kuadri ligjor për markat dhe 
patentat), luftën ndaj informalitetit, si edhe 
fillimin e zbatimit të sistemit të ri kompjuterik 
të tranzitit (New Computerised Transit System, 
NCTS). 
Gjithashtu, vendi ka patur një rritje të volumit 
të shkëmbimeve tregtare si në importe dhe ek-
sporte në 10 vitet e fundit (shiko Figurën 2). Në një 
trend dukshëm rritës (shiko Figurën 3) ka qenë 
edhe importi i makinerive dhe pajisjeve, sidomos 
në 2 vitet e fundit ndikuar nga importet e makin-

erive të projektit TAP. 
Ekonomia shqiptare ka filluar rigjallërimin e 
saj gjatë periudhës 2016-2017 me pritshmërinë 
për të vazhduar rritjen edhe në katër vitet e ar-
dhshme (2017-2020) në mesatarisht 4%2. Në 
kuadër të hapjes së mëtejshme ndaj tregjeve 
ndërkombëtare, angazhimeve në CEFTA, pro-
gresit të anëtarësimit në BE si dhe pritshmërive 
për rritje të mëtejshme ekonomike është e 
natyrshme që besohet se do të ketë intensifi-
kim të shkëmbimeve tregtare. Ndaj biznesi pret 
nga administrata publike, sidomos nga ajo do-
ganore dhe tatimore, t’i përgjigjet mundësive 
për rritje të mëtejshme duke adresuar aspektet 
proceduriale që lehtësojnë më tepër barrën ad-
ministrative dhe kostot e lidhura, direkte apo 
indirekte. 

2  IMF, World Economic Outlook DataBurimi: INSTAT 

Figura 2.  Importet dhe Eksportet (million ALL) Figura 3.  Importi i Makinerive, pajisje dhe pjesë 
këmbimi (milion ALL)

H apat e ndërmarra nga Sekretariati 
për të evidentuar pranë KI-së re-
agimet e biznesit mbi procedurat 
doganore dhe përgatitur rekoman-

dimet përkatëse të konsoliduara me një grup ak-
torësh, kanë qenë: 

 » Hulumtimi i legjislacionit, dokumentave 
strategjike dhe raporteve të institucioneve 
ndërkombëtare si BE, OECD, UNECE, RCC, 
etj.

 » Përgatitja e një liste me pyetje të hapura hed-
hur online dhe diskutuar edhe në intervista 
direkte me biznesin.  

 » Rreth 25 takime (me 36 persona) të zh-
villuara me kompani importuese dhe ek-
sportuese, kompani konsulence, adminis-
tratën doganore, Ministrinë e Financave dhe 
Ministrinë e Ekonomisë. Takimet u zhvillu-
an edhe me biznese nëpër rrethe3.

3  Durrës, Korçë.

 » 23 kompani kanë plotësuar pyetësorin on-
line në mënyrë anonime në faqen e internetit 
të KI.

 » Konsultim me ekspertë të fushës nga admin-
istrata doganore, tatimore dhe biznese (18 
pjesëmarrës) në një tryezë të rrumbullakët 
për të diskutuar paraprakisht rekomandi-
met më të mundshme dhe të rëndësishme 
për t’u prezantuar në KI. 

Gjithashtu, duke synuar një evidentim edhe 
sektorial të problematikave të biznesit me pro-
cedurat doganore, Sekretariati konsideroi në 
veçanti sektorin e agro-industrisë dhe ndërtim-
it, për peshën që mbajnë në nivelin e shkëmbi-
meve tregtare në eksport apo import dhe kon-
tributin në industrinë vendase. U përzgjodh një 
listë kompanish import-eksporti në këto sek-
torë, të cilave iu kërkua elektronikisht plotësimi 
anonim i pyetësorit online në faqen e KI-së. 

METODOLOGJIA

1. LEHTËSIMI I PROCEDURAVE 
DOGANORE
Qeveria shqiptare dhe administrata doganore 
kanë ndërmarrë në vitet e fundit një sërë hapash 
konkrete për të ofruar disa procedura më të thje-
shtuara doganore duke përmirësuar komunikimin 
me biznesin dhe koordinimin ndërmjet hallkave të 
administraës. Ndër to mund të përmendim: 
a. Kanali jeshil si zbatim në praktikë i 
analizës së riskut në dogana 
Pas prezantimit në fillim të vitit 2015 në Doganën 
e Portit të Durrësit të projektit, tashmë është kon-
soliduar funksionimi i Kanalit Jeshil. Kanali Jeshil 
është një modul selektiviteti i analizës së riskut, 
implementimi i të cilit nëpërmjet indikatorëve 
të riskut në sistemin ASYCUDA, mundëson ele-
minimin e kontrollit dokumentar dhe kontrollit 
fizik të mallrave gjatë procedurave të zhdoga-
nimit të mallit. Kjo procedurë konsiderohet jo 
vetëm lehtësuese, përsa i përket praktikës doga-
nore dhe shpërndarjes më të mirë të burimeve 
njerëzore nga ana e doganës, por konsiderohet 
edhe një sistem më i mirë kontrolli për bizneset 
të cilat kanë një historik pozitiv në marrëdhëniet 
me administratat tatimore dhe doganore. Kanali 
Jeshil do të thotë “përzgjedhje pa kontroll doganor”, 
ku biznesi në ndërveprim me agjencinë dogano-
re kryen procedurat e zhdoganimit të mallit pa 
patur nevojën e personelit doganor. Përzgjedhja 
e biznesit për kanalin jeshil lidhet me dokumen-
tacionin, por njëkohësisht është automatike, 
duke përjashtuar kësisoj mundësitë e ndërhyrjes 
njerëzore. Kjo masë është përkthyer në shpejtësi 
procedurash, shkurtim barrierash administra-
tive dhe reduktim kostosh kohore (nga 3 orë në 
10 minuta) dhe financiare për biznesin. Kjo pro-
cedurë ka rezultuar efikase veçanërisht për ek-
sportimin e prodhimeve bujqësore.
b. Sistemi i Përbashkët i Tranzitit
Sistemi i Përbashkët i Tranzitit midis Shqipërisë 
dhe Kosovës, u finalizua në dhjetor 2016, përmes 
ndërlidhjes automatike të sistemeve elektronike. 

Ky sistem u mundëson tashmë bizneseve nisjen 
e një procedure tranziti në territorin e Shqipërisë 
apo të Kosovës dhe mbylljen e tij në vendin tjetër, 
duke shmangur kontrollet e panevojshme kufi-
tare dhe reduktuar ndjeshëm kohën dhe kostot 
për sipërmarrjen.
c. Projekte në vazhdimësi:

 » Një nga projektet që ka ndërmarrë Qeveria në 
kuadër edhe të reformës së e-Qeverisjes dhe 
që është ende në fazë ndërtimi është Sporteli 
Unik për doganat. Projekti mendohet se do 
të thjeshtojë procedurat nëpërmjet aplikim-
it online përmes një sporteli të vetëm në do-
ganë dhe që do të lidhet me sistemet e insti-
tucioneve të tjera. 

 » DPD po punon për finalizimin e portalit e-Do-
gana i cili është konceptuar që do të ofrojë 
shërbime  në kohë reale jo vetëm për bizne-
set, por edhe për individët. Nëpërmjet portalit 
mendohet se operatorët ekonomikë mund të 
kryejnë drejtpërdrejt verifikime dhe aplikime 
të ndryshme në lidhje me administratën do-
ganore. Subjektet mund të verifikojnë drejt-
përdrejt tarifën online, dokumentet e akcizës, 
pagesën dhe detyrimet e tjera doganore, etj.

 » Dogana Shqiptare, në bashkëpunim me Do-
ganën e Kosovës, kanë filluar një projekt të 
përbashkët për hapjen e Zyrës së Operimit 
të Doganës Kosovare pranë Degës së Do-
ganës Durrës, projekt ky i cili është në fazë 
finalizimi.

 » Sistemi i Integruar i Menaxhimit të Tarifës 
sipas versionit të BE - kanë filluar aktivitetet 
në DPD në kuadër të Projektit të Binjakëzimit 
dy vjeçar IPA 2013 “Përgatitja e Administratës 
Doganore Shqiptare për Sistemin e Integruar të 
Menaxhimit Tarifor të Bashkimit Europian”.

 » Përgatitja e Administratës Doganore nga 
pikëpamja legjislative dhe proceduriale në 
lidhje me ndërveprimin e Sistemit të Tranzi-
tit me NCTS të BE-së – në kuadër të zbatimit 
të  projektit të binjakëzimit nga IPA 2012. 

 » Pjesëmarrje në Programin e DG TAXUD 
“Doganat 2020” që synon të mbështesë 
funksionimin dhe modernizimin e Bashkim-
it Doganor në mënyrë që të forcohet tregu i 
brendshëm nëpërmjet bashkëpunimit midis 
shteteve pjesëmarrëse, autoriteteve të tyre 
doganore dhe zyrtarëve të tyre.

 
2. KUADRI LIGJOR 
Kuadri ligjor në fushën doganore është përditë-
suar në vazhdimësi duke patur në konsideratë 
domosdoshmërinë e përafrimit të tij me acquis 
communautaire, Marrëveshjen e Stabilizim- 
Asociimit, Marrëveshjet me vendet anëtare të 
CEFTA 2006, konventa ndërkombëtare, etj. Në 
vitin 2014 u miratua Kodi Doganor4 i ri, dispozi-
tat e të cilit hyjnë plotësisht në fuqi më 1 qershor 
2017. Deri në hyrjen e plotë të tij në fuqi, zbatohen 
pjesërisht edhe parashikimet e Ligjit nr. 8449 
datë 27.01.1999 “Kodi Doganor i Republikës së 
Shqipërisë” dhe dispozitat zbatuese përkatëse. 
Për qëllime të notës teknike, referimet janë bërë 
përkatësisht në të dyja Kodet.
a. Risitë e Kodit Doganor të Ri
Operatorët Ekonomik të Autorizuar (AEO) tra-
jtohen për herë të parë në Kodin Doganor. Avan-
tazhet e statusit AEO për një operator ekonomik 
janë si më poshtë:  

 » Aksesi në procedurën e zhdoganimit të cen-
tralizuar, “Centralized Clearance”, duke i le-
juar ata të paraqesin deklaratat doganore 
dhe të paguajnë detyrimet në të shumtën e 
rasteve nga zyra e tyre e regjistruar. 

4  Ligji Nr. 102/2014 datë 31.07.2014 i ndryshuar me Ligjin 
Nr. 32 datë 02.04.2015, në Nenin 291 ka parashikuar hyrjen në 
fuqi të dispozitave të reja në 3 faza: Faza 1- 15 ditë pas botimit 
në fletoren zyrtare, Faza 2- nga data 1 janar 2015 dhe Faza 3- 
nga data 1 qershor 2017. 01.1999 “Kodi Doganor i Republikës 
së Shqipërisë”. Kodi Doganor i ri përafron disa akte të BE ku 
më kryesoret janë: 1) Rregullorja 952/2013 “Për Kodin Doganor 
të Unionit”, 2) Rregullorja e Këshillit (KE) Nr. 1186/2009, datë 
16 Nëntor 2009, “Mbi Përjashtimet nga Detyrimet Doganore”; 
3) Direktiva 2007/74/KE e datës 20 Dhjetor 2007, “Mbi 
Përjashtimet nga Tatimi mbi Vlerën e Shtuar dhe Akciza për 
Mallrat e Importuara nga Udhëtarët”.

 » Gëzon trajtim më të favorshëm se operatorët 
e tjerë ekonomikë përsa u përket kontrolleve 
doganore, në përputhje me llojin e autorizim-
it të dhënë, duke përfshirë më pak kontrolle 
fizike dhe dokumentare. 

 » Lejohet të lëvizin mallrat, ndërkohë që ato 
janë ende nën magazinim të përkohshëm. 
Përveç të tjerave, AEO-të përfitojnë nga 
shtyrje të pagesave, në bazë të një garancie 
me një shumë të reduktuar (në krahasim me 
operatorët e tjerë që nuk janë AEO, të cilët 
duhet të sigurojnë një garanci të plotë).

Operatorët të cilët mund të aplikojnë për statusin 
AEO duhet të përmbushin kushte dhe kritere 
rigoroze midis të cilave ato që lidhen me stan-
dardet e duhura të sigurisë dhe mbrojtjes, të cilat 
konsiderohen të plotësuara kur aplikuesi tregon 
se ai siguron masat e duhura për zbatimin e sig-
urisë dhe mbrojtjes së zinxhirit tregtar ndërkom-
bëtar, përfshirë fushat e integritetit fizik dhe kon-
trollit të aksesit, proceset logjistike dhe trajtimet 
për lloje të veçanta mallrash, dhe identifikimin 
e partnerëve të tij të biznesit. Dispozitat e Kodit 
Doganor të ri lidhur me AEO kanë hyrë në fuqi që 
nga data 1 janar 2015 dhe për momentin nga DPD 
nuk është dhënë asnjë autorizim për statusin 
AEO në mungesë edhe të kërkesave të biznesit 
për t’u pajisur me këtë status.
 Procedurat e tjera të thjeshtuara të parashi-
kuara nga Kodi i Ri Doganor synojnë lehtësimin e 
tyre duke ulur kostot nga pikëpamja kohore dhe 
financiare për operatorët ekonomikë si dhe duke 
rritur sigurinë juridike për to. Një nga procedurat 
e thjeshtuara të Kodit Doganor të ri e cila ka gje-
tur aktualisht zbatim është zhdoganimi në ambi-
entet e operatorit ekonomik i njohur si “zhdoganimi 
lokal”5. Aktualisht DPD ka dhënë 7 autorizime 

5  VKM Nr.366, Datë 30.04.2015 “Për disa ndryshime dhe 
shtesa në vendimin nr. 205, datë 13.4.1999, të Këshillit të 
Ministrave, “Për dispozitat zbatuese të Kodit Doganor” të 
ndryshuar” janë shtuar parashikimet lidhur me procedurat e 
zhdoganimit lokal.

për zhdoganim lokal për operatorët ekonomikë 
të cilët kanë plotësuar kriteret lidhur me integ-
ritetin dhe sigurinë fizike të magazinave të tyre.  
Përdorimi i “zhdoganimit lokal” kushtëzohet me 
përdorimin e sistemeve kompjuterike të përpun-
imit të të dhënave për paraqitjen e deklarimeve 
dhe njoftimeve doganore elektronike, duke zba-
tuar dispozitat përkatëse lidhur me këto teknika 
apo sisteme.
Përcaktimi në mënyrë të qartë i veprimeve 
apo mosveprimeve që përbëjnë shkelje të rreg-
ullave doganore (kundërvajtje administra-
tive) në Republikën e Shqipërisë. Këto shkelje 
diferencohen nga mënyra e sjelljes së shkelësit, 
niveli i ashpërsisë dhe disa kategorizohen nisur 
nga fakti nëse ka patur përgjegjësi objektive 
apo neglizhencë. Sanksionet për kundërvajtjet 
administrative janë më proporcionale në raport 
me shkeljen konkrete në dallim me sanksionet 
e parashikuara në Kodin Doganor të mëpar-
shëm. Disa sanksione me gjobë janë ulur disa 
herë duke patur më tepër karakter ndërgjegjë-
sues sesa ndëshkues. Kur aplikohen sanksionet, 
është përcaktuar se autoritetet doganore duhet 
të marrin në konsideratë natyrën dhe rrethan-
at e shkeljes, duke përfshirë shpeshtësinë dhe 
kohëzgjatjen, nëse një “tregtar i besuar” është i 
përfshirë dhe shumën e detyrimit të shmangur, 
etj.
Rregullat për magazinimin e përkohshëm. 
Nga pikëpamja proceduriale Kodi Doganor i ri 
parashikon gjithashtu ndryshime për rregullat 
e magazinimit të përkohshëm, duke përfshirë 
edhe zgjatjen e periudhës së magazinimit deri në 
90 ditë dhe mundësinë për të lëvizur mallrat nën 
magazinimin e përkohshëm pa procedura tran-
ziti, në dallim nga afatet shumë të shkurtëra të 
parashikuara në Kodin Doganor në fuqi6. 

6  10 ditë nga dita kur depozitohet deklarata përmbledhëse 
ne rast se mallrat janë transportuar me rruge detare dhe 5 ditë 
nga dita kur depozitohet deklarata përmbledhëse, ne rast se 
mallrat janë transportuar me rrugë të tjera të ndryshme nga ajo 

b. Legjislacioni Sekondar 
Legjislacioni sekondar ka qenë objekt i rishikim-
it të vazhdueshëm me qëllim eleminimin e proce-
durave të paqarta. Në këtë drejtim janë unifikuar 
një sërë procedurash dhe praktikash doganore. 
Ndër më të rëndësishmet mund të përmenden si 
më poshtë vijon:

1. Udhëzimi Nr.5 datë 31.03.2016 “Mbi zbatimin 
e dispozitave lidhur me shkeljet në fushën do-
ganore dhe të akcizës”, qëllimi i të cilit ishte të 
përfshinte të gjitha udhëzimet për shkeljet 
doganore, me synim zbatimin korrekt dhe 
trajtimin uniform të shkeljeve doganore. 

2. Manual-Udhëzues nr. 2, datë 31.03.2016 “Mbi 
menaxhimin e riskut dhe të drejtën e kontrollit 
bazuar në analizën e riskut”. Qëllimi i këtij 
manuali është funksionimi në mënyrë sa 
më efikase i procesit të menaxhimit të riskut 
në përgjithësi dhe në funksion të marrjes së 
vendimeve operative, të argumentuara dhe 
transparente, pa cënuar cilësinë; 

3. Udhëzimi nr. 8, datë 27.07.2016 “Mbi kryerjen 
e procedurave të peshimit të mallrave pranë 
zyrave doganore”. Përmes këtij akti lehtëso-
hen procedurat e kontrollit në doganë, për-
caktohet kontrolli në bazë të analizës së ris-
kut të peshës, eliminohet peshimi i dyfishtë, 
shmanget praktika e lëshimit nga dogana të 
certifikatave për mjetet bosh, duke lehtësuar 
operatorët ekonomikë. 

4. Udhëzimi nr. 10564, datë 22.04.2016 “Mbi 
procedurat e thjeshtësuara, zhdoganimi në 
ambientet e operatorit ekonomik” (Zhdoganimi 
Lokal).

detare.

S eksioni i gjetjeve dhe rekomandi-
meve reflekton vetëm aspektet më 
kryesore të diskutuara me bizneset 
dhe ekspertët që lidhen me çmimet 

e referencave, kontrollet doganore, klasifikimin 
tarifor, etj. Rekomandimet e dhëna më poshtë 
mund të grupohen në: a) rekomandime të cilat 
kërkojnë plotësimin e kuadrit ligjor sekondar; 
b) rekomandime të cilat nuk kanë nevojë për 
plotësime ligjore dhe nënligjore, por që kërkojnë 
zbatimin me rigorozitet të dispozitave doganore 
në fuqi nga administrata doganore; dhe c) re-
komandime për realizimin e të cilave kërkohen 
investime dhe ndryshime operacionale/teknike. 
Gjetjet dhe rekomandimet e mëposhtme nuk janë 
shteruese dhe nuk marrin përsipër të adresojnë 
në mënyrë përfundimtare të gjitha çështjet apo 
shqetësimet e biznesit (si p.sh. problematikat në 
lidhje me rolin e doganave në mbrojtjen e markave 
dhe patentave e cila është ngritur si shqetësim 
nga disa biznese) lidhur me procedurat doganore. 

Në këtë seksion nuk janë përfshirë as gjetjet dhe 
rekomandimet lidhur me ankimimin administra-
tiv në fushën e doganave, të cilat janë trajtuar nga 
Sekretariati në mbledhjen e datës 02.03.20167 dhe 
të cilat vazhdojnë të mbeten të vlefshme edhe sot. 
Për lehtësi, gjetjet dhe rekomandimet janë ndarë 
sipas radhës së trajtimit të tyre: 

1. KONSOLIDIMI I KUADRIT LIGJOR 
DOGANOR ME LEGJISLACIONIN 
SEKONDAR 
 Gjetje 1. 
Shqipëria ka tashmë një kuadër 
ligjor të mirëpërcaktuar në fushën 
doganore i cili reflekton direktivat e 
BE, por akoma i paplotësuar me aktet 
nënligjore
Në vijimësi, duhet të pritet për konsolidimin e 
këtij kuadri ligjor nëpërmjet legjislacionit sekon-

7  “Përmirësimi i Mekanizmave të Zgjidhjes së 
Mosmarrëveshjeve midis Biznesit dhe Administratës Publike”

GJETJET DHE 
REKOMANDIMET

dar (VKM, udhëzime, urdhëra, etj.) të cilat duhet 
të zbërthejnë parimet bazë të Kodit Doganor të ri 
dhe të mundësojnë efektivisht zbatimin e duhur 
të parimeve të tij në funksion të përmirësimit 
të klimës së bashkëpunimit administratë do-
ganore-biznes. Nga konsultimet del se biznesi 
nuk është ende i informuar apo konsultuar mbi 
përgatitjen ose jo të akteve nënligjore dhe kohën 
e finalizimit të tyre që do të mundësojnë zbatimin 
korrekt të Kodit Doganor.

 Rekomandim 1. 
Përgatitja në kohë e legjislacionit 
sekondar dhe konsultimi me biznesin, 
si një praktikë e mirë për nxitjen e 
partneritetit
Sikurse është evidentuar edhe në këtë notë 
teknike, faza kalimtare deri në zëvendësimin 
e kuadrit ligjor doganor dhe hyrjen në fuqi më 
1 qershor 2017 të Kodit Doganor të ri, duhet të 
shfrytëzohet nga DPD në takime dhe tryeza të 
rrumbullakëta me biznese, ekspertë, agjenci 
doganore, shoqata biznesi, etj., për të marrë 
mendime, opinione, për të bërë të njohur dhe 
për të konsultuar me të gjitha palët e interesu-
ara, përgatitjen e këtyre akteve nënligjore ku 
me rëndësi të posaçme është VKM “Për Dis-
pozitat Zbatuese të Kodit Doganor”. 
Edhe pse konsultimi i akteve nënligjore nuk 
është ligjërisht detyrues për administratën do-
ganore, kjo duhet parë si një praktikë e mirë 
për të nxitur partneritetin me biznesin si dhe 
për t’i paraprirë me zgjidhje konkrete aspek-
teve praktike të zbatimit të Kodit. Përtej për-
gatitjes cilësore të kuadrit ligjor dhe nën-ligjor 
dhe përmirësimit të tij në vazhdimësi, fokusi 
i administratës dhe biznesit duhet të jetë tek 
zbatimi i duhur dhe uniform i procedurave dhe 
praktikave doganore, duke kufizuar interpre-

timet rast pas rasti të cilat krijojnë hapësirë për 
arbitraritet dhe korrupsion.

2. DINAMIKA E ZBATIMIT TË ÇMIMEVE 
TË REFERENCËS DHE PRAKTIKA E 
NDJEKUR 
Kodi doganor8 e ka shprehur qartë se mënyra 
bazë e përcaktimit të vlerës doganore të mallrave 
është vlera e transaksionit. Megjithatë është pra-
ktikë e njohur dhe e përdorur në doganat shqipta-
re vlerësimi sipas të dhënave të disponueshme të 
njohura dhe sipas çmimeve të referencës. Çmimi i 
referencës9 është praktika me të cilën autoritetet 
doganore përcaktojnë vlerën doganore të mallra-
ve në bazë të disa standardeve të ndara nga tran-
saksioni i importit, veçanërisht për importimin e 
mallrave nga destinacione të konsideruara me 
risk (p.sh. Kina), për të cilat shkëmbimi i informa-
cionit midis administratave doganore nuk është 
i mundur ose për të cilat ka dyshime se faturat e 
transaksioneve janë bërë mbi baza fiktive. Për 
shembull, në pyetësorët e Sekretariatit të plotës-
uara online, disa biznese kanë raportuar raste të 
zbatimit të çmimeve të referencës edhe për mallra 
të importuara nga BE, SHBA apo Turqia.
Në vitet e fundit ka një ulje të dukshme të zhdo-

8  Kodi Doganor në fuqi i miratuar me Ligjin Nr. 8449 
datë 27.01.1999 (i ndryshuar) e trajton vlerën e mallrave për 
qëllime doganore në Nenet 34-36, ndërsa Kodi Doganor i ri i 
miratuar me Ligjin Nr. 102/2014 (i ndryshuar) e trajton vlerën e 
mallrave për qëllime doganore në Nenet 65-67 të tij. Metodat 
e përcaktimit të vlerës doganore të mallrave në të dyja Ligjet 
nuk kanë ndryshime thelbësore, duke njohur si bazën kryesore 
për përcaktimin e vlerës doganore të mallrave, vlerën e 
transaksionit (lexo: vlerën e faturës). 
9  Çmimet e referencave si metodë alternative e vlerësimit 
doganor të mallrave njihet si e tillë nga Marrëveshja për 
Implementimin e Nenit VII të Marrëveshjes Kuadër për Tarifat 
dhe Tregtinë 1994 (Agreement on Implementation of Article 
VII of the General Agreement on Tariffs and Trade 1994) e cila 
njihet edhe si Marrëveshja për Vlerësimin Doganor (Valuation 
Agreement). Sipas Nenit 7 të Marrëveshjes së Vlerësimit, 
“vendet anëtare në mënyrë specifike ndalohen të përdorin 
vlerën doganore minimale dhe vlerat arbitrare ose fiktive si 
bazë për vlerësimin doganor, që në dukje do të përfshinte 
përdorimin e çmimeve të tilla referuese”.

MBI LEHTËSIMIN E
PROCEDURAVE DOGANORE

256 257



ganimeve me metodën e të dhënave të disponue-
shme. Sipas DPD10, referuar vitit 2015, zhdoga-
nimet e importeve në masën 89% janë kryer me 
çmimin e transaksionit, ndërsa me metodat e tje-
ra alternative11 janë vetëm 11 % për numër dekla-
ratash doganore. Ndërsa për 2016, zhdoganimet 
me vlerën e transaksionit arrijnë në 88% për 
numër deklaratash doganore12. Duhet theksuar 
se për një kategori të gjerë të produkteve  të im-
portit dhe me peshë të konsiderueshme, çmimi i 
referencës përcaktohet sipas burimeve të infor-
macionit (Agjencia Reuters, buletine dhe bursa 
ndërkombëtare, etj.) të përcaktuara në sesionin 
II të Udhëzimit  Nr. 25 të MF, datë 30.11.2007 “Për 
Procedurat e Shqyrtimit të Vlerës Doganore, Bu-
rimet e Informacionit dhe Afatet e Publikimit të 
Dosjes me të Dhëna të Disponueshme si dhe Zh-
doganimin e Automjeteve dhe Pjeseve të Këmb-
imit të tyre”. 
Rivlerësimi në bazë të çmimeve të referencave 
ndikon drejtpërdrejt në taksën doganore/TV-
SH-në e paguar nga subjekti dhe krijon proble-
matika të konkurrueshmërisë në treg. 
Sipas njërit këndvështrim, zbatimi i çmimeve 
të referencës kufizon konkurrencën e hapur 
dhe parimet e ekonomisë së lirë të tregut, zbeh 
lirinë kontraktore të palëve për të negociuar në 
ulje çmimin e mallrave mbi bazën e volumit të 
blerjeve apo për shkak të klauzolave të eksklu-
zivitetit. Nga ana tjetër, zbatimi i çmimeve të 

10  http://www.dogana.gov.al/node/1115 
11  Çmimet e referencës janë një nga metodat alternative 
për përcaktimin e vlerës doganore të mallrave dhe duhet të 
zbatohen si metodë e fundit vetëm kur me zbatimin e metodave 
të tjera është e pamundur të përcaktohet vlera doganore. 
12  Për shembull, zhdoganohen me vlerë transaksioni 
produktet me origjinë prej kafshëve, të papërfshira dhe të 
paspecifikuara diku tjetër:  Kafshët e gjalla mishi dhe të 
brendshmet e ngrënshme të mishit, mallrat fotografikë dhe 
kinematografikë, peshku dhe kafshët guackore të nënujshme, 
molusqet dhe kafshët e tjera jovertebrore ujore, pëlhurat tekstile 
të ngopura, të veshura, të mbuluara apo të laminuara, etj.

referencës nga ana e administratës doganore 
shikohet si mundësi për t’u mbrojtur nga kërc-
ënimi i humbjes së të ardhurave doganore si 
rezultat i përdorimit të faturave fiktive nga ana 
e bizneseve, apo edhe si mekanizëm i mbrojtjes 
së tregut. Sipas DPD, ka patur raste kur vetë 
bizneset kanë kërkuar aplikimin e çmimeve të 
referencës duke iu referuar bursave ndërkomb-
ëtare për të qenë njësoj konkurrentë në tregun 
shqiptar. Megjithatë, në të dyja këndvështrimet 
pranohet se përdorimi i çmimeve të referencës 
duhet të konsiderohet si përjashtim për përcak-
timin e vlerës doganore të mallrave dhe jo si rre-
gull. Edhe në rastin kur zbatohen, administrata 
doganore duhet të njoftojë me shkrim importuesin 
mbi metodën e zbatuar dhe arsyet e zbatimit të kës-
aj metode13.

 Gjetje 2.
Bizneset shprehen se vazhdon të ketë 
paragjykim nga administrata doganore 
për faturat e mallrave që importohen 
duke zbatuar për pasojë çmimet e 
referencës. Bizneset nuk njoftohen me 
shkrim mbi argumentat e vlerësimit 
doganor mbi bazën e çmimeve të 
referencës
Sipas bizneseve çmimet e referencës krijojnë 
një ngërç në marrëdhënien me autoritetin do-
ganor dhe atë tatimor. Kodi doganor ka para-
shikuar përcaktimin e vlerës doganore sipas të 
dhënave të disponueshme si metodën e fundit 
alternative në radhë. Megjithatë bizneset e kon-
taktuara shprehen se në rastet kur administra-
ta doganore nuk njeh vlerën e transaksionit, 
kalohet menjëherë tek çmimet e referencës, pa 
u argumentuar arritja e këtij përfundimi. Au-

13  Neni 7 paragrafi 3 i Marrëveshjes për Implementimin e 
Nenit VII të Marrëveshjes Kuadër për Tarifat dhe Tregtinë 1994.

toriteti doganor vendos çmimet e referencës 
edhe kur operatori ekonomik depoziton doku-
mentacionin që shoqëron çmimin e paraqitur 
në doganë (faturë, kontratë, pagesë të swift-it) dhe 
argumentat përkatëse. Bizneset pretendojnë se 
në disa raste administrata doganore nga ana 
proceduriale nuk shteron të gjitha mjetet për 
të kërkuar informacion/dokumenta shtesë apo 
sqarime nga biznesi në lidhje me transaksionin 
duke mos investiguar ekzistencën e “dyshimit 
të arsyeshëm”, por duke e presupozuar vlerën e 
transaksionit si fiktiv. 
Gjithashtu, ka pretendime se autoritetet doga-
nore nuk njoftojnë me shkrim operatorët eko-
nomik lidhur me metodën alternative (çmimin 
e referencës) të ndjekur dhe arsyetimin përk-
atës për rivlerësimin doganor. Kjo praktikë e 
privon operatorin ekonomik nga mundësia 
reale për t’u përgjigjur, në shkelje të pikës 81 
të Dispozitave Zbatuese të Kodit Doganor14 
dhe e bën të gjithë procedurën jo transparen-
te. Bizneset gjithashtu pretendojnë se edhe 
në rastet kur komunikohet zbatimi i çmim-
eve të referencës, arsyetimi i autoritetit doga-
nor është sipërfaqësor duke krijuar edhe më 
shumë paqartësi tek biznesi për arsyet e mo-
snjohjes së vlerës së transaksionit. Respekti-
mi i elementëve procedurialë dhe materialë 
(që lidhen me arsyetimin dhe përmbajtjen e 
vendimit të administratës doganore), i shërb-
ejnë gjykatave për të marrë vendim në rastin 
e mosmarrëveshjeve për çmimet e referencës 
midis operatorëve ekonomikë dhe administra-
tës doganore. 

14  VKM Nr.205, Datë 13.4.1999 “Për dispozitat zbatuese të 
Kodit Doganor”, i ndryshuar

 Gjetje 3. 
Zbatim i ndryshëm i çmimeve të 
referencës në degë të ndryshme 
doganore 
Ekziston perceptimi i bizneseve dhe në disa raste 
vetë eksperienca e tyre, sipas të cilës përdorimi më 
i gjerë i çmimeve të referencës është në degët do-
ganore të rretheve,  me përjashtim të Tiranës dhe 
Durrësit. Sipas disa bizneseve mosunifikimi i pra-
ktikave shikohet si një mundësi më e madhe për 
gjykim subjektiv dhe shpeshherë dhe arbitraritet. 
Ka raste kur edhe për mallrat që vijnë nga vendet 
e BE-së, megjithëse nuk konsiderohen si vende me 
risk origjine, sërish ka zbatime të diferencuara të 
çmimeve të referencës. Në të paktën 2 raste të ra-
portuara në Sekretariat, janë evidentuar praktika 
të ndryshme të vlerësimit doganor për të njëjtin 
mall, nga njëra degë doganore në tjetrën. Sipas 
DPD, në zbatim të rekomandimeve të OBT, që prej 
maj 2016 është ndërtuar dhe funksionon databaza 
kombëtare e vlerësimit doganor që mundëson zba-
timin e metodës 2 dhe 3 të vlerësimit doganor15, i cili 
është i aksesueshëm në çdo degë doganore. Megji-
thatë sipas DPD, jo gjithmonë është i mundshëm 
unifikimi i vlerësimit të mallrave, pasi vlera reale 
e tyre përcaktohet nga tregues të shumtë të cilat 
ndikojnë në çmimin e mallrave. 

 Gjetje 4. 
Zbatimi i çmimeve të referencës në 
rivlerësimin e kostove të transportit 
ndërkombëtar të mallrave me 
kontenier. 
Nga disa biznese, përfshirë edhe agjenci doga-
nore është raportuar se çmimet e referencës janë 
zbatuar edhe për rivlerësimin e kostove të tran-
sportit ndërkombëtar të mallrave me kontenier, 

15  Sipas vlerës së mallrave identikë dhe të ngjashëm 

duke u konsideruar kjo e ndarë nga vlera e mallit. 
Konkretisht, ka raste kur për një faturë impor-
ti për qëllime të vlerës doganore të mallit njihet 
fatura (vlera e transaksionit) edhe pse malli i im-
portuar është nga Kina, ndërsa për të përcaktuar 
vlerën e transportimit ndërkombëtar me konte-
nier zbatohen çmimet referuese prej 2.100 USD 
apo 4.200 USD në varësi të madhësisë së kon-
tenierit, edhe pse fatura e pagimit të transportit 
bëhet në rrugë bankare brenda Republikës së 
Shqipërisë dhe transaksioni është lehtësisht i 
gjurmueshëm. 

 Gjetje 5.  
Lista e të dhënave të disponueshme e 
papërditësuar
Lista e të dhënave të disponueshme (çmimet e 
referencës) është e publikuar në faqen e interne-
tit të DPD, megjithëse jo lehtësisht e identifikue-
shme. Nuk është e qartë data e përditësimit të li-
stës. Raportohet se ka produkte që çmimet janë 
të papërditësuara prej më shumë se një viti, ose 
kur çmimet e referencave për produkte të ca-
ktuara janë prej kohësh më të ulëta se çmimi i 
produkteve në tregun ndërkombëtar (p.sh. go-
mat). Zbatimi i çmimeve të papërditësuara me 
ecurinë e tregjeve (si p.sh. elektronika dhe pro-
dukte teknologjike, pajisjet elektroshtëpiake, 
transporti i kontenierëve, pllaka, etj.) krijon një 
zinxhir me pasaktësi në rast aplikimi të tarifa-
ve doganore, në çmimet e tregut të brendshëm 
dhe deklarime të dyfishta të bizneseve, një për 
qëllime doganore, ndërsa një tjetër për qëllime 
fiskale-tatimore. Megjithatë, me konsolidimin e 
databazës kombëtare të vlerësimit pritet të ku-
fizohet përdorimi i të dhënave të disponueshme 
nga degët doganore.

Gjetje 6. 
Biznesi ndjen peshën e rezultateve të 
auditit të KLSh-së ndaj administratës 
doganore
Biznese të ndryshme shprehen se një nga arsyet 
për zbatimin e çmimeve të referencës nga admini-
strata doganore është dhe stepja e kësaj të fundit 
nga Kontrolli i Lartë i Shtetit. Ky fakt konfirmohet 
nga vetë administrata doganore. Sipas saj janë 
të shpeshta rastet kur KLSH konsideron se është 
shkatuar “dëm ekonomik” në rastet e njohjes së 
vlerës së transaksionit për qëllime të vlerës do-
ganore duke arsyetuar se nuk është bërë si duhet 
analiza e indikatorëve të parashikuar në paragra-
fin 2 të Udhëzimit të MF Nr. 25 datë 30.11.2007 
“Për Procedurat e Shqyrtimit së Vlerës Doganore, 
Burimet e Informacionit dhe Afatet e Publikimit të 
Dosjes me të Dhëna të Disponueshme si dhe Zh-
doganimin e Automjeteve dhe Pjesëve të Këmb-
imit të tyre”. Udhëzimi kërkon nga administrata 
doganore analizimin në mënyrë kumulative të 
25 indikatorëve. Këto indikatorë jo vetëm janë të 
vështirë për t’u plotësuar në mënyrë kumulative 
nga bizneset por edhe për t’u analizuar brenda 
një kohe të shkurtër nga administrata doganore. 
Mosplotësimi qoftë dhe i njërit prej indikatorëve 
krijon “dyshimin” për vlerën e transaksionit dhe 
rrjedhimisht vendos bazat për gjetjen e shkeljeve 
në punën e administratës doganore.
Administrata doganore ndjehet e “detyruar” të 
përmbushë rekomandimet e radhës të lëna për 
zbatim nga Kontrolli i Lartë i Shtetit (KLSh), duke 
e shkarkuar me pa të drejtë barrën tek bizneset 
nëpërmjet rivlerësimit doganor. Pavarësisht se 
vetë administrata doganore mund të mos jetë da-
kord me rekomandimet e KLSh (të cilat ligjërisht 
janë jo të detyrueshme për t’u zbatuar a priori prej 
tyre), sërish preferojnë t’i zbatojnë këto rekoman-
dime edhe kur zbatimi i tyre dëmton në mënyrë 

të paligjshme të drejtat ligjore dhe ekonomike të 
fituara nga operatorët ekonomikë. Duke vepruar 
në këtë mënyrë, organet e administratës ndihen 
të mbrojtur nga “paragjykimi”, nga masat admini-
strative, apo kallëzimet penale që mund të vijnë si 
rezultat i rekomandimeve të KLSh. Pretendohet 
se KLSh është jashtë detyrave funksionale të pa-
rashikuara nga ligji duke u marrë me kontrollin e 
çështjeve apo deklaratave doganore konkrete të 
cilat lidhen me subjekte private dhe jo me auditi-
min e veprimtarisë së administratës shtetërore. Në 
Sekretariat janë raportuar raste konkrete të masa-
ve administrative të zbatuara nga degë doganore 
ndaj bizneseve me argumentimin “e zbatimit të 
rekomandimit të KLSh. sipas kontrollit të kësaj të fun-
dit mbi dosjet për magazinat doganore të subjektit...”.

Rekomandim 2.
Dokumentimi i qartë dhe gjurmimi 
në sistemin e brendshëm të DPD 
të mënyrave të llogaritjes së vlerës 
doganore
Autoritetet doganore sipas legjislacionit doganor 
duhet t’i japin prioritet njohjes së vlerës së transa-
ksionit në bazë të dokumentave si fatura, kontrata, 
pagesa të swift-it, deklarata doganore. Në rastin e 
ekzistencës së dyshimit të arsyeshëm për vlerën e 
deklaruar autoritetet doganore duhet të njoftojnë 
me shkrim dyshimet në përputhje me legjislacio-
nin doganor, duke i dhënë mundësi reale opera-
torëve ekonomik për t’u përgjigjur dhe për të argu-
mentuar deklarimin e tyre. Çmimet e referencës 
duhet të shërbejnë vetëm si një “indikator i riskut të 
vlerës” i cili duhet të çojë në investigim të rastit dhe 
jo si rrugë e shkurtër për administratën doganore 
për përcaktimin e vlerës doganore të mallrave dhe 
për disiplinimin e tregut të brendshëm. 
Për të qartësuar procedurat, si për administratën 
doganore dhe për biznesin sugjerohen:

1. Një manual më i qartë me hapat që duhet të 
ndiqen për rivlerësimet doganore (rishikim 
i Udhëzimit Nr. 25 datë 30.11.200716) duke re-
duktuar faktorët që duhet të analizojë/ndjekë 
doganieri në njohjen e vlerës së transaksionit. 

2. Akti i inspektimit të përgatitur duhet të ketë 
të qartë të gjitha hapat që ndiqen dhe të jetë 
i formatuar në sistem për të dokumentuar 
mënyrat alternative të vlerësimit. 

3. Autoritetet doganore të vënë në dispozicion 
të operatorit ekonomik (të printuar apo elek-
tronikisht) aktin e inspektimit i cili mban 
shënime për vlerën doganore dhe rezultatet 
e kontrollit fizik nëse ka.

Rekomandim 3. 
Përditësimi online i listës së të 
dhënave të disponueshme
Për të rritur transparencën dhe besimin me biz-
nesin është e nevojshme që lista të jetë e përdit-
ësuar me historikun e përditësimeve të saj. Mun-
dësisht të evidentohet dhe procesi i konsultimit 
me bizneset apo burime të tjera dhe data e përd-
itësimit të listës. 

Rekomandim 4.
Publikimi i të dhënave mbi zbatimin 
e çmimeve të referencës nga DPD 
dhe rastet më të ndeshura të lidhura 
me origjinën e mallrave, natyrën e 
mallrave, etj. 
DPD të publikojë periodikisht ose si pjesë e ra-
portit vjetor të punës të dhëna mbi  zbatimin 
e vlerësimeve alternative të vlerës doganore 
sidomos çmimeve të referencës, mënyrës së 
adresimit të rasteve më tipike, etj.  

16  Udhëzim Nr. 25 “Për Procedurat e Shqyrtimit së Vlerës 
Doganore, Burimet e Informacionit dhe Afatet e Publikimit të 
Dosjes me të Dhëna të Disponueshme si dhe Zhdoganimin e 
Automjeteve dhe Pjesëve të Këmbimit të tyre”.

Rekomandim 5. 
MF dhe DPD të konsiderojnë me 
një akt/urdhër heqjen e çmimeve 
të referencës për shpenzimet e 
transportit me kontenier.

Rekomandim 6.
Interpretimi me anë të një vendimi të 
Këshillit të Ministrave për procedurat 
që duhet të ndiqen për zbatimin e 
duhur të rekomandimeve të lëna nga 
raportet e KLSh17.  
Organet e administratës publike përfshirë dhe 
administratën doganore duhet të shqyrtojnë me 
grupe pune detyrat dhe rekomandimet e lëna 
nga KLSh, duke shmangur zbatimin a priori dhe 
automatikisht të tyre, sidomos në rastin kur nga 
zbatimi i tyre arbitrar dhe me efekt prapave-
prues, cënohet siguria juridike dhe të drejta të 
ligjshme të bizneseve. Kjo do të ulte edhe kostot 
për buxhetin e shtetit, në rastin kur e drejta e biz-
neseve do të vendosej në vend nga gjykatat dhe 
shteti do të ishte i detyruar të dëmshpërblente 
bizneset për dëmin e shkaktuar. 

3. NDRYSHIMI I KLASIFIKIMIT TARIFOR
Klasifikimi i tarifor i mallrave bëhet sipas nome-
klaturës së kombinuar të mallrave në varësi të 
natyrës së mallit dhe në të shumtën e rasteve 
kodi tarifor është i përcaktuar në faturë. Nome-
klatura e mallrave është e unifikuar sipas stan-
dardeve ndërkombëtare. 

17  Kjo çështje ka qenë objekt i analizës së KI edhe në kuadër 
të Temës: “Për Përmirësimin e Mekanizmave të Zgjidhjes Së 
Mosmarrëveshjeve Midis Biznesit dhe Administratës Publike” 
në Mars 2016 si dhe pjesë e matricës së rekomandimeve në 
kuadër të kësaj teme. Duke konsideruar se kjo problematikë 
shfaqet në mënyrë ciklike në raportet e institucioneve midis tyre 
dhe në raportet e vetë këtyre të fundit me bizneset, Sekretariati 
vlerëson se kjo çështje duhet të marrë një vëmendje më të 
madhe për zgjidhje.

Gjetje 7.  
Ndryshim jo i argumentuar i klasifikimit 
tarifor të mallrave
Një ndryshim i tillë nga administrata doganore ka 
impakt financiar për biznesin jo vetëm se mund 
të kalohet në tarifë doganore apo çmim reference, 
por edhe sepse shoqërohet me masë administra-
tive për klasifikimin e gabuar të mallit. Bizneset 
shprehen të shqetësuara për funksionimin e lab-
oratorit të doganës dhe mangësitë në komunikim 
ndaj tyre nga degët doganore të rezultateve të 
analizave për klasifikim tarifor (p.sh. rasti i im-
portuesve të lëndëve të para për përpunim aktiv 
në industrinë e këpucëve). Nga ana tjetër vetë ad-
ministrata doganore pretendon se janë bizneset 
apo agjencitë e tyre doganore të cilat tregohen të 
pakujdesshme në klasifikimin tarifor të mallrave 
duke mos patur njohuritë dhe ekspertizën e duhur. 
Ndërkohë një problematikë tjetër që duhet të 
merret në konsideratë është në disa raste dhe 
mosdetajimi i informacionit të domosdoshëm 
për vlerësimin doganor nga ana e agjencive 
doganore, të cilat jo pak herë japin një informa-
cion të cunguar mbi detajet e produkteve duke 
kushtëzuar në këtë mënyrë ndërmarrjen e anali-
zave nga ana e administratës doganore.

 Gjetje 8. 
Përdorimi i kufizuar i Informacionit 
Tarifor të Detyrueshëm - Mungesa e 
ndërgjegjësimit nga biznesi
Konstatohet se vetë bizneset nuk ushtrojnë 
mundësinë e parashikuar në legjislacionin do-
ganor për të kërkuar vendim mbi klasifikimin 
tarifor të detyrueshëm nga DPD. Vendimet për 
informacionin tarifor të detyrueshëm të lëshua-
ra nga DPD janë të vlefshme për një periudhë 
6-vjeçare dhe mundësojnë siguri për biznesin18. 

18  Sipas Kodit Doganor të Ri ky afat do të jetë 3 vjet. 

Në faqen e DPD jepen baza ligjore, formati i ap-
likimit dhe autorizimit si dhe vlefshmëria e tij. 
Aktualisht rezultojnë të publikuara vetëm dy 
vendime për klasifikim tarifor të detyrueshëm. 

Rekomandim 7.
Degët doganore t’i kthejnë biznesit 
përgjigje me shkrim mbi konkluzionet 
e laboratorit të doganës kur merret 
mostër për analizë duke argumentuar 
arsyet e ndryshimit të klasifikimit 
tarifor të mallit. 

Rekomandim 8.
Të promovohet në faqen e internetit 
të DPD mundësia për aplikim nga 
bizneset për Informacionin Tarifor të 
Detyrueshëm si dhe të publikohen 
të gjitha vendimet e marra mbi këto 
kërkesa. Njëkohësisht të rritet 
bashkëpunimi me shoqatat e biznesit 
dhe roli i tyre për të nxitur përdorimin 
e këtij mekanizmi. 

4. EFIÇENCA E KONTROLLEVE FIZIKE 
Sistemi i menaxhimit të riskut përcakton në 
bazë të treguesve/indikatorëve të riskut (kompa-
nia, klasifikimit tarifor, origjina, procedura, etj.) 
kanalin në të cilin do të përzgjidhet deklarata 
doganore dhe natyrën e kontrollit dokumentar, 
fizik dhe/ose skaner. Kontrolli fizik kryhet duke 
u nisur nga përzgjedhja e deklaratës në sistem 
në kanalin e kuq dhe nënkupton kontrollin në 
tërësi të ngarkesës në praninë e një oficeri do-
ganor dhe në raste të veçanta në këtë kontroll 
mund të jenë të pranishëm perfaqësues nga 
anti-kontrabanda. Ndërkohë që një ndryshim 
rrënjësor në konceptin e menaxhimit të riskut 
dhe ndërtimit të marrëdhënieve të partneritetit 
administratë-biznes ka ndodhur me zbatimin 

e kanalit jeshil (pa kontroll fizik dhe dokumen-
tar). Sipas DPD, me zbatimin e sistemit të riskut, 
numri i kontrolleve fizike ka rënie duke arritur në 
nivelin 7,6% të deklaratave doganore, për 3 mujo-
rin e parë të 2017, krahasuar me 13,9% të po të një-
jtës periudhë të vitit 2016. Megjithatë, ky raport 
mbetet relativisht i lartë krahasuar me praktikat 
evropiane të kontrolleve mbi bazë të analizës së 
riskut që variojnë në nivelet nga 3% deri në 5%. 
Sidoqoftë, ky raport duhet gjykuar duke patur në 
konsideratë aspektet e ndryshme të sigurisë dhe 
mbrojtjes së kufijve nga njëra anë dhe lehtësimit 
të tregtisë nga ana tjetër në kontekstin shqiptar. 

Gjetje 9.
Kontrollet fizike mbeten të shpeshta 
dhe të përsëritura për bizneset 
Bizneset shprehen se edhe me vendosjen e 
skanimit sërish kalojnë në kontrolle të shpeshta  
fizike. Ka artikuj dhe kompani që dalin në mënyrë 
të përsëritur në kanal të kuq edhe pse kompanitë 
kanë një historik pozitiv të marrëdhënieve me 
doganën dhe importojnë në vazhdimësi të njëjtin 
artikull. Përditësimi i indikatorëve të riskut sipas 
natyrës së produkteve dhe historikut të kompa-
nisë është ngritur për diskutim nga bizneset gjatë 
procesit të konsultimit të Sekretariatit. Në disa 
raste kontrollet fizike të përcaktuara automa-
tikisht nga sistemi ASYCUDA mbivendosen edhe 
me kontrollet e strukturave të tjera të DPD si an-
ti-kontrabanda të cilat përzgjedhin ngarkesa për 
kontroll fizik në mënyrë manuale dhe që kryhen 
menjëherë pasi malli ka dalë nga pika doganore. 
Sipas DPD, numri i kontrolleve të dyfishta është 
shumë i vogël, ndërsa përditësimi i indikatorëve të 
riskut është proces dinamik dhe i vazhdueshëm. 
Pranohet se për efikasitetin e sistemit të riskut 
është shumë i rëndësishëm edhe furnizimi me 
informacion dhe të dhëna nga degët doganore të 
cilat përballen çdo ditë me operatorët ekonomikë. 

 Gjetje 10. 
Kostot e larta për biznesin gjatë 
kontrolleve fizike dhe mungesa e 
ambienteve të përshtatshme për 
kontroll fizik
Kompanitë kur kalojnë për kontroll të detajuar 
fizik mbartin kostot përkatëse të ngarkim/sh-
karkimit të mallit19. Bizneset shprehen se am-
bientet ku bëhet kontrolli fizik janë të papër-
shtatshme në pjesën më të madhe të degëve 
doganore duke rritur rrezikun e dëmtimit të 
mallrave, qoftë për shkak të kushteve atmos-
ferike edhe për shkak të natyrës së mallrave 
të importuar (si p.sh. artikuj ushqimorë). Sipas 
DPD është e preferueshme që kontrollet fizike 
të bëhen në ambientet e degëve doganore, pasi 
kështu parashikohet në legjislacionin doganor 
dhe gjithashtu, mundësohet një monitorim më i 
mirë i kontrolleve, kryesisht në degët doganore 
të cilat janë të pajisura me sistemin 24h të mon-
itorimit me kamera - CCTV. Procedurat e kon-
trollit në ambientet e operatorëve ekonomikë, 
autorizohen kryesisht për mallra që prishen 
apo që kanë nevojë për kushte specifike kon-
trolli (p.sh. temperaturë të kontrolluar). 

 Rekomandim 9. 
 Publikimi i të dhënave mbi llojet e 
kontrolleve (pa përfshirë të dhënat mbi 
indikatorët e riskut apo gjetjet nga 
kontrollet të cilat janë për përdorim 
të brendshëm të DPD) si pjesë e 
raportit vjetor të performancës të 
administratës doganore për të rritur 
transparencën dhe llogaridhënien ndaj 
taksapaguesve. 

19  Sipas legjislacionit doganor kostot e ngarkimit dhe 
shkarkimit të mallit gjatë procedurave të kontrollit fizik 
përballohen nga operatori ekonomik.

Rekomandim 10.
Të shikohet mundësia e reduktimit të 
kontrolleve fizike nëpërmjet përditësimit 
të vazhdueshëm të indikatorëve të riskut, 
investimit në sisteme të inteligjencës 
& teknologjisë së informacionit dhe 
koordinimit të kontrolleve me Drejtorinë 
e Përgjithshme të Tatimeve (zbatimi i 
kanalit blu)20. 
Investimi i vazhdueshëm në teknologjinë e in-
formacionit për të mundësuar përditësimin e 
indikatorëve dhe shkëmbimin e informacionit 
midis agjencive ligjzbatuese do të rrisë efiçencën 
e sistemit të menaxhimit të riskut. Këto masa do 
të adresojnë edhe kërkesat e Kodit Doganor të ri 
lidhur me analizën paraprake të riskut mbi bazën e 
depozitimit paraprak të informacionit nga oper-
atorët ekonomikë21. Funksionimi i kanalit blu do 
të krijonte lehtësi në efikasitetin e kontrolleve për 
qëllime fiskale dhe ndjekjen e plotë të zinxhirit të 
aktivitetit tregtar dhe prodhues. Doganat duhet t’i 
përgjigjen kontrolleve me teknologjinë e duhur, 
p.sh. peshoret e doganës duhet të jenë gjithmonë 
të kolauduara, kamerat e doganës në gjendje pune, 
etj., në mënyrë që gjithçka të jetë e monitoruar dhe 
e verifikueshme në rast nevoje apo ankimimi.

Rekomandim 11.
Të ndërtohen ambiente të përshtatshme 
për kontroll fizik pranë degëve doganore. 
Në pamundësi për realizimin e këtij 
rekomandimi në afat të shkurtër, të rritet 
numri i kontrolleve fizike që kryhen në 
ambjentet e operatorëve ekonomikë ku 
gjatë  gjatë shkarkimit të mallit të ketë 
dhe përfaqësues të autoritetit doganor.
Arritja e objektivave të mësipërm kërkon 
mbështetjen nga qeveria me buxhet dhe burime 
njerëzore në dispozicion të DPD.

20  Kontroll pas zhdoganimit të mallrave.
21  Neni 120 i Kodit Doganor të ri.

5. GJETJE DHE REKOMANDIME TË 
TJERA

a. Komunikimi online i administratës 
doganore me bizneset/autorizimet  

Gjetje 11.
Bizneset shprehen se harxhojnë kohë të 
paarsyeshme në procedurat për marrjen 
e autorizimeve të ndryshme si në rastin 
e makineri dhe pajisjeve, RPA, etj.
Dokumentacioni i nevojshëm për autorizime 
apo kërkesa të ndryshme duhet të paraqitet 
në formë shkresore, të protokolluar dhe sipas 
rastit mund të kërkojë deri në dy javë kohë 
për t’u procesuar.  Për të marrë një regjim të 
përkohshëm duhen rreth 6 ditë pune. Gjitha-
shtu, për të aplikuar duhet dokumentacioni i 
autoritetit doganor të vendit eksportues dhe 
vërtetimi nga dega doganore se operatori nuk 
ka detyrime. Vetëdeklarimi, që është pjesë e 
dokumentacionit të kërkuar për procedurën 
e përjashtimit nga TVSH-ja për import maki-
nerish për qëllime investimi, kërkohet i noteri-
zuar, gjë që duket e tepërt dhe burokratike.

Rekomandim 12.
Aplikimet për autorizime të bëhen online
1. Aplikimet për autorizime apo vërtetime 

mund të depozitiohen në rrugë elektronike 
dhe të mundësohet njohja e dokumentave të 
skanuara. 

2. Bizneseve të mos iu kërkohen vërtetim mbi 
situatën financiare në doganë, kur admin-
istrata doganore mund ta verifikojë vetë në 
sistem statusin e operatorit ekonomik.

b. Orari i doganave për eksportuesit

Gjetje 12.
Bizneset eksportuese, kryesisht RPA, 
kanë ngritur shqetësim mbi orarin e 
kufizuar të doganave, veçanërisht 
për Doganën e Tiranës në pranimin e 
deklaratave doganore për eksport, që 
pretendohet se pranohen deri në orën 
12.00.
Për vetë natyrën e punës së këtyre bizneseve 
që janë të lidhura me orarin e transportit de-
tar kërkohet një shtyrje e pranimit të deklara-
tave mbas orës 15.00. DPD ka të publikuar në 
faqen e internetit orarin e punës për çdo pikë 
doganore dhe sipas natyrës së punës. Në pikat 
doganore kufitare ka një zgjatje të konsiderue-
shme të orarit të punës deri në orët e vona. 

Rekomandim 13. 
Ka nevojë për një qartësi më të madhe 
për biznesin ndërmjet orareve të 
publikuara dhe atyre faktike në pika 
doganore. DPD të monitorojë zbatimin 
faktik të orareve të publikuara në 
faqen e internetit. 

c. Bashkëpunimi dhe koordinimi ndër-
institucional (si p.sh. AKU, dogana, 
tatime, etj.) 

Gjetje 13.
Ka reagime nga bizneset për 
mungesën e një komunikimi të shpejtë 
ndërmjet institucioneve publike si 
p.sh. administratë doganore dhe 
administratë tatimore, në rastin e 
vërtetimeve të caktuara, si p.sh. për 
detyrime fiskale. 
Konkretisht për importimin e zogjve 24 orësh 
për qëllime të pajisjes me autorizimin e përjas-
htimit nga TVSH-ja në doganë, operatorëve eko-

nomikë iu kërkohen një sërë dokumentash, të 
cilat normalisht duhet të aksesohen online midis 
institucioneve. Kështu një subjekt që kryen këtë 
procedurë duhet të pajiset fillimisht me vërtetim 
nga Drejtoria Rajonale e Bujqësisë sipas të cilit 
subjekti ushtron aktivitet në fushën e agro-biz-
nesit dhe nga Drejtoria Rajonale Tatimore që 
nuk ka detyrime. Kjo e fundit që të lëshojë vërt-
etimin, kërkon vërtetim nga Drejtoria Rajonale 
e Shërbimeve të Transportit Rrugor sipas të cilit 
subjekti nuk është debitor kundrejt këtij institu-
cioni. Gjithashtu pretendohet për koordinim të 
mangët doganë - AKU në oraret në pikat doga-
nore kufitare. Bashkëpunimi ndër-instucional 
është shumë i rëndësishëm dhe në kuadër të fi-
nalizimit të projektit “Sportel Unik”. 

Rekomandim 14.
Të rritet shkëmbimi online i 
informacionit ose aksesit për një 
numër të caktuar të dhënash, si 
p.sh. rasti i detyrimeve fiskale për 
të reduktuar barrën për biznesin dhe 
rritur shpejtësinë e procesimit të 
shkëmbimeve tregtare. 
Të shikohet mundësia e kontrolleve dhe veri-
fikimeve të përbashkëta dhe në nivel lokal të 
doganave me tatime siç mund të jetë rasti i im-
portit të makinerive dhe pajisjeve. 

d. Institucionalizimi i informimit dhe 
konsultimit me bizneset 

 Gjetje 14. 
Ka nevojë për një qasje më të mirë të 
DPD në konsultimin dhe informimin 
e biznesit. Faqja e internetit duhet 
të jetë më qartë e strukturuar 
për përdoruesit për të bërë më të 
aksesueshëm informacionin. 

Rekomandim 15. 
Të bëhet rikonfigurimi i faqes së 
internetit, mundësisht të testohet me 
bizneset për ta bërë më informative 
dhe të përdorshme nga bizneset. 
Të pasurohet me informacion dhe udhëzime 
sqaruese në shqip dhe anglisht. Të shikohet 
mundësia e registrimit të bizneseve në faqe 
për të marrë njoftimet në kohë reale. Sugje-
rohet që informacioni të jetë më i përditësuar 
dhe plotësuar me sqarime dhe udhëzime për 
bizneset si dhe mundësisht dhe në gjuhën an-
gleze.

 Rekomandim 16.
Të konsiderohet publikimi i një 
plani konsultimi me përfaqësuesit 
e komunitetit të biznesit ndoshta 
dhe sektorial. Konsultimi me grupet 
e interesit i dispozitave zbatuese 
të kodit të ri doganor qe janë në 
proces hartimi nga DPD dhe Ministria 
e Financave është i domosdoshëm. 
Numri i bizneseve të konsultuara duhet 
të jetë indikator i performancës për 
DPD dhe pjesë e raportimit vjetor . 
Sekretariati mund të shërbejë si një meka-
nizëm për të ofruar mundësi konsultimi me 
grupe të caktuara interesi. 

Rekomandim 17. 
Mbështetje financiare për DPD për 
ngritjen e një strukture të dedikuar 
për të ofruar asistencë dhe komunikim 
të vazhdueshem me operatorët 
ekonomikë dhe shoqatat e biznesit. 

PËRMBAJTJA
Q ë nga krijimi në prill 2015, Këshilli i 

Investimeve (KI) ka trajtuar një sërë 
problematikash të klimës së biznesit 
për të cilat janë lënë dhe rekoman-

dime konkrete për Qeverinë. Një pjesë e këtyre 
problematikave janë evidentuar si nga kon-
sultimet direkte, ashtu edhe nëpërmjet anketi-
meve online qe ka kryer Sekretariati i Këshillit 
të Investimeve. Një nga sugjerimet e anëtarëve 
të KI-së ka qenë monitorimi i çështjeve të trajtu-
ara më parë për të evidentuar ndryshimet dhe 
kahun e tyre në perceptimet dhe eksperiencat e 
biznesit. Në këtë kontekst, objekt i këtij vrojtimi 
mbi disa aspekte të klimës së investimeve, ka 
qenë evidentimi i ecurisë së shqetësimeve krye-
sore të biznesit mbi: i) Inspektimin Tatimor dhe 
Marrëdhëniet me Administratën Tatimore; ii) 
Rimbursimin e TVSH-së; dhe iii) Informalitetin. 
Të tre tematikat janë trajtuar gjatë 2015 – 2016 
në mbledhje të veçanta të KI duke ofruar dhe 
rekomandime konkrete për institucionet për-
katëse. 
Një seksion i veçantë, në formën e një pyetje të 
hapur, është lënë në vrojtim për bizneset për t’u 
shprehur mbi problematika në tërësi të klimës 
së investimeve që ndeshin gjatë aktivitetit të 
tyre apo dhe në sektorin ku operojnë. Gjithashtu, 
synimi i Sekretariatit ka qenë që në disa nga 
gjetjet kryesore të mundësojë krahasim me 

rezultatet e sjella në vrojtimet e 2015-2016, për 
këto tematika konkrete.
Ky vrojtim nuk tenton të jetë gjithëpërfshirës dhe 
përgjithësues në gjetjet e veta për komunitetin 
e biznesit, por të sjellë në mënyrë të strukturar 
perceptimet dhe eksperiencat e tashmë 146 
bizneseve që janë përgjigjur në mënyrë rastësore 
dhe anonime në vrojtim. 
Gjatë gjithë procesit të hartimit dhe kryerjes 
së vrojtimit, Sekretariati është konsultuar 
me ekspertë të Drejtorisë së Përgjithshme të 
Tatimeve (DPT), Ministrisë së Financave dhe 
Ekonomisë (MFE), si edhe me përfaqësues 
të Universitetit Epoka. Rezultatet sasiore të 
pyetësorit janë testuar për besueshmërinë e 
tyre me metoda statistikore nga ekspertë të 
Universitetit Epoka.
Gjetjet e këtij vrojtimi të përshkruara në seksionin 
4 do shërbejnë për të orientuar diskutimet dhe 
ofruar sugjerime konkrete në vijim për KI mbi 
problematikat që mbeten ende të ndjeshme për 
bizneset. Disa nga mesazhet kryesore që kanë 
dalë nga vrojtimi janë përmbledhur më poshtë: 

 » Rritje e lehtë e numrit të kontrolleve, krye-
sisht tek bizneset mbi 8 milion ALL xhiro 
vjetore, e evidentuar më tepër nga rapor-
timet në formën e vizitave fiskale dhe vizita në 
terren se sa kontrolle të plota dhe veçanërisht 
në sektorët e tregtisë dhe shërbimeve.  

 » Përmirësim i perceptimit mbi profesionalizmin 
e inspektorit tatimor, veçanërisht në drejtim 
të komunikimit, sjelljes dhe etikës ndaj biz-
nesit. Megjithatë ende biznesi percepton se 
ka nevojë për investime dhe ngritje kapac-
itetesh profesionale të inspektorëve në ad-
ministratën tatimore për t’iu përgjigjur sa më 
mirë kërkesave të tij. 

 » Rritje të dukshme të vlerësimit në tërësi të 
cilësisë së raportit të kontrollit, megjithatë ka 
akoma probleme të raportuara sidomos në 
lidhje me përmbajtjen e raportit dhe gjetjet/
përfundimet e tij. 

 » Përmirësim i respektimit të afateve të rim-
bursimit në 2017 sidomos për eksportuesit 
mbi 70%, ku është rritur ndjeshëm numri 
i raportimeve për rimbursime brenda 60 
ditëve dhe rimbursimi automatik, por ako-
ma raportohen raste që rimbursohen përtej 
90 ditëve.

 » Evidentohet një përmirësim i dukshëm në 
drejtim të transparencës dhe komunikim-
it me biznesin nëpërmjet aksesit në kohë 
reale në shërbimet e-tax dhe informacionit 
të ofruar nga administrata tatimore, ashtu si 
dhe të dijenisë mbi zbatimin e përzgjedhjes 

me sistem risku për kontroll. Është shumë i 
rëndësishëm vazhdimi i procesit të dixhital-
izimit të shërbimeve ndaj tatimpaguesve.  

 » Mbetet sfidë edukimi në vazhdimësi i tatim-
paguesve për dinamikën e legjislacionit 
fiskal, por dhe rritja e profesionalizimit të 
administratës tatimore në përgjigjet me 
“specifikë” për sqarim të tatimpaguesve.  

 » Ka një perceptim në rënie nga bizneset mbi 
masën e “fenomenit informalitet” në krahasim 
me vitin 2015, ndërkohë që pragu i tatim fiti-
mit/TVSH, marrëdhënia me administratën 
dhe zbatueshmëria e ligjit mbeten faktorët 
kryesorë të raportuar që mund të nxisin in-
formalitetin. 

 » Reduktimi i burokracive administrative, rrit-
ja e profesionalizimit të administratës, por 
dhe incentiva për bizneset e ndershme dhe 
që investojnë janë disa nga kërkesat krye-
sore të biznesit për të nxitur formalizimin e 
shpejtë të ekonomisë. 

Në seksionin e fundit të Notës Teknike paraqiten 
rekomandimet e KI të dhëna në mbledhjet 
përkatëse mbi çështjet që prek vrojtimi, të cilat 
ngelen akoma aktuale për t’u marrë përsipër dhe 
zbatuar nga Qeveria Shqiptare.

w w w . i n v e s t m e n t . c o m . a l

Sektori privat në Shqipëri ka një kon-
tribut shumë thelbësor në ekonominë 
shqiptare si në PBB dhe në punësim 
(rreth 85% të punësuarve), referuar të 

dhënave të INSTAT. Sipërmarrja shqiptare është 
e organizuar në shumicën absolute të saj (95%1) 
në formën e bizneseve të vogla dhe të mesme me 
1- 9 të punësuar. Gjatë periudhës së tranzicionit, 
biznesi shqiptar ka vuajtur një ngërç në mar-
rëdhëniet dhe komunikimin me administratën 
në tërësi dhe në veçanti me atë tatimore dhe 
doganore, për arsye që lidhen si me kapacitetet 
e administratës publike, qartësinë dhe stabilite-
tin e legjislacionit, mangësitë në informim ashtu 
dhe me pjekurinë e biznesit vendas për t’iu për-
shtatur detyrimeve ligjore.
Sekretariati i KI që prej prill 2015 ka ndjekur 
në mënyrë të veçantë problematika që lidhen 
me Kontrollin Tatimor, Informalitetin, Ankimin 
Administrativ, Rimbursimin e TVSH-së, Procedurat 
Doganore, etj., të cilat janë trajtuar dhe në 
mbledhje të veçanta të KI. Për qëllime të analizës 
për tematikat e trajtuara, Sekretariati përveç 
konsultimit direkt me biznese dhe shoqata, ka 
zhvilluar disa vrojtime online, ndër të tjera për: 

1  INSTAT, Anketa e Ndërmarrjeve, 2016

1. Kontrollin Tatimor – Vrojtimi i kryer gjatë 
gusht – shtator 2015 dhe plotësuar në 
mënyrë rastësore online nga 110 biznese, ku 
78% biznese me xhiro vjetore mbi 8 million 
ALL, sektorë përfaqësues: shërbime, (56%), 
industri, (19%) dhe tregti (17%). 

2. Informalitetin – Vrojtimi i kryer gjatë tetor – 
nëntor 2015, plotësuar online në mënyrë ras-
tësore nga 89 biznese, ku 57% janë biznese 
me xhiro vjetore mbi 8 milion ALL dhe nga 
tregtia (35%), industri (24%) dhe shërbime 
(23%).

3. Rimbursimin e TVSH-së – Vrojtim i kryer gjatë 
shtator – tetor 2016, plotësuar nga 77 biznese 
në mënyrë rastësore online, 85% biznese me 
xhiro vjetore mbi 8 milion ALL, kryesisht nga 
industria përpunuese (31%), tregti (25%), en-
ergji e gaz (10%), shërbime (24%). 

Disa nga gjetjet kryesore të këtyre vrojtimeve 
mbi problematikat kryesore (2015-2016) të 
evidentuara kanë qenë: 

 » Numri i lartë i kontrolleve për biznesin e madh 
dhe koha e zgjatur e kontrolleve nga 1 – 4 
javë duke krijuar kosto në kohë dhe burime 
njerëzore sidomos për këtë kategori biznesi. 

 » Vlerësim i ulët për kapacitetet e inspektorit ta-
timor, qartësinë e raportit të kontrollit dhe 

informacionit të ofruar nga administrata ta-
timore ndaj biznesit.

 » Shumica e të anketuarve konfirmonin 
konkurrencën e pandershme si rezultat i in-
formalitetit dhe faktin se shfaqej kryesisht në 
formën e shmangies së taksave, korrupsionit 
dhe kontrabandës, mosregjistrimit të bizne-
sit apo punës në të zezë. 

 » Bizneset janë shprehur të ndërgjegjshme për 
kostot që mbart të qënit informal dhe kërko-
jnë një politikë më tepër incentivuese për 
formalizim sesa ndëshkuese. Sipas biznesit, 
shkaqet kryesore që nxisin informalitetin në 
ekonomi, lidhen me korrupsionin apo ndik-
imi politik në biznese, kapacitetet e adminis-
tratës tatimore dhe doganore apo fragmen-
tizimi i sistemit tatimor. 

 » Respektimi i afatit brenda 30 ditëve, në 
kuadrin e rimbursimit të TVSH-së, sidomos 
për eksportuesit mbi 70%, ka qenë shumë 
i ulët në numër dhe rimbursimi ishte marrë 
në shumicën e rasteve, pas kontrollit nga ad-
ministrata tatimore.

 » Bizneset eksportuese e vlerësonin si të 
rëndësishëm procesin e rimbursimit në ven-
dimin e tyre për të investuar. 

Në lidhje me tre temat e mësipërme, Këshilli 
i Investimeve ka dhënë në total 38 rekoman-
dime. Në dy vitet e fundit ka patur një qëndrim 
proaktiv nga ana e Ministrisë së Financave për 
të transpozuar në masa konkrete, me qëllim le-
htësimin e procedurave tatimore, disa nga reko-
mandimet e biznesit të ngritura edhe nëpërmjet 
KI. Në Shtojcën 4, jepet në mënyrë të detajuar një 
përmbledhje e rekomandimeve të KI në lidhje 
me çështjet e mësipërme dhe statusi i tyre ak-
tual.  Këto masa konkrete u përfshinë në ndry-
shimet ligjore në fund të vitit 2016 në Ligjin nr. 
9920 datë 19.05.2008 “Për Procedurat Tatimore 

në Republikën e Shqipërisë” (të ndryshuar). Nga 37 
masa lehtësuese të përfshira në ligj, 12 prej tyre 
lidheshin drejtpërdrejtë edhe me rekomandimet 
e miratuara në KI. 
Gjithashtu në muajin tetor 2017 një paketë e re 
masash lehtësuese gjeti zbatim me Urdhërin nr. 
101/1 datë 02.20.2017 në lidhje me kërkesat për do-
kumente të shërbimeve të ofruara ndaj biznesit dhe 
qytetarëve nga Ministra e Financave dhe Ekono-
misë dhe institucioneve në varësi të saj. Kjo ishte 
në vijim edhe të kërkesave të vazhdueshme nga 
komuniteti i biznesit (përfshirë KI) për uljen e 
burokracive dhe barrës administrative dhe infor-
matizimin e proceseve dhe informacionit. 
Gjithashtu, përmirësime të rëndësishme kanë 
pësuar edhe procedurat dhe afatet e lidhura me 
rimbursimin e TVSH-së në përgjithësi, veçanër-
isht ato që iu përkasin eksportuesve. Kështu, 
VKM nr. 460 datë 22.06.2016 ka sanksionuar af-
ate të qarta brenda të cilave administrata duhet 
të përmbushë detyrimin e saj ndaj bizneseve për 
rimbursimin e TVSH-së. Brenda 30 ditëve nga 
dita e kërkesës për tatimpaguesit eksportues, 
dhe brenda 60 ditëve për të gjithë tatimpaguesit 
e tjerë. Gjithashtu, në këtë akt u parashikua edhe 
rimbursimi automatik (pa kontroll/analizë ri-
sku) i TVSH-së për eksportuesit të cilët kanë 
vlerën e eksporteve të kryera në periudhën/at 
tatimore për të cilën/at kërkohet rimbursim, më 
shumë se 70% e vlerës së përgjithshme të shit-
jeve. Këto ndryshime kanë çuar në një rritje të 
vlerës së rimbursimit të TVSH-së sipas Minis-
trisë së Financave2 dhe të dhënave më të fundit 
të DPT. Sipas DPT për periudhën janar – tetor 
2017 janë rimbursuar/kompensuar 554 nga 703 

2  Raporti i mes-vitit mbi zbatimin e buxhetit 2017 - vlerësimi 
i situatës makroekonomike, fiskale dhe buxhetore për 5-mujorin 
2017, dhe pritshmëritë për 12-mujorin 2017, Ministria e 
Financave, Qershor 2017

kërkesa me vlerë 14,7 miliardë ALL dhe 161 kërk-
esa rimbursuar pa kontroll. Në raportin vjetor të 
DPT për 2016, raportohen 579 kërkesa të rimbur-
suara/kompensuara me vlerë 10,4 miliardë ALL 
dhe rimbursuar pa kontrolluar 97 kërkesa ose 
15% të atyre të miratuara. Në totalin e shumës së 
rimbursuar/kompensuar gjatë vitit 2016, 68,2% 
e zë kategoria e eksportuesve dhe fasonistëve, 
10,43% kërkesat për shkak të investimit. 
Referuar të dhënave të publikuara tashmë nga 
DPT, përzgjedhja e kontrolleve bëhet sipas siste-
mit të riskut. Ka patur bashkëpunim të veçantë 
me Drejtorinë e Përgjithshme të Doganave në 
drejtim të analizave të indikatorëve të riskut, 
në funksioninim e kanalit jeshil ashtu dhe për 
përzgjedhjen e kontrolleve në rastet e regjimit të 
përpunimit aktiv. 
Gjithashtu DPT ka analizuar performancën fi-
skale të sektorëve të ndryshëm të ekonomisë 
dhe ka nxjerrë sektorët më me risk për evazion, 
ku ndër prioritarët janë tregtia me pakicë, tre-
gtia me shumicë, hotele dhe restorante, profe-
sionet e lira, agrikultura dhe ndërtimet publike. 
Shërbimi i tatimpaguesit ka njohur zgjerim dhe 
ndërveprim dhe me institucione të tjera si QKB 
për informim mbi detyrimet fiskale të bizneseve 

të reja. Sipas raportit vjetor 2016 të DPT, përveç 
shërbimeve standarde që kanë regjistruar një 
rritje në numër përsa i përket shkëmbimeve me 
tatimpaguesin, gjatë këtij viti është përmirësuar 
ky sistem nëpërmjet shërbimeve në kohë reale 
në rrugë elektronike, telefonike apo takime të 
drejtpërdrejta. 
Me riorganizimin ligjor dhe institucional që pës-
uan falë ndryshimeve ligjore në fund të 2016, 
Drejtoria e Apelimit Tatimor dhe Avokati i Ta-
timpaguesve konsiderohen se duhet te japin më 
shumë garanci për mbrojtjen e të drejtave të si-
përmarrjes në fushën e procedurave tatimore.
Programi i ri qeverisës ka marrë përsipër që 
nëpërmjet reformimit të institucioneve publike, 
të bëhet dhe një reduktim masiv i procedurave 
dhe dokumentave shtetërore për bizneset dhe 
qytetarët. Kjo reformë do të reduktojë më tej 
barrën administrative të bizneseve dhe do të 
rrisë efektivitetin e shkëmbimeve elektronike 
të informacionit nëpërmjet institucioneve pu-
blike. Sfidë mbeten kapacitetet administrative 
te institucioneve publike për t’iu përgjigjur rea-
lisht lehtësimeve proceduriale të propozuara në 
raport me komunitetin e biznesit dhe më tej me 
qytetarin. 

K y vrojtim i Sekretariatit u krye online, 
ku pyetësori u vendos në faqen e in-
ternetit të KI. Plotësimi i pyetësorit u 
bë në mënyrë rastësore nga bizneset, 

të cilat janë anonime në vrojtim. Nëpërmjet reg-
jistrimit të IP-ve të përgjigjeve u bë e mundur el-
eminimi i përgjigjeve të përsëritura. Nëpërmjet 
këtij vrojtimi është synuar të gjenerohen më tepër 
rezultate cilësore. Sekretariati nuk merr përsipër 
që gjetjet e vrojtimit të jenë përgjithësuese të pop-
ullatës së bizneseve në Shqipëri. Janë 146 kompa-
ni që janë përgjigjur elektronikisht vrojtimit, një 
rritje e konsiderueshme në krahasim me numrin 
e plotësimeve në vrojtimet e mëparshme online 
të Sekretariatit (2015 - 2016) Kjo rritje nënkupton 
një ndërgjegjësim të biznesit për të reaguar ndaj 
problematikave, por dhe një përdorim më i madh 
i komunikimeve elektronike. Bazuar në vrojtimet 
e kryera më parë, u synua të ndiqen të njëjtat 
hapa të përshkruara si më poshtë: 

A. Faza Përgatitore 
 » Rishikimi i pyetësorëve të përdorur në tre 

vrojtimet e mëparshme duke u fokusuar në 
pyetjet që i përgjigjen çështjeve që do të riv-
lerësohen në këtë vrojtim. 

 » Pyetësori është gjysëm i strukturuar me 
pyetje të mbyllura dhe të hapura me qëllim 
marrjen e sa më shumë të dhënave cilësore.

 » Pyetësori u konsultua me Drejtorinë e Përg-
jithshme të Tatimeve dhe u testua me disa 
biznese. 

B. Lançimi i Vrojtimit
 » Pyetësori qëndroi i publikuar online në faqen 

e internetit të KI gjatë 15 korrik – 15 shtator 
2017. 

 » Vrojtimi u publikua si lajm në faqen e KI dhe 
u shpërnda me email në adresat e regjistru-
ara në faqe. Gjithashtu, njoftimi u publikua 
në rrjetet sociale si Facebook dhe Twitter. 

METODOLOGJIA 
E VROJTIMIT

 » Lista e Sekretariatit e kontakteve të biznesit 
e krijuar gjatë punës në bashkëpunim dhe 
me QKB, DPT, DPD, dhe shoqatat e biznesit, 
u përditësua me të dhëna nga Universiteti 
Epoka. Nëpërmjet bashkëpunimit me këtë 
të fundit u angazhuan një grup studentësh 
në kontaktimin e më shumë se 1.000 bi-
zneseve me telefon për të nxitur plotësimin 
e pyetësorit. Gjatë kontakteve telefonike u 
mundësua dhe përditësimi i adresave elek-
tronike për bizneset. 

 » Rreth 8.000 kontakteve të listës së biznesve 
të Sekretariatit të përdorur dhe në anketat e 
mëparshme iu dërgua me e-mail linku i py-
etësorit. 

 » Rikujtesë periodike me e-mail bizneseve për 
plotësimin e pyetësori.  

C. Përpunimi i të dhënave
 » Në bashkëpunim me Universitetin Epoka 

u mundësia gjenerimi dhe përpunimi i të 
dhënave sasiore dhe cilësore. Gjithashtu 
nëpërmjet modeleve statistikore u testua 
dhe besueshmëria e rezultateve sasiore të 
gjetjeve dhe në veçanti në krahasimin e rezu-
ltateve me gjetjet e vrojtimeve te mëparshme. 

 » Përpunimi i të dhënave u bë për rezultatet e 
Vrojtimit 2017, por në çështje të caktuara u 
synua dhe krahasimi me gjetjet e anketave të 

mëparshme të Sekretariatit, sipas qëllimit të 
vrojtimit. 

D. Konsultimi i gjetjeve 
 » Rezultatet paraprake të përpunuara të vrojtimi 

u prezantuan në një takim konsultues me ek-
spertë fiskalë dhe përfaqësues të shoqatave 
të biznesit. Komentet dhe sugjerimet u kon-
sideruan në ripunimin e gjetjeve të vrojtimit. 

 » Rreth 5 takime u zhvilluan me biznese në Ti-
ranë dhe rrethe për të konsoliduar gjetjet e 
vrojtimit. 

E. Profili i bizneseve të përgjigjura në 
pyetësor

 » 146 biznese janë përgjigjur online py-
etësorit të Sekretariatit. Përgjigjet kanë qenë 
anonime dhe rastësore. 

 » Sektori i shërbimeve zë vendin më të madh 
të bizneseve përfaqësuese në anketë në 47% 
të përgjigjeve, i ndjekur nga tregtia, industria 
dhe ndërtimi. 

 » Biznesi me xhiro mbi 8 milion ALL është në 
shumicë i përfaqësuar në anketë në 78% të 
përgjigjeve, dhe biznesi me pronësi vendase 
në 74% të përgjigjeve. 

 » 32% e të përgjigjurve deklarojnë se janë bi-
znese eksportuese ku 54% e tyre janë ek-
sportues mbi 70% të shitjeve.

G jetjet e vrojtimit janë përqendruar në 
dy drejtime. Së pari, në evidentimin 
e rezultateve për 2017 për të parë se 
ku konsistojnë problematikat ak-

tuale të bizneseve, dhe së dyti, në krahasime me 
gjetjet e anketave të mëparshme në disa nga të 
dhënat sasiore të vrojtimit. Në pyetësor, një pjesë 
të konsiderueshme e zënë pyetjet e hapura për të 
marrë sa më shumë informacion përshkrues për 
analizë cilësore të gjetjeve. Ky informacion është 
përpunuar në një nivel të caktuar në të dhëna 
sasiore sipas disa çështjeve/shtyllave kryesore 
për të dhënë një paraqitje më të strukturuar të 
problematikave dhe sugjerimeve të biznesit. 
Sidoqoftë, rastet e përgjigjeve me artikulime 
konkrete të shqetësimit të biznesit janë ruajtur 
nga Sekretariati, për t’u konsideruar në vazhdim 
gjatë punës në analizat e mëtejshme të Këshillit 
të Investimeve.  Gjetjet sipas shtyllave kryesore 
të qëllimit të vrojtimit janë:

GJETJET E 
VROJTIMIT

1. MBI KONTROLLIN TATIMOR

Dinamika drejt ndryshimit 
të natyrës së kontrolleve, 
nga kontrolle të plota drejt 
inspektimeve në terren dhe 
vizitave fiskale. 

Më konkretisht, nga përgjigjet e marra rezulton një 
rritje e lehtë e numrit të kontrolleve për 2016, dhe e 
disagreguar sipas llojit të kontrollit duket se rritja 
i dedikohet inspektimeve në terren dhe vizitave 
fiskale. Ndërkohë, në ndarjen e të dhënave sipas 
sektorëve, është më e dukshme rritje e inspektime-
ve tatimore tek sektori i tregtisë dhe shërbimeve. 
Të dhënat janë të pritshme po t’i referohemi dhe 
përpjekjeve të Qeverisë kundër informalitetit dhe 
rritjes së inspektimeve në terren kryesisht sipas 
vlerësimit të sistemit të riskut, ku tregtia dhe shërb-
imet janë vlerësuar me riskun më të lartë. 

Përmirësimi i profesionalizmit të inspekto-
rit tatimor, veçanërisht në drejtim të komu-
nikimit, sjelljes dhe etikës ndaj biznesit. Në 
vrojtim, profesionalizmi i inspektorit tatimor 
është parë në disa elementë si, sjellja/etika, ko-
munikimi, kompetencat profesionale dhe mbës-
htetja logjistike. Nga përgjigjet, ka një vlerësim 
mbizotërues “profesional” në agregatin e tërë 
elementëve. Kriteri që është vlerësuar më pak 
dhe është dallues si “jo profesional” mbetet 
“mbështetja logjistike”. Sjellja/etika dhe komu-
nikimi janë ndër elementët e profesionalizimit 
të vlerësuara më pozitivisht. Në krahasimin që 
është u bërë përgjigjeve të vrojtimit në 2017 me 
përgjigjet ndaj së njëjtës pyetje në vrojtimin e 
2015 vihet re një përmirësim në vlerësimet e biz-
nesit kundrejt profesionalizmit të inspektorit ta-
timor sidomos në lidhje me etikën dhe komuniki-
min. Akoma biznesi percepton se ka nevojë për 
investime dhe ngritje kapacitetesh profesionale 
të inspektorëve në administratën tatimore për 
t’iu përgjigjur sa më mirë kërkesave të tij. 
Theksojmë se rezultatet krahasimore me 2015 
u testuan për besueshmërinë e tyre me metoda 

statistikore ku t-test tregoi një nivel significance 
të kënaqshëm në 5%. Figura 1 jep një paraqitje 
krahasuese të mesatareve të përgjigjeve të per-
ceptimit mbi inspektorin tatimor, raportin e kon-
trollit tatimor, qartësinë e shpjegimeve fiskale 
të administratës tatimore dhe kënaqësinë në 
shërbimet e-tax. Në tërësi ka një perceptim më 
pozitiv me përmirësim të të gjithë këtyre elemen-
teve të vlerësuara mbi administratën tatimore (1 
është vlerësimi shumë profesional/shumë i qartë/
shumë i kënaqur, dhe 5 është vlerësimi shumë jo 
profesional/shumë i paqartë/shumë i pakënaqur).  

Cilësia e raportit të kontrollit tatimor është një 
aspekt tjetër i përfshirë në vrojtim. Në përgjithësi 
vihet re një tendencë vlerësimi e lartë në lidhje 
me “qartësinë” e raportit në të gjithë elementët 
e konsideruar. Vlerësimi në vrojtimin e fundit 
është në përmirësim kundrejt përgjigjeve ndaj 
së njëjtës pyetje në vrojtimin e 2015. Megjithatë 
ka akoma probleme të raportuara në veçanti tek 
“përmbajtja e raportit” dhe “gjetjet/përfundimet” 
ku ka një numër më të lartë përgjigjesh në “shu-
më i paqartë” dhe “disi i qartë”.

 Figura 1.  Mesatare e vlerësimit të perceptimit të bizneseve 2015 - 2017

Burimi: Përpunim i Sekretariatit nga të dhënat e vrojtimit

 Figura 2.  Sjellja/ Etika e Inspektorit Tatimor, 2015 – 2017

të rimbursimit sidomos për eksportuesit mbi 
70%. Qëllimi i ndryshimeve ka qenë për të nxitur 
eksportet dhe lehtësuar likuiditetin në këtë 
kategori biznesesh. Në vrojtim 27 biznese (15 prej 
tyre eksportues mbi 70%) janë përgjigjur që e 
kanë marrë rimbursimin e TVSH-së të paktën një 
herë gjatë periudhës shtator 2015 – qershor 2017. 

Rimbursimi automatik ka një rritje të numrit të 
rasteve të deklaruara në vrojtim, ku 10 biznese 
deklarojnë se janë rimbursuar automatikisht (5 
raste të eksportuesve mbi 70%) kundrejt vrojtimit 
të kryer në 2016 (ku u raportuan vetëm 2 raste). 
Shikohet një konsolidim drejt respektimit të 
afateve të rimbursimit ku 9 raste raportojnë 
rimbursim brenda 30 ditëve dhe 14 raste brenda 
90 ditëve. Të dhëna nga DPT konfirmojnë një trend 
konsolidimi në rimbursimin automatik, sidoqoftë, 

 Figura 3.  Qartësia e Raportit të Kontrollit Tatimor, 2017

Burimi: Përpunim i Sekretariatit nga të dhënat e vrojtimit

2. MBI RIMBURSIMIN E TVSH-SË

Ndonëse ende ka problematika për 
respektimin e afateve, rezulton 
një trend në rritje i rasteve të 
rimbursimit në afat, veçanërisht 
brenda 30 ditëve për eksportuesit 
mbi 70%.

Ndër bizneset e përgjigjura rastësisht në vrojtim, 
rezulton se 22% (30 kompani) kanë aplikuar 
gjatë periudhës shtator 2015 – qershor 2017 për 
rimbursim TVSH-së. Teprica kreditore e krijuar 
për rimbursim është kryesisht prej aktivitetit të 
eksportit, por ka raste të raportuara (30% prej 
tyre) edhe prej investimeve të kryera. Gjatë 2016 
ka patur zhvillime të rëndësishme në procedurat 
tatimore përsa i përket lehtësimit të procesit 

 

0%

10%

20%

30%

40%

50%

60%

2015 2017

0

50

100

150

200

250

Shumë
i qartë

Disi
i qartë

I qartë I paqartë Shumë
i paqartë

Permbajtja Formati

Referencat Gjetjet/perfundimet

w w w . i n v e s t m e n t . c o m . a l

akoma ka nevojë për më tepër informacion 
veçanërisht nga eksportuesit për të konfirmuar 
respektimin e afateve. Sërisht, ndër ata që kanë 
marrë rimbursimin e TVSH-së janë deklaruar 
tejkalime afatesh edhe përtej 90 ditë edhe pse 
më pak se në anketën e 2016. Megjithatë, duhet 
thënë se në vrojtim, por dhe në takime direkte të 
Sekretariatit me bizneset ka ende reagime për 
kontrolle të kryera pas rimbursimit automatik.

Rimbursimi i TVSH-së dhe impaktit të 
mundshëm në investime është konsideruar në 
vrojtim nëpërmjet pyetjes – “A ndikon rimbursimi 
i TVSH-së në vendimin për të investuar?” – duke 
bërë një seleksionim të përgjigjeve vetëm për 
eksportuesit. Sipas rezultateve duket se tek një 
pjesë e mirë e eksportuesve (40% në vrojtim) 
vlerësojnë se procesi i rimbursimit të TVSH-së 

mund të ketë një efekt në vendimin e tyre për 
investime të mëtejshme. Megjithatë, jemi në një 
trend rënës kundrejt vrojtimit të 2016, ku 60% u 
përgjigjën pro kësaj pyetje, ndaj sugjerohet një 
analizë më e thelluar në drejtim të efektit mbi 
investimet për këtë kategori. 

Sugjerimet mbi lehtësimin e mëtejshëm të 
rimbursimit të TVSH-së kanë ardhur në vrojtim 
nga bizneset e përgjigjura, si: i) rimbursim 
automatik për eksportet dhe shkëmbim 
informacioni nga doganat kur kryhet eksporti; 
ii) kreditim automatik të tepricës kreditore të 
TVSH-së; iii) mundësia e sistemit të detyrimeve 
të tjera me gjendjen e kreditueshme të TVSH-
së, si tatim fitimi, tatim mbi qeratë, dividentë 
apo penalitete, nga sistemi dhe pastaj risku të 
përcaktojë nëse duhet kontroll apo jo. 

 Figura 4.  Afatet e rimbursimit të TVSh-së  Figura 5.  A ndikon rimbursimi i TVSh-së në 
vendimin për të investuar? 

Burimi: Përpunim i Sekretariatit nga të dhënat e vrojtimit 

3. MBI MARRËDHËNIET ME 
ADMINISTRATËN TATIMORE 

Marrëdheniet biznes - 
administratë tatimore rezultojnë 
në vitin 2017 me një përmirësim 
të nivelit të transparencës dhe 
komunikimit, në drejtim të raportit, 
aksesit në kohë dhe cilësisë së 
informacionit krahasuar me 2015.

Krijimi i kanaleve të qëndrueshme dhe të be-
sueshme të komunikimit dhe ndërveprimit me 
administratën tatimore mbetet një faktor shumë 
i rëndësishëm për bizneset. Kjo për faktin se  në 
vite ka patur një marrëdhënie të tensionuar mos-
besimi ndërmjet të dy palëve e reflektuar si në 
raportet ndërkombëtare, komentet e shoqatave 
të biznesit apo edhe në takimet e drejtëpërdrejta 
të Sekretariatit me bizneset. 

Qartësia e informacionit të ofruar nga admi-
nistrata tatimore - dy të tretat e përgjigjeve të 
bizneseve në vrojtim luhaten ndërmjet “i qartë” 
dhe “disi i qartë”. Vlerësohet se ka një përm-
irësim në reagimin dhe perceptimin e biznesit 
ndaj qartësisë së informacionit të ofruar nga 
administrata tatimore kundrejt përgjigjeve të 
marra në vrojtimin e 2015. Reformimi i shërb-
imit të tatimpaguesve, përmirësimi i faqes së 
internetit si edhe takimet informuese që janë 
ndërmarrë në vitin e fundit nga DPT mendohen 
si faktorë që mund të kenë ndikuar në përm-
irësimin e reagimit të bizneseve. Megjithatë, 
sërish bizneset ankohen se në shumë raste kur 
kërkohen sqarime konkrete për interpretime 
të caktuara, administrata tatimore vazhdon të 
bëjë vetëm citim të akteve ligjore pa orientuar 
qartë tatimpaguesin.  

Informimi ndaj përzgjedhjes me sistem ri-
sku për kontroll duket se është në nivele shu-
më të kënaqshme, ku 67% përgjigjen se janë 
të informuar. Ka një rritje të konsiderueshme 
kundrejt vrojtimit në 2015 ku dijenia apo niveli 
i informimit mbi sistemin e riskut ishte shumë 
e ulët nga bizneset e përgjigjura (39%). Është i 
kuptueshëm ky përmirësim pasi sistemi i riskut 
është vënë në zbatim në fund të 2015 nga DPT 
dhe ka vazhduar të konsolidohet gjatë dy vite-
ve në vazhdim me përditësimet e të dhënave 
dhe indikatorët e riskut. Bizneset duket se janë 
tashmë të ndërgjegjësuara se përzgjidhen për 
kontroll tatimor në bazë të treguesve të riskut të 
analizuar nga DPT. 

Përfituesit e trajnimeve të administratës 
mbeten ende në nivele të ulëta (afërsisht në 
20% të përgjigjeve), dhe kryesisht përmenden 
trajnime mbi përdorimin e platformës e-tax. 
Trajnimi i taksapaguesve, megjithë përpjekjet e 
AT, sipas bizneseve nuk është në fokus të punës 
së përditshme të DPT, por më shumë përpjekje 
janë të nevojshme sidomos për taksapaguesit 
e vegjël dhe ata që do bëhen pjesë e sistemit të 
TVSH-së. 

Kënaqësia nga shërbimet elektronike të 
ofruara nëpërmjet e-tax është në nivele 
shumë të larta. Mesatarisht 56% e bizneseve 
në vrojtim shprehen “të kënaqur” në të gjithë 
treguesit e vlerësuar si “aksesi në sistem” dhe 
“saktësia e përpunimit të të dhënave nga admi-
nistrata tatimore”. Ka një përmirësim të duk-
shëm të kënaqësisë kundrejt vlerësimit në 
2015. Rezultatet krahasimore u testuan për 
besueshmërinë e tyre me metoda statistikore 
ku t-test tregoi një nivel significance të kënaq-
shëm në 5%. 

4. MBI INFORMALITETIN  

Vërehet një perceptim në rënie 
“të lehtë” në lidhje me masën 
e fenomenit “informalitet” në 
krahasim me 2015, ndërkohë që 
pragu i tatim fitimit/TVSH-së, 
marrëdhënia me administratën 
dhe zbatueshmëria e ligjit, mbeten 
faktorët kryesore që influencojnë 
informalitetin.

Konkurrenca e pandershme nga aktivitetet 
informale vazhdon të mbetet shqetësim i konsi-
derueshëm i biznesit edhe në vrojtimin e 2017. Një 
pjesë e mirë e të përgjigjurve (69%) shprehen se 
ndeshen me një formë të informalitetit në fushën 
e aktivitetit të tyre. Natyra e shfaqjes së informa-
litetit në sektorin ku operojnë është e ndryshme, 
por më të përmendurat në vrojtim janë evazioni 
fiskal për shkak dhe të korrupsionit dhe kontra-
bandës, puna në të zezë, moslëshimi i kuponit 
tatimor, etj. Do të theksonim si risi të vrojtimit 
në 2017, faktin që ka një dinamikë tjetër në shfa-
qjen e informalitetit në krahasim me vrojtimin e 
2015, ku perceptimi i informalitetit në formën e 
“mosregjistrim” i biznesit ka rënë krahasuar me 
2015.  Ndërkohë, puna në të zezë vazhdon të jetë 
sërish problem dhe pothuajse në të njëjtin nivel 
perceptimi si në përgjigjet në vrojtimin e Sekre-
tariatit në 2015. Një gjetje e vrojtimit, ardhur si 
shqetësim i ri, direkt nga bizneset është informa-
liteti në sektorin e turizmit, veçanërisht për gui-
dat dhe agjencitë turistike. 

Vërehet një konsolidim i ndërgjegjësimit të 
biznesit mbi të kuptuarit e kostove dhe përfit-
imeve të informalitetit, si gjetje dhe në vrojti-
min e 2015. Përsëri një pjesë e mirë e bizneseve 

në vrojtim shprehen se ka më shumë kosto se 
përfitim të qenit informal (figura 6). Megjithatë, 
ka patur përgjigje në vrojtim që e shikojnë të qe-
nit informal përfitim në afat të shkurtër, por që 
mbart kosto për biznesin në afat të gjatë nëse do 
të zgjerohet më tej. 
Të pyetur nëse kanë strategji për t’u formali-
zuar, në shumicë bizneset janë përgjigjur që nuk 
kanë informalitet në aktivitetin e tyre. Vërehet 
një mospërputhje nga përgjigjet e vetë bizneseve, 
ndërmjet perceptimit të lartë mbi informalitetin 
në sektorin e tyre (69% e përgjigjeve) dhe ekspe-
riencës konkrete me informalitetin (74% dekla-
rojnë se nuk kanë informalitet). 
E njëjta marrëdhënie e zhdrejtë ndërmjet per-
ceptimit dhe eksperiencës individuale në lidhje 
me informalitetin është konstatuar edhe nga 
përgjigjet e marra në vrojtimin e vitit 2015 ndaj të 
njëjtave pyetjeve. 

Faktori fiskal më i rëndësishëm që mund të nxi-
së informalitetin tek bizneset ka qenë një pyetje 
me alternativa drejtuar bizneseve në vrojtim. Fa-
ktorët që krijojnë hapësira për informalitet dhe të 
vlerësuar si më të rëndësishmit nga biznesi janë: 
i) zbatimi i procedurave tatimore; ii) kapacitetet e 
administratës tatimore, iii) pragu i TVSH-së, dhe 
d) pragu i tatim fitimit. Nëse i konsiderojmë si 
shumatore dy të fundit në një faktor të vetëm, frag-
mentizimi i sistemit tatimor del si shkaku i parë më i 
rëndësishëm i sjellë nga bizneset. Duhet theksuar 
se bizneset e përgjigjura në këtë vrojtim janë në 
shumicë mbi 8 milion ALL xhiro vjetore dhe krye-
sisht nga sektori i shërbimeve dhe tregtisë. 
Në vrojtim është lënë hapësirë për përgjigje të 
hapura mbi disa çështje të lidhura me informali-
tetin me qëllim marrjen e sa më shumë reagime-
ve, komenteve dhe sugjerimeve nga bizneset mbi 
fenomenin në Shqipëri. Konkretisht, bizneset 

janë pyetur mbi shkaqet që nxisin në tërësi infor-
malitetin, incentivat për formalizim të ekonomi-
së dhe problematika të tjera që ndeshin gjatë të 
bërit biznes në vend.

Mbi shkaqet që nxisin informalitetin në sekto-
rin ku operojnë një larmishmëri përgjigjesh kanë 
ardhur nëpërmjet vrojtimit. Sekretariati ka bërë 
një grupim të tyre sipas disa shtyllave që përgjit-
hësojnë deri diku komentet e marra, që janë i) kor-
rupsioni dhe ndikimi politik i bizneseve; ii) kapa-
citetet e administratës tatimore dhe doganore; iii) 

cilësia dhe qëndrueshmëria e legjislacionit fiskal; 
iv) konkurrenca e pandershme; v) fragmentizimi 
i sistemit tatimor; vi) taksat e larta; vii) niveli i ulët 
ekonomik. Numri më i madh i takon korrupsio-
nit dhe ndikimit politik, pasuar nga kapacitetet 
e administratës tatimore dhe doganore si dhe le-
gjislacioni fiskal. Nga përgjigjet në vrojtim ka dal 
në pah dhe një faktor tjetër që nuk ka qenë artiku-
luar në vrojtimet e mëparshme të Sekretariatit që 
lidhet me kulturën e ulët fiskale të bizneseve. Në 
Shtojcën 3 janë bashkëlidhur dhe disa nga përg-
jigjet më të veçanta për pyetjet e hapura. 

 Figura 6.  A ndesheni me konkurrencën informale 
në sektorin tuaj? 

 Figura 7.  Kosto apo përfitim të qenit informal?

Burimi: Përpunim i autorëve nga të dhënat e vrojtimit 

Sugjerime konkrete mbi incentiva që mund të 
lehtësojnë formalizimin e ekonomisë - vihet re 
një ndryshim në qëndrimet e biznesit kundrejt 
incentivave të propozuara për formalizim në 
vrojtimin e 2015, ku theksohet partneriteti me 
biznesin, thjeshtimi i procedurave dhe rritja e 

cilësisë së administratës. 
Në vrojtim është lënë hapësirë për bizneset që të 
japin dhe sugjerime. Ka një varietet përgjigjesh 
që shkojnë nga më tradicionalja si ulja e taksave, 
e vazhdojnë me rishikim të politikës fiskale, 
zbatimi i duhur i procedurave tatimore, rritje 

e kapaciteteve të administratës, etj. Për t’u 
theksuar, si përgjigje shumë e përmendur nga 
bizneset është kërkesa për bashkëbisedim 
dhe partneritet me administratën tatimore 
dhe qeverinë në tërësi mundësisht platforma 
sektoriale, incentiva për bizneset që investojnë, 
kontroll i tregjeve dhe ndërgjegjësim i 
konsumatorit final. 

5. ÇËSHTJE TË TJERA MBI KLIMËN E 
INVESTIMEVE
Në interesin e vazhdueshëm të Sekretariatit ës-
htë dhe thithja e mendimeve të bizneseve dhe 
për problematika të tjera që i shqetësojnë në li-
dhje me klimën e të bërit biznes në tërësi. Këto 
shqetësime konsiderohen më tej nga Sekreta-
riati për të filluar diskutime mbi çështje të tjera 
në vazhdim për Këshillin e Investimeve. Sërish 
përgjigjet janë përpunuar në disa drejtime të evi-

dentuara edhe më parë si aspekte të veçanta të 
klimës së investimeve nga Sekretariati. Në vrojti-
min e 2017 dalin si më problematike: i) burokra-
cia administrative; ii) marrëdhëniet me admi-
nistratën; iii) qartësia e legjislacionit fiskal; dhe 
iv) zbatimi i procedurave doganore.  Ndërkohë, 
që në vrojtimin e 2016, përgjigjet e biznesit ndaj 
kësaj pyetje janë luhatur më shumë kundrejt: 
i) incentiva për investime; ii) marrëdhëniet me 
administratën; iii) qartësia e legjislacionit fiskal; 
iv) burokracitë administrative dhe iv) procedurat 
doganore. Disa nga këto çështje si incentivat për 
investime dhe procedurat doganore janë trajtuar 
edhe në mbledhjet e veçanta të KI. 
Theksojmë, se ka një konsolidim në të dy 
vrojtimet e fundit në shqetësimet e biznesit 
për adresim të burokracive administrative, 
por dhe përmirësimit të profesionializmit të 
administratës në marrëdhëniet me biznesin. 

VROJTIM “MBI DISA ASPEKTE
TË KLIMËS SË INVESTIMEVE”

286 287



N ë dritën edhe të zhvillimeve të deri-
tanishme, Sekretariati sugjeron se 
në lidhje me tematikat e trajtuara në 
vrojtim ka një sërë rekomandimesh 

të KI, të dhëna gjatë 2015 -2016, të cilat mbeten 
ende të pazbatuara apo janë zbatuar pjesërisht 
ndërkohë që problematikat mbeten ende ak-
tuale. Më konkretisht:

REKOMANDIM 1. 

Mbi Kontrollin Tatimor 
1. Përcaktime ligjore mbi sistemin e riskut dhe 

publikimi indikatorëve. Përzgjedhje për kon-
troll deri në 90% nga sistemi i riskut (2015). 

Aktualisht janë publikuar nga DPT disa nga 
kriteret më kryesore të riskut por mbetet ende i 
paqartë sesa shkon raporti i kontrolleve që përzg-
jidhen nëpërmjet këtij sistemi. Ndërkohë, mbetet 
sfidë dhe domosdoshmëri përditësimi i indika-
torëve të riskut dhe analizave sektoriale të AT 
mbi bazën e gjetjeve nga kontrollet tatimore.
2. Të rritet mbështetja e AT me kapacitete 

njerëzore, buxhetore dhe logjistike. Caktimi 
i inspektorëve sipas specifikave sektoriale. 

REKOMANDIME 
TË KI 2015-2016 

Paketa motivuese për inspektorët (2015).
Ndonëse ka rritje të burimeve financiare të 
alokuara (2015-2017) në DPT, mbetet akoma sfi-
dë për Qeverinë dhe Ministrinë e Financave dhe 
Ekonominë në kuadër të nevojave dhe kërkes-
ave për modernizim të vazhdueshëm të shërb-
imeve fiskale ndaj tatimpaguesve. Ka nevojë për 
rritje të qëndrueshme të burimeve financiare për 
të mbështetur motivimin dhe profesionalizmin e 
punonjësve të administratës tatimore dhe besue-
shmërinë e tatimpaguesve.
3. Të programohen dhe publikohen programet 

vjetore të trajnimit të inspektorëve në bash-
këpunim me shoqata biznesi, shoqëri kon-
sulence dhe auditimi, mundësisht sipas sek-
torëve dhe nënsektorëve të caktuar. 

Konstatohet një mendësi e re e administra-
tës tatimore në komunikimin me biznesin e 
reflektuar si në gjetjet e vrojtimit edhe në Stra-
tegjinë e DPT-së dhe të dhënat e fundit të pu-
blikuara nga DPT mbi komunikimin me biz-
nesin. Për një rritje të cilësisë dhe eficencës së 
komunikimit, do të  sugjerohej të jetë sa i më 
strukturuar, mundësisht në grupe të vogla tek-
nike për të adresuar problematika konkrete të 
bizneseve sipas sektorëve.

REKOMANDIM 2. 

Mbi Rimbursimin e TVSH-së
1. Të synohet respektimi i afateve në rimbur-

sim, sidomos për eksportuesit mbi 70%. Të 
bëhet transparente Rregullorja e Rimbur-
simit të TVSh-së. 

Kuadri ligjor është konsoliduar dhe  kompletuar 
bashkë me zbatimin e kanalit jeshil në dogana, si 
masë për nxitjen e eksporteve. Nuk është publikuar 
ende një Rregullore e Rimbursimit të TVSH-së. 
Mbetet ende për t’u përmirësuar përmbushja e 
afateve. Vendimmarrja në rimbursimin e TVSH-së 
mos të mbetet e kushtëzuar nga plani buxhetor i 
realizimit të të ardhurave i administratës tatimore.

REKOMANDIM 3. 

Mbi Marrëdhëniet me Administratën 
Tatimore 
1. Vendimet e DAT duhet të publikohen në 

mënyrë sistematike. 
2. Informacion për tatimpaguesit që në mo-

mentin e regjistrimit në QKB. Publikimi i in-
dikatorëve të riskut. 

3. Të përgatiten manualë të thjeshtë mbi siste-
min tatimor dhe sesione informuese krye-
sisht me biznesin e vogël dhe atë të mesëm.

Drejtoria e Apelimit Tatimor referuar ndryshi-
meve më të fundit të ligjit “Mbi Procedurat Tati-
more” ka filluar të funksionojë brenda Ministrisë 
së Financave dhe Ekonomisë. Megjithatë kërk-
ohet që të rritet transparenca e veprimtarisë së 
DAT dhe vendimeve të marra prej saj.  
Është përmirësuar shërbimi i tatimpaguesit 
në DPT dhe QKB, ndërkohë që ka mbështetje 
nga BERZH për krijimin e platformave infor-
muese të tatimpaguesit pranë sporteleve të 
ADISA. Duhet të forcohet më tej roli i Avoka-
tit të Tatimpaguesit, tashmë i transferuar në 
Ministrinë e Financave dhe Ekonomisë dhe 
ndërveprimi i mëtejshëm me bizneset. Roli i 
shoqatave dhe platformave të dialogut duhet 
të forcohet.

REKOMANDIM 4. 

Mbi Informalitetin 
1. Përgatitja dhe miratimi i një strategjie të 

mirëfilltë kundër ekonomisë informale. 
2. Rivlerësim dhe analizë e sistemit fiskal aktu-

al. Debati mbi pragun e TVSH-së, tatim-fitim, 
incentiva për formalizim.

3. Sistem rregullator i thjeshtë/lehtësim i barrës 
administrative. Rritja e aksesit në shërbimet e 
transaksionet bankare. Grante për bujqësinë. 

4. Konsultim, transparencë dhe edukim. Vlerë-
sim publik për bizneset e rregullta.

Informaliteti vazhdon të mbetet një nga 
shqetësimet kryesore të biznesit i ndjeshëm për 
ta në formën e konkurrencës së pandershme. Ka 
një ndërgjegjësim për nevojën për të reduktuar 
fenomenin në disa plane, ku ndër më kryesoret 
të përmendura nga bizneset mbeten: 

 » Reduktimi i burokracive administrative dhe 
shkëmbimit më të shpejtë të informacionit 
ndërmjet institucioneve publike;

 » Qartësia e procedurave tatimore dhe doganore;
 » Rritja e kapaciteteve të administratës tati-

more dhe doganore;
 » Bashkëbisedim, ndërveprim më aktiv dhe 

transparencë ndërmjet biznesit dhe admini-
stratës publike. 

Bazuar në sa më lart, hapat e ndërmarra nga 
Qeveria mbi informalitetin si edhe diskutimi 
mbi uljen ose heqjen e pragut të TVSH-së për 
bizneset, me gjithë debatet publike mes ek-
spertëve pro dhe kundër, mendojmë se do të 
ketë një impakt real mbi informalitetin në vend. 
Ndërkohë kanë nisur disa nisma konkrete në 
kuadër të reformës derregullatore që synojnë 
të reduktojnë disa praktika të panevojshme dhe 
barrën administrative të biznesit për dokumen-
tacion që është  lehtësisht i gjenerueshëm nga 
brenda administratës publike nëpërmjet dixhi-
talizimit të mëtejshëm shërbimeve publike nga 
ana e institucioneve. 

V rojtimi i Sekretariatit mbi disa 
aspekte të klimës së investimeve 
sjell në vemendje se megjithë 
përmirësimet e vërejtura në dre-

jtim të natyrës së kontrolleve tatimore, sjelljes 
dhe etikës së inspektorit tatimor, shërbimit të 
tatimpaguesit, etj., ka ende nevojë për një qas-
je më sistemike në drejtim të një partneriteti të 
qëndrueshëm me komunitetin e biznesit dhe 
në veçanti me bizneset e rregullta. 
Shumë i rëndësishëm mbetet angazhimi dre-
jt dixhitalizimit të mëtejshëm të shërbimeve 
publike ndaj biznesit dhe reduktimi i burokra-
cive institucionale. Plani strategjik i DPT 2017-
2021 ka përcaktuar qartë në objektivat e DPT-
së ndër të tjera, reduktimin e barrës adminis-
trative në pagesën e detyrimeve tatimore dhe 
rritjen e ndërgjegjësimit publik për përmbush-
je vullnetare të detyrimeve. Zbatimi i këtij plani 
do të ndihmojë në forcimin e besimit ndërmjet 

administratës tatimore dhe komunitetit të biz-
nesit si dhe qartësimin e mëtejshëm të rolit të 
administratës tatimore. 
Ka një konsolidim drejt rimbursimit në kohë 
të TVSH-së kryesisht për eksportuesit, meg-
jithatë duhet parë ecuria e rimbursimeve në 
total dhe sa i shkëputur do të jetë ky proces 
ndaj realizimit të planit të të ardhurave të 
DPT.  
Konkurrenca informale mbetet shqetësi-
mi i përhershëm i bizneseve dhe vlerësohen 
përpjekjet e fundit të qeverisë në drejtim të 
reduktimit të informalitetit. Marrëdhënia 
me administratën dhe zbatueshmëria e ligjit 
vlerësohen nga bizneset ndër faktorët krye-
sore që influencojnë informalitetin. Ndërhyrje 
sistemike afatgjata kundër informalitet janë të 
nevojshme dhe është e domosdoshme të jenë 
të studiuara dhe konsultuara me komunitetin 
e biznesit.    

KONKLUZIONE

w w w . i n v e s t m e n t . c o m . a l

1. MBI RIMBURSIMIN E TVSH-SË
 » Rimbursim automatik për eksportet dhe 

shkëmbim informacioni nga doganat kur 
kryhet eksporti.

 » Kreditim automatik të tepricës kreditore të 
TVSH-së.

 » Mundësia e sistemimit të detyrimeve të tjera 
me gjendjen e kreditueshme të TVSH-së, si 
tatim fitimi, tatim mbi qeratë, dividentë apo 
penalitete nga sistemi dhe pastaj risku të 
përcaktojë nëse duhet kontroll apo jo.

2. FAKTORËT QË ÇOJNË NË 
INFORMALITET

 » Mungesa e zinxhirit të faturimit, blejmë shër-
bime që nuk janë objekt i TVSH-së dhe nuk 
i shkarkojmë dot TVSH-në në blerje, duke 
qenë se marrim fatura Model 4. 

 » Informalitet në turizëm, tek guidat turistike 
dhe agjencitë e turizimit.

 » Mundësia për të fituar më shumë duke pa-
guar më pak taksa. Fryma e përgjithshme në 
biznes dhe mungesa e kulturës së biznesi në 
përgjithësi. 

 » Shtysë për konsumatorin final për të 
tërhequr  kuponin tatimor.

 » Nuk ka kontrolle ose janë të pamjaftueshme 
dhe sporadike, dhënia me lehtësi e licencave 
për veprimtari prodhuese. Nuk ka asnjë in-
stitucion që kërkon dhe kontrollon standar-
tizimin e prodhimit dhe respektimin e nor-
mave teknike, ambientale, etj.

 » Heqja e të drejtës për shitje me pakicë (kupon) 
për biznesin e madh po krijon shoqëri fiktive 
të shitjes me pakicë, pasi biznesi i madh është 
i detyruar të krijojë këto shoqëri për të bërë të 
mundur shkarkimin e mallit që nuk pranon 
tregu i pakicës. Ky fenomen po bëhet modë dhe 
duhet gjetur një zgjidhje teknike për të eliminu-
ar zinxhirin e shoqërive fiktive të pakicës.

SHTOJCA 1
KOMENTE NGA BIZNESI

3. INCENTIVA PËR FORMALIZIM
 » Rritja e bonuseve për doganierët nëse rrisin 

zhdoganimet e rregullta, kështu pjesën që 
marrin nën dorë do e marrin zyrtarisht bo-
nus nga shteti. 

 » Kërkesë të origjinës së produkteve në sub-
jektet e tregtimit përfundimtar të produktit. 

 » Ideja që një biznes që plotëson kriteret të cer-
tifikohet me një pullë dhe kështu inspektorët 
nuk mund të vijnë e të bëjnë presion çdo javë. 

 » Mënyra më e mirë për të luftuar informalite-
tin është të kontrollohen dhe gjobiten qytet-
arët apo bizneset që nuk pranojnë t’iu japësh 
faturë me TVSH.

 » Mundësi sistemimi detyrimesh tatimore pa 
efekte të menjëhereshme penalitetesh nga 
kontrollet tatimore.

 » Ndërgjegjësim i publikut. Të merren incenti-
va që për çdo kupon tatimor do të rimburso-
het 5 – 6 – 10 %. 

 » Të gjitha subjektet që prodhojnë, shesin apo 
kanë aktivitet në fushën e agrobiznesit të 
jenë të pajisur me licencat përkatëse dhe të 
jenë objekt i monitorimeve sipas ligjit me qël-

lim që të jenë të gjithë të barabartë. Kjo sido-
mos është e theksuar nëpër rrethe.

 » Administrata tatimore të organizojë takime 
të veçanta sipas sektorëve ku t’i drejtojnë 
drejt formalizimit.

 » Një administratë tatimore e përgatitur—lë 
shumë për të dëshiruar niveli i militantizmit 
në administratën tatimore, të rinj e të vjetër 
nuk ka rëndësi, thjesht përzgjedhja është 
më shumë me baza lidhjesh partiake se sa 
me specializime profesionale. Të rinj sapo 
të diplomuar ose me maksimumi 1-2 vjet 
eksperiencë pune nuk mund të jenë kurrë 
pjesë e departamentit të kontrollit tatimor 
që shkojnë dhe kontrollojnë profesionistë që 
kanë vite në këtë fushë.

 » Shërbimi për tatimpaguesin më i hapur dhe 
në kontakt të drejtpërdrejt me profesionistët, 
të ndihmojnë subjektet që të raportojnë siç 
duhet detyrimet tatimore.

 » Informacioni sa më i aksesueshëm. Ligjet të 
dalin përpara se të zbatohen bashkë edhe me 
udhëzimet përkatëse dhe të mos ketë shumë 
ndryshime të ligjeve. 

K y pyetësor bazohet në anketat e kry-
era nga Sekretariati i Këshillit të In-
vestimeve në periudhën gusht 2015 – 
tetor 2016, mbi disa fusha të klimës së 

investimeve të konsideruara nga bizneset si më 
problematike. Çështjet që do mbulojë pyetësori 
në seksione të veçanta janë:

 » Kontrolli Tatimor; 
 » Rimbursimi i TVSH-së
 » Informaliteti

Ky anketim vjen si propozim i anëtarëve të 
Këshillit të Investimeve, me synimin për të 
mundësuar nje debat më të përditësuar mbi 
progresin e problematikave kryesore të bizne-
sit gjatë 2015 – 2016. Qëllimi i anketimit është 
të bëjë një krahasim me gjetjet e anketimeve 

të mëparshme mbi çështjet e mësipërme duke 
evidentuar problematika që vazhdojnë të jenë 
shqetësim i sektorit privat. Për më tepër, ofro-
het mundësia nëpërmjet anketimit për të re-
komanduar zgjidhje praktike kundrejt këtyre 
problematikave.  
Gjetjet dhe sugjerimet e rezultuara nga ky pyetë-
sor do të diskutohen në mbledhjet e ardhshme të 
Këshillit të Investimeve. Rekomandimet e mirat-
uara nga Këshilli i Investimeve do t’i paraqiten 
Qeverisë Shqiptare për konsiderime të mëte-
jshme. Kjo mund të sjellë ndryshime apo rishikime 
ligjore dhe rregullatore. 

Afati i plotësimit të pyetësorit është deri në datën 
30 Shtator 2017.

SHTOJCA 2
PYETËSORI 

1. TË PËRGJITHSHME
1. Aktiviteti kryesor ekonomik i biznesit tuaj është:

□ Industri nxjerrëse
□ Industri përpunuese
□ Furnizim me energji elektrike, gaz e avull dhe me ajër të kondicionuar
□ Aktivitete me ujë të ngrohtë, kanalizime, menaxhim të mbeturinave dhe rregullime
□ Ndërtim 
□ Shërbim
□ Tregti me shumicë dhe pakicë
□ Transport dhe magazinim
□ Hoteleri
□ Informacion dhe Komunikacioni
□ Aktivitete arkitekturore dhe inxhinierike
□ Agjenci udhëtimi, operator turistik 
□ Të tjera (ju lutem specifikoni___________________)

2. Aksionerët më të mëdhenj (me mbi 50% të aksioneve) të biznesit tuaj janë:
□ Vendas 
□ Të huaj

3. Madhësia e biznesit tuaj sipas xhiros së vitit të fundit është:
□ Deri në 5 milionë ALL  
□ 5 – 8 milionë ALL  
□ mbi 8 milionë ALL 

 
4. A jeni biznes eksportues?   Po___    Jo___

a. Nëse “po” specifikoni si më poshtë: 
□ Eksportues  mbi 70% të shitjeve 
□ Eksportues nga 50% - 70% të shitjeve
□ Eksportues më pak se 50% të shitjeve 

2. MBI KONTROLLIN TATIMOR
5. Seleksiononi natyrën dhe numrin e kontrollit tatimor në shoqërinë tuaj në secilin prej viteve të 

mëposhtme:
Numri

Lloji i kontrollit 2013 2014 2015 2016

□  Kontroll i plotë tatimor

□  Vizitë fiskale

□  Inspektim në terren

□  Ri-kontroll

6. Përcaktoni kohëzgjatjen kohore të kontrollit/inspektimit të fundit tatimor:
□ 1 javë     
□ 1 – 4 javë   
□ 1 – 3 muaj    
□ (specifikoni) ____________

7. Vlerësoni në vijim profesionalizmin e inspektorit tatimor në lidhje me:
Profesionalizmi i inspektorit 
tatimor

Shumë 
profesional

Profesional    Disi 
profesional  

Jo 
profesional

Shumë jo 
profesional

Sjellja/Etika

Komunikimi

Kompetencat profesionale

Mbështetja logjistike

8. Vlerësoni në vijim qartësinë e raportit të kontrollit tatimor të lëshuar nga inspektori në fund të 
kontrollit tatimor në lidhje me:

Qartësia e Raportit të 
Kontrollit Tatimor

Shumë i 
qartë

I qartë    Disi i qartë I paqartë Shumë i 
paqartë

Përmbajtja

Formati

Referencat

Gjetjet/përfundimet

3. MBI RIMBURSIMIN E TVSH-SË ( PËR KOMPANITË QË JANË SUBJEKT I 
RIMBURSIMIT TË TVSH-SË) 
9.  A keni aplikuar për rimbursim TVSH në periudhën Shtator 2015 – Qershor 2017?

□  Po
□  Jo

A. Nëse “po”, përgjigjuni në vazhdim. Nëse “jo”, kaloni tek seksioni B më poshtë pyetja 15.

10. Objekti i rimbursimit të TVSH-së lidhet me:
b. Eksport
c. Investim
d. Tjetër_____  

11. A keni përfituar rimbursimin e TVSH-së: 
□ Po
□ Jo
□ Në proces (lutem specifikoni sa kohë ka kaluar nga aplikimi, a jeni në proces kontrolli, jeni 
në proces disbursimi, etj.) _______________________________________________________________
_______________________________________________________________________________________
______________________________________

12. Nëse “po”,  keni përfituar:
□ Automatikisht nga sistemi;
□ Pas përfundimit të kontrollit tatimor përkatës;
□ Pas ankimimit tuaj (në Drejtorinë e Apelimit apo Gjykatë) 
□ Tjetër _____________________________________________

13. Nëse “po”, afatet e rimbursimit kanë qenë 
□ Brenda 30 ditëve 
□ 30 – 60 ditë 
□ 60 – 90 ditë 
□ Mbi 90 ditë, specifikoni ______________________________________________________________
____________________________________________________________________________

14. Nëse nuk keni përfituar, mund të përmendni deri në tri arsye përse nuk jeni rimbursuar: 
1. _____________________________________________________________________
2. _____________________________________________________________________
3. ____________________________________________________________________

B. Nëse “jo”,

15. Përse nuk keni aplikuar:
□ Procedura e komplikuar në sistem
□ Shumë dokumenta
□ Mungesë kapacitetesh tuaja për t’iu përgjigjur kërkesave të administratës tatimore
□ Për të mos iu nënshtruar kontrollit tatimor
□ Mungesë besimi për përfitimin e  rimbursimit
□ Tjetër______________________

16. Çfarë komentesh, sugjerime konkrete mund të keni për përmirësimin e procedurës së rimbur-
simit të TVSH-së, lutem specifikoni ______________________________________________________
_______________________________________________________________________________________
__________________________________________________________________

17. A ka ndikuar procesi i rimbursimit të TVSH-së në vendimin tuaj për të investuar dhe përse:
□ Po _________________________________________________________________________________
_____________________________________________

□ Jo___________________________________________________________________________________
________________________________________

4. MBI INFORMIMIN DHE KOMUNIKIMIN ME ADMINISTRATËN TATIMORE
18. Vlerësoni në vijim qartësinë e informacionit të ofruar nga Administrata Tatimore në lidhje me 

kuadrin ligjor tatimor. 
Shumë i qartë I qartë Disi i qartë I paqartë Shumë i paqartë

19. A jeni në dijeni të faktit se përzgjedhja e tatimpaguesve për t’u inspektuar tashmë bëhet sipas 
sistemit të ri të bazuar në risk?
□ Po
□ Jo 

20. A keni marrë pjesë në sesione trajnimi të ofruara gjatë viteve të fundit nga administrata tatimore 
mbi zbatimin e legjislacionit tatimor?
□ Po
□ Jo 
Nëse po, ju lutem jepni më poshtë sa më shumë detaje: _____________________________________________
______________________________________________________________________________________________
______________________________________________________________________________________

21. Vlerësoni në vijim kënaqësinë me shërbimet elektronike të tatimeve në lidhje me:
Tatimet  elektronike Shumë i 

kënaqur
I kënaqur    Disi i 

kënaqur   
I pakënaqur Shumë i 

pakënaqur

Aksesi në plotësimin 
elektronik

Besueshmëria e të 
dhënave

Saktësia e përpunimit të 
të dhënave 

22. Rendisni tre faktorët më të rëndësishëm në lidhje me sistemin tatimor të taksave që mund t’iu 
detyrojë të ndërmerrni riskun e një aktiviteti informal (1. Më i rëndësishmi - 3. I rëndësishëm):  
□ Zbatimi i legjislacioni tatimor në përgjithësi
□ Pragu i TVSH-së
□ Pragu i tatim fitimit  
□ Kontrolli tatimor
□ Marrëdhëniet me administratën tatimore
□ Tjetër_________________________

5.  MBI INFORMALITETIN 
23. Lutem përcaktoni nëse vazhdoni të ndesheni me konkurrencë nga aktivitete informale në sek-

torin ku operoni? 
□ Po   
□ Jo

Nëse “po”, jepni komentet tuaja çfarë natyre ka informaliteti në sektorin tuaj (shmangie taksash, 
mosregjistrim, korrupsion, kontrabandë, punë në të zezë, etj.)  __________________________________
____________________________________________________________________________________________
____________________________________________________________________________________________
_____

24. Lutem jepni mendimin tuaj mbi shkaqet që nxisin informalitetin në sektorin ku jeni: 
________________________________________________________________________________________
________________________________________________________________________________________
_______________________________

25. Në këndvështrimin tuaj a ka më shumë përfitim apo kosto të qenit informal në sektorin tuaj dhe 
nëse mund të artikuloni më në detaje: 

________________________________________________________________________________________
________________________________________________________________________________________
_______________________________

26. Nëse keni disi informalitet në biznesin tuaj a keni strategji për t’u formalizuar në afat të gjatë?
□ Po   
□ Jo
□ Nuk kam informalitet 

27. Nga pikëpamja juaj, cilat mund të jenë disa incentiva të efektshme për të reduktuar informalite-
tin në sektorin tuaj?

________________________________________________________________________________________
________________________________________________________________________________________
________________________________________

 
28.  Lutemi të jepni koment tjetër apo sugjerime mbi problematika të ndeshura për administrimin 

fiskal dhe klimën e investimeve për t’u konsideruar në vijim gjatë punës së Këshillit të Investi-
meve

____________________________________________________________________________________
____________________________________________________________________________________
_______________________________________

FALEMINDERIT! 
Për çdo paqartësi lutemi të na kontaktoni në: info@investment.com.al.

Më poshtë jepen 12 masat/
rekomandimet konkrete me natyrë 
ligjore, të përfshira në lehtësimet 
e procedurave (37 të tilla) të kryera 
me ndryshimet përkatëse në  Ligjin 
nr. 9920 datë 19.05.2008 “Për 
Procedurat Tatimore në Republikën 
e Shqipërisë” (të ndryshuar) dhe 
legjislacionin sekondar përkatës. 

1. REKOMANDIMI I KI:
Rritje e transparencës për treguesit kryesorë të 
riskut të përdorur nga sistemi elektronik i riskut 
për të identifikuar bizneset me risk dhe që rrjed-
himisht janë objekt kontrolli. 
Masa e ndërmarrë:
Plani Vjetor Administrativ i Menaxhimit të Riskut të 
Pajtueshmërisë 2016, fq 12-14.

2. REKOMANDIMI I KI:
Njoftimi paraprak i tatimpaguesve për kryer-
jen e kontrollit tatimor. Legjislacioni duhet të 

SHTOJCA 3
STATUSI I REKOMANDIMEVE

parashikojë një afat kohor prej minimalisht 10 
ditësh kalendarike për të njoftuar paraprak-
isht tatimpaguesin në rastet e kontrolleve të 
plota tatimore (me përjashtim të rasteve të 
kontrolleve në terren, të cilat mund të kry-
hen pa bërë ndonjë njoftim apo paralajmërim 
paraprak. 
Masa e ndërmarrë:
Adresuar plotësisht madje me një standard më të 
lartë se ai i rekomanduar, nga 10 ditë në 30 ditë 
afati për njoftimin paraprak të kontrollit të plotë 
tatimor. Neni 81 i Ligjit nr. 9920 datë 19.05.2008 
dhe Udhëzimi nr. 24 i MF. 

3. REKOMANDIMI I KI:
Njoftimi për kontroll tatimor i dërguar 
tatimpaguesit duhet të jetë më i detajuar. 
Masa e ndërmarrë
Adresuar pjesërisht nga Ligji - në njoftimin e 
kontrollit do të parashikohet dhe afati i përfundimit 
të kontrollit, data dhe ora e saj. Ligji Nr. 9920 datë 
19.05.2008 dhe Udhëzimi Nr. 24 i MF.

4. REKOMANDIMI I KI:
E drejta e ankimit efektiv për tatimpaguesit 
- garantimi i pavarësisë së DAT - ndryshime 
strukturore të apelimit tatimor.
Masa e ndërmarrë:
Ndryshime në Ligjin nr. 9920 datë 19.05.2008; VKM 
Nr. 11 datë 11.01.2017 dhe Udhëzimi Nr. 24 i MF.

5. REKOMANDIMI I KI:
Krijimi i një organi kolegjial apelimi në vend 
të DAT me ligj të veçantë, në trajtën e një “quasi 
gjykate” në kuadër edhe të planeve për bashkim-
in e administratës tatimore dhe administratës 
doganore për të shqyrtuar ankimet administra-
tive (duke filluar nga një shumë e caktuar) 
Masa e ndërmarrë:
Ndryshime në Ligjin Nr. 9920 datë 19.05.2008; 
VKM Nr. 11 datë 11.01.2017 dhe Udhëzimi Nr. 24 i MF.

6. REKOMANDIMI I KI:
Shfuqizimi i paragrafit 3,  nenit 109, në Ligjin nr. 
9920/2018. Vendimet e Drejtorisë së Apelimit 
Tatimor (DAT), në cilësinë e njësisë më të lartë 
administrative për të marrë vendime mbi rastet 
e apelimit, duhet të jenë automatikisht detyruese 
për Drejtoritë Rajonale Tatimore (DRT). 
Masa e ndërmarrë:
Ndryshime Ligji Nr. 9920 datë 19.05.2008, 
Udhezimi Nr. 24 i MF dhe VKM Nr. 11 datë 11.01.2017.

7. REKOMANDIMI I KI:
Vendimet e Apelimit Tatimor nuk duhet të jenë 
objekt i apelimit të mëtejshëm në Gjykatën 
Administrative nga DRT.
Masa e ndërmarrë:
Ndryshime Ligji Nr. 9920 datë 19.05.2008, 
Udhëzimi Nr. 24 i MF dhe VKM Nr. 11 datë 11.01.2017.
8. REKOMANDIMI I KI:
Forcimi i rolit të Avokatit të Tatimpaguesve 

Masa e ndërmarrë:
Ndryshime në pozicionimin e AT në raport me Ad-
ministratën Tatimore - VKM, Nr. 10, datë 11.01.2017.

9. REKOMANDIMI I KI:
DPT-ja dhe DAT-ja duhet të marrin në konsideratë 
rritjen e kapaciteteve për analiza ligjore dhe për 
njësimin e praktikave të tyre, si dhe të pasqyrojnë 
vendimet përfundimtare të gjykatave për raste 
të ngjashme. Unifikimi i interpretimeve nga 
administrata tatimore - precedenti tatimor
Masa e ndërmarrë:
Ndryshime në Ligjin Nr. 9920 datë 19.05.2008, 
Neni 10 dhe Neni 28 paragrafi 3;

10. REKOMANDIMI I KI:
DPT-ja duhet të përgatisë dhe të publikojë 
Komentarin Vjetor të Rasteve në faqen e saj 
zyrtare të internetit. 
Masa e ndërmarrë:
Ndryshime në Ligjin Nr. 9920 datë 19.05.2008, 
Neni 10 pragrafi 3 dhe Neni 28 paragrafi 1.

11. REKOMANDIMI I KI:
Ndryshimi i përcaktimeve ligjore lidhur me 
afatet e pagimit të tatimit mbi fitimin dhe tatimi 
i thjeshtuar mbi fitimin.
Masa e ndërmarrë:
Ndryshime në Ligjin Nr. 9920 datë 19.05.2008, 
Neni 114/1.

12. REKOMANDIMI I KI:
Miratimi i projektligjit “Mbi Falimentimin” - 
Fillimi i procedurës së falimentimit në gjykatë 
nga administrata tatimore bëhet në përputhje 
me ligjin për falimentimin jo nga tatimet. 
Masa e ndërmarrë:
Ndryshime në Ligjin Nr. 9920 datë 19.05.2008, 
Neni 104.

Më poshtë gjenden edhe disa nga 
rekomandimet e përmbushura 
përgjatë 2017 nga administrata 
tatimore dhe MF.

13. REKOMANDIMI I KI:
Rritja e transparencës së administratës tatimore
Masa e ndërmarrë:
•	 Publikimi i raportit të detajuar të DPT për 

2016;
•	 Publikimi i manualeve mbi deklarimin e 

sigurimeve shoqërore dhe shëndetësore 
dhe deklarimin e tyre elektronik;

•	 Njoftime periodike për tatimpaguesit në 
e-Tax dhe Media.

14. REKOMANDIMI I KI:
Informatizim (e-filing, deklarata online, shkëm-
bim informacioni, etj.) i sistemeve midis insti-
tucioneve të Administratës dhe shkëmbim on-
line të informacionit, si p.sh. Tatime, Dogana, 
ZVRPP, Drejtoritë e Transportit, etj.
Masa e ndërmarrë:
Urdhër i MF Nr.101/1 datë 02.10.2017 “Për Lehtë-
simin e Kërkesave Dokumentare të Shërbimeve të 
Ofruara ndaj Biznesit dhe Qytetarëve nga Ministria 
e Fianancave dhe Ekonomisë dhe Institucioneve në 
Varësi të Saj”

15. REKOMANDIMI I KI:
Treguesit e përdorur të analizës së riskut duhet 
të përshtaten dhe të rregullohen sipas industrisë 
(turizmi, shërbimet, sektori bankar, sektori i 
tekstileve, etj.) dhe madhësisë së biznesit. Ndër-
kohë, është e qartë se formula e përdorur nga 
sistemi për përzgjedhjen e tyre duhet të mbetet 
rreptësisht e fshehtë. 
Masa e ndërmarrë:
Publikimi i pjesshëm i disa prej tyre.

16. REKOMANDIMI I KI:
Inspektorët tatimorë duhet të caktohen në 
bazë të profilit të tatimpaguesit (tatimpagues të 
vegjël, të mesëm dhe të mëdhenj) dhe në bazë të 
specifikave sektoriale. 
Masa e ndërmarrë:
Ristrukturimi i organigramës së DPT.

17. REKOMANDIMI I KI:
Ofrimi i incentivave të prekshme për investitorët 
dhe bizneset. (Miratuar me VKM nr. 579 datë 
03.08.2016 Udhërrëfyesi i Politikës së Investi-
meve - Objektivi deri në shkurt 2018 hartimi i lig-
jit të unifikuar për investimet i cili do të ketë edhe 
listën e incentivave për bizneset, vendase apo të 
huaja.)
Masa e ndërmarrë:
Draft Ligji i Ri “Për Investimet e Huaja” në 
diskutim. Paketa fiskale 2018 në diskutim në 
komisionet e Kuvendit të Shqipërisë.

Më poshtë gjenden të listuara disa 
nga rekomandimet e diskutuara 
në KI dhe të cilat janë diskutuar 
gjerësisht, por për të cilat nuk ka 
patur hapa konkretë.

 
1. Qeveria duhet të garantojë një sistem krejtë-

sisht transparent të kontrollit tatimor duke 
publikuar treguesit kryesorë të riskut që për-
doren nga sistemi elektronik i riskut për të 
identifikuar bizneset me risk dhe që rrjedhi-
misht janë objekt kontrolli.

2. Planifikimi dhe miratimi duhet të jetë në niv-
elin më të lartë prej 90% të sistemit elektron-
ik të riskut, për të gjitha llojet e kontrolleve, 
dhe jo vetëm për rimbursimin e TVSH-së. Për 
përzgjedhjen automatike, sistemi elektronik 

i riskut duhet të mos fokusohet vetëm tek 
TVSH-ja, por edhe tek llojet e tjera të taksave 
(p.sh. tatimi mbi të ardhurat dhe tatimi mbi 
fitimin).

3. Kufiri për transaksionet me para në dorë për 
efekt të skemës së kompensimit të TVSH-së 
për fermerët mbetet ende objekt diskutimi 
dhe debati midis aktorëve, institucioneve 
dhe sektorit privat.

4. Unifikimi i strukturave të hetimit dhe kontrol-
lit të administratës tatimore dhe doganore.

5. Organizimi i programeve të trajnimit të për-
bashkëta midis bizneseve dhe administratës 
do të parandalonin mosmarrëveshjet midis 
palëve. Njëkohësisht sugjerohen edhe tra-
jnime të vazhdueshme dhe të përbashkëta 
midis Gjykatave Administrative, Adminis-

tratës Tatimore dhe Doganore nëpërmjet 
Shkollës së Magjistraturës me ndihmën 
edhe të shoqatave të biznesit si p.sh. Shoqa-
ta Shqiptare e Bankave. Kjo do të ndihmonte 
edhe në unifikimin e praktikave si për ad-
ministratën ashtu edhe për Gjyqësorin. Të 
parashikohen në programet vjetore të punës 
së Shkollës së Magjistraturës dhe Drejtorisë 
së Përgjithshme të Tatimeve dhe Doganave. 
(Diskutime të përbashkëta në vazhdimësi Bi-
znes-Inspektoriat Qendror-DPT).

6. Avokatura e Shtetit, nëpërmjet rolit të saj 
aktiv me interpretime për çështje ligjore me 
karakter përgjithësues për të gjithë admin-
istratën publike. Për këtë janë të nevojshme 
edhe ndryshime ligjore në Ligjin nr. 10018 
datë 13.11.2008 “Për Avokaturën e Shtetit”. 

w w w . i n v e s t m e n t . c o m . a l

K y dokument pune është përgatitur në kuadër të 
mbledhjes XII të Këshillit të Investimeve (13 shkurt 2018) 
nga z. Elvis Zerva, ekspert ligjor i Sekretariatit, nën 

drejtimin e Drejtores së Sekretariatit, znj. Diana Leka (Angoni). 
Ndihmoi në redaktimin gjuhësor të materialit, znj. Elisa Lula, 
oficere administrative dhe komunikimit pranë Sekretariatit.  
Falenderojmë subjektet private të sektorit, dhomat dhe shoqatat 
e biznesit, studiot projektuese si edhe njësitë e vetëqeverisjes 
lokale (Tiranë, Durrës, Berat) që bashkëpunuan në plotësimin e 
pyetësorit dhe konsultimin e materialit. Një falenderim të veçantë 
për institucionet qendrore (MFE, MTM, MIE, etj.) dhe në veçanti 
Agjencinë e Zhvillimit të Territorit (znj. Ledia Tota, Drejtore e 
Përgjithshme dhe znj. Alisa Ramollari, Drejtore e Drejtorisë 
Juridike) për kontributin dhe bashkëpunimin e shkëlqyer në 
ofrimin e informacionit përkatës.

LISTA E SHKURTIMEVE

AKM Agjencia Kombëtare e Mjedisit
AKSHI Agjencia Kombëtare e Shoqërisë së Informacionit
AKPT Agjencia Kombëtare e Planifikimit të Territorit
AZHT Agjencia e Zhvillimit të Territorit
DPTTV Drejtoria e Përgjithshme e Taksave dhe Tarifave Vendore
IKMT Instituti Kombëtar i Mbrojtjes së Territorit
IMK Instituti i Monumenteve të Kulturës
KKA Këshilli Kombëtar i Arkeologjisë
KKR Këshilli Kombëtar i Restaurimeve
KKT Këshilli Kombëtar i Territorit
KKU Këshilli Kombëtar i Ujit
MIE Ministria e Infrastrukturës dhe Energjisë
MZHU Ministria e Zhvillimit Urban
PBB Prodhimi i Brendshëm Bruto
PMNZSH Policia e Mbrojtjes nga Zjarri dhe e Shpëtimit
PPK Plani i Përgjithshëm Kombëtar
PPV Plani i Përgjithshëm Vendor

PËRMBAJTJA
L igji nr. 107/2014 “Për Planifikimin 

dhe Zhvillimin e Territorit”1 dhe ndry-
shimet që e pasuan atë përkatësisht 
në vitin 2015 dhe 2017 riformatuan 

mekanizmat, afatet dhe procedurat në fushën e 
planifikimit dhe zhvillimit të territorit. 
Kjo reformë e shoqëruar edhe me atë adminis-
trativo-territoriale solli një sinergji të re të koor-
dinimit dhe bashkërendimit ndërmjet qeverisjes 
qendrore dhe asaj vendore me objektiv mirëplan-
ifikimin e integruar urban dhe rural nëpërmjet 
miratimit të PPV dhe ofrimin me cilësi të shërbi-
meve për qytetarët duke centralizuar procedurat 
e aplikimit për leje ndërtimi në një procedurë të 
vetme nëpërmjet platformës elektronike online.
Implementimi i platformës e-Leje pati si objekti-
va kryesore: a) thjeshtimin e procedurave të nd-
jekura nga ana e aktorëve në fushën e projektim-
it dhe zhvillimit; b) të shkurtonte kohën e dhënies 
së vendimit nga institucioni përkatës (KKT apo 
Bashkia) mbi miratimin apo refuzimin e lejes2; c) 
të nxiste ndërveprimin institucional në mënyrë 
elektronike dhe në kohë reale; d) rritjen e  trans-

1  Ligji Nr. 73/2015 datë 09.07.2015 dhe Ligji Nr. 28/2017 
datë 23.03.2017.
2  Ligji Nr. 107/2014 parashikoi në Nenin 44 “Shqyrtimi i 
kërkesës për leje ndërtimi” për hërë të parë parimin e miratimit 
në heshtje sipas të cilit “.... Autoriteti përgjegjës vendos për 
lejen e ndërtimit brenda 60 ditëve nga dorëzimi i aplikimit për 
leje ndërtimi. Rregullorja e zhvillimit mund të përcaktojë afate 

parencës dhe përgjegjshmërinë që duhet të kenë 
veçanërisht bashkitë si institucionet përgjegjëse 
për dhënien apo refuzimin e lejes së ndërtimit 
ndaj qytetarëve dhe bizneseve; e) reduktimin e 
kohës për aplikantët për marrjen e dokumentave 
në institucionet shtetërore apo agjencitë e tjera 
publike3. Ky instrument që përmbledh në një 
procedurë të vetme hapat e nevojshëm të aplik-
imit për leje ndërtimi u zbatua edhe në funksion 
të përmirësimit të renditjes sipas raportit Doing 
Business të Bankës Botërore.
Zbatimi i kësaj risie nuk ka qenë i lehtë duke pa-
tur në konsideratë kapacitetet e kufizuara të disa 
bashkive, vështirësitë e administratës së tyre për 
t’u shkëputur nga tradita shkresore e praktikave 
dokumentare apo për t’u informuar në kohë mbi 
konceptet e reja të legjislacionit të fushës si p.sh. 
parimi i miratimit në heshtje. Këto problematika 
kanë qenë më evidente sidomos gjatë fazës së 
ndërmjetme të zbatimit të platformës që i përket 
periudhës kohore prill-shtator 2016 kur platfor-
ma ishte ende një alternativë e aplikimit të za-
konshëm dhe kur kuadri nënligjor ishte ende në 

më të shkurtra apo procedura të diferencuara për pajisjen 
me leje ndërtimi, për punime me impakt të ulët në territor 
apo për investime strategjike për vendin. Në rast se autoriteti 
përgjegjës nuk merr vendim brenda afatit të mësipërm dhe 
struktura përgjegjëse e planifikimit pranë autoritetit vendor nuk 
ka dhënë mendim negativ lidhur me kërkesën, leja e ndërtimit 
konsiderohet e dhënë në heshtje. Miratimi në heshtje nuk 
zbatohet për lejet e ndërtimit që janë në kompetencë të KKT-
së, si dhe për punime të tjera, përfshirë ato me rrezikshmëri të 
lartë, që përcaktohen nga rregullorja e zhvillimit apo rregullohen 
në mënyrë të veçantë nga legjislacioni në fuqi”.
3  Platforma e-Leje është konceptuar si një dritare unike ku 
institucione të ndryshme duhet të japin miratimin/refuzimin e 
tyre mbi dokumenta të depozituara nga aplikantët (projektuesit/
zhvilluesit). Në këtë mënyrë shumë dokumenta/konfirmime/
vërtetime/autorizime të cilat duhet të merreshin përpara fazës 
së aplikimit në këto institucione, tani merren gjatë fazës së 
aplikimit. Kjo mënyrë ka kursyer kohën e shpenzuar për marrjen 
e tyre, duke i përfshirë këto shërbime si pjesë e platformës.

HYRJE

MBI FUNKSIONIMIN E PLATFORMËS E-LEJE 
DHE IMPAKTIN E SAJ NË PËRMIRËSIMIN E 
KLIMËS  SË INVESTIMEVE

308 309



fazë konsolidimi. 
Gjatë 2016 Sekretariati i KI ka zhvilluar takime 
me biznese të interesuara për procedurat e ndër-
timit veçanërisht për objekte bujqësore dhe mag-
azina industriale. Rezultonte se kishte mungesë 
informacioni të dyanshëm si nga bizneset ashtu 
edhe nga disa bashki mbi procedurat e zbat-
ueshme. Për të ndihmuar sadopak me infor-
macion të dobishëm biznesin, Sekretariati i KI 
përgatiti në gusht 2016 një informacion të përm-
bledhur mbi aktet e zbatueshme dhe procedurat 
që duhet të ndiqeshin nga bizneset4. 
Tashmë ka kaluar më shumë se 1 vit5 nga zbatimi 
i platformës online e-Leje si mënyra e vetme e ap-
likimit për leje në fushën e ndërtimit dhe për rr-
jedhojë edhe unifikimit të procedurave për të 61 
bashkitë e vendit.
Objekti i Notës Teknike është të evidentojë prob-
lematikat më kryesore të përdoruesve të plat-
formës e-Leje (arkitektë, projektues, zhvillues, 
bashki, AZHT dhe institucione të tjera) lidhur me 
procesin e aplikimit për leje zhvillimi, leje ndër-
timi apo aplikime të tjera nëpërmjet tij. Gjithash-
tu kjo notë teknike synon të strukturojë debatin 
midis aktorëve të përfshirë dhe të nxisë disku-
timet mbi përmirësimet e mundshme ligjore apo 
rregullatore me fokus thjeshtimin e procedurave 
dhe rritjen e transparencës. Në dokument janë 
trajtuar edhe çështje të koordinimit institucional 
si parakusht për funksionimin e çdo platforme 
të tillë. Në këtë kontekst është parë veçanërisht 
roli që duhet të kenë institucionet qendrore në 
mbështetjen e platformës me baza të dhënash të 
përditësuara si dhe nevoja e promovimit të plat-
formës nga institucione si AIDA që kanë kontak-
te të vazhdueshme me investitorë potencialë.  

4  https://www.investment.com.al/sq/?s=lejet+e+ndertimit 
5  Në fuqi prej datës 20 prill 2016 dhe i detyrueshëm prej 
datës 1 shtator 2016.

Me trajtimin e gjetjeve dhe rekomandimet për-
katëse, analiza mundohet t’i japë përgjigje pyet-
jeve si vijojnë: 

 » A është platforma e-Lejet një shërbim me një 
ndalesë? 

 » A ka disiplinuar ajo procedurat e aplikimit dhe 
shqyrtimit të tyre nga pikëpamja e afateve, pro-
cedurave dhe e dokumentave?

 » A ka nxitur platforma një koordinim institucio-
nal efikas?

Analiza ka konsideruar edhe problematikat 
konkrete të investitorëve të regjistruara gjatë 
2016-2017 nga Sekretariati për procedurat dhe 
dokumentat e nevojshme për t’u plotësuar për-
para aplikimit në platformën e-Leje, çështjet që 
lidhen me koordinimin institucional, apo edhe 
procedura specifike si ajo e konvertimit të tokës 
e domosdoshme për lejet e ndërtimit në tokë bu-
jqësore në territorin e bashkive të cilat nuk kanë 
ende të miratuar PPV përkatëse.
Për të qenë sa më gjithëpërfshirës në trajtimin 
e problematikave dhe rekomandimeve të 
mundshme Sekretariati ka zhvilluar takime me 
projektues, ndërtues dhe institucione (bashki, 
MZHU, AZHT). Për këtë qëllim u përgatit një 
pyetësor me pyetje të specifike për projektuesit, 
zhvilluesit, bashkitë apo edhe institucionet qen-
drore për të marrë sugjerime konkrete që adreso-
jnë problematikat e evidentuara. 
Gjetjet dhe rekomandimet të cilat janë përfshirë 
në këtë notë teknike janë diskutuar gjerësisht 
me një grup ekspertësh dhe profesionistësh nga 
sektori publik dhe privat, në fushën e planifikim-
it dhe zhvillimit të territorit të organizuar më 25 
tetor 2017, për të bërë objekt diskutimi në KI ato 
çështje që konsiderohen si më përfaqësueset për 
të gjithë aktorët.

w w w . i n v e s t m e n t . c o m . a l

M arrja e lejes së ndërtimit është një 
ndër elementët kryesorë të vlerë-
suar sipas raportit Doing Business 
në kuadrin e vlerësimit tërësor që 

bën Banka Botërore për klimën e të bërit biznes 
në një vend. Kriteret e vlerësimit për indikatorin 
“të marrësh leje ndërtimi” fokusohen vetëm në një 
kategori specifike të ndërtimit. Këto kritere janë: 
1. Numri i procedurave ligjore për ndërtimin e 

magazinave.
2. Koha e nevojshme në ditë kalendarike për 

secilën procedurë konkrete.
3. Kostot e nevojshme të kërkuara për secilën proce-

durë të shprehur si % ndaj vlerës së magazinës. 

Shqipëria ka patur një përformancë jo të mirë të 
këtij indikatori në vite (shiko Tabelën 1). 
Kufizimi i dhënies së lejeve të ndërtimit kryesisht 
për një periudhë gati 2 vjeçare ndikoi negativisht 
në renditjen sipas këtij raporti. 
Ndryshimi pozitiv erdhi në vlerësimin e klimës 
së biznesit për vitin 2016. Sipas raportit “Doing 
Business 2017” vendi u ngrit dukshëm në ren-
ditje me 39 vende, në vendin e 58-të. Imple-
mentimi i platformës e-Leje ishte një nga ar-
syet kryesore të këtij përmirësimi. Edhe sipas 
raportit “Doing Business 2018” Shqipëria ruan 
sërish të njëjtin pozicion në lidhje me këtë 
tregues.    

KONTEKSTI

 Tabela 1:  Renditja e Shqipërisë në Doing Business (2011-2018)

Indikatori 2011 2012 2013 2014 2015 2016 2017 2018

Të marrësh një 
Leje Ndërtimi 170 183 185 189 122 189 106 106

Doing Business 82 82 85 90 62 97 58 65

Burimi: Banka Botërore 

Nga ana tjetër, sektori i ndërtimit ka qenë një 
nga promotorët kryesorë të rritjes përgjatë peri-
udhës së tranzicionit. Ritmet e rritjes së sektorit 
dhe investimeve private në ndërtim kanë qenë të 
konsiderueshme deri në vitin 2008. Elementët 
e krizës globale financiare të cilat u reflektuan 

edhe në Shqipëri nga 2008, tkurrën ndjeshëm 
me vlera negative rritje edhe sektorin e ndër-
timit i cili ishte ndër sektorët më të prekur nga 
kjo krizë6. Veçanërisht pasojat u reflektuan me 
rënien e kërkesës për apartamente banimi dhe 
investime të reja në fushën e ndërtimit.  

6  Ky konkluzion del nga analizimi i të dhënave zyrtare të 
INSTAT për rritjen ekonomike.

Në figurat e mëposhtme jepet një pasqyrë mbi impaktin e sektorit të ndërtimit në PBB në periudhën 1996-2015.

 Figura 1.  Kontributi i sektorit të ndërtimit në rritjen 
reale të PBB-së 

 Figura 2.  Rritja reale vjetore e PBB-së sipas 
sektorit të ndërtimit 

Burimi: INSTAT, Llogaritë Kombëtare sipas Metodës së Prodhimit, 1996 – 2015

Nga viti 2015 shikohet një rritje e sektorit të ndër-
timit në 14% pas rënies disavjeçare. Të dhënat 
më të fundit të INSTAT konfirmojnë vazhdimin 
e trendit rritës për 2016 dhe 6-mujorin e parë të 
2017. Kështu, për Tremujorin III-20177, aktiviteti i 
ndërtimit kontribuoi me 0,68 pikë  përqindje në 
rritjen e PBB-së kundrejt të njëjtës periudhë të 
2016. Për këtë tremujor aktiviteti i ndërtimit pati 
rritje me 7,64 %, influencuar kryesisht nga inves-
timet private të lidhura me TAP, si edhe nga kom-
panitë që bëjnë vepra publike.  
Një aspekt tjetër që ka ndikuar në rezultatin e 
dobët të sektorit të ndërtimit, sidomos pas vitit 
2011 ka qenë dhe mjedisi i ngarkuar rregullator 

7  INSTAT, Rritja Ekonomike Tremujore, Tremujori III - 2017, 
Dhjetor 2017

për marrjen e lejeve dhe pezullimi me disa për-
jashtime të vogla i aplikimeve për leje zhvilli-
more dhe leje ndërtimi sipas Vendimit Nr. 1 datë 
22.08.20148 i Këshillit Kombëtar të Territorit. Kjo 
u reflektua në renditjen e Shqipërisë në vlerë-
simin e reformave sipas indikatorit “Doing Busi-
ness 2016” të Bankës Botërore sipas Tabelës nr.1. 
Një tregues tjetër, si ai i investimeve private jo 
rezidenciale, kryesisht për objekte industriale, 
hoteleri dhe turizëm kanë patur një rënie të kon-
siderueshme pas vitit 2012, me luhatje shumë të 
vogla për periudhën 2013 – 2016. 

8  Punime të infrastrukturës, struktura publike, ndërhyrje me 
karakter emergjent, leje zhvillimore për interes publik, shtetëror 
dhe kombëtar, leje zhvillimore për struktura me funksion 
prodhues, industrial, turistik, etj.

 Figura 3.  Vlera e përafërt e ndërtimeve për klientë privatë për ndërtime jo rezidenciale sipas lejeve të 
ndërtimit të miratuara (milion lekë) 

Sa më lartë, u shoqërua edhe me procesin e rikri-
jimit të 61 bashkive9 të reja të cilat përfshinin një 
territor shumë më të gjerë se më parë dhe mung-
esa e instrumentave të planifikimit (PPV) ndi-
kuan në uljen e numrit të lejeve të ndërtimit në 
një periudhë 2 vjeçare (2014-2016). 
Aktualisht, kanë përfunduar PPV për një pjesë të 
mirë të bashkive, ndërkohë që objektivat janë që 
procesi i hartimit dhe miratimit të instrumentave 
të planifikimit të përfundojë brenda vitit 2019. Si-
pas informacionit të AKPT10 rezulton se ka për-
funduar hartimi i 31 PPV, 26 PPV janë miratuar 
nga KKT, 5 PPV janë në proces miratimi, 13 PPV 
janë në proces hartimi, ndërsa 17 bashki janë në 
pritje të financimit për të filluar punën në vitet 

9  Reforma Administrative-Territoriale
10  http://www.planifikimi.gov.al/?q=sq/content/planet-e-
p%C3%ABrgjithshme-vendore 

2018-2019. 
Me prezantimin e platformës elektronike e-Leje 
në prill 2016 dhe zbatimin e plotë të saj prej mua-
jit shtator 2016, pati një përmirësim të ndjeshëm 
të renditjes në Shqipëri në indikatorin “Doing 
Business 2017” (shiko Tabelën 1). Procedurat e ap-
likimit përmes platformës elektronike e-Leje po 
konsolidohen, ndërkohë që po vihet re një rritje 
e numrit të lejeve të ndërtimit si në nivel vendor 
ashtu edhe qendror.
Sipas INSTAT për 9-mujorin e parë të 2017 në të 
gjithë territorin e Shqipërisë janë dhënë 608 leje 
ndërtimi (rezidenciale dhe jo rezidenciale) me 
vlerë të parashikuar investimi në rreth 37,4 mil-
iardë lekë (shiko Tabelën 2).  

 Tabela 2.  Treguesit e lejeve të ndërtimit miratuar për ndërtesa të reja sipas qarqeve për 9-mujorin e 2017

Qarqet Numër Vlera e përafërt 000/Lekë

Shqipëria 608 37,368,655

Berat 19 871,238

Dibër 24 1,047,164

Durrës 71 2,434,259

Elbasan 48 1,600,368

Fier 98 4,281,756

Gjirokastër 7 555,342

Korçë 57 2,317,296

Kukës 3 176,847

Lezhë 16 136,078

Shkodër 42 1,186,843

Tiranë 167 20,857,746

Vlorë 56 1,903,718

 Burimi: INSTAT 

w w w . i n v e s t m e n t . c o m . a l

1. METODOLOGJIA
Hapat e ndërmarra nga Sekretariati për të 
evidentuar sfidat e biznesit mbi procedur-
at e marrjes së lejeve nëpërmjet platformës 
e-Leje, si edhe impaktin e këtij instrumenti në 
përmirësimin e klimës së investimeve janë si 
më poshtë:

 » Hulumtimi i legjislacionit kombëtar në fus-
hën e planifikimit dhe zhvillimit të territorit 
dhe i kuadrit ligjor institucional të ngritur 
për zbatimin dhe monitorimin e këtij legjis-
lacioni;

 » Hulumtimi i dokumentave strategjike dhe 
raporteve ndërkombëtare si EU Progress Re-
port 2016, Doing Business 2017, etj. Janë kon-
sideruar modele të platformës e-Leje të zba-
tuara në vende të ndryshme të rajonit (p.sh. 
Maqedoni, Serbi)

 » Përgatitja e një ankete/pyetësori11 me pyet-
je gjysëm të strukturuara për t’u plotësuar  
me e-mail dhe diskutuar në intervista di-
rekte me arkitektë, projektues, ekspertë të 
planifikimit të territorit, investitorë, grupe 
interesi. Ndërkohë, u përgatitën pyetësorë 
specifikë edhe për institucione qendrore 
të administratës publike dhe 4 Bashki (Ti-
ranë, Durrës, Korçë dhe Shijak). Në total 
janë zhvilluar 37 takime-intervista (me 
66 persona) në periudhën qershor - shta-
tor 2017 dhe kanë plotësuar pyetësorin 10 
subjekte të tjera.

 » Konsultim me 22 ekspertë të fushës në një 
tryezë teknike (Focus Group) të organizuar 
më 25.10.2017 për të diskutuar paraprak-
isht gjetjet dhe rekomandimet më të rëndë-
sishme për t’u prezantuar në KI.

11   Shtojca Nr. 3

2. KUADRI LIGJOR DHE INSTITUCIONAL
A. Ligje dhe akte nënligjore
Që nga viti 2009 është ndërmarrë reforma në 
fushën e planifikimit e cila nuk arriti të zbatohej 
e plotë dhe në mënyrë të suksesshme për shkak 
të mungesës së hartimit të instrumentave të 
planifikimit, pavarësisht se mendimet pozitive 
për Ligjin Nr. 10119/2009 “Për Planifikimin e Ter-
ritorit” nuk mungonin. Në vitin 2014 u miratua 
Ligji Nr. 107/2014 “Për Planifikimin dhe Zhvillimin 
e Territorit” (këtu e në vijim “Ligji 107/2014”) i cili 
kishte qëllim parësor të forconte mekanizmat e 
kontrollit në territor me synim mirëmenaxhimin 
e tokës dhe zhvillimin e mirëplanifikuar dhe të 
qëndrueshëm të territorit. 
Në vijim u miratuan një sërë aktesh të tjera lig-
jore12 dhe nënligjore (VKM Nr. 408, datë 13.5.2015 
“Për Miratimin e Rregullores së Zhvillimit të Terri-
torit” këtu e në vijim referuar si “VKM Nr. 408”13) 
të domosdoshme për të zbatuar parimet e Ligjit 
107/2014, si edhe për të rregulluar dhe përshtat-
ur kuadrin ligjor në këtë fushë qoftë me ndry-
shimet territoriale dhe funksionale të bashkive 
pas reformës administrative territoriale, por dhe 
në funksion të miratimit të instrumenteve14 dhe 
politikave strategjike në fushën e planifikimit. Të 
gjitha këto krijuan një bazë të re përsa i përket 
legjislacionit të zbatueshëm në fushën e zhvil-
limit urban, duke shfuqizuar një korpus të tërë 
aktesh ligjore dhe nënligjore15. 

12  Ligji Nr. 73/2015 dhe Ligji Nr. 28/2017 “Për Disa Shtesa 
dhe Ndryshime në Ligjin Nr.107/2014”.
13  VKM Nr. 408 datë 13.05.2015 ka qenë objekt i 
ndryshimeve 5 herë, konkretisht me VKM Nr. 672 datë 
29.07.2015; VKM Nr. 1043 datë 16.12.2015; VKM Nr. 271 datë 
06.04.2016, VKM Nr. 231 datë 21.03.2017 dhe VKM Nr. 355 
datë 19.04.2017. 
14  Instrumentat e planifikimit në nivel qendror dhe lokal janë: 
Plani i Përgjithshëm Kombëtar (PPK), Plani Kombëtar Sektorial 
(PKS), Plani i Detajuar për Zona të Rëndësisë Kombëtare 
(PDZK); Plani Sektorial Nivel Qarku (PSNQ) dhe Planet e 
Përgjithshme Vendore (PPV).
15  Ligji Nr. 107/2014 shfuqizoi 6 ligje dhe 5 akte nënligjore 

Ndryshimet ligjore si më sipër akomoduan nev-
ojat praktike që lindën për ndarjen e Regjistrit të 
Integruar të Territorit në dy platforma të veçan-
ta, njëra në shërbim të procesit të planifikimit të 
territorit dhe tjetra në funksion të aplikimeve dhe 
pajisjes me leje ndërtimi në nivel kombëtar dhe 
vendor. 
Në kushtet kur sistemi elektronik e-Leje dhe plat-
forma e planifikimit të territorit funksiononin të 
pavarura në praktikë dhe me një logjikë siste-
mike të ndryshme njëri nga tjetri, për secilën 
bazë të dhënash u bë e mundur një rregullim ligjor 
dhe rregullator i posaçëm.16

A. Institucionet përgjegjëse për 
planifikimin dhe zhvillimin e territorit
Në Shtojcën Nr. 1 janë dhënë në mënyrë sintetike 
institucionet të cilat nga pikëpamja rregullatore 
konsiderohen si autoritetet e planifikimit dhe zh-
villimit si dhe kompetencat e tyre kryesore17. 

3. PLATFORMA E-LEJE
Në Shqipëri vënia në funksionim e platformës 
e-Leje u mundësua me VKM Nr. 271 datë 06.04.2016 
“Për disa ndryshime dhe shtesa në VKM Nr. 408 datë 

(VKM)
16  Këto zhvillime dinamike të legjislacionit në fushën e 
planifikimit dhe zhvillimit të territorit sollën ndryshime nga njëra 
anë si në planin institucional dhe rregullator të nevojshëm për 
monitorimin dhe zbatimin e tij me krijimin e institucioneve të 
reja si p.sh. AZHT dhe ndarjen e kompetencave midis kësaj të 
fundit dhe AKPT. Nga ana tjetër futën koncepte të reja si: (1) 
parimi i miratimit në heshtje të lejeve të ndërtimit, (2) aplikimi 
për leje nëpërmjet sportelit të shërbimit me një ndalesë (one 
stop shop), (3) transferimi i të drejtës për zhvillim; (4) ndarjen 
e bazës së të dhënave të planifikimit të territorit nga baza e të 
dhënave për lejet e ndërtimit.
17  Me krijimin e Qeverisë pas zgjedhjeve së 25 qershorit 
2017 dhe rikonfigurimin e Ministrive, Ministria përgjegjëse për 
politikat e planifikimit dhe zhvillimit të territorit është Ministria 
e Infrastrukturës dhe Energjisë. Institucionet e tjera në varësi 
të saj dhe/ose që bashkëpunojnë në fushën e planifikimit dhe 
zhvillimit të territorit nuk kanë ndonjë ndryshim të emërtimit, 
fushës së veprimtarisë apo kompetencave. Monitorimi në nivel 
qendror i kompetencave i përket Këshillit të Ministrave, ndërsa 
në nivelin e njësive të qeverisjes vendore aktorë të tjerë janë 
edhe Këshilli i Qarkut/Kryetari i Këshillit të Qarkut dhe Këshilli 
Bashkiak.

13.05.2015 “Për Miratimin e Rregullores së Zhvillim-
it” (të ndryshuar). Platforma e-Leje është konceptu-
ar sipas modelit të zbatuar në Maqedoni18 për të 
ofruar shërbime me një ndalesë (One-Stop Shop), 
duke i kanalizuar në rrugë elektronike si procedu-
rat e aplikimit ashtu edhe procedurat e shqyrtimit 
dhe miratimit të tyre. Aktualisht nëpërmjet plat-
formës e-Leje mund të ndiqen rreth 20 procedura 
duke filluar nga lejet e zhvillimit në bashki dhe 
KKT dhe lejet përkatëse të ndërtimit, deklarata 
paraprake për kryerjen e punimeve, procedurat 
për ndryshimin e punimeve apo ato që lidhen me 
pajisjen me certifikatë përdorimi. Sikurse kon-
firmohet nga AZHT, platforma përfshin ndërve-
primin e 146 institucioneve të cilat kanë akses në 
procedurat që lidhen me lejet e ndërtimit.  
I gjithë koordinimi institucional i nevojshëm mid-
is agjencive të ndryshme të përfshira në proçes 
duhet të bëhet nëpërmjet platformës, brenda 
afateve ligjore dhe sipas miratimit në heshtje19, 
duke shmangur kontaktet e drejtpërdrejta të ap-
likuesve (biznesit) me institucionet si dhe duke 
e zhvendosur barrën administrative nga biznesi 
tek administrata. Qëllimi i zbatimit të këtij instru-
menti është thjeshtimi i procedurave të lejeve të 

18  Modeli i e-Leje i zbatuar në Maqedoni përveç aplikimit 
on-line për t’u pajisur me leje ndërtimi ka edhe funksionalitete 
shtesë sikurse është ankimi drejtpërdrejt nëpërmjet platformës 
në gjykatën kompetente ndaj vendimeve të autoriteteve të 
ngarkuara nga ligji për të dhënë lejet e ndërtimit. 
19  Platforma e-Leje mundëson realizimin e shërbimit me 
një ndalesë për lejet e ndërtimit (One Stop Shop): aplikimi do 
t’i dërgohet bashkisë dhe bashkia do të kryejë vetë – përmes 
sistemit të gjithë bashkërendimin me institucionet e tjera 
publike, me afate të qarta dhe pa vonesa. Afati i shqyrtimit 
të lejes së ndërtimit nga bashkia është 15 ditë, ndërsa 
institucionet e tjera që duhet të japin mendimin e tyre në lidhje 
me lejen duhet të përgjigjen brenda 10 ditëve pune. Në rast 
se institucionet publike nuk i japin përgjigje bashkisë brenda 
10 ditëve pune, miratimi/pëlqimi i tyre konsiderohet i dhënë 
në heshtje dhe bashkia mund të vijojë më tej me shqyrtimin 
e aplikimit. Në çdo rast të mungesës së përgjigjes nga 
bashkia brenda 60 ditësh nga dorëzimi i kërkesës së 
aplikuesi, sistemi gjeneron vendim për miratimin në 
heshtje.

ndërtimit, ulja e numrit të këtyre procedurave 
dhe rritja e transparencës në vendimmarrje.
Zbatimi i Platformës e-Leje u bë i mundur në disa 
etapa:
1. Duke filluar nga data 20 prill 2016 u bë i mun-

dur pilotimi dhe aplikimi për leje ndërtimi në 
platformën elektronike nëpërmjet e-Albania, 
si alternativë e aplikimit në formë shkresore 
pranë institucionit përkatës, bashki për lejet 
me impakt lokal dhe KKT për lejet me im-
pakt kombëtar. Gjatë aplikimit u mundësua 
ndërlidhja me institucionet e tjera publike 
nëpërmjet databazave të ZRPP, QKB, Dre-
jtorisë së Përgjithshme të Gjendjes Civile 
(DPGJC) në formë automatike për të marrë 
dhe validuar të dhënat e aplikuesit.

2. Duke filluar nga 1 shtator 2016, aplikimi, 
shqyrtimi dhe miratimi i lejeve kryhen ek-
skluzivisht vetëm përmes platformës në 
rrugë elektronike si e vetmja formë për kry-
erjen këtyre aplikimeve. Të gjitha kërkesat 
e dorëzuara më formë shkresore, deri më 31 
gusht 2016, do të vijonin të shqyrtoheshin nga 
autoritetet përgjegjëse në formë shkresore, 
sipas rregullave dhe procedurave të parashi-
kuara nga legjislacioni në fuqi në momentin 
e aplikimit.

Analiza mbi elementët e aplikimit në platformën 
e-Leje, procedurat dhe afatet e zbatueshme në varësi 
të faktit nëse aplikimi bëhet për leje në kompetencë 
të KKT apo të bashkive është bërë në mënyrë të deta-
juar në Shtojcën Nr. 2.

MBI FUNKSIONIMIN E PLATFORMËS E-LEJE 
DHE IMPAKTIN E SAJ NË PËRMIRËSIMIN E 
KLIMËS  SË INVESTIMEVE

316 317



S eksioni i Gjetjeve reflekton vetëm as-
pektet më kryesore të diskutuara me 
studiot e projektimit, investitorët dhe 
ekspertët e përfshirë në procedurat e 

shqyrtimit dhe miratimit në kuadrin e platformës 
e-Leje. Gjetjet si më poshtë mund të grupohen në: 
A. Gjetje për problematika me karakter ligjor 

për adresimin e të cilave janë të nevojshme 
rekomandime të cilat kërkojnë shtesa, ndry-
shime dhe plotësime në kuadrin ligjor dhe 
nënligjor; 

B. Gjetje për problematika në lidhje me koordin-
imin institucional për adresimin e të cilave 
janë dhënë rekomandime për institucionet 
e përfshira mbi mënyrën e përmbushjes së 
detyrimeve që iu ngarkohen atyre nga ligjet 
dhe/ose aktet nënligjore dhe bashkëpunimin 
e nevojshëm dhe të ndërsjellë institucional;

C. Gjetje në lidhje me aspekte teknike të plat-
formës e-Leje, për adresimin e të cilave reko-
mandohet diskutim në nivel teknik nga ana 
e ekspertëve, ndërsa për realizimin e tyre 
kërkohen investime dhe ndryshime opera-
cionale/teknike. 

D. Gjetje të tjera në lidhje me çështje që nuk lid-
hen drejtpërdrejtë me platformën e-Leje dhe 
shërbimet që ajo ofron, por lidhen me prob-
lematika me të cilat përballet sektori i ndër-
timit në përgjithësi. Gjetjet e kësaj kategorie 
jo domosdoshmërisht janë marrë në analizë 
apo  konsiderohen si të tilla nga Sekretaria-
ti, por janë përfshirë në Notën Teknike me 
qëllimin për të reflektuar në mënyrë sa më 
gjithëpërfshirëse komentet që janë marrë 
nga aktorët gjatë fazës së konsultimit.

1. ASPEKTET LIGJORE

A. Respektimi i afateve ligjore për 
shqyrtimin e kërkesave për leje 
ndërtimi dhe zbatimi i tyre korrekt 
në praktikë mbetet sfidë për 
administratat e institucioneve.

1.  Afatet e parashikuara në legjislacion në 
lidhje me procedurat e ndjekura në plat-
formën e-Lejet kanë disiplinuar palët, 
kanë synuar reduktimin e burokracitë 

GJETJE 

dhe vonesat e panevojshme. Pavarësisht 
nga kjo, ende mbetet sfidë përmbushja 
e tyre sidomos nga institucionet (bash-
kitë) të cilat në jo pak raste duke u për-
ballur me fluks të aplikimeve, nuk mund 
të përfundojnë shqyrtimin e tyre brenda 
afateve përkatëse. Pretendohet se në mjaft 
raste procedura për shqyrtimin dhe mi-
ratimin e lejeve të ndërtimit i kalon 60 ditë. 
Nga takimet e Sekretariatit me përfaqësues 
të administratës përkatëse të bashkive, këto 
vonesa argumentohen me faktin se aplikan-
tët ende nuk janë mësuar me procedurat e 
platformës e-Leje dhe për pasojë nuk de-
pozitojnë të gjitha dokumentat e duhura. 
Kjo i detyron bashkitë të kërkojnë plotësimin 
e dokumentacionit në rastin më të mirë ose 
t’a refuzojnë të gjithë aplikimin, duke sug-
jeruar ri-aplikim. Në këndvështrimin e ap-
likuesve (kryesisht studio projektimi) këto 
vonesa argumentohen me faktin se bashkitë 
kërkojnë herë pas here dokumenta shtesë si 
një mjet për të “blerë” kohë për shqyrtimin e 
aplikimeve duke shfrytëzuar mundësinë si 
më sipër, për të pezulluar kësisoj ecjen e af-
atit të përgjithshëm 60 ditë. Arsyet e këtyre 
shtyrjeve dhe vonesave janë edhe kapac-
itetet e kufizuara të burimeve njerëzore.

2. Ka një kontradiktë midis Ligjit Nr. 
107/2014 dhe VKM Nr. 408 sa i përket af-
atit të përgjithshëm të miratimit të lejeve 
të ndërtimit. Afati i përgjithshëm prej 60 
ditë pune i parashikuar në platformën 
e-Lejet për mbylljen e ciklit të shqyrtimit 
dhe miratimit/refuzimit të aplikimit nuk 
është në përputhje me parashikimet e 
Ligjit Nr. 107/2014. Ndërsa ligji parashikon 
afatin maksimal 60 ditë (lexo kalendarike), 
VKM Nr. 408 i referohet afatit 60 ditë pune. 

Në praktikë platforma e-Leje ka marrë në 
konsideratë ndërtimin e proceseve dhe afat-
eve të ndërmjetme dhe përfundimtare sipas 
parashikimeve të VKM Nr. 408, pra duke i 
llogaritur ato në ditë pune dhe për rrjedhojë 
dhe afatin maksimal 60 ditor e ka interpretu-
ar në këtë formë. Sipas institucioneve kjo ar-
gumentohet me faktin se për sa kohë Ligji Nr. 
107/2014 nuk e ka specifikuar afatin, atëherë 
VKM Nr. 408 e cila është në vetvete një akt 
më i detajuar, i ka të gjitha atributet për të 
specifikuar në përmbajtje të saj nëse afatet 
do të jenë në ditë pune, ditë kalendarike apo 
në ndonjë formë tjetër. 

Nga interpretimi integral i parashikimeve të më-
sipërme mund të konkludohet se afati 60 ditë i para-
shikuar në Nenin 4420 të Ligjit Nr. 107/2014 duhet 
të zbatohet sikurse lexohet dhe në skenarin më të 
favorshëm për përdoruesit dhe jo për adminis-
tratën. Në çdo rast parashikimi ligjor sipas Nenit 
44 të Ligjit duhet të prevalojë mbi çdo parashikim 
tjetër të akteve nënligjore. Sipas Sekretariatit ky 
konkluzion del nga interpretimi juridik i Nenit 44 në 
kuptimin literal, sistematik, historik dhe teleologjik 

20  1. Autoriteti përgjegjës, sipas Nenit 27 të këtij ligji, 
shqyrton aplikimin për leje ndërtimi sipas parimit me një 
ndalesë, duke bashkërenduar punën me të gjitha autoritetet 
publike të specializuara që duhet të shprehen në lidhje me 
aplikimin.
2. Autoriteti përgjegjës vendos për lejen e ndërtimit brenda 60 
ditëve nga dorëzimi i aplikimit për leje ndërtimi. Rregullorja e
zhvillimit mund të përcaktojë afate më të shkurtra apo 
procedura të diferencuara për pajisjen me leje ndërtimi, 
për punime me impakt të ulët në territor apo për investime 
strategjike për vendin.
3. Në rast se autoriteti përgjegjës nuk merr vendim brenda afatit të 
mësipërm dhe struktura përgjegjëse e planifikimit pranë autoritetit 
vendor nuk ka dhënë mendim negativ lidhur me kërkesën, leja e 
ndërtimit konsiderohet e dhënë në heshtje. Miratimi në heshtje nuk 
zbatohet për lejet e ndërtimit që janë në kompetencë të KKT-së, si 
dhe për punime të tjera, përfshirë ato me rrezikshmëri të lartë, që 
përcaktohen nga rregullorja e zhvillimit apo rregullohen në mënyrë 
të veçantë nga legjislacioni në fuqi.
4. Në rast refuzimi të kërkesës për leje ndërtimi ose 
kundërshtimi të deklaratës paraprake për kryerjen e punimeve, 
vendimi duhet të jetë i arsyetuar.

(qëllimor) dhe në përputhje me afatet e tjera të para-
shikuara nga ligji, nga qëllimi që synohet të realizo-
het nga ligjvënësi në formulimin e dispozitës si edhe 
duke e intepretetuar këtë normë juridike me analog-
ji me norma të tjera në ligje të karakterit penal, civil 
apo administrativ. Bazuar në sa më sipër afatet e 
procedurave të ndërmjetme që lidhen me përgjigjet 
e institucioneve apo të vetë administratave që shqyr-
tojnë aplikimet mund të jenë në ditë pune, por jo afati 
maksimal prej 60 ditë i parashikuar si garanci nga 
ligjvënësi për subjektet aplikuese për të marrë përg-
jigjen e administratës mbi miratimin dhe/ose refuz-
imin e lejes së ndërtimit. 
Analiza ligjore mbi bazën e interpretimeve të më-
sipërme gjendet e detajuar në Shtojcën 3.

3. Afatet që lidhen me procedurat për 
pagimin e taksës së infrastrukturës zba-
tohen në mënyra të ndryshme në bashki 
të ndryshme. Për shembull, Bashkia Ti-
ranë aplikon kamatë 0,2% në ditë, për mo-
spagesë të taksës së ndikimit në infras-
trukturë brenda afatit fillestar 5 ditor. Kjo 
masë parashikohet në Vendimin e Këshillit 
Bashkiak (VKB) Nr. 59 datë 30.12.2015 (të 
ndryshuar)21, ndërsa bashki të tjera nuk ap-
likojnë një sanksion të tillë. 

Në VKB Nr. 59, pika I/d parashikohet se: “Tak-
sa paguhet brenda 5 ditëve nga data e marrjes 
së vendimit për miratimin e lejes për punime dhe 
lëshimit të autorizimit të pagesës nga Drejtoria e 
Përgjithshme e Planifikimit dhe Zhvillimit të Terri-
torit. Në rast se kërkuesi nuk kryen pagesën brenda 
5 ditëve punë nga njoftimi për detyrimin ndaj shte-
tit sipas ligjit, atëherë për çdo ditë vonesë i llogaritet 
kamatë 0,2% në ditë e shumës që duhet të paguajë, 

21  VKB Nr. 59 ka qenë objekt i shtesave dhe ndryshime të 
tjera, përkatësisht më VKB Nr. 8 datë 11.03.2016 dhe VKB Nr. 
23.05.2016.

deri në 30 ditë pune. Nëse në përfundim të këtij afati, 
kërkuesi ende nuk ka paguar detyrimin, Kryetari i 
Bashkisë vendos masa të tjera të përshtatshme, deri 
në revokimin e vetë lejes së miratuar”.
Si konkluzion, kjo masë është në kapërcim të dety-
rimit ligjor që kanë zhvilluesit/investitorët për të pa-
guar taksën e ndikimit në infrastrukturë sipas Ligjit 
Nr. 107/2014 dhe Ligjit Nr. 9632 datë 30.10.2016 
“Për Sistemin e Taksave Vendore” (të ndryshuar).
Ligji Nr. 107/2014 dhe Ligji Nr. 9632 datë 
30.10.2016 “Për Sistemin e Taksave Vendore” (të 
ndryshuar) nuk parashikon një procedurë të 
tillë dhe as nuk autorizon bashkitë që të mund 
të aplikojnë kamatë apo të vendosin afate të 
ndërmjetme brenda afatit të përcaktuar nga lig-
ji. Konkretisht në Nenin 46/2 parashikohet se: 
“Taksa e ndikimit në infrastrukturë nga ndërtimet e 
reja paguhet përpara dorëzimit të dokumentit të lejes 
së ndërtimit nga autoriteti përgjegjës i planifikimit”. 
Ndërsa Ligji Nr. 9632 datë 30.10.2006 “Për Siste-
min e Taksave Vendore” (i ndryshuar) në Nenin 
27 parashikon vetëm metodologjinë e llogaritjes 
së taksës së infrastrukturës dhe jo mundësinë e 
vendosjes së kamatës.  
 Nga konsultimet me ekspertë dhe sipas analizës së 
Sekretariat, afati për pagimin e taksës së infrastruk-
turës është 15 ditë për aplikimet për leje ndërtimi në 
bashki dhe 30 ditë për aplikimet për leje ndërtimi në 
KKT, duke e interpretuar parashikimin e mësipërm 
në lidhje me Nenin 4722 dhe strukturën e platformës 
e-Leje. Këto afate duhet të fillojnë të llogariten nga 
momenti i njoftimit të vendimit të autoritetit përg-
jegjës për miratimin e lejes, aplikuesit në platformën 
e-Leje. Afati 15 ditor në dispozicion të investitorëve 

22  [1] Neni 47/1 1.  “Dokumenti i lejes së ndërtimit i 
dorëzohet kërkuesit të saj nga autoriteti përgjegjës, jo më vonë 
se: 15 ditë nga data e marrjes së vendimit për miratimin e lejes 
së ndërtimit nga kryetari i bashkisë; 30 ditë nga data e marrjes 
së vendimit për miratimin e lejes së ndërtimit nga Këshilli 
Kombëtar i Territorit”

për aplikimet që lidhen me bashkitë, nuk mund të 
ndërpritet me afate të tjera dhe kamata nuk duhet 
të aplikohet nëse nuk është bërë pagesa brenda afa-
tit 5 ditor. Bashkia Tiranë duhet të presë pagimin e 
taksës së infrastrukturës brenda këtij afati 15 ditor. 
Çdo parashikim tjetër është i pabazuar në ligj.
Përveç sa më sipër, konstatohet se tarifa e apli-
kimit për leje aplikimi nga bashki të ndryshme 
është e ndryshme. Disa bashki zbatojnë një tar-
ifë standarde (p.sh. 2.500 Lekë), ndërsa bashki 
të tjera e kanë vendosur tarifën për shqyrtimin e 
aplikimit për leje ndërtimi në platformën e-Leje, 
duke marrë për bazë vlerën e investimit (p.sh. 
Bashkia Tiranë aplikon një tarifë 1% mbi vlerën 
e investimit). Është e vërtetë që bashkitë kanë 
autonominë për të vendosur në lidhje me taksat 
dhe tarifat vendore nëpërmjet vendimmarrjes 
përkatëse të Këshillave Bashkiak, por në kushtet 
kur shërbimi i ofruar nëpërmjet platformës është 
në thelb i njëjti pavarësisht vendndodhjes së in-
vestitorit, vendosja e tarifave të aplikimit si më 
sipër është joproporcionale dhe objekt diskutimi.

B. Lista e dokumentave të kërkuara 
nga legjislacioni përkatës të 
nevojshme për të aplikuar 
për leje ndërtimi nuk është e 
detajuar mjaftueshëm dhe në 
disa raste intepretohet në mënyrë 
diskrecionale nga bashkitë/
institucionet. Më konkretisht:

1. Mungojnë check-listat e dokumentave 
sektoriale dhe të dakordësuara midis in-
stitucioneve (AZHT dhe Ministri) sipas 
fushave të ndërtimit (p.sh. energji/hidro-
centrale) duke lënë vend për interpretim 
nga institucionet dhe aplikantët. Kjo është 
evidente në rastin e ndërtimeve me karakter 

kompleks dhe specifik për të cilat legjisla-
cioni primar dhe sekondar sektorial referon 
për studime, analiza, certifikata, licenca dhe 
procedura me karakter teknik dhe opera-
cional të cilat duhet të përmbushen jo vetëm 
nga institucionet qendrore (ministritë), por 
edhe nga agjencitë dhe institucionet e tjera 
të varësisë. Duke qenë se modeli i zgjedhur 
për platformën e-Leje është ai i shërbimit me 
një ndalesë që duhet të përmbushet brenda 
afateve relativisht të shkurtëra, listat e deta-
juara të dokumentave të nevojshme për leje 
ndërtimi apo certifikata përdorimi të da-
kordësuara nga institucionet përgjegjëse për 
miratimin/refuzimin e tyre kanë një rëndësi 
parësore për të shmangur ping-pongun insti-
tucional. 

2. Rregullorja e zhvillimit të territorit nuk 
ka specifikuar në mënyrë shteruese dhe 
sipas tipologjive/fushës së ndërtimit cilat 
licenca/autorizime duhet të depozitohen 
nga aplikantët. Në mungesë edhe të një 
manuali/udhëzimi apo akti tjetër më të 
detajuar kjo ka sjellë paqartësi tek apli-
kuesit. Rregullorja në Nenin 15 të saj para-
shikon ndër të tjera se  dokumentat që duhet 
të paraqiten për leje ndërtimi janë: ë) “Lejet, 
licencat, autorizimet apo aktet e miratimit, të 
nevojshme për ushtrimin e aktivitetit, në zbatim 
të legjislacionit të posaçëm për lejet, licencat dhe 
autorizimet, në rastet kur është e nevojshme që 
ato të paraqiten përpara marrjes së lejes së ndër-
timit”.

3. Disa bashki kërkojnë dokumenta shtesë 
përtej atyre që janë parashikuar në Ligjin 
nr. 107/2014 dhe VKM nr. 408. Konkretisht 
janë kërkuar licenca të noterizuara apo ko-

pje kartele pasurie të 3 muajve të fundit, kur 
ndërkohë asnjëra prej tyre nuk është doku-
ment i domosdoshëm për aplikimin për leje 
ndërtimi në bazë të legjislacionit. Për më 
tepër lista e dokumentave të kërkuara është 
e ndryshme në bashki të ndryshme. Këto lis-
ta kanë qenë në ndryshim të vazhdueshëm 
përgjatë muajve të kaluar duke krijuar disi 
konfuzion tek subjektet e interesuara. Kjo 
ka ardhur për shkak të dinamikës së ndry-
shimeve që ka patur VKM nr. 408 dhe plat-
forma e-Leje në aspektin e arkitekturës e cila 
ka qenë në proces përmirësimi dhe kolau-
dimi të vazhdueshëm. Pavarësisht nga sa më 
sipër, muajt e fundit ka një përmirësim në 
këtë aspekt ku shumë dokumenta të kërkuar 
në muajt e parë të zbatimit të platformës, 
janë përjashtuar me të drejtë nga lista e do-
kumentave të kërkuara. (p.sh. lista e doku-
mentave për Bashkinë Tiranë, qershor 2017).

4. Bashki të ndryshme kërkojnë dokumenta 
shtesë për aplikimet që lidhen me pun-
imet e kryera me Deklaratë Paraprake 
në kapërcim të kërkesave të Ligjit Nr. 
107/2014. Rasti më tipik në lidhje me këtë 
është për Bashkinë Tiranë e cila aplikon 
një listë dokumentash shtesë23 të cilat rritin 

23  Burimi: http://www.tirana.al/tirana-sherbime/planifikim-territori/                                                                                  
Lista e dokumentave:  
- Dokumenti që vërteton identitetin e aplikantit, bashkë me një 
fotokopje për ta bashkangjitur me dokumentet. 
- Kërkesë për kryerje punimesh (sipas Formularit Tip të 
shtojcës D, të Rregullores), e cila duhet të plotësohet dhe 
firmoset nga zhvilluesi i pronës dhe drejtuesi teknik i punimeve. 
Nëse jemi në kushtet e bashkëpronësisë, kërkesa duhet të 
firmoset nga të gjithë bashkëpronarët ose përfaqësuesi i tyre, i 
autorizuar me prokurë, e cila të jetë hartuar para noterit, kopje 
origjinale ose e noteruar. 
- Deklaratë noteriale nga pronari/bashkëpronari i pasurisë për 
llojin e punimeve që do të kryejë. 
- Certifikatë pronësie ose vërtetimi hipotekor i pronës, 
bashkangjitur harta treguese dhe kopja e kartelës shoqëruese, 
lëshuar nga Zyra e Regjistrimit të Pasurive të Paluajtshme, 

barrën për aplikuesit, veçanërisht për in-
dividët. Sipas Bashkisë Tiranë, këto doku-
menta shtesë kërkohen sepse në praktikë ka 
shumë abuzime me kërkesat për punime të 
cilat kërkohet të kryhen me deklaratë para-
prake, ndërkohë që janë objekt i pajisjes me 
leje ndërtimi. Ndaj depozitimi i këtyre do-
kumentave kufizon abuzimet dhe kryerjen 
e punimeve në territor të ndryshme nga ato 
që deklarohen. Gjithashtu sipas Bashkisë 
Tiranë këto dokumenta edhe pse nuk janë 
parashikuar nga Ligji nr. 107/2014, kërkohen 
në përputhje me parashikimet e Kodit Civil. 
Në fakt, sipas Nenit 4124 të Ligjit nr. 107/2014 
dokumentat që duhet të depozitohen për 

kopje origjinale, e marrë në tre muajt e fundit. 
- Një kopje e kartelës dhe hartës treguese e pasurisë, e 
njehsuar me origjinalin, për hartimin e Genplanit nga sektori 
i GIS Kadastrës, ku të evidentohet objekti në të cilin do të 
kryhen punimet. 
- Genplani i hartuar nga sektori i GIS Kadastrës në shkallë 
1:500. 
- Projekti teknik i realizimit të punimeve: 
Bashkëlidhur projektit: 
- Relacioni teknik arkitekturor, ku përfshihet tabela e të dhënave 
teknike. 
- Grafiku i punimeve. 
- Licenca individuale e arkitektit (e noteruar) me kategoritë e 
punimeve përkatëse, për strukturën që kërkohet të ndërtohet, 
brenda afatit të vlefshmërisë. 
Afati Kohor: 10 ditë 
Vendi: Pranë pranë Sektorit të Komunikimit dhe Pritjes së 
Qytetarëve në Bashkinë Tiranë

24  Neni 41 Deklarata paraprake për kryerjen e punimeve 
1. Rregullorja e zhvillimit përcakton listën e ndërtimeve, 
instalimeve dhe punimeve që, për shkak të ndërhyrjeve 
jothelbësore në objekt, natyrës së përkohshme së instalimeve 
ose rregullimit të kontrollit të zhvillimit nga një leje apo 
autorizim tjetër apo nga legjislacion i posaçëm sektorial, nuk 
kërkojnë   pajisjen me një leje ndërtimi dhe janë objekt i një 
deklarate paraprake për kryerje punimesh. 
2. Në rastet e përcaktuara, sipas pikës 1 të këtij neni, deklarata 
me shkrim e depozituar pranë autoritetit përgjegjës të kontrollit 
të zhvillimit, bashkërisht me projektin e punimeve, të hartuar 
dhe nënshkruar nën përgjegjësinë e profesionistëve të 
licencuar, është dokumenti i vetëm i mjaftueshëm për fillimin e 
punimeve të ndërtimit. 
3. Autoriteti përgjegjës mund të kundërshtojë deklaratën 
paraprake për kryerjen e punimeve, me vendim të arsyetuar, 
në rast se konstaton mosrespektim të kushteve dhe kërkesave 
ligjore që rregullojnë deklaratën paraprake të punimeve. 

punime që kryhen me deklaratë paraprake 
janë përcaktuar në mënyrë shteruese: i) 
deklarata me shkrim e depozituar pranë au-
toritetit përgjegjës të kontrollit të zhvillimit, ii) 
projekti i punimeve i hartuar dhe nënshkruar 
nën përgjegjësinë e profesionistëve të licen-
cuar bashkëngjitur sigurisht formularit të 
deklaratës paraprake që plotësohet nëpërm-
jet platformës e-Leje. Ligji nr. 107/2014 dhe 
VKM nr. 408 nuk kanë deleguar ndonjë 
kompetencë tek bashkitë, që këto të fundit 
në mënyrë diskrecionare të parashikojnë do-
kumenta të tjerë përveç atyre që janë para-
shikuar në aktet e mësipërme. 

Nga konsultimet me ekspertë dhe analizën e Sek-
retariat, rezulton se bashkitë nuk mund të kërkojnë 
dokumenta shtesë dhe të ndryshme nga ato që janë 
parashikuar në Nenin 41 të Ligjit nr. 107/2014. Kjo 
dispozitë ligjore është konkrete, jo e hapur dhe nuk 
referon në ndonjë dispozitë tjetër ligjore. Gjithash-
tu nisur nga llojet e dokumentave të kërkuara nga 
Bashkia Tiranë sipas listës përkatëse, nuk rezulton 
që ndonjë prej tyre të jetë objekt i dispozitave të Ko-
dit Civil (me përjashtim të ndonjë dokumenti për 
miratimin e bashkëpronarëve). Është e vërtetë që 
në praktikë ka raste kur për të shmangur lejen e 
ndërtimit dhe procedurat specifike që lidhen me 
të, kërkuesit aplikojnë më deklaratë paraprake 
punimesh. Megjithatë, për të evituar këto raste 
mendojmë se nuk duhet të zbatohet një standard 
i ndryshëm ekstra-ligjor nga ai i parashikuar nga 
dispozitat e ligjit aktual, vetëm nëse kjo dinamikë 
reflektohet më parë në Ligjin nr. 107/2014. Për më 
tepër në këndvështrimin e Sekretariatit praktika 
e ndjekur aktualisht nëpërmjet platformës e-Leje 
e cila kërkon miratimin e deklaratës nga bashkitë 
përpara se të fillojnë punimet duhet rishikuar. Në 
gërmën dhe frymën e ligjit Nr. 107/2014, punimet  që 
kryhen me deklaratë paraprake janë ato për të cilat 

nuk është e nevojshme pajisja me leje ndërtimi. Në 
këtë kuptim, ligjvënësi, në funksion të lehtësimit të 
procedurave në fushën e ndërtimit dhe veçanërisht 
për t’iu ardhur në ndihmë individëve që kryejnë pun-
ime të thjeshta dhe jothelbësore, ka kërkuar me këtë 
dispozitë vetëm shprehjen e interesit nga kërkuesi 
(aplikanti) dhe jo domosdoshmërinë e miratimit nga 
bashkitë në formën e një Leje dhe/ose Autorizimi. Ni-
sur nga kjo mendojmë se për këtë kategori punimesh 
nuk duhet të pritet më parë ndonjë formë aprovimi 
nga ana e bashkive. Këto të fundit, kanë mundësi 
për të kundërshtuar këto punime kur ato kryhen në 
kundërshtim me kërkesat ligjore, ndërkohë që me-
kanizma të tjera të kontrollit dhe inspektimit të pun-
imeve në terren duhet të vendosen për të shmangur 
abuzimet me këtë kategori punimesh.

C. Ndonëse kuadri ligjor nuk e 
parashikon, subjektet përmendin 
nevojën e një hallke mbikqyrëse 
ankimimi që të koordinojë 
bashkitë dhe aplikantët si edhe 
për të marrë përsipër zgjidhjen e 
mosmarrëveshjeve midis tyre. 

Kuadri ligjor në fushën e planifikimit dhe zhvil-
limit të territorit nuk ka parashikuar një hallkë 
ankimimi administrativ ndaj vendimeve të 
Bashkisë. Kjo gjetje është sjellë në këtë notë 
teknike si një reflektim i komenteve të disa 
aktorëve të kontaktuar nga Sekretariati për 
qëllime të analizës. Në këndvështrimin e Sek-
retariatit nuk është kërkesë imperative në leg-
jislacionin kombëtar apo ndërkombëtar, ekzis-
tenca e hallkave për ankimim administrativ të 
palëve ndaj një akti administrativ të caktuar. E 
drejta e palëve për të ankimuar, vendimmarrjen 
e Bashkive/KKT për procedurat e platformës 
e-Leje, garantohet nga legjislacioni ekzistues 

nëpërmjet ankimimit gjyqësor të aktit të mi-
ratimit/refuzimit në Gjykatën Administrative 
kompetente. Deri më sot Sekretariati nuk ka 
evidentuar ndonjë rast të ankimimit gjyqësor të 
vendimmarrjes së Bashkive në lidhje me lejet e 
ndërtimit sipas platformës e-Leje. Nga takimet 
me aktorët kjo mund të jetë rrjedhojë e disa 
faktorëve: i) investitorët/zhvilluesit nuk dëshi-
rojnë të ndjekin rrugën gjyqësore sepse nuk 
kanë besim tek gjykatat; ii) afatet e shqyrtimit 
në praktikë nga ana e Gjykatave Administrative 
janë tejet të gjata; iii) investitorët/zhvilluesit e 
kanë më të lehtë të ri-aplikojnë sërish nëpërm-
jet platformës e-Leje duke plotësuar dokumen-
tat e nevojshme të kërkuara nga bashkitë. 
Nisur nga sa më sipër, kur nga praktika nuk ka 
rezultuar si domosdoshmëri ekzistenca e një 
hallke të ankimimit administrativ e cila do të sho-
qërohej në çdo rast me procedura dhe afate shtesë 
që do të dëmtonin shpejtësinë e të gjithë proce-
durës në lidhje me lejet e ndërtimit, rekomandimi 
i ngritjes së një hallke të tillë për momentin dhe në 
këtë fazë të zbatimit të platformës e-Leje kur ka 
vetëm rreth 1 vit nga funksionimi i saj, do të ishte 
i parakohshëm. Ndoshta me maturimin e procesit 
dhe pas një afati 2-3 vjeçar, çështja e mësipërme 
mund të jetë objekt i diskutimit nga ekspertët 
lidhur me parashikimin e një mundësie të tillë, 
zbatimi i të cilës në çdo rast do të kërkonte ndry-
shime ligjore.

D. Akoma ka ligje sektoriale që duhet 
të harmonizohen me legjislacionin 
specifik, për t’iu përgjigjur 
kërkesave të dixhitalizimit që ka 
platforma e-Lejet. 

Nga konsultimet rezulton se në mjaft raste ka 
problematika dhe burokraci që vijnë si rezultat i 

mbivendosjes së ligjeve sektoriale me konceptin 
e platformës sipas legjislacionit të planifikimit 
dhe zhvillimit të territorit. Më poshtë po jepen 
disa raste konkrete: 
1. Njoftimi i fillimit të punimeve pas marrjes 

së lejes së ndërtimit, bëhet nga subjek-
ti  nëpërmjet platformës. Nëpërmjet plat-
formës, inspektoriati përkatës vendor i 
mbrojtjes së territorit merr dijeni mbi datën 
e fillimit të punimeve. Nga konsultimi rezu-
lton se pavarësisht nga ky njoftim elektron-
ik, në praktikë investitorët janë të detyruar 
të depozitojnë sërish tek ky inspektoriat si 
edhe në Policinë e Shtetit në format të prin-
tuar të gjitha dokumentat e aplikimit për leje 
ndërtimi së bashku me lejen e marrë nga 
bashkia. Ka mjaft raste që inspektorët  duke 
ju referuar Ligjit Nr. 8402 datë 10.09.1998 
“Për Kontrollin dhe Disiplinimin e Puni-
meve” (të ndryshuar) nuk konsiderojnë  të 
mjaftueshme vetëm njoftimin e fillimit të 
punimeve, por kërkojnë marrjen më parë e 
një vërtetimi/autorizimi nga inspektoriati 
përkatës, praktikë e cila rrit barrën admin-
istrative për palët e përfshira.        

                                                                                                                                         
2. Nga konsultimet me bizneset, rezulton se 

në mjaft raste, ZVRPP-të nuk pranojnë ap-
likimet për regjistrim në format elektronik 
(p.sh. për regjistrimin e lejes së ndërtimit 
apo certifikatës së përdorimit) dhe nëpërm-
jet platformës e-Leje. Sipas bizneseve, 
ZVRPP iu kërkon praktika dokumentare 
që duhet të jenë në formë shkresore dhe në 
përputhje me legjislacionin sektorial, sepse 
i referohet konkretisht Ligjit Nr. 33/2012 
“Për regjistrimin e pasurive të paluajtshme” 
dhe Udhëzimi i Këshillit të Ministrave Nr. 1, 
datë 13.04.2016.

3. Ka ligje sektoriale të institucioneve të 
cilat janë përfshirë drejtpërdrejt në plat-
formën e-Leje, të cilat nuk delegojnë 
marrjen e lejeve/autorizimeve nëpërmjet 
platformës, por në formën tradiciona-
le dhe shkresore. Për shembull, Ligji Nr. 
9048 datë 07.04.2003 “Për Trashëgiminë 
Kulturore” (i ndryshuar) në Nenin 47 të tij 
parashikon se: “investitorët janë të detyruar 
që, gjatë procesit të projektimit dhe zbatimit 
të projektit, të marrin miratimin me shkrim 
të Këshillit Kombëtar të Restaurimeve dhe të 
Këshillit Kombëtar të Arkeologjisë”. Parashi-
kime të ngjashme ligjore ka edhe për KKU. 

E. Pezullimi i aplikimeve (përveç 
deklaratave paraprake) në 
platformën e-Leje për disa bashki 
në muajin gusht 2017, ndërkohë 
që Ligji nr.107/2014 nuk e 
parashikon një mundësi të tillë.  

Nga takimet me zyra projektimi dhe investi-
torë rezultoi se aplikimet ne platformën e-Leje 
në muajin gusht 2017 u pezulluan. Sipas Bash-
kisë Tiranë dhe AZHT, ky fakt erdhi si rezultat 
i mosfunksionimit të ZVRPP në këtë periudhë. 
Në mungesë të përgjigjeve nga ana e ZVRPP, 
Bashkia Tiranë e kishte të pamundur për të 
vazhduar procedurat e shqyrtimit të lejeve të 
ndërtimit. Ligji Nr.107/2014 dhe VKM Nr.408 nuk 
parashikojnë mundësinë e pezullimit të procedur-
ave të lejeve të ndërtimit dhe as nuk autorizojnë 
ndonjë institucion për të marrë një vendimmarr-
je të tillë, edhe kur mund të ekzistojnë kushte dhe 
rrethana objektive. Ligji Nr. 107/2014 dhe VKM Nr. 
408 kanë parashikuar se mungesa e përgjigjeve 
nga institucionet konsiderohet si miratim në hes-
htje i cili mundëson vazhdimin e procedurës.  

2. KOORDINIMI INSTITUCIONAL
A. Bashki të ndryshme zbatojnë 

praktika të ndryshme në trajtimin 
e aplikimeve në platformën e-Leje 
si p.sh. në rastin e zbatimit të 
parimit të miratimit në heshtje. 

Konkretisht, në rastin e mungesës së përgjigjeve 
të institucioneve apo agjencive të cilat janë të përf-
shira në procesin e konfirmimit të dokumentave të 
dorëzuara nga aplikantët, disa bashki vazhdojnë 
më procedurën e miratimit të lejeve të ndërtimit 
duke e konsideruar mospërgjigjen e këtyre insti-
tucioneve si miratim në heshtje. Në raste të tjera dhe 
kur kryesisht, ZVRPP nuk konfirmon brenda afatit 
10 ditor pronësinë sipas dokumentave të pronësisë 
të depozituara në platformë nga aplikuesit, bash-
kitë nuk e konsiderojnë këtë si miratim në heshtje, 
por orientojnë aplikantët drejt korrespondencave 
shkresore, duke hezituar të marrin përsipër përg-
jegjësitë lidhur me çështjet e pronësisë. 
Ka një diskutim nga institucionet mbi mundësinë 
e heqjes së parimit të miratimit në heshtje për 
përgjigjet që duhet të jepen nga ZVRPP, nisur 
nga rëndësia që kanë dokumentet e pronësisë 
për të gjitha procedurat që pasojnë. Vendosja 
e një parashikimi të tillë kërkon ndërhyrje në 
Ligjin 107/2014 dhe mund të ishte një masë pro-
porcionale nëse do të shoqërohej me garanci 
për procesin (p.sh. ashpërsimi i sanksioneve që 
ZVRPP-të t’u kthejnë përgjigje bashkive në çdo 
rast brenda afatit 10 ditor. 

B. Ka ende mungesë koordinimi midis 
drejtorive të bashkive të cilat janë 
të përfshira në procedurat që 
lidhen me aplikimet në platformën 
e-Leje, ndonëse ka një përmirësim 
të vazhdueshëm. 

Për shembull, në Bashkinë Tiranë nuk konsid-
erohej e mjaftueshme vetëm depozitimi i man-
datit të arkëtimit të taksës së ndikimit në infra-
strukturë në platformën e-Leje, por edhe marrja 
e një vërtetimi nga DPTTV (drejtori në varësi të 
Bashkisë) me të cilën duhet të konfirmohej se 
kjo pagesë ishte kryer në degën përkatëse të the-
sarit. Në bashki të tjera kërkohej vërtetim nga 
PMNZSH, kur vetë këto të fundit janë tashmë 
pjesë e njësive të qeverisjes vendore dhe në varë-
si të bashkive. Ky fakt, ka qenë evident sidomos 
në muajt e parë të zbatimit të platformës e-Leje, 
ndërkohë që 2-3 muajt e fundit ka një përmirë-
sim të ndjeshëm dhe stabilizim të procedurave 
të brendshme të cilat mundësojnë një koordinim 
më të mirë dhe ulin barrën administrative për ap-
likuesit në platformë. Aktualisht, sipas informa-
cionit të Bashkisë Tiranë konfirmimi i kryerjes 
së pagesës për taksën e ndikimit në infrastruk-
turë, bëhet në rrugë automatike nga DPTTV në 
platformën e-Leje, pa qenë e nevojshme marrja 
e një vërtetimi shkresor. Rastet e mësipërme dhe 
raste të ngjashme kanë qenë një praktikë insti-
tucionale jo vetëm për institucionet e adminis-
tratës vendore, por edhe për ato të administratës 
qendrore për shkak të mungesës së dixhitalizimit 
të informacionit dhe sistemimit të tij apo të një lloj 
qasjeje tradicionale burokratike.
4. Jo gjithmonë zhvillohen seanca dëgjimore 

të strukturuara me subjektet e interesu-
ara (aplikuesit). Në disa raste, raportohet 
se sqarimi i aspekteve teknike apo i do-
kumentave shtesë që duhet të paraqiten 
bëhet më tepër mbi bazën e njohjeve per-
sonale se sa institucionale. 

Nga intervistat me aktorët e përfshirë në proce-
durat e platformës e-Leje pranohet se platforma 
ka rritur shpejtësinë, por ka kufizuar kontaktin 
midis specialistëve të studiove të projektimit 

dhe specialistëve të bashkive të cilët merren me 
shqyrtimin teknik të projekteve të paraqitura si 
pjesë e aplikimit. Edhe në rastet kur ato zhvillo-
hen, bëhen të pastrukturuara dhe jo në standar-
tin e duhur. Shkak për këtë është koha e shkurtër 
në dispozicion për shqyrtimin e dokumenta-
cionit dhe mungesa e ambjenteve fizike në dis-
pozicion të strukturave përgjegjëse në bashki.
5. Akoma nuk kanë përfunduar bazat elek-

tronike të të dhënave për t’u vendosur në 
dispozicion të AZHT dhe platformës nga 
AKM, IMK, KKU. 

Në bazë të Urdhërit të Kryeministrit Nr. 143 datë 
03.11.2015 “Për Ngritjen dhe Funksionimin e 
Strukturave Përgjegjëse për Bashkërendimin 
e Punës me Agjencinë e Zhvillimit të Territorit 
(AZHT), pika 5 parashikon se: “institucionet në 
vijim si: Agjencia Kombëtare e Mjedisit, Instituti i 
Monumenteve të Kulturës, Këshilli Kombëtari i Ujit 
dhe Këshilli Kombëtar i Arkeologjisë, që japin mi-
ratimin/pëlqimin/autorizimin paraprak për lejet e 
zhvillimit/ndërtimit, janë përgjegjëse, që jo më vonë 
se 6 (gjashtë) muaj nga data e miratimit të këtij urd-
hëri, të përgatisin dhe të dorëzojnë pranë AZHT një 
bazë elektronike të dhënash ku tregohet se në cilat 
pjesë të territorit nuk është i lejueshëm zhvillimi/
ndërtimi sipas përcaktimeve të ligjeve sektoriale, në 
bazë të të cilave mbikqyren këto institucione”. Aktu-
alisht, rezulton se vetëm KKA e ka përmbushur 
këtë detyrim dhe ka përgatitur bazën përkatëse 
të të dhënave.
6. Arkitektura e platformës ende ka mangë-

si përsa i takon sektorëve specifikë p.sh. 
energji. 

Ky shqetësim është ngritur nga subjekte (ap-
likues dhe institucione) të përfshira në proce-
durat e shqyrtimit të kërkesave për certifikatë 
përdorimi për objekte HEC të ndërtuara. Për 
këto ndërtime komplekse në fusha specifike si 

w w w . i n v e s t m e n t . c o m . a l

p.sh. hidro-energji afati 10 ditë në dispozicion të 
ministrisë së linjës vlerësohet nga kjo e fundit si 
i pamjaftueshëm. Ndërsa nga ana e investitorit, 
procedurat për plotësimin e dokumentave të 
nevojshme për aplikim në portal mbeten buro-
kratike dhe lenë vend për diskutime mbi limitin e 
kompetencave midis institucioneve, pavarësisht 
se ekziston vullneti pozitiv i të gjithë palëve të 
përfshira për zgjidhjen e këtyre rasteve.
7. Jo gjithmonë ka patur ndërveprim/koor-

dinim midis ZVRPP dhe bashkive. Ka një 
përmirësim të ndjeshëm në këtë aspekt 
duke filluar nga shtator 2017.

Pavarësisht kësaj, mungesa e regjistrimit dhe 
dixhitalizimit të plotë të pasurive të paluajtshme 
përbën pengesë serioze për përmbushjen e 
qëllimit të platformës e-Leje si shërbim me një 
ndalesë. Projektet e nisura për përfundimin e 
regjistrimit dhe dixhitalizimit të titujve të pronë-
sisë pritet të japin efektin e tyre në muajt e ard-
hshëm. 

3. B.1 PROCEDURAT PËRPARA 
APLIKIMIT PËR LEJE NDËRTIMI
Nga takimet e Sekretariatit me studio projektimi 
dhe zhvillues, janë ngritur midis të tjerash edhe 
problematikat e dokumentave të cilat duhet të 
përgatiten përpara se të bëhet aplikimi për leje 
ndërtimi në platformën e-Leje. Sipas tyre proce-
durat në disa raste janë të lodhshme dhe buro-
kratike dhe vështirësojnë kryerjen e investimeve 
të reja. Në lidhje me këtë evidentohen rastet që 
lidhen me marrjen e Vlerësimit të Ndikimit në 
Mjedis dhe Procedurat e Konvertimit të Tokës në 
rastet kur kërkohet ndërtimi i objekteve në tokë 
bujqësore në territorin e bashkive të cilat ende 
nuk kanë miratuar PPV. Këto raste janë trajtuar 
në mënyrë të shkurtër si më poshtë pa synuar që 
të sjellin rekomandime përfundimtare, por në 

funksion të risjelljes në vëmendje të institucione-
ve përkatëse për një vendimmarrje.  

A. Vlerësimi i Ndikimit në Mjedis - A 
është e nevojshme për çdo kategori të 
ndërtimeve, përfshirë edhe ato të banimit?
Për çdo kategori ndërtimi pavarësisht tipolog-
jisë së saj apo funksionalitetit, kërkohet Vlerë-
simi i Ndikimit në Mjedis, i cili në varësi të zh-
villimit mund të jetë paraprak apo i thelluar 
nga AKM mbi bazën e Raportit të Vlerësimit të 
Ndikimit në Mjedis (VNM) i cili përgatitet nga 
një ekspert i licencuar. Sipas përfaqësuesve 
të sektorit të kontaktuar nga Sekretariati, kjo 
konsiderohet një hallkë e tepërt veçanërisht 
për ndërtimet me destinacion banimi, të cilat 
nuk kanë impakt të shtuar në mjedis. Për më 
tepër, në kushtet kur bashkitë kanë tashmë 
të miratuara Planet Strategjike Mjedisore 
dhe kur në çdo rast PPV janë të konfirmuara 
paraprakisht edhe nga AKM, marrja e këtij 
konfirmi vlerësohet si një burokraci e shtuar e 
cila rrit barrën administrative dhe financiare 
veçanërisht për individët. Në praktikë, ka pa-
tur paqartësi në ndonjë lidhje me momentin 
kur duhet të merret leja mjedisore, përpara 
aplikimit në platformën e-Leje apo pas kry-
erjes së këtij aplikimi në rrugë elektronike 
nëpërmjet platformës duke shmangur në këtë 
rast korrespondencën shkresore dhe afatet e 
gjata sipas legjislacionit sektorial për pajisjen 
me leje mjedisore e cila është 45 ditë. Pyetjet 
të cilat kërkojnë një vendimmarrje nga ana e 
institucioneve të përfshira në lidhje me këtë 
aspekt mund të ishin: 1) A mundet që depozitimi 
i VNM dhe marrja e Konfirmimit/Lejes Mjedisore 
të merren nëpërmjet platformës e-Leje? 2) A është 
e nevojshme VNM për çdo kategori të ndërtimeve 
përfshirë edhe ato të banimit?  

B. Konvertimi i Tokës25

1. Për shkak të numrit të madh të kërkesave për 
leje ndërtimi në tokë bujqësore, në bashkëpun-
im me MZHU dhe Ministrinë e Bujqësisë dhe 
Zhvillimit Rural u hartua VKM nr. 283 datë 
01.04.2015 “Për Përcaktimin e Tipave, Rreg-
ullave, Kritereve, dhe Procedurave për Ndër-
timin e Objekteve Për Prodhimin, Ruajtjen dhe 
Përpunimin e Produkteve Bujqësore dhe Ble-
gtorale në Tokë Bujqësore” (e ndryshuar). Kjo 
VKM duket se ka zgjidhur pjesërisht nevojën 
e ndërtimit të objekteve vetëm për qëllime të 
lidhura ngushtësisht me ato bujqësore, duke 
vendosur kritere dhe kushte minimale të cilat 
duhet të përmbushen sikurse janë distancat, 
sipërfaqet dhe vëllimet përkatëse. Në kushtet 
kur Bashkitë kanë PPV të miratuara, leja e 
ndërtimit lëshohet nga njësia e qeverisjes 
vendore në përputhje me përcaktimet dhe 
kushtet e PPV. Në kushtet e mungesës së 
PPV leja e ndërtimit lëshohet pas kontrollit të 
përputhshmërisë së projekt- propozimit nga 
AZHT e cila në bashkëpunim me Ministrinë e 
Bujqësisë dhe Zhvillimit Rural verifikon kon-
formitetin me dokumentet e planifikimit të ter-
ritorit në fuqi. Hapat e tjerë vijues janë:
a) AZHT-ja njofton bashkinë përkatëse 

dhe aplikantin për kontrollin e për-
puthshmërisë dhe vazhdimin e mëte-
jshëm të procedurave;

b) Bashkia kryen verifikimin në terren, në 
bazë të dispozitave ligjore në fuqi për 
planifikimin e territorit, përfshirë edhe 
rregullat dhe kriteret e përcaktuara në 
këtë vendim dhe njofton AZHT-në;

25  Baza ligjore për konvertimin e tokës lidhet me ligjet bazë: 
Ligji Nr.8752, Datë 26.3.2001 “Për Krijimin dhe Funksionimin 
e Strukturave për Administrimin dhe Mbrojtjen e Tokës” (i 
ndryshuar) dhe Ligji Nr. 9244 datë 17.06.2004 “Për Mbrojtjen e 
Tokës Bujqësore” (të ndryshuar). 

c) Në rast se, si pasojë e verifikimeve në 
terren, rezulton që propozimi është në 
përputhje me kriteret e përcaktuara sipas 
këtij vendimi dhe dokumentet e planifi-
kimit të territorit në fuqi, kryetari i bash-
kisë merr vendim për miratimin e lejes 
së ndërtimit dhe i propozon Ministrisë 
së Bujqësisë dhe Zhvillimit Rural të vijo-
jë procedurat për kalimin në sipërfaqe 
ndërtimore të tokës bujqësore, objekt i 
lejes së ndërtimit. Kjo ministri, më pas, 
harton projektvendimin, të cilin e paraqet 
për miratim në Këshillin e Ministrave;

Problemi në praktikë ka lindur me kohën e gjatë 
që kërkon zbatimi i procedurës së mësipërme dhe 
miratimin e VKM përkatëse që do të mundësonte 
konvertimin e tokës nga tokë bujqësore në truall, 
dhe më pas marrjen e lejes së ndërtimit. Pajisja me 
leje ndërtimi nga investitorët në fushën e bujqë-
sisë është edhe një kusht paraprak për financimin 
nga skemat mbështetëse, kreditë e buta apo fonde 
të tjera për sektorin. Ajo që mund të përmirësohet 
në këtë aspekt është që në fillim të miratohet leja e 
ndërtimit dhe më pas të bëhet procedura e konver-
timit të tokës, pa u pajisur subjekti me certifikatën 
e përdorimit. Pasi merret miratimi nga institucio-
net, përfshirë edhe Ministrinë e Bujqësisë dhe Zh-
villimit Rural, mbetet vetëm çështje procedure har-
timi i VKM-së përkatëse për miratim përfundimtar 
në Këshillin e Ministrave.
2. Procedurat e konvertimit të tokës nga tokë 

bujqësore në tokë truall ndiqen edhe në 
rastet e shqyrtimit të kërkesave për qëllime 
të ndërtimit të kapanoneve industriale apo 
magazinave të ndryshme në tokë bujqësore. 
Këto kërkesa shqyrtohen nga një komision 
i posaçëm pranë Ministrisë së Financave 

dhe Ekonomisë26 në bashkëpunim me Min-
istrinë e Bujqësisë dhe Zhvillimit Rural e cila 
duhet të japë mendimin e saj, përpara se të 
procedohet me përgatitjen e projekt-ven-
dimit përkatës për Këshillin e Ministrave në 
përputhje me parashikimet e VKM Nr. 410 
datë 27.06.2012 “Për Përcaktimin e Rregullave 
dhe të Procedurave të Ndryshimit të Resurseve 
të Tokës”. Edhe në këtë rast praktikat doku-
mentare kërkojnë kohën e tyre relativisht të 
gjatë dhe përfundimi i procedurave kërkon 
një koordinim të plotë të institucioneve të 
përfshira. 

Nisur nga parashtrimet e mësipërme, dhe disku-
timet në fokus grup, çështjet objekt i mëtejshëm 
diskutimi lidhen me:
1. Në kushtet kur fondi i tokës bujqësore është në 

minimum (vlerësohet rreth 340 mijë ha), a mos 
ndoshta duhet një vendimmarrje drastike për të 
mos lejuar asnje lloj ndërtimi tjetër në tokë bu-
jqësore, përveç atyre me karakter bujqësor?

2. A mos duhet të miratohen të gjitha PPV dhe 
pastaj të rishikohen procedurat e konvertimit të 
tokës?

3. A ka hapësira për konvertimin automatik të 
tokës në momentin e regjistrimit të PPV në 
ZVRPP?

4. A duhet të prevalojë interesi për ndërtimin e 
magazinave industriale dhe bujqësore apo nev-
oja për mbrojtjen e fondit ekzistues të tokës bu-
jqësore?

4. ASPEKTET TEKNIKE
Gjetjet e mëposhtme janë të një natyre teknike. 
Këtu janë përfshirë vetëm ato gjetje të cilat janë 
identifikuar si më të arsyeshmet nga takimet me 
shumicën e aktorëve të përfshirë.

26  Ish MZHETTS - Udhëzim Nr. 5557 datë 12.06.2017

1. Platforma nuk mundëson hedhjen në sistem 
(upload) të dokumentave në format DXF. 
Kapacitetet për ngarkimin e dokumentave 
janë të kufizuara.

2. GIS Kadastra për Bashkinë Tiranë nuk është 
pjesë e platformës e-Lejet.

3. Platforma duhet të konfirmojë jo vetëm 
dorëzimin e dokumentave, por edhe marrjen 
e dokumentave nga institucioni përkatës. (Për 
shembull ka refuzime të aplikimeve me pre-
tendimin se mungonte Polica e Sigurimit kur 
subjekti vërteton (nëpërmjet printscreen) që ky 
dokumentacion është hedhur në sistem).

4. Platforma nuk mundëson që përdoruesit të 
shikojnë përgjigjet e institucioneve të tjera. 
Diskutimi në lidhje me këtë aspekt është sa 
teknik aq dhe strategjik në funksion të qël-
limit që duhet të ketë platforma e-Leje. Sipas 
Sekretariatit, AZHT duhet të pajiset nga leg-
jislacioni me atributet e plota të administra-
torit ligjor dhe teknik të platformës e-leje.

5. Mosnjoftimi i ndryshimeve në platformë në 
kohë reale i subjekteve të interesuara përf-
shirë aplikues dhe bashki. 

6. Platforma e ka të kufizuar numrin e zhvil-
luesit/esve që shfaqet edhe pse legjislacioni 
ka parashikuar se mund të jenë disa të tillë.

Nga konsultimet e Sekretariatit, rezulton se ekzis-
ton vullneti pozitiv nga ana e institucioneve të përf-
shira në administrimin dhe menaxhimin teknik të 
platformës (AZHT dhe AKSHI) si edhe kapacitetet 
teknike nga ana e ofruesit të shërbimit (IKUBINFO) 
për të shtuar funksionalitetet në platformë dhe për 
ta përmirësur atë. Sigurisht, shpejtësia dhe cilësia e 
dhënies së shërbimit ndaj subjekteve, mbetet një nga 
sfidat më kryesore të platformës e-Leje si shërbim me 
një ndalesë.

5. TË TJERA
Çështjet e mëposhtme nuk janë domosdoshmër-
isht të lidhura me platformën e-Leje, por lidhen 
kryesisht me problematikat e investitorëve në 
fushën e ndërtimit. Disa prej këtyre problemati-
kave janë ngritur më parë nga grupet e interesit 
(Shoqata e Ndërtuesve) dhe janë diskutuar edhe 
me institucionet përkatëse të cilat janë përgjeg-
jëse për vendimmarrjen. Kjo analizë nuk merr 
përsipër të sqarojë në mënyrë shteruese të gjitha 
problematikat apo të adresojë zgjidhjen e të gjitha 
atyre me rekomandime konkrete. Më poshtë po 
jepen në mënyrë të përmbledhur këto probleme 
për t’i risjellë edhe njeherë në qendër të debatit 
dhe diskutimit në tryezën e Këshillit të Investi-
meve. 

1. Mbeten sfidë niveli i cilësisë së aplikimeve 
dhe filtri i kontrollit në përmbajtje të doku-
mentave dhe studimeve të paraqitura për ap-
likim për leje ndërtimi. Trajnimi, kualifikimi i 
vazhdueshëm dhe cilësia e projektimeve dhe 

investimeve nuk është sfidë vetëm për ad-
ministratat qendrore dhe vendore, por edhe 
për sektorin privat.

2. Disa ndërtues kërkojnë liberalizimin e pro-
cedurave që lidhen me bërjen e Oponencës 
Teknike, me arsyetimin se kjo nuk duhet të 
mbetet domain vetëm i Institutit të Ndërtimit.

3. Standardet për ndërtimet - A duhet të jenë 
të detyrueshme? A është koha për një Kod 
Ndërtimi?

4. Procedurat e inspektimit të ndërtimit - a 
duhet të rishikohen?

5. Metodologjia e llogaritjes së taksës së infras-
trukturës - a merr biznesi si këmbim zhvillim 
të infrastrukturës?

6. Tatim-fitimi që paguhet nga ndërtuesit edhe 
për pjesën e këmbyer me pronarët e tokës 
duhet të rishikohet.

7. Përcaktimi i qartë i kompetencave të një-
sive të qeverisjes vendore në procedurat e 
shqyrtimit të aplikimeve për leje ndërtimi 
dhe leje zhvillimi.

R ekomandimet në vijim synojnë të 
adresojnë gjetjet e evidentuara si 
më sipër në planin ligjor, institucio-
nal dhe teknik. Duke qenë se shumë 

rekomandime, adresojnë në të njëjtën kohë si 
problematikat ligjore ashtu dhe ato institucio-
nale, paraqitja e tyre është bërë si mëposhtë në 
bllok dhe jo specifike për çdo gjetje konkrete të 
prezantuar më lartë.

REKOMANDIM 1. 

Respektimi i afatit ligjor prej 60 ditë kalen-
darike nga autoriteti përgjegjës që vendos 
për lejen e ndërtimit. Ndryshimi i VKM Nr. 408 
datë 13.05.2015 “Për Miratimin e Rregullores së Zh-
villimit të Territorit” me qëllim reflektimin e këtij 
afati. Afatet e ndërmjetme (p.sh. për dhënien e 
mendimit/miratimeve nga institucionet e tjera 
mund të jenë të përcaktuara në ditë pune, ndërsa 
afati i përgjithshëm për miratimin/refuzimin e 
lejes së ndërtimit nuk duhet të kalojë 60 ditë kal-
endarike). Rikonfigurimi i afateve si më sipër në 
platformën e-Leje për të garantuar përmbushjen 
e këtij detyrimi ligjor.

REKOMANDIM 2. 

Unifikimi dhe stabilizimi i procedurave të 
ndjekura nga autoritetet përgjegjëse që ven-
dosin për miratimin e lejeve të ndërtimit. Për-

gatitja nga MIE/AZHT e një Manuali të deta-
juar operacional, teknik dhe ligjor në formën 
e një Udhëzimi për të gjithë përdoruesit. Man-
uali duhet t’i vendoset në dispozicion të gjithë 
përdoruesve të platformës veçanërisht bash-
kive dhe AIDA si institucione të cilat mund të 
promovojnë shërbimet me një ndalesë të plat-
formës tek investitorët potencialë.
Manuali të detajojë për cdo kategori aplikimi 
brenda platformës e-Lejet:

 » Listat shteruese (për sa është e mundur) të 
dokumentave të nevojshme sipas tipolog-
jive/kategorive të lejeve të ndërtimit. Këto 
lista duhet të jenë paraprakisht të dakordë-
suara me institucionet e tjera (Ministri, Ag-
jenci, Komitete, Këshilla).

 » Kompetencat dhe rolin e cdo institucioni të 
përfshirë në platformë.

 » Workflow teknik dhe ligjor që ndjek platfor-
ma dhe institucionet pjesë e saj.

REKOMANDIM 3. 

AZHT duhet të pajiset nga legjislacioni me 
atributet e plota të administratorit ligjor dhe 
teknik të platformës e-Leje. Ndryshimet për-
katëse të reflektohen në Ligjin Nr. 107/2014 
dhe në VKM përkatëse mbi Mënyrën e Ad-
ministratimit të Platformës e-Leje që duhet të 
miratohet për këtë qëllim.

REKOMANDIME

REKOMANDIM 4. 

Deklarata paraprake të mos trajtohet si 
kërkesë për miratimin e lejes. Për punimet që 
kryhen me Deklaratë Paraprake, sugjerohet  të 
mos jetë e nevojshme miratimi/autorizimi para-
prak nga bashkitë. Rikonfigurimi i platformës 
e-Leje sa i përket kategorisë Deklaratë Paraprake 
në përputhje me parashikimet ligjore të Ligjit Nr. 
107/2014.

REKOMANDIM 5. 

Rastet e pezullimit të funksionimit të plat-
formës në rastet kur kjo është e domosdoshme 
të bëhet mbi baza ligjore. Për t’a vendosur këtë 
situatë në shtratin ligjor dhe për të shmangur çdo 
keqkuptim në praktikë, rekomandohet që rastet 
e pezullimit të aplikimeve në platformën e-Leje 
vetëm për shkaqe objektive dhe/ose mirëmba-
jtje të saj duhet të parashikohen shprehimisht 
nga vetë Ligji nr. 107/2014, VKM nr. 408 datë 
13.05.2015 dhe akte të tjera nënligjore.

REKOMANDIM 6. 

Ndryshime ligjore në legjislacionin sektorial të 
disa institucioneve, për t’iu përshtatur kërke-
save të dixhitalizimit që kërkon platforma si 
shërbim me një ndalesë.
a) ZVRPP të mos kërkojnë praktikë me shkrim 

dhe me postë të regjistrimit të akteve admin-
istrative (leje ndërtimi/leje zhvillimi/cer-
tifikatë përdorimi) të cilat pajisen me vulë 
dixhitale dhe nënshkrim elektronik në plat-
formën e-Lejet. Ligji Nr. 33/2012 “Për regjis-
trimin e pasurive të paluajtshme” dhe Udhëzimi 
i Këshillit të Ministrave Nr. 1, datë 13.04.2016 
duhet të jenë objekt i ndryshimeve ligjore për 
të adresuar këtë nevojë.

b) Ligji Nr. 9048, datë 07.04.2003 “Për 
trashëgiminë kulturore”, duhet të jetë objekt 

i ndryshimit sa i përket mënyrës së mirati-
meve me shkrim që jepen nga KKA dhe KKR. 
Këto miratime duhet të bëhen në rrugë elek-
tronike vetëm nëpërmjet platformës. E gjithë 
procedura për dërgimin e aplikimit pranë 
Institutit të Monumenteve të Kulturës dhe 
Agjencisë së Shërbimit Arkeologjik (të cilat 
funksionojnë si sekretariate teknike të KKR-
së dhe KKA-së), duhet të kryhet (në varësi të 
tipologjisë së ndërtimit), nga Agjencia e Zh-
villimit të Territorit, apo bashkitë përkatëse. 

c) Ndryshime në Ligjin Nr.8402/1998 “Për Kon-
trollin dhe Disiplinimin e Punimeve të Ndër-
timit” (i ndryshuar) dhe kuadrin nënligjor 
përkatës i cili kërkon që njoftuesi i fillimit të 
punimeve të pajiset me vërtetim/autorizim 
përpara fillimit të punimeve. Njoftimi i fil-
limit të punimeve në platformë e-Leje duhet 
të jetë i mjaftueshëm për institucionet (IMT/
IKMT). Kjo nuk pengon kontrollet në terren 
të Inspektoriatit përgjegjës për kontrollin e 
territorit lidhur me kushtet e sigurisë teknike 
të zbatuara nga ana e zhvilluesve.  

d) Ndryshime në VKM Nr. 416 datë 13.05.2015 dhe 
VKM Nr.268 datë 06.04.2016 sa i përket KKU. 
Në rastet kur për miratimin e një leje ndër-
timi, sipas ligjit për planifikimin dhe zhvillim-
in e territorit, kërkohet paraprakisht dhënia 
e nje autorizimi, apo leje, nga KKU, autoriteti 
përkatës i zhvillimit të territorit, të delegojë 
aplikimin nëpërmjet platformës  e-Leje në:

 » Agjencinë e basenit ujor, kur veprimtar-
ia për të cilën kërkohet përdorimi i ujit 
parashikohet të kryhet brenda kufirit të 
basenit;

 » Sekretariatin Teknik të Këshillit Kom-
bëtar të Ujit (STKKU), në rastin e miratim-
it, në parim, të kërkesës për dhënie kon-
cesioni për burimet ujore dhe për dhënien 

e lejes për përdorim të burimit ujor pas 
lidhjes së kontratës së koncesionit;

 » Sekretariatin Teknik të Këshillit Kom-
bëtar të Ujit (STKKU), kur veprimtaria 
parashikohet të kryhet jashtë kufirit të një 
baseni të vetëm dhe në rastet kur veprim-
taria është “lundrueshmëri” ose “ndërtim 
strukturash ankoruese dhe portuale”.

Në këto raste, procedura do të kryhet duke u 
bazuar vetëm në informacionet e dhëna nga 
kërkuesi në sistemin elektronik të lejeve të ndër-
timit. Për sa më sipër, gjykohet e nevojshme 
të kryhen ndryshimet përkatëse në VKM nr. 
416, datë 13.05.2015 “Për miratimin e kushteve 
të posaçme, dokumenteve shoqëruese, afatin e 
vlefshmërisë, formularëve të aplikimit për autor-
izim dhe leje, procedurave të shqyrtimit dhe vendim-
marrjes, si dhe formateve të autorizimit dhe lejes për 
përdorim të burimeve ujore”, si dhe VKM nr. 268, 
datë 06.04.2016 “Për miratimin e rregullores “Për 
funksionimin e Këshillit Kombëtar të Ujit”.

REKOMANDIM 7. 

Unifikimi i tarifës për shqyrtimin e aplikimit 
për lejet e ndërtimit në platformën e-Leje. Ndry-
shime ligjore në VKM Nr.408 e cila të referojë në 
Ligjin Nr. 9632 datë 30.10.2006 “Për Sistemin e 
Taksave Vendore” (i ndryshuar).

REKOMANDIM 8. 

Rishikimi i afateve dhe kamatës për 
pagimin e taksës së ndikimit në infrastruk-
turë në Bashkinë Tiranë. Rishikimi duhet 
të ketë objektiv përputhshmërinë me afatet e 
vendosura në dispozicion të aplikuesve nga 
Ligji nr. 107/2014 “Për Planifikimin dhe Zhvil-
limin e Territorit” (i ndryshuar) dhe adresohet 
me ndryshimin e Vendimit të Këshillit Bash-
kiak Tiranë Nr. 59 datë 30.12.2015 (të ndrysh-
uar) pika III.d.

REKOMANDIM 9. 

Përfundimi brenda një afati jo më shumë se 
3 muaj i bazës elektronike të të dhënave nga 
AMK, IMK dhe KKU, në bazë dhe për zbatim 
të detyrimeve të pikës 6 të Urdhërit Nr. 143 
datë 03.11.2015 të Kryeministrit dhe vendosja 
e tyre në dispozicion të AZHT. 

REKOMANDIM 10. 

Rikategorizimi i ndërtimeve për të cilat është 
e nevojshme leja mjedisore mbi bazën e anal-
izës së riskut dhe impaktit në mjedis. Për 
ndërtimet e banimit apo ndërtimet e tjera pa im-
pakt në mjedis të mos kërkohet leje mjedisore në 
kushtet kur bashkitë kanë të miratuara planet 
strategjike mjedisore për territorin e tyre.

REKOMANDIM 11. 

Rritja e transparencës në vendimmarrje 
për aplikimet nëpërmjet platformës duke 
mundësuar seanca dëgjimore të strukturu-
ara me aplikuesit sipas parashikimeve të 
Kodit të Procedurave Administrative. Për 
shkak të specifikave të këtij dokumentacioni, 
zhvillimi i seancave dëgjimore si pjesë e prak-
tikës administrative për sqarimin e palëve 
është i domosdoshëm. Kjo do të shmangte 
keqkuptimet të cilat lindin nga kthimi i përg-
jigjeve formale apo vonesat në shqyrtimin e 
dokumentacionit teknik dhe/ose plotësimin e 
tij. Në këndvështrimin e Sekretariatit nuk ka 
asnjë pengesë nga legjislacioni që rregullon 
procedurat e platformës e-Leje për të mundë-
suar këto seanca dëgjimore sipas parimeve 
edhe të Kodit të Procedurave Administrative.

REKOMANDIM 12. 

Përgatitja nga ana e bashkive e manualeve 
të thjeshta sqarues dhe sipas tipologjive të 
shërbimeve të ofruara në platformën e-Leje. 

Asistencë nga ana e bashkive për kategori 
specifike të aplikuesve (fermerë dhe individë).

REKOMANDIM 13. 

Të lehtësohen procedurat dhe afatet e para-
shikuara në platformën e-Leje për fermerët/
grumbulluesit/eksportuesit që duan të ndër-
tojnë konstruksione të lehta për magazinimin e 
produkteve bujqësore dhe bimëve medicinale të 
cilat nuk kanë impakt në mjedis. 

REKOMANDIM 14. 

Automatizimi i procedurave midis drejtorive 
dhe institucioneve të varësisë brenda bash-
kive dhe dixhitalizimi i informacionit duke 
ulur barrën administrative për biznesin. Kon-
firmimet për kryerjen e pagesave të aplikimit, 
tarifave të aplikimit apo detyrimeve të tjera në 
lidhje me taksat dhe tarifat vendore dhe cdo vër-
tetim tjetër, të mos jenë barrë për aplikuesit por 
të kryhen nga vetë Drejtoria përkatëse që shqyr-
ton aplikimet në platformën e-Leje sipas parimit 
të sportelit me një ndalesë.

REKOMANDIM 15. 

Dixhitalizimi i regjistrit të lejeve/licencave/autor-
izimeve27 që jepen nga MZHU. Ndërlidhja e plat-
formës e-Leje me regjistrin elektronik të MZHU 
dhe atë të QKB.

27  Ka një intepretim të gabuar në praktikë midis licencave 
dhe certifikatave. Çertifikatat nuk janë licenca dhe për pasoje 
nuk administrohen nga QKB. “Licencat” qe jepen në fushën 
e ndërtimit (projektues, arkitekt, kolaudues, supervisor, etj.) 
administrohen në mënyrë të pavarur nga MZHU dhe jepen nga 
Komisioni Profesional në varësi të kësaj Ministrie.
Me bazën aktuale ligjore MZHU ka detyrimin ligjor që të 
depozitojë në regjistrin e QKB vetem ato licenca që jepen për 
subjektin juridik-shoqerinë e pajisur me NUIS. Për “licencat” 
e tjera që jepen për individët që në kuptim të Ligjit Nr. 10081 
datë 23.02.2009 “Për Licencat, Autorizimet dhe Lejet në RSh” 
(të ndryshuar), për QKB, janë certifikata dhe nuk ka ndonjë 
detyrim ligjor të njoftohen në QKB. Pavarësisht nga kjo për këtë 
kategori hap i domosdoshëm është dixhitalizimi i tyre fillimisht 
në një regjistër në MZHU, në mënyrë që më pas sistemet të 
integrohen dhe aplikimi për efekte praktike të jetë më i shpejtë.

REKOMANDIM 16. 

Të shikohet mundësia e përfshirjes brenda një 
afati 6 mujor për Bashkinë Tiranë të shërbimit 
GIS kadastra në platformën e-Leje. 

REKOMANDIM 17. 

Trajnimi dhe kualifikimi i vazhdueshëm i buri-
meve njerëzore të cilat janë të përfshira direkt 
në procedurat e miratimit të lejeve të ndërtim-
it nëpërmjet platformës e-Leje. Konsolidimi i 
këtyre strukturave të dedikuara vetëm për këtë 
proces.

REKOMANDIM 18. 

Diskutimi në nivel teknik nga AZHT, AKSHI, 
bashki dhe përdorues i përmirësimeve të 
mundshme teknike të mëposhtme:
a) Arkitektura e platformës e-Leje t’u 

mundësojë palëve të përfshira në një proce-
durë aplikimi, të shikojnë përgjigjet e ndërs-
jellta duke rritur kësisoj edhe shkallën e trans-
parencës që ka ofruar deri më tani platforma.

b) Rritja e kapaciteteve teknike të plat-
formës për të mundësuar shpejtësi dhe de-
pozitim të dokumentave të aplikimit edhe në 
formate të tjera përveç pdf.

c) Çdo ndryshim në arkitekturën e plat-
formës e-Leje t’u njoftohet paraprakisht 
përdoruesve të saj nëpërmjet njoftimeve 
online në llogarinë e përdoruesit dhe/ose 
e-mailin e tyre.

d) Të mundësohet nga platforma shtimi i 
numrit të zhvilluesve meqenëse vetë ligji njeh 
mundësinë që mund të jenë disa zhvillues.

w w w . i n v e s t m e n t . c o m . a l

PËR PLANIFIKIMIN DHE ZHVILLIMIN 
E TERRITORIT DHE KOMPETENCAT E 
TYRE

A. Ministria e Transporteve dhe 
Infrastrukturës28 
1. Ndërmerr iniciativa ligjvënëse në fushën e 

planifikimit dhe zhvillimit të territorit;
2. Mbështet autoritetet e planifikimit e bash-

këpunim ndërkombëtar;
3. Harton dhe miraton politikën kombëtare të 

planifikimit;
4. Harton kuadrin ligjor & rregulloren e ndërti-

mit;
5. Kryen studime dhe harton programme të 

drejtimit të zhvillimit;
6. Merr nismën e harton PPK (Planet e Përg-

jithshme Kombëtare).

B. Këshilli Kombëtar i Territorit (KKT)
1. KKT-ja është autoriteti përgjegjës për vendim-

marrjen për leje zhvillimi dhe leje ndërtimi për 

28  Ministria e Zhvillimit Urban (MZHU) 

llojet e zhvillimit komplekse, të përcaktuara në 
rregulloren e zhvillimit, dhe ato që lidhen me 
çështje, zona, objekte të rëndësisë kombëtare 
apo me investime strategjike për interesat e 
vendit, mbi propozimin e MZHU;

2. Vendos për zonat e rëndësisë kombëtare në 
fushën e ndërtimit;

3. Vendime për procedura aplikimesh për leje 
ndërtimi në kompetencë të KKT;

4. Miraton PPK (Planet e Përgjithshme Kom-
bëtare), PKS (Plani Kombëtar Strategjik), 
PDZRK (Plani i Detajuar i Zonave të Rëndë-
sisë Kombëtare), dhe PPV (Planet e Përg-
jithshme Vendore).

C. Agjencia e Zhvillimit të Territorit 
(AZHT)
1. Sekretariat i KKT-së;
2. Monitoron zhvillimin e territorit dhe insti-

tucioni administrator i platformës e-Leje;
3. Kryen bashkërendimin për zhvillimin e terri-

torit (AKPT & bashki);
4. Kryen trajnime për përdoruesit e platformës 

e-Leje;
5. Harton raportin e zhvillimeve në territor.

SHTOJCA 1 
INSTITUCIONET 

D. Agjencia Kombëtare e Planifikimit të 
Territorit (AKPT)
1. Harton/Kordinon PPK (Planet e Përg-

jithshme Kombëtare);
2. Krijon/mban bazën e informacionit për ter-

ritorin;
3. Kontrollon përputhshmërinë në planifikime, 

studime, programe, konkurse;
4. Përgatit dhe menaxhon Regjistrin e Planifi-

kimit të Territorit. Regjistri i Planifikimit të 
Territorit është një inventar elektronik dhe 
shkresor publik për informacionin lidhur 
me planifikimin e territorit që krijohet, ruhet, 
mirëmbahet, administrohet dhe përditësohet 
në mënyrë të pavarur nga autoritetet kom-
bëtare e vendore të planifikimit dhe institucio-
net e tjera publike. Funksionet themelore të 
regjistrit janë:

a) Regjistrimi i informacionit ligjor e fizik i 
të drejtave apo kufizimeve publike e pri-
vate mbi tokën.

b) Njoftimi në formë e format të përshtat-
shëm i projekt-akteve dhe akteve, të lid-
hura me planifikimin dhe kontrollin e 
zhvillimit të territorit.

c) Çdo funksion tjetër që mund t’i jepet me 
ligj.

E. KRYETARI I BASHKISË
1. Realizon programe për drejtimin e zhvillimit;
2. Merr nismën  e harton PPV;
3. Harton dhe/ose kordinon & miraton PDV;
4. Monitoron zhvillime në territor;
5. Miraton leje zhvillimi dhe leje ndërtimi;
6. Harton raportin vjetor të territorit.

1. ELEMENTET E APLIKIMIT PËR LEJE 
NDËRTIMI
A. Procedura e Aplikimit
Aplikimi për leje ndërtimi prej 1 shtator 2016 
duhet të kryhet përmes platformës e-Leje për të 
gjitha kategoritë e lejeve të ndërtimit. Aplikimi 
për leje ndërtimi përmban një përshkrim të hol-
lësishëm të punimeve që kryhen dhe duhet të 
shoqërohet nga dokumentacioni i plotë ndërti-
mor, përfshirë projektet e detajuara, të hartuara 
dhe nënshkruara nën përgjegjësinë e ekspertëve 
të liçencuar. VKM Nr. 408 datë 13.05.2015 (e 
ndryshuar) ka detajuar përmbajtjen e formularit 
të aplikimit dhe listën e plotë të dokumentacionit 
që duhet të shoqërojë kërkesën për leje ndër-
timi29. 
Procedurat dhe afatet e ndjekura për aplikim 
në platformën e-Leje për sa i takon kategorisë 

29  Në Nenin 15 përcaktohet lista e dokumentave të 
nevojshme për pajisjen me leje ndërtimi. Duke qenë se 
VKM nuk mund të përcaktojë në mënyrë shteruese listën e 
dokumentave për çdo lloj leje ndërtimi, është parashikuar 
detyrimi i institucioneve (p.sh. ministritë, AZHT, etj.) të 
përcaktojnë dhe publikojnë listën e plotë të dokumentave 
që kërkohen për pajisjen me leje ndërtimi. Konkretisht në 
paragrafin 2 të Nenit 15 parashikohet: “Autoritetet përgjegjëse 
kanë detyrimin që të botojnë, në faqen zyrtare të institucionit, 
listën e plotë të dokumenteve që kërkohen për t’u pajisur me 
leje ndërtimi”.

së lejeve të ndërtimit janë standarde. Ligji Nr. 
107/2014 dhe VKM Nr. 408 nuk parashikojnë 
procedura të diferencuara në kuptimin e doku-
mentave dhe afateve të zbatueshme për kategori 
të caktuara të lejeve të ndërtimit apo certifikat-
ave të përdorimit sipas një sistemi risku të për-
caktuar apo sipas sektorëve specifikë. Aktet e 
mësipërme kanë përcaktuar vetëm rastet kur 
kërkohet leje ndërtimi dhe rastet kur nuk kërko-
het një procedurë e tillë si p.sh. punimet që kry-
hen me deklaratë paraprake, të cilat për shkak 
të ndërhyrjeve jothelbësore në objekt nuk është 
e nevojshme pajisja me leje ndërtimi30 dhe për të 
cilat është parashikuar një regjim i lehtësuar sa i 
përket dokumentave të nevojshme. 

B. Shqyrtimi i Aplikimit
Autoriteti përgjegjës31 shqyrton aplikimin për 
leje ndërtimi sipas parimit me një ndalesë (one-
stop shop e-Leje), duke bashkërenduar punën me 
të gjitha autoritetet publike të specializuara që 
duhet të shprehen në lidhje me aplikimin. Barra 
administrative për të provuar vlefshmërinë 

30  Neni 41 i Ligjit Nr. 107/2014.
31  KKT nëpërmjet AZHT dhe bashkitë. 

SHTOJCA 2 
APLIKIMI PËR LEJE

e dokumentacionit të paraqitur kalon nga 
aplikuesi tek institucionet e administratës 
të cilat duhet të koordinojnë veprimtarinë e 
tyre në funksion të afateve të parashikuara në 
platformën e-Leje. Aplikuesi në përgjegjësinë 
e plotë të tij personale dhe profesionale merr 
përsipër të garantojë që dokumentacioni i 
depozituar është i vërtetë. Në bazë të Nenit 44 
“Shqyrtimi i kërkesës për leje ndërtimi” të Ligjit 
Nr.107/2014 parashikohet se: “Autoriteti përgjegjës 
vendos për lejen e ndërtimit brenda 60 ditëve nga 
dorëzimi i aplikimit për leje ndërtimi. Rregullorja e 
zhvillimit mund të përcaktojë afate më të shkurtra 
apo procedura të diferencuara për pajisjen me leje 
ndërtimi, për punime me impakt të ulët në territor 
apo për investime strategjike për vendin”. 

C. Parimi i miratimit në heshtje
Ligji Nr. 107/2014 ka adoptuar një parim shumë 
të rëndësishëm në funksion të lehtësimit të bar-
rës së zhvilluesve (biznesit), atë të miratimit në 
heshtje të lejes së ndërtimit32. Sipas këtij parimi 
në rast se autoriteti përgjegjës nuk merr vendim 
brenda afatit të mësipërm dhe struktura përgjeg-
jëse e planifikimit pranë autoritetit vendor nuk 
ka dhënë mendim negativ lidhur me kërkesën, 
leja e ndërtimit konsiderohet e dhënë (miratuar) 
në heshtje. Në rastin e procedurave dhe afateve 
që lidhen me platformën e-Leje, ky parim gjen 
shtrirje si në rastin e  lejes së ndërtimit si akti ad-
ministrativ përfundimtar përkatës i nxjerrë nga 
organi kompetent (Kryetari i Bashkisë apo KKT), 
ashtu edhe në fazat e ndërmjetme të marrjes së 
konfirmimeve nga institucionet e ndryshme të 
cilat duhet të përgjigjen për kërkesat e drejtu-
ara atyre nga platforma elektronike brenda 10 

32  Në teorinë e të drejtës administrative heshtja 
administrative njihet edhe ndryshe si mosreagimi i 
administratës publike si vendimmarrje administrative. 

ditëve. Vendimi i miratimit në heshtje duhet të 
publikohet automatikisht nga sistemi elektronik 
në regjistër. Vendimi i miratimit në heshtje, sip-
as kërkesës së paraqitur, përbën, së bashku me 
mandatin e pagesës së taksës së ndikimit në in-
frastrukturë, të vetmet dokumente të nevojshme 
për fillimin e punimeve33.

D. Përjashtimi nga zbatimi i parimit të 
miratimit në heshtje
Rastet përjashtimore të zbatimit të parimit të 
miratimit në heshtje parashikohen nga Neni 
44 i Ligjit 107/2014. Ky parim nuk zbatohet për 
lejet e ndërtimit që janë në kompetencë të KKT-
së, si dhe për punime të tjera, përfshirë ato me 
rrezikshmëri të lartë, që përcaktohen nga rreg-
ullorja e zhvillimit apo rregullohen në mënyrë të 
veçantë nga legjislacioni në fuqi.

E. Dorëzimi i lejes së ndërtimit
Dokumenti i lejes së ndërtimit i dorëzohet 
kërkuesit të saj nga autoriteti përgjegjës, jo më 
vonë se:
a) 15 ditë nga data e marrjes së vendimit për 

miratimin e lejes së ndërtimit nga kryetari i 
Bashkisë;

b) 30 ditë nga data e marrjes së vendimit për 
miratimin e lejes së ndërtimit nga Këshilli 
Kombëtar i Territorit.

F. Taksa e ndikimit në infrastrukturë nga 
ndërtimet e reja dhe tarifa e aplikimit.
Taksa e ndikimit në infrastrukturë dhe met-
odologjia e llogaritjes së saj ka qenë objekt dis-
kutimi nga grupet e interesit, nisur nga kriteret 
e zgjedhura për llogaritjen e saj dhe një lloj kon-
fuzioni të krijuar midis metodologjive të parashi-

33  Neni 26/1 i VKM Nr. 13.05.2015 (i ndryshuar)

kuara në dy ligje të ndryshme, Ligjin Nr. 107/2014 
dhe Ligjin Nr. 9632 datë 30.10.2006 “Për Siste-
min e Taksave Vendore” (i ndryshuar). Neni 46 
“Taksa e ndikimit në infrastrukturë nga ndërtimet e 
reja” i Ligjit 107/2014 parashikonte se “Taksa e nd-
ikimit llogaritet mbi çmimin referencë ose preventiv-
in e investimit të ri që kërkohet të kryhet, duke për-
zgjedhur atë që ka vlerën më të lartë” ndërsa Neni 
27 “Taksa e ndikimit në infrastrukturë” i Ligjit Nr. 
9632 parashikon se “Baza e taksës është vlera në 
lekë e investimit të ri që kërkohet të kryhet ose vlera 
në lekë e çmimit të shitjes për metër katror të inves-
timit të ri”. Ka qenë ky konfuzion i krijuar i cili 
mesa duket e ka shtyrë ligjvënësin për të ndry-
shuar në mars 201634, Nenin 46 të Ligjit 107/2014 
dhe për të bërë si referencë të vetme për metod-

34  Me Ligjin Nr. 28/2017 “Për disa ndryshime dhe shtesa 
në Ligjin Nr. 107/2014 “Për Planifikimin dhe Zhvillimin e 
Territorit” (të ndryshuar) paragrafi 1 i Nenit 46 u ndryshua si më 
poshtë: “1. Taksa e ndikimit në infrastrukturë nga ndërtimet e 
reja zbatohet për zhvillimet e reja që sipas këtij ligji, kërkojnë 
pajisjen me leje ndërtimi dhe llogaritet sipas legjislacionit për 
sistemin e taksave vendore”.

ologjinë e llogaritjes së taksës së ndikimit në in-
frastrukturë, parashikimin përkatës të Ligjit Nr. 
9632. Masa e taksës së ndikimit në infrastruk-
turë është e ndryshme në varësi të kategorisë 
së ndërtimit35 sipas përcaktimeve në Nenin 27 
të Ligjit Nr. 9632. Legjislacioni i mësipërm nuk 
ka parashikuar ndonjë standard të tarifës së ap-
likimit në platformën e-Leje. Tarifa e aplikimit 
për lejet e ndërtimit në platformën elektronike 
është e ndryshme në bashki të ndryshme (p.sh. 
1% e vlerës së investimit në Bashkinë Tiranë dhe 
5.000 Lekë në Bashkinë Durrës) dhe vendoset 
sipas kritereve të përcaktuara me vendimet 
përkatëse të Këshillave Bashkiak. Riparaqitja e 
kërkesës për leje ndërtimi, pas mospranimit ose 
refuzimit të saj, trajtohet si kërkesë e re36.

35  Neni 27 i Ligjit 9632 datë 30.10.2006: 
“2. Në rastin e ndërtimeve për qëllime banimi apo njësi 
shërbimi nga shoqëritë e ndërtimit, të cilat nuk destinohen për 
përdorim në sektorin e turizmit, industrisë apo përdorim publik, 
taksa e ndikimit në infrastrukturë është në masën 4 për qind 
deri 8 për qind të çmimit të shitjes për metër katror. Baza e 
taksës është vlera në lekë për metër katror e çmimit të shitjes 
së njësive të shërbimit apo ndërtesave për qëllime banimi. 
Çmimi i shitjes për metër katror bazohet në vlerën referuese të 
vlerës së tregut, sipas përcaktimeve në udhëzimin e Këshillit 
të Ministrave, “Për miratimin e kostos mesatare të ndërtimit të 
banesave nga Enti Kombëtar i Banesave”, që miratohet çdo vit. 
3. Në rastin e ndërtimeve të ndryshme nga ato të përcaktuara 
në pikën 2, të këtij neni, niveli i taksës shprehet si përqindje e 
vlerës së investimit dhe është 1 deri në 3 për qind e kësaj vlere, 
ndërsa për Bashkinë e Tiranës është 2 deri 4 për qind e saj. Për 
projektet e infrastrukturës, për ndërtimin e rrugëve kombëtare, 
të porteve, aeroporteve, tuneleve, digave, ndërtimit të 
infrastrukturës në energji, përfshirë makineritë dhe pajisjet për 
këto projekte, taksa e ndikimit në infrastrukturë të ndërtimeve 
të reja është 0,1 për qind e vlerës së investimit, por jo më pak 
se kostoja e rehabilitimit të infrastrukturës së dëmtuar, kur kjo 
kosto nuk është përfshirë në preventivin e investimit. 
Për ndërtesat, të cilat janë në proces legalizimi, taksa e ndikimit 
në infrastrukturë e ndërtimeve të reja është 0,5 për qind e 
vlerës së investimit. 
4. Këshilli Bashkiak miraton kategori dhe nënkategori për 
klasifikimin e investimeve, të cilat mund të përdoren për 
vendosjen e nivelit të taksës.”
36  Neni 23/3 i VKM Nr. 408 datë 13.05.2015 ( i ndryshuar)

MBI FUNKSIONIMIN E PLATFORMËS E-LEJE 
DHE IMPAKTIN E SAJ NË PËRMIRËSIMIN E 
KLIMËS  SË INVESTIMEVE

338 339



NENI 44
SHQYRTIMI I KËRKESËS PËR LEJE 
NDËRTIMI

1. Autoriteti përgjegjës, sipas Nenit 27 të këtij 
ligji, shqyrton aplikimin për leje ndërtimi sipas 
parimit me një ndalesë, duke bashkërenduar 
punën me të gjitha autoritetet publike të special-
izuara që duhet të shprehen në lidhje me aplik-
imin.
2. Autoriteti përgjegjës vendos për lejen e ndër-
timit brenda 60 ditëve nga dorëzimi i aplikimit 
për leje ndërtimi. Rregullorja e zhvillimit mund të 
përcaktojë afate më të shkurtra apo procedura të 
diferencuara për pajisjen me leje ndërtimi, për pun-

ime me impakt të ulët në territor apo për investime 
strategjike për vendin.
3. Në rast se autoriteti përgjegjës nuk merr ven-
dim brenda afatit të mësipërm dhe struktura përg-
jegjëse e planifikimit pranë autoritetit vendor nuk 
ka dhënë mendim negativ lidhur me kërkesën, leja e 
ndërtimit konsiderohet e dhënë në heshtje. Miratimi 
në heshtje nuk zbatohet për lejet e ndërtimit që janë 
në kompetencë të KKT-së, si dhe për punime të tjera, 
përfshirë ato me  rrezikshmëri të lartë, që përcakto-
hen nga rregullorja e zhvillimit apo rregullohen në 
mënyrë të veçantë nga legjislacioni në fuqi.
4.  Në rast refuzimi të kërkesës për leje ndërtimi 
ose kundërshtimi të deklaratës paraprake për kryer-
jen e  punimeve, vendimi duhet të jetë i arsyetuar.

SHTOJCA 3
INTEPRETIMI JURIDIK I NENIT 44 TË 
LIGJIT NR. 107/2014 (i ndryshuar)

A. Sipas interpretimit literal, afati i parashikuar 
nga dispozita ligjore nuk lë vend për një in-
terpretim të ndryshëm. Rregulli i përgjith-
shëm i përcaktimit të afateve sipas kuptimit 
të zakonshëm në shoqëri është në ditë duke 
ju referuar kalendarit. Afati i përcaktuar “ditë 
pune” zakonisht përdoret në akte që rregullo-
jnë punën e administratës e cila i ndërton 
proceset e brendshme duke patur në konsid-
eratë ditët e punës së administratës. Ky nuk 
është rasti i Ligjit Nr. 107/2014 i cili është për 
përdorim jo vetëm të administratës por edhe 
të individëve, personave fizikë dhe juridikë. 
Ky lloj afati është përjashtim nga rregulli dhe 
si i tillë ose ligji duhet t’a shprehë specifikisht 
ose të autorizojë një akt tjetër nënligjor për t’a 
bërë një gjë të tillë. 

B. Sipas interpretimit sistematik dhe në raport 
me të gjitha dispozitat e tjera të Ligjit Nr. 
107/2014 të cilat nuk parashikojnë ndonjë 
afat ndryshe përveçse në “ditë”, afati 60 ditë 
është kalendarik.

C. Edhe sipas interpretimeve historik dhe tele-
ologjik (qëllimor) konkluzioni mbetet i njëjtë. 
Duke iu referuar relacionit të depozituar në 
Kuvendin e Shqipërisë në fazën e shqyrti-
mit dhe miratimit të Ligjit Nr. 107/2014, 
është e qartë se interesi i palëve të përfshi-
ra (grupe interesi, ekzekutiv dhe ligjvënës) 
ishte përcaktimi dhe vendosja e afateve sa 
më të thjeshta, të qarta dhe në funksion të 
lehtësimit të procedurave në lidhje me lejet 
e zhvillimit dhe të ndërtimit dhe jo komplik-
imit të tyre. Në të gjitha raste publikut i është 
komunikuar afati “60 ditë” brenda të cilave 
merret përgjigje mbi aplikimin. Edhe sikur 

dispozita të ishte e paqartë në këtë pikë, 
sërish ajo duhej të interpretohej në interes 
të subjektit që aplikon për leje ndërtimi dhe 
jo të administratës. Ligji gjithashtu për asn-
jë çast të vetëm nuk autorizon ndonjë akt 
apo institucion tjetër të vendosë ndonjë afat 
ndryshe apo të krijojë ndonjë normë tjetër ju-
ridike sikurse ka bërë VKM Nr. 408. Madje, 
Neni 44/2 autorizon aktet nënligjore të para-
shikojnë vetëm afate më të shkurtuara dhe 
procedura më të thjeshta, duke vendosur 
kësisoj kufizimet maksimale, përtej të cilave 
nuk mund të bëhet ndonjë parashikim tjetër 
përveçse kur ai është në favor të subjekteve 
që aplikojnë për leje ndërtimi. Konkretisht 
në Nenin 44/2 parashikohet se: “Autoriteti 
përgjegjës vendos për lejen e ndërtimit bren-
da 60 ditëve nga dorëzimi i aplikimit për leje 
ndërtimi. Rregullorja e zhvillimit (lexo VKM) 
mund të përcaktojë afate më të shkurtra 
apo procedura të diferencuara për pajisjen 
me leje ndërtimi, për punime me impakt 
të ulët në territor apo për investime strate-
gjike për vendin”. Nisur nga kjo, një afat në 
ditë pune nuk mund të jetë më i shkurtër se 
një afat në ditë kalendarike. Së fundmi, vetë 
akti nënligjor VKM Nr. 408, fillimisht i ka pa-
tur të parashikuara në ditë (pra kalendarike) 
afatet e përgjithshme dhe ato të ndërmjetme 
që lidhen me procedurat e lejeve të ndërtim-
it. Më pas me çdo VKM ndryshuese të VKM 
bazë Nr. 408 është bërë kalimi gradual drejt 
afateve në ditë pune, të cilat janë përcaktuar 
si të tilla për çdo procedurë me shtesën e bërë 
me VKM Nr. 355 datë 19.04.2017 “Për Disa Sht-
esa dhe Ndryshime në VKM Nr. 408” në Nenin 
45/2 sipas të cilës: “Afatet e parashikuara në 
Rregullore llogariten në ditë pune”. 

MBI FUNKSIONIMIN E PORTALIT E-LEJE 
DHE IMPAKTIN MBI PËRMIRËSIMIN E 
KLIMËS SË INVESTIMEVE (SEKTORIN E 
NDËRTIMIT)

1 Gusht 2017
Rreth Pyetësorit
Sekretariati i Këshillit të Investimeve në funk-
sion të punës përgatitore për mbledhjen e radhës 
së Këshillit të Investimeve (KI) me temë: “Porta-
li Elektronik i Lejeve të Ndërtimit. Impakti i tij në 
rritjen e transparencës dhe përmirësimin e klimës 
së investimeve në vend”, ka zhvilluar një sërë kon-
sultimesh paraprake me investitorë në fushën e 
ndërtimit, zyra projektimi, ekspertë të ndërtimit, 
Shoqatën e Ndërtuesve të Shqipërisë (SHNSH), 
institucione qendrore dhe vendore në fushën e 
planifikimit dhe zhvillimit të territorit. 
Qëllimi i takimeve të zhvilluara është evidentimi 

i problematikave më kryesore dhe rekomandi-
meve të mundshme për përmirësime ligjore/
rregullatore/administrative nga një bazë sa më 
e gjerë aktorësh të përfshirë në procedurat e pa-
jisjes me leje zhvillimi apo ndërtimi. 
Ky pyetësor vjen si bashkëpunim i Sekretariatit 
të KI me SHNSH me qëllim marrjen e opinion-
eve direkte nga komuniteti i ndërtuesve lidhur 
me procedurat administrative të pajisjes me leje 
ndërtimi apo për problematika të tjera që lidhen 
me fushën e investimeve në sektorin e ndërtimit.
Gjetjet dhe sugjerimet e rezultuara nga ky pyetë-
sor do të diskutohen në mënyrë të konsoliduar 
në mbledhjen e Këshillit të Investimeve. Reko-
mandimet e miratuara nga Këshilli i Investimeve 
do t’i paraqiten Qeverisë Shqiptare për konsider-
ime të mëtejshme. 
Afati i plotësimit të pyetësorit është deri në datën 
5 shtator 2017.

SHTOJCA 4 
PYETËSOR

1. Si do t’a vlerësonit impaktin e portalit e-Lejet për sektorin tuaj duke e krahasuar me periudhën 
përpara aplikimit on-line? 
□ Ka disiplinuar afatet dhe procedurën e aplikimit
□ Ofron më shumë transparencë
□ Ka ulur korrupsionin
□ Mundëson koordinim më të mirë institucional (qendror & lokal)
□ Nuk ka ndryshuar asnjë gjë 
□ Tjetër (specifiko)

---------------------------------------------------------------------------------------------------------
---------------------------------------------------------------------------------------------------------

2. Listoni më poshtë elementet pozitivë (risitë) që ka sjellë për biznesin tuaj implementimi i portalit 
e-Leje.
a) -------------------------------------------------------------------------------------------------------

b) -------------------------------------------------------------------------------------------------------

c) -------------------------------------------------------------------------------------------------------

d) -------------------------------------------------------------------------------------------------------

e) -------------------------------------------------------------------------------------------------------

3. Listoni më poshtë elementet që ju konsideroni se duhen përmirësuar për funksionimin e portalit 
e-Leje dhe rekomandoni për secilën prej tyre se si mund të përmirësohen:
a) -------------------------------------------------------------------------------------------------------

Rekomandim:_______________________________________________________

b) -------------------------------------------------------------------------------------------------------

Rekomandim:_______________________________________________________

c)-------------------------------------------------------------------------------------------------------

Rekomandim:_______________________________________________________

d)-------------------------------------------------------------------------------------------------------

Rekomandim:_______________________________________________________

e)-------------------------------------------------------------------------------------------------------

Rekomandim:_______________________________________________________

4. A është e qartë dhe transparente procedura administrative e shqyrtimit të aplikimit për lejet e zhvil-
limit/ndërtimit nga bashkitë/KKT? A është e unifikuar praktika e ndjekur në Bashki të ndryshme?
□ Po
□ Jo
□ Tjetër (specifiko nëse keni ndonjë koment shtesë)

---------------------------------------------------------------------------------------------------------
---------------------------------------------------------------------------------------------------------

5. A keni marrë përgjigje për aplikimin tuaj për leje zhvillimi/ndërtimi brenda afateve ligjore? 
(Shënim: 45 ditë për lejet e ndërtimit nga bashki dhe 90 ditë për leje ndërtimi nga KKT).
□ Po
□ Jo
□ Tjetër (specifiko nëse keni ndonjë koment shtesë)

---------------------------------------------------------------------------------------------------------
---------------------------------------------------------------------------------------------------------
---------------------------------------------------------------------------------------------------------

5.1 Nëse keni marrë përgjigje pozitive (miratim) si do t’a vlerësonit eksperiencën tuaj për këto ele-
mente?

a) Afatet e aplikimit dhe shqyrtimit të kërkesës

---------------------------------------------------------------------------------------------------------
---------------------------------------------------------------------------------------------------------
b) Procedurën e zbatuar

---------------------------------------------------------------------------------------------------------
---------------------------------------------------------------------------------------------------------

c) Kostot e aplikimit dhe taksën e infrastrukturës

---------------------------------------------------------------------------------------------------------
---------------------------------------------------------------------------------------------------------

d) Tjetër 

---------------------------------------------------------------------------------------------------------
---------------------------------------------------------------------------------------------------------

5.2 Nëse keni marrë përgjigje negative (refuzim) si do t’a vlerësonit eksperiencën e aplikimit 
nëpërmjet portalit? A kanë qenë të argumentuara arsyet e refuzimit të kërkesës tuaj dhe a keni 
mbetur të qartë nga ky argumentim?

---------------------------------------------------------------------------------------------------------
---------------------------------------------------------------------------------------------------------

6. Si do t’a vlerësonit listën e dokumentave që duhet të depozitohen për aplikimin për leje zhvillimi/
ndërtimi në portalin e-Lejet? 
□ Lista e dokumentave është e duhura

□ Lista e dokumentave është e shkurtër. (Listo më poshtë dokumentat që duhet të shtohen dhe ko-
mento.) 

---------------------------------------------------------------------------------------------------------
---------------------------------------------------------------------------------------------------------

□ Lista e dokumentave është e gjatë. (Listo më poshtë dokumentat që duhet të hiqen dhe komen-
to.)

---------------------------------------------------------------------------------------------------------
---------------------------------------------------------------------------------------------------------

□ Tjetër (specifiko nëse keni ndonjë koment shtesë)

---------------------------------------------------------------------------------------------------------
---------------------------------------------------------------------------------------------------------

7. A ju është kërkuar që përveç dokumentave të listuara në portalin e–Leje, të dorëzoni edhe doku-
menta/autorizime/vërtetime të reja të pakërkuara më parë? 
□ Jo

□ Po

7.1 Nëse po, specifikoni më poshtë cilat dokumente ju janë kërkuar dhe si ju është argumentuar kjo 
kërkesë nga ana e bashkisë.

---------------------------------------------------------------------------------------------------------
---------------------------------------------------------------------------------------------------------

8. A keni aplikuar për leje ndërtimi për ndërtesa industriale (magazina, punishte, fabrika, stalla, etj.) 
apo objekte me qëllim turizmin (hotele, resorte, etj.) ? 

□ Jo

□ Po

8.1 Nëse po, a ju është dashur të ndiqni procedurat e konvertimit të tokës të një destinacioni tjetër 
në tokë truall pranë ministrive të linjës. Cila ka qenë eksperienca juaj?  

---------------------------------------------------------------------------------------------------------
---------------------------------------------------------------------------------------------------------

8.2 A ju është kërkuar të ndiqni ndonjë procedure tjetër? Lutem specifikoni. 

---------------------------------------------------------------------------------------------------------
---------------------------------------------------------------------------------------------------------

                    
9. Cilët janë faktorët që ju mendoni se frenojnë apo nxitin investimet në këtë sektor?

□ Informaliteti dhe konkurrenca e pandershme
□ Barra administrative në institucionet qendrore
□ Barra administrative në institucionet vendore
□ Inspektimet nga institucionet 
□ Marrja e lejeve dhe licencave
□ Barra fiskale
□ Tjetër (specifiko nëse keni ndonjë koment shtesë)

---------------------------------------------------------------------------------------------------------
---------------------------------------------------------------------------------------------------------

10. A keni qenë subjekt inspektimi nga trupat e inspektimit?

□ Jo

□ Po (specifikoni) -------------------------------------------------------------------------

10.1 Specifikoni cila ka qenë eksperienca juaj në lidhje me elementet e mëposhtme?

□ Numri i inspektimeve brenda një viti, dhe konkretisht nga sa inspektoriate?

---------------------------------------------------------------------------------------------------------
---------------------------------------------------------------------------------------------------------

□ Profesionalizmi i inspektorëve

---------------------------------------------------------------------------------------------------------
---------------------------------------------------------------------------------------------------------

□ Kohëzgjatja e inspektimit

---------------------------------------------------------------------------------------------------------
---------------------------------------------------------------------------------------------------------

□ Njohjen dhe respektimin e bazës  ligjore të inspektimit

---------------------------------------------------------------------------------------------------------
---------------------------------------------------------------------------------------------------------

HYRJE

N ë kuadrin e proceseve integruese të 
vendit në BE dhe atyre në nivel rajon-
al1 është formalizuar tashmë Refor-
ma për Zonën Ekonomike Rajonale 

(REA). Një komponent i REA është edhe axhen-
da për investimet (RIRA)2, e cila synon midis të 
tjerave edhe një harmonizim të kuadrit ligjor dhe 
rregullator të investimeve në vend me praktikat 
më të mira ndërkombëtare (Shtojca 1).
Që në prill 2016, në kuadër të analizës “Incenti-
vat Për Nxitjen e Investimeve: Shqipëria Përballë 
Vendeve të Ballkanit”, Këshilli i Investimeve (KI) 
ka nënvizuar se në krahasim me vendet e rajonit, 
paketa e ligjeve dhe e akteve nënligjore është ambi-
cioze dhe me objektiva strategjike3. 

1  Western Balkans Regional Economic Area Initiative
2  Në maj 2018, në kuadrin e nismës rajonale të 6 vendeve 
të Ballkanit Perëndimor u formalizua në Tivat, Mal i Zi, 
Axhenda Rajonale për Investimet (RIRA). Qëllimi i RIRA është 
harmonizimi më i madh i politikave të investimeve të WB6 
me standardet e Bashkimit Evropian dhe praktikat më të mira 
ndërkombëtare, në kuadër të Strategjisë së Evropës Juglindore 
2020, Marrëveshjes së Tregtisë së Lirë të Evropës Qendrore 
(CEFTA) dhe proceseve të para-anëtarësimit dhe pranimit në 
BE.
3  Ligji për Investimet Strategjike shënjestron kategori të 
investitorëve potencialë me kapitale të larta sipas sektorëve 

Nga konsultimet e kryera në atë kohë nga Sek-
retariati i KI, rezultonte se investitorët e vlerëson-
in pozitivisht kuadrin ligjor ekzistues, por ishin 
skeptikë me efektivitetin e zbatimit të tij4. Midis 
të tjerash rezultonte se ndonëse me një legjisla-
cion liberal, jo diskriminues për investitorët e 
huaj, ende mbetej mjaft për t’u bërë në drejtim të 
transparencës së incentivave dhe programeve 
sektoriale; kufizimeve të interpretimeve “të dis-
kutueshme” diskrecionare të ligjeve dhe akteve 
nënligjore nga ana e autoriteteve kompetente 
apo nevojave për thjeshtimin e mëtejshëm të 
procedurave burokratike administrative. 
Theksojmë se kohët e fundit ka pasur disa inicia-
tiva si nga donatorët (IFC/SECO), ashtu edhe nga 
Ministria e Financave dhe Ekonomisë në drejtim 
të diskutimit mbi procesin e përditësimit dhe 
harmonizimit të legjislacionit aktual në fushën 

të shpallur strategjikë. Kufinjtë minimalë monetarë të 
investimeve të propozuara janë të tillë të cilët synojnë rritje të 
menjëhershme të fluksit të investimeve të huaja në vend. Për 
më shumë detaje referoju Shtojcës 2.
4  P.sh. kufinjtë minimalë monetarë të investimeve të 
propozuara për t’u konsideruar si strategjike konsideroheshin si 
mjaft të lartë.

e investimeve. Në këtë kontekst, Sekretariati i KI 
në bashkëpunim me ekspertë të IFC/SECO dhe 
Ministrisë së Financave dhe Ekonomisë, orga-
nizoi edhe një konsultim me palët e interesuara 
mbi opsionet e “harmonizimit të kuadrit ligjor 
aktual të investimeve me praktikat më të mira ndër-
kombëtare”. Në këtë takim morën pjesë mbi 60 
pjesëmarrës, përfaqësues të Dhomave të Treg-
tisë dhe Shoqatave të Biznesit, bizneseve ven-
dase dhe të huaja me prezencë të rëndësishme 
për ekonominë shqiptare dhe studiove të kon-
sulencës në fushën ligjore dhe tatimore.
Aktualisht, diskutimet për përmirësimin e 
kuadrit ligjor ekzistues në fushën e investimeve 
mund të përmblidhen rreth dy shtyllave krye-
sore: 1) A është kuadri ligjor ekzistues i harmo-
nizuar me rekomandimet e praktikave më të 
mira ndërkombëtare sikurse janë rekomandi-
met e UNCTAD;5 2) A është ky kuadër motivues 
dhe “i zbatueshëm” për investitorët vendas dhe 
të huaj për të zgjedhur Shqipërinë si destina-
cionin e tyre për investime të reja? 
Në këtë kontekst, në fazën aktuale është e rëndë-
sishme të qartësohet nëse “diskutimet apo nevo-
jat për përmirësim” lidhen me: a) kuadrin ligjor 
ekzistues për investimet e huaja; b) incentivat 
dhe investitorët strategjikë; c) funksionimin e 
mekanizmave të zgjidhjes së mosmarrëvesh-
jeve/ankesave të investitorëve (IGM)6; apo d) me 
një kuadër pak më të gjerë të mjedisit ligjor dhe 

5  World Investment Report 2018-UNCTAD
6  IGM-Investment Grievance Mechanisms (anglisht)

klimës së investimeve që lidhen me problemet e 
shtetit të së drejtës, paqëndrueshmërinë e legjis-
lacionit, rolin e administratës dhe institucione-
ve (përfshirë këtu edhe AIDA), sistemin e dobët 
të drejtësisë, konkurrencën e pandershme dhe 
ekonominë informale.
Qartësimi i qëndrimeve nëpërmjet debatit mbi 
çështjet e mësipërme do të shërbejë për të lehtë-
suar vendimmarrjen drejt një kuadri ligjor mbi 
investimet sa më të “dakordësuar”. Në fazën ak-
tuale akoma nuk ka një draft-ligj apo kuadër të 
dakordësuar që mund të ndahet paraprakisht 
për konsultim me anëtarët e KI7. 
Ky dokument, përmbledh dhe parashtron aspek-
tet kryesore të diskutimeve të evidentuara mbi 
kuadrin ligjor të investimeve, duke patur në kon-
sideratë kontekstin e legjislacionit aktual prej 
miratimit të Ligjit “Për Investimet e Huaja” në vitin 
1993 e deri më sot, punën dhe mendimet e ek-
spertëve të huaj dhe vendas që asistojnë reformat 
në këtë drejtim8, procesin e konsultimit në grupet 
e punës dhe me grupet e interesit në gjysmën e 
parë të 2018. Gjithashtu, një matricë krahasuese 
e instrumentave për zgjidhjen e mosmarrëshjeve 
të investitorëve në 6 vende të ndryshme përgati-
tur nga Sekretariati jepet në Shtojcën 2.

7  Në mungesë të një drafti paraprak si bazë diskutimi, në 
përmbledhje nuk janë përfshirë komentet dhe rekomandimet 
specifike të Sekretariatit.  
8  Ekspertë të IFC kanë detajuar praktikat më të mira 
që mund të konsiderohen në procesin e harmonizimit të 
legjislacionit shqiptar konsultuar me një grup pune nga 
Ministria e Financave dhe Ekonomisë. Për të aksesuar 
materialin, kliko këtu.

I nvestimet (private apo publike) vlerëso-
het të përfaqësojnë motorin kryesor për të 
garantuar rritjen e ekonomisë së vendit në 
terma afatmesëm dhe afatgjatë. Gjithash-

tu, ri-orientimi i ekonomisë drejt një modeli të 
bazuar në investime (dhe eksporte) krijon bazën 
për një zhvillim të qëndrueshëm në terma afat-
mesëm dhe afatgjatë. 9
Ndër vite, ecuria e investimeve publike ka 
qenë e luhatshme në varësi edhe të përparë-
sive politike dhe treguesve buxhetore në 
kohë. Ashtu si mund të evidentohet dhe nga 

9  Në dokumentin e Strategjisë Kombëtare për Zhvillim dhe Integrim, ndër shtyllat për një rritje ekonomike të qëndrueshme 
citohet “sigurimi i rritjes nëpërmjet konkurrueshmërisë dhe të novacioneve” (SKIZH 2015-2020, faqe 33). Përmirësimi i produktivitetit 
dhe konkurrueshmërisë përbën një objektiv strategjik kombëtar, ndër të tjera nëpërmjet “promovimit të biznesit dhe të investimeve 
të huaja direkte”.

llogaritë kombëtare të paraqitura në Fig. 1, 
flukset e investimeve të huaja direkte kanë 
mbështetur ekonominë vendase në mënyrë 
të qëndrueshme. Rëndësia e tyre evidento-
het veçanërisht pas vitit 2009, kur raporti i 
fluksit të IHD-ve ndaj PBB-së regjistroi një 
nivel më të lartë krahasuar me nivelin e inves-
timeve publike ndaj PBB-së nominale. Ndër-
kohë që treguesi i investimeve publike ndaj 
PBB-së ndoqi prirje rënëse nga viti në vit, ai 
i IHD-ve vijoi të ndjekë trend pozitiv ndonëse 
me luhatje.

VLERËSIM AKTUAL 
MBI KLIMËN E 
INVESTIMEVE NË VEND

Në vitin 2017, investimet e huaja u konsideruan si 
katalizatorët kryesore të rritjes ekonomike, duke 
qenë se fluksi i IHD-ve arriti në 8% të PBB ndër-
kohë që investimet publike mesatarisht në vite 
kanë qenë 4-5 % të PBB. 
Një faktor i rëndësishëm i potencialit për rritjen 
e investimeve konsiderohet mirëqeverisja, një 
sistem i qëndrueshëm dhe i parashikueshëm tak-
sash, rregulla dhe ligje të qëndrueshme si edhe një 
sistem efikas i dhënies së shërbimeve publike. 
Sipas Doing Business 2018, Shqipëria renditet në ven-
din e 65 nga 190 vende, ku ndër indikatorët e vlerësu-

ar më pozitivisht janë mbrojtja e investitorëve të paki-
cave, tregtia përtej kufijve dhe marrja e kredisë. 
Në Raportin e Progresit të BE (2018) njihet pro-
gresi i Shqipërisë sa i përket kriterit ekonomik 
dhe evidentohen reformat që Shqipëria ka bërë 
për përmirësimin e mjedisit të biznesit, por kër-
kohen përpjekje të mëtejshme, duke përfshirë 
zvogëlimin e ekonomisë informale. 
Sipas Indeksit të Konkurrueshmërisë Globale për 
2017-2018, Shqipëria renditet në vendin e 75-të 
nga 137 vende të përzgjedhura, me rezultatin më 
të lartë në krahasim me vendet e tjera të rajonit.

 Figura 2.  Renditja e Shqipërisë në ‘Indeksin e Konkurrueshmërisë Globale, 2017-2018’

 Figura 1.  Investimet publike dhe IHD-të ndaj PBB-së nominale

Sipas vlerësimit të përgjithshëm të Departamen-
tit të Shtetit të SHBA (2017), mbi kuadrin ligjor të 
investimeve në Shqipëri nënvizohet se “legjisla-
cioni ofron garanci tek të gjithë investitorët (persona 
fizik ose juridik) që duan të investojnë në Shqipëri”.
Pavarësisht optimizmit që përcjellin, raportet 
ndërkombëtare nënvizojnë nevojën për: a) 
reforma të mëtejshme strukturore dhe insti-
tucionale; b) zbatimin e reformës në admin-
istratën publike; c) përafrimin e legjislacionit 

vendas me acquis communautaire; d) regjis-
trimin përfundimtar të pronave dhe zgjidhjen 
e çështjeve të pronësisë; d) pritshmëritë e larta 
për rezultatet e reformës në sistemin e drejtë-
sisë.  Theksojmë se kjo e fundit është identi-
fikuar edhe nga vetë shoqatat e biznesit dhe 
dhomat e tregtisë në vend si një nga reformat 
më të domosdoshme e cila pritet të rrisë në një 
shkallë të re optimizmin për klimën e biznesit 
në vend.

w w w . i n v e s t m e n t . c o m . a l

E kzistenca e një legjislacioni të për-
shtatshëm i cili iu jep investitorëve 
garancitë juridike për mbrojtjen e in-
vestimeve dhe barrierat minimale ad-

ministrative vlerësohen si instrumenta të rëndë-
sishëm për thithjen e investimeve. Shqipëria ka 
adoptuar prej kohësh një legjislacion liberal 
veçanërisht sa i takon investimeve të huaja në 
vend i mbështetur në parimin e mosdiskrimin-
imit ndërmjet investitorëve vendas dhe të huaj. 
Kuadri ligjor për shoqëritë tregtare si rregull nuk 
parashikon barriera për themelimin e shoqërive 
tregtare me kapital 100% të huaj10. Më konkretisht:

10  Sipas ligjislacioni shqiptar, 100 për qind e pronësisë së 
huaj është e lejuar në pothuajse të gjithë sektorët me disa 
përjashtime, duke përfshirë:
• Transporti ndërkombëtar ajror i udhëtarëve ajror (i kufizuar në 
49% të pronësisë për investitorët jashtë Zonës së 
   Përbashkët Evropiane të Aviacionit);
• Transmetimi i energjisë elektrike (i cili duhet të jetë 100% në 
pronësi të shtetit);
• Transmetime televizive (asnjë subjekt nuk mund të ketë më 
shumë se 40% të aksioneve të një kompanie televizive). 
Shtetasve të huaj u ndalohet të zotërojnë më shumë se 49% 

 » Themelimi i shoqërive tregtare11 nga investi-
torët e huaj mund të bëhet lirisht dhe pa nev-
ojën e ndonjë miratimi apo autorizimi para-
prak sipas parashikimeve të Ligjit Nr. 9901 
datë 14.04.2008 “Për Tregtarët dhe Shoqëritë 
Tregtare”, të cilat janë të njëjta edhe për inves-
titorët vendas.

 » Nuk ka kufizime për blerjen e pronës private 
për qëllime banimi. Të huajt mund të fitojnë 
të drejta koncesioni në burimet natyrore dhe 
në burimet me interes të përbashkët, siç për-
caktohet me Ligjin për Konçesionet dhe Part-
neritetet Publiko-Private.

 » Kufizime aplikohen vetëm për blerjen e pa-
surive të paluajtshme, sipas të cilit toka bu-
jqësore nuk mund të blihet nga shtetas ose 
shoqëri të huaja, por mund të merren me qira 

të kapitalit të një anijeje me flamur shqiptar ose të shoqërive 
tregtare me aktivitet në peshkimin tregtar.
11  Sipas Raportit Doing Business 2017, për të themeluar një 
shoqëri tregtare në Shqipëri duhen mesatarisht 5 procedura 
përgjatë 5 ditëve.

Kuadër ligjor liberal me 
objektiva ambicioze për 
të arritur potencialin e 
investimeve  

deri në 99 vjet12. Pasuritë e tjera me karakter 
komercial mund të blihen, por vetëm nëse 
investimi i propozuar është me vlerë tri herë 
më të lartë sesa çmimi i tokës13.

Ligjet më të rëndësishme të cilat adresojnë 
çështje që lidhen edhe investimet janë:

 » Ligji Nr. 7764/1993 “Për Investimet e Hua-
ja” i ndryshuar me Ligjin Nr. 10316 datë 
126.09.2010 dhe Ligjin Nr. 46/2017 datë 
13.04.2017. 

 » Ligji Nr.55/2015 “Për Investimet Strategjike”14.
 » Ligji Nr. 9789/2007 “Për Krijimin dhe Funk-

sionimin e Zonave Ekonomike” ndryshuar me 
Ligjin Nr. 54/2015 “Për Krijimin dhe Funksion-
imin e Zonave të Teknologjisë dhe Zhvillimit 
Ekonomik”15 i cili parashikoi incentiva fiskale 
konkrete për veprimtaritë ekonomike të 
industrive të reja, teknologjive novatore, te-
knologjive të informacionit, industrive që 
përmbushin standardet ndërkombëtare të 

12  Ligji Nr. 8337, datë 30.04.1998 “Për kalimin në pronësi të 
tokës bujqësore, pyjore, livadheve dhe kullotave”.
13  Ligji “Per Shitblerjen e Trojeve” Nr. 7980, datë 27.07.1995, 
i ndryshuar me Ligjin Nr. 8260, datë 26.11.1997  
14  Ligji për Investimet Strategjike Nr. 55/2015, mundëson 
ligjërisht që investimet e huaja në sektorët më të rëndësishëm 
të lëvizin më me shpejtësi dhe të shmangen pengesat e shumta 
joproduktive dhe administrative që dalin përpara investitorëve. 
Vlerësimi i efektivitetit të këtij ligji relativisht të ri në kohë, duhet 
konsideruar në raport me numrin e investitorëve strategjikë 
që kanë marrë statusin përkatës, vlerave të investimeve të 
parashikuara dhe impaktin ekonomik në përgjithësi që kanë 
patur këto investime.
15  Me anë të këtyre ndryshimeve të gjitha emërtimet e 
mëparshme, “zona ekonomike”, “zona e lirë” dhe parqet 
industriale, zëvendësohen me TEDA. Ky ligj garanton: a) 
Parashikueshmëri—shërbime qeveritare në një dritare unike 
për zhvilluesit dhe përdoruesit e TEDA; afat të gjatë për 
marrjen me qira të TEDA; mundësi të arbitrazhit ndërkombëtar. 
b) Produktivitet—Infrastrukturë e besueshme; sigurimi i 
përpunimit pasiv për produktet e TEDA; incentiva fiskale 
për zhvillim-kërkim dhe trajnimin e fuqisë punëtore; c) 
Përfitueshmëria—Përjashtime nga taksat doganore dhe nga 
TVSH në lidhje me mallrat, lëndët e para dhe makineri për 
zhvilluesit, përdoruesit dhe operatorët e TEDA; incentiva fiskale 
dhe përjashtime nga tatimi mbi të ardhurat dhe mbi ndërtesat; 
incentiva për rritjen e punësimit. d) Incentiva administrativë dhe 
proceduriale.

eliminimit të ndotjes, industrive efiçente në 
përdorimin e energjisë, si dhe industrive me 
produktivitet të lartë, në raport me punon-
jësit.

 » Ligji Nr. 9901/2008 “Për Tregtarët dhe Sho-
qëritë Tregtare” përcakton rregullat për 
themelimin dhe organizimin e tregtarëve 
dhe shoqërive tregtare.

 » Ligji Nr. 110/2002 “Për Bashkimin Ndërkufitar 
të Shoqërive Tregtare”. Qëllimi i këtij ligji është 
përcaktimi i kushteve, procedurave dhe pa-
sojave juridike të një bashkimi ndërkufitar 
ndërmjet shoqërive shqiptare dhe shoqërive 
evropiane, si dhe parashikimi i masave 
mbrojtëse për punëmarrësit dhe kreditorët e 
këtyre shoqërive.

 » Ligji Nr. 9121/2003 “Për Mbrojtjen e Konkur-
rencës”. Parashikon rregulla për mbrojtjen e 
konkurrencës dhe përqendrimin e shoqërive 
tregtare.

 » Ligji 10198/2009 “Për Sipërmarrjet e Investi-
meve Kolektive” (i ndryshuar). Ky ligj vendos 
kushtet dhe kriteret për ngritjen, krijimin dhe 
funksionimin e ndërmarrjeve të investimeve 
kolektive dhe kompanive të menaxhimit.

Ndërkohë, Shqipëria është palë edhe në 43 Mar-
rëveshje Dypalëshe për Investime (BIT)16 (nga të 
cilat 37 janë në fuqi) të nënshkruara në periud-
hën 1993-2013 me shtete të tjera. Parashikimet 
e këtyre marrëveshjeve ndërkombëtare preva-
lojnë mbi parashikimet e legjislacionit të brend-
shëm në rast të mospërputhjeve të mundshme 
ndërmjet tyre. 

16  Bilateral Investment Treaty- http://investmentpolicyhub.
unctad.org/IIA/IiasByCountry#iiaInnerMenu

w w w . i n v e s t m e n t . c o m . a l

1. LIGJI NR. 7764, DATË 2.11.1993 “PËR 
INVESTIMET E HUAJA”
Ky ligj është i dedikuar vetëm për investimet e 
huaja17 dhe përmban garancitë e përgjithshme 
që shteti shqiptar ofron për shtetasit apo sho-
qëritë e huaja të cilat kryejnë aktivitet ekonomik 
në territorin e Republikës së Shqipërisë. 
Garancitë kryesore për investitorët e 
huaj sipas këtij ligji janë:

 » Lejon 100% pronësi të huaj mbi shoqëritë e 
themeluara në Republikën e Shqipërisë. Nuk 
ka kufizim lidhur me kuotat/aksionet dhe 
numrin e investitorëve të huaj në një kompa-
ni (pronësia e huaj 100% është e mundur);

 » Investimet e huaja lejohen dhe trajtohen 
në pozita të barabarta me investimet e 
brendshme me disa kufizime minimale.

 » Asnjë autorizim paraprak i posaçëm nuk 
është i nevojshëm për investime të huaja. 
Nuk ka kufizime sektoriale;

 » Investimet e huaja nuk mund të shpronëso-
hen ose shtetëzohen direkt ose indirekt, me 
përjashtim të rasteve të veçanta kur kjo është 
në interes të publikut dhe sipas legjislacionit 
specifik;

 » Investitorët e huaj kanë të drejtë për të riatd-
hesuar të gjitha kapitalet dhe kontributet në 
natyrë;

 » Pavarësisht parashikimeve të legjislacionit 
vendas, në çdo rast investimet e huaja do të 
kenë një trajtim të barabartë dhe standard-
in më të lartë të mbrojtjes në përputhje me 
praktikat e njohura ndërkombëtare.

Ndryshimet e vitit 2010 në Ligjin nr. 7764 “Për 

17  Jo të gjitha vendet kanë një ligj të dedikuar për investimet/
investitorët e huaj, p.sh. vende të ngjashme me Shqipërinë 
si Maqedonia dhe Irlanda nuk kanë një ligj të posaçëm. Lista 
e plotë e vendeve të cilat kanë/nuk kanë një ligj të posaçëm 
mund të gjendet në: http://investmentpolicyhub.unctad.org/
InvestmentLaws”.

Investimet e Huaja”18 zgjeruan garancitë e shtetit 
shqiptar për investitorët e huaj me garanci sht-
esë, duke parashikuar mbrojtje të posaçme ju-
ridike për investitorët e huaj deri më 31 dhjetor 
2014, që parashikonin të kryenin investime prej 
më shumë se 10 milionë euro dhe që përfshihesh-
in në konflikte gjyqësore me palë të treta private.  
Ligji nr. 7764 u bë sërish objekt i ndryshimeve 
gjatë vitit 2017 të cilat patën si objekt zgjatjen e 
afatit për mbrojtjen e posaçme shtetërore deri 
më 31 dhjetor 2018 dhe përfitimin e kësaj mbro-
jtje automatikisht edhe nga investitorët/inves-
timet strategjike, procedurë e veçantë, që kanë 
marrë këtë status në përputhje me parashikimet 
e Ligjit nr. 55/2015 “Për Investimet Strategjike në 
Republikën e Shqipërisë”.

2. LIGJI NR.55/2015 “PËR INVESTIMET 
STRATEGJIKE”
Në përpjekje për të rritur investimet në sektorët 
strategjikë u miratua ligji 55/2015 “Për Investimet 
Strategjike”. Ligji identifikon sektorët strateg-
jikë të vendit (Neni 8)19 dhe parashikon procedu-
ra të detajuara dhe të posaçme administrative 
favorizuese, lehtësuese apo përshpejtuese të 
mbështetjes dhe të shërbimeve ndaj investi-
torëve vendas dhe të huaj (Neni 21 dhe Neni 22).
Në bazë të ligjit, Agjencia Shqiptare e Zhvillimit të 
Investimeve (AIDA) është Sekretariati i Komitetit 
të Investimeve Strategjike (KIS) i cili miraton sta-
tusin për çdo investitor strategjik dhe në të një-
jtën kohë shërben si një dritare unike për investi-
torët e huaj në raport me institucionet shqiptare. 

18  Ligji Nr.103 datë 16.09.2010 “Për Disa Shtesa në Ligjin 
Nr.7764 datë 02.11.1993 “Për Investimet e Huaja”
19  Energjia, bujqësia, turizmi, nafta dhe nxjerrja e burimeve 
natyrore janë sektorët strategjikë.  Këta sektorë ofrojnë 
mundësi për të hyrë në fitimet afatgjata që vijnë nga investimi 
në një ekonomi me rritje të shpejtë dhe me kosto të ulët me 
burime natyrore mjaft të pashfrytëzuara dhe një forcë fleksibile 
punëtore.

Procedurat administrative, të parashikuara nga 
ky ligj të cilat lidhen me përgatitjen, zbatimin, 
zhvillimin dhe realizimin e një projekti investues 
strategjik, si dhe me lëshimin e licencave/lejeve/
autorizimeve dhe mendimeve, në zbatim të këtij 
ligji, janë me prioritet, renditen të parat në radhë 
dhe ndiqen me procedurë të përshpejtuar për 
të gjitha institucionet/entet/autoritetet publike, 
shtetërore, të përfshira në mënyrë të drejtpërdre-
jt apo të tërthortë në këto procedura.
Investitorët strategjikë mund të përfitojnë njërin 
prej 2 statuseve të mëposhtme:
1. Statusi “Investim/investitor strategjik, proce-

durë e asistuar” duke përfituar shërbimet e 
mëposhtme:

 » Kryerje e veprimeve përgatitore, përgatitje 
e dokumenteve dhe aplikim administrativ 
me procedurë të përshpejtuar nga agjenti 
asistues, përfshirë dokumentet e nevojshme 
që shoqërojnë aplikimin, kur ato lëshohen 
nga një organ i administratës shtetërore, me 
kërkesë të një organi tjetër të administratës 
shtetërore;

 » Trajtim me prioritet të përgatitjes së doku-
mentacionit, dhënies së mendimeve apo nd-
jekjen e procedurave, të cilat përfshihen në 
fushën e veprimtarisë së organeve të admin-
istratës shtetërore, të përfaqësuar në grupin 
operacional, për përgatitjen dhe realizimin e 
investimit strategjik;

 » Konsolidim i tokës;
 » Programe mbështetëse;
 » Mbështetje me infrastrukturë ndihmëse;
 » Vënie në dispozicion të pasurive të palua-

jtshme shtetërore për zhvillimin dhe real-
izimin e projekteve investuese strategjike, 
sipas legjislacionit në fuqi.

2. Statusi “Investim/investitor strategjik, proce-
durë e veçantë” garanton përveç shërbimeve 

të mësipërme edhe sa vijon:
 » Shpronësimin e pasurive të paluajtshme, 

pronë private, për të mundësuar zhvillim-
in dhe realizimin e projekteve investuese 
strategjike;

 » Miratimin nga ana e Kuvendit, kur vlerësohet 
nga Këshilli i Ministrave, të kontratave për-
katëse të investimit strategjik, me kërkesë të 
investitorit strategjik për të rritur sigurinë e 
marrëdhënies juridike të rregulluar përmes 
tij dhe shtetit shqiptar.

Në total nga KIS janë aprovuar 9 projekte të in-
vestimeve strategjike, nga të cilat 6 kanë përfit-
uar statusin e investitorit strategjik/procedurë e 
asistuar dhe 3 statusin e investitorit strategjik/
procedurë e veçantë. Që nga fillimi i vitit 2016 e 
deri tani, AIDA ka asistuar 30 projekte investimi, 
prej të cilave 17 kanë kaluar në të gjitha proce-
set e investimeve strategjike dhe janë trajtuar 
për vendimmarrje në Komitetin e Investimeve 
Strategjike (KIS). 8 projekte të tjera janë ende 
në fazë konsultimi/asistimi për përgatitje do-
kumentacioni dhe 5 projekte janë ende në faza 
të shprehjes së interesit. Nuk është evidentuar 
ndonjë dokument-vlerësimi lidhur me impaktin 
që ka patur miratimi i kuadrit ligjor të mësipërm.

3. UDHËRRËFYESI I POLITIKËS 
SË INVESTIMEVE TË QEVERISË 
SHQIPTARE20

Udhërrëfyesi si dokument me karakter deklara-
tiv, shpreh angazhimin e Qeverisë Shqiptare për 
të krijuar një klimë të favorshme për investimet 
vendase dhe të huaja, duke identifikuar parimet 
e politikave të mira të investimeve të cilat duhet të 
përfshihen në legjislacionin përkatës të investi-
meve. Këto parime janë:

20  Miratuar me VKM Nr. 579 datë 03.08.2016 

w w w . i n v e s t m e n t . c o m . a l

 » Sigurimi i mosdiskriminimit ndërmjet investi-
torëve vendas dhe të huaj. Të sigurojë trajtim 
të barabartë për të gjithë investitorët/ in-
vestimet vendase dhe të huaja në lidhje me 
zgjerimin, operimin dhe mbrojtjen e investi-
meve të tyre, jo më pak të favorshëm se ato të 
siguruara në situata të ngjashme me inves-
titorët vendas, në përputhje me dispozitat e 
parashikuara në ligje, rregullore dhe politika.

 » Sigurimi i mbrojtjes efektive të pronësisë. Të 
sigurojë pronën private dhe investimet 
nga shpronësimi apo nga masa me efekt 
të ngjashëm, me përjashtim të rasteve, kur 
shpronësimi kryhet për një qëllim publik, 
mbi bazë jodiskriminuese dhe si alternativë 
e fundit, në përputhje me legjislacionin kom-
bëtar dhe parimet e ligjit ndërkombëtar dhe 
nëpërmjet pagesës së menjëhershme, të për-
shtatshme dhe efektive të kompensimit.

 » Ndjekja e praktikave të mira rregullatore. Të 
zbatohen mekanizma të efektshëm për me-
naxhimin e ankesave të investitorëve me 
qëllim forcimin e besimit, për të siguruar që 

investimi të ruhet në kohë dhe të rritet trans-
parenca rregullatore dhe administrative.

 » Përdorimi i stimujve të planifikuar kur është e 
nevojshme dhe nxitjen e transparencës së plotë 
në dhënien e stimujve.

 » Garantimi i standardeve mjedisore dhe sociale. 
Të sigurojë që të gjitha rregulloret për punën, 
shëndetin, sigurinë dhe mjedisin të zbatohen 
nga investitorët vendas dhe të huaj.

 » Lehtësimin e hyrjes dhe qëndrimit të për-
kohshëm të personelit. Të lehtësohet hyrja dhe 
qëndrimi i përkohshëm i personelit të huaj 
teknik dhe drejtues, si dhe i familjeve të tyre, 
me qëllim angazhimin në aktivitete që lidhen 
me investimet e huaja.

Për realizimin e qëllimeve të mësipërme në ud-
hërrëfyes është konsideruar mundësia e për-
gatitjes së një ligji të unifikuar për investimet21 së 
bashku me aktet ligjore përkatëse, përmirësimi 
i besimit të investitorëve duke krijuar mekaniz-
ma për ruajtjen, mbajtjen e investimeve dhe tra-
jtimin e ankesave të tyre (grievance mechanisms) 
dhe përmirësimi i kuadrit institucional. 

21  Nuk ka një praktikë të konsoliduar ndërkombëtare lidhur 
me natyrën e ligjeve të investimeve, nëse duhet të jetë ligj 
kuadër që trajton vetëm parimet dhe garancitë e përgjithshme 
për investitorët, duke i lënë hapësirë veprimi Qeverisë për të 
detajuar më tej këto parime me akte nënligjore, apo një ligj i 
detajuar i cili në mënyrë të hollësishme të trajtojë edhe nga ana 
proceduriale aspekte të ndryshme që lidhen me veprimtaritë e 
investitorëve. Zgjedhja e njërit apo tjetrit model është në varësi 
të objektivave që synohen të realizohen me një ligj të tillë dhe 
në varësi të problematikave që një ligj i tillë synon të zgjidhë.    

N ga procesi i konsultimeve mbi har-
monizimin e kuadrit ligjor në fushën 
e investimeve disa nga komentet dhe 
çështjet më kryesore që sugjerohet 

të mbahen në konsideratë nga institucionet poli-
tikë-bërëse lidhen me: 22

a) Qartësimin e objektivave strategjike dhe 
politikave kombëtare që orientojnë inves-
timet

 » Investitorët, pavarësisht se marrin rreziqe 
në këmbim të fitimit, e konsiderojnë qën-
drueshmërinë dhe qartësinë e prioriteteve 

22 Problematikat e përfshira janë një përmbledhje e analizave 
të mëparshme të Sekretariatit, komenteve të bizneseve 
dhe institucioneve, si edhe sintezë e diskutimeve të takimit 
konsultatitv të datës 23 Maj 2018.

strategjike, si një nga nxitësit kryesore në 
vendimmarrje. Kështu nga konsultimet re-
zulton se bizneset kërkojnë një vëmendje të 
qëndrueshme dhe të qartë ndaj politikave 
ekonomike tek sektorët/aktivitetet (p.sh. 
shërbimet) që janë në koherencë me avan-
tazhet konkurruese të Shqipërisë (p.sh. kra-
hu i lirë i punës). 

 » Orientimi i investimeve publike në funksion 
të konkurrueshmërisë duke përmirësuar in-
frastrukturën, institucionet dhe shërbimet 
ndaj biznesit do të forconte ndikimin e refor-
mave legjislative në klimën e investimeve. 

 » Qartësia e objektivit të reformave struk-
turore, nëse do i jepet prioritet modelit të biz-
nesit të vogël e të mesëm apo do të mendohet 

Problematikat më kryesore 
të evidentuara nga 
diskutimet mbi kuadrin ligjor 
në fushën e investimeve22

w w w . i n v e s t m e n t . c o m . a l

për një rritje të strukturës ekonomike drejt 
bizneseve të mëdha mbetet një mesazh mbi 
politikat ekonomike që duhet qartësuar më 
tej për biznesin.

b) Administrata dhe Institucionet
 » Ridimensionimi i administratës që të garan-

tojë  zbatimin e përgjegjshëm dhe efektiv të 
parimeve të sanksionuara në ligje; 

 » Institucionet mbështetëse të investitorëve 
dhe strukturat përgjegjëse për trajtimin e 
ankesave të tyre.

c) Aksesi, transparenca dhe vlerësimi i impak-
tit të incentivave në investime.

Më konkretisht: 
Kuadër i ri ligjor për investimet apo 
kuadër ekzistues? 
Vlerësohet përgatitja e një ligji të ri. Një ligj i ri i inves-
timeve mund të shërbejë për të nxitur administratën 
drejt një vullneti më pozitiv kundrejt investitorëve 
dhe një pikënisje të re. Një ligj i ri i investimeve është 
mirë që të ekzistojë, por një ligj i vetëm nuk mund të 
zgjidhë të gjitha problematikat. Duhet edhe një anal-
izë paraprake e ecurisë së ligjit të investimeve strate-
gjike, për të analizuar çfarë nuk ka funksionuar 
përpara se të bëhet një ndryshim ligjor i caktuar. Më 
tepër se ligji i investimeve, legjislacioni në tërësi për 
biznesin ka probleme dhe duhet rishikuar në raport 
me legjislacionin sektorial.

IGM në kuadrin e ligjit të investimeve 
- alternativë për zgjidhjen 
mosmarrëveshjeve investitor-
institucione shtetërore.
IGM konsiderohet si një mekanizëm interesant. 
Propozimi për parashikimin e tij në ligj do t’i jepte 
një shtysë institucionale zgjidhjes së ankesave të 
investitorëve që në fazën paraprake, për të evituar 
që investitorët të drejtohen për zgjidhje tek ambasa-

dorët e shtetit të tyre apo drejtpërdrejt tek Kryeminis-
tri. Pavarësisht se p.sh. kontratat konçesionare kanë 
parashikime ligjore mbi mënyrat e zgjidhjes së ank-
esave dhe mosmarrëveshjeve midis investitorëve 
dhe shtetit parashikimi në ligj do të shërbente si një 
alternativë shtesë për palët.  

IGM instrument për zgjidhje sistemike 
të  problematikave të investitorëve 
– sfidë për institucionet dhe 
administratën
Një IGM do të shërbente si një instrument frenues 
i veprimtarisë abuzive të administratës. Nga ana 
tjetër do të shërbente për ndërgjegjësimin e saj në 
drejtim të zbatimit të duhur të parashikimeve ligjore 
sipas vullnetit të ligjvënësit, në funksion të arritjes së 
qëllimit për mbrojtjen e interesave të investitorëve 
dhe krijimin e një klime biznesi më të favorshme. 
IGM evidenton problematikat sistemike dhe ori-
enton vendimmarrjen drejt zgjidhjeve sistemike. 
Akoma administrata perceptohet se ka një ndërg-
jegjësim të ulët sa i takon veprimeve apo mosvep-
rimeve të saj si faktor në tërheqjen apo largimin e 
investitorëve. Pranohet se një mekanizëm i tillë i 
shoqëruar edhe me një ndërgjegjësim më të madh 
të administratës mbi rolin e saj do të sjellë përfitime 
të dyanshme, si për investitorët, ashtu edhe për ad-
ministratën duke minimizuar kostot e ndërsjellta në 
rastet e zgjidhjes së mosmarrëveshjeve në juridik-
sionin gjyqësor apo në arbitrazhin ndërkombëtar. 
Mungesa e instrumentave të vetëkorrigjimit 
në dispozicion të administratës dhe vullneti 
institucional. Pretendohet se ka një problematikë 
ligjore që lidhet më mënyrën si administrata publike 
mund të vetëkorrigjohet në rastin kur ndërmerr ve-
prime me anën e akteve administrative të gabuara 
ose mosveprime. Kjo çështje duhet të konsiderohet 
rast pas rasti, por administrata nga pikëpamja lig-
jore ka mundësinë për të shfrytëzuar institutet e 

revokimit/shfuqizimit sikurse parashikohet nga 
Kodi i Procedurave Administrative. Disa komente 
sugjerojnë se problemi i mungesës së vetëkorrigjim-
it nga ana e administratës nuk vjen nga mungesa e 
instrumentave ligjore, por nga mungesa shpeshherë 
e vullnetit institucional për gjetjen e zgjidhjeve në 
rastin e konflikteve.

Procedura e IGM duhet të jetë e 
detajuar dhe transparente
Nëse do të parashikohet një mekanizëm i mirëfill-
të IGM, sugjerohet që procedura të jetë e detajuar, 
ku të përcaktohen qartë roli i çdo hallke admin-
istrative për trajtimin e ankesave dhe transpar-
ente për të gjithë aktorët e përfshirë. Për këtë arsye 
kuadri nënligjor duhet të jetë i detajuar dhe i qa-
rtë dhe të mos lejojë hapësirë për interpretime të 
gabuara.

Institucionalizimi i  modelit të IGM – 
kujdes me mbivendosjet institucionale 
Nëse ligji për investimet do të parashikojë një 
model IGM duhet të jetë shumë e qartë institucioni 
që do të ushtrojë një funksion të tillë, për të mos 
krijuar mbivendosje me institucione ekzistuese 
si p.sh. Ministri i Shtetit për Mbrojtjen e Sipër-
marrjes (MSHMS). Aktualisht ka një mekanizëm 

IGM që është MSHMS e cila ka krijuar tashmë 
një eksperiencë mbi problematikat e paraqitu-
ra nga ana e biznesit duke përgatitur një bazë të 
dhënash e cila më pas do të shërbejë për të bërë 
analizat e nevojshme për ndërhyrjet përkatëse. 
Ka sugjerime që IGM mund të jetë në kuadër të 
AIDA si një institucion i cili merret me promovi-
min dhe pjesë e shërbimeve të kujdesit (aftercare) 
ndaj investitorëve. Disa aktorë vlerësojnë se IGM 
mund të krijojë në praktikë një mbivendosje me 
hallkat e ankimit administrativ të cilat ekzisto-
jnë aktualisht. Nuk është problemi nëse ekzisto-
jnë apo jo këto mekanizma, por sa efektive dhe të 
zbatueshme janë ato.

Rritje e transparencës dhe aksesit mbi 
incentivat konkrete
Në legjislacionin aktual mungojnë incentivat konk-
rete të cilat të jenë lehtësisht të zbatueshme në dis-
pozicion të investitorëve dhe pa procedura burokra-
tike administrative. Për shembull, është e vështirë 
të gjendet  informacion i plotë për investitorët se 
në cilat pronat publike mund të investojnë. Këto të 
fundit nuk janë në treg dhe nuk janë transparente. 
Gjithashtu, sugjerohet p.sh. të konsiderohet zbatimi 
i parimit të miratimit në heshtje në rastin e proce-
durave administrative apo lejeve që kanë lidhje me 
një investim të ri. 

w w w . i n v e s t m e n t . c o m . a l

N ë kuadrin e procesit të konsultimit 
për përmirësimin e kuadrit ligjor, 
u përgatit edhe një vështrim kra-
hasues, mbi disa modele të me-

kanizmave IGM sipas kuptimit klasik apo të 
ngjashëm me to në 6 vende me karakteristika të 
ndryshme. 23

Kështu nga kjo analizë shkurtimisht rezulton:
1. Qëllimi i ngritjes së mekanizmave të tillë 

është dhënia e garancive ligjore për zbatimin 
e shtetit ligjor, zbatimit të parimit të parashi-
kueshmërisë dhe të mundësisë efektive që 
kanë investitorët për të vënë në vend të dre-
jtat e shkeluar apo të mohuara nga ana e ad-
ministratës. 

2. Aspektet pozitive të IGM mund të përmblid-
hen si më poshtë:

 » Alternativë e thjeshtë, e shpejtë dhe pa kosto 
shtesë e zgjidhjes së ankesave të investi-
torëve;

 » Mundësi për institucionin e ngarkuar me 

23  Shtojca Nr. 2

IGM të kuptojë më mirë problematikat e bi-
zneseve dhe për të promovuar në të njëjtën 
kohë shërbimet e institucioneve në funksion 
të lehtësimit të klimës së investimeve;

 » Ekzistenca e një IGM i shërben institucione-
ve për të patur një ide me të qartë mbi proble-
met sistemike dhe për zgjidhjen po sistemike 
të tyre. 

 » Garanton një përgjigje të shpejtë lidhur me 
ankesën e investitorit pa procedura burokra-
tike. 

3. Maqedonia dhe Kroacia nuk kanë një model 
të mirëfilltë të IGM sepse nuk kanë një ligj të 
veçantë për investimet/investimet e huaja.

4. Serbia ka një model IGM që përshkruhet 
kryesisht në mënyrë deklarative në ligjin 
përkatës për investime si garanci e përg-
jithshme për investitorët, por nuk është e qa-
rtë mënyra e trajtimit të ankesave, cilat ank-
esa mund të paraqiten apo afati i shqyrtimit 
të tyre. 

5. Greqia paraqet një model interesant të Busi-
ness Ombudsman të përshtatur nga viti 2013 

Mbi disa modele të 
mekanizmit të trajtimit të 
ankesave të investitorëve 
në vende të ndryshme23

në kuadër të Enterprise Greece (Agjencia e 
Promovimit të Investimeve) me fokus jo zg-
jidhjen e çështjeve dhe ankesave si pjesë e 
ankimit administrativ, por në funksion të 
ndërmjetësimit për zgjidhjen e ankesave në 
fazën e tyre paraprake. Juridiksioni i Busi-
ness Ombudsman është i kufizuar vetëm sa 
i takon ankesave që lidhen me procedurat e 
licencimit të investitorëve.

6. Ukraina ofron një model të veçantë “sui gener-
is” të trajtimit të ankesave të investitorëve, që 
mund të vihen në funksion vetëm pas shter-
imit të të paktën një procedure të ankimimit 
administrativ. Më tepër se një model IGM në 

kuptimin klasik, Business Council Ombuds-
man është i ngjashëm më tepër me një insti-
tucion si Avokati i Popullit në Shqipëri.

7. Në Gjeorgji funksionon Georgia Business 
Ombudsman si një institucion i veçantë dhe 
jo si IGM. Ky institucion trajton ankesat e 
bizneseve që lidhen kryesisht me tatimet 
dhe taksat dhe procedurat përkatëse, i 
ngjashëm me Avokatin e Tatimpaguesve 
në Shqipëri.  Georgia Business Ombuds-
man është themeluar në vitin 2015 dhe ka 
zëvendësuar institucionin e Avokatit të 
Tatimpaguesit (Tax Ombudsman) në funk-
sion deri në 2011.

w w w . i n v e s t m e n t . c o m . a l

I nvestimet e huaja direkte (IHD) përbë-
jnë tashmë një element strukturor për 
ekonominë shqiptare. Ndaj është mjaft e 
rëndësishme të përmirësohet kuadri lig-

jor dhe të përshtatet me zhvillimet rajonale dhe 
praktikat më të mira bashkëkohore. Ndërkohë 
zbatimi i detyrimeve që rrjedhin nga kontratat 
me investitorët është një element mjaft i rëndë-
sishëm për të rritur besueshmërinë dhe interesin 
e investitorëve për vendin. 
Për këtë qëllim sugjerohet një vendimmarrje nga 
të gjithë aktorët e përfshirë në lidhje me shtyllat e 
mëposhtme:
a) Një kuadër bashkëkohor ligjor i unifikuar 

dhe harmonizuar me ligjet sektoriale të in-
vestimeve, si një instrument nxitës për një 
“motivim të ri për investitorët”24

Një ligj i unifikuar në fushën e investimeve mund 
të sillte një imazh të ri për vendin nëpërmjet of-
rimit të një ligji më të fortë, përputhshmëri më të 
gjerë me politikat rajonale dhe me parashikimet 
në kuadrin e BIT. Por në çdo rast, politikëbërja 
duhet të ketë kohë të mjaftueshme për të vlerë-
suar dhe për të maturuar një zgjidhje të për-
shtatshme për një ligj të ri të unifikuar ose jo në 
fushën e investimeve.
Paketa e ligjeve kryesore për investimet (Ligji nr. 

24  Këtu janë përfshirë edhe pikëpamjet e grupit të ekspertëve 
të IFC sipas prezantimit PPT - Slide 11 dhe vijues.

7764, Ligji nr.55/2012 dhe Ligji nr. 9789) dhe e ak-
teve nënligjore është ambicioze, serioze dhe me 
objektiva strategjike. Pavarësisht nga kjo për sh-
kak të dinamikave që ka patur në rrafshin ndër-
kombëtar lidhur me praktikat e mira në fushën 
e investimeve25, si edhe të kohës së gjatë që prej 
miratimit të Ligjit bazë nr. 7764 “Për Investimet e 
Huaja”, ky i fundit mund të jetë objekt i përmirë-
simeve të mëtejshme në lidhje me:

 » Parashikimin e garancive edhe për investi-
torët vendas;

 » Parashikimin e përkufizimeve shtesë që 
mungojnë si p.sh. investimet direkte;

 » Parashikimin më të plotë të lirisë për të in-
vestuar dhe të detyrimeve të investitorëve;

 » Parashikimin e një mekanizmi të zgjidhjes 
së mosmarrëveshjeve midis investitorëve 
dhe agjencive shtetërore që në fazat para-
prake duke shmangur konfliktet ligjore (ad-
ministrative dhe/ose gjyqësore). 

 » Parashikimin më të qartë të parimit të mos-
diskriminimit ndërmjet investitorëve të huaj.

b) Vizioni i Qeverisë mbi politikat e investi-
meve kushtëzohet nga  mirëfunksionimi i 
institucioneve  të qëndrueshme dhe të be-
sueshme  

25  Kjo do të ishte në linjë edhe me rekomandimet e UNCTAD 
2017 në kuadër të “UNCTAD Policy Review for the Region” 
dhe MAP REA për 6 Western Balkans countries.

Kuadri ligjor në fushën e investimeve duhet 
mbështetur nga institucione dhe një adminis-
tratë që ka mentalitetin e duhur. Vizioni i qeverisë 
për klimën e investimeve duhet të ndahet dhe të 
mbështetet nga të gjitha institucionet dhe ad-
ministrata. Çështjet e investitorëve nuk duhet të 
konsiderohen problem vetëm i një ministrie apo 
sektori, por i të gjithë administratës. Kjo e fundit 
duhet të mbështesë vizionin për një klimë më të 
mirë investimesh, duke u ndërgjegjësuar mbi 
rëndësinë e investimeve veçanërisht atyre të reja 
dhe impaktin e tyre në ekonomi, si dhe duhet të 
garantojë përgatitjen e një kuadri nënligjor të 
përshtatshëm dhe të zbatueshëm.
c) IGM - mekanizëm për evidentimin e prob-

lemeve sistemike mbi ndërgjegjësimin e 
palëve dhe gjetjen e zgjidhjeve të dyanshme 
pa kosto  

Theksojmë se nuk ka ende një praktikë të kon-
soliduar ndërkombëtare lidhur me mënyrën 
e organizimit dhe funksionimit të këtyre me-
kanizmave, si edhe mbi kompetencat apo 
natyrën e institucionit përkatës të ngarkuar me 
këtë rol ndërmjetësimi. Ndërkohë, trajtimi i ank-
esave të investitorëve lidhur me veprimet apo 
mosveprimet e administratës publike ka një 
rëndësi parësore për të parandaluar konfliktet 
ligjore të cilat mund të kalojnë në juridiksionin 
administrativ, gjyqësor apo në sferën e arbi-
trazhit ndërkombëtar. Mekanizma të tillë ekon-
omizojnë nga pikëpamja e kohës dhe e kostove 
gjetjen e zgjidhjeve të përshtatshme në një fazë 
ndërmjetësimi. 
Këto mekanizma shikohen si pjesë e shërbimit të 
kujdesit (aftercare) të kryera nga agjencitë e pro-
movimit të investimeve apo institucione të tjera 
të cilat ngrihen për qëllime të ndërmjetësimit të 
konflikteve midis investitorëve (biznesit) dhe ad-
ministratës publike.

Përgatitja e një modeli të caktuar lidhet me kuadrin 
ligjor dhe institucional në fuqi në një vend të cak-
tuar si edhe mbi problematikat që synohen të zgjid-
hen nëpërmjet zbatimit të një mekanizmi të tillë, 
duke mbetur kësisoj në varësi të vendimmarrjes së 
Qeverisë.
d) Aksesi dhe informacioni mbi incentivat 

duhet të  monitorohen 
Incentivat e investimeve konsiderohen avan-
tazhe të matshme ekonomike që qeveritë u of-
rojnë sipërmarrjeve të caktuara apo grupeve të 
sipërmarrjeve, me qëllim që të orientojnë inves-
timet në sektorë apo rajone të caktuara ose për 
të ndikuar në natyrën e këtyre investimeve. Këto 
përfitime mund të jenë fiskale (si lehtësim tak-
sash) ose jo-fiskale (si grante, hua ose lehtësira 
rregullatore për të mbështetur zhvillimin e bizne-
sit ose rritur konkurrueshmërinë)26.
Incentivat janë parashikuar kryesisht në nivel 
sektorial (p.sh. 6% TVSH për strukturat akomo-
duese në turizëm apo subjektet e certifikuara në 
agriturizëm), në varësi të pritshmërive të qeverisë 
mbi impaktin e tyre social dhe ekonomik. Incen-
tivat në nivel rregullator dhe në reduktimin e 
kostove administrative janë parashikuar krye-
sisht në ligjin për investimet strategjike, ndërsa 
një grup tjetër incentivash fiskale dhe jo fiskale 
janë parashikuar për nxitjen e zhvillimit në TEDA. 
Incentivat në çdo rast duhet të jenë të matshme 
dhe lehtësisht të zbatueshme dhe të akse-
sueshme nga investitorët. Sugjerohet që incen-
tivat të jenë të qëndrueshme dhe të garantojnë 
konkurrencë të ndershme duke garantuar para-
shikueshmëri për investitorët. Sipas investi-
torëve një administratë e shpejtë dhe e përgjeg-
jshme është incentiva më e mirë.

26  Sebastian James,  September 2013, “Tax and Non-Tax 
Incentives and Investments: Evidence and Policy Implications”, 
Investment Climate Advisory Service of the World Bank

SHTOJCA 1
RIRA - Kuadri i Politikave dhe 
Veprimet e Reformës27

27

Fusha e 
Politikave

Tema e 
Reformës Veprimet e Reformës

I. Hyrja & 
Krijimi i 
investimeve

1. Përmirësimi i 
hyrjes dhe krijimi 
i mundësive për 
investitorët

1.1 Rishikimi i ligjeve dhe rregulloreve të brendshme në BP6 
për mospërputhje në lidhje me parimet e mos-diskriminimit për 
hyrjen në treg dhe themelimin e biznesit (Entry Gap Analysis) dhe 
publikimi i një liste të konsoliduar të pengesave ligjore për hyrjen 
në treg për të rritur transparencën për investitorët.

1.2 Përdorimi i sa më sipër për të informuar debatin mbi pengesat 
ekzistuese për investime në rajonin e BP6.

2. Përmirësimi 
i politikave dhe 
procedurave 
për krijimin e 
bizneseve

2.1 Mbështetje për zhvillimin e një portali për të ofruar dhe 
krahasuar informacionin mbi procedurat për themelimin dhe 
operimin e një biznesi në rajon bazuar mbi bashkëpunimin tashmë 
ekzistues të agjencive të rajonit për regjistrimin e biznesit.

2.2 Krahasimi, rishikimi dhe njëjtësimi, aty ku është e mundur i 
kërkesave të biznesit për regjistrim në nivel rajonal.

2.3 Lehtësimi dhe përshpejtimi i lejeve të punës dhe procedurave 
përkatëse në nivel ekonomie.

27 https://www.investment.com.al/wp-content/uploads/2018/06/RIRA-final-11-May-2018.pdf

II. Mbrojtja 
& Ruajtja e 
Investimeve

3. Harmonizimi i 
kornizave ligjore 
për investime, 
përfshirë IIAs, 
me përvojat 
më të mira 
ndërkombëtare 
dhe standardet 
e BE

3.1 Ndërmarrja e një listimi të detajuar dhe analize të thelluar 
krahasimore të marrëveshjeve ndërkombëtare të BP6 (IIA)28, me 
fokus të veçantë në BIT, duke i krahasuar ato me gjeneratën e re të 
IIA për të përmirësuar përafrimin me standardet e orientuara ndaj 
reformave në gjenerata të reja të IIA/standarde të BE29.

3.2 Kryerja e një analize mbi mangësitë e legjislacionit të 
ekonomive mbi investime specifike vendase me IIA-të e tyre dhe 
gjeneratën e re të IIA, bazuar në një analizë të përgjithshme të 
kuadrit gjithëpërfshirës ligjor të ekonomive, i cili do të zbatohet pas 
miratimit të axhendës rajonale të reformës së investimeve.

3.3 Përmirësimi i legjislacioneve të brendshme në përputhje me 
standardet e ofruara në gjeneratën e re të IIA.

3.4 Forcimi i mandatit të Grupit të Përbashkët të Punës SEEIC-
CEFTA mbi Investimet për ta ngritur si një mekanizëm për 
shkëmbimin rajonal të standardeve të IAA-ve, modernizimin 
e IIA-ve dhe nëse konsiderohet e nevojshme nga ekonomitë 
pjesëmarrëse për të mundësuar zhvillimin e një qasje strategjike 
për negociimin/rishikimin e IAA-ve.

4. Forcimi i 
mekanizmave 
për ruajtjen e 
investimeve në 
rajon

4.1 Përmirësimi i mekanizmave për trajtimin e ankesave të 
investitorëve në ekonomitë që kanë interes, duke marrë parasysh 
nivelet e ndryshme të zhvillimit dhe mbështetjes së nevojshme për 
rritje të kapaciteteve.

4.2 Forcimi i mandatit të Grupit të Përbashkët të Punës SEEIC-
CEFTA për të krijuar një platformë rajonale për shkëmbimin 
e përvojave në menaxhimin e ankesave dhe parandalimin e 
ankesave të investimeve.

28  Në mënyrë kolektive, çdo marrëveshje ndërkombëtare e cila rregullon investimet quhet një marrëveshje ndërkombëtare 
investimesh (IIA). Angazhimet ndërkombëtare të investimeve janë përcaktuar në traktate, qoftë dypalëshe, apo në marrëveshje 
rajonale ose shumëpalëshe. Disa traktate merren vetëm me investime të huaja (zakonisht referuar si traktate dypalëshe të 
investimeve, ose “BIT”). Të tjera traktate trajtojnë investimet së bashku me çështje të tjera të lidhura, si p.sh. me tregtinë, prokurimet 
qeveritare, konkurrencën dhe pronësinë intelektuale (marrëveshje preferenciale apo të tregtisë së lirë, ndryshe “PTA”). Gjithashtu, ka 
disa marrëveshje shumëpalëshe të cilat ofrojnë mbrojtje të veçantë në sektorin e energjisë (“Traktati i Energjisë”) apo që sigurojnë 
akses në organe të dedikuara për zgjidhjen e mosmarrëveshjeve (Marrëveshja ICSID). Gjithashtu, shumë instrumente ligjore, 
përfshirë për shembull traktatet për tatimin e dyfishtë (DTT).

29  Marrëveshja CEFTA nuk do të ndikohet nga ky veprim i reformës.

III. Tërheqja 
& Nxitja e 
Investimeve30

5. Zhvillimi i 
një iniciative 
rajonale për 
nxitjen e 
investimeve 

5.1 Krijimi i një kuadri rajonal për koordinimin dhe shkëmbimin e 
informacionit në mesin e ndërmjetësuesve individual për nxitjen e

ekonomive të investimeve (IPI) apo agjencive (IPA), duke 
konsideruar opsionin për krijimin e një njësie koordinimi nën 
ombrellën e strukturave rajonale.

5.2 Mbështetje për zhvillimin e një portali rajonal për investimet 
mbi kërkesat rregullatore dhe mundësitë e investimeve në rajon, 
për t’u ndërtuar mbi portalet ekzistuese rajonale mbi investimet, si 
për shembull Forumi i Dhomave të BP6 dhe të tjera, aty ku mund të 
jetë e nevojshme.

5.3 Mbështetje për ndërmjetësuesit individualë ekonomikë për 
nxitjen e investimeve për të kontribuar në mënyrë efektive në 
iniciativën rajonale për nxitjen e investimeve.

5.4 Ndërmarrja e një analize të thelluar të sektorit për të 
identifikuar sektorët dhe propozimet inovatore (value propositions) 
për nxitjen rajonale të investimeve, me lidhje të qartë horizontale 
me shtyllën MAP REA mbi specializimin inteligjent.

6. Përmirësimi i
incentivave dhe i
transparencës 
& qeverisjes së 
tyre

6.1 Zbatimi i standardeve dhe parimeve për incentivat që kanë të bëjnë 
me transparencën, qeverisjen dhe parashikueshmërinë në përputhje me 
detyrimet që rrjedhin nga procesi i para-aderimit në BE (kapitulli mbi 
konkurrencën dhe ndihmën shtetërore).
6.2 Përmirësimi i aksesit në informacionin mbi incentivat duke 
publikuar inventarë në shkallë ekonomie që centralizojnë klauzolat 
kryesore dhe të dhënat që kanë të bëjnë me këto instrumente.
6.3 Angazhimi për të mësuar nga vendet e tjera mbi metodologjitë për 
vlerësimin kosto-përfitim dhe përvojat mbi qeverisjen dhe administrimin 
e incentivave në kuadër të Grupit të Përbashkët të Punës SEEIC-CEFTA 
mbi Investimet.
6.4 Angazhimi sistematik për vlerësimin dhe monitorimin e incentivave 
për të matur efikasitetin dhe vlerësimet kosto-përfitim në shkallë 
ekonomie.

30  Mundësitë për t’iu bashkuar financimit të WBIF (EIF) do të shqyrtohen për veprimet e reformës mbi nxitjen e investimeve aty ku 
është e mundur dhe konsideruar e përshtatshme.

MAQEDONIA31 SERBIA32

KUADRI 
LIGJOR- 
INSTITUCIONET

Nuk ka një ligj specifik për investimet e huaja.  
Kuadri ligjor është i përbërë nga ligje të vecanta, ku 
më i rëndësishmi është Ligji “Për Shoqërite Treg-
tare” (2004). Institucioni që merret me promovimin 
e mundësive për investime është Invest Macedo-
nia-Agjenci e Qeverisë së Maqedonisë. Nuk ka një 
mekanizëm të mirëfilltë për IGM.

Ligji Nr. 89/2015 “Për Investimet” (investimet e huaja + investimet vendase) 
(Neni 3/2). Agjencia për Zhvillim e Serbisë (në varësi të Ministrisë së 
Ekonomisë) është institucioni që trajton ankesat e investitoreve (Neni 18/1) në 
lidhje me punën e institucioneve.

 

 
OBJEKTIVI

N/A

Agjencia nuk ka në objektivat dhe detyrat e veta specifike trajtimin e ankesave 
të investitorëve, pavarësisht se në mënyrë deklarative ligji parashikon trajtimin 
e problematikave të tyre në kuadrin e shërbimeve aftercare. Agjencia është 
themeluar për të kryer aktivitete zhvillimore, ekspertize dhe operacionale 
për nxitjen dhe zbatimin e investimeve direkte, promovimin dhe rritjen e 
eksporteve, zhvillimin dhe përmirësimin e konkurrencës së kompanive, rritjen e 
reputacionit dhe zhvillimin e Republikës së Serbisë në fushën e ekonomisë dhe 
zhvillimit rajonal (Neni 27).

v

SHTOJCA 2
Modele të Mekanizmave për 
Zgjidhjen e Mosmarrëveshjeve 
të Investitorëve (IGM)

31  http://www.investinmacedonia.com/
32  http://ras.gov.rs/en

FUSHA E KOM-
PETENCAVE

N/A

Fusha e kompetencave të Agjencisë në lidhje me mënyrën e trajtimit të 
ankesave dhe tipologjinë e ankesave që mund të trajtojë nuk është qartësisht 
e përcaktuar. Agjencia ka kompetencë të investigojë menjëherë në lidhje me 
ankesat e investitorëve dhe duhet të informojë ata në lidhje me veprimet 
e ndërmarra brenda 15 ditëve nga dita e paraqitjes së ankesës. (Agjencia 
për Zhvillim e Serbisë duhet menjëherë pas marrjes së ankesës, të hetojë 
përmbajtjen e ankesës dhe të marrë masa brenda juridiksionit të saj për 
të eleminuar ankesat kundër punës së autoriteteve publike - Neni 18/2). 
Parashikohet vetëm në mënyrë deklarative se institucionet qeveritare duhet 
të trajtojnë me urgjencë të drejtat e investitorëve në lidhje me realizimin dhe 
mbështetjen e investimit (Neni 16/2) dhe vetëm nëse kjo nuk ndodh vendoset 
në lëvizje Agjencia në bazë të ankesës së investitorit.

ÇËSHTJET QE 
NUK TRAJTON

N/A

1. Ankesa që lidhen me çështje në fushën e kompetencave të Bankës 
Kombëtare të Serbisë (themelimi dhe funksionimi i bankave dhe institucioneve 
të tjera financiare); 

2. Ankesa për çështje në fushën e kompetencave të Komisionit për Mbrojtjen e 
Konkurrencës (Neni 18)

KROACIA33 GREQIA34

KUADRI 
LIGJOR - 
INSTITUCIONET

Nuk ka një ligj specifik për investimet e huaja.

Ligji për Shoqëritë Tregtare përcakton formën 
juridike të organizimit të investitoreve vendas dhe 
të huaj. Institucioni që merret me promovimin 
e  mundësive për investime është Agjencia për 
Investime dhe Konkurrueshmëri - agjenci e 
Qeverisë së Kroacisë. Nuk ka një mekanizëm të 
mirëfilltë IGM.

Kuadri ligjor për investimet në Greqi mbështetet në 2 ligje kryesore: Ligji i ri për 
Investime 4399/2016 që adreson çështjet për investimet në shkallë të vogël 
dhe Ligji 4146/2013 që adreson çështjet në lidhje me investimet strategjike. 
Enterprise Greece është agjencia që vepron nën mbikëqyrjen e Ministrisë së 
Ekonomisë, Zhvillimit dhe Turizmit për të tërhequr investime në Greqi. Ka nje 
model të mirëfilltë për trajtimin e ankesave të investitoreve.  Në prill 2013, 
u miratua Ligji 4146/2013 “Krijimi i një mjedisi miqësor për zhvillim për 
investime strategjike dhe private”. Ky ligj krijoi Ombudsmanin e Investitorit 
si strukturë brenda Enterprise Greece. Promovohet si strukturë e mbështetur 
fort nga Qeveria dhe rekomandimet/sugjerimet e tij zbatohen nga institucionet 
përkatëse. Modeli Investor Ombudsman që ofron Greqia është i ngjashëm me 
atë të zbatueshëm në Korenë e Jugut (Foreign Investment Ombudsman (OFIO); 
dhe Investment Ombudsman (Filipine dhe Kazakistan)

OBJEKTIVI

Nuk ka në objektivat e veta specifike trajtimin e 
ankesave të investitorëve. Agjencia ka qëllim t’u 
ofrojë investitorëve shërbime të plota për zbatimin 
e projekteve investuese, të propozojë masa për 
përmirësimin e mjedisit të biznesit dhe për të 
promovuar Kroacinë si një destinacion investimi i 
dëshirueshëm.

Investor Ombudsman vepron si ndërmjetës për investitorin për zgjidhjen e 
mosmarrëveshjeve specifike ose vështirësive të tjera që lindin në çdo fazë të 
procedurës së licencimit dhe për tejkalimin e rasteve të veçanta të vonesave në 
zbatimin e projekteve të investimeve. Investitori që has pengesa për aspekte që 
lidhen me procedurat e licencimit pritet nga Investor Ombudsman. Një account 
manager regjistron ankesën dhe problematikat e investitorit të hasura gjatë 
procedurës së licencimit dhe identifikon ato dokumente që janë vendimtare për 
shpjegimin e shkaqeve kryesore të vonesës dhe faktorët kryesorë që ndikojnë 
negativisht në zbatimin e projekteve specifike të investimeve. 

Investor Ombudsman shqyrton tiparet e veçanta të secilit rast individual dhe 
bashkëpunon me autoritetet kompetente për të përshpejtuar zgjidhjen e 
çështjeve komplekse. Ndërmjetëson në emër të investitorit gjatë procedurës 
së licencimit, duke synuar zgjidhjen e pengesave burokratike, vonesave, 
mosmarrëveshjeve ose vështirësive të tjera që lidhen me shërbimet shtetërore. 
Duhet të theksohet se Investor Ombudsman gëzon mbështetje të fuqishme 
politike dhe për rrjedhojë, ka provuar të jetë një institucion shumë efektiv.

33  http://www.ficc.hr/objectives/
34  https://www.enterprisegreece.gov.gr/en/invest-in-greece/ombudsman

FUSHA E KOM-
PETENCAVE

N/A

a) Projektet e investimeve private, prej 2.000.000 euro ose më shumë, të cilat 
ballafaqohen me vonesa, mosmarrëveshje apo vështirësi të tjera që dalin gjatë 
çdo fazë të procedurës së licencimit.                                                                                                             

b) Investor Ombudsman vepron si ndërmjetës statutor për investitorin me 
qëllim të zgjidhjes së çështjeve komplekse që dalin gjatë procedurës së 
licencimit tek autoritetet kompetente të licencimit.

c) Investor Ombudsman identifikon çështjet kyçe të hasura nga investitorët 
gjatë procedurës së licencimit dhe i paraqet institucioneve vendimmarrëse 
propozime konkrete për përmirësime ligjore.

ÇËSHTJET QË 
NUK TRAJTON

N/A

a) Rastet që aktualisht janë për shqyrtim përpara gjykatave kompetente ose ato 
të gjykuara prej tyre.  

b) Investor Ombudsman nuk merret me ankesat lidhur me çështjet e 
transparencës ndaj autoriteteve publike, por mund të ofrojë informacion të 
përgjithshëm. 

c) Investor Ombudsman nuk ndërhyn në asnjë lloj mosmarrëveshje ndërmjet 
palëve private.

UKRAINA35 GJEORGJIA36

KUADRI 
LIGJOR - 
INSTITUCIONET

Kuadri ligjor për investimet në Ukrainë përbëhet 
nga disa ligje ku më kryesoret janë: a) Ligji “Mbi 
Aktivitetin e Investimeve” (1991) i cili përcakton 
parimet e përgjithshme për investime; b) Ligji 
“Për mbrojtjen e investimeve të huaja” (1991); c) 
Ligji “Për regjimin e investimeve të huaja” (1996). 
Nuk ka një mekanizëm të mirëfilltë të dedikuar 
IGM. Ukraina ka specifikë sepse ka një institucion 
Business Ombudsman Council i krijuar në 2014 
(institucion “sui generis”) me vendim të Qeverisë 
së Ukrainës dhe në vijim të një Memorandumi 
Bashkëpunimi “Iniciativa Kundër Korrupsionit” të 
nënshkruar midis Qeverisë së Ukrainës, BERZH dhe 
OECD, Dhomave të Tregtisë dhe Sindikatave. Nuk 
është një institucion ekskluzivisht për zgjidhjen e 
ankesave të investitoreve në kuptimin klasik të IGM.

Kuadri ligjor për investimet përbëhet nga dy ligje: a) Ligji për Promovimin 
Shtetëror dhe Garancitë për Investime (12 nëntor 1996); b) Ligji për Promovimin 
Shtetëror dhe Incentivat (30 qershor 2006).
                                                                                                                                                      
Invest in Georgia - Agjencia Kombëtare e Investimeve në Gjeorgji është agjenci 
qeveritare e cila promovon mundësitë e investimit në Gjeorgji dhe shërben si 
ndërmjetëse/lehtësuese për komunikimin e investitorëve me institucionet e 
administratës.  

 

OBJEKTIVI

Business Council Ombudsman (BCO) është një 
strukturë këshilluese e Qeverisë së Ukrainës e 
cila ka objekt transparencën e veprimtarisë së 
institucioneve qendrore dhe vendore me objektiv 
parandalimin e korrupsionit dhe/ose shkeljeve 
të tjera të interesave legjitime të bizneseve. BCO 
përbëhet nga: a) Business Ombudsman; b) Dy Zv/
Ombudsman; c) Sekretariati.

Agjencia ndryshon nga Georgia Business Ombudsman. Georgia Business 
Ombudsman është një institucion i veçantë dhe jo IGM, por institucion në 
dispozicion të bizneseve në përgjithësi dhe me fokus kryesisht në çështjet 
e taksave. Business Ombudsman është themeluar në vitin 2015 dhe ka 
zëvendesuar institucionin e Avokatit të Tatimpaguesit (Tax Ombudsman) në 
funksion deri në 2011. Business Ombudsman emërohet nga Kryeministri me 
miratimin e Kryetarit të Parlamentit. Business Ombudsman mbikëqyr mbrojtjen 
e të drejtave dhe legjitimeve të lidhura me aktivitetet sipërmarrëse (nuk ka 
një përcaktim të qartë se cilat përfshihen në këto aktivitete) nga shkeljet e një 
organi administrativ. Business Ombudsman: a) Shqyrton ankesat e veçanta ose 
në grup të paraqitura për shkeljet nga organet administrative gjatë aktivitetit 
sipërmarrës; b) zbulon dhe identifikon gabimet në legjislacion dhe në praktikë; 
c) zhvillon veprimtari me karakter konsultativ dhe informues. Business 
Ombudsman përgatit rekomandime për organin administrativ për vënien në 
vend të të drejtave të subjekteve, në rastet e verifikimit të shkeljeve (Neni 6).

35  https://boi.org.ua/en/about/legal-acts
36  http://businessombudsman.ge/files/laws/Laë%20on%20Business%20Ombudsman%20-%20ENG.pdf
http://businessombudsman.ge/en/about-us/the-office-of-the-business-ombudsman-of-georgia

FUSHA E KOM-
PETENCAVE

N/A

a) Projektet e investimeve private, prej 2.000.000 euro ose më shumë, të cilat 
ballafaqohen me vonesa, mosmarrëveshje apo vështirësi të tjera që dalin gjatë 
çdo fazë të procedurës së licencimit.                                                                                                             

b) Investor Ombudsman vepron si ndërmjetës statutor për investitorin me 
qëllim të zgjidhjes së çështjeve komplekse që dalin gjatë procedurës së 
licencimit tek autoritetet kompetente të licencimit.

c) Investor Ombudsman identifikon çështjet kyçe të hasura nga investitorët 
gjatë procedurës së licencimit dhe i paraqet institucioneve vendimmarrëse 
propozime konkrete për përmirësime ligjore.

ÇËSHTJET QË 
NUK TRAJTON

N/A

a) Rastet që aktualisht janë për shqyrtim përpara gjykatave kompetente ose ato 
të gjykuara prej tyre.  

b) Investor Ombudsman nuk merret me ankesat lidhur me çështjet e 
transparencës ndaj autoriteteve publike, por mund të ofrojë informacion të 
përgjithshëm. 

c) Investor Ombudsman nuk ndërhyn në asnjë lloj mosmarrëveshje ndërmjet 
palëve private.

UKRAINA35 GJEORGJIA36

KUADRI 
LIGJOR - 
INSTITUCIONET

Kuadri ligjor për investimet në Ukrainë përbëhet 
nga disa ligje ku më kryesoret janë: a) Ligji “Mbi 
Aktivitetin e Investimeve” (1991) i cili përcakton 
parimet e përgjithshme për investime; b) Ligji 
“Për mbrojtjen e investimeve të huaja” (1991); c) 
Ligji “Për regjimin e investimeve të huaja” (1996). 
Nuk ka një mekanizëm të mirëfilltë të dedikuar 
IGM. Ukraina ka specifikë sepse ka një institucion 
Business Ombudsman Council i krijuar në 2014 
(institucion “sui generis”) me vendim të Qeverisë 
së Ukrainës dhe në vijim të një Memorandumi 
Bashkëpunimi “Iniciativa Kundër Korrupsionit” të 
nënshkruar midis Qeverisë së Ukrainës, BERZH dhe 
OECD, Dhomave të Tregtisë dhe Sindikatave. Nuk 
është një institucion ekskluzivisht për zgjidhjen e 
ankesave të investitoreve në kuptimin klasik të IGM.

Kuadri ligjor për investimet përbëhet nga dy ligje: a) Ligji për Promovimin 
Shtetëror dhe Garancitë për Investime (12 nëntor 1996); b) Ligji për Promovimin 
Shtetëror dhe Incentivat (30 qershor 2006).
                                                                                                                                                      
Invest in Georgia - Agjencia Kombëtare e Investimeve në Gjeorgji është agjenci 
qeveritare e cila promovon mundësitë e investimit në Gjeorgji dhe shërben si 
ndërmjetëse/lehtësuese për komunikimin e investitorëve me institucionet e 
administratës.  

 

OBJEKTIVI

Business Council Ombudsman (BCO) është një 
strukturë këshilluese e Qeverisë së Ukrainës e 
cila ka objekt transparencën e veprimtarisë së 
institucioneve qendrore dhe vendore me objektiv 
parandalimin e korrupsionit dhe/ose shkeljeve 
të tjera të interesave legjitime të bizneseve. BCO 
përbëhet nga: a) Business Ombudsman; b) Dy Zv/
Ombudsman; c) Sekretariati.

Agjencia ndryshon nga Georgia Business Ombudsman. Georgia Business 
Ombudsman është një institucion i veçantë dhe jo IGM, por institucion në 
dispozicion të bizneseve në përgjithësi dhe me fokus kryesisht në çështjet 
e taksave. Business Ombudsman është themeluar në vitin 2015 dhe ka 
zëvendesuar institucionin e Avokatit të Tatimpaguesit (Tax Ombudsman) në 
funksion deri në 2011. Business Ombudsman emërohet nga Kryeministri me 
miratimin e Kryetarit të Parlamentit. Business Ombudsman mbikëqyr mbrojtjen 
e të drejtave dhe legjitimeve të lidhura me aktivitetet sipërmarrëse (nuk ka 
një përcaktim të qartë se cilat përfshihen në këto aktivitete) nga shkeljet e një 
organi administrativ. Business Ombudsman: a) Shqyrton ankesat e veçanta ose 
në grup të paraqitura për shkeljet nga organet administrative gjatë aktivitetit 
sipërmarrës; b) zbulon dhe identifikon gabimet në legjislacion dhe në praktikë; 
c) zhvillon veprimtari me karakter konsultativ dhe informues. Business 
Ombudsman përgatit rekomandime për organin administrativ për vënien në 
vend të të drejtave të subjekteve, në rastet e verifikimit të shkeljeve (Neni 6).

FUSHA E KOM-
PETENCAVE

Çdo person fizik ose juridik i cili kryen biznes 
në Ukrainë mund të regjistrojë një ankesë 
pranë BCO. Ankesa investigohet nga BCO dhe 
ankimuesit i kthehet përgjigje brenda 3 muajve 
në rastet e zakonshme dhe nëse çështja është 
komplekse afati i përgjigjes mund të jetë më i 
gjatë. Business Ombudsman është ndërmjetës i 
zgjidhjes së mosmarrëveshjes ndërmjet palëve. 
Kur mosmarrëveshjet zgjidhen me pajtim, 
investigimi përfundon. Pavarësisht kësaj Business 
Ombudsman mund të bëjë rekomandimet 
përkatëse pranë Qeverisë. Ankesat që shqyrtohen 
nga Business Ombudsman kanë lidhje me 
procedurat a) administrative; b) civile; dhe c) 
penale të ndërmarra ndaj bizneseve nga ana e 
institucioneve. Tipologjia e ankesave përfshin por 
pa u kufizuar në a) Çështje që lidhen me taksat 
dhe tatimet; b) Çështje që lidhen me procedurat 
doganore; c) Çështje që lidhen me regjistrimin 
e biznesit; d) Çështjet që lidhen me procedurat 
penale të nisura ndaj bizneseve; e) Çështje që 
lidhen me autoritetet lokale; etj.

Jo qartë e përcaktuar në ligj fusha e kompetencave, por nga fryma e ligjit duket 
sikur sfera e veprimit lidhet me çështjet tatimore dhe fiskale. Raportet e BO i 
dorëzohen Qeverisë së Gjeorgjisë, Komitetit Buxhetor Financiar dhe Komitetit 
Sektorial të Ekonomisë dhe Politikës Ekonomike të Parlamentit të Gjeorgjisë.

ÇËSHTJET QË 
NUK TRAJTON

a)Ankesat që lidhen me mosmarrëveshjet biznes-
biznes;                                              b)Ankesat 
që lidhen me mosmarrëveshjet që janë për 
shqyrtim përpara gjykatave kompetente ose ato të 
gjykuara prej tyre, ose kur këto mosmarrëveshje 
kanë lidhje me vendimet e gjykatave; c)Ankesat 
e bizneseve kur këto të fundit nuk kanë ezauruar 
të paktën një procedurë ankimi administrativ 
sipas kuadrit ligjor që rregullon veprimtarinë 
e institucionit kundër të cilit paraqitet ankesa 
(Neni 6 -Rregullat e Procedurave). Business 
Ombudsman nuk shqyrton ankesat në lidhje me 
praktikat e paligjshme të institucioneve për të 
cilat ka kaluar 1 vit.

N/A

KUADRI LIGJOR PËR INVESTIMET,
DEBATET DHE SFIDAT

ekspert ligjor, nën drejtimin e Drejtores së Sekretariatit, znj. Diana 
Leka (Angoni). Mbështetje është ofruar nga znj. Elisa Lula, oficere 
administrative dhe komunikimit e Sekretariatit në organizimin e 
takimeve me partnerë, mbarëvatjen dhe promovimin e anketës, 
përkthimin (anglisht-shqip) të disa pjesëve si dhe redaktimin 
gjuhësor të materialit. Falenderojmë subjektet private, shoqatat 
e biznesit dhe dhomat e tregtisë që i janë përgjigjur anketës 
si edhe ekspertët dhe institucionet qendrore dhe lokale që 
kontribuan gjatë procesit të analizës dhe konsultimit. Mirënjohje 
e veçantë për studentet e Universitetit Epoka për kontributin 
në promovimin e anketës dhe përditësimin e informacionit 
përkatës.

LISTA E SHKURTIMEVE

DAT  Drejtoria e Apelimit Tatimor
FMN  Fondi Ndërkombëtar Monetar 
KI  Këshilli i Investimeve
KM  Këshilli i Ministrave
MBZHR  Ministria e Bujqësisë dhe Zhvillimit Rural
MFE  Ministria e Financës dhe Ekonomisë
MTM  Ministria e Turizmit dhe Mjedisit
NUIS  Numri Unik i Identifikimit të Subjektit
QKB  Qendra Kombëtare e Biznesit
TVSH  Tatimi mbi Vlerën e Shtuar

Q everia shqiptare ka ndërmarrë refor-
ma të rëndësishme në mbështetje të 
sektorit të turizmit. Kuadri ligjor dhe 
vizioni strategjik i janë përshtatur 

dinamikave të sektorit ndërkohë që janë përgat-
itur edhe paketa për investime në infrastrukturë 
në mbështetje të turizmit. Investimet private 
në sektor janë shumë dinamike, për shembull 
vetëm gjatë vitit 2017 janë dhënë 53 leje ndër-
timi për ndërtim hotelesh (INSTAT, Maj 2018). 
Këtyre ndërtimeve të reja, iu shtuan rreth 89.000 
m2 sipërfaqe totale në dhoma për struktura ako-
moduese në nivel lokal. Niveli i rritjes së kredisë 
në sektorin e turizmit raportohet të jetë nga më 
të lartët nëse krahasohet me sektorët e tjerë. Në 
gjysmën e parë të 2018, kredia e sektorit u rrit me 
6,5% rritje vjetore (Banka e Shqipërisë, 2018).
Ndonëse ka përmirësime, Shqipëria akoma ka 
nevojë për të adresuar probleme në lidhje me as-
pektet rregullatore të sektorit të turizmit, uljen e 
informalitetit, trajtimin e problemeve të pronë-
sisë, si edhe të përmirësojë infrastrukturën dhe 
burimet njerëzore. Sektori duhet të përmirësohet 
duke u orientuar nga profili që kërkon krah të 
mirëfilltë pune drejt përdorimit të teknologjisë që 
mundësojnë reduktimin e kostove (FMN, 2018). 
Rezultatet e mbledhjeve të mëparshme të Këshil-
lit të Investimeve (2015-2017) si edhe konsultimet 
me bizneset, kanë identifikuar problematikën 
e informalitetit si një shqetësim serioz të inves-

titorëve, veçanërisht në turizëm.1 Informaliteti 
perceptohet nga biznesi si një fenomen mjaft i 
përhapur dhe që ndërhyrjet e veçanta mbeten të 
pamjaftueshme. 
Ky dokument synon të evidentojë në çfarë mase 
aktiviteti ekonomik në fushën e turizmit ndiko-
het nga aktiviteti informal dhe evazioni fiskal. 
Kuptimi dhe matja e informalitetit në turizëm 
mbetet një sfidë e madhe për faktin që sektori 
bazohet në “shared economy” dhe ka ndërveprim 
me zinxhirë të tjerë të vlerës së ekonomisë. Për 
qëllime të kësaj analize, ekonomia informale në sek-
torin e turizmit i referohet aktiviteteve ekonomike 
që përfshijnë transaksionet monetare që lidhen me 
aktivitete ekonomike të ligjshme të cilat mbartin 
evazion fiskal ose shmangie taksash. Janë bërë 
përpjekje për të vlerësuar edhe impaktin e incen-
tivave fiskale mbi formalizimin dhe për të anal-
izuar lidhjet midis informalitetit dhe konkur-
rueshmërisë së sektorit. Rezultatet e analizës 
janë me rëndësi për politikat fiskale, kuadrin lig-
jor dhe koordinimin institucional në mbështetje 
të zhvillimit të sektorit.  
Sekretariati në përmbushje të detyrave të tij për të 
adresuar shqetësimet e biznesit, sjell në vëmend-
je të KI sfidën e formalizimit të aktiviteteve ekono-
mike të sektorit. Analiza konsideron gjithashtu 
çështje të ndryshme të raportuara nga bizneset 
në Sekretariat gjatë periudhës 2015-2018 në lidh-
je me turizmin në përgjithësi dhe problematikat e 
informalitetit të sektorit në veçanti. 

1  Informacioni i mbledhur i ka shërbyer Sekretariatit për 
të përpunuar dhe detajuar më tej çështje dhe pyetje për 
diskutim me aktorët gjatë intervistave individuale, mbledhjeve 
konsultuese me biznesin dhe mbledhjen në nivel teknik. Sa më 
sipër, Sekretariati përgatiti pyetje të strukturuara dhe specifike 
për institucionet publike, bizneset, shoqatat dhe ekspertët në 
sektorin e turizmit.

K ontributi i sektorit të turizmit në 
ekonominë kombëtare është i rëndë-
sishëm, veçanërisht përsa i takon 
punësimit dhe të ardhurave në 

valutë nga eksportet. Kontributi i lartë i sektorit 
në punësim është rezultat i natyrës të sektorit 
bazuar në krahun e punës (Raport Progresi i BE, 
2018). Industria e Turizmit dhe Udhëtimeve 
raportohet të ketë një kontribut direkt në PBB 
prej 8,5% (në 2017), ndërsa kontributi indirekt i 

sektorit për shkak të ndërlidhjes me sektorët e 
tjerë të ekonomisë dhe efektit multiplikativ në PBB 
vlerësohet të arrijë 26,2% (WTTC, 2018). Gjatë vitit 
2017, sektori gjeneroi 7,7% të punësimit në formën 
e punësimit të drejtpërdrejt, ose ndryshe 93.500 
vende pune. Punësimi jo i drejtpërdrejt i sektorit 
vlerësohet të përfaqësojë 24,1% të punësimit to-
tal. Sektori parashikon të gjenerojë rreth 110.000 
vende pune si punësim direkt dhe 344.000 vende 
pune si punësim indirekt në 2018. 

KONTEKSTI

 Figura 1.  Kontributi i sektorit të Turizmit në PBB, Punësim dhe Investime

Burimi: World Travel and Tourism Council, 2018

Turizmi mbetet thelbësor për të ruajtur bal-
ancën e llogarisë korrente duke qënë se kemi 
një tkurrje të remitancave dhe IHD-ve në 
valutë të huaj. Eksportet e turizmit përfaqësojnë 
54,2% të eksporteve totale, me një vlerë prej USD 
1.9741,1 Milion (në 2017). Investimet në sektor 
gjatë 2017, u rritën me 7,5% dhe arritën një vlerë 
prej USD 269 Milion. Dinamikat e investimeve në 
sektor parashikohen të jenë optimiste për vitet e 
ardhshme. Investimet në 2018 parashikohen të 
rriten me 4,4%, ndërsa për 10 vitet që vijnë para-
shikohet të arrijnë në afërsisht gjysëm miliard 
USD (WTTC, 2018).
Ministria e Turizmit dhe Mjedisit raporton se në 
nivel kombëtar, ka afro 3.800 struktura ako-
modimi të cilat kanë rreth 29.000 dhoma ose 
67.000 shtretër për vizitorë në ditë. Numri më i 
madh i kapaciteteve (krevate) që ofrohen është në 
Shkodër (19.000 shtretër), Vlorë (18.500 shtretër), 
Tirana (11.000 shtretër), dhe Durrës (4.500 
shtretër). Destinacionet e reja historike dhe kul-
turale si Korçë, Gjirokastër dhe Berati raportohet 
të kenë më pak se 2.000 shtretër (Strategjia Kom-

bëtare e Turizmit, 2018). Strukturat e akomodimit 
në nivel kombëtar dominohen nga hotelet ose 
struktura të ngjashme në masën 65%, resortet 
japin vetëm 1% të kapaciteteve akomoduese, bu-
jtina 3%, shtëpitë private, dhomat private të marra 
me qera në shtëpi private ose apartamente rapor-
tohen të ofrojnë rreth 30% të totalit të shtretërve 
në nivel kombëtar. Strukturat akomoduese dhe 
shërbimet e tjera që i ofrohen turistëve kanalizo-
hen nëpërmjet një rrjeti prej afro 46 operatorë tur-
istikë dhe 154 agjenci udhëtimi (Strategjia Kom-
bëtare e Turizmit, 2018). 
Sektori i turizmit po lëviz shumë shpejt drejt 
masivizimit, gjatë sezonit turistik të 2018, 4,4 
Mln të huaj vizituan Shqipërinë, krahasuar me 
2017, numri i vizitoreve u rrit me 12%. Përqindja e 
vizitorëve të huaj që zgjedhin Shqipërinë si desti-
nacion pushimesh është 49%. Midis vizitorëve, 
grupi më dinamik janë ata që vijnë për një 
ditë në Shqipëri, ky grup përfaqëson 10% të 
vizitorëve që konsiderohet pothuajse i dyfishuar 
gjatë 2018, nëse e krahasojmë me 2017 (INSTAT, 
2018).

 Figura 2.  Numri i vizitorëve të huaj dhe vlera e shpenzimeve të tyre, 2013-2017

Vizitorët mbërrijnë në Shqipëri kryesisht 
nëpërmjet transportit rrugor (81,1%), me avion 
(11,3%), dhe nëpërmjet transportit detar (7,5%). 
Përmirësimi i transportit ajror dhe detar, për-
faqëson një mundësi për sektorin e turizmit, 
duke qenë se këto potenciale përdoren aktualisht 
nën kapacitetin e tyre dhe politikat për përmirë-
simin e kostove mund të adresojnë përdorimin 
më efikas të transporteve alternative nga turistët 
(Strategjia Kombëtare e Turizmit, 2018).
Duke u mbështetur në burimet turistike, 
produkti “niche” që Shqipëria planifikon të 
mbështesë është planifikimi për të mbështetur 
strategjikisht si turizmin bregdetar dhe atë 

kulturor, shëndetësor, eko-turizmin, atë rural 
dhe shëtitjet malore të kombinuara me gatimet 
specifike dhe traditën. Pavarësisht zhvillimeve 
në sektor, Shqipëria mbetet një destinacion i 
ri turistik, me sfidën për t’u pozicionuar në 
tregun botëror. Dinamikat e analizuara në 
mesin e vizitorëve (pushues apo ditorë) japin 
një mundësi për sektorin nga ana e kërkesës, 
megjithatë këto dinamika nevojiten të përputhen 
me kërkesën për cilësi dhe konkurrueshmëri 
nga ana e ofertës. Kuptimi i veçorive të sektorit 
nga ana e ofertës, mbetet mjaft i rëndësishëm 
për investitorët, duke qenë se mjaft sfida që ka 
sektori sot lidhen me ofertën.

w w w . i n v e s t m e n t . c o m . a l

H apat e ndërmarrë nga Sekretariati 
synojnë të identifikojnë sfidat e bi-
znesit në lidhje me informalitetin e 
sektorit dhe impaktin që ka formal-

izimi i tij në konkurrueshmërinë e sektorit si me 
poshtë vijon:

 » Punë kërkimore mbi legjislacionin kom-
bëtar në terma të kuadrit institucional dhe 
rregullator, dokumenta kombëtare strateg-
jike mbi turizmin, studime dhe raporte mbi 
turizmin të botuara nga institucione kom-
bëtare dhe ndërkombëtare. 

 » Anketë në nivel kombëtar si një burim për 
të marrë një informacion parësor. Anketa 
synoi të mblidhte informacion në tre fusha 
kryesore të biznesit dhe klimës së investi-
meve, përmbushje e detyrimeve tatimore 
dhe kontrolli tatimor, klima e investimeve 
në sektor dhe informaliteti në sektor. Anke-
ta u bazua në një pyetësor të standardizuar, 
me pyetje të mbyllura, të zbatuara edhe më 

parë nga Sekretariati. Komente dhe sugjer-
ime u morën nga aktorë të fushës të cilat u 
reflektuan në versionin final, që u vendos 
online. Koha e anketimit u vendos të ishte 
gjatë sezonit turistik me qëllim që të merrej 
një mendim i përditësuar mbi çështje që pre-
knin biznesin dhe klimën e investimeve në 
sektor. Anketa u hartua në nivel kombëtar, 
me pjesëmarrjen e rreth 156 kompanive 
(44% akomodim & fjetje, 39% agjenci ud-
hëtimi & operatorë turistikë, 17% ushqim dhe 
pije) që operojnë në sektorin e turizmit me 
një mundësi përzgjedhjeje rastësore prej 
5,2% duke siguruar një konfidencë statis-
tikore prej 94%. Madhësia e kampionit u 
përcaktua duke u bazuar në madhësinë e 
popullatës, proporcionin e kampionit dhe 
saktësinë e rezultateve sipas nivelit të kon-
fidencës2. Kompanitë e anketuara u përzg-

2  n=1/{1/N+[((N-1)/N)*( 1/PQ)*((k/Zα-2)^2)]}

jodhën në mënyrë rastësore nga një bazë 
të dhënash prej rreth 2.997 kompani të reg-
jistruara në DPT. Sektori i turizmit përbëhet 
nga biznese në akomodim dhe strehim, ush-
qim dhe pije, operatorë turistikë dhe agjenci 
udhëtimi. Anketa u dërgua tek kompanitë e 
përzgjedhura me e-mail. Të dhënat e anketës 
u përdorën për të kuptuar shkallën ndaj të 
cilës informaliteti dhe evazioni fiskal dëm-
ton aktivitetin e turizmit. Analiza u foksua në 
identifikimin e faktorëve që stimulojnë infor-
malitetin dhe veçanërisht u analizua impakti 
i masave fiskale në formalizim. Analiza re-
gresive e katrorëve më të vegjël, kombinuar me 
instrumentalizim e informalitetit u përdor 
për të vlerësuar ndikimin e informalitetit në 
konkurrueshmërinë e sektorit të turizmit. 

 » Intervista të drejtpërdrejta me aktorë. 
Intervista të drejtpërdrejta u organizuan 

gjatë korrik–shtator 2018 me përfaqësues të 
shoqatave të turizmit, institucione publike, 
ekspertë fiskalë, operatorë turistikë dhe ag-
jenci udhëtimi. Në total, Sekretariati mbajti 
15 intervista individuale me aktorë të fushës 
(qeveri, kompani, shoqata dhe donatorë).

 » Konsultime me biznesin me fokus grup: 
Gjatë shtator 2018, Sekretariati organizoi 
në bashkëpunim me Dhomat e Tregtisë tre 
mbledhje të fokusuara rajonale në Durrës, Gji-
rokastër dhe Korçë me 65 biznese operuese në 
sektorin e turizmi. Një mbledhje përfundim-
tare në nivel teknik u organizua ne Tiranë më 
28 shtator 2018, për të diskutuar paraprakisht 
dhe për të validuar gjetjet më të rëndësishme 
për t’u prezantuar më tej në mbledhjen plena-
re të KI me pjesëmarrjen e ekpertëve, përfaqë-
suesve të MFE, MT, DPT, AKT, Shoqata të Tur-
izimit dhe Shoqata të tjera biznesi.

w w w . i n v e s t m e n t . c o m . a l

S ikurse përmendur më parë, industria 
e turizmit ka rritur kontributin e saj 
në ekonominë e vendit si në terma 
monetare ashtu edhe në terma punë-

simi, duke u bërë kështu një sektor strategjik për 
Shqipërinë. Për këtë arsye ka një rritje të fokusit 
nga qeveria, donatorë, institucione fiskale dhe 
kompani private në sektor. Që prej vitit 2015 ka 
një rritje të dinamikës për përgatitjen e kuadrit 
të nevojshëm ligjor dhe rregullator i cili është 
parakusht për çdo investim dhe zhvillim të qën-
drueshëm. Angazhimi politik për një mbështetje 
më të fortë për turizmin filloi të materializohej 
nëpërmjet ligjit sektorial dhe ligjit për investimet 
strategjike të miratuar në vitin 2015, i cili synon-
te të sillte sektorin nën fokusin e rrymës së re të 
investimeve. Gjithashtu, akte nënligjore, VKM, 
rregullore, incentiva janë miratuar herë pas here 
për të plotësuar kuadrin dhe për të adresuar seg-
mente të ndyshme të zinxhirit të turizmit me syn-
im zhvillimin e sektorit dhe kontributin e tij më 
pranë potencialit.

1. LIGJET, AKTET NËNLIGJORE DHE 
STRATEGJITË
Për qëllim të analizës, më poshtë jepet një 
analizë e shkurtër e dinamikave duke plotësuar 
kuadrin ligjor dhe qëllimet strategjike të sektorit 
që synohen të arrihen:

A. Ligji Nr.93/2015 “Për Turizmin”3.
Ky ligj zëvendësoi Ligjin Nr. 9734, datë 14.05.2007 
duke adresuar çështje të ndryshme të ngritura 
nga komuniteti i biznesit dhe nga ekspertët e 
sektorit të turizmit. Disa nga këto problematika 
janë adresuar, ndërsa disa të tjera ende jo (për 
shembull kategorizimi i apartamenteve/vilave si 
struktura akomodimi). Megjithatë, ligji solli disa 
risi krahasuar me ligjin e mëparshëm nr. 9734.
Risitë e ligjit:
1. Përkufizimet e ligjit. Ligji Nr. 9734, pavarësisht 

përpjekjeve për të dhënë përkufizimet në fus-
hën e turizmit, kishte mangësi në përmbat-

3  Ndryshuar vetëm një herë me Ligjin Nr. 114/2017.

KUADRI AKTUAL LIGJOR 
DHE INSTITUCIONAL NË 
TURIZËM 

jen e tyre, madje disa përkufizime të rëndë-
sishme të fushës së turizmit mungonin. Ligji 
aktual, ka një kapitull të dedikuar dhe sistematik 
të përkufizimeve në lidhje me konceptet, procedu-
rat dhe institucionet përgjegjëse për turizmin.

2. Roli dhe funksionet e institucioneve. Ligji 
Nr.93/2015 parashikon qartë institucionet 
që merren me turizmin si në nivelin qendror 
ashtu edhe në atë vendor duke eleminuar 
kësisoj mbivendosjen e kompetencave të 
tyre dhe paqartësistë që ato krijonin tek për-
doruesit e ligjit, kryesisht investitorët e huaj.

3. Certifikimi dhe licencimi i subjekteve në fushën 
e turizimit. Ligji i mëparshëm nuk parashi-
konte licencimin e subjekteve që ushtronin 
veprimtari turistike, gjë që solli një shërbim 
jocilësor dhe pa standarde, në dëm të kon-
sumatorit dhe njëkohësisht duke ndikuar 
dukshëm në rritjen e informalitetit. Edhe pse 
Ligji Nr. 93/2015 e adresoi çështjen e licencimit 
të operatorëve turistikë dhe agjencive turistike, 
sërish ngrihet si shqetësim nga disa operatorë, 
për nivelin e lartë të informalitetit në këtë seg-
ment dhe për mungesën e sigurisë së nevojshme 
në lidhje me shërbimet që iu ofrohen turistëve.

4. Kategorizimi dhe klasifikimi i strukturave ako-
moduese. Në dallim nga ligji i mëparshëm, 
Ligji Nr. 93/2015 parashikon procedurat e 
kategorizimit dhe klasifikimit të strukturave 
akomoduese gjë që mungonte në ligjin e 
mëparshëm. Megjithatë, ky proces ka mbetur 
në vend edhe pse aktet nënligjore të nevojshme 
janë miratuar4. Mungesa e këtij procesi ka sjellë 

4  VKM Nr. 710 datë 12.10.2016 “Për Miratimin e Rregullores 
"Për Kërkesat Dhe Kriteret Për Ushtrimin e Veprimtarisë Së 
Operatorit Turistik”; VKM Nr. 711 datë 12.10.2016 “Për Mi-
ratimin e Rregullores "Për Kushtet Dhe Kriteret Për Projektimin 
dhe Ndërtimin e Strukturave Akomoduese"; VKM Nr. 730 datë 
20.10.2016 “Për Miratimin e Rregullores Për Kushtet, Kriteret, 
Tarifat, Afatet Dhe Procedurën Për Klasifikimin e Strukturave 
Akomoduese”

një situatë kaosi në treg sidomos për hotelet. 
Disa struktura të akomodimit përdorin shenja 
dalluese (yje) të klasifikimit të cilat nuk për-
puthen me standardet reale të strukturës apo 
nivelit të shërbimit që ato ofrojnë. Megjithatë, 
duket se Ligji 93/2015, ndërsa ka përfshirë 
“bujtinat” si koncept të ligjit, nuk përfshin dhe 
as konsideron apartamentet/vilat si kategori e 
“strukturave të akomodimit”. Vende të tjera, 
për shembull Greqia, i kanë përfshirë në leg-
jislacionin e tyre edhe vilat turistike akomo-
duese të mobiluara me shumë apartamente 
banimi dhe rezidencat turistike akomoduese 
të mobiluara, në kategorinë e Akomodimeve 
Dytësore Turistike, sipas dispozitave të Ligjit 
Nr. 4276/2014, ligji kryesor për turizmin.

5. Certifikimi i udhërrëfyesve turistikë. Ligji 
93/2015 parashikon edhe certifikimin e ud-
hërrëfyesve turistikë dhe procedurat për-
katëse për t’u ndjekur për të standardizuar 
këto lloj aktivitetesh.

6. Qëllime të qarta për institucionet. Gjithashtu, 
Ligji 93/2015 parashikon detyrime për insti-
tucionet kryesore të tilla si MTM për përgatit-
jen e dokumenteve të mëposhtme: a) Plani 
Kombëtar i Turizmit (PKK); b) Strategjisë së 
Turizmit dhe Planit të Veprimit (Strategjia e 
Turizmit); c) Regjistrit Qendror të Turizmit; 
d) Regjistri Kombëtar i Burimeve Turistike, 
si dhe e) Zonat me Prioritet në Zhvillimin e 
Turizmit.

Çfarë është bërë dhe çfarë pritet:
Nga konsultimi i burimeve publike të informa-
cionit, si dhe nga takimet me biznese dhe aktorë 
gjatë tryezave rajonale dhe takimit me MTM, re-
zulton sa më poshtë:
1. KKT ka miratuar Planin Kombëtar Ndërsek-

torial të Bregdetit. 
2. Strategjia e Turizmit dhe Plani i Veprimit 

w w w . i n v e s t m e n t . c o m . a l

megjithëse kanë qenë objekt i konsultimeve 
përgjatë disa muajve, nuk janë miratuar 
ende zyrtarisht nga Qeveria, ndërkohë që 
drafti i tij zyrtar është i publikuar në faqen 
zyrtare të Ministrisë Turizmit. 

3. Regjistri Qendror i Turizmit i cili duhet të 
listojë në mënyrë të konsoliduar veprim-
taritë në fushën e turizmit ende nuk është i 
publikuar. Nga konsultimet e kryera me disa 
bashki, rezulton se regjistri plotësohet me të 
dhëna nga bashkitë të cilat i referohen vetëm 
numrit të biznese të regjistruara në Qendrën 
Kombëtare të Biznesit, dhe jo numrit të bi-
zneseve të cilat në fakt ushtrojnë veprim-
tarisë ekonomike në fushën e turizmit.

4. Regjistri Kombëtar i Burimeve Turistike 
është përgatitur dhe publikuar 5. 

B. Ligji 114/2017, “ Për Disa Ndryshime 
në Ligjin Nr. 93/2015 “Për Turizmin”
Nëpërmjet Ligjit Nr. 114/2017 Këshilli i Ministrave 
bëri disa parashikime të reja ligjore në Ligjin Nr. 
93/2015 të cilat synojnë të nxisin investimet për 
ndërtimin e hoteleve dhe resorteve  me 4* dhe 5* 
në zonat më prioritet zhvillimin e turizmit6 dhe 
menaxhimin e tyre nëpërmjet kontratave fran-
chising apo kontratave të tjera të ngjashme me 
to. Sipas këtij ligji, Këshilli i Ministrave, jep sta-
tusin e veçantë për subjektin që plotëson kushtet 
e mëposhtme:
1. është investitor në një strukturë akomo-

duese me 4 ose 5 yje certifikuar si e tillë nga 
Komiteti i Standardizimit të Aktiviteteve Tur-
istike në MTM;

2. vlera e investimit është të paktën 8 milionë 
euro për ndërtimin e strukturës akomoduese 

5  http://www.mjedisi.gov.al/burimet-turistike/
6  KKT me Vendimin Nr.1 datë 26.07.2018 miratoi listën e 
zonave me prioritet zhvillimi e turizmi. 

me 4 yje dhe të paktën 15 milionë euro për 
ndërtimin e strukturës akomoduese me 5 yje.
Detaje të mëtejshme mbi procesin po 
parashikohen nga VKM nr. 257, datë 9.5.2018 
“Mbi Miratimin e Kritereve, Procedurave 
dhe Dokumenteve të Kërkuara për Entitete 
që Aplikojnë Për “Investitor për Struktura 
Akomodimi me 4* dhe 5*, Status i Veçantë”.

C. Ligji Nr.55/2015, “Për Investimet 
Strategjike”
Në përpjekje për të rritur investimet në sektorët 
strategjikë u miratua Ligji 55/2015 “Për Inves-
timet Strategjike”. Ligji identifikon sektorët strate-
gjikë të vendit (Neni 8)7 dhe parashikon procedu-
ra të detajuara dhe të posaçme administrative 
favorizuese, lehtësuese apo përshpejtuese të 
mbështetjes dhe të shërbimeve ndaj investi-
torëve vendas dhe të huaj (Neni 21 dhe Neni 22). 
Procedurat administrative, të parashikuara nga 
ky ligj të cilat lidhen me përgatitjen, zbatimin, 
zhvillimin dhe realizimin e një projekti investues 
strategjik, si dhe me lëshimin e licencave/lejeve/
autorizimeve dhe mendimeve, në zbatim të këtij 
ligji, janë me prioritet, renditen të parat në radhë 
dhe ndiqen me procedurë të përshpejtuar për 
të gjitha institucionet/entet/autoritetet publike, 
shtetërore, të përfshira në mënyrë të drejtpërdre-
jt apo të tërthortë në këto procedura
Në bazë të Ligjit, Agjencia Shqiptare e Zhvillimit të 
Investimeve (AIDA) është Sekretariati i Komite-
tit të Investimeve Strategjike (KIS) i cili miraton 
statusin për çdo investitor strategjik dhe në të një-
jtën kohë shërben si një dritare unike për investi-
torët e huaj në raport me institucionet shqiptare. 

7  Energjia, bujqësia, turizmi, nafta dhe nxjerrja e burimeve 
natyrore janë sektorë strategjikë. Këto sektorë ofrojnë mundësi 
për fitime afat-gjata nga investimi në një eknomi me rritje 
të shpejtë dhe me kosto të ulëta, me burime natyrore të 
pashfrytëzuara dhe më një forcë punë fleksibile. 

Deri në tetor 2018, në total nga KIS janë aprovuar 
9 projekte të investimeve strategjike, nga të cilat 
6 kanë përfituar statusin e investitorit strategjik/
procedurë e asistuar dhe 3 statusin e investitorit 
strategjik/procedurë e veçantë. 4 projekte janë 
miratuar në sektorin e turizmit nga të cilat 2 pro-
jekte kanë marrë statusin procedurë e asistuar 
dhe 2 të tjera procedurë speciale. Që nga fillimi 
i vitit 2016 e deri tani, AIDA ka asistuar 30 pro-
jekte investimi (10 prej të cilave në fushën e tur-
izmit), prej të cilave 17 kanë kaluar në të gjitha 
proceset e investimeve strategjike dhe janë tra-
jtuar për vendimmarrje në Komitetin e Investi-
meve Strategjike (KIS). 8 projekte të tjera janë 
ende në fazë konsultimi/asistimi për përgatitje 
dokumentacioni dhe 5 projekte janë ende në 
faza të shprehjes së interesit (7 prej tyre janë në 
sektorin e turizmit). Nuk është evidentuar ndon-
jë dokument-vlerësimi lidhur me impaktin që ka 
patur miratimi i kuadrit ligjor të mësipërm.

D. Draft-Strategjia mbi Turizmin 8
Qëllimet strategjike lidhen me pesë fusha krye-
sore dhe 19 drejtime strategjike që synojnë 
përmirësimin e konkurrencës dhe arritjen e ob-
jektivave strategjike. Fushat kryesore ku poli-
tikat e turizmit duhet të fokusohen brenda vitit 
2022 janë si më poshtë: 
1. Zhvillimi i produkteve (diversifikimi i ofertës 

turistike);
2. Zhvillimi i burimeve njerëzore (përmirësimi i 

cilësisë së shërbimeve);
3. Marketingu (promovimi i Shqipërisë si një 

destinacion për turizmin gjatë gjithë vitit);
4. Investimeve private dhe publike;
5. Politikat dhe menaxhimi i destinacionit.

8  Turizmi promovohet si një sektor strategjik gjithashtu edhe 
në strategji të tjera-në të paktën 8 prej tyre sikurse listuar në 
Shtojcën A.

Sikurse identifikuar nga draft-strategjia, infor-
maliteti në lidhje me aktivitetin e turizmit mbetet 
një pengesë e rëndësishme për zhvillimin e 
sektorit. Kjo duket të konsiderohet si një pikë e 
rëndësishme pasi në Strategji është përcaktuar 
një qëllim: regjistrimi 80% i shared economy në 
turizëm (dhoma familjare, apartament dhe vil-
la për aktivitetin e turizmit) deri në vitin 2022. 
Ndonëse, strategjia identifikon informalitetin si 
një kërcënim për sektorin e turizmit në përgjithë-
si, nuk nënvizon ndonjë veprim /masë për të formë-
suar këtë kërcënim si një mundësi për bizneset 
mikro dhe të vogla sikurse nuk parashikon ndonjë 
përpjekje të përbashkët me politikat fiskale për të 
adresuar këtë çështje.
 
E. Koordinimi institucional – në 
mbështetje të Zhvillimit të Turizmit 
Sikurse përmendur më parë, legjislacioni aktu-
al jep një arkitekturë të qartë të institucioneve 
përgjegjëse për zhvillimin e turizmit në nivel 
kombëtar dhe lokal. Ndërsa kompetencat dhe 
fushëveprimi i aktiviteteve duket se janë para-
shikuar mirë, ne kemi evidentuar se duhet 
bërë më shumë përsa i përket koordinim-
it midis agjencive vendore dhe bashkive në 
adresimin e çështjeve në turizëm. Kjo mund 
të lidhet gjithashtu me burimet lokale të pakta 
dhe të kufizuara. Gjithashtu, disa institucione/
instrumente nuk zbatojnë kompetencat  për të 
cilat janë krijuar me ligjin (për shembull nga 
kontaktet që Sekretariati ka patur me biznese 
dhe shoqata të turizmit gjatë fazës përgatitore 
të kësaj note teknike, u përmend se Komiteti 
Këshillimor i Sektorit Privat për Turizmin (KK-
SPT) nuk është ngritur ende dhe asnjë mbledhje 
konsultuese nuk është mbajtur gjatë vitit të kalu-
ar, ndërsa Komisioni për Standardizimin e Akti-
viteteve të Turizmit nuk ka filluar ende procesin 

e klasifikimit dhe kategorizimit të strukturave 
akomoduese). Në Shtojcën B jepet një panoramë 
e plotë e institucioneve që merren me turizëm si-
pas parashikimeve të ligjit dhe kompetencave të 
tyre përkatëse.

2. POLITIKAT INCENTIVUESE PËR 
SEKTORIN E TURIZMIT 
Për qëllime të kësaj analize, në këtë seksion 
jepet një informacion i përditësuar i incentivave 
për sektorin e turizmit siç parashikohet në 
legjislacionin aktual primar ose sekondar.

A. Incentivat Administrative9 për të 
reduktuar barrën administrative
“Procedura e asistuar” është procedura 
administrative e parashikuar në Ligjin Nr. 
55/2015, me të cilën administrata publike 
ndjek, koordinon, asiston, mbikëqyr dhe, sipas 
rastit, përfaqëson investimin strategjik përgjatë 
fazave të zbatimit të tij. Procedurat konkrete që 
lehtësohen për investitorin janë si më poshtë:

 » kryerje e veprimeve përgatitore, përgatitje e 
dokumenteve dhe aplikim administrativ me 
procedurë të përshpejtuar nga agjenti asistues, 
përfshirë dokumentet e nevojshme që sho-
qërojnë aplikimin, kur ato lëshohen nga një 
organ i administratës shtetërore, me kërkesë 
të një organi tjetër të administratës shtetërore;

 » trajtim me prioritet të përgatitjes së doku-
mentacionit, dhënies së mendimeve apo nd-
jekjen e procedurave të cilat përfshihen në 
fushën e veprimtarisë së organeve të admin-
istratës shtetërore, të përfaqësuar në grupin 

9  Incentivat administrative jepen kryesisht sipas 
parashikimeve të Ligjit Nr. 55/2015 “Për Investimet Strategjike”. 
Qëllimi i adoptimit të këtyre incentivave është për të rritur 
fluksin e investimeve të rëndësishme në ekonomi deri në 31 
dhjetor 2018. Ligji u plotësua me kuadrin nëligjor në fund të 
vitit 2015.

operacional, për përgatitjen dhe realizimin e 
investimit strategjik:
1. konsolidim i tokës;
2. programe mbështetëse;
3. mbështetje me infrastrukturë ndihmëse;
4. vënie në dispozicion të pasurive të palua-

jtshme shtetërore për zhvillimin dhe real-
izimin e projekteve investuese strategjike.

Kriteri i përfitimit: Një investitor në fushën 
e sektorit të turizmit mund të përfitojë nga 
procedura e asistuar dhe të konsiderohet një 
investitor strategjik, me kusht që investimi të jetë 
i barabartë ose më i madh se 5.000.000 (pesë 
milionë) euro, dhe që në të njëjtën kohë krijon, 
minimalisht, 80 vende të reja pune. 
“Procedura e veçantë” është procedura 
administrative e parashikuar në Ligjin Nr. 
55/2015, me të cilën jepet mbështetje me rregulla 
të veçanta për investime strategjike me ndikim 
në ekonomi, punësim, industri, teknologji dhe/
ose zhvillim rajonal, me synim lehtësimin 
dhe përshpejtimin e investimeve. Përveç 
procedurave të lehtësuara si më sipër, ofrohen 
dhe garancitë e mëposhtme për investitorët:

 » shpronësimi i pasurive të paluajtshme, pronë 
private, për të mundësuar zhvillimin dhe re-
alizimin e projekteve investuese strategjike;

 » miratimi nga ana e Kuvendit, kur vlerësohet 
nga Këshilli i Ministrave, të kontratave për-
katëse të investimit strategjik, me kërkesë të 
investitorit strategjik për të rritur sigurinë e 
marrëdhënies juridike të rregulluar midis tij 
dhe shtetit shqiptar.

Kriteri i përfitimit: Një investitor në fushën 
e sektorit të turizmit mund të përfitojë nga 
procedura e veçantë dhe të konsiderohet një 
investitor strategjik, me kusht që investimi të 
jetë i barabartë ose më i madh se 50.000.000 
(pesëdhjetë milionë) euro.

B. Incentivat Fiskale për të tërhequr 
investime cilësore
1. Ulja e TVSH për strukturat akomoduese 

nga 20% në 6%. Shkalla e reduktuar e tati-
mit mbi vlerën e shtuar që aplikohet për 
furnizimin e shërbimit të akomodimit në 
strukturat akomoduese, sipas kategorive të 
përcaktuara në legjislacionin e fushës së tur-
izmit, është 6 për qind10 dhe filloi të aplikohet 
nga qershor 2017.

2. TVSH11 6% zbatohet për çdo furnizim shër-
bimi të ofruar brenda strukturave akomo-
duese “Hotel/Resort me 5 yje, status spe-
cial”, në fuqi që prej janarit 2018.

3. Përjashtimi12 nga tatimi mbi fitimin, i 
parashikuar sipas këtij paragrafi për 
një periudhë 10-vjeçare aplikohet për ato 
struktura, të cilat përfitojnë statusin spe-
cial deri në dhjetor 2024. Sipas këtij para-
shikimi efektet e përjashtimit fillojnë në mo-
mentin e fillimit të veprimtarisë ekonomike 
të strukturës akomoduese, por jo më vonë se 
3 (tre) vjet nga marrja e statusit special.

4. Përjashtimi13 nga taksa e ndërtesës për 

10  Kjo ulje në TVSH u zbatua me hyrjen në fuqi të Ligjit Nr. 
71/2017 “Për një Shtesë në Ligjin Nr. 92/2014  
“Për TVSH” i ndryshuar. Sqarime mbi zbatimin e TVSH së 
reduktuar prej 6% u bënë me VKM Nr. 953 datë 29.12.2004 (e 
ndryshuar) sipas të cilit TVSH 6% do të zbatohet vetëm mbi 
furnizimin e akomodimit ose “akomodim + mëngjes” në rastet 
kur është pjesë e paketave.
11  Kjo ulje në TVSH zbatohet me hyrjen në fuqi të Ligjit 
Nr. 107/2017 “Për Disa Shtesa dhe Ndryshime të Ligjit Nr. 
92/2014 “Për TVSH” i ndryshuar.  Shkalla e reduktuar e TVSH 
prej 6% zbatohet. Shkalla e reduktuar e tatimit mbi vlerën e 
shtuar 6 % aplikohet për çdo furnizim shërbimi të ofruar brenda 
strukturave akomoduese “Hotel/Resort me pesë yje, status 
special”, sipas përcaktimit në legjislacionin e fushës së turizmit 
dhe që janë mbajtës të një marke tregtare të regjistruar dhe 
njohur ndërkombëtarisht “brand name”.
12  Ky parashikim u bë në Ligjin Nr. 104 datë 30.11.2007 “Për 
Disa Shtesa dhe Ndryshime në Ligjin Nr. 8438 datë 28.12.1998 
“Për Tatimin mbi të Ardhurat” (i ndryshuar).
13  Ky parashikim u bë në Ligjin Nr. 106 datë “Për Disa 
Shtesa dhe Ndryshime në Ligjin Nr. 9632 datë 30.10.2006 “Për 
Sistemin e Taksave Vendore”, Nenin 22.

strukturat e akomodimit me 4* dhe 5* ho-
tel/resort, me status special” sipas parashi-
kimeve të Ligjit “Për Turizmin” dhe të cilët 
janë mbajtës të një marke tregtare të regjis-
truar dhe njohur ndërkombëtarisht “brand 
name”.

5. Përjashtimi14 nga taksa e impaktit në in-
frastrukturë për strukturat e akomodimit 
me 4* dhe 5* hotel/resort, me status special” 
sipas parashikimeve të Ligjit “Për Turizmin” 
dhe të cilët janë mbajtës të një marke tregtare 
të regjistruar dhe njohur ndërkombëtarisht 
“brand name”. Në fuqi që prej janarit 2018.

Incentivat fiskale të mësipërme (2), (3), 
(4) dhe (5) pasuan ndryshimet ligjore në 
Ligjin Nr. 93/2015 “Për Turizmin”15 sipas të 
cilit qeveria synon të tërheqë marka ndër-
kombëtare në fushën e akomodimit për 
të ndërtuar struktura të reja në Shqipëri. 
Nëpërmjet këtyre ndryshimeve u fut kon-
cepti i investitorit në strukturat e akomod-
imit me 4* dhe 5* të cilët mund të marrin 
statusin special dhe për rrjedhojë të jenë 
subjekt të incentivave të mësipërme.

C. Incentivat në Agroturizëm si një 
industri në rritje
1. Ulja16 e TVSH për strukturat e akomodimit 

të certifikuara si “subjekte agroturizëm” 
nga 20% në 6%. Shkalla e reduktuar e TVSH 
do të zbatohet nga 1 janari 2019 për fur-
nizimin e shërbimit të akomodimit dhe resto-

14  Ky parashikim u bë në Ligjin Nr. 106 datë “Për Disa 
Shtesa dhe Ndryshime në Ligjin Nr. 9632 datë 30.10.2006 “Për 
Sistemin e Taksave Vendore”, Nenin 27.
15 Ligji Nr. 114/2017 “Për Disa Ndryshime në Ligjin Nr. 
93/2015 “Për Turizmin”.
16  Ky parashikim u bë në Ligjin Nr. 40/2018 datë 09.07.2018 
“Për një Shtesë në Ligjin Nr. 92/2014 “Për TVSH” (i ndryshuar).

rantit (me përjashtim të pijeve), në strukturat 
e certifikuara sipas kritereve të VKM Nr. 22 
datë 12.01.2018. Një nga kriteret kryesore për 
certifikimin e “subjektit agroturizëm” është 
që ato duhet të kenë kapacitete akomodimi 
nga 6-30 dhoma.

2. Tatimi mbi fitimin do të ulet nga 15% në 5%. 
Ky ndryshim do të hyjë në fuqi nga 1 janari 
2019 për tatimpaguesit e certifikuar si “sub-
jekt agroturizëm”.

3. Përjashtimi17 nga taksa e impaktit në in-
frastrukturë për “subjekte agroturizëm” të 
cilët do të kryejnë investime për qëllime të 
aktivitetit të tyre. Kjo masë do të hyjë në fuqi 
nga 1 janari 2019.

D. Incentiva të tjera
1. Ligji nr. 93/2015, datë 27.07.2015 “Për tur-

izmin”, në Kreun 6 të tij parashikon një sërë le-
htësirash/mbështetje për investimet në zonat 
me përparësi zhvillimin e turizmit siç janë:

 » Vënia në dispozicion e pasurive të palua-
jtshme shtetërore, konkretisht Neni 35 para-
shikon vënien në dispozicion të pasurive 

17  Ky parashikim u bë në Ligjin Nr. 41/2018 datë 09.07.2018 
“Për Disa Shtesa dhe Ndryshime në Ligjin Nr. 9632 datë 
30.10.2006 “Për Sistemin e Taksave Vendore” të ndryshuar, 
Neni 27. 

të paluajtshme shtetërore (edhe nëpërmjet 
kontratës simbolike 1 euro), për një periudhë 
deri në 99 vjet;

 » Shpalljen e porteve turistike apo pontileve të 
përhershme që shërbejnë si infrastrukturë 
mbështetëse për strukturat turistike;

 » Vënia në dispozicion e hapësirave të plazhit 
për investimet pranë brigjeve të detit apo 
liqenit.

1. Programi i Integruar për Zhvillimin Rural 
(PIZHR) – Programi i 100 fshatrave synon 
të koordinojë ndërhyrjet zhvillimore në 
hapësirën rurale të 100 fshatrave. Qasja e 
integruar për zhvillimin rural do të targe-
tojë objektiva të matshëm për zhvillimin 
e hapësirës rurale, nëpërmjet fokusit të 
qendërzuar, programim i integruar dhe i 
koordinuar i investimeve publike, atyre 
të donatorëve dhe investimeve private, 
në hapësirën e mirë përcaktuar të 100 
fshatrave, me potenciale të larta zhvillimi 
ekonomiko-social, agroturizmit dhe tur-
izmit rural, natyrës dhe mjedisit si dhe të 
trashëgimisë kulturore.

1. AXHENDA ANTI-INFORMALITET   
2016-2018

L ufta kundër informalitetit dhe konso-
lidimi i bazës fiskale përbën një pjesë 
të rëndësishme të axhendës së politi-
kave ekonomike të qeverisë. Në zbatim 

të Planit Strategjik 2017 - 2021, Drejtoria e Përg-
jithshme e Tatimeve nisi në vitin 2016 zbatimin 
e Planit të Veprimit “Kundër Informalitetit”, të 
miratuar nga Ministri i Financave me Vendimin 
Nr. 10572, datë 08.04.2016. Plani i Veprimit foku-
sohet në konsolidimin dhe zgjerimin e bazës së 
tatimpaguesve që paguajnë TVSH-në, vendos-
jen e kontrolleve të zinxhirit të transaksioneve, 
zvogëlimin e numrit të tatimpaguesve që nuk 

deklarojnë TVSH-në dhe uljen e stokut të borx-
hit tatimor. Informaliteti është gjithashtu një prej 
prioriteteve kryesore të axhendës së Këshillit të 
Investimeve që prej krijimit të tij në vitin 2015, 
dhe për këtë janë dhënë rekomandimet e duhu-
ra qeverisë. Disa nga këto rekomandime janë 
integruar tashmë në planet e qeverisë, ndërkohë 
që disa të tjera janë ende në diskutim, si për 
shembull nevoja për një strategji kombëtare për 
formalizimin e ekonomisë, etj. Plani i Veprimit 
Kundër Informalitetit vazhdoi të zbatohej në vitin 
2017 me një fazë tjetër aksionesh për reduktimin e 
informalitetit nëpërmjet platformës së riskut. Pas 
vitit 2017, masat kundër informalitetit u shoqëru-
an nga fushata komunikimi dhe ndërgjegjësimi. 

Rezultatet e anketës mbi 
informalitetin, masat fiskale 
dhe klimën e investimeve
në sektorin e turizmit

2. ANTI-INFORMALITETI DHE MASAT 
E ADMINISTRATËS TATIMORE NË 
SEKTORIN E TURIZMIT
Niveli i informalitetit në sektorin e turizmit, i ma-
tur përmes deklarimeve tatimore dhe vetë-vlerë-
simeve nga administrata tatimore, llogaritet të 
jetë në nivelin 40% (DPT, 2018). Informaliteti në 
këtë sektor konsiston në mosraportimin e akti-
viteteve ekonomike për t’iu shmangur pagimit 
të taksave, punonjës të padeklaruar, deklarim i 
pagave më të ulëta, transaksione ekonomike pa 
lëshuar faturë (kupon), si dhe subjekte të pareg-
jistruara. Përpjekjet e administratës tatimore për 
të kufizuar informalitetin në sektorin e turizmit 
gjatë viteve të kaluara kanë rezultuar në përmirë-
simin e situatës, megjithatë mbetet ende shumë 
për t’u bërë.  
Plani i veprimit lidhur me masat kundër infor-
malitetit për sektorin e turizmit në vitin 2018 u 
hartua duke u bazuar në një analizë të hollë-
sishme të riskut, bazuar në deklarimet tati-
more të dy viteve të fundit. Masat kundër infor-
malitetit u paraprinë nga një program përfshirës 
komunikimi dhe edukimi të taksapaguesve, 
si një masë për të rritur ndërgjegjësimin dhe 
vetë-pajtueshmërinë. DPT organizoi 12 takime 
konsultuese rajonale, shpërndau 3.090 ma-
teriale informuese dhe kontaktoi me 3.886 bi-
znese. Fushatat e komunikimit dhe konsultimit 
lidhur me masat e anti formalitetit synonin të 
përmirësonin vetë-raportimin dhe vetë-deklar-
imin. Faza e komunikimit dhe ndërgjegjësimit 
mbi masat kundër informalitetit u pasua nga 
kontrolle tatimore dhe inspektime në terren. 
DPT raporton se gjatë vitit 2018 janë kontrolluar 
1.500 biznese nga autoritetet tatimore, ndërkohë 
që janë realizuar 9.486 inspektime në terren 
gjatë sezonit turistik. Sipas raportimeve të ad-
ministratës tatimore, masat kundër informalite-
tit kanë rezultuar në një rritje me 12% të xhiros, 
e shoqëruar kjo me një rritje prej 13% të shërbi-

meve të faturuara, dhe rritje prej 13% të punon-
jësve të deklaruar. Administrata tatimore i ka ko-
munikuar 1.500 bizneseve nevojën për të rapor-
tuar si duhet aktivitetin e tyre të biznesit dhe 72% 
e shoqërive kanë rënë dakord të rishikojnë dhe të 
korrigjojnë vullnetarisht deklaratat tatimore sip-
as udhëzimeve të inspektorëve tatimorë. 

3. AKTIVITETI EKONOMIK INFORMAL NË 
SEKTORIN E TURIZMIT
Informaliteti në sektorin e turizmit po rritet në 
nivel global, kryesisht si pasojë e diversifikimit të 
destinacioneve turistike, diversifikimit të shërbi-
mit të hotelerisë dhe shërbimeve në përgjithësi 
ose si pasojë e shkëmbimit të shërbimeve, duke u 
bazuar në teknologji. Shumë vende po përballen 
me sfidën për të raportuar lidhur me veprimtaritë 
ekonomike turistike që kryhen përmes platfor-
mave online, të tilla si booking.com, TripAdvi-
sor apo Airbnb. Këto veprimtari ekonomike nuk 
kalojnë përmes filtrit të formave tradicionale 
të tregut dhe për rrjedhojë nuk kontabilizohen 
si duhet në sistemin kombëtar të tatimeve apo 
kontabilitetit të ekonomisë. 
Kur bizneseve (që ishin subjekt i kësaj ankete) iu 
drejtua pyetja - nëse përballen me konkurrencën 
nga aktivitetet ekonomike informale në sektorin 
e tyre, 70,5% e të anketuarve konfirmuan se e 
vuajnë konkurrencën nga aktivitetet ekonomike 
informale. Niveli më i lartë i mbizotërimit të ak-
tiviteteve informale në nivel kombëtar raporto-
het në Qarkun e Tiranës dhe në destinacionet 
turistike historike/kulturore (Korçë, Gjirokastër 
apo Berat). Bizneset e mëdha (me xhiro mbi 8 
milionë ALL) gjithashtu raportojnë për një nivel 
relativisht më të lartë konkurrence nga aktivi-
tetet informale, se sa ajo në nivel kombëtar. Nëse 
matet si presion mbi konkurrencën, informaliteti 
ndjehet më shumë nga bizneset e regjistruara, të 
cilat kryesisht janë biznese të mëdha ose biznese 
të rregullta (shih figurën 3).

 Figura 3.  Përqindja e shoqërive që perceptojnë konkurrencë nga aktivitetet ekonomike informale sipas 
rajoneve dhe përmasave të biznesit 

Informaliteti në sektorin e turizmit tkurret kur 
bizneseve u kërkohet të raportojnë nëse ka in-
formalitet në biznesin e tyre, në sektorin e tyre 
të biznesit, dhe nëse kanë menduar ndonjëherë 
për formalizimin e aktivitetit ekonomik në biz-
nesin apo sektorin e tyre (shih Figurën 4). Kemi 
raportuar shpeshtësinë e përgjigjes “Nuk kam 
një strategji për të luftuar informalitetin në biznesin 
tim,” “Kam një strategji për të luftuar informalitetin 
në firmën time apo në sektorin tim.”  
Në nivel kombëtar, 33% e shoqërive raportuan se 
kanë një shkallë informaliteti, ndërsa vetëm 12% 
e shoqërive deklaruan se kanë një strategji për 
të formalizuar aktivitetin e tyre ekonomik. Niveli 
më i lartë i informalitetit të vetë-deklaruar rapor-
tohet në destinacionet turistike kulturore/his-
torike, e ndjekur nga bizneset e vogla, ndërkohë 
që niveli më i ulët i informalitetit të vetë-deklaru-
ar shënohet në Tiranë dhe në bizneset e mëdha.  

 Figura 4.  Përqindja e shoqërive që raportojnë 
informalitet në nivel biznesi dhe sektori.

Burimi: Llogaritjet tona bazuar në të dhënat e 
anketës së KI (2018) 

Bizneset raportojnë një shkallë më të lartë infor-
malitetin në nivel sektori krahasuar me informalite-
tin e vetë-raportuar të tyre. Destinacionet kulturore 
dhe historike dhe qarku i Tiranës kanë raportuar 
nivelin më të lartë të informalitetit në nivel sekto-
ri, ku më shumë se 70% e të anketuarve pohojnë 
se ndeshin informalitet në nivel sektori. Strateg-
jitë në nivel sektori për formalizimin e aktivite-
tit ekonomik paraqesin një nivel të shfaqjes së 
kësaj dukurie të ngjashëm me atë të bizneseve 
që kanë një strategji për formalizimin e aktivitetit 
të tyre. Në nivel kombëtar, vetëm 22% e bizneseve 
kanë deklaruar se kanë marrë pjesë në proces-

in e iniciativës sektoriale për të formalizuar dhe 
rregulluar aktivitetin ekonomik.
Bizneseve iu kërkua të përcaktojnë me detaje se 
cilat ishin format e aktiviteteve ekonomike infor-
male me të cilat ata përballeshin apo vëzhgonin 
shpesh dhe shumë shpesh tek konkurrentët e 
tyre. Përgjigjet tregojnë se në nivel kombëtar, 
56% e bizneseve kanë vënë re punësim informal 
tek konkurrentët e tyre, 54% e tyre deklarojnë 
se informaliteti shfaqet kryesisht dhe hapur si 
evazion fiskal, ndërkohë që shpesh ka praktika 
korruptive të të bërit biznes dhe ende aktivitete 
ekonomike të paregjistruara (shih Figurën 5).

 Figura 5.  Format kryesore të informalitetit sipas perceptimit të bizneseve

Perceptimi i biznesit mbi format e informalite-
tit me të cilat përballet shfaq disa veçanti nëse 
shihet  në kontekstin e destinacioneve turis-
tike dhe përmasave të biznesit. Destinacionet 
turistike bregdetare raportojnë se format krye-

sore të informalitetit në sektorin e turizmit 
në lokalitetet e tyre janë evazioni fiskal dhe 
punësimi informal. Destinacionet turistike 
kulturore dhe historike si Korça, Gjirokastra 
dhe Berati raportojnë si shqetësimin kryesor 

konkurrencën që vjen nga bujtinat apo bizne-
set familjare të cilat ushtrojnë presion mbi 
çmimet, duke ulur çmimin mesatar të shërbi-
meve turistike në ato zona. Bizneset që usht-
rojnë aktivitet në zonën e Tiranës kanë rapor-
tuar si shqetësim konkurrencën që rezulton 
nga praktikat korruptive të biznesit, që lidhen 
me procedurat e prokurimit dhe inspektimin. 
Bizneset që ushtrojnë aktivitet në destinacio-
net turistike jo tradicionale, të cilat në studi-
min tonë përfshijnë Dibrën, Elbasanin, Fierin, 
etj., raportojnë si shqetësim kryesor konkur-
rencën që vjen nga bizneset që nuk deklarojnë 
të gjithë xhiron dhe nivelin e taksave. 
Informaliteti shfaqet si një shqetësim serioz 
tek bizneset e mëdha, të cilat vuajnë ndikimet 
negative të punësimit informal, evazionin fiskal 
dhe konkurrencën nga strukturat e paregjistru-
ara akomoduese (Figura 5). Ndërsa në destina-
cionet kulturore dhe historike, bizneset e pareg-
jistruara ishin kryesisht bizneset familjare në 
formën e bujtinave apo shtëpitë e përbashkëta. 
Zonat bregdetare (në Durrës apo Vlorë) raporto-
jnë se apartamentet e dhëna me qira janë bllo-
qe pallatesh, të cilat nuk janë shitur, dhe kanë 
kaluar në sektorin e akomodimit dhe mikpritjes 
në formë të padeklaruar dhe mënyrë të parreg-
ullt. 
Kjo mënyrë informale e akomodimit të turistëve 
ka rritur konkurrencën ndërmjet hoteleve, 
strukturave formale akomoduese dhe atyre 
informale. Bizneset në këto zona raportojnë si 
shqetësim kryesor efektin negativ në percep-
timin e turistëve mbi cilësinë e destinacionit, 
nëse akomodohen në struktura akomoduese 
informale. Ky informalitet kryesisht mundëso-
het nga operatorët turistikë dhe mund të kufizo-
het nëse zbatohet sistemi i monitorimit të oper-
atorëve turistikë dhe agjencive të udhëtimit, dhe 

ato bëhen pjesë e masave kundër informalitetit. 
Bizneset që ushtrojnë aktivitet në fushën e 
hotelerisë dhe mikpritjes në destinacionet 
turistike kulturore/historike bëjnë thirrje për 
përmirësimin e konkurrencës dhe strukturës 
së tregut nëpërmjet regjistrimit dhe identifi-
kimit të strukturave të reja akomoduese. Iden-
tifikimi dhe regjistrimi mund të rregullohet nga 
autoritetet vendore me anë të mekanizmave të 
thjeshtuar dhe vendosjes së taksave me shkallë 
tatimore fikse. Forcimi i bashkëpunimit me 
platformat e rezervimeve online, inspektimi në 
terren dhe bashkëpunimi me autoritetet ven-
dore do të mundësojnë një ulje të ndjeshme të 
kësaj tendence informaliteti në këtë sektor. Pro-
gresi i punës për hartimin dhe konsolidimin e 
Regjistrit Kombëtar të Njësive Akomoduese do 
të kontribuonte gjithashtu në zgjidhjen e kësaj 
çështjeje.
Bizneseve iu kërkua të identifikonin faktorët 
që në perceptimin e tyre përcaktojnë ven-
dimin e tyre për të kryer aktivitet ekonomik 
informal. U renditën një listë me faktorë dhe 
bizneset raportuan rëndësinë e tyre në sh-
kallën nga 1 në 5, ku numri 1-nënkupton faktor 
i parëndësishëm dhe numri 5-nënkupton fak-
tor shumë i rëndësishëm. Shpeshtësia e rapor-
timit të faktorit të renditur si shumë i rëndë-
sishëm në marrjen e vendimit nga shoqëria 
për të ushtruar aktivitet ekonomik informal/
në të zezë paraqitet më poshtë (shih Figurën 
6). Kjo shpeshtësi pasqyrohet për çdo qark 
dhe madhësi biznesi, për të kuptuar veçantitë 
e faktorëve që ndikojnë në informalitet.  Re-
zultatet treguan se nuk ka tipare të veçanta, 
informaliteti mbetet sistematik dhe faktorët 
që e shkaktojnë atë perceptohen në mënyrë të 
ngjashme në të gjithë vendin, me përjashtim të 
bizneseve të mëdha. 

w w w . i n v e s t m e n t . c o m . a l

Faktori kryesor që përcakton nivelin e rrezi-
kut të kryerjes së aktivitetit ekonomik infor-
mal është konkurrenca e padrejtë nga bizne-
set që operojnë në baza informale në të njëjtin 
treg dhe vendndodhje. Bizneset informale 
perceptohen se kanë një avantazh në kosto 
krahasuar me bizneset formale dhe konkur-
rojnë në mënyrë të padrejtë bizneset formale 
dhe të standardizuara. Konsultimet dhe gru-
pet e fokusit treguan se konkurrenca në des-
tinacionet turistike bregdetare ndërmjet op-
eratorëve formalë dhe informalë nuk ishte 
shumë e ndjeshme për sa i përket çmimeve 
dhe kostos, por cilësisë. Konkurrenca e pa-
drejtë ishte shumë e mprehtë dhe problema-
tike në destinacionet e reja turistike historike 

dhe kulturore si në Korçë dhe Gjirokastër, ku 
ndikonte ndjeshëm në nivelin e çmimeve dhe 
mundësinë për përmirësimin e cilësisë së 
shërbimeve (shih Figurën 5).
Mundësia e bizneseve për të zgjidhur prob-
lematikat përmes praktikave korruptive 
mbetet një faktor që gjeneron informalitet në 
këtë sektor. Ky faktor luan një rol të ngjashëm 
në të gjitha rajonet dhe sektorët e biznesit. Në 
një kohë kur bizneset e mëdha raportojnë se 
taksat dhe tarifat vendore janë shtysa për in-
formalitet, në nivel kombëtar barra fiskale 
ende mbetet një faktor nxitës i informalitetit. 
Kostoja e pajtueshmërisë me taksat dhe leg-
jislacionin tatimor në praktikë renditet ndër 
faktorët që shkaktojnë informalitet. 

 Figura 6.  Shpeshtësia e raportimit nga shoqëritë e faktorëve që janë shumë të rëndësishëm në përcaktimin e 
riskut të ushtrimit të aktiviteteve ekonomike informale

 

23%

21%

22%

25%

26%

43%

38%

48%

51%

23%

26%

28%

28%

30%

38%

49%

60%

62%

0% 18% 35% 53% 70%

Kontroll/Vizitë/Inspektim tatimor

Kompleksiteti i kuadrit ligjor

Marrëdhëniet me administratën tatimore

Legjislacioni tatimor zbatuar në praktik

Kosto e konformitetit ligjor dhe tatimor

Barra fiskale - TAP/tatimi mbi fitimin/TVSH

Barra nga taksat dhe tarifat lokale

Praktika korruptive të biznesit

Konkurrenca e pandershme nga aktiviteti informal

Nivel kombëtar Biznese të mëdha

Burimi: Llogaritjet tona bazuar në të dhënat e anketës së KI 2018 

MBI FORMALIZIMIN DHE 
KONKURRUESHMËRINË
NË SEKTORIN E TURIZMIT

400 401



 

26.9% 24.7% 22.7%
30.0% 31.8%

20.7%

40.4%21.2% 26.0%

13.6%

20.0% 17.0%

22.6%

17.0%

28.2% 28.6%

27.3%

20.0%
29.8%

33.0%
19.1%

23.7% 20.8% 36.4% 30.0% 21.3% 23.6% 23.4%

Nive
l

ko
mbë

tar

Des
tin

ac
ion

bre
gd

eta
r

Kult
uro

r

/H
ist

ori
k Zo

na
 e

Tir
an

ës

Des
tin

ac
ion

e

Jo
-Tr

ad
ici

on
ale

Bizn
es

e

të 
Vog

la
Bizn

es
e

të 
mëd

ha

Po, do të ndikojë Ndikim në afat të mesëm, jo të menjëhershëm Pa përgjigje Asnjë ndikim mbi informalitetin

4. NDIKIMI I MASAVE FISKALE NË ZHVIL-
LIMIN DHE FORMALIZIMIN E SEKTORIT
Hartimi i incentivave fiskale dhe masave kundër 
informalitetit ka për qëllim përmirësimin e 
konkurrueshmërisë në sektor dhe uljes së infor-
malitetit. Vendimi i qeverisë për uljen e TVSH-së 
nga 20% në 6% për shërbimet e akomodimit dhe 
mikpritjes ka pasur një ndikim të menjëhershëm 
në reduktimin e informalitetit, sipas konfirmimit 
të marrë nga 26% e shoqërive të anketuara. Bi-

zneset e mëdha dhe shoqëritë që ushtrojnë 
aktivitet në qarkun e Tiranës pohojnë për një 
ndikim më të madh të politikës së TVSH-së 
për formalizimin e shërbimeve të akomodim-
it. Ky ndikim raportohet në një tendencë më të 
ulët nga bizneset e vogla dhe ato biznese që oper-
ojnë në destinacionet turistike kulturore dhe his-
torike, ku modeli i biznesit që dominon është me 
ndërmarrje të vogla dhe mikro, të cilat nuk ndi-
kohen nga kjo ndërhyrje politike mbi TVSH-në. 

 Figura 7.  Perceptimi i biznesit mbi ndikimin e uljes së TVSH-së në formalizimin e sektorit të turizmit

Burimi: Llogaritjet tona bazuar në të dhënat e anketës së KI (2018)

`Ulja e TVSH-së ka rezultuar në rënien e çmim-
it të shërbimeve të akomodimit, megjithatë kjo 
rënie është më e vogël krahasuar me ndikimin 
që raportohet se ka shkaktuar ulja e TVSH-së 
në investime dhe punësimin formal. Bizneset 
bregdetare dhe bizneset e mëdha kanë raportuar 
për një tendencë në rritje të nxitjes së investimeve 
që rezulton nga ulja e TVSH-së, ku 42% e kom-
panive në zonat bregdetare dhe 40% e bizneseve 
të mëdha raportojnë se i kanë përdorur fondet nga 
ulja e TVSH-së për investime dhe përmirësimin e 

cilësisë së shërbimit. Bizneset e mëdha dhe sho-
qëritë që ushtrojnë aktivitet në Tiranë kanë përfit-
uar nga ulja e TVSH-së për të rritur punësimin ose 
mundësisht për të formalizuar punësimin. Ulja e 
taksës së TVSH-së është përdorur në destinacio-
net kulturore dhe historike dhe në destinacionet 
turistike jo-tradicionale për të përballuar kostot e 
regjistrimit apo formalizimit të aktivitetit të tyre. 
Ulja e TVSH-së ka pasur ndikim më të dukshëm 
mbi çmimet vetëm në qarkun e Tiranës. Ky sektor 
raporton se ka nevojë të madhe për t’u përmirësu-

ar përmes investimeve, promovimit dhe kualifi-
kimit të stafit. 
Shumë biznese që u përfshinë në proceset e 
konsultimit shprehën nevojën për politika që 
rregullojnë tregun dhe detyrojnë zbatimin e 
konkurrencës së ndershme. Gjithashtu, bizne-
set paraqitën nevojën e këtij sektori për të plotë-
suar kuadrin e politikave fiskale me axhendën e 
investimeve publike në qarkun e Korçës, Gjiro-
kastrës, Durrësit dhe rajonet e tjera. Investimet 
publike, duke filluar nga promovimi i thjeshtë deri 
tek projektet për rrugë të gjera dhe infrastrukturë, 
si tubacione gazi për të mundësuar ngrohjen në 
zonën e Korçës dhe për të ulur kostot ishin nevojat 
që u evidentuan gjatë konsultimeve me biznesin. 

5. PERCEPTIMI I BIZNESIT PËR 
KONTROLLIN TATIMOR DHE SJELLJEN 
E ADMINISTRATËS TATIMORE 
Autoritetet fiskale njoftuan synimin e tyre për 
të intensifikuar kontrollet fiskale dhe vizitat në 
rajonet turistike si një mënyrë për të ulur evazi-
onin fiskal dhe informalitetin. Bizneseve iu është 
kërkuar të raportojnë shpeshtësinë dhe kohëzg-
jatjen e kontrolleve/auditeve ose vizitave tati-

more. Nga përgjigjet e dhëna bizneset kryesisht 
nuk e kanë të qartë se cilës lloj vizite fiskale i janë 
nënshtruar dhe nga cili autoritet.
Analiza tregon se shpeshtësia mesatare e kon-
trolleve tatimore nga viti 2017 në vitin 2018 ka 
rënë me 41%. Gjatë vitit 2017 bizneset raportuan 
një shpeshtësi mesatare të kontrolleve tatimore 
2 herë në vit dhe të inspektimeve në terren 3 herë 
në vit, ndërsa në vitin 2018 shpeshtësia e audi-
timeve tatimore dhe vizitat fiskale u ulën në një 
mesatare prej një vizitë apo kontroll. Ndërsa ten-
denca në rënie e shpeshtësisë së kontrollit tati-
mor mbetet e njëjtë në nivel kombëtar, shpeshtë-
sia mesatare e auditimeve/kontrolleve tatimore 
raportohet më e lartë në destinacionet turistike 
kulturore dhe bregdetare (Figura 3). Shpeshtë-
sia mesatare e vizitave fiskale sipas madhësisë 
së shoqërisë tregon një rritje mes shoqërive 
të vogla. Shumë pak përgjigje janë dhënë për 
kohëzgjatjen e kontrolleve tatimore, megjithatë 
nga shpërndarja e përgjigjeve konfirmohet një 
perceptim i përgjithshëm se kohëzgjatja e audi-
timeve tatimore dhe e kontrolleve tatimore kanë 
rënë. Kohëzgjatja më e shpeshtë e raportuar 
është “më pak se një javë” në vitin 2018.

 Figura 8.  Shpërndarja e shpeshtësisë mesatare të kontrolleve tatimore 2017 dhe 2018

Burimi: Llogaritjet tona bazuar në të dhënat e anketës së KI (2018) 

Bizneseve iu kërkua të vlerësonin sjelljen 
dhe përfundimet e nxjerra nga inspektorët 
tatimorë, gjatë vizitës ose inspektimit të bi-
zneseve të tyre. Atyre iu kërkua të vlerësonin 
etikën, aftësitë e komunikimit, aftësitë profe-
sionale dhe mbështetjen logjistike në një sh-
kallë nga 1 si “shumë të ulëta” në 5 si “shumë 
të mira”. Sekretariati shqyrtoi perceptimet për 
kampionin e përgjithshëm dhe më pas shikoi 
veçoritë rajonale apo perceptimet sipas llojit të 

shoqërive. Inspektorët konsiderohen se kanë 
etikë, por kur bëhet fjalë për aftësitë profesio-
nale, aftësitë e komunikimit dhe mbështetjen 
logjistike ata vlerësohen modestisht, me një 
notë mesatare diku rreth vlerave neutrale. 
Shoqëritë e mëdha kanë një perceptim më të 
mirë rreth profesionalizmit dhe sjelljes së in-
spektorëve, kryesisht për arsyen se u shërben 
zyra e tatimpaguesve të mëdhenj dhe jo ins-
pektorët rajonalë.

 Figura 9.  Perceptimi i bizneseve për profesionalizimin e inspektorëve tatimorë

Burimi: Llogaritjet tona bazuar në të dhënat e anketës së KI (2018) 

Formati i raportit të kontrollit, përmbajtja dhe 
referencat konsiderohen si mjaft të qarta, mirë-
po rekomandimet specifike dhe përfundimet e 
raportit vlerësohen si pjesa më e paqartë e punës 
së inspektorëve. Rekomandimet dhe përfundi-
met e raporteve perceptohen si të paqarta nga 
shoqëritë që operojnë në zona malore jotradicio-
nale të turizmit dhe ndërmarrjet e vogla, si dhe 
nga shoqëritë që operojnë në qarkun e Tiranës.
Vetëm 16% e shoqërive kanë raportuar se kanë 
apeluar vendimin për inspektimin tatimor. Nga 

shoqëritë që kanë apeluar vendimet, 84% e tyre i 
janë drejtuar organeve administrative, kryesisht 
DAT-së dhe 95% e bizneseve i janë drejtuar Dre-
jtorisë së Apelimit Tatimor pranë MFE-së. Në 
56% të rasteve, vendimi i ankimimit është marrë 
në favor të administratës tatimore, ndërsa vetëm 
16% e shoqërive që kanë ankimuar vendimet e in-
spektimit tatimor raportojnë se vendimi i ankim-
imit është marrë në mbështetje të pretendimeve 
të tyre. Vetëm 12% e shoqërive e kanë çuar ven-
dimin e ankimit në Gjykatën Administrative. 

Bizneseve iu kërkua të raportonin perceptimin 
e tyre rreth qartësisë së informacionit të dhënë 
nga autoritetet tatimore, kryesisht lidhur me 
kuadrin ligjor dhe procedurën administrative. 
Qartësia është matur në një shkallë nga 1 deri në 
5, ku 1- mungesë totale e qartësisë dhe 5 - nivel i 
lartë i qartësisë së informacionit. Në nivel kom-

bëtar, qartësia e informacionit të ofruar ishte e 
moderuar, vlerësuar si 3,24 (për kuadrin ligjor) 
dhe 3,20 për procedurat administrative (Figura 
5). Niveli më i ulët i qartësisë së informacionit 
u raportua te bizneset në zonat bregdetare dhe 
shoqëritë e vogla (me xhiro vjetore më pak se 8 
milionë ALL).

 Figura 10.  Perceptimi i bizneseve për qartësinë e informacionit të ofruar nga autoritetet tatimore, kryesisht 
për kuadrin ligjor dhe procedurën administrative. 

Burimi: Llogaritjet tona bazuar në të dhënat e anketës së KI (2018)

Vetëm 42,7% e shoqërive që operojnë në sek-
torin e turizmit raportojnë të jenë të vetëdijshme 
për përdorimin e një sistemi të bazuar në rrezik 
kur autoritetet tatimore planifikojnë kontrollin, 
vizitat ose inspektimet në terren. Niveli më i ulët 
i ndërgjegjësimit është raportuar mes shoqërive 
që operojnë në destinacionet turistike bregde-
tare dhe mes shoqërive të vogla. Ndërgjegjësimi i 
moderuar për sistemin e bazuar në rrezik të kon-
trollit të autoritetit tatimor shoqërohet me një sh-
kallë më të ulët të informimit, 28,2% e shoqërive 

deklarojnë se kanë informacion mbi sistemin e 
bazuar në rrezik të përdorur nga autoritetet tati-
more, ndërsa vetëm një pjesë e vogël prej më pak 
se 15% e shoqërive në nivel kombëtar raportojnë 
se kanë marrë trajnime nga autoritetet tatimore. 
Niveli i informimit të bizneseve mbi përzgjedhjen 
e kontrollit tatimor të bazuar në risk mbetet i ulët 
tek bizneset e vogla dhe tek bizneset që operojnë 
në zona bregdetare, ndërsa shpeshtësia e trajni-
meve të marra nga bizneset është më e ulët në 
qarkun e Tiranës dhe në shoqëritë e mëdha.

 Figura 11.  Perceptimi i bizneseve për cilësinë e raportit të përgatitur nga inspektorët tatimorë

Burimi: Llogaritjet tona bazuar në të dhënat e anketës së KI (2018)

Arsimimi, informimi dhe ndërgjegjësimi tati-
mor raportohet të jetë i ulët mes shoqërive që 
operojnë në sektorin e turizmit, me nivelin 

më të ulët të raportuar për destinacionin më 
dinamik turistik, siç janë destinacionet breg-
detare. 

 Figura 12.  Ndërgjegjësimi i bizneseve dhe informacioni rreth sistemit të bazuar në rrezik të inspektimit tatimor

Burimi: Llogaritjet tona bazuar në të dhënat e anketës së KI (2018)

6. KLIMA E INVESTIMEVE
Bizneset u pyetën për interesin e investimeve në 
sektorin e turizmit, për përmirësimin e kapac-
iteteve dhe të cilësisë. Atraktiviteti i sektorit nga 
pikëpamja e investitorëve është konsideruar 
si një tregues i konkurrencës, sidomos për sa i 
përket ofertës. Një sektor i rregulluar me poten-
cial të lartë për sa i përket kërkesës do të tërhiqte 
investitorët dhe do të ishte konkurrues.
Investimet private në këtë sektor kanë qenë 
mjaft dinamike në nivele të përgjithshme, 
ndërsa në vlera absolute kanë qenë të ulëta. 
Megjithatë investimet sektoriale po rriten 
gjithnjë e më shumë (INSTAT, BSH, KBUT). 
Bizneseve iu kërkua të raportojnë se sa të fa-
vorshme e perceptojnë klimën e investimeve 
në sektor, se sa të favorshme janë procedurat e 
licencimit dhe rregjistrimit, legjislacioni, proce-
durat tatimore, barra tatimore, burimet njerëzore 
dhe disponueshmëria/qasja në burimet financ-
iare. Bizneset i vlerësuan elementet e klimës së 
biznesit nga 1- jo të favorshme deri në 5- shumë të 
favorshme. Bizneset perceptojnë një klimë të 
favorshme investimi, vlerësimi i tyre qëndron 
mbi mesataren, por është ende më e ulët se kli-
ma optimale favorizuese për investime. 
Reformat rregullatore kanë përmirësuar 
ndjeshëm mënyrën se si biznesi i percepton 
kushtet e favorshme kur bëhet fjala për reg-
jistrimin, licencimin dhe vendosjen e mar-
rëdhënieve me autoritetet tatimore gjatë ndër-
marrjes së një investimi të ri (shih Figurën 11).
Kompleksiteti i kuadrit ligjor dhe barrës fiskale 
konsiderohen mesatarisht të favorshme vetëm 
për investimet e reja. Aspektet më pak të fa-
vorshme për klimën e investimeve janë dis-
ponueshmëria e kapitalit njerëzor dhe qasja 
në kapitalin financiar. 
Gjatë konsultimeve, bizneset theksuan 
vështirësinë në punësimin e një personeli të 
mirëtrajnuar, në Gjirokastër një përfaqësues bi-
znesi u shpreh “Kemi turistë, por nuk kemi kamer-

ierë”. Ndryshimet demografike dhe migracioni 
kanë pasur ndikime të mëdha në disa rajone, 
duke paraqitur kufizime në disponueshmërinë e 
personelit të kualifikuar. Në disa rajone mungesa 
e shkollave profesionale ose programeve të tra-
jnimit u identifikuan si shqetësime kryesore në 
lidhje me cilësinë e burimeve njerëzore (si p.sh. 
në Gjirokastër). Në bizneset e qarkut të Korçës u 
identifikua një bashkëpunim i ngushtë ndërmjet 
sektorit dhe institucioneve të arsimit, p.sh. uni-
versitet ose shkollat të AFP-së. Vështirësia për 
të tërhequr praktikantë nga jashtë për të punuar 
gjatë sezonit është përmendur gjithashtu si një 
pengesë në përmbushjen e nevojës për personel 
që flet gjuhën angleze ose për guida turistike.
Qasja në financim për sektorin u konsiderua 
gjithashtu si një barrierë për investimet e 
reja. Perceptimi bie në kundërshtim me dis-
ponueshmërinë e kredive të sistemit bankar të 
nivelit të dytë. Ka kohë që bankat kanë shtrën-
guar kushtet për kreditim me qëllim që të zvogë-
lojnë rrezikun, por megjithatë sistemi është 
shumë likuid dhe ka fonde në dispozicion. Gjatë 
konsultimit me disa biznese, u përmend se ar-
syet kryesore të kufizimit të qasjes në burimet 
financiare kanë të bëjnë me çështjen e pronë-
sisë të tokës (Shkodër, Korçë, Durrës), planet e 
qëndrueshme të biznesit dhe informalitetin në 
deklarimin e treguesve financiarë (fitimi dhe 
flukset monetare). Gjatë vitit 2018, shqetësimi 
i biznesit turistik ishte ai i pagesave me para në 
dorë dhe pamundësia për të kryer pagesa pa 
para (me karta krediti) në pothuajse shumë des-
tinacione turistike. Informaliteti në këtë sektor 
ndikon në shumë aspekte të zhvillimit të qën-
drueshëm të sektorit dhe konkurrencës, meg-
jithatë ndikimi në disponueshmërinë e mjeteve 
financiare mbetet më problematik. Përmirë-
simi i qasjes së sektorit në sistemin financiar 
dhe reduktimi i pagesave me para në dorë do të 
shmangte informalitetin dhe do të përmirësonte 
qëndrueshmërinë financiare të sektorit.

 Figura 13.  Perceptimi i bizneseve për klimën e investimeve në sektorin e turizimit 

Burimi: Llogaritjet tona bazuar në të dhënat e anketës së KI (2018)

7. POLITIKAT E NDËRHYRJES, 
INFORMALITETI DHE 
KONKURRUESHMËRIA E SEKTORIT

Incentivat dhe ndërhyrjet me politika për të 
garantuar potencialin e sektorit të turizmit 
janë të ndryshme dhe të kombinuara në një 
axhendë të plotë të politikave që qeveria po i 
përmbledh për të mbajtur gjallë dinamikën e 
sektorit. Ky studim u përqendrua në një prob-
lem sistematik të sektorit, ai i informalite-
tit, ku u mundua të kuptohej ndikimi i infor-
malitetit te politikat fiskale dhe ndërhyrjet. 
Kjo do të identifikonte hapësirën fiskale për 
ndërhyrje dhe harmonizim me kornizën e 

përgjithshme të politikave të sektorit të tur-
izmit. 
Ne kemi përdorur Analizën e Komponentit 
Kryesor për të ulur numrin e variablave dhe për 
të krijuar një trekëndësh variablash që matin 
informalitetin, konkurrueshmërinë dhe politi-
kat fiskale. Informaliteti dhe konkurrenca janë 
të njëkohshme në natyrën e tyre, që do të thotë 
se përmirësimi i konkurrencës do të redukton-
te informalitetin e sektorit dhe anasjelltas. Ne 
modeluam lidhjen midis konkurrencës dhe in-
formalitetit nëpërmjet një regresioni linear në dy 
faza, duke instrumentalizuar informalitetin mbi 
variablat e politikës fiskale, strukturës së tregut 
dhe korrupsionin.

 Tabela 1.  Ndikimi i informalitetit dhe i politikave fiskale në klimën e investimeve (2SLS)

Variablat Variablat e varura 
Klima e investimeve 

Informaliteti i vetëraportuar
-0,436  

(0,228)*

Treguesi i informalitetit 

Term konstant
-0,22 

(0.158)

“Dummy” rajonalë
v0,058  
(0,036)*

Madhësia e shoqërisë
0,086  

(0.097)

Shpeshtësia e auditeve/kontrolleve tatimore
0,041 

(0.045)

Cilësia dhe profesionalizimi i inspektorëve tatimorë
-0,108

 (0,044)**

Qartësia e informacionit dhe raportimi i inspektorëve tatimorë
-0,13 

(0,045)**

Barra fiskale (shkalla tatimore)
0,747 

(0,046)***

Informacioni dhe ndërgjegjësimi mbi politikat tatimore dhe ndërhyrjen
- 0,134 

(0,046)***

Kompleksiteti i legjislacionit tatimor
-0,091 

(0,046)**

Legjislacioni fiskal i zbatueshëm
- 0,075
 (0,44)*

Praktikat korruptive
-0,022 

(0.0046)

Konkurrenca e padrejtë
0,163 

(0,058)***

Treguesi “F-statistic”
3,662***

Asnjë vëzhgim
156

R-katrori i axhustuar
0,22

Analiza konfirmoi ndikimin e fortë që paraqet 
politika fiskale në nivelin e informalitetit 
duke nxjerrë në pah informacione interesante. 
Nuk është shpeshtësia e vizitave tatimore apo 
kontrolleve tatimore ajo që lidhet me informalite-
tin, ajo çka prek ndjeshëm ndikimin e politikës 
fiskale në informalitet janë masat e buta të 
ndërmarra kundër informalitetit - profesion-
alizmi i inspektorëve, raportimi i qartë dhe 
shumë i saktë nga çdo inspektim dhe shkëm-
bimi i informacioneve mes autoriteteve ta-
timore dhe bizneseve. Këto variabla ndikojnë 
ndjeshëm në informalitet. 
Ndikimi i barrës fiskale në informalitet ndjek 
gjetjet e mëparshme, duke treguar se kjo bar-
rë fiskale në rritje do të rriste informalitetin në 
mënyrë të ndjeshme. 
Tregjet e shtrembëruara që rezultojnë në konkur-
rencë të padrejtë rrisin informalitetin, ndërliko-

jnë legjislacionin dhe interpretimin ose zbatimin 
e ligjit, si dhe çojnë në informalitet, megjithatë 
ndikimi i tyre është i ulët. 
Rezultatet e variablës “dummy” rajonale janë 
të rëndësishme në përcaktimin e informalitetit. 
Riklasifikimi i bizneseve nga ndërmarrja e vogël 
në të mesme apo të mëdha nuk ndikon domos-
doshmërisht në nivelin e informalitetit, ndërsa 
variabla e madhësisë së biznesit është disi e lid-
hur me informalitetin.
Ndikimi i informalitetit, i vlerësuar nëpërm-
jet treguesve që vlejnë për “informalitetin e 
vetëraportuar”, në lidhje me konkurrueshmërinë 
e sektorit, vlerësuar sipas interesit të inves-
titorëve, shfaqet negativ dhe i konsiderue-
shëm. Një rritje prej 1% e informalitetit do të 
përkeqësonte klimën e investimeve me 0,5 
pikë përqindje, duke çuar në një përkeqësim të 
konkurrueshmërisë.

w w w . i n v e s t m e n t . c o m . a l

1Megjithëse Strategjia e Turizmit dhe Plani 
i Veprimit (draft) kanë qenë objekt i kon-

sultimit prej muajsh, ende nuk është miratuar 
zyrtarisht nga Qeveria e Shqipërisë. Ndërkohë, 
strategjia e identifikon informalitetin si një nga 
kërcënimet kryesore me të cilat përballet sektori 
i turizmit dhe përcakton vitin 2022 si afat për reg-
jistrimin e 80% të akomodimit familjar (dhoma, 
apartamente, shtëpi), nuk e adreson zgjidhjen e 
tij me ndonjë masë apo me veprime të qarta dhe 
mbetet më tepër me karakter deklarativ.

2 Veçoritë e modelit të biznesit sipas desti-
nacioneve turistike duhet të jenë shtysë 

në politikat publike, përfshirë qasjen strate-
gjike (masat legjislative, investimet publike 
dhe institucionet që mbështesin sektorin e 
turizmit). Nevojat e bizneseve, aftësia e tyre për 
të përvetësuar dhe zbatuar masat e ndryshme të 
politikave ndikohet fuqimisht nga modeli i biz-
nesit. Një ndërhyrje e dëshirueshme është diver-
sifikimi i ndërhyrjeve përmes politikave në fus-
hën fiskale bazuar tek modeli i biznesit, si edhe 
përmirësimi i kapaciteteve administrative të 
autoriteteve fiskale. Modeli i biznesit në turizëm 
ndryshon në varësi të destinacioneve turistike, 
ku modeli i mëposhtëm është konfirmuar nga të 

dhënat administrative dhe rezultatet e Anketës:
 » Në zonat bregdetare mbizotërojnë bizneset e 

vogla dhe të mesme, ku kompanitë e mëdha 
janë në zhvillim e sipër.

 » Në destinacionet turistike kulturore/his-
torike dhe jo-tradicionale mbizotërojnë bi-
zneset mikro familjare, ndërsa sipërmarrjet 
e vogla dhe të mesme janë në zhvillim.

 » Qarku i Tiranës raporton pjesën më të mad-
he të korporatave dhe kompanive të mesme 
që operojnë në këtë sektor.

3 Sektori i turizmit karakterizohet nga një 
informalitet sistematik, bizneset per-

ceptojnë që 70% e konkurrentëve të tyre kanë 
informalitet, ndërsa 33% e bizneseve kanë 
raportuar se kanë informalitet në vetë akti-
vitetin e tyre. Kompanitë e mëdha dhe në des-
tinacionet turistike historike/kulturore në zhvil-
lim raportojnë më shumë aktivitet informal sesa 
niveli kombëtar. Informaliteti manifestohet në 
formën e punësimit informal (56% e bizneseve) 
dhe evazionit fiskal (54% e bizneseve). Shpesh 
ka praktika të korruptuara të të bërit biznes 
dhe të informalitetit, si aktivitete të paregjistru-
ara ekonomike. Konkurrenca e çmimeve dhe 
përkeqësimi i cilësisë së destinacioneve per-

ceptohen si ndikime negative të informalite-
tit. Informaliteti bëhet arsye për më shumë in-
formalitet, pasi firmat raportojnë konkurrencën 
e pandershme nga bizneset që veprojnë në in-
formalitet, në të njëjtin treg dhe vendndodhje, 
si faktorin kryesor që prodhon informalitet. Bi-
zneset janë të vetëdijshëm për efektet negative të 
informalitetit, por vetem 11% raportojnë se kanë 
strategji në nivel kompanie  për të korrigjuar 
këtë shtrembërim të tregut. Gjatë konsultim-
it, bizneset këmbëngulin për përmirësimin e 
kuadrit rregullator të sektorit dhe nxitjen e 
konkurrencës së lirë.

4 Ndonëse ka përpjekje pozitive për for-
malizim të sektorit të turizmit nëpërmjet 

“rregullimit/përshtatjes” të politikave fiskale, 
incentivave dhe nismave që lidhen me rritjen 
e përputhshmërinë me taksat, përsëri mbetet 
shumë për të bërë për hir të profilit të sektorit. 
Konsolidimi dhe formalizimi i sektorit po bëhet 
sfidues kryesisht për shkak të natyrës dhe dina-
mikës së sektorit, duke përfshirë këtu turizmin in-
ovator të ofruar përmes “shared economy”, diver-
sifikimit të shërbimeve turistike dhe kanaleve të 
shpërndarjes së tyre. Organet tatimore mund 
të kenë instrumente të kufizuara për identifi-
kimin e informalitetit në këtë sektor. Shumë 
vende kanë përdorur të dhëna të ndryshme, duke 
përfshirë ato nga platformat e rezervimit përmes 
internetit, për të përmirësuar formalizimin e sek-
torit. Identifikimi i operatorëve ekonomikë në 
sektorin e turizmit nga administrata tatimore dhe 
regjistrimi i tyre, mbetet një element thelbësor për 
reduktimin e informalitetit.

5 Regjistri Kombëtar Qendror, si instru-
menti/baza e të dhënave e listës së kon-

soliduar të sipërmarrësve të turizmit, nuk 

është publikuar dhe as nuk është finalizuar 
tërësisht. Gjatë konsultimeve me bashkitë rezu-
ltoi se regjistri popullohet me të dhënat nga bash-
kitë (p.sh. në Korçë), të cilat i referohen vetëm 
sipërmarrësve të regjistruar në QKB. Regjistri 
nuk përmban të gjitha bizneset të cilat de facto 
ushtrojnë aktivitet ekonomik. Nga takimet kon-
sultative ka rezultuar se një numër i konsider-
ueshëm strukturash akomoduese (kryesisht 
bujtina, apartamente dhe hotele të vogla/vila) 
nuk janë regjistruar fare si aktivitete ekonomike, 
edhe pse ofrojnë shërbime akomodimi gjatë 
gjithë vitit ose përgjatë gjithë sezonit turistik. Në 
këtë këndvështrim vërehet një mungesë koor-
dinimi midis qeverisjes vendore dhe asaj qen-
drore lidhur me identifikimin e të gjitha struk-
turave akomoduese për turistët të cilat do të 
ulnin aktivitetin informal në sektor. Sipas disa 
bashkive, identifikimi i veprimtarive ekonomike 
është detyrim i administratës. Nga ana tjetër, sip-
as Ligjit Nr. 9632 të datës 30.10.2006 “Për Siste-
min e taksave vendore” (i ndryshuar), bashkitë 
kanë të drejtë të përfitojnë taksën e fjetjes në hotel 
që mund të jetë me rëndësi për buxhetin e tyre, 
duke u nxitur kësisoj të identifikojnë strukturat 
akomoduese për turistët.
Kjo situatë lidhet gjithashtu edhe me një 
hapësirë në legjislacion. Ligji 93/2015  ndërsa 
përfshiu “bujtinat” në konceptet kryesore, ai nuk 
përfshiu apartamentet/vilat si një  k a t e -
gori e “strukturave akomoduese”. Mungesa e ref-
erencës ligjore ka krijuar vështirësi për  i d e n -
tifikimin dhe regjistrimin e këtyre strukturave 
akomoduese.

 » Në disa destinacione, si në Durrës dhe Vlorë, 
blloqe të apartamenteve të ndërtuara janë 
ri-dizenjuar për të qenë struktura të akomod-
imit për turistët, duke patur një xhiro të kon-
siderueshme të padeklaruar.

w w w . i n v e s t m e n t . c o m . a l

 » Ndërsa në destinacione të tjera si desti-
nacionet kulturore dhe historike (p.sh. në 
Gjirokastër, Korçë), banesat ose aparta-
mentet private që u jepen me qera turistëve, 
përfaqësojnë shtëpitë tradicionale që janë 
konvertuar në burime turistike për shkak 
të kërkesës së lartë për akomodim. Edhe 
pse “informale”, struktura të tilla ndihmojnë 
ekonomitë e qyteteve në raport me humbjen 
modeste buxhetore që mund të shkaktojnë. 
Në këtë perspektivë ata mundet të gjenero-
jnë më shumë të ardhura për familjet përmes 
shared economy dhe vetëpunësimit.

Vende të tjera, si për shembull Greqia, kanë 
përfshirë tashmë vilat turistike akomoduese të 
mobiluara me shumë apartamente banimi dhe 
rezidencat turistike akomoduese të mobiluara 
në kategorinë e Akomodimeve Dytësore Turis-
tike, sipas dispozitave të Ligjit nr. 4276/2014, ligji 
kryesor në Greqi për turizmin. Për më tepër, për 
individët që kryejnë aktivitete të tilla ekonomike 
janë vendosur detyrime të rrepta për regjistrimin 
për qëllime tatimore.

6Ministria e Turizmit dhe Mjedisit nuk e 
ka bërë ende klasifikimin e strukturave 

akomoduese sipas detyrimeve që rrjedhin nga 
Ligji 93/2015 dhe Rregullorja “Për Kushtet, 
Kriteret, Tarifat, Afatet Dhe Procedurën Për 
Klasifikimin e Strukturave Akomoduese”, të 
miratuara me VKM Nr. 730, datë 20.20.2016. 
Portali elektronik për të lehtësuar këtë regjistrim 
dhe klasifikim nuk është ende aktiv. Mungesa 
e këtij procesi ka shkaktuar një situatë kaotike 
në treg, sidomos për strukturat akomoduese në 
përgjithësi dhe për hotelet në veçanti. Disa struk-
tura akomoduese përdorin shenja dalluese (yje) 
të klasifikimit, të cilat nuk përputhen me stan-
dardet e vërteta të strukturës, apo me nivelin e 

shërbimit që ato ofrojnë. Gjithashtu, mungesa 
e klasifikimit të strukturave të akomodimit kri-
jon konfuzion në praktikë ndërkohë që bashkitë 
vendosin “taksën e fjetjes në hotel”. Sipas Ligjit 
nr. 9632, datë 30.10.2016 “Për sistemin e taksave 
vendore” (i ndryshuar), kjo taksë përcaktohet në 
bazë të klasifikimit të strukturës dhe kategorisë 
së bashkisë. Për shembull, për hotelet me 4 dhe 
5 yje në Tiranë dhe Durrës, kufiri lokal i taksës 
është 350 ALL natë fjetje/person ndërsa për 
pjesën tjetër të strukturave të akomodimit është 
140 ALL natë fjetje/person. Konsideruar që kla-
sifikimi dhe kategorizimi zyrtar i strukturave 
akomoduese ende nuk ka ndodhur, zbatimi në 
praktikë i taksës vendore mund të jetë subjekt i 
vendimeve diskrecionare dhe preferenciale nga 
autoritetet lokale.

7Megjithëse Ligji 93/2015 e ka trajtuar 
procesin e licencimit të operatorëve tur-

istikë dhe agjencive turistike, ende ekzistojnë 
shqetësime në treg nga disa operatorë, për një 
nivel të lartë informaliteti në këtë zinxhir, i cili 
nuk ofron sigurinë e kërkuar të shërbimeve 
për turistët.

8 Deri tani nuk është certifikuar asnjë “ak-
tivitet agroturizëm” sipas dispozitave të 

VKM-së nr. 22, të datës 12.01.2018, “Për Mi-
ratimin e Kritereve Për Certifikimin e Vep-
rimtarisë së Agroturizmit” (VKM 22) dhe që 
deri në vitin 2019 duhet të jetë objekt i TVSH-
së incentivë prej 6%. Ndërsa VKM nr. 22 ka për-
caktuar kriteret për këtë certifikim në Pjesën e 
II-të të saj, MTM-ja dhe MBZhR-ja kanë përcak-
tuar përmes një rregulloreje, kritere shtesë përtej 
atyre që ka autorizuar Këshilli i Ministrave. 
Përmes kësaj rregulloreje sipërmarrësit duhet 
të paraqesin edhe dokumentin e pronësisë së 

fermës/tokës ku bëhet aktiviteti, ose kontratën 
e qirasë të vlefshme për 5 vite. Është me rëndësi 
të theksohet se lloje të tilla aktivitetesh organizo-
hen në zona rurale ku, për disa arsye, pronësia 
e tokës ende nuk është regjistruar plotësisht. 
Prandaj, ka shumë gjasa që ndërsa incentiva 
ekziston, vetëm pak sipërmarrës mund të jenë 
subjekte për të përfituar prej tyre. Për të patur një 
impakt më të gjerë të kësaj incentive fiskale, do 
të ishte më e preferueshme që certifikimi si “ak-
tivitet agro-turizëm” të lidhej me aktivitetin sesa 
me pronësinë e tokës. 

9 Zbatimi i TVSH-së së reduktuar prej 6% 
për strukturat akomoduese që nga qer-

shori i vitit 2017 ishte objekt i interpretimeve 
kontradiktore në praktikë. Kjo ulje e TVSH-së u 
bë pas hyrjes në fuqi të Ligjit nr. 71/2017 “Për një 
shtesë në Ligjin nr. 92 /2014” “Për TVSH-në”, të 
ndryshuar. Sqarime të mëtejshme për zbatimin 
e TVSH-së së reduktuar prej 6% janë dhënë në 
Dekretin nr. 953 të Këshillit të Ministrave, datë 
29.12.2014 (i ndryshuar) sipas të cilit TVSH-ja 
6% duhet të aplikohet vetëm për “akomodimin” 
ose “akomodimin & mëngjesin” në rastet e pa-
ketave.
Përveç kësaj, VKM  parashikonte se për qël-
lime të zbatimit të normës së ulur të TVSH-së, 
tatimpaguesit që, përveç aktivitetit në fushën e 
strukturave akomoduese sipas legjislacionit 
për turizmin18, kryejnë aktivitete të tjera, duhet 
të regjistrohen në Qendrën Kombëtare të 
Biznesit si tatimpagues më vete duke rior-

18  Ligji Nr. 93/2015 jep një përkufizim të qartë të strukturës 
akomoduese. Më konkretisht: “Struktura akomoduese” është 
struktura që vë në dispozicion të turistëve, vendas apo të huaj, 
individë ose të organizuar në grupe, për një periudhë kohe të 
pacaktuar, por jo më shumë se 1 vit, shërbimet e akomodimit 
(fjetje, ushqim, pije dhe shërbime të tjera), në përputhje me 
standardet e përcaktuara sipas klasifikimit dhe kategorizimit të 
saj.

ganizuar veprimtarinë e tyre ekonomike, 
brenda 3 muajve nga hyrja në fuqi të këtij ven-
dimi, siç përcaktohet në Ligjin nr. 9901, datë 
14.4.2008, “Për tregtarët dhe shoqëritë treg-
tare”. Dispozita e mësipërme nuk iu përcjoll 
sipërmarrësve në mënyrë të qartë dhe ata 
nuk ishin të sigurt nëse duhej të regjistro-
nin bar-restorantet, hotelet, baret në pla-
zh si aktivitete të veçanta dhe me NUIS të 
veçantë, edhe pse këto elementë ishin pjesë 
e të njëjtës strukturë akomoduese. Nga ajo 
që është raportuar në Sekretariat, janë të paktë 
sipërmarrësit që e kanë bërë këtë; të tjerët kanë 
vazhduar të aplikojnë TVSH-në 20% për shër-
bimin e akomodimit duke pritur që t’u komu-
nikohet procedura përfundimtare, ndërsa disa 
të tjerë nuk kanë pasur ndonjë problem, duke 
aplikuar nga e njëjta pajisje fiskale TVSH-në 
6% për akomodimin dhe 20% për pjesën tjetër. 
Nga konsultimi që Sekretariati mbajti me sipër-
marrësit, disa prej tyre fajësojnë Zyrat Rajonale 
të Tatimeve për shkak të mungesës së udhëzi-
meve (për shembull në Korçë), ose për keq-ud-
hëzimin e tyre gjatë takimeve informuese (për 
shembull në Durrës).
Megjithatë, kjo çështje u sqarua përfundi-
misht nga DPT nëpërmjet një Memo në fillim 
të shtatorit, duke deklaruar se riorganizimi i 
aktivitetit ekonomik, pra ndarja sipas llojit 
të aktiviteteve me NUIS të veçantë, duhet të 
bëhet vetëm në rastet kur një kompani përveç 
strukturave akomoduese merret me veprim-
tari tregtare të cilat nuk janë në fushën e tur-
izmit, të tilla si tregti, energjetikë, ndërtim, 
etj. Prandaj, në rastet e resorteve  dhe/ose ho-
televe, të cilat ofrojnë shërbime turistike shtesë 
si pjesë e shërbimeve të tyre akomoduese, të tilla 
si bar, bar në plazh, restorant, argëtim, etj., nuk 
ka nevojë për ndonjë riorganizim. 

w w w . i n v e s t m e n t . c o m . a l

10 Disa dispozita të akteve nënligjore 
(Udhëzimi nr. 24, datë 02.09.2008 

i MFE-së “Për Procedurat Tatimore” dhe 
VKM nr. 96 datë 17.02.2010) lidhur me 
lëshimin e kuponit fiskal për akomodimin 
dhe restorantet dhe për mbajtjen e printer-
ave fiskalë, mund të përmirësohen për t’iu 
përshtatur më mirë modelit të strukturave 
të akomodimit (p.sh. hotel/resort). Kjo do të 
reduktonte ngatërresën e krijuar në disa ras-
te19. Gjatë takimeve konsultuese me disa sipër-
marrës në sektorin e turizmit dhe me shoqatat 
e biznesit në këtë sektor, ata argumentojnë se 
dispozitat e Udhëzimit, i cili bën të detyrueshëm 
lëshimin e kuponit për çdo porosi në bar, resto-
rant dhe për çdo natë qëndrimi në hotel, janë të 
vjetëruara dhe lënë hapësirë   për veprime arbi-
trare, veçanërisht nga administrata tatimore. 
Ndonjëherë ata kanë vendosur gjoba për mos 
lëshimin e kuponit edhe kur klienti nuk kishte 
kryer ende procedurën e daljes nga hoteli. 
Është me rëndësi të theksohet se raste të tilla si 
p.sh. kuponi fiskal, printeri fiskal mbeten ako-
ma si probleme kryesore që çojnë bizneset në 
apelimin tatimor.

11 Sekretariati përgatiti një hartë të ndikimit 
që pati ulja më e fundit e TVSH-së në uljen 

e informalitetit, si një mënyrë për të matur ndik-
imin. Ulja e TVSH-së nga 20% në 6% për ako-
modimin pati një impakt të menjëhershëm 
në reduktimin e informalitetit sikurse kon-
firmohet nga 26% e kompanive të përgjigju-
ra. Kompanitë e mëdha dhe ato që operojnë në 
rajonin e Tiranës konfirmojnë një ndikim më të 

19  Për shembull, ekziston një situatë konfuze lidhur me 
dokumentacionin e shitjes së paketave turistike për grupe 
turistësh, kur strukturat akomoduese janë ende të detyruara të 
lëshojnë një kupon tatimor për aktivitetin e shitjes, megjithëse 
turistët e bëjnë pagesën në fund të shërbimit.

fortë të politikës së TVSH-së për formalizimin e 
shërbimeve të akomodimit. Ky ndikim raporto-
het me prirje më të ulët midis kompanive të vogla 
dhe atyre që veprojnë në destinacione turistike 
kulturore dhe historike, ku modeli i biznesit i 
dominuar janë ndërmarrjet e vogla dhe mikro, 
të cilat nuk ndikohen nga ndërhyrja e politikës 
së TVSH-së.  Analizat treguan se ulja e TVSH-
së shkaktoi tkurrjen e informalitetit, por 
gjithashtu u dha hapësirë   kompanive që të in-
vestonin ose rrisnin numrin e të punësuarve. 
Bizneset bregdetare si dhe kompanitë e mëdha 
kanë raportuar një prirje më të lartë në nxitjen 
e investimeve nga reduktimi i taksës së TVSH-
së, 42,9% e kompanive në zonat bregdetare dhe 
40,4% e kompanive të mëdha kanë raportuar të 
përdorin fonde për uljen e TVSH-së në investime 
dhe përmirësim të cilësisë. Kompanitë e mëdha 
si dhe kompanitë që operojnë në zonën e Tiranës 
kanë përfituar nga reduktimi i TVSH-së për të 
rritur punësimin, ose ndoshta për të formalizuar 
punësimin. Reduktimi i TVSH-së është përdorur 
në destinacionet kulturore dhe historike ose në 
destinacionet jo tradicionale të turizmit për të 
përballuar koston e regjistrimit ose formalizimit 
të aktivitetit të tyre.

12 Bizneset bëjnë thirrje për ndërhyrje 
të diversifikuara fiskale, në përputhje 

me modelin e biznesit dhe destinacionet tur-
istike. Bizneset kërkojnë koherencë ndërmjet 
qëndrimeve fiskale dhe agjendës së investi-
meve publike. Investimet publike të cilat “ka-
pitalizohen” ne investimet e mëdha ndërkom-
bëtare si p.sh. Gazsjellësi TAP të mundësojnë për 
bizneset lokale akses në burime alternative të 
energjisë - nga përfaqësuesit e biznesit në Korçë 
u kërkua si mbështetje për sektorin për të ulur 
kostot e energjisë. Kërkesa për investime publike 

që synojnë promovimin turistik, rrugë, ambient 
i pastër, burime alternative dhe të qëndrueshme 
të energjisë, janë evidentuar në të gjitha konsulti-
met me përfaqësuesit e biznesit.

13 Analiza konfirmoi ndikimin e fortë pozi-
tiv që politika fiskale ka tek niveli i in-

formalitetit, megjithatë ajo që është interesante 
është se duket se numri i vizitave nga autoritetet 
tatimore apo kontrollet tatimore kanë një ndikim 
modest - ajo që ndikon në mënyrë të konsider-
ueshme në informalitet është  “soft skills” e 
ndërhyrjeve të autoriteteve të tatimore - in-
spektorë profesionalë, raportimi i qartë dhe 
shumë i saktë nga çdo inspektim dhe shkëm-
bimi i informacionit midis autoriteteve tati-
more dhe bizneseve. Inspektorët perceptohen 
nga biznesi me etikë, por bizneset shprehin 
kritika përsa i përket aftësive profesionale të 
tyre. Kompanitë e mëdha kanë perceptim më të 
mirë për profesionalizmin dhe sjelljen e inspek-
torëve, me shumë gjasa për shkak se ata marrin 
shërbime nga zyra e tatimpaguesve të mëdhenj 
dhe jo nga inspektorët rajonalë. Bizneset janë 
në mënyrë modeste të kënaqur me rekomandi-
met, referencat dhe konkluzionet e raporteve të 
dorëzuara nga inspektorët tatimorë. Kompanitë 
që operojnë  në zona malore të turizmit jo-tradi-
cional dhe sipërmarrjet e vogla kanë më shumë 
paqartësi për gjetjet e raportuara nga inspek-
torët tatimorë dhe, si rezultat, kanë më shumë 
paqartësi lidhur me mënyrat e adresimit të tyre.

14 Rezulton se kompanitë që ushtrojnë 
aktivitet në sektorin e turizmit nuk 

kanë dijet, informacionin dhe ndërgjegjë-
simin e duhur për zbatimin e taksave, ku nive-
li më i  dobët raportohet në destinacionet tur-
istike më dinamike, si ato bregdetare. Duke 

pasur parasysh shkallën e ulët të bizneseve që 
kanë raportuar se janë trajnuar (14,1% në nivel 
kombëtar) do të ishte e nevojshme të intensifiko-
hej komunikimi i organeve tatimore me komu-
nitetin e biznesit, nga shkëmbimi formal i notave 
zyrtare, apo prania e autoriteteve në platformat 
e dialogut, ashtu edhe transferimi efektiv i infor-
macionit dhe njohurive.

15Megjithëse ka një perceptim pozitiv 
mbi klimën e investimeve në sektorin 

e turizmit (regjistrim, licencim, etj.), sektori 
pengohet nga niveli i ulët i burimeve njerëzore 
dhe aksesit në financë. Reformat rregullatore 
kanë përmirësuar ndjeshëm klimën e investi-
meve, bizneset perceptojnë si të favorshme pro-
cedurat e regjistrimit, licencimit dhe vendosjes 
së një lidhjeje me autoritetet tatimore, në kuadrin 
e një investimi të ri. Kompleksiteti i kuadrit ligjor, 
transparenca në kuadrin ligjor dhe incentivat e 
investimeve për investitorët e rinj perceptohet i 
moderuar. Niveli më i ulët i qartësisë së informa-
cionit u raportua në mesin e bizneseve në zonat 
bregdetare dhe në mesin e kompanive të vogla 
(të cilat për hir të këtij raporti janë ato me qarkul-
lim me pak se 8 Mln ALL). 

16 Aksesi në financim konsiderohet 
pengesë për investimet e reja në sek-

tor. Perceptimi është në kundërshtim me dis-
ponueshmërinë e kredisë në bankat e nivelit të 
dytë. Prej disa kohësh bankat kanë shtrënguar 
kushtet për kreditim me qëllim zvogëlimin e ris-
kut, megjithatë sistemi ka likuiditete në dispozi-
cion. Arsyet kryesore të kufizimit të aksesit në 
burimet financiare janë pasiguria e pronësisë së 
tokës, mungesa e planeve të zbatueshme të bizne-
sit dhe informaliteti në deklarimin e treguesve fi-
nanciarë (fitimi dhe flukset e mjeteve monetare).

17 Gjatë takimeve konsultative me ak-
torë të ndryshëm në sektorin e tur-

izmit u theksua numri i ulët i transaksioneve 
me karta debiti/krediti në zonat turistike. 
Ky është perceptuar më tepër si problem nga 
këndvështrimi i turistëve, sesa i pronarëve 
të strukturave akomoduese/restoranteve/
bareve, etj. Pronarët konfirmuan se ata ishin të 
pajisur me terminale të pikave të shitjes (POS) 
që lejojnë pagesat me kartë debiti/krediti dhe 
se i përdorin ato me kërkesë të konsumatorëve, 
ndërsa turistët kanë vërejtur mungesën e një 
lehtësie të tillë, duke bërë pagesa me para në 
dorë. Disa studime kanë konfirmuar një lidh-
je të drejtpërdrejt midis nivelit të informalitetit 
dhe nivelit të ulët të transaksioneve nëpërmjet 
mjeteve elektronike siç janë Terminalet POS20, 
ose pagesat nëpërmjet telefonave celularë, 
sidomos në sektorët e tregtisë dhe shërbimeve. 
Meqenëse pagesat me para në dorë nuk lënë 
asnjë gjurmë elektronike, është relativisht e 
lehtë të shmanget raportimi i tyre. Për këtë ar-
sye, pagesat me para në dorë mund të jenë sh-
kaku i ekonomisë së fshehur të aktiviteteve që 
operojnë në fushën e turizmit, pasi ato ofrojnë 
një stimul për të mos raportuar transaksionin 
dhe për t’iu shmangur pagesës së taksave, 
“duke ndihmuar” pronarët që “të kontrollojnë” 
xhiron e deklaruar për qëllime tatimore, si dhe 
TVSH-në që duhet paguar. Nga ana tjetër, nuk 
ka incentiva fiskale për klientët (turistët) gjatë 
përdorimit të pagesave me kartë, për të rritur 
disi nevojën për përdorimin e terminaleve POS. 
Përveç kësaj, shërbimet në fushën e turizimit 

20  Reduktimi i ekonomisë së fshehtë përmes pagesave 
elektronike - Ernst & Young / MasterCard (2016)

(pra akomodimit) ende janë të organizuara në 
mënyrë spontane dhe nuk janë vendosur ku-
fizime të rëndësishme për përdorimin e pag-
esave me para në dorë për të ndryshuar disi 
trendin. Duke iu referuar të dhënave zyrtare 
nga Banka e Shqipërisë21, numri i përgjithshëm 
i terminaleve POS në Shqipëri deri në vitin 2017 
ishte vetëm 7.294, nga të cilat 6.269 ndodhesh-
in në qarkun e Tiranës. Në tremujorin e parë të 
2018, numri i përgjithshëm i terminaleve POS u 
rrit në 8.157, por mbetet më i ulëti në rajon. 

18Mungesa e stafit të trajnuar për të 
mbështetur zhvillimin e shërbimeve 

turistike. Gjatë konsultimeve bizneset theksuan 
vështirësinë për punësimin e një stafi të trajnu-
ar mirë. Një përfaqësues biznesi nga Gjirokastra 
u shpreh se ... “Kemi turistë, por nuk gjejmë dot 
kamerierë”. Ndryshimet demografike dhe migra-
cioni kanë ndikuar shumë në disa rajone, duke 
sjellë kufizime në disponueshmërinë e stafit të 
kualifikuar. Në disa rajone është identifikuar si 
shqetësim kryesor mungesa e shkollave profe-
sionale, apo programeve të trajnimit në lidhje me 
cilësinë e burimeve njerëzore (si në Gjirokastër). 
Bizneset në rajonin e Korçës u shprehën se bash-
këpunimi midis sektorit dhe institucioneve arsi-
more, për shembull me universitetin apo shkollat 
e formimit profesional, është i ngurtë. Gjithashtu, 
si një pengesë në përmbushjen e nevojës për staf 
që flet anglisht ose për guida turistike është për-
mendur vështirësia për të tërhequr praktikantë 
nga jashtë vendit për të punuar gjatë sezonit në 
Shqipëri.

21 https://www.bankofalbania.org/Pagesat/Statistika_te_
sistemeve_te_pagesave/

R ekomandimet janë hartuar në atë 
mënyrë që të trajtojnë informalitetin 
në forma të ndryshme, sipas formave 
të materializimit të tij. Sekretariati 

ka qenë shumë i kujdesshëm në hartimin e tyre 
në përputhje me kornizën ligjore dhe zhvillimin 
strategjik, duke i kontekstualizuar ato në ve-
prime praktike dhe në gjendje që të zbatohen. 
Miratimi i këtyre rekomandimeve mbetet objekt 
për diskutim të mëtejshëm në Këshillin e Inves-
timeve.

REKOMANDIM 1.
Finalizimi dhe miratimi i Strategjisë për 
Turizmin. Përafrimi i objektivave ndërmjet 
Ministrisë së Turizmit dhe Mjedisit dhe Min-
istrisë së Financave dhe Ekonomisë në lidh-
je me veprimet, masat konkrete dhe agjencitë 
përgjegjëse për të trajtuar informalitetin në këtë 
sektor. Çështja e identifikimit dhe regjistrimit të 
strukturave akomoduese dhe të shërbimeve të 
tjera në sektorin e turizmit duhet të adresohet. 
Përcaktimi i etapave të qarta të formalizimit, ak-

sioneve dhe metodave që adresojnë problemati-
kat, mund të bëjnë realist qëllimin e strategjisë.

REKOMANDIM 2.
Ekziston qartazi nevoja për të forcuar qeveris-
jen e sektorit të turizmit në nivel vendor. Tur-
izmi është sektor strategjik në nivel kombëtar, 
megjithatë ai mbetet një shared economy në di-
mension lokal, për këtë arsye, autoritetet ven-
dore duhet të jenë më aktive në monitorimin e 
zhvillimit të sektorit dhe krijimin e dialogut me 
bizneset, në mënyrë që të përfshijnë zërin e tyre 
në politikëbërje.
 
REKOMANDIM 3. 

Modeli i biznesit dhe tiparet e informalitetit 
janë të larmishme sipas tipologjisë së             des-
tinacioneve turistike. Për këtë arsye, strategjitë 
e formalizimit mund të specifikohen dhe grupo-
hen sipas tipologjive të mëposhtme:

 » Grupi 1 - formalizimi/regjistrim + kontrolle 
tatimore për rastet kur industria e ndërtim-
it në një masë të caktuar është shndërruar 

REKOMANDIMET

në industri turistike, duke dhënë me qira në 
mënyrë masive apartamente për turistët. 
Impakti nga humbjet e shkaktuara nga ky 
aktivitet i paformalizuar në buxhetin e shte-
tit është i konsiderueshëm (p.sh. në qytetet 
kryesore si Vlora, Durrës, Shëngjin, Saranda, 
etj.)

 » Grupi 2 - regjistrimi i strukturave të vogla 
akomoduese (të cilat nuk ushtrojnë aktivitet 
të mirëfilltë ekonomik) vetëm për qëllime të 
turizmit dhe jo për qëllime fiskale. (p.sh. në 
destinacionet historike Gjirokastër, Berat, 
Korçë). Sidoqoftë këto mikrobiznese duhet 
të mbeten objekt i inspektimeve nga au-
toritetet vendore dhe qendrore sa i përket 
përputhshmërisë së tyre me standardet hig-
jeno-sanitare dhe objekt i asistencës për t’u 
shndërruar gradualisht në aktivitete ekono-
mike të mirëfillta.

 » Grupi 3 - formalizimi i aktiviteteve të pro-
movuara nëpërmjet platformave online si 
Airbnb në qytetet kryesore si Tirana, Durrës 
etj., nëpërmjet vetëdeklarimit të të ardhurave 
sikurse është bërë me dije nga DPT.

Axhenda kundër informalitetit duhet të tra-
jtojë informalitetin në përputhje me format 
në të cilat ai manifestohet në destinacione të 
ndryshme dhe për modele të ndryshme bizne-
si (mikro, biznese të vogla dhe të mesme). 
Ka të paktën 3 (tre) tipologji të informalitetit, 
që bazuar tek të dhënat dhe konsultimet e bëra 
përshkruhen si: (i) informaliteti si operatorë të 
paregjistruar; ii) informaliteti si evazion fiskal 
dhe iii) informalitet si punonjës të padeklaru-
ar. Masat kundër informalitetit duhet të jenë të 
ndryshme për çdo lloj aktiviteti informal dhe në 
përputhje me tipologjinë e biznesit në destina-
cionet turistike. Për këtë arsye rekomandimet 
janë përmbledhur si vijon:

1. MASAT KUNDËR INFORMALITETIT 
PËR OPERATORËT EKONOMIKË QË 
JANË TË PAREGJISTRUAR

REKOMANDIM 4. 
Identifikimi i të gjitha strukturave akomo-
duese, siç përcaktohet në Ligjin nr. 93/2015, 
duke përfshirë edhe apartamentet/vilat dhe 
bujtinat, të cilat ushtrojnë aktivitet ekonomik 
në fushën e turizmit, nëpërmjet një fushate të 
koordinuar midis DPT-së, MTM-së, njësive 
rajonale të MTM-së dhe Bashkive. Një zgjidh-
je që mund të merret në konsideratë është reg-
jistrimi i bujtinave, që ofrojnë shërbime akomo-
duese në mënyrë rastësore dhe për një periudhë 
të kufizuar ditësh në destinacionet kulturore/
historike, në baza vjetore, si struktura akomo-
duese me NUIS/ID, por jashtë regjimit të personit 
fizik për qëllime taksash dhe tatimesh në nivel 
qendror dhe vendor. Për këtë qëllim mund të 
bëhen disa ndryshime ligjore/ose një ligj i ri në 
mënyrë që t’u ofrohet siguri mikro-bizneseve të 
tilla, që procesi i regjistrimit bëhet për “qëllime të 
turizmit” dhe jo për qëllime fiskale.

REKOMANDIM 5. 
Klasifikimi i strukturave të akomodimit sipas 
dispozitave të Ligjit 93/2015 dhe modaliteteve 
të përcaktuara me Rregulloren “Për Kushtet, 
Kriteret, Tarifat, Afatet Dhe Procedurën Për 
Klasifikimin e Strukturave Akomoduese”, 
të miratuara me anë të VKM-së Nr. 730, datë 
20.10.2016 është domosdoshmëri për të për-
shtatur më tej masat - sidomos politikat fiskale 
- për trajtimin e informalitetit në sektor.

REKOMANDIM 6. 
Identifikimi dhe regjistrimi i strukturave ako-
moduese mund të finalizohet me një “etiketim” 
të thjeshtë të operatorëve formalë në sektorin e 

turizmit - ku thuhet se operatori njihet si oper-
ator i regjistruar. Ky etiketim është përdorur në 
vendet fqinje si Greqia/Kroacia si një masë kalim-
tare drejt formalizimit të plotë të sektorit. Ky është 
një hap paraprak deri sa të konsolidohet Regjistri 
Kombëtar i Sipërmarrjeve Turistike.

REKOMANDIM 7. 
Struktura dhe institucione të ndryshme herë 
pas here japin informacione kontradiktore për 
nivelin e informalitetit. Në këtë aspekt, duke u 
bazuar në faktin se pa pasur një bazë të dhënash 
të saktë dhe të vërtetë për qëllime vlerësimi, nuk 
është e mundur të arrihet një rezultat optimal 
kundër informalitetit, prandaj është veçanër-
isht e rëndësishme të kemi një metodë të uni-
fikuar për vlerësimin e nivelit të informalitetit 
në baza sektoriale. Sekretariati rekomandon 
që të mblidhet informacion nga burime të 
ndryshme të të dhënave - INSTAT, organet 
tatimore, autoritetet vendore, platformat e 
prenotimit online, etj., për të përditësuar dhe 
saktësuar bazën e informacionit. MFE dhe 
administrata tatimore mund të udhëheqin 
këtë proces të konsolidimit të të dhënave.

2. MASAT KUNDËR INFORMALITETIT 
PËR INFORMALITETIN NË FORMËN E 
EVAZIONIT TATIMOR

REKOMANDIM 8. 
Ndryshime në Udhëzimin Nr. 24, të datës 
02.09.2008, të MFE-së “Për procedurat tati-
more” dhe VKM Nr. 96, datë 17.02.2010. Qël-
limi i këtyre ndryshimeve duhet të jetë lehtësimi 
i të bërit biznes dhe gjetja e zgjidhjeve të reja, si 
p.sh. duke bërë të mundur lëshimin e një “kuponi 
përmbledhës” të lidhur me një “listë të hollësishme të 
porosive” për shërbimet që ofrohen në strukturat 

akomoduese, duke e bërë më të lehtë procesin e 
formalizimit. Këto ndryshime do të përmirëso-
nin administratën tatimore në monitorimin e 
pajisjeve fiskale, çastin kur lëshohet kuponi etj., 
dhe do të kishim një model të përshtatur për bi-
zneset që operojnë në fushën e turizmit.

REKOMANDIM 9.
Inkurajimi i pagesave jo në dorë përmes për-
dorimit të terminaleve POS dhe pagesave 
elektronike do të ndikonin nivelin e lartë të 
ekonomisë së fshehtë në aktivitetet e tur-
izmit, ato do të rrisnin pajtueshmërinë e bi-
znesit me tatimet dhe do të kontribuonin 
ndjeshëm në rritjen e transparencës dhe 
reputacionit të ofertës shqiptare në turizëm, 
sidomos për të huajt. Mënyrat e përballimit 
të kësaj sfide duhet të jenë objekt diskutimi të 
mëtejshëm me BSH, bankat e nivelit të dytë dhe 
MFE-në, me qëllim gjetjen e një zgjidhjeje të 
pranueshme dhe shmangien e kostove shtesë 
për bizneset, sidomos për mikro-bizneset. Prak-
tika ndërkombëtare ofron disa masa që mund të 
ndiqen22. Përveç sa më sipër, zbatimi në praktikë 
i rregullave mbi kategorizimin dhe klasifikimin 
e strukturave akomoduese, sipas dispozitave 
të Dekretit Nr. 730 datë 20.10.2016 të Këshillit 
të Ministrave, “Për miratimin e rregullores për 
kushtet, kriteret, tarifat, afatet dhe procedurën 
për klasifikimin e strukturave të akomodimit”, të 

22 1) Detyrimi për të patur në funksion terminale POS për lloje 
të përzgjedhura biznesesh (p.sh. bizneset e turizmit). Koreja e 
Jugut njihet për promovimin e transaksioneve elektronike duke 
zbatuar një gamë të gjerë të mjeteve. Në vitin 2001, pranimi 
i kartave ishte përcaktuar për të gjitha bizneset me TVSH në 
vend. Për më tepër, në vitin 2002 Koreja e Jugut vendosi 
gjoba për refuzimin e kartës; 2) Zbritja e TVSH-së për pagesat 
elektronike të pranuara nga tregtarët (shembulli i Uruguajit, ku 
zbritja e TVSH-së prej 2 pikë përqindje për pagesat elektronike 
të pranuara nga tregtarët është prezantuar kohët e fundit); 3) 
Incentiva për konsumatorët gjatë përdorimit të terminaleve 
POS (zbritja e TVSH-së); 4) Incentiva që konsumatorët të 
pajisen me karta debiti.

cilat e bëjnë të detyrueshëm përdorimin e termi-
naleve POS në hotele/resorte me 4 dhe 5 yje, do 
të ndihmonin në formalizim.
 
REKOMANDIM 10. 

Informaliteti nga objektet akomoduese de-
përton në treg përmes zinxhirit të operatorëve 
turistikë, të cilët duhet të jenë subjekt i moni-
torimit dhe inspektimeve të përbashkëta nga 
DPT dhe Inspektorati i Turizmit, duke siguru-
ar pajtueshmërinë me kërkesat rregullatore 
dhe fiskale. Shoqatat e biznesit që veprojnë në 
këtë segment mund të ndihmojnë për identifikim-
in e proçeseve që janë objekte të informalitetit.
 
REKOMANDIM 11.

Për administratën tatimore, por edhe për ins-
pektoratet që monitorojnë përputhshmërinë 
e tregut në formë të përhershme duhet të zh-
villohen programe kundër informalitetit. Kjo 
platformë duhet të zbatohet rregullisht, aksio-
net sezonale kanë patur një ndikim negativ tek 
aktiviteti i biznesit dhe perceptimi i turistëve. 
Bazuar në gjetjet e analizës dhe konsultimet me bi-
zneset del se ndryshimin nuk e bën shpeshtësia e 
inspektimeve tatimore, por profesionalizmi i pro-
cesit, qartësia e informacionit dhe bashkëpunimi, 
jo urdhrat për mënyrën sesi të bëhet formalizimi. 
Në këtë aspekt është e rëndësishme të pranojmë 
se bizneset kanë treguar një shkallë gatishmërie 
dhe vetëdijeje për t’u angazhuar në formalizimin 
e aktivitetit të tyre ekonomik. Kjo përfaqëson një 
forcë shtytjeje për axhendën kundër informalite-
tit dhe një faktor nga i cili mund të përfitohet. 
Modelet e informalitetit tregojnë se ai është rrit-
ur për shkak të informalitetit në “biznesin fqinj”. 
Praktikat e mira, komunikimi dhe ndërgjegjësimi 
mund të jenë mënyrat për të kufizuar përhapjen e 
informalitetit.

3. MASAT KUNDËR INFORMALITETIT 
PËR PUNËSIMIN E PADEKLARUAR

REKOMANDIM 12.
Informaliteti në formën e punësimit të pareg-
jistruar, tejkalon atë të moslëshimit të ku-
ponit, sipas raportimeve nga bizneset në 
anketë. Mbështetja e bizneseve me kontribut so-
cial jashtë sezonit do të përmirësonte situatën e 
punësimit sezonal. Pagimi i kontributit shoqëror 
për punonjësit sezonalë jashtë periudhës së se-
zonit, përmes masave specifike “aktive” të tregut 
të punës, do të përmirësojë formalizimin e punë-
simit sezonal informal në sektorin e turizmit.

REKOMANDIM 13.
Prezantimi i programeve për trajnimin e 
punonjësve gjatë periudhës jashtë sezonit 
(përpara të fillimit të sezonit turistik). Kjo do 
të përmirësojë rekrutimin dhe cilësinë e stafit, si-
pas kërkesave nga bizneset. Paketat për trajnim 
në sektorin e turizmit mund të jenë pjesë e një 
programi të veçantë në Skemën e Qeverisë për 
Punësim Aktiv.

REKOMANDIM 14. 
Kuadri ligjor për praktikantët dhe punonjësit 
sezonalë duhet të përshtatet me natyrën e 
kësaj skeme punësimi. Aktualisht, kërkesat për 
këtë skemë punësimi janë trajtuar në mënyrë të 
ngjashme me atë të punësuarit me kohë të plotë, 
duke “imponuar” kosto të panevojshme të punë-
simit të stafit për skemat e punësimit sezonal ose 
si praktikantë. Ekziston një diskutim në nivel 
kombëtar lidhur me përmirësimin e kushteve të 
angazhimit të praktikantëve për të përvetësuar 
njohuri gjatë ciklit të arsimit. Shoqatat e biznesit 
në fushën e turizmit duhet të angazhohen dhe të 
kontribuojnë në këtë diskutim. 

1. Strategjia Kombëtare për Zhvillim 
dhe Integrim 2015-2020 (SKZHI)23

Dokumenti liston sfidat kryesore me të cilat për-
ballet sektori, përfshi zbatimin e standardeve, 
cilësinë e shërbimeve dhe faciliteteve turistike, 
zhvillimin e produkteve turistike, mungesën e 
bashkëpunimit dhe koordinimin efektiv mes ak-
torëve që janë apo mund të ishin pjesë përbërëse 
e industrisë së turizmit. Ndër sfidat specifike 
përfshihen: (1) nevoja për një integrim më të 
madh të planfikimit të turizmit dhe destina-
cioneve turistike; (2) adresimi i dobësive në lidh-
je me gamën dhe cilësinë e produkteve turistike; 
(3) zhvillimi i një mjedisi më të favorshëm ligjor 
dhe institucional për përthithjen e investitorëve 
të vendas dhe të huaj privatë; (4) nevoja për një 

23  Burimi: Legjislacioni dhe faqja e Ministrisë së Turizmit dhe Mjedisit

qasje më gjithëpërfshirëse dhe strategjike në 
lidhje me zhvillimin e turizmit në Shqipëri, për 
sigurimin e qëndrueshmërisë dhe sigurimin e të 
ardhurave dhe mundësive të punësimit; dhe (5) 
nevoja për miratimin dhe zbatimin e “Strategjisë 
ndërsektoriale kombëtare të turizmit.”
Dy objektiva strategjikë për turizmin parashihen 
në këtë Strategji:
1. Zhvillimi i turizmit të qëndrueshëm në vend 

për të kontribuar në zhvillimin ekonomik dhe 
punësimin, nëpërmjet rritjes së qëndrimeve 
për ndërkombëtarët dhe rritjes modeste të em-
igrantëve dhe shqiptarëve etnikë; rritjes së kon-
tributit direkt të turizmit në PBB; dhe rritjes së 
kontributit direkt të turizmit në punësim;

2. Krijimi i një modeli të integruar të turizmit, me 
përmasa kulturore, natyrore dhe bregdetare 
nëpërmjet zhvillimit të një strategjie “Brand-

SHTOJCA 1

ing Albania” me një logo dhe slogan të unifi-
kuar për investimet në turizëm; miratimit dhe 
zbatimit të “Strategjisë kombëtare për zhvil-
limin e turizmit”; zhvillimit dhe zbatimit të një 
Plani kombëtar për zhvillimin e turizmit, të in-
tegruar me Planin e Përgjithshëm të Territorit 
Kombëtar; dhe krijimit të produkteve të reja 
kulturore, natyrore dhe të turizmit bregdetar.

2. Plani i Përgjithshëm Kombëtar 2015-
2030 (PPK)
Plani i Përgjithshëm Kombëtar përcakton orien-
timet kryesore të zhvillimit të turizmit bazuar në 
potencialet e territorit. Harta e potencialit turis-
tik brenda këtij Plani ilustron zona të cilat klasifi-
kohen si Zona me Rëndësi Kombëtare për vlerat 
që kanë në planikimin dhe zhvillimin e qëndrue-
shëm të territorit. Një numër i konsiderueshëm i 
këtyre zonave rregullohet nga legjislacioni sek-
torial në fuqi, si p.sh. zonat e mbrojtura natyrore, 
burimet ujore dhe fashat e tyre mbrojtëse, zonat 
minerare, zonat industriale, zonat e trashëgimisë 
historike dhe kulturore, monumentet e kulturës, 
zonat dhe parqet arkeologjike, qendrat historike, 
brezi bregdetar, etj.

3. Plani i Integruar Ndërsektorial për 
Brezin e Bregdetit (PINS)
Nga analizat e studimet e realizuar deri më sot 
dhe nga strategjitë kombëtare të zhvillimit, por 
edhe ato ndërkombëtare për të ardhmen e ra-
jonit të Mesdheut, të bëra për sektorin e turizmit 
dhe ekonominë detare, PINS Bregdeti vlerëson 
se tendeca e zhvillimit të turizmit në Shqipëri 
duhet të përqendrohet në këto lloje turizmi: tur-
izmi bregdetar, turizmi kulturor, turizmi natyror/
ekoturizmi, turizmi rural, agro-turizmi, turizmi 
malor, turizmi i aventurës (sporte) dhe turizmi i 
shëndetit dhe mirëqenies.

4. Strategjia Ndërsektoriale “Axhenda 
Dixhitale e Shqipërisë 2015-2020” 
Dokumenti synon rritjen e eficencës së sektorit 
prodhues, bujqësi, turizëm dhe industri nëpërm-
jet sistemeve të TIK. Një nga objektivat strateg-
jikë të dokumentit parasheh përmirësimin e in-
frastrukturës TIK në administratën publike për 
zhvillime të harmonizuara dhe integruara sipas 
standardeve ndërkombëtare për e-qeverisjen në 
të gjithë sektorët (shëndetësi, arsim, mjedis, bu-
jqësi, turizëm, kulturë, energji, transport, etj.) me 
qëllim ndërlidhjen 100% të të gjitha sistemeve 
deri në fund të 2020.

5. Strategjia Ndërsektoriale për 
Zhvillimin Rural dhe Bujqësor 2014-
2020 
Dokumenti vendos bazën e një planifikimi të 
integruar dhe synon zhvillimin e turizmit rural 
dhe aktiviteteve të tjera të lidhura me turizmin, 
si për shembull turizmi kulturor, turizmi natyror 
dhe malor, turizmi i verës, etj., duke rikonstruk-
tuar ndërtesat dhe shtëpitë tradicionale për qël-
lime biznesi, si akomodimi, ushqimi, koha e lirë, 
tregtia, etj. Sipas strategjisë, arritja e qëllimeve të 
lartpërmendura do të bëhet e mundur nëpërmjet 
promovimit dhe marketingut të imazhit turis-
tik të vendit si destinacion turistik me interes të 
veçantë, diversifikimit të produktit turistik duke 
e zgjeruar në të gjithë territorin për të siguruar 
zhvillimin e integruar të turizmit dhe zhvillimit të 
sistemeve të certifikimit dhe standardizimit në 
turizëm për të kontribuar në cilësinë e përmirë-
suar të shërbimeve dhe produkteve në sektor. 

6. Strategjia e Transportit  
Parashtron që deri në vitin 2030, 30% e transportit 
rrugor, mbi 300 km distancë, duhet të zhvendoset 
në mënyra të tjera të tilla si transporti hekurudhor 

ose ujor dhe më shumë se 50% deri në vitin 2050. 
Deri në vitin 2050, synohet që pjesa më e mad-
he e transporteve të pasagjerëve për distancat e 
mesme të bëhet me hekurudhë. Nga pikëpamja 
mjedisore, politika e transportit të BE-së është 
fokusuar në zhvillimin e një sistemi të integruar 
të transportit në forma të ndryshme që është i 
padëmshëm për mjedisin. Strategjia shoqërohet 
nga një plan veprimi, bazuar në shtyllat: Rritja 
Blu, Lidhja e Rajonit (rrjetet e transportit dhe en-
ergjisë), Cilësia e mjedisit dhe Turizmi i qëndrue-
shëm. Arritja e modelit të integruar të turizmit të 
kombinuar të dimensioneve bregdetare (plazhet 
dhe dielli), kulturore (arkeologjia, trashëgimia) 
dhe natyrore (eko-turizmi) mbështetet kryesisht 
mbi një rrjet efikas të rrugëve që mund të lidhë 
çdo cep të vendit. Disa destinacione janë të një 
rëndësie të veçantë dhe kanë nevojë për lidhje 
cilësore rrugore: destinacionet bregdetare, ven-
det e trashëgimisë botërore dhe eko-turizmi.

7. Strategjia e Zhvillimit të Biznesit dhe 
Investimeve 2014-2020 
Rritja e investimeve të huaja është objektiv kyç për 
zhvillimin ekonomik të vendit dhe prioritet strate-
gjik i qeverisë. Rëndësia e investimeve të huaja 
është shumë planëshe si dhe performanca e in-
vestimeve ndikon në progresin ekonomik dhe so-
cial të vendit. IHD-të sjellin kapitalin e nevojshëm, 
rrisin produktivitetin e ekonomisë dhe ndërmjet 
të tjerave nëpërmjet transferimit të njohurive 
dhe teknologjisë, ndikojnë në hapjen e tregjeve të 
reja për tregti, si dhe rrisin konkurrueshmërinë e 
ekonomisë, ndikojnë në reduktimin e deficitit të 
llogarive korrente, rrisin punësimin dhe mbi të 
gjitha ndikojnë në mirëqenien e popullsisë. Strate-
gjia konstaton se PPP nëpërmjet kontratave kon-

cesionare ka vërtetuar se është një mekanizëm i 
suksesshëm në tërheqjen e investimeve të huaja 
veçanërisht në sektorin e minierave dhe të energ-
jisë dhe parashtron që kjo politikë do të zgjerohet 
edhe në sektorë të tjerë dhe do të bëhen përpjekje 
për të nxitur praktikat më të mira në përgjegjësinë 
sociale të korporatës-CSR, në industritë nxjerrëse 
(naftë, miniera, çimento dhe energji elektrike), 
për të krijuar një mjedis miqësor menaxhues dhe 
të pranueshëm nga komuniteti lokal.

8. Strategjia për Menaxhimin e 
Integruar të Kufijve  
Objektivat e politikës që përcakton kjo strategji 
janë: 

 » forcimi i masave për luftën kundër krimit 
ndërkufitar dhe trafiqeve të paligjshme me 
synim rritjen e standardeve të sigurisë së ku-
fijve në parametrat e vendeve të BE-së; 

 » rritja e standardeve për kontrollin dhe 
mbikëqyrjen e kufijve nëpërmjet aplikimit 
të praktikave më të mira për menaxhimin e 
integruar të tij; 

 » krijimi i një kuadri ligjor të përshtatshëm dhe 
të harmonizuar me standardet e BE-së dhe 
Rregullores Schengen; 

 » ngritja e një sistemi masash parandal-
uese për migrimin e paligjshëm, bazuar në 
kuadrin ligjor dhe praktikat e mira të ven-
deve të BE-së; 

 » përafrimi me standartet e BE-së i qarkullimit 
të mallrave, mjeteve dhe udhëtarëve në kufi, 
duke garantuar lehtësi për tregtinë e lig-
jshme dhe kufij të sigurt; 

 » përafrimi i plotë i sistemit elektronik të 
lëshimit të vizave, e-viza me standartet e 
Rregullores Schengen.

1. Ministria e Turizmit24

 » zbaton parimet themelore të zhvillimit të tur-
izmit të qëndrueshëm, në përputhje me dis-
pozitat e këtij ligji dhe akteve ligjore dhe nën-
ligjore në fuqi, në bashkëpunim me të gjithë 
aktorët e industrisë së turizmit;

 » harton dhe paraqet për miratim në Këshillin 
Kombëtar të Territorit, Planin Kombëtar të Tur-
izmit dhe është përgjegjës për zbatimin e tij;

 » harton dhe paraqet për miratim në Këshillin 
e Ministrave, Strategjinë e Zhvillimit të Tur-
izmit dhe Planin e Veprimit;

 » ndërton dhe administron Regjistrin Qendror 
të Turizmit dhe Regjistrin Kombëtar të Buri-
meve Turistike;

 » mbështet financiarisht projekte që ndihmo-
jnë zhvillimin e fushës së turizmit;

 » mbështet, mbron dhe zhvillon burimet tur-
istike dhe promovon produktet e turizmit në 

24  Burimi: Ligji 93.2015, Faqja e internetit e Ministrisë së 
Turizmit dhe Mjedisit

përputhje me parimet e zhvillimit të turizmit 
të qëndrueshëm dhe në bashkëpunim me 
grupet e interesit;

 » Marrjen e masave për mirëqenien, mbrojtjen 
dhe promovimin e punësimit në industrinë e 
turizmit, duke i dhënë përparësi punësimit të 
të rinjve;

 » promovon, mbështet dhe bashkëpunon me 
institucionet publike dhe private në mbled-
hjen, përpunimin dhe administrimin e të 
dhënave në fushën e turizmit;

 » harton dhe zbaton politikat për sistemet e cer-
tifikimit dhe klasifikimit në përputhje me dis-
pozitat e këtij ligji;

 » i propozon Këshillit Kombëtar të Territorit 
miratimin e zonave prioritare për zhvillimin e 
turizmit, sipas dispozitave të legjislacionit në 
fuqi;

 » zhvillon politika për produktin dhe marketi-
ngun turistik në fushën e turizmit, bazuar në 
Strategjinë e Zhvillimit të Turizmit dhe Strategjinë 
Kombëtare të Marketingut për Sektorin e Turizmit;

 » Mbështet, inkurajon dhe fuqizon ndërmar-
rjet turistike, të cilat kryejnë aktivitetet tur-
istike si objekte akomodimi, në lidhje me 
përdorimin efikas të burimeve natyrore dhe 
certifikimin “Eko-Certifikata”.

2. Njësitë territoriale të turizmit
Këto krijohen si një strukturë administrative e 
ministrisë përgjegjëse për turizmin. Mënyra e or-
ganizimit dhe funksionimit të degës territoriale 
të shërbimit turistik miratohet me urdhër të min-
istrit përgjegjës për turizëm. Ndarja territoriale e 
shërbimit të turizmit kryen këto funksione:

 » koordinon punën në terren për zbatimin e 
politikave të zhvillimit të produkteve të tur-
izmit dhe menaxhimin e destinacionit turistik;

 » këshillimi i ndërmarrjeve turistike për të përm-
bushur standardet dhe për të rritur cilësinë e 
shërbimeve dhe produkteve turistike të ofruara;

 » inkurajon dhe fuqizon ndërmarrjet turistike 
dhe komunitetet pritëse për arsimim të vazh-
dueshëm;

 » ofrimi i informacionit mbi ndërmarrjet e tur-
izmit në lidhje me kornizën ligjore dhe stan-
dardet në fushën e turizmit dhe shpërndar-
jen e manualeve të klasifikimit/certifikimit 
për ndërmarrjet turistike;

 » këshillon palët e interesuara për krijimin e 
ndërmarrjeve turistike;

 » regjistron çdo kërkesë dhe ankesë të paraqi-
tur nga turistët, përfaqësuesit e tyre dhe sho-
qatat e konsumatorëve dhe i përcjellë ato në 
inspektoratin që mbulon fushën e turizmit;

 » bashkëpunojë me autoritetet lokale dhe grupet 
e interesit për të ofruar informacion në fushën e 
turizmit, sipas kërkesave dhe detyrave të dhëna 
nga strukturat përgjegjëse për turizëm;

 » mbledh të dhëna dhe përpilon raporte pe-
riodike, në bashkëpunim me zyrtarët e tur-
izmit të njësive të qeverisjes vendore, të cilët 
e paraqesin atë tek struktura përgjegjëse në 
ministrinë përgjegjëse për turizëm.

3. Komiteti Këshillimor i Sektorit Privat 
për Turizëm 
Komiteti Këshillimor i Sektorial Privat për Tur-
izmin (KKSPT) është themeluar si një organ 
këshillimor për sektorin e turizmit. Mënyra e orga-
nizimit dhe funksionimit të KKSPT përcaktohet 
në rregulloren e miratuar nga ministri përgjegjës 
për turizëm. KKSPT kryesohet nga Ministri përg-
jegjës për turizëm dhe përfshin përfaqësues nga 
shoqatat kombëtare të ndërmarrjeve që veprojnë 
në ose që kanë lidhje me turizmin, përfaqësues 
nga institucionet e arsimit të lartë, dhomat ekono-
mike, përfaqësuesit e shoqatave apo OJQ-ve që 
veprojnë në fushën e turizmit, si dhe përfaqësues 
të institucioneve/donatorëve ndërkombëtarë.
KKSPT ka funksionet e mëposhtme:

 » këshillon ministrin përgjegjës për turizmin për 
zhvillimin e Strategjisë së Zhvillimit të Turizmit 
para miratimit nga Këshilli i Ministrave;

 » trajton dhe shqyrton çështje që lidhen me 
aktivitetin e turizmit në sektorin privat ose 
që mund të lindin gjatë ushtrimit të këtij ak-
tiviteti;

 » siguron bashkëpunim midis sektorit privat 
dhe ministrisë përgjegjëse për turizmin për 
çështjet që mund të lindin gjatë zhvillimit të 
turizmit, zbatimit të Strategjisë së Zhvillimit 
të Turizmit dhe Planit të Veprimit;

 » jep mendime mbi planifikimin e zonave pri-
oritare për zhvillimin e turizmit;

 » jep mendime kur shqyrton aktet ligjore lid-
hur me turizmin;

 » ofron informacion mbi performancën e sek-
torit të turizmit privat dhe i sugjeron minis-
trisë përgjegjëse për turizmin duke marrë 
masa për çështjet e lidhura me turizmin.

4. AGJENCIA KOMBËTARE E TURIZMIT 
(AKT)
Agjencia Kombëtare e Turizmit është një en-
titet juridik publik, nën përgjegjësinë  e ministrit 
përgjegjës për turizmin, i cili synon të promovojë 

turizmin shqiptar, brenda dhe jashtë vendit. 
KT ka këto detyra:

 » zbaton politika marketingu në fushën e tur-
izmit, promovimi i turizmit shqiptar në nivel 
kombëtar dhe ndërkombëtar, për të krijuar 
imazhin e Shqipërisë si një destinacion tur-
istik në tregun ndërkombëtar;

 » ofron informacion për vizitorët, udhëtarët 
dhe turistët, për shërbimet turistike të ofru-
ara, për produktet dhe destinacionet turis-
tike, për aktivitete dhe informacione të tjera 
të dobishme;

 » promovon destinacionet turistike dhe pro-
duktet brenda dhe jashtë vendit, duke bash-
këpunuar me zyrat rajonale të turizmit, 
qeverisjen vendore dhe organizatat e tjera që 
veprojnë në fushën e turizmit;

 » nxit investimet në fushat prioritare të zh-
villimit të turizmit, duke bashkëpunuar me 
institucione të tjera të promovimit të investi-
meve publike në vend;

 » nis dhe promovon projektet e turizmit, sipas 
fushës së tyre të veprimtarisë, duke marrë 
miratimin paraprak të ministrisë përgjeg-
jëse për turizëm;

 » propozon dhe harton materiale me karakter 
promovues, në përputhje me tendencat e tre-
gut turistik dhe realizon prodhimin e tyre;

 » zbaton strategjinë kombëtare të zhvillimit të 
turizmit dhe strategjinë kombëtare të mar-
ketingut për sektorin e turizmit.

5. AGJENCIA KOMBËTARE 
BREGDETARE (AKB)
Agjencia Kombëtare Bregdetare është një entitet 
juridik publik nën përgjegjësinë e ministrit përg-
jegjës për turizmin, i cili synon të mbrojë dhe të 
ndjekë zhvillimin e zonës bregdetare shqiptare. 
Kompetencat, mënyra e organizimit dhe funk-
sionimit të AKB miratohen me vendim të Këshil-
lit të Ministrave, me propozim të ministrit përg-
jegjës për turizmin.

AKB kryen këto detyra:
 » ruajtjen dhe zhvillimin e qëndrueshëm të 

zonës bregdetare;
 » zbatimi i politikave dhe strategjive për me-

naxhimin e integruar të zonës bregdetare;
 » bashkërendimin e programeve të lidhura me 

zonën bregdetare;
 » promovimi i investimeve në zonën bregde-

tare;
 » kontribuon në informimin, konsultimin dhe 

qasjen e publikut në hartimin dhe zbatimin 
e politikave dhe strategjive në lidhje me me-
naxhimin e integruar të zonës bregdetare;

 » merr pjesë në hartimin e politikave dhe 
strategjive kombëtare për menaxhimin e in-
tegruar bregdetar dhe koordinimin e punës 
për zbatimin e tyre;

 » propozon ndryshime dhe përmirësimin e 
kuadrit ligjor dhe nënligjor për menaxhimin 
e integruar të zonës bregdetare;

 » bashkëpunon me organet përkatëse për projek-
tet dhe aktivitetet e mbrojtjes bregdetare dhe zh-
villimit dhe monitorimin e zbatimit të tyre;

 » inkurajon dhe bashkëpunon me organizata, 
institucione, investitorë dhe aktorë të tjerë 
ndërkombëtarë ose lokalë dhe duke i ftu-
ar ata të marrin pjesë dhe të përfshihen në 
projekte dhe zhvillime relevante për menax-
himin e integruar të zonës bregdetare;

 » monitoron zbatimin strikt të instrumenteve 
të planifikimit territorial, të miratuara nga 
autoritetet qendrore dhe lokale në zonën 
bregdetare;

 » harton një rregullore për disiplinën e zhvil-
limit të aktiviteteve turistike, që zhvillohen 
në zonën bregdetare. Kjo rregullore mirato-
het nga ministri përgjegjës për turizmin.

6. INSpektorati Kombëtar i Turizmit 
(IKT)
Inspektorati Kombëtar i Turizmit ka këto detyra:

 » kontrollon zbatimin e kritereve dhe kushteve 
të subjekteve që ushtrojnë veprimtari turis-

tike, në përputhje me dispozitat e këtij ligji, 
aktet nënligjore në zbatimin e tij dhe aktet e 
tjera ligjore në fuqi;

 » kontrollon dhe inspekton ambientet ku zh-
villohet veprimtaria turistike;

 » bashkëpunon dhe ofron informacion për or-
ganet e tjera shtetërore, për raste që janë në 
kompetencën e tyre, lidhur me veprimtarinë 
turistike;

 » kontrollon dhe merr masa për shkeljet e kon-
statuara nga subjektet që ushtrojnë veprim-
tari turistike, në përputhje me dispozitat e 
këtij ligji;

 » mbledh dhe administron dokumentacionin 
e plotë përkatës, përfshirë dokumentet elek-
tronike, të cilat kanë të bëjnë me objektin e 
kontrollit;

 » ushtron kontroll në ambientet dhe në doku-
mentacionin e subjekteve turistike, të cilët kanë 
për detyrë të lejojnë dhe të vënë në dispozicion 
të Inspektoratit informacionin dhe dokumenta-
cionin e nevojshëm për inspektim;

 » vendos gjoba dhe masa të tjera administra-
tive kundër personave fizikë ose juridikë kur 
vërehet dispozita e këtij ligji.

7. KOMISIONI PËR STANDARDIZIMIN E 
AKTIVITETEVE TË TURIZMIT 
Për certifikimin e aktiviteteve turistike, komisioni 
për standardizimin e aktiviteteve turistike krijo-
het për lëshimin dhe revokimin e certifikatave 
përkatëse, në ministrinë përgjegjëse për turizmin. 
Mënyra e organizimit, funksionimit dhe përbërjes 
së komisionit të standardizimit për veprimtaritë 
turistike përcaktohet me rregullore të miratuara 
me urdhër të ministrit përgjegjës për turizëm. 
Komisioni i standardizimit për aktivitetet turistike 

përcaktohet me urdhër të ministrit përgjegjës për 
turizëm dhe përbëhet nga 5 anëtarë.

8. BASHKITË
Bashkitë kanë detyrat e mëposhtme:

 » të krijojnë inventarin e burimeve kryesore 
turistike të njësisë së qeverisjes vendore dhe 
inventarizimin e ndërmarrjeve turistike në 
nivel lokal;

 » të përditësojnë periodikisht, çdo 6 muaj, in-
ventarin e burimeve turistike, për ministrin 
përgjegjës për turizmin me qëllim krijimin e 
të një baze të dhënash në nivel kombëtar;

 » të ofrojnë infrastrukturë mbështetëse për ak-
tivitetet e biznesit turistik në nivel lokal, duke 
bërë të mundur që standardet të respekto-
hen nga ndërmarrjet turistike;

 » të kontribuojnë në zhvillimin e llojeve të 
ndryshme të turizmit në nivel lokal, si turizmi 
kulturor, agro-turizmi, etj., bazuar në burimet 
e turizmit, duke luajtur një rol aktiv në diver-
sifikimin e produktit turistik, në bashkëpun-
im me të gjitha institucionet qendrore dhe 
lokale, të tilla si dhe grupet e interesit;

 » të ofrojnë informacion, si pjesë e sistemit të 
statistikave të turizmit, ministrit përgjegjës 
për turizmin;

 » të bashkëpunojnë për të marrë masa për 
të ofruar shërbime shëndetësore parësore 
për vizitorët/turistët brenda juridiksionit të 
njësisë së qeverisjes vendore, duke zbatu-
ar standardet e përcaktuara nga ministria 
përgjegjëse për turizëm dhe shëndetësi;

 » të marrin masa për krijimin dhe mirëmbajtjen 
e një mjedisi të shëndoshë brenda juridiksion-
it të territorit të tyre, në përputhje me normat 
dhe zbatimin e rregullave higjieno-sanitare.

jshme ekonomike, dhe kryejnë evazion fiskal 
apo shmangie të taksave. Studimet të cilat 
synojnë të identifikojnë nxitësit e ekonomisë së 
fshehtë, pretendojnë se faktorët që ndikojnë në 
shfaqjen e aktiviteteve informale mund të kla-
sifikohen në katër kategori kryesore, (i) barra 
e kontributeve tatimore dhe të sigurimeve sho-
qërore, 2) miratimi i rregulloreve gjithnjë e më 
të rrepta (p.sh. rregulloret për tregun e punës, 
barrierat tregtare, etj.), 3) rënia e cilësisë së mall-
rave dhe shërbimeve publike, dhe 4) gjendja e 
ekonomisë formale (Schneider et al, 2011). Pjesa 
më e madhe e studimeve empirike në këtë fushë 
kërkimi kanë konstatuar dëshmi të forta se rrit-
ja e barrës së kontributeve tatimore dhe të sig-
urimeve shoqërore mbetet faktori më influen-
cues në shfaqjen e ekonomisë informale. 
Ekonomia e fshehtë në sektorin e turizmit 
mbetet ende një fushë e pahulumtuar mjaftue-
shëm, pavarësisht rëndësisë në rritje të turizmit 
në ekonominë e brendshme dhe atë globale. 
Deri më tani, shtetet i kanë kushtuar shumë pak 
vëmendje njohjes së thelluar, zbërthimit dhe 

SHTOJCA 3
SHËNIME MBI KUADRIN TEORIK DHE 
OBJEKTIVIN E VLERËSIMIT 

P ër shumë vende, turizmi është një 
burim i rëndësishëm i të ardhurave, 
punësimit, fitimeve nga eksporti, të 
ardhurave publike dhe mundësive për 

biznes. Për rrjedhojë, nuk është për t’u habitur 
që shumë qeveri e konsiderojnë turizmin si një 
mjet të fuqishëm për tërheqjen e investimeve, 
zgjerimin e infrastrukturës publike, dhe rritjen e 
standardit të jetesës për komunitetet lokale. Za-
konisht, këto përfitime janë më të ndjeshme dhe 
të shumëllojshme në destinacionet e mëdha tur-
istike dhe në komunitetet e tyre, por ato mund të 
jenë të dukshme edhe në zona turistike të vogla 
dhe të largëta.
Ekonomia informale (ose ekonomia e fshehur 
apo ekonomia gri) përfshin veprimtari të shum-
ta ekonomike, që variojnë nga veprimtaritë 
me ligjshmëri të dyshimtë, deri te ato tërësisht 
të jashtëligjshme. Për qëllimet e këtij studimi, 
ekonomia informale në sektorin e turizmit do 
t’i referohet në mënyrë ekskluzive veprimtarive 
ekonomike që përfshijnë transaksione mon-
etare, por që përfaqësojnë veprimtari të lig-

matjes së ekonomisë së fshehtë lidhur me tur-
izmin. Pavičević (2014) ka raportuar ndikimin 
negativ të ekonomisë së fshehtë në turizmin e 
Malit të Zi, duke vënë në dukje se zhvillimit të tur-
izmit malazez i është vënë fre për shkak të numrit 
në rritje të aktiviteteve të pakontrolluara, si p.sh. 
rritja e numrit të ambienteve private të paregjis-
truara të akomodimit në rajonin bregdetar. Vro-
jtime të ngjashme mbi ekonominë e fshehtë të 
lidhur me turizmin në Mal të Zi janë bërë edhe 
nga Milic (2014), i cili ka konstatuar se proble-
met më madhore të ekonomisë së fshehtë në 
veprimtaritë ekonomike të lidhura me turizmin 
janë kapacitetet e padeklaruara të akomodimit 
sezonal, të cilat gjenerojnë të ardhura dhe punë-
sim të padeklaruar.  Turizmi kroat është ndikuar 
gjithashtu negativisht nga shërbimi informal i 
strehimit, i cili ofrohet në shtëpitë private, apar-
tamentet dhe dhomat private, dhe i cili mbetet 
aktiviteti më i shpeshtë i ekonomisë së fshehtë 
në turizëm. Në vitin 2016, pothuajse 58% e të 
gjitha ambienteve fitimprurëse të akomodimit të 
turistëve në Kroaci përbëhej nga shtëpitë private. 
Të dhënat e raportimit nga Sondazhet mbi 
Klimën e Biznesit dhe Performancën e Ndër-
marrjeve, të kryera nga Banka Botërore dhe nga 
Banka Evropiane për Rindërtim dhe Zhvillim në 
11 vende të Evropës Lindore në vitin 2013, kanë 
raportuar se firmat e regjistruara në sektorin e 
akomodimit dhe të hotelerisë i perceptojnë praktikat 
informale si pengesa më e madhe në veprimtarinë 
e tyre, krahasuar me firmat e sektorëve të tjerë. Për 
sa u përket ndërmarrjeve të mesme, ka më pak 
gjasa që ato ta konsiderojnë sektorin informal 
si pengesën më të madhe të hasur në ushtrimin 
e veprimtarisë së tyre, pasi mungesa e subven-
cioneve përbën një problem akoma më madhor 
për to.
Ekonomia e fshehtë mbetet një sfidë e cila prek 
jo vetëm ofruesit e shërbimeve, por edhe turistët 
dhe komunitetet pritëse. Kjo ekonomi informale 
në sektorin e turizmit do të ndikonte mbi konkur-

rueshmërinë e përgjithshme të sektorit dhe mbi 
potencialin e tij për rritje dhe zhvillim të mëte-
jshëm. 
Publikimi i Crouch dhe Richie “Konkur-
rueshmëria e sektorit të turizmit” (1999), identi-
fikon një sërë variablash të lidhura me biznesin 
dhe politikat, të cilat kontribuojnë në konkur-
rueshmëri dhe influencohen nga dikotomia 
e ekonomisë formale-informale në sektorin 
e turizmit. Dikotomia formale-informale në 
ekonominë e turizmit shfaqet si një fenomen tip-
ik në vendet në zhvillim, dhe për rrjedhojë edhe 
në Shqipëri. Aktiviteti i turizmit informal do të 
ndikonte në përparësitë krahasuese endogjene 
dhe ekzogjene, dhe kryesisht në menaxhimin e 
burimeve natyrore, krijimin e kapitalit përmes 
investimeve të reja, përvetësimin e teknologjive, 
zhvillimin e infrastrukturës, efektivitetin opera-
cional të sektorit si dhe në kuadrin e tij moni-
torues dhe rregullator.  
Ky shënim teknik mbi formalizimin e sektorit të 
turizmit do të përqendrohet në njohjen e shkallës 
në të cilën aktiviteti i ekonomisë së turizmit është 
duke u “intoksikuar” nga aktiviteti informal dhe 
evazioni fiskal, duke identifikuar faktorët që nx-
isin informalitetin dhe duke eksploruar veçanër-
isht ndikimin e masave fiskale mbi formalizimin. 
Masat dhe variablat e gjendjes fiskale të ekono-
misë informale, të cilat masin faktorët që ndiko-
jnë në informalitetin në sektorin e turizmit, do 
të zhvillohen mbi bazën e metodës së analizës 
së komponentit kryesor. Pritet që çdo ndërhyrje 
nëpërmjet politikave për formalizimin e akti-
vitetit të ekonomisë së turizmit të përmirëso-
jë konkurrueshmërinë e ekonomisë së përg-
jithshme të turizmit. Ndjeshmëria e informalitetit 
ndaj faktorëve të politikave do të matet duke 
përdorur regresionin transversal, ndërkohë që 
një regresion me dy faza do të zbulojë ndikimin e 
informalitetit në klimën e investimeve, e cila për-
doret si tregues i konkurrueshmërisë në sektorin 
e turizmit. 

 

49%

31%

6%

14%

Bregdetare Rajone kulturore Tiranë Rajone të tjera

SHTOJCA 4
KARAKTERISTIKAT E PËRGJITHSHME 
TË BIZNESEVE TË ANKETUARA 

S hpërndarja e të anketuarve sipas 
rajoneve tregon se shumica e përg-
jigjeve, rreth gjysma e tyre (49%) 
përfaqësojnë biznese që kryejnë ak-

tivitet në zona bregdetare dhe në destinacionet 
turistike bregdetare të Durrësit, Vlorës, Lezhës 
dhe Shkodrës. Destinacionet turistike të natyrës 
kulturore dhe historike si Berati, Gjirokastra dhe 
Korça përfaqësojnë 14%, 6% të kompanive oper-
ojnë në Tiranë dhe 30% e bizneseve të mbetura 
operojnë në destinacionet jo tradicionale turis-
tike të Dibrës, Kukësit, Elbasanit dhe Fierit. Kjo 
shpërndarje e kampionit në katër fusha krye-
sore u krijua për të marrë specifikat e sektorit të 
turizmit sipas karakteristikave të destinacionit, 
konsideruar që tipologjia e destinacionit ndikon 
në formën e informalitetit dhe modelin e biznesit. 
Shumica e kompanive të intervistuara janë reg-
jistruar pas vitit 2000, rreth 85,1% e kompanive 
të intervistuara kanë deklaruar të jenë të regjis-
truar pas vitit 2001, ndërsa vetëm 14.9% e bizne-
seve të anketimit janë regjistruar para vitit 2000.

 Figura 1.  Shpërndarja rajonale e kampionit të anketës 

 

Burimi: Anketa e KI 

44% e kompanive të anketuara përfaqësojnë 
subjekte akomodimi/hotele, 17% ofrojnë shër-
bime ushqimore dhe pije, ndërsa 35% për-
faqësojnë operatorët turistikë dhe agjentët e 

udhëtimit. Sektori i turizmit dominohet nga 
mikro ndërmarrjet, 60,9% e të anketuarve kanë 
1-4 punonjës, ndërsa 41% raportojnë qarkullim 
vjetor deri në 5 Mil ALL. Pjesa e ndërmarrjeve 
të vogla dhe të mesme përfaqëson 37,8% të 
kampionit (nëse klasifikuar sipas numrit të të 
punësuarve) ose 39,7% të kampionit nëse xhiro 
vjetore përdoret si masë klasifikuese (Figura 

2). Ndërmarrjet e mëdha janë vetëm një pjesë e 
vogël e sektorit, vetëm 17% e kompanive mund 
të klasifikohen si kompani të mëdha bazuar në 
xhiron e tyre. Sektori raporton një përqindje 
të ulët të depërtimit të kapitalit të huaj, vetëm 
6,4% e të anketuarve kanë raportuar të kenë 
kapitali të huaj të plotë ose të pjesshëm në part-
neritet me vendasit. 

 Figura 2.  Shpërndarja e kompanive sipas nivelit të xhiros dhe punonjësve

Struktura e sektorit. Struktura e sektorit domi-
nohet nga mikro-ndërmarrjet, strukturat e vogla 
dhe të mesme përfaqësojnë një pjesë të dukshme 
të sektorit, ndërkohë që ndërmarrjet e mëdha 
janë në pakicë, njëlloj me investimet e huaja të 
cilat kanë një përhapje shumë të ulët në këtë 
sektor. Modeli i biznesit të ngritur varet nga des-

tinacioni turistik, zonat bregdetare dominohen 
nga bizneset e vogla dhe të mesme, destinacio-
net kulturore/historike në zhvillim si dhe rajonet 
jo tradicionale turistike dominohen nga bizneset 
mikro familjare, ndërsa Tirana raporton një pjesë 
më të madhe të korporatave dhe të kompanive të 
mesme që ushtojnë aktivitet në këtë sektor. 

K y dokument pune është përgatitur nga ekspertët e 
Sekretariatit të Këshillit të Investimeve në kuadër të 
mbledhjes XV të Këshillit të Investimeve (29 janar 

2019), znj. Mimoza Agolli, eksperte për ekonominë dhe z. Elvis 
Zerva, ekspert ligjor, nën drejtimin e Drejtores së Sekretariatit, 
znj. Diana Leka (Angoni). Redaktimi gjuhësor i materialit 
dhe përkthimi (anglisht-shqip) i disa pjesëve u realizua nga 
znj. Elisa Lula, asistente e Sekretariatit. Falenderojmë për 
bashkëpunimin dhe kontributin e veçantë subjektet private, 
përfaqësuesit e institucioneve qendrore (Ministria e Drejtësisë, 
Gjykata Administrative, Ministria e Financave dhe Ekonomisë) 
dhe institucioneve lokale, përfaqësuesit e Inspektoriatit të 
Mbikqyrjes së Tregut (znj. Ejana Xhixha, Kryeinspektore), 
Kryeinspektorin e Përgjithshëm, Inspektoriatin e Punës dhe 
Shërbimeve, Agjencinë e Kontrollit të Ushqimit, etj.

LISTA E SHKURTIMEVE

AKU   Autoriteti Kombëtar i Ushqimit
DAT  Drejtoria e Apelimit Tatimor
DPA  Drejtoria e Përgjithshme e Arkivave
DPT  Drejtoria e Përgjithshme e Tatimeve
IHD  Investimet e Huaja Direkte
IKMT  Inspektoriati Kombëtar i Mbrojtjes së Territorit 
IQ  Inspektoriati Qendror
ISH  Inspektoriati Shtetëror
ISHMPUT  Inspektoriati Shtetëror i Mjedisit, Pyjeve, Ujërave dhe Turizmit
ISHMT  Inspektoriati Shtetëror i Mbikëqyrjes së Tregut
ISHPSHSH  Inspektoriati Shtetëror i Punës dhe Shërbimeve Shoqërore
IShSh   Inspektoriati Shtetëror i Shëndetësisë
ISHTI  Inspektoriati Shtetëror Teknik dhe Industrial
KI  Këshilli i Investimeve
QKB  Qendra Kombëtare e Biznesit
RIA  Vlerësimi i Impaktit të Riskut (angl. Risk Impact Assessment)

R eforma e derregullimit mbetet një 
nga reformat më sfiduese për trans-
formimin e ekonomisë shqiptare dre-
jt një ekonomie tregu. Inspektimet 

konsiderohen një element thelbësor i reformës, 
si një mekanizëm kyç për zbatimin në prak-
tikë të ligjeve dhe që synon të përmirësojë për-
puthshmërinë me kuadrin rregullator. Në thelb, 
një reformë sistemike e inspektimeve përfshin 
mjaft procese dhe institucione, dhe pavarësisht 
nga modeli që ndiqet, fokusohet në tre aspekte: 
(i) ligjore, (ii) institucionale, (iii) sistemet e infor-
macionit1. Nëse reforma zbatohet mirë, ajo rezul-
ton në uljen e “barrës administrative” mbi bizne-
set, rrit potencialet për eksporte dhe vënde të reja 
pune, si edhe mundëson përfitime nga vendosja 
e shtetit ligjor. 
Në raportin e BE-së për Shqipërinë (2018) 
theksohet se “pavarësisht progresit në reformën 
e inspektimeve dhe përmirësimin e kuadrit ligjor, 
parashtrohet domosdoshmëria e përmirësimit 
dhe përafrimit të legjislacionit sektorial me leg-
jislacionin e BE-së”. Raporti thekson gjithashtu 
nevojën e përmirësimit të kapaciteteve institucio-

1  Roli i inspektimit në zbatimin e legjislacionit me fokus 
kryesor në inspektimin e lidhur me biznesin në Serbi (2017), 
faqe 13 - Botuar nga Qendra Ballkanike për Reformën 
Rregullatore, Projekti i USAID-it për Mundësimin e Biznesit, 
Instituti i Shkencave Ekonomike

nale, burimeve njerëzore, logjistikës dhe kapac-
iteteve laboratorike si domosdoshmëri për të 
forcuar funksionin e inspektimit, monitorimit 
të zbatueshmërisë së kuadrit rregullator nga 
agjentët ekonomikë dhe jo vetëm. Procesi 
mbetet tepër sfidues për vendin në kushtet kur 
mbështetja dhe mbikëqyrja e duhur rregulla-
tore dhe monitoruese e procesit janë garanci 
të domosdoshme për të përmbushur detyrimet 
e Shqipërisë në kuadrin e integrimit evropian. 
Sipas studimit të OECD2, ri-organizimi i shër-
bimit publik nëpërmjet procesit të digjitalizimit - 
duke përfshirë në dizenjimin dhe zbatimin e pro-
cesit të digjitalizimit edhe biznesin dhe grupet e 
tjera të interestit - do të rezultonte në mekanizma 
lehtësues të barrës së biznesit. Kjo lidhet sido-
mos me kostot e përputhshmërisë së biznesit 
me ndryshimet rregullative që sjellin reformat 
strukturore dhe sistemike që po ndërmerren 
nga Shqipëria në kuadrin e integrimit evropi-
an. 
Në kuadrin e konsultimit me biznesin dhe re-
komandimeve (2015-2018) për përmirësimin 
e klimës së investimeve në vend, KI ka sjellë 
në vëmendje të politikëbërjes prioritizimin e 
ndërhyrjeve në lidhje me përmirësimin e cilë-
sisë dhe eficencës së shërbimeve të adminis-
tratës publike ndaj biznesit duke vënë thek-
sin tek institucionet, kuadrin ligjor apo edhe 
informatizimin e shërbimeve. Konkretisht, 
përveç analizave mbi inspektimin tatimor, 
informalitetin, etj., në vitin 2016, KI diskutoi 
përmirësimin e mekanizmave të zgjidhjes së 

2  Parimet e Praktikës më të Mirë të OECD mbi Angazhimin e 
Palëve të Interesit në Politikën Rregullatore, 2017

mosmarrëveshjeve midis bizneseve dhe ad-
ministratës publike3, ku një pjesë e rekoman-
dimeve preknin specifikisht aspekte ligjore 
dhe institucionale që akualisht mund të the-
mi janë në një trajektore pozitive. Theksojmë 
se këto analiza bazoheshin në të dhëna të 
Gjykatës së Apelit Administrativ të cilat evi-
dentonin se bizneset kishin numrin më të lartë 
të mosmarrëveshjeve me administratën tatimore 
dhe doganore të ndjekura nga çështje mes bizne-
seve dhe inspektoriateve, edhe pse këto të fundit 
ishin në peshë relative mjaft të ulët.
Në anketimin për klimën e investimeve4 për vitin 
2018 nga ana e Sekretariatit, bizneset vlerësuan 
se zbatimi i legjislacionit dhe marrëdhënia me ad-
ministratën publike perceptohet të jetë lehtësues i 
investimeve në nivel të moderuar, me vlerësim re-
spektiv 3,42 nga 5 për bazën ligjore dhe 3,62 nga 
5 për marrëdhënien e biznesit me administratën 
publike. Ky perceptim risjell në vëmendje fak-
tin se zbatimi në praktikë i legjislacionit si edhe 
marrëdhënia mes biznesit dhe administratës 
publike ka hapësira për t’u përmirësuar.
Bazuar në sa më lart, si edhe në vijim të anal-
izave në lidhje me rolin e administratës pub-
like si rregullator i tregut, ky material sjell 

3  Mbledhja Nr. 4 “Për Përmirësimin e Mekanizmave të Zg-
jidhjes së Mosmarrëveshjeve midis Biznesit dhe Administratës 
Publike”. Analiza u bazua në të dhëna mbi numrin e ankimi-
meve administrative të regjistrura si në komisionet e shqyrtimit 
të ankimeve administrative brenda institucioneve ashtu edhe të 
numrit të padive të biznesit të regjistruara në Gjykatat Adminis-
trative të të gjitha shkallëve për 2014 dhe 2015.
4  Anketa e Klimës së Investimeve e realizuar nga Sekretariati 
i Këshillit të Investimeve, realizohet si mekanizëm/instrument i 
mbledhjes dhe evidentimit të perceptimit të biznesit në mënyrë 
të strukturuar për të evidentuar problematikat më kryesore ne 
lidhje me inspektimin tatimor, TVSH, komunikimin me admin-
istratën tatimore dhe doganore, informalitetin. Në lidhje me 
klimën në përgjithësi, evidenton edhe problematika që lidhen 
me licencimin, marrëdhëniet me administratën publike, kual-
ifikimin e punonjësve apo procedurat/kostot e kredimarrjes, 
etj. Anketimi është realizuar gjatë periudhës 2015-2018, me 
pjesëmarrjen në të tre vitet të rreth 577 bizneseve nga gjithë 
sektorët ekonomikë në nivel kombëtar.                                                            

në mënyrë sintetike një përmbledhje të zh-
villimeve në reformën e inspektimit duke u 
përqendruar në ato aspekte të inspektimit që 
ndikojnë klimën e biznesit dhe investimeve. 
Analiza mbështetet në të dhëna të mbledhura 
nga konsultimet me bizneset nga Sekretariati 
gjatë periudhës 2015-2018, të dhëna adminis-
trative të publikuara nga Inspektoriati Qen-
dror apo inspektoriatet e veçanta; të dhënat e 
vëna në dispozicion të Sekretariatit nga Dre-
jtoria e Apelimit Tatimor, Gjykata Administra-
tive e Apelit dhe Gjykata Administrative e Sh-
kallës së Parë. Ky material nuk ka për qëllim 
të shterojë të gjitha problematikat lidhur me 
inspektimin apo Reformën e Inspektoriateve 
në Shqipëri e cila është ende në proces. 
Objektivi kyesor është të risjellë në vëmendje 
faktin se çështjet e inspektimit dhe inspektoriat-
eve mbeten po aq prioritare sa edhe formalizimi 
i ekonomisë me synim garantimin e rregullave 
të njëjta në treg, mbrojtjen e konkurrencës së 
ndershme, mbrojtjen e konsumatorit dhe ambi-
entit. 
Një analizë më e thelluar e inspektimeve, duke 
përfshirë kostot e tij për biznesin do të jetë 
fokus i punës së KI gjatë 2019.

w w w . i n v e s t m e n t . c o m . a l

R eforma e inspektoriateve, e filluar në 
kuadër të reformës së de-rregullim-
it, po hyn në dhjetëvjeçarin e parë të 
zbatimit. Qeveria ndërmori reformën 

e inspektimit në vitin 2008, pasi vlerësimet mbi 
efektivitetin e inspektimeve ishin mjaft të ulë-
ta dhe kostot e barrierat të shkaktuara prej in-
spektimeve mbi veprimtarinë ekonomike dhe 
jo-ekonomike të agjentëve të tregut ishin të larta. 
Sipas Bankës Botërore (2013)5, bizneset rapor-
tonin se inspektoheshin mesatarisht 13,8 herë 
brenda një viti nga 14 inspektorate të ndryshme, 
ndërkohë që inspektorët shpenzonin mesatar-
isht 45 ditë pune pranë çdo biznesi. Gjithashtu 
trupat inspektuese, në tërësinë e tyre ishin të 
fragmentuara, të pa-koordinuara, me mungesa 
në rregullore dhe udhëzime të detajuara e të qa-
rta dhe me mangësi lidhur me metodat moderne 
të inspektimeve6. 

5  World Bank (2013), Albania - Business Environment 
Reform and Institutional Strengthening Project (English). 
Washington DC; World Bank. 
6  Jacques Tallineau and Igor Gutan (2009) “Reform of 
Inspection System in Albania”, p.6 

Sipas literaturës (2008)7, konfirmohet korrel-
acioni dhe impakti i një mjedisi të favorshëm 
ligjor e rregullator në rritjen ekonomike dhe 
tërheqjen e IHD-ve, ndërkohë që theksi vihet 
mbi rolin e rëndësishëm të koordinimit me efi-
cencë të “mirëqeverisjes rregullatore” duke fillu-
ar me: a) hartimin e rregullave, b) forcimin dhe 
zbatimin e duhur të tyre në praktikë, c) moni-
torimin dhe vlerësimin që shërben si bazë për 
përmirësimin e ligjeve e rregullave ekzistuese 
dhe d) hartimin e rregullave të reja.
Nën asistencën e Bankës Botërore nëpërmjet 
projektit “Business Environemnt Reform & In-
stitutional Strengthening (BERIS) 2007-2012” u 
mbështetën institucionet shqiptare për të krijuar 
kapacitete për ndërmarrjen e reformave të nev-
ojshme për përmirësimin e klimës së biznesit. 
Një ndër arritjet e projektit ishte dhe rishikimi 
i kuadrit institucional të inspektimeve duke 
reduktuar numrin e ISH nga 34 në 12, hartimi 
i ligjit mbi inspektimin (Ligji nr. 10433, datë 
16.06.2011) dhe krijimi i IQ në Shtator 2011. 

7  Busse and Groizard (2008)

Roli i IQ është koordinues dhe rregullator për të 
gjitha ISh, si dhe për të garantuar se veprimtar-
ia inspektuese do të jetë në frymën e ligjit dhe 
në koherencë të plotë me objektivat strategjike 
të tij: a) bashkërendimi i inspektimeve; b) ulja e 
barrës administrative të inspektimeve për bi-
zneset, si dhe c) rritja e efektivitetit të inspekti-
meve.

1. INSTITUCIONET DHE LEGJISLACIONI:
a) IQ8 midis të tjera ka edhe këto funksi-

one bazë: 
 » miraton rregulla të përgjithshme bazë për 

metodologjinë e vlerësimit të riskut, pro-
gramimin e inspektimeve, dokumentimin 
e veprimtarisë së inspektimit, si dhe rapor-
timin e veprimtarisë së inspektorateve;

 » krijon dhe mban një portal unik të inspekti-
mit, që shërben për programimin dhe bash-
kërendimin e inspektimeve, shkëmbimin 
e të dhënave ndërmjet inspektorateve të 
ndryshme, si dhe për informimin e publikut;

 » mbikëqyr zbatimin e këtij ligji dhe të ligjit 
të posaçëm nga inspektorët shtetërorë, për 
programimin, autorizimin dhe kryerjen e 
procedimit të inspektimit, dhe ka të drejtë të 
propozojë marrjen e masave disiplinore ndaj 
inspektorëve dhe Kryeinspektorit Shtetëror, 
në rast të vërejtjes së shkeljeve prej këtyre të 
fundit.

8  Neni 16.

b) Ligj Nr. 10433, datë 16.06.2011 solli disa 
risi në lidhje me:

 » Mënyrën e organizimit të inspektoriateve në 
nivel vendor dhe qendror, parimeve të ins-
pektimit dhe raporteve institucionale midis 
ISH dhe IQ. 

 » Ligji centralizoi në një institucion të vetëm 
koordinimin rregullator dhe metodologjik të 
një sërë inspektoriateve të pavarura sipas fus-
have të përgjegjësive të ministrive të ndryshme.

 » Vendosi disa garanci bazë mbi kohëzgjatjen 
e inspektimit të planifikuar. Konkretisht në 
Nenin 26/2 parashikon se: “Periudha mak-
simale e lejuar e inspektimit vjetor është nga 5 
deri në 15 ditë”.

 » Sanksionoi parimet bazë të inspektimit në 
funksion të uljes së barrës së biznesit duke 
vendosur detyrimin për inspektoriatet për të 
bërë njoftimin paraprak të biznesit mbi kry-
erjen e inspektimeve (Neni 32)9. 

Theksojmë që prej 2017, ka një iniciativë për 
të progresuar me Reformën e Inspektoriateve 
në kuadër të reformës derregullatore. Pas re-
formimit të inspektimit, është e rëndësishme 
një analizë e impaktit të reformës në aspektin 
rregullator dhe kostove të biznesit për të ndër-
tuar një roadmap të reformës në vazhdim. Ak-
tualisht janë 16 ISH që janë subjekt i koordin-
imit të IQ, për të cilat janë publikuar edhe listat 
e inspektorëve në detyrë.

9  Inspektimi i njoftohet nëpërmjet njoftimit paraprak të 
autorizimit të subjektit të inspektimit jo më vonë se 3 ditë 
përpara fillimit të veprimeve të inspektimit.

w w w . i n v e s t m e n t . c o m . a l

M etodologjia e hartimit të kësaj note 
teknike, bazohet në katër shtylla 
metodike, konkretisht në (i) konsul-
timin e literaturës, (ii) mbledhja e të 

dhënave administrative, (iii) identifikimi i perceptim-
it të biznesit nëpërmjet anketimit, si dhe (iv) konsulti-
met e Sekretariatit që nga 2015 me përfaqësues të in-
stitucioneve/inspektoriateve që kanë rezultuar si më 
problematikë në gjykata ndaj biznesit. Sikurse u thek-
sua më lart, ky punim përbën një hap të parë, drejt një 
analize më të thelluar në 2019 dhe synon të tërheqë 
vëmendjen mbi rëndësinë e reformës dhe momentit 
kritik në kuadër edhe të integrimit të vendit në 2019.
a) Konsultimi i literaturës. Nota teknike bazohet 

në konsultimin e gjerë të literaturës, doku-
mentave zyrtare të institucioneve të lidhura 
me funksionin e inspektimit, konkretisht 
IQ, 16 inspektoriatet, ministritë e linjës dhe 
legjislacionin sektorial. Eksperiencat rajo-
nale, studime dhe raporte të institucioneve 
ndërkombëtare në hartimin dhe zbatimin 
e reformave derregullatore janë konsultuar 
dhe kanë ndihmuar në paraqitjen e situatës 
dhe parashtrimin e sfidave/problemeve. 

b) Të dhëna administrative të raportuara nga insti-
tucionet. Mbledhja dhe përpunimi i të dhënave 
administrative nga burime të ndryshme që 
ushtrojnë funksione rregullatore dhe moni-
toruese të inspektimit si IQ, ministritë përg-
jegjëse për 16 Inspektoriatet pjesë e sistemit 
aktual të inspektimit, DPT dhe DAT, MFE, MB, 
Platformës së Bashkëqeverisjes dhe Gjykatës 
Administrative (Shkalla e Parë dhe Apelit). Të 
dhënat administrative të mbledhura synojnë 

të identifikojnë: (i) volumin dhe dinamikën e 
inspektimeve të kryera nga inspektoriatet, 
(ii) masat administrative të ndërmarra10, (iii) 
raportin e tyre me volumin e inspektimeve 
dhe (iv) shpërndarjen sipas inspektoriateve11.

c) Mbledhja e perceptimit të biznesit nëpërmjet 
anketimit. Perceptimi i biznesit në lidhje me 
klimën e investimeve në përgjithësi, dhe në 
veçanti ndikimi i marrëdhënieve të biznesit 
me administratën publike. Anketimi përf-
shiu 357 biznese, të shpërndara në gjithë 
vendin, të përzgjedhura rastësisht nga një 
databazë prej 10 mijë biznese të identifi-
kuara nga DPT dhe QKB12. 

d) Konsultime. Konsultime dhe intervista me 24 
përfaqësues të inspektoriateve dhe biznesit.

10  Masat administrative të përmendura në këtë notë teknike 
janë dënimet administrative apo sanksionet administrative 
në varësi të terminologjisë në legjislacionin përkatës sektorial 
të cilat përfshijnë: gjobat, pezullimet e aktivitetit apo mbyllja 
e përkohshme, mbylljet përfundimtare të aktivitetit, si edhe 
çdo dënim tjetër kryesor apo plotësues të parashikuar nga 
legjislacionet sektoriale.
11  Të dhëna administraive për të parë raste të 
mosmarrëveshjeve mes palëve dhe funksionimin e mekanizmit 
administrativ apo gjyqësor të zgjidhjes janë mbledhur nga 
inspektoriatet, Gjykata Administrative e Apelit dhe portali i 
bashkëqeverisjes.
12  Bazuar në kriteret statistikore të përcaktimit të kampionit, 
pyetësori ka një shkallë sigurie statistikore 95%, dhe gabim në 
matje në masën 5%, në referencë me popullatën e kompanive 
prej 107.000. Shpërndarja është e barazpeshuar mes qarqeve, 
përjashtim bën Tirana. 59,3% e bizneseve të anketuara raporto-
jnë xhiro vjetore nën 8 Mio Lek, 69,7% e kompanive deklarojnë 
numër punonjësish deri në 50 të punësuar dhe vetëm 10,4% e 
kompanive kanë kapital të huaj. Shumica e bizneseve operojnë 
në sektorin e shërbimeve duke përfshirë turizmin, shërbimet 
financiare dhe konsulente, shërbime teknike ndërkohë që treg-
tia dhe ndërtimi zënë gati 19% të kampionit të kompanive.

G jetjet nuk janë shteruese për të gjitha 
problematikat e kontrollit/inspekti-
mit dhe nuk përgjithësojnë të gjitha 
organet rregullatore/inspektoria-

tet, por janë grupuar sipas problematikave të 
evidentuara nga bizneset dhe Sekretariati i KI 
gjatë funksionimit të tij. Analiza e të dhënave 
është bërë duke patur në konsideratë të dhënat 
për inspektimet dhe të dhënat për kontrollet dhe 
apelimin tatimor. Gjetjet në vijim të analizës janë 
grupuar në tre shtylla që lidhen me: 1. Kuadrin 
Strategjik dhe Kapacitetet Institucionale; 2. 
Ankimin Administrativ; 3. Koordinimin Insti-
tucional.

1. KUADRI STRATEGJIK DHE 
KAPACITETET INSTITUCIONALE
Bizneset e anketuara nëpërmjet pyetësorit mbi 
“Klimën e Investimeve 2018”13 i realizuar nga Sek-

13 Anketa e Klimës së Investimeve e realizuar nga Sekretariati 
i Këshillit të Investimeve, realizohet si mekanizëm/instrument i 

retariati, konfirmojnë se mirëfunksionimi i tregut 
ndikohet ndjeshëm nga konkurrenca e padrejtë 
(72%), praktikat korruptive (92%), pajtueshmëria 
me kërkesat ligjore (78% e bizneseve) si dhe 
marrëdhënia me administratën (81%) (shih fig. 
1). Bizneset e anketuara raportuan se zbatimi i 
legjislacionit dhe marrëdhënia me administratën 
publike perceptohet “të lehtësojë investimet” në nivel 
të moderuar. Baza ligjore e zbatuar në praktikë 
perceptohet të jetë lehtësuese dhe nxitëse e in-
vestimeve në masën 3,42 nga 5 që është vlerë-
simi optimal, ndërkohë që marrëdhënia me ad-
ministratën publike vlerësohet të jetë nxitëse në 
masën 3,62 nga 5 (shih shtojcën 2).

mbledhjes dhe evidentimit të perceptimit të biznesit në mënyrë 
të strukturuar për të evidentuar problematikat me kryesore 
në lidhje me inspektimin tatimor, TVSH, komunikimin me 
administratën tatimore dhe doganore, informalitetin. Në lidhje 
me klimën në përgjithësi, evidenton edhe problematika që 
lidhen me licencimin, marrëdhëniet me administratën publike, 
kualifikimin e punonjësve apo procedurat/kostot e kredimarrjes, 
etj. Anketimi është realizuar gjatë periudhës 2015-2018, me 
pjesëmarrjen në të tre vitet të rreth 577 bizneseve nga gjithë 
sektorët ekonomikë në nivel kombëtar. 

ANALIZA DHE GJETJE 

w w w . i n v e s t m e n t . c o m . a l

 Figura 1.  Faktorët përcaktues të perceptimit të biznesit mbi mirëfunksionimin e tregut

1. Sigurisht që inspektoriatet janë një pjesë e 
rëndësishme e administratës publike me 
të cilën përballen bizneset. Kjo përballje in-
fluencon edhe perceptimin e biznesit mbi 
rolin e administratës si rregullator i tregut. 
Ndonëse ka dinamika pozitive në aspektin 
formal të reformimit të inspektimeve, në as-
pektin përmbajtësor ka akoma hapësira për 
përmirësim duke shmangur mbivendosje 
kompetencash dhe funksionesh midis ins-
pektoriateve të ndryshme dhe duke forcuar 
koordinimin ndër-institucional. Rishikimi 
i legjislacionit sektorial dhe koherenca në 
shpërndarjen e kompetencave janë faktorë 
që akoma pengojnë optimizimin e efikasite-
tit të reformës. Në këtë fazë ku ka mbërritur 
zbatimi i reformës së inspektimit, si pjesë e 
asaj derregullatore, ndoshta kërkohet një 
rigjallërim i angazhimit politik dhe doku-
mentave strategjike të reformës duke bërë 
publik modelin dhe planin e masave apo ak-
tiviteteve në vazhdimësi. 

Burimi: Përpunim i Sekretariatit nga Anketa e KI 2018

2. Struktura institucionale e inspektimit në 
Shqipëri ka ndryshuar rrënjësisht që nga 
viti 2010. Kompetencat e inspektimit ngelen 
funksion i qeverisjes qendrore, ministrive 
dhe inspektoriateve të cilat janë institucione 
të varësisë së tyre. Inspektimi koordinohet 
dhe monitorohet nga Inspektoriati Qendror 
i krijuar në 2011. Në fillimet e ristrukturimit 
të inspektoriateve, u kalua nga 34 inspek-
toriate në vetëm 8 të tillë. Aktualisht numri i 
ISH është 16. Numri i inspektoriateve rezul-
ton në një trend rritës krahasuar me pikën 
fillestare të reformës pavarësisht bash-
kimit të disa prej tyre14. Nga përpjekjet për 
të kuptuar volumin e inspektimit nëpërmjet 
statistikave zyrtare vihej re një kalim i kompe-
tencave të inspektimeve nga një inspektoriat në 
tjetrin (p.sh. inspektoriati i ujërave). Paqën-

14  Inspektorati Shtetëror i Mjedisit, Pyjeve dhe Ujërave” u 
bashkua me “Inspektoriatin e Turizmit” sipas VKM Nr. 338 datë 
06.06.2018.

drueshmëria në shpërndarjen e kompeten-
cave të inspektoriateve si dhe numri në rrit-
je i tyre bien ndesh me frymën e reformës e 
cila ka konsistuar në rritjen e efektivitetit të 
inspektimit me një numër sa më të ulët të in-
spektoriateve.

3. Aktualisht numri total i inspektimeve të 
raportuara, si shumë e inspektimeve të 
realizuara nga çdo inspektoriat, në 2017 
vlerësohet në 83.000 inspektime (shih 
Fig. 2). Trendi në rënie i numrit të ins-
pektimeve, tregon se ka përpjekje për të 
krijuar një klimë pozitive biznesi dhe 
për të mos rritur kostot administrative 
të tyre nga kontrollet e shumta. Këto 
kosto, të matura në numër ditësh në vit 
në të cilat një biznes duhet të inspekto-
het, janë ulur në 15 ditë nga 59 ditë që ka 
qënë para fillimit të reformës. Në 2017, 
rreth 16% e inspektimeve janë realizuar 
nëpërmjet platformës së e-inspektimit, 
duke përmirësuar ndjeshëm efektivite-
tin e inspektimit në terma kohore dhe 
reduktimit të praktikave të korrupsion-
it. Progresi në këtë drejtim, me rritjen e 
raportit të inspektimeve online në raport 
me totalin e inspektimeve do të vazhdojë 
të sjellë ndikim pozitiv në efektivitetin e 
reformës. 

4. Nga analiza e shpërndarjes së inspektimeve 
gjatë 2017 rezulton se inspektoriatet që për-
ballojnë volumin më të madh të inspekti-
meve janë Inspektoriati Shtetëror i Shën-
detësisë (ISHSH), Inspektoriati Shtetëror 
Teknik dhe Industrial (ISHTI) si dhe Inspek-
toriati i Shtetëror i Punës dhe Shërbimeve 
Sociale (ISHPSHS). Rezulton në rritje roli i 
Inspektoriatit Shtetëror të Mjedisit dhe Py-
jeve (shih Fig. 3).

 Figura 2.  Dinamika e inspektimeve 2013-2017

Shpërndarja e inspektimeve gjatë 2017 tregon 
se inspektoriatet që përballojnë volumin më 
të madh të inspektimeve janë ISHSH, ISHTI, 
ISHPSHS, ndërkohë që rezulton në rritje roli i 
ISHMPUT (shih Fig. 3). Duke krahasuar volu-
min e inspektimeve me numrin e bizneseve, 
mesatarisht çdo biznesi aktiv i takon të ka-
lojë një inspektim teknik vjetor. Ndërkohë, 
bizneset në anketimin për klimën e biznesit 
kanë raportuar se numri mesatar i inspekti-
meve tatimore ka qënë 2,1 (në 2017), dhe prev-
alenca e kontrolleve ka qënë 53%, duke rezul-
tuar në një frekuencë mesatare të inspektimit 
tatimor në vlerën 1,1 inspektime për çdo biznes 
aktiv, të njëjtë me atë të inspektimeve të tjera 
(shih Shtojcën 4).

Burimi: Përpunim i Sekretariatit nga të dhënat e 
raporteve të IQ

5. Të dhënat administrative tregojnë se rreth 
2% e inspektimeve kanë përfunduar me 
aplikimin e masave administrative, si pe-
zullim/mbyllje e aktivitetit ekonomik, masa 
për përmirësim teknik, gjoba apo edhe nd-
jekje penale. Ndër masat administrative 
64% kanë qënë masa administrative në 
gjobë, raporti i gjobave ndaj masave ad-
ministrative rezulton të jetë dyfishi i këtij 
raporti në krahasim me 2014. Rritja e 
numrit të masave administrative kërkon 
konsolidimin e mekanizmit të ankimimit 
të tyre (shih Fig. 4).

6. Ndër inspektoriatet, shkalla më e lartë e 
raportit të gjobave kundrejt masave admin-
istrative është raportuar nga Inspektoriati 
Kombëtar i Mbrojtjes së Territorit (100%), 
Inspektoriati Shtetëror Shëndetësor (93%) si 
dhe Inspektoriati Shtetëror i Mjedisit dhe Py-
jeve (84%) (shih Shtojcën 5). Raporti vjetor i 
vitit 2017 nuk përfshin informacion për AKU, 
ndërkohë që disa inspektoriate nuk kanë 
raportuar të dhëna mbi masat administra-
tive apo gjobat. Vlera e gjobave të vëna (dhe 
të raportuara) për vitin 2017 raportohet në 
343 Mio Lekë, ndërkohë që mbledhja e tyre 
raportohet të jetë shumë problematike dhe 
për shumë inspektoriate niveli i arkëtimeve 
është shumë i ulët (shih Shtojcën 5).

 Figura 3.  Shpërndarja e inspektimeve sipas 
inspektoriateve 2015-2017

 Figura 4.  Masat Administrative dhe Gjobat e vendosura nga Inspektimet, 2013-2017

 

0%

18%

35%

53%

70%

0

750

1500

2250

3000

2013 2014 2015 2016 2017

Masa Administrative Gjoba Raporti Gjoba/Masa Administrative (në %)

41%

34% 36%

63% 64%

Burimi: Të dhëna administrative, Raporti Vjetor i Inspektoriatit Qendror (2013-2017)

2. ANKIMIMI ADMINISTRATIV
1. Ankimi si e drejtë e garantuar. E drejta për 

ankimim në rrugë administrative tek një or-
gan i posaçëm ankimimi/apelimi epror është 
e garantuar nga ana formale-juridike, duke 
qenë e parashikuar në të gjitha ligjet që zba-
tohen nga ana e institucioneve të sipërpër-
mendura15. 

15  E drejta e ankimit është e rregulluar nga dispozitat e 
mëposhtme:
Ankimet adminsitrative në fushën e procedurave tatimore: 
Nenet 38 dhe 106 e vijues të Kreut III të Ligjit Nr.9920 datë 
19.05.2008 “Për Procedurat Tatimore në RSh” (i  ndryshuar)
Ankimet administrative në fushën doganore:  Neni 289 i Ligjit 
Nr.8449 datë 27.01.1999 “Kodi Doganor i Republikës së 
Shqipërisë”. Kjo dispozitë është aktualisht në fuqi dhe mbetet 
e tillë deri më 1 Qershor 2017, datë në të cilën do të hyjnë në 
fuqi dispozitat e Kodi të Ri Doganor të miratuar me Ligjin Nr. 
102/2014 datë 31.07.2014.
Ankimet administrative në fushën e inspektimeve: Neni 51 i 
Ligjit Nr.10433 datë 16.06.2011 “Për Inspektimin në Republikën 
e Shqipërisë”; dispozitat konkrete të VKM-ve përkatëse në 

Rregullat e ankimit administrativ ndaj ak-
teve administrative janë përgjithësisht të 
sistemuara duke qenë të identifikueshme 
nga ana e biznesit nëpërmjet një kërkimi të 
thjeshtë në përmbajtjen e ligjeve. Këto të fun-
dit pavarësisht ndryshimeve midis tyre në 
mënyrën e formulimit reflektojnë parimet 
bazë mbi të cilat duhet të bëhet shqyrtimi i 
ankimeve administrative. 

2. Në raport me numrin e masave administra-
tive të vendosura nga Inspektoriatet, numri i 
ankimimeve administrative brenda inspek-
toriateve është i ulët.

bazë të të cilave krijohen organizohen dhe funksionojnë 
inspektoratet përkatëse si edhe dispozitat e ligjeve material të 
zbatuara nga ana e secilit inspektoriat.
Ankimet administrative në fushën e prokurimeve publike: Neni 
63 e vijues të Ligjit Nr. 9643 datë 20.11.2006 “Për Prokurimin 
Publik” (i ndryshuar)

 Figura 5.  Ankimimet e masave administrative 
të inspektoriateve

Gjatë vitit 2017 rezulton se vetëm 6% e masave 
administrative të vendosura nga inspektoriatet 
ankimohen në mënyrë administrative. Ndër-
kohë që ky raport për rastin e masave adminis-
trative të zbatuara nga administrata tatimore 
pas kontrolleve sipas raportimit të bizneseve të 
anketuara është 14%. Prevalenca e ankimimeve 
tatimore është më e lartë se mesatarja e përg-
jithshme tek kompanitë e mëdha17 xhiro mbi 8 
Mio Lek dhe numër punonjësisht mbi 50, për të 
cilat raportohet në masën 21,8%, mes kompanive 
që operojnë në sektorin prodhues dhe përpunues 
(50%), turizëm si dhe mes profesionistëve të lirë 
(20%).

16  Të dhëna nga gjykatat e apelit
17  Kompani të mëdha, për efekt klasifikimi në këtë studim i 
referohet kompanive me xhiro vjetore mbi 8 Mio Lek dhe numër 
punonjësish mbi 50.

3. Raporti i ulët i ankimimit administrativ të 
raportuar në të dhënat dhe raportet zyr-
tare të IQ, lidhet me nivelin e limituar të 
transparencës/informimit, vështirësitë 
për bizneset (veçanërisht të vogla) për të 
kuptuar procedurat e ankimimit të brend-
shëm të një mase administrative sipas in-
spektoriateve, si edhe mungesën e besimit 
tek komisionet e shqyrtimit të ankimeve. 
Komisionet e Apelimit në varësi të insti-
tucionit kanë emërtime të ndryshme, p.sh. 
Drejtoria e Apelimit Tatimor (DAT)/Komi-
sioni i Shqyrtimit të Apelimeve Tatimore 
(KSHAT) për ankimet që lidhen me procedur-
at tatimore, Komisioni i Shqyrtimit të Gjobave 
(ISHTI) apo Komisioni i Shqyrtimit dhe 
Vlerësimit të Ankimimeve (AKU). Me disa 
përjashtime, si në rastin e DAT18 apo AKU19 të 
cilat paraqesin informacion mbi strukturën e 
apelimit në faqet e tyre zyrtare në internet, për 
strukturat e tjera të apelimit në institucione (si 
p.sh. KSHAT) apo inspektoriate (ISHTI) nuk 
ka një informacion të tillë. Pothuajse në të 
gjitha rastet mungon transparenca e plotë 
mbi rregullat, procedurat, afatet që lidhen 
me shqyrtimin e ankimeve administra-
tive, vendimet e publikuara apo raportet 
periodike mbi numrin e masave adminis-
trative të vendosura, atyre të ankimuara 
dhe atyre të shfuqizuara ose lënë në fuqi. 
Madje ka ende inspektoriate si ISHMPUT të 
cilat nuk disponojnë ende një faqe zyrtare. 
IQ20, DAT21 dhe KPP22 kanë të publikuara disa 
forma standarde lidhur me ankimin adminis-
trativ duke dhënë një asistencë të arsyeshme 
për subjektet, në lidhje me ankimin adminis-
trativ. Në faqen zyrtare të ISHPSHSH-së jepet 

18  http://financa.gov.al/drejtoria-e-apelimit-tatimor/
19  http://aku.gov.al/?page_id=2022
20  Forma standarde inspektimi- Ankesë për vendimin 
përfundimtar
21  Formulari i apelimit tatimor
22  Formulari i Ankesës Për Prokurimin

informacion për sanksionet e zbatueshme 
ndaj biznesit pas vendimit përfundimtar të 
inspektimit. Ndërkohë që po punohet për 
të mundësuar publikimin e anëtarësisë së 
Komisionit të Apelimit si edhe njoftimet për 
datat e shqyrtimit të këtyre ankimimeve, ele-
mentë të rëndësishëm që lidhen me apelime 
të tilla si transparenca dhe edukimi i biznesit 
në lidhje me mekanizmat e ankimit adminis-
trativ, mbeten ende të nevojshëm. 

4. Ankimi administrativ si mjet juridik për 
të kundërshtuar aktet e administratës në 
këto struktura shikohet nga biznesi më 
tepër si një kusht apo fazë paraprake e de-
tyrueshme, që duhet të përmbushet me 
qëllim që më pas t’i drejtohen gjykatave 
administrative23. Vendimet e komisioneve 
të ankimimeve, shpeshherë janë të parag-
jykuara për shkak të mënyrës së krijimit, or-

23  Në parim, palët e interesuara mund t’i drejtohen gjykatës 
vetëm pasi të kenë ezauruar rekursin administrativ. 

ganizimit dhe funksionimit të tyre të përcak-
tuar nga ligji dhe për shkak të elementëve të 
“konfliktit të interesit” që kanë trupat kolegji-
ale që merren me shqyrtimin e ankimeve, 
duke qenë pjesë e të njëjtit institucion që ka 
vendosur masën administrative. Vendimet 
për shfuqizimin e masave administrative të 
inspektoriateve përfaqësojnë vetëm 14% të 
tyre (në vlerë) gjatë 2017. Ky raporti i ulët i 
vendimeve pro-biznesit në rast ankimimi 
për inspektoriatet, sjell dekurajim të bizne-
sit për të ankimuar masat administrative. 
Ndërkohë në Anketën “Klima e Investimeve” 
(2017), biznesi ka raportuar se vetëm për 
24% të vlerës së ankimuar për rivlerësimet 
nga administrata tatimore, vendimet e struk-
turave të shqyrtimit të apelimeve kanë qenë 
në favor të tyre. Ky perceptim duket se kon-
firmohet edhe nga të dhënat zyrtare të DAT 
sipas të cilave 21% e  rasteve të ankimuara 
janë shfuqizuar (shih Fig. 6).

 Figura 6.  Numri i ankimeve tatimore të shfuqizuara dhe të lëna në fuqi nga DAT 

2018* Përmban të dhënat e 6-mujorit të dytë të 2018
Burimi: Përpunim i Sekretariatit24

24  Të dhëna nga DAT

Lehtësimi i procedurave të ankimimit adminis-
trativ dhe ristrukturimi i apelimit tatimor është 
shoqëruar me një prevalencë 2 herë më të lartë 
të biznesit për të përdorur rrugët administra-
tive për zgjidhjen e mosmarrëveshjeve me ad-
ministratën publike në rolin e rregullatorit dhe 
monitoruesit të tregut. Modeli i apelimit tatimor, 
si një rast i praktikave më të mira edhe pse i ris-
trukturuar rishtaz, mund të konsiderohet për t’u 
adoptuar edhe nga inspektoriatet. 
5. Ankimet administrative jo gjithmonë 

shqyrtohen në mënyrë efektive brenda 
komisioneve të ankimimit. Nga analiza 
e Sekretariatit dhe nga informacionet e 
mbledhura nga ekspertët e fushës dhe bizne-
set, konstatohet se në mjaft raste ankimet ad-
ministrative nuk shqyrtohen në mënyrë efektive 
brenda komisioneve të ankimimit dhe në për-
puthje me parashikimet e KPrA. Kjo lidhet me 
disa arsye të cilët në mënyrë të përmbledhur 
jepen si më poshtë:

 » Në mjaft raste nuk ka seanca të mirëfillta 
të rishikimit të brendshëm administrativ 
apo të shqyrtimit të ankimit administrativ. 
Përveç Drejtorisë së Apelimit Tatimor 
të cilat ndjekin një procedurë tashmë të 
konsoliduar në lidhje me organizimin 
dhe zhvillimin e mbledhjeve për çësht-
jet e ankimuara duke ju dhënë mundësi 
ankimuesve për t’u dëgjuar si edhe për 
të paraqitur prova dhe argumenta, struk-
turat e tjera të apelimit mjaftohen me 
shqyrtimin e akteve shkresore të paraqi-
tura nga palët. Ndërkohë, komisionet e 
ankimimit në inspektoriate mjaftohen 
vetëm me shqyrtimin e akteve shkresore 
të paraqitura nga palët pa praninë e tyre 
ose kjo mundësohet vetëm kur një gjë e 
tillë kërkohet nga pala që ka paraqitur 

ankimin (p.sh. AKU). Sipas Rregullores 
së IQ “Për Përcaktimin e Procedurës së 
Inspektimeve, si një Proces i Rregullt Ad-
ministrativ”25 shqyrtimi i ankimimit duhet 
të bëhet detyrimisht në prani të subjektit 
ankimues, duke nxitur kryerjen e sean-
cave dëgjimore në kuadër të ankimit të 
paraqitur nga subjekti. Edhe pse është e 
pamundur që çdo shqyrtim ankimimi të 
bëhet në prani të subjektit, për shembull 
për arsye se subjekti mund të refuzojë 
të marrë pjesë (rast që Rregullorja nuk e 
ka parashikuar) standardi që duhet të 
ndiqet për shqyrtimin administrativ të 
ankimimeve duhet të jetë minimalisht 
ai i parashikuar nga KPrA. Për të rritur 
transparencën e procesit të shqyrtimit 
administrativ ndihmon edhe parashi-
kimi i paragrafit 35 të Rregullores sipas 
të cilës: “Të gjitha etapat e dokumentuara 
të shqyrtimit të procedurës së ankimimit 
nga Trupa Kolegjiale ngarkohen në siste-
min e-inspektimit, nga sekretari dhe juristi 
i Trupës Kolegjiale”.

 » Kompetencat e parashikuara në ligjet e 
posaçme për institucione të ndryshme lënë 
vend për interpretime. Edhe në rastin kur 
këto kompetenca janë të mirëpërcaktu-
ara sërish komisionet e ankimimit ven-
dosin në kapërcim të këtyre kompeten-
cave. Kjo vjen si rezultat i faktit se këto 
struktura apelimi nuk njohin parimet 
dhe dispozitat e Kodit të Procedurave 
Administrative, por janë të prirura që në 
mënyrë të ngurtë të zbatojnë vetëm dis-
pozitat e ligjit të posaçëm mbi bazën e të 
cilit ato organizohen dhe funksionojnë. 

25  Dokument i miratuar me Urdhërin Nr.25 Datë 10.08.2018 
të Inspektorit të Përgjithshëm

Në jo pak raste, vetë dispozitat e ligjeve/
udhëzimeve të posaçme janë në kundër-
shtim me ato të Kodit të Procedurave 
Administrative të cilat në çdo rast duhet 
të kenë përparësi meqenëse janë pjesë e 
një ligji në shkallë hierarkie më të lartë26 
se ligjet e thjeshta.

 » Në mjaft raste administrata nuk inter-
preton dispozitat ligjore të legjislacionit 
në kushtet e mirëbesimit dhe nuk garan-
ton parimin e përgjithshëm në fushën e 
të drejtës sipas të cilit në rastin kur një 
parashikim ligjor që rregullon një situatë 
të caktuar është e mjegullt, dispozita do të 
interpretohet në favor të palës tjetër dhe 
jo të Shtetit. Administrata prezumon “a 
priori” shkeljen e kryer nga ana e sub-
jektit duke abuzuar edhe me “barrën e 
provës”, duke e vendosur këtë të fundit 
në pozitën për të provuar që nuk ka 
kryer shkelje, në vend që të ndodhë e 
kundërta, administrata të japë më parë 
prova dhe argumenta për shkeljen e 
kryer dhe më pas subjekti të jetë i de-
tyruar të paraqesë kundër-argumen-
tet apo provat e tij. Megjithatë, ligje të 
ndryshme si p.sh. Ligji Nr. 10433 datë 
16.06.2014 “Për Inspektimin” kanë 
sjellë disa risi në sanksionimin e disa 
parimeve të së drejtës administrative 
që garantojnë në një nivel të lartë tra-
jtimin e ndershëm nga ana e admin-
istratave inspektuese. Konkretisht, 
në këtë ligj, neni 8 “Parimi i dispozitës 
së favorshme ligjore” parashikon se: “1. 
Kur dispozitat ligjore, në bazë të të ci-
lave vepron inspektimi, janë të paqarta 

26  Kodet miratohen me shumicë të cilësuar prej 3/5 e 
anëtarëve të Kuvendit të Shqipërisë.

apo bien në kundërshtim me njëra-tjet-
rën, inspektori vepron në mënyrën që 
cënon më pak subjektin e inspektimit. 2. 
Kur subjekti i inspektimit ka vepruar në 
përputhje me një kërkesë ligjore që bie në 
kundërshtim me një kërkesë tjetër ligjo-
re, veprimi i tij nuk do të konsiderohet në 
shkelje të ligjit”.

 » Mungesë e infrastrukturës së për-
shtatshme për zhvillimin e seancave të 
shqyrtimit të ankimit administrativ për 
aq sa është e mundur në kushtet e so-
lemnitetit dhe mbi bazë të parimeve të 
kontradiktoritetit. Burime njerëzore të 
kufizuara për të ndjekur procedurat që 
lidhen me një fushë të gjerë veprimta-
rie si p.sh. ISHMT apo AKU të cilat pa-
varësisht vullnetit pozitiv të tyre, janë 
të kushtëzuara nga faktorët objektivë 
të mësipërm për të përmbushur të 
gjitha detyrimet që janë parashikuar 
në ngarkim të tyre nga legjislacioni 
përkatës. 

 » Mungesë e kapaciteteve të qëndrueshme 
të trajnuara dhe të azhornuara me leg-
jislacionin, dinamikën e ndryshimeve të 
tij dhe të mbrujtur me frymën e trajtimit 
të biznesit si partner. Nga pothuajse të 
gjitha bizneset me të cilat Sekretariati 
ka zhvilluar takime, u ngrit shqetësi-
mi lidhur me ndryshimin e shpeshtë të 
stafit në institucionet që ofrojnë shër-
bime për bizneset. Kjo sipas tyre sjell 
humbje të “kujtesës institucionale”, 
nevojën për kryerjen e trajnimeve të 
vazhdueshme dhe vonesa në kthimin 
e përgjigjeve nga këto institucione 
edhe për procedura të thjeshta dhe 
të konsoliduara tashmë, të cilat rritin 

artificialisht numrin e mosmarrëvesh-
jeve që krijohen midis bizneseve dhe 
administratës. Pakënaqësi ka mbi af-
tësitë profesionale të administratës 
dhe njohjen/përditësimin me legjisla-
cionin, dinamikën e ndryshimeve të tij 
dhe njëkohësisht komunikimin e fry-
mën e trajtimit të biznesit.

 » Vetë bizneset nuk e njohin si duhet siste-
min e ankimit administrativ ndaj akteve 
të administratës publike. Në mjaft raste 
ata mjaftohen me ndjekjen e prob-
lematikave të tyre nëpërmjet ankesave 
të thjeshta apo kontakteve direkte, në 
rastin kur administrata kthen përgjig-
je me vonesë apo nuk kthen fare përg-
jigje, duke mos ndjekur procedurat 
dhe afatet për dorëzimin e ankimeve 
administrative formale. Këtu ka vend 
edhe për investime nga biznesi në rrit-
jen e kapaciteteve të brendshme profe-
sionale, për të njohur dhe respektuar 
si duhet procedurat e institucioneve 
lidhur me specifikat e ankimit admin-
istrativ si edhe parimet e Kodit të Pro-
cedurave Administrative.

6. Nga ana tjetër, vendimet e Komisioneve të 
Ankimimit përgjithësisht nuk publikohen 
veçanërisht në rastin e inspektoriateve. Edhe 
kur publikohen si p.sh. në rastin e DAT që 
nuk është inspektoriat, publikimi i tyre 
nuk është sistematik. Sikurse është kon-
statuar në analizën e Sekretariatit “Për 
Përmirësimin e Mekanizmave të Zgjidhjes 
së Mosmarrëveshjeve midis Biznesit dhe Ad-
ministratës Publike”, publikimi i vendimeve 
të arsyetuara nga Komisionet e Ankimimit 
(për referencë mund të merren vendimet 
e KPP) i hapin rrugë unifikimit adminis-

trativ të praktikës në zgjidhjen e rasteve 
të ngjashme në fushën e kontrollit/ins-
pektimit, i japin subjekteve një panoramë 
të plotë mbi qëndrimet lidhur me çështje 
të veçanta apo specifike dhe e ngarkojnë 
administratën me “barrën” për t’i qëndru-
ar interpretimeve të saj të dhëna më herët 
duke kufizuar diskrecionin e tepërt, që con 
në subjektivizma apo në marrjen e vendi-
meve arbitrare. Në këtë kuptim publikimi i 
vendimeve duhet të shikohet si një mundë-
si jo vetëm për të rritur transparencën dhe 
llogaridhënien e institucioneve, por edhe 
si një mekanizëm efektiv për korrigjimin e 
praktikave institucionale. 

7. Moszgjidhja e mosmarrëveshjeve me in-
spektoriatet ka rezultuar në një stok prej 
2,179 çështje me palë bizneset dhe ins-
pektoriatet që trajtohen nga Gjykata Ad-
ministrative e Apelit (Fig. 7). Statistika të 
Gjykatës Administrative të Apelit trego-
jnë se stoku i çështjeve po vjen gjithmonë 
e më shumë në rritje, ndërkohë që numri 
i çështjeve të reja me palë paditëse bizne-
set dhe palë e paditur inspektoriate ka ar-
dhur në ulje. Theksojmë se një nga arsyet 
lidhet edhe me burimet e pamjaftueshme 
të Gjykatës Administrative të Apelit e cila 
është e përbërë nga vetëm 13 gjyqtarë si 
edhe larminë e çështjeve në kompetencë 
të kësaj gjykate. Në raport me numrin e 
përgjithshëm të çështjeve të mbetura në 
pritje të gjykimit (rreth 13.000 të tilla), 
numri i çështjeve që lidhen me inspektori-
atet është i vogël. Një vështrim krahasues 
i numrit të çështjeve me palë paditëse biz-
nesin dhe palë e paditur inspektoriatet, të 
shqyrtuara nga Gjykata e Apelit Adminis-
trativ jepet më poshtë.

 Figura 7.  Stoku i Çështjeve të Raportuara nga 
Gjykata e Apelit Administrativ

Burimi: Përpunim i Sekretariatit
Në formë më të detajuar në Figurën 9 dhe Fig-
urën 10 jepet shpërndarja e çështjeve të shqy-
tuara sipas inspektoriateve të veçanta për vitin 
2017 dhe 2018. Inspektoriatet që kanë numrin 
më të lartë të çështjeve gjyqësore janë ISHP-
SHSH (40%) dhe ISHMPUT (19%), IKMT 
(28%) ISHSH (4%) në 2017 (shih Fig. 9). Në 
2018, inspektoriatet me numrin relativ më të 
madh të çështjeve rezultojnë IKMT (40%), 

Figura 8.  Nr. çështjeve të reja të raportuara nga 
Gjykata e Apelit Administrativ

ISHPSHSH (23%), ISHMPUT(11%) dhe 
AKU (10%). Shpërndarja e çështjeve që kanë 
palë inspektoriatet, në gjykatën administrative 
të apelit, tregon për rritje të problematikave 
që kanë të bëjnë me sigurinë ushqimore, mje-
disin dhe ujin. Marrëdhëniet e punës dhe sig-
uria në punë, gjithashtu janë çështje të rëndë-
sishme për vëmendjen e inspektoriateve dhe 
bizneseve.

8. Në analizë të raportit të çështjeve gjyqësore 
të fituara përkatësisht nga inspektoriatet 
dhe nga biznesi, që sigurisht varet edhe nga 
specifikat e çështjeve gjyqësore dhe inspek-

toriatet e veçanta, rezulton se mesatarisht 
për të gjitha inspektoriatet 62% e çështjeve 
është fituar nga inspektoriatet dhe 38% e 
çështjeve të fituara nga bizneset (shih Fig. 11).

 Figura 9.  Shpërndarja e Çështjeve të ndjekura 
nga Gjykata Administrative e Apelit me palë  
Inspektoriatet, 2017

 Figura 10.  Shpërndarja e Çështjeve të ndjekura 
nga Gjykata Administrative e Apelit me palë  
Inspektoriatet, 2018 

 Figura 11.  Raporti i Masave të Shfuqizuara nga Gjykata Administrative e Apelit, 2016-2018*

3. KOORDINIMI NDËR-INSTITUCIONAL 

I. Portali unik e-inspektimi, mundësi 
për të rritur transparencën e 
inspektoriateve. Funksionimi i 
plotë i tij dhe përdorimi gjerësisht 
nga të gjitha inspektoriatet 
mbetet ende një sfidë.

IQ në bazë të Nenit 16 të Ligjit Nr. 10433 datë 
16.06.2011, ka krijuar dhe administron portalin 
unik të inspektimit, që shërben për programimin 
dhe bashkërendimin e inspektimeve dhe shkëm-
bimin e të dhënave nëpërmjet inspektoriateve të 
ndryshme. Kuadri nënligjor mbi rregullat, proce-
durat, kompetencat dhe përmbajtjen e portalit 
e-inspektimi është tashmë i konsoliduar27.

27  Në lidhje me portalin unik të inspektimit janë miratuar aktet 
e mëposhtme:
VKM Nr. 696 datë 16.08.2013 “Për Përcaktimin e Procedurave 

Portali ka standardizuar disa nga dokumentacio-
net paraprake të nevojshme për kryerjen e pro-
cedurave inspektuese në mënyrë transparente 
sikurse janë autorizimi i inspektimit apo listë-ver-
ifikimet (check lists) sektoriale sipas fushave të in-
spektimit dhe sektorëve specifikë. Procesverbali 
i inspektimit dhe vendimi përfundimtar duhet 
të bazohen në gjetjet e konstatuara gjatë verifi-
kimit të check-list. Procesverbali i inspektimit dhe 
vendimi përfundimtar nënshkruhen nga trupat 
inspektuese dhe nga përfaqësuesi i subjektit që 
inspektohet, në vendin e inspektimit. 

të Ushtrimit të Kompetencave të Inspektoriatit Qendror dhe të 
Rregullave për Përmbajtjen dhe Administrimin e Portalit Unik 
“e-Inspektimi”;
Urdhër Nr. 15 datë 07.05.2015 i Inspektorit të Përgjithshëm 
“Për Miratimin e Rregullave Për Përcaktimin e Procedurave 
dhe Mënyrave, Për Përdorimin e Portalit Unik të Inspektimit 
“e-Inspektimi”;
Urdhër i Inspektorit të Përgjithshëm Nr. 95 datë 16.02.2017 
“Për Kryerjen e Inspektimeve Online”
Urdhër i Inspektorit të Përgjithshëm Nr. 284 datë 03.05.2017 
“Për Kryerjen e Inspektimeve Online”

Nga të dhënat administrative të IQ, e-inspek-
timet janë rritur 3 herë në vitin 2017 kraha-
suar me 2016. Rreth 13.444 inspektime, ose 
16% e inspektimeve janë kryer nëpërmjet in-
spektimit online. (shih Fig. 12). Inspektoriati 
Shtetëror i Punës dhe Shërbimeve Shoqërore 
është inspektoriati që ka digjitalizuar pro-
cesin e inspektimeve, ndërsa inspektoriatet 
e tjera raportojnë një numër modest inspek-
timesh online kundrejt totalit të inspektimeve 
që kryejnë. Inspektimet online janë një me-
kanizëm transparence duke kufizuar diskre-
cionin e inspektorëve apo subjektivitetin e 
tyre gjatë inspektimit. Inspektimi online ndih-
mon në monitorimin e trupave të inspektimit 
në kohë reale.

 Figura 12.  Numri i inspektimeve online kundrejt 
totalit të inspektimeve

Bizneset, të pyetur për të raportuar ndikimin e 
sistemit online të deklarimit të të dhënave të biznesit 
pranë autoriteteve tatimore kanë deklaruar se janë 
të kënaqur nga përdorimi i sistemeve online për 
deklarimin e informacionit dhe për besueshmërinë 
e informacionit. Vlerësimi i matur në një shkallë 1 
(i pakënaqur) – 5 (shumë i kënaqur) tregon se bi-
zneset janë mjaft të kënaqur nga përdorimi i shër-
bimeve online. Shkalla e kënaqësisë dhe lehtësisë 
në përdorimin e këtyre sistemeve është më e ulët 
mes bizneseve të vogla dhe në disa prej zonave më 
pak të zhvilluara, për të cilat mungesa e informa-
cionit dhe e kapaciteteve njerëzore për t’i përdorur 
mund të sjellë kosto shtesë dhe problematika në 
përputhshmëri. Ndërgjegjësimi dhe informimi i bi-
znesit në këto raste është i domosdoshëm.

 Figura 13.  Shkalla e vlefshmërisë së sistemeve on-
line të inspektimit tatimor e raportuar nga biznesi

Nga takimet e realizuara me biznese dhe për-
faqësues të inspektoriateve, rezulton se ka një 
qasje të re nga ana e disa inspektoriateve, për 
të ndërgjegjësuar bizneset lidhur me plotësimin 
e kërkesave të check-listave duke ju lënë para-
prakisht afat korrigjimi (si p.sh. në rastin e ins-
pektimeve të kushteve të punës nga ISHPSHSH 
apo të kushteve të tregtimit të mishit nga AKU) 
dhe më pas duke i inspektuar. Inspektimet online 
zënë vetëm 16% të numrit të inspektimeve të kry-
era nga të gjitha inspektoriatet. Sikurse konsta-
tohet edhe në raportet vjetore të IQ, inspektimi on-
line ende nuk po gjen zbatimin e duhur në praktikë 
nga të gjitha inspektoriatet28. 

J. Unifikimi dhe Standardizimi i 
Procedurave të Inspektimit si 
garanci për dokumentimin ligjor të 
veprimtarisë inspektuese.

IQ me Urdhërin Nr.58, datë 21.8.2014 dhe Rreg-
ulloren e posaçme ka miratuar formatet stan-
darde për dokumentimin e veprimtarisë ins-
pektuese, për të gjitha inspektoriatet:
1. Autorizim Inspektimi
2. Procesverbal Inspektimi;
3. Vendim i ndërmjetëm për marrjen e masës 

urgjente;
4. Vendim përfundimtar inspektimi;
5. Vendim për zgjidhjen e ankimit të veçantë;
6. Autorizim për ndryshimin e inspektorëve;
7. Kërkesë për refuzim të autorizimit të inspek-

torit;
8. Kërkesë për shtyrje të autorizimit të inspek-

timit;
9. Vendim për shtyrje të autorizimit të inspek-

timit;

28  Fq.36 Raporti Vjetor 2017 Inspektoriati Qendror

10. Vendim i Komisionit të Ankimit.
11. Karta e Inspektorit.

L. Koordinimi institucional midis 
organeve inspektuese për kryerjen 
e inspektimeve të përbashkëta, 
kusht thelbësor për rritjen e 
efektivitetit të inspektimeve 
dhe uljen e barrës për bizneset. 
Ndonëse ka përmirësime, 
bashkëpunimi mbetet sporadik 
dhe në varësi të vullnetit të 
titullarëve të institucioneve. Të 
dhënat administrative tregojnë 
se numri total i inspektimeve 
është ulur, mëgjithatë 
ndryshimi i kompetencave të 
inspektoriateve dhe koordinimi 
mund të përmirësojë efikasitetin e 
monitorimit dhe rolit garantues të 
tregut që kanë inspektoriatet. Më 
konkretisht:

 » Ligji Nr.10433 datë 16.06.2011 “Për Inspek-
timin”, ka vendosur një garanci të rëndë-
sishme për subjektet e inspektimit, duke e 
kufizuar kohën në dispozicion të ISH për të 
kryer inspektime pranë këtyre subjekteve. 
Konkretisht, në nenin 26/2 është parashi-
kuar që “...kohëzgjatja maksimale e lejuar e in-
spektimit vjetor është nga 5 deri në 15 ditë”. Qël-
limi i këtij parashikimi ligjor është jo vetëm 
të garantojë barrë të ulët për bizneset, por 
nga ana tjetër edhe të nxisë bashkëpunimin 
dhe koordinimin institucional për të mundë-
suar që kohëzgjatja maksimale e inspekti-
meve të mos tejkalojë 15 ditë. Në praktikë 
inspektimet e përbashkëta nuk kanë gjetur 
shumë përhapje dhe planet e inspektimit 

të ISH nuk janë koordinuar si duhet. Kjo 
akoma mbart një barrë për bizneset të cilat 
qoftë edhe në periudha të shkurtra kohore 
kanë qenë subjekte të inspektimeve nga disa 
inspektoriate. Koodinimi i mësipërm është 
funksion i IQ, i cili duhet të mundësojë bash-
kërendimin e inspektimeve të programuara 
mbi bazën e programeve vjetore dhe mujore 
të depozituara paraprakisht nga inspektori-
atet. 

 » Mungesa e koordinimit institucional kon-
statohet edhe midis inspektoriateve dhe 
organeve të tjera me funksione kontrolli 
jashtë sistemit të inspektoriateve, por që 
kanë funksione shumë të rëndësishme në 
kuadër të evidentimit të aktiviteteve in-
formale dhe mbrojtjes së konkurrencës së 
ndershme. Konkretisht, subjekt i inspekti-
mit nga AKU janë jo vetëm subjektet e reg-
jistruara në bazë vullnetare në QKB me NUIS 
si tregtarë dhe rrjedhimisht si tatimpagues 
pranë organeve tatimore, por edhe subjek-
tet të cilat ushtrojnë aktivitet tregtar pa qenë 
fare të regjistruar si p.sh. tregtarët e gjësë së 
gjallë apo njësitë e shitjes së mishit të therur. 
Kategoria e këtyre subjekteve të cilat kanë 
qenë subjekt i kontrollit nga AKU për shkak 
të shkeljeve të elementeve që lidhen me sig-
urinë ushqimore, janë raportuar nga AKU 
në organet tatimore si subjekte totalisht in-
formale dhe të paregjistruara. Pavarësisht 
këtij raportimi, këto subjekte janë identifi-
kuar sërish në kontrollet e radhës nga AKU si 
subjekte të paregjistruara dhe jashtë fokusit 

të masave nga administrata tatimore. Për më 
tepër nga AKU konfirmohet se nuk kanë marrë 
në asnjë rast një njoftim zyrtar në lidhje me ma-
sat e ndjekura nga administrata tatimore për 
këto subjekte dhe as nuk janë bashkërenduar 
kontrolle/inspektime të përbashkëta. Një mung-
esë e tillë koordinimi vihet re edhe në raport 
me inspektoriatet apo organet e njësive vendore 
të ngarkuara me funksione inspektuese, të cilat 
edhe kur konstatojnë shkelje nga pikat e tregti-
mit në lidhje me kushtet higjeno-sanitare apo 
subjekte informale dhe të paregjistruara nuk 
raportojnë këtë fakt pranë inspektoriatit për-
katës apo organit tatimor, por në të kundërt 
legjitimojnë informalitetin duke vjelë nga 
subjekti vetëm taksën/tarifën lokale. 

 » Sekretariati nënvizon një fakt i cili është 
konfirmuar edhe në rastet e trajtimit të 
çështjeve të tjera në KI (bujqësia, turizmi, 
BPO) që institucionet e shtetit priren të kon-
trollojnë apo inspektojnë vetëm subjektet të 
cilat janë të regjistruara, duke lënë shpesh 
jashtë fokusit subjektet që operojnë në in-
formalitet të plotë dhe jashtë regjistrave 
institucionalë. Kjo në praktikë ka sjellë 
deformime të tregut dhe konkurrencës së 
ndershme dhe nga ana tjetër ka rritur pa-
drejtësisht barrën administrative dhe fiskale 
vetëm për pjesën që është e regjistruar. Bi-
zneset në të përditshmen e tyre  raportojnë 
konkurencën nga aktiviteti informal apo 
tregu i parregulluar si një nga barrierat krye-
sore të të bërit biznes apo të nxitjes së inves-
timeve.  

B azuar në sa më lart, mund të konk-
ludojmë se kemi një progres 
(ndonëse jo në ritmin e parashikuar) 
të Reformës së Inspektimit shfaqur 

në uljen e numrit të inspektoriateve, reduktimin 
e numrit të ditëve të inspektimit në biznese, 
standardizimin e procedurave të inspektimit, 
prezantimin e inspektimit online dhe publikimin 
e listave të inspektorëve. Ndërkohë, analiza sjell 
në vëmendje problematika që kanë ulur ritmin e 
reformës kundrejt sfidave aktuale të ekonomisë 
shqiptare, në kuadër të integrimit në BE si edhe 
përballjes me konkurrencën rajonale dhe ndër-
kombëtare. 

REKOMANDIM 1.
Progresi i mëtejshëm, si pjesë e reformës derreg-
ullatore kërkon një moment reflektimi dhe vlerë-

simi të impaktit të deritanishëm, duke saktësuar 
sukseset dhe prioritizuar ndërhyrjet e integru-
ara të reformës me reformat e tjera strukturore 
si ajo e administratës publike dhe shërbimit 
civil. Vijueshmëria e fokusit të reformës dhe 
angazhimi politik mbeten parakusht duke 
pasur parasysh kompleksitetin e thellimit të 
reformës në anën përmbajtësore të saj, kom-
pleksitetit në aspektin teknik të inspektimit, 
përafrimin e legjislacionit me atë të BE-së, 
rritjen cilësore të kapaciteteve të burimeve 
njerëzore, forcimin dhe akreditimin e kapac-
iteteve teknike-laboratorike me kostot për-
katëse. Mekanizmi i konsultimit me biznesin 
të integrohet në mënyrë të strukturar dhe të 
jetë pjese e RIA-s, për të qartësuar efektet 
e pritshme të ndryshimeve rregullatore për 
palët e ndikuara, sidomos për biznesin.

REKOMANDIME

REKOMANDIM 2.
Konsolidimi i koordinimit dhe bashkëpunimit 
ndër-institucional ka rëndësi prioritare për suk-
sesin e kësaj reforme, veçanërisht në drejtim të 
zbatimit të kërkesave rregullatore që garantojnë 
konkurrencë të ndershme midis operatorëve 
në treg dhe formalizim të sektorëve të ekono-
misë. Ky bashkëpunim merr rëndësi të veçantë 
edhe në kuadrin e luftës ndaj informalitetit ku 
roli i funksioneve inspektuese si DPD, DPT, 
IshPShSh, AKU dhe IShMT etj. ka impakt mbi 
funksionimin e tregut. Për këtë, angazhimi i qa-
rtë institucional i ministrive të linjës (drejtorive 
përkatëse ekzistuese ose të reja), si përgjeg-
jëse për hartimin dhe monitorimin e politikave 
dhe legjislacionit të zbatuar nga inspektoriatet 
është i domosdoshëm. Ky angazhim është pjesë 
e rëndësishme e koordinimit institucional mes 
Ministrive, Inspektoriatit Qendror dhe Inspek-
toriateve Shtetërore si faktor suksesi i reformës. 

REKOMANDIM 3.
Përgatitja e një matrice të detajuar me të gjitha 
funksionet inspektuese dhe mbivendosjeve si 
fazë fillestare e hartimit të një plani konkret me 
afate kohore, institucione përgjegjëse, metodologji 
të qartësuar në lidhje me rishikimin e kuadrit ligjor 
sektorial  nga ana e Ministrive të Linjës, në bash-
këpunim me Inspektoriatin Qëndror dhe Inspek-
toriatet Shtetërore. Progresi i reformës në drejtim 
të përmirësimit të legjislacionit sektorial i shërben 
axhendës së integrimit në BE. Shmangia e mbiv-
endosjes së inspektimeve si rezultat i rishikimit 
të ligjeve sektoriale dhe qartësimit të kompeten-
cave si në nivelin e inspektoriateve shtetërore 
ashtu edhe atyre vendore do të sjellë rritjen e 
eficiencës së inspektimit drejt shkallës optimale. 
Ulja eventuale e numrit të inspektoriateve dhe e 
bashkimit të funksioneve të tyre sipas objektit të in-

spektimit nuk duhet të kushtëzojë zbatimin e funk-
sioneve monitoruese dhe rregullatore që garantojnë 
mbrojtjen e konsumatorëve dhe të konkurencës së 
drejtë midis bizneseve.

REKOMANDIM 4.
Inventarizimi i plotë i kuadrit ligjor-rregullativ të 
inspektimit dhe bërja i aksesueshëm lehtësisht i tij 
për të gjitha grupet e interesit (biznese, shoqata, ins-
pektorë) do të përmirësojë efikasitetin e inspektimeve 
si edhe do të forcojë rolin rregullator/mbikqyrës të 
inspektimeve duke ulur kostot e përputhshmërisë së 
biznesit.

REKOMANDIM 5.
Asistencë ligjore falas dhe në distancë për subjektet e 
inspektimit nga ana e trupave inspektuese nëpërm-
jet përgatitjes së manualeve të thjeshta për rubrika 
të veçanta, sipas tipologjive të inspektimit dhe karak-
teristikave të bizneseve. Reformimi i inspektimit 
ka qenë dinamik, procedurat dhe praktikat janë 
rishikuar dhe standartizuar. Këto ndryshime 
ndiqen lehtë nga bizneset e mëdha, por me 
vështirësi nga bizneset e vogla dhe të mesme. 
Struktura e ekonomisë sonë dominohet nga 
bizneset e vogla dhe të mesme, me kapacitete 
të kufizuara, për të cilat ndihma dhe këshillimi 
është i nevojshëm. Asistenca ligjore në modelin e 
një shërbimi call-center/numër i gjelbër për sub-
jektet e inspektimit do të lehtësonte procesin e 
përputhshmërisë së bizneseve me ligjet/kuadrin 
rregullativ. 

REKOMANDIM 6.
Përmirësimi (përgatitja në ato raste që mungon) dhe 
përditësimi i metodologjive të riskut mbi bazën e të 
dhënave më të fundit të monitorimit sipas sektorëve 
do të rrisë eficencën e inspektimeve dhe ulë barrën 
për bizneset. Struktura e bizneseve në vend është 

e segmentuar me tipologji të njësive të vogla 
tregtare apo në fushën e shërbimit. Ndërkohë 
kapacitetet administrative janë të kufizuara si 
në burime njerëzore dhe financiare. Për këtë ar-
sye, përgatitja e bazave të të dhënave sektoriale 
nga çdo inspektoriat dhe identifikimi i riskut të 
çdo aktiviteti mbi bazën e kritereve objektive, 
do të mundësonin inspektime efektive dhe me 
shpërndarje kohore të arsyeshme. Kriteret e ris-
kut duhet të jenë të përcaktuara në legjislacionin 
sektorial, ndërkohë që institucionet e adminis-
tratës publike duhet të mbajnë statistika siste-
matike dhe të strukturuara. 

REKOMANDIM 7.
Përgatitja/përmirësimi dhe bërja publike e metod-
ologjive të aplikuara nga inspektorët për vendosjen 
e masave administrative të përshtatshme dhe pro-
porcionale, konsiderohet si një mjet për të kufizuar 
vendimet arbitrare dhe selektive. Standardizimi 
i procedurave të inspektimit e bën të domos-
doshme hartimin dhe standartizimin e metod-
ologjive për vendosjen e masave administrative, 
duke përdorur parimin e proporcionalitetit në 
raport me dëmin ekonomik/pasojën e shkaktuar 
nga shkelja e kryer. Për këtë qëllim në përmbushje 
të detyrimeve ligjore që rrjedhin nga Neni 48, pikat 
7 dhe 8, të Ligjit Nr. 10433, Këshilli i Ministrave/IQ 
duhet të miratojë Rregulloren e Përgjithshme mbi 
Metodologjinë e Vendosjes së Dënimeve Administra-
tive, ndërsa inspektoriatet shtetërore dhe vendore 
metodologjitë përkatëse për denimet administrative 
në fushën e tyre të inspektimit29.

29  ISHPSHSH është inspektoriati i parë shtetëror i cili 
ka përgatitur dhe publikuar në faqen zyrtare të institucionit 
një matricë mbi vendimmarrjen e inspektorëve dhe masat 
administrative të parashikuara për secilën shkelje specifike 
të legjislacionit të punës. Matrica mbështetet nga një 
metodologji që garanton masa administrative proporcionale 
në raport me shkeljen e kryer, nxit transparencën dhe kufizon 
praktikat arbitrare të inspektimit dhe të vendosjes së dënimeve 

REKOMANDIM 8.
Përfundimi i listë-verifikimeve për funksionet e 
inspektimit të inspektoriateve në nivel vendor 
dhe kryerja e këtyre inspektimeve në mënyrë on-
line sikurse dhe inspektimet nga inspektoriatet 
shtetërore.

REKOMANDIM 9.
Rritja e numrit të inspektimeve të programuara 
gjatë 2019 me objektivin për të patur një raport 
85% me 15% midis inspektimeve të programuara 
dhe atyre të paprogramuara. Fokusi i inspekti-
meve duhet të jetë këshillimi dhe asistimi i biz-
nesit për të ndihmuar përputhshmnërinë e tij me 
standardet, dhe masat administrative duhet të 
konsiderohen si hallka e fundit për arritjen e qël-
limeve të inspektimit.

REKOMANDIM 10.
Qëndrueshmëri dhe trajnimi i stafit te inspektori-
ateve. Motivimi i trupave inspektuese, testimi 
periodik i tyre dhe vlerësimi i performancës mbi 
kritere të mirëpërcaktuara. Programe trajnimi të 
stafit të inspektoriatëve dhe veçanërisht për komi-
sionet e shqyrtimit të ankimimeve në lidhje me 
funksionet e inspektimit dhe standardet sektori-
ale të kërkueshme nga ana e legjislacionit.  

REKOMANDIM 11.
Të forcohet dhe strukturohet komunikimi me 
biznesin në funksion të transparencës dhe për-
puthshmërisë me standardet sektoriale të përputh-
shëmrisë dhe procedurat e inspektimit. Mungesa e 
konsultimit paraprak me bizneset në një sërë ini-

duke rritur ndërgjegjësimin e vetë punëdhënësve për t’u 
vetëkorrigjuar, si edhe vendos premisa pozitive për të garantuar 
trajtim të barabartë për punëdhënësit pavarësisht segmentit 
të biznesit ku ata operojnë. Përgatitja e një metodologjie/
matrice të tillë ka qenë edhe një rekomandim i mëparshëm i 
Sekretariatit të KI:  

ciativash është bërë burim i mosmarrëveshjeve 
administrative të cilat janë trajtuar nga struk-
turat apeluese të vetë institucioneve apo dhe 
Gjykatat Administrative. Vlerësohet se ekzisten-
ca e këtyre mekanizmave do të mundësonte nx-
itjen e dialogut midis palëve dhe uljen e kostove 
për biznesin. Ndërkohë vetë operatorët ekono-
mikë duhet të ndërgjegjësohen për sfidat që lidhen 
me përmbushjen e detyrimeve dhe standardeve në 
kuadër të përafrimit të legjislacionit me acquis, 
dhe duhet të jenë proaktiv në hartimin dhe dis-
kutimin e legjislacionit sektorial.

REKOMANDIM 12.
Unifikimi i praktikave administrative nëpërmjet 
publikimit të komentarëve. Në këndvështrimin 
e bizneseve, ekspertëve dhe grupeve të intere-
sit të kontaktuara nga Sekretariati, unifikimi i 
praktikave të konsoliduara shikohet si një ndër 
elementët më të domosdoshëm, të cilët do të re-
duktonin në një masë të konsiderueshmë num-
rin e ankimeve ndaj vendimeve të administratës 
tatimore dhe përmirësimin e treguesit të percep-
timit të bizneseve lidhur me të. Një rol shumë të 

rëndësishëm në unifikim mund të luajë edhe 
Avokatura e Shtetit, nëpërmjet rolit të saj aktiv 
me interpretime për çështje ligjore me karakter 
përgjithësues për të gjithë administratën pub-
like. Për këtë janë të nevojshme edhe ndryshime 
ligjore në Ligjin Nr. 10018 datë 13.11.2008 “Për 
Avokaturën e Shtetit”.

REKOMANDIM 13.
Sugjerohet që të ketë një unifikim dhe centralizim 
të apelimit të Inspektoriateve në Inspektoriatin Qen-
dror për të rritur profesionalizmin, pavarësinë dhe 
besimin e ankimit në Inspektoriatet Shtetërore, si 
edhe zhvillimin e seancave dëgjimore gjatë shqyrti-
mit të ankimeve administrative. Komisionet përg-
jegjëse për shqyrtimin e ankimimeve të kenë në 
përbërje të tyre ekspertë të fushës konkrete të in-
spektimit dhe përfaqësues të ISH që ka vendosur 
masën administrative. Modalitetet dhe procedu-
rat e ndjekura të përcaktohen me një rregullore 
të veçantë dhe të jetë publike në faqen e IQ dhe 
çdo ISH. Për këtë është e nevojshme të bëhen 
ndryshime në ligjin nr. 10433 datë 16.06.2014 
“Për Inspektimin”.

 Shtojca 1.  Të dhëna të përgjithshme për kampionimin e bizneseve të përfshira në anketim

Pyetjet Kategoria e përgjigjes Frekuenca (në nr) Frekuenca në (%)

Rajonet
Rajoni Juglindor 67 19.4%
Rajoni Jugor-Bregdetar 112 32.4%
Rajoni Qendror (Tirana) 123 35.5%
Rajoni Verior 44 12.7%

Xhiroja Vjetore Kategoria e përgjigjes Frekuenca (ne no) Frekuenca në (%)

Deri në 8 Mio Lek 197 59.3%
Mbi 8 Mio Lek 135 40.7%

Numri i Punonjësve Kategoria e përgjigjes Frekuenca (ne no) Frekuenca në (%)

Deri në 50 të Punësuar 232 69.7%
Mbi 50 të punësuar 101 30.3%

SHTOJCA

Rajonet/Qarku Kategoria e përgjigjes Frekuenca (ne no) Frekuenca në (%)

Berat 6 1.7%
Dibër 5 1.4%
Durrës 51 14.7%
Elbasan 9 2.6%
Fier 14 4.0%
Gjirokastër 15 4.3%
Korçë 37 10.7%
Kukës 4 1.2%
Lezhë 11 3.2%
Shkodër 24 6.9%
Tiranë 123 35.5%
Vlorë 47 13.6%

Autoriteti Tatimor/
Inspektimi 

Kategoria e përgjigjes Frekuenca (ne no) Frekuenca në (%)

Pa përgjigje 13 3.8%
Drejtori Rajonale 285 82.4%
Tatimpagues i Madh 48 13.9%

Aksionerët Kategoria e përgjigjes Frekuenca (ne no) Frekuenca në (%)

Pa Përgjigje 95 27.5%
Kapital vendas 215 62.1%
Kapital i përbashkët 19 5.5%
Kapital i huaj 17 4.9%

Sektorët Kategoria e përgjigjes Frekuenca (ne no) Frekuenca në (%)

Industri 18 5%
Ndërtim 20 6%
Tregti 44 13%
Telekomunikacion, transport, magazinim 88 26%
Hospitaliteti/Ushqime/Pije 89 26%
Shërbime financiare, sigurimet, profesionale 35 10%
Shërbime të tjera (low skilled) 51 15%

Shtojca 2. Perceptimi i Biznesit për Klimën e Investimeve 2018 

Burimi: Anketa e Klimës së Investimeve 2018

 Shtojca 3.  Vlerësim i mesatarizuar i perceptimit të biznesit për Klimën e Investimeve (shkalla e vlerësimit 
1- shumë jo favorizuese, 5- shumë favorizuese) 

Burimi: Anketa e Klimës së Investimeve 2018

 Shtojca 4.  Prevalenca e inspektimeve, vizitave dhe kontrolleve tatimore

Burimi: Anketa e Klimës së Investimeve 2018

 Shtojca 5.  Raporti Gjobë/Masë Administrative për 2017 (në %)*

Burimi: Përpunimi i Sekretariatit, Të dhëna nga Raporti Vjetor 2017 i Inspektoriatit Qendror
Shënim: Norma 100% e raportit gjobë/masë administrative nënkupton se gjithë masat administrative të 
raportuara kanë qënë gjoba. Raporti më i lartë i gjobave kundrejt masave administrative raportohet për 
IKMT, ISHSH dhe ISHMPU. Në këtë grafik janë përmbledhur vetëm inspektoriatet që kanë raportime të 
plota dhe peshën kryesore në volumin e inspektimeve.

 Shtojca 6.  Shpërndarja e gjobave sipas inspektoriateve në 2017 (në %)

Burimi: Përpunimi i Sekretariatit, Të dhëna nga Raporti Vjetor 2017 i Inspektoriatit Qendror 

K y dokument pune është përgatitur në kuadër të 
mbledhjes XVI të Këshillit të Investimeve (30 maj 
2019) nga z. Elvis Zerva, ekspert ligjor dhe rregullator 

i Sekretariatit, nën drejtimin e Drejtores së Sekretariatit, znj. 
Diana Leka (Angoni). Redaktimi gjuhësor i materialit u realizua 
nga znj. Elisa Lula, oficere administrative dhe komunikimit pranë 
Sekretariatit. Shprehim mirënjohjen për kontributin e veçantë 
në procesin e përgatitjes dhe konsultimit ndaj përfaqësuesve 
të institucioneve, veçanërisht znj. Enriketa Verlaku (Drejtore 
Juridike në Ministrinë e Brendshme), dhomat dhe shoqatat 
e biznesit (AmCham, FIAA, Confindustria Albania, Dhomën 
Franceze të Tregtisë dhe Qendrën e Eksporteve Shqiptare), 
institucionet publike (AIDA, MF, MBZHR, ZRPP, etj.), ekspertët e 
pavarur për bashkëpunimin e veçantë në procesin e konsultimit 
të materialit.

LISTA E SHKURTIMEVE

FIAA Shoqata e Investitorëve të Huaj në Shqipëri
AmCham Dhoma Amerikane e Tregtisë
AMTP Akti i Marrjes së Tokës në Pronësi
ASHK Agjencia Shtetërore e Kadastrës
ASIG  Autoriteti Shtetëror për Informacionin Gjeohapësinor
BB Banka Botërore
GJEDNJ Gjykata Evropiane e të Drejtave të Njeriut
IKDHGJ Infrastruktura Kombëtare e të Dhënave Gjeohapësinore
KI Këshilli i Investimeve
MSHMS Ministri i Shtetit për Mbrojten e Sipërmarrjes
SKZHI Strategjia Kombëtare e Zhvillimit Ekonomik
ZQRPP Zyra Qendrore e Regjistrimit të Pasurive të Paluajtshme
ZRPP Zyrat e Regjistrimit të Pasurive të Paluajtshme
DAMT Drejtoritë e Administrimit dhe Mbrojtjes së Tokës

R espektimi i të drejtave të pronësisë 
dhe regjistrimi i plotë dhe përfundim-
tar i pronës mbetet sfidë e qeverisjes 
kundrejt respektimit të të drejtave të 

qytetarëve si edhe përmirësimit të klimës së in-
vestimeve në vend. Një qasje koherente, jo e frag-
mentuar ndaj problemeve të pronësisë, konsid-
erohet thelbësore për ekonominë e një vendi dhe 
përbën parakusht për stimulimin e investimeve. 
Çdo progres në këtë fushë, rrit sigurinë ligjore për 
investitorët, nxit transparencën në mirëqeveris-
jen dhe luftën ndaj korrupsionit, si dhe reflekto-
het menjëherë në raportet ndërkombëtare mbi 
reformat në Shqipëri.
Kohët e fundit vihen re disa dinamika ligjore që 
synojnë të adresojnë zgjidhjen përfundimtare të 
problematikave të regjistrimit të pronës. Situata 
e pronësisë në vend është sfiduese pasi lidhet 
me një mori problemesh, që nga pasaktësitë 
dhe mungesa e regjistrimit fillestar, dështimet e 
njëpasnjëshme institucionale apo edhe niveli i 
lartë i korrupsionit që shoqëron proceset që lid-
hen me pronën.
Megjithë përpjekjet e vazhdueshme për të fu-
tur në kahun e zgjidhjes problematikat mbi re-
spektimin e të drejtave të pronësisë si edhe të 
regjistrimit të pronës, situata është akoma larg 
zgjidhjes. Kështu, në mjaft raste, mungesa e sig-
urisë juridike mbi pronën ka prekur zhvillimin e 
sektorit të bujqësisë për shkak të fragmentimit të 
tokës, ka penalizuar sektorin e turizmit për mung-

esë të investimeve në shkallë të gjerë, ku disa in-
vestitorë të huaj janë detyruar të lënë projektet 
në mes dhe në disa raste edhe të largohen nga 
Shqipëria. Njëkohësisht vihet re një deformim në 
tregun e pasurive të paluajtshme, asete të tëra të 
pa formalizuara dhe jashtë aksesit në kredi, mos 
taksimi i pasurisë së paluajtshme, çmime fiktive, 
toka bujqësore në një pjesë të konsiderueshme 
e paregjistruar dhe pothuajse jashtë sistemit të 
taksimit. Problematikat e pronësisë kanë nxitur 
mashtrime në tregun e pasurive të paluajtshme 
dhe kanë ngjallur konflikte sociale duke prekur 
kësisoj individin, biznesin si edhe vetë shtetin.
Problematikat e pronësisë si një nga pengesat 
më kryesore për stimulimin e investimeve në 
vend dhe përmirësimin e mëtejshëm të klimës 
së biznesit, janë evidentuar në pothuaj të gjitha 
temat e analizuara nga Sekretariati dhe të disku-
tuara në KI, si Informaliteti në Ekonomi, Incentivat 
e Investimeve, Aksesi në Financë, Ankimimi Admin-
istrativ, Sistemi e-Leje, Informaliteti në Turizëm, etj.
Aktualisht, në vijim të votimit të anëtarëve në KI, 
Sekretariati ka bashkëpunuar me shoqatat e biz-
nesit, ekspertë të fushës, si edhe me institucionet 
përgjegjëse të cilat kanë kontribuar në mënyrë 
aktive në këtë Notë Teknike për të mundësu-
ar evidentimin e problematikave më kryesore 
të pronësisë në këndvështrimin e biznesit dhe 
dhënien e sugjerimeve për prioritizimin e ndë-
rhyrjeve në koherencë edhe me zhvillimin e sek-
torëve strategjikë të vendit. 
Kjo notë teknike nuk merr përsipër të japë reko-
mandime shteruese për zgjidhjen përfundimtare 
të çështjeve të regjistrimit të pronësisë në vend, 
por vetëm të prioritizojë disa aksione konkrete të 
cilat duhet të ndërmerren sa më parë për t’a ven-
dosur reformën e pronësisë në koherencë edhe 
me domosdoshmërinë për stimulimin e investi-
meve në vend.

HYRJE

MBI INVESTIMET DHE 
SIGURINË JURIDIKE TË PRONËS

474 475



H apat e ndërmarra nga Sekretariati 
për të identifikuar sfidat e investi-
torëve në lidhje me të drejtat e pronë-
sisë dhe procedurat e regjistrimit 

janë si më poshtë vijon: 
1. Hulumtimi i strategjive, dokumentave, lig-

jeve dhe akteve nënligjore të miratuara ndër 
vite nga qeveritë për të adresuar zgjidhjen e 
çështjeve të pronësisë dhe analizimi i disa 
problematikave të tyre në këndvështrimin e 
biznesit.

2. Hulumtimi i raporteve ndërkombëtare si EU 
Progress Report 2018, Doing Business 2019, US 
Department of State Investment Climate State-
ment 2018, etj.

3. Analiza e problematikave nga bizneset e 
veçanta dhe shoqatat e biznesit të depozitu-
ara në Sekretariat përgjatë periudhës 2015-
2019 dhe të regjistruara në mënyrë kronolog-
jike në bazën e të dhënave të Sekretariatit.

4. Konsultime direkte të Sekretariatit me 30 
përfaqësues të shoqatave të biznesit (si p.sh. 
takim me 5 biznese anëtare të FIAA-s më 17 
prill 2019), biznese, ekspertë të fushës dhe 

institucione që janë pjesë e problematikave 
dhe e zgjidhjeve, bazuar në pyetje dhe çështje 
të strukturuara paraprakisht nga Sekretaria-
ti. Bizneset e kontaktuara ushtrojnë aktivitet 
kryesisht në fushën e energjisë, turizmit dhe 
bujqësisë. 

5. Konsultime në nivel teknik në një mbledhje 
“Fokus Group” organizuar më 17.05.2019 me 
20 pjesëmarrës nga dhoma dhe shoqata të 
biznesit dhe ekspertë të pavarur me qëllimin 
për të disktutuar/konfirmuar gjetjet para-
prake të analizës së Sekretariatit dhe reko-
mandimet e mundshme.

6. Konsultim publik i ASHK me biznese të Am-
Cham organizuar më 21.05.2019 në lidhje me 
reformën institucionale të pronësisë.

Sekretariati i KI-së ka marrë komente me shkrim 
mbi problematikat dhe çështjet konkrete që 
hasin bizneset në lidhje me pronësinë në përg-
jithësi dhe regjistrimin e saj në veçanti nga Am-
Cham, FIAA, Confindustria Albania, Shoqata e 
Eksportuesve, Dhoma e Tregtisë dhe Industrisë 
Francë-Shqipëri dhe Dhoma e Tregtisë dhe In-
dustrisë Tiranë.

METODOLOGJIA

Regjistrimi i Pronësisë Doing Business

R egjistrimi i pronës është një nga el-
ementët kryesorë të vlerësuar nga 
raporti i Doing Business në kuadër të 
vlerësimit të përgjithshëm të bërë nga 

Banka Botërore për një vend. Ky indikator shqyr-
ton hapat, kohën dhe kostot e përfshira në regjis-
trimin e pronës, duke supozuar një rast standard 
të një sipërmarrësi i cili dëshiron të blejë një tokë 
dhe një ndërtesë që është e regjistruar dhe nuk 
ka konflikt për titullin e pronësisë. Përveç kësaj, 
indikatori tregon gjithashtu cilësinë e sistemit të 
administrimit të tokës në 5 dimensione: (a) be-

sueshmëria e infrastrukturës; (b) transparenca e 
informacionit; (c) mbulimi gjeografik; (d) zgjidh-
ja e mosmarrëveshjes për tokën, dhe (e) aksesi i 
barabartë ndaj titujve të pronësisë. 

 » Sipas Raportit “Doing Business 2019” të 
Bankës Botërore, Shqipëria performoi dobët 
në kategorinë e regjistrimit të pronave, duke 
u renditur e 98-ta nga 190 ekonomi. Sipas 
këtij indeksi, nevojiten 19 ditë dhe 5 procedu-
ra për regjistrimin e pronës dhe kostot sho-
qëruese mund të arrijnë 9,2 përqind të vlerës 
totale të pronës. 

KONTEKSTI 

 Figura 1.  Renditja e Shqipërisë në Doing Business (2011-2018)

Burimi: Raporte “Doing Business” të Bankës Botërore

MBI INVESTIMET DHE 
SIGURINË JURIDIKE TË PRONËS

476 477



Shënim i Sekretariatit: Renditja për indikatorin 
“Regjistrimi i pronës” ka qenë pothuajse gjithmonë 
më e ulët se renditja e përgjithshme e vendit në DB.
Vlen të përmendet se gjatë viteve të fundit, 
Shqipëria ka bërë disa përpjekje për të adresuar 
thjeshtimin e procedurave që lidhen me regjis-
trimin e pronës nga bizneset, duke mundësuar 
regjistrimin gjithashtu nëpërmjet zyrave note-
riale si një shërbim me një ndalesë1 nëpërmjet 
dhënies së aksesit në regjistrin elektronik të 
ZRPP dhe shërbimin “Fast Track”2 për qytetarët 
dhe bizneset për ofrimin e 9 shërbimeve të regjis-
trimit brenda 24 orëve.

 » Megjithatë, këto përmirësime i 
referohen kryesisht menaxhimit 
administrativ të pronave të qarta 
dhe skenarit normal ku prona 
është regjistruar në sistemin 
elektronik të ZRPP-së dhe titulli 
i pronës është i qartë. Prandaj, 
ndikimi i tyre pozitiv ka qenë i 
kufizuar në aspektin e territorit 
dhe numrit të shërbimeve të 
ofruara. 

Problemet me regjistrimin e pronave në Shqipëri 
kanë të bëjnë me regjistrimin fillestar jo siste-
matik të tyre, mungesës së sigurisë dhe saktësisë 
së regjistrimeve të tilla, numrit të lartë të mos-
marrëveshjeve mbi titujt e pronësisë dhe dësh-
timit të sistemit të drejtësisë për t’i menaxhuar 
ato në kohën dhe në mënyrën e duhur, proceset 
kalimtare mbi të drejtat e pronësisë ndër vite, 
dhe dështimi për të përfunduar dixhitalizimin 

1  Shërbim i lancuar në vitin 2012 dhe i vënë në dispozicion 
me Ligjin Nr. 10491, datë 15.12.2011 “Për disa Ndryshime dhe 
Plotësime në Ligjin 7829 “Për Noterinë”
2  Filluar në vitin 2018 si një projekt pilot përmes 
bashkëpunimit me ZRPP, ADISA dhe Postës Shqiptare.

dhe hartëzimin e pronave. Të gjitha këto çështje 
të përmendura më lart bëjnë që procedurat për-
fundimtare të regjistrimit në përgjithësi të jenë 
të vështira dhe të lodhshme, si edhe të çojnë në 
konsolidimin e perceptimit mbi pasigurinë e të 
drejtave të pronësisë.

1. Çështjet e mësipërme janë të pranuara gjerë-
sisht nga raporte ndërkombëtare si Raporti i 
Departamentit Amerikan të Shtetit për Klimën 
e Investimeve për vitin 2018, sipas të cilit: 
“Të drejtat e pronësisë mbeten një sfidë tjetër 
në Shqipëri, pasi titulli i qartë i pronësisë është 
vështirë të merret. Disa faktorë përfshijnë ak-
torë të paskrupullt që manipulojnë sistemin e 
korruptuar të gjykatave për të fituar titullin 
e pronësisë mbi tokën jo të tyre. Ndërtimet e 
paligjshme përbëjnë një pengesë të madhe për 
sigurimin e titujve të pronësisë. Procesi i legal-
izimit për të trajtuar ndërtimet e paligjshme 
në shkallë të gjerë filloi në vitin 2006 dhe është 
ende në zhvillim e sipër.”

2. Raporti i Progresit i BE-së (2018) thekson se 
“... përsa i përket të drejtave të pronësisë, ende 
duhet të bëhen përparime drejt përmirësimit të 
kuadrit ligjor për regjistrimin, shpronësimin 
dhe kompensimin. Strategjia 2012-2020 për të 
drejtat e pronës ende nuk është përditësuar dhe 
koordinimi institucional duhet të përmirëso-
het. Mangësitë në zbatimin e parimeve të shtetit 
të së drejtës vazhduan të pengonin mjedisin e 
biznesit, edhe pse pati progres në reformën në 
fushën e drejtësisë. Kjo po shkakton humbje në 
të ardhurat nga taksat, mungesë të mbrojtjes 
së punës dhe konkurrencë të padrejtë midis fir-
mave. Zbatimi joefikas i kontratave, të drejtat e 
pasigurta të pronësisë dhe prevalenca e korrup-
sionit janë shqetësimet kryesore të shprehura në 
mënyrë të përsëritur nga bizneset.”

w w w . i n v e s t m e n t . c o m . a l

Përveç kësaj, raporti thekson nevojën 
e Shqipërisë “Për të konsoliduar më tej 
forcimin e të drejtave të pronësisë, të përparo-
jë në rishikimin e akteve të pronësisë, dhe të 
bëjë progresin e nevojshëm në dixhitalizimin 
dhe hartëzimin e pronës.”

3. Dokumenti publik i cili në mënyrë të kon-
soliduar ka përmbledhur informacion mbi 
projektet me financim të huaj në mbështet-
je të objektivave strategjikë që lidhen me 
pronësinë është Strategjia Ndërsektoriale 
“Reforma në Fushën e të Drejtave të Pronë-
sisë 2012-2020” (këtu e në vijim referuar 
si “Strategjia”). Projektet më kryesore që 
kanë trajtuar çështjet e pronësisë janë: 
LAMP (Land Administration and Manage-

ment Project) i BB-së filluar në 2007; pro-
jekte të CARDS, FAO, OSBE, me anë të të 
cilave është synuar të adresohen midis të 
tjerave: 

 » forcimi i sigurisë së pronës, përmirësimi i 
planifikimit urban, kontrolli, menaxhimi dhe 
zhvillimi i tokës me anë të dixitalizimit të të 
dhënave të administruara në zyrën e regjis-
trimit të pasurive të paluajtshme; 

 » regjistrimin fillestar sistematik të pronës së 
paluajtshme, kthim-kompensimin dhe lega-
lizimin;

 » përmirësimin e menaxhimit të pyjeve dhe 
kullotave komunale dhe saktësimin e sipërf-
aqes së fondit pyjor dhe kullosor dhe regji-
strimin e saj në kadastër në format të dixhi-
talizuar (GIS).

1. STRATEGJI DHE LIGJE

P ër qëllim të kësaj analize janë kon-
sideruar vetëm dokumentet bazë të 
publikuara të cilat evidentojnë prob-
lematikat në fushën e të drejtave të 

pronësisë dhe të regjistrimit të saj dhe hapat e 
parashikuara për adresimin e tyre.
Nga pikëpamja legjislative problematikat e 
pronësisë janë trajtuar me ligje të veçanta, 
specifike dhe sektoriale të cilat nuk kanë qenë 
efikase. Ndryshimet e shpeshta të këtyre ligjeve 
dhe të legjislacionit sekondar të dalë në bazë 
dhe për zbatim të tyre kanë ndikuar në krijimin 
e praktikave jouniformë administrative dhe gjy-
qësore. Për shembull, ekzistojnë rreth 15 ligje të 
veçanta sektoriale që trajtojnë të drejtat e pronësisë, 
ku secili prej tyre ka krijuar procedura të veçanta 

dhe organe shtetërore sektoriale duke fragmetu-
ar problematikat dhe për rrjedhojë edhe zgjidhjen 
e tyre. Gjetja e mësipërme konfirmohet edhe nga 
raporte të mirënjohura për klimën e investimeve 
sipas të cilave legjislacioni i pronës është zhvilluar 
në një mënyrë të fragmentuar dhe të pakoordinuar. 
Reforma në këtë sektor nuk ka arritur konsolidimin 
e të drejtave të pronësisë dhe eliminimin e paqartë-
sive ligjore3. Më poshtë në mënyrë të përmbled-
hur janë konsideruar:

a. Programi i Reformave Ekonomike 2018-
2020 (ERP)
Çështjet që lidhen me të drejtat e pronës dhe reg-
jistrimin e tokës vazhdojnë të ndikojnë konkur-

3  Departament Amerikan i Shtetit - Bureau of Economic and 
Business Affairs Investment Climate Statements for 2018

KUADRI LIGJOR DHE 
RREGULLATOR

w w w . i n v e s t m e n t . c o m . a l

rueshmërinë e ekonomisë shqiptare. Kjo është 
një çështje ndërsektoriale që ndikon në infras-
trukturën dhe zhvillimin industrial, bujqësinë, 
tregun e pronës dhe e rëndësishmja, qasjen në fi-
nanca. Vazhdimi i progresit për krijimin e një ka-
dastre gjithëpërfshirëse ka qenë i ngadalshëm. 
ERP mban një këndvështrim të ngushtë të 
çështjes, duke i dhënë përparësi vetëm tokës 
bujqësore. Ka pasur një lehtësim të regjistrim-
it të pasurive për të thjeshtësuar regjistrimin e 
pronës, ndërkohë që nuk është bërë progres në 
ngritjen e kadastrës elektronike.

b. Strategjia Kombëtare për Zhvillim dhe 
Integrim 2014-2020 (SKZHI)
Ndërkohë, në strategjinë kombëtare për zhvillim 
dhe integrim, theksohen specifikisht veprimet 
që do të ndiqen si:
1. Trajtimi i mospërputhjeve dhe boshllëqeve 

në kuadrin ligjor për të drejtat e pronësisë 
për të mundësuar regjistrimin e titullit, legal-
izimin, kthimin dhe kompensimin për të pro-
ceduar shpejt dhe me efikasitet. 

2. Përfundimi i një regjistri fillestar sistematik 
kombëtar dhe krijimi i një regjistri të konsol-
iduar publik elektronik të pronave të palua-
jtshme.

3. Përfundimi i kthimit fizik të pronës (duke 
përfshirë transferimin e pronës shtetërore 
tek aplikuesi) kur kjo është e mundur. 

4. Krijimi i një skeme kompensimi që kon-
siderohet e drejtë dhe konsensuale nga të 
gjitha palët, që është e përballueshme nga 
pikëpamja fiskale, që jep pagesa në kohë dhe 
për të cilën përfituesit e shpronësimit marrin 
një pjesë të drejtë të kostos.

5. Zgjidhja e statusit të pronave joformale që 
aktualisht mbeten jashtë procesit të legal-
izimit.

c. Strategjia Ndërsektoriale “Reforma në 
Fushën e të Drejtave të Pronësisë 2012-
2020” dhe të Planit të saj të Veprimit4. 
Strategjia ka pranuar se çështjet e pronësisë janë 
trajtuar në mënyrë të fragmetuar dhe ligjet për-
katëse nuk kanë dhënë zgjidhje shteruese apo 
gjithëpërfshirëse. Në strategji janë evidentuar 
problematikat kryesore si edhe janë vendosur 
objektivat strategjike të mëposhtme:
1. Përfundimi 100% i regjistrimit fillestar siste-

matik kombëtar brenda vitit 2013, krijimi i 
regjistrit elektronik publik të pasurive të pa-
luajtshme të konsoliduar dhe përmirësimi i 
funksioneve të ZRPP-së.

2. Përfundimi 100% i proceseve të përkohshme 
të nivelit kombëtar; i njohjes së pronësisë së 
subjekteve të shpronësuara brenda 2014, i 
lirimit të shtëpive të ish-pronarëve brenda vi-
tit 2017, i legalizimit të ndërtimeve informale 
brenda vitit 2013, si dhe i verifikimit të titujve 
të pronësisë brenda vitit 2013.

3. Krijimi i një skeme efektive unike kompen-
simi brenda vitit 2013 dhe fillimin e zbatimit 
të saj bazuar në një fond fizik dhe financiar 
të konsoliduar për subjektet e shpronësuara 
edhe nëpërmjet reformimit të metodikës së 
vlerësimit të pronave të paluajtshme sipas 
vlerës së tregut dhe në procesin e inventa-
rizimit të pronave shtetërore.

4. Forcimi i sistemit të të drejtave të pronësisë 
dhe mbrojtjes së tyre deri në fazën e ekze-
kutimit sipas standardeve të GJEDNJ-së në 
përputhje me Strategjinë Ndërsektoriale të 
Drejtësisë, me qëllim rritjen e sigurisë mbi 
pronën e fituar me ligj dhe të investimeve 
mbi të, si dhe të dinamizmit të tregut të tokës 
brenda vitit 2020.

4  Strategjia e miratuar me VKM Nr. 405 datë 27.06.2012.

5. Modernizimi dhe përmirësimi i informa-
cionit, nëpërmjet dixhitalizimit 100% të siste-
meve që kanë informacion për pasuritë e 
paluajtshme, përfshirë hartat, sipas standar-
deve të direktivës INSPIRE, në funksion të 
përfitimit nga kapacitetet e IKDHGJ-së, deri 
në vitin 2020.

Objektivat strategjike të mësipërme të deta-
juara me masa konkrete dhe afate kohore 
specifike, rezultojnë në pjesën më të madhe 
të papërmbushura dhe tashmë të tejkaluara. 
Duke konsideruar iniciativat e reja ligjore 
të cilat kanë një vizion të ri mbi zgjidhjen e 
integruar të problematikave të pronësisë në 
vend dhe mbi bazën e afateve të reja kohore, 
strategjia ndërsektoriale mund të konsidero-
het tashmë një dokument i vjetër dhe që nuk 
mund të merret si referencë për zbatim.

 
d. Ligji Nr. 111/2018 “Për Kadastrën”5- 
Risitë e tij
Qëllimi i këtij ligji është për të garantuar një re-
gjistër të saktë dhe të besueshëm të pasurive të 
paluajtshme, elementë të cilët kanë qenë ndër 
vite problematikë në situatën reale në vend duke 
konsideruar proceset kalimtare (legalizim, urba-
nizim, regjistrimi i tokave bujqësore, etj.) të vazh-
dueshme, dinamike dhe pa një kohezion siste-
mik mbi marrëdhëniet e pronësisë mbi pasuritë 
e paluajtshme. Ndryshe nga vende të tjera të cilat 
i kanë trajtuar dhe përballur sfida të tilla më parë 
dhe më shpejt, në Shqipëri proceset kalimtare në 

5  Ligji Nr. 111/2018 ka zëvendësuar Ligjin Nr. 33/2012 
“Për Regjistrimin e Pasurive të Paluajtshme” me anë të të cilit 
u transformua ZRPP si institucion me vetëfinancim, vendosi 
rregulla për pëmirësimin dhe përditësimin e të dhënave 
të mbajtura në regjistër, si edhe hodhi bazat për ofrimin e 
shërbimeve online sipas parimit me një sportel shërbimi (one-
stop shop).

lidhje me pronësinë determinojnë regjistrimin 
e konsoliduar të pasurive të paluajtshme dhe 
rrjedhimisht cilësinë dhe besueshmërinë e regji-
strit6.
Me miratimin e Ligjit Nr. 111/2018 dhe plotësimin 
e kuadrit nënligjor në bazë dhe për zbatim të tij, 
hidhen edhe bazat për kadastrën dixhitale on-
line në funksion të përsonave fizikë dhe juridikë, 
vendas dhe të huaj, për të mundësuar njohjen në 
kohë reale të gjendjes juridike mbi një pasuri të 
paluajtshme të caktuar. Konkretisht, në nenin 
28, paragrafi 3 i Ligjit parashikohet se: “Person-
at juridikë/fizikë, vendas apo të huaj, që kanë të 
drejtën për të pasur akses në sistemin elektronik 
apo në portalin unik qeveritar shumëfunksional, 
mund të marrin ekstrakte/dokumente elektronike 
pronësie në mënyrë të drejtpërdrejtë, pasi kanë mar-
rë pëlqimin e subjekteve, që figurojnë të regjistruar si 
pronarë të pasurisë së paluajtshme.” 
Nuk është e qartë se përse ligji ka parashikuar 
marrjen e pëlqimit paraprak për të pasur akses 
në të dhënat kadastrale dixhitale edhe për pro-
nat shtetërore, të cilat në analizë të fundit janë 
pronë e publikut dhe nuk përmbajnë të dhëna 
personale.
Ligji nr. 111/2018, ka parashikuar në nenin 5/b, që 
shërbimi publik i regjistrimit të pasurive të paluajt-
shme dhe procedurat e lidhura me të udhëhiq-
en, ndër të tjerave nga: “Parimi i sigurisë juridike: 
Respektimi i të drejtave të fituara më parë dhe i pri-
tshmërive të ligjshme të subjekteve të së drejtës”. Ky 
parashikim edhe pse jo në mënyrë të hapur, re-
feron tek siguria juridike që duhet t’u garantohet 
subjekteve të të drejtave të pronësisë edhe në ra-
stet e dëmeve të shkaktuara nga ASHK si rezultat 
i veprimtarisë së paligjshme të punonjësve të saj7. 

6  Për qëllime të kësaj note teknike janë parë rastet në Serbi 
dhe Maqedoninë e Veriut.
7  Ligji Nr. 33/2012 “Për Regjistrimin e Pasurive të 

Në lidhje me këtë aspekt, sikurse edhe në ligjin 
pararendës Nr. 33/2012 “Për Regjistrimin e Pa-
surive të Paluajtshme” (të ndryshuar) është para-
shikuar krijimi i Fondit të Dëmshpërblimit si ga-
ranci për mbulimin e dëmeve të shkaktuara nga 
veprimtaria kadastrale. 

e. Projektligji “Për përfundimin e 
proceseve kalimtare të pronësisë”
Në dallim nga Ligji nr. 111/2018, “Për kadastrën”, 
projektligji “Për përfundimin e proceseve kalimtare 
të pronësisë në Republikën e Shqipërisë” (“Projekt-
ligji”) ka karakter të përkohshëm deri në arritjen 
e qëllimit të tij. Projektligji përcakton rregullat, 
kriteret dhe kushtet për përfundimin e procesve 
administrative dhe regjistrimin përfundimtar të 
titujve të pronësisë për pasuritë e paluajtshme, 
duke synuar dhënien fund të një periudhe të 
gjatë tranzicioni për zgjidhjen e problematikave 
të pronësisë për pasuri të paluajtshme shtetërore 
ose private. Me miratimin e tij në ligj mendohet të 
zëvendësohen rreth 7 ligje aktuale, duke shman-
gur mbivendosjen e rregullave mbi të drejtat e 
pronësisë dhe të regjistrimit të tyre.
Midis të tjerash, ndër proceset kalimtare që kanë 
më tepër rëndësi janë ato që lidhen me: a) legjiti-
mimin e titujve të pronësisë të dhënë sipas akteve 
ligjore dhe nënligjore për tokën bujqësore; b) për-
fundimin e procesit të inventarizimit të pronave 
të paluajtshme të pushtetit qendror dhe atyre të 
transferuara të pushtetit vendor; c) rregullimin e 

Paluajtshme” (të ndryshuar) ka qenë më konkret sa i takon 
parashikimit të normave për shpërblimin e dëmeve që 
shkaktohen nga veprimtaria e zyrës së regjistrimit të pasurive 
të paluajtshme. Pavarësisht, subjektet që pësojnë një dëm nga 
veprimtaria kadastrale mund të ezaurojnë parimin e sigurisë 
juridike që garanton Ligji 111/2019 në nenin 5/b të tij duke ju 
referuar dispozitave të përgjithshme të Kodit Civil dhe Ligjit 
të posacëm Nr. 8510 datë 15.07.1999 i cili ka për objekt 
rregullimin e përgjegjësisë jashtëkontraktore të organeve të 
administratës shtetërore (p.sh. ASHK) e cila mund të lindë si 
pasojë e veprimtarisë administrative të paligjshme të tyre. 

marrëdhënieve të pronësisë në territoret e cilësu-
ara si zona me përparësi zhvillimin e turizmit”; d) 
legjitimimin dhe regjistrimin e ndërtimeve pa leje. 

Nga një vlerësim paraprak konsolidimi i 
marrëdhënieve të pronësisë mbi pasuritë e 
paluajtshme dhe arritja e sigurisë juridike 
në këto marrëdhënie, përfshirë edhe përfun-
dimin e procedurave kalimtare si më sipër, 
mendohet se do të kërkojë deri në 10 vjet8.

Të dy dokumentet ishin parashikuar të disku-
toheshin, shqyrtoheshin dhe miratoheshin pa-
ralelisht. Aktualisht rezulton i miratuar vetëm 
Ligji Nr. 11/20189 me disa përmirësime që ndoqën 
dekretin e Presidentit të Republikës për kthimin 
e tij në Kuvendin e Shqipërisë, ndërsa projektligji 
“Për përfundimin e proceseve kalimtare të pronës-
isë” është në proces rivlerësimi për lehtësimin 
dhe unifikimin e procedurave që lidhen me regji-
strimin e titujve të pronësisë10. 

2. DINAMIKAT INSTITUCIONALE
Institucionet që vepronin mbi të drejtat e pronë-
sisë deri në momentin e hyrjes në fuqi të Ligjit 
Nr. 111/2018 ishin 8. Numri i lartë i Agjencive 
dhe kuadri i përgjithshëm rregullator ka krijuar 
mbivendosje të proceseve që lidhen me të drejtat 
e pronësisë11. Në funksion të thjeshtimit të tij dhe 
veçanërisht procedurave që lidhen me regjistrimin 
e pasurive të paluajtshme së fundmi është krijuar 
Agjencia Shtetërore e Kadastrës (ASHK) e cila 
përbën bazën për reformën e nisur në fushën e 

8 Relacioni i Projekt-ligjit “Për Përfundimin e Proceseve 
Kalimtare të Pronësisë në Republikën e Shqipërisë”
9  Miratuar më 07.02.2019
10  Raporti i Komisionit Për Çështjet Ligjore, Administratën 
Publike dhe të Drejtat e Njeriut.
11  Strategjia Ndërsektoriale “Reforma në Fushën e të 
Drejtave të Pronësisë 2012-2020” dhe të Planit të saj të 
Veprimit, fq.5.

pronësisë.
Krijimi i Agjencisë Shtetërore të 
Kadastrës (ASHK)
Ligji Nr. 111/2018 “Për Kadastrën” krijoi ASHK si 
organin përgjegjës për procedurat e regjistrimit 
të pasurive të paluajtshme, si dhe për realizimin 
e proceseve kalimtare të së drejtës së pronësisë12. 
ASHK si institucioni ligjzbatues për të gjitha pro-
cedurat e parashikuara në këtë ligj centralizon 
kompetencat dhe funksionet e 3 institucioneve 
që veprojnë në fushën e pronësisë, konkretisht: 
1) Agjencisë së Inventarizimit dhe Transferimit 
të Pronave Publike (AITPP); 2) Agjencisë së Le-
galizmit, Urbanizimit dhe Integrimit të Zonave/
Ndërtimeve Informale (ALUIZNI) dhe 3) Zyrës së 
Regjistrimit të Pasurive të Paluajtshme (ZRPP)13. 
Nga pikëpamja e reformës së pronës krijimi i një 
institucioni të vetëm si ASHK ka për qëllim të 
përmirësojë, harmonizojë dhe unifikojë hallkat 
dhe procedurat që çojnë në regjistrimin e pronës, 
që nga rregullat për administrimin e kadastrës, 
përmirësimin e sistemit hartografik kadastral dhe 

12  Ligji Nr. 111/2018 dhe projektligji “Për përfundimin e 
proceseve kalimtare të pronësisë” janë pjesë e paketës së 
ligjeve për reformën e pronës. Në dallim nga Ligji nr. 111/2018, 
“Për kadastrën”, projektligji “Për përfundimin e proceseve 
kalimtare të pronësisë në Republikën e Shqipërisë” ka karakter 
të përkohshëm deri në arritjen e qëllimit të tij. Projektligji “Për 
përfundimin e proceseve kalimtare të pronësisë në Republikën 
e Shqipërisë” përcakton rregullat, kriteret dhe kushtet për 
përfundimin e procesve administrative dhe regjistrimin 
përfundimtar të titujve të pronësisë për pasuritë e paluajtshme, 
duke synuar dhënien fund të një periudhe të gjatë tranzicioni 
për zgjidhjen e problematikave të pronësisë për pasuri të 
paluajtshme shtetërore ose private. Të dyja dokumentat ishin 
parashikuar të diskutoheshin, shqyrtoheshin dhe miratoheshin 
paralelisht. Aktualisht rezulton i miratuar vetëm Ligji Nr. 
11/2018 me disa përmirësime që ndoqën dekretin e Presidentit 
të Republikës për kthimin e tij në Kuvendin e Shqipërisë, 
ndërsa projektligji “Për përfundimin e proceseve kalimtare 
të pronësisë” është në proces rivlerësimi për lehtësimin dhe 
unfikimin e procedurave që lidhen me regjistrimin e titujve 
të pronësisë (Raporti i Komisionit Për Çështjet Ligjore, 
Administratën Publike dhe të Drejtat e Njeriut).
13 ASHK tashmë organizohet si një institucion në varësi të 
Kryeministrit dhe jo sikurse ZRPP që ishte në varësi të Ministrit 
të Drejtësisë. 

deri ato që lidhen me mënyrën e korrigjimit të pa-
saktësive dhe gabimeve materiale, funksione të 
cilat edhe në modele të tjera në rajon janë të cen-
tralizuara në institucionet homologe të ASHK14.
ASHK kryesisht ose me kërkesë të palëve të in-
teresuara duhet të përmirësojë kufijtë e sipër-
faqeve të pasurive të paluajtshme, hartat kadas-
trale dhe pozicionin e tyre gjeografik me qëllimin 
për të siguruar përputhshmëri ndërmjet situatës 
faktike në terren dhe regjistrimit fillestar në 
ZRPP15. 

Efikasiteti i ASHK si institucion që unifikon 
procedurat në lidhje me regjistrimin e pronë-
sisë mbetet për t’u parë në të ardhmen duke 
konsideruar që kuadri ligjor dhe nënligjor 
mbi bazën e të cilit organizohet dhe funksion-
on ASHK është shumë i ri, ende i paplotësuar 
plotësisht dhe projektligji “Për përfundimin 
e proceseve kalimtare të pronësisë” ende i 
pamiratuar dhe objekt ri-diskutimi. Plotë-
simi i strukturës institucionale dhe kuadrit 
nënligjor sa më parë, është i domosdoshëm.

14  Kadastra e Pasurive të Paluajtshme në Serbi apo Agjencia 
e Pasurive të Paluajtshme në Maqedoninë e Veriut e organizuar 
në bazë të ligjit Nr. 55 datë 16.04.2013 “Për Kadastrën e 
Pasurive të Paluajtshme”.
15  Nenet 35, 36 dhe 37 të Ligjit Nr. Nr.111/2018 “Për 
Kadastrën”.

G jetjet e analizës të grupuara më 
poshtë, janë rezultat i analizës së 
komenteve të dërguara në Sekretar-
iat nga shoqatat e biznesit, i dis-

kutimeve dhe konsultimeve paraprake të bëra 
me grupet e interesit, shoqata biznesi dhe dho-
ma tregtie, biznese, ekspertë si edhe në bazë të 
raporteve të bëra publike sipas metodologjisë së 
prezantuar më sipër. 
Gjetjet janë të natyrave të ndryshme si munge-
sa e regjistrimit sistematik fillestar të pronave 
private dhe shtetërore, harta pronësore të pa-
përshtatshme dhe mbivendosje të tyre, regjistri 
elektronik i pronësisë i papërfunduar dhe shër-
bime të kufizuara, moskoherencë ndër vite midis 
proceseve kalimtare të pronësisë, përfundimit të 
tyre dhe regjistrimit të pronave, pasiguri juridike 
për investitorët dhe sistemin bankar nga doku-
menta pronësie të paqarta/pasakta, informalitet 
në tregun e pasurive të paluajtshme edhe për sh-
kak të mosregjistrimit të njësive pronësore, toka 
bujqësore në një masë të madhe e paregjistruar 
dhe jashtë tregut formal të pasurive të palua-
jtshme etj.

Ato janë profilizuar dhe prioritizuar sipas kënd-
vështrimit të biznesit dhe kostove që ato mbar-
tin ku emëruesi i përbashkët është mungesa e 
sigurisë juridike për transaksionet mbi pasuritë 
e paluajtshme. Në vijim gjetjet janë grupuar në 5 
shtylla si më poshtë:

1. Megjithë përpjekjet ndër vite 
nëpërmjet ndryshimeve ligjore, 
institucionale, projekteve 
kombëtare dhe ndërkombëtare, 
ende në vitin 2019 mungon 
një regjistër i plotë, unik dhe 
i konsoliduar i pasurive të 
paluajtshme, llojeve të tyre si 
edhe të drejtave të pronësisë 
mbi to. Mungesa e tij ka nxitur 
pasiguri ligjore mbi të drejtat e 
pronësisë16, për të gjitha subjektet 
dhe në veçanti për investitorët. 

16  Në relacionin e Ligjit nr. 111/2018 nënvizohet se efektet 
e synuara të ligjit janë garantimi i një regjistri të saktë dhe të 
besueshëm të pasurive të paluajtshme.

GJETJE

Mungesa e regjistrit të plotë të pasurive të palua-
jtshme është një nga problemet themelore i njo-
hur si i tillë nga të gjitha qeveritë dhe i paadresuar 
asnjëherë në mënyrë të plotë. Megjithë përpjekjet 
tona17, për të mundësuar një debat mbi bazën e 
një informacioni të përditësuar, nuk arritëm të ev-
identonim për këtë analizë një dokument publik 
me të dhëna të plota dhe të pakundërshtueshme 
në lidhje me ecurinë e procesit të regjistrimit të 
pronës në Shqipëri dhe inventarin real të tyre si 
p.sh. të dhëna mbi numrin e zonave kadastrale që 
kanë kaluar procesin e regjistrimit fillestar; num-
rin e pronave të regjistruara dhe atyre në proces 
apo të paregjistruara, numrin e saktë të pasurive 
tokë, bujqësore apo të pasurive pronë shtetërore. 
Më poshtë jepen disa të dhëna të përafërta të cilat 
janë vendosur në dispozicion të Sekretariatit nga 
partnerët18 dhe të konfirmuara nga ASHK gjatë 
fazës së konsultimit të kësaj notë teknike:

12% e Zonave Kadastrale nuk i janë nën-
shtruar regjistrimit fillestar - përkthyer në 
10% të pronave kombëtare;
95% e zonave të regjistruara datojnë 
në vitet 1992-1995 – këto zona nuk i janë 
nënshtruar proceseve të përditësimit dhe 
përmirësimit për më shumë se 20 vjet; 
75% e zonave të regjistruara kanë 
arkivuar tërësisht informacionin në 
mënyrë manuale, me regjistrime të një 
cilësie të dobët dhe të pasakta;
80% e pronave rurale nuk janë të pajisu-
ra me Certifikatë Pronësie.

17  Sekretariati i është referuar pjesërisht të dhënave të 
paraqitura në Strategjinë Ndërsektoriale “Reforma në Fushën 
e të Drejtave të Pronësisë 2012-2020”, si edhe të dhëna të 
marra gjatë konsultimit me institucionet apo shoqatat, ndërsa 
të dhënat e tjera në rastin më të mirë janë të viteve 2011-2012.
18  Jo të publikuara zyrtarisht.

Regjistrimi fillestar i plotë dhe sistematik i pa-
surive edhe pse një proces që duhej përmbyllur 
brenda 201319 mbetet një proces i hapur. Nga 
konsultimet me biznesin dhe analiza e mëtejs-
hme, rezulton se mungesa e një regjistri të plotë 
të pasurive të paluajtshme lidhet me faktorët e 
mëposhtëm:
a) Legjislacioni i komplikuar mbi titujt e ndry-

shëm të pronësisë ka krijuar mbivendosje të 
procedurave. Ai parashikon fitimin e titujve të 
pronësisë mbi një pasuri të paluajtshme, në 
mënyra, forma dhe nga institucione të ndry-
shme. Vetëm për të përmendur disa prej tyre:

 » Kodi Civil i RSH miratuar me Ligjin nr. 
7850, datë 29.7.199420;

 » Ligji nr. 133/2015 “Për trajtimin e pronës 
dhe përfundimin e procesit të kompensi-
mit të pronave”;

 » Ligji nr. 7501 datë 19.7.1991 “Për Tokën”;
 » Ligji nr. 9482 datë 03.04.2006 “Për le-

galizimin, urbanizimin dhe integrimin e 
ndërtimeve pa leje”.

Këto ligje kanë synuar të zgjidhin në mënyrë të 
pavaruar çështjet në lidhje me të drejtat e pronë-
sisë duke mos i integruar zgjidhjet, por duke i tra-
jtuar ato si kalimtare. Është e vështirë të gjesh në 
kuadrin ligjor dhe nënligjor parashikime të qarta 
dhe shteruese mbi mënyrën e zgjidhjes së konf-
likteve midis titujve të pronësisë, se cila mënyrë 
ka përparësi mbi tjetrin. Në shumicën e rasteve 
çështje të tilla kanë përfunduar për zgjidhje në 
juridiksionin gjyqësor, i cili më shumë sesa pjesë 
e zgjidhjes ka qenë pjesë e problemeve. Iniciati-
vat e fundit ligjore dhe konkretisht projekt-ligji 
“Për përfundimin e proceseve kalimtare të pronë-

19  Referoju Planit të Veprimit - Strategjia Ndërsektoriale 
“Reforma në Fushën e të Drejtave të Pronësisë 2012-2020”.
20  Ndryshuar me Ligjin nr. 8536, datë 18.10.1999 dhe nr. 
8781, datë 3.5.2001

sisë” dhe Ligji 111/2018 mendohet se do të adreso-
jnë në një masë të kënaqshme një pjesë të këtyre 
problematikave. 

b) Ndërtimi i strukturës institucionale të fragmen-
tuar nga pikëpamja rregullatore ka ndikuar në 
mos trajtimin sistematik të titujve të pronësisë 
dhe mos regjistrimin e duhur të tyre. Numri i 
madh i agjencive të cilat ndër vite janë marrë 
me problematikat ka prodhuar më tepër pa-
qartësi sesa siguri juridike. 

Autoritetet e ndryshme shtetërore që kanë të 
drejtë të japin të drejta mbi pronën shtetërore 
nuk janë të koordinuara me njëra-tjetrën dhe 
në disa raste e njëjta tokë që iu jepet investi-
torëve iu sigurohet gjithashtu familjeve bu-
jqësore nga autoritetet e tjera shtetërore. Kjo 
krijon dëme të mëdha për investitorët e huaj që 
duhet të ndjekin me vite procedurat adminis-
trative dhe gjyqësore për zbatimin dhe mbro-
jtjen e të drejtave të tyre të cilat duhej të ishin 
dhënë nga Qeveria. Kjo jo vetëm krijon kosto 
për investitorët, por gjithashtu nuk iu lejon 
atyre të investojnë në këto prona dhe për këtë 
arsye të krijojnë rrezikun e braktisjes së inves-
timeve dhe/ose paditjes së shtetit për dëmet21.

Burimi: Shqetësim i ngritur nga një biznes, 
anëtar i FIAA

c) Këto institucione kanë funksionuar vetëm bren-
da një kuadri të ngushtë kompetencash dhe meto-
dologjive të ndara dhe ta paharmonizuara, duke 
prodhuar shpeshherë vendime në kundërshtim 
me njëra-tjetrën. Sistemet koordinative dhe 
hartografike kanë qenë vazhdimisht të ndry-

21 Shembull i parashtruar në Sekretariat gjatë takimit me 
anëtarët e FIAA.

shme në institucione të ndryshme dhe jokohe-
rente me mundësitë teknologjike që ofrohen 
sot. ALUIZNI mbështetet në hartat e fotogra-
fimit ajror, ndërsa ZRPP në harta të vjetra të 
pasakta. Në të vërtetë ka një mospërputhje 
midis pozicionimit të pronave të paluajtshme 
në regjistrat e pasurive të paluajtshme (ZRPP) 
dhe konfigurimit të tyre real në terren.

Një problematikë e tillë konstatohet herë 
pas here edhe nga vetë investitorët të cilët 
janë të interesuar për investime. Në një 
rast të paraqitur në Sekretariat, një biznes 
nuk kishte siguri juridike për blerjen e një 
pasurie të paluajtshme në autostradën Ti-
ranë-Durrës. Nga verifikimet e kryera nga 
vetë investitori rezultonte se kishte mospër-
puthje të gjëndjes faktike në terren me 
atë të gjendjes juridike që figuronte në 
hartat e ZVRPP, sa i takonte sipërfaqes 
së tokës. Në certifikatën e pronësisë rezul-
tonin të regjistruara 13.000 m2 tokë, ndërsa 
nga matjet faktike rezultonin rreth 10.800 
m2. Diferenca prej 2.200 m2 presupozohet të 
ishte shpronësuar nga shteti për ndërtimin 
e rrugës dytësore, ndërkohë që vetë insti-
tucionet nuk kishin bërë azhornimet e rastit. 
Për më tepër që statusi i pronës ishte i paqartë 
në lidhje me spostimet dhe mbivendosjet. 

Burimi: Rast i depozituar në Sekretariat nga Dho-
ma e Tregtisë dhe Industrisë Francë-Shqipëri

Krijimi i ASHK si bashkim i disa institucio-
neve dhe pajisja e tij me burime të mjaftue-
shme financiare dhe njerëzore mendohet se 
do të zgjidhë çështjet e koordinimit institu-
cional të munguar deri më sot.

d) Transaksionet pas regjistrimit fillestar pa-

sqyrohen në regjistrin publik (kartelë pasurie 
dhe hartë treguese) në kopjen letër dhe vetëm 
në një pjesë të caktuar edhe në formë dixhita-
le. Procesi i dixhitalizimit të kartelës dhe i 
hartave treguese të regjistrimit fillestar të 
pasurive ka nisur që në 2011-2012 për Dur-
rësin dhe Tiranën dhe më pas i shtrirë edhe 
në rajone të tjera. Aktualisht operohet me 
sistem elektronik dhe sistem jo elektronik 
në varësi të ecurisë së procesit. Përditësimi 
i veprimeve mbi pasuritë bëhet ende në një 
pjesë në mënyrë manuale. Hartat në letër pa-
raqiten me cilësi jo të mirë, kryesisht në zona 
kadastrale me volum të lartë transaksionesh. 
Nga kërkimet e Sekretariatit nuk rezulton 
që ky proces të ketë ecur. Të dhëna pu-
blike në lidhje me statusin e këtij procesi 
mungojnë. Përgatitja e regjistrit të plotë të 
pasurive të paluajtshme dhe dixhitalizimit 
të tij, kushtëzohet nga dixhitalizimi i të 
gjitha sistemeve që e furnizojnë atë si dhe 
nga veprimet proaktive të institucioneve si 
ALUIZNI, ATP, noterë, përmbarues, gjyka-
ta, etj. 

Ligji Nr. 111/2018 në nenin 24 të tij ka bërë një 
hap cilësor drejt përgatitjes së kadastrës dix-
hitale kombëtare duke parashikuar se: “Aktet 
e gjykatave, noterëve, përmbaruesve gjyqësorë 
dhe organeve të tjera shtetërore, që përmbajnë 
fitimin, njohjen, ndryshimin, pushimin e një të 
drejte pronësie, ose që deklarojnë të pavlefshme 
veprimet juridike ose aktet e tjera për kalimin e 
pronësisë të regjistruar më parë, duhet të regjis-
trohen. Organet i deklarojnë aktet e sipërpërmen-
dura në kadastrën dixhitale kombëtare, që në 
momentin e formalizimit të tyre, nëpërmjet ak-
sesit të siguruar nga ASHK-ja. Krahas deklarimit 
në rrugë elektronike, organet e sipërpërmendura 
dërgojnë pranë drejtorisë vendore të ASHK-së ko-

pje shkresore të këtyre akteve, brenda 10 ditëve 
nga data e formalizimit të tyre”.
e) Mospërfundimi i regjistrimit fillestar ku-

shtëzon dixhitalizimin e të dhënave të plota 
mbi pasuritë e paluajtshme dhe për rrjedhojë 
aksesimin e tij online nga subjektet e inte-
resuara (pronarë, investitorë vendas dhe të 
huaj, instituticione, banka, etj.) Kjo proble-
matikë është ngritur disa herë nga biznese 
dhe shoqata të biznesit.

Nga eksperienca e anëtarëve tanë, edhe 
në rastet kur ZRPP-ja pretendon se regjis-
trimi fillestar është kryer, ky ka qenë me 
probleme ose i paplotë. Pra, për efekt të reg-
jistrimit fillestar është regjistruar prona 
në pronësi të ndërtuesit, por asnjë trans-
ferim pronësie i kryer qoftë nga ndërtuesi 
ose pronari i ri, megjithëse është i depozit-
uar në ZRPP dhe pronari i ri ka marrë në 
kohë vërtetimin nga dokumentet hipoteko-
re, këto transferime nuk janë pasqyruar 
në regjistrin e ZRPP-së. Sa kohë që aktet që 
janë tashmë të depozituara në ZRPP dhe 
dokumentet hipotekore, nuk janë pasqyru-
ar në regjistrin e pasurive të paluajtshme, 
do të thotë që nuk ka një regjistrim të plotë 
dhe çdo pronar duhet të shpenzojë kohë 
dhe para pranë ZRPP-së për të finalizuar 
procedurën që duhet ta kishte kryer ZRPP-
ja më parë. 

Burimi: Rast i depozituar në Sekretariat nga 
AmCham
Nga një vështrim mbi gjetjet e DB 2019 në 
lidhje me regjistrimin e pronës rezulton se 
ecuria është e ngadaltë.22 Ndërkohë, dixhi-

22  Në DB 2019 pyetjeve të mëposhtme iu është dhënë 
përgjigjja “jo”.

talizimi i sistemit të regjistrimit të pasurive 
të paluajtshme duhet të sigurojë një sistem 
të plotë për një aplikim të vetëm nga buri-
me të ndryshme informacioni, por dhe për 
përpunimin e të dhënave, si gjatë regjistrimit 
fillestar ashtu edhe gjatë pasqyrimit të tran-
saksioneve të mëvonshme (arkiva, kartela e 
pasurisë së paluajtshme dhe harta treguese 
e regjistrimit, si në letër edhe dixhitale). Përf-
undimi i procesit të përmirësimit të të dhën-
ave dixhitale të pasurive të paluajtshme/kri-
jimit të regjistrit elektronik konsiderohen si 
masa të domosdoshme në kuadër të përmirësi-
mit të indikatorëve të DB23 sa i takon regjistri-
mit të pronësisë. 

Aktualisht regjistri i pasurive të palua-
jtshme për pjesën që është elektronik, nuk 
është efektiv dhe i aksesueshëm nga të 
tretët (përvec noterëve), ndërkohë që gjatë 
takimeve të Sekretariatit në fazën e kon-
sultimeve janë ngritur edhe shqetësime 
në lidhje me integritetin fizik të sistemit 
elektronik në raport me ndërhyrjet e paau-
torizuara që mund të bëhen në sistem. Ky 
shërbim mendohet se do të bëhet efektiv në 
bazë edhe të parashikimit të Nenit 28/b të 
Ligjit nr. 111/201824.

A janë të gjitha parcelat e tokës private në vend të regjistruara 
zyrtarisht në ZRPP?
A janë të gjitha parcelat private në qytetin më të madh të 
biznesit të regjistruar zyrtarisht në ZRPP?
A janë hartëzuar të gjitha parcelat e tokës private në vend?
A janë hartëzuar të gjitha parcelat e tokës private në qytetin më 
të madh?
23  VKM nr. 591 datë 10.09.2014 dhe VKM Nr. 445 datë 
15.06.2006 “Për Miratimin e Planit të Veprimit për Përmirësimin 
dhe Monitorimin e Indikatorëve të “Bësh Biznes”
24 Personat juridikë/fizikë, vendas apo të huaj, që kanë 
të drejtën për të pasur akses në sistemin elektronik apo në 
portalin unik qeveritar shumëfunksional, mund të marrin 
ekstrakte/dokumente elektronike pronësie në mënyrë të 
drejtpërdrejt, pasi kanë marrë pëlqimin e subjekteve që 
figurojnë të regjistruar si pronarë të pasurisë së paluajtshme.

2. Ndonëse bujqësia është 
konsideruar sektor strategjik dhe 
me potenciale të pashfrytëzuara, 
pronat bujqësorë janë në një 
masë të madhë të paregjistruara. 
Mosregjistrimi ka penguar futjen 
e tokës bujqësore në qarkullimin 
civil, aksesin në financime dhe 
programe mbështetëse dhe 
konsolidimin e saj në funksion të 
investimeve të rëndësishme. 

a) Ligji nr. 7501, datë 19.7.1991 “Për tokën” dhe 
Ligji nr. 8053, datë 21.12.1995 “Për kalimin 
në pronësi pa shpërblim të tokës bujqësore”25u 
zbatuan nëpërmjet një procesi jo të menduar 
mirë dhe në mungesë të institucioneve të 
ngritura duke u shoqëruar edhe me disa pro-
bleme që ekzistojnë edhe sot:

 » veprime të kundërligjshme në dhënien e 
titujve të pronësisë mbi tokën bujqësore 
(veçanërisht pas viteve 2000 dhe aktuali-
sht), si në sipërfaqet e dhëna në pronësi, të 
cilat jo kurdoherë kanë figuruar në zërin 
kadastral si “tokë bujqësore”, ashtu edhe 
në subjektet e trajtuara me tokë, të cilat jo 
kurdoherë kanë qenë subjekte të njohura 
nga ligji.

 » fragmentarizim të tokës bujqësore, 
duke rrezikuar dukshëm produktivitetin 
nëpërmjet keqpërdorimit, jo sipas funk-
sionit të saj natyror26. 

25  Me anë të këtyre ligjeve u realizua dhënia në pronësi 
apo në përdorim të tokës bujqësore, pa kundërshpërblim, me 
qëllim shfrytëzimin e saj vetëm për qëllime bujqësore, ruajtjen 
e rritjen e aftësisë prodhuese, si dhe kryerjen e sistemimit dhe 
ndërtimin e veprave për ta mbrojtur atë. Përfitues ishin familjet 
bujqësore apo individët-anëtarë të kooperativës bujqësore apo 
me banim në fshatrat e kooperativës, si dhe familjet bujqësore 
të punonjësve të ish-ndërmarrjeve bujqësore.
26  Strategjia Ndërsektoriale “Reforma në Fushën e të 
Drejtave të Pronësisë 2012-2020”.

 » mbivendosje midis AMTP dhe vendime-
ve të kthimit dhe kompensimit të pronave 
veçanërisht për tokat në bregdet.

Aktualisht vlerësohet se rreth 450.000 
familje bujqësore apo individë kanë marrë 
titujt e pronësisë –Aktet e Marrjes së Tokës 
në Pronësi (AMTP) për të cilat rezultojnë 
këto gjetje:
a. në regjistrat e pasurive të paluajtshme 

janë regjistruar vetëm 250.000 prej 
tyre, ndërkohë që pjesa tjetër rezulton e 
paregjistruar;

b. ka një numër të madh AMTP të cilat 
janë lëshuar me gabime materiale 
(vendbanim,nënshkrime të pasakta, 
mungesë vulash) të cilat nuk mund të 
regjistrohen dot efektivisht në rregj-
istrat e pasurive të paluajtshme, disa 
herë për shkaqe të bazuar ligjore dhe 
disa herë të tjera për shkak të moskoor-
dinimit midis bashkive dhe ZRPP dhe 
mos-unifikimit të praktikave të regjis-
trimit.

Sekretariati është njohur me raste konkrete 
të mosregjistrimit nga ana e ZRPP të AMTP-
ve, për shkak të pasaktësive të cilat lidhen 
me kohën kur AMTP janë lëshuar dhe jo për 
faj të familjeve bujqësore mbajtëse të këtyre 
titujve të pronësisë.  Konkretisht, në një rast 
i cili prek rreth 100 familje bujqësore, mos-
regjistrimi i AMTP në regjistrat e pasurive 
të paluajtshme është bërë me pretendimin se 
banorët nuk kanë qenë banorë në fshat më 1 
gusht 1991. Ndërkohë edhe pse: a) është lehtë-
sisht e provuar se këto familje janë edhe sot 
pjesë e njësisë administrative jashtë zonës ur-

bane (fshat); b) disa anëtarë të këtyre famil-
jeve marrin edhe sot pensione si anëtarë të 
ish-kooperativës bujqësore, sërish regjistrimi 
i AMTP ka ngelur pezull. Për më tepër, pre-
tendohet se standardi i zbatuar për të një-
jtat raste në zona rurale të ndryshme është i 
ndryshëm nga ZRPP të ndryshme.

Burimi: Konsultimet e Sekretariatit me bashki

b) Një pjesë e konsiderueshme e fermerëve subjekte 
të Ligjit nr. 7501 dhe përdorues faktik (rreth 
20.000 të tillë) për qëllime bujqësore nuk janë 
pajisur me AMTP. Për këtë qëllim, me Ligjin 
nr. 171/201427 u krijua baza e nevojshme li-
gjore për marrjen e AMTP nëpërmjet pro-
cedurave të përkohshme që duhet të ndiqen 
pranë bashkive dhe më pas regjistrimin e 
tyre në ZRPP. Ky proces i cili mendohet të 
mbyllej fillimisht më 30 qershor 2016, është 
shtyrë disa herë, edhe pse nuk mbart kosto 
proceduriale. Afati më i fundit në dispozicion 
të këtyre subjekteve për t’u pajisur me AMTP 
është 31 dhjetor 2019. Sipas të dhënave deri 
më 31 dhjetor 2018, rezulton se janë shpërn-
darë rreth 7.000 AMTP ndërkohë që mbeten 
në proces rreth 11.000 të tjera, ndërkohë që të 
dhënat publike dhe të plota për këtë proces 
mungojnë. Ecuria e procesit varet nga efikasi-
teti i procedurave të bashkive në konstatimin e 
përdoruesve faktikë si edhe në vetë interesin e 
fermerëve për të iniciuar procesin. Në disa ras-
te procesi është pezulluar nga vetë Qeveria.

“VKM nr. 138, datë 23.02.2018 “Për pezul-
limin e përkohshëm të procedurave të kalimit 

27  Ligji nr. 171/2014 “Për Përfundimin e Procedurave Ligjore 
të Kalimit të Tokës Bujqësore të Ish-Ndërmarrjeve Bujqësore 
në Pronësi të Përfituesve”.

në pronësi të përfituesve të tokës bujqësore 
të ish-ndërmarrjeve bujqësore dhe të regjis-
trimit të akteve të marrjes së tokës në pronësi, 
në zonën me rëndësi për fondin e mbështetjes 
së investimeve strategjike”. VKM-ja pezullon 
përkohësisht çdo procedurë administrative 
që mund të kryhet nga ZRPP-ja për pasuritë 
që ndodhen në zonat e përfshira në hartën që 
i bashkëngjitet kësaj VKM-je. Kjo përbën një 
kufizim të tagrave të pronarit të pronës, ku-
fizim që në bazë të Kushtetutës mund të bëhet 
vetëm me ligj dhe jo me VKM. Pezullimi vazh-
don për sa kohë ZRPP-ja vlerëson se mund të 
jetë gati fondi për investimet strategjike, në 
mënyrë që të revokohet ky pezullim. Cilat janë 
synimet e qeverisë në lidhje me këtë proces? 

Burimi: AmCham

Nisur nga sa më sipër mund të konkludohet se 
zgjatja herë pas here e afatit ligjor dhe/ose mo-
spërfundimi i këtyre proceseve kalimtare në lidhje 
me ligjësimin e titujve të pronësisë së dhënë sipas 
akteve ligjore dhe nënligjore për tokën bujqësore, 
vonon regjistrimin e plotë të tokave bujqësore dhe 
për rrjedhojë edhe përfshirjen e tyre në transaksi-
one të cilat do t’i hapnin rrugë konsolidimit të tokës 
dhe krijimit të fermave bujqësore produktive.

3. Mungesa e një inventari të 
plotë të pronave shtetërore në 
nivelin e qeverisjes vendore dhe 
qendrore dhe mosregjistrimi i 
tyre në regjistrin e pasurive të 
paluajtshme si problematikë e 
vetë shtetit, ka cënuar sigurinë 
juridike për investitorët.

Pronat e paluajtshme të shtetit me natyrë publike 

ose jo, rregullohen dhe administrohen në për-
puthje me Ligjin nr. 8743 datë 22.01.2001 “Për Pro-
nat e Paluajtshme të Shtetit”28 dhe Ligjin nr. 8744 
datë 22.01.2001 “Për Transferimin e Pronave të Pa-
luajtshme Publike të Shtetit në Njësitë e Qeverisjes 
Vendore”29. Këto ligje përcaktojnë në mënyrë 
konkrete procedurat dhe afatet e zbatueshme 
për përgatitjen e inventarit të të gjitha pronave 
publike, identifikimin e tyre dhe regjistrimin në 
emër të shtetit me statusin e pronarit/adminis-
tratorit30. 
Pavarësisht nga sa më sipër, nga verifikimet e Sek-
retariatit, procesi i konsultimit dhe konfirmimet e 
vetë institucioneve të përfshira në këtë proces rezul-
ton si vijon:
a) Procesi i transferimit dhe inventarizimit të 

pronave shtetërore nuk ka përfunduar ende, 
ndërkohë që mungon një bazë e plotë të dhënash 
dhe sistematike e tyre31. 

Janë konstatuar vonesa nga njësitë e qeverisjes 
vendore në paraqitjen e dokumentacionit të nev-
ojshëm për vazhdimin e procedurave të transfer-
imit, duke krijuar shkëputje të konsiderueshme 
në kohë nga faza e parë deri në fund të proce-
durës së transferimit të pronave. Ndarja kufitare 

28  Ndryshuar 1 herë me Ligjin nr. 9558, datë 08.06.2006.
29  Ndryshuar 2 herë me Ligjin nr. 9561, datë 12.06.2006 dhe 
Ligjin nr. 9797 datë 23.07.2007.
30  Në Ligjin nr. 8743 ishte parashikuar afati 12 muaj nga hyrja 
në fuqi e ligjit brenda të cilit Këshilli i Ministrave të miratonte 
listën e inventarit të pronave të paluajtshme, ndërkohë që 
në Ligjin 8744 ishte parashikuar që transferimi i pronave të 
paluajtshme do të përfundonte brenda 24 muajve pas hyrjes së 
tij në fuqi. Ky kuadër është plotësuar në vijimësi edhe me një 
sërë aktesh të tjera nën ligjore të cilat kanë detajuar afate dhe 
rregulla të posaçme për kategori të pronave të paluajtshme të 
shtetit.
31  Referuar Strategjisë 2012, janë marrë 363 vendime të 
Këshillit të Ministrave për miratimin e listës së inventarëve 
të njësive të qeverisjes vendore, 220 vendime të Këshillit 
të Ministrave për miratimin e listës paraprake për kalime në 
pronësi apo në përdorim njësive të qeverisjes vendore, si dhe 
120 vendime të Këshillit të Ministrave për miratimin e listës 
përfundimtare të pronave që kalojnë në përdorim apo në 
pronësi. 

midis njësive të qeverisjes vendore, sidomos në 
zonat ku ndarja administrative e tyre është në 
zona pyjore ka penguar procesin e inventarizim-
it dhe më pas atë të regjistrimit të tyre. Kjo prob-
lematikë u bë më e mprehtë pas reformës terri-
toriale e cila bëri një rikonfigurim të njësive të 
qeverisjes vendore dhe të njësive administrative 
në varësi të tyre.
b) Edhe pas daljes së VKM-ve për transferimin e 

pasurive të paluajtshme në pronësi apo dhënien 
në përdorim të njësive të pushtetit vendor, nga 
këto të fundit, në mjaft raste nuk paraqitet 
kërkesë për regjistrimin e tyre në regjistrat që 
administrohen nga zyrat e regjistrimit të pasur-
ive të paluajtshme. 

Kjo është një problematikë e konfirmuar për po-
thuaj të gjitha njësitë e qeverisjes vendore. Për 
shembull, Bashkia Berat nga rreth 900 asete të 
saj ka të regjistruara në regjistrat e pasurive të 
paluajtshme rreth 60 prej tyre. 
Sekretariati në mungesë të të dhënave dhe 
statistikave publike e kishte të pamundur për të 
sjellë një panoramë të plotë për të gjitha njësitë 
e qeverisjes vendore. Në disa raste, bashkitë 
nuk përgatisin dhe/ose përcjellin informacionin 
gjeografik, së bashku me aktin e fitimit të titullit 
të pronësisë për regjistrim pranë zyrave të regjis-
trimit të pasurive të paluajtshme. Arsyet e këtyre 
mosveprimeve lidhen me:

 » pamundësinë e tyre për të përgatitur doku-
mentacionin përkatës për shkak të mung-
esës së ekspertëve topografë të licencuar në 
territorin ku ato kanë juridiksionin e tyre;

 » buxhetet e kufizuara në dispozicion për të 
kryer aplikimin dhe pagimin e tarifave për-
katëse pranë zyrave të regjistrimit të pasur-
ive të paluajtshme;

 » mungesën e interesit për zhvillimin e këtyre 
aseteve në planin ekonomik, të cilat në një 

pjesë të madhe janë të degraduara dhe për të 
cilat mungon një interes ekonomik nga ana e 
aktorëve privatë.

c) Evidentohen raste kur njësitë e qeverisjes ven-
dore nuk marrin dijeni mbi VKM-të përkatëse, 
ndërkohë që procesi i transferimit të pronave 
nuk shoqërohet me një koordinim institucional 
i cili të mundësojë në kohë reale proceset e reg-
jistrimit dhe çregjistrimit të këtyre pasurive në 
inventaret e institucioneve shtetërore dhe atyre 
të njësive të qeverisjes vendore. 

Në praktikë janë evidentuar raste si p.sh. në 
zhvillimin e projekteve strategjikë-kontrata 
konçesionare, kur njësitë e qeverisjes vendore 
kanë kërkuar të drejta qiraje mbi pasuri të 
cilat u ishin transferuar më parë me VKM, por 
që për shkak të mosveprimeve të tyre nuk ishin 
regjistruar në zyrat e regjistrimit të pasurive 
të paluajtshme. Ndërkohë subjekti paguante 
qira rregullisht tek subjekti kontraktor-Min-
istri. Për të shmangur vonesat, bllokimin e 
punimeve dhe kostot e tjera që i shoqëronin 
ato, subjekti ka paguar 2 herë qira për tokën 
e shfrytëzuar një herë për Ministrinë dhe një 
herë për njësinë vendore.

Burimi: Konsultim nga Sekretariati me biznese

d) Fondi pyjor kullosor ende i painventarizuar në 
mënyrë të plotë32ka krijuar problematika në 
praktikë veçanërisht për zbatimin e investimeve 
të HEC-ve të vegjël. 

Në vitin 2008, në kuadrin e politikave decen-
tralizuese, mbi 50 % i fondit pyjor dhe kullosor 

32  Problematikë e ngritur nga investitorët e HEC-ve të vegjël 
dhe që është konfirmuar nga takimet të tjera të Sekretariatit si 
edhe nga Strategjia.

u transferua në pronësi të komunave33. Procesi 
është shoqëruar me mbivendosje kufijsh dhe 
copëzime të shumta të pronësisë, të shkëputura 
nga njëra-tjetra, gjë që e bën të vështirë njohjen 
dhe menaxhimin e këtij fondi. Nga njësitë e 
qeverisjes vendore dhe komuniteti, janë të paqar-
ta funksionet e pronës së transferuar. Ndër prob-
lematikat kryesore kanë qenë kufijtë ndarës mes 
njësive të qeverisjes vendore, mbivendosje të ti-
tujve të pronësisë, ndryshime në destinacionin e 
përdorimit të territorit krahasuar me inventarin 
fillestar të ish-Drejtorisë së Përgjithshme të Py-
jeve dhe Kullotave të vitit 2004. Ende nuk është 
bërë regjistrimi i pasurive sipas zërit kadastral 
“pyll” dhe “kullotë” në ZRPP dhe paraqitet si 
pengesë paraqitja e hartave pranë ZVRPP-ve në 
shkallën e kërkuar, përgjithësisht 1:2500, pasi 
nga planet e mbarështimit dhe inventarizimit ato 
janë në shkallën 1:10000 ose 1:25000.

Nga analiza e mësipërme mund të konk-
ludohet se proceset e mangëta të inventarizim-
it dhe/ose transferimit të pronës shtetërore 
(vlerësohen rreth 163.100 prona për t’u trans-
feruar) dhe nivelin e lartë të mosregjistrim-
it të tyre (vlerësohen rreth 233.000 prona 
shtetërore për t’u regjistruar), mbetet ende e 
paqartë dhe e pasigurtë për investitorët statusi 
i këtyre pasurive, cili subjekt është pronar apo 
administrator, apo cili organ ka ligjërisht ta-
grat për t’u sjellë si pronar për këtë kategori të 
pronave. Mosregjistrimi në regjistrat publikë 
të këtyre pasurive, është shfrytëzuar edhe për 
lëshimin e AMTP-ve në kundërshtim të ligjit.

33  Një pjesë iu kaluan Ministrisë së Mjedisit.

Projekt-ligji “Për Përfundimin e Proceseve Kalim-
tare të Pronësisë” në Nenin 29 dhe nenet vijues të 
tij ka adresuar problematikat e mësipërme drejt 
një zgjidhje përfundimtare e cila kushtëzohet 
nga roli proaktiv i njësive të qeverisjes vendore, 
kapacitetet e tyre buxhetore të alokuara për këtë 
qëllim, si edhe vullneti për të përmbushur dety-
rimin e tyre ligjor që brenda 18 muajve nga hyrja në 
fuqi e ligjit të bëjnë përditësimin e plotë të pronave të 
inventarizuara dhe të transferuara në favor të tyre. 
Në Nenin 38 të tij janë dhënë garanci për insti-
tucionet shtetërore dhe njësitë e qeverisjes ven-
dore për të mundësuar regjistrimin fillestar të 
pronave shtetërore në ASHK me tarifa shërbimi 
të reduktuara. Ndërkohë që për pronat e regjis-
truara përpara hyrjes në fuqi të ligjit, por për të 
cilat kryhet përditësimi prej institucioneve dhe 
njësive të qeverisjes vendore nuk do të paguhet 
tarifë.

4. Problematikat e regjistrimit të 
duhur të pronësisë si pasiguri 
juridike për investitorët34. 

a) Prona shtetërore që u jepet investitorëve në përd-
orim, me koncesion ose si kontribut shtetëror në 
formën e shoqërive të përbashkëta, shpeshherë 
nuk është e regjistruar në ZRPP dhe prandaj 
praktikisht nuk mund të krijohet dhe regji-
strohet asnjë e drejtë përdorimi ose ndonjë e 
drejtë tjetër reale nga investitorët në një pronë të 
tillë të paregjistruar. 

Kjo krijon probleme tek investitorët në marrjen e 
lejeve për ndërtim ose në regjistrimin e pronave 
të zhvilluara në tokën e paregjistruar të shtetit 

34  Gjetjet e parashtruara në këtë pjesë janë evidentuar 
gjatë takimeve në fazën e konsultimit me biznese të huaja dhe 
vendase, shoqatën FIAA dhe anëtarë të saj, ekspertë, juristë, 
përfaqësues të kompanive private.

dhe përbën gjithashtu pengesë për aksesin në 
financim. Pasojat, po rrezikojnë investimet dhe 
po kthehen në burim të dëmeve për investitorët 
dhe vetë shtetin. (Nga konsultimi i Sekretariatit me 
biznese dhe ekspertë të FIAA). 
Në disa raste investitorët që kanë lidhur kontratat e 
qirasë 1 Euro për pronat shtetërore, në bazë të VKM 
nr. 54 datë 05.02.2014“Për përcaktimin e kritereve, 
të procedurës e të mënyrës së dhënies me qira, en-
fiteozë apo kontrata të tjera të pasurisë shtetërore”, 
e kanë patur të pamundur të bëjnë regjistrimin e 
aktit-noterial kontratë qiraje në ZRPP. 
Nga ana e këtyre të fundit është pretenduar se or-
gani qiradhënës nuk ka saktësuar numrat e pa-
surisë, nuk ka bërë ndarjen e objektit në hartën 
treguese dhe nuk ka shoqëruar aktin noterial me 
kopjen e kartelës dhe hartën përkatëse treguese. 
Situata mbetet pezull përsa kohë që nuk ka një 
koordinim institucional midis vetë institucioneve 
shtetërore. Një zgjidhje e qëndrueshme e propo-
zuar do të ishte fillimisht regjistrimi i aseteve 
në pronësi të shtetit sipas kërkesave të zyrave 
të regjistrimit dhe më pas lidhja e kontratave të 
qirasë. Megjithatë në një këndvështrim tjetër, ky 
do të ishte një proces i gjatë i cili do të kufizon-
te dhënien me qira të këtyre aseteve për qëllime 
ekonomike të sektorit privat, me aktivitetet e të 
cilëve gjenerohet punësim, taksa për në buxhe-
tin e shtetit, si edhe përmirësim i vetë aseteve.
b) Institucionet e shtetit jo gjithmonë mbajnë përg-

jegjësi për dokumentat që lëshojnë apo marrëv-
eshjet që nënshkruajnë me investitorët në fusha 
të ndryshme duke vendosur pa të drejtë investi-
torët përballë palëve të treta. 

Evidentohen raste që edhe kur shteti ka ga-
rantuar investitorin për mosekzistencën e 
barrëve mbi pasuri të paluajtshme të dhëna 
me qira për qëllime zhvillimi në fushën e en-

ergjisë apo të bujqësisë me anë të kontratave 
koncesionare, investitori është gjendur për-
ballë pretenduesve si pronarë të tokës të paji-
sur me AMTP më pas (ekziston dyshimi i ar-
syeshëm që AMTP të jenë lëshuar në mënyrë 
të kundërligjshme), gjatë zhvillimit të pro-
jektit.  Pavarësisht se kontrata koncesionare 
i ka të qarta në letër detyrimet e ndërsjella të 
palëve duke garantuar se prona e dhënë me 
qira për investitorin është pronë-shtet, sërish 
investitorët janë të detyruar të ndjekin sagën 
institucionale administrative dhe gjyqësore 
(edhe pse janë vetëm qiramarrës) dhe nuk 
kanë përgjegjësi në lidhje me pasurinë e palu-
ajtshme të marrë në përdorim. 

Burimi: Përfundim i grupeve të interesit gjatë fazës së 
konsultimit të Sekretariatit

Në një rast tjëtër kompania private (inves-
titori) ka blerë rregullisht nga shteti që në vitin 
2007 tokën mbi të cilin do të ndërtohej 
një objekt dhe do të kryheshin investime. 
Shteti shqiptar ka dhënë garancitë se toka 
është e lirë nga pengjet, hipotekat, penge-
sat dhe/ose të drejtat e palëve të treta të 
çdo lloji dhe se prona është e lirë nga çdo 
detyrim i çdo lloji dhe nuk është e dhënë 
me qira, nuk përdoret ose nuk është e zënë 
për ndonjë arsye nga palët e treta. Shteti 
ka garantuar gjithashtu që të mbajë përg-
jegjësinë e vetme dhe ekskluzive në lidhje 
me çdo pretendim që mund të paraqitet 
nga çdo person dhe/ose entitet mbi tit-
ullin, posedimin dhe përdorimin e zonës 
edhe pas shitjes, për çfarëdolloj arsyeje. 
Pavarësisht këtyre garancive, një palë e 
tretë ka shfaqur pretendime në lidhje me 

këtë transaksion, që prej vitit 2007 duke 
e kanalizuar çështjen edhe në rrugë gjy-
qësore. Çështjet gjyqësore vazhdojnë prej 
vitesh ndërkohë që investitori po konsid-
eron të padisë shtetin për të gjitha dëmet 
që ka pësuar. 

Burimi: Rast i depozituar në Sekretariat nga Confindu-
stria Albania

Situata të tilla ekspozojnë shtetin kundrejt in-
vestitorëve, cënojnë sigurinë juridike të palëve 
dhe kredibilitetin e institucioneve, por gjithashtu 
ekspozojnë edhe buxhetin e shtetit që duhet të 
përballojë dëmin e shkaktuar nga mosrespekti-
mi i kushteve kontraktore dhe eventualisht nga 
zgjidhja e njëanshme e kontratës në favor të 
subjektit koncesionar.
c) Zbatimi i sanksioneve ndaj shoqërive konce-

sionare për vonesa në regjistrimin e kontratave 
koncesionare në zyrat e regjistrimit të pasurive 
të paluajtshme dhe moskoordinimi i institucio-
neve shtetërore. 

Konkretisht kontrata është lidhur midis Min-
istrisë së Industrisë dhe Energjetikës dhe ish 
Ministrisë së Ekonomisë nga njëra anë dhe 
kompanisë private nga ana tjetër (Konce-
sionari). Objekti i kontratës është dhënia me 
konçesion të tipit ROT (rehabilitim, operim, 
transferim) e një sërë HEC-sh të vegjël ven-
dorë, përgjithësisht me fuqi të ulët, me qël-
lim rehabilitimin, fuqizimin, operimin dhe 
në përfundim të periudhës së konçesionit, 
kthimin e tyre shtetit shqiptar. Konçesionari 
është sanksionuar me gjobë për mosregjis-
trim në kohë të Kontratës së Konçesionit nga 
ana e ZVRPP. 

Ndonëse është provuar që procedurat kanë 
filluar në kohë dhe ZQRPP e ka konfirmuar 
si të drejtë shqetësimin e koncesionarit, 
ZVRPP ka vendosur aplikimin e gjobës, duke 
kërkuar edhe plotësimin e dokumentacionit 
tekniko-ligjor i cili në të vërtetë nuk dispono-
het nga Koncesionari, por nga MIE. Vëtëm 
me ndërhyrjen e kësaj të fundit duket se është 
vendosur për vazhdimin e mëtejshëm të pro-
cedurave për regjistrimin e kësaj pasurie e 
cila nuk është në pronësi të koncesionarit, por 
të vetë shtetit. 
Përpos sa më sipër, llogaritë bankare të sho-
qërisë konçesionare rezultojnë të bllokuara 
si pasojë e një urdhëri bllokimi të bashkisë 
përkatëse për shkak të detyrimeve të cilat lid-
hen me pronën, aktualisht e paregjistruar. 
Konçesionari gjendet në vështirësi pasi nuk 
mundet të operojë në përmbushje të Kon-
tratës së Konçesionit të formës ROT (rehabil-
itim – operim – transferim), duke u cënuar 
kësisoj në ushtrimin e së drejtës konçesionare 
për kryerjen e punimeve të mirëmbajtjes në 
këto vepra energjetike të cilat në fund janë në 
pronësi të Shtetit Shqiptar.

Burimi: Rast i depozituar në Sekretariat nga Confindu-
stria Albania

d) Kostoja e proceseve kalimtare në regjistrimin e 
pronës për shkak të specifikave të vendit si kërc-
ënim për investime të qëndrueshme35.

 » Kthimi dhe Kompensimi i Pronave ish pro-
narëve si proces filloi në vitin 1993 dhe pasi 
kishte filluar shpërndarja e AMTP-ve në 
bazë të Ligjit nr. 7501. Kjo ka shkaktur raste 
të shumta të konflikteve të pronësisë mbi 

35  Sekretariati nuk është ndalur në analizimin në detaje të 
proceseve kalimtare, duke mos qenë objekt i kësaj NT.

tokat bujqësore të shpërndara në bazë të 
Ligjit nr. 7501 dhe Ligjit nr. 133/2015 “Për tra-
jtimin e pronës dhe përfundimin e procesit të 
kompensimit të pronave”. Duke qenë se për 
të njëjtën pronë për të cilën i është lëshuar 
AMTP një familjeje bujqësore, i është dhënë 
më pas vendimi për kthimin e pronës, ish-pr-
onarit, duke mos u parashikuar rregulla të 
qarta mbi titullin e pronësisë që ka përparësi.

 » Legalizimi i ndërtimeve informale, i men-
duar si një proces kalimtar dhe i përkohs-
hëm i nisur prej vitit 200636, vazhdon ende. 
Vlerësohet se deri më tani janë legalizuar 
rreth 152.000 objekte, ndërkohë që mbetet 
të legalizohen dhe 75.000 të tjera, ndërkohë 

36   Ligji nr. 9482 datë 03.04.2006 “Për legalizimin, 
urbanizimin dhe integrimin e ndërtimeve pa leje” i ndryshuar 8 
herë.

që procesi i regjistrimit në regjistrat e pasu-
rive të paluajtshme do të marrë akoma kohë. 
Certifikata e legalizimit si titull pronësie ka 
përparësi mbi AMTP dhe vendimet për kthi-
min e pronës. Legalizimet e vazhdueshme e 
bëjnë një investitor të ndjehet i pasigurt për 
aq kohë sa vazhdojnë këto procedura.

Proceset e mësipërme, deri në përmbylljen 
e tyre, mbeten elemente pasigurie për in-
vestitorët vendas dhe të huaj, veçanërisht 
për projekte të cilat kërkojnë fonde toke/
pyje të konsiderueshme (investime në en-
ergji/bujqësi, etj.)

1. MBROJTJA SHTETËRORE E 
POSAÇME DHE INVESTIMET 

N ë vitin 2010 me disa ndryshime në 
Ligjin nr. 7764 datë 02.11.1993 “Për 
Investimet e Huaja”37 u parashikuan 
kushtet dhe procedurat për dhënien 

e mbrojtjes së posaçme shtetërore. Kjo mbrojtje 
u parashikua fillimisht për investimet e huaja 
në përgjithësi sipas një procedure të veçantë 
dhe më pas edhe për investitorët strategjikë38 pa 
ndonjë kusht paraprak, në rastet kur për shkak 
të konflikteve gjyqësore me palë të treta private 
(përfshirë këtu edhe konfliktet për pronësinë 
mbi pasuritë e paluajtshme ku është bërë inves-
timi), pengohet gjyqësisht realizimi i investimit 
të huaj ose ushtrimi i veprimtarisë ekonomike që 
buron apo lidhet me të. 
Mbrojtja e posaçme shtetërore përfshin mbro-
jtjen juridike civile, që qeveria u jep investimeve 
të huaja, në rastet kur, për shkak të konflikteve 
gjyqësore me palë të treta private, pengohet gjy-

37  Ndryshimet u bënë me Ligjin nr. 10316 datë 16.09.2010 
38  Këta të fundit përcaktohen si të tillë në bazë të dispozitave 
të Ligjit nr. 55/2015 “Për Investimet Strategjike”.

qësish realizimi i investimit të huaj ose ushtrimi 
i veprimtarisë ekonomike, që buron apo lidhet 
me të. Mbrojtja parashikon zëvendësimin me 
të drejta të plota të investitorit të huaj nga ana e 
shtetit shqiptar në konfliktin juridiko-civil me 
palë të treta private. Me anë të institutit të mbro-
jtjes së posaçme shteti bëhet garant 100% i inves-
timeve të huaja. Aktualisht mbrojtja e posaçme 
shtetërore si institut mbetet i vlefshëm deri më 31 
dhjetor 2019, ndërkohë që praktikisht konfliktet 
juridike civile mbi pasuritë e paluajtshme midis 
investitorëve dhe palëve të treta mund të lindin 
apo t’a shtrijnë efektin e tyre edhe pas kësaj date. 
Sekretariati nuk ka gjetur evidenca mbi numrin 
e investitorëve që kanë përfitur nga kjo mundësi 
mbrojtje. 

Nga konsultimet që Sekretariati ka patur me 
AIDA, raportohet se në rastin e investimeve 
strategjike, çështja e pronësisë është zgjidhur 
privatisht ndërmjet investitorëve dhe pro-
narëve të pasurive të paluajtshme në fazat 
përpara depozitimit të plan-bizneseve dhe 
kërkesave për marrjen e statusit të investiorit 
strategjik. 

TË TJERA

Megjithatë, në disa raste investitorët e kanë 
patur të vështirë të gjejnë palën private pronare 
të tokës me qëllim negociimin, duke qenë se 
shumë prona veçanërisht në bregdet nuk i janë 
nënshtruar fare regjistrimit fillestar. 
Nga kërkesat për verifikim që AIDA ka 
paraqitur tek institucionet e linjës (rreth 
9 të tilla) përfshirë DAMT, ATP dhe ZRPP, 
etj., në lidhje me pronësinë e pasurive të 
paluajtshme ku ishin parashikuar in-
vestimet, nga konfirmimet e këtyre të 
fundit pronësia ka rezultuar pa probleme 
dhe informacioni nga ana e këtyre in-
stitucioneve ka qenë i saktë dhe pa prob-
lematika.

a. Mungesa e regjistrit të plotë të pronësisë, 
si pengesë për zbatimin e reformave me 
rëndësi në fushën fiskale

Kuadri ligjor për Kadastrën Fiskale39, si regjis-
tri qendror i bazës së të dhënave të pasurisë së 
paluajtshme që shërben për qëllime të admin-
istrimit të taksës mbi pasurinë e paluajtshme, 
u miratua në vitin 2017, si shprehje e vullnetit 
politik dhe si domosdoshmëri në përmbushje 
të rekomandimeve të FMN. Në pamundësi për 
të patur të dhënat të plota nga regjistri i pasur-
ive ta paluajtshme, procesi aktual kërkon një 
ndërveprim nga njësitë e vetëqeverisjes ven-
dore si përgjegjëse për të përditësuat të dhënat 
e Kadastrës Fiskale dhe për të zbatuar në prak-
tikë disa nga detyrimet që lindin për këto njësi. 
Edhe pse fillimisht ishte parashikuar zbatimi i 
tij prej datës 1 prill 2018, akoma nuk ka një stad 
të qartë të procesit dhe si do të vazhdojë pro-
cesi në kuadër të koordinimit institucional dhe 
të rolit të ASHK, njësive të vetëqeverisjes ven-
dore dhe Drejtorisë së Përgjithshme të Taksës 
së Pasurisë. 

39  Ligji nr. 106/2017 Për Disa Ndryshime dhe Shtesa në Ligjin 
Nr. 9632, datë 30.10.2006, “Për Sistemin e Taksave Vendore”, 
të ndryshuar

REKOMANDIM 1.
Një vizion bashkëkohor për një standard 
të ri regjistrimit të pronës që merr në kon-
sideratë edhe prioritizimin e ndërhyrjeve 
për investime nga ana e sektorit privat. 
Të përditësohet vizioni i qeverisjes në një doku-
ment të konsoliduar duke konsideruar se “cila 
ndërhyrje e rekomanduar është prioriteti më i lartë 
nga pikëpamja e sektorit privat dhe cili prioritet 
është i mundshëm të konsiderohet nga pikëpamja e 
Qeverisë”, më konkretisht:
a. Cili është vizioni i vendimmarrjes në vitin 2019, 

në lidhje me opsionet për zgjidhjen e prob-
lematikave të regjistrimit të pronës në raport 
me stimulimin e investimeve në sektorët pri-
oritarë (bujqësi, turizëm, burime natyrore)? 
Do të jetë strategji ndërsektoriale apo strategji 
me vete? Cila qasje do të jetë kundrejt “kostos” 
apo incentivimit për zgjidhjen e elementeve të 
konflikteve sociale që lidhen ngushtësisht me 
mbivendosjen e titujve të pronësisë? Të kon-
siderohet zgjidhja e problematikave të pronës 
në koherencë me zonat prioritet zhvillimi për 
stimulim e investimeve (bujqësi, turizëm), por 
duke respektuar të drejtat e pronësisë.

b. Hartimi i një Plani Veprimi që specifikon ak-
tivitetet/afatet/faturën financiare/përgjeg-
jësitë/treguesit e monitoruar dhe ndërhyrjet 
në të gjitha nivelet për konsolidimin e regjis-

trit të pronave dhe dixhitalizimin e tij.
c. Duke pasur parasysh se korrupsioni mbetet 

një nga faktorët kryesorë që pengon klimën e 
biznesit në vend dhe në kushtet e mungesës 
së një sistemi drejtësie të besueshëm, sugje-
rohet që reforma e pronësisë të konsiderojë 
masa konkrete që kufizojnë praktikat kor-
ruptive të administratës në raport me bizne-
sin dhe anasjelltas.

REKOMANDIM 2.
Monitorimi i progresit të reformës së 
pronësisë.
Ligji nr. 111/2018 “Për Kadastrën” dhe Projektligji 
“Për përfundimin e proceseve kalimtare të pronës-
isë” parashikojnë shumë procedura, masa, akti-
vitete dhe afate. Për shembull, proceset kalimta-
re mendohet se do të zgjasin 10 vite (përditësimi 
i plotë i pronave të inventarizuara dhe transfe-
ruara institucioneve/njësive vendore brenda 
18 muajve), për përmbushjen e të cilave ka një 
interes të madh publik. Në funksion të transpar-
encës së këtyre proceseve do të sugjerohej: 
a. Krijimi i instrumentave monitorues të re-

formës dhe të respektimit të afateve, si p.sh. 
ngritja e një Komiteti Monitorues, edhe me 
përfaqësues nga biznesi (p.sh. sektori ban-
kar), BSH, shoqatat e biznesit, dhe shoqëri 
civile për të mundësuar jo vetëm transpar-

encën e fondeve, por edhe dhënien e sug-
jerimeve në lidhje me përballimin e sfidave 
të një reforme kaq kritike për ekonominë e 
vendit ku shtyrja e afateve dhe e zgjidhjeve 
përfundimtare vetëm e degradon situatën. 

b. Publikimi i raporteve monitoruese apo minu-
tave të mbledhjeve të komitetit, në funksion të 
transparencës ndaj publikut mbi statusin e 
proceseve kalimtare, për të monitoruar afa-
tet e vendosura.

c. Krijimi i një platforme interaktive në admin-
istrimin e ASHK për të administruar të gjitha 
masat dhe hapat e reformës, komentet e publi-
kut dhe të grupeve të interesit, aktet ligjore dhe 
nënligjore të zbatueshme në fushën e pronësisë.

Besueshmëria ndaj suksesit të reformës do të 
varet gjithashtu edhe nga monitorimi i perfor-
mancës së saj dhe jo vetëm nga ligjet dhe rreg-
ulloret e përcaktuara në letër. Hapat e mësipërm 
janë njësoj thelbësore për suksesin përfundim-
tar të përpjekjeve të reformës dhe do të ndihmo-
jnë në identifikimin e dobësive dhe mungesës 
së progresit, duke sugjeruar përshtatjet e nev-
ojshme kundrejt plotësimit të objektivave dhe 
strategjisë së reformës.

REKOMANDIM 3.
Konsultimi publik me palët dhe grupet e 
interesit për projektligjin “Për përfundimin 
e proceseve kalimtare të pronësisë”.
Shoqatat e biznesit dhe ekspertët e kontaktuar 
nga Sekretariati gjatë fazës së konsultimit të 
gjetjeve dhe rekomandimeve të notës teknike 
pretenduan se nuk janë konsultuar apo kon-
taktuar për të dhënë opinionet e tyre në lidhje 
me projektligjin. Duke qenë se ky i fundit është 
ende në proces rivlerësimi, rekomandohet që 
momenti deri në ri-shqyrtimin e tij në Kuvendin 
e Shqipërisë të shfrytëzohet për konsultimin e 

tij me grupet e gjera të interesit, dhomat e treg-
tisë dhe shoqatat e biznesit.

REKOMANDIM 4.
Hartimi i nje liste prioritare të regjistrimit 
të pronës shtetërore (pjesë e Planit të 
Veprimit).
Si një hap i parë i seriozitetit dhe angazhimit politik 
ndaj reformës, sugjerohet:
a. Regjistrimi (fillestar) i plotë i pronës për in-

stitucionet shtetërore për të dërguar drejt 
zgjidhjes përfundimtare fillimisht probleme 
të regjistrimit të vetë institucioneve ku shteti 
është pronar dhe ku administrata punon dhe 
ofron shërbime publike.

b. Regjistrimi i kontratave të dhëna deri më sot 
me qira dhe i kontratave koncesionare të 
pronës shtet (bujqësi, energji, turizëm, etj.) 
nga pushteti qendror në ASHK.

c. Saktësimi i një liste prioritare të pronave që 
janë të “pastra” nga çdo lloj barre për të mun-
dësuar stimulimin për investime. Lidhja e kon-
tratave koncesionare ose të qirasë për pronat 
shtetërore të bëhet nga institucionet shtetërore 
vetëm pas regjistrimit të tyre në ASHK.

d. Transparencë publike mbi statusin e kon-
tratave të dhëna koncension ose me qera 
në bujqësi, energji, turizëm, duke publikuar 
një raport ku të pasqyrohet përveç statusit 
të pronës shtetërore edhe informacion i de-
tajuar mbi nivelin e investimeve kundrejt 
planit fillestar të biznesit, si edhe problema-
tikat kryesore të investitorëve dhe shtetit. 

e. Formalizimi i objekteve të paregjistruara jo-
shtetërore nëpërmjet përdorimit të stimujve 
“të përkohshëm”, veçanërisht në turizëm 
apo agro-turizëm si sektorë prioritarë =  për 
shembull, një afat “6 mujor falas” që do të 
ndihmonte edhe buxhetin e shtetit.

REKOMANDIM 5.
Institucionalizimi i procesit të përditësimit 
midis PPV dhe informacionit të regjistruar 
në regjistrat e pasurive të paluajtshme 
(zonat prioritare për investime, përfshirë 
dhe zonat ku shteti është pronar). 
Ndërkohë, për një informim në kohë dhe të vazh-
dueshëm të çdo dinamike ligjore në drejtim të 
pronësisë dhe rolit të bashkive - të stimulohet 
ndërgjegjësimi i bashkive për regjistrimin e PPV 
dhe të çdo ndryshimi në lidhje me të. 

REKOMANDIM 6.
Projekt-ligji “Për përfundimin e proceseve 
kalimtare të pronësisë” 
(Neni 30 e vazhdim) nuk parashikon sanksi-
one për njësitë e vetëqeverisjes/institucionet 
shtetërore në lidhje me përditësimin e pronave të 
inventarizuara/transferuara i cili duhet të përfun-
dojë brenda 18 muajve nga hyrja në fuqi, dhe më 
pas për regjistrimin e tyre. Sugjerohet që ligji të 
parashikojë një element sanksioni kundrejt tyre, 
që rrit garancitë për zbatimin e detyrimeve ligjore 
në lidhje me këtë proces me rëndësi kombëtare. 

REKOMANDIM 7.
Bashkitë, veçanërisht bashkitë e 
mëdha, nuk mund të vonojnë regjistrimin 
e pronave të tyre me argumentin e 
mungesës së fondeve40 apo pavarësisë në 
kuadrin e reformës së decentralizmit.
Ndaj, fillimisht bashkitë që mbulojnë zonat me 
prioritet investimet duhet: 

 » Të krijojnë një grup pune në lidhje me ecurinë 
e proceset e transferimit, inventarizimit dhe 
regjistrimin e plotë të pronave të tyre. Grupi 

40  Koment: Theksojmë, se të ardhurat e bashkive janë rritur si 
pasojë e rritjes së taksës lokale e cila raportohet ndër tre faktorët 
kryesorë që influencojnë klimën e biznesit (anketa e KI 2018).

i punës të raportojë në mbledhjet e Këshillit 
Bashkiak (si organi autorizues për dhënien 
me qira, disponimin apo tjetërsimin e tyre).

 » Raportimi i grupit të punës të jetë i dokumen-
tuar dhe publik. 

 » Këshilli Bashkiak të planifikojë një zë të 
veçantë në buxhet lidhur me inventarizimin 
dhe regjistrimin e pasurive shtetërore nëse 
konsiderohet proces strategjik.

REKOMANDIM 8.
Në kuadrin e mungesës së statistikave 
të plota publike për numrin apo profilin e 
çështjeve gjyqësore me palë investitorët 
dhe institucionet e shtetit në lidhje me 
çështje të pronësisë, pranë gjykatave 
kombëtare apo ndërkombëtare, dhe në 
funksion të një analize më të thelluar, do 
të sugjeronim iniciimin e këtij procesi, 
nëpërmjet një grupi pune, drejtuar p.sh. 
nga MSHMS në të njëjtën kohë me 
konsolidimin e regjistrimit fillestar të 
pronës. 

REKOMANDIM 9.
KADASTRA DIXHITALE PËR PRONAT 
shtet të jetë online dhe pa kufizim 
aksesi për publikun e gjerë. 

Si një kërkesë e vazhdueshme e biznesit dhe e 
qytetarëve dhe në funksion të transparencës, kjo 
masë do të ishte e mirëpritur dhe në funksion të 
llogaridhënies kundrejt taksapaguesve.

REKOMANDIM 10.
Unifikimi i praktikave operacionale dhe 
të këshillimit që jepen nga drejtoritë 
rajonale të kadastrës për përdoruesit e 
shërbimeve të kadastrës, veçanërisht 
për institucionet financiare. 
Publikimi i urdhërave unifikues të ASHK në kohë 
reale në faqen zyrtare të ASHK së bashku me in-
ventarin e ligjeve dhe akteve nënligjore sektori-
ale të zbatueshme për të mundësuar funksion-
imin e shërbimeve të kadastrës si një i vetëm.

REKOMANDIM 11.
Progresi i kadastrës fiskale, 
kushtëzohet nga mungesa e regjistrit 
të plotë pronave, mosverifikimi në 
terren nga ana e bashkive, mungesën e 
kapaciteteve të bashkive të vogla dhe 
vullnetit politik për bashkitë e mëdha, 
mungesa e bashkëveprimit ndërmjet 
institucioneve. 
Angazhimi politik është shprehur tashmë pasi 
Qeveria ka alokuar fonde buxhetore (p.sh. një 
drejtori në MFE si pjesë e organikës të insti-

tucionit, plotësuar me staf dhe fonde në dispozi-
cion edhe nga donatorët), platforma është ngri-
tur por hapat konkrete dhe koha e zbatimit të saj 
duhet të jenë më realiste, të rishikohen pasi varen 
nga ecuria e proceseve paraprake që aktualisht 
janë në pritje për miratim.

REKOMANDIM 12.
Reforma në fushën e pronësisë duhet 
të mbështetet me masa konkrese në 
lidhje me:
a) programe të vazhdueshme të edukimit të 

nëpunësit publik në të gjitha nivelet e ofri-
mit të shërbimeve kundrejt bizneseve po-
saçërisht mbi të drejtat dhe përgjegjësitë e 
tyre;

b) mbështetja e reformës me anë të burimeve 
njerëzore dhe alokimit të fondeve të domo-
sdoshme për mbylljen e procedurave në li-
dhje me regjistrimin e pronave;

c) ASHK të krijojë sisteme specifike të vlerës-
imit të performancës së stafit në raport me 
performancën vjetore të institucionit dhe të 
procedurave të zbatuara.

K y dokument pune është përgatitur nga ekspertët e 
Sekretariatit të Këshillit të Investimeve në kuadër të 
mbledhjes XVIII të Këshillit të Investimeve (4 tetor 2019), z. 

Elvis Zerva, ekspert ligjor dhe rregullator, znj. Elida Fara, eksperte 
për ekonominë, znj. Xaira Shurdha, eksperte për monitorimin 
dhe ndërlidhjen, nën drejtimin e Drejtores së Sekretariatit, znj. 
Diana Leka (Angoni). Ndihmoi në organizimin e takimeve me 
partnerë dhe redaktimin gjuhësor të materialit, znj. Elisa Lula, 
oficere administrative dhe komunikimit pranë Sekretariatit. Një 
falenderim i veçantë për administratorët/drejtorët ekzekutivë 
të kompanive private (shqiptare dhe të huaja) dhe shoqatat e 
biznesit që bashkëpunuan me Sekretariatin në parashtrimin 
e problematikave, si edhe ekspertët e pavarur, përfaqësuesit 
e institucioneve publike (MIE, AKBN, MBZHR, BSH, AIDA) dhe 
ambasadave/donatorëve për kontributin e shkëlqyer në ofrimin 
e informacionit përkatës.

LISTA E SHKURTIMEVE

AIDA Agjencia Shqiptare për Zhvillimin e Investimeve 
ALL Albanian Lek
BB Banka Botërore
ERE Enti Rregullator i Energjisë
ETTC Këshilli  Botëror  i  Udhëtimit dhe Turizmit
FKBF Formimi i Kapitalit Bruto Fiks
GIZ Shoqëria Gjermane për Bashkëpunim Ndërkombëtar
IHD Investimet e Huaja Direkte
INSTAT Instituti i Statistikave
KESH Korporata Energjetike e Shqipërisë
KI Këshilli i Investimeve
KIS Komiteti i Investimeve Strategjike
MIE Ministria e Infrastrukturës dhe Energjisë
OSHEE Operatori i Shpërndarjes së Energjisë Elektrike
p.p. Pikë përqindje
PBB Prodhimi i Brendshëm Bruto
PPP Partneriteti Publik dhe Privat
REA Reforma për Zonën Ekonomike Rajonale
RIRA Axhenda për Investimet
SKZHI Strategjia Kombëtare për Zhvillim dhe Integrim
TEDA Zonat Ekonomike
TIK Teknologji e Informacionit dhe Komunikimit
TVSH Tatimi mbi Vlerën e Shtuar
UNCTAD Konferenca e Kombeve të Bashkuara për Tregti dhe Zhvillim
VKM Vendim i Këshillit të Ministrave

N dryshimi i modelit ekonomik, sipër-
marrja e lirë dhe hapja ndaj tregut bënë 
që Shqipëria të përjetonte rritje të kon-
siderueshme ekonomike pas viteve 90. 

Vendi u gjend përpara sfidës së rimodelimit ekono-
mik për të mundësuar rritje të qëndrueshme, ku e 
drejta e pronës, sipërmarrja e lirë dhe integrimi me 
ekonomitë e vendeve të tjera u bënë shtyllat e reja 
ku do të mbështetej zhvillimi ekonomik dhe social 
i vendit. Nga pikëpamja sektoriale, sektorët krye-

sorë që mbështesnin ekonominë e vendit ishin 
industria (58% e PBB) dhe bujqësia (25%1 e PBB). 
Ndërkohë, ndryshimet që vijuan sollën trans-
formimin e strukturës së ekonomisë shqiptare2. 
Sektorë të rinj të panjohur filluan të lulëzojnë dhe 
aktualisht struktura e ekonomisë është përqen-
druar tek “shërbimet” të cilat sigurojnë rreth 50% 
të PBB, e ndjekur nga “bujqësia” me 19%, “industria 
nxjerrëse dhe përpunuese” me 9% dhe sektori i 
“ndërtimit” me rreth (9%) të PBB. 

1  E organizuar në format e kooperativave bujqësore.
2  Sipas të dhënave të INSTAT, në vitin 1991, kontributi i 
Industrisë në Prodhimin e Brendshëm Bruto ishte rreth 58%, 
kryesisht e përqendruar në industrinë ushqimore (26%), 
industria e lehtë përpunese (19%) dhe industria nxjerrëse 
(14%). Sektori i dytë më i madh kontribues ishte bujqësia me 
rreth 25% të totalit i ndjekur nga sektori i ndërtimit me reth 8%.

HYRJE

 Figura 1.  Rritja ekonomike në Shqipëri, 1981-2018

Burimi: Instat

Bazuar në analizat më të fundit të Bankës 
Botërore (BB)3 mbi  Ballkanin Perëndimor rezu-
lton se trendi i rritjes është pozitiv krahasuar me 
vendet e BE4, por perspektiva e rritjes ndryshon nga 
vendi në vend, p.sh. rritja do të përshpejtohet në 

3  Western Balkans Regular Economic Report, Spring 2019
4  Ku rritja mesatare për periudhën 2019-2020 parashikohet 
në 3,7% në ulje nga rritja prej 3,8% e vitit 2018.

Bosnjë dhe Hercegovinë, Kosovë dhe Maqedon-
inë e Veriut dhe do të ulet kryesisht në Shqipëri 
dhe Mal të Zi. Përfundimi i dy projekteve mad-
hore energjitike në Shqipëri do të ndikojnë uljen 
e rritmit të rritjes ekonomike. 

Burimi: Banka Botërore

 Figura 2.  Perspektiva e Rritjes në Rajon, 2018-2020

Një studim i BB5 vlerëson, se një mundësi që 
Shqipëria dhe vendet e Ballkanit Perëndimor të 
sigurojnë rritje të qëndrueshme është që të ribalan-
cojnë rritjen ekonomike nga konsumi drejt investi-
meve, nga kërkesa e brendshme drejt asaj të jashtme 
dhe nga sektori publik drejt sektorit privat. Për këtë, 
në kuadrin e integrimit në ekonominë globale, vende 
të vogla si Shqipëria6 kanë nevojë për të gjetur 
“nichen” e tyre në zinxhirin global ekonomik.

5  WB “The Western Balkans reviving up the engine to 
growth and prosperity” (2017)
6  Krahasuar me vitin 1990 Shqipëria e ka rritur PBB e saj me 
2,4 herë duke u rritur me norma relativisht të larta, mesatarisht 
7,8%  në vit, ndërkohë që pas krizës financiare ekonomia e 
Shqipërisë e ngadalësoi rritjen në një mesatare vjetore prej 
2,7% duke mos arritur më nivelet e parakrizës.

Në këtë kuadër, objekti i analizës në këtë do-
kument është stimulimi i debatit mbi opsionet 
e rritjes së qëndrueshme të investimeve dhe 
burimeve potenciale. Analiza fokusohet në din-
amikat e fundit të rritjes ekonomike në vend, ev-
identimin e perceptimeve të sektorit privat, mbi  
nevojën e një tregu ku parimet e qëndrueshmërisë 
në afat të gjatë nxisin rritjen dhe mundësojnë një 
optimum midis kapitalit të natyrës, fuqisë punëtore, 
social dhe financiar.
Dokumenti për Diskutim nuk jep rekomandime 
shteruese për adresimin e problematikave të 
sjella në nivelin strategjik apo sektorial, por ten-
ton të nxisë diskutimet profesionale lidhur me 
modelin e zhvillimit të sektorëve prioritarë.

w w w . i n v e s t m e n t . c o m . a l

H apat e ndërmarra nga Sekretariati 
për të stimuluar debatin mbi inves-
timet, modelin dhe potencialet e zh-
villimit të sektorëve të rinj janë si më 

poshtë vijon:
(i) Hulumtimi i strategjive, dokumentave, lig-

jeve dhe akteve nënligjore7 në lidhje me poli-
tikat dhe masat konkrete për nxitjen dhe 
zhvillimin e investimeve në vend. Hulumtimi 
i raporteve ndërkombëtare si EU Progress Re-
port 2019, US Department of State Investment 
Climate Statement 2019,  Western Balkan 
Regular Econmic Report WB, World Economic 
Outlook IMF, OECD, UNCTAD (për më shumë 
detaje, shiko Bibliografinë). 

(ii) Analiza e  problematikave nga bizneset e 
veçanta dhe shoqatat e biznesit të depozitu-
ara në Sekretariat gjatë periudhës 2015-2019 
dhe të regjistruara në mënyrë kronologjike 
në bazën e të dhënave të Sekretariatit.

(iii) Konsultime të drejtpërdrejta me rreth 40 për-

7  Në kuadrin e proceseve integruese të vendit në BE dhe 
atyre në nivel rajonal është formalizuar tashmë Reforma për 
Zonën Ekonomike Rajonale (REA). Një komponent i REA është 
edhe axhenda për investimet (RIRA), e cila synon midis të 
tjerave edhe një harmonizim të kuadrit ligjor dhe rregullator të 
investimeve në vend me praktikat më të mira ndërkombëtare.

faqësues të shoqatave të biznesit/institucione 
shtetërore/biznese (17 CEO)/si edhe përfaqë-
sues të ambasadave. Takimet u realizuan mbi 
një pyetësor të strukturuar paraprakisht, dhe 
foksuar në a) situatën aktuale, pritshmëritë 
mbi potencialet e rritjes së investimeve në 
vend, b) rolin e kuadrit ligjor dhe rregullator 
në tërheqjen e investimeve, si edhe c) penge-
sat kryesore që bizneset hasin në klimën e 
përgjithshme të investimeve. Bizneset e për-
zgjedhur janë përfaqësues të sektorëve priori-
tarë kontribues në rritje, kryesisht në fushën e 
energjisë, turizmit dhe bujqësisë.

(iv) Anketat e KI “Mbi Klimën e Investimeve” 
ndër vite, 2015-2018 (2019 në proces)

(v) Konsultime në nivel teknik mbajtur më 24 
shtator 2019 me pjesëmarrës nga dhoma 
dhe shoqata të biznesit dhe ekspertë të pava-
rur me qëllimin për të diskutuar dhe validuar 
gjetjet paraprake të materialit dhe rekoman-
dimet e mundshme.

METODOLOGJIA

N ga një vështrim i raporteve ndërkom-
bëtare, theksojmë se Shqipëria ka 
përmirësuar pozitat e saj  në treg-
uesit e Lirisë Ekonomike8, dhe ren-

ditet e 52a nga 186 vende të studiuar. E përmirë-
suar paraqitet situata edhe në indikatorët e Doing 
Business 2019,9 ku Shqipëria ka përmirësuar 8 
nga 10 indikatorët e studiuar. Ndërkohë, treg-
uesit e Perceptimit të Korrupsionit10, e rendisin 

8  Indeksi i Lirisë Ekonomike, The Heritage Foundation 2019
9  World Bank, Doing Business 2019
10  Transparency International 2019 

Shqipërinë në vend të 99 nga 180 vende të studi-
uara, ndërsa në treguesit e Konkurrueshmërisë 
Botërore 2019, Shqipëria renditet e 76a nga 140 
vende të marrë në konsideratë.
Në dekadën e fundit, rritja mesatare vjetore11 ka 
qënë rreth 2,7% e mbështetur nga sektori i shërbi-
meve që mbulon mesatarisht 46% të PBB, i ndjekur 
nga sektori i bujqësisë që mbulon mesatarisht 19% të 
PBB, sektori i industrisë dhe ndërtimit që mbulojnë 
përkatësisht 12% dhe 10% të PBB. 
Ekonomia është e mbështetur kryesisht në 
kërkesën e brendshme dhe konsumi është motor-
ri që tërheq ekonominë duke dhënë edhe kontribu-
tin më të madh në rritjen ekonomike, mesatarisht 
1,912p.p..

11  Seria e të dhënave në material mbulon periudhën 2010 – 
2018 
12  Mesatare vjetore 2010-2018

KONTEKSTI

Pas rritjes prej 4,1% të regjistruar në vitin 2018, 
sipas vlerësimeve më të fundit të INSTAT13, 
rritja mesatare e PBB në gjashtëmujorin e parë 
të vitit 2019 u ngadalësua dhe ekonomia u rrit 
me 2,3% (gjatë 6-mujorit i 2018, rritja mesatare 
ishte 4,3%), kryesisht si rezultat i kontributit 
negativ të aktivitetit të industrisë, energjisë 
dhe ujit. 
Pavarësisht se ekzistojnë mendime të 
ndryshme nëse janë investimet publike apo 
investimet  private ato që sigurojnë rritje të 
vazhdueshme dhe afatgjatë, ka një konsensus 
të përgjithshëm se investimet janë faktor krye-
sor në rritjen ekonomike të vendeve. Kështu, në 
analizën e Fondit Monetar Ndërkombëtar14 
theksohet se nevoja për investime në tregjet dhe 
ekonomitë në zhvillim mbetet faktor kyç dhe i 
pazëvendësueshëm. Që nga fillimi i viteve 2000, 
shkalla e lartë e investimeve ka qenë faktori 
kryesor në rritjen ekonomike, konsiderue-
shëm më e lartë në tregjet dhe ekonomitë në 
zhvillim sesa në ekonomitë e zhvilluara, gjë që 

13  INSTAT 2019
14  World Economic Outlook 

ka ndihmuar edhe në ngushtimin e hendekut 
të të ardhurave në këto vende.
Gjithashtu, bazuar në raportin më të fundit 
publikuar nga UNCTAD15, flukset e IHD-ve në 
nivel global kanë vijuar rënien për të tretin vit 
radhazi. Në ekonomitë e zhvilluara, flukset 
kanë kapur pikën më të ulët të tyre që nga vitit 
2004, ndërkohë që në vendet në zhvillim, IHD-
të kanë vijuar trendin e tyre rritës duke qenë të 
qëndrueshme. Si rezultat, përqindja e ekonomive 
në zhvillim në flukset botërore të IHD-ve ka kapur 
shifër rekord 54%.
Shqipëria krahasuar me vendet e rajonit, 
paraqitet ndër vendet me fluksin më të lartë 
të investimeve të huaja që nga viti 2010, si në 
vlerë, e renditur pas Serbisë edhe në raport 
me PBB-në, e renditur pas Malit të Zi . Ashtu 
siç shihet edhe nga grafiku më poshtë, Serbia 
është vendi më tërheqës për IHD në rajonin e 
Ballkanit Perëndimor, e cila pavarësisht lu-
hatshmërive ka patur gjithmonë fluket më të 
larta të IHD.  

15  UNCTAD - World Investment Report 2019

 Figura 4.  Flukset Hyrëse të IHD-ve në Vendet e Ballkanit Perëndimor

Burimi: World Development Indicators

Por, IHD në Shqipëri kanë vijuar një trend të le-
htë rënës duke filluar nga viti 2013 (9,8% të PBB) 
duke arritur në 8% të PBB në fund të vitit 2018. 
Fluksi i IHD-ve në Shqipëri16, në fund të vitit 2018 
u përqendrua kryesisht në energji elektrike, gaz 
dhe furnizim me ujë (46% të totalit) dhe indus-
trinë nxjerrëse (17% të totalit).
Ndërkohë, në vendet e rajonit panorama e 
shpërndarjes sektoriale të IHD-ve paraqitet më 
ndryshe. Në Serbi, sektorët kryesorë të IHD-ve 
janë sektori financiar dhe industria përpunuese 
si automotive, elektrike, ushqimore dhe tekstile. 
Në Maqedoninë e Veriut, vitet e fundit IHD-të janë 
në sektorin e industrisë automotive; në Bosnjë 
dhe Hercegovinë, sektorët me fluksin më të lartë 
janë industria, bankat dhe telekomunikacioni; 
në Mal të Zi, sektori mbizotërues është turizmi.
Bazuar në të dhënat e publikuara nga UNCT-
AD, krahasuar me vendet e rajonit që nga 2010 
Shqipëria ka tërhequr një numër më të ulët të 
projekteve “greenfield”17. 

16  www.bankofalbania.org
17 Një investim “greenfield” i referohet një lloji të investimeve 
të huaja direkte (IHD) ku një kompani investon në një vend 
të huaj duke ndërtuar objekte të reja nga e para p.sh. fabrika 
prodhimi, zyra shitje, etj. 

Si një ekonomi e vogël në tranzicion, ekono-
mia shqiptare ka bërë progres të dukshëm në 
ecurinë e tregtisë së jashtme. Sipas vlerësimeve 
të raportit të BB, “Strengthening Albania’s Trade 
Competitiveness” (qershor 2019), Shqipëria ka 
tejkaluar rritjen vjetore botërore të tregtisë dhe 
ka arritur deri në 11% rritje mesatare vjetore18. 
Sfida e Shqipërisë në terma të eksporteve mbetet 
shporta e mallrave të eksportit e përqendruar 
drejt produkteve me vlerë të shtuar të ulët19. Në 
lidhje me strukturën e të mirave të eksportuara 
sipas nivelit të teknologjisë20, Shqipëria paraqet 
diferencë me vendet e tjera, ku 90% e të mirave të 
eksportuara janë kryesisht produkte që kërkojnë fuqi 
punëtore të lartë dhe burime natyrore. Mesatarja e 
Ballkanit për këtë kategori produktesh është në 
50% të të mirave të eksportuara. Kjo përbën një 
sfidë për konkurrueshmërinë e vendit kundrejt ra-
jonit, për të tërhequr industri me nivel më të lartë 
teknologjik dhe për të rritur vlerën e produkteve 
për treg të brendshëm dhe eksport. 

18  Rritja vjetore e totalit të eksporteve dhe importeve 
19  Strengthening Albania’s Trade Competitiveness, Banka 
Botërore, Qershor 2019
20  Sanfey, Milatovic, Kresic, 2016

1. VIZIONI QEVERISËS 

N ga analiza e dokumentave krye-
sorë që udhëheqin politikat e ven-
dit21, vihet re orientimi i politikave 
të qeverisë tek industrializimi i ven-

dit për të siguruar rritje të qëndrueshme. Sek-
torët që do të mbështeten, sipas dokumentave 
strategjikë22 janë “energjia dhe burimet natyrore”, 
“hidrokarburet”, “industria minerare”, “bujqësia”, 
“turizmi”, “kultura dhe turizmi kulturor”. Brenda 
kornizave të Strategjisë Kombëtare për Zhvillim 
dhe Integrim, janë hartuar edhe strategjitë për-
katëse sipas sektorëve prioritarë ku ndër të tjera 
përmendim: 

 » “Strategjia për Zhvillimim e Biznesit dhe Inves-

21  Qeveria shqiptare në programin e saj qeverisës thekson se 
“një vëmendje e veçantë do t’i kushtohet politikave ekonomike 
e financiare që stimulojnë investimet në drejtim të rritjes dhe 
të zgjerimit të industrializimit nëpërmjet shtimit të aktiviteteve 
me karakter industrial. Kjo do të synojë rritjen e kapaciteteve 
prodhuese e përpunuese të sektorit industrial në Shqipëri. 
Përqendrimi i vëmendjes drejt rritjes së nivelit të industrializimit 
të lehtë të vendit përbën një nga prioritetet e qeverisjes sonë 
në mandatin 2017-2021.” – Programi qeverisës 2017 – 2021
22  Strategjia Kombëtare për Zhvillim dhe Integrim 2015-
2020, Strategjia Kombëtare e Zhvillimit të Biznesit 2014-2020

timeve 2014-2020” është dokumenti kryesor 
ku mund të identifikohen politikat kom-
bëtare dhe implementimi i tyre në kuadër 
të zhvillimit të biznesit dhe rritjes së investi-
meve në Shqipëri. 

 » “Strategjia Ndërsektoriale për Zhvillimin Rural 
dhe Bujqësor 2014-2020”, me objektiv kryesor 
përcaktimin e kuadrit strategjik për trajtimin 
e sfidave me të cilat përballet sektori i bujqë-
sisë dhe agropërpunimit si edhe zhvillimi i 
zonave rurale në mënyrë të qëndrueshme 
ekonomike, mjedisore dhe sociale. 

 » “Strategjia e Axhendës Dixhitale 2015-2020”, 
synon drejtimin më të koordinuar dhe më 
efikas të investimeve në sektorin e teknolog-
jive të informacionit dhe komunikimeve, 
me qëllim ofrimin e shërbimeve cilësore për 
qytetarin dhe përmirësimin e jetesës. 

 » “Strategjia Kombëtare për Shkencën, Teknolog-
jinë dhe Informacionin 2017-2022” e cila për-
cakton politikat, vizionin, qëllimet dhe ob-
jektivat strategjike të zhvillimit të kërkimit 
shkencor, teknologjisë dhe inovacionit. 

 » “Strategjia Kombëtare e Transportit 2018-

ORIENTIMI NDAJ 
POTENCIALEVE TË 
RRITJES EKONOMIKE 

2021”, me qëllimin kryesor zhvillimin e një 
sektori efiçent transporti i integruar në rajon 
e më gjërë në mbështetje të zhvillimit ekono-
mik dhe përmirësimit të cilësisë së jetës së 
qytetarëve.

 » “Strategjia kombëtare e energjisë” 2018-2030 
në të cilën janë përfshirë ndryshimet e nev-
ojshme që duhet të ndodhin për të rritur 
sigurinë e furnizimit me burime energjitike 
dhe optimizimin e burimeve për mbulimin e 
nevojave me synim kryesor zhvillimin e qën-
drueshëm ekonomik.

 » “Strategjia Kombëtare për Zhvillimin e Qën-
drueshëm të Turizmit 2019-2023” me vizionin 
e transformimit të Shqipërisë në një destina-
cion mikpritës, tërheqës dhe autentik, me syn-
im zhvillimin e qëndrueshëm të potencialeve 
ekonomike, natyrore dhe sociale të vendit.

Sikurse vërehet më lart, një pjesë e strategjive 
kombëtare janë në përfundim të afateve të tyre, 
dhe ndoshta është momenti kritik për të anal-
izuar impaktin dhe hapur debatin mbi vizionin e 
vendimmarrjes në 5-10 vitet që vijnë dhe modelin 
e ekonomisë së vendit. Momenti bëhet më strateg-
jik duke konsideruar edhe perspektivën e afërt të 
integrimit të vendit në BE dhe harmonizimin me 
“acquis communittaire”. 

2. POLITIKA FISKALE 
Në kontekstin makroekonomik, Shqipëria ka 
ndërmarrë vitet e fundit masa konkrete në ku-
jdesin ndaj parashikimit të treguesve kryesorë 
ekonomikë, reduktimin e borxhit publik, kon-
trollin e kontratave PPP duke kontribuar ne rrit-
jen e stabilitetit makroekonomik të vendit dhe 
mundësinë e hedhjes së kapitalit në treg.  
Rregulli fiskal i miratuar në vitin 201623, përcak-

23  Ligji 54/2016 “Për disa ndryshime dhe shtesa në ligjin nr. 
9936, datë 26.6.2008, “Për menaxhimin e sistemit buxhetor në 

ton uljen e borxhit publik deri në masën 45% të 
PBB. Gjithashtu, bazuar në të njëjtin rregull të 
ardhurat korrente të vendit do të përdoren për 
përballimin e shpenzimeve korrente dhe më 
pas në financimin e investimeve publike. I njëjti 
rregull përpiqet të kontrollojë  edhe përdorimin 
e kujdesshëm të parave publike përsa u përket 
kontratave PPP24. Gjithashtu, ndryshimet e poli-
tikave fiskale me efekte në të ardhurat tatimore 
janë parashikuar të ndodhin vetëm një herë në 
vit dhe jo më vonë se tre muaj nga përfundimi i 
vitit buxhetor. 
Paketat e fundit fiskale kanë bërë të mundur 
uljen e taksimit të kapitalit duke ndikuar në 
përmirësimin e klimës së biznesit. Ulja e tatimit 
të dividentit nga 15% në 8% si një masë kundër 
tatimit të dyfishtë ka qenë e mirëpritur nga biz-
nesi pasi ndihmon në hedhjen e kapitalit në treg 
duke i dhënë shtysë rritjes së konsumit dhe in-
vestimeve në ekonomi. Gjithashtu, shtrirja e ba-
zës së taksueshme të pagës në 150.000 lek do të 
ndihmojë në reduktimin e kostos së punës për mba-
jtjen e punëtorëve të kualifikuar. 
Përsa i përket, masave fiskale në nxitjen e in-
vestimeve në teknologji, legjislacioni shqiptar 
përfshin përjashtimet nga TVSH-ja në furnizimin 
me makineri dhe pajisje bujqësore, makineri për-
punim aktiv dhe agro-biznes. Një masë që duket 
se ka dhënë kontributin e saj në rritjen e importit 
të makineri pajisjeve në vend, por edhe në rritjen 
e eksporteve shqiptare në lidhje me produktet e 
agro-përpunimit25. Qeveria ka incentivuar edhe 
sektorin TIK, duke ulur tatim fitimin nga 15% 

Republikën e Shqipërisë”, të ndryshuar
24  Neni 4/2 Ligji 58/2016 “Shuma e përgjithshme e 
pagesave vjetore neto, që kryhen nga njësitë e qeverisjes së 
përgjithshme, të cilat rezultojnë nga kontrata koncesionare apo 
partneriteti publik privat (PPP), si rregull, nuk duhet të tejkalojnë 
kufirin prej 5 për qind të të ardhurave tatimore faktike të vitit 
paraardhës buxhetor”.
25  INSTAT (2019), Tregtia e Jashtme

në 5% për kompanitë që ushtrojnë aktivitet në 
sektorin e prodhimit/zhvillimit të programeve 
kompjuterike. Sipas INSTAT, gjatë vitit 2018 në 
vend janë krijuar 742 kompani të reja në fushën e 
informacionit dhe komunikimit, kryesisht kom-
pani të vogla deri në 9 punëtorë. 
Incentivat e ndërmarra në fushën e turizmit në 
nxitje të sektorit të agro-turizmit, kanë sjellë gji-
thashtu rritjen e krijimit të kompanive të reja gja-
të vitit 2018 me 3.120 të tilla duke ndikuar edhe 
në rritjen e fuqisë punëtore. 
Për të stimuluar debatin, midis politikave dhe 

impaktit të tyre në sektorë të ndryshëm të ekono-
misë, grafikët më poshtë japin ecurinë e formi-
mit të kapitalit bruto fiks në makineri dhe pajisje, 
bujqësi dhe programe kompjuterike dhe databa-
za si indikatorë të investimeve ne ekonomi. Përg-
jithësisht trendi në sektorin e bujqësisë është në 
rënie duke treguar kontributin negativ të këtij 
sektori në treguesin e përgjithshëm të Formimit 
të Kapitalit Bruto Fiks (FKBF), ndërkohë në pro-
grame kompjuterike dhe databaza, trendi është 
në rritje duke treguar përparësinë që ka marrë ky 
sektor në investimet në ekonomi. 

 Figura 7.  Formimi i Kapitalit Bruto Fiks (rritja në %) 

Theksojmë gjithashtu edhe incentiva të dedikua-
ra sektoriale me synim stimulimin e  investimeve. 
Në vijim të incentivave ligjore dhe rregullatore të 
ofruara për investitorët strategjikë (procedura 
administrative me një ndalesë përmes AIDA-s 
me procedurë speciale/të asistuar ofruar për 
investitorët) ose incentiva financiare për inve-
stitorët e mundshëm në zonat e lira ekonomike 
(TEDA) gjatë 2015-2016 dhe incentiva shtesë aty 
ku parashikohen. Kjo konsiston kryesisht në in-
centiva fiskale (lehtësime tatimore) për struktu-
rat e akomodimit të turizmit/agroturizmit, të cilat 
krahasuar me vendet e tjera duken më agresive. 
Një përmbledhje e hollësishme e incentivave të 
tillë është përgatitur nga Sekretariati kur u anali-
zua informaliteti në sektorin e Turizmit26. 
Për qëllime të analizës, Sekretariati ka përditësu-
ar matricën krahasuese (përgatitur në prill 2017 
në bashkëpunim me AIDA). 

 » Ajo që është e përbashkët për shumicën e 
vendeve, pjesë e Matricës së përditësuar në 
Shtojcën 2, është se ata kanë miratuar një ta-
ksë progresive mbi të ardhurat dhe norma të 
ndryshme të TVSH-së në varësi të sektorëve. 

 » Për më tepër, Shqipëria aplikon një normë të 
reduktuar të tatimit mbi dividendin nga 15% në 
8%, zbaton kufirin më të ulët të qarkullimit mi-
nimal për qëllime të TVSH-së prej 2 mln lekësh 
dhe ka zbatuar një paketë masash fiskale për 
turizmin dhe agroturizmin në përpjekje për të 
nxitur ndërtimin e strukturave akomoduese. 

 » Vende si Maqedonia e Veriut dhe Serbia janë 
më agresive drejt targetimit të investitorëve 
në sektorë të tjerë nëpërmjet zonave të lira 
ekonomike kombëtare dhe rajonale dhe poli-
tikave të shpërblimit të drejtpërdrejt për çdo 
vend të ri pune të hapur në vend.

26  Mbi Formalizimin në Turizëm (15 tetor 2018) - Mbledhje 
XXIV e KI

 » Theksojmë, se ndërsa taksimi njihet si faktor 
i rëndësishëm në vendimet e kompanive për 
të investuar,  nuk është përcaktori kryesor27. 
Investimet e Huaja Direkte tërhiqen nga ato 
vende që ofrojnë hyrje në tregje dhe mundë-
si fitimi; kornizë ligjore dhe rregullatore të 
parashikueshme dhe jo-diskriminuese, sta-
bilitet makroekonomik; forcë punëtore të 
përgjegjshme dhe të aftë dhe infrastrukturë 
të zhvilluar mirë. Janë të gjithë këta faktorë 
që në tërësinë e tyre ndikojnë në përfitimin 
afatgjatë të një projekti.

3. DINAMIKAT E KUADRIT LIGJOR NË 
FUSHËN E INVESTIMEVE 
Sekretariati i KI ka përgatitur edhe më herët28 
një analizë mbi kuadrin ligjor të zbatueshëm në 
fushën e investimeve. Nga kjo analizë dhe si-
kurse është pranuar edhe në KI konkludohet se 
Shqipëria ka adoptuar prej kohësh një legjisla-
cion liberal, veçanërisht sa i takon investimeve të 
huaja në vend, të mbështetur në parimin e mos-
diskriminimit ndërmjet investitorëve vendas 
dhe të huaj. Shkurtimisht:

a) Ligjet bazë të cilat adresojnë çështje që lid-
hen me investimet janë:

 » Ligji nr. 7764/1993 “Për Investimet e Hua-
ja” i ndryshuar me Ligjin nr. 10316 datë 
26.09.2010 dhe Ligjin nr. 46/2017 datë 
13.04.2017.

 » Ligji nr. 55/2015 “Për Investimet Strategjike”
 » Ligji nr. 9789/2007 “Për Krijimin dhe Funk-

sionimin e Zonave Ekonomike” ndryshuar 
me Ligjin nr. 54/2015 “Për Krijimin dhe Funk-
sionimin e Zonave të Teknologjisë dhe Zh-

27  Tax Effects on Foreign Direct  Investment, OECD 2018
28  Mbi Kuadrin Ligjor të Investimeve (18 qershor 2018) - 
Mbledhja XIII e KI

villimit Ekonomik” i cili parashikoi incentiva 
fiskale konkrete për veprimtarinë ekonomike 
të industrive të reja, teknologjive novatore, 
teknologjive të informacionit, industrive që 
përmbushin standardet ndërkombëtare të 
eliminimit të ndotjes, industrive efiçente në 
përdorimin e energjisë, si dhe industrive me 
produktivitet të lartë në raport me punonjësit.

 » Ligji nr. 125/2013 “Për Koncesionet dhe Part-
neritetin Publik Privat”, i ndryshuar me Ligjin 
nr. 88/2014 dhe 77/2015 objekt i diskutimeve 
së fundmi në lidhje me kufizimin e PPP për 
ofertat e pakërkuara.

b) Draft - Ligji i Unifikuar i Investimeve
Prej më shumë se 2 vitesh, po diskutohet për për-
gatitjen e një ligji të unifikuar të investimeve29 
i cili mendohet të përfundohet brenda 2019 
së bashku me aktet nën-ligjore përkatëse, për 
përmirësimin e besimit të investitorëve duke kri-
juar mekanizma për ruajtjen, mbajtjen e inves-
timeve dhe trajtimin e ankesave të tyre (investor 
grievance mechanisms) dhe për të nxitur përmirë-
simin e kuadrit institucional. Disa nga komentet 
dhe çështjet më kryesore që sugjerohet të mba-
hen në konsideratë lidhen me sa më poshtë vijon:
(1) Qartësimi i objektivave strategjike dhe 

politikave kombëtare që orientojnë inves-
timet:

 » Investitorët, pavarësisht se marrin rreziqe 
në këmbim të fitimit, e konsiderojnë qën-
drueshmërinë dhe qartësinë e prioriteteve 
strategjike si një nga nxitësit kryesorë në 
vendimmarrje. Kështu nga konsultimet re-
zulton se bizneset kërkojnë një vëmendje të 
qëndrueshme dhe të qartë ndaj politikave 

29  Objektiv i vendosur me Udhërrëfyesin e Politikës së 
Investimeve të Qeverisë Shqiptare miratuar me VKM nr. 579 
datë 03.08.2016.

ekonomike tek sektorët/aktivitetet (p.sh. 
shërbimet) që janë në koherencë me avan-
tazhet konkurruese të Shqipërisë (p.sh. kra-
hu i lirë i punës), burimet natyrore dhe infra-
struktura (përfshirë transportin, energjinë 
dhe komunikimet elektronike).

 » Orientimi i investimeve publike në funksion 
të konkurrueshmërisë duke përmirësuar in-
frastrukturën, institucionet dhe shërbimet 
ndaj biznesit do të forconte ndikimin e refor-
mave legjislative në klimën e investimeve. 

(2) Administrata dhe Institucionet 
 » Ridimensionimi i administratës që të garan-

tojë zbatimin e përgjegjshëm dhe efektiv të 
parimeve të sanksionuara në ligje;

 » Rritja e kapaciteteve të organeve rregullatore 
veçanërisht në industri specifike si komuni-
kime elektronike, hidrokarbure, shërbimet 
financiare dhe ato të sigurimeve;

 » Lufta ndaj korrupsionit dhe praktikave insti-
tucionale të cilat kufizojnë konkurrencën e 
ndershme dhe hapjen e tregjeve;

 » Institucionet mbështetëse të investitorëve 
dhe strukturat përgjegjëse për trajtimin e 
ankesave të tyre. 

(3) Aksesi, transparenca dhe vlerësimi i im-
paktit të incentivave në investime

 » Bërja publike e analizave të impaktit të Ligjit 
55/2015 “Për Investimet Strategjike” në thith-
jen e investimeve dhe statusi i këtyre inves-
timeve;

Në fazë diskutimi janë edhe miratimi i projek-
tligjit “Për Krijimin e Korporatës së Investimeve 
Shqiptare” i cili ka qenë objekt diskutimesh, ko-
mentesh dhe rishikimesh edhe nga partnerët për 
zhvillim të Shqipërisë. Ky ligj vlerësohet se do t’i 
japë një shtysë projekteve të TEDA/Zonave të 
Lira Ekonomike me palë zhvilluese/bashkëzh-
villuese shtetin.

B azuar në sa më lart, si edhe në kon-
sultimet direkte me përfaqësues të 
biznesit mbi atë se cila mund të jetë 
qasja strategjike e vendit kundre-

jt potencialit (të fokusuar drejt sektorëve dhe 

klimës) të investimeve si edhe sfidave aktuale 
(kombëtare, rajonale apo globale), për të sig-
uruar rritje të qëndrueshme, Sekretariati ka 
evidentuar gjetjet më kryesore në disa nivele si 
më poshtë vijon:

GJETJE

 Figura 8.  Perceptimi i sektorit privat mbi faktorët kryesorë që duhet të përmirësohen 

Burimi: Përpunim i Sekretariatit të KI nga konsultimet me biznesin (shtator 2019)

1. Vështirësia në fokusimin e 
politikave sipas vizionit të 
deklaruar 

Pavarësisht ekzistencës së dokumentave strate-
gjikë të cilët përcaktojnë drejtimet e politikave, në 
praktikë evidentohet se fokusi nuk është gjithmonë 
i qëndrueshëm në kohë dhe në projektet mbështetëse. 
Kështu, Strategjia Kombëtare për Zhvillim dhe 
Integrim (SKZHI) është dokumenti kryesor strate-
gjik kombëtar që mbështet zhvillimin e qëndrue-
shëm social dhe ekonomik të vendit30. Ajo kombi-
non axhendën zhvillimore me proceset integruese 
të vendit, duke përmbledhur vizionin, prioritetet dhe 
objektivat madhore kombëtare. Bazuar në vizionin 
e përcaktuar në SKZHI31, janë zhvilluar strateg-
jitë përkatëse sipas sektorëve të identifikuar në 
këtë strategji me synimin e arritjes së objektivave 
madhore32. Theksojme se p.sh. përzgjedhja e sek-
torit të turizmit si prioritet e potencial për rritje të 
qëndrueshme të vendit, u iniciua me miratimin e 
SKZHI në vitin 2014, dhe u përfshi edhe në Ligjin 
e Investimeve Strategjike (2015) apo edhe incenti-
vat fiskale të 2018. Ndërkohë strategjia e sektorit 
u miratua vetëm në qershor 2019. Kjo hapësirë 
kohore, e shoqëruar edhe me ndryshimet politike 
dhe institucionale, konsiderohet se ka influencuar 
në potencialin e investimeve të sektorit e sigurisht 
edhe në fokusin e ndërhyrjeve. Një shembull tjetër, 
është edhe deklarimi i projekteve të rëndësishme 
infrastrukturore për zhvillimin e turizmit si ndër-
timi i aeroportit të Vlorës, porteve, infrastrukturës 
rrugore drejt zonave turistike që përbëjnë një 

30  https://www.kryeministria.al/strategjia-kombetare-per-
zhvillim-dhe-integrim-2015-2020/
31  Rreth 37 strategji ndërsektoriale dhe programe kombëtare 
bazohen tek SKZHI
32  (1) Rritja nëpërmjet stabilitetit  makroekonomik dhe fiskal, 
(2) rritja nëpërmjet shtimit të konkurrueshmëirsë, (3) investimi 
në kapitalin njerëzor dhe kohëzion social, (4) rritja përmes 
përdorimit të qëndrueshëm të burimeve dhe zhvillimit territorial.

stimul shumë të rëndësishëm për investitorët, por 
sfida jo të vogla lidhen me progresin dhe afatet e 
realizimit të tyre në kohë.
Ndërkohë, theksojmë se p.sh. paketa fason (po t’i 
referohemi shifrave dhe procesit), mund të kon-
siderohet si një histori pozitive bashkëveprimit 
shtet – biznes. Bazuar në vlerësimet e INSTAT33, 
numri i ndërmarrjeve në aktivitetin përpunues 
është rritur me 29%, numri i të punësuarve me 
37% dhe vlera e shtuar në ekonomi ka rritje 46%. 
Masat e marra në bashkëpunim me biznesin dhe 
përqendrimi i vëmendjes së shtetit në realizimin 
e këtyre masave e shndërruan sektorin e fa-
sonëve në promotor të rritjes së punësimit, rritjes 
së eksporteve në “tekstile e këpucë” dhe tërheq-
jen e më shumë investitorëve brenda sektorit. 
Nga viti 2014 (viti i prezantimit të paketës), ek-
sportet në grup-mallin “tekstile dhe këpuce” janë 
rritur mesatarisht me 14% në vit dhe ky grup mall 
e ka rritur peshën e tij në strukturën e eksporteve 
nga 28% në vitin 2013 në 44% në vitin 2016, dy 
vjet pas aplikimit të paketës së propozuar. 

2. Mungesa e të dhënave apo edhe 
e vlerësimeve të impaktit të 
strategjive si p.sh. Strategjisë 
së Zhvillimit të Biznesit dhe 
Investimeve 

Theksojmë rëndësinë e raporteve të monitorimit 
si instrumenta të rëndësishme të matjes së progre-
sit, si p.sh. referuar raportit të fundit të monitorimit 
(përgatitur nga GIZ) janë realizuar 70% e aktivi-
teteve të strategjisë biznesit dhe investimeve. Por 
për të gjykuar realisht mbi progresin e arritur, sfidat 
dhe për të ndërtuar vizionin, gjykojmë të rëndë-
sishme analizën e impaktit dhe të indikatorëve të 

33  INSTAT (2018), Rregjistri i Ndërmarrjeve

perfomancës. Ndërkohë, ndjekja e ecurisë së treg-
uesve specifikë do të ndihmonte saktësimin dhe 
marrjen e masave të duhura për të ndihmuar arrit-
jen e objektivave sipas komponentëve të caktuar.

3. Disponibiliteti dhe cilësia e fuqisë 
punëtore kundrejt kërkesave 
të tregut - sfida kryesore e së 
ardhmes 

Aktualisht, nga konsultimet e Sekretariatit me 
investitorët, rezulton si faktor shumë i rëndë-
sishëm në vendimmarrjen për të investuar, dis-
ponueshmëria dhe cilësia e fuqisë punëtore.  Kjo 
problematikë, është trajtuar tashmë nga Këshilli 
i Investimeve që në shkurt të 2017. 

 Figura 9.  Perceptimi i sektorit privat mbi sfidën e tij 
të ardhshme

* “Tjetër” përfshin prona, certifikimi i produkteve, 
sistemi dhe institucionet, klientelizmi
Burimi: Përpunim i Sekretariatit të KI nga konsulti-
met me biznesin (shtator 2019)

Ndërkohë, theksojmë edhe faktin se sipas të 
dhënave të publikuara34, Shqipëria renditet në 
mesin e 20 vendeve të para (e 17 në publikim e 
vitit 2016) për emigrim. Problematika paraqitet 
tepër e rëndësishme dhe kërkon ndërhyrje të 
integruar dhe emergjente në disa nivele. Thek-
sojmë  progresin në drejtim të përmirësimit të 
kuadrit rregullator dhe përqendrimit tek arsi-
mi professional (Ligji mbi nxitjen e punësimit, 
mars 2019/Ligji nr. 15 / 2017 “Mbi arsimin pro-
fesional në Republikën e Shqipërisë”/disa VKM 
të miratuara gjatë vitit 2018) por  rezultatet 
duhet të monitorohen. 

4. Problematikat në lidhje me të 
drejtën e pronësisë që i referohen 
titujve të tokës dhe administrimit 
të tokës35 janë gjithashtu një 
pengesë e madhe për tërheqjen 
e investimeve në sektorët 
strategjikë, veçanërisht në bujqësi 
dhe mbeten një pengesë kryesore 
për përmirësimin e mjedisit 
të investimeve në Shqipëri. 
Përmirësimet e parashikimit si 
rrjedhojë e zhvillimeve më të 
fundit të një kuadri të ri ligjor 
dhe institucional për Kadastrën 
mbeten ende për t’u vlerësuar.

Sekretariati i KI e ka trajtuar këtë çështje duke 
ofruar rekomandime përkatëse (Mbledhje XVI 
e KI, maj 2019). Shkurtimisht nënvizohen se 
a) nuk ka ende një regjistër unik të plotë dhe të 
konsoliduar të pronave të paluajtshme, gjë që ka 
ndikuar në mënyrë të veçantë në vendimin e in-

34  UNDP, https://www.undp.org/content/dam/albania/docs/
Brain_Gain%20web.pdf.
35  Çështje të identifikuara në mbledhjen XVI të KI.

Cila është sfida e të ardhmes për biznesin në Shqipëri?

69%31%

Fuqia punëtore Tjetër

vestitorëve potencialë në bujqësi dhe turizëm36, 
b) Megjithëse Ligji nr. 55/2015 “Për Investimet 
Strategjike” sipas nenit 31 parashikon krijimin e 
Fondit për Mbështetje Strategjike të Fondit të Pa-
surive të Paluajtshme37, deri më sot nuk ka ende 
një regjistër gjithëpërfshirës të këtyre pronave, 
statusit dhe kategorisë së tyre, c) kufizimet në 
lidhje me të drejtën e pronësisë janë gjithashtu 
një problematikë e identifikuar nga BE38, inves-
titorët dhe ekpertët e huaj gjatë fazave të konsul-
timit për projektligjin e ri të investimeve39, si një 
kufizim formal për investitorët e huaj.40

5. Çështje të ndryshme ligjore 
dhe rregullatore në klimën 
e Investimeve janë trajtuar 
tashmë nga KI, shkurtimisht të 
përmbledhura në tabelën vijuese: 

Sistemi gjyqësor jo funksional për t’iu 
përgjigjur siç duhet kërkesave të bizne-
sit për zgjidhje të shpejtë dhe të drejtë të 
mosmarrëveshjeve. 
Janë me mijëra kërkesa për seancë gjy-
qësore në Gjykatat Administrative të cilat 
prej vitesh tani kanë dështuar në misionin e 
tyre që nga themelimi për zgjidhjen e çësht-
jeve brenda 60 ditësh. Më shumë se 30.000 

36  EU Progress Report 2019.
37  Me prona shtetërore nga institucionet qendrore ose 
bashkitë dhe aktet nënligjore përkatëse që adresojnë 
procedurat dhe modalitetet për pjesëmarrjen e shtetit në 
investime strategjike dhe funksionimin e regjistrit të fondeve të 
pronave.
38  Blerja e pasurive të patundshme nga të huajt mbetet 
subjekt i kufizimeve: ato nuk janë të gjitha për të marrë tokë 
bujqësore, pyje, livadhe dhe kullota. Dispozitat që rregullojnë 
blerjen e pasurive të patundshme nga të huajt mbeten të 
pandryshuara dhe paqartësitë mbi të drejtat e pasurive të 
paluajtshme vazhdojnë të dekurajojnë investimet.
39  Ligji i Unifikuar i Investimeve
40  EU Progress Report 2019

çështje janë në pritje në Gjykatën e Lartë141. 
Një pjesë e mirë e këtyre shifrave janë të lid-
hura me çështjet gjyqësore të iniciuara nga 
bizneset dhe investitorët drejt institucioneve 
të administratës publike. Mungesa e vendi-
meve gjyqësore përfundimtare ka penguar 
unifikimin e praktikave administrative ndaj 
bizneseve, duke lënë hapësirë për vendime 
arbitrare dhe diskrecionale nga administra-
ta, duke rritur kështu pasigurinë ligjore. Në 
anën tjetër, mungesa e filtrit gjyqësor pengon 
vetë administratën drejt vetë-përmirësimit 
dhe rregullimit më të mirë. 
Raste specifike sektoriale të pasigurisë 
ligjore për bizneset si rezultat i vendi-
meve polemike të diskutueshme
Disa raste në vend kanë treguar pasiguri 
ligjore të krijuara nga institucionet siç janë 
p.sh. sinjalet e përcjella tek investitorët poten-
cialë në një sektor strategjik si energjia. Për 
shembull, një seri masash u morën nga Qeve-
ria Shqiptare, autoriteti rregullator (ERE) 
dhe Korporata Elektroenergjitike Shqiptare 
(KESH sh.a.) që e bënë të vështirë veprim-
tarinë operacionale të projekteve të vogla të 
gjenerimit të energjisë hidrocentrale (HEC) 
në Shqipëri (për shkak të vendimeve të paza-
konta të ERE42 duke ulur çmimin e energjisë 
elektrike që KESH u jep hidrocentraleve të 
vegjël deri në 15 megavat, duke aplikuar si 
çmime retroaktive për vitet 2013-2014, në 
kundërshtim me kushtet kontraktuese të ar-

41 Procesi i vetingut në lidhje me Reformën në Drejtësi është 
në vazhdimësi.
42 Vendimi i ERE nr. 143/26.12.2014 “Për rishikimin e çmimit 
të blerjes së energjisë elektrike për prodhuesit e energjisë 
elektrike nga HEC-et ekzistuese, me kapacitet të instaluar 
deri në 15 MW për vitet 2013 dhe 2014”, dhe vendimi ERE nr. 
144 “Për rishikimin e çmimit të blerjes së energjisë elektrike 
për prodhuesit e energjisë elektrike nga HEC-et e reja, me 
kapacitet të instaluar deri në 15 MW për vitet 2013 dhe 2014”. 

rëveshjeve43 të koncesionit44. 
Paqëndrueshmëria e legjislacionit. 
Ndryshime të shpeshta dhe ad-hoc të lig-
jeve dhe akteve nënligjore që përcakto-
jnë stabilitetin e mjedisit të biznesit.
Ndryshimet e shpeshta dhe jo të studiuara 
mirë me efekt afatgjatë janë identifikuar 
vazhdimisht nga shoqatat e bizneseve dhe 
kompanitë si premisa për trajtim të padrejtë. 
Ata kanë krijuar disi  pasiguri në kontekstin 
e një administrate të paqëndrueshme dhe 
jo plotësisht profesionale për të transpozuar 
në mënyrë të duhur dhe në kohë vullnetin e 
ligjeve. Kjo është një çështje me prevalencë 
madhore në rastet e procedurave me ndikim 
financiar për bizneset.
Një shembull i kësaj është vendosja e taksës për 
produktet plastike me Ligjin nr. 93 / 2018, datë 
03.12.2018, i cili më pas i është kaskaduar ad-
ministratës dhe bizneseve përmes udhëzimeve 
vetëm në fund të shkurtit 2019 me Udhëzimin 
nr. 20.2.2019. Vlen të përmendet këtu që Ligji 
nr. 9920/2008 “Për Procedurat Tatimore”, 
si ligji më i rëndësishëm në lidhje me taksat, 
është ndryshuar 16 herë, ndërsa Udhëzimi i tij 
nr. 24/2018 është ndryshuar 18 herë, me ndry-
shime thelbësore me rregulla dhe procedura të 
reja dhe kohë të shkurtër zbatimi.

43 Çmimi i shitjes për HEC-et e rinj deri në 15 ME për 
periudhën rregullatore 2012-2014 ishte 9.3 lekë për kilovat. 
Me rishikimin e bërë nga ERE, çmimi i shitjes për 2013 ishte 
llogaritur në 9,73 lekë/kwh dhe për vitin 2014 u rillogarit në 7,95 
lekë/kwh. Rillogaritja për vitin 2014, nga 9,3 lekë në 7,9 lekë, 
shënoi një rënie prej rreth 14% të fitimeve që HEC-et kishin 
përfituar nga shitja e energjisë. 

44 Më 13 qershor 2017, pas disa seancave gjyqësore, Gjykata 
e Lartë vendosi në favor të HEC-ve të vegjël, duke përfshirë 
parimin e sigurisë juridike, sipas të cilit të drejtat e fituara nuk 
mund të jenë objekt i ndryshimeve të njëanshme nga ERE me 
imponimin e çmimeve më të ulëta prapavepruese. Sipas këtij 
vendimi, KESH sh.a duhet të paguajë 6 Mln Euro, si rezultat i 
një vendimi jo të konsultuar nga ERE.

6. Megjithëse legjislacioni kryesor 
për nxitjen e investimeve të 
ndryshme është miratuar dhe ka 
vullnet të mirë nga qeveria, janë 
hasur vështirësi në materializimin 
e legjislacionit të miratuar në 
masa dhe veprimtari konkrete.

Rastet e Zonave të Lira Ekonomike (TEDA) ku 
ende nuk janë zbatuar investime aktive, duhet të 
rrisin ndërgjegjësimin për më shumë fokus dhe 
dedikim. Ligji për TEDA45 parashikon një seri 
incentivash fiskale, administrative dhe ligjore46 
me synim tërheqjen e investimeve në fushën e 
teknologjive të përparuara në zona të lira, sipas 
përcaktimeve të Kodit Doganor. Në kohën e mi-
ratimit, ky ligj ka konsideruar si një ndryshim të 
nevojshëm thjeshtimin e procedurave për biz-
nesin, duke parashikuar një sërë incentivash të 
konsoliduar me fokus të qartë. Aktet nënligjore 
u miratuan në kohën e duhur dhe plotësuan të 
gjithë paketën e kësaj nisme47. Megjithë përpjek-
jet dhe procedurat për tërheqjen e investitorëve në 
TEDA, që nga viti 2015 e deri më tani nuk ka asn-
jë TEDA të implementuar nga kompani private 
apo bashki, megjithëse shteti ka përgatitur doku-
mentacionin për TEDA Spitallë dhe TEDA Koplik.
Ndërsa legjislacioni për investimet strategjike 
është plotësuar me aktet nënligjore përkatëse, 
ndikimi i tij i perceptuar do të vlerësohej shumë. 
Investimet janë përqendruar kryesisht në turizëm 
(7) dhe në bujqësi (4). Më poshtë, pajiset me një 

45  Ligji nr. 9789 datë 19.07.2007 “Për krijimin dhe 
funksionimin e zonave të zhvillimit teknologjik dhe ekonomik” 
i ndryshuar me Ligjin nr. 54/2015 “Për disa ndryshime dhe 
shtesa në Ligjin nr. 9789, datë 19.7.2007,” “Për Krijimin dhe 
funksionimin e zonave të zhvillimit teknologjik dhe ekonomik”.
46  Neni 13 i Ligjit nr. 9789 datë 19.07.2007 përcakton 10 
stimuj/lehtësim fiskal. Paragrafi 1 pika b) i nenit 13 “Lehtësitë 
Fiskale” të Ligjit nr. 9789, përcakton si lehtësira fiskale: 
“zhvilluesit dhe përdoruesit janë të liruar nga pagesa e taksës 
50 përqind të fitimit mbi fitimin për 5 vitet e para nga fillimin e 
veprimtarisë së tyre në zonë”. Investitorët nuk e konsiderojnë 
këtë një garanci të plotë në kushtet e ndryshimit (rritjes) 
potenciale të normës së tatimit mbi fitimin e korporatave, si 
rezultat i ndryshimeve në paketën fiskale.
47  http://www.teda.gov.al/?page_id=690

status të projekteve siç konfirmohet nga AIDA: 
 » Në total nga KIS janë aprovuar 13 projekte të 

investimeve strategjike, nga të cilat 8 kanë 
përfituar statusin e investitorit strategjik/
procedurë e asistuar dhe 5 statusin e investi-
torit strategjik/procedurë e veçantë.

 » Sektorët – 7 projekte janë në sektorin e tur-
izmit, 4 në sektorin e bujqësisë, 1 në sektorin 
e energjisë dhe 1 në sektorin e zonave me për-
parësi zhvillimi.

 » Në zbatim janë 7 projekte në turizëm, 2 në bu-
jqësi dhe 1 në sektorin e zonave me përparësi 
zhvillimi.

 » Aktualisht, 4 projekte janë në fazë aplikimi, 
nga të cilat 3 në sektorin e turizmit dhe 1 në 
sektorin e bujqësisë.

 » Ndërkohë 15 projekte janë në fazë konsulti-
mi, nga të cilat 5 janë në bujqësi, 6 në turizëm 
dhe 4 në energji.

Sipas të dhënave nga AIDA, vlera totale e inve-
stimeve të propozuara është 2.007.090.406 Eur, 
ndërsa vlera totale e investimeve  të miratuara 
është 692.826.000 Eur.

7. Sektorët potencialë për investime 

Në përpjekje për të debatuar mbi qasjen strateg-
jike mbi tërheqjen e investimeve të reja, dhe sek-
torët që mund të konsiderohen si potenciale të 
vendit, nga konsultimi me bizneset, rezulton se 
perveç kritereve klasike, ka edhe disa konsiderata 
që duhen të merren parasysh si p.sh. tërheqja ose 
jo e industrive që kërkojnë shumë fuqi punëtore 
për hir të problematikës që theksuam/kërkuam 
më lart, ose tërheqjen e kompanive industritë/bi-
znese që kërkojnë investime në truall apo prona të 
pastra, ose qendra (hubs) logjistike që paraprak-
isht kërkojnë infrastrukturë të gatshme. Gjithash-
tu theksojmë potencialin e sektorit të ndërtimit, 
që kushtëzohet nga informaliteti (p.sh. godina të 
paregjistruara), por që në fakt mbart përfitime 
veçanërisht në rritjen e eksporteve.
Nga konsultimet mund të theksojmë se disa sek-
torë u prioritizuan, si  më poshtë vijon:

a) Agro-përpunimi48: perceptohet si një sektor 
ku ekzistojnë potenciale për investime të 
reja si p.sh. investime në përpunimin e pro-
dukteve dhe fruta perime “niche” me vlerë 
të shtuar për eksport dhe për tregun vendas 
(made in albania), apo përpunimi në vend i 
bimëve medicinale etj. Vitet e fundit vërehet 
rritje e eksportit të bimëve, rrënjët, lulet dhe 
gjethet zbukuruese, çaji dhe erëzat si edhe 
rritja e eksporteve në produktet bujqësore të 
përpunuara të tilla si përpunimet e zarzava-
teve edhe frutave. 

b) Turizmi49 - Perceptimi se sektori i turizmit 
është potencial për të mbështetur rritje të 
qëndrueshme ekonomike për Shqipërinë 
mbështetet edhe nga të dhënat e fundit zyr-
tare. Përgjatë vitit 201750, sektori i turizmit 
regjistroi një kontribut direkt 8,5% të PBB, 
punësoi rreth 7,7% të forcës së punës në Shqi-
përi, mbuloi 7,5% të Investimeve në vend dhe 
numri i sipërmarrjeve u rrit me 26%. Turizmi 
përbën 11% të të gjithë aktiviteteve ekono-
mike në Shqipëri. Ndërkohë, sfida e turizmit 
kundrejt arritjes së potencialit që përfaqëson 
kushtëzohet nga progresi i infrastrukturës, 
ruajtja e eko-sistemeve, kapacitetet ako-
moduese, cilësia e shërbimeve, oferta dhe 
produkti turistik. Theksojmë se këta faktorë 
kanë frenuar disi zhvillimin e qëndrueshëm 
dhe konsistent të turizmit në Shqipëri, duke 
i lënë vend një zhvillimi të pakontrolluar e 
kaotik që faktikisht e ka mbajtur në këmbë 
këtë industri, por duke rrezikuar ndoshta 
qëndrueshmërinë e tij në terma afat-gjatë. 

c) Burimet Natyrore – Ndërsa interesi mbetet i 
konsiderueshëm për sektorin, veçanërisht nga 
investitorët e huaj, përsëri modeli dhe mbikëq-

48  Strategjia ndërsektoriale për zhvillimin Rural dhe Bujqësor 
2014-2020, përcakton drejtimet kryesore të mbështetjes së 
sektorit nga ana e qeverisë shqiptare dhe disa incentiva fiskale 
jane miratuar në mbështetje të saj.
49  Informacion i detajuar mbi sektorin jepet në shtojcë.
50  Sipas Raportit të Impaktit Ekonomik të Udhëtimeve dhe 
Turizmit 2018, të Këshillit  Botëror  të  Udhëtimit  dhe  Turizmit 
(ETTC).

yrja e mirë e sektorit, veçanërisht për hidrokar-
buret mbetet një sfidë e vërtetë. Më poshtë është 
dhënë një përmbledhje e shkurtër e kapaciteteve 
në fushën e burimeve të rinovueshme dhe hi-
drokarbure51.

BURIMET E RINOVUESHME TË 
ENERGJISË  
1. Shqipëria ka një potencial të konsiderue-

shëm për energji nga UJI, ku rreth 35% e 
tij shfrytëzohet. Ka rreth 540 HEC-e (527 
HEC-e të vegjël deri në 2 MW) që për-
faqësojnë 31% të parashikimit të gjenerim-
it, që është vetëm 43% e konsumit të energ-
jisë elektrike e parashikuar në vitin 2020. 
Qeveria është e angazhuar për mbështetje 
të politikave të rritjes së përdorimit të en-
ergjisë së rinovueshme, kryesisht hidro, 
diellore dhe erës52. Vendi është i ekspozu-
ar në një shkallë të konsiderueshme ndaj 
rrezikut të pasigurisë së furnizimit, për sh-
kak të ndryshimeve të kushteve hidrolog-
jike dhe mosdiversifikimit të burimeve. 
Objektivi kombëtar i prodhimit të energjisë 
në Shqipëri nga burimet e rinovueshme të 
energjisë në raport me konsumin final bru-
to është 38 përqind në vitin 202053. Edhe 
pse është adoptuar një kuadër ligjor i ri që 
mbështet vizionin, ai ende nuk është plotë-
suar më kuadrin nën-ligjor. Ligji Nr. 7/2017 
“Për Nxitjen e Përdorimit të Energjisë nga 
Burimet e Rinovueshme” u miratua në 
përputhje me Traktatin e Komunitetit të 
Energjisë dhe Direktivën nr. 2009/28/ EC 
“Për Burimet e Rinovueshme të Energjisë”. 

51  Informacion i detajuar mbi sektorin jepet në shtojcë.
52  Strategjia e Energjisë 2018-2030 e miratuar me VKM 
nr. 480, datë 31.07.2018. Objektivat në fushën e energjisë 
konsistojnë në përparësitë e mëposhtme. (1) shfrytëzimi i 
burimeve të energjisë; (2) diversifikimi i energjisë; (3) rritja e 
konkurrencës dhe (4) mbrojtja e mjedisit.
53  Ligji nr. 7/2017 “Për nxitjet për përdorimin e burimeve të 
energjisë së rinovueshme” dhe Planit Kombëtar i Veprimit i 
Konsoliduar.

Ky ligj parashikon “masa mbështetëse”54 si 
një angazhim i drejtpërdrejt i Qeverisë në 
mënyrë që të arrihet objektivi në prodhimin 
dhe përdorimin e energjisë së prodhuar nga 
burime të rinovueshme.

2. Energji nga Era. Tridhjetë kompani 
kanë aplikuar për parqet Eolike (Energji 
nga era)55  - por ende nuk ka asnjë në fazë 
prodhimi. Energjia e erës përbën një mundë-
si potenciale për prodhimin e energjisë në 
Shqipëri. Problemi kryesor i ndërtimit të 
këtyre parqeve në Shqipëri është mungesa e 
matjeve të njëpasnjëshme të shpejtësisë dhe 
kohëzgjatjes së erës që do të krijonin një pan-
oramë më të qartë për investitorët e interesu-
ar lidhur me potencialet. 

3. Fotovoltaikët. Gjatë konsultimeve u iden-
tifikua interesi i investitorëve potencialë 
për sektorin. Aktualisht ka 11 kontrata të 
lidhura për prodhimin e energjisë nga 
fotovoltaikët (panelet diellore) ndërsa 
numri i aplikimeve është më i lartë. Rreth 
10 muaj pasi u shpall fituesi i ankandit për 
ndërtimin e termocentralit fotovoltaik Ak-
ernia në Vlorë, palët (Investitori dhe MIE) 
ende nuk kanë nënshkruar një kontratë që 
do t’i hapte rrugën një prej investimeve më 
të rëndësishme energjetike në vend. Ekzis-
ton interesimi i investitorëve në tregun e 
energjisë për të qenë pjesë e procedurave të 
mundshme për ndërtimin e fotovoltaikëve 
në kuadër të një procesi transparent i cili lë 
kohë të arsyeshme për përgatitjen e planeve 
të investimeve dhe të konsoliduara të biz-
nesit. Megjithatë duket se kërkesat nga ana 
e investitorëve janë të fokusuara drejt pro-
cedurave që mundësojnë një çmim fiks për 
blerjen e energjisë së prodhuar nga fotovol-
taikët nga ana e Shtetit dhe rrjedhimisht një 
risk të vogël.

54  Mbështetje me tarifa të rregulluara (feed-in-tariff) dhe CoD 
(Feed-in-premium).
55  Plani Kombëtar i Konsoliduar i Veprimit.

Në mënyrë të përmbledhur, nga konsultimet, 
mund të konkludohet se sektori konsiderohet i 
rëndësishëm për investitorët e mundshëm, pa-
varësisht se përparimi i tij lidhet - me masa të 
mëtejshme, siç është liberalizimi i tregut (Bursa 
e Energjisë), modelet e çmimeve/metodologjia 
dhe toka në dispozicion për investime të tilla.
4. Hidrokarbure56. Sektori i naftës në Shqipëri 

konsiderohet relativisht i vogël sipas stan-
dardeve ndërkombëtare, por është i rëndë-
sishëm për ekonominë e Shqipërisë e cila 
ka ende rezerva të mëdha të pazbuluara të 
naftës. Ndërmarrja shtetërore e naftës, Alb-
petrol, vlerëson se rezervat gjeologjike të naf-
tës së papërpunuar janë rreth 437 milion ton 
dhe rezervat totale të naftës bruto janë rreth 
46,9 milion ton, rezervat e gazit natyror janë 
rreth 5,7 billion m3N. Eksplorimi dhe nxjer-
rja e burimeve të tilla është e kushtueshme 
(duke kërkuar kështu investitorë të rëndë-
sishëm dhe seriozë), fuqi punëtore të kual-
ifikuar dhe një formulë të kombinuar që 
optimizon sasinë e nxjerrë, të ardhurat për 
buxhetin e shtetit dhe fitimet për kompanitë. 
Sektori është thelbësor për ekonominë, pasi 
është një nga kontribuesit kryesorë në ek-
sportet shqiptare. Gjithashtu, sektori privat 
është mjaft unik në fushën e tij të operimit 
dhe potencialit. Kjo është arsyeja pse është një 
moment unik që vizioni i sektorit të përditësohet 
dhe të harmonizohet me institucionet përkatëse 
shtetërore, duke synuar të përmirësojë nivelin e 
tyre si profesionalisht ashtu edhe financiarisht.

5. Dixhitalizimi. Sektori i Teknologjisë së In-
formacionit dhe Komunikimit në Shqipëri 
ka shënuar progres në terma të liberalizimit 
të tregut, zgjerimit të përdorimit të internetit, 
përmirësimet në shërbimet publike elektron-
ike dhe në kuadrin e hartimit të strategjisë 
mbi Axhendën Dixhitale. Në parim, qeverisja 
krijon parakushtet duke ndërtuar strategjinë 

56  Informacion i detajuar për sektorin administrohet dhe 
publikohet në faqen zyrtare të internetit të AKBN.

dhe saktësuar vizionin për dixhitalizimin e 
ekonomisë, koordinuar donatorët dhe lehtë-
suar ngritjen e fondeve. BE me strategjinë e 
saj të dixhitalizimit dhe novacionit ka përgat-
itur dhe një strategji të veçantë për vendet e 
Ballkanit Perëndimor ku saktësohen shtyl-
lat e ndërhyrjeve (REA MAP). Ndërkohë, një 
plan për internetin “broadband” pritet të për-
fundojë brenda prillit të 2020.

Aktualisht, sektori aktualisht përballet me disa 
problematika si mungesa e një institucioni përg-
jegjës koordinues dhe politikëbërës në nivel qen-
dror për inovacionin dhe dixhitalizimin. Ndër-
kohë, theksojmë nivelin e rritur të përdorimit 
të internetit në Shqipëri çdo vit me 10-15%, por 
depërtimi i broadband mbetet në nivele të ulëta 
afërsisht 38% të familjeve të lidhura me internet. 
Ndërkohë, duke qenë se sektori është në zhvil-
lim, por aktualisht kemi largim kapacitetesh dre-
jt vendeve të zhvilluara, mbetet sfidë përgatitja e 
specialistëve të fushës dhe edukimi i vazhdue-
shëm i të rinjve (profesional dhe universitar) në 
mënyrë që të zvogëlohet hendeku dixhital (zonat 
rurale përbëjnë 40% të popullsisë, por vetëm 1% 
nga kjo është e lidhur me internet). 
6. TEDA. Megjithëse legjislacioni  në këtë fus-

hë konsiderohet i kompletuar, nuk ka ndon-
jë industri aktive të lehtë që funksionon në 
zonat e lira ekonomike, duke qenë kështu 
një mundësi e jashtëzakonshme për inves-
titorët e rinj (ju lutemi referojuni pikës 7 më 
lart). Paketa e incentivave të ofruara (ligjore, 
administrative dhe fiskale) përbën një bazë 
solide, e cila duhet të shoqërohet me inves-
time në infrastrukturë nga shteti. Nga kon-
sultimet direkte, na rezulton se aktualisht ka 
interes nga aktorë të ndryshëm në sektorin 
e përpunimit (p.sh. sektorë si agro, gjysëm 
produkte të gatshme, apo edhe të teknolog-
jive të informacionit dhe dixhitalizimit, etj.) 
për të shfrytëzuar potencialet që ofrojnë zo-
nat e lira ekonomike.

N ë përpjekje për të nxitur debatin mbi 
stimulimin e investimeve në vend, 
si nga pikëpamja strategjike ashtu 
edhe nga pikëpamja sektoriale më 

poshtë përmendim disa konsiderata. A duhet nje 
qasje e re apo duhet vazhduar me të njëjtin model 
të strategjisë aktuale? Si e duam ne ekonominë 
tonë në 5-10 vitet që vijnë? Cili duhet të jetë fokusi 
dhe si duhet vepruar për të stimuluar investitorët 
aktuale për të ri-investuar në vend por edhe për 
të tërhequr investitorët e rinj? Si ekonomia jonë 
të integrohet më mirë në tregun rajonal? A mund 
të fokusohemi më shumë në TIK, ekonominë e 
gjelbër, prodhim apo energji e hidrokabure?

1. NË NIVEL STRATEGJIK
1. Iniciimi i debatit mbi modelin ekonomik të 

Shqipërisë dhe sektorët më prioritarë që 
mundësojnë zhvillim të qëndrueshëm e që 
mund të konsiderohen si “niche unike” për 
vendin në 10-15 vitet57 që vijnë. Ndërkohë, 

57  Rishikim/Përgatitja e strategjive të reja që përfundojnë në 
2020 (p.sh. SKZHI/SZHBI/SNZHRB/SAD, etj.).

theksojmë që për vetë specifikat e ekono-
misë shqiptare, a) mbështetja e SME-ve të 
jetë fokusi kryesor i modelit dhe i politikave 
mbështetëse për zhvillim të qëndrueshëm, b) 
mirëadministrimin fiskal si faktor thelbësor 
i përmirësimit të klimës së biznesit në vend.

2. Saktësimi i vizionit mbi fokusin e prioriteteve 
(në nivel qendror dhe vendor). Për shembull, 
Vizioni “Shqipëria 2030”- të përcaktohen 
sektorët që konsiderohen si potencialet uni-
ke dhe motorrët e rritjes.

 » Konteksti specifik për vendin (transpar-
enca dhe finalizimi i projekteve të mëdha 
infrastrukturore/integrimi në BE); Ven-
det e rajonit po konsolidojnë përpjekjet 
në tregun rajonal/konkurrencë agresive.

 » Qasje strategjike të tërheqjes së IHD-ve 
në koherencë me sektorët prioritare dhe 
hartimi i një modeli ekonomik të matjes 
së impaktit të IHD me synim rritjen e 
vlerës së shtuar në vend dhe integrimin 
në tregun e teknologjisë dixhitale mod-
erne.

SUGJERIME 

 » Evidentohet mungesa e të dhënave ko-
herente dhe të agreguara, kapaciteteve 
njerëzore e financiare për analiza të 
thelluara dhe matjen e impaktit. Ndaj 
rekomandohet krijimi i një platforme ek-
spertësh, me një plan konkret veprimesh 
që të evidentojë të dhënat e munguara, 
të mundësojë analiza të detajuara për 
impaktin e investimeve (si p.sh. opsio-
net e zëvendësimit apo reduktimit të 
importeve kryesore, opsionet e rritjes 
dhe diversifikimit të eksporteve, etj.), në 
indikatorët kryesorë ekonomike në ko-
herencë me sektorët prioritarë. 

 » Evidentimin e mundësive të targetimit 
p.sh. sektorit të shërbimeve (duke qënë 
se problematika e pronës mbetet një 
pengesë thelbësore për tërheqjen e in-
vestimeve serioze).

3. Konsolidimi dhe depolitizimi i institucioneve 
në koherencë me sektorët prioritarë për të sigu-
ruar “kujtesën institucionale” dhe për të arri-
tur potencialin e zhvillimit të qëndrueshëm, 
p.sh. AKBN, AKU, AIDA (mungesë/zgjerim 
kapacitetesh), MIAP (shkrirje strukture).

4. Monitorim dhe transparencë e bashkëren-
dimit të Investimeve Publike (qendrore dhe 
vendore) në koherencë me kërkesat e strate-
gjive të sektorëve prioritare, për të mundësu-
ar: 

 » optimizim të investimeve;
 » gjenerimin e projekteve të reja (në nivel 

kombëtar dhe ndër-rajonal) që ndikojnë 
në nxitjen e investimeve dhe rritjen e 
aftësisë përthithëse të fondeve nga BE, 
WBIF, etj.

5. Rritja e bashkëpunimit të biznesit në niv-
el sektorial për të mundësuar aplikime në 
fonde të inovacionit dhe teknologjisë së in-

formacionit, kërkim e zhvillim në fonde të 
partnerëve në zhvillim si p.sh. COSME, etj. 

6. Përgatitja dhe publikimi i fondit të pasurive 
të paluajtshme shtetërore (sipas Ligjit të In-
vestimeve Strategjike).

2. NË NIVEL SEKTORIAL
Energji

1. Plotësimi i kuadrit ligjor mbi sektorin e en-
ergjisë së rinovueshme. (Miratimi i Metod-
ologjisë së përcaktimit të çmimit të blerjes 
së energjisë së prodhuar nga fotovoltaikët—
prodhuesit konsumatorë, sipas Udhëzimit të 
MIE nr. 3, datë 20.6.2019).

2. Bërja efektive e tregut të liberalizuar të en-
ergjisë dhe Bursës së Energjisë. Investimi 
në rrjetin e shpërndarjes së energjisë për të 
përmirësuar aksesin teknik për prodhuesit 
vendorë të energjisë diellore dhe të erës.

3. Ngritja e grupeve të përbashkëta të punës 
MIE-MFE-Biznes për të dialoguar mbi sfidat 
e sektorit në kohërencë me strategjinë e En-
ergjisë 2018-2030. 
Agropërpunimi 

1. Masa nxitëse mbi de-fragmentizimin e tokës 
bujqësore dhe nxitjen e konkurrueshmërisë 
së prodhimit vendas.

2. Bërja transparente e a) informacionit dhe 
progresit mbi politikat mbështetëse për 
sektorin e bujqësisë/agropërpunimit nga 
donatorët dhe b) e ecurisë së investimeve të 
dhëna me kontrata shtet – private në sektor.
Dixhital 

1. Fokusimi në krijimin e kushteve rregulla-
tore për shërbime cilësore në fushën e ko-
munikimeve elektronike (broadband/5G).

2. Plotësimi i kuadrit rregullator dhe promov-
imi i FINTECH.

3. Ngritja e një institucioni/platforme që të 

mundësojë koordinimin ndër-sektorial e të 
shtyjë përpara axhendën digjitale, kërkim 
dhe zhvillim dhe rritjen e kapaciteteve drejt 
sofistikimit të biznesit (p.sh. Maqedonia e 
Veriut, Gjermania, Irlanda). Kjo platformë: 

 » të përbëhet nga ekspertë të fushës, të 
adoptojë nje filozofi ekosistemi ose zinx-
hiri vlerash (të ketë ndërveprim mes tele-
komunikacionit, medias, industrisë IT, 
infrastrukturës, përdorueshmërisë).

 » të bashkëveprojë me një rrjet aktorësh: 
akademi, biznes, shoqëri civile, start up, 
qeveri, media me fokus impaktin e digji-
talizimit në Shqipëri në arsim, ekonomi, 
punësim, aspekte sociale, etj.

4. Krijimi i politikave konkrete incentivuese 
mbi arsimin profesional me fokus IT dhe 
aftësitë digjitale.
TEDA 

1. Nga konsultimet direkte, rezulton se aktual-
isht ka interes nga aktivitete të ndryshme në 
sektorin e përpunimit (p.sh. sektorë si agro, 
gjysëm produkte të gatshme, apo edhe të te-
knologjive të informacionit dhe digjitalizim-
it, etj.) për të shfrytëzuar potencialet që ofro-
jnë zonat e lira ekonomike. Si rrjedhim do të 
rekomandonim bërjen aktive sa më parë të 
TEDA-ve për të shfrytëzuar potencialet që 
ato mund të ofrojnë. 

Sugjerime mbi Edukimin dhe 
Punësimin58

1. Qasje sektoriale mbi përshtatjen e poli-
tikave të punësimit dhe përmirësimin e 
aftësive të fuqisë punëtore në drejtim të 
sektorëve prioritare për zhvillim të qën-
drueshëm ekonomik. Kjo duhet bërë përmes 
një kuadri të qartë regullator, por edhe 
përmes vendosjes së standarteve e kritereve 
për zbatim, sikurse dhe përmes instrumen-
tave incentivuese.

2. Krijimi i një formati (platforme) bashkëpun-
imi sistematik mes shkollave dhe bizneseve 
me qëllim që të krijohen konsorciume me ak-
torë bizneset-ofruesit e shërbimeve profesio-
nale-shoqëri civile, zyra pune, zyra karriere, 
etj., që operojnë në sektorët prioritare.

3. Qeveria të mundësojë dhënien me qera të go-
dinave shtetërore në mbështetje të krijimit të 
qendrave të trajnimit për ridimensionimin e 
aftësimit të fuqisë punëtore në përputhje me 
kërkesat e tregut. 

58  Përshtatja e kurrikulave të arsimit parauniversitar, 
pasuniversitare dhe formimit profesional me kërkesat e 
sektorëve prioritarë për investime (Mbledhje e KI mbi Aftësitë e 
Tregut të Punës në Sektorin e BPO-ve). 
Industri të caktuara me anë të zbatimit të projekteve dhe 
lëndëve mësimore nga ambienti i biznesit vendas. Fleksibilitet 
në ofrimin e dijes nga universitetet publike nëpërmjet 
programeve afatshkurtra inovative në partneritet me biznesin: 
Akademi Biznesi (programe intensive 1-3 ditore në një fushë 
të caktuar si p.sh. konsulencë në menaxhim dhe operacione, 
taksa, hartime planesh biznesi, studime fizibiliteti, etj.). 
Certifikatat e marra pas përfundimit me sukses të jenë të 
akredituara nga Ministria e Arsimit dhe Ministria e Mirëqënies 
Sociale dhe Rinisë si një vlerë e shtuar për akses në tregun 
e punës (Mbledhje e KI mbi Aftësitë e Tregut të Punës në 
Sektorin e BPO-ve).
Praktikat të standardizohen dhe të bëhen pjesë e kurrikulës - 
projekt model biznes – fakultet – praktika mesimore. Akreditimi 
i Universiteteve të konsiderojë monitorimin e marrëdhënieve 
shtet-biznes për zbatimin efektiv të praktikave si pjesë e 
kurrikulave (Mbledhje e KI mbi Aftësitë e Tregut të Punës në 
Sektorin e BPO-ve).

1. BURIMET E RINOVUESHME TË 
ENERGJISË  
 » Vizioni strategjik

Qeveria është e angazhuar për mbështetje të 
politikave të rritjes së përdorimit të energjisë së 
rinovueshme, kryesisht hidro, diellore dhe erës59. 
Sipas ERE, për vitin 2017, prodhimi i energjisë 
për konsum publik u gjenerua plotësisht nga 
HEC-et, megjithëse një nga objektivat kryesore 
të Planit Kombëtar të Veprimit për Burime të Ri-
novueshme të Energjisë 2015-2020 është diver-
sifikimi në energji të rinovueshme. Vendi është i 
ekspozuar në një shkallë të konsiderueshme ndaj 

59  Strategjia e Energjisë 2018-2030 e miratuar me VKM 
nr. 480, datë 31.07.2018. Objektivat në fushën e energjisë 
konsistojnë në përparësitë e mëposhtme: (1) shfrytëzimi i 
burimeve të energjisë; (2) diversifikimi i energjisë; (3) rritja e 
konkurrencës dhe (4) mbrojtja e mjedisit.

rrezikut të pasigurisë së furnizimit, për shkak të 
ndryshimeve të kushteve hidrologjike. Qeveria 
shqiptare ka pranuar se nevoja për diversifikimin 
e burimeve të energjisë është urgjente60. 
Sipas Planit Kombëtar të Veprimit për Energjinë 
e Rinovueshme 2018-2020, Shqipëria do të vazh-
dojë të mbështesë zhvillimin e burimeve të en-
ergjisë së rinovueshme, përfshirë diversifikimin, 
me një fokus të veçantë në kapacitetet diellore 
dhe të erës. Objektivi kombëtar i prodhimit të en-
ergjisë në Shqipëri nga burimet e rinovueshme 
të energjisë në raport me konsumin final bruto 
është 38 përqind në vitin 202061.

60  Siç përshkruhet në Planin Kombëtar të Veprimit për En-
ergjinë e Rinovueshme 2018-2020 të miratuar me VKM nr. 179, 
datë 28.03.2018 dhe konfirmuar gjithashtu në Planin e Konsol-
iduar Kombëtar të Veprimit për Energjinë e Rinovueshme 2019-
2020 miratuar me VKM nr. 580, datë 28.08.2019.
61  Ligji nr. 7/2017 “Për nxitjet për përdorimin e burimeve të 
energjisë së rinovueshme” dhe Planit Kombëtar i Veprimit i 
Konsoliduar.

SHTOJCA 1
Burimet Natyrore

Pjesa e energjisë 
së rinovueshme e 
Shqipërisë në vitin 2009

Mesatarja 
për 2011-
2012

Mesatarja 
për 2013-
2014

Mesatarja 
për 2015-
2016

Mesatarja 
për2017-
2018

Objektivi i energjisë 
së rinovueshme të 
Shqipërisë në vitin  2020

31.2% 32.6% 33.2% 34.3% 35.6% 38%

MBI POTENCIALET E 
INVESTIMEVE DHE 
SEKTORËT PRIORITARË

530 531



 » Aktualisht, Shqipëria është vendi 
i vetëm në rajon me prodhimin 
100% të energjisë nga burimet e 
rinovueshme të energjisë.

 » Kuadër i ri rregullator që mbështet vizionin
Ligji nr. 7/2017 “Për Nxitjen e Përdorimit të Energ-
jisë nga Burimet e Rinovueshme” u miratua në 
përputhje me Traktatin e Komunitetit të Energ-
jisë dhe Direktivën nr. 2009/28/EC “Për Burimet 
e Rinovueshme të Energjisë”. Ky ligj parashikon 
“masa mbështetëse”62 si një angazhim i drejtpërdre-
jt i Qeverisë në mënyrë që të arrihet objektivi në 
prodhimin dhe përdorimin e energjisë së prodhuar 
nga burime të rinovueshme. 
Disa akte nënligjore63 u miratuan në përputh-
je me Ligjin nr. 7/2017 (p.sh. VKM nr. 349 datë 
12.06.2018 “Për miratimin e masave mbështetëse 
për nxitjen e përdorimit të energjisë elektrike nga 
burimet e rinovueshme të diellit dhe erës, si dhe 
të procedurave për përzgjedhjen e projekteve për 
përfitimin e tyre”, por shumë të tjera ende nuk 
janë miratuar (p.sh. krijimi i Agjencisë për 
Burime të Rinovueshme të Energjisë). Ligji për 
sektorin e energjisë parashikon përparësi dhe 
qasje të garantuar të energjisë së rinovueshme 
në rrjet dhe shpërndarjen prioritare të energjisë 
elektrike nga burimet e rinovueshme. Sidoqoftë, 
legjislacioni dytësor nuk është i plotë. Në terma 
praktikë, operatorët e sistemit të transmetimit 

62  Mbështetur me tarifa të rregulluara (feed-in-tariff) dhe CoD 
(Feed-in-premium)
63  Udhëzim nr. 3, datë 20.6.2019 “Për miratimin e 
procedurës së lehtësuar të autorizimit për lidhjen në sistemin 
e shpërndarjes të projekteve të vogla të rinovueshme për 
vetëprodhuesit e energjisë elektrike nga dielli”; VKM nr. 407, 
datë 19.06.2019 “Për miratimin e procedurës, të kategorive, 
kushteve, kërkesave të kualifikimit dhe të eksperiencës 
profesionale për personin, të cilit i lëshohet certifikata e 
audituesit energjetik”; VKM nr. 342, datë 22.5.2019 “Për 
miratimin e kategorive, të kushteve dhe kërkesave të kualifikimit 
për menaxherin e energjisë”.

dhe shpërndarjes duhet të përmirësojnë metod-
ologjinë që përcakton kostot e lidhjes me rrjetin 
ose përforcimet e rrjetit dhe transparencën ndaj 
investitorëve. 

 » Situata aktuale në lidhje me burimet e rin-
ovueshme të energjisë në Shqipëri

1. Shqipëria ka një potencial të konsiderue-
shëm për energji nga hidro, ku rreth 35% 
e tij shfrytëzohet. Një numër i konsiderue-
shëm i subjekteve private janë licencuar 
nga ERE mbi bazën e marrëveshjeve kon-
cesionare për ndërtimin dhe funksionimin 
e HEC-ve të lidhura me qeverinë shqiptare. 
Ka rreth 540 HEC-e (527 HEC-e të veg-
jël deri në 2 MW) që përfaqësojnë 31% të 
parashikimit të gjenerimit, që është vetëm 
43% e konsumit të energjisë elektrike e 
parashikuar në vitin 2020. Nga ndërtimi 
dhe operimi i HEC-eve që janë aktualisht 
fazën e ndërtimit, mund të rritet me rreth 
8% në 2020 energjia e prodhuar nga hidro-
centralet64.

2. 30 kompani kanë aplikuar për parqet Eo-
like (energji nga era)65 - por ende nuk ka 
asnjë në fazë prodhimi. Energjia e erës për-
bën një mundësi potenciale për prodhimin 
e energjisë në Shqipëri. Problemi kryesor 
i ndërtimit të këtyre parqeve në Shqipëri 
është mungesa e matjeve të njëpasnjëshme 
të shpejtësisë dhe kohëzgjatjes së erës. Si 
pasojë, sipërmarrje të ndryshme të gatshme 
për të investuar në këtë fushë duhet të bëjnë 
vlerësimin e duhur të historikut të shpejtë-
sisë së erës dhe kohëzgjatjes së saj përpara 
se të vendosin.

3. 11 kontrata të lidhura për prodhimin e en-

64  AKBN Renewable Energy Overview 2019.
65  Plani i Konsoliduar Kombëtar i Veprimit.

ergjisë nga fotovoltaikët (panelet diellore) 
ndërsa numri i aplikimeve është më i lartë 
- vetëm prodhuesit e vegjël nën prodhim 
(kapaciteti deri në 2 MW) janë në fazë 
prodhimi. Rreth 10 muaj pasi u shpall fitue-
si i ankandit për ndërtimin e termocentralit 
fotovoltaik Akernia në Vlorë, palët (Inves-
titori dhe MIE) ende nuk kanë nënshkruar 
një kontratë që do t’i hapte rrugën një prej in-
vestimeve më të rëndësishme energjetike në 
vend. Fituesi i ankandit u njoftua në nëntor 
2018, duke parashikuar ndërtimin e një ter-
mocentrali 100 MW. 50 MW do të ishte pjesë 
e masave mbështetëse që garantojnë blerjen 
e energjisë, ndërsa pjesa tjetër do të tregtohej 
lirshëm në tregun e energjisë66. Në një rifil-
lim të mundshëm të procedurave, ekziston 
interesimi i investitorëve të mëdhenj në tre-
gun e energjisë për të qenë pjesë e një proce-
si transparent i cili lë kohë të arsyeshme për 
përgatitjen e planeve të investimeve dhe të 
konsoliduara të biznesit. 

 » Disa rekomandime të cilat mund të 
adresojnë dhe të nxitin investimet në këtë 
sektor:

1. Vënia në zbatim e “masave mbështetëse” siç 
parashikohet në Ligjin nr. 7/2017 “Për Nxitjen 
e Përdorimit të Energjisë nga Burimet e Rin-
ovueshme” në mënyrë që të arrihet objektivi 
në përdorimin e energjisë së prodhuar nga 
burime të rinovueshme.

2. Përcaktimi i çmimit të blerjes: Deri në mi-
ratimin e metodologjisë së përcaktimit të 
çmimit të blerjes së energjisë elektrike të 
prodhuar nga fotovoltaikët sipas Udhëzimit 

66  https://acp.al/news/6759/Vonon-projekti-i-Parkut-
fotovoltaik-ne-Akerni--MIE:-Jemi-ne-proces-nenshkrimi-te-
kontrates/

nr. 3 datë 20.06.2019.
3. Investimi në rrjetin e shpërndarjes së energ-

jisë për të përmirësuar aksesin teknik për 
prodhuesit vendorë të energjisë diellore dhe 
të erës. 

4. Bërja efektive e tregut të liberalizuar të en-
ergjisë dhe Bursës së Energjisë.

2. HIDROKARBURE 67

Sektori i naftës në Shqipëri konsiderohet rel-
ativisht i vogël sipas standardeve ndërkom-
bëtare, por është i rëndësishëm për ekonominë 
e Shqipërisë e cila ka ende rezerva të mëdha të 
pazbuluara të naftës. Ndërmarrja shtetërore e 
naftës, Albpetrol, vlerëson se rezervat gjeolog-
jike të naftës së papërpunuar janë rreth 437 
milion ton dhe rezervat totale të naftës bruto 
janë rreth 46,9 milion ton, rezervat e gazit naty-
ror janë rreth 5,7 billion m3N. Bazuar në studi-
met gjeologjike, nga matjet e vjetra të Albpetrol 
dhe ato të kryera vitet e fundit nga kompanitë 
e huaja, rezulton se Shqipëria, përtej rezervave 
ekzistuese të naftës dhe gazit, ka ende një po-
tencial shumë të madh dhe është zonë shumë 
premtuese për eksplorim të mëtejshëm. Aktu-
alisht, gjashtë kompani kanë Marrëveshje për 
Ndarjen e Prodhimit (MNP) me kompaninë 
shtetërore të naftës ALBPETROL për zhvil-
limin dhe prodhimin në fushat ekzistuese të 
naftës. Eksplorimi dhe nxjerrja e burimeve të 
tilla është e kushtueshme duke kërkuar kësh-
tu investitorë të rëndësishëm dhe seriozë, fuqi 
punëtore të kualifikuar dhe një formulë të kom-
binuar që optimizon sasinë e nxjerrë, të ardhu-
rat për buxhetin e shtetit dhe fitimet për kom-
panitë.

67  Informacion i detajuar për sektorin administrohet dhe 
publikohet në faqen zyrtare të internetit të AKBN.

SHTOJCA 2
Matrica krahasuese e 
incentivave për investime në 
vendet e ballkanit perëndimor
Tetor 2019

Q ë në prill të vitit 2017, Sekretariati 
i Këshillit të Investimeve në bash-
këpunim me AIDA përgatiti një ma-
tricë krahasuese të incentivave dhe 

elementëve më të rëndësishëm të barrës fiskale 
të zbatueshme në Shqipëri dhe në vendet e tjera 
të Ballkanit Perëndimor në kuadër të Mbledhjes 
V të Këshillit të Investimeve me temë  “Incentivat 
për Nxitjen e Investimeve: Shqipëria Përballë Ven-
deve të Ballkanit Perëndimor”. Kjo matricë është 
risjellë e përditësuar si më poshtë në kuadër të 
Mbledhjes XVIII me temë “Mbi Potencialet e Inves-
timeve dhe Sektorët Prioritarë”.

 » Ajo që është e përbashkët për shumicën e ven-
deve, pjesë e matricës së përditësuar në Shto-
jcën 2, është se ato kanë miratuar një taksë 

progresive mbi të ardhurat dhe norma të 
ndryshme të TVSH-së në varësi të sektorëve. 

 » Për më tepër, Shqipëria aplikon një normë të 
reduktuar të tatimit mbi dividendin nga 15% 
në 8%, zbaton kufirin më të ulët të qarkul-
limit minimal për qëllime të TVSH-së prej 2 
mln lekësh dhe ka zbatuar një paketë ma-
sash fiskale për turizmin dhe agro-turizmin 
në përpjekje për të nxitur ndërtimin e struk-
turave akomoduese. 

 » Vende si Maqedonia e Veriut dhe Serbia janë 
më agresive drejt targetimit të investitorëve 
në sektorë të tjerë nëpërmjet zonave të lira 
ekonomikë kombëtare dhe rajonale dhe poli-
tikave të shpërblimit të drejtpërdrejt për çdo 
vend të ri pune të hapur në vend.

 » Theksojmë, se ndërsa taksimi njihet si faktor 
i rëndësishëm në vendimet e kompanive për 
të investuar,  nuk është përcaktori kryesor68. 
Investimet e Huaja Direkte tërhiqen nga ato 
vende që ofrojnë hyrje në tregje dhe mundë-
si fitimi, kornizë ligjore dhe rregullatore të 
parashikueshme dhe jo-diskriminuese, sta-
bilitet makroekonomik, forcë punëtore të 
përgjegjshme dhe të aftë dhe infrastrukturë 

68  Tax Effects on Foreign Direct  Investment, OECD 2018

të zhvilluar mirë. Janë të gjithë këta faktorë 
që në tërësinë e tyre ndikojnë në përfitimin 
afatgjatë të një projekti.

 »
3. TË PËRBASHKËTA: 
1. Marrëveshje të Tregtisë së Lirë si CEFTA dhe 

EFTA
2. Marrëveshje të Shmangies së Taksimit të 

Dyfishtë me shumë shtete 
3. Kuadër Ligjor për Investimet dhe Mbrojtjen e 

Investimeve te Huaja

INCENTIVA SHQIPËRIA MAQEDONIA 
E VERIUT

SERBIA MALI I ZI KOSOVA BOSNJA DHE 
HERCEGOVINA

BARRA FISKALE

Norma e 
Fitimit të 
Korporatave

15% 10% 15% 9% 10 % 10%

Norma e 
tatimit në 
burim për 
interesat 

15% 15% 5% 9% për kompanitë jo 
rezidente dhe 5 % për 
individët jo rezident 
përveç rasteve kur 
parashikohet ndryshe 
nga marrëveshtjet për 
shmangien e tatimit të 
dyfishtë.

10 % 10 %

Tatimi mbi 
të ardhurat 
personale

0%, 13%, 
23%5

8% / 10% / 
18%

Të ardhurat nga punësi-
mi dhe të ardhurat nga 
biznesi 10%; 
Të ardhurat nga të 
drejtat e autorit dhe 
të ardhurat nga qiratë 
20%; 
Të ardhurat nga kapitali 
15% duke përjashtuar 
nga tatimi shitjet e 
aseteve që kanë qenë 
në pronësi të shitësit 
për mbi 10 vjet.

9% Për të ardhurat 
nga punësimi mbi 766 
Euro neto/muaj, norma 
tatimore është 11%.
Për pagat e punon-
jësve të start up 
(përveç sektorit të 
agrikulturës, pe-
shkimit, transport, 
ndërtimit të anijeve) 
janë të përjashtuara 
nga tatimi per 8 vjet 
deri në shumën totale 
200,000 Euro.

10% 10%

68  Që prej 01.01.2017, niveli i të ardhurave të tatueshme për aplikimin e nivelit më të lartë të tatimit mbi të ardhurat individuale është ALL 130,001.

INCENTIVA SHQIPËRIA MAQEDONIA 
E VERIUT

SERBIA MALI I ZI KOSOVA BOSNJA DHE 
HERCEGOVINA

Kontributi 
social i 
punëdhënësit

16,7% 25,8% 17,9% 10% Baza maksimale 
për kontributet është 
50,000 Euro në një vit 
kalendarik.

5% + 10% 
vullnetare

10,5%

Kontributi 
social i 
punëmarrësit

11,2% 27% 19,9%6 24%7 5% + 10% 
vullnetare

31%

TVSH 20% 

6% per turizëm 

18% normë 
standarte

5% normë e 
reduktuar (ush-
qime, kompju-
tera, programe 
kompjuterike, 
sistemet ter-
mike diellore, 
shitja e parë e 
ndërtesave të 
banimit)

20%

10% për ushqime 
bazike dhe shërbime 
publike

21% tatim-paguesit 
me xhiro mbi 18.000 
EUR është subjekt 
TVSH

7% për ushqime bazë, 
barna, libra, shërbime 
publike dhe transport

0% TVSH për transport 
ndërkombëtar

18% normë 
standarte 

 8% taksë e 
reduktuar

 0 për ekspor-
tet

17%

Humbjet 
Tatimore

Mbarten 3 vjet 
rresht.

Humbjet mund 
të mbarten për 
3 vite rresht.

Mbarten 5 vjet rresht. Humbjet tatimore, 
përfshi humbjet kapi-
tale, mund të mbarten 
për 5 vjet rresht.

Mbarten deri 
në 7 vite 
rresht.

Humbjet mund 
të mbarten për 
5 vite rresht.

Rimbursimi i 
TVSH

I menjëhers-
hëm ose nga 
30 – 60 ditë.

Rimbursimi i 
TVSH-së, bëhet 
menjëherë 
brenda 30 
ditëve nga 
dorëzimi i 
deklaratës 
tatimore.

Investitori i huaj nuk 
duhet të paguajë çdo 
porosi në mallrat e 
eksportuara, por ka për 
detyrë të paguajë TVSH-
në shkallë  0%, sipas 
Ligjit për TVSH-në. Kjo 
do të thotë se investi-
tori i huaj që ka paguar 
TVSH për lëndët e para 
dhe në momentin kur 
ai eksporton produkte 
të përfunduar nuk do 
të paguajë TVSH, duke 
pasur të drejtën për 
kompensimin e TVSH 
për lëndët e para.

Çdo tre muaj 
për furnizime 
vendore nëse 
kreditimi është 
mbartuar 3 
muaj rresht 
dhe në fund të 
muajit të tretë 
vlera e krediti-
mit kalon 3,000 
euro.
Në eksporte 
çdo muaj nëse 
kreditimi është 
mbi 3,000 
euro.

6  Komisioni për Sigurimin Shoqëror prej 19,9% përfshin: 14% - Sigurimi pensional dhe invaliditetit; 5,15% - Sigurim shëndetësor; 0,75% - Sigurimi i papunësisë
7  15% - Sigurimi pensional dhe invaliditetit; 8,5% - Sigurimi shëndetësor; dhe 0,5% - Sigurimi i papunësisë

INCENTIVA KONKRETE

1. Fiskale Përjashtuar nga TVSH në 
import: 
1. makineri dhe pajisje  bu-
jqësore, makineri përpunim 
aktiv dhe agro-biznes;

2. makineri të dedikuara për 
investime ≥ 360 000 EUR;

3. Importimi i makinerive 
dhe pajisjeve:
a) në funksion të realizimit 
të kontratave të investimeve 
me vlerë të barabartë ose 
më të
madhe se 50 milionë lekë;
b) në funksion të realizimit 
të kontratave të investimeve 
në sektorin e përpunimit 
aktiv
dhe të agrobiznesit, 
pavarësisht nga vlera e 
investimit; si dhe
c) importimi i makinerive 
prodhuese nga subjektet 
e tatimit të thjeshtuar mbi 
fitimin.

Përjashtim taksa doganore 
importin e lëndëve të para 
dhe gjysëm të gatshme të 
destinuara për eksport. (Pe-
zullim të  taksës doganore 
dhe TVSH në  import për  
mallrat që  importohen nën 
regjimin e përpunimit aktiv).

Përjashtim nga tatim 
fitimi për  investitoret 
për një periudhë 10 
vjeçare, nëse:
• ata investojnë në 
asetet fikse me një 
shumë që tejkalon 
rreth 9 milion €, dhe
• të kenë të punësuar 
të paktën 100 punëtorë 
të deklaruar

Përjashtim taksa 
doganore importin e 
lëndëve të para dhe 
gjysëm të gatshme të 
destinuara për eksport 
dhe në importin e 
makinerive dhe pais-
jeve për investitorët 
e huaj. 

Përjashtim 
nga tatim 
fitimi për 
3 vitet e 
para i jepet 
kompanive të 
angazhuara 
në aktivitetet 
e prodhimit 
në një zonë 
të pazhvilluar. 
(Kjo incentivë 
nuk është e 
zbatueshme 
në sektorët 
e bujqësisë, 
të transportit, 
të ndërtimit 
të anijeve, të 
çelikut dhe të 
peshkimit.)

Përjashtim 
nga TVSH ne 
import për:
- Mallrat që 
përpunohen 
për qëllime 
eksporti;
- Pajisjet e 
IT-së; 
- Makineritë për 
prodhim;
- Lëndët e 
para që futen 
në proces pro-
dhimi.

Përjashtim 
nga taksat 
doganore për 
lëndët e para 
dhe makineritë 
në prodhim.
Kthimi i 
akcizës për 
lëndë djegëse 
të harxhuara 
në proces 
prodhimi.

Shpenzime 
të zbritshme 
për qëllime 
të Tatimit 
të Fitimit të 
Korporatave:
Shpenzimet e 
përfaqësimit 
deri në 10% të 
fitimit para tati-
mit, plus 10% 
të tjera për 
sponsorizime. 
Shpenzim i 
zbritshëm prej 
10% përtej 
shpenzimit të  
zhvlerësimit për 
makineritë e 
reja prodhuese 
në vitin e parë 
kur makineria 
është futur në 
përdorim.

Reduktim 
me 30% të 
taksës së 
fitimit kur 
investojnë 
në pajisje 
prodhimi 
më shumë 
se 50% të 
fitimeve 
korrente. 
Redukim 
me 50% të 
tatimit të 
fitimit kur 
investon 
nga fondet 
e veta 10 
mln EUR në 
mënyrë të 
vazh-
dueshme 
në 5 vjet, jo 
më pak se 
2 Mln EUR 
vitin I-rë.
Konsidero-
hen shpen-
zime të 
zbritshme 
për qëllime 
tatimore 
dyfishi 
i pagës 
bruto të 
punonjësve 
të rinj me 
kusht që 
kohëzgjatja 
e kontratës 
së punës 
të jetë min. 
12 muaj 
me kohë të 
plotë dhe 
punonjësi 
i ri të mos 
ketë punuar 
më parë më 
të njëjtin ta-
tim-pagues 
në 5 vitet e 
fundit.

2. Zonat 
Ekonomike

2 zona në proces  por jo 
aktive (Spitalla dhe Kopliku).

15 Zona Ekonomike, 3 
plotësisht funksionale 
(Shkup 1, Shkup 2 dhe 
Shtip) 1 është duke kaluar 
nëpër procedura të PPP 
(Tetovë).

11 të tjerë në faza të 
ndryshme të zhvillimit. 
Infrastruktura e ndërtuar 
nga shteti.

14 zona të miratuara, 
12  zona operative.

N/A

Incentiva 
fiskale 
brenda 
Zonave 
Ekonomike

50% e tatimit të fitimit për 5 
vitet e para. 
Hyrja–dalja e mallrave sipas 
dispozitave të kodit doganor.
Shpenzime të zbritshme 
20% e kapitale vjetore për 
tre vitet e para.
Furnizimi i mallrave shqipta-
re në zonë, konsiderohet si 
furnizim eksporti me shkallë 
zero.
Zhvilluesi përjashtohet nga 
taksa e ndikimit në infra-
strukturë. 
Ndërtimet përjashtohen nga 
taksa e pasurisë së palua-
jtshme për 5 vjet.
Zhvilluesi dhe përdoruesi 
përjashtohen nga taksa e 
kalimit të pronësisë.

Përjashtimi nga tatimi mbi 
fitimin për një periudhë 
deri në dhjetë vjet nga 
dita e fillimit të aktivitetit 
në TIDZ. Në mënyrë që 
të shfrytëzojnë plotë-
sisht këtë përjashtim të 
taksave, investitori duhet 
ta ketë filluar aktivitetin 
e biznesit jo më shumë 
se dy vjet pas marrjes së 
vendimit zyrtar për fillimin 
e punës në TIDZ.

2-Përjashtimi nga tatimi 
mbi të ardhurat personale 
mbi pagat e punonjësve, 
pavarësisht numrit të 
të punësuarve, për 10 
vjeçarin e parë të 
aktivitetit në TIDZ.

3- Përjashtimi nga TVSH 
i furnizimeve të mallrave 
dhe shërbimeve, përveç 
shitjeve tek konsumatori 
përfundimtar që kryhen 
brenda zonës ekonomike. 

4- Përjashtim nga tatimi 
mbi vlerën e shtuar të 
importit të mallrave që do 
të dërgohen në një zonë 
ekonomike, me kushtin që 
mos të shiten për konsum 
final.

0% TVSH për mallrat 
dhe shërbimet brenda 
zonave të lira dhe për 
ato që hyjnë në zonë.
Furnizimi me energji 
dhe gaz me 0% TVSH.
Hyrja dhe dalja e mal-
lrave përjashtuar nga 
pagesa doganore.
Përjashtim nga taksat 
lokale.

N/A Përjashtim 
nga TVSH 
në importin 
e mallrave.

Përjash-
tim nga 
detyrimet 
doganore 
për impor-
timin e pa-
jisjeve për 
prodhim.

Incentiva 
jo- fiskale 
brenda 
Zonave 
Ekonomike

Shpenzimet për paga dhe 
kontribute shoqërore të 
punëdhënësit njihen 150% 
të vlerës gjatë vitit të parë 
fiskal. Shpenzimet shtesë 
për pagat në vitet në vijim 
njihen si shpenzime me 
150% të vlerës. 
Kosto trajnimi njihen shpen-
zime me dyfishin e vlerës 
për 10 vjet. 
Shpenzime për kërkim & 
zhvillim njihen me dyfishin e 
vlerës për 10 vjet.

3. Incentiva 
jo-fiskale 

Procedurë e asistuar nga 
AIDA sipas sektorëve dhe 
vlerës së investimit:
 1. Energjetikë dhe miniera, 
transport, infrastrukturë, ko-
munikime elektronike, mbetje 
urbane, për investime ≥ 30 
mln EUR;
2. Turizëm min 80 vende të 
reja pune, TEDA ≥ 5 mln EUR;
3. Bujqësi dhe peshkim ≥ 3 
mln EUR dhe min 50 vende të 
reja pune;
4. Zona me përparësi zhvillimi 
≥ 1 mln EUR dhe min. 150 
vende pune.

Reduktim i kontribu-
tit të punëdhënësit 
për punësime të reja 
për periudhën 1 kor-
rik 2014 – 31 dhjetor 
2017:
1 – 9 punësime të reja, 
65% ulje;
10 – 99 punësime të 
reja, 70% ulje.
Mbi 10 punësime 
të reja, 75% ulje.  
Vlerësohet se kjo 
redukton shpenzime 
paga për punëdhënësin 
në 20%.

Proçedurë e vecantë 
miratimi nga Qeveria dhe 
shpronësim për:
investime ≥ 50 mln EUR për 
sektorët më sipër;
për investime ≥ 10 mln EUR 
dhe 600 vende pune në 
zonat me përparësi zhvillimi; 
Për çdo investim ≥ 100 mln 
EUR.

SPECIFIKE:

Dhënie me qira/enfiteozë e 
pronës shtetërore kundrejt 
çmimit 1 Euro.

Grante shtetërore 
për investimet edhe 
nga investitorë të huaj, 
projekte greenfield dhe 
brownfield në sektorin 
e manifakturës dhe për 
tregti ndërkombëtarë që 
variojnë nga 150.000 
EUR deri në 600.000 
EUR e kostos së 
investimit ose mbulimi 
i kostove të punësi-
meve të reja në lidhje 
me investimin për një 
përiudhë 2-vjecare.
Ndarja e fondeve sipas 
kritereve:  
Nivelit të zhvillimit 
ekonomik të rajoneve;
Vendeve të punës te reja 
nga min. 20 – 50 sipas 
rajoneve.
Për sektorët labor in-
tensive grantet mund të 
rriten progresivisht (me 
10%, 15%, 20%) për 
punësime të reja (mbi 
200, 500 dhe 1.000). 

4. Incentiva Sektoriale

Bujqësia Tatim-Fitimi 5% për Per-
sonat Juridike- Shoqëritë e 
Bashkëpunimit Bujqësor. 

66 vende në dispozicion 
në 6 komuna:
• Çmimi i ofertave- Filli-
mi prej € 1 / m²;
• Çmimi i ofertave- Filli-
mi prej € 0,1 / m² për 99 
vit qira;
• Madhësia mesatare 
lokacioni: 3.000m ² - 
4.000m²;
• Ndihma shtetërore në 
formën e bashkëfinanc-
imit në dispozicion.

Tatimi mbi të ardhurat: 
Për personat që kryejnë 
aktivitet bujqësor si pro-
fesion primar, përjash-
timet e taksave në vijim 
janë të lejuara: 
• Deri në 300.000 
denarë (të ardhura), ata 
kanë të lejuara 100% 
shpenzime  të standard-
izuara dhe 
• Nga 300.001 deri në 
1.300.000 dinarë (të ar-
dhura), ata janë të lejuar 
80% të shpenzimeve të 
standardizuara. 
Për personat që kryejnë 
veprimtari bujqësore si 
profesion shtesë, shpen-
zimet e standardizuara 
janë përcaktuar në 
shumën prej 80% nga të 
ardhurat e realizuara.

Pagesa direkte 
nga 80.000 EUR – 
160.000 EUR. 
Incentiva të dedikuara 
për zhvillim rural.
Incentiva specifike 
për asistencë teknike 
dhe profesionale.

Turizmi 6% TVSH për strukturat 
akomoduese (Fjetje + 
Mëngjes); 
6% Tvsh për çdo furnizim 
brenda strukturave “Hotel/
Resort 5*, Status Special” 
(Brand Name); 
Përjashtim nga taksa e 
ndërtesës dhe taksa e 
ndikimit infrastrukturë 
Hotel/Resort 5*, status 
special” (Brand Name);
Përjashtimi Nga Tatim 
Fitimi për një periudhë 
10-vjeçare për ato 
struktura, “Hotel/Resort 
4* dhe 5*, status special” 
të cilat përfitojnë statusin 
special deri në dhjetor 
2024;
6% Tvsh për subjektet 
e certifikuara në agro-
turizëm (Fjetje + Restorant 
(pa pije);
Përjashtimi nga taksa e 
Ndikimit në Infrastrukturë 
për operatorët agro-
turistikë që do të bëjnë 
investime në këtë fushë;
Nga 1 janari 2018 për 
subjektet e certifikuara në 
agro-turizëm tatim fitimi 
ulet nga 15% në 5%.

Reduktimi i TVSH për 
turizmin nga 18% në 
5%.
•Tërheqja e investitorëve 
të huaj për ndërtimin e 
hoteleve &
objektet turistike;
• Pa pagesë zonat e 
zhvillimit të turizmit.

• Subvencionet për 
Operatori Turistike si më 
poshtë:
Në varësi të vendeve nga 
vinin turistët, për çdo 
turist operatori turistik  
përfiton nga 10-25 Euro;
Për transportin e 
turistëve me tren, 
operatori përfiton 15 
euro për turist;
Për transport të 
kombinuar (guida 
turistike) nga 10-15 Euro 
për turist. 

Përjashtim 
i TVSH në 
import për 
produktet dhe 
shërbimet për 
ndërtimin e 
hoteleve me 
5 yje.

Reduktim 
i taksës së 
pasurisë 
me 30% për 
hotelet me 4 
yje dhe 70% 
për hotelet 
me 5 yje. 

Mbështetje 
me grante 
për Veriun 
e Malit të Zi 
për investime 
në turizëm 
minimum 
500,000 
EUR dhe min 
20 vende 
pune brenda 
3 viteve 
(ndërtimi i 
hoteleve mbi 
3 yje).

IT 5% tatim fitim prodhim/
zhvillim software

Kjo Përmbledhje është përgatitur nga Sekretariati i Këshillit të Investimeve në bashkëpunim me AIDA. 
Kjo përmbledhje përmban informacion të marrë nga ligje, akte nën-ligjore, dokumenta, website të 
tjera pjesë e domain-it publik. Informacioni i përfshirë në këtë përmbledhje nuk është shterues dhe 
nuk zëvendëson asistencën apo këshillimin profesional që mund t’ju duhet ju apo kompanisë tuaj për 
të marrë vendime, si edhe nuk duhet të përdoret si bazë për ndonjë vendim ose veprim që mund të 
ndikojnë financat apo biznesin tuaj. Përpara marrjes së ndonjë vendimi që lidhet me sa më sipër, ju 
lutem konsultoni legjislacionin përkatës të zbatueshëm në vendet përkatëse. Sekretariati i Këshillit të 
Investimeve nuk është përgjegjës mbi saktësinë e këtij informacioni dhe as mbi ndonjë vendim të mar-
rë nga ju mbi bazën e informacionit të dhënë në këtë përmbledhje.  

w w w . i n v e s t m e n t . c o m . a l

K y dokument pune është përgatitur nga ekspertët 
e Sekretariatit të Këshillit të Investimeve në kuadër 
të mbledhjes XIX të Këshillit të Investimeve (27 janar 

2020), z. Elvis Zerva, ekspert ligjor dhe rregullator, znj. Elida 
Fara, eksperte për ekonominë, znj. Xaira Shurdha, eksperte 
për monitorimin dhe ndërlidhjen, nën drejtimin e Drejtores së 
Sekretariatit, znj. Diana Leka (Angoni). Mbështeti në organizimin 
e takimeve dhe mbledhjeve me partnerë si dhe në redaktimin 
gjuhësor të materialit, znj. Elisa Lula, oficere administrative dhe 
komunikimit pranë Sekretariatit. Falenderojmë subjektet private, 
dhomat e tregtisë (Tiranë, Shkodër, Gjirokastër), shoqatat 
e biznesit (Amcham, FIAA, Confindustria Albania, DIHA, etj.), 
përfaqësuesit e institucioneve qendrore dhe të njësive të 
vetqeverisjes lokale (Tiranë, Korçë, Elbasan, Shkodër), shoqatat 
e bashkive që bashkëpunuan me Sekretariatin në parashtrimin 
e problematikave dhe procesin e konsultimit të materialit.

LISTA E SHKURTIMEVE

NJVQV  Njësi të Vetëqeverisjes Vendore
ATV  Administrata Tatimore Vendore 
VKB   Vendim i Këshillit Bashkiak 
PEFA  Llogaridhënia për shpenzimet dhe financat publike
KB  Këshilli Bashkiak
VKM  Vendim i Këshillit të Ministrave 
KI  Këshilli i Investimeve
BE  Bashkimi Evropian 
AmCham Dhoma Amerikane e Tregtisë dhe Industrisë
FIAA  Shoqata e Investitorëve të Huaj në Shqipëri
DIHA  Dhoma Gjermane e Tregtisë dhe Industrisë
MFE  Ministria e Financave dhe Ekonomisë
PBB  Produkt i Brendshëm Bruto
EJL  Evropa Jug-Lindore
ALL  Albanian Lek
PVZh  Planet Vendore të Zhvillimit 
KLSh  Kontrolli i Lartë i Shtetit  
AMVV  Agjencia për Mbështetjen e Vetëqeverisjes Vendore 
AZRT   Agjencia për Zbatimin e Reformës Territoriale
DPTTV  Drejtoria e Përgjithshme e Taksave dhe Tarifave Vendore 
AZHT  Agjencia për Zhvillimin Territorial
NVM  Ndërmarrje të Vogla e të Mesme
TEDA  Zonë e teknologjisë dhe zhvillimit ekonomik 
ASHK  Agjencia Shtetërore e Kadastrës

R eforma Administrative-Territoriale 
nga pikëpamja formale u material-
izua me miratimin e ligjit 115/2014 “Për 
Ndarjen Administrative-Territoriale 

të Njësive të Qeverisjes Vendore në Republikën e 
Shqipërisë” sipas të cilit qeverisja vendore u rior-
ganizua në 61 bashki dhe 12 qarqe. Thelbi i fazës 
së parë të reformës ishte ndarja hartografike e 
njësive të vetëqeverisjes vendore. Kjo u pasua 
me nisjen e procesit të harmonizimit gradual të 
legjislacionit në lidhje me financat, taksat dhe 
tatimet në nivel vendor në funksion të rritjes së 
decentralizimit dhe të efiçencës në përdorimin e 
burimeve.  
Reforma e nisur nuk i zgjidhi të gjitha sfidat e 
njësive të vetëqeverisjes vendore. Sipas Raportit 
të Progresit për Shqipërinë për vitin 2019 nënvi-
zohet se: “Shumica e bashkive nuk janë efektive në 
mbledhjen e të ardhurave. Si rezultat, aftësia e tyre 
në përgjithësi për të ofruar shërbime publike cilësore 
mbetet e kufizuar”. Edhe sipas vlerësimit të siste-
meve të menaxhimit financiar në nivel vendor 
(PEFA, 2017), “Sfidat kryesore për bashkitë lidhen 
me performancën e ulët në mbledhjen e të ardhu-
rave nga taksat dhe tarifat vendore. Realizimi i ulët 
i planit bën që bashkitë më pas të ulin shpenzimet e 
parashikuara në fillim të vitit dhe si rezultat krijo-
hen borxhet e këqija. Ndërkohë, mungojnë sisteme 
efektive të monitorimit të ekzistencës dhe ecurisë së 

detyrimeve të prapambetura, të cilat janë një risk 
për disiplinën fiskale vendore”. Si rezultat, burimet 
e kufizuara financiare të bashkive, ngushtojnë 
mundësitë e mbështetjes ndaj biznesit kryesisht 
atij të vogël dhe të mesëm dhe cilësinë e shërbi-
meve të ofruara. Kjo problematikë evidentohet 
në nivele të ndryshme, në varësi të mjeteve dhe 
burimeve financiare në dispozicion të bashkive 
të ndryshme. Mbetet për t’u parë më konkretisht 
cilësia e ofrimit të shërbimeve ndaj subjekteve në ato 
bashki që janë më të shëndetshme nga pikëpamja fi-
nancare si p.sh. Bashkia Tiranë. Por a ekziston një 
standard shërbimi bazë për të gjykuar mbi nivelin e 
cilësisë së shërbimit?
Mirëadministrimi fiskal mbetet parakusht i rëndë-
sishëm për zhvillimin ekonomik lokal dhe stimulim-
in e Investimeve. Zhvillimi ekonomik lokal1, është 
një proces i partneritetit strategjik, i cili ndihmon 
në: a) rritjen e produktivitetit (një objektiv kryesor 
ekonomik) me anë të stimulimit të investimeve 
në bizneset e reja apo edhe ato ekzistuese me 
potencial të lartë të rritjes; b) krijimin e kushteve 
lokale për të siguruar rritje të qëndrueshme mbi 
ekonominë lokale/kombëtare (p.sh. infrastruk-
tura, uji, energjia, etj.) Në këtë kuptim zhvillimi 
ekonomik në nivel vendor ndihmon për të hedhur 
themelet e një prosperiteti lokal dhe kombëtar.

1  Burimi: Ewen Peters

Më specifikisht, ndërveprimi i biznesit me bash-
kitë është identifikuar në disa tema të diskutu-
ara që prej 2015 në KI dhe konkretisht: Platforma 
e-Leje, Informaliteti në Turizëm, Inspektimet, Refor-
ma e Pronësisë. Në këto tema janë trajtuar disa 
nga aspektet ligjore dhe rregullatore të proceseve 
dhe shërbimeve të cilat ofrohen nga bashkitë për 
komunitetin e biznesit. Për këtë qëllim janë mba-
jtur shënim disa nga pritshmëritë e biznesit ndaj 
bashkive të cilat lidhen kryesisht me ofrimin 
cilësor të shërbimeve vendore kundrejt taksave 
dhe tarifave që paguan biznesi, transparencën e 
përdorimit të fondeve dhe planet konkrete të zh-
villimit ekonomik dhe infrastrukturor. 

Nisur nga sa më sipër dhe duke konsideruar 
votimin e anëtarëve të KI për trajtimin në një 
mbledhje të posaçme të këtij ndërveprimi, Sek-
retariati u fokusua në dy komponetë kryesorë: 
taksa dhe tarifave vendore në kuadër të decen-
tralizimit fiskal dhe rolin e bashkive në zhvillimin 
ekonomik vendor.
Kjo notë teknike nuk merr përsipër të analizojë 
të gjitha problematikat e bashkive në kuadër të 
decentralizimit dhe ndërveprimit me biznesin 
dhe as të japë rekomandime shteruese për zg-
jidhjen e tyre. Ajo synon të prioritizojë disa aksi-
one konkrete të cilat përmirësojnë raportet bash-
ki-biznes dhe rrisin transparencën e kërkuar.

w w w . i n v e s t m e n t . c o m . a l

H apat e ndërmarra nga Sekretariati 
për të vlerësuar mirëadministrim-
in fiskal në nivel vendor dhe rolin e 
bashkive në zhvillimin ekonomik 

janë si më poshtë vijon: 
(i) Hulumtimi i strategjive, dokumentave, lig-

jeve dhe akteve nënligjore të miratuara ndër 
vite;

(ii) Hulumtimi i raporteve ndërkombëtare dhe 
kombëtare të tilla si Raport Progresi i Komi-
sionit Evropian, Vlerësimi mbi Sistemet e 
Menaxhimit Financiar të Bashkive, Raporti 
PEFA2, Raporti Vjetor mbi Financat Publike 
Vendore, Ministria e Financave; Raporti 
Vjetor-Audit i Performancës i Kontrollit të 
Lartë të Shtetit, etj. 

(iii) Analiza e problematikave nga bizneset e 
veçanta dhe shoqatat e biznesit të depozitu-

2  https://pefa.org/country/albania

ara në Sekretariat përgjatë periudhës 2015-
2020.

(iv) Anketa e Sekretariatit (2019) – Anketa u re-
alizua nëpërmjet një pyetësori të strukturu-
ar të përgatitur nga Sekretariati. Ky pyetë-
sor u plotësua rastësisht online në mënyrë 
anonime nga 300 biznese. Anketa u publi-
kua në shqip dhe anglisht në faqen e interne-
tit të KI, mediat sociale (Facebook, Twitter) 
si edhe u dërgua me e-mail në rreth 8.000 
biznese, nga të cilat rreth 3.000 u kontak-
tuan edhe me telefon. Është bashkëpunuar 
me Universitetin Epoka për asistencë në 
përpunim statistikor dhe certifikimin e re-
zultateve. Anketa u plotësua nga biznese në 
të 12 qarqet e vendit. Sipas madhësisë, 64% 
e të anketuarve ishin biznese me xhiro mbi 8 
milion ALL, 25% biznese me xhiro 5-8 milion 
ALL dhe pjesa tjetër ishin biznese me xhiro 
deri në 5 milion ALL. 

(v) Konsultime direkte të Sekretariatit në bash-
këpunim me Shoqatën për Autonominë 
Vendore me Bashkitë Tiranë, Korçë dhe 
Elbasan;  

(vi) Konsultime direkte me biznesin, Bashkinë 
Shkodër si edhe me Shoqatën e Bashkive të 
Shqipërisë;

(vii) Konsultime në nivel teknik - “Fokus Group” - 
organizuar nga Bashkia Korçë me biznesin 

lokal  dhe Dhoma e Tregtisë dhe Industrisë 
Tiranë me anëtarët e saj, 2 takime me 27 
pjesëmarrës;

(viii) Sekretariati i KI-së ka marrë komente me 
shkrim mbi problematikat dhe çështjet 
konkrete që hasin bizneset në lidhje me 
ndërveprimin me pushtetin vendor në 
veçanti nga AmCham, FIAA, Confindustria 
dhe DIHA. 

 Figura 1.  Të anketuarit sipas qarkut dhe xhiros vjetore 

A utonomia vendore është e drejta dhe 
aftësia e njësive të vetëqeverisjes 
vendore, të krijuara sipas legjisla-
cionit, që të rregullojnë dhe të ad-

ministrojnë një pjesë thelbësore të çështjeve 
publike nën përgjegjësinë e tyre dhe në interes të 
bashkësisë. 
Marrëdhëniet ndërmjet organeve të njësive të 
vetëqeverisjes vendore dhe institucioneve të 
qeverisjes qendrore bazohen në parimet e sub-
sidiaritetit3, të konsultimit dhe të bashkëpun-
imit për zgjidhjen e problemeve të përbashkëta. 
Bashkive u garantohet e drejta për krijimin e të 
ardhurave në mënyrë të pavarur, e drejta për të 
përfituar transfertë (ndahet sipas kritereve të 
përcaktuara në ligj) të pakushtëzuar nga Buxhe-
ti i Shtetit, e drejta për të përfituar nga ndarja e 
të ardhurave nga taksat kombëtare dhe tatimet. 
Bashkitë kanë autonomi të plotë në përdorim-

3 “Subsidiaritet” është parimi i kryerjes së funksioneve dhe 
ushtrimit të kompetencave në një nivel qeverisjeje sa më pranë 
komunitetit, duke pasur parasysh rëndësinë dhe natyrën e 
detyrës, si dhe kërkesat e eficencës e të ekonomisë.

in e të ardhurave të veta, të transfertës së pa-
kushtëzuar dhe të ardhurave nga taksat e ndara. 
Funksionet ose kompetencat që u transferohen 
apo delegohen Bashkive, si dhe vendosja e një 
standardi të ri kombëtar për kryerjen e funksion-
eve ose kompetencave, shoqërohen kurdoherë 
me mjetet dhe burimet e nevojshme financiare 
për ushtrimin e tyre.
Më specifikisht, bashkitë financohen nga të ar-
dhurat që sigurohen nga (1) taksat, tarifat dhe të 
ardhurat e tjera vendore, nga (2) fondet e trans-
feruara nga buxheti i shtetit dhe fondet që u vi-
jnë drejtpërdrejt nga ndarja e taksave e tatimeve 
kombëtare, (3) huamarrja vendore, donacionet, 
si dhe burime të tjera të parashikuara në legjis-
lacionin në fuqi.
Në Shtojcën 1 është paraqitur një pasqyrë e plotë 
nga pikëpamja  funksionale, ligjore dhe insti-
tucionale për njësitë e vetëqeverisjes vendore 
pas reformës. Kjo analizë ka për qëllim eviden-
timin e problematikave dhe gjetjeve konkrete 
si më poshtë në kuadrin e marrëdhënies bi-
znes-bashki. 

KONTEKSTI

1. REZULTATET E ANKETËS 

A nketa e realizuar nga Sekretariati, 
me fokus ndërveprimin e sektorit 
privat me bashkitë përfshin të dhë-
na të raportuara gjatë periudhës 

korrik – shtator 2019. Pyetjet u hartuan për të 
mbledhur informacion në lidhje me transpar-
encën kundrejt biznesit, cilësinë e shërbimeve të 
ofruara në raport me tarifat e paguara nga biz-
nesi dhe ofrimin e shërbimeve elektronike si edhe 
përdorimin e tyre nga ana e biznesit. 

Transparenca në nivel lokal 
Bizneset janë përgjithësisht të informuar mbi 
legjislacionin fiskal vendor (86% janë plotësisht/
pjesërisht të informuar) dhe mbi procedurat tati-
more vendore (71% janë të qartë ose shumë të qartë). 
Trendi është i njëjtë në të gjithë sektorët e 
ekonomisë dhe madhësisë së biznesit. 

 Figura 2.  Transparenca mbi taksat/tarifat vendore 
dhe procedurat administrative vendore

Mungesa e informacionit në lidhje me VKB e 
miratuara në bashkinë e tyre konsiderohet 
problem nga ana e kompanive të anketuara 
(88% e kompanive shprehen se nuk kanë infor-
macion në lidhje me vendimet e miratuara nga 
Këshillat Bashkiakë). 

Biznesi me xhiro mbi 8 milionë ALL ka përqind-
jen më të lartë të paqartësisë së procedurave 
tatimore vendore, 37% e tyre deklarojnë se in-
formacioni i dhënë nga ATV në lidhje me pro-
cedurat tatimore është i paqartë dhe kryesisht 
biznesi i cili operon në sektorin e industrisë, ku 
48% e tyre deklarojnë se kanë paqartësi në lidh-
je me procedurat tatimore vendore.

 Figura 3.  Transparenca në lidhje me VKB dhe 
përputhshmëria e tyre me legjislacionin në fuqi

Pavarësisht madhësisë së biznesit apo sektorit 
ku operojnë, ata deklarojnë se janë të painfor-
muar nga bashkitë në lidhje me VKB e miratu-
ara (sektori i bujqësisë ka edhe përqindjen më 
të lartë në lidhje me mos-informimin). 
Bizneset shprehin mungesë besimi në vendim-
marrjen e institucioneve vendore në raport me 
legjislacionin qendror (vetem 11% mendojnë se 
VKB-të janë në pajtueshmëri të plotë me legjisla-
cionin qendror dhe rreth 56% deklarojnë se ndiko-
hen mjaftueshëm nga VKB-të). Kryesisht bizneset 
që operojnë në sektorin e bujqësisë kanë edhe 
tendencën e besueshmërisë së ulët ndaj vendim-
marrjes së bashkive (71% e tyre i konsiderojnë as-
pak të pajtueshëm VKB-të me legjislacionin në fuqi). 

Cilësia e shërbimeve të ofruara, Raporti 
Kosto – Përfitim
Në masë të konsiderueshme, biznesi shprehet 
i pakënaqur nga shërbimet vendore krahasuar 
me tarifat e paguara (78% konsiderojnë pak/aspak 
të drejtë raportin kosto-përfitim). Në rang sektori, 
bujqësia dhe industria janë sektorët më të pa-
kënaqur në lidhje me shërbimet e përfituara nga 
bashkia dhe tarifat e paguara.

 Figura 4.  Kënaqësia e biznesit në lidhje me 
shërbimet vendore

Shërbimet elektronike të ofruara në 
nivel vendor
Institucionet vendore nuk ofrojnë shërbime 
elektronike (76% e kompanive të anketuara 
deklarojnë se nuk përfitojnë shërbime elektroni-
ke nga bashkitë e tyre/nuk e dinë nëse ajo ofron). 
Sektori i ndërtimit dhe ai i shërbimeve janë 
sektorët që përfitojnë/shfrytëzojnë më shumë 
shërbimet elektronike të ofruara nga bash-
kitë, respektivisht 38% dhe 24% e kompanive 
deklaruan se përfitojnë nga shërbimet elek-
tronike të bashkive. 

  Figura 5.  Shërbimet elektronike në nivel vendor  

2. PROBLEMATIKAT KRYESORE 
NGA RAPORTET KOMBËTARE DHE 
NDËRKOMBËTARE 
Sekretariati ka konsideruar një sërë raportesh 
kombëtare dhe ndërkombëtare të cilat kanë 
identifikuar problematikat që lidhen me re-
formën territoriale, decentralizimin fiskal të 
njësive të vetëqeverisjes vendore dhe rolin e 
bashkive në ofrimin e shërbimeve. 
1. Konkretisht në Raport Progresin për 

Shqipërinë për vitin 2019 nënvizohet se: 

Shumica e bashkive nuk janë efektive në 
mbledhjen e të ardhurave. Si rezultat, aftësia 
e tyre në përgjithësi për të ofruar shërbime 
publike cilësore mbetet e kufizuar. 

2. Vlerësimi mbi sistemet e Menaxhimit Fi-
nanciar Publik, kryer sipas metodolog-
jisë PEFA4 mbi pesë bashki të vendit nx-
ori në pah sfidat e pushtetit vendor. Sipas 
saj, sfida krysore për bashkitë ka të bëjë me 
performancën e ulët në mbledhjen e të ard-
hurave nga taksat dhe tarifat vendore. Re-
alizimi i ulët i planit bën që bashkitë më pas 
të ulin shpenzimet e parashikuar në fillim 
të vitit dhe si rezultat krijohen detyrimet e 
prapambetura. 

3. KLSH në Raport Auditimin e Performancës 
“Funksionimi i Bashkive në Kuadër të Re-
formës Administrative-Territoriale” (2018) 
evidenton problemet në kuadrin ligjor dhe 
rregullator të vetëqeverisjes vendore parë në 
këndvështrimin e reformës administrative 
territoriale dhe ecurisë së saj5.

4. Probleme në lidhje me mundësitë reale të 
bashkive për të krijuar të ardhura dhe për të 
ofruar shërbime më të mira janë evidentu-
ar edhe nga vetë bashkitë apo shoqatat e 
tyre6.

4  https://pefa.org/country/albania

5  Në legjislacionin e ri ekzistojnë “zona gri”, boshllëqe, 
në përcaktimin e kompetencave të bashkive dhe kalimi i 
kompetencave të reja nuk është bërë i plotë dhe nuk është 
shoqëruar me ndryshimet në ligjet përkatës, duke mos 
përcaktuar kështu qartazi se çfarë detyrash ka pushteti qendror 
dhe çfarë detyrash pushteti vendor. Volumi i transfertës 
specifike për ushtrimin e funksioneve të reja mbështetet në të 
dhëna historike të buxhetit të shtetit mbi shpenzimet që janë 
kryer nga pushteti qendror për këto funksione. Për rrjedhojë, 
nuk është kryer asnjë analizë kostoje, si për fondet që duhen 
për ushtrimin e tyre por edhe për investimet që duhen për t’i 
ofruar shërbimet plotësisht dhe me standardet ligjore.

6  Shoqata Për Autonominë Vendore, Shoqata e Bashkive të 
Shqipërisë. 

A përfitoni shërbime elektronike nga Bashkia juaj?

3. PROBLEMATIKA TË REFERUARA NGA 
BIZNESI
Nga konsultimet dhe takimet rajonale të organi-
zuara u evidentuan një sërë problematikash të 
cilat në mënyrë të përmbledhur janë evidentuar 
më poshtë:

 » në përgjithësi barra fiskale tatimore në niv-
el vendor nuk perceptohet e lartë nga biznesi 
ndonëse në disa raste konsiderohet penalizuese 
për formalizimin e sektorëve specifikë (si p.sh. 
për sektorin e turizmit)7; 

 » transparencën e munguar në vendosjen, 
mbledhjen dhe destinacionin e disa taksave (si 
p.sh. taksa e përkohshme për infrastrukturën në 
arsim (Tiranë) dhe taksa e ndikimit në infras-
trukturë për ndërtimet e reja);

 » mungesën e kthimit të tarifave dhe taksave në 
formën e shërbimeve të prekshme për ta8.( p.sh.: 
biznese të cilat edhe pse paguajnë tarifën e pas-
trimit janë të detyruar të përdorin mjetet e tyre 
për pastrim veçanërisht në zonat industriale);

 » vendosja e tarifave jo proporcionale në raport 
me shërbimet e ofruara nga bashkitë (si p.sh. 
tarifat e ndotjes në mjedis dhe ajo e largimit të 
mbetjeve);

 » publikimin jo sistematik të VKB;

7  Konsideratë nga bizneset e formalizuara të akomodimit 
në Bashkinë Tiranë sa i takon taksës së fjetjes në hotel. Kjo 
nuk lidhet domosdoshmërisht me konsideratën se niveli i kësaj 
takse është i lartë por sepse taksa mblidhet vetëm tek njësitë 
akomoduese të formalizuara, ndërkohë që ka shume subjekte 
të tjera te cilat nuk paguajnë/fshehin numrin e shtretërve.  

8  Referuar databazës së Sekretariatit mbi problemet e 
biznesit në periudhën 2015-2019.

 » procedurat komplekse për pagimin dhe mbledh-
jen me forcë të detyrimeve tatimore veçanërisht 
nga personat juridikë (bllokimi dhe zhbllokimi i 
llogarive bankare);

 » ndryshimet e vazhdueshme të të gjitha ligjeve 
relevante që përcaktojnë indikatorë sasiorë në 
llogaritjen e detyrimeve financiare të shoqërive 
minerare kundrejt autoriteteve qendrore dhe 
vendore;

 » vendosja e taksave dhe tarifave vendore pa ref-
erenca ligjore;

 » problematika në lidhje me zbatimin e taksës së 
përdorimit të tokës bujqësore;

 » problematika në lidhje me vonesat për pajisje 
me leje ndërtimi në rastin kur lejet miratohen 
nga pushteti vendor (si p.sh. për lejet për ndër-
timin e kanaleve të ujërave të larta);

 » problematika në zbatimin e taksës mbi pasuritë 
e paluajtshme jo për subjektet pronare por për 
subjektet që ushtrojnë aktivitet në bazë të kon-
tratave të qirasë (p.sh. në fushën e hidrokarbu-
reve); 

 » problematika në lidhje me vendosjen e gjobave 
dhe kryerjen e inspektimeve të shpeshta nga ana 
e inspektoriateve vendore (si p.sh. në rastin e In-
spektoriatit për Mbrojtjen nga Zjarri).

Gjetjet e mëposhtme janë rezultat i kërkimit të 
Sekretariatit në bashkëpunim me aktorët krye-
sorë:

1.  NJË KUADËR LIGJOR DINAMIK, 
POR ENDE PERCEPTUAR SI I 
PAHARMONIZUAR 
Kuadri ligjor që rregullon çështjet që lidhen me 
taksat, tarifat dhe aspektet financiare të njësive të 
vetëqeverisjes vendore mbetet mjaft dinamik. Thek-
sojmë, se ky proces i nisur me iniciimin e reformës 
administrative-territoriale shpesh ka pasur masa 
dhe ndërhyrje ligjore të posaçme (ad-hoc), të painte-
gruara dhe ende të papërfunduara.  
Ligji nr. 139/2015 “Për Vetëqeverisjen Vendore” dhe 
Ligji nr. 68/2017 “Për Financat e Vetëqeverisjes Ven-
dore” kanë sjellë një standard të ri në parashikimin 
e rregullave konkrete mbi decentralizimin në përg-
jithësi dhe atë fiskal në veçanti si edhe të më shumë 
burimeve të financimit vendor. Megjithatë, disa nga 
këto parashikime nuk janë harmonizuar siç duhet, 
nuk zbatohen dhe/ose kundërshtohen apo krijojnë 

mbivendosje me ligje të tjera që referojnë taksat dhe 
tarifat vendore9. 

9  Mungesa e harmonizimit të plotë të ligjeve të reja, nr. 
139/2015 “Për Vetëqeverisjen Vendore” dhe nr. 68/2017 “Për 
Financat e Vetëqeverisjes Vendore” me kuadrin ekzistues vjen për 
disa arsye ku më kryesoret mund të përmenden:
(a) Shtrirja në kohë e procesit ligjbërës dhe mungesa e integrimit 
të plotë, adekuat dhe në bllok të të gjithë kuadrit ligjor dhe nënlig-
jor që prek vetëqeverisjen vendore dhe reformën e decentralizimit;
(b) Arkitektura komplekse të kuadrit ligjor fiskal që referon ele-
mente formalë, materialë, dhe procedurialë të taksave dhe tati-
meve vendore në disa ligje njëherësh dhe në një korpus të gjerë të 
akteve nënligjore. Në një pjesë të madhe të neneve, ka një mbiv-
endosje midis parashikimeve të ligjit 9632 datë 30.10.2006 “Për 
Sistemin e Taksave Vendore” (të ndryshuar) dhe ligjit 68/2017 “Për 
Financat e Vetëqeverisjes Vendore” nisur edhe qëllimi dhe objekti i 
vetë ligjeve. Kjo mbivendosje e parimeve dhe rregullave për taksat 
dhe tarifat vendore në dy ligje të ndryshme, është e padobishme 
dhe e bën shumë të vështirë njohjen dhe zbatimin e legjislacionit 
nga bizneset (veçanërisht biznesi i vogël), por edhe nga bashkitë. 
Kjo bëhet akoma më e vështirë në kushtet kur burimet njerëzore 
për administratën dhe për pjesën më të madhe të biznesit janë të 
kufizuara dhe kur ndryshimet në legjislacion janë shumë të shpe-
shta. P.sh. ligji nr. 9632 datë 30.10.2006 “Për Sistemin e Taksave 
Vendore” dhe ligji nr. 9975 datë 28.07.2008 “Për Taksat Kom-
bëtare” kanë ndryshuar 17 herë. 
(c) Procesi konsultues i kufizuar në një kohë të shkurtër dhe jo 
gjithmonë gjithëpërfshirës në lidhje me ndryshimet që prekin biz-
nesin/bashkitë. Nga disa bashki u ngrit pretendimi se ligji 68/2017 
“Për Financat e Vetëqeverisjes Vendore” kaloi shpejt dhe koha 
për të dhënë komente apo sugjerime ishte e pamjaftueshme.

GJETJE KRYESORE

1.  Parashikimi në ligjin 9632/2006 
për zgjedhjen e agjentit tatimor për 
mbledhjen e taksës vendore mbi 
ndërtesat vjen në kundërshtim me 
parimet e autonomisë vendore.

Parashikimi i ligjit 9632 datë 30.10.2006 
“Për Sistemin e Taksave Vendore” (i ndry-
shuar) sipas të cilit agjentët tatimorë 
të njësive të vetëqeverisjes vendore për 
mbledhjen e taksës së ndërtesës duhet të 
autorizohen nga Këshilli i Ministrave i cili 
përcakton dhe masën e përfitimit të tyre10, 
mendojmë se është në kundërshtim me 
parashikimet e ligjeve të mësipërme. 
Ky parashikim cënon parimet e autono-
misë vendore të sanksionuara në nenin 
22/1 të ligjit 13/2015 sipas të cilit: “Njësitë e 
vetëqeverisjes vendore rregullojnë dhe ad-
ministrojnë ushtrimin e funksioneve të veta 
në mënyrë të plotë dhe të pavarur” si edhe 
nenin 4 “Parime të autonomisë fiskale” sip-
as të cilit: “Njësive të vetëqeverisjes vendore 
u garantohet e drejta për krijimin e të ard-
hurave në mënyrë të pavarur” dhe nenin 
12/3 të ligjit 68/2017 sipas të cilit: “Njësitë 
e vetëqeverisjes vendore mund të hyjnë në 
marrëveshje me njëra-tjetrën apo me ag-
jentë tatimorë për mbledhjen e të ardhurave 
vendore me vendim të Këshillit të njësisë së 
vetëqeverisjes vendore, sipas një procedure 
transparente dhe konkurruese”.

10 Neni 22/5 paragrafi 2 parashikon: “Taksa mbi ndërtesën, 
sipas dispozitave të këtij ligji, mund të mblidhet nëpërmjet 
agjentëve të taksave, të cilët kanë shtrirje territoriale, sistem 
elektronik të bazës së të dhënave e të gjenerimit të detyrimeve 
dhe që autorizohen me vendim të Këshillit të Ministrave në 
përputhje me legjislacionin në fuqi për procedurat tatimore. 
Këshilli i Ministrave përcakton edhe masën e përfitimit të 
agjentit të autorizuar, mbi të ardhurat e arkëtuara nga taksa e 
ndërtesave”. Ky parashikim u vendos në Ligjin bazë 9632 me 
Ligjin nr. 106/2017.

Nisur nga reagimet e disa bashkive, duket 
se ka një reflektim për të mos cënuar këtë 
kompetencë të njësive të vetëqeverisjes 
vendore për zgjedhjen e agjentëve tati-
more, duke mos u miratuar edhe VKM-të 
përkatëse. Përgjithësisht nga takimet e 
kryera nga Sekretariati me bashkitë, re-
zultoi se agjent tatimor për mbledhjen e 
taksës së ndërtesës ishte zgjedhur ndër-
marrja e UK.
2. Klasifikim i ndryshëm i taksës së 

kalimit të së drejtës së pronësisë 
për pasurinë e paluajtshme për 
individë, personat fizikë dhe juri-
dikë.

Kjo taksë sipas ligjit 68/201711, cilësohet 
si një taksë kombëtare 97% e së cilës nda-
het me njësitë e vetëqeverisjes vendore. 
Ndërkohë ligji 9632 datë 30.10.2006 “Për 
Sistemin e Taksave Vendore” e konsideron 
atë taksë si taksë vendore12, vjelja e së cilës 
bëhet nga zyrat e regjistrimit të pasurive 
të paluajtshme, të cilat, në rolin e agjentit 
të taksave, përfitojnë 3 për qind të shumës 
së arkëtuar dhe diferencën e derdhin për 
llogari të buxhetit përkatës të bashkisë në 
territorin e së cilës ndodhet pasuria.
3. Mospërputhje në lidhje me masën 

e taksës vjetore për qarkullimin e 
mjeteve të përdorura që ndahet me 
njësitë e vetëqeverisjes vendore.

Kjo taksë sipas ligjit 68/201713, cilësohet si 

11 Neni 25 “Të ardhurat nga taksat e ndara” paragrafi 2: 
“Taksat kombëtare që ndahen me njësitë e vetëqeverisjes 
vendore janë a) 97 për qind e të ardhurave nga taksa e kalimit 
të së drejtës së pronësisë për pasurinë e paluajtshme për 
individë, personat fizikë dhe juridikë”

12 “Llojet e taksave vendore” paragrafi 5: Taksa mbi kalimin e 
të drejtës së pronësisë për pasuritë e paluajtshme.

13 Neni 25 “Të ardhurat nga taksat e ndara” paragrafi 2: 
“Taksat kombëtare që ndahen me njësitë e vetëqeverisjes 

një taksë kombëtare 25% e së cilës ndahet 
me njësitë e vetëqeverisjes vendore, ndër-
kohë që sipas ligjit 9975 datë 28.07.2008 
“Për Taksat Kombëtare” (i ndryshuar) 
parashikohej se vetëm 18% e kësaj takse i 
kalojnë buxhetit të vetëqeverisjes vendore. 
Vetëm pas 3 vitesh dhe konkretisht me lig-
jin nr. 86/2019, datë 18.12.201914 u zgjidh 
kjo paqartësi midis 2 ligjeve duke sanksio-
nuar përfundimisht shifrën 25%.  
4. Moszbatimi i detyrimit ligjor për 

shpërndarjen e 2% të tatimit mbi 
të ardhurat personale nga njësitë e 
vetëqeverisjes vendore.

Ligji 68/2017 në nenin 25 paragrafi ç)15i tij 
parashikon se 2% e të ardhurave nga tatimi 
mbi të ardhurave personale duhet t’u nda-
hen njësive të vetëqeverisjes vendore. Të 
ardhurat e arkëtuara nga taksat e ndara 
transferohen te njësitë e vetëqeverisjes 
vendore deri në fund të muajit pasardhës. 
Pavarësisht se është viti i tretë i zbatimit të 
ligjit 68/2017, nga konsultimet e Sekretar-
iatit me bashkitë rezulton se ende nuk ka 
filluar shpërndarja e këtyre të ardhurave 
dhe rrjedhimisht edhe përmbushja e këtij 
detyrimi ligjor. Mangësia teknike mbi 
mënyrën e ndarjes së TAP tek bash-
kitë ka ndikuar fondet në dispozicion 
të bashkive për kryerjen e funksioneve dhe 
përgjegjësive të tyre.

vendore janë: b) 25 për qind e të ardhurave nga taksa vjetore 
për qarkullimin e mjeteve të përdorura”

14 Botuar në Fletoren zyrtare nr. 184, datë 31.12.2019

15 Taksat kombëtare që ndahen me njësitë e vetëqeverisjes 
vendore janë: 
 ç) 2 për qind e të ardhurave nga tatimi mbi të ardhurat 
personale. 

2. KUADËR INSTITUCIONAL SFIDUES 
PËR TË PËRMBUSHUR NË KOHË DHE 
ME CILËSI REFORMËN 
1. Transferimi i përgjegjësive/funksioneve 

të reja tek bashkitë, në disa raste nuk është 
mbështetur me ndryshime në kohë dhe të 
duhura në kuadrin ligjor sektorial, si edhe 
me një paketë financiare të mjaftueshme. 
Shembull kryesor janë funksionet e reja që 
lidhen me administrimin e fondit pyjor dhe 
kullosor publik, infrastruktura e ujitjes dhe 
kullimit etj. Kjo u konfirmua gjatë takimeve 
të Sekretariatit me Bashkitë Tiranë, Korçë, 
Elbasan dhe Shkodër16. 

2. Legjislacioni i ri mbart ende paqartësi për 
rolin e qarkut, i cili vazhdon të operojë në të 
njëjtat kompetenca të para reformës admin-
istrative-territoriale, përcaktuar në Ligjin nr. 
8652, datë 31.7.2000 “Për organizimin dhe 
funksionimin e qeverisjes vendore”. Funk-
sionet e qarkut janë: a) ndërtimi e zbatimi i 
politikave rajonale, b) harmonizimi i tyre me 
politikat shtetërore, në nivel qarku, si dhe 
çdo funksion tjetër i dhënë me ligj. Këto kom-
petenca konsiderohen tepër të përgjithshme 
dhe e kanë tkurrur rolin e qarqeve sikurse 
konfirmohet edhe nga aktorët e konsultuar. 

3. Këshilli Konsultativ për Mbështetjen e 
Vetëqeverisjes Vendore duke qenë organ 
konsultativ konsiderohet se nuk ka patur 
ndonjë impakt në vendimmarrjen efektive 
në favor të shqetësimeve të bashkive. Për 
shembull, në rastin e diskutimeve dhe kon-
sultimeve për metodologjinë e taksës së 
ndërtesës, këto konsultime janë zhvilluar në 
një kohë kur projekt-ligji përkatës17 për ndry-
shime në taksën e ndërtesës kishte kaluar 
më parë për miratim në Kuvend. 

16  Eshtë analizuar më në detaje edhe në Raport Auditimin e 
Performancës “Funksionimi i Bashkive në Kuadër të Reformës 
Administrative-Territoriale” të KLSH.

17  Për disa shtesa dhe ndryshime në Ligjin nr. 9632 datë 
30.10.2006

3. TRANSPARENCA E VENDIMMARRJES 
NGA BASHKITË

1. Publikimi jo i konsoliduar dhe 
sistematik i Vendimeve të 
Këshillave Bashkiakë influencon 
nivelin e aksesit dhe kufizon 
transparencën mbi vendimmarrjen 
e këtyre këshillave dhe të njohjes 
së tyre nga bizneset. 

Kjo është konfirmuar nga bizneset në Anketën e 
Sekretariatit (2019) kur janë pyetur në lidhje me 
nivelin e informacionit që ata kanë mbi vendim-
marrjet dhe VKB-të e miratuara prej Këshillave 
Bashkiakë ku rreth 88% e bizneseve janë shpre-
hur se bashkia nuk i informon në lidhje me VKB-
të e miratuara. 

» Në kuadër të Reformës Territoriale dhe 
Administrative është miratuar platfor-
ma online Vendime.al, e cila përbën plat-
formën e publikimit të VKB-ve;

» Rezulton se disa prej KB, kanë publikuar 
vendimet në faqet e tyre në internet, ndër-
sa të tjerë japin si referencë platformën 
Vendime.al;

» Në praktikë janë evidentuar raste të VKB 
të publikuar pjesërisht:
Bashkia Vorë, Bashkia Elbasan - publi-
kim i pjesshëm i VKB-ve pa anekset për-
katëse të cilat përmbajnë vlerat konkrete 
të taksave dhe tarifave si në faqet zyrtare 
në internet të këtyre institucioneve ashtu 
edhe në platformën Vendime.al. (Ref. VKB 
Vorë nr. 75 datë 26.02.2017, VKB Vorë nr. 
36 datë 23.04.2018 dhe VKB Elbasan nr. 
129 datë 20.11.2017).

Burimi: AmCham

2. Praktika e miratimit të 
ndryshimeve të përvitshme të 
VKB në lidhje me taksat dhe 
tarifat vendore në dokumenta 
të ndryshëm dhe jo të integruar 
e bën të vështirë gjetjen e 
informacionit të saktë dhe të 
përditësuar nga ana e bizneseve. 

Konkretisht, në rastin e Bashkisë Tiranë, VKB nr. 
59 datë 30.12.2015 “Për Sistemin e Taksave dhe 
Tarifave Vendore” është ndryshuar 10 herë me 
VKB të ndryshme. Këto vendime mund të gjen-
den të publikuara vetëm të ndara dhe jo të inte-
gruara në VKB-në bazë nr. 59/2015 duke e bërë 
të vështirë përditësimin e bizneseve me detyri-
met më të fundit në lidhje me taksat dhe tarifat 
vendore në fuqi. Kjo bëhet akoma më e vështirë 
kur informacioni publikohet në mënyrë jo siste-
matike në faqe të ndryshme interneti si p.sh. 
Bashkia Tiranë, Drejtoria e Përgjithshme e Tak-
save dhe Tarifave Vendore Tiranë18 dhe në asnjë 
platformë nuk gjendet një version i konsoliduar 
dhe lehtësisht i aksesueshëm.  
Sa më lartë është evidentuar edhe nga AmCham, 
si më poshtë detajuar:

VKB-të ndryshohen në mënyrë të vazh-
dueshme dhe një pjesë e Bashkive edhe nëse 
i publikojnë vendimet e miratuara, i publiko-
jnë në mënyrë të shpërndarë:
a. VKB Tiranë nr. 59 datë 30.12.2015, për 
taksat vendore është ndryshuar disa herë 
gjatë viteve 2015-2018 që prej kohës së mi-
ratimit fillestar;
b. VKB Vorë nr. 36 datë 23.04.2018 që 

18  https://www.tirana.al/, https://dpttv.gov.al/; http://www.
vendime.al/

ndryshon VKB nr. 75 datë 26.02.2017 për 
sistemin e taksave dhe tarifave vendore 
është publikuar i pjesshëm, ndërsa VKB 75 
nuk është publikuar fare në faqen e Bashkisë 
Vorë, por vetëm në platformën Vendime.al.
Kjo mënyrë e pjesshme dhe e shpërndarë 
qoftë në dokumenta të ndryshëm, apo në faqe 
interneti të ndryshme të VKB e bën informa-
cionin për taksat dhe tarifat vendore të mos 
jetë lehtësisht i aksesueshëm, sjell mungesë 
eficence dhe ka kosto kohore duke qenë se 
kontrollohen faqe të ndryshme interneti dhe 
dokumenta të ndryshme për të marrë infor-
macionin e përditësuar. 

Burimi: AmCham
 

Ndërkohë, ka bashki të tjera që ndjekin prakti-
ka më të thjeshta dhe më efikase në rastin e mi-
ratimit vjetor të taksave dhe tarifave vjetore si 
p.sh. Bashkia Korçë, Bashkia Fier, të cilat duke 
miratuar paketat fiskale vjetore, shfuqizojnë 
VKB-të e mëparshme duke integruar të gjitha 
ndryshimet në një VKB të vetme. Theksojme 
se praktika e ndryshimit të VKB-ve bazë me 
disa ndryshime në vazhdimësi, megjithëse 
nga ana e teknikës juridike mund të jetë e dre-
jtë, shpesh nuk konsiderohet si më e mira në 
këndvështrimin e transparencës që duhet të 
ofrohet për qytetarët dhe bizneset në lidhje me 
taksat dhe tarifat vendore të cilat kanë shumë 
kategori, ndarje dhe përjashtime.

3. Vlerësohet roli aktiv i bashkive 
(p.sh. Tirana, Shkodra) për 
përshtatjen e procedurave të 
ankimimit administrativ, por 
bizneset mbeten ende të paqartë. 

Gjatë takimeve të kryera nga Sekretariati, sub-
jektet raportuan se nuk kishin informacion të 
plotë në lidhje me procedurat që duhet të ndiqesh-
in në lidhje me ankimimin e taksave dhe tarifave 
vendore duke pretenduar se informacioni mun-
gon, apo nuk është i aksesueshëm dhe i publikuar 
për ta. Edhe nëse ankimimi ekziston si proce-
durë, besimi i tyre për shqyrtimin e ankimimit në 
mënyrë të paanshme nga bashkia apo në favor të 
tyre ishte i ulët. 
Nga verifikimi i kryer nga Sekretariati në lidh-
je me sa më sipër rezulton se është e vërtetë 
se aksesimi i informacionit në lidhje me pro-
cedurat e ankimimit administrativ në struk-
turat e njësive të vetëqeverisjes vendore është 
i vështirë19. Gjithashtu evidentohet se mundë-
sia e apelimit të akteve vendore të bashkive 
nuk është e shprehur në VKB-në specifike që 
lidhet me taksat dhe tarifat vendore (p.sh. në 
VKB nr. 15 datë 30.12.2015 KB Tiranë). 
Pavarësisht nga sa më sipër, duhet nënvizuar 
roli aktiv që kanë patur bashkitë për t’iu për-
shtatur ndryshimeve ligjore në lidhje me mi-
ratimin e procedurave, kritereve dhe ngritjen e 
strukturave të brendshme kolegjiale në lidhje 
me apelimin tatimor. Konstatohet se në bazë 
të ndryshimeve ligjore që pësoi Ligji nr. 9632 
datë 30.10.2006 “Për Sistemin e Taksave Ven-
dore” (i ndryshuar) në fund të vitit 201720 në 

19  Nga kërkimet e Sekretariatit u evidentua se bashkitë janë 
asistuar në ngritjen e këtyre strukturave me anë të një Udhërrë-
fyesi për Hartimin e Rregullores së Organizimit dhe Funksion-
imit të Strukturës Vendore të Apelimit Tatimor nga Njësitë e 
Vetëqeverisjes Vendore të përgatitur në maj 2018 nga USAID. 
Përsa i përket vendimmarrjes, paanshmërisë apo efikasitetit 
të këtyre strukturave, Sekretariati ishte në pamundësi për të 
përgatitur një analizë, pasi informacioni mbi vendimmarrjen 
e këtyre strukturave nuk ishte publik dhe i aksesueshëm, në 
ndonjë rast nuk disponohej në mënyrë sistematike nga bashkitë 
(p.sh. Bashkia Elbasan) apo nuk u paraqit informacioni (p.sh. 
Bashkia Tiranë).

20  Ligji nr. 106/2017, datë 30.11.2017. Botuar në Fletoren 
Zyrtare nr. 222, datë 19.12.2017

nenin 7 të tij parashikohet se: Ankimi i taksa-
paguesit në nivel vendor, kundër vendimit apo 
veprimit të zyrës së taksave, bëhet tek struktura 
vendore e apelimit tatimor, sipas kritereve dhe 
rregullave të vendosura nga këshilli bashkiak, në 
përputhje me nenin 4 të këtij ligji. Taksapaguesi 
ka të drejtë të ankohet në gjykatë kundër vendim-
it të strukturës së apelimit tatimor në bashki. 

Në bazë të këtij parashikimi rezulton se 
të paktën në rastin e Bashkisë Tiranë 
dhe Bashkisë Shkodër, të verifikuara 
nga Sekretariati, janë marrë masa 
për miratimin e VKB-ve përkatëse dhe 
të dedikuara që adresojnë ngritjen e 
komisioneve të apelimit tatimor dhe 
miratimin e rregulloreve për funk-
sionimin e tyre. Konkretisht në rastin 
e Bashkisë Tiranë është miratur VKB 
nr. 158 datë 21.12.2018 dhe në rastin e 
Bashkisë Shkodër është miratuar VKB 
nr. 56 datë 19.07.2018. Informacioni 
mbi të drejtën e ankimimit në mënyrë 
të përgjithshme jepet edhe në fund të 
Njoftimit të Detyrimit Tatimor.

4. Mungesa e një adresari të plotë 
ndikon në njoftimin jo të duhur të 
subjekteve në lidhje me njoftimet 
për detyrimet tatimore.

Kryesisht për Bashkinë Tiranë, pasi në bash-
ki të tjera ky problem është në një shkallë më 
të vogël, për shkak të numrit më të vogël të 
bizneseve dhe hapësirës më të kufizuar ter-
ritoriale. Sekretariati, evidentoi se përgjithë-
sisht njoftimet për vlerësimin e detyrimeve janë 
konform legjislacionit mbi taksat dhe tarifat 

vendore. Nga subjektet u sugjerua përdorimi i 
mjeteve të reja dhe alternative të ndërveprimit 
me bizneset, kryesisht nëpërmjet shërbimeve 
elektronike të tatimpaguesve të cilat do të 
mundësonin njoftimin në kohë të detyrimeve 
dhe reduktimin e kostove të dyanshme oper-
ative që lidhen me njoftimin (letër, shërbime 
postare, etj.). Do të vlerësonim hapjen e një 
debati në lidhje me informimin e subjekteve 
me instrumenta alternative si p.sh. posta elek-
tronike, etj., duke mos kërkuar mundësisht 
ndryshime ligjore.

5. Bizneset sipas anketës së 
Sekretariatit perceptojnë një nivel 
të ulët të përputhshmërisë së 
VKB-ve me kuadrin ligjor.

Pyetjes së anketës “A i vlerësoni si të pa-
jtueshme me legjislacionin në fuqi VKB?”, 
60% e bizneseve të anketuar në rang kom-
bëtar u përgjigjën se VKB-të i konsideronin 
pjesërisht ose aspak të pajtueshme me legjis-
lacionin në fuqi dhe përgjithësisht perceptimi 
është i njëjtë në të gjithë qarqet e vendit, ku më 
shumë se gjysma e bizneseve i konsiderojnë 
pjesërisht ose aspak të pajtueshme me legjis-
lacionin në fuqi. 
Sekretariati gjatë analizës për për-
puthshmërinë e VKB-ve me ligjet e tjera dhe 
nga takimet e kryera me aktorët, nuk eviden-
toi ndonjë rast të VKB-ve në kundërshtim të 
hapur me ligjin. Sipas bashkive të kontaktu-
ara, VKB-të i nënshtrohen filtrave kontrollues 
nga KB dhe nga prefektët. Perceptimi i lartë si-
pas Anketës në lidhje me mospajtueshmërinë 
e VKB, mund të lidhet me faktin që bizneset 
e perceptojnë jotransparente dhe të mbyllur 
vendimmarrjen e KB. 

6. Biznesi percepton se ka një 
diferencim jo-proporcional në 
përcaktimin e tarifave vendore 
p.sh. tarifa e pastrimit, etj.

Në konsultimet direkte të Sekretariatit me 
bizneset, rezultoi se një problematikë e qenë-
sishme për ta është edhe tarifimi i diferen-
cuar i bizneseve të ngjashme për të njëjtin 
shërbim. 

Nga praktika është evidentuar një dal-
lim i ndjeshëm ndërmjet tarifave të 
vendosura në bashki të ndryshme. Për 
shembull, tarifa e pastrimit e vendosur 
nga VKB Shkodër nr. 63 datë 30.10.2017 
është 13.000 lekë për biznesin e vogël 
dhe 33.000 lekë për biznesin e madh. 
Ndërkohë që VKB Durrës nr. 401, datë 
23.01.2017 përcakton tarifën e pastrim-
it në nivelin 10.000 lekë për biznesin 
e vogël dhe 20.000 lekë për biznesin e 
madh. 
Gjithashtu është evidentuar se brenda 
së njëjtës bashki, e njëjta tarifë ndry-
shon për taksapagues të kategorive të 
ngjashme dhe është e paqartë arsyeja e 
këtij diferencimi (duke vjelë shumicën e 
taksës nga një subjekt i vetëm). 

Paketa fiskale 2018 Bashkia Krujë
Tarifa e pastrimit dhe largimit të 
mbeturinave 
Për fabrikat e prodhimit të çimentos 
ekzistuese – 5 000 000 lekë
Për fabrika të tjera, uzinat sipas 
vendndodhjes së volumit të punës që kryejnë, 
e të ngjashme – 3 000 000 lekë 

Tarifa e gjelbërimit 
Për subjektet e tjera Tatimpagues të mëdhenj 
– 100 000 lekë
Për subjekte të prodhimit të çimentos e të ng-
jashme me to – 3 000 000 lekë 

Burimi: Amcham 

Përveç sa më sipër, konstatohet se tarifa e apli-
kimit për leje ndërtimi në platformën e-leje nga 
bashki të ndryshme është e ndryshme. Disa bash-
ki zbatojnë një tarifë standarde (p.sh. 2.500 ALL 
në Shkodër, në Korçë sipas disa kategorive por jo 
më shumë se 2.000 ALL), ndërsa Bashki të tjera 
e kanë vendosur tarifën për shqyrtimin e aplik-
imit për leje ndërtimi në platformën e-Leje, duke 
marrë për bazë vlerën e investimit (p.sh. Bashkia 
Tiranë aplikon një tarifë 1% mbi vlerën e investim-
it). Është e vërtetë që Bashkitë kanë autonominë 
për të vendosur në lidhje me taksat dhe tarifat 
vendore nëpërmjet vendimmarrjes përkatëse të 
Këshillave Bashkiake, por në kushtet kur shërbi-
mi i ofruar nëpërmjet platformës është në thelb i 
njëjtë pavarësisht vendndodhjes së investitorit, 
vendosja e tarifave të aplikimit si më sipër men-
dojmë se është joproporcionale dhe objekt debati.

7. Dokumentacioni për regjistrim 
pranë Bashkisë Tiranë për 
pagesën e taksave vendore 
shpesh konsiderohet si burokratik 
dhe jo efikas. 

Ngritur nga AmCham në lidhje me rastet e 
mëposhtme:

Nga sektori i Asistencës dhe Regjistrimit të 
Tatimpaguesve kërkohet që përpara se të 
bëhet ndonjë kërkesë/ankesë të paraqiten një 
sërë dokumentash:

1. Kjo procedurë bie në kundërshtim me Lig-
jin “Për Procedurat Tatimore” dhe të gjitha 
parimet e sanksionuara në të për të drejtat 
e tatimpaguesve. Për më tepër në lidhje me 
tatimpagues si persona juridikë, të dhënat 
që kërkohen lidhen me administratorin si 
individ. Për t’i bërë edhe më të pakuptimtë 
këto kërkesa, shumica e dokumentave 
janë/lëshohen nga organe në varësi të 
bashkisë. Për çfarë duhet certifikata famil-
jare e administratorit për të regjistruar 
një biznes? Kuptojmë se kjo procedurë ka 
për qëllim mbledhjen e taksave për të cilët 
përgjegjës janë individët, por masat për 
mbledhjen me formë të detyrimeve tati-
more përcaktohen në Ligjin “Për Procedu-
rat Tatimore” dhe në asnjë prej tyre nuk 
përmendet heqja e të drejtës për t’u ankuar/
kërkuar në administratën e bashkisë.

2. Nga DPTTV në momentin e paraqitjes 
se një biznesi të ri për pagesën e detyri-
meve tatimore i kërkohet dokumenta-
cion “Për regjistrimin e biznesit të ri”. Si 
edhe në rastin e mësipërm, dokumentat 
e kërkuara janë në regjistrat shtetërore 
me një ndalesë si QKB dhe të vetë bash-
kisë dhe përveç shpërdorimit të letrës nuk 
mendojmë se ka ndonjë përfitim për bash-
kinë duke krijuar procedura totalisht të 
panevojshme dhe në shkelje të ligjit. 

Burimi: AmCham

8. Kontributi i biznesit mbetet 
modest ndonëse procedura e 
konsultimit të bashkisë mbi 
vendimet/buxhetin (buxhetimi në 
komunitet) kryhet, të paktën në 
bashkitë kryesore.

Nga konsultimet e Sekretariatit me biznesin, 
rezultoi se pjesëmarrja e biznesit në konsultim 
mbetet e limituar në lidhje me a) taksat e për-
kohshme dhe tarifat e vendosura nga ana e KB, 
b) mënyrën e përdorimit të këtyre fondeve në 
momentin e hartimit të buxheteve vendore. Rrit-
ja e besimit ndaj procesit, kushtëzohet edhe me 
marrjen parasysh ose jo (apo edhe argumen-
timin nëse nuk merrën parasysh) të kërkesave 
si gjatë hartimit të paketave fiskale ashtu edhe 
gjatë ndarjes së burimeve financiare sipas pro-
grameve buxhetore.
Theksojmë se Ligji 68/2017, solli risi buxhe-
timin e pushtetit vendor edhe nëpërmjet kon-
sultimit me grupet e interesit  si dhe ka para-
shikuar vendosjen e gjobave për drejtuesit e 
bashkive nëse ata nuk zhvillojnë konsultimet 
e parashikuara. Ndoshta kjo është arsyeja, 
që publikimi për konsultim është integruar 
tashmë në punën e bashkive.
Pavarësisht se taksat e përkohshme dhe tarifat ven-
dore paguhen, biznesi nuk është i bindur plotësisht 
se këto fonde përdoren për destinacionin e deklaru-
ar. 
a) Gjatë konsultimeve të Sekretariatit me biz-

nesin, u theksua niveli i ulët i transparencës së 
bashkive në lidhje me përdorimin e taksave dhe 
tarifave të paguara nga biznesi. Për shembull, 
subjektet në qarkun e Tiranës kërkuan trans-
parencë mbi përdorimin (destinacionin) e 
fondeve të mbledhura nga Bashkia e Tiranës 
me taksën e përkohshme për infrastrukturën 
arsimore apo edhe me taksën e ndikimit në in-
frastrukturë për ndërtimet e reja.

b) Proporcionaliteti dhe ligjshmëria e kohëzg-
jatjes së taksës për infrastrukturën në arsim. 
Evidentohet se taksa për infrastrukturën arsi-
more është e vetmja taksë me karakter të për-
kohshëm, që është parashikuar si e tillë nga 

Bashkia Tiranë dhe për një afat 7 vjeçar. Dety-
rimi vjetor për taksën për infrastrukturën ar-
simore është parashikuar në VKB nr. 59 datë 
30.12.2015 “Për Sistemin e Taksave dhe Tari-
fave Vendore në Qytetin e Tiranës”, në pikën 
I.f, mbi bazën e parashikimit ligjor të nenit 9 të 
Ligjit nr. 9632 datë 30.10.2006 “Për Sistemin 
e Taksave Vendore” (të ndryshuar). Ky nen, 
përveçse parashikon se taksa e përkohshme është 
një nga kategoritë e taksave vendore, nuk vendos 
ndonjë kusht apo kriter në lidhje me proporcio-
nalitetin dhe kohëzgjatjen e tyre21.

Një shqetësim tjetër në lidhje me taksën për in-
frastrukturën arsimore lidhet me zbatimin e saj 
jo në nivel kompanie/subjekti tatimpagues, por 
për çdo NUIS sekondar apo vend të ushtrim-
it të aktivitetit të subjektit. Theksojmë, se nga 
kërkimet e Sekretariatit, në portalin open.data.

21  Nisur nga ky boshllëk ligjor që linte një diskrecion shumë 
të gjerë për bashkitë në vendosjen e taksave të përkohshme, 
shumën, numrin apo kohëzgjatjen e tyre, me ligjin më të ri 
nr. 66/2017 “Për Financat e Vetëqeverisjes Vendore”, u bënë 
rregullimet e duhura. Konkretisht, në përmbajtje të ligjit u 
parashikua një dispozitë ligjore e posaçme, neni 13 “Rregulla 
për vendosjen e taksave të përkohshme vendore”. Në këtë nen 
midis të tjerave në paragrafin 2 përcaktohet se: “2. Vendosja 
e taksës së përkohshme paraprihet nga hartimi i planit, që 
përmban, të paktën: a) përcaktimin e shërbimit apo investimit 
specifik që financohet nga taksa e përkohshme; b) kohëzgjatjen 
e taksës së përkohshme, e cila nuk mund të zbatohet për 
më shumë se tre vjet nga hyrja në fuqi, dhe shumën totale e 
vjetore të të ardhurave që pritet të mblidhen; c) koston dhe 
afatet e kryerjes së shërbimit e investimit, përfshirë pjesën 
që financohet nga taksa e përkohshme dhe nga burime 
të tjera, përfshirë edhe pjesën e financimit nga buxheti i 
bashkisë”, ndërsa në paragrafin 9 përcakton se: “9. Njësitë e 
vetëqeverisjes vendore nuk mund të aplikojnë më shumë se dy 
taksa të përkohshme gjatë një viti buxhetor.” Këto parashikime 
të mësipërme ligjore adresojnë në një masë të kënaqshme 
aspektet që lidhen me qëllimet e taksave të përkohshme dhe 
kohëzgjatjen e tyre. 
Pavarësisht kësaj, Ligji 66/2017 nuk adresoi në mënyrë 
proporcionale kohëzgjatjen e taksës së përkohshme dhe 
konkrete siç është ajo e vendosur nga Bashkia Tiranë, e cila 
edhe pse e vendosur që në vitin 2015 është ende në fuqi. Kjo 
sepse me një dispozitë kalimtare dhe konkretisht me nenin 63 
të Ligjit nr.66/2017 është parashikuar se taksat e përkohshme 
të vendosura në fuqi përpara hyrjes në fuqi të këtij ligji, 
zbatohen në përputhje me legjislacionin në fuqi në kohën e 
miratimit të tyre. 

al për Bashkinë Tiranë22, mund të gjenden infor-
macione të detajuara në lidhje me taksën e për-
kohshme për arsimin. Konkretisht, nga 2016 deri 
në vitin 2018, janë mbledhur rreth 1,9 miliardë 
lekë23 por Sekretariati nuk gjeti ndonjë informa-
cion të detajuar në lidhje me përdorimin e këtij 
fondi nga ana e Bashkisë Tiranë.

9. Biznesi konfirmon se është i 
informuar në përgjithësi mbi 
taksat e tarifat që paguan, por 
është i paqartë në lidhje me 
mënyrën e llogaritjes së tyre, 
gjë që mund të jetë rrjedhojë e 
mungesës së informacionit dhe 
edukimit të vazhdueshëm fiskal.

Kjo konfirmohet edhe nga rezultatet e anketës së 
Sekretariatit ku 48% e bizneseve në rang kom-
bëtar deklarojnë se janë të painformuar në lidhje 
me mënyrën e llogaritjes së detyrimeve tatimore 
vendore. 
Gjithashtu edhe nga konsultimet direkte me biz-
nesin u vu re mungesa e informacionit në lidhje 
me detyrimet fiskale vendore, ku një pjesë e tyre 
deklaruan se ishin shumë të paqartë në lidhje 
me atë që paguanin. Pavarësisht se pesha e de-
tyrimeve fiskale vendore, në totalin e detyrimeve 
të tyre fiskale ishte e vogël dhe nuk konsiderohej 
një problem i qenësishëm, llogaritja e tyre dhe 
sidomos ana proceduriale e kontestimit/apelim-
it të taksave apo tarifave fiskale vendore si edhe 
gjobave vendore ishte shumë e paqartë dhe në 
një masë të madhe nga bizneset konsiderohej si 
një barrë e rëndë.

22  https://opendata.tirana.al/

23  https://opendata.tirana.al/?q=dataset/planifikimi-dhe-
realizimi-i-t%C3%AB-ardhurave-t%C3%AB-bashkis%C3%AB/
resource/dbfafa76-f87f-406d-9690

Bazuar në Ligjin 68/2017, njësitë e vetëqeverisjes 
vendore kanë të drejtë të vendosin tarifa ven-
dore për një shërbim që këto njësi ofrojnë apo 
për një të drejtë që u jepet individëve, personave 
fizikë dhe/ose juridikë. Niveli i tarifës oriento-
het në mbulimin e kostos së shërbimit publik të 
ofruar nga njësia e vetëqeverisjes vendore. Nga 
konsultimet me biznesin rezulton se ka kontes-
time të shumta në lidhje me vlerën e tarifave apo 
edhe mbi shpërndarjen e barrës fiskale mes kon-
sumatorëve familjarë dhe bizneseve. Tarifa më e 
kontestuar është ajo e pastrimit, për të cilën pre-
tendimet janë se është e lartë kundrejt cilësisë së 
shërbimit të ofruar (Amcham, DIHA). 
VKB mbi paketat fiskale të publikuara, në asnjë 
nga bashkitë nuk kanë të sqaruar metodologjinë 
e vendosjes së këtyre tarifave e cila mendohet të 
jetë një mangësi që krijon edhe keqkuptimet mes 
bashkive dhe taksapaguesve. Për shembull, KM 
ka miratuar me VKM 319/2018, një Udhëzues për 
llogaritjen e kostos për menaxhimin e mbetjeve i 
cili do të merret për bazë nga NJVQV gjatë lloga-
ritjes së tarifës së pastrimit. Nëse, p.sh. Bashkia 
Tiranë e ka marë parasysh apo jo këtë VKM, kjo 
nuk bëhet e ditur (të paktën referuar VKB mbi 
paketën fiskale vendore). 
Pra, rritja e transparencës, konsultimit dhe bash-
këpunimit real në vendosjen e tarifave nga ana e 
bashkive me biznesin, por edhe me individët do të 
shërbente në një masë të konsiderueshme në ndërg-
jegjësimin e tyre për vlerën, por sidomos edhe mbi 
pagesën e detyrimeve fiskale vendore. 

Tarifa e pastrimit dhe largimit të mbeturi-
nave. 
Kjo tarifë ka pësuar një rritje të ndjeshme 
dhe si e tillë është bërë kosto e konsider-
ueshme për bizneset. Nisur nga kjo dhe 
faktin që kjo tarifë jepet në këmbim të një 

shërbimi është e rëndësishme që të ketë 
një lidhje sa më të drejtpërdrejtë midis 
tyre. Konkretisht nivelet treguese dhe ta-
bela e tarifave duhet të rikonceptohen. 
Metodologjia e tarifimit dhe transparenca.
A ka bashkia metodologji për ndarjen e 
barrës tatimore nëpërmjet bizneseve dhe 
familjarëve lidhur me tarifën e pastrimit 
dhe largimit të mbeturinave dhe të taksës 
së infrastrukturës arsimore? Nëse po, 
sa përqind e të ardhurave duhet teorik-
isht të paguhet nga bizneset dhe sa nga 
individët? Po në realitet çfarë ndodh? Sa 
përqind e shumës mblidhet/arkëtohet nga 
familjarët?

Burimi: AmCham

10.  Zbatimi i procedurave jo të 
qarta nga ana e bashkive të cilat 
dëmtojnë klimën e biznesit dhe 
raportet e bashkëpunimit bashki-
biznes

a) Procedurat e bllokimit dhe zhbllokimit të 
llogarive bankare nga Drejtoritë Vendore 
të Tatim-Taksave janë të pakoordinuara 
dhe krijojnë konflikt me klientët/bizneset 
të cilët në shumë raste nuk njoftohen para-
prakisht nga organet tatimore për ekze-
kutimin vullnetar të detyrimeve tatimore. 
Rikoncilimi i llogarive dhe pagesave si 
edhe urdhërat e zhbllokimit nuk dërgohen 
në kohë reale pranë bankave të nivelit të 
dytë. 

Një situatë problematike në lidhje me proce-
durat e ndërmarra nga bashkitë për mbledh-
jen e detyrimeve tatimore evidentohet edhe 
nga AmCham:

Në praktikë hasen problematika të mëdha lid-
hur me urdhërat e bllokimit të dërguara nga 
bashkitë për mbledhjen me forcë të detyrimeve 
tatimore nga tatimpaguesit. Kjo vjen fillimisht 
për shkak se dispozitat e ligjit dhe udhëzimit 
përkatës “Për Procedurat Tatimore” janë të 
paqarta dhe me afate të papërcaktuara qartë. 
Gjithsesi, ajo që vihet re në praktikë është fakti 
që bashkitë lëshojnë urdhër bllokimi për llog-
aritë personale të administratorit të subjektit 
në të njëtën kohë me urdhërin për bllokimin e 
llogarisë bankare të vetë subjektit. 
Detyrimi tatimor i subjektit kalon tek adminis-
tratori ose ortaku i vetëm në kushte të caktuara 
dhe asnjëherë pa një vendim gjykate që njeh 
përgjegjësinë personale të administratorit/
ortakut. Këto veprime çojnë në paligjshmëri 
të akteve të Bashkisë dhe vendosin bankat në 
një pozicion të vështirë ku do të duhet të zgjed-
hin ndërmjet zbatimit të një akti të paligjshëm 
(përndryshe është subjekt i sanksioneve me 
gjobë nga bashkia) apo mbrojtjes së interesit të 
ligjshëm të klientëve të tyre.
Burimi: AmCham

b) Zbatimi i detyrimeve tatimore edhe për sho-
qëritë në fazë likujdimi.

Kemi patur shumë subjekte që kanë qenë prej 
vitesh në status pasiv (në këto raste bashkia 
nuk vendos detyrime tatimore). Në momen-
tin që hap procedurat e likujdimit, subjekti 
kalon në status aktiv nga ana e QKB dhe në 
këtë rast, për të gjithë periudhën që zgjat pro-
cedura e likujdimit, bashkia llogarit dety-
rime për taksat dhe tarifat vendore. 
Në këto raste, aktivizimi i statusit në aktiv 
ka për qëllime vetëm likujdimin e subjektit 
tatimpagues dhe jo domosdoshmërisht se 

ky subjekt ushtron aktivitet ekonomik. Nuk 
duhet të aplikohen taksa dhe tarifa vendore 
përveçse kur vërtetohet se subjekti po zhvillon 
aktivitet ekonomik.
  Burimi: AmCham

11. Renta minerare24 - bashkitë 
përfituese të rentës mbeten edhe 
bashkitë me të ardhura më të ulta 
dhe në zonat më të varfëra të 
vendit

Në 45 bashki25 në vend shfrytëzohen burimet naty-
rore dhe ato janë përfituese të rentës. Nga konsulti-
met me bashkitë, rezultoi se në përgjithësi, pushteti 
qendror e transferon shumën e rentës në buxhetet e 
bashkive, e cila përdoret për investime për njësitë e 
qeverisjes vendore. Por ende mbetet problematike, 
vlera e rentës transferuar bashkive duke ngritur 
çështjen e rishikimit të formulës së shpërndarjes së 
Rentës Minerare, thjeshtëzimin e procedurave të 
derdhjes së të ardhurave nga Renta në NjVQV, si dhe 
problematika të rakordimit të vlerave të përfituara 
nga renta me Drejtoritë Rajonale të Tatimeve. Nga 
një analizë e të dhënave, del se bashkitë përfituese të 

24  Sipas Ligjit 9975/2008 “Për taksat Kombëtare”, çdo 
person fizik ose juridik, i cili është i licencuar dhe/ose vepron 
në industrinë minerare, sipas një marrëdhënieje kontraktuale 
me ministrin përgjegjës për ekonominë, duhet të paguajë 
qira për burimet natyrore të nxjerra nga, mbi dhe nën tokën 
e Republikës së Shqipërisë. Renta minerare llogaritet si një 
detyrim mujor i tatimpaguesit, në kohën kur ai shet produkte 
minerale. Në rastin e eksportit të produkteve minerale, qiraja 
paguhet në kohën kur bëhet deklarata e eksportit. 5 për qind e 
të ardhurave nga renta minerare i takojnë pushtetit vendor ku 
zhvillohet veprimtaria. 

25  Berat, Bulqizë, Cërrik, Devoll, Dibër, Dropull, Durrës, 
Elbasan, Fier, Fushë Arrëz, Gjirokastër, Has, Himarë, Kavajë, 
Klos, Kolonjë, Korçë, Krujë, Kuçovë, Kukës, Lezhë, Librazhd, 
Lushnjë, Malësi e Madhe, Maliq, Mallakastër, Mat, Patos, 
Peqin, Përmet, Pogradec, Poliçan, Prrenjas, Roskovec, 
Selenicë, Shijak, Shkodër, Skrapar, Tepelenë, Tiranë, Tropojë, 
Ura Vajgurore, Vau i Dejës, Vlorë, Vorë.

rentës janë në përgjithësi edhe bashkitë me të ardhu-
ra më të ulta dhe në zonat më të varfëra të vendit, të 
tilla si Kukës, Skrapar, Bulqizë, Klos, Mat, Patos, etj. 
Bashkia Bulqizë, si një nga bashkitë ku përqen-
drohet numri më i madh i licencave minerare 
dhe si rrjedhojë edhe i aktivitetit shfrytëzues 
të burimeve, renditet nga fundi i listës së bash-
kive për nga autonomia financiare e matur si 
përqindje26 e të ardhurave të veta në totalin e 
të ardhurave. A mund të hapim një debat në lidhje 
me modelin se si këto zona me pasuri të mëdha naty-
rore, të jenë në të njëjtën kohë edhe modele të një eko-
sistemi të balancuar zhvillimi ekonomik dhe social?

12. Zbatimi i taksës së ndërtesës 
sipas metodologjisë së vlerës - 
sfidë për bashkitë

Kuadri ligjor për Kadastrën Fiskale, si regjistri 
qendror i bazës së të dhënave të pasurisë së palu-
ajtshme që shërben për qëllime të administrimit 
të taksës mbi pasurinë e paluajtshme, u miratua 
në vitin 2017, si shprehje e vullnetit politik dhe si 
domosdoshmëri në përmbushje të rekomandi-
meve të FMN. 
Në pamundësi për të patur të dhënat të plota 
nga regjistri i pasurive të paluajtshme,  proce-
si aktual kërkon një ndërveprim nga njësitë e 
vetëqeverisjes vendore si përgjegjëse për të për-
ditësuar të dhënat e Kadastrës Fiskale dhe për të 
zbatuar në praktikë disa nga detyrimet që lindin 
për këto njësi. 
Aktualisht, taksa mbi ndërtesën zbatohet në vi-
jim të parashikimeve specifike në VKM nr. 132, 
datë 7.3.2018, në bazë të së cilës është metodolog-
jia për taksimin e ndërtesave mbi bazën e vlerës 

26  5% është niveli i të ardhurave të veta/totalin e të ardhurave 
vendore 

reale dhe jo mbi bazën vetëm të sipërfaqes. Sipas 
metodologjisë të miratuar synohet zgjerimi i ba-
zës së tatimpaguesve drejt kategorisë familjarë 
për të cilët metodologjia dhe taksimi ka impakt 
më të madh në raport me bizneset për të cilët bar-
ra nga kjo taksë në mjaft raste ulet.
Të ardhurat nga taksa e ndërtesës përbëjnë zërin 
kryesor në të ardhurat e bashkive. Konkretisht, 
ky zë përbën 18% të të ardhurave të veta për të 61-
të bashkitë në vend ose 5% e të ardhurave totale 
që ato kanë në dispozicion. 
Nga takimet e Sekretariatit në bashki të 
ndryshme janë marrë komente për disa kritere 
në lidhje me taksimin e ndërtesave të cilat mund 
të jenë objekt rishikimi ose diskutimi. Konk-
retisht në Bashkinë Shkodër u ngrit pretendimi 
se në bazë të metodologjisë janë të detyruar të 
taksojnë njësoj institucionet e arsimit të lartë jo 
publik me subjektet që zhvillojnë aktivitet tregtar, 
ndërsa në Elbasan u ngrit pretendimi që njësitë: 
dyqane pa aktivitet duhet të taksohen njësoj si 
njësitë e tjera që zhvillojnë aktivitet tregtar.
Aktualisht rezulton se bashkitë zbatojnë met-
odologjinë e re të taksimit të ndërtesave sipas 
të dhënave të tyre dhe jo sipas sistemit të kadas-
trës fiskale i cili mbetet ende në proces kolau-
dimi.

4. PRITSHMËRITË E BIZNESIT 
KUNDREJT CILËSISË SË SHËRBIMEVE 
TË OFRUARA   
Bashkitë ofrojnë rreth 36 shërbime funksionale 
në fushën e infrastrukturës dhe shërbimeve pub-
like, në fushën e shërbimeve sociale, në fushën 
e kulturës, sportit dhe shërbimeve argëtuese, 
në fushën e mbrojtjes së mjedisit, në fushën e 
bujqësisë, zhvillimit rural, pyjeve dhe kullotave 
publike, natyrës dhe biodiversitetit, në fushën e 
zhvillimit ekonomik vendor, në fushën e sigurisë 

publike si edhe funksione dhe kompetenca të 
deleguara. Ligji 139/2015 shtoi numrin e shër-
bime për NJVQV, duke kthyer shërbimet e nda-
ra në shërbime ekskluzive të NJVQV, të tilla si 
edukimi parashkollor dhe parauniversitar, shër-
bimi i zjarrfikseve, mbrojtja e mjedisit, etj.  
a) Nevojitet vendosja e standardeve kombëtare 

minimum të vlerësimit të ofrimit të shërbimeve 
të cilat të jenë të zbatueshme në rang kombëtar 
dhe lokal.

Pyetjes së anketës “A e konsideroni të drejtë balancën 
mes shërbimit të përfituar dhe tarifave vendore që pa-
guani?” 78% e bizneseve i’u përgjigjën se e konsid-
erojnë pak ose aspak të drejtë këtë balancë.
Nga konsultimet e Sekretariatit me bashkitë 
dhe subjektet rezultoi se mungojnë standarte të 
vlerësimit të ofrimit të shërbimeve në nivel lokal. 
Ndërkohë analiza e dokumenteve të publikuar 
tregon se ka standard të ofrimit në një pjesë të 
shërbimeve lokale të tilla si arsimi parashkollor 
dhe mbrojtja nga zjarri, por mungojnë standarde 
në nivel vlerësimi të shërbimit të ofruar. Në këtë 
kontekst, do sugjerohej që procesi i vendosjes së 
standardeve të fillojë në ato shërbime ku stan-
dardet ekzistojnë.
Theksojmë se Ligji 139/2015 u kërkon NJVQV të 
sigurojnë dhënien e shërbimeve publike duke 
hartuar dhe vendosur në një sistem adminis-
trimi të performancës27 së shërbimit, bazuar mbi 
standarde vendore dhe/ose standarde minimale 

27  Vlerësimi PEFA, i bërë mbi disa nga bashkitë e vendit 
nxori në pah mungesën e objektivave në ofrimin e shërbimeve 
lokale për të vlerësuar efektivitetin dhe efiçencën në përdorimin 
e burimeve. Kjo përforcohet edhe nga auditimi i performacës 
realizuar nga KLSH në lidhje me cilësinë e disa shërbimeve 
të ofruar nga bashkitë konkluzioni i të cilës ishte se në nivel 
vendor mungojnë treguesit e performancës për shërbimet dhe 
monitorimi i tyre. Mungojnë standarde të qarta kombëtare (rasti 
i arsimit-mësues për klasë) të shërbimeve publike vendore, 
gjë që e bën të pakuptimtë çdo sistem të monitorimit dhe 
vlerësimit të veprimtarisë së pushtetit vendor përsa i përket 
shpërndarjes së shërbimeve. Edhe në raste kur ka standarde 
ligjor, si zjarrfikës për mijë banorë, ato nuk po zbatohen. 

kombëtare, si edhe hartimin dhe vendosjen e një 
sistemi treguesish, për matjen e performancës. 
b) Shërbimet Elektronike - Perceptimi nga Anketa 

dhe raste konkrete.
Në nivel kombëtar, ofrimi i shërbimeve on-
line për biznesin dhe individin është një nga 
prioritetet kryesore të axhendës së qeverisë 
qendrore. Edhe në nivel lokal janë bërë përpjek-
je, ndonëse të pakoordinuara28, nga ana e bash-
kive për të mundësuar lehtësi në ofrimin e shër-
bimeve, kryesisht ato fiskale të përqendruara në 
ofrimin online të detyrimit të pagimit të taksave 
dhe tarifave vendore. 
Nga anketa e Sekretariatit dhe konsultimet me 
biznesin rezulton se:

 » biznesi është i interesuar në minimizimin e 
kontakteve me punonjësit e bashkive dhe 
përfitimin e shërbimeve online të cilat u kurse-
jnë kohë dhe ndihmojnë në uljen e korrupsionit. 

 » në lidhje me shërbimet elektronike të ofruara 
nga bashkitë në territorin e të cilave ata ush-
tronin aktivitetin e tyre, 64% e bizneseve në 
rang kombëtar u përgjigjën se bashkia nuk u 
ofron shërbime elektronike ndërsa 12% e tyre 
u përgjigjën “Nuk e di”. 

Në nivel qarku, Tirana ka perceptimin më pozitiv, 
ku 34% e bizneseve deklaruan se bashkia iu fron 
shërbime elektronike dhe ata përfitojnë prej tyre, 
në vend të dytë renditet qarku Shkodër ku 15% e 
bizneseve deklaruar së bashkia u ofron shërbime 
elektronike të cilat ata i përdorin. Ndërkohë në qa-
rkun Korçë vetëm 8% e bizneseve iu përgjigjën 
pozitivisht pyetjes nëse ata përfitonin shërbime 
elektronike nga bashkia e tyre. 
Nga takimet me administratën e bashkive dhe 
biznesin u konstatuan tre tipologji në lidhje me 

28  Bashkitë me anë të donatorëve kanë krijuar programe 
kompjuterike mbi administrimin fiskal të cilat janë të ndryshme 
për bashki të ndryshme.  

shërbimet elektronike: 
(1) Rasti i Bashkisë Tiranë

Bashkia Tiranë ofron një sërë shërbimesh për 
biznesin dhe individët, jo vetëm nëpërmjet faqes 
së tyre të internetit, por edhe nëpërmjet portalit 
e-Albania. Gjithashtu DPTTV ka faqen e vet të 
internetit, ku çdo biznes me anë të llogarisë së tij 
merr njoftim zyrtar mbi shumën e detyrimeve ta-
timore vendore, edhe pse përdorimi i tij nga ana 
e biznesit nuk është shumë i lehtë si p.sh. rasti 
kur përdoruesi kërkon të ndryshojë fjalëkalimin 
është e nevojshme që ai të paraqitet pranë spor-
televe të DPTTV.

(2) Rasti i Bashkisë Korçë 
Në Korçë29, pavarësisht se ofrimi i shërbimit on-
line të marrjes së njoftimit mbi detyrimet lokale 
vendore ekziston, bizneset nuk e përdornin dhe 
deklaronin se ishin të kënaqur me dërgimin e 
njoftimit nëpërmjet postës apo edhe me komuni-
kimin direkt me bashkinë. 

(3) Rasti i Bashkisë Shkodër 
Bashkia Shkodër30, ka ndërtuar një sistem të 
integruar me një ndalesë për regjistrimin dhe 
shërbimin për taksapaguesit biznes dhe familje, 
të shpërndarë në gjithë territorin e bashkisë, i cili 
do të bëhet plotësisht funksional gjatë vitit 2020. 

5. ROLI I BASHKIVE NË ZHVILLIMIN 
EKONOMIK – POLITIKËBËRËS APO 
VETËM EKZEKUTUES
Nga konsultimet me subjektet rezulton se percepti-
mi mbi rolin e bashkive në zhvillimin ekonomik të 
territorit është modest. Kjo kryesisht mund të jetë 
rrjedhojë e faktit që NJVQV kanë pak të ardhura në 
diskrecion të plotë të tyre dhe shumica e burimeve 
financiare shkon për përballimin e shpenzimeve 

29  www.bashkiakorce.gov.al 

30  www.bashkiashkoder.gov.al Paketa Fiskale 2020

operative të bashkisë duke mos u lënë shumë fonde 
për investime apo ndihmë konkrete drejt biznesit të 
vogël e të mesëm.
Ligji 139/2015 u ka njohur bashkive si një nga 
funksionet bazë edhe atë të zhvillimit ekonomik 
të qytetit, kryesisht në hartimin e planeve strate-
gjike të zhvillimit e të programeve për zhvillimin 
ekonomik vendor. Ndërkohë, nga konsultimet 
rezultoi se biznesi në përgjithësi konsideron se 
bashkitë më shumë i japin prioritet mbledhjes së 
taksave dhe tarifave sesa mbështetjes dhe pro-
movimit të biznesit.   
Kështu p.sh. një burim  i konsiderueshëm për 
bashkitë në 2-3 vitet e fundit dhe që lidhet edhe 
me rritjen e sektorit të turizmit, janë të ardhurat 
që merren nga qiratë për kontratat e lidhura me 
subjektet private për shfrytëzimin e stacione-
ve të plazhit dhe vendosjen e rregullave për di-
siplinimin e tyre. Gjatë vitit 2018, Sekretariati ka 
evidentuar disa probleme të bizneseve në pla-
zhin e Velipojës lidhur me mungesën e transpar-
encës në lidhjen e kontratave të qirasë, kohën e 
shkurtër të njoftimit për lidhjen e tyre apo afatet 
e shkurtra kohore prej vetëm 1 viti të kohëzgjatjes 
së tyre, e cila penalizon investimet apo zhvillimin 
e qëndrueshëm dhe afatgjatë. Nga konsultimet 
që patëm në Bashkinë Shkodër, kjo problema-
tikë u konfirmua, por që sipas tyre lidhet edhe 
me miratimin e vonuar të rregullores31 për-
katëse për kushtet dhe kriteret e përdorimit 
të plazheve dhe mungesës së koordinimit insti-
tucional, duke nënvizuar edhe problematika që 
lidhen me informalitetin në plazhe. 
Nga verifikimi i kryer nga Sekretariati, rezulton 
se rregullorja32 përkatëse u miratua vetëm në 

31  VKM nr. 171, datë 27.3.2019 Për Miratimin e Rregullores 
“Për Kushtet dhe Kriteret e Ushtrimit të Veprimtarisë së 
Stacionit të Plazhit”

32  Megjithatë duket se rregullorja ka vendosur më në fund 

fund të muajit mars 2019 dhe ndërkohë kontra-
tat duhet të lidheshin brenda datës 20 prill. 
Gjithashtu evidentohet mungesa e iniciativave 
dhe projekteve në nivel qarku për zhvillimin 
ekonomik të integruar. Roli i vakët i qarqeve në 
kompetenca dhe në mbështetje financiare të 
bashkive nuk ka mundësuar ende ndonjë projekt 
zhvillimi në nivel rajonal. Përpjekja për nxitjen e 
zhvillimit ekonomik rajonal nëpërmjet krijimit 
të Agjencisë Kombëtare Për Zhvillimin Rajon-
al (AKZHR), Agjencisë së Zhvillimit Ekonomik 
Rajonal (AZHER) dhe Agjencive të Zhvillimit Ra-
jonal (AZHR) në vitin 2015 nuk rezultoi efektive. 
Këto agjenci nga viti 2018 u shkrinë dhe funksio-
net e tyre i kaluan Fondit Shqiptar të Zhvillimit 
(FZHR), i cili është instrumenti kryesor për kry-
erjen e investimeve33 por për të përfituar nga ky 
grant bashkitë duhet të konkurrojnë. 
Bashkia Korçë, përdor si nxitës për biznesin34 
instrumenta fiskale të tillë si, zbatimi i normave 
më të ulëta të tarifave brenda kufinjve që u lejon 
legjislacioni në fuqi.
Megjithatë, bashkitë nuk kanë shumë instru-
menta të cilët mund të përdorin për të shërbyer 
si nxitës për bizneset. Ligji u jep të drejtën e mosap-

baza të qëndrueshme në lidhje me kushtet dhe kriteret për 
zhvillimin në plazhe, duke mundësuar një parashikueshmëri 
më të madhe për bizneset dhe bashkitë për zhvillimin vendor. 
Në rregullore parashikohet se kontratat nga bashkitë mund 
të lidhen për një afat nga 1 deri në 5 vite dhe në çdo rast ky 
proces duhet të mbyllet deri më 31 mars të çdo viti/sezoni.

33  Sipas raportit të KLSH, 40% e investimeve nga bashkitë 
në vitin 2017 janë nga fondet e FZHR dhe në 37/61 bashki 
investimet e qeverisë qendrore shkojnë deri në 17 herë më të 
larta se investimet nga fondet e vetë bashkive. http://www.klsh.
org.al/web/Raporte_te_Auditimeve_te_Performances_3218_1.
php

34  Bashkia Korçë si formë incentivimi për rritjen e punësimit 
përdor uljen e tarifave ndaj bizneseve sipas skemës: 20% 
ulje për biznese me më shumë se 20 punonjës, 50% ulje për 
biznese me më shumë se 50 punonjës, 100% ulje për biznese 
me më shumë se 100 punonjës, Përjashtim i bizneseve të reja 
(startup) nga tarifat lokale për 1 vit.

likimit të taksave, por nga asnjë bashki kjo mundësi 
nuk është marrë parasysh, duke konsideruar niv-
elin e ulët të të ardhurave të tyre. 
Nga ana tjetër kërkohet rritja e kapaciteteve të 
brendshme të bashkisë/krijimin e njësive të de-
dikuara për të arritur fondet (partnerët për zh-
villim, institucionet financiare dhe jofinanciare, 
donatorët) dhe burimet e tjera të mjaftueshme 
për të luajtur rolin efektiv si iniciatorë, kataliza-
torë dhe nxitës të zhvillimit ekonomik lokal në 
komunitetet e tyre. Bashkëpunimi me AIDA-n 
mbetet mjaft i rëndësishëm për të maksimizuar 
potencialin e tërheqjes së investimeve.
Gjithashtu, një mangësi tjetër ka të bëjë edhe me 
asetet vendore të cilat edhe pse shihen si burim 
të ardhurash në pjesën më të madhe nuk mund 
të shfrytëzohen nga bashkitë pasi ose nuk i kanë 
në zotërim, ose janë asetë në territorin e tyre, por 
në pronësi të institucioneve qendrore. Pra, bash-
kitë e kanë të kufizuar tagrin për të vepruar 
në territorin e tyre. Ky është një problem që u 
ngrit gjatë takimeve të Sekretariatit në Bashkinë 
Shkodër, por që ka dalë edhe nga analiza të 
mëparshme të KI.
Në këndvështrimin e bizneseve të kontaktu-
ara, bashkitë duhet të jenë të qëndrueshme 
në prioritete dhe vendimmarrjen e tyre, duke 
mundësuar më mirë zgjidhjen e 2-3 problemeve 
kyçe duke alokuar menjëherë të gjitha fond-
et e mjaftueshme, sesa duke bërë investime të 
pjesshme, zonale dhe të cilat nuk garantojnë 
qëndrueshmëri. Referencat kryesore në lidhje 
me këtë aspekt bëhen për investimet në infras-
trukturën vendore në zonat industriale si p.sh. 
nga bizneset në Bashkinë Shkodër, apo edhe 
bashki të tjera.
Edhe pse bashkitë kanë shumë pak kompeten-
ca në dispozicion të tyre për të ofruar incentiva të 
prekshme për bizneset në territorin e tyre, në përg-

jithësi bashkitë zgjedhin të vendosin minimumin 
e taksave të parashikuara nga ligjet kuadër, si për 
shembull, në shumë bashki në të cilat intensiteti 
i ndërtimit është i ulët është zgjedhur të zbatohet 
si taksë infrastrukturë në ndërtim minimumi 
i parashikuar nga Ligji 9632 datë 30.10.2006, 
prej 4% të vlerës së investimit (Bashkitë Shkodër, 
Korçë, etj.)
TEDA – Projekti i Bashkisë Tiranë si mundësi reale 
për zhvillimin ekonomik të qëndrueshëm 
BT synon krijimin e një Zone të Teknologjisë 
dhe Zhvillimit Ekonomik (TEDA) të standarteve 

perëndimore me prioritet industritë me karakter 
teknologjik sic janë industria automobile, TIK, 
dhe elektronike35. Krijimi dhe funksionimi i kësaj 
Zone (TEDA Kashar), ka si qëllim krijimin e një 
territori të veçantë me një regjim fiskal dhe do-
ganor tepër lehtësues për ushtrimin e aktivitetit 
ekonomik dhe që nxit investimet, hapjen e ven-
deve të punës dhe rritjen e të ardhurave, përshpe-
jtimin e zhvillimit rajonal dhe zgjerimin e lidhjeve 
ekonomike të tregut kombëtar dhe ndërkombëtar, 
futjen e teknologjisë së përparuar dhe përshpe-
jtimin e qarkullimit të mallrave dhe kapitaleve36.

35  Strategjia e Zhvillimit të Qëndrueshëm të Bashkisë Tiranë 
2018-2022- https://tirana.al/uploads/2019/3/20190304142936_
szhqbt-2018-2022-30-e-miratuar-per-ëeb-finale.pdf - 

36  
Greenfield – i personalizuar që në themel. Ndryshe nga zonat e 
tjera ekonomike në territorin e Shqipërisë, Zona e Teknologjisë 
dhe Zhvillimit Ekonomik  (TEDA) Kashar është Greenfield, 
duke krijuar kështu një mundësi për ndërtesa të personalizuara 
në varësi të kapacitetit specifik të investitorit. Sipërfaqja 
e përzgjedhur është rreth 50 hektarë, ndërkohë që gjithë 
sipërfaqja fushore e pandërtuar shkon në 150 hektarë. 
Infrastrukturë e përshtatur për kapacitetin e nevojshëm. Një 
faktor specifik që përcakton destinacionin e investimeve 
është infrastruktura. Zhvilluesi i zonës, në këtë rast BT, është 
përgjegjëse për vendosjen e infrastrukturës së nevojshme 
brenda kufijve të zonës së përcaktuar. Duke qenë gjithashtu një 
projekt me përfitim publik, është detyrë e qeverisë qendrore të 
pajisë me infrastrukturë pjesën jashtë kufijve të zonës.
Një vendndodhje strategjike. Një nga përcaktuesit kryesorë 
për suksesin e një zone ekonomike është edhe vendndodhja. 
Tirana, si kryeqytet i Shqipërisë, është i vendosur në zemër të 
vendit, dhe është e lidhur strategjikisht me rrjete rrugore që 
e lidhin më së miri më kufijtë e vendit, tregjet rajonale dhe jo 
vetëm. Janë rreth 3,719 km rrugë, ku rrugët primare kombëtare 
janë të shtruara sipas standarteve ndërkombëtare, dhe janë 
të mirëlidhura logjistikisht me korridorët kryesorë të Evropës 
Lindore.
Krahë pune me potencial të lartë. Zona metropolitane midis dy 
qyteteve kryesore të Shqipërisë, Tiranës dhe Durrësit, ku TEDA 
do të implementohet, përfaqëson pothuajse 40% të popullsisë 
totale, 63% të prodhimit kombëtar dhe 50% të ndërmarrjeve 
vendase duke krijuar oganikisht një nga cluster-at ekonomik më 
të rëndësishëm në Shqipëri.

1. LIGJORE

REKOMANDIM 1. 
Harmonizimi i legjislacionit në fushën e tak-
save dhe tarifave vendore me legjislacionin 
e ri për vetëqeverisjen vendore. 
Konkretisht Ligji nr. 9632 datë 30.10.2006 “Për 
Sistemin e Taksave Vendore” (i ndryshuar) duhet 
të harmonizohet me Ligjin nr. 139/2015 “Për 
Vetëqeverisjen Vendore” dhe Ligjin nr. 68/2017 
“Për Financat e Vetëqeverisjes Vendore”. Për këtë 
është e nevojshme:
a. Shfuqizimi i nenit 22/5 paragrafi 2 në Lig-

jin nr. 9632 datë 30.10.2006 me përmbajtje 
“Taksa mbi ndërtesën, sipas dispozitave të këtij 
ligji, mund të mblidhet nëpërmjet agjentëve të 
taksave, të cilët kanë shtrirje territoriale, sistem 
elektronik të bazës së të dhënave e të gjenerimit 
të detyrimeve dhe që autorizohen me vendim të 
Këshillit të Ministrave në përputhje me legjisla-
cionin në fuqi për procedurat tatimore. Këshilli i 
Ministrave përcakton edhe masën e përfitimit të 

agjentit të autorizuar, mbi të ardhurat e arkëtu-
ara nga taksa e ndërtesave”.

b. Saktësimi i kategorisë së taksës së kalimit të 
së drejtës së pronësisë për pasurinë e palua-
jtshme për individë, personat fizikë dhe juri-
dikë, nëse është taksë kombëtare apo taksë 
vendore. 

Duke u nisur nga ndryshimet e shumta dhe të shpesh-
ta që ka pësuar Ligji nr. 9632 datë 30.10.2006 “Për 
Sistemin e Taksave dhe Tarifave Vendore” duke u 
ndryshuar në total 17 herë për vetëm 39 nene, në afat-
gjatë sugjerohet hartimi i një ligji të ri dhe gjithëpërf-
shirës që të garantojë unitetin e normave juridike dhe 
koherencën e tyre në një kontekst afatgjatë.  

REKOMANDIM 2: 
Zbatimi i detyrimit ligjor sipas nenit 25 para-
grafi ç) i Ligjit 68/2017 për ndarjen e 2% të 
të ardhurave nga tatimi mbi të ardhurat per-
sonale, njësive të vetëqeverisjes vendore. 
Të specifikohet nga MFE formula e ndarjes së këtij 
tatimi sipas secilës bashki.

REKOMANDIME

2. TRANSPARENCA DHE EDUKIMI FISKAL

REKOMANDIM 3. 
Publikimi dhe rritja e transparencës mbi 
taksat dhe tarifat vendore për biznesin 
nëpërmjet:
1. Njoftimit dhe informimit të taksave dhe tar-

ifave vendore dhe procedurat që lidhen me 
pagimin e tyre në mjete komunikimi lehtë-
sisht të arritshme: p.sh. njoftime në llogarinë 
online të taksave dhe tarifave vendore, njof-
time me e-mail, faqen e internetit.

2. Publikimi i VKB-ve vjetore mbi taksat dhe tari-
fat në mënyrë të integruar dhe të konsoliduar;

3. Marrja e masave nga bashkitë për publik-
imin në kohë reale të VKB në platformën 
ekzistuese vendime.al. dhe në seksione te 
dedikuara brenda faqes së tyre të internetit. 

REKOMANDIM 4. 
Përgatitja, bërja publike dhe lehtësisht e 
arritshme e një seksioni të dedikuar mbi 
procedurat e ankimit administrativ në 
njësitë e vetëqeverisjes vendore. 
1. Modelet standarde të Njoftimit të Vlerësimit 

Tatimor të parashikojnë në mënyrë konk-
rete: a) të drejtën e tatimpaguesit për ankim; 
b) mënyrat e ankimit; c) afatin brenda të cili 
duhet të bëhet ankimi; d) strukturën përgjeg-
jëse për shqyrtimin e ankimit administrativ, 
e) linkun mbi informacionin e detajuar për të 
drejtat dhe detyrimet e palëve në një proce-
durë efektive të ankimimit administrativ.

2. Struktura e shqyrtimit të Ankimit Admin-
istrativ, kompetenca, baza ligjore e funk-
sionimit të saj dhe vendimet përfundimtare 
mbi ankimet administrative të bëhen pub-
like (duke anonimizuar në këto vendime të 
dhënat personale), për të mundësuar unifi-

kimin e praktikave dhe transparencën për të 
gjitha palët e përfshira. 

REKOMANDIM 5. 
Përgatitja e një Manuali kombëtar për 
përcaktimin e nivelit të tarifave në rastet 
kur kjo mungon. 
Në hartimin e udhëzimit/metodologjisë si edhe 
përcaktimin e tarifave, KB përkatës duhet të mba-
jë parasysh parashikimet e ligjit se tarifa duhet 
të orientohet drejt mbulimit të kostos së shërbi-
mit të ofruar. Metodologjia nuk duhet të cenojë 
parimet e autonomisë vendore të parashikuara 
nga ligji, por duhet të vendosë disa standarde mbi 
arsyetimin e përcaktimit të nivelit të tarifave dhe 
mbi arsyetimin e diferencimit ndërmjet taksapa-
guesve që janë subjekt i niveleve të ndryshme të së 
njëjtës tarifë. Referencë udhëzimi mbi miratimin e 
metodologjisë për llogaritjen e tarifës së pastrimit.

REKOMANDIM 6. 
Bashkitë të mundësojnë përditësimin 
në kohë reale të detyrimeve të shlyera 
dhe/ose të mbartura nga bizneset 
si dhe informacionin mbi bizneset 
(administratorin). Kjo do të mundësonte një 
koordinim më të mirë:
1. Në rastet e bllokimit/zhbllokimit të llogarive 

bankare të subjekteve tatimpagues pranë 
bankave të nivelit të dytë.

2. Në rastin e vlerësimit/llogaritjes së taksave 
dhe tarifave vendore për subjektet tatimpa-
guese gjatë periudhës së likujdimit. 

Në lidhje me sa më sipër sugjerohet krijimi i një 
ndërfaqeje informative të shkëmbimit të infor-
macionit online mes bashkive dhe bankave të 
nivelit të dytë. Mjaft i rëndësishëm do ishte edhe 
unifikimi/standardizimi i formateve elektronike 
të urdhrave të bllokimit. 

REKOMANDIM 7. 
Bashkitë të bëjnë transparencë mbi 
metodologjitë në lidhje me vendosjen dhe 
llogaritjen e tarifave për shërbimet e ofruara 
si p.sh. për referencë modeli i ndjekur për 
vendosjen e tarifës së pastrimit. 

3. SHËRBIME 

REKOMANDIM 8. 
Zbatimi në praktikë i standardit të 
shërbimeve: Në koordinim qeveri qendrore-
njësi të vetëqeverisjes vendore të 
mundësohet:
1. Hartimi dhe vendosja e standardeve kom-

bëtare minimale të ofrimit për të gjitha shër-
bimet e ofruara në nivel  lokal; 

2. Ngritja e një sistemi për matjen e perfor-
mancës në nivel bashkie, në lidhje me ofrim-
in e shërbimeve ndaj qytetarëve/biznesit ba-
zuar në indikatorë konkretë.

REKOMANDIM 9. 
Dixhitalizimi i shërbimeve administrative 
në nivel vendor në kuadër të reformës së 
derregullimit. 
1. Dërgimi online i Njoftimeve të Detyrimeve 

Tatimore Vendore, nëpërmjet sistemit ven-
dor të taksave dhe tarifave vendore që duhet 
të bëhet i zbatueshëm në të gjitha bashkitë 
në vend.

2. Të thjeshtohet procedura dhe dokumenta-
cioni që u kërkohet bizneseve për regjistrim 
në bashki p.sh. lehtësim i barrës së bizne-
seve për marrjen e dokumentave që mund të 
shkëmbehen mes vetë zyrave të shtetit. 

4. ZHVILLIMI EKONOMIK

REKOMANDIM 10. 
Krijimi i platformave funksionale lokale dhe 
rajonale të bashkëpunimit për zhvillimin 
ekonomik në nivel lokal dhe rajonal, me 
pjesëmarrjen e NJVQV, bizneseve, komunite-
tit, institucioneve financiare, etj. Për refer-
encë mund të merren modele që janë ngritur 
si Tauleda në Shkodër dhe Auleda në Vlorë37. 

REKOMANDIM 11. 
Rritja e transparencës mbi vendimmarrjen e 
bashkive në lidhje me projektet dhe programet 
e zhvillimit vendor nëpërmjet publikimit perio-
dik dhe paraprak të tyre, në mënyrë që bizneset të 
përgatisin në kohë planet e tyre të biznesit. E rëndë-
sishme është që të publikohet në faqet e internetit 
të bashkive dhe një “pasaportë potenciali për in-
vestime”me të dhëna konkrete edhe mbi forcën e 
punës, edukimin, punësimin dhe të gjithë faktorëve 
të tjerë që ndikojnë në tërheqjen e investimeve.

REKOMANDIM 12. 
Regjistrimi në ASHK i aseteve/pasurive të palua-
jtshme nën administrimin e bashkive. Publikimi 
i tyre, transparenca mbi statusin e procesit të 
transferimit dhe regjistrimit të këtyre pronave, si 
dhe bërja e vlefshme për shfrytëzim në mbështet-
je të zhvillimit ekonomik e në funksion të krijimit 
të të ardhurave.

REKOMANDIM 13. 
Duhet të përfundohet procesi i nisur tashmë 
i kalimit të funksioneve të reja tek bashkitë 
në aspektin e përkufizimit të qartë të tyre 
dhe të kompetencave mbi to në legjislacion, 

37  https://teuleda.org.al http://www.auleda.org.al

si edhe shoqërimi i tyre me paketën e duhur 
financiare. Këtu mund të përmendet fakti 
se ushtrimi i këtyre funksioneve nga njësitë 
vendore është shoqëruar me problematika 
lidhur me pamjaftueshmërine financiare për 
ofrmin e këtyre shërbimeve sipas standarteve 
të përcaktuara në legjislacionin përkatës 
(p.sh. Ligji për mbrojtjen nga zjarri dhe 
shpëtimi, vendos disa standarte, të cilat janë 
të pamundura të plotësohen nga bashkitë me 
fondet e transferuara nga buxheti qendror).

REKOMANDIM 14. 
Zbatimi dhe vënia në funksion i projektit TEDA 
në Bashkinë Tiranë dhe replikimi i modelit në 
rajone/bashki të tjera me plane konkrete të zh-
villimit ekonomik. 

REKOMANDIM 15. 
Zbatimi dhe intensifikimi i konsultimeve Bash-
ki-Biznese për të trajtuar dhe analizuar zhvillim-
in ekonomik të qëndrueshëm. 

REKOMANDIM 16. 
Ngritje kapacitetesh e Bashkive mbi për-
gatitjen cilësore të raportimeve  financiare 
në mënyrë periodike dhe bërja e tyre pub-
like. Kjo është një domosdoshmëri për in-
vestitorët potencialë, transparencë ndaj 
komunitetit, do shërbente për të shqyrtuar 
efiçencën e punës së secilës bashki dhe do të 
rriste mundësitë e kreditimit të Bashkive me 
qëllim rritjen e investimeve dhe zhvillimin 
ekonomik (EBRD).

SHTOJCË 
KONTEKSTI MBI DINAMIKAT 
FUNKSIONALE, LIGJORE DHE 
INSTITUCIONALE

BURIMET FINANCIARE TË BASHKIVE

1. Taksa, tarifa dhe të ardhura të tjera 
vendore: 

a) Taksa Vendore
Taksat vendore janë të vendosura me ligj, ndër-
kohë Këshilli Bashkiak ka të drejtë të vendosë 
taksë të përkohshme për ofrimin e shërbimeve 
dhe të investimeve publike specifike por për një 
periudhë të caktuar kohore. Taksa Vendore, të 
vendosura sipas legjislacionit në fuqi: 

 » taksa mbi pasurinë e paluajtshme, në të cilën 
përfshihen:
o taksa mbi ndërtesat, 
o taksa mbi tokën bujqësore,
o taksa mbi truallin, si dhe mbi transaksio-

net e kryera me to;
 » taksa e ndikimit në infrastrukturë nga ndër-

timet e reja;
 » taksa vendore mbi veprimtarinë e shërbimit 

hotelier;
 » taksa e tabelës;
 » taksa vendore të përkohshme, të cilat ven-

dosen sipas mënyrës së parashikuar në ligj;

 » taksa vendore mbi veprimtarinë ekonomike 
të biznesit të vogël;

 » taksa vendore mbi të ardhurat vetjake, tak-
sa mbi të ardhurat e krijuara nga dhuratat, 
trashëgimitë, testamentet ose lotaritë vendore;

 » taksa të tjera, të përcaktuara me ligj.
Këshilli i NJVQV ka të drejtë të vendosë taksë të 
përkohshme për ofrimin e shërbimeve dhe të in-
vestimeve publike specifike por për një periudhë 
të caktuar kohore. 

b) Tarifa Vendore 
Njësitë e vetëqeverisjes vendore kanë të drejtë të 
vendosin tarifa për një shërbim që këto njësi of-
rojnë apo për një të drejtë që u jepet individëve, 
personave fizikë dhe/ose juridikë dhe niveli i 
tarifës orientohet në mbulimin e kostos së shër-
bimit publik të ofruar nga Bashki. Këshilli i një-
sisë së vetëqeverisjes vendore përcakton dhe 
nivelet e tarifave vendore sipas llojeve të para-
shikuara në legjislacion.
Njësitë e vetëqeverisjes vendore kanë të drejtë të 
vendosin tarifa për një shërbim që këto njësi of-
rojnë apo për një të drejtë që u jepet individëve, 
personave fizikë dhe/ose juridikë dhe niveli i tar-

ifës orientohet në mbulimin e kostos së shërbim-
it publik të ofruar nga NJVQV.
Këshilli i njësisë së vetëqeverisjes vendore për-
cakton nivelet e tarifave vendore, llojet e të cil-
lave janë renditur më poshtë:

 » tarifa për zënien dhe përdorimin e hapësirës 
publike dhe të fasadave;

 » tarifa për mbledhjen dhe largimin e mbetjeve;
 » tarifa për furnizimin me ujë dhe kanalizimet;
 » tarifa për shërbimin e ujitjes dhe të kullimit;
 » tarifa për shërbimet administrative dhe 

dhënien e licencave, lejeve e autorizimeve;
 » tarifa të përkohshme, në përputhje me rre-

thana të përcaktuara në ligj;
 » tarifa të tjera, të përcaktuara nga këshilli i 

njësisë së vetëqeverisjes vendore;
 » tarifa të tjera, të përcaktuara në ligj.

c) Të ardhura të tjera. Bashkitë mund të 
krijojnë të ardhura edhe nga asetet dhe vep-
rimtaritë ekonomike si edhe nga donacionet.

Më poshtë jepen të detajuara Taksa/Tarifa të ap-
likuara në bashkitë e Tiranës, Shkodrës, Korçës 
dhe Elbasanit. Burimi i informacionit janë faqet 
zyrtare të bashkive për taksa dhe tarifa vendore 
në fuqi deri në fund të vitit 2019.

d) Fondet e transferuara nga buxheti i 
shtetit

NjVQV marrin nga qeverisja qendrore transferta 
të pakushtëzuara dhe të kushtëzuara dhe një pjesë 
nga të ardhurat nga taksat kombëtare. NJVQV 
kanë autonomi të plotë në përdorimin e transfer-
tës së pakushtëzuar dhe të ardhurat nga tatimet 
dhe taksat e ndara, ndërsa transferta e kushtëz-
uar përdoret për qëllimin dhe në mënyrën e përc-
aktuar nga njësia që jep transfertën.

 » Transferta e pakushtëzuar nga Buxheti i Shte-

tit u jepet NJVQV për financimin e ushtrimit të 
funksioneve dhe kompetencave të tyre të për-
caktuara me ligj. Shuma totale e transfertës 
së pakushtëzuar nuk mund të jetë më pak se 
1% e PBB vjetore dhe në asnjë rast më e vogël 
se shuma e një viti më parë. Ndarja e saj sip-
as bashkive bëhet sipas formulës së miratuar 
me ligj, duke marrë në konsideratë popullsinë 
rezidente në territorrin e bashkisë, dendësinë 
e popullsisë në territor si edhe numrin e nx-
ënësve në arsimin parauniversitar. 

 » Të ardhurat nga taksat e ndara NJVQV marrin 
një përqindje nga taksat ose tatimet kom-
bëtare që realizohen në juridiksionin e tyre, 
sipas përcaktimeve ligjore. Taksat kom-
bëtare që ndahen me njësitë e vetëqeverisjes 
vendore janë:
o 97 për qind e të ardhurave nga taksa e 

kalimit të së drejtës së pronësisë për pa-
surinë e paluajtshme për individë, per-
sonat fizikë dhe juridikë;

o 25 për qind e të ardhurave nga taksa vjeto-
re për qarkullimin e mjeteve të përdorura;

o 5 për qind e të ardhurave nga renta min-
erare;

o 2 për qind e të ardhurave nga tatimi mbi 
të ardhurat personale

 » Transferta e kushtëzuar jepet për:
o funksione të deleguara NJVQV;
o projekte të veçanta, të konsideruara me 

interes vendor, rajonal apo kombëtar, ku 
kërkohet bashkëpunimi me vetëqeveris-
jen vendore

 » Transferta specifike jepet për: 
o financimin e funksioneve të reja të tran-

sferuara te NJVQV
o financimin e shërbimeve në raste të emer-

gjencave apo situatave të ngjashme me 
interes kombëtar, ku kërkohet bashkëpun-
imi me njësitë e vetëqeverisjes vendore

e) Huamarrja Vendore 
Bashkitë kanë të drejtë të marrin hua afatsh-
kurtër dhe afatgjatë sipas parashikimeve të leg-
jislacionit në fuqi.

2. Burimet në dispozicion të qeverisjes 
vendore në përmirësim por ende të 
pamjaftueshme 
Miratimi i ligjit të ri mbi financat e vetëqeverisjes 
vendore, forcoi rregullat e buxhetimit dhe di-
siplinës fiskale në nivel vendor. Rritja e para-
shikueshmërisë dhe transparencës mbi fond-
et e përfituara nga buxheti i shtetit si edhe të 
ardhurat nga taksat dhe tarifat vendore, kri-
juan një mundësi më të madhe për bashkitë 
në përgatitjen e buxheteve më realiste dhe më 
eficente. Lidhja e transfertës së pakushtëzuar 
të përfituar nga bashkitë me PBB-në rriti fondet 
në dispozicion të bashkive duke bërë që trans-
ferta e pakushtëzuar e shpërndarë në vitin 2019 
të jetë 42% më e lartë se vitin 2015 para miratimit 
të ligjit dhe rreth 38% më e lartë se niveli histor-

ik i saj. Gjithashtu transferimi i funksioneve të 
reja bashkive u shoqërua me fonde financiare 
në mbështetje të tyre, edhe pse këto transferime 
janë shoqëruar me problematika në lidhje me 
mjaftueshmërinë e tyre. Si rezultat, u rritën 
burimet financiare në dispozicion të bashkive 
për përmbushjen e misionit dhe funksioneve 
të tyre. 
Ndërkohë, pavarësisht përmirësimit të burimeve 
financiare të bashkive, Shqipëria ende qëndron 
nën mesataren e vendeve të Evropës Juglindore 
(5,9%) përsa i takon raportit të fondeve totale në 
dispozicion të bashkive si përqindje ndaj PBB 
(5,9% Evropa Jug-Lindore dhe 5% Shqipëria) dhe 
raportit të të ardhurave nga burimet e veta ndaj 
burimeve totale (34,4% Evropa Jug-Lindore  dhe 
29,1% Shqipëria). Figura e mëposhtme krahason 
raportin e të ardhurave të veta ndaj totalit të të 
ardhurave vendore për 61 bashkitë e vendit për 
vitin 2018. Të dhënat evidentojnë (i) se vetëm 
23 bashki qëndrojnë mbi mesataren kombëtare 
(15%), (ii) diferencimin e Bashkisë Tiranë.

 Figura 6.  Autonomia Vendore

Burimi: www.financatvendore.al 

AUTOMONIA FISKALE
Raporti: Të ardhura të veta/Totalit të të ardhurave 2018 

Theksojmë se mesatarisht, totali i fondeve për 
të cilat bashkitë kanë diskrecion të plotë në për-
dorimin e tyre zë rreth 55% të burimeve totale 
financiare. Të ardhurat nga burimet e veta ven-
dore janë thelbësore për një qeverisje vendore 
të mirë dhe të pavarur. Në buxhetin vendor, kjo 
kategori të ardhurash përfaqësoi rreth 29,1% 
ndaj burimeve financiare totale në vitin 2018 i 
përmirësuar krahasuar me një vit më parë. Në 
këtë përmirësim vlerësohet të kenë ndikuar 
rritja e nivelit të taksave dhe tarifave vendore 
në disa prej bashkive por dhe përmirësimi i 
mundshëm në normën e mbledhjes së të ard-
hurave. 38

Roli i të ardhurave nga taksat, tarifat dhe burimet 
e tjera vendore në buxhetin vendor ndryshon 
ndjeshëm ndërmjet 61 bashkive në vend. Për 
rreth 28 nga 61 bashki, të ardhurat nga taksat për-
faqësojnë mbi 50% të të ardhurave nga burimet 
e veta39. Në 31 bashki, janë të ardhurat nga tari-
fat të cilat përfaqësojnë mbi 50% e këtyre nga 
burimet e veta vendore të bashkisë40. Ndërkohë, 
kapaciteti i bashkive për të gjeneruar të ard-
hura nga taksat dhe tarifat vendore, gjithash-
tu, paraqet diferenca të theksuara ndërmjet 
bashkive: rreth 61,8% e të ardhurave totale 
nga taksat vendore mblidhet në Bashkinë Ti-
ranë, ndjekur nga ajo Durrës41 me rreth 5,2%, nën 

38  www.financatvendore.al 

39  Bashkitë Vlorë, Ura Vajgurore, Tiranë, Shijak, Roskovec, 
Lezhë, Kavajë dhe Durrës mbledhin të ardhura nga taksat 
vendore mbi mesataren kombëtare prej rreth 59.7%, www.
financatvendore.al 

40  Në Bashkitë Bulqizë, Kamëz, Kukës, Kuçovë, Patos, Pukë 
dhe Skrapar tarifat vendore kontribuojnë me më shumë se 70% 
në të ardhurat nga burimet e veta vendore të bashkisë, www.
financatvendore.al 

41  Praktikisht, pesha e bashkive ndaj totalit të të ardhurave 
si nga taksat ashtu dhe nga tarifat vendore, sugjeron 
për një hendek të madh në terma të kapaciteteve fiskale 
ndërmjet bashkisë Tiranë dhe 60 bashkive të tjera. Bashkia 
Tiranë mbledh të ardhura sa 60 bashkitë e tjera së bashku, 
respektivisht për vitin 2018 Bashkia Tiranë ka mbledhur 13 

efektin e të ardhurave nga taksa e ndikimit në 
infrastrukturë nga ndërtimet e reja. Panoramë 
e ngjashme paraqitet edhe në rastin e të ardhu-
rave nga tarifat vendore: Bashkia Tiranë mbledh 
rreth 43% të totalit, ndjekur nga Bashkitë Kamëz 
dhe Durrës me 5,8% dhe 4,7%, përkatësisht.
Pra, taksat dhe tarifat janë burim i rëndësishëm 
të ardhurash për bashkitë. Ndërkohë, thekso-
jmë se ka një diferencim të theksuar sa i takon 
mbledhjes së të ardhurave fiskale midis Bash-
kisë Tiranë dhe bashkive të tjera, ku ndikim të 
madh ka taksa e ndikimit në infrastrukturë për 
ndërtimet e reja. 

3. Planet Vendore të Zhvillimit - Roli i 
Biznesit 
Planet e Përgjithshme Vendore janë instrumenta 
shumë të rëndësishëm, në të cilat bazohet zhvil-
limi territorial i bashkive dhe mundëson hapë-
sirat për zhvillimin ekonomik të saj. Bazuar në 
ligjin 107/2014 “Për Planifikimin dhe Zhvillimin e 
Territorit”, Kryetari i bashkisë është përgjegjës 
për hartimin e planit të zhvillimit të territorit i 
cili më pas duhet të miratohet nga KB. Referuar 
të dhënave të publikuara42, aktualisht 31 bashki 
kanë miratuar PPV, 12 janë në proces hartimi të 
PPV, ndërsa 18 bashki nuk kanë PPV.
PPV zbatohen nëpërmjet planeve sektoriale, 
planeve të detajuara vendore dhe ljeve të zhvil-
limit. Planet sektoriale në nivel bashkie hartohen 
në zbatim të planit të përgjithshëm vendor dhe 
përcaktojnë zhvillimin strategjik të sektorëve të 
ndryshëm në territorin administrativ të bash-
kisë. 

miliard lekë, ndërsa 60 bashkitë e tjera 11 miliardë lekë. 
Përjashtuar bashkinë Tiranë, diferencat mes bashkive vijojnë 
të jenë të theksuara midis bashkive qendra qarku (bashkitë e 
mëdha) dhe 49 bashkive të tjera.

42  http://www.azht.gov.al/al/instrumentet-e-planifikimit/
planet-e-pergjithshme-vendore-44-ppv

Hartimi i këtyre planeve në bashkëpunim dhe 
pjesmarrje të grupeve të interesit dhe në veçanti 
të biznesit, si edhe bërja publike e tyre duke rrit-
ur transparencën janë thelbësore për nxitjen dhe 
zhvillimin ekonomik të bashkive.
PPV zbatohen të lidhura ngushtë me Plan-
et Strategjike të Zhvillimit të Njësive të 
Vetëqeverisjes Vendore43.

STRATEGJI DHE LIGJE

1. Strategjia Ndërsektoriale për 
Decentralizimin dhe Qeverisjen 
Vendore, 2015-2020
Strategjia përbën dokumentin e përmbledhur të 
vizionit mbi vetëqeverisjen vendore dhe procesit 
të decentralizimit44. Ajo u miratua menjëherë 
pas miratimit të Ligjit 115/2014 “Për ndarjen ad-
ministrative-territoriale të njësive të qeverisjes 
vendore në Republikën e Shqipërisë”.
Shtyllat kryesore të objektivave të identifikuara 
nga strategjia ishin si më poshtë:

1. Rritja e efikasitetit të strukturave të vetëqeverisjes 
vendore:
(a) Konsolidimi territorial i njësive të qeverisjes 

vendore të nivelit të parë dhe nivelit të dytë;
(b) Përmbyllja e procesit të decentralizimit të 

kompetencave në funksionet e përbashkëta 
dhe ato të deleguara. Në strategji përmendet 
edhe mbështetja financiare që do të jepet për 
njësitë e qeverisjes vendore kur këto të fun-
dit nuk janë në gjendje të arrijnë të plotësojnë 
standardet kombëtare të kërkuara;

(c) Rishikimi i kompetencave në funksionet e 

43  Neni 32 i Ligjit nr. 68/2017 “Për financat e vetëqeverisjes 
vendore”

44  Reforma e decentralizimit është nisur që në 1999 
mbështetur në Kartën Evropiane të Vetqëqeverisjes Vendore 
(1999) dhe Strategjisë Kombëtare të Decentralizimit (1999)

përbashkëta do të harmonizohet dhe bash-
kërendohet me reformimin e nivelit të dytë 
të qeverisjes vendore si edhe me procesin e 
rajonalizimit.

2. Forcimi i financave të njësive të vetëqeverisjes 
vendore dhe rritja e autonomisë fiskale:
(a) Reforma e decentralizimit do të krijojë 

mundësi që qeveritë vendore të kenë më 
shumë burime financiare. Për të arritur këtë 
synim, u parashikuan nisma të rëndësishme 
ligjore, duke përfshirë hartimin e ligjit të ri 
integral për financat e qeverisjes vendore, të 
paketës së re të decentralizimit fiskal, i cili do 
të përfshijë zbatimin e konceptit të ndarjes 
së taksave kombëtare, si dhe përmirësimin 
e kritereve të ndarjes së transfertës së përg-
jithshme nga buxheti i shtetit për qeveritë 
vendore. 

(b) Të nxisë zhvillimin e qëndrueshëm vendor 
duke synuar ndërtimin e një modeli të ri të 
harmonizuar të zhvillimit social-ekonomik 
dhe territorial, duke synuar uljen e pabara-
zisë në zhvillim midis zonave dhe territor-
eve të ndryshme të vendit dhe mbështetjen 
e qeverisjes vendore në nismat për zhvillim 
vendor. 

3. Të forcojë qeverisjen e mirë në nivel vendor:
(a) Forcimi i transparencës dhe pjesëmarrjes 

së komuniteteve, biznesit dhe shoqërisë 
civile në vendimmarrjen publike në nivel 
vendor. Do të rishikohet kuadri ligjor dhe 
do të ngrihet një sistem i veçantë për “mon-
itorimin e performancës në nivel vendor” si 
mekanizëm për të garantuar llogaridhënien 
e administratës publike dhe efikasitetin e 
shërbimeve në nivel vendor.

(b) Fuqizimi i administratës vendore. Qëllimi 

kryesor në ecurinë e reformës së admin-
istratës publike në nivel vendor do të jetë 
konsolidimi i një administrate vendore të 
çburokratizuar, të paanshme politikisht, pro-
fesioniste dhe transparente. Ajo do të jetë e 
gatshme t’i përgjigjet pritshmërive të komu-
niteteve dhe biznesit për shërbime publike, 
e aftë që të përballojë sfidat e integrimit ev-
ropian të vendit dhe thithjen e fondeve të 
BE, duke respektuar gjithmonë standardet, 
të cilët janë njëkohësisht edhe prioritetet e 
reformës së administratës publike në nivel 
vendor.

(c) Përmirësimi i marrëdhënieve ndër-institucio-
nale midis qeverisjes qendrore dhe asaj ven-
dore. Do të ndërtohen mekanizmat formalë 
dhe funksionalë të dialogut ndër-institucion-
al midis qeverisë qendrore dhe asaj vendore. 
Vendimmarrja me ndikim në qeverisjen ven-
dore do të jetë më gjithëpërfshirëse dhe do të 
merret duke u konsultuar më parë me për-
faqësuesit e qeverisjes vendore.

Për zbatimin e startegjisë u identifikuan mbi 150 
masa të cilat duhet të zbatohen gjatë periudhës 
2015-2020 në kuadër të plan-veprimit të deta-
juar, ku një pjesë e madhe e tyre lidhen me rishi-
kimin dhe miratimin e paketës së plotë ligjore në 
lidhje me vetëqeverisjen vendore. 
Më poshtë në mënyrë të përmbledhur dhe për 
qëllime të temës objekt diskutimi në KI midis 
shumë ligjeve akteve nënligjore45 janë analizuar 
veçanërisht vetëm ligjet e mëposhtme:

45  Sfera e ligjeve dhe akteve nënligjore që lidhen me 
vetëqeverisjen vendore gjenden edhe në ligje të tjera si p.sh.  
Ligji nr. 9936, datë 26.6.2008 Për Menaxhimin e Sistemit 
Buxhetor në Republikën e Shqipërisë (i ndryshuar) apo Ligji nr. 
9975, datë 28.7.2008 “Për Taksat Kombëtare“ (i ndryshuar).

2. Ligji nr. 139/2015 “Për 
Vetëqeverisjen Vendore”
Ky ligj vendosi kuadrin e ri normativ për orga-
nizimin dhe funksionimin e qeverisjes vendore 
me funksione e kompetenca të reja46. Në bazë të 
këtij ligji, njësitë e vetëqeverisjes vendore organi-
zohen vetëm në 2 nivele, bashkitë si nivel i parë 
dhe bazë i vetëqeverisjes vendore dhe qarku si 
nivel i dytë, duke eleminuar kësisoj komunat si 
njësi administrative në nivel vendor.
Ligji përcaktoi një fushë më të gjerë kompeten-
cash dhe funksionesh të reja për Bashkitë, duke 
shmangur funksionet e përbashkëta dhe duke 
sanksionuar për herë të parë edhe konceptin e 
taksave dhe tarifave të ndara si kategori nga bu-
rimet kombëtare të të ardhurave. Funksionet e 
reja të cilat u janë kaluar bashkive janë:
(a) Menaxhimi i pyjeve dhe kullotave
(b) Mirëmbajtja e rrugëve rurale
(c) Infrastruktura e ujitjes dhe kullimi
(d) Mbrojtja nga zjarri dhe shpëtimi
(e) Menaxhimi i qendrave sociale
(f) Stafi mbështetës për sistemin e arsimit pa-

rauniversitar
(g) Personeli mësimor dhe jo-mësimor në arsi-

min parashkollor
Një nga risitë e ligjit janë parashikimet e kreut 
VI sipas të cilin vendosen disa parime shumë të 
rëndësishme në raport me transparencën dhe 
pjesëmarrjen publike në vendimmarrjen e Ba-
shkisë47 duke e bërë konsultimin paraprak me 
publikun të detyrueshëm. 
Nga ana tjetër u parashikua edhe konsultimi 
midis qeverisjes qendrore dhe njësive të vetëq-

46  Ky ligj zëvendësoi dhe shfuqizoi ligjin e mëparshëm nr. 
8542 datë 31.07.2000 “Për organizimin dhe funksionimin e 
qeverisjes vendore”.

47  Këto parashikime janë në linjë edhe me parimet dhe 
dispozitat e Kodit të Procedurave Administrative të miratuar me 
Ligjin nr. 44/2015.

everisjes vendore si një detyrim për politikat, le-
gjislacionin dhe normat që rregullojnë dhe kanë 
ndikim të drejtpërdrejt në ushtrimin e të drejtave 
dhe funksioneve të këtyre njësive48.

3. Ligji nr. 68/2017 “Për Financat e 
Vetëqeverisjes Vendore”
Ligji nr. 68/2017 u miratua duke patur si synim 
arritjen e objektivave të mëposhtme:
1. Forcimin e autonomisë financiare, nëpërmj-

et vendosjes së parimeve të autonomisë 
fiskale vendore, rritjes së transfertës së pa-
kushtëzuar dhe lidhjes së madhësisë së saj 
vjetore me një variabël makroekonomik si 
1% e Prodhimit të Brendshëm Bruto, i cili 
pritet të rrisë në mënyrë të ndjeshme të ar-
dhurat, stabilitetin dhe parashikueshmërinë 
e fondeve të disponueshme për qeverisjen 
vendore; dhe ndarjen, për herë të parë, të 2% 
të të ardhurave nga Taksa mbi të Ardhurat 
Personale (TAP) me qeverisjen vendore.

2. Forcimin e disiplinës fiskale, nëpërmjet ven-
dosjes së parimeve, rregullave, proceseve 
dhe procedurave për hartimin, konsultimin, 
miratimin, publikimin, zbatimin, rishikimin 
e buxheteve vjetore dhe afatmesme të njës-
isë së vetëqeverisjes vendore (p.sh. Nenet 
33 dhe vijues); nëpërmjet përcaktimit të rre-
gullave dhe procedurave për menaxhimin e 
situatave të vështirësive financiare dhe pa-
aftësisë paguese (p.sh. Nenet 55 dhe vijues).

3. Rritjen e transparencës, nëpërmjet përfs-
hirjes së kërkesave ligjore për transparen-
cën dhe nevojën e angazhimit të qytetarëve 
në vendimmarrje gjatë procesit të hartimit, 
zbatimit dhe monitorimit të dokumenteve 
të planifikimit strategjik, buxhetimit dhe 

48 Neni 12/1 i ligjit. 

menaxhimit të fondeve publike vendore në 
përgjithësi.

4. Unifikimin nëpërmjet harmonizimit të pro-
ceseve dhe procedurave për buxhetin vendor 
me buxhetin qendror49 dhe hartimit të përk-
ufizimeve të këtij ligji me ligjet e tjera, si ligji 
për menaxhimin e sistemit buxhetor në Re-
publikën e Shqipërisë, ligji për menaxhimin 
financiar dhe kontrollin etj.

5. Forcimi i dialogut ndërqeveritar, nëpërmjet 
përcaktimit të proceseve dhe instrumenteve 
për konsultimin dhe dialogun ndërmjet qe-
verisjes qendrore dhe vendore, për transfe-
rimin e kompetencave dhe të funksioneve, 
burimeve të financimit dhe marrëdhënieve 
fiskale ndërqeveritare në përgjithësi (p.sh. 
Neni 9 i cili konfirmon Këshillin Konsulta-
tiv të Vetëqeverisjes Vendore me Qeverisjen 
Vendore si forumi zyrtar i konsultimit para-
prak të masave që prekin njësitë e vetëqever-
isjes vendore)
Risitë e ligjit:
(1) Ligji nr. 68/2017 pranohet se ofron një 

kuadër të detajuar ligjor sa u takon fi-
nancave në nivel vendor50. Ky ligj liston 
në mënyrë të detajuar dhe nominale ta-
ksat dhe tarifat vendore si edhe taksat që 
ndahen midis qeverisjes qendrore dhe 
asaj vendore51. 

49  Për herë të parë të gjitha bashkitë do të buxhetojnë në 
bazë të një Sistemi të Unifikuar Buxhetimi Afatmesëm

50  “Qeverisja Vendore në Shqipëri-Raport Mbi Situatën 
Aktuale”-Tiranë 2019

51  2. Taksat kombëtare që ndahen me njësitë e 
vetëqeverisjes vendore janë:
a) 97 për qind e të ardhurave nga taksa e kalimit të së drejtës 
së pronësisë për pasurinë e paluajtshme për individë, personat 
fizikë dhe juridikë;
b) 25 për qind e të ardhurave nga taksa vjetore për qarkullimin 
e mjeteve të përdorura;
c) 5 për qind e të ardhurave nga renta minerare, sipas 
përcaktimeve të bëra në ligjin për taksat kombëtare;
ç) 2 për qind e të ardhurave nga tatimi mbi të ardhurat 

(2) Ndërsa në paragrafin 3 të nenit 25 të tij 
materializon edhe parimin e decentrali-
zimit fiskal sipas të cilit: “Në rastet e ndry-
shimeve në politikën fiskale, që shoqërohen 
me ulje të niveleve, normave dhe taksave 
të ndara, njësitë e vetëqeverisjes vendore 
kompensohen financiarisht, në përputhje 
me nivelin e uljes së të ardhurave.” Ligji 
nr. 68/2017 për herë të parë vendos edhe 
rregulla konkrete në lidhje me vendosjen 
e taksave të përkohshme nga ana e njësive 
të vetëqeverisjes vendore (p.sh. Neni 13)52 
duke sqaruar elementët e taksës së përk-
ohshme dhe duke zgjeruar konceptin e 
saj të parashikuar që në Ligjin nr. 9632 
datë 30.10.2016 “Për Sistemin e Taksave 
Vendore” (të ndryshuar).

Për vendosjen në zbatim të ligjit janë nxjerrë aktet 
nënligjore (VKM dhe Udhëzime) ndërkohë që ako-
ma nuk janë miratuar/nxjerrë dy akte nënligjore që 
lidhen me auditimin e jashtëm të njësive të vetëqev-
erisjes vendore dhe hartimin e regjistrit të personave 
fizikë dhe juridikë që kanë detyrimin për të paguar 
taksat dhe tarifat vendore.

personale.
3. Të ardhurat e arkëtuara nga taksat e ndara transferohen 
te njësitë e vetëqeverisjes vendore deri në fund të muajit 
pasardhës.

52  2. Vendosja e taksës së përkohshme paraprihet nga 
hartimi i planit, që përmban, të paktën:
a) përcaktimin e shërbimit apo investimit specifik që financohet 
nga taksa e përkohshme;
b) kohëzgjatjen e taksës së përkohshme, e cila nuk mund 
të zbatohet për më shumë se tre vjet nga hyrja në fuqi, dhe 
shumën totale e vjetore të të ardhurave që pritet të mblidhen;
c) koston dhe afatet e kryerjes së shërbimit e investimit, 
përfshirë pjesën që financohet nga taksa e përkohshme dhe 
nga burime të tjera, përfshirë edhe pjesën e financimit nga 
buxheti i bashkisë.
   9. Njësitë e vetëqeverisjes vendore nuk mund të aplikojnë me 
shumë se dy taksa të përkohshme gjatë një viti buxhetor.

4. Ligji nr. 9632, datë 30.10.2006 
“Për Sistemin e Taksave Vendore”  (i 
ndryshuar) 
Pavarësisht se strategjia parashikonte për një 
kuadër ligjor të integruar në fushën e taksave 
vendore, rezulton se Ligji nr. 9632 mbeti në fuqi 
edhe pas miratimit të Ligjit nr. 68/2017 “Për Fi-
nancat e Vetëqeverisjes Vendore”. Të dyja ligjet 
kanë një qëllim pothuajse të njëjtë që është ai i 
përcaktimit të rregullave për mënyrën e ushtri-
mit të të drejtave dhe detyrave nga organet e qe-
verisjes vendore, për vendosjen e taksave vendo-
re, mbledhjen dhe administrimin e tyre. 
Ligji nr. 9632 ashtu sikurse dhe Ligji nr. 68/2017 
parashikon taksat dhe tarifat vendore duke kri-
juar edhe mbivendosje me këtë të fundit, ndërk-
ohë që parashikon disa procedura konkrete në 
aspektin tatimor në lidhen me pagimin e taksave 
dhe tarifave vendore. 

KUADRI INSTITUCIONAL

Në planin institucional, reforma në lidhje me 
sistemin e vetëqeverisjes vendore u mbështet 
me krijim e një Agjencie të dedikuar dhe krijimin 
e Këshillit Konsultativ të Vetëqeverisjes Vendore 
me Qeverisjen Qendrore. Duke qenë se objekti 
i analizës së Sekretariatit nuk ka fokus direkt 
rolin e këtyre institucioneve apo përmbushjen e 
duhur të funksioneve nga ana e tyre53, më poshtë 
është sjellë një informacion sintetik në lidhje me 
këto institucione:

53  Mbi rolin e këtyre institucioneve në kuadër të post 
reformës administrative territoriale janë bërë gjetje dhe 
rekomandime konkrete në Raport Auditimin e Performancës 
“Funksionimi i bashkive, në kuadër të reformës administrative-
territoriale”, KLSH, 2018, një pjesë e të cilave janë përfshirë në 
pjesën e Gjetjeve të kësaj analize.

1. Agjencia për Mbështetjen e 
Vetëqeverisjes VENDORE (AMVV)
Agjencia është vijimi i Agjencisë për Zbatimin e 
Reformës Territoriale (AZRT)54. Disa nga funk-
sionet dhe detyrat e Agjencisë janë:
(a) Mbështet ministrin përgjegjës për çështjet 

vendore në koordinimin e punës për zbati-
min e politikës së përgjithshme shtetërore 
në fushën e decentralizimit dhe qeverisjes 
vendore;

(b) Monitoron zbatimin e Strategjisë Ndërs-
ektoriale për Decentralizimin dhe Qeverisjen 
Vendore, 2015–2020, si dhe planit të veprimit 
përkatës;

(c) Informon periodikisht institucionet publike, 
grupet e interesit dhe qytetarët mbi çështjet 
që lidhen me qeverisjen vendore;

(d) Bashkëpunon me strukturën përkatëse të 
ministrisë përgjegjëse për çështjet vendore 
për propozimin dhe përmirësimin e akteve 
ligjore e nënligjore në zbatim të Strategjisë 
Ndërsektoriale për Decentralizimin dhe Qe-
verisjen Vendore, 2015–2020;

(e) Mbështet ministrin përgjegjës për çështjet 
vendore për krijimin dhe administrimin e një 
sistemi kombëtar unik, me synim zbatimin 
e funksioneve të deleguara të vetëqeverisjes 
vendore;

(f) Siguron informacione lidhur me çështjet e 

54  Është krijuar me VKM nr. 83, dt. 28.01.2015 “Për krijimin 
dhe funksionimin e Agjencisë për Zbatimin e Reformës 
Territoriale” ndërsa me VKM nr. 11, datë 12.01.2018 janë 
bërë disa ndryshime duke e ndryshuar emrin në Agjencinë 
për Mbështetjen e Vetëqeverisjes Vendore. Është institucion 
në varësi të Ministrit të Brendshëm që është dhe ministri 
përgjegjës për çështjet vendore.

vetëqeverisjes vendore, me qëllim koordini-
min e institucioneve publike qendrore e ven-
dore dhe harton raporte, analiza periodike 
mbi këto çështje;

(g) Ofron këshillim ligjor dhe teknik për njësitë e 
vetëqeverisjes vendore në procesin e ushtri-
mit të funksioneve të tyre;

(h) Shërben si qendër e evidentimit dhe e pro-
movimit të praktikave më të mira dhe/ose 
modeleve rekomanduese për çështjet e 
vetëqeverisjes vendore.

2. Këshilli Konsultativ i Vetëqeverisjes 
Vendore me Qeverisjen Qendrore55 
Është forumi kryesor me karakter konsultativ 
dhe jo vendimmarrës në të cilën qeverisja qen-
drore konsultohet me njësitë e vetëqeverisjes 
vendore për projekt-ligjet, projekt-vendimet 
e Këshillit të Ministrave, projekt-politikat dhe 
projekt-strategjitë që rregullojnë ose kanë ndik-
im të drejtpërdrejt në ushtrimin e të drejtave dhe 
detyrimeve të njësisë së vetëqeverisjes vendore.
Objekt i konsultimit mes qeverisjes qendrore dhe 
vetëqeverisjes vendore, janë edhe funksionet 
dhe/ose kompetencat e deleguara pushtetit ven-
dor, transferimi i funksioneve ose kompetencave 
të reja dhe propozimet e politikave për çështje që 
prekin interesat e pushtetit vendor, në përputhje 
me legjislacionin përkatës.

55  Krijuar në bazë dhe për zbatim të Nenit 12 të Ligjit 
139/2015 me VKM nr. 910, datë 21.12.2016 “Për Çështjet, 
Objekt Konsultimi, dhe Strukturën, Procedurën, Formën, 
Mënyrën e Organizimit e të Funksionimit të Këshillit Konsultativ 
të Qeverisjes Qendrore me Vetëqeverisjen Vendore”.

K y dokument pune është përgatitur në kuadër të mbledhjes 
XXI të Këshillit të Investimeve (5 qershor 2020), nga 
ekspertët e Sekretariatit të Këshillit të Investimeve, z. 

Elvis Zerva, ekspert ligjor dhe rregullator, znj. Elida Fara, eksperte 
për ekonominë, znj. Xaira Shurdha, eksperte për monitorimin 
dhe ndërlidhjen, nën drejtimin e Drejtores së Sekretariatit, znj. 
Diana Leka (Angoni). Mbështetje në organizimin dhe promovimin 
e anketës, kontaktimin e partnerëve dhe redaktimin gjuhësor 
të materialit u ofrua nga znj. Elisa Lula, oficere administrative 
dhe komunikimit pranë Sekretariatit. Një mirënjohje dhe 
falenderim të veçantë për drejtuesit e subjekteve private, 
dhomat e tregtisë dhe shoqatat e biznesit (UCCIAL, Dhoma e 
Tregtisë dhe Industrisë Tiranë, FIAA, DIHA, Dhoma e Biznesit 
të Diasporës Shqiptare, Amcham, Confindustria Albania, KASH, 
etj.), institucionet shtetërore (MFE, BSH, MIE, MBZHR, Agjencia 
Kombëtare e Arsimit, Formimit Profesional dhe Kualifikimeve 
– AKAFP, etj.) dhe projektin RisiAlbania që bashkëpunuan në 
mënyrë të shkëlqyer me Sekretariatin me sugjerime konkrete 
mbi opsionet e rimëkëmbjes ekonomike, si edhe debatet në 
procesin e konsultimit të materialit.

w w w . i n v e s t m e n t . c o m . a l

LISTA E SHKURTIMEVE

AIDA Agjencia Shqiptare për Zhvillimin e Investimeve 
ALL Albanian Lek
BB Banka Botërore
BKT Banka Kombëtare Tregtare
BSH Banka e Shqipërisë
BERZH Banka Evropiane për Rindërtim dhe Zhvillim
BP Ballkani Perëndimor
DBE Delegacioni i Bashkimit Evropian
FMN Fondi Monetar Ndërkombëtar
KI Këshilli i Investimeve
KIS Komiteti i Investimeve Strategjike
MIE Ministria e Infrastrukturës dhe Energjisë
MBZHR Ministria e Bujqësisë dhe Zhvillimit Rural
NVM Ndërmarrje të Vogla dhe të Mesme
PBB Prodhimi i Brendshëm Bruto
SKI Sekretariati i Këshillit të Invetimeve
TEDA Zonë e Teknologjisë dhe Zhvillimit Ekonomik
TIK Teknologji e Informacionit dhe Komunikimit

P andemia e COVID-19 u konfirmua zyr-
tarisht në Shqipëri më 8 mars 2020. 
Këshilli i Ministrave vendosi të shpall-
te gjendjen e fatkeqësisë natyrore në 

të gjithë Republikën e Shqipërisë më 24 Mars 
2020. 
Në përgjigje të situatës së paprecedentë të 
krijuar në vend, më 14 prill 2020, Këshilli i In-
vestimeve zhvilloi një mbledhje të jashtëza-
konshme për të diskutuar ndikimin e pande-
misë së COVID-19 mbi biznesin në Shqipëri, 
me fokus masat financiare dhe ekonomike 
të mara nga qeveria për të përballuar në afat-
shkurtër pasojat e pandemisë, si edhe për të 
prezantuar gjetjet paraprake të Anketimit të 
realizuar nga Sekretariati i Këshillit të Inves-
timeve gjatë periudhës mars – prill 2020 me 
bizneset në vend. 
Ndërkohë, me kërkesë të Kryetares së KI, 
anëtarët dhe partnerët e KI vendosën që ma-
sat në vijim duhen parë në një kuadër më të 
gjerë, në një periudhë afatmesme dhe afatg-
jatë. Kjo me qëllim adresimin jo vetëm të nev-
ojave emergjente të biznesit përsa i takon likuid-
itetit dhe punësimit, por edhe për të vendosur 
pikat e ridimensionimit të zhvillimit ekonomik 

të vendit, burimeve të rritjes dhe realizimit të të 
ardhurave, vlerësimit të ndërhyrjeve fiskale dhe 
rimëkëmbjes së sektorëve prioritarë për një peri-
udhë të paktën 5-vjeçare. Kjo është në të njëjtën 
linjë me ambiciet dhe angazhimin e Qeverisë 
Shqiptare për të prezantuar brenda muajit 
qershor, planin e rimëkëmbjes së ekonomisë 
dhe veçanërisht të sektorëve prioritarë si tur-
izmi dhe manifaktuara. Në këtë kontekst, 
për të stimuluar debatin, Sekretariati përveç 
përmbledhjes dhe evidentimit të ndërhyrjeve 
të ndërmarra nga Qeveria Shqiptare1, sugjeri-
meve të anëtarëve dhe partnerëve të KI2, për-
gatiti edhe një matricë krahasuese3 me masat 
e ndërmarra në vendet e rajonit në mbështet-
je të ekonomive të tyre. Në vijim, ky material 
paraqet në mënyrë të përmbledhur shtyllat krye-
sore ku fokusohen rekomandimet dhe masat e 
paraqitura nga të gjithë partnerët e KI për të adre-
suar rimëkëmbjen ekonomike në afatmesëm dhe 
afatgjatë.

1  Shtojca 1

2  Shtojca 3

3  Shtojca 2

HYRJE

SUGJERIME MBI
RIMËKËMBJEN EKONOMIKE
SHQIPËRIA POST COVID-19

592 593



N ë mënyrë të përmbledhur, hapat e 
ndërmarra nga Sekretariati, gjatë 
periudhës prill-maj 2020, për nxitjen 
e debatit mbi hulumtimin e opsioneve 

dhe sugjerimet e anëtarëve të KI mbi rimëkëmb-
jen ekonomike të vendit janë si më poshtë vijon:
(i) Anketa e Sekretariatit të Këshilli Investimeve 

(SKI) në bashkëpunim të ngushtë me MFE, 
mbi “Vlerësimin e ndikimit të pasojave që rrjed-
hin nga pandemia e COVID-19 mbi aktivitetin 
e biznesit në Shqipëri”, 28 mars - 6 maj 2020. 
Anketa analizon përgjigjet e 833 bizneseve 
që operojnë në të gjithë territorin e vendit. 

(ii) Pyetësor i SKI4 drejtuar të gjithë anëtarëve të 
KI mbi opsionet e rimëkëmbjes ekonomike 
me sugjerime mbi sektorët prioritarë. Qël-
limi i këtyre konsultimeve ishte mbledhja e 
propozimeve mbi opsionet e mundshme të 
ndërhyrjeve për rimëkëmbjen ekonomike, të 
cilat adresojnë jo vetëm mbijetesën e bizne-
seve dhe vendeve të punës, por që ofrojnë 
edhe pikëpamje mbi prioritizimin e refor-

4  Shtojca 4

mave në afatmesëm dhe afatgjatë, të duhura 
për ekonominë shqiptare.

(iii) Mbi bazën e rekomandimeve të mësipërme 
dhe në vijim të Urdhërave5 të Përbashkët të 
Punës, gjatë muajit maj, u organizuan kon-
sultime në nivel teknik përmes platformës 
ZOOM nga SKI në bashkëpunim me Min-
istrinë e Financave dhe Ekonomisë (MFE), 
Ministrinë e Bujqësisë dhe Zhvillimit Rural 
(MBZHR), si edhe me Ministrinë e Infra-
strukturës dhe Energjisë (MIE). Objekti i 
këtyre takimeve, ishte diskutimi dhe specifi-
kimi në nivel sektorial i shtyllave kryesore 
të rekomandimeve sipas institucioneve dhe 
përcaktimi i afateve kohore. 

(iv) Hulumtimi i dokumentave, ligjeve dhe ak-
teve nënligjore në lidhje me masat e ndër-
mara për mbështetjen e ekonomisë shqip-
tare pas tërmetit të 26 nëntorit 2019 dhe 
pas shpërthimit të pandemisë botërore të 
COVID-19. Hulumtimi i raporteve ndërkom-
bëtare si “Europian Economic Forecast” i 
Komisionit Evropian, “Western Balkan Regu-
lar Economic Report” i Bankës Botërore (BB), 
“World Economic Outlook” FMN, OECD, UNC-
TAD, etj. 

(v) Hartimi i një matrice krahasuese Shqipëria, 
Ballkani Perëndimor dhe Kroacia mbi ma-
sat mbështetëse të lançuara nga qeveritë 
e këtyre vendeve në ndihmë të ekonomisë 
në përballje me implikimet e pandemisë së 
COVID-19.

5  Urdhër të Përbashkët Pune MFE, MBZHR, MEI

HAPAT E 
NDJEKUR 

w w w . i n v e s t m e n t . c o m . a l

Q ë prej fillimit të pandemisë, instituci-
one të rëndësishme ndërkombëtare 
kanë dhënë parashikimet e tyre në 
lidhje me ndikimin e pandemisë në 

rritjen ekonomike si edhe problematikat krye-
sore që do të hasin sidomos ekonomitë e ven-
deve në zhvillim në periudhën e rimëkëmbjes 
ekonomike. Ende nuk dihet  dëmi ekonomik që 
i është shkaktuar ekonomisë globale nga pan-
demia e COVID-19, por ekziston  një konsensus i 
gjerë mes ekonomistëve që efektet do të jenë të 
rënda dhe do të prekin pothuajse të gjithë sek-
torët e ekonomisë. Shkalla e ndikimit do të varet 
nga  niveli i zhvillimit ekonomik, sidomos nga 
struktura ekonomike e vendeve dhe varësia e 
tyre nga shkëmbimet tregtare. 
Kështu, referuar parashikimeve të FMN6, pan-
demia e COVID-19 po rrit në mënyrë të konsider-
ueshme kostot njerëzore dhe masat e ndërmarra 
për mbrojtjen e jetës po ndikojnë rëndë aktivi-
tetin ekonomik. Si rezultat i kësaj, ekonomia 

6  World Economic Outlook (prill 2020), FMN.

botërore do të tkurret me rreth 3% gjatë vitit 
2020, më shumë se gjatë krizës financiare të vitit 
2008/2009. Nëse pandemia do të zhduket gjatë 
gjysmës së dytë të vitit, duke larguar edhe masat 
kufizuese, e ndihmuar nga planet mbështetëse, 
ekonomia botërore mund ta rimarrë veten duke 
u rritur me 5,8% përgjatë vitit 2021. Vendet e Euro 
Zonës do të përjetojnë një tkurrje edhe më të 
madhe me rreth 7,5%. Greqia dhe Italia, dy part-
nerët kryesorë të Shqipërisë në ekonomi, do të për-
jetojnë rënien më të thellë ekonomike në Eurozonë 
përgjatë vitit 2020, përkatësisht me 10% dhe 9,1% 
sipas parashikimeve të FMN.
Ndërkohë, sipas parashikimeve të Bankës Ev-
ropiane për Rindërtim dhe Zhvillim (BERZH)7, 
sikurse shumica e vendeve8 në botë edhe ra-
joni i Ballkanit Perëndimor do të tkurret ekono-
mikisht. Shqipëria, e goditur fillimisht nga 
tërmeti i 26 nëntorit 2019, e më pas nga pan-
demia e COVID-19 në mënyrë të njëpasnjëshme 
do të duhet të përballet me pasoja të dyfishta. 
Parashikimet për rënien ekonomike të saj vario-
jnë nga -5% sipas FMN dhe BB9, në -9% .
Në lidhje me Shqipërinë, parashikimet konsid-
erojnë se impakti i tërmetit (2019)10, vlerësohet 

7  Regional Economic Prospects (maj 2020), Banka 
Evropiane për Rindërtim dhe Zhvillim.

8  Sipas World Economic Outlook, FMN, më shumë se 90% 
e vendeve të botës do të përjetojnë ulje ekonomike gjatë 2020.

9  World Economic Outlook (prill 2020), FMN & Regular 
Economic Report (pranverë 2020), BB.

10  Albania Post-Disaster Needs Assessment (shkurt 2020), 
përgatitur nga Qeveria Shqiptare në bashkëpunim me BE, OKB 
dhe BB.

të ketë efekte ekuivalente me 6,4% të Prodhimit 
të Brendshëm Bruto (PBB) në dëme dhe në 1,1% 
të PBB-së në humbje11. Për sa i përket humbjeve, 
sektorët ekonomikë më të goditur ishin turizmi 
dhe pasuritë e paluajtshme, por dëme të konsider-
ueshme u shkaktuan gjithashtu në arsim, shën-
detësi, infrastrukturë publike, prodhim, tregti dhe 
bujqësi. 
Theksojmë se paketa e rindërtimit prej 160 mil-
ionë Euro pritej t’i jepte një nxitje rritjes afat-
shkurtër të ekonomisë shqiptare, kryesisht duke 
i dhënë një shtysë sektorit të ndërtimit dhe shpen-
zimeve të sektorit privat, por përhapja e pande-
misë së COVID-19 i uli pritshmëritë e rimëkëmbjes 
ekomonike. Kështu, sipas raportit më të fundit 
të publikuar nga BB, ekonomia shqiptare do të 
përballet me rënie të ofertës si rezultat i ndërp-
rerjes së zinxhirit të furnizimit global, por edhe 
rënie të ofertës së punës si rrjedhim i karantinës 
dhe masave të distancimit social. Pasiguria që 
shoqëron kohëzgjatjen dhe përparimin e pande-
misë, mund të sjellë efekte shtesë pasi punëtorët 
do të humbasin të ardhurat e tyre, veçanërisht 
në sektorët më të prekur, si turizmi, prodhimi dhe 
tregtia e produkteve jo-bazë. Sipas të njëjtit raport 
të BB, vendet me rënie ekonomike më të lartë në 

11	 	Dëmet	arrijnë	në	26,4%	të	formimit	të	kapitalit	bruto	fiks.

rajonin e Ballkanit Perëndimor do të jenë Mali i 
Zi, Shqipëria dhe Kosova. Arsyeja kryesore do të 
jetë varësia e lartë e këtyre vendeve nga sektori i tu-
rizmit.
Në përballje me dy emergjenca të njëpasnjësh-
me brenda një periudhe kohore të shkurtër, 
Qeveria Shqiptare hartoi paketat mbështetëse 
të ekonomisë12. Pas kalimit të fazës së parë të 
emergjencës të orientuar në nevojat emergjen-
te humanitare pas tërmetit, përpjekjet u foku-
suan në përgatitjen e një programi të konsoli-
duar rindërtimi të koordinuar midis Qeverisë 
Shqipëtare dhe donatorëve, partnerëve për 
zhvillim dhe institucioneve financiare ndërk-
ombëtare. Theksojmë gjithashtu edhe hapjen e 
negociatave me BE, në vigjilje të krizës. Në vi-
jim, Qeveria Shqiptare miratoi dy paketa finan-
ciare mbështetëse për individët dhe bizneset e 
prekura nga pandemia e COVID-19 të cilat kon-
sistojnë në shpenzime buxhetore, parashikimin 
e garancive shtetërore dhe shtyrje të pagimit të 
detyrimeve tatimore për kategori të caktuara 
tatimpaguesish. Këto masa u shoqëruan edhe 
me vendimmarrje sa i takon politikës monetare 
dhe asaj të kreditimit të ndërmarra nga Banka e 
Shqipërisë. 

12  Shtojca 1 shtjellon në mënyrë më të detajuar paketat 
mbështetëse të Qeverisë Shqiptare pas tërmetit dhe gjatë 
pandemisë së COVID-19.

w w w . i n v e s t m e n t . c o m . a l

N ë përputhje me sa më lart, dhe në 
përpjekje për të evidentuar prob-
lematikat më kryesore, dhe sugjeri-
met e mundshme, Sekretariati i KI 

në bazë të analizave të raporteve ndërkombëtare 
dhe të dhënave nga anketa e ndërmarrë ka evi-
dentuar disa nga gjetjet kryesore në lidhje me im-
paktin e pandemisë së COVID-19 në ekonominë 
shqiptare. 

1. VLERËSIME TË RAPORTEVE 
NDËRKOMBËTARE
Në përgjithësi vlerësimet konvergojnë përsa 
i përket (i) impaktit sektorial dhe punësimit, (ii) 
sfidave unike të ekonomisë shqiptare pas tërmetit 
të 26 nëntorit 2019, (iii) recensionit të pritshëm në 
ekonomi e cila mbështetet kryesisht në shkëm-
bimet tregtare dhe investimet nga vendet evropi-
ane. Prodhimi dhe sektori i turizmit parashikohen 

të preken më shumë nga përhapja e pandemisë 
duke rritur edhe nivelet e papunësisë në vend. 
Ndërkohë edhe hapësirat fiskale për mbështetje 
mbeten të limituara. 
Më specifkisht:
Sipas “Regular Economic Report” (pranverë 2020) 
të BB, ekonomia shqiptare do të: 
1. Përballet me vështirësi si rezultat i shkatërrimit 

të vendeve të punës – Tregu i punës në Shqipëri 
karakterizohet nga vetëpunësimi dhe infor-
maliteti i lartë dhe si rezultat ndjeshmëria 
e këtyre vendeve të punës ndaj pasojave të 
pandemisë së COVID-19 do të jetë shumë e 
lartë.

2. Varësia e lartë e Shqipërisë nga sektori i turizmit 
mund të sjellë pasoja të konsiderueshme në 
uljen e të ardhurave nga ky sektor si rezultat 
i kufizimeve në lëvizje, rrjedhojë direkte e 
pandemisë së COVID-19. 

3. Ndihma e qeverive në këto momente krize 
është shumë e rëndësishme për ekonominë, 
por në Shqipëri hapësira fiskale për sigurim-
in e mbështetjes së nevojshme financiare ndaj 
ekonomisë është shumë e pakët nëse merren 
parasysh parametrat fiskale, defiçiti dhe 
borxhi publik. 

4. Sektori financiar edhe pse me kapital solid 
dhe likuiditet të mjaftueshëm, sërish do të 
jetë në provë në këtë situatë të paprecendentë, 
duke patur parasysh se kreditë e këqija edhe 
pse janë ulur, sërish në Shqipëri mbeten në 
nivele të larta. 

Sipas Raportit “Europian Economic Forecast” (pran-
verë 2020) i KE:
1. Mbështetja e lartë e ekonomisë shqiptare në 

bujqësinë e llojit “familjare” dhe prodhimin 
hidro të energjisë do të mund të jenë mbështet-
je për të minimizuar sado pak tkurrjen ekono-
mike si rezultat i pandemisë, duke qënë se 
këto do të jenë dy sektorët më pak të prekur. 

2. Rritja e niveleve të papunësisë dhe pasiguria 
e programeve të mbrojtjes sociale do të jenë 
kontribuesit kryesorë në uljen e konsumit të 
brendshëm. 

3. Përkeqësim të balancave fiskale në vend. Paso-
jat e tërmetit të nëntor 2019 të ndjekura nga 
ndërhyrjet qeveritare në përballje të pande-
misë së COVID-19 të ndërthurura me para-
shikimet për ulje të të ardhurave publike do 
të sjellin rritje të borxhit publik dhe përkeqë-
sim të defiçitit fiskal. 

Sipas Raportit “Regional Economic Prospect” (maj 
2020) të BERZH: 
1. Varësia e lartë e ekonomisë shqiptare ndaj tur-

izmit do të shkaktojë ulje të të ardhurave nga 
ky sektor duke ndikuar drejtpërdrejt rritjen 
ekonomike të vendit.

2. Varësia e lartë e ekonomisë shqiptare ndaj ek-

sporteve të produkteve gjysëm të gatshëm me 
vlerë të shtuar të ulët, kryesisht me Italinë e 
prekur në masë të lartë nga pandemia do të 
ketë efekte negative në ekonominë e vendit. 

3. Edhe pritshmëria për rënien e remitancave në 
vend si rezultat i pandemisë do të jetë një 
tjetër faktor që do të ndikojë uljen ekonomike 
në vend. 

2. REZULTATET KRYESORE TË 
ANKETËS
Në përgjigje të situatës së jashtëzakonshme, 
Sekretariati i KI në bashkëpunim të ngushtë me 
MFE, nisi një anketim mbi “Vlerësimin e ndikimit 
të pasojave që rrjedhin nga pandemia e COVID-19 
mbi aktivitetin e biznesit në Shqipëri”. 
Anketa ishte unike për momentin (mars - maj 
2020) dhe kishte për qëllim grumbullimin e per-
ceptimeve  paraprake mbi ndikimin e COVID-19 
në veprimtarinë e biznesit në Shqipëri, sipas 
sektorëve specifikë, madhësisë së kompanive 
dhe numrit të të punësuarve. Më poshte13 janë 
pasqyruar shkurtimisht gjetjet kryesore:

 » COVID-19 ka ndikuar çdo sektor të ekonomisë 
shqiptare. Turizmi dhe shërbimet pritet të 
ndikohen maksimalisht nga pandemia. Po-
thuajse gjysma e ekonomisë shqiptare ndali 
veprimtarinë e saj. Ndër të gjithë sektorët 
ekonomikë, turizmi është më i prekuri me 
një mbyllje të veprimtarisë deri në 75%, ndër-
sa sektori i bujqësisë vazhdoi punën pjesër-
isht ose tërësisht në 81% të saj. 

 » COVID-19 ka ulur në mënyrë të ndjeshme 
pritshmëritë e kompanive për qarkullimin 
vjetor, të cilat në masën më të madhe presin 
më shumë se 20 përqind zvogëlim të tij. 

 » Pandemia i ka përballur kompanitë me sfida të 

13  Rezultatat e plota të anketës do të publikohen së shpejti 
në faqen e Këshillit të Investimeve.

jashtëzakonshme ku prioritizojmë mungesën 
e klientëve, të likuiditetit, vështirësi në pag-
esën e pagave dhe respektimin e detyrimeve 
tatimore. Problematika janë hasur edhe 
nga importet kryesisht me vendet e BE-së. 
Industria rezulton të jetë sektori më i varur 
nga importet, ndërsa ndërtimi, sektori më 
pak i varur. Vetëm 2% e ndërmarrjeve që oper-
ojnë kryesisht në tregti, industri dhe shërbime 
deklarojnë se mund të zhvendosen plotësisht 
nga importet në burimet e vendit për të siguruar 
vazhdimësinë e biznesit.

 » Për shkak të pandemisë së COVID-19, rutina 
klasike e paraqitjes në punë ndryshoi në mënyrë 
dramatike dhe bizneset nuk ishin të përgatitu-
ra se si të reagonin. Kështu, 37% e kompanive 
nuk morën asnjë masë për të adresuar pa-
mundësinë e punonjësve për t’u paraqitur 
në vendin e punës, ndërsa pjesa tjetër e kom-
panive përdorën punën online, shfrytëzimin 
e lejes vjetore apo edhe largimet nga puna. 

 » COVID-19 u kthye në kërcënim për vijimësinë e 
bizneseve. Pavarësisht sektorit apo madhësisë, 
bizneset vlerësojnë se ndikimi i COVID-19 në 
ekonomi do të zgjasë deri në një vit. Në përpjek-
je për të siguruar vijimësinë e biznesit të tyre, 
pjesa më e madhe e kompanive deklarojnë 
se do të përdorin të ardhurat e akumuluara, 
dhe mundësinë e uljes së kostove, kryesisht 
duke pushuar nga puna punonjësit apo duke 
ulur prodhimin, etj.

 » Një nga gjetjet e rëndësishme, është se 
COVID-19 vërtetoi se mbështetja e qeverisë dhe 
bashkëpunimi janë të pazëvendësueshëm në 
përballimin e situatave të panjohura për të sigu-
ruar vazhdimësinë e biznesit. Plani financiar i 
lançuar nga qeveria shqiptare u mirëprit nga 
kompanitë si një mundësi për të siguruar vi-
jimësinë e tyre. Kështu, kompanitë me xhiro 

mbi 14 milionë lekë vlerësuan se shtyrja e 
pagesës së kredisë do të ketë ndikimin më 
pozitiv; ndërkohë biznesi me xhiro deri në 14 
milionë ALL vlerëson se mbështetja financ-
iare për punonjësit do të ketë një ndikim le-
htësues për ta.

 » COVID-19 ndërgjëgjësoi kompanitë për efika-
sitetin e përdorimit të shërbimeve online. 75% 
e kompanive deklaruan se i përdorën shër-
bimet online, dhe më tej 81% e tyre deklaru-
an se do të vazhdojnë të përdorin shërbimet 
online në të ardhmen. Interesant është fakti se 
38% e kompanive deklaruan se do të ndrysho-
nin planet e tyre të investimit drejt shërbimeve 
online, kryesisht duke investuar në teknologji të 
reja, pavarësisht madhësisë së tyre. Mbetet për 
t’u analizuar dhe specifikuar në të ardhmen se 
cilat shërbime online janë më të rëndësishme 
për biznesin.

 » COVID-19 nxorri në pah faktin që kompanitë 
shqiptare janë seriozisht të papërgatitura për 
të përballuar situata të paparashikuara. 86% 
e kompanive deklaruan se nuk kanë plan 
të miratuar emergjence, pavarësisht nga 
madhësia apo sektori ekonomik.

3. NDËRHYRJET NË EKONOMI NË 
BALLKANIN PERËNDIMOR DHE KROACI 
Në një vështrim krahasues me vendet e tjera të 
Ballkanit Perëndimor dhe Kroacinë14 rezulton se 
shtyllat kryesore të masave mbështetëse nga ana 
e qeverive janë: (1) masat dhe ndërhyrjet fiskale; (2) 
mbrojtja e punësimit; (3) masat mbështetëse financ-
iare/monetare dhe (4) masat sektoriale.
Ndërhyrjet fiskale - pothuajse të gjitha qever-
itë kanë qenë aktive duke siguruar masa që 
mbështesin drejtpërdrejt sipërmarrjet përmes 

14  Për më shumë detaje rreth paketave mbështetësse sipas 
vendeve referoju Shtojcës 2

shtyrjes së afatit të pagimit të taksave dhe tati-
meve (shtyrja e taksave, kontributet e kujdesit 
shoqëror/shëndetësor, parapagimet e tatim-fiti-
mit, etj.) Këto janë masa të pastra fiskale që janë 
marrë nga pothuajse të gjitha vendet e BP sipas 
specifikave të ndryshme.
Mbrojtja e punësimit - shtylla e dytë e masave 
është orientuar në subvencionet për paga që 
kanë për qëllim ruajtjen e vendeve të punës. Me-
kanizmat e përdorur janë ndihmë direkte për 
kategoritë e punonjësve, subvencionimi i kon-
tributeve për sipërmarrjet, rritja e pagave në sek-
torin e shëndetësisë, etj. Fokusi kryesor në masat 
sipas shtyllës (1) dhe (2) janë bizneset e vogla dhe 
të vetëpunësuarit.
Masat financiare/monetare - masat në këtë shtyllë 

mund të grupohen në 2 kategori: (1) garantimi i 
likuiditetit (nëpërmjet Garancive Shtetërore) dhe 
(2) masat për lehtësimin e barrës së kredive ak-
tuale të biznesit (nëpërmjet lehtësimit të proce-
durave dhe shtyrjes së pagesës së kësteve).
Masat sektoriale - Kroacia duket se ka mbështetur 
një qasje sektoriale përmes një grupi masash për 
bujqësinë. Kjo është e lidhur me skemat/fondet e 
BE-së në dispozicion vetëm të vendeve të BE-së. 
Ndërkohë, qeveria në Kroaci u orientua në bler-
jen e stokut të mallrave të gatshme në bujqësi, 
industri dhe agro-përpunim15. Mbështetje për 
bujqësinë ka ofruar edhe Maqedonia e Veriut e 
cila i ka dedikuar paketën e tretë të masave anti 
COVID-19 mbështetjes për bujqësinë, përmes 
mobilizimit të 76,1 milionë EUR16. 

15  Komisioni Evropian miratoi një skemë (afërsisht 4 milionë 
€) për të mbështetur sektorin e peshkimit dhe akuakulturës në 
Kroaci. Skema u miratua në kuadrin e Kuadrit të Përkohshëm 
të Ndihmës Shtetërore të miratuar nga Komisioni më 19 mars 
2020, i ndryshuar më 3 prill 2020.

16  Këtu përfshihen a) mbështetje për sipërmarrjet mikro dhe 
SME-të; b) mbështetje të drejtpërdrejt për fermerët e vajit jeshil 
ku përfshihen rreth 50.000 fermerë me një vlerë prej EUR 4,6 
milionë; c) Mbështetje përpunuesve të rrushit dhe vreshtave me 
një vlerë prej EUR 3,5 milionë për një periudhë tre-vjeçare për 
të stimuluar prodhimin e dizinfektantëve alkolikë; d) kreditim 
afatgjatë për kullotat në mbështetje të blegtorëve; e) Program 
financimi	për	kompanitë	mikro-bujqësore	me	vlerë	EUR	3	
milionë për pajisje përpunimi dhe marketim.

N ë kontekstin edhe të analizave dhe 
sugjerimeve të mëparshme të KI në 
këto 5 vite, vlen të nënvizohen ele-
mentët e mëposhtëm të cilët do të 

mund të krijonin një momentum poziv dhe një pa-
ketë konkurruese edhe në raport me vendet e ra-
jonit sikurse kërkohet veçanërisht nga shoqatat 
dhe dhomat e biznesit, si edhe do të konvergonin 
me ambiciet për miratimin e ligjit të unifikuar të 
investimeve brenda vitit 2020.

 » Rëndësia e formalizimit të ekonomisë 
(analizuar nga KI që prej 2015), si një sfidë 
e rëndësishme për vendin dhe veçanërisht 
për sektorë si turizëm, bujqësi, shërbime, 
etj., në të cilat informaliteti shfaq tipolog-
ji specike dhe është faktor thelbësor që 
kërcënon konkurrencën e ndershme. 
Krizat e njëpasnjëshme që lidhen me situa-
tat e krijuara në vend pas tërmetit dhe gjatë 
Covid-19 krijojnë premisa për rritjen e infor-
malitetit por ndërkohë edhe vështirësojnë 
dhënien e ndihmës së qeverisë në kohë për 
përfituesit.

 » Stabilizimin e kuadrit ligjor dhe nënligjor 

fiskal17. Ndryshimet e shpeshta përgjatë këtyre 
viteve, edhe pse në shumicën e rasteve kanë 
konsistuar në parashikimin e incentivave dhe 
masave lehtësuese për kategori të caktuara 
tatimpaguesish, kanë krijuar shumë përjash-
time dhe fragmentime tatimore, rregulla dhe 
kritere specifike të zbatueshme sipas kategorive 
të tatimpaguesve, të cilat nëse nuk mirë-adminis-
trohen mund të krijojnë efektin e kundër dëshiru-
ar sa i përket formalizimit të ekonomisë. 
Mirëadministrimi i tyre në afatshkurtër 
kërkon: 

 » dedikimin e burimeve shtesë, një admin-
istratë efikase, e shpejtë, joburokratike 
dhe e përgjegjshme; 

 » transparencë të incentivave sektoriale të 
zbatueshme për investitorët dhe palët e 
interesuara nëpërmjet përgatitjes së një 
inventari sistematik (të përditësuar në 
mënyrë periodike).

17  Këtu bëhet fjalë veçanërisht për procedurat tatimore dhe 
udhëzimet përkatëse të cilat janë ndryshuar më shumë se 
17 herë sa herë që është parë e nevojshme të adresohet një 
problematikë ad-hoc dhe jo në mënyrë integrale duke krijuar 
mospërputhje në disa raste midis ligjit dhe udhëzimeve. 

SUGJERIME DHE 
REKOMANDIME

Ndërsa në një kontekst afatmesëm, sugjero-
het rishikimi themelor i ligjeve të tilla si Ligji 
9920/2008 “Për Procedurat Tatimore”, Ligji 
9632/2006 “Për sistemin e taksave vendore” dhe 
veçanërisht Ligjit 8438/1998 “Për tatimin mbi 
të ardhurat” i cili ka qenë edhe më herët objekt 
diskutimi dhe nuk reflekton si duhet kontekstin 
ekonomik të biznesit dhe të individëve.

Theksojmë se përgatitja e ligjeve të reja 
në këto fusha do të mundësonte së pari 
një sistem tatimor të përgjegjshëm kun-
drejt nevojave që ka ekonomia për for-
malizimin e ndërmarrjeve dhe të individit. 
Nga ana tjetër ato do të mundësonin: (i) një 
koherencë më të madhe të tyre me kërke-
sat e biznesit dhe procedurat e dëshiruara 
nga sipërmarrja; (ii) shmangien e mospër-
puthjeve ekzistuese me legjislacionin e 
tyre sekondar i cili vështirëson zbatimin 
e duhur në praktikë; (iii) thjeshtimin e 
mëtejshëm të procedurave biznes-admin-
istratë në dritën e reformës së fiskalizimit 
që pritet të zbatohet nga muaji shtator dhe 
zhvillimeve teknologjike; (iv) si edhe do t’i 
hapte rrugë reformës në fushën e tatimit 
të të ardhurave duke vendosur barazinë 
dhe drejtësinë e sistemit fiskal në themel 
të tatimit të të ardhurave të individëve dhe 
korporatave, sa i takon: njohjes së shpen-
zimeve të zbritshme në favor të individëve, 
fashave të të ardhurave dhe mënyrës 
së tatimit të tyre, zgjerimit të afatit për 
mbartjen e humbjeve tatimore për bizne-
set nga 3 vjet në 5-7 vjet duke mbështetur 
investimet e reja “greenfield” pavarësisht 
shumës fillestare të investimit.

1. SUGJERIME TË ANËTARËVE DHE 
PARTNERËVE18 TË KI
Gjatë periudhës prill – maj 2020, Sekretariati i 
KI gjatë një komunikimi të strukturuar dhe in-
tensiv me anëtarët e KI, evidentoi sugjerimet e 
tyre për masat që duhen ndërmarrë në kuadër të 
rimëkëmbjes së ekonomisë pas COVID-19. 
Bazuar në analizën e Sekretariatit, ndërhyrjet 
e propozuara prej tyre konvergojnë në fushat e 
mëposhtme:

a. Hartimi i një politike inkurajuese për 
tërheqjen e investimeve të huaja “Albania-
The Gateway to Balkan”, e cila të ketë në 
fokus:

 » Ndërtimin e strategjisë së Marketingut “Alba-
nia-The Gateway to Balkan” (Dhoma Kom-
bëtare e Diasporës) dhe i një pakete konkrete 
dhe efikase për nxitjen e investimeve të huaja, 
mundësisht më tërheqëse se vendet e ra-
jonit të Ballkanit Perëndimor (BALFIN). Për 
këtë, duhet formalizuar një paketë progresive 
incentivash për përshpejtimin e investimeve të 
qëndrueshme dhe afatgjata, e koordinuar edhe 
me organizatat ndërkombëtare. Incentivim 
fiskal përmes lehtësimit nga taksat për një 
periudhë 5-vjeçare mund të bëhet bazuar në 
disa  elementë si p.sh. investim me vlerë mbi 
$1 Mil dhe që gjeneron mbi 50 vende të reja 
pune gjatë 2020-2021 (AMCHAM). 

 » Objektet industriale të paprivatizuara - Har-
timi i një liste me të gjitha objektet industriale 
që nuk janë privatizuar ende, ku të shikohet 
mundësia e përthithjes së investitorëve të 
huaj. Të krijohen kushtet pranë këtyre ob-
jekteve (shumica janë pothuaj të rrënuar), të  

18	 	Këto	sugjerime	do	konsultohen	me	specifikisht	në	muajt	
në vijim me përfaqësues të qeverisë në mënyrë që të analizohet 
mundësia e adoptimit të tyre në politika e plane veprimi.

garantohet infrastrukturë e domosdoshme 
me rrugë, energji, ujë të pijshëm, transport 
si dhe të garantohet promovimi i objekteve 
industriale, incentivave të ndryshme për in-
vestitorët e huaj dhe për sektorët me interes 
duke bashkëpunuar me shoqatat e biznesit, 
AIDA, etj. (CONFINDUSTRIA).

 » Zonat me potencial njerëzor - Hartimi i një plani 
nxitës për tërheqjen e investimeve të reja në ato 
zona ku ka potencial njerëzor, por mungojnë 
vendet e punës. Nxitja për tërheqjen e inves-
timeve mund të bëhet përmes mbulimit të 
një pjese të shpenzimeve të transportit drejt 
këtyre zonave, eleminimit të taksave vendore 
për bizneset e reja nëpër zonat ku papunësia 
është e lartë, mbulimit të kostove të trajnimit 
për punonjësit (CONFINDUSTRIA).

 » Thjeshtëzimin e procedurave. Shkurtimi i pro-
cedurave të investimit referuar hapave dhe 
kohës deri në finalizimin e investimit, duke 
synuar rritjen e konkurrueshmërisë në rajon 
(AMCHAM).

 » Koordinimin me diasporën dhe transparencë e 
planeve të investimeve publike. Të konsiderohen 
politika inkurajimi për investimet nga diaspora 
të koordinuara me investimet publike (Dho-
ma Kombëtare e Diasporës). 

 » Duhet të rritet integrimi ekonomik i vendit me 
pjesën tjetër të botës duke u bërë pjesë e zinx-
hirit të furnizimeve, duke mundësuar zg-
jerimin e ofrimit të shërbimeve e mallrave. 
Kjo kërkon investime publike më të mëdha 
dhe më të mirë-menaxhuara. Ndërkohë, 
kapacitet e energjisë duhet të rriten krye-
sisht përmes investimeve në burime të rin-
ovueshme duke ulur varësinë ekskluzive të 
ekonomisë nga hidrocentralet (BERZH).

 » Përmirësimin e qeverisjes me fokus zgjidhjen 
e problematikave mbi korrupsionin, pronën 

dhe sektorin privat. Qeverisja korporative dhe 
ajo publike duhet të përmirësohet në mënyrë 
që të përmirësohet mjedisi i të bërit biznes, 
duke ulur korrupsionin, lehtësuar aksesin në 
pronësi dhe duke kontribuar kështu në më 
shumë investime të sektorit privat (BERZH).

 » Zgjidhja e problematikës së pronësisë mbi tokën. 
Përshpejtimi i zgjidhjes së problematikave të 
pronësisë në zonat prioritare. Është momenti 
për të ofruar më shumë se sa vetëm skemën “1 
Euro-godina e amortizuar”. Lidhur me këtë 
aspekt vlen për t’u përmendur gjithashtu se 
nevojitet ndërhyrje në regjistrimin kadastral 
të pronës, pasi aktualisht ekzistojnë sipër-
faqe të mëdha tokash që nuk kanë regjistrim 
fillestar. Duhet prioritizuar regjistrimi në 
mënyrë të tillë që t’i shërbejë turizmit. Inven-
tarizimi i pronave shtetërore, krijimi i pas-
aportave të këtyre pronave do të lehtësonte 
procesin e vënies në dispozicion të pronave 
shtetërore kundrejt investitorëve (AIDA, 
BERZH).

b. Konkurrueshmëri e produkteve 
shqiptare në tregjet globale 

 » Incentivimi i eksporteve dhe produkteve “Made 
in Albania” përmes një pakete inkurajuese 
ligjore për sipërmarrjet që mund të jenë 
konkurruese në tregje globale (si industria 
e lehtë përpunuese, fasoneritë - tekstile, kë-
pucë), përmes subvencionimeve të këtyre 
sektorëve. 

 » Nxitja e një bashkëpunimi të shpejtë ekonomik 
me Kosovën (mund të konsiderohet edhe 
ofrimi i shtetësisë shqiptarëve të Kosovës 
(FIAA).

 » Duhet promovuar Shqipërinë si një destina-
cion tërheqës për investime dhe industri për-
punuese, mjaft afër tregjeve të vendeve të BE, 

për të konkurruar Kinën apo vendet e tjera 
Aziatike (FIAA). Kapacitetet përpunuese të 
Shqipërisë janë të panjohura për tregun e 
huaj që aktualisht po kërkon diversifikim të 
zinxhirit të furnizimit, ndaj kompanitë shqip-
tare duhen incentivuar për t’u ekspozuar më 
shumë globalisht, përmes asistencës me 
faqet e internetit, marketing, pjesëmarrje në 
panaire ndërkombetarë (AMCHAM).

 » Mbështjetje në drejtim të rritjes së kapaciteteve 
përpunuese dhe të standartizimit të kontrollit 
të cilësisë sipas normativave evropiane, për 
të rritur eksportin e produkteve tradicionale 
dhe të atyre bio apo natyrale (CONFINDU-
STRIA). Subvencionim në certifikim dhe kon-
sulencë të produkteve të destinuara për tregun 
e BE, veçanërisht ato ushqimore (laboratorë 
për certifikim të produkteve bio) (DIHA).

 » Nxitja e eksporteve shqiptare në industrinë e le-
htë, duke ulur barrierat doganore në importin 
e lëndës së parë. Rasti konkret, në janar 2019 
u vendos tarifë doganore për produktet plas-
tike (DIHA).

 » Krijimi i një fondi prej 100 milionë EUR për 
mbështetjen e kompanive me potenciale inves-
timi dhe tregu për eksport. Ky fond në formë 
granti deri në 20.000 EUR për kompani, t’u 
ofrohet për implementimin e standardeve, 
certifikimin e produkteve dhe shërbimeve, 
për rritjen e kapaciteteve prodhuese dhe 
punësimit, për marketingun, inovacionin, 
për trajnime, dixhitalizimin, etj., që do të për-
bëjnë bazën e kritereve të përfitimit të këtij 
granti nga kompanitë (DHTI).

 » Biznesi eksportues, duhet ndihmuar të mbyllë 
ciklin e plotë të prodhimit në vend (AIDA).

 » Krijimi i lidhjeve midis NVM-ve dhe instituteve 
të teknologjisë dhe institucioneve të kërkimit 
dhe zhvillimit (AIDA).

 » Me qëllim zhvillimin e zonave të varfëra apo 
më pak të zhvilluara duhet që të ulen taksat, ta-
timet, ose të orientohen politikat subvencionuese 

- fondet e ndryshme si IPARD apo të tjera. (1) 
Ri-formulim të skemave grant për biznesin; 
(2) Ulje të barrës fiskale për disa sektorë; (3) 
Duhen vënë në funksionim zonat e lira apo 
TEDA, duke rishikuar ndërkohë edhe incen-
tivat e TEDA-ve (AIDA).

c. Informaliteti 
 » Duhet ndërtuar një strategji afatgjatë për uljen 

e informalitetit në mënyrë që të shmanget 
konkurrenca e pandershme dhe të fokusohe-
mi në pagesat elektronike si një mënyrë për 
të shmangur varësinë nga paraja në dorë dhe 
njëkohësisht të ulet informaliteti (AMCHAM/
Dhoma Kombëtare e Diasporës/ BALFIN).

 » Të sigurohet transparenca dhe qëndrueshmëria 
ndaj masave të ndërmarra në ndihmë të sek-
torit privat, në veçanti NVM; minimizimi i 
ekonomisë informale duke përdorur incenti-
va për formalizim (BE).

 » Informaliteti është një nga çështjet kryesore që 
redukton të ardhurat publike dhe kontribuon në 
investime të ulëta (BERZH).

d. Ndërmarrja e politikave aktive pas 
COVID-19 me fokus trajnimin e fuqisë 
punëtore si faktor i rëndësishëm për 
nxitjen e investimeve të qëndrueshme

 » Harmonizimi në kohë midis nevojave për fuqi 
punëtore në sektorët më prioritarë me masat 
stimuluese për orientimin e edukimit profesion-
al të të rinjve dhe trajnimin e forcës punëtore, 
pasi ka mangësi në sasi dhe cilësi të forcave 
të punës (CONFINDUSTRIA ALBANIA/AM-
CHAM/BERZH/BB/AIDA).

 » Të krijohen politika për kthimin në atdhe të pro-
fesionistëve shqiptarë nga jashtë Shqipërisë 
(AMCHAM).

 » Organizimi i trajnimeve në kurse 1-javore – 
3-mujore për punonjësit e sektorit të agrobizne-
sit (Agrotek shpk). 

 » Incentivimi i edukimit profesional 

shumëgjuhësh dhe në kujdesin shëndetësor 
si mjekësi/infermieri (FIAA).

 » Marrja e masave afatshkurtra për ruajtjen e 
normës së punësimit duke përdorur skema të 
punësimit afatshkurtra; dhe sapo të kalojë 
pandemia COVID-19, të ndërmerren politi-
ka aktive mbi tregun e punës, me fokus të 
veçantë trajnimin/rritjen e aftësive (BE).

 » Politika për të rritur njohuritë e aftësive sipër-
marrëse dhe më speficikisht financiare. Ndër-
marrja e politikave në mbështetje të shërbi-
meve mbështetëse për investimet dhe eksportet 
të cilat do të përmirësojnë nivelet shumë të 
ulta të aftësive sipërmarrëse dhe njohurive 
financiare (BE) dhe Mbështjetje financiare për 
kompanitë që të bashkëpunojnë me kompani 
trajnimesh dhe të zhvillojnë programe trajnimi 
për punonjësit. Gjithashtu, mbështetje financ-
iare që të formalizohet punësimi dhe të rritet 
siguria në punë (BERZH).

e. Sfida e likuiditetit dhe opsionet e 
mbështetjes

 » Mundësimi i kredive të subvencionuara për 
kompanitë e eksportit me qëllim rritjen e 
kapaciteteve të tyre eksportuese (AMCHAM).

 » Krijimi i nje fondi garancie për kreditimin e sek-
torëve ekonomik prioritarë prej 500 milionë 
EUR, të ngritur me kontributin e qeverisë 
dhe donatorëve për lehtësimin e aksesit për 
kredi për bizneset që operojnë në sektorin 
e turizmit, industrive prodhuese, bujqësisë, 
shërbimeve, transportit dhe specifikisht për 
gratë sipërmarrëse, etj. Fondi i garancisë, 
në veprim deri në 5 vjet, do të krijojë kushte 
lehtësuese kreditimi, për një periudhë mo-
spagimi deri në 1 vit, me interesa 0- 1% (DHTI).

 » Emetimi i obligacioneve për kompanitë e 
mëdha/korporatat do të siguronte burime 
monetare të konsiderueshme. Në kushtet e 
krizës të shikohet mundësia që të sigurohet 
një kosto më e ulët e interesit të tyre duke 

aplikuar ulje të taksave për maturime mbi 
5-vjeçare (DHTI).

 » Të incentivohen bizneset që i drejtohen tregut të 
kapitaleve për të kërkuar fonde duke u listuar 
në bursë. Një stimul i tillë do të shkarkonte 
nga Qeveria presionin e biznesit për fonde, 
dhe do i orientonte ata drejt mekanizmit të 
tregut, nëpërmjet shitjes së aksioneve apo 
obligacioneve korporative të huamarrjes. 
Incentivat mund të jenë ligjore (me detyrim 
siç ka ndodhur edhe në disa vende të rajonit) 
apo mund të jenë incentiva fiskale (ulje e ta-
tim fitimit për 3-5 vite). Një masë e tillë, do të 
luftonte evazionin fiskal, do t’u mundësonte 
bizneseve aksesimin e fondeve afatgjata, dhe 
do të zhvillonte tregun e kapitaleve (DHTI).

 » Krijimin e një banke zhvillimi me kapital të in-
jektuar nga qeveria apo edhe investime të tjera 
përfshirë edhe masën monetare të përftuar prej 
aplikimit të një amnistie të plotë të parasë. Kjo 
bankë mund të kreditojë bizneset në sektorët 
prioritarë, duke blerë obligacione korporate, 
ose duke garantuar emetimin e këtyre obli-
gacioneve nga biznesi. Qëllimi do të jetë dre-
jtimi i ekonomisë dhe financimi i sektorëve 
strategjikë (DHTI).

 » Amnisti totale të parasë së padeklaruar për 
një periudhë të caktuar për shtetasit shqip-
tarë. Kushti për pranimin e amnistisë do të 
jetë përdorimi i parasë që do të legalizohet 
në obligacione qeveritare dhe në bankën e 
zhvillimit, sipas kushteve të përcaktuara në 
propozimet përkatëse. Qëllimi i amnistisë 
është sigurimi i financimeve publike me 
një kosto të ulët për t’u përballur me emerg-
jencën si dhe sigurimi i fondeve për ringritjen 
ekonomike. Mbi biznesin, mund të aplikohet 
për gjendjet e padeklaruara të magazinës 
një kosto reth 15% e vlerës së deklaruar, për 
gjendjet e tjera që lidhen me arkën, kredinë 
dhe kapitalin një kosto rreth 7%; ndërsa për 
individin ky penalitet mund të jetë 20%-30% 

(DHTI).
 » T’u mundësohet bizneseve, ristrukturimi i të 

gjitha kredive në bazë të kërkesave për një 
kohëzgjatje deri në 5 vjet pa penalitete dhe 
pa rritje të normave të interesit për kreditë e 
bizneseve dhe individëve (UCCIAL).

 » Dhënia fund e pengesave ligjore për ekzekutimin 
e kolateralit në kreditë e këqija, duke patur 
parasysh riskun e rritjes së këtyre kredive në 
periudhën e COVID-19 (DBE).

 » Do të jetë e dobishme për eksportuesit dhe firmat 
e integruara në zinxhirët e furnizimit të përfito-
jnë gjithashtu nga mekanizmat e përshtatshëm 
të financimit të eksportit, faktorizimit dhe me-
kanizmave të sigurimit të kredisë. Linjat shtesë 
të kredisë mund të ndihmojnë në zbutjen e 
rezultateve ekonomike dhe përmirësimin e 
aksesit në financim. Zhvlerësim i përshpe-
jtuar i investimeve kapitale (BB).

 » Ndërtimi  i një politike fiskale ekspansioniste që 
shënjestron zgjerimin e industrive ekzistuese 
përmes aktivizimit të produkteve të përshtatu-
ra bankare, në vend të atyre gjeneraliste dhe që 
kanë pak probabilitet të përdoren praktikisht. 
Për këtë duhet përcaktuar saktë qëllimi i in-
strumentit, përshtatshmëria e tij me mung-
esën që synon të plotësojë dhe shkalla e pritur 
e përdorimit. Në të kundërt, instrumenti nuk 
sjell asnjë vlerë të shtuar për përmirësimin e 
aksesit në financim të bizneseve në nevojë 
dhe të përshtatshme për këtë akses (BSH).

f. Reformë fiskale me fokus 
konkurrueshmërinë, stabilitetin, futjen e 
kapitaleve, transparencën në përdorimin e 
fondeve publike

 » Hartimi i një reforme fiskale që nxit konkur-
rueshmërinë e fokusuar në a) uljen e taksave 
që të bëhemi më konkurrentë se vendet e tjera 
të rajonit; b) kjo masë të zgjasë të paktën 5 vite 
në mënyrë që bizneset të planifikojnë inves-
timet afatgjata; c) normë më e ulët taksimi për 

investimet strategjike. Mënyra të tjera mund 
të jenë inkurajimi i taksapaguesve që parapa-
guajnë taksat vjetore me zbritjen e një % të cak-
tuar të taksës. Gjithashtu duhen konsideruar  
shpenzime të zbritshme, ato të donacioneve 
me përfitim publik, shkolla, spitale, etj. (AM-
CHAM/DIHA/Dhoma Kombëtare e Diasporës).

 » Adoptimi sa më shpejt i strategjisë afatmesme të 
të ardhurave, me fokus të vecantë “shpenzimet 
tatimore”; vendosja e limiteve kohore për ma-
sat lehtësuese ndaj pagesës së taksave dhe 
tatimeve për periudhën COVID-19 si edhe 
rimbursimi në kohë i TVSH (DBE).

 » Procedura transparente për vlerësimin dhe 
miratimin e të gjitha investimeve që përfshijnë 
fonde publike; forcimi i kapaciteteve insti-
tucionale për monitorimin dhe vlerësimin e 
riskut fiskal të PPP, kontratave koncesionare 
dhe kompanive shtetësore (DBE).

 » Orientimi i mbështetjes fiskale nga masat 
emergjente drejt programeve të përkohshme 
të krijimit të vendeve të punës: a) Lehtësimi i 
pjesëmarrjes së NVM-ve në prokurimet pub-
like; b) Punët publike me theks në NVM-të; c) 
Ndërtimi i programeve mbështetëse të NVM-
ve të përqendruara në promovimin e rritjes 
së produktivitetit; d) Aplikimi i zbritjeve ta-
timore deri në 80% të shpenzimeve në këto 
fusha deri në një kufi maksimal (kufiri mund 
të jetë për një firmë bazuar në qarkullimin/ 
punonjësit) (BB).

 » Hartimi dhe aplikimi i një sistemi taksimi 
të shkallëzuar mbi pasurinë dhe vlerën e bi-
lancit (BSH).

 » Rishikimi tërësor i realizimit të performancës 
për të gjitha marrëveshjet koncesionare për 
pasuritë kombëtare të dhëna me koncesion. 
Verifikime të hollësishme të realizimit apo 
jo të kushteve të planit të biznesit të propo-
zuar. Verifikime për hapësirat ekzistuese për 
përmirësim në drejtim të shtimit të vendeve 
të punës dhe të rritjes së përfitimit publik 

(CONFINDUSTRIA ALBANIA).

g. Një kuadër ligjor që të garantojë 
sigurinë për investitorët, të garantojë 
konkurrencën e ndershme dhe stimulojë 
inovacionin - parakushte për çdo reformë 
të mëpasshme në nivel sektorial

 » Përshpejtimi i Reformës në Drejtësi me qëllim 
që të garantohet siguria e investitorëve te 
huaj dhe zbatueshmëria e kontratave. Imple-
mentimi i akteve legjislative për të shmangur 
monopolet dhe për të inkurajuar kompanitë e 
huaja të tenderojnë në tregjet shqiptare (AM-
CHAM).

 » Përmirësimi i legjislacionit mbi prokurimet 
publike qe të garantojë konkurrencë të 
ndershme, të luftojë korrupsionin dhe të 
garantojë praktika të ndershme konkur-
rueshmërie (AMCHAM).

 » Përmirësimi i kuadrit ligjor e institucional në 
mbështetje të inovacionit, përfshirë cilësinë, 
infrastrukturën dhe certifikimet me qëllim 
final rritjen e kapaciteteve të kompanive për 
eksporte (BB).

 » Ligji i falimentit, pavarësisht përmirësimeve 
akoma ka terma të papërcaktuara qartë të cilat 
lënë hapësirë për keqinterpretime mes kred-
itorëve, gjykatave dhe administratorëve të 
bizneseve. Për më tepër është e nevojshme 
që ky ligj të shoqërohet me aktet nënligjore, 
rregullore e manuale implementimi sa më 
parë. Administratorët e falimentit duhet të 
përzgjidhen në bazë meritokracie dhe të tra-
jnohen rigorozisht (BKT).

h. Të ndryshme
 » Krijimi i një grupi ekspertësh për të hartuar 

strategjinë e rimëkëmbjes si edhe një agjencie 
që do të kontrollojë tregun e brendshëm dhe 
zbatimin e rregullave të lojës që do rrjedhin 
nga strategjia e rimëkëmbjes (Dhoma Kom-
bëtare e Diasporës).

 » Të rishikohet mundësia që në 3-5 vitet e ard-
hshme të reduktohet numri i të punësuarve në 
administratën publike, në bazë të përformacës 
së matshme të punës që ata kryejnë duke 
qenë se (a) realisht është shumë i fryrë; (b) pa-
guajmë afërsisht 1,5 paga për një vend pune 
për shkak të pushimeve të padrejta nga puna; 
(c) duke ditur që tani kemi shumë shërbime 
që jepen online (CONFINDUSTRIA ALBANIA).

 » Përmirësimi i mjaftueshmërisë së asistencës so-
ciale dhe marrja e masave efektive ndaj shti-
mit të shërbimeve sociale nëpërmjet përmirë-
simit të aftësive të bashkive në identifikimin e 
nevojave për shërbime sociale dhe përgatitjes 
së planeve të përkujdesit social (DBE).

 » Rritja e kapaciteteve institucionale në kërkim 
& zhvillim; rritja e shpenzimeve publike dhe 
politikave mbështetëse (DBE).

2. REKOMANDIME ME FOKUS 
SEKTORIAL

Bazuar në sugjerimet e anketës, anëtarëve të 
KI, vlerësimet e raporteve të mësipërme dhe 
konsultimet me disa institucione përgjegjëse në 
kuadrin e grupeve të punës për politikat sekto-
riale në kuadrin e rimëkëmbjes, sugjerojmë që 
ndërhyrjet nga pikëpamja sektoriale të prioriti-
zohen si më poshtë vijon:

a. Sektori i Agro-përpunimit: 
1. Për të optimizuar potencialin që ekziston 

në sektorin e bujqësisë, agro-përpunimit 
(shifra në rritje të eksporteve të fruta/per-
ime, bimë medicinale, etj.) si edhe agro-tur-
izimit, të përgatitet një studim i thelluar me 
synim dhënien e rekomandimeve specifike 
që stimulojnë prodhimin vendas me objektiv 
“zëvendësimin e importit”. Më specifikisht, 
produkti i studimit do të jetë: evidentim i të 
paktën 3 produkteve specifike që prodhohen 
dhe kanë potencial për t’u përpunuar në vend 
në të gjitha fazat e zinxhirit, dhe ndoshta edhe 
për t’u branduar si markë shqiptare dhe ek-
sportuar në tregjet globale (Afat shkurtër). Për 

këtë, brenda grupit teknik të punës MFE 
& MBZHR të punohet me ekspertë dhe të 
analizohen si më poshtë:
a. trendi në vite i eksporteve, të dhënat 

mbi investimet e AZHBR, përjashtimet 
nga doganat për makineri dhe pajisje, 
mbështetjet e sektorit nga IPARD, ske-
mat kombëtare, skemat lokale, fondet e 
AIDA-s, etj.

b. inventar i projekteve (përfshirë edhe for-
mat e mbështetjes si p.sh. garancitë, etj.) 
dhe studimeve në këtë drejtim si edhe 
fondet e dhëna nga qeveria (qendore dhe 
lokale) dhe donatorët.

c. të jepen në mënyrë grafike dhe transpar-
ente hapat që duhet të ndiqen duke fil-
luar nga prodhimi, transporti, grumbul-
limi dhe futja ne treg e produktve si dhe 
strukturat përgjegjëse.

d. lista e procedurave thjeshtësisht të ak-
sesueshme nga një investitor vendas 
apo i huaj i interesuar për të investuar në 
agro-përpunim apo prodhim.

e. Informacioni i përshtatur për këto pro-
dukte në lidhje me sigurinë ushqimore 
dhe aksesin për certifikimet si GAP 
(veçanërisht për produktet bio apo or-
ganike). 

f. potenciali në lidhje me stimulimin e 
përpunimit vendas, përfshirë edhe 
produktet blegtorale dhe peshkimin 
nëpërmjet TEDA-s, për të kaluar në 
prodhim industrial si edhe investime 
në dhoma frigoriferike, për të opti-
mizuar zinxhirin, etj.

g. çdo informacion tjetër relevant për arrit-
jen e objektivit të grupit të punës.

2. Subvencionimi i naftës për fermerin. Për-
gatitja e një analize kosto – përfitim për 
buxhetin e shtetit dhe fermerin, në lidhje 
me subvencionimin e çmimit të naftës. 
Argumenti për mbështetje në këtë drejtim 

lidhet me (i) përdorimin e këtij instrumenti 
për të nxitur formalizimin e fermerëve, (ii) 
mbështetjen e investimeve të fermerëve, 
(iii) shembulli i peshkimit ku përdorimi 
i këtij instrumenti ka dhënë rezultate në 
formalizimin dhe rritjen e përpunimit të 
peshkut dhe nga ana tjetër kostot në bux-
het kanë qënë minimale, (iv) pothuajse të 
gjitha vendet e rajonit e replikojnë një in-
strument të tillë (Afatshkurtër).

3. Përditësimi dhe transparenca në kohë në 
lidhje me përfundimin e hartës së tokës bu-
jqësore dhe qartësimin e pronësisë në zonat 
me potencial ekonomik më të madh, aty 
ku prodhimi dhe impakti është më i madh, 
p.sh. Fieri, Lushnja si edhe juglindja e ven-
dit, zona e Korçës (ASHK/MBZHR, Afat-
mesëm)

4. Referuar kërkesave mjaft rigoroze që skemat 
IPARD kanë, problematike mbetet klasifikimi 
i të gjitha fermave për të përfituar nga ato, 
ndaj negocimi nga ana e institucioneve përg-
jegjëse për përfshirjen e të gjithë fermerëve 
tek këto skema mbetet sfidë dhe detyrë për 
t’u ndjekur me prioritet tek negociatat për IP-
ARD3 (MBZHR, Afatgjatë)

5. Monitorim dhe koordinim institucional mes 
MBZHR, DPD dhe mbikëqyrje e farmacive 
bujqësore në drejtim të kufizimit të përdorimit 
të pakontrolluar e të rrezikshëm të pesticideve 
dhe për të frenuar njëkohësisht informalite-
tin (Afatshkurtër).

6. Analizim i formave të organizimit të fer-
mereve që të mund t’u lehtësohet aksesi në 
financim disa kategorive. BSH dhe përfaqë-
sues nga partnerë ndërkombëtarë për zh-
villim, MFE dhe MBZHR të analizojnë prob-
lematikat për të rritur portofolin e kredisë në 
këtë sektor dhe të konsiderojnë politikat e 
kreditimit si dhe të gjenden forma inovative 
financimi për këtë sektor që konsiderohet 
me risk (Afatmesëm).

w w w . i n v e s t m e n t . c o m . a l

b. TIK & Inovacion – momentum për 
“Albania Digital Solidarity Initiative”
Shqipëria konsiderohet si një vend i përgatitur 
në mënyrë të moderuar në fushën e shoqërisë 
së informacionit dhe mediave audiovizive, sipas 
Raportit të KE (maj 2019), Kapitulli 10. 

COVID-19 evidentoi nevojën për diversifi-
kimin e mënyrës së ofrimit të shërbimeve 
dhe nxori në pah edhe problematikën e 
mungesave së planeve të emergjencave 
nga ana e bizneseve, ndaj në situatën 
post COVID-19, anëtarët e KI vlerësojnë të 
nevojshme investimet në këtë sektor që 
ndërlidhet dhe ndikon konsiderueshëm 
edhe sektorët e tjerë prioritarë.

Për maksimizimin e potencialeve të investimeve në 
TIK dhe Inovacion, sugjerohet:
1. Prioritizimi i dixhitalizimit dhe përshpejtimi 

i zgjerimit të mbulimit në nivel kombëtar me 
broadband dhe sigurimi i platformës Cloud  
- iniciimi i ndërhyrjes për ato zona të ven-
dit ku aktualisht kemi një prani të lartë të 
NVM-ve apo që janë më tepër të banuara 
(veçanërisht nga të rinj), pasi mbartin po-
tenciale për të përmirësuar produktivite-
tin dhe efiçencën e industrive dhe NVM-
ve. Për të arritur këtë, është e nevojshme 
të fillojë përgatitja e hartave rajonale ku të 
jepet niveli i përqendrimit të NVM-ve për të 
mundësuar optimizimin e investimeve në 
infrastrukturë dhe për të rritur konkur-
rueshmerinë e këtyre bizneseve (Afatsh-
kurtër).

2. Saktësimi dhe harmonizimi i të dhënave statis-
tikore kombëtare referuar nivelit të përdorimit 
dhe të aksesueshmërisë në TIK nga ana e bi-
zneseve. Të dhënat duhen përpunuar dhe 
monitoruar bazuar në indikatorë  të qartë 
si shërbimet e përdorura nga bizneset, zo-

nat që mbulohen, shpejtësia e mbulimit, etj. 
dhe të publikohen në mënyrë që bizneset/
investitorët të adoptojnë planet e tyre të in-
vestimeve. Për më tepër, monitorimi i cilësisë 
së shërbimit (AKEP) për një internet broad-
band me shpejtësi të lartë do t’u mundësonte 
shërbime cilësore si bizneseve/qytetarëve, 
edhe shkollave, universiteteve, qendrave 
shëndetësore, institucioneve financiare, etj. 
(Afatgjatë).

3. Të koordinohen modele (p.sh. Kosova) të 
bashkëpunimit qeveri-biznes-partnerë ndër-
kombëtarë për të financuar kostot e investi-
mit në sektor duke qënë se për buxhetin e 
shtetit, pas tërmetit dhe COVID-19 mbetet 
sfidë. Të konsolidohet më tej mbështetja 
në drejtim të zhvillimeve teknologjike dhe 
inovacion përmes granteve apo skemave 
të subvencioneve (Afatgjatë).

4. Rritja e aksesit të NVM-ve në TIK, nëpërm-
jet hartimit të politikave specifike qeveri-
tare me fokus nevojat specifike të NVM-ve. 
Thjeshtëzim dhe koordinim sa më i mirë 
i informacionit mbi projektet evropiane 
(përqendrim në një portal të vetëm) me 
nevojat e NVM-ve lokale - që të rritet nive-
li i informimit, aksesueshmëria në kohë e 
tyre dhe cilësia e aplikimeve të biznesit në 
fondet e BE-së. (Afatshkurtër)

5. Stimulimi i ekspozimit të popullsisë ndaj po-
tencialeve TIK përmes bashkëpunimeve edhe 
me bizneset për të subvencionuar kostot e pa-
jisjeve dighitale si laptop, telefona smart, 
etj. si pajisjet e para me të cilat njerëzit qa-
sen në internet (Afatshkurtër).

6. Për rritjen e aftësive në këtë sektor, nev-
ojiten paketa trajnimesh online falas dhe 
certifikime respektive në aftësim dixhital, 
sipërmarrje, edukim financiar, të rinjtë 
dhe gratë, etj. Një formë stimulimi mund 
të jetë edhe krijim i një platforme online qe-
veritare (p.sh. Albania Digital Solidarity)  ku 

të listohen kompanitë që ofrojnë shërbime të 
tilla online me çmime të reduktuara ose falas 
(si në Poloni/Itali) (Afatshkurtër).

7. Shfrytëzimi i potencialeve që ofrojnë zonat 
e lira ekonomike TEDA si një mundësi ku 
mund të vendosen kompani si për tra-
jnimet ashtu edhe për zhvillimin e te-
knologjive që lidhen me sektorin TIK (Af-
atgjatë).

8. Stimulimi i e-commerce, formalizimi ligjor i tij, 
si model potencial i ofrimit të shërbimeve/pro-
dukteve (Afatgjatë).

c. Sektori i Turizmit 
Rekomandime të anëtarëve të KI mbi sektorin:
1. Diversifikimi i ofertës turistike, përmes integ-

rimit në zinxhirë më të gjerë (globale) turistike të 
shoqërohet me uljen e nivelit të informalitetit 
në sektor. Nga pikëpamja strategjike, duhet 
reduktuar varësia e të ardhurave të turizmit 
nga sektorët e tjerë, rritja e vlerës së shtuar 
të shërbimeve turistike të ofruara, krijimi i 
destinacioneve/paketave të diversifikuara 
përtej detit e diellit duke zgjeruar edhe sezo-
nin turistik (Afatmesëm).

2. Incentivimi i sektorit në drejtim të zgjatjes së se-
zonit turistik p.sh. përmes ofrimit të subven-
cioneve në një masë prej 10-20 Euro për ditë/
pushues për pushimet më të gjata se 3 ditë, 
për periudhën prill-maj dhe shtator-tetor. 
Kjo do të ndikonte në rritjen e fluksit turis-
tik në periudha jo-pik, e cila mundëson an-
gazhimin e punonjësve të këtij sektori për një 
sezon më të gjatë (Afatshkurtër).

3. Cilësia e shërbimit në turizëm. Më shumë se 
zgjerimi, sektori duhet të ngrejë standardin 
dhe cilësinë e produktit që ofron, duke e zgje-
ruar paketën. Për këtë, ndoshta do të ishte e 
efektshme një kërkesë rregullative nga ana e 
agjencisë shtetërore licencuese, e detyrueshme 
për të lejuar hyrjen në industri. Agjencia 
shtetërore duhet të luajë rolin e trajnuesit, 

informuesit dhe koordinuesit në nivel kom-
bëtar  (Afatshkurtër).

4. Prioritet i veçantë dhe harmonizim në kohë, 
transparenca dhe konsultimi i planeve lokale 
dhe kombëtare për investime publike në infras-
trukturë në sektorin e turizmit. Biznesi duhet 
të dijë çfarë do bëhet e kur do bëhet në strate-
gjitë kombëtare të investimeve publike (uje, 
kanalizime, energji, etj.). Për shembull, nëse 
është prioritet kombëtar si sektor, ndërtimi 
i hotelerisë mund të fillojë kur zona vetë ka 
akses në ujë e drita që të përballojë inves-
timet e reja në kapacitete. Kjo ndihmon dhe 
biznesin që në avancë të krijojë planet e 
fizibilitetit dhe të investimit. Më specifikisht, 
investimet publike të synojnë a) shkurtimin 
e kohës së udhëtimit për në destinacionet 
turistike veçanërisht ato ujore, përmes pro-
jekteve madhore infrastrukturore (autostra-
da/aeroporte), b) ndërtimin e një sistemi 
cilësor shkollash hotelerie, veçanërisht për 
zonat bregdetare me kurrikula fleksibile që 
mundësojnë një shërbim cilësor në afatg-
jatë hotelerie për përgatitjen e të rinjve për 
të shërbyer në këtë industri, c) krijimin e 
planeve rajonale për zona turistike specifike 
me fokus ruajtjen e standarteve ekologjike e 
mjedisore (Afatmesëm).

5. Implementimi i iniciativës “fllucka e udhëtimit”, 
që konsiston në hapjen e kufijve midis vendeve 
të Ballkanit Perëndimor, duke përjashtuar de-
tyrimin e karantinës 14 ditore, gjë e cila do të 
ishte një stimul për sektorin e turizmit aktu-
alisht (Afatshkurtër).

w w w . i n v e s t m e n t . c o m . a l

S hqipëria gjatë 2019 u godit nga 2 
tërmete kryesore përkatësisht më 
21 shtator dhe 26 nëntor 2019. Këto 
tërmete, veçanërisht ai i 26 nëntorit, 

patën një ndikim të konsiderueshëm shkatërrim-
tar sa i takon infrastrukturës fizike civile, publike 
dhe private dhe humbjeve të jetëve njerëzore (51 
jetë të humbura). Pas kalimit të fazës së parë të 
emergjencës të orientuar në nevojat imediate hu-
manitare, përpjekjet u fokusuan në përgatitjen e 
një programi të konsoliduar rindërtimi dhe të 
koordinuar midis Qeverisë së Shqipërisë dhe do-
natorëve, partnerëve për zhvillim, institucioneve 
financiare ndërkombëtare. 
Një ndër masat e para në funksion të përgatitjes 
së programit të rindërtimit ishte krijimi i Minis-
trisë së Rindërtimit në datë 13 dhjetor 2019 dhe 
fillimi i punës për evidentimin e dëmeve dhe 
impaktit ekonomik dhe social të shkaktuar në 
vend. Për këtë qëllim u përgatit “Albania Post-Di-

saster Needs Assessment”19, mbi bazën e një ana-
lize të detajuar që filloi më 16 dhjetor 2019 dhe 
përfundoi më 30 janar 2019. Analiza vlerësonte 
se shuma financiare e nevojshme për rimëkëm-
bjen nga situata e tërmetit ishte në total 1.076 mil-
ionë Euro, e ndarë kjo shumë sipas 9 sektorëve20. 
Raporti u prezantua më 17 shkurt 2020 në Kon-
ferencën e Donatorëve të organizuar në bash-
këpunim më Komisionin Evropian, në të cilën 
vendet dhe institucionet/organizatat ndërkom-
bëtare u angazhuan për një mbështetje financia-
re prej 1,15 miliardë Euro, nga të cilat 300 milionë 
grante dhe pjesa tjetër hua për mbështetjen  e 
projekteve konkrete të rindërtimit. 
Dinamika e akteve për ndërtimin e kornizës lig-
jore dhe nënligjore të procedurave në fushën e 

19  PDNA- Raport i detajuar i përgatitur me bashkëpunimin 
e Qeverisë së Shqipërisë, BE, Kombeve të Bashkuara dhe 
Bankës Botërore.

20  Faqet 97-101 të PDNA.

rindërtimit ka qenë mjaft e madhe21. Në mënyrë 
të përmbledhur masat kryesore të marra janë:
1. Përcaktimi i rregullave për funksionimin e 

organeve përgjegjëse për rehabilitimin dhe 
rindërtimin; ngritja e Komisionit Shtetëror 
të Rindërtimit; rregullat e administrimit, për-
dorimit dhe transparencës së fondeve dhe 
procedurat e prokurimit.

2. Përcaktimi i rregullave dhe procedurave për 
përfitimin nga programi i granteve të rindër-
timit dhe projektet model.

3. Kushtet dhe procedura për shpronësimet 
dhe/ose shkëmbimin e pronës, për interes 
publik, në funksion të procesit të rindërtimit.

4. Shpalljen e 26 zonave të rejave të zhvillimit.
Ndërkohë, me qëllim adresimin e menjëher-
shëm të problematikave të krijuara, u morën një 
sërë masash dhe incentivash me karakter fiskal. 
Konkretisht:

 » Përfshirja në përjashtimet nga pagesa e 
TVSH-së e mjeteve dhe pajisjeve të cilat për-
doren për të rindërtuar zonat e prekura nga 
fatkeqësitë. Përjashtim ky i vlefshëm në ras-
tet dhe kohëzgjatjen e shpalljes së gjendjes 
së fatkeqësisë natyrore22.

 » Rritja e nivelit të njohjes së shpenzimeve të 
zbritshme nga 3% në 8% për donacionet në 
mjete monetare të bëra nga bizneset dhe për 
donacionet në kuadër të gjendjes së fatkeqë-
sisë nayrore të bëra në formën e pasurive të 
paluajtshme. Kjo incentivë është e vlefshme 
për periudhën e “gjendjes së fatkeqësisë 
natyrore”, duke mundësuar mobilizimin e 
mbështetjes monetare në mënyrë të men-

21  Akt normativ nr. 9, datë 16.12.2019, “Për përballimin e 
pasojave të fatkeqësisë natyrore”, VKM nr. 5 dhe nr. 7 datë 
06.01.2020, etj.

22  Akt normativ nr. 4, datë 30.11.2019, “Për disa shtesa dhe 
ndryshime në ligjin nr. 92/2014, “Për tatimin mbi vlerën e shtuar 
në Republikën e Shqipërisë”, të ndryshuar.

jëherëshme nga sektori privat. Shpenzimet 
e zbritshme në masën 8% përfitohen vetëm 
nëse donacioni do të adresohet në llogaritë 
e thesarit, të vëna në dispozicion nga MFE23.

 » Dhurimi i 17 apartamenteve në pronësi të 
Bashkisë Tiranë për familjet e viktimave të 
tërmetit të datës 26 nëntor24.

 » Trajtimi financiar i veçantë për të mbijetu-
arit e familjeve me humbjet më të mëdha në 
njerëz nga tërmeti i datës 26 nëntor dhe pen-
sion të posaçëm qytetarëve pensionistë, që 
kanë humbur të afërmit nga tërmeti25.

 » Përjashtimi nga pagesa e taksës së ndikimit në 
infrastrukturë të investimeve për rindërtimin, 
riparimin apo restaurimin e ndërtesave të 
destinuara për qëllime banimi, të dëmtuara 
si pasojë e fatkeqësive natyrore, sipas përku-
fizimit të dhënë në legjislacionin në fuqi për 
mbrojtjen civile. Nga pagesa e kësaj takse 
përjashtohen edhe investimet në kuadër të 
programeve të rindërtimit, sipas dispozitave 
të ligjit, për përballimin e pasojave të fat-
keqësisë natyrore26.

Qeveria miratoi dy paketa financiare 
mbështetëse për individët dhe bizneset e preku-
ra nga pandemia COVID-19 të cilat konsistojnë 
në shpenzime buxhetore, parashikimin e garan-
cive shtetërore dhe shtyrje të pagimit të detyri-
meve tatimore për kategori të caktuara tatimpa-
guesish.    

23  Akt normativ nr. 5, datë 30.11.2019, “Për një shtesë në 
Ligjin nr. 8438, datë 28.12.1998, “Për tatimin mbi të ardhurat”, 
të ndryshuar”.

24  Akt normativ nr. 6, datë 30.11.2019, “Për dhurimin e 
apartamenteve familjarëve të viktimave, si pasojë e tërmetit të 
datës 26.11.2019”.

25  Akt normativ nr. 7, datë 30.11.2019, “Për një shtesë në 
Ligjin nr. 7703, datë 11.5.1993, “Për sigurimet shoqërore në 
Republikën e Shqipërisë”, të ndryshuar”.

26  Shtuar me Aktin Normativ Nr. 3, datë 2.10.2019, në Ligjin 
nr.9632 datë 30.10.2006 “Për Sistemin e Taksave Vendore”.

Paketa financiare 1 u lançua më 19 mars 2020 
dhe parashikonte masa të përqendruara krye-
sisht tek individët dhe bizneset e vogla të prekura 
nga bllokimi i aktiviteteve për shkak të masave 
në kuadër të pandemisë. Paketa parashikonte 
masa mbështetëse prej 23 miliardë lekësh (1,4 
përqind e PBB-së) përmes një kombinimi të ri-
alokimeve të shpenzimeve, rritjeve të shpenzi-
meve dhe garancisë shtetërore për të mbështe-
tur bizneset e prekura27. Elementet kryesore të 
paketës:

 » 6,5 miliardë lekë për mbështetjen e bizneseve 
të vogla/të vetëpunësuarve që janë të detyru-
ar të mbyllin aktivitetet për shkak të pande-
misë COVID-19 duke paguar pagat minimale 
(deri në dy në rastin e bizneseve familjare me 
familjarë të papaguar), duke dyfishuar pag-
esën e  papunësisë dhe të ndihmës sociale;

 » 2 miliardë lekë të shpenzimeve në fushën e 
mbrojtjes të alokuara në ndihmë humanitare 
për më të prekurit;

 » Fondi i garancisë sovrane prej 11 miliardë 
lekësh (0,6 përqind e PBB-së) për kompanitë 
që të përdorin kreditë/overdraftet në siste-
min bankar për të paguar pagat për punon-
jësit e tyre deri në 3 muaj me një normë in-
teresi në 2,85 përqind dhe për një maturim 
deri në 2 vjet.

Paketa financiare 2 u lançua më 13 prill 2020 
dhe përmbante masa për mbështetjen e kat-
egorive të bizneseve që nuk ishin subjekt i 
mbështetjes së menjëhershme të ofruar nga pa-
keta fiskale 1. Karakteristikat kryesore të kësaj 
pakete:

 » Fondi 7 miliardë lekë për një ndihmë finan-
ciare prej 40.000 lekësh për punonjësit e bi-
zneseve të vogla të prekura nga pandemia që 

27  Të dhëna të analizuara dhe të raportuara nga FMN.

nuk janë përfshirë në paketën e parë, punon-
jësit e bizneseve të mëdha të pushuar për 
shkak të pandemisë dhe për punonjësit në 
sektorin e turizmit;

 » Masat e shtyrjes së taksave që lejojnë të 
gjitha kompanitë (përveç bankave, teleko-
munikacionit, ndërmarrjeve publike dhe 
kompanive në zinxhirin e furnizimit të mall-
rave thelbësorë) të shtyjnë pagesën e tatimit 
mbi fitimin pas shtatorit. Turizmi, përpunimi 
aktiv dhe call centers - si dhe bizneset e vogla 
me qarkullim deri në 14 milionë ALL - nuk do 
të paguajnë këstet e parapagimit të tatimit 
mbi fitimit për vitin 2020;

 » Garanci shtetërore prej 15 miliardë lekësh 
(0,9 përqind e PBB-së) për të siguruar kredi 
për kapital qarkullues dhe investime për të 
gjithë sektorët. Ky është një instrument që 
ndan rrezikun me bankat, qeveria mbulon 
60% të principalit të çdo kredie dhe para-
shikon kushte shlyerjeje deri në 5 vjet. Para-
shikohet gjithashtu, periudhë pa shlyerje të 
principalit (grace period) prej 6 muajsh.

Përveç sa më sipër, u morën masa të tjera të 
rëndësishme si:

 » Që prej muajit prill, ministrat e kabinetit dhe 
ligjvënësit marrin gjysmën e pagave të tyre 
për tre muajt e ardhshëm me kursimet që 
shkojnë në fondin e mbështetjes sociale An-
ti-Covid 19. Vendime të tilla janë miratuar nga 
institucione të tjera si Këshilli Mbikëqyrës i 
Bankës së Shqipërisë, AMF, etj.;

 » Pezullimi i katër kontratave për PPP dhe pro-
cedurat e prokurimit publik;

 » Banka e Shqipërisë dhe Kryeministria urd-
hëruan bankat e nivelit të dytë të shtyjnë për 
një periudhë 3 mujore pagimin e normave 
të interesit të pagesës për këste nga sektori 
privat;

 » Këshilli Mbikëqyrës i Bankës së Shqipërisë:
(1) pezulloi shpërndarjen e dividentit nga 

bankat deri në fund të qershorit 2020 
për: (a) fitimin e akumuluar të bartur nga 
periudhat e mëparshme; (b) fitimet e re-
alizuara në vitin 2019 dhe (c) fitimin që 
do të realizohet gjatë gjysmës së parë të 
vitit 2020;

(2) duke filluar nga 10 prill 2020, hoqi komi-
sionet për transferime në monedhën 
vendase, si dhe tarifat për pjesëmarrësit 
në sistemet e pagesave AIPS dhe AECH 
të operuara nga Banka e Shqipërisë. Kjo 
masë kërkon përdorimin e shërbimeve 
e-banking dhe synon të zvogëlojë numrin 
e njerëzve që kërkojnë shërbime në am-
bientet e bankës.

Informacioni periodik dhe/ose i konsoliduar mbi 
masat fiskale, makro-financiare ose institucio-
nale janë publikuar në dritaren e dedikuar në 
faqen zyrtare të Këshillit të Investimeve, https://
www.investment.com.al/sq/covid-19/.
Shqipëria është ende nën gjendjen e fatkeqë-
sisë natyrore deri më 23 qershor 2020, gjë që i 
mundëson qeverisë të përdorë kompetencat e 
zgjeruara.
Tërmeti më 26 nëntor 2019 dhe shpërthimi 
global i pandemisë COVID-19 kanë shkaktuar 
humbje dhe ndërprerje të konsiderueshme në 
ekonominë e Shqipërisë. Për të adresuar nevo-
jën urgjente të bilancit të pagesave të Shqipërisë, 
FMN-ja aprovoi ndihmë financiare 190,5 milionë 
dollarë (174 milionë Euro) në kuadër të Instru-
mentit të Financimit të Shpejtë.

SHTOJCA 2
MASAT DHE PAKETAT FINANCIARE 
MBËSHTETËSE NË KUADËR TË COVID-19, 
BALLKANI PERËNDIMOR DHE KROACIA

SHËNIM: Kjo përmbledhje përmban 
dhe strukturon informacion të përg-
jithshëm të marrë nga publikimet e 
FMN, BERZH; OECD, KPMG & De-

loitte dhe burime të tjera të respektueshme si 

edhe në referim të kuadrit ligjor të vendeve për-
katëse. Informacioni i përfshirë në këtë përm-
bledhje nuk është shterues dhe nuk zëvendëson 
asistencën apo këshillimin profesional që mund 
t’ju duhet ju apo institucioneve përkatëse.

FISKALE

Shteti Masat

Shqipëria Qeveria ka miratuar dy paketa mbështetëse për njerëzit dhe bizneset e prekura nga pandemia 
COVID-19 me një shumë prej 45 miliardë lekësh (2,8 përqind e PBB-së) që konsistojnë në shpenzime 
buxhetore, garanci sovrane dhe shtyrje të pagimit të detyrimeve tatimore për kategori të caktuara 
tatimpaguesish.    
Paketa 1: masa mbështetëse prej 23 miliard lekë (1,4% e PBB) përmes një kombinimi të rialokimeve 
të shpenzimeve, rritjeve të shpenzimeve dhe garancive sovrane për të mbështetur bizneset e prekura. 
(1) fonde shtesë për sektorin e shëndetësisë në një shumë prej 3,5 miliardë lekë; (2) 6,5 miliardë lekë 
për mbështetjen e bizneseve të vogla/të vetëpunësuar që u detyruan të mbyllnin aktivitetet për shkak 
të pandemisë COVID-19, që konsiston në pagimin e pagave minimale (deri në dy për rastin e bizneseve 
familjare me familjarë të papaguar); dyfishimi i pagesës së papunësisë dhe ndihmës sociale; (3) 2 
miliardë lekë të shpenzimeve të mbrojtjes u rialokuan në ndihmë humanitare për më të prekurit; (4) 11 
miliardë lekë (0,6% e PBB-së) fond për garanci sovrane për kompanitë që të përdorin ‘overdraftin’ e tyre 
në sistemin bankar për të paguar pagat për punonjësit e tyre deri në 3 muaj me një normë interesi në 
2.85 përqind për një maturim deri në 2 vjet ; (5) Që prej muajit prill, ministrat e kabinetit dhe ligjvënësit 
do të marrin gjysmën e pagave të tyre për tre muajt e ardhshëm, këto kursime shkojnë në fondin e 
mbështetjes sociale Anti-Covid 19.
Paketa 2: (1) Fondi prej 7 miliardë lekë (0,4% e PBB-së) për një ndihmë financiare prej 40.000 lekë 
për punonjësit e bizneseve të vogla të prekura nga pandemia që nuk përfshihen në paketën e parë, 
punonjësit e bizneseve të mëdha që u shkëputën nga puna për shkak të pandeminë, dhe punonjësit 
në sektorin e turizmit; (2) masat e shtyrjes së taksave që lejojnë të gjitha kompanitë (përveç bankave, 
telekomunikacionit, ndërmarrjeve publike dhe kompanive në zinxhirin e furnizimit të mallrave 
thelbësorë) të shtyjnë pagesën e tatimit mbi fitimin pas shtatorit. Turizmi, përpunimi aktiv dhe call-
centers - si dhe bizneset e vogla me qarkullim deri në 14 milionë ALL - nuk do të paguajnë këstet e 
parapagimit të tatimit mbi fitimit për vitin 2020; (3) një garanci shtetërore prej 15 miliardë lekësh (0,9 
përqind e PBB-së) për të siguruar kredi për kapital qarkullues dhe investime për të gjithë sektorët. Ky 
është një instrument që ndan rrezikun me bankat, qeveria mbulon 60% të principalit të çdo kredie dhe 
parashikon kushte shlyerjeje deri në 5 vjet. Parashikohet gjithashtu, periudhë pa shlyerje të principalit 
(grace period) prej 6 muajsh.

Kosova Masat tatimore të fokusuara në: (1) alokimin prej 6 milionë € për ministrinë e shëndetësisë; (2) shtyrjet 
e pagimit të detyrimeve për të ardhurat e korporatave, tatimin mbi të ardhurat personale, dhe TVSH-në; 
(3) parapagimin e pagesave për skemat e ndihmës sociale me një shumë shtesë për një muaj (nga një 
muaj në dy muaj) për të mbështetur familjet në nevojë; (4) heqja e TVSH-së në importet e grurit dhe 
miellit; (5) shtyrja e pagesave të faturave të shërbimeve publike deri në fund të prillit. Në vijim, paketa 
fiskale me një vlerë prej 170 milionë euro (2,5% e PBB-së) u miratua nga qeveria.
(1) Mbulimi i pagave mujore me një shumë prej 170 euro për punonjës për periudhën prill-maj 2020. 
Shuma totale e kësaj mase është 41 milionë euro. Përveç pagave të mbuluara, qeveria do të paguajë 
edhe kontributet të lidhura me pensionet për periudhën prill-maj 2020, në shumën totale prej 8 milionë 
euro; (2) Subvencionim për qeratë për ndërmarrjet e vogla dhe të mesme në masën 50% të qerave 
mujore, për periudhën prill-maj 2020, në shumën totale prej 12 milionë euro.

Maqedonia 
e Veriut

Paketa 1- (0,2% e PBB-së) për të ndihmuar në adresimin e problemeve të likuiditetit të sipërmarrjeve 
dhe mbrojtjen e vendeve të punës, të destinuara për sektorët e prekur si transporti, hoteleritë dhe 
restorantet për tre muaj duke filluar nga prilli. Masat përfshijnë (1) subvencionim për kontributet e 
sigurimeve shoqërore për firmat që kanë mbajtur të punësuarit gjatë pandemisë; (2) shtyrja e pagesave 
të taksave të të ardhurave të korporatave duke pezulluar detyrimet për parapagim bazuar në të ardhurat 
e vitit të kaluar, dhe (3) ndihmë e drejtpërdrejtë financiare për firmat nga Banka e Zhvillimit, duke ofruar 
kredi me normë interesi 0.  
Paketa 2- (rreth 1% e PBB-së). (1) Një subvencion për pagat e barabartë me pagën minimale për 
kompanitë e prekura për t’i ndihmuar ato që të mbajnë punonjësit në punë. (2) Familjet e riskuara që 
ishin pjesë e ekonomisë informale dhe humbën të ardhurat e tyre do të marrin ndihmë financiare. (3) 
Financime shtesë do të vihen në dispozicion nga Banka e Zhvillimit për bankat tregtare me kushte të 
favorshme. (4) Qeveria ka zbatuar gjithashtu kontrolle çmimesh për produktet kryesore ushqimore, 
medikamentet dhe produktet e dezinfektimit, dhe ka hequr detyrimin e importit për materialet 
mjekësore. 
Paketa 3-  
(1) Si pjesë e paketës së tretë të masave, Qeveria po planifikon të shpërndajë kupona pagesash të 
kredituara me 3.000 denarë dhe 6.000 denarë kuponë për të stimuluar turizmin vendas nga familjet 
më të varfra. Masa do të prekë rreth 100.000 qytetarë nga familjet më të varfëra, d.m.th. të cilët fitojnë 
më pak se 15.000 denarë në muaj (paga minimale është 14.500 denarë në muaj). Kuponat do të 
përdoren në hotelet-shtëpi dhe ambiente të tjera akomodimi, për të inkurajuar blerjen e produkteve dhe 
shërbimeve të turizmit vendas. (2) Paketa e tretë e masave që mbështesin bujqësinë do të mobilizojnë 
deri në 76,1 milionë EUR. Ajo përfshin mbështetje për ndërmarrjet mikro dhe NVM; mbështetje të 
drejtpërdrejt për fermerët që kultivojnë kulturat për Green Oil. Masa do të përfshijë 50.000 fermerë dhe 
është me vlerë 4,6 milionë EUR; Mbështetja për përpunuesit e rrushit dhe verërat me 3,5 milionë EUR 
për tre vjet për të stimuluar prodhimin e alkoolit që do të përdoret nga kompanitë kimike vendase për 
të prodhuar dezinfektues; Qiraja afatgjatë e kullotave për të mbështetur blegtorët dhe një Program për 
financimin e ndërmarrjeve mikro-bujqësore në vlerë prej 3 milionë EUR për pajisjet e përpunimit dhe 
marketingun.

Serbia Masat fiskale (6,5 përqind e PBB-së) u përqëndruan në: (1) rritje të pagave me 10% për sektorin e 
shëndetësisë publike (13 miliardë RSD) dhe rritjen e shpenzimeve për shëndetësinë (rreth 26 miliardë 
RSD); (2) pagesa për të gjithë pensionistët (7 miliardë RSD); (3) një transfertë, prej 100 euro për secilin 
qytetar mbi 18 vjeç (rreth 65 miliardë RSD); (4) shtyrja tre-mujore e pagesës së  kontributeve të 
sigurimeve shoqërore për të gjitha kompanitë private, për t’u paguar me 24 këste duke filluar nga viti 
2021 (100 miliardë RSD); (5) shtyrja e pagimit të  kësteve për parapagimin e taksave të të ardhurave të 
korporatës gjatë tremujorit të dytë të vitit 2020 (21 miliardë RSD); (6) subvencione për pagat, përfshirë 
pagimin e pagave minimale për të gjithë punonjësit e NVM-ve dhe sipërmarrësit për tre muaj (93 
miliardë RSD) dhe pagesa e 50% të pagës minimale neto për tre muaj për punonjësit në ndërmarrje të 
mëdha të sektorit privat dhe për të papunësuarit (4 miliardë RSD). (7) moratorium 3-mujor për interesat 
e borxhit tatimor në bazë të marrëveshjeve të ristrukturimit dhe reduktimin me 10 pikë përqindje të 
normës së interesit të borxhit tatimor. (8) Një garanci nga shteti është aprovuar për kreditë bankare për 
NVM-të (240 miliardë RSD), si dhe për kreditë e reja për NVM-të nga Fondi i Zhvillimit (24 miliardë RSD).

Bosnja & 
Hercegovina

(1) Masat e marra nga Federata e Bosnja dhe Hercegovinës (FBiH) përfshijnë subvencionimin e 
kontributeve dhe taksave, pagimin e pagave minimale të të gjithë kompanive të prekura nga pandemia 
Covid-19;  (2) Rep. Serbska vendosi të mbulojë PIT dhe SSC për rreth 40.000 punëtorë në sektorët që 
janë mbyllur me vendim të qeverisë nga marsi deri në maj (50 milionë KM, 0,15% e PBB-së). Gjithashtu, 
njoftoi se qeveria do të paguajë pagat minimale për të gjithë punonjësit në këta sektorë në prill (53 
milionë KM, 0,16% e PBB-së) dhe po planifikon rritjen e transferimeve në fondet e papunësisë (25 
milionë KM, 0,08% e PBB-së).

Mali i Zi Paketa 1: (1) heqja e akcizës për alkoolin mjekësor të shitur në farmaci; (2) shtyrje e pagesave tatimore 
dhe kontributeve të sigurimeve shoqërore; (3) krijimi i një linje kredie të Fondit të ri të Zhvillimit të 
Investimeve (IRF) prej 120 milionë euro për të përmirësuar likuiditetin e sipërmarrësve; (4) shtyrja e 
pagesave të qirasë për pronat e paluajtshme shtetërore; (5) paradhënie për kontraktuesit për projektet 
kapitale; (6) ndihmë financiare për pensionistët me të ardhura të ulëta dhe përfituesit e mirëqenies 
sociale në shumën prej 50 euro secila kategori (1 milionë euro është ndarë); (7) një rritje në pagat e 
muajit mars të punonjësve të sektorit shëndetësor deri në 15 përqind (janë ndarë 0,5 milionë euro). 
Paketa 2: në shumën prej 75 milionë euro (me një ndikim neto prej 40 milionë euro) përfshin: (1) 
subvencione në prill dhe maj me 70%  të pagës minimale për punonjësit në sektorë që janë mbyllur 
për shkak të pandemisë, punonjësit që nuk janë në gjendje të punojnë për shkak të kujdesit të fëmijëve 
për fëmijët e moshës nën 11 vjeç, ose njerëzit që duhet të jenë të izoluar dhe të karantinuar; (2) një 
subvencion prej 50% të pagës minimale për të punësuarit në sektorët me risk për shkak të bllokimit 
nga pandemia; (3) një subvencion prej 70% të pagës minimale bruto të sapopunësuarve në NVM për 
gjashtë muaj nëse këta punëtorë janë regjistruar si të papunë; (4) organet shtetërore dhe ndërmarrjet 
shtetërore do të vendosin një moratorium gjashtëmujor në zbatimin e kërkesave për kompanitë që 
nuk funksionojnë për shkak të pandemisë; (5) firmat e energjisë elektrike do të përjashtojnë pagesën 
fikse nga faturat e energjisë për bizneset që nuk kanë aktivitet për shkak të pandemisë (6) ndërmarrja 
shtetërore do të dyfishojë subvencionet e energjisë elektrike për familjet në nevojë; (7) ndihmë për 
sektorin e bujqësisë dhe peshkimit, duke përfshirë ndihmën financiare për peshkatarët dhe pagesa 
për kontributet e punëtorëve të siguruar bujqësorë; dhe (8) ndihmë prej 50 euro për të gjithë personat 
e regjistruar si të papunë në Agjencinë e Punësimit të Malit të Zi dhe që nuk kanë marrë asnjë 
kompensim tjetër.

Kroacia Masat fiskale: (1) shtyrja e detyrimeve publike, pa interes për tre muaj, e cila mund të zgjatet edhe për 
tre muaj të tjerë nëse është e nevojshme; (2) pezullimi i përkohshëm i pagesave të tarifave parafiskale; 
hua pa interes për qeveritë lokale, Institutin Kroat të Sigurimeve Shëndetësore dhe Institutin Kroat të 
Sigurimeve për Pensionet për të mbuluar pagesat e shtyra; (3) subvencionimi i pagave minimale për tre 
muaj për të ruajtur vendet e punës, të cilat mund të zgjaten edhe për tre muaj të tjerë; (4) rimbursimi 
i parakohshëm i tatimeve për individët; (5) një rritje e subvencionimit të pagës minimale neto; (6) 
reduktimin ose fshirjen e detyrimeve tatimore për ndërmarrjet në varësi të xhiros dhe humbjeve të tyre; 
(7) Pagesat e TVSH-së nuk do të kryhen derisa të merren pagesat nga klientët dhe afati për raportimet 
financiare të vitit 2019 do të zgjatet deri më 30 qershor.

SEKTORIALE

Shteti Masat

Shqipëria

Kosova (1) Mbështetja për likuiditetin financiar do të shtrihet në ndërmarrjet e vogla dhe të vetëpunësuarit 
në shumën prej 10 mijë euro për një periudhë maksimale prej 24 muajsh, në një total prej 15 milionë 
euro. (2) Mbulimi i pagave mujore prej 130 euro do të jepet për dy muajt e parë për çdo punonjës të ri 
të punësuar gjatë situatës COVID-19 me një kontratë me afat të përcaktuar të paktën një vit. Mbulimi 
i përgjithshëm arrin në 6 milionë euro. (3) Ndihma financiare për eksportuesit pas përfundimit të 
situatës sё COVID-19 do të jetë në shumën totale prej 10 milionë euro. (4) Mbështetje për grante dhe 
institucione qeveritare - Një shumë totale prej 20 milionë euro është miratuar për të rritur buxhetin për 
grante dhe subvencione për Ministrinë e Bujqësisë, Pylltarisë dhe Zhvillimit Rural, Ministrisë së Kulturës, 
Rinisë dhe Sportit dhe bashkitë e prekura nga situata pandemike.

Maqedonia 
e Veriut

(1) Shtyrje të afateve për pagimin e kësteve;
(2) Një total prej 5,5 milionë euro do të jepet si hua pa interes për kompanitë që kryejnë aktivitete 
biznesi në sektorët më të prekur nga COVID-19.

Serbia

Bosnja & 
Hercegovina

Mbështetje për ekonominë përmes: (1) ngritjes së një fondi të veçantë për të stabilizuar ekonominë 
(500 milionë KM, 1,5% e PBB-së); dhe (2) krijimi i një fondi garancie në Bankën e Zhvillimit (deri në 
500 milionë KM, 1,5% e PBB-së) i cili do të shërbejë për mirëmbajtjen dhe përmirësimin e likuiditetit të 
kompanive. Gjithashtu, zhvillimin e një skeme mbështetëse për garantimin e kredisë.

Mali i Zi

Kroacia (1) Përfituesit e investimeve dhe disa fondeve strukturorë të BE-së do të jenë në gjendje të marrin 
parapagime. Një pjesë e fondeve të BE-së është shpërndarë në mikro kredi, duke prezantuar një linjë të 
re krediti, e shoqëruar me masa për të lehtësuar disbursimet e shpejta të kredive me norma më të ulëta 
të interesit, dhe garanci më të mëdha nga riskut të pjesshëm. 
(2) Qeveria ka ndihmuar në blerjen e stoqeve të pashitura të mallrave të gatshëm në bujqësi, industrinë 
e përpunimit ushqimor, pajisjeve mjekësore dhe mallrave strategjikë.
(3) Financim për pezullimin e përkohshëm të sektorit të peshkimit me miratimin paraprak të Komisionit 
Evropian.
(4) Ndihma për sektorin e bujqësisë për shkak të kufizimeve të lëvizjeve dhe rritjes së kostove të manipulimit.
(5) Rritje e fondeve për ndihmë minimale  për sektorin e peshkimit dhe akuakulturës.
(6) Krijimi i një linje kredie për kapitalin qarkullues për sektorët e bujqësisë, pylltarisë dhe përpunimit të 
drurit.
(7) Ndihma shtetërore: Komisioni i BE miraton skemën e granteve të drejtpërdrejta kroate prej 4 milionë 
€ për të mbështetur sektorin e peshkimit dhe akuakulturës për shkak të pandemisë.

MONETARE

Shteti Masat

Shqipëria A. Këshilli Mbikëqyrës i Bankës së Shqipërisë vendosi:
(1) pezullimin e shpërndarjes së dividentit nga bankat deri në fund të muajit qershor 2020 për: (a) fitimin 
e akumuluar të mbartur nga periudhat e mëparshme; (b) fitimet e realizuara në vitin 2019 dhe (c) fitimi 
që do të realizohet gjatë gjysmës së parë të vitit 2020;
(2) duke filluar nga 10 prilli 2020, heqja e komisioneve për transferime në monedhën vendase, si 
dhe për tarifat për pjesëmarrësit në sistemet e pagesave AIPS dhe AECH të operuara nga Banka e 
Shqipërisë. Kjo masë kërkon përdorimin e shërbimeve e-banking dhe synon të reduktojë numrin e 
njerëzve që kërkojnë shërbime në ambientet e bankës.
B. Banka e Shqipërisë dhe Qeveria e Shqipërisë vendosën që bankat e nivelit të dytë të shtyjnë për një 
periudhë 3 mujore pagimin e kësteve të kredisë nga sektori privat në fazën e parë dhe 3 muaj në fazën 
e dytë, pra gjithsej deri më 31.08.2020.

Kosova (1) Një shumë totale prej 20 milionë euro do jepet në formë kredie pa interes të ripagueshme deri më 
31 dhjetor 2020, për ndërmarrjet shtetërore të cilat përballen me vështirësi financiare, personat juridikë/
ndërmarrje të autorizuara për të ofruar shërbime thelbësore; (2) Banka Qendrore e Kosovës, së bashku me 
Shoqatën e Bankave të Kosovës vendosën të pezullojnë pagesën e kësteve të kredisë për bizneset dhe indivi-
dët duke filluar nga 16 marsi deri më 30 prill. Ky pezullim mund të zgjatet në varësi të situatës. BQK-ja do të 
zbatojë kontrollin rregullator mbi provizionet e kredisë dhe kërkesat e kapitalit për kreditë e riprogramuara.

Maqedonia 
e Veriut

Masat nga Banka Kombëtare:
(1) Reduktimi i nivelit të normës së politikës me 25 pikë bazë, në 1,75. 
(2) Tarifat për tërheqjen dhe kthimin e parave në kasafortën qendrore të Bankës Kombëtare janë hequr 
për të minimizuar çdo risk të transmetimit të infeksionit të virusit me anë të monedhave dhe faturave. 
(3) Rishikimi i rregullores së riskut të kredisë, për të inkurajuar bankat që të ristrukturojnë përkohësisht 
huatë duke lehtësuar standardet e klasifikimit të kredive të këqija (NPL). Gjithashtu ka ulur bazën për 
kërkesat e rezervës me sasinë e kredive të reja për firmat në sektorët e prekur,  dhe ka zgjeruar afatin 
që bankat të paraqesin Raportin e parë të Vlerësimit të Likuiditetit të Brendshëm në mënyrë që të lejojë 
përqendrimin në sigurimin e kredisë duke ruajtur cilësinë e portofolit të kredisë.

Serbia Masat nga Banka Kombëtare: 
(1) ulja e normës bazë të politikës nga 2,25%  në 1,75% dhe më vonë në 1,50% dhe ngushtimi i 
intervalit të normës së interesit nga ± 1,25 pikë përqindje në ± 1 pikë përqindje në krahasim me 
normën kryesore të politikës.
(2) sigurimi i likuiditetit për bankat (si në dinarë ashtu edhe në euro) përmes ankandeve shtesë të 
këmbimit EUR/RSD dhe ankandeve për blerjen e të letrave me vlerë (REPO) të qeverisë;
(3) ulja e normave të interesit në këmbimin valutor;
- Moratorium për qiradhënie dhe kredi, përfituesit kanë të drejtë të vonojnë pagesat e detyrimeve që 
kanë ardhur brenda 3 ditëve nga dita e hyrjes në fuqi e vendimit.
- Ofruesit e qirasë nuk mund të faturojnë interes për borxhet e prapambetura dhe nuk mund të fillojnë 
procedurën e arkëtimit kundër qiramarrësit, ose të ndërmarrin ndonjë veprim tjetër ligjor për të 
mbledhur arkëtimet nga qiramarrësi.

Bosnje & 
Hercegovina

(1) Agjencitë bankare kanë njoftuar një moratorium 6 mujor për shlyerjen e kredisë, për të rregulluar 
ristrukturimin e kredisë për individë dhe persona juridikë, për të cilët është konstatuar se gjenden në 
rrethana të vështira për shkak të COVID-19. (2) Agjencitë bankare kanë udhëzuar bankat të gjurmojnë 
klientët dhe portofolet e prekura nga COVID-19. Bankat gjithashtu udhëzohen të marrin në konsideratë 
lehtësimin konsumator,  përfshirë rishikimin e tarifave aktuale për shërbimet dhe shmangien e tarifimit 
për të përballuar ekspozimin ndaj ndryshimeve; (3) Të gjitha bankave u është dhënë urdhër për të mos 
paguar dividentë ose shpërblime.

Mali i Zi Masat e Bankës Qendrore: 
(1) moratorium për shlyerjen e kredisë për një periudhë deri në 90 ditë. Përfshirë pezullimin e 
përkohshëm të të gjitha pagesave të detyrimeve të bazuara në kredi (principali, kamata, interesi i 
paracaktuar, tarifat, etj.).
(2) Gjithashtu, bankat mund të ristrukturojnë kreditë dhe t’i riklasifikojnë ato si kredi të reja, duke 
përfshirë duke zgjatur periudhën e ripagimit deri në dy vjet, nëse pozicioni financiar i huamarrësit është 
ndikuar nga pandemia dhe ristrukturimi do të përmirësonte kapacitetin e kredisë së huamarrësit. Këto 
masa vlejnë gjithashtu edhe për institucionet e leasing dhe të mikrofinancës.
(3) Banka qendrore ka njoftuar masa për të ndaluar përkohësisht bankat të paguajnë dividentë ndaj 
aksionerëve, përveç në formën e kapitalit neto, dhe të lejojnë bankat të rrisin ekspozimet ndaj një 
personi ose palëve të lidhura përtej kufijve të parashikuar të ekspozimit (25% të fondeve të vetë 
bankës), me miratimin paraprak të bankës qendrore. 
(4) Po konsiderohen masa shtesë, përfshirë shtrirjen e moratoriumit tek huamarrësit më të rrezikuar, 
sigurimin e hyrjes në linjat e kreditit për sistemin financiar përmes BERZH-it dhe Korporatës 
Ndërkombëtare të Financave (IFC), dhe uljen e çmimit të tërheqjes së rezervave të kërkuara për 
likuiditetin bankar.

Kroacia Banka Kombëtare siguroi likuiditet përmes:
(1) marrëveshtjet Repo, i përdorur për herë të parë që nga dhjetori i vitit 2018 (likuiditeti 5-vjeçar prej 
3,8 miliardë HRK me një normë fikse të interesit prej 0,25 përqind);
(2) Repo të rregullta javore të përdorura nga bankat për herë të parë që nga dhjetori 2017. Kjo normë e 
repos është reduktuar nga 0,30% në 0,05% ; dhe
(3) një ulje e normës së kërkesës së rezervës (nga 12% në 9%)
- Vendosja e një moratoriumi 3 mujor mbi obligacionet bankare. Bankat nuk mund të zbatojnë masat e 
mbeldhjes gjatë kësaj periudhe.
- Banka Kroate për Rindërtim dhe Zhvillim (HBOR) ka lëshuar një moratorium për shërbimin e borxhit 
për tre muaj, sigurimin e kredisë për likuiditet, garanci për eksport dhe detyrime të ristrukturimit. Në 
prill, Komisioni Evropian miratoi programet e subvencionuara të kredisë deri në 1,8 miliardë € .

SUGJERIME MBI
RIMËKËMBJEN EKONOMIKE
SHQIPËRIA POST COVID-19

620 621



TË TJERA

Shteti Masat

Shqipëria (1) Duke filluar nga prilli, ministrat e kabinetit dhe ligjvënësit do të marrin gjysmën e pagave të tyre për 
tre muajt e ardhshëm, këto kursime shkojnë në fondin e mbështetjes sociale Anti-Covid 19. Vendime të 
tilla janë miratuar edhe nga institucione të tjera si Këshilli Mbikëqyrës i Bankës së Shqipërisë, AMF etj.;
(2) Pezullimi i katër kontratave të PPP-së dhe procedurave të prokurimit publik;
(3) Këshilli Mbikëqyrës i Bankës së Shqipërisë përgjysmoi pagat e bordit mbikëqyrës të tij dhe 
menaxhimit të nivelit të lartë në Bankën e Shqipërisë për kohëzgjatjen e pandemisë.

Kosova

Maqedonia 
e Veriut

(1) Masat e mbledhjes së detyrueshme te detyrimeve:
- Autoritetet tatimore njoftuan se nuk do të bëjnë asnjë mbledhje të detyruar në lidhje me të gjitha 
taksat dhe tarifat e tjera publike (gjobat, tarifat gjyqësore) ndaj tatimpaguesve që nuk kanë paguar 
detyrimet e tyre.
- Pezullimi për ligjin e përmbarimit deri në fund të qershorit, duke detyruar agjentët e përmbarimit  të 
ndalojnë ndërmarrjen e çdo veprimi përmbarimi.

Serbia

Bosnja & 
Hercegovina

Mali i Zi (1) Shtyrja e pagesave të qirasë për pasuritë e paluajtshme për një periudhë 90 ditore.
(2) Pagesa paraprake për ofruesit e shërbimeve dhe kontraktuesit për projektet kapitale duke filluar me 
sigurimin e një garancie bankare në vlerën e paradhënies për të siguruar likuiditetin dhe për të ruajtur 
vazhdimësinë e punës, kur kjo nuk rrezikon shëndetin e qytetarëve.

Kroacia

SHTOJCA 3
PYETËSOR I SKI DREJTUAR ANTARËVE 
DHE PARTNERËVE TË KI

Të nderuar Anëtarë dhe Bashkëpunëtorë të Këshillit 
të Investimeve,
Në vijim të takimit të jashtëzakonshëm të KI 
(14 prill 2020), në lidhje me masat afatshkurtra 
në përgjigje të situatës së krijuar nga përhapja 
e pandemisë së COVID-19, Sekretariati i KI në 
bashkëpunim me Ministrinë e Financave dhe 
Ekonomisë ka filluar një raund të ri konsulti-
mesh me anëtarët dhe bashkëpunëtorët e KI me 
fokus rimëkëmbjen e vendit.
Qëllimi i këtyre konsultimeve është mbledhja e 
propozimeve mbi opsionet e mundshme të ndë-
rhyrjeve për rimëkëmbjen ekonomike, të cilat 
adresojnë jo vetëm mbijetesën e bizneseve dhe 
vendeve të punës, por ofrojnë edhe pikëpamje 
mbi prioritizimin e reformave në afatmesem dhe 
afatgjatë, të duhura për ekonominë shqiptare. 
Një nga mësimet e nxjerra nga rënia ekonomike 
gjatë krizës financiare të vitit 2008 dhe paketat 
stimuluese pas saj, është se transparenca dhe qën-
drueshmëria e investimeve publike drejt sektorëve 

me potenciale të larta janë masat e duhura për të 
siguruar prosperitet afatgjatë. Ndërsa, duhet të 
rindërtojmë  ekonominë e vendit tonë, ne mund 
të kemi një mundësi reale për të reflektuar mbi 
një rimëkëmbje gjithëpërfshirëse e cila të mund 
të funksionojë më mirë për të gjithë. 
Rezultati i këtyre konsultimeve, pritet të jetë një 
listë sugjerimesh mbi prioritizimin e ndërhyrjeve 
në kuadrin e politikave më afatgjata për rimëkëmb-
jen e ekonomisë shqiptare. Këto do t’i prezantohen 
më pas Ministrisë së Financave dhe Ekonomisë 
në takimin e ardhshëm të KI (qershor 2020).
Për të lehtësuar mbledhjen e mendimeve dhe 
arsyetimit tuaj të vlefshëm kemi përgatitur disa 
pyetje si më poshtë:

(a) Përqasja horizontale: 
1. Cilat mund të jenë aksionet konkrete (af-

atmesme dhe afatgjata) ose reformat pri-
oritare në nivel politikash mbi bazën e të 
cilave ekonomia në tërësi mund të lulëzojë 

në planin afatmesëm/afatgjatë? Nëse është 
e mundur, ju lutemi theksoni ndryshimet në 
nivel institucional, ligjor dhe rregullator ose 
nisma të reja (përfshirë zëvendësimin e impor-
tit, opsionet mbi politikat eksportuese, prodhimi 
shqiptar “Made in Albania”, etj.) që mund të 
jenë të nevojshme për të mbështetur refor-
mat.

(b) Përqasja sektoriale: 
2. Nëse është e mundur, lutem përzgjidhni si-

pas rëndësisë veprimtaritë e mëposhtme 
(nga më e rëndësishmja tek më pak e rëndë-
sishmja) dhe prioritizoni cilat mund të jenë 
masat dhe ndërhyrjet konkrete: 
a. Agrobiznesi 
b. Ndërtimi 
c. Industria 
d. Turizmi 
e. Tregtia (e-commerce)
f. Shërbimet
g. Transporti 
h. Të tjera si p.sh. eco, bio, etj. 

3. Si rezultat i situatës së krijuar nga COVID-19, 
shumë kompani po rishikojnë zinxhirin e 
tyre të furnizimit sidomos nga tregjet azia-
tike. Sipas, këndvështrimit tuaj, cila është 
mundësia reale e zgjerimit të zinxhirit të op-
eracioneve në Shqipëri për të përmbushur 
kërkesat në:

(a) Industrinë përpunuese
(b) Agro-përpunim
(c) Turizëm
(d) Shëndetësi
(e) Shërbime
(f) Tjetër
Cfarë mbështetje do të ishte e nevojshme që 
ky transformim të ndodhë?

4. Ju lutemi rendisni 3 masa konkrete që duhen 
ndërmarrë me qëllim tërheqjen e bizneseve 
të reja ose mbështetjen e përpjekjeve në vend 
për secilin nga sektorët e mësipërm.

5. Mësimet pas pandemisë së COVID-19 – Çfarë do 
të ndryshoni në modelin tuaj të të bërit biznes në:
a) afat-shkurtër b) afat-mesëm c) afat-gjatë

(c) Punësimi
6. Çfarë ndërhyrjesh (p.sh. teleworking, etj.) 

janë të nevojshme për t’u rikthyer në nivelet e 
punësimit të para krizës së COVID-19? Po për 
krijimin e vendeve të reja të punës? 

Ju lutemi rendisni 3 masa konkrete sipas 
gjykimit tuaj.

(d) Tjetër
7. Ju lutemi të përfshini këtu ndonjë rekoman-

dim tjetër që jo domosdoshmërisht korre-
spondon me çështjet e mësipërme, por që 
sipas jush do të mbështesin politikat dhe 
reformat e mëtejshme.

K jo dokument pune është përgatitur në kuadër të 
mbledhjes XXII të Këshillit të Investimeve (10 nëntor 
2020), nga ekspertët e Sekretariatit të Këshillit të 

Investimeve, z. Elvis Zerva, ekspert ligjor dhe rregullator, 
znj. Elida Fara, eksperte për ekonominë, znj. Xaira Shurdha, 
eksperte për monitorimin dhe ndërlidhjen, nën drejtimin e 
Drejtores së Sekretariatit, znj. Diana Leka (Angoni). Kontribuan 
në material ekspertët e jashtëm, z. Shkëlzen Marku dhe z. Ilir 
Pilku. Redaktimi gjuhësor i materialit u realizua nga znj. Elisa 
Lula, oficere administrative dhe komunikimit pranë Sekretariatit. 
Një falenderim i veçantë për subjektet private, shoqatat e 
biznesit, përfaqësuesit e sektorit bankar, përfaqësuesit e 
Ministrisë së Financave dhe Ekonomisë, Ministrisë së Bujqësisë 
dhe Zhvillimit Rural, Drejtorisë së Përgjithshme të Doganave, 
që bashkëpunuan në kuadrin e analizës dhe konsultimit të 
materialit.

w w w . i n v e s t m e n t . c o m . a l

LISTA E SHKURTIMEVE

AASF Programi i Mbështetjes së Agrobiznesit Shqiptar
AIDA Agjencia Shqiptare e Zhvillimit të Investimeve
ALL Monedha LEK
ASB Projekti i BERZH-it “Këshillim për Biznesin e Vogël”
AZHBR Agjencia Shqiptare për Zhvillimin Rural
BB Banka Botërore
BERZH Banka Evropiane për Rindërtim dhe Zhvillim 
BSH Banka e Shqipërisë 
CAP Politikat e Përbashkëta Bujqësore 
DPD Drejtoria e Përgjithshme e Doganave
IFJB Institucion Financiar Jo-Bankar
INSTAT Instituti Shqiptar i Statistikave 
IPARD Instrument për Asistencën e Para-aderimit për Zhvillimin Rural
ISUV Instituti i Sigurisë Ushqimore dhe Veterinarisë
KI  Këshilli i Investimeve
KM Këshilli i Ministrave
KSHPO Komisioni Shtetëror i Prodhimit Organik
MBZHR Ministria e Bujqësisë dhe Zhvillimit Rural 
MFE Ministria e Financës dhe Ekonomisë
NVM Ndërmarrje të Vogla dhe të Mesme
PBB Prodhimi i Brendshëm Bruto 
QKB Qendra Kombëtare e Biznesit
RCGF Fondi i Garancisë së Kredive Rurale
SKI Sekretariati i Këshillit të Investimeve
SNZHBR Strategjia Ndërsektoriale e Zhvillimit Bujqësor dhe Rural
TEDA Zonë e Lirë Ekonomike

PRODHIMI I BRENDSHËM, ZËVENDËSIMI I 
IMPORTEVE DHE NXITJA E INVESTIMEVE 
NË AGRO-PËRPUNIM

E ksportet e sektorit të bujqësisë në 
2019 përfaqësuan 11,8% të eksporteve 
totale të vendit, duke treguar një rrit-
je të konsiderueshme krahasuar me 

vetëm 8,7% në 2015 dhe më pak se 3% në 2005. 
Vlera e përgjithshme e prodhimit të nënsektorit 
agro-përpunues është rritur në pesë vitet e fun-
dit me rreth 8,4% kumulative (2019/2015) duke 
arritur deri në 70.031 milion lekë në 2019. Frutat, 
perimet dhe bimët medicinale dhe aromatike 
(BMA) shqiptare kanë fituar terren në Ballkanin 
Perëndimor dhe konsiderohen të pozicionuara 
mirë për të ecur më tej në tregjet ndërkombëtare 
me vlerë të lartë. Sektori ka dhënë gjithashtu kon-
tribut pozitiv në eksportet e vendit gjatë periud-
hës janar - qershor 2020, pavarësisht nga ndik-
imi negativ në ekonominë shqiptare i tërmetit të 
26 nëntorit 2019 si edhe i pandemisë së COVID-19 
(që nga marsi 2020). 
Vizioni i politikës mbi sektorin e bujqësisë deta-
johet në SNZHRB 2014-2020 i cili është hartuar 
në përputhje me qasjen e planifikimit strateg-
jik të Bashkimit Evropian për Politikën e Për-
bashkët Bujqësore (CAP) 2014–2020. SNZHRB 

2014-2020 përcakton përparësitë e politikave 
që promovojnë zhvillimin dhe rritjen e prodhim-
it bujqësor dhe synon përmirësimin e aftësive 
konkurruese të sektorit, harmonizimin e politi-
kave dhe kuadrin institucional me acquis të BE, 
përdorimin e qëndrueshëm të burimeve natyrore 
dhe përfshirjen sociale të popullsisë rurale. 
Duke iu referuar konkurrencës së sektorit, një 
studim i fundit i Bankës Botërore1 mbi sektorin e 
agro-përpunimit ka vërejtur se “Prodhuesit shqip-
tarë përballen me shumë kufizime në përmbushjen e 
kërkesave të ngurta dhe komplekse të tregut të BE-së 
dhe integrimin në zinxhirët e vlerës globale, të cilat 
lidhen kryesisht me: (i) copëzimin e tepruar të tokës 
dhe paaftësinë e prodhuesve për të arritur ekonomitë 
e nevojshme të shkallës; (ii) forcën punëtore të pa-
kualifikuar dhe proceset e prodhimit me teknologji 
të ulët të cilat çojnë në joefikasitet bruto gjatë gjithë 

1  World Bank (2018). Competitive Fruit and Vegetable 
Products in Albania. Finance, Competitiveness and Innovation 
in Focus. World Bank Group, Washington DC
Në shtojcë jepen shembuj të kartave teknologjike që 
korrespondojnë me katër produktet strategjike të identifikuara 
të cilat mund të përdoren si pikë referimi për investime të 
mundshme në sektor.

procesit dhe praktikave të prodhimit, (iii) mungesën 
e infrastrukturës së eksportit, përfshirë shërbimet e 
certifikimit dhe njohuritë e tregjeve të destinacionit; 
dhe (iv) mungesën e qasjes në kreditim”. Komisioni 
Evropian në Parashikimin Ekonomik Evropi-
an (maj 2020) deklaroi: “Megjithëse vendi do 
të përjetojë një tkurrje të ekonomisë si rezultat 
i COVID-19, mbështetja e madhe e ekonomisë 
shqiptare në bujqësi mund të frenojë disi rënien 
e ekonomisë pasi ky sektor do të preket më pak 
nga kriza e COVID-19.”
Në mbledhjen e tij të 5 tetor 2019, Këshilli i In-
vestimeve (KI) e konsideroi agro-përpunimin si 
një sektor kryesor prioritar për ekonominë. Për 
të vrojtuar më në detaje potencialet dhe sfidat e 
sektorit, u krijua një grup pune i udhëhequr nga 
MFE dhe MBZHR, me qëllim stimulimin e deba-
tit mbi politikat duke evidentuar pengesat krye-
sore dhe prioritizimin e potencialeve të investi-
meve (specifike) në sektor sipas perspektivës 
së biznesit. Në këtë kontekst, me mbështetjen 
e partnerëve dhe angazhimin e institucioneve, 
Sekretariati facilitoi punën teknike të këtij gru-
pi, duke përshpejtuar veçanërisht procesin që 

prej mars 2020 në përgjigje të situatës së krijuar 
nga COVID-19. Aktivitete të mëparshme të KI në 
këtë sektor përfshijnë trajtimin e tematikave si 
“Informaliteti në Bujqësi”, “Rimbursimi i TVSH-
së”, “Aksesi në Financim”, Anketa “Impakti i 
COVID-19 mbi Biznesin”, etj. 
Ky studim synon të shqyrtojë potencialet për in-
vestime në nënsektorët e përzgjedhur (arrorë, do-
mate, lëngjet e frutave dhe bimët mjekësore dhe 
aromatike) me sugjerim te institucioneve për-
katëse, përfshirë edhe sfidat kryesore të biznesit 
dhe nevojat për mbështetje në lidhje me informa-
cionin mbi tregun dhe edukimin, standardet dhe 
certifikimin, si edhe qasjen në financim. Studimi 
është hartuar për të qënë kryesisht si një mjet në 
ndihmë të politikëbërësve në vendimmarrjen 
e tyre dhe nuk përbën një studim të mirëfilltë 
kërkimor mbi sektorin/zinxhirët e vlerës. Vep-
rimet e propozuara kanë të bëjnë me produkte 
specifike, të cilat mund të vlerësohen më tej si 
raste krahasimi për optimizimin e potencialeve 
të investimeve në një spekter më të gjerë. Një 
fokus i veçantë i është dhënë edhe produkteve 
shqiptare.

M etodologjia e studimit përfshin për-
dorimin e të dhënave cilësore dhe 
sasiore të mbledhura nga burime 
dytësore dhe parësore dhe bazo-

het në një sërë hapash të ndërmarra nga Sek-
retariati për të stimuluar debatin mbi prodhimin 
vendas, përpunimin e ushqimit dhe investimet e 
mundshme në agro-përpunim si më poshtë2:

 » Hulumtim3 i analizave dhe raporteve kom-
bëtare dhe ndërkombëtare, dokumenteve, 
ligjeve dhe akteve nënligjore në lidhje me 
agro-përpunimin.

 » Analizim të informacionit zyrtar nga burime 
dytësore (MBZHR, INSTAT, FAOSTAT, UN-
COMTRADE, DPD, etj.) dhe informacionit/
të dhënave kryesore nga intervistat e drejt-
përdrejta me aktorët e zinxhirit të vlerës dhe 
ekspertët e sektorit.

 » Në vijim të Urdhërit të Përbashkët të Punës 

2  Ky studim nuk merr parasysh qasjen e ndryshme te 
donatorëve për këtë temë në vend, pasi nuk janë kryer analiza 
të hollësishme të ndërhyrjes së tyre në sektor.

3  Për më shumë detaje shiko seksionin e bibliografisë.

midis MFE dhe MBZHR4, që synonte vlerë-
simin e potencialit për investime në sektorin 
e agro-përpunimit, tre mbledhje teknike u 
organizuan përmes platformës Zoom gjatë 
periudhës qershor-shtator 2020. Qëllimi i 
këtyre mbledhjeve ishte propozimi i një plani 
pune të koordinuar me të gjitha palët e përf-
shira, me qëllimin përfundimtar të krijimit të 
kushteve të favorshme për investime në sek-
torin e agro-përpunimit.

 » Një listë pyetjesh mbi “Prodhimin dhe Inves-
timet Vendase” iu drejtua të gjithë anëtarëve 
dhe partnerëve të KI për të marrë këndvësh-
trimin e tyre mbi çështje që lidhen me (1) 
sfidat kryesore me të cilat përballen kom-
panitë në agro-përpunim, (2) qasjen në fi-
nancim të sektorit, si dhe (3) potencialet për 
investime të mundshme në sektor (me fokus 
arrorët, domatet, bimët mjekësore, lëngjet e 
frutave dhe çajrat).

4  Për më shumë detaje vizito https://www.investment.com.
al/sq/grupi-punes-per-agroperpunimin/. 

 » Dy pyetësorë u përgatitën nga Sekretariati i 
KI në bashkëpunim me ekspertë të jashtëm, 
me synim evidentimin e potencialeve, sfidave 
dhe opsioneve për investim. Pyetësori i parë5 
u hartua për kompani në fushën e prodhim-
it/përpunimit/tregtimit/eksportit të produk-
teve bujqësore. Në bazë të këtij pyetësori, u 
intervistuan gjithsej 42 kompani, nga të cilat 
26 kompani u intervistuan ballë për ballë, 
ndërsa 16 kompani plotësuan pyetësorin 
online. Kompanitë u përzgjodhën bazuar në 
aktivitetin e tyre kryesor, kryesisht kompa-
ni që punojnë në agro-përpunim me fokus 
në njërin nga katër produktet potenciale të 
përzgjedhura me kujdes në grupin teknik të 
punës për agro-përpunimin. Një tjetër pyetë-
sor6 iu dërgua online 6 pikave shpërndarjeje/
supermarketeve për të marrë mendimin e 
tyre mbi potencialet e tregtimit të përpunimit 
të produkteve bujqësore brenda vendit.

5  Shtojca 5

6  Shtojca 6

 » Një kërkesë për të dhëna specifike për të 
eksploruar qasjen në financim të sektorit 
të agro-përpunimit iu dërgua Bankës së 
Shqipërisë, Agjencisë për Zhvillimin Rural 
dhe Bujqësisë (AZHBR), bankave të nivelit 
të dytë dhe kompanive të mikrofinancimit, 
si edhe tre skemave të garantimit të kredive. 
Banka e Shqipërisë, AZHBR, dhe 8 banka të 
nivelit të dytë dërguan të dhënat e tyre, ndër-
sa intervista të drejtpërdrejta u zhvilluan me 
3 menaxherë të departamenteve të sektorit 
të bujqësisë në këto banka. 

 » Takime nëpërmjet platformës ZOOM u mba-
jtën me aktorë të ndryshëm si SIPPO, ndër-
sa komente me shkrim u morën nga AIDA, 
QKR, DPD, Dhoma e Biznesit e Diasporës 
Shqiptare, Ambasada Italiane, Shoqata e 
Bashkive të Shqipërisë, Shoqata Shqiptare e 
Marketingut, etj.

1. PËRSHKRIM I SHKURTËR I SEKTORIT

S ektori i bujqësisë ka një rëndësi 
thelbësore në zhvillimin social dhe 
ekonomik të vendit. Ky sektor kon-
tribuon me rreth 18,9% në PBB-në e 

vendit (në 2019) dhe mbulon 36,4% të punësimit 
të përgjithshëm7. Prodhimi i përgjithshëm i bu-

7  INSTAT (2019), Llogaritë Kombëtare, Tregu i punës 

jqësisë është rritur me një mesatare prej 5% gjatë 
periudhës 2010-2019, ndërsa kontributi i sektorit 
në PBB-në kombëtare ka rënë në vitet e fundit 
(nga rreth 28% në 2010, në rreth 20% në 2016 dhe 
18,9 % në 2019). Kontributi i bujqësisë në vlerën 
e shtuar bruto të ekonomisë ka qenë i qëndrue-
shëm ndër vite me një mesatare prej 22% për 
periudhën 2015-2018.

SEKTORI SHQIPTAR I 
AGRO-PËRPUNIMIT

 Figura 1.  Kontributi i bujqësisë dhe agro-përpunimit 
në Vlerë e Shtuar Bruto (në %) 

 Figura 2.  Rritja reale e bujqësisë dhe agro-
përpunimit (në %)

Burimi: INSTAT (2020) 

 Figura 3.  Kontributi i sektorit të agro-përpunimit në PBB (në %)  Figura 4.  Punësimi sektorial sipas qarkut (në %) 

Sipas të dhënave zyrtare, fermat në vend janë 
struktura të vogla, shumë të fragmentuara 
dhe me një prodhimtari të ulët, duke për-
jashtuar prodhimin e perimeve dhe ullinjve. 
Sipërfaqja totale e tokës bujqësore prodhuese në 
Shqipëri, duke iu referuar arrorëve, është rreth 
700.000 ha, nga të cilat rreth 417.000 (ose rreth 
60%) janë të kultivuara në zona fushore, nga të 
cilat rreth 179.177 ha (43%) janë toka të ujitura8. 
Numri i fermave në Shqipëri është mjaft i lartë 
(afërsisht 351.600 ferma) krahasuar me sipër-
faqen e vendit. Strukturat e fermave janë të vogla 
dhe komplekse me një madhësi mesatare të fer-
mës rreth 1,2 ha, të fragmentuara në 3-5 parcela 
me madhësi dhe cilësi të ndryshme të tokës. Kra-
hasimi i thjeshtë i kontributit të sektorit në PBB 
(18,9%) dhe punësimi i lartë (36,4%) tregon se të 
ardhurat mesatare në bujqësi janë shumë më 
të ulëta krahasuar me sektorët e tjerë të ekon-
omisë. Megjithëse një numër i madh i fermave 
(veçanërisht në zonat e largëta rurale) prodho-

8  INSTAT (2019), Vjetari Statistikor i Bujqësisë 2019

jnë kryesisht për konsum vetjak dhe bazohen 
kryesisht në punëtorë të papaguar familjarë ose 
punëtorë informalë, ato kanë një funksion mjaft 
të rëndësishëm në ekonominë lokale. Sipas GIZ, 
prodhimtaria e disa produkteve (perime, ullinj) 
është në të njëjtin nivel ose edhe më të lartë kra-
hasuar me vendet fqinje. Sidoqoftë, për shkak të 
faktorëve të ndryshëm (d.m.th. madhësia e vogël 
e fermës, copëzimi i lartë, niveli i ulët i mekan-
izimit dhe teknologjive të prodhimit, etj.) produk-
tiviteti i përgjithshëm për hektar mbetet më i ulët 
sidomos për ato kultura që në vendet e tjera rrit-
en në sipërfaqe të mëdha9.
Eksportet e agrobiznesit janë rritur ndjeshëm 
vitet e fundit, kryesisht në perimet e freskëta 
dhe Bimët Mjekësore dhe Aromatike (BMA). 
Eksportet e sektorit të bujqësisë në 2019 për-
faqësuan 11,8% të eksporteve totale të vendit, 
me një rritje të konsiderueshme krahasuar me 
vetëm 8,7% në 2015 dhe pak më pak se 3% në 

9  GIZ (2019), Programi për Zhvillim të Qëndrueshëm në 
Zonat Rurale 

2005. Eksportet e perimeve janë rritur ndjeshëm 
gjatë viteve të fundit, kryesisht nga produktet e 
perimeve të prodhuara në sera, të cilat përbëjnë 
rreth një të pestën e eksporteve totale agro-ush-
qimore, ku eksportet e domateve, trangujve, 
specave dhe pjeprave së bashku përfaqësojnë 
rreth 19% të eksporteve totale të sektorit të bujqë-

sisë. Gjithashtu, Shqipëria ka një traditë të fortë 
në prodhimin dhe eksportimin e BMA-ve. Më 
shumë se 95% e e BMA që kultivohen dhe mblid-
hen në vend, eksportohen (duke kontribuar me 
rreth 11,8% në eksportet totale të bujqësisë), duke 
e kthyer Shqipërinë në një faktor të rëndësishëm 
ndërkombëtar në këtë sektor.

Figura 5.  Importet, Eksportet dhe Balanca tregtare e 
produkteve bujqësore dhe agro-përpunuese (2015-
2019, në milionë ALL)

Figura 6.  Pjesa në totalin e ekporteve e  produkteve 
kryesore të eksportuara (2015-2019, në milionë ALL)
 

Burimi: INSTAT dhe Drejtoria e Përgjithshme e Doganave (2020)

Industria agro-përpunuese10 është nën-sektori 
i përpunimit që përpunon lëndët e para dhe pro-
duktet e ndërmjetme që rrjedhin nga sektori i bu-
jqësisë. Industria agro-përpunuese nënkupton 
transformimin e produkteve me origjinë nga bu-
jqësia, pylltaria dhe peshkimi. Në Shqipëri, për-
punim më i avancuar i produkteve ushqimore 
realizohet nga rreth 2.476 kompani11, nga të cilat: 

10  Aktiviteti ekonomik i përpunimit, sipas Nomenklaturës së 
Aktiviteteve Ekonomike, NACE Rev. 2, INSTAT: “Përpunimi përf-
shin transformimet fizike dhe kimike të materialeve, substancave 
ose përbërësve në një produkt të ri. Përpunimi i ushqimit përfshin 
përpunimin e produkteve bujqësore, pyjore dhe të peshkimit në 
ushqime dhe pije për njerëzit ose kafshët, dhe përfshin gjithashtu 
prodhimin e produkteve të ndryshme të ndërmjetme që nuk janë 
ushqime direkte. Aktiviteti shpesh prodhon produkte të paketuara 
në vlerë më të madhe ose më të vogël ”.
11  MBZHR, të dhëna të ofruara për këtë studim.

rreth 65,4% merren kryesisht me përpunimin e 
miellit, bukë, makarona, biskota dhe ëmbëlsira; 
rreth 12,8% me përpunimin e produkteve të bul-
metit; rreth 5,4% me mish dhe produkte pesh-
ku; rreth 4,2% me prodhimin e verës dhe pijeve 
alkoolike; vetëm rreth 1,2% e kompanive merren 
me përpunimin e frutave, perimeve dhe MBA; 
ndërsa pjesa tjetër merret me prodhim ujë miner-
al, pije freskuese dhe produkte të tjera të pakate-
gorizuara. Vlera e përgjithshme e prodhimit të 
nënsektorit agro-përpunues është rritur në 
pesë vitet e fundit me rreth 8,4% (kumulative 
2019/2015) duke arritur deri në 70.031 milion 
ALL në 2019.

Figura 7.  Numri i kompanive në agro-përpunim në 
vite (2015-2019)

Figura 8.  Vlera e prodhimit në agro-përpunim dhe 
numri i të punësuarve sipas viteve (2015-2019)

Burimi. MBZHR (2020)

Prodhimi organik12. Prodhimi organik ka filluar 
të fitojë një farë interesi në disa prodhues të stim-
uluar si nga potenciali i eksportit, ashtu edhe nga 
kërkesa në rritje e konsumatorit vendas. Gjatë 
vitit 2018, mbështetja për bujqësinë organike 
është shtrirë në certifikim të fermave dhe kalim-
in e disa fermave drejt prodhimit organik. Numri 
i përfituesve dhe sasia e mbështetjes sipas kësaj 
skeme është rritur13. Sipas të dhënave të MBZHR, 
ka 81 ferma në Shqipëri që kanë marë certifikim 
organik në vitet e fundit. Sipërfaqja totale e tokës 
së certifikuar si organike ka arritur në rreth 
648.292 ha tokë pyjore (nga të cilat 346.518 ha 
të dedikuara për mbledhjen e BMA të egra dhe 
rreth 3.250 ha pyje e gështenja) dhe rreth 528,5 
ha tokë bujqësore të kultivuar dhe 94,3 ha të tjera 
janë aktualisht në proces certifikimi. Pjesa më 
e madhe e kësaj zone të certifikuar (rreth 82%) i 
kushtohet kultivimit të BMA dhe rreth 9% kultur-
ave të përhershme (kryesisht ullishte).

12  Prodhimi organik është një sistem që integron “praktikat 
kulturore, biologjike dhe mekanike që nxisin riciklim të 
burimeve, promovojnë ekuilibrin ekologjik dhe ruajnë 
biodiversitetin”. (Burimi: Programi Organik Kombëtar)

13  Raporti i Progresit i BE, 2019/2020

2. GJETJE KRYESORE 
Në përputhje me objektivat e këtij studimi, në një 
përpjekje për të identifikuar problemet kryesore 
në lidhje me optimizimin e potencialeve të in-
vestimeve në sektorin e agro-përpunimit (foku-
si: domate, arrorët, BMA dhe lëngjet e frutave) 
dhe identifikimin e rekomandimeve të nevo-
jshme, Sekretariati i KI (bazuar mbi rishikimin e 
raporteve/studimeve të ndryshme të mëparshme 
dhe analizën e të dhënave të mbledhura përmes 
bashkëpunimit me institucionet qeveritare, py-
etësorëve dhe intervistave me aktorët kryesorë lo-
kalë), ka identifikuar gjetjet kryesore si më poshtë:
a. Potenciali i agro-biznesit
Në Shqipëri, perimet, frutat dhe BMA-të mund 
të konsiderohen si nënsektorët kryesorë të 
sektorit të bujqësisë. Të tre këta nën-sektorë 
kanë pësuar një rritje të ndjeshme në vitet e fundit, 
si përsa i përket zonave të mbuluara me këto kul-
tura, ashtu edhe për prodhimin e përgjithshëm. 
Kërkesa e lartë për eksport, kushtet e favorshme 
klimatike për prodhimin e lëndëve parësore, sho-
qëruar me skema të ndryshme mbështetëse nga 
qeveria shqiptare (IPARD dhe agjenci të tjera 
donatore) kanë luajtur një rol të rëndësishëm në 
stimulimin e zgjerimit të këtyre nënsektorëve.

Figura 9.  Përqindja e kompanive të intervistuara 
që e konsiderojnë agro-përpunimin si potencial për 
investime

Figura 10.  Përqindja e kompanive të intervistuara 
mbi produktet kryesore potencial për eksport 

Burimi: Pyetësorë të Sekretariatit të KI 

Industria agro-përpunuese konsiderohet se ka 
potenciale për investime dhe rritje të kontribu-
tit në zhvillimin e ekonomisë së vendit. Pjesa 
dërmuese e kompanive të intervistuara (37 nga 
42 ndërmarrje) konsiderojnë që agro-përpunimi 
ka potencial dhe mundësi të mira investimi në 
Shqipëri. Ndër produktet e zgjedhura, gështenjat, 
domatet dhe BMA-të konsiderohen nga kom-

panitë e intervistuara si tre produktet kryesore 
që kanë më shumë potencial për agro-përpun-
im. Produkte të tjera të konsideruara si potenciale 
përfshijnë: vaj ulliri, mjaltë, boronicë, luleshtrydhe 
dhe shegë. Ndërsa pengesat kryesore për inves-
timet e reja konsiderohen kryesisht aksesi në 
financim, aksesi në lëndët e para dhe copëzimi 
dhe mungesa e bashkëpunimit.

Figura 11.  Listoni sipas rëndësisë nevojat kryesore 
në zgjerim të aktivitetit tuaj

Figura 12.  Cilat mendoni se janë pengesat kryesore 
për investime të reja në aktivitetin tuaj? 
 

Burimi: Pyetësorë të Sekretariatit të KI

b. Sfidat në sigurimin e lëndës së parë
Shumica e përfaqësuesve të kompanive ek-
sportuese dhe supermarketeve të intervistu-
ara deklaruan vullnetin e tyre për të rritur fur-
nizimet nga tregu i brendshëm nëse kompanitë 
vendase do të mund të siguronin sasi të larta 
të produkteve me standardet e kërkuara dhe 
çmime konkurruese. Tregu i produkteve vendase 
konsiderohet ende si shumë i fragmentuar, me 

kosto të lartë, cilësi jo uniforme të produktit dhe 
shpesh në sasi të pamjaftueshme. Nga analiza e të 
dhënave të siguruara gjatë intervistave, rezultojnë 
se sfidat kryesore që hasin kompanitë në sigurimin 
e lëndëve të para nga prodhuesit primar lidhen krye-
sisht me: (i) kostot e larta të lëndëve të para vendase 
(60%); (ii) mungesa e likuiditetit për të blerë lëndë 
të parë (48%); dhe (iii) standarde, cilësi dhe sasi të 
pamjaftueshme të lëndëve të para në dispozicion.

Figura 13.  Problematikat kryesore në lidhje me 
“Sigurimin e lëndës së parë në vend”

Figura 14.  Antarësimi i kompanive të intervistuara 
në kooperativa/organizime të ngjashme 

Burimi: Pyetësorë të Sekretariatit të KI 

c. Bashkëpunim dhe integrimi i pakët në 
zinxhirët e vlerës 
Agrobiznesi në vend ende vuan nga bash-
këpunimi i kufizuar dhe lidhjet e dobëta mid-
is prodhimit primar dhe përpunimit. Ndërsa 
sektori i agrobiznesit është shumë i rëndësishëm 
për ekonominë, studime të ndryshme konfirmo-
jnë se zinxhiri i vlerës nuk është i organizuar 
mirë, ka lidhje të dobëta midis prodhuesve të 
produktit primar dhe përpunuesve të këtyre 
produkteve. Sipas BERZH14, ka shumë pak 
bashkëpunime zyrtare në formën e grupimeve 

14  BERZH, Strategjia e re e Agrobiznesit

të prodhuesve ose kooperativave dhe shpesh, 
prodhuesit përballen me vështirësi dhe një hyrje 
të pasigurt në treg për shkak të marrëdhënieve 
të paqëndrueshme dhe jo-bashkëpunuese mid-
is fermerëve dhe përpunuesve ose tregtarëve 
me shumicë. Kjo u konfirmua edhe gjatë interv-
istave, ku shumica e kompanive të intervistuara 
nuk besojnë në kooperativa dhe/ose nuk janë 
në dijeni të ekzistencës së organizatave të tilla 
(vetëm 7 nga 42 kompani deklaruan se besojnë 
në të tilla organizime). Modelet joefikase të bash-
këpunimit ndërmjet fermerëve do të rezultonin 
në pamjaftueshmëri asetesh, ekonomi shkalle, 
kthim dhe biznese jo konkurruese.

d. Sfidat kryesore në agro-përpunim 
Pjesa dërrmuese e kompanive agro-për-
punuese shqiptare janë ndërmarje të vogla 
dhe të mesme, të angazhuara në një kom-
pleksitet aktivitetesh me teknologji modeste. 
Sektori përfaqësohet me një total prej 2.476 
kompani15, të vendosura në rajone të ndryshme 
të Shqipërisë, kryesisht në afërsi të burimeve 
përkatëse të furnizimit. Një shumicë e madhe e 
ndërmarrjeve janë të përfshira në disa hapa në 
të gjithë zinxhirin e vlerës, nga prodhimi, grum-
bullimi te përpunimi dhe tregtimi, përfshirë treg-
jet lokale dhe të eksporteve. Me përjashtim të 
disa ndërmarrjeve të mëdha aktive në BMA dhe 
nënsektorin e mishit dhe qumështit, shumica e 
ndërmarrjeve agro-përpunuese janë biznese të 
vogla, me teknologji mjaft modeste, kapacitete 
relativisht të ulta përpunuese dhe prodhojnë 

15  MBZHR, (2020)

kryesisht për tregun lokal. Rreth 33% e kom-
panive të intervistuara deklarojnë se përballen 
me probleme të lidhura me teknologjinë dhe 
rreth 31% janë përballur me një konkurrencë të 
padrejtë nga importet.
Sektori i agrobiznesit në përgjithësi, është 
një nga sektorët që vuan më shumë nga infor-
maliteti, duke krijuar sfida të rëndësishme 
për kompanitë në sigurimin e produkteve ven-
dase. Pothuajse dy të tretat e kompanive të pyetu-
ra (59%) deklaruan se niveli i lartë i informalitetit 
në tregun e brendshëm përbën një sfidë të rëndë-
sishme për ta për të rritur më tej furnizimin me 
produkte vendase. Ai gjithashtu krijon sfida sht-
esë, të tilla si disponueshmëria e kufizuar e ko-
lateralit, nivele të ulëta të aftësisë financiare dhe 
marrja e kufizuar e transaksioneve moderne16.

16  Banka Botërore (2020). Albania Credit Guarantee Scheme 
Assessment. The World Bank Group. Finance, Competitiveness 
and Innovation Global Practice

Figura 15.  Problematikat kryesore në lidhje me 
“Përpunimin e produktit dhe tregtimin” 

Figura 16. Si e siguroni tregun për shitjen e produktit 
tuaj (rrjeti i shpërndarjes)? (në %)

Burimi: Pyetësorë të Sekretariatit të KI 

Me përjashtim të BMA, shumica e produkteve 
shqiptare eksportohen në vendet e Ballkanit 
Perëndimor si edhe në vende të BE me fuqi 
blerëse më të ulët, duke përfituar kështu nga 
çmime mjaft të ulëta. Ndërsa pothuajse 70% e 
kompanive të intervistuara deklaruan se ak-
sesi në tregje të reja/më të mira është një nga 
nevojat e tyre më të rëndësishme, rreth 26% e 
kompanive të intervistuara po përballen me 
vështirësi të konsiderueshme në hyrjen në 
tregje dhe rreth 29% në krijimin e besimit me 
blerësit/konsumatorët dhe sigurimin e be-
sueshmërisë së blerësve të huaj ndaj produk-
tit shqiptar. Kompanitë ankohen gjithashtu 
për mungesën e informacionit nga institucio-
net publike mbi tregjet e reja potenciale dhe 
mbështetjen e kufizuar për promovimin e pro-
dukteve shqiptare siç është edhe pjesëmarrja 
dinjitoze në panairet ndërkombëtare.
Cilësia e produkteve/standardet janë një fak-
tor i rëndësishëm që mund të rrisë aftësinë 
konkurruese të agrobiznesit shqiptar në treg-
jet lokale, rajonale dhe ndërkombëtare. Ndër-
sa teknikat e trajtimit dhe menaxhimit të mag-
azinimit para vjeljes janë të rëndësishme (për 
ruajtjen dhe rritjen e cilësisë së produktit dhe 
lehtësimin e presionit mbi shitjet e detyruara me 
çmime të ulëta), teknikat pas vjeljes, si dhe in-
formacioni mbi kërkesat e tregjeve në lidhje me 
cilësitë dhe sasitë e kërkuara të produktit mbetet 
një sfidë për të gjithë aktorët e zinxhirit të vlerës. 
Gjithashtu, shumë prej aktorëve të zinxhirit të 
vlerës nuk kanë njohuri mbi kërkesat që lidhen 
me standardet kombëtare dhe ndërkombëtare 
të cilësisë, si dhe mbi praktikat e mira bujqësore 
apo edhe konsiderata të tjera agro-mjedisore17.

17  GIZ (2019) Programi për Zhvillimi të Qëndrueshëm në 
zonat rurale 

Konkurrenca e sektorit të agro-përpun-
imit dëmtohet gjithashtu edhe si rezultat i 
kostove të larta të paketimit (p.sh. paketimi 
i qelqit, i cili është një produkt importi i tak-
suar) duke i bërë produktet e përpunuara të 
paketuara më pak konkurruese si në tregjet e 
brendshme ashtu edhe në ato ndërkombëtare. 

e. Sfidat e agrobizneseve me qasjen në 
financim
Nga 42 kompani të intervistuara, 66% e tyre 
rendisin “Qasjen në Financim” si faktorin e 
tretë më të rëndësishëm që ndikon në menax-
himin e biznesit të tyre. 
Duke iu referuar Strategjisë së Agrobiznesit 
të BERZH: “Ka një disponueshmëri të ku-
fizuar të produkteve të përshtatshme, të 
përballueshme dhe në kohë të produkteve 
kreditore për të financuar përmirësime 
përgjatë zinxhirëve të vlerës, veçanërisht 
për NVM-të dhe aktorët në shkallë të vogël 
përgjatë zinxhirit të vlerës së bujqësisë”18. 
Gjithashtu, sipas raporteve ndërkombëtare, 
përmirësimi i qasjes në financim në Shqipëri 
vlerësohet i ulët në vitet e fundit,  3,26 me 3,32 
(2019/2016).19 Shqipëria renditet 102/141 për 
sa i përket Sistemit Financiar (Maqedonia 
e Veriut renditet e 83a; Serbia e 82a, Bosnja 
Hercegovina e 80a, Mali i Zi i 44i).20 Në 2019, 
1,6% e totalit të portofolit të huave të biznesit iu 
akorduan kompanive në sektorin e bujqësisë 
(përfshirë bujqësinë, pylltarinë dhe peshkimi) 
dhe 15,2% i shkoi kompanive në industrinë e 
përgjithshme të përpunimit në vend (përfshirë 
dhe agropërpunimin).

18  BERZH Strategji për Sektorin e Agrobiznesit 2019- 2023

19  OECD (2019). Aksesi në financa për NVM-të (Dimensioni 
6) në Ballkanin Perëndimor dhe Turqinë

20  WEF (2019). Raporti i Treguesve të Konkurrueshmërisë

Për periudhat 2017-2020, konstatohet një 
trend rënës në huadhënie nga sektori ban-
kar privat: rreth 5% ulje e kreditimit për kom-
panitë që operojnë në sektorin e bujqësisë; 
dhe 22% ulje e kreditimit për kompanitë në in-
dustrinë e përpunimit21. Në vitin 2019, gjithsej 
portofoli i huave nga Institucionet Financiare 
Jo-Bankare (IFJB) ishte 35,46 miliardë ALL. 
Rreth 5% e këtij portofoli u është dhënë kom-
panive që operojnë në sektorin e Bujqësisë 
nga kompanitë e kursim-kreditit dhe rreth 7% 
nga Institucionet e tjera jo bankare si NOA/Fed 
Invest/Besa Foundation sh.a./UniFin/CFFA22. 
Gjithashtu, nivelet e refuzimit të kredive janë 
veçanërisht të larta për bizneset bujqësore e 
sipërmarrjet e vogla.23 Sipas të dhënave nga 
pasqyrat financiare të raportuara në QKB 
(2019) nga 84 kompani: nga totali i portofolit 
të huave të biznesit 2019 në sektorin bankar, 
0,3% iu është dhënë 61 kompanive në sektorin 
e prodhimit bujqësor dhe 0,7% të këtij portofo-
li u është dhënë 23 kompanive që operojnë në 
sektorin e agro-përpunimit.24

Skemat e sigurimeve bujqësore janë një 
mjet akoma i pazhvilluar në drejtim të 
minimizimit të efekteve të pafavorshme 
të rreziqeve bujqësore. Ato adresojnë 
prodhimin bujqësor dhe risqet e prodhim-
it kryesisht për shkak të klimës së pafa-
vorshme.25 Risqe të tilla e bëjnë prodhimin 
bujqësor të paqëndrueshëm nga viti në vit, 

21  Raporti Mbikëqyrës i Bankës së Shqipërisë 2019 (dhe) 
INSTAT (2014). Nomenklatura e Aktiviteteve Ekonomike

22  Raporti Mbikëqyrës i Bankës së Shqipërisë 2019 (dhe) 
INSTAT (2014). Nomenklatura e Aktiviteteve Ekonomike

23  Dushku, E.; Ceca, K. (2017). Ndërmarrjet Bujqësore në 
Shqipëri dhe Financimi i tyre, Banka e Shqipërisë

24  Banka e Shqipërisë (2019) Raporti Mbikëqyrës (dhe) 
Departamenti i Statistikave Financiare në Tetor (2020)

25  FAO Inovacionet e Sigurimeve (2005)

duke ndikuar në të ardhurat dhe mirëqenien 
e prodhuesve, duke e bërë sektorin të rrezik-
shëm në aspektin financues. Ndërsa nga njëra 
anë, zhvillimi i skemave të sigurimit bujqësor 
do kishte impakt pozitiv në rritjen e qasjes 
në finanim përmes uljes së nivelit të riskut të 
këtyre aktiviteteve, nga ana tjetër kompanitë 
bujqësore e shohin këtë mjet më shumë si një 
rritje e shpenzimeve, përveç rastit nëse qeve-
ria ndërhyn duke mbuluar pjesërisht primin e 
sigurimit sikurse po ndodh edhe në vende të 
rajonit. 
Sa i përket aksesit fizik dhe afërsisë së sek-
torit bankar me kompanitë, për periudhën 
2015-2019 konstatohet një trend rënës i 
pranisë gjeografike të bankave tregtare 
kryesisht referuar numrit të bankave, një-
sive të shërbimit dhe numrit të punonjësve 
të bankave që u shërbejnë bizneseve. Ka një 
trend rritës prej 19% nga Insitucionet Financ-
iare Jo Bankare për t’u zgjeruar gjeografikisht, 
por këto institucione u japin hua kryesisht 
fermerëve dhe prodhuesve të vegjël. Nga ana 
tjetër, numri dhe vëllimi i transaksioneve ban-
kare online (e-banking) dhe në aplikacionet 
në celular (mobile banking) është rritur me 
më shumë se 100% duke i dhënë më shumë 
mundësi bizneseve që operojnë larg bankave. 
Ekziston tashmë edhe një degë lëvizëse nga 
Credins Bank ideuar t’u vijë më pranë bizne-
seve në zonat rurale.

w w w . i n v e s t m e n t . c o m . a l

Nga këndvështrimi i kompanive, ndërkohë 
që maturiteti i kredive është përmirësuar 
në vitet e fundit, kompanitë vazhdojnë të 
jenë dukshëm të pakënaqura me garancitë/
kolateralin e kërkuar, si dhe kohën e anal-
izës dhe miratimit të kredisë. Rreth 44% e 
ndërmarrjeve të intervistuara, kishin marrë fi-
nancim bankar për investime, 38% kishin mar-
rë paradhënie bankare dhe 18% kishin marrë 
kredi për likuiditet (kapital qarkullues). Nga 
ato që kishin marrë një kredi bankare, rreth 
67% e tyre ishin pozitivë në lidhje me kushtet 
e huasë, rreth 48% në lidhje me normat e inter-
esit, rreth vetëm 43% ishin pozitivë në lidhje 
me procedurat. Bilanci ndryshon në lidhje me 
kolateralin e kërkuar për të cilin 57% dhanë 
një vlerësim negativ dhe 55% e tyre dhanë po 
të njëjtin vlerësim për kohën e miratimit të 
kredisë.

 Figura 18.  Nëse keni marrë një kredi, si e vlerësoni 
mbështetjen e dhënë nga bankat në këtë drejtim?

Figura 17. Aksesi Fizik 2015-2019

Burimi: SKI bazuar në informacionin e Bankës së Shqipërisë, Departamenti i Statistikave Financiare 
(Tetor 2020). Raporti i Mbikëqyrjes BSH 2019

Burimi: Pyetësori i SKI

Koment nga banka të nivelit të dytë:
….Një problematikë e evidentuar lidhet me 
një ndërhyrje të mundshme në kontratën e 
Granteve midis AZHBR-së dhe Fermerëve/
kompanive - Neni 4 pika 14: “Përfituesi është 
i detyruar të mos tjetërsojë, të marrë ose japë 
me qera objektin e investimit të kësaj kontrate 
për sa kohë ajo është në fuqi (5 vite)”. Sipas këtij 
neni, klienti investimin e ri nuk mundet ta 
vendosë si garanci në favor të një banke. Nëse 
ky nen riformulohet duke shtuar: “Lejimi i ven-
dosjes si garanci vetëm për bankat apo institu-
cionet financiare ose lejimi me shkresë më vete 
për vendosjen si garanci” do lehtësohej krediti-
mi nga bankat në rastet e klientëve të tillë....

Kompanitë kanë besim në potencialin e 
sektorit të agro-përpunimit dhe ato janë të 
gatshme të investojnë jo vetëm me burimet e 
tyre personale por edhe me hua bankare dhe 
fonde të tjera mbështetëse. Shumica e kom-
panive të intervistuara (36 nga 42 ndërmarrje) 
kanë bërë investime të konsiderueshme (58% 
kanë bërë investime deri në 100.000 Euro) në 
24 muajin e fundit kryesisht me burime perso-
nale (41%) dhe hua bankare (31%). Në lidhje me 
burimet kryesore të financimit, rreth 41% e këtyre 
investimeve janë bërë me burime personale/të 
brendshme, të ndjekura nga kreditë bankare (rreth 
31%); grante për zhvillim (rreth 8%) dhe pak prej 
tyre (rreth 8%) me fonde nga partnerët e tyre ndër-
kombëtarë. 

 Figura 19.  Burimet kryesorë të financimit për 
investimet në 24 muajt e kaluar (në %)

 Figura 20.  Burimet kryesore të financimit për inves-
timet e planifikuara në 24 muajt e ardhshëm (në %)

Burimi: Pyetësori i SKI

Në total  33 nga 42 ndërmarrje deklaruan se plan-
ifikojnë të bëjnë investime të konsiderueshme 
në 24 muajt e ardhshëm, (46% deri në 100.000 
Euro) kryesisht me subvencione (32%), burime perso-
nale (30%) dhe hua bankare (30%). Rreth 30% e tyre 
planifikojnë të përdorin burimet e tyre personale/të 
brendshme, rreth 30% kredi bankare dhe 32% plan-
ifikojnë të aplikojnë për skemat e granteve qeveritare. 
Burimet kryesore të informacionit të bizne-
seve agro-përpunuese në lidhje me skema 
aktuale mbështetjeje, rezulton të jenë (i) 
fushatat promovuese të organizuara nga in-

stitucionet përkatëse dhe (ii) njohjet perso-
nale, ndërsa shoqatat e biznesit janë më pak 
aktive në shpërndarjen e informacionit. Ndër 
40 ndërmarrjet që pretenduan të ishin në dijeni 
të skemave të mbështetjeve nga MBZHR/AZH-
BR/AIDA, rreth 70% e tyre kishin aplikuar për 
mbështetje. Ndër ata që kanë zgjedhur të mos 
aplikojnë, arsyet kryesore të deklaruara janë: (i) 
çështjet e pronës së tokës; (ii) mungesa e besimit 
për t’u zgjedhur/miratuar; dhe, (iii) procedurat 
e ndërlikuara të aplikimit dhe vështirësitë në 
plotësimin e dokumentacionit të kërkuar. 

Figura 21.  Burimet kryesorë të informacionit mbi 
skemat e financimit të MBZHR/AZHBR/AIDA

Figura 22.  Burimet kryesore të informacionit mbi 
skemat e financimit të AASF/ASB/RCGF/Programi 
Italo-Shqiptar për Zhvillimit e NVM-ve

Nga analizimi i të dhënave (deri në dhjetor 
2019) për dy fazat e aplikimeve në programin 
IPARD, rezulton se në total nga të dy thirr-
jet26 IPARD përfituan vetëm 15% të bizneseve 
agro-përpunuese aplikuese. Në thirrjen e parë 
IPARD, u dhanë 30% e vlerës së kërkuar nga 99 
aplikantë. Në thirrjen e dytë, vetëm 9% e vlerës së 

26  Nëntor 2018 – Janar 2020 (Thirrja e parë IPARD II, 30 nëntor 
2018 - 30 janar 2020, Thirrja e dytë 30 tetor 2019 -15 janar 2020)

kërkuar nga 142 aplikantë. Thirrja e dytë kishte 
interes më të madh se e para nga ana e bizneseve, 
por përfituan vetëm 8% e bizneseve agro-për-
punuese aplikuese. Nga të dy thirrjet IPARD, fru-
tat dhe perimet janë sektori që përfitoi më shumë, 
me përkatësisht 45% në thirrjen e parë dhe 11% në 
thirrjen e dytë. Sektori me përfitimet më të ulë-
ta nga të dy thirrjet ishte bimët medicinale, i cili 
përfitoi vetëm në thirrjen e parë me vetëm 2% të 
gjithë vlerës së akorduar në këtë thirrje.

Burimi: Pyetësori i SKI

Figura 23.  VLERA E PËRFITUAR NGA IPARD Figura 24.  Nr i Përfituesve nga IPARD

Burimi: SKI bazuar në të dhënat e AZHBR, Departamenti i Riskut, Parandalimit të Shkeljeve, Analizës dhe 
Raportimit, Tetor 2020

Lidhur me skemat mbështetëse të granteve të 
AZHBR, numri dhe vlera më e madhe prej (32%) 
u është dhënë kompanive agro-përpunuese që 
operojnë në sektorin e frutave & perimeve (përf-
shirë dhoma frigoriferike e qendra grumbullimi). 
Blegtoria dhe akuakultura janë përfituesit e dytë 
në radhë me 23% të vlerës totale, rreth 9% i është 

akorduar sektorit të bimëve mjekësore”, rreth 2% 
lëngjeve të frutave e verës”, dhe vetëm 1% i është 
dhënë sektorit të arrorëve. Pjesa tjetër e granteve 
janë grupuar nën zërin “Bujqësia në përgjithë-
si”, duke përfshirë të gjithë sektorët e bujqësisë 
(bazuar në kodet e investimeve të përdorura nga 
AZHBR). 

Figura 25.  SKEMA AZHBR 2013 - 2019

Burimi: Sekretariati i KI bazuar në të dhënat e mbledhura nga AZHBR, Departamenti i Riskut, Parandalimit 
të Shkeljeve, Analizës dhe Raportimit, Tetor 2020

w w w . i n v e s t m e n t . c o m . a l

 

 

 

 
 -

 2,000,000,000

 4,000,000,000

 6,000,000,000

 8,000,000,000

 10,000,000,000

 12,000,000,000

 14,000,000,000

Faza I Faza II Total

Aplikuar Përfituar Nr Aplikimeve Nr i përfituesve

99

142

241

25

12

37

FAZA I

FAZA II

TOTAL

Një trend i ngjashëm vihet re edhe tek 
mbështetja e dhënë nga tre prej Skemave 
të Garancive të Kredisë në dispozicion për 
Agrobiznesin - AASF, KFW RCGF, Programi 
Italo- Shqiptar për zhvillimin e NVM-ve. Një 
total prej 179 biznesesh agro-përpunuese përfi-

tuan nga këto skema të garantimit të kredisë 
dhe sektori që përfitoi më shumë ishte fruta dhe 
perime, i ndjekur nga qumështi e nënproduk-
tet e tij. Sektori që përfitoi më pak nga të gjitha 
skemat, ishte arrorët i ndjekur nga ulliri & vaji 
i ullirit.

Burimi: SKI bazuar në të dhënat e AASF, RCGF, Programi Italo-Shqiptar për Zhvillimin e NVM-ve, Tetor 2020 

Figura 26.  Vlera e mbështetur nga skemat/fondet e garancive (Aktivitet Ekonomik-EURO)

Çështjet e lidhura me pronën dhe paqën-
drueshmëria e furnizimit dhe e cilësisë së 
lëndëve të para shfaqen si një pengesë kryesore 
për investimet e reja për shumicën e firmave 
të intervistuara. Për më tepër, kjo vështirëson 
edhe aplikimet për grante, hua dhe certifikata të 
BE-së.27 Sipas studimeve ndërkombëtare, sfidat 
mbi sigurimin e burimeve të nevojshme financ-
iare shtohen gjithashtu nga (i) mungesa e të kup-
tuarit të produkteve financiare dhe përfitimeve 
të mundshme që mund t’i vijnë biznesit nga këto 
propozime financiare, (ii) mungesa e informa-
cionit dhe njohurive mbi aplikimin dhe qasjen në 
fonde28, (iii) mungesa e kapaciteteve teknike në 

27  World Bank (2019). Working Paper

28  Banka Botërore (2018) “Albania MSME Finance for 
Growth Assessment”

përgatitjen e planeve të biznesit si nga prodhuesit 
ashtu edhe nga përpunuesit29.

f. Aspektet Institucionale dhe Ligjore

 » Çfarë është evidentuar në 
raportet ndërkombëtare në lidhje 
me sektorin?

Më poshtë janë disa nga çështjet më tipike 
që janë evidentuar dhe ngritur gjatë interv-
istave të kryera në prill 2019 nga ekipi i BB 
me sipërmarrës shqiptarë, firma dhe sho-
qata biznesi.
Koha në kufi dhe tarifat e larta (p.sh. tarifa e 

29  GIZ (2019). Programi për “Zhvillim të qëndrueshëm në 
zonat rurale të Shqipërisë”

skanimit) përbëjnë një problem real. Kalimi i 
kufirit është përkeqësuar nga mungesa e lidhjes 
midis kufijve dhe miratimi i pakët i qasjes së 
menaxhimit të rrezikut30. Disa stimuj janë në 
vend, por ato shpesh janë ose shumë të ngush-
ta ose specifike. Për sa i përket promovimit dhe 
mbështetjes së eksportit, kompanitë raportojnë 
prani të dobët të qeverisë31. Masat jo-tarifore 
përbëjnë pengesën kryesore për tregtinë.32 Pro-
ceset e certifikimit të cilësisë së Shqipërisë janë 
të pamjaftueshme për eksport në BE-28, si dhe 
zakonisht shumë të kushtueshme për pronarët 
e vegjël33. Kompanitë raportojnë një mungesë të 
përgjithshme të vetëdijes për rëndësinë e certifi-
kimit midis prodhuesve dhe fermerëve. Nuk ka 
njohje reciproke të certifikimeve midis vendeve të 
CEFTA, nuk ka laboratorë në Shqipëri për të mar-
rë certifikim ndërkombëtar (nuk ka laboratorë të 
akredituar në Shqipëri), dhe kostot (si për sa i për-
ket tarifave dhe dokumenteve) për të aplikuar për 
certifikim raportohen të jenë të larta.
Vlen të përmendet se krahasimi me shtyllat 
e tjera, si çështjet ligjore, administrative 
dhe institucionale, përfshirë edheTVSH-në 
nuk janë theksuar specifikisht nga bizne-
set gjatë intervistave tona si pengesa për 
sektorin. Këtu më poshtë janë përmbledhur 
përgjigjet e dhëna.
Gjetjet kryesore nga Anketa e Sekretariatit 
dhe intervistat ballë për ballë me 42 kom-
pani që operojnë në agro-përpunim:

30  World Bank (2019). Albania Growth and Jobs: Policy 
Implementation Support Policy Note on Strengthening 
Albania’s Trade Competitiveness

31  Idem.

32  Idem

33  World Bank (2018). Competitive Fruit and Vegetable 
Products in Albania. Finance, Competitiveness and Innovation 
in Focus. World Bank Group, Washington DC

Komente konkrete nga kompanitë e 
intervistuara:
» Aksesi në informacion për marrjen e një 

certifikate është shumë i vështirë dhe 
nevojiten trajnime

» Skanimi në dogana ka rritur kostot; nuk 
ka laboratorë të akredituar - Analizat 
ISUV nuk janë të përshtatshme për 
eksport në shumë vende (veçanërisht në 
BE)

» Inspektimet dhe bar-kodet e Autoritetit 
Kombëtar të Ushqimit nuk zbatohen për 
eksportuesit

» Autoriteti Kombëtar i Ushqimit ka nevojë 
për përmirësim të procedurave dhe 
dokumentacionit

» Sistemi bankar operon me ritme të larta 
për bujqësinë krahasuar me rajonin

» Mosfunksionimi i Shoqatave të 
Bashkëpunimit Bujqësor

» Probleme me certifikatën fitosanitare për 
eksportet nga Kosova dhe Serbia (tranzit)

Kufizimet kryesore për kryerjen e 
investimeve të reja sipas kompanive të 
intervistuara 
» Institucionet nuk janë mbështetëse dhe 

nuk stimulojnë investimet e biznesit
» Tokë, leje ndërtimi në tokë bujqësore, 

procedurat dhe stabiliteti i furnizimit dhe 
cilësisë së lëndëve të para

» Aksesi në financim (kryesisht për 
fermerët) - rritja e mbështetjes së granteve 
nga shteti dhe donatorët dhe ulja e 
normave të interesit nga sistemi bankar

» Mungesa e orientimeve nga institucionet 
shtetërore në tregje të reja dhe pjesëmarr-
je dinjitoze në panaire ndërkombëtare

w w w . i n v e s t m e n t . c o m . a l

Sekretariati i KI analizoi çështjet e 
mëposhtme të biznesit të cilat kanë 
qenë më të shpeshta në të kaluarën 
dhe kanë një natyrë sistematike:
(1) Marrja e certifikatave fitosanitare
Sipas legjislacionit shqiptar inspektimi fitosan-
itar zbatohet për dërgesat hyrëse dhe dalëse 
të ushqimeve, bimëve dhe produkteve bimore, 
të cilat duhet të shoqërohen nga certifikata fi-
tosanitare si kërkesa kryesore ligjore në nivel 
kombëtar dhe ndërkombëtar për certifikimin e 
produkteve34. Certifikata fitosanitare bazohet në 
modelin e Konventës Ndërkombëtare për Mbro-
jtjen e Bimëve (IPPC) dhe lëshohet nga AKU/(nga 
2018 nga Agjencitë Rajonale të Shërbimit Veter-
inar dhe Mbrojtjes së Bimëve) pas inspektimit. 
Inspektimi kryhet në terminal ose në magazin-
at e bizneseve dhe duhet të ndodhë jo më herët 
se 14 ditë para datës së dërgimit të dërgesës 
për zhdoganim dhe certifikata duhet të nënsh-
kruhet brenda periudhës 14-ditore35. Bizneset e 
intervistuara deklaruan se nuk kanë hasur asnjë 
vështirësi për marrjen e certifikatave fitosanitare 
në nivel kombëtar, zakonisht të marra brenda 
disa orësh nga njoftimi tek autoritetet. Sidoqoftë, 
në disa raste certifikatat kombëtare fitosanitare 
nuk janë pranuar nga autoritetet e vendit im-
portues, ndërsa kërkojnë certifikime dhe analiza 
shtesë në lidhje me produktet bimore (d.m.th. 
niveli i pesticideve të përdorura). Ka pasur zh-
villime pozitive në lidhje me bashkëpunimin, 
veçanërisht midis vendeve në rajon për njohjen 
reciproke të certifikatave fitosanitare dhe heq-
jen e barrierave jo-tarifore që pengojnë qarkul-
limin e lirë të mallrave. Për shembull, Shqipëria 
dhe Maqedonia e Veriut kanë rënë dakord të 
pranojnë certifikatat e ndërsjella fitosanitare 
për eksportet bujqësore36. Gjithashtu janë bërë 

34  Ka disa ligje të zbatueshme në këtë rast: Ligji nr. 9362 
“Për Shërbimin e Mbrojtjes së Bimëve”, Ligji nr. 9863 “Për 
Ushqimin”, Ligji nr. 10433 “Për Inspektimin”.
35  UNECE - “Kufizimet Rregullatore dhe Proceduriale të 
Tregëtisë në Shqipëri” (2016).
36  https://bujqesia.gov.al/shengeni-ballkanik-shqiperia-
dhe-maqedonia-e-veriut-nenshkruajne-marreveshjen-per-

përpjekje në kuadrin e bashkëpunimit rajonal 
nga vendet e CEFTA-s, të cilat në shkurt të vitit 
2020, kanë rënë dakord me vendim për të lehtë-
suar dhe shpejtuar tregtinë e perimeve dhe fru-
tave ndërmjet palëve të CEFTA-s, duke përfshirë 
njohjen reciproke të çertifikatave37. Vendimi do 
të thjeshtojë sistemin e kontrolleve për tregtinë e 
frutave dhe perimeve brenda rajonit të CEFTA-s 
dhe do të shkurtojë kohën e kontrollit në kufi, që 
do të thotë që prodhuesit do të jenë në gjendje të 
dorëzojnë produktet e tyre te përdoruesit e fundit 
shumë më shpejt. Çdo palë e CEFTA-s është an-
gazhuar për të krijuar një regjistër të tregtarëve 
të certifikuar të frutave dhe perimeve dhe do të 
ketë gjithashtu një listë të përbashkët të CEFTA-s 
për ato produkte që kanë nevojë për certifikata të 
detyrueshme fitosanitare38.

(2) Miratimi i legjislacionit që mbështet 
produktin vendas “Made in Albania” ka 
sjellë bujqësinë në qendër të diskutimeve 
midis komunitetit të biznesit dhe qeverisë. 
Sidoqoftë kërkohen përpjekje të mëtejshme 
për të rritur promovimin e sektorit dhe 
zbatimin e një legjislacioni të tillë.
(1) Rritje e mëtejshme e stimujve fiskalë dhe 

programeve mbështetëse për bujqësinë 
dhe agro-përpunimin edhe pse ka patur një 
trend në rritje në futjen e këtyre skemave. 
Sidoqoftë, duke marrë parasysh kërkesën 
për mbështetje nga operatorët e biznesit dhe 
ndikimin e bujqësisë për ekonominë e ven-
dit, mund të argumentohet për një mbështet-
je shtesë të mëtejshme dhe të konsider-
ueshme. Një listë e stimujve dhe programeve 
mbështetëse janë renditur në Shtojcën 8.

(2) Sa i përket politikave për cilësinë, Ligji për 
Skemat e Cilësisë së Produkteve Bujqësore dhe 

shkembimin-tregtar-te-produkteve-bujqesore/
37  Komiteti i Përbashkët i CEFTA miratoi Vendimin për Lehtësimin 
e Tregtisë për Frutat dhe Perimet më 25.02.2020 në Malin e Zi.
38  https://cefta.int/news/cefta-to-facilitate-trade-in-fruit-and-
vegetables

Ushqimore u miratua në shkurt 201939. Ai kri-
jon skema cilësore dhe organe përgjegjëse 
për njohjen dhe vmbrojtjen e emërtimeve të 
origjinës, treguesve gjeografikë dhe special-
iteteve tradicionale të garantuara për pro-
duktet bujqësore dhe ushqimet.

(3) Treguesit gjeografikë dhe emërtimet e origjinës. 
Treguesi Gjeografik (TGJ) është një shenjë 
e përdorur në produktet që kanë një orig-
jinë specifike gjeografike dhe kanë cilësinë 
ose reputacionin që vijnë nga ajo origjinë. 
Në mënyrë që të funksionojë si një TGj, një 
shenjë duhet të identifikojë një produkt si me 
origjinë nga një vend i caktuar. Për më tepër, 
cilësitë, karakteristikat ose reputacioni i 
produktit duhet të vijnë kryesisht nga vendi 
i origjinës. Meqenëse cilësitë varen nga ven-
di gjeografik i prodhimit, ekziston një lidhje 
e qartë midis produktit dhe vendit origjinal 
të tij të prodhimit. E drejta mbi treguesin 
gjeografik u mundëson atyre që kanë të dre-
jtë të përdorin treguesin për të parandaluar 
përdorimin e tij nga një palë e tretë produkti i 
së cilës nuk përputhet me standardet e zbat-
ueshme. Sidoqoftë, një tregues i mbrojtur 
gjeografik nuk i lejon zotëruesit të paranda-
lojë dikë nga prodhimi i një produkti duke 
përdorur të njëjtat teknika si ato të përcak-
tuara në standardet për atë tregues. Mbrojtja 
për një tregues gjeografik zakonisht merret 
duke fituar një të drejtë mbi shenjën që për-
bën treguesin. Treguesit gjeografikë për-
doren zakonisht për produktet bujqësore, 
produktet ushqimore, verën dhe pijet alkoo-
like, artizanatin dhe produktet industriale. 
Shqipëria që nga viti 2017 ka miratuar në 
legjislacionin e saj aktual rregulla të reja 
për mbrojtjen dhe regjistrimin e treguesve 
gjeografikë dhe emërtimeve të origjinës të 
cilat mundësojnë regjistrimin40.

39  Ligji nr. 18/2019
40  Ndryshimet në ligjin nr. 9947 datë 07.07.2008 “Për Pronësinë 
Industriale” hynë në fuqi me Ligjin nr. 17/2017 në pjesën V të tij.

Sipas këtyre rregullave, çdo person ose grup 
personash fizikë ose juridikë që prodhon, 
përpunon ose përgatit, në një zonë të caktu-
ar gjeografike, një produkt për përcaktimin 
e të cilit përdoret një tregues gjeografik, ka 
të drejtë të paraqesë një kërkesë për regjis-
trimin e këtij treguesi. Në përputhje me këto 
rregulla, Qeveria e Shqipërisë ka miratuar 
një rregullore të re që synon të mbështesë 
praktikat më të mira.41 Që prej shtatori 2020, 
nën regjistrin përkatës të Drejtorisë së Përg-
jithshme të Pronësisë Industriale, rezultojnë 
24 aplikime për tregues gjeografikë, nga të 
cilët 20 tregues si Uji Glina, Gështenja Tropo-
jës, Jufka Dibrane, etj. janë dorëzuar nga 
prodhuesit shqiptarë.

(4) Bujqësia organike42. Ligji “Për prodhimin, 
përpunimin, certifikimin dhe tregtimin e pro-
dukteve Bio” (2004)43 krijoi kornizën ligjore 
dhe përcaktimin e kushteve të prodhimit, 
përpunimit, transportit, certifikimit dhe 
kontrollit të produkteve bujqësore dhe ush-
qimore me origjinë bimore ose shtazore, të 
cilat prodhohen, përpunohen dhe/ose im-
portohen dhe tregtohen si produkte “Bio”. Në 
vijim, me qëllim të përafrimit me acquis com-
munautaire, u miratua ligji nr. 106/2016 “Për 
prodhimin biologjik, etiketimin e produkteve 
biologjike dhe kontrollin e tyre” me të cilin u 
shfuqizua ligji i vitit 200444. 

Një listë e licencave dhe procedurave që duhet 
të ndiqen për licencim janë të detajuara në Shto-
jcën 14 dhe 15 ndërsa një udhëzues për procedu-
rat e investimeve në agro-përpunim jepet nga 
AIDA dhe përfshihet këtu në Shtojcën 16.

41  VKM nr. 251, datë 24.4.2019

42  https://bujqesia.gov.al/prodhim-bio/

43  Ligji nr. 9199/2004
44  Ligji 106/2016 zëvendësoi ligjin 9199/2004 duke e 
shfuqizuar atë dhe duke u përafruar pjesërisht me Rregulloren 
e Këshillit (KE) nr. 834/2007, datë 28 qershor 2007, “Për 
prodhimin biologjik dhe etiketimin e produkteve biologjike dhe 
që shfuqizon Rregulloren (KEE) 2092/91”, të ndryshuar.

1.  DOMATET
Tendencat e prodhimit dhe përpunimit
Prodhimi i domates është rritur ndjeshëm gjatë 
dhjetë viteve të fundit, duke u bërë produkti 
më i rëndësishëm nga perimet si përsa i përket 
sipërfaqes së kultivuar ashtu dhe prodhimit to-

tal të perimeve. Në 2019 domatja zinte rreth 24% 
të sipërfaqes totale të kultivuar me perime dhe sig-
uronte rreth 36% të totalit të prodhimit të perimeve. 
Rreth 51% e prodhimit total të domates sigurohet 
nga prodhimi në serra, duke zënë rreth 56% të to-
talit të prodhimit të perimeve në serra.   

GJETJET KRYESORE 
PËR PRODUKTET E 
PËRZGJEDHURA 

Tabela 1.  Vendi i prodhmit të domates në totalin e prodhimit të perimeve në Shqipëri 

Sipërfaqja totale (ha) Sipëfaqja ne serra (ha) Prodhimi total (ton) Prodhimi në serra (ton)

  2018 2019 2018 2019 2018 2019 2018 2019

Total perime 25 854 27 458 3 080 3 239 771 724 832 732 248 816 264 085

Total domate 6 587 6 663 1 603 1 670 288 626 299 669 139 857 148 249

Domate/Perime 
total (%) 25% 24% 52% 52% 37% 36% 56% 56%

Burimi: MBZHR

Sipas INSTAT (2019), sektori i serrave dom-
inohet nga serrat pa ngrohje (diellore, shu-
mica të mbuluara me plastik), me investime 
dhe kosto operative të ulta krahasuar me 
serrat me ngrohje. Shumica e serrave janë 
të mbuluar me plastik dhe vetëm rreth 5% e 
sipërfaqes totale të serrave janë me ngrohje. 
Ka dy arsye kryesore për dominimin e serrave 
pa ngrohje: (i) kushtet e favorshme klimatike; 

dhe (ii) kostot e larta të karburantit për ngrohje. 
Shumica e serrave janë të vogla, të menaxhua-
ra nga fermerë të vegjël me burime financimi të 
pakta, të cilët preferojnë të zgjedhim alternative 
me investime të ulta (në këtë rast serrat plastike 
pa ngrohje).45 

45  Skreli, E. & Imami, D. (2019). Greenhouse vegetable sector 
in Albania. AASF.

Figura 27.  Prodhimi i perimeve të përpunuara/
konservuara gjatë 2015-2019 (milionë ALL)

Figura 28.  Prodhimi i salcës së domates gjatë 2015-
2019 (milionë ALL)

Përpunimi i domates është i kufizuar dhe lu-
hatjet e tij reflektojnë paqëndrueshmërinë 
dhe papërshtatshmërinë e furnizimit me 
lëndë të para për agropërpunimin. Bazuar 
në të dhënat e MBZHR industria e prodhimit 
të perimeve dhe frutave të konservuara për-
faqësohet nga rreth 29 kompani (rreth 1,2% e 
numrit total të sektorit të agro-përpunimit). 
Produktet kryesore të prodhuara përfshijnë 
perimet e konservuara (kastraveci, speci), sal-
cë domatesh dhe domate të thata.  Prodhimi 
i perimeve të përpunuara pësoi një rënie të 
ndjeshëm në 2016 dhe më pas ka një rritje të 
vogël në vitet e tjera. Megjithatë, luhatjet e tij 

reflektojnë paqëndrueshmërinë e furnizim-
it me cilësitë dhe çmimet e përshtatshme të 
lëndëve të para. Furnizimi aktual me lëndë te 
para nga fermat është i papërshtatshëm për 
agro-përpunimin për dy arsye kryesore: (i) 
papërshtatshmëria e kultivarëve të domates 
për të plotësuar kërkesat e përpunimit; dhe 
(ii) sasia e vogël e domateve të disponueshme 
me çmime mjaftueshmërisht të ulta për të 
qënë konkurruese për përpunimin. Struktura 
aktuale e prodhimit të domates (sa i përket 
madhësisë së fermës, varieteteve të domates, 
kostove dhe çmimeve) është e orientuar krye-
sisht drejt tregut të domateve të freskëta.

Burimi: MBZHR

Tregu
Eksportet e domateve të freskëta janë rritur 
ndjeshëm gjatë viteve të fundit, duke e bërë 
Shqipërinë një aktor të rëndësishëm rajonal/
ndërkombëtar, veçanërisht nga prodhimi në 
serra. Domatet e freskëta përfaqësojnë rreth 11% 
të totalit të eksporteve agro-ushqimore. Ekspor-
tet e domateve të freskëta janë rritur dukshëm 
(pothuajse 10 herë që nga 2010) dhe kanë patur 
një kërkesë thuajse stabël ndërkombëtare. Baza 
kryesore e kësaj rritjeje të shpejtë lidhet krye-
sisht me rritjen e shpejtë të sipërfaqeve me serra 
përmes investimeve private. 
Ashtu si për perimet e tjera, shumica e ek-
sporteve të domateve të freskëta ndodhin në 
vendet me fuqi paguese të ulët, si pasojë, çmi-
met e eksporteve të domates së freskët mbeten 
disi të ulta. Shumica e domateve eksportohen në 
vendet e Ballkanit Perëndimor (si Kosova, Serbia, 

Bullgaria dhe Bosnja & Herzegovina) ose në ven-
det e reja anëtare të BE-së (si Rumania dhe Bull-
garia), të cilat kanë fuqi blerëse të ulët krahasuar 
me vendet e BE-15. Një nga arsyet është se pro-
duktet nuk janë të standardizuara siç duhet dhe 
rrallëherë të certifikuara. Edhe pse certifikimet 
Global G.A.P kanë filluar të rriten gjatë viteve të 
fundit, sipërfaqja totale e prodhimit të certifikuar 
mbetet akoma e kufizuar. Gjithashtu, zinxhirët e 
vlerës nuk janë të organizuar mirë, dhe shpesh-
herë të bazuar në tregje të rastësishme46. Nga ana 
tjetër, ka mundësi të ketë raportime më të vogla 
(në dogana) duke marrë parasysh informalitetin 
që karakterizon Shqipërinë dhe shumë prej ven-
deve të destinacionit të këtyre eksporteve47.

46  GIZ (2019). Programi për “Zhvillim të qëndrueshëm në 
zonat rurale të Shqipërisë”.

47  Skreli, E. & Imami, D. (2019). Greenhouse vegetable sector 
in Albania. AASF.

Tabela 2.  Vlera e eksporteve dhe importeve të domates së freskët (milionë ALL)

  2015 2016 2017 2018 2019

Vlera e importeve 231  225  182  273  197  

Vlera e eksporteve 2 830  3 299  4 228  4 439  4 033  

Balanca (EXP - IMP) 2 599  3 074  4 045  4 166  3 836  

Burimi: DPD

Tabela 3.  Balanca e furnizimit me domate të freskët 

  2015 2016 2017 2018 2019

Prodhimi (ton)  256 540   284 632   286 909   288 626   299 669  

Importet (ton)  2 996   3 002   2 307   3 848   2 743  

Eksportet (ton)  57 929   65 800   72 641   74 898   78 107  

Furnizimi (ton)  201 608   221 834   216 576   217 575   224 305  

Import/Furnizim (%) 1,5% 1,4% 1,1% 1,8% 1,2%

Eksport/Prodhim (%) 22,6% 29,7% 33,5% 34,4% 34,8%

Burimi: MBZHR, DPD 

Sipas studimit të AASF, tregu vendas është i domin-
uar nga prodhimi lokal – pjesa e importeve në fur-
nizimin total vendas (që është një llogaritje e përafërt 
e konsumit dhe llogaritet duke shtuar importet dhe 
zbritur eksportet nga prodhimi vendas) është mod-
est, përkatësisht më pak se 2%. Ndonëse tregu ven-
das mbetet tregu kryesor për prodhmin vendas, 
pjesa e prodhimit të domates së freskët që shkon në 

eksport është rritur dukshëm, nga 22,6% në 2015 në 
rreth 34,8% në 2019.  Përsa i përket përpunimit të do-
mates, balanca tregtare është shumë negative. Ash-
tu si domatja e freskët, shumica e domateve të për-
punuara shiten në vendet e Ballkanit Perëndor dhe 
në vendet e reja anëtare të BE-së, ndërsa sasitë ako-
ma shumë të vogla të domates së thatë të prodhuara 
në Shqipëri shkojnë pothuajse të gjitha drejt Italisë. 

Tabela 4.  Vlera e eksporteve dhe importeve të salcës së domates (milionë ALL)

  2015 2016 2017 2018 2019

Vlera e importeve 116  130  137  161  162  

Vlera e eksporteve 1  6  5  2  4  

Balanca (EXP - IMP)  (115)  (124)  (132)  (160)  (158) 

Burimi: DPD 

Tabela 5.  Bilanci i furnizimit me salcë domate (milionë ALL)

  2015 2016 2017 2018 2019

Vlera e prodhimit (mln ALL) 34  7  7  8  9  

Vlera e importeve (mln ALL) 116  130  137  161  162  

Vlera e eksporteve (mln ALL) 1  6  5  2  4  

Vlera e furnizimit (mln ALL) 149  131  139  168  167  

Import/Furnizim (%) 78,2% 99,7% 98,8% 96,1% 96,9%

Eksport/Prodhim (%) 3,5% 4,9% 3,9% 0,9% 2,3%

Burimi: MBZHR, DPD 

2. ARRORËT
Tendencat e prodhimit dhe përpunimit 
Arrorët (veçanërisht gështenja) përbëjnë një 
burim të rëndësishëm të të ardhurave për komu-
nitetet e zonave të thella malore të Shqipërisë, ku 
bujqësia intensive nuk është e mundur. Gësht-
enja është produkti më i rëndësishëm nga ar-
rorët, si në terma prodhimi ashtu edhe tregtie 
ndërkombëtare. Prodhimi i gështenjës bazohet 
kryesisht në masivët pyjorë, shumica e të cilëve 

janë de facto organikë ndërsa disa prej tyre janë 
tashmë të certifikuar organikë, që përfaqësojnë 
një potencial të mirë për eksport48.
Podhimi total i gështenjës është ulur lehtësisht 
nga 6.600 ton në 2015 në rreth 5.846 ton në 2019. 
Zonat më të rëndësishme të prodhimit të gësht-
enjës gjenden në zonën e Tropojës (masivi krye-

48  Skreli, E. Imami, D. 2019. Chestnuts Sector Study. Albania 
Agribusiness Support Facility (AASF). 

sor i prodhimit të gështenjës, me një masiv prej 
rreth 2.000 ha), ndjekur nga Malësia e Madhe, 
Dibra, Puka, Shkodra, Bulqiza, Librazhdi dhe 
Mati. Në shumicën e këtyre masivëve, prodhimi 
dhe produktiviteti po ndikohen negativisht nga 
numri i madh i pemëve të vjetra si edhe nga së-
mundjet.

Figura 29.  Sipërfaqja dhe prodhimi i gështenjës dhe 
arrës në 2019

Burimi: INSTAT, MBZHR

Industria e përpunimit të gështenjës në Shqipëri 
mbetet akoma shumë e kufizuar, ku vetëm pak 
prej kompanive prodhojnë disa sasi të kufizuara, 
përfshirë kryesisht: (i) ndarjen e gështenjave 
sipas madhësisë, larjen, tharjen, paketimin në 
thasë të vegjël, dhe vetëm në pak raste (ii) heqjen 
e lëvozhgës me të nxehtë dhe largimin me dorë të 
shtresës së brendshme. 
Prodhimi i arrave gjendet kryesisht në sipërfaqet 
e pyjeve dhe ndonjëherë të kultivuara në parce-
la të vogla. Në sipërfaqet e tokave publike, arrat 
janë në copëza pyjesh të vegjël dhe në tokat e 
fermave të vogla, kryesisht në fomën e pemëve 
të mbjella në plantacione të vogla ose si pemë të 

shpërndara kryesisht në bordurat e parcelave. 
Sipërfaqja totale me arra në 2019 ishte afërsisht 
1.730 ha, nga vetëm 573 ha që ishin në prodhim 
të plotë. Në 2019, Shqipëria prodhoi një total prej 
rreth 6,199 ton arra49.
Sa i përket prodhimit të lajthive dhe bajames 
në Shqipëri ka statistika të kufizuara. Pemishte 
me sipërfaqe të kufizuara të lajthive gjenden në 
zonën e Fierit, Korçës, Gijrokastrës dhe Pogra-
decit, kryesisht në tokat private të fermerëve të 
vegjël. Në disa raste lajthitë gjenden dhe si pjesë të 
pemishteve të përziera dhe si pemë të shpërnda-
ra në kufijtë midis parcelave të fermave. Ka edhe 
lajthi që rriten të egra të shpërndara në të gjithë 
vendin. Prodhimi i bajameve është i kufizuar dhe 
në pemishte të vogla në rrethet Mallakastër, Fier, 
Përmet, Tepelenë, Durrës dhe Vlorë.

Tregu
Eksporti total i gështenjave në vitin 2019 ishte 
2.157 ton (që përfaqëson rreth 343 milionë ALL, 
ose rreth 1% të eksporteve të sektorit të bujqë-
sisë) duke shënuar rreth 39% ulje krahasuar 
me 3.561 ton në 2015 (që përfaqësojnë rreth 
646 milionë ALL, ose rreth 4,2% të eksporteve 
të sektorit të bujqësisë). Eksportet e gështen-
jave janë rritur ndjeshëm gjatë viteve të fundit. 
Shumica e eksporteve shkojnë në Itali si pro-
dukt lëndë e parë organike për industrinë e 
përpunimit, ndërsa disa sasi të vogla shiten në 
Kosovë, Serbi dhe Maqedoni. Çmimi i marrë për 
gështenjat shqiptare është ndër më të ultët në 
botë, kryesisht për shkak të mungesës së stan-
dardit të produktit dhe proceseve të dobëta të 
pasvjeljes. Eksportet e produkteve të arrorëve 
të tjerë (arra, lajthi dhe bajame) janë shumë të 
vogla dhe të çrregullta.

49  INSTAT  

Tabela 6.  Vlera e eksporteve dhe importeve të gështenjës (milionë ALL)

  2015 2016 2017 2018 2019

Importet (ton) 181  196  234  272  327  

Importet (milionë ALL) 11  13  14  17  22  

Eksportet (ton) 3 561  5 859  2 712  1 931  2 157  

Eksportet (milionë ALL) 658  1 069  480  340  365  

Balanca në vlerë (EXP - IMP) 646  1 056  466  323  343  

Burimi: DPD

3. BIMËT MJEKËSORE DHE AROMATIKE 
Tendencat e prodhimit dhe përpunimit
Shqipëria ka një traditë të hershme në prodhimin 
dhe eksportimin e BMA-ve. Edhe pse sasi të kon-
siderueshme të BMA-ve të egra vazhdojnë të 
mblidhen nga pyjet, kultivimi i BMA-ve ka mar-
rë rëndësi të veçantë në vitet e fundit. Prodhimi i 
përgjithshëm i BMA-ve të kultivuara është rritur 
me rreth 20% në pesë vitet e fundit, duke arrit-
ur rreth 12.922 ton në 2019 (krahasuar me 10.760 
ton në 2015). Rreth 90% e fermerëve që kultivojnë 

BMA gjenden në rajonin e Shkodrës (kryesisht në 
Malësi të Madhe). Bimët kryesore të kultivuara 
janë sherebela, livanda dhe trumza. Sipas studimit 
të AASF50, ka rreth 20 përpunues të vegjël që krye-
jnë përpunim të thjeshtë (me një kapacitet përpun-
imi që varion nga 150 deri në 500 MT në vit) dhe 
rreth 8-20 përpunues/eksportues të mesëm deri 
në të mëdhenj (me një kapacitet përpunimi që var-
ion midis 500 MT dhe 2.400 MT çdo vit). 

50  Skreli, E. Imami, D. 2019. Medical and Aromatical Plans 
Sector Study. Albania Agribusiness Support Facility (AASF).

Figura 30.  Sipërfaqja dhe prodhimi i BMA-ve të 
kultivuara (në ton) 

Figura 31.  Rritja/ulja vjetore e sipërfaqeve dhe 
prodhimit të BMA-ve të kultivuara (në %)

Tregu
Më shumë se 95% e totalit të BMA-ve që mblid-
hen dhe kultivohen në vend eksportohen, duke e 
bërë Shqipërinë një aktor të rëndësishëm ndër-
kombëtar në këtë sektor. Shqipëria është një 
furnizues i rëndësishëm i lëndëve të para ose 
produkteve gjysëm të gatshme për shumë indus-
tri të BE-së dhe SHBA-së në sektorë të ndryshëm 
(industria e ushqimit dhe pijeve, kujdesi shënde-
tësor, kozmetikë dhe parfume, aditivë, etj.)—gati 

3⁄4 e sherebelës së importuar nga SHBA vjen nga 
Shqipëria. Rritja e eksportit ka ardhur si paso-
jë e një kombinimi të ofertës në rritje (kryesisht 
përmes rritjes së BMA-ve të kultivuara) dhe rritjes 
së kërkesës në tregun botëror. Nga ana tjetër, rrit-
ja e eksporteve dhe oferta në rritje shoqërohet me 
disa sfida në lidhje me organizimin dhe koordin-
imin midis dhe ndërmjet aktorëve. Gjithashtu, 
duhet të theksohet se nga intervistat evidentohet 
një rritje e tregut farmaceutik për esencat.

Tabela 7.  Vlera e eksporteve dhe importeve te BMA-ve (milion ALL)

  2015 2016 2017 2018 2019

Importet (ton) 205  102  194  193  204  

Importet (milionë ALL) 58  41  52  72  59  

Eksportet (ton) 12 457  12 789  11 875  12 261  11 715  

Eksportet (milionë ALL) 3 709  3 646  3 242  3 800  4 107  

Balanca në vlerë (EXP - IMP) 3 650  3 605  3 190  3 728  4 048  

Burimi: DPD

Tabela 8.  Eksportet e vajrave esencialë (milionë ALL)

  2015 2016 2017 2018 2019

Vlera e Eksporteve (ALL) 34 477 48 319 53 966 275 812 595 096 

Burimi: Shoqata e Bimëve Mjekësore dhe Aromatike  

4. LËNGJET E FRUTAVE 
Tendencat e prodhimit dhe përpunimit
Zinxhiri i vlerës së frutave është zhvilluar 
ndjeshëm në vitet e fundit, duke zënë rreth 
22% të prodhimit të përgjithshëm bujqësor51. 

Gjatë dekadës së fundit, prodhimi i frutave 
ka dëshmuar një rritje të ndjeshme të rendi-

51  GIZ (2019). Programi për “Zhvillim të qëndrueshëm në 
zonat rurale të Shqipërisë”. 

menteve dhe sipërfaqeve të mbjella me pemë 
frutore. Skemat e ndryshme mbështetëse nga 
Qeveria Shqiptare, IPARD dhe agjencitë e tjera 
donatore, kanë luajtur një rol të rëndësishëm 
në stimulimin e zgjerimit të nën-sektorit të 
frutave, përmes mbështetjes për mbjelljen e 
pemëtoreve të reja, investimeve në puse dhe 
sisteme ujitje, sisteme të mbrojtjes së bimëve, 
fidanëve të varieteteve indigjene, etj.

IMPORTEVE DHE NXITJA E INVESTIMEVE 
NË AGRO-PËRPUNIM

658 659



274.343

2.0%

-0.6%

2.2%

3.0%272.643

QitroPemë Frutore QitroPemë Frutore

45.499 46.882

300.000 3.5%

3.0%

2.5%

2.0%

1.5%

1.0%

0.5%

0.0%

-0.5%

-1.0%

250.000

200.000

150.000

100.000

50.000

-

 2018 2019
Ndryshime në sipërfaqe 2018/2019 (ha)

Ndryshime në prodhim 2018/2019 (tonë)

Figura 32.  Prodhimi i pemëve frutore dhe agrumeve 
në 2018 dhe 2019 (në ton)

Figura 33.  Rritja/zvogëlimi vjetor i sipërfaqes dhe prodhim-
it të pemëve frutore dhe agrumeve (2019/2018, në %)

Burimi: MBZHR (2020) 

Prodhimi i lëngjeve të frutave në Shqipëri është 
mjaft i pazhvilluar dhe nuk ka statistika të di-
sponueshme për totalin e lëngjeve të frutave 
të prodhuar në vend. Ka vetëm dy kompani që 
prodhojnë lëng frutash me fruta të prodhuara në 
vend, kryesisht nga mollët (një në Korçë dhe një 
në Dibër), ndërsa ndërmarrjet e tjera prodhojnë 
lëngje frutash duke përdorur kryesisht koncen-
trat frutash të importuar. Megjithatë, ka luhajtje të 
forta në prodhimin e lëngjeve të frutave nga viti në 
vit për shkak të luhatjeve në disponueshmërinë e 
lëndëve të para dhe teknologjitë e përpunimit.

Tregu 
Bilanci tregtar i lëngjeve të frutave është 
shumë negativ, ku importet janë rreth 38 herë 
më të larta se eksportet në 2019. Eksportet to-
tale të lëngjeve të frutave kanë rënë nga 123 ton 
në 2016 në vetëm rreth 94 ton në 2019. Për më 
tepër, gjatë pesë viteve te fundit, Shqipëria ka 
importuar midis 175 dhe 260 ton koncentrat 
frutash në vit, i cili përdoret nga industria për-
punuese e prodhimit të frutave dhe që poten-
cialisht mund të zëvendësohet me prodhimin 
vendas.

Tabela 9.  Vlera e eksporteve të lëngjeve të frutave (milionë ALL)

  2015 2016 2017 2018 2019

Importet (ton) 2 569  2 285  2 876  2 721  2 995  

Importet (milionë ALL) 295  286  364  324  306  

Eksportet (ton) 106  123  18  4  94  

Eksportet (milionë ALL) 11  11  2  1  8  

Balanca në vlerë (EXP - IMP)  (285)  (275)  (363)  (323)  (299) 

Burimi: DPD 

w w w . i n v e s t m e n t . c o m . a l

 Tabela 10.  Vlera e eksporteve të lëngjeve të koncentratit të frutave (milionë ALL)

  2015 2016 2017 2018 2019

Importet (ton) 256  257  248  176  232  

Importet (milionë ALL) 69  95  107  80  65  

Eksportet (ton) 1  -  -  -  1  

Eksportet (milionë ALL) 0  -  -  -  0  

Balanca në vlerë (EXP - IMP)  (68)  (95)  (107)  (80)  (64) 

Burimi: DPD 

5. POTENCIAL I INVESTIMEVE52 – 
DOMATJA, ARRORET, FRUTAT
Domatja
Produktet e përpunuara të domates që kanë 
potencial më të lartë në tregun e eksportit janë 
domatet e thata, salca dhe lëngjet e domates. 
Sidoqoftë, pengesa kryesore për zhvillimin e 
industrisë së përpunimit të domates është fur-
nizimi i kufizuar (në sasi dhe cilësi) me lëndë të 
parë të përshtatshme për industrinë e përpunim-
it. Zhvillimi i një furnizimi të tillë të përshtatshëm 
do të kërkonte:

 » futja e kultivarëve të domates të përshtat-
shëm për përpunim (të cilat mund të kultivo-
hen edhe në fusha të hapura);

 » prodhim në shkallë të gjerë në ferma të 
mëdha dhe me mekanizëm (në mënyrë që 
të prodhohen sasi të mjaftueshme të mëdha 
dhe me kosto të ulët);

 » Investime nga industria e qelqit për të prod-
huar paketimin e produktit të salcës, pasi 
paketimi përbën rreth 40% të kostos së 
prodhimit dhe në të njëjtën kohë ka mundësi 
të larta për eksport.

52  Vlerat e investimeve (kosto, vlera e lendës së pare, kërkesa 
e tregut, etj.) në këtë seksion janë llogaritje të eksperteve që 
Sekretariati angazhoi për këtë studim.

Kërkesa e brendshme për salcë domate është e 
lartë, por ka vështirësi në sigurimin e lëndëve të 
para të përshtatshme. Nevojiten të mbillen përafër-
sisht 70-80 ha domate për salcë për të mbuluar 
nevojat e konsumit vendas. Duke marrë parasysh 
se kërkesa për eksport është 3 herë më e lartë se 
konsumi vendas, atëherë për të prodhuar sasinë 
e nevojshme të salcës nevojitet të mbillen rreth 
200-250 ha kultivim të domates për salcë. Bazuar 
në Kartën Teknologjike, kostoja për prodhimin 
e 1 ha domate për salcë është rreth 8.000 euro/
ha. Pra, kërkohet një investim prej 560.000 euro 
për të siguruar lëndën e parë të nevojshme për të 
përmbushur kërkesën e tregut të brendshëm dhe 
1,6 milionë euro për tregun e eksportit.
Bimët mjekësore dhe aromatike
Eksportet e esencave të bimëve mjeksore kon-
siderohen si potencial për hir të kërkesës së 
tregut të jashtëm, por kërkohet një harmonizim 
i lidhjeve ndërvepruese në zinxhirin e vlerës në 
BMA-ve. Plotësimi i kërkesës së tregut mund të 
kërkojë një investim në distileri në shumën prej 
rreth 6 milionë euro53, shoqëruar me investime 
në ferma në një sipërfaqe prej rreth 11.000 ha me 
një vlerë prej afërsisht 50 milionë euro.

53  Ref karta teknologjike në shtojca

Gështenja
Kërkesa e tregut vendas dhe ndërkombëtar për 
gështenjë është shumë e lartë, pasi ky produkt 
mund të përdoret si produkt i freskët por edhe 
në industrinë e përpunimit. Përafërsisht 3.500 
ha gështenja kërkohen të kultivohen për të sig-
uruar konsumin e brendshëm dhe kërkesën për 
eksport. Bazuar në Kartën Teknike, kostoja për 
prodhimin e 1 ha gështenja është rreth 8.000 
euro/ha. Bazuar në të dhënat statistikore në 
Shqipëri ka rreth 2.500 ha me gështenja. Pra, 
kërkohet një investim prej 8 milionë euro për 
të rritur 1.000 ha me gështenja për të siguruar 
prodhimin e lëndëve të para për të përmbushur 

kërkesën e tregut të brendshëm dhe tregut të ek-
sportit.
Lëngje frutash
Kërkesa vendase për lëngje të freskëta frutash 
është relativisht e lartë (importohen rreth 3 mil-
ionë litra, me përjashtim të koncentratit). Ky pro-
jekt investimi kërkon mbështetje në prodhimin e 
lëndës së parë, pra mbjelljen e rreth 1.000-1.200 
ha frutore (kryesisht portokall), me një kosto prej 
rreth 7-8 milionë euro. Në mënyrë që kjo industri 
prodhuese të jetë konkurruese në tregjet ndër-
kombëtare, kërkon investime nga industria e 
qelqit, duke qënë se paketimi përbën rreth 40% 
të kostos së prodhimit. 

Rekomandimet e mëposhtme janë rezultat i analizës dhe konsultimeve të Sekretariatit të KI me aktorë 
dhe ekspertë si në sektorin privat ashtu edhe në atë publik. Rekomandimet e dhëna këtu nuk parashikojnë 
zgjidhje shteruese për problemet dhe çështjet me të cilat përballet bujqësia dhe agro-përpunimi. Qëllimi 
i tyre është të sjellin nënsektorët në vëmendjen e vendimmarrësve, duke vendosur dhe rritur fokusin tek 
produktet vendase dhe markën “Made in Albania”. Qëllimi përfundimtar është (1) tërheqja e investitorëve 
në këto sektorë duke investuar në linjat e para-seleksionimit, dimensionimit, kurimit, pastrimit, selek-
sionimit, paketimit dhe etiketimit në mënyrë që të arrihet kontroll i rreptë i cilësisë dhe pajtueshmërisë me 
standardet (ndërkombëtare), (ii) asistimi i politikave bazuar në metodologjitë bashkëkohore me fokus në 
produktet/aktivitetet bujqësore me vlerë të lartë në tregjet ndërkombëtare. Për të mos krijuar përsëritje, 
nuk kemi përfshirë në këtë seksion rekomandime të tjera të miratuara në mbledhjet e mëparshme të KI54, 
disa prej të cilave mbeten ende koherente dhe të rëndësishme për sektorët e analizuar.

54 “Mbi Rimëkëmbjen Ekononimike Post Covid-19”, “Mbi Potencialet e Investimeve dhe Sektorët Prioritarë”, “Siguria Ligjore mbi 
Pronën”, “Aksesi në Financim në Bujqësi”, “Informaliteti në Ekonomi”, “Platforma Elektronike e Lejeve të Ndërtimit”.

REKOMANDIME 

BASHKËPUNIMI, INTEGRIMI I ZINXHIRIT 
TË VLERËS DHE FURNIZIMI ME LËNDË 
TË PARË 

1. Në mënyrë që të incentivohet 
bashkëpunimi i fermerëve në katër 
sektorët kryesorë të lartpërmendur, 
rekomandohet të vendosen incentiva dhe 
skema mbështetëse të synuara për katër 
nën-sektorët, përmes:

 » uljes së procedurave administrative dhe 
zbatimit të incentivave administrative për 

regjistrimin e tokës dhe lejet e ndërtimit për 
anëtarët e kooperativës/organizata të fer-
merëve; padyshim duke ruajtur respektin e 
veçantë për të drejtat e pronës private;

 » zbatimit të incentivave fiskale për orga-
nizimet e fermerëve (d.m.th. taksa më të ulë-
ta lokale/të pronës, etj.);

 » zbatimit të skemave të mbështetjes së kred-
itimit (d.m.th. skema të garancisë dhe nor-
ma preferenciale të interesit bankar për 
aplikimet për kredi nga kooperativa/orga-
nizime).

2. Nxitje/stimulim për rritjen e integrimit të 
zinxhirit të vlerës dhe furnizimit me lëndë 
të parë për agro-përpunimin në katër 
nënsektorët e zgjedhur, përmes:

 » Bujqësi me kontratë dhe prodhimit në 
shkallë të gjerë: (i) futja e skemave të reja 
mbështetëse (nga AZHBR) për stimulimin e 
bujqësisë me kontratë, veçanërisht për BMA 
dhe prodhimin e domates të destinuar për in-
dustrinë e përpunimit; (ii) rritje të skemave qe-
veritare të sigurimit për prodhimin e kontrak-
tuar në shkallë të gjerë të BMA-ve, pemëve 
frutore (sidomos agrumeve) dhe domateve të 
destinuara për industrinë e përpunimit; Sek-
tori i bimëve mjekësore: Zbatimi i incenti-
vave (administrative/proceduriale, tarifa të 
favorshme të qirasë) për marrjen me qira të 
tokës publike (nga MBZHR dhe qeveria loka-
le) për kultivimin e bimëve mjekësore të des-
tinuara për prodhimin e esencave (veçanër-
isht për produkte të tilla si dafina, elikrisium, 
dëllenja e e zeza, etj). Përveç kërkesës së lartë 
për eksporte të vajrave esenciale, kjo duhet të 
bëhet gjithashtu një shtysë për përdorimin e 
këtyre produkteve në sektorin farmaceutik 
shqiptar;

 » Domatet për industrinë e përpunimit. 
Zbatimi i skemave mbështetëse (nga AZH-
BR, d.m.th. një sasi të caktuar për hektar ose 
për ton të dorëzuar në fabrikë) duke stimulu-
ar kultivimin e domateve në fushë të hapur të 
destinuara për industrinë e përpunimit, duke 
përdorur varietetet/kultivarët e duhur që 
janë të përshtatshëm për prodhimin e salcës. 
Ky gjithashtu shihet si një orientim më i mirë 
për fermerët për të diversifikuar prodhimin 
e fermave në fushë të hapur dhe për të rritur 
efikasitetin e përdorimit të tokës;

 » Arrorët: (a) Futja e skemave mbështetëse 

(nga AZHBR) për rehabilitimin e pyjeve 
ekzistuese të gështenjave si dhe në mbro-
jtjen e tyre kundër sëmundjeve të cilat nuk 
mund të bëhen vetëm nga fermerë individ-
ualë; (b) rritje të mbështetjes për mbjelljen e 
pemishteve të reja të gështenjave dhe arrave 
përmes: (i) zbatimit të incentivave (adminis-
trative/proceduriale, tarifave të favorshme të 
qirasë) për marrjen me qira të tokës publike 
(nga MBZHR dhe qeveria lokale) për kultiv-
imin e gështenjave dhe arroreve; (ii) investi-
meve (skemave mbështetëse nga AZHBR) në 
mbjelljen e pemishteve intensive të gështen-
jave dhe arroreve me kultivarë të zgjedhur/
të cilësisë së lartë, (iii) investimeve (skemave 
mbështetëse nga AZHBR) në rritjen e stan-
dardit të fidanishteve për të prodhuar mate-
riale mbjellëse me cilësi të lartë për varietetet 
e kërkuara në tregun e eksportit, e cila është 
një domosdoshmëri absolute për prodhimet 
shqiptare që hyjnë në tregun e eksportit; (iv) 
skema mbështetëse të kredisë (d.m.th. ske-
ma e garancisë dhe normat preferenciale të 
interesit bankar) për investime në planta-
cionin e gështenjave dhe arroreve, të cilat do 
të hynin në prodhim rreth 4 vite pas mbjelljes; 

 » Sektori i agrumeve. Të rriten skemat 
e granteve (nga AZHBR) dhe skemat e 
mbështetjes së kredisë (d.m.th. skemat e ga-
rancisë dhe normat preferenciale të interesit 
bankar) për investime në mbjelljen e pem-
ishteve të reja, veçanërisht me agrume për të 
përmbushur kërkesën e konsumit kombëtar 
dhe nevojën e industrisë përpunuese.

INFORMACIONI I TREGUT
3. Krijimi i një Njësie të Inteligjencës së Tregut 

(mundësisht brenda AIDA, AZHBR apo një 
institucioni tjetër, si p.sh. Universiteti Bujqë-

sor) për të siguruar informacion të përditësu-
ar mbi nevojat aktuale të tregut të brendshëm 
dhe të jashtëm për sa i përket produkteve në 
përdorim të freskët ose në industrinë e për-
punimit.  

4. Në bashkëpunim me Njësitë e 
Vetëqeverisjes Vendore, shoqatat 
e biznesit, shoqatën e eksportit, 
Universitetin Bujqësor, etj., të 
organizohen takime/trajnime praktike 
duke informuar fermerët mbi:

 » trendet në fushën e bujqësisë dhe të për-
punimit për investime potencialeve sipas 
kërkesës së tregut për eksport;

 » cilat janë produktet që kërkohen nga tregu 
ndërkombëtar, për përdorim të freskët ose 
në industrinë e përpunimit duke synuar për-
ditësimin në kohë të prodhimit aktual të të 
njëjtit lloj në një shkallë të gjerë. 

CILËSIA DHE KONKURRENCA
5. Mbështetje për krijimin e një mjedisi 

mundësues për zhvillimin e eksporteve 
shqiptare në BE dhe në tregje të tjera me 
vlerë më të lartë, me masat e mëposhtme 
ndër-sektoriale: 

 » Të mundësohet pranimi i certifikatës re-
ciproke fitosanitare për eksportet e pro-
dukteve bujqësore në/nga të gjitha vendet 
e Ballkanit Perëndimor, siç u arrit kohët e 
fundit me Maqedoninë e Veriut. Zbatimi në 
praktikë i bashkëpunimit rajonal, sinergji 
të reja për potenciale të reja të pashkelura 
për rajonin me qarkullim të lirë të mallrave, 
punëdhënësve,  kapitaleve dhe heqje të shu-
micës së barrierave jo-tarifore. Për këtë qël-
lim, kërkohet zbatimi në praktikë i angazhi-
meve dhe procedurave të rëna dakord nga 
vendet e CEFTA-përmes vendimit në shkurt 
2020;

 » Përshpejtim të modernizimit dhe akreditim-
it të laboratorëve ekzistues dhe të rinj të testi-
mit (analizat ISUV nuk janë të përshtatshme 
për eksport në shumë vende, veçanërisht në 
BE), mundësimi i këtyre për të lëshuar cer-
tifikatën e eksportit të njohur në tregjet e BE 
është gjithashtu një çështje me rëndësi. Kjo 
është veçanërisht e rëndësishme për zinx-
hirët e vlerave të perimeve, frutave dhe BMA, 
pasi ato përbëjnë eksporte të mëdha;

 » Mbështetja e politikave të integruara të pro-
movimit që mundësojnë një kalendar të 
konsoliduar dhe transparent të panaireve 
ndërkombëtare, i cili potencialisht mund të 
sigurojë pjesëmarrje të denjë dhe qasje në 
kontrata dhe tregje të reja; 

 » Investim në promovimin e produkteve 
shqiptare në tregjet ndërkombëtare, 
përmes organizimit të pjesëmarrjes siste-
matike dhe dinjitoze në panaire ndërkom-
bëtare, fushata promovuese të cilësisë së 
lartë si dhe rritjen e përfshirjes së ambasa-
dave tona në “diplomacinë ekonomike” 
duke promovuar “Made in Albania” dhe 
lehtësimin e lidhjeve midis kompanive 
shqiptare dhe të huaja.

6. Përmirësimin e cilësisë së produkteve 
dhe standardeve në përputhje me 
praktikat më të mira

 » Sa i përket certifikimit organik, të 
mbështeten investimet drejt cilësisë së pro-
duktit dhe standardizimin përmes skemave 
mbështetëse për Global G.A.P., Organike, 
Certifikime Bio për perime, fruta dhe BMA, 
Fair Wild për BMA;

 » Zbatimi i kontrollit mbi cilësinë dhe për-
dorimin e inputeve bujqësore (pesticide, 
herbicide dhe plehra) pasi ato ndikojnë drejt-
përdrejtë në cilësinë/standardet e produktit 
përfundimtar;

7. Të eksplorohen mundësitë për të stimulu-
ar investitorët në fabrika për prodhimin e 
paketimit të qelqit brenda vendit.

8. Të merret parasysh prioritizimi i nënsek-
torëve më të rëndësishëm në industrinë 
e përpunimit duke u përqëndruar në 
minimizimin e defiçitit tregtar, me qëllim 
depërtimin në tregun ndërkombëtar. 
Diversifikimi i skemave mbështetëse 
të granteve dhe produkteve bankare 
gjithashtu, përsa i përket nënsektorëve të 
bujqësisë:

 » Përpunimi i frutave. Industria e përpun-
imit të lëngjeve kërkon investime në linja 
moderne (pasterizim të lëngjeve dhe pake-
tim tetra pack) për përpunimin e frutave. Kjo 
industri duhet të mundësojë prodhimin e 
koncentrateve të frutave për eksport. Kjo in-
dustri do të përfshijë gjithashtu përpunimin 
e frutave të pyjeve (boronica, manaferra, dël-
lenja e zezë, mjedra, etj.) aty ku kërkesa po 
rritet;

 » Përpunimi i domates. Industria e përpun-
imit të salcës kërkon shtim të investimeve 
në teknologjitë bashkëkohore të përpunim-
it për prodhimin e formave të ndryshme të 
salcave ashtu si kërkohen në tregun botëror. 
Ndërkohë, zhvillimi i këtij nën-sektori do të 
plotësojë kërkesën e tregut të brendshëm 
duke ulur ndjeshëm vëllimet e mëdha të im-
portit;

 » Përpunimi i gështenjës. Proceset e për-
punimit të gështenjës shihen si një domos-
doshmëri në rritjen e vlerës së këtij produkti. 
Investimet në procesin e përpunimit të plotë 
të gështenjave, d.m.th tharja dhe zhveshja e 
plotë, si dhe përpunimi i miellit për industrinë 
e ëmbëlsirave, janë nevoja të menjëhershme 
në këtë sektor.

 » Përpunimi i BMA. Pavarësisht faktit që ky 

sektor ka patur arritje në këto vite, ekziston 
ende një mundësi për të rritur volumin e 
produkteve të përpunuara, d.m.th. përpun-
imin e disa bimëve mjekësore të kërkuara 
nga industria farmaceutike, pra prodhimin 
e esencave. Kjo kërkon si  mirëqeverisje 
të sektorit ashtu edhe investime në distil-
eri moderne për prodhimin e esencave. 
Prodhimi i esencave do të jetë një mundësi 
e mirë për zhvillimin e industrisë farmaceu-
tike shqiptare.

MENAXHIMI I BIZNESIT, OPERACIONET 
DHE ARSIMIMI
9. Zhvillimi i profileve të investimeve 

(shih shtojcat) dhe kartave teknolog-
jike në agro-përpunim në mënyrë që të 
lehtësohen vendimet dhe aktivitetet e 
investimeve. Studimi (në shtojcë) përm-
ban shembuj të kartave teknologjike 
që korrespondojnë me katër produktet 
strategjike të identifikuara të cilat mund 
të përdoren si pikë referimi për investime 
të mundshme në sektor.

10. Të investohet në zvogëlimin e mospër-
puthjes së aftësive - përmes arsimimit pro-
fesional bujqësor, trajnimit profesional dhe 
programeve të të mësuarit gjatë gjithë jetës 
për të formuar punonjës të aftë në agrobiznes 
dhe personel profesional. Kjo mund të jetë 
pjesë e një qasjeje të integruar të përshtatur 
për sektorin, mbështetur nga qeveria në drej-
tim të prodhimit vendas, i cili më pas mund të 
gjenerojë më shumë fokus nga universitetet 
në përgatitjen e përmirësimit të planeve më-
simore standarde për agro-përpunimin dhe 
futjen e sistemit dypalësh (arsimim profe-
sional dhe praktikë profesionale në një kom-
pani) si një mjet për të përgatitur specialistë 
të vazhdueshëm për të gjithë sektorin.

ÇËSHTJE INSTITUCIONALE DHE 
LIGJORE
11. Pavarësisht se përmirësimet në 

legjislacion kanë qenë thelbësore, 
kërkohen përmirësime të mëtejshme për 
plotësimin e kuadrit ligjor për produktet 
organike dhe emërtimet e mbrojtura 
të origjinës, treguesit gjeografikë dhe 
specialitetet tradicionale të garantuara, 
si dhe për vreshtat dhe verën, dhe për 
të siguruar kapacitetin institucional 
dhe administrativ për zbatimin e tij. Më 
konkretisht, etapat e mëposhtme pritet 
të arrihen në muajt e ardhshëm të cilat 
do të sigurojnë më shumë mbështetje për 
produktet vendase:

 » Ndryshimi dhe harmonizimi i Ligjit nr. 
106/2016 “Për prodhimin biologjik, etiketimin 
e produkteve biologjike dhe kontrollin e tyre”me 
dispozitat e Rregullores së BE 2018/848 “Për 
prodhimin organik” e cila pritet të hyjë në 
fuqi nga 1 janar 2021.

 » Miratimi i projektligjit “Për vreshtat dhe verën” 
i cili ka qenë objekt i njoftimit dhe konsultim-
it publik që prej qershor të vitit 2020.

 » Rritje e kapaciteteve të AKU në verifikimin e 
përputhshmërisë dhe kontrollin e produkteve 
me Emërtim Origjine, Tregues Gjeografik dhe 
Specialitet Tradicional të Garantuar.

 » Harmonizimi i të dhënave për Agropërpun-
imin mes të gjithë institucioneve raportuese, 

MBZHR, INSTAT, DPD, QKB, BSH, bankat 
e nivelit dytësor, etj. për analiza më të mira 
sektoriale dhe orientim të politikave.

AKSESI NË FINANCIM
12. Përdorimi i skemave të garancisë së 

kredisë është rritur gjatë viteve, por është 
ende i ulët për shkak të faktit se ato nuk 
janë tërheqëse për sa i përket kostove 
edhe pse ato ofrojnë lehtësinë e ndarjes 
së rrezikut me bankat dhe ulin mbulimin 
e kolateralit në një nivel të caktuar. Një 
thjeshtim i procedurave dhe ulja e kostove 
administrative të këtyre skemave, mund t’i 
bëjë ato më tërheqëse dhe do të lehtëson-
te qasjen në financim për një numër më të 
madh biznesesh.

13. Krijimi i skemave të mbulimit të siguri-
meve për produktet e biznesit bujqësor 
duke prezantuar shtetin si ndërmjetës. 
Nga rajoni për shembull55, Qeveria e Maqe-
donisë së Veriut sot paguan 60% të primit të 
sigurimit dhe 40% paguhet nga fermeri. Për 
të ngritur sektorin e sigurimeve, Ministria e 
Bujqësisë sugjerohet të ketë një bazë infor-
macioni mbi të dhënat, rreziqet për secilin 
nën-sektor bujqësor, tabelë me të dhëna për 
kohën, reshjet e shiut, luhatjet e tempera-
turës, p.sh. nëpërmjet bashkëpunimit me 
stacionet e sinjalizimit dhe investimeve që 
menaxhojnë riskun në bujqësi.

55  Agjencia e Supervizimit të Sigurimeve (2015) “Agriculture 
Insurance in Macedonia”

1. SHOQATA GJERMANE E INDUSTRISË 
DHE TREGTISË NË SHQIPËRI
1. Kushtet e financimit të sektorit nuk janë 

të përkryera por janë të mjaftueshme për 
momentin (bankat, AZHBR, AIDA, etj.). Ka 
një mungesë informacioni tek fermeri për 
mundësitë që ekzitojnë sot në treg. Bashkitë 
mund të luanin një rol të madh në këtë dre-
jtim, duke marrë ndoshta fonde nga AZH-
BR vetëm për procesin e informimit dhe të 
kontrolloheshin nga një strukturë qendrore 
p.sh. AIDA në lidhje me efikasitetin e këtyre 
fondeve. Ndoshta një strukturë e posaçme, 
por kjo do të kërkonte kohë edhe për shkak 
të kuadrit ligjor.

2. Problemi i kostove dhe volumit të prodhim-
it nga fermeri si pasojë e ekonomisë së sh-
kallës (toka e fragmentuar).  Sigurisht që 
subvencionet në makineri pajisje, farëra 
dhe pesticide si dhe së fundmi karburan-
ti do influencojnë pozitivisht, por nuk do 

sjellin zgjidhjen përfundimtare, për të rritur 
eksportet bujqësore në nivel të kënaqshëm. 
Problemi i ekonomisë se shkallës do të vazh-
dojë të mbetet. Ligji për kooperativat në fakt 
duhet ta zgjidhte disi këtë problematikë, por 
mungesa e besueshmërisë dhe hyrja në mar-
rëdhënie kontraktuake me fqinjin në mung-
esë të gjykatave i step fermerët të futen në or-
takëri. Dhe nëse kemi disa shembuj sot, ato 
nuk janë në fakt kooperativa të mirëfillta në 
frymë të ligjit të vitit 2012. Ato janë më shumë 
një marrëdhënie grumbullues - fermer. Dhe 
kjo marrëdhënie funksion sipas rregullave të 
tregut të lirë ndoshta me disa kontrata para-
prake për prodhimin e produkteve specifike, 
por që në fund çmimin dhe rregullat i për-
cakton grumbulluesi, pasi oferta është më 
e madhe se kërkesa ose ofertuesi (fermeri) 
nuk e njeh kërkesën e vërtetë. Këtë informa-
cion e ka grumbulluesi. Ndaj informacioni 
mbi tregun, gjetja e klientit është shumë më e 

SUGJERIME NGA 
ANËTARËT E KËSHILLIT 
TË INVESTIMEVE

rëndësishme se të gjithë faktorët e sipërpër-
mendur, sigurisht duke plotësuar standardin 
që kërkon blerësi - një zgjidhje e mundshme 
do të ishte ngritja e një burse bujqësore, kjo 
do të sillte një transparencë të madhe dhe do 
të përfshinte një numër të madh fermerësh. 
Sigurisht do të rritej dhe konkurrueshmëria. 
Nga ana tjetër nuk do të hidheshin më pro-
duktet për shkak të çmimin të ulët pasi  pro-
duktet do të tregtoheshin një vit përpara se 
të prodhoheshin nëpërmjet titujve dhe kon-
tratave, të cilat sigurisht duhet të sigurohen 
në kompani sigurimi dhe banka. Nëse fer-
meri ka kontrata të mbyllura një vit përpara 
prodhimit, edhe aksesi në banka bëhet më 
i lehtë. Në këtë rast fermeri ka një plan biz-
nesi. Tregu i thjeshtë i produktet bujqësore 
lidhet me kosto të larta magazinimi, që sig-
urisht nuk mund t’i përmbushë çdo fermer 
në Shqipëri, por grumbulluesit e mëdhenj të 
cilët e njohin tregun mund të blejnë titujt dhe 
më pas të magazinojnë ose përpunojnë pro-
duktet.

2. BASHKIMI I DHOMAVE TË TREGTISË 
DHE INDUSTRISË SË SHQIPËRISË 
1. Marrja e një vendimi për lejimin e importit 

vetëm të zogjve 24-orësh dhe miratimin e 

rregullave dhe udhëzimeve për manaxhimin 
e situatës së krijuar;

2. Forcimin e punës të të gjitha institucioneve 
dhe në veçanti të shërbimit veterinar dhe 
të AKU, ku çdo institucion të kryejë verifi-
kimet përkatëse, që nga licencimet e deri tek 
cënimet e bio-sigurisë dhe shëndetit të kon-
sumatorit;

3. Nxitja e kultivimit të tokave të papunuara me 
kultura foragjere për blegtorinë, nëpërmjet 
incentivave të shtetit;

4. Subvencionimin e mishit të shpendëve, ku 
në vendet fqinje si Maqedonia e Veriut, ky 
subvencion shkon deri në 30 cent për kg 
mish zogu.

3. DONI FRUITS SHPK
TAM (taksa e ambalazhit) aktualisht është 100 
lek kg për lëndë të parë dhe 350 lek kg për pro-
dukt të gatshëm në import. Propozojmë që të 
hiqet TAM për ambalazh plastike për produkte 
agro. Për shkak të rritjes së nevojës për ruajtje 
të produkteve bujqësore - mollë, dardhë, kiwi, 
shegë, rrush, etj., kjo mundëson të ruajmë pro-
duktet me kushte të volitshme në frigorifer dhe 
të rrisim vlerën e produktit kur ka nevojë tregu si 
dhe mundëson ndaljen e importit të këtyre pro-
dukteve.

INVESTIME STRATEGJIKE NË AGROBIZNES

Sektori: Bimët Mjekësore dhe Aromatike 
Investimi në teknologji: Prodhimi i esencave nga sektori i BMA-ve

Teknologjia: Instalim Distilerie për përpunimin e BMA-ve 

Numri i distilerive të nevojshme:  2 Distileri me kapacitet 150 ton

Vlera e financimit per distileri:  3 milionë Euro

 Kërkesa e tregut për Shqipërinë: 400 ton esenca (120 mil Euro)

Produktet e esencave

BMA lëndë e parë Produktet e esencave

Dafinë 30 %

Lavanda 40%

Dëllenjë e zeze 15%

Elikrisium 10%
Të tjera 5%

Nevoja për esencë Skeda Teknologjike Nevoja për esencë

120 ton esencë dafine 1 ton dafine = 5 kg esencë 120 ton esencë dafine

160 ton esencë lavanda 1 ton lavanda = 10 kg esencë 160 ton esencë lavanda

60 ton esencë dëllenje 1 ton dëllenje = 14 kg esencë   60 ton esencë dëllenje

40 ton elikrisium 1 ton elikrisium = 1 kg esencë   40 ton elikrisium

20 ton të tjera  miks   20 ton të tjera

Standardi i cilësisë dhe sigurisë 
së kërkuar  

☐ Global G.A.P.  ☐ IFS  ☐ HACCP x Organike
x Standard tjetër: NOP (USDA)

Tregu kryesor i shitjeve:
» Rajonal (AL, BH, KS, MK, SRB)
» Ndërkombëtar

☐  Treg lokal dhe rajonal
X  Kërkesë nga furnizues ndërkombëtar 

Komente shpjeguese

Kërkesa për esencat e bimëve mjekësore të kërkuara nga tregu botëror kërkon një 
harmonizim të hallkave ndërvepruese në zinxhirin e vlerës së BMA-ve. Ky plotësim i 
kërkesës së tregut kërkon një investim në distileri në vlerën rreth 6 mil Euro, mbështetur 
kjo me investime në fermë në një sipërfaqej rreth 11.000 ha në një vlerë të përafërt me 
rreth 50 milionë Euro.

SHTOJCA 1
Investime strategjike në BMA

INVESTIME STRATEGJIKE NË AGROBIZNES

Sektori: Përpunimi i gështenjës  
Investimi në teknologji: Përpunimi i gështenjës për kokërr të zhveshur dhe miell

Teknologjia: Linjë për trajtimin e gështenjës (përfshirë ambientet frigoriferike dhe tunelin ngrirës)

Numri i fabrikave të nevojshme:  1 fabrikë me kapacitet 8-10 ton/ora

Vlera e financimit për linjë:  1,5 milionë Euro

 Kërkesa e tregut për Shqipërinë: 4000 ton gështenjë

Prodhimi i gështenjës së zhveshur 
dhe miell për industrinë

Lëndë e parë Prodhimi i gështenjës së zhveshur 
dhe miell për industrinë

Gështenjë 100 %

Nevoja për produkt Skeda Teknologjike Nevoja për produkt

Gështenjë e zhveshur 3000 ton 1 ton gështenjë = 500 kg gështenje te 
zhveshur (1/2 pjekur)

Gështenjë e zhveshur 3000 ton 

Miell gështenje 1000 ton 1 ton gështenjë = 400 kg miell gështenjë 
(procesuar pas pjekjes)

Miell gështenjë 1000 ton

Standardi i cilësisë dhe sigurisë 
së kërkuar  ☐ Global G.A.P.  ☐ IFS  x HACCP x Organike

x Standard tjetër: ISO 22000

Tregu kryesor i shitjeve:
Rajonal (AL, BH, KS, MK, SRB)
Ndërkombëtar

x Treg lokal dhe rajonal

X  Kërkesë nga furnizues ndërkombëtar 

Komente shpjeguese

Kërkesa e tregut të vendit dhe atij ndërkombëtar për gështenja është shumë e lartë, 
duke qënë se përdoret si për përdorim direkt ashtu edhe për industrinë e ëmbëlsirave.
Afërsisht kërkohet të kultivohen rreth 3.500 ha gështenja për të siguruar konsumin 
vendas dhe kërkesën e eksportit. Bazuar në Kartën Teknologjike, kosto për prodhimin 
e 1 ha me gështenja është rreth 8.000 euro/ha. Nisur nga të dhënat statistikore në 
Shqipëri ekzistojnë rreth 2.500 ha me gështenja. Pra, kërkohet një investim prej 8 
milion euro për shtimin e 1.000 ha me gështenja për të siguruar prodhimin e lëndës së 
parë për të mbuluar kërkesën e tregut vendas dhe tregun e eksportit.

SHTOJCA 2
Investime Strategjike në Përpunimin e Gështenjës

INVESTIME STRATEGJIKE NË AGROBIZNES

Sektori: Përpunimi i domates  
Investimi në teknologji: Prodhimi i salcës së domates

Teknologjia: Linjë përpunimi salce (pure aseptike)

Numri i fabrikave të nevojshme:  1 fabrikë me kapacitet 5-7 ton/ora

Vlera e financimit për linjë:  1.2 milionë Euro

 Kërkesa e tregut për Shqipërinë: 2000 ton salcë domate

Prodhimi i salcës
Lëndë e parë

Prodhimi i salcës

Domate (varieteti Roma, Giuleta, San 
Marziano, etj.)

100 %

Nevoja për salce domate në 
Shqipëri

Skeda Teknologjike Nevoja për salce domate në 
Shqipëri

2000 ton salcë domate 1 ton domate = 600 kg salcë 2000 ton salcë domate

Standardi i cilësisë dhe sigurisë së 
kërkuar  

☐ Global G.A.P.  ☐ IFS  x HACCP ☐ Organike
x Standard tjetër: ISO 22000

Tregu kryesor i shitjeve:
Rajonal (AL, BH, KS, MK, SRB)
Ndërkombëtar

x Treg lokal dhe rajonal
X  Kërkesë nga furnizues ndërkombëtar 

Komente shpjeguese

Kërkesa e tregut shqiptar për salcë domate është e lartë, por problematika qëndron 
në sigurimin e lëndës së parë. Afërsisht kërkohet të kultivohen rreth 70-80 ha domate 
për salcë për të siguruar konsumin vendas. Ndërkohë që kërkesa për eksport është 3 
herë më e lartë se konsumi kombëtar, pra kërkohet rreth 200-250 ha kultivim domate 
për salcë. Bazuar në Kartën Teknologjike, kosto për prodhimin e 1 ha domate për 
salcë është rreth 8.000 euro/ha. Pra, kërkohet një investim prej 560,000 euro për 
sigurimin e lëndës së parë për të siguruar kërkesën e tregut vendas, dhe 1,6 mil euro 
për të siguruar edhe tregun e eksportit.

SHTOJCA 3
Investimet Strategjike në Përpunimin e Domates 
SHTOJCA 3
Investimet Strategjike në Përpunimin e Domates 

SHTOJCA 4
Investimet Strategjike në Përpunimin e Frutave

INVESTIME STRATEGJIKE NË AGROBIZNES

Sektori: Përpunimi i frutave (lëngje frutash dhe koncentrat)
Investimi në teknologji: Prodhimi lëngjeve të frutave dhe koncentratit

Teknologjia: Instalim linje për prodhimin e lëngjeve dhe koncentratit të lëngjeve
Numri i linjave të prodhimit të lëngjeve 
dhe koncentratit të nevojshme:

 
1 Fabrikë për prodhim lëngjesh dhe koncentrati me kapacitet 8-10 ton/ora

Vlera e financimit për një linjë:  1,8 milionë Euro

 Kërkesa e tregut për Shqipërinë: 20-24 milionë litra lëng 

Prodhimi kombëtar: Rreth 18 mil litra/vit

Importi i lëngjeve dhe koncentratit: Rreth 5-6 mil litra/vit (përfshirë koncentratin e konvertuar në lëng)

Produktet sipas llojit

Lëndë e parë Produktet sipas llojit

Mollë 25 %

Portokalli 50%

Qershia 10%

Dardha 5%

Të tjera (fruta pylli) 10%

Nevoja për Lëngje Skeda Teknologjike Nevoja për Lëngje

6 mil litra lëng molle 1 ton mollë = 500 litra lëng molle 6 mil litra lëng molle

12 mil litra lëng portokalli 1 ton portokall = 600 litra lëng portokalli 12 mil litra lëng portokalli

2.4 mil litra lëng qershie 1 ton qershi = 400 kg lëng qershie 2.4 mil litra lëng qershie

1.2 mil litra lëng dardhe 1 ton dardhë = 500 litra lëng dardhe 1.2 mil litra lëng dardhe

2.4 mil litra lëng miks  miks 2.4 mil litra lëng miks

Standardi i cilësisë dhe sigurisë 
së kërkuar  

☐ Global G.A.P.  ☐ IFS  x HACCP ☐ Organike
x Standard tjetër: ISO 22000

Tregu kryesor i shitjeve:
Rajonal (AL, BH, KS, MK, SRB)
Ndërkombëtar

x Treg lokal dhe rajonal
X  Kërkesë nga furnizues ndërkombëtar 

Komente shpjeguese

Kërkesa për lëngje të freskët frutash është relativisht e lartë ku rreth 3 mil litra importohen 
(pa përfshirë koncentratin). Realizimi i këtij projekt investimi kërkon mbështetje të 
prodhimit të lëndës së parë, pra mbjelljen e rreth 1.000-1.200 ha pemëtore (kryesisht me 
portokalle), me një kosto rreth 7-8 milionë Euro. Në mënyrë që kjo industri prodhuese të jetë 
konkurruese në tregjet ndërkombëtare kërkon investime nga industria e qelqit duke qënë se 
amballazhi përbën rreth 40% të kostos së prodhimit. Mundësi e lartë eksporti.

Kosto për ngritjen e një parceleje me elikrisium

  Përshkrimi Njësia Njësi/ha ALL/njësi ALL/ha
Pesha e 
zërave të 
investimit

A Punime të mekanizuara për përgatitjen e tokës dhe mbjelljen e parcelës

1 Plugim qilizëm 70 cm ha 1 12.000 12.000 2,18%

2 Plugim i dytë ha 1 12.000 12.000 2,18%

3 Frezim ha 1 10.000 10.000 1,82%

4 Kultivim ha 1 12.000 12.000 2,18%

  Total punime të mekanizuara       46.000 8,4%

B Punime me krahë për përgatitjen e tokës dhe mbjelljen e parcelës

1 Piketim parcele norma pune 2 1,500 3,000 0.5%

2 Shpërndarje plehu organik në gropë norma pune 4 1,500 6,000 1.1%

3 Banjëzim fidani norma pune 0.5 1,500 750 0.1%

4 Mbjellje fidanësh norma pune 10 1,500 15,000 2.7%

5 Prashitje norma pune 13 1,500 19,500 3.6%

6 Korrje norma pune 20 1,500 30,000 5.5%

7 Tharje norma pune 8 1,500 12,000 2.2%

  Total punime me krahë       86,250 15.7%

C Materiale dhe inpute për parcelë          

1 Fidane rrënjë 5,000 8 40,000 7.3%

3 Sistemi i ujitjes lekë     280,000 51.0%

4 Pleh organik kv 300 250 75,000 13.7%

5 DAP kv 3 5,000 15,000 2.7%

6 Plehra azotike kv 2 3,500 7,000 1.3%

  Total materiale       417,000 75.9%

  TOTAL PARCELE ME ELIKRISIUM       549,250 100%

SHTOJCA 5 SHTOJCA 6

Kosto për ngritjen e një pemëtoreje me gështenja

  Përshkrimi Njësia Njësi/ha ALL/njësi ALL/ha
Pesha e 
zërave të 
investimit

A Punime të mekanizuara për përgatitjen e tokës dhe mbjelljen e pemëtores

1 Taracime ha 1          14,000           14,000 1.40%

2 Drenazhim ha 1          28,000           28,000 2.80%

3 Plugim qilizëm 70 cm ha 1          12,000           12,000 1.20%

  Total punime të mekanizuara                54,000 5.4%

B Punime me krahë për përgatitjen e tokës dhe mbjelljen e pemëtores

1 Piketim parcele norma pune 4            1,000             4,000 0.4%

2 Hapje grope nr 600               100           60,000 6.0%

3 Shpërndarje plehu organik në gropë nr 600                 30           18,000 1.8%

4 Mbjellje e fidanëve nr 600               100           60,000 6.0%

  Total punime me krahë             142,000 14.2%

C Materiale dhe inpute për pemëtoren          

1 Fidanë dy-vjecarë rrënjë 600               650         390,000 39.0%

2 Restela për mbështetjen e fidanëve copë 600                 25           15,000 1.5%

3 Sistemi i ujitjes lekë             280,000 28.0%

4 Pleh organik kv 200               250           50,000 5.0%

5 Pleh kimik fosforik kv 5            8,400           42,000 4.2%

6 Pleh kimik potasik kv 4            7,000           28,000 2.8%

  Total materiale             805,000 80.4%

  TOTAL PEMËTORE ME GËSHTENJA          1,001,000 100%

SHTOJCA 7
Kosto për ngritjen e një parceleje me lavantë

  Përshkrimi Njësia Njësi/ha ALL/njësi ALL/ha
Pesha e 
zërave të 
investimit

A Punime të mekanizuara për përgatitjen e tokës dhe mbjelljen e parcelës
 

1 Plugim qilizëm 70 cm ha               1          12,000           12,000 2.12%

2 Plugimi i dytë ha               1          12,000           12,000 2.12%

3 Frezim ha               1          10,000           10,000 1.77%

4 Kultivim ha               1          12,000           12,000 2.12%

  Total punime të mekanizuara                46,000 8.1%

B Punime me krahë për përgatitjen e tokës dhe mbjelljen e parcelës

1 Piketim parcele norma pune               2            1,500             3,000 0.5%

2 Shpërndarje plehu organik në gropë norma pune               4            1,500             6,000 1.1%

3 Banjëzim fidani norma pune 0.5            1,500                750 0.1%

4 Mbjellje fidanësh norma pune             10            1,500           15,000 2.7%

5 Prashitje norma pune               7            1,500           10,500 1.9%

6 Korrje norma pune             14            1,500           21,000 3.7%

7 Tharje norma pune               4            1,500             6,000 1.1%

  Total punime me krahë                62,250 11.0%

C Materiale dhe inpute për parcelë          

1 Fidanë rrënjë      10,000                   8           80,000 14.2%

3 Sistemi i ujitjes ALL             280,000 49.5%

4 Pleh organik kv           300               250           75,000 13.3%

5 DAP kv               3            5,000           15,000 2.7%

6 Plehra azotike kv               2            3,500             7,000 1.2%

  Total materiale             457,000 80.8%

  TOTAL PARCELE ME LAVANTËL             565,250 100%

SHTOJCA 8

Kosto për ngritjen e një parceleje me sherebelë

  Përshkrimi Njësia Njësi/ha ALL/njësi ALL/ha
Pesha e 
zërave të 
investimit

A Punime të mekanizuara për përgatitjen e tokës dhe mbjelljen e parcelës 

1 Plugim qilizëm 70 cm ha               1          12,000           12,000 1.24%

2 Plugim i dytë ha               1          12,000           12,000 1.24%

3 Frezim ha               1          10,000           10,000 1.04%

4 Kultivim ha               1          12,000           12,000 1.24%

  Total punime të mekanizuara                46,000 4.8%

B Punime me krahë për përgatitjen e tokës dhe mbjelljen e parcelës 

1 Piketim parcele norma pune               2            1,500             3,000 0.3%

2 Shpërndarje plehu organik në grope norma pune               4            1,500             6,000 0.6%

3 Banjëzim fidani norma pune 1            1,500             1,500 0.2%

4 Mbjellje fidanësh norma pune             20            1,500           30,000 3.1%

5 Prashitje norma pune             13            1,500           19,500 2.0%

6 Korrje norma pune             20            1,500           30,000 3.1%

7 Tharje norma pune               8            1,500           12,000 1.2%

  Total punime me krahë             102,000 10.6%

C Materiale dhe inpute për parcelën

1 Fidane rrenje      55,000                   8         440,000 45.6%

3 Sistemi i ujitjes leke             280,000 29.0%

4 Pleh organik kv           300               250           75,000 7.8%

5 DAP kv               3            5,000           15,000 1.6%

6 Plehra azotike kv               2            3,500             7,000 0.7%

  Total materiale             817,000 84.7%

 
TOTAL PARCELE ME SHEREBELË             965,000 100%

PRODHIMI I BRENDSHËM, ZËVENDËSIMI I 
IMPORTEVE DHE NXITJA E INVESTIMEVE 
NË AGRO-PËRPUNIM

676 677



SHTOJCA 9

Kosto për ngritjen e një parceleje me portokalle

Nr.

Sipërfaqja për t'u mbjellë (ha) 1 Distancat e mbjelljes 4 m x 5 m 

Përshkrimi Njësia Njësi/
ha

ALL/
njësi ALL/ha ALL/

Total
Pesha e 

zërave të 
investimit

A Punime të mekanizuara për përgatitjen e tokës dhe mbjelljen e pemëtores

1 Plugim qilizëm deri 70 cm ha 1 12,000 12,000 12,000 1.42%

2 Diskim ha 1 10,000 10,000 10,000 1.19%

3 Grejderim ha 1 20,000 20,000 20,000 2.37%

  Total punime të mekanizuara              
42,000 

          
42,000 5.0%

B Punime me krahë për përgatitjen e tokës dhe mbjelljen e pemëtores

1 Hapje vija kulluese cdo 10 m gjerësi (30cm) m3 12 250 3,000 3,000 0.4%

2 Pastrim i kanaleve kullues m3 4 250 1,000 1,000 0.1%

3 Piketim parcele ha 1 4,000 4,000 4,000 0.5%

4 Hapje grope norma pune 500 100 50,000 50,000 5.9%

5 Shpërndarje plehu organik në gropë norma pune 500 30 15,000 15,000 1.8%

6 Mbjellje e fidanëve norma pune 500 100 50,000 50,000 5.9%

  Total punime me krahë            
119,000 

        
119,000 14.1%

C Materiale dhe inpute për pemëtoren            

1 Fidanë dy-vjecarë portokalli rrenje 500 500 250,000 250,000 29.6%

2 Ristela për mbështetjen e fidanëve cope 500 25 12,500 12,500 1.5%

3 Sistemi i ujitjes leke     300,000 300,000 35.6%

4 Pleh organik kv 200 250 50,000 50,000 5.9%

5 Pleh kimik fosforik kv 5 8,400 42,000 42,000 5.0%

6 Pleh kimik potasik kv 4 7,000 28,000 28,000 3.3%

  Total materiale            
682,500 

        
682,500 80.9%

TOTAL PEMËTORE ME PORTOKALLE 843,500  843,500 100%

vv

SHTOJCA 10
Konto Kulturale – Domate për 
salcë në fushë në sipërfaqjen 1ha

Rendiment 700 kv/ha domate per salce ne fushe. Skema mbjelljes 60x40 cm (24 mijë bime/ha)

A. Shpenzime për Punë me krah lekë
Nr. Proçeset e punës Dite/njeri J Sh M P M Q K G Sh T N Dh

1 Pergatitje toke+Plehrim baze 6   6                    

2 Mbjellja 30     30                  

3 Sherbime kulturale 50       10 10 10 10 10        

4 Vjelje dhe pergatitje prodhimi per treg 100             40 60        

5 Te paparashikuara 25       5 5 5 5 5        

6 Shuma Dite/njeri 211   6 30 15 15 15 55 75        

7 Pagesa per Dite/njeri + sSg shoq. lekë 1500   1500 1500 1500 1500 1500 1500 1500        

SHUMA (A). Shpenzime për punë me krah (lekë) 316,500   9,000 45,000 22,500 22,500 22,500 82,500 112,500        

B. Shpenzime për mjete motorrike

Nr. Proçeset e punës Njësia Volumi
Vlera 
për 
njësi

Vlera 
gjithsej J Sh M P M Q K G Sh T N Dh

1 Plugim i 35-40cm 
thellë dyn 10 1200 12,000                

12,000                  

2
Transport dhe 
shpërndarje pleh 
organik ne parcelë

ton 50 100 5,000   5,000                    

3 Frezim dyn 10 800 8,000     8,000                  

4 Sperkatje nr 10 5200 52,000       5,200 10,400 15,600 15,600 5,200        

5
Transport prodhimi 
nga parcela në 
magazinë

ton 100 1200 120,000             48,000 72,000        

6 Të paparashikuara       4,000         1,000 1,000 1,000 1,000        

SHUMA ( B )       201,000   5,000 20,000 5,200 11,400 16,600 64,600 78,200 0 0 0 0

PRODHIMI I BRENDSHËM, ZËVENDËSIMI I 
IMPORTEVE DHE NXITJA E INVESTIMEVE 
NË AGRO-PËRPUNIM

678 679



C. Shpenzime për Materiale

Nr. Emërtimi Njësia Sasia
Vlefta 
për njësi 
lekë

Vlefta 
gjithsej J Sh M P M Q K G Sh T N Dh

1 Fidanë fidanë 24000 10         
240,000                    

240,000                

2 Pleh organik kv 100 200           
20,000                

20,000                  

3 Plehrim baze NPK kg 400 70           
28,000                      

28,000                

4 Fosfor kg 300 60           
18,000                         

9,000                 
9,000          

5 NPK per rritje dhe 
pjekje kg 250 50           

12,500                       
2,500 

              
5,000 

             
5,000        

11 Ujë për ujitje m3 4000 5           
20,000                        

2,000 
                

3,000 
            

5,000 
              

6,000 
             

4,000        

12 Të paparashikuara                   
8,000                         

2,000 
            

2,000 
              

2,000 
             

2,000        

SHUMA  ( C )       346,500   0 20,000 270,000 14,000 9,500 22,000 11,000 0 0 0 0

TOTAL (shuma A + B + C) 864,000   14,000 85,000 297,700 47,900 48,600 169,100 201,700 0 0 0 0

D. Shpenzime për tjera
Nr. Emërtimi Vlefta 

gjithsej J Sh M P M Q K G Sh T N Dh

1 Asistence agroteknike 25000       5000 5000 5000 5000 5000        

2 Takse toke (vjetore) 8000   8000                    

SHUMA  ( D ) 33,000   8,000 0 5,000 5,000 5,000 5,000 5,000 0      

TOTAL (shuma A + B + C + D) 897,000   22,000 85,000 302,700 52,900 53,600 174,100 206,700 0 0 0 0

Kosto prodhimit (Lek/kg) 13

Cmimi shitjes 18

Te ardhurat nga shitja 1,260,000

Te ardhurat ne TOTAL (leke) 1,260,000

FITIMI (leke) 363,000

SHTOJCA 11
Konto kulturale – Molla në sipërfaqjen 1ha

Për 1 ha pemishte MOLLË mbi nënshartëse M 106, 10 vjeçare, për të marrë 500kv/
ha, me skemë mbjellje 4x2.5m (1000 rr/ha)

A. Shpenzime për Punë me krah lekë
Nr. Proceset e punës Dite/njeri J Sh M P M Q K G Sh T N Dh

1 Shpenzime kulturale 182 21 48 19 2 29 18 19 10   16    

2 Vjelje dhe përgatitje prodhimi për treg 100                 70 30    

3 Të paparashikuara 12                     6 6

4 Shuma Ditë/njeri 294 21 48 19 2 29 18 19 10 70 46 6 6

5 Pagesa për Ditë/njeri + Sig shoq. lekë 1500 1500 1500 1500 0 1500 1500 1500 1500 1500 1500 1500 1500
SHUMA (A). Shpenzime për punë me krah (lekë) 438,000 31,500 72,000 28,500 0 43,500 27,000 28,500 15,000 105,000 69,000 9,000 9,000

B. Shpenzime për mjete motorrike

Nr. Proceset e punës Njësia Volumi
Vlera 

për 
njësi

Vlera 
gjithsej J Sh M P M Q K G Sh T N Dh

1

Transporte plehra 
org&kimike dhe 
transport prodhim 
mandarina

ton 78 500 39000   7800 3900   3900 3900   7800 11700      

2 Plugime mes 
rreshtash 3 herë dyn 30 1200 36000   12000       12000     12000      

3 Frezime mes 
rreshtash 5 herë dyn 50 1200 60000   12000   12000   12000   12000   12000    

4
Hapje vija kullimi me 
plug hapës vijash 50 
cm te thella

dyn 10 1200 12000                   12000    

5 Spërkatje dimërore 
3 herë dyn 30 1200 36000 12000 12000 12000                  

6 Spërkatje me trakto 
pompë  9 herë dyn 90 1200 108000       18000 18000 18000 18000 18000 18000      

7 Të paparashikuara       24000             12000   12000      

SHUMA (B)       315,000 12,000 43,800 15,900 30,000 21,900 45,900 30,000 37,800 53,700 24,000 0 0

PRODHIMI I BRENDSHËM, ZËVENDËSIMI I 
IMPORTEVE DHE NXITJA E INVESTIMEVE 
NË AGRO-PËRPUNIM

680 681



C. Shpenzime për Materiale

Nr. Emërtimi Njësia Sasia

Vlefta 
për 
njësi 
lekë

Vlefta 
gjithsej J Sh M P M Q K G Sh T N Dh

1
Pleh organik i 
kompostuar ton        50          

2,200 
        
110,000 

   
110,000                      

2
Plehera inorganike 
bazë NPK kg      800             

115 
          
92,000 

     
92,000                      

3 Plehera kristalore kg      150             
270 

          
40,500        

     
8,100 

     
8,100 

   
10,125    10,125 

     
4,050      

4
Fungicide për 
spërkatje dimërore kg        10             

410 
            
4,100 

       
4,100                       

5 Fungicide kg        10          
4,000 

          
40,000 

       
4,000 

     
4,000 

     
4,000 

     
4,000 

     
4,000 

     
8,000 

     
4,000      4,000 

     
4,000      

6 Insekticide kg       1.5        
12,000 

          
18,000      

     
3,600 

     
5,400 

     
3,600        5,400        

7
Arka 20 kg-she të 
kthyeshme arka 200 150 30000                 30000      

8
Ujë për ujitje (500 
m3/ha) per 5 herë m3 6000 5 30000         6000 6000 6000 6000 6000      

9 Të paparashikuara       12000       2000 2000 2000 2000 2000 2000      

SHUMA (C)       376600  
210,100 4000 4000 9600 25500 27700 22125 27525 46050 0 0 0

TOTAL (shuma A + B + C) 1,129,600 253,600 119,800 48,400 39,600 90,900 100,600 80,625 80,325 204,750 93,000 9,000 9,000

D. Shpenzime për tjera

Nr. Emërtimi Vlefta 
gjithsej J Sh M P M Q K G Sh T N Dh

1 Asistencë agroteknike 25000   5000   5000   5000   5000     5000  

2 Amortizim blloku mollë 4% 32000 32000                      

3 Takse toke 8000   8000                    

SHUMA (D) 65,000 32,000 13,000 0 5,000 0 5,000   5,000     5000  

TOTAL (shuma A + B + C + D)
1,194,600 285,600 132,800 48,400 44,600 90,900 105,600 80,625 85,325 204,750 93,000 14,000 9,000

Kosto prodhimit (Lek/kg) 24

Çmimi shitjes - Cilësia I 50

Çmimi shitjes - Cilësia II 35

Çmimi shitjes - Cilësia III 10

Të ardhurat nga shitja mollë - Cilësia I 1,750,000

Të ardhurat nga shitja mollë - Cilësia II 350,000

Të ardhurat nga shitja molle - Cilësia III 50,000

Të ardhurat në TOTAL (lekë) 2,150,000

FITIMI (lekë) 955,400

C. Shpenzime për Materiale

Nr. Emërtimi Njësia Sasia

Vlefta 
për 
njësi 
lekë

Vlefta 
gjithsej J Sh M P M Q K G Sh T N Dh

1
Pleh organik i 
kompostuar ton        50          

2,200 
        
110,000 

   
110,000                      

2
Plehera inorganike 
bazë NPK kg      800             

115 
          
92,000 

     
92,000                      

3 Plehera kristalore kg      150             
270 

          
40,500        

     
8,100 

     
8,100 

   
10,125    10,125 

     
4,050      

4
Fungicide për 
spërkatje dimërore kg        10             

410 
            
4,100 

       
4,100                       

5 Fungicide kg        10          
4,000 

          
40,000 

       
4,000 

     
4,000 

     
4,000 

     
4,000 

     
4,000 

     
8,000 

     
4,000      4,000 

     
4,000      

6 Insekticide kg       1.5        
12,000 

          
18,000      

     
3,600 

     
5,400 

     
3,600        5,400        

7
Arka 20 kg-she të 
kthyeshme arka 200 150 30000                 30000      

8
Ujë për ujitje (500 
m3/ha) per 5 herë m3 6000 5 30000         6000 6000 6000 6000 6000      

9 Të paparashikuara       12000       2000 2000 2000 2000 2000 2000      

SHUMA (C)       376600  
210,100 4000 4000 9600 25500 27700 22125 27525 46050 0 0 0

TOTAL (shuma A + B + C) 1,129,600 253,600 119,800 48,400 39,600 90,900 100,600 80,625 80,325 204,750 93,000 9,000 9,000

D. Shpenzime për tjera

Nr. Emërtimi Vlefta 
gjithsej J Sh M P M Q K G Sh T N Dh

1 Asistencë agroteknike 25000   5000   5000   5000   5000     5000  

2 Amortizim blloku mollë 4% 32000 32000                      

3 Takse toke 8000   8000                    

SHUMA (D) 65,000 32,000 13,000 0 5,000 0 5,000   5,000     5000  

TOTAL (shuma A + B + C + D)
1,194,600 285,600 132,800 48,400 44,600 90,900 105,600 80,625 85,325 204,750 93,000 14,000 9,000

Kosto prodhimit (Lek/kg) 24

Çmimi shitjes - Cilësia I 50

Çmimi shitjes - Cilësia II 35

Çmimi shitjes - Cilësia III 10

Të ardhurat nga shitja mollë - Cilësia I 1,750,000

Të ardhurat nga shitja mollë - Cilësia II 350,000

Të ardhurat nga shitja molle - Cilësia III 50,000

Të ardhurat në TOTAL (lekë) 2,150,000

FITIMI (lekë) 955,400

SHTOJCA 12
Konto kulturale – Portokall në sipërfaqjen 1ha

Për 1 ha me PORTOKALL në prodhim të plotë, për të marrë 400 kv/ha prodhim, me 
skemë mbjellje 5x3 m (660 rr/ha). Mekanizohen punimet si plugimet e shkrifrimet 

e tokës, spërkatjet, transportet dhe mbjellja e bimëve përmirësuese.  

A. Shpenzime për Punë me krah lekë
Nr. Proceset e punës Ditë/njeri J Sh M P M Q K G Sh T N Dh

1 Shpenzime kulturale 152 12 40 16   17 13 13 11 10 20    

2 Vjelje dhe pergatitje prodhimi per treg 120                     60 60

3 Te paparashikuara 22 1 1 1         1 1 1 7 9

4 Shuma Ditë/njeri 294 13 41 17 0 17 13 13 12 11 21 67 69

5 Pagesa për Ditë/njeri + Sig shoq. lekë 1500 1500 1500 1500 0 1500 1500 1500 1500 1500 1500 1500 1500

SHUMA (A). Shpenzime për punë me krah (lekë) 441,000 19,500 61,500 25,500 0 25,500 19,500 19,500 18,000 16,500 31,500 100,500 103,500

B. Shpenzime për mjete motorrike

Nr. Proceset e punës Njësia Volumi
Vlera 
për 
njësi

Vlera 
gjithsej J Sh M P M Q K G Sh T N Dh

1

Transporte plehra 
org&kimike dhe 
transport prodhim 
mandarina

ton 64 500 32000   8000 3750   100 150         10000 10000

2 Plugime mes 
rreshtash 3 herë dyn 30 1200 36000   12000       12000       12000    

3 Frezime mes 
rreshtash 5 herë dyn 50 1200 60000     8000 4000 4000 8000 8000     8000    

4
Hapje vija kullimi 
me plug hapës 
vijash 

dyn 10 1200 12000                   1200    

5 Hapje vija ujitëse dyn 10 300 3000           3000            

6 Spërkatje me trakto 
pompë  7 herë dyn 70 1200 84000     12000   12000     12000 24000 24000    

7 Të paparashikuara       9000 3000                   3000 3000

SHUMA (B)       205,200 3,000 20,000 23,750 4,000 16,100 23,150 8,000 12,000 24,000 45,200 13,000 13,000

PRODHIMI I BRENDSHËM, ZËVENDËSIMI I 
IMPORTEVE DHE NXITJA E INVESTIMEVE 
NË AGRO-PËRPUNIM

682 683



C. Shpenzime për Materiale

Nr. Emërtimi Njësia Sasia

Vlefta 
për 

njësi 
lekë

Vlefta 
gjithsej J Sh M P M Q K G Sh T N Dh

1 Fungicide për 4 
spërkatje kg 3 4000 12000     3000           3000 6000    

2 Insekticide për 3 
spërkatje kg 2 6000 12000         4000     4000 4000      

3 Gëlqere e shuar kg 100 15 1500   1500                    

4 Pleh organik  kv 220 250 55000   55000                    

5 Superfosfat kv 5 3600 18000   18000                    

6 Urë kv 1 7000 7000   7000                    

7 Potasik  kv 3 14000 42000   42000                    

8 Nitrat  kv 3 6000 18000         18000              

9 arka 20 kg-she të 
kthyeshme arka 200 150 30000                   30000    

10 Vegla pune x x x 9000                     4000 5000

11 Ujë për ujitje (600 
m3/ha) per 5 herë m3 3000 5 15000           3000 6000 6000        

12 Të paparashikuara       10000       6000   2000 2000          

SHUMA (C)       229500   123500 3000 6000 22000 5000 8000 10000 7000 36000 4000 5000

TOTAL (shuma A + B + C) 875,700 22,500 205,000 52,250 10,000 63,600 47,650 35,500 40,000 47,500 112,700 117,500 121,500

D. Shpenzime për tjera

Nr. Emërtimi Vlefta 
gjithsej J Sh M P M Q K G Sh T N Dh

1 Asistencë agroteknike 15000   3000   3000   3000   3000     3000  

2 Amortizim blloku agrumesh 3.3% 66000 66000                      

3 Takse toke 8000   8000                    

SHUMA (D) 89,000 66,000 11,000 0 3,000 0 3,000   3,000     3000  

TOTAL (shuma A + B + C + D) 964,700 88,500 216,000 52,250 13,000 63,600 50,650 35,500 43,000 47,500 112,700 120,500 121,500

Kosto prodhimit (Lek/kg) 24

Çmimi shitjes 50

Të ardhurat nga shitja 2,000,000

Të ardhurat në TOTAL (lekë) 2,000,000

FITIMI (leke) 1,035,300

SHTOJCA 13
Pyetësori “Prodhimi i Brendshëm, Zëvendësimi 
i Importit dhe Nxitja e Investimeve në 
Agropërpunim - Supermarketet 

PRODHIMI VENDAS DHE STIMULIMI IINVESTIMEVE NE AGROPERPUNIM

1. Vendi ku ushtroni aktivitetin kryesor

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

2. Lloji i Aktivitetit

Fermer/Prodhues

Pikë Grumbullimi

Përpunues

Tregtar

Eksportues

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

3. Produkti kryesor i aktivitetit

Bime Mjekesore

Perime

Fruta

Arrore

Perpunim Fruta Perime

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

PRODHIMI I BRENDSHËM, ZËVENDËSIMI I 
IMPORTEVE DHE NXITJA E INVESTIMEVE 
NË AGRO-PËRPUNIM

684 685



4. A janë të çertifikuara produktet tuaja?

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

5. Nese produktet jane te certifikuar, Lutem specifikoni certifikimin

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

6. Madhesia e biznesit tuaj sipas xhiros se vitit te fundit:

Deri në 5 milionë ALL

5-8 milionë ALL

8-14 milionë ALL

Mbi 14 milionë

7. Numri mesatar i punonjesve ne biznesin tuaj:

1-4 punonjës

5-9 punonjës

10-49 punonjës

mbi 50 punonjës

8. Paga mesatare ne biznesin tuaj (ne lek)

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

9. A e mendoni agropërpunimin si potencial dhe mundësi e mirë investimi nëShqipëri?

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

10.  Problematikat kryesore të hasura lidhur me “Sigurimin e lëndës së parë në vend”- vlerësojeni me 
një shkalle nga 1 deri në 5 (ku 5= pak/aspak problematike dhe1=shumë problematike)

       1 2 3 4 5
Sasia e pamjaftueshme e lendeve te para

Standardi/cilësia e ulët e lëndeve tëpara

Mungesë likujditeti për pagesën elëndeve të para

Mënyrat e pagesës së fermerëve (mecash apo bankë

Kosto

11. Problematikat kryesore të hasura lidhur me “Përpunimin & Tregtimin eprodukteve” - vlerësojeni 
me një shkalle nga 1 deri në 5 (ku 5= pak/aspakproblematike dhe 1=shumë problematike)

       1 2 3 4 5

Qasja tek klienti (tregu i shitjes seprodukteve)

Besimi i klienteve apokonsumatoreve

Konkurenca e padrejtë nga importet

Informaliteti ne tregun vendas

Teknologjia

12. Problematikat kryesore të hasura lidhur me “Menaxhimin e biznesit - vlerësojenime një shkalle 
nga 1 deri në 5 (ku 5= pak/aspak problematike dhe 1=shumëproblematike)

       1 2 3 4 5

Gjetja/punesimi i punonjesve tespecializuar

Gjetja e punonjesve/puntoreve tepaspecializuar

Aksesi në Financim per likujditete(kapital punues)

Aksesi në Financim per investime

Pergatitja e planeve tenike dhefinanciare te investimeve

Pronësia mbi Tokën

Energjia

13. Vlerësoni proçedurat me një shkallë nga 1 deri në 5 (ku 5= Shumë Pozitive dhe1=Shumë Problema-
tike) në lidhje me:

       1 2 3 4 5

Liçencat dhe autorizimet

Çertifikimi i produkteve (markat dheregjistrimi)

Çertifikimi i produkteve nga anacilesore (GlobalGAP etj.):

Procedurat doganore/KanaliJeshilÇertifikatat e origjines

Inspektimet ne kufi nga AKU

Barcode

Analizat laboratorike dhe certifikatat fitosanitare

14. Specifiko dhe detajo më poshtë problematikat konkrete në lidhje meproçedurat/institucionet:

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

15. A jeni pjesë e Kooperativave/Bashkëpunimeve/Organizimeve?

Po

Jo, nuk besoj tek kooperativat

Jo, nuk kam dijeni për egzistencën e organizimeve të tilla

16. Nese jini pjese e Kooperativave, Lutem cilesoni cila...

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

17. A siguroni lëndë të parë nga tregu vendas?

Po
Jo

18. Nese, siguroni lende te pare ne vend, Lutem cilesoni sa % te saj?

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

19. Listoni 3 arsye kryesore që ju pengojnë të përdorni kryesisht lëndën e parë nëvend:

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

20. Si e siguroni tregun për shitjen e produktit (rrjeti i shpërndarjes)?

Rastësisht

Me kontrata të lidhura paraprakisht me klientë

Me kontrata të lidhura me tregun e shumicës/pikat e grumbullimit

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

21. A keni konsideruar mundësinë për eksport?

Po, unë eksportoj

Po, por nuk kam mundësi

Jo, une shes vetëm në tregun vendas

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

22. Nese nuk eksportoni Lutem cilesoni arsyet:

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

23. Nese eksportoni në cilat vende eksportoni dhe cilat vende mund tëkonsiderohen potencial?

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

24. Cilat janë 3 pengesat kryesore në eksport të produkteve tuaja?

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

25. A kini marë pjesë në trajnime në lidhje me aktivitetin tuaj?

Po
Jo

26. Nese jini trajnuar, lutem specifikoni fushen e trajnimit

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

27. A trajnohet stafi juaj?

Po - Stafi trajnohet vetëm një herë në fillim

Po - Stafi bën trajnime rregullisht

Jo - Stafi nuk ka nevojë për trajnim

28. A informoheni në lidhje me kërkesat e tregut, cmimet, tregjet, etj.

Po - rregullisht,

Jo - nuk kam nevojë

29. Nese informoheni ne lidhje me kerkesat e tregut , Lutem specifikoni burimin

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

30. Rendisni elementët e mëposhtëm sipas rëndësisë per biznesin tuaj (“1=pak irëndësishëm” dhe 
“5=shumë i rëndësishëm”)

       1 2 3 4 5

Aksesi në tregje te reja

Aksesi në financim

Asistencë në marketimin eprodukteve

Standardi/çertifikimi i produktitproduktit

Paketimi i produktit

Trajnimi

Proçedurat

Marrëdhëniet me Institucionet

Kuadri ligjor dhe Nënligjor ipapërshtatshëm

Korrupsioni

Informaliteti

31. Si gjykoni situatën e aktivitetit tuaj, në këto kohë pandemie?

Nuk më ndikon

Më ndikon sidomos në sigurimin e lëndës së parë

Më ndikon në gjetjen e klientëve

Më ndikon në proceset e transportit/tregtimit te produkteve brenda vendit

Më ndikon në proceset e transportit/tregtimit te produkteve ne eksport

32. Cilat mendoni se janë pengesat kryesore për investime të reja në fushën eaktivitetit tuaj?

Ligjore.

Institucionale.

Fragmentarizimi dhe mungesa e bashkëpunimit

Aksesi në lëndë të para

Aksesi në kreditim

Aksesi në tregje

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

33. Komentoni per sa me lart

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

34. A mendoni se Zonat e Lira Ekonomike janë një mundësi e mirë për zhvillimin eagropërpunimit në 
vend?

Po, jane mundesi e mire

Jo, nuk mendoj se jane mundesi e mire

Nuk e di

35. A mendoni se produktet e mëposhtme janë potenciale për zhvillimin e sektorittë agropërpunimit 
në vend (vlerësoni me 1 deri në 5, ku: “1= pak/aspak potencial”dhe “5=shumë potencial”)

       1 2 3 4 5

Domatja

Gështenja

Arra

Lajthia

Bajamet

Bimët Medicinale

Çajrat

Lëngjet e frutave

36. Lutem, komentoni nese mendoni se ka produkte te tjera potenciale perzhvillimin e agroperpunimit 
ne vend

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

37. A keni bërë investime të rëndësishme në 24 muajt e fundit?

Po
JO

38. Nese Po, sa ishte vlera totale e investimit?

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

PRODHIMI I BRENDSHËM, ZËVENDËSIMI I 
IMPORTEVE DHE NXITJA E INVESTIMEVE 
NË AGRO-PËRPUNIM

692 693



39. Nese Po, me çfare burimesh e kini bere investimin?

Me burime personale ose të biznesit

Me kredi nga bankat ne shqiperi

Me subvencione (psh. AZHBR, AIDA etj)

Me financime nga partnere te tjere vendas

Me financime nga partnere te tjere te huaj

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

40. A keni plane për të bërë investime të rëndësishme në 24 muajt e ardhshëm?

Po
JO

41. Nese po, sa mendoni se do te jete vlera totale e investimit?

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

42. Nese po, me çfare burimesh do ta kryeni investimin?

Me burime personale ose të biznesit

Me kredi nga bankat ne shqiperi

Me subvencione (psh. AZHBR, AIDA etj)

Me financime nga partnere te tjere vendas

Me financime nga partnere te tjere te huaj

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

43. A keni dijeni për programet mbështetëse ndaj Agropërpunimit të ofruara ngaMBZHR/AZHBR/
AIDA?

Po
JO

44. Nëse keni dijeni, nga e kini marë informacionin?

Nga MBZHR/AZHBR/AIDA nëpërmjet fushatave të promovimit

Nga Shoqatat e biznesit

Nga njohje personale

AIDA

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

45. Nëse kini dijeni a kini aplikuar në programet mbështetëse ndaj Agropërpunimittë ofruara nga 
MBZHR /AZHBR/AIDA

Po
JO

46. Nese jo, Lutem specifikoni Pse

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

47. Nese kini aplikuar, A jeni ju përfitues nga këto programe mbështetëse?

Po
JO

PRODHIMI I BRENDSHËM, ZËVENDËSIMI I 
IMPORTEVE DHE NXITJA E INVESTIMEVE 
NË AGRO-PËRPUNIM

694 695



48. Nëse jeni përfitues, si do ta vlerësoni këtë mbështetje? Jepni opinionin tuaj.

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

49. A mendoni se ka nevojë për më shumë mbështetje nga shteti në këtë drejtimdhe ne cfare aspek-
tesh/fushash?

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

50. A keni dijeni për skemat/ fondet e garancive/programe asistence teknike për Agropërpunuesit të 
ofruara nga AASF/ASB/RCGF/Programi Italo Shqiptar perzhvillimin e SME-ve, etj ?

Po
JO

51. Nëse keni dijeni, nga e keni marrë informacionin?

Nëpërmjet fushatave të tyre të promovimit

Shoqatat e Biznesit

Nga njohje personale

AIDA

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

52. A jeni ju përfitues fondesh apo asistencë teknike nga këto programe mbështetëse?

Po
JO

53. Nëse jeni përfitues, si do ta vlerësoni këtë mbështetje? Jepni opinionin tuaj.
       1 2 3 4 5

Në aspektin e normës së interesit të ofruar

Në aspektin e % së kolateralit të kërkuar

Në aspektin e afatit të kredisë

Në aspektin e proçedurave

Në aspektin e trajnimeve të ofruara

54. A mendoni se ka nevojë për më shumë mbështetje në këtë drejtim dhe ne cfareaspektesh/fushash?

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

55. A keni marë kredi nga sistemi bankar për të mbështetur veprimtarinë tuaj?

Po
JO

56. Nëse po, për cfarë e keni përdorur shumën e kredisë?

Overdraft (mbulim i nevojave afatshkurtër me likuiditet)

Kredi për Inventar/ Kapital qarkullues

Kredi për Investime/ Projekte (Afatgjata)

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

PRODHIMI I BRENDSHËM, ZËVENDËSIMI I 
IMPORTEVE DHE NXITJA E INVESTIMEVE 
NË AGRO-PËRPUNIM

696 697



57. Nëse keni marrë kredi, si e vlerësoni mbështetjen e ofruar nga bankat në këtëdrejtim?
 Pozitive Negative

Normat e interesit

Garancia e kerkuar

Kolaterali

Procedura e aplikimit

Shpejtesia e aprovimit te kredise

Afati i kredise

58. Nëse nuk keni marrë kredi, cilat janë arsyet:

Nuk kam nevojë për kredi

Mungesë informacioni

Procedura administrative të komplikuara

Normë e larte interesi

Vështirësi në përgatitjen e planeve të biznesit

Mungesë kolaterali

Afat i shkurtër

Kërkesë për bashkëkredimarrës shtesë

Nuk ofrohej kredi për nevojën time specifike

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

59. A keni ndonjë gjë tjetër që dëshironi të shtoni apo ritheksoni?

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

1. Vendi ku ushtroni aktivitetin kryesor

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

2. Lloji i Aktivitetit

Distributor/Pikë shumice

Supermarket

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

3. Produktet kryesore te aktivitetit - Prodhim vendi i papërpunuar (listo grupe kryesore)

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

Agropërpunim - Markata 

IMPORTEVE DHE NXITJA E INVESTIMEVE 
NË AGRO-PËRPUNIM

4. Produktet kryesore te aktivitetit - Prodhim vendi i përpunuar (listo grupe kryesore) 

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

5. Produktet kryesore te aktivitetit - Prodhim importi i papërpunuar (listo grupe kryesore)

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

6. Produktet kryesore te aktivitetit - Prodhim importi i përpunuar (listo grupe kryesore)

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

7. Si i siguroni produktet shqiptare qe tregtoni, Lutem listoni menyrat (kontrata me fermere, per-
punues etj)

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

8. A janë të çertifikuara produktet e importit që tregtoni?

Po 100%

Po, ne masen me te madhe

Jo

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

9. A janë të çertifikuara produktet vendase që tregtoni?

Po ne 100% te tyre

Po, me shume se 50% e tyre

Me pak se 50% e tyre

Jo, nuk jane te certifikuar

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

10. Nese produktet vendase qe tregtoni jane te certifikuar, Lutem listoni certifikimet

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

11. A e mendoni agropërpunimin si potencial dhe mundësi e mirë investimi në Shqipëri, nga e cila do 
të përfitonit edhe ju si distributor/tregtarë? Lutem komentoni

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

12. Problematikat kryesore të hasura lidhur me “Sigurimin e produkteve në vend” - vlerësojeni me një 
shkalle nga 1 deri në 5 (ku 5= pak/aspak problematike dhe 1=shumë problematike)

       1 2 3 4 5

Sasia e pamjaftueshme e lëndeve të para

Standardi/cilësia e ulët e lëndeve të para

Mosrespektimi i kontratave

Mënyrat e pagesës së fermerëve (me cash apo bankë)

Kosto

Informaliteti

13. Problematikat kryesore të hasura lidhur me “Tregtimin e produkteve shqiptare” - vlerësojeni me 
një shkalle nga 1 deri në 5 (ku 5= pak/aspak problematike dhe 1=shumë problematike)

       1 2 3 4 5

Qasja tek klienti (tregu i shitjes se produkteve)

Besimi i klienteve apo konsumatoreve

Konkurenca e padrejtë nga importet

Informaliteti ne tregun vendas

Teknologjia

14. Sa % te produkteve qe tregtoni e siguroni ne vend? Lutem komentoni

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

15. Listoni 3 arsye kryesore që ju pengojnë të zevendesoni importet me tregtimin e prodhimeve ven-
dase:

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

16. A bëni studim tregu në lidhje me preferencat e konsumatorëve për prodhimin vendas?

Me pak se 50% e tyre

Jo, nuk jane te certifikuar

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

17. A mendoni se Zonat e Lira Ekonomike janë një mundësi e mirë për shtimin e investimeve të reja në 
vend në sektorë të ndryshëm? Lutem komentoni

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

18. Nga eksperienca juaj a mendoni se produktet e mëposhtme janë potenciale për zhvillimin e 
sektorit të agropërpunimit në vend (vlerësoni me 1 deri në 5, ku: “1= pak/aspak potencial” dhe 
“5=shumë potencial”)

       1 2 3 4 5

Domatja

Geshtenja

Arra

Lajthia

Bajamet

Bimet medicinale

Cajrat

Lengjet e Frutave

19. Lutem komentoni nese mendoni se ka produkte te tjera potenciale per perpunim ne vend

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

20. Pas pandemise COVID19, a keni zevendesuar produkte te importit me produktet vendase? Lutem komentoni

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

21. Nese po a keni produkte specifike që dëshironi ti hiqni nga importi ne te ardhmen per ti zevende-
suar me produkte vendase?

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

22. Lutem komentoni nese kini dicka per te shtuar apo ri-theksuar

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

23. Vendi ku ushtroni aktivitetin kryesor

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

24. Lloji i Aktivitetit

Me pak se 50% e tyre

Jo, nuk jane te certifikuar

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

25.  Produktet kryesore te aktivitetit - Prodhim vendi i papërpunuar (listo grupe kryesore)

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

26. Produktet kryesore te aktivitetit - Prodhim vendi i përpunuar (listo grupe kryesore)

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

27. Produktet kryesore te aktivitetit - Prodhim importi i papërpunuar (listo grupe kryesore)

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

28. Produktet kryesore te aktivitetit - Prodhim importi i përpunuar (listo grupe kryesore)

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

29. Si i siguroni produktet shqiptare qe tregtoni, Lutem listoni menyrat (kontrata me fermere, per-
punues etj)

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

30. A janë të çertifikuara produktet e importit që tregtoni?

Po 100%

Po, ne masen me te madhe

Jo

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

31. A janë të çertifikuara produktet vendase që tregtoni?

Po ne 100% te tyre

Po, me shume se 50% e tyre

Me pak se 50% e tyre

Jo, nuk jane te certifikuar

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

32. Nese produktet vendase qe tregtoni jane te certifikuar, Lutem listoni certifikimet

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

33. A e mendoni agropërpunimin si potencial dhe mundësi e mirë investimi në Shqipëri, nga e cila do 
të përfitonit edhe ju si distributor/tregtarë? Lutem komentoni

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

. . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

34. Problematikat kryesore të hasura lidhur me “Sigurimin e produkteve në vend” - vlerësojeni me një 
shkalle nga 1 deri në 5 (ku 5= pak/aspak problematike dhe 1=shumë problematike)

       1 2 3 4 5

Sasia e pamjaftueshme e lëndeve të para

Standardi/cilësia e ulët e lëndeve të para

Mosrespektimi i kontratave

Mënyrat e pagesës së fermerëve (me cash apo bankë)

Kosto

Informaliteti

35. Problematikat kryesore të hasura lidhur me “Tregtimin e produkteve shqiptare” - vlerësojeni me 
një shkalle nga 1 deri në 5 (ku 5= pak/aspak problematike dhe 1=shumë problematike)

       1 2 3 4 5

Qasja tek klienti (tregu i shitjes se produkteve)

Besimi i klienteve apo konsumatoreve

Konkurenca e padrejtë nga importet

Informaliteti ne tregun vendas

Teknologjia

36. Sa % te produkteve qe tregtoni e siguroni ne vend? Lutem komentoni

37. Listoni 3 arsye kryesore që ju pengojnë të zevendesoni importet me tregtimin e prodhimeve ven-
dase:

38. A bëni studim tregu në lidhje me preferencat e konsumatorëve për prodhimin vendas?

Po rregullisht

Jo nuk eshte e nevojshme

Tjetër              . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . .

39. A mendoni se Zonat e Lira Ekonomike janë një mundësi e mirë për shtimin e investimeve të reja në 
vend në sektorë të ndryshëm? Lutem komentoni

40. Nga eksperienca juaj a mendoni se produktet e mëposhtme janë potenciale për zhvillimin e 
sektorit të agropërpunimit në vend (vlerësoni me 1 deri në 5, ku: “1= pak/aspak potencial” dhe 
“5=shumë potencial”)

       1 2 3 4 5

Domatja

Geshtenja

Arra

Lajthia

Bajamet

Bimet medicinale

Cajrat

Lengjet e Frutave

41. Lutem komentoni nese mendoni se ka produkte te tjera potenciale per perpunim ne vend

42. Pas pandemise COVID19, a keni zevendesuar produkte te importit me produktet vendase? Lutem 
komentoni

43. Nese po a keni produkte specifike që dëshironi ti hiqni nga importi ne te ardhmen per ti zevende-
suar me produkte vendase?

44. Lutem komentoni nese kini dicka per te shtuar apo ri-theksuar

L ista e mëposhtme e licencave dhe le-
jeve është evidentuar në bazë të anal-
izimit të legjislacionit aktual në fuqi në 
Shqipëri dhe në bazë të informacionit 

zyrtar të siguruar nga Qendra Kombëtare e Bi-
znesit (QKB) si institucioni kryesor që admin-
istron listën e licencave dhe lejeve që jepen për 
bizneset në nivelin qendror.
Legjislacioni i zbatueshëm:
A. Ligji nr. 10081/2009 “Për Licencat, Autorizimet 

dhe Lejet në Republikën e Shqipërisë” (i ndrysh-
uar) parashikon kategoritë e përgjithshme të 
licencave të cilat lëshohen për bizneset. Në 
kategorinë e Ushqimit dhe Shëndetit liston li-
cencat e mëposhtme: 
1. Licencë Prodhimi dhe/ose tregtimi i ush-

qimeve;
2. Licencë Shërbime të riprodhimit, krijimit 

të racave ose veterinare;
3. Licencë Rritja ose tregtimi i kafshëve;
4. Licencë Prodhimi dhe/ose tregtimi i 

farërave dhe/ose fidanëve;
5. Licencë Prodhimi dhe/ose tregtimi i Pro-

dukteve të Mbrojtjes së Bimëve, plehrave 
kimike

6. dhe/ose produkteve prej duhaneve;
7. Licencë Shërbime mjekësore parësore, 

spitalore ose të stomatologjisë;
8. Licencë Prodhimi dhe/ose tregtimi i bar-

nave për njerëz ose kafshë;
9. Licencë Shërbime të tjera shëndetësore 

dhe/ose higjieno-sanitare.
B. VKM nr. 538/2009 “Për licencat dhe lejet që tra-

jtohen nga ose nëpërmjet Qendrës Kombëtare të 
Licencimit (QKL) dhe disa rregullime të tjera 
nënligjore të përbashkëta” (i ndryshuar), para-
shikon nënkategoritë e licencave dhe lejeve 
të cilat ose lëshohen nga ose përmes QKB, 
ose nga institucione të tjera pa përfshirjen e 
QKB dhe në përputhje me legjislacionin sek-
torial përkatës. Më poshtë, është lista e licen-
cave dhe lejeve për industrinë ushqimore të 
cilat lëshohen nga ose përmes QKB:
1. “Prodhim, përpunim e shpërndarje me 

shumicë e ushqimeve”
a.  “Prodhim, përpunim e shpërndar-

je me shumicë e ushqimeve për 
njerëz”

b. “Prodhim, përpunim e shpërndar-
je me shumicë e ushqimeve për 
kafshë që përdoren për ushqim”

c.   “Prodhim, përpunim e shpërndarje 
me shumicë e ushqimeve për kafshë 
që nuk përdoren për ushqim”

2. “Shitje me shumicë e ushqimeve me 
origjinë shtazore (për njerëz)”

(1) “Prodhimi primar me shumicë”
3. “Ndërzim natyror dhe inseminim artifi-

cial”, e cila specifikohet në: 
4. “Inseminim artificial (stacionet e insemi-

nimit artificial/inseminatorët)”
5. “Prodhim dhe/ose tregtim të materialit 

racor”;
6. “Klinika veterinare”;
7.   “Mbarështimi i kafshëve në fermat 

agroblegtorale të mëdha (me mbi 50 
“njësi gjedhi”)” 

8. “Kultivimi i kafshëve ujore në fermat e 
akuakulturës” 

9.  “Tregtia me shumicë e kafshëve të gjalla”
10. “Prodhim dhe tregtim të produkteve 

të mbrojtjes së bimëve (produkteve të 
rrezikshme dhe me rrezikshmëri të lartë)” 
a. Prodhim” 
b. “Tregtim me shumicë” 
c. “Tregtim me pakicë (farmaci bu-

jqësore)” 
11. “Prodhim dhe tregtim të plehrave kimike 

me rrezikshmëri”:
d.  “Prodhim” 
e. “Tregtim me shumice” 
f. “Tregtim me pakicë” 

12.  “Përpunimi industrial dhe/ose prodhimi 
i produkteve të duhanit”.

Për më tepër, këtu përfshihen rregullat dhe mo-
dalitetet kryesore përkatëse për aplikimin dhe 
marrjen e licencës/lejeve përkatëse, për të cilat 
rast pas rasti kërkohet pajtueshmëria me legjis-
lacionin sektorial. Në industrinë e ushqimit Au-
toriteti Kombëtar i Ushqimit (AKU) është insti-
tucioni kryesor në nivelin qendror i cili miraton 
ose refuzon aplikimin për licencë leje përmes 
QKB.
Procedura e aplikimit, rishikimit dhe vendim-
marrjes për miratimin ose refuzimin e apliki-
meve të mëposhtme të bëra nga operatorët e 
biznesit të ushqimit në QKB është nën kompe-
tencën e AKU. Më konkretisht:

 » “Prodhim, përpunim e shpërndarje me shu-
micë e ushqimeve për njerëz”

 » “Prodhim, përpunim e shpërndarje me shu-

micë e ushqimeve për kafshë që përdoren 
për ushqim”

 »   “Shitje me shumicë e ushqimeve me origjinë 
shtazore (për njerëz)”

AKU është autoriteti përgjegjës për verifikimin 
e përputhshmërisë me kriteret e licencimit. Ven-
dimi i AKU-së duhet të bazohet në vlerësimin e 
dokumenteve të paraqitura si dhe inspektimin në 
terren për vlerësimin e pajtueshmërisë me rreg-
ullat dhe standardet e detyrueshme tekniko-te-
knologjike dhe kushtet higjeno-sanitare. Njësitë 
përgjegjëse të AKU kanë qasje të drejtpërdrejt 
në sistemin e QKB ndërsa shqyrtojnë aplikimet 
e bëra nga operatorët e biznesit për licencat e 
sipërpërmendura. Hapat për shqyrtimin e aplik-
imit janë si më poshtë:
Hapi 1: Dokumentacioni i aplikimit për licencim 
nga bizneset kryhet në tre mënyra në QKB (në 
rrugë elektronike, në rrugë postare apo paraqit-
ja e aplikantit direkt në sportelet e QKB-së, ku 
bëhet edhe shqyrtimi paraprak i kërkesës së bi-
znesit nga ky institucion (QKB).
Hapi 2: Publikimi në regjistrin aplikativ nga QKB 
për çështjet në kompetencë të AKU
Hapi 3: Shkarkimi nga sistemi i dokumenta-
cionit të plotë, dërgimi në rrugë elektronike në 
Drejtorinë Rajonale të AKU nga sektorët për-
katës ku menjëherë konfirmohet marrja e tyre.
Hapi 4: Procedura e shqyrtimit, inspektimit dhe 
vendimmarrjes për miratimin ose jo të kërkesës 
aplikimeve për licencë bëhet nga Drejtoria Rajo-
nale përkatëse e AKU dhe kryhet brenda afateve 
të parashikuara ligjore. Në rastet kur procedura 
e shqyrtimit dhe vendimmarrjes për miratimin 
ose jo të kërkesës aplikimeve për licencë kryet në 
bashkëpunim me Drejtorinë e Përgjithshme, kjo 
realizohet vetëm me Urdhër të Drejtorit të Përg-
jithshëm të AKU-së.
Hapi 5: Në rastet e miratimit, licenca merret nga 
biznesi në ambientet e QKB. Licencat e sipërpër-
mendura janë të vlefshme për një periudhë të 
papërcaktuar, ndërsa kostoja e përgjithshme e 
shërbimit është 100 lekë e pagueshme në QKB.

N ë këtë Aneks renditen incentivat 
kryesore të drejtpërdrejt dhe masat 
mbështetëse në lidhje me sektorët e 
bujqësisë/agro-përpunimit:

(1) TVSH e përjashtuar për inputet bujqësore dhe 
makineritë.
Kjo pjesë stimuluese e paketës fiskale 2019 u 
zbatua përmes ndryshimit të Ligjit 92/2015 “Për 
TVSH-në”, me kusht që furnizimi i makinerive 
bujqësore dhe furnizimi i inputeve bujqësore të 
tilla si plehra kimikë, pesticide, fara dhe fidanë, 
përveç hormoneve, të listuara dhe të përcaktu-
ara përmes Vendimet e KM përjashtohen nga 
TVSH-ja.
(2) Prezantimi i incentivës së lartpërmendur me 
paketën fiskale të vitit 2019 u pasua nga ulja e 
normës së TVSH-së për fermerët e regjistru-
ar me TVSH nga 20% në 6%. Një ulje e tillë kri-
joi shumë ankesa dhe diskutime kryesisht nga 
mbledhësit të cilët dukshëm përfituan më shumë 
nga zbatimi i 20% të normës së kompensimit të 
TVSH-së.

Vlen të përmendet se në vitin 2014, Qeve-
ria prezantoi përmes një udhëzimi specifik56 
njohjen e TVSH-së për qëllime kompensimi të 
produkteve bujqësore me 20% krahasuar me 6% 
të mëparshme për prodhuesit dhe mbledhësit e 
bujqësisë, duke përcaktuar në detaje mënyrën 
e funksionimit të skemën përkatëse dhe duke 
krijuar uniformitet në zbatimin e TVSH-së. Ud-
hëzimi i ri deri në atë kohë u konsiderua nga 
qeveria, fermerët dhe mbledhësit, si një mundësi 
për të krijuar tregje të reja, formale dhe të sigur-
ta për fermerët duke u siguruar atyre NIPT dhe 
një kompensim prej 20%. Skemat e mëparshme 
kishin për qëllim sigurimin e mbështetjes për 
fermerët duke siguruar vetëm 6% të rimbur-
simit, por nga ana tjetër që pësuan kosto shtesë 
për mbledhësit, për të cilët ishte e pamundur të 
ngarkohej (përveç klientit përfundimtar) me 

56  Udhëzimi i MFE Nr. 19 datë 03.11.2014 “Për Zbatimin 
e Regjimit të Posaçëm për Skemën e Kompensimit të 
Prodhuesve Bujqësorë për Qëllimet e Taksës së Vlerave të 
Shtuara

SHTOJCA 16
Lista e Incentivave për 
Bujqësinë dhe Agro-përpunimin

ndryshimin prej 14% ndërmjet TVSH-së në bler-
jen dhe shitjen e produktit. Ky stimul dhe pritjet 
e tij ishin objekt i analizës nga Sekretariati dhe 
diskutimeve në mbledhjen VI të Këshillit të Investi-
meve.
Sipas mbledhësve, skema nuk është më 
tërheqëse pas ndryshimit të vitit 2019, ndërsa 
sipas qeverisë, përfitimet e masës së 2014 nuk u 
transferuan fermerëve si të tillë, por ishin krye-
sisht mbledhësit që përfituan nga 20% normë e 
kompensuar e TVSH-së.
(3) Duke filluar nga 2021, Qeveria Shqiptare ka 
njoftuar se do të heqë akcizën, karbonin dhe 
taksën rrugore nga çmimi përfundimtar i kar-
burantit që u nevojitet fermerëve për të kultivuar 
tokën e fermës. Një masë e tillë mendohet të nx-
isë formalizimin e fermerëve të regjistruar në 
NUIS, do të ulë kostot e produkteve primare të 
cilat potencialisht do të ishin më konkurruese 
në rajon. Skema e mbështetjes do të prezantohet 

përmes rrugëve elektronike e cila potencialisht 
do të shmangte çdo mashtrim me skemën.

(4) Skemat kombëtare dhe IPARD të AZHBR me 
grante me disa masa:

A. Skemat Kombëtare të Mbështetjes:
Masa 1:  Tufa e bazës së maturuar
Masa 2:  Bletaria
Masa 3:  Financimi për zëvendësimin e plastikës 

termike
Masa 4:  Mbjellja e bimëve mjekësore dhe aromatike
Masa 5:  Mbështetja për fermat organike
Masa 6:  Certifikimi Global Gap
Masa 7:  Investimet në agroturizëm

B.  Programi IPARD:
Programi IPARD është mbështetje financiare për 
bujqësinë dhe zhvillimin rural nga fondet e BE (75%) 
dhe qeveria shqiptare (25%).

SHTOJCA 17
PROCEDURAT PËR INVESTIM 
NË AGROPËRPUNIM

PROCEDURA AUTORITETI PËRGJEGJËS AFATI KOHOR KOSTO

Regjistrimi fillestar i biznesit QKB/online 1 ditë 100 ALL / pa kosto

PRODHIM PRIMAR

Regjistrimi në Drejtorinë Rajonale të 
Bujqësisë

Marrje licence për prodhim primar QKB 2 ditë 100 ALL

Regjistrimi për aktivitetet e prodhimit 
primar

MBZHR - -

Marrja e certifikatës së brendshme 
fitosanitare

Drejtoria Rajonale e Bujqësisë 2 ditë
1000 ALL – 3000 
ALL

Marrja e autorizimit të prodhuesit primar 
për lëshimin e Pasaportës së Bimëve

MBZHR - -

Marrja e certificates për përdorim 
profesional të produkteve për mbrojtjen e 
bimëve (helmim dhe / ose helmimi lartë)

Drejtoria Rajonale e Bujqësisë - -

Regjim i veçantë - 
pemë frutore

Marrja e lejës për prerjen e pemëve frutore 
sporadike, plantacionet e pemëve frutore 
dhe ndryshimet e përdorimit të tokës nga 
pemishte në tokë të punueshme

MBZHR - -

Regjim i veçantë 
– prodhim primar 
rrush dhe vreshtari

Deklarimi i kushteve të vreshtave
MBZHR - -

Deklarimi i të korrurave të rrushit

Regjim i veçantë 
– prodhim primar 
organik

Njoftimi i ndryshimit në bujqësi biologjike/
organike

MBZHR - -

PËRPUNIMI I FRUTAVE DHE PERIMEVE

Marrja e licencës për prodhimin, përpun-
imin dhe shpërndarjen e ushqimit - përf-
shirë origjinën bimore (L- II.1.A.1)

QKB 26 ditë pune 100 ALL

Njoftim për “Prodhimin, përpunimin dhe 
shpërndarjen e ushqimit për konsum 
njerëzor - me pakicë”

AKU - -

Regjistrimi i ndërmarrjeve ushqimore dhe 
caktimi i numrit unik të identifikimit

MBZHR - -

Njoftim / miratim i etiketimit AKU 30 ditë Pa kosto

Marrja e lejeve  mjedisore A, B & C QKB

Lloji A: brenda 66 
ditëve pune nga 
data e aplikimit.
Lloji B: brenda 46 
ditëve pune nga 
data e aplikimit.
Lloji C: brenda 31 
ditëve pune nga 
data e aplikimit.

00 ALL aplikimi
+
Lloji A: 50000 ALL
Lloji B: 30000 ALL
Lloji C: 10 000 ALL
+
Taksë vjetore :
Lloji A: 10 000 ALL
Lloji B: 5 000 ALL
Lloji C: 2 000 ALL

Regjim i veçantë – 
verë dhe përpunimi 
i produkteve të 
rrushit

Deklarata e kushteve të përpunimit dhe 
kapacitetit dhe deklarimi i sasisë së 
verëssë prodhuardhe produkteve të tjera 
të rrushit MBZHR - -

Marrja e autorizimit për përdorimin e pro-
dukteve enologjike

Regjim i veçantë –
përpunimi organik

Njoftimi për ndryshimin në përpunim bi-
ologjik/organik

MBZHR - -

Marrja e mbrojtjes së përcaktimit të orig-
jinës dhe gjeografik

DPPI 3 muaj
500 – 8 000 ALL 
për aplikim

Marrja e treguesit “Produkt ushqimor tradi-
cional”

MBZHR - -

EKSPORT

Marrja e certifikatës fitosanitare për eksport Drejtoria Rajonale e Bujqësisë 2 ditë
1 000 – 2 000 ALL 
(Në varësi të sasisë)

Marrja e certifikatës së origjinës DPD - -

Inspektimi fitosanitar i eksporteve në kufi AKU 1 orë

- për inspektimin 
e dokumenteve 
500 lekë për çdo 
dërgesë;
- për inspektimin e 
identitetit 500 lekë 
për një kontenier 
normal ose dërgesë 
/ 1000 ALL për ri-
morkio ose dërgesë 
me madhësi të 
madhe;
- për inspektimin 
fitosanitar  tarifa 
ndryshon nga 1000 
në 3000 lekë për 
ngarkesë në varësi 
të llojit të produktit 
bimore

Regjistrimi si operator ekonomik në sistem 
Asycuda World

DPD - Pa kosto

PROCEDURA TË TJERA

Autorizimi për përjashtimin nga TVSH-ja në 
import të makinerive /pajisjeve DPD 15 ditë -

INVESTIM STRATEGJIK

Bazuar në ligjin nr. 55/2015 ‘Për investimet strategjike në republikën e Shqipërisë’, sektori ‘Bujqësi 
(Ferma e madhe bujqësore) dhe peshkim’ konsiderohet sektor strategjik. Kriteret për marrjen e sta-
tusit dhe procedurat përkatëse janë si më poshtë:

STATUSI INVESTIM/INVESTITOR STRATEGJIK, 
PROCEDURË E ASISTUAR

INVESTIM/INVESTITOR STRATEGJIK, 
PROCEDURË E VEÇANTË

Vlera e investimit ≥ 3 000 000 € ≥ 50 000 000 €

Vendepune të krijuara Minimalisht 50 vende të reja pune -

PROCEDURA STRUKTURA PËRGJEGJËSE AFATI KOHOR KOSTO

Vlerësimi paraprak i potencialit strateg-
jik të projektit dhe asistencë nga AIDA

One stop shop - AIDA Pa kosto

Aplikimi pranë AIDA AIDA

Tarifa e kostove dhe 
shërbimeve adminis-
trative – 70 000 ALL
Tarifa e menaxhimit 
të procedurave të in-
vestimeve strategjike  
– 15 000 ALL

Vlerësimi teknik, financiar dhe ligjor i 
dosjes Grupi operacional

30 ditë (+ 10 ditë në 
rast shqyrtimi doku-
mentacioni shtesë)

Pa kosto

Vlerësimi dhe vendimarrje nga Komiteti 
i Investimeve Strategjike (KIS)

KIS 30 ditë (+ 10 ditë) Pa kosto

*Aplikimi për status strategjik bëhet pas regjistrimit të subjektit në QKB.

MASR Ministria e Arsimit, Sporteve dhe Rinisë 
MFE Ministria e Financës dhe Ekonomisë 
MIE Ministria e Infrastrukturës dhe Energjisë 
MITIK Ministria e Inovacionit, Teknologjisë së Informacionit dhe Komunikimit 
MSIAP Ministria e Shtetit për Inovacionin dhe Administratën Publike 
PBB Produkti i Brendshëm Bruto
TEDA Zonë e Teknologjisë dhe Zhvillimit Ekonomik
TIK Teknologji e Informacionit dhe Komunikimit
VKM Vendim i Këshillit të Ministrave

INOVACIONI NË SIPËRMARRJE, SI NJË SFIDË 
PËR RRITJEN E KONKURRUESHMËRISË DHE 
NXITËS I RRITJES EKONOMIKE

722 723



PËRMBAJTJA
HYRJE . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 725

METODOLOGJIA . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 727

KONTEKSTI . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 728

GJETJE . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 737
1. Qeverisja e Ekosistemit të Inovacionit parë në këndvështrimin e biznesit . . . . . . . . . . . . . . . . 737
2. Biznesi kundrejt inovacionit . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 741
3.  Burimet financiare në mbështetje të inovacionit në Shqipëri . . . . . . . . . . . . . . . . . . . . . . . . . . . . . . . . 747
4. Të tjera . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 749

REKOMANDIME . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 752
1. Qeverisja – Kuadri Ligjor dhe Rregullator . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 752
2. Bashkëpunimi “Quadruple helix”  (Qeveri - Universitet –Biznes – Shoqëri Civile/Media) . 754
3. Aksesi në financim . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 755
4. Nxitja e potencialeve të ekonomisë dixhitale dhe 
krijimi i sinergjive midis palëve të interesuara . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 755

SHTOJCË . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 757

BIBLIOGRAFIA . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . . 759

N dërsa pandemia e COVID-19 vazhdon 
të sjellë goditje te forta në ekonominë 
globale, ajo po nxit gjithashtu ino-
vacionin në industri të ndryshme 

në mbarë globin. Këto kohë të trazuara kanë 
krijuar edhe perspektiva inovative për biznesin 
duke vënë në pah edhe trende drejt mundësive 
të reja të investimit. A do të shndërrohen këto 
“mundësi” të reja dhe “riskoze” të krijuara si pa-
sojë e COVID-19, në potencial rritjeje sistematike 
pas pandemisë? Tranzicioni dixhital do të ketë  
një ndikim të qëndrueshëm në shoqëri. Si duhet 
të ndërtojmë një ekonomi dixhitale gjithëpërf-
shirëse1 pas COVID-19? Si do të veprohet duke 
ditur që jo të gjithë e kanë mundësinë për të 
kaluar me shpejtësi në modelin dixhital? Për të 
kapërcyer me sukses sfidat dhe për të mbështe-
tur rezultatet, studimet e fundit kanë treguar se 
sa e rëndësishme është ekzistenca e një kuadri 
mbështetës për bizneset2. Shpesh theksohet se 
ajo mund të ndihmojë drejtuesit e bizneseve të 
njohin kapacitetet e reja inovative brenda kom-
panive të tyre dhe të vendosin se ku mund të jetë 
më mirë për të investuar në afatgjatë.
COVID-19 i dha një goditje  të madhe  kompanive 

1  “Going digital: How to build an inclusive digital economy in 
the wake of COVID 19”

2  A framework for Innovation in the COVID-19 Era and 
Beyond (17 February 2021), MIT

shqiptare, por megjithatë vendi nuk veçohet nga 
vendet e tjera për sa i përket ndikimit: p.sh. 71% 
e kompanive në Shqipëri raportuan një rënie 
të kërkesës, e cila është më pak e rëndë se në 
Greqi dhe Moldavi, e krahasueshme me Italinë, 
Gjeorgjinë dhe Bullgarinë, dhe më keq se në Sll-
oveni dhe Kroaci. Në të njëjtën kohë, kompanitë 
shqiptare u treguan tepër fleksibile, duke treguar 
se përshpejtimi i dixhitalizimit mund të rrisë 
aftësinë e bizneseve jo vetëm për të përballuar 
krizën, por edhe për të zgjeruar aksesin në treg-
jet e reja dhe për të rritur shitjet3. 
Sipas Raportit të Progresit të BE-së (2020), 
Shqipëria ka bërë disa përparime dhe është me-
satarisht e përgatitur për zhvillimin e një ekono-
mie funksionale tregu4. Më konkretisht, aftësia 
konkurruese e Shqipërisë është përmirësuar 
në infrastrukturë, energji, transport dhe komu-
nikim dixhital, por kjo pengohet për shkak të 
mungesës së ekspertizës sipërmarrëse dhe te-
knologjike, hendekut të konsiderueshëm të aftë-
sive punëtore, institucioneve të dobëta, niveleve 

3  https://blogs.worldbank.org/developmenttalk/covid-19-
impact-albanias-private-sector-taking-stock-looking-ahead 

4  Shqipëria ka bërë disa përparime dhe ka një farë niveli të 
përgatitjes për sa i përket kapacitetit për të përballuar presionin 
konkurrues dhe forcat e tregut brenda Bashkimit. Infrastruktura 
në energji, transport dhe komunikim dixhital, si dhe rezultatet 
arsimore janë përmirësuar, por ka ende boshllëqe të 
konsiderueshme krahasuar me nivelet rajonale dhe evropiane.

të ulëta të investimeve dhe cilësisë së infrastruk-
turës. Në nivelin strategjik, angazhimi i Qeverisë 
Shqiptare për dixhitalizimin dhe inovacionin 
është evidentuar tashmë në disa nisma strateg-
jike dhe dokumente të politikave (rajonale, kom-
bëtare, ose si pjesë e pajtueshmërisë me proces-
in e përafrimit me BE, OECD, etj.)5, mbështetur 
gjithashtu edhe me projekte përkatëse nga dona-
torët, iniciuar përpara pandemisë së COVID-19. 
Ndonëse, Shqipëria merr pjesë në shumë pro-
grame të BE-së, është evidentuar një qasje e 
kufizuar e sektorit privat shqiptar në projekte 
përkatëse (të tilla si COSME, Horizon 2020, Eras-
mus Plus), nëse bëjmë një krahasim me vendet e 
tjera të rajonit.
Që prej janar 2021, inovacioni në sipërmarrje 
konsiderohet si një përparësi nga anëtarët e 
Këshillit të Investimeve (KI). Kjo tematikë, në 
fakt është vlerësuar si prioritare nga KI që prej 
vitit 2017 kur u diskutua mbi cilësinë e aftësisë 
punëtore në vend dhe mundësive të investimit 
për sektorët e rinj në zhvillim6. 
Objektivi kryesor i këtij studimi është të ndihmo-
jë në përshpejtimin e  agjendës kombëtare për 
inovacionin në sipërmarrje me qëllim mak-
simizimin e iniciativave dhe mbështetjeve të 
ndryshme që vendi ka ndërmarrë. Gjithashtu, ky 
studim synon stimulimin e mëtejshëm të debatit 

5  Smart Specialization (S3)

6  https://www.investment.com.al/sq/meeting/mbledhja-nr-
9-aftesite-e-tregut-te-punet-ne-sektorin-e-bpo-ve/  

se si bizneset shqiptare (veçanërisht NVM-të) të 
jenë jo vetëm “konsumatore” të inovacionit, por 
edhe “prodhuese” të tij në kontekstin e ekono-
misë dixhitale. 
Më konkretisht, bazuar në një vrojtim të kohëve 
të fundit me sektorin privat (me pjesëmarrjen e 75 
kompanive), kjo analizë synon të adresojë çësht-
je që lidhen me (1) Inovacionin dhe rolin e insti-
tucioneve publike për të mundësuar funksionimin 
e duhur të ekosistemit për bizneset shqiptare për 
të thithur potencialet e ofruara nga inovacioni; (2) 
Sfidat e kompanive shqiptare që kanë të bëjnë me 
paaftësinë e tyre për të inovuar; dhe (3) Ndërve-
primin dhe mbështetjen e ofruar përmes instru-
menteve të ndryshëm (apo edhe donatorëve) në 
drejtim të inovacionit në sipërmarrje.
Për qëllimet e kësaj analize, Sekretariati iu 
referua përkufizimit gjithëpërfshirës mbi inova-
cionin të OECD7, e cila e përcakton atë bazuar 
në 4 shtylla: zhvillimi i një produkti të ri ose të 
përmirësuar ndjeshëm (produkt ose shërbim), 
ose procesi, një metodë e re e marketingut, ose 
një metodë e re organizative në praktikat e biz-
nesit, organizimin e vendit të punës ose mar-
rëdhëniet e jashtme. Ky përkufizim mundëson 
pasqyrim të  inovacionit që start-up sjellin në 
ekonomi dhe inovacionin e përqafuar nga kom-
panitë ekzistuese në treg.

7	 	OECD,	2005,	“The	Measurement	of	Scientific	and	
Technological Activities: Guidelines for Collecting and 
Interpreting Innovation Data: Oslo Manual, Third Edition” 
prepared	by	the	Working	Party	of	National	Experts	on	Scientific	
and Technology Indicators, OECD, Paris, para. 146.

M etodologjia e studimit përfshin për-
dorimin e të dhënave cilësore dhe 
sasiore të mbledhura nga burime 
dytësore dhe primare, dhe bazohet 

në një mori hapash të ndërmarra nga Sekretaria-
ti për të stimuluar debatin mbi inovacionin si më 
poshtë:

 » Hulumtim të analizave dhe raporteve kom-
bëtare, ndërkombëtare, dokumente, ligjeve 
dhe akteve nën-ligjore në lidhje me dimen-
sionet e ndryshme të inovacionit.

 » Analizimin e informacionit zyrtar nga 
burimet dytësore (INSTAT, BB, DPT, etj.) si 
dhe informacionet/të dhënat kryesore të 
mbledhura gjatë intervistimit të aktorëve të 
ekosistemit të inovacionit.

 » Përgjigjet e marra nga pyetjet e drejtuara tek 
të gjithë anëtarët dhe partnerët e KI-së mbi 
këndvështrimin e tyre për çështje që lidhen 
me (1) Inovacionin dhe rolin e institucione-
ve publike për të mundësuar funksionimin e 
duhur të ekosistemit, (2) Sfidat e përgatitjes 
së sipërmarrjes shqiptare për t’u përballur me 
inovacionin apo pamundësinë për të krijuar 

ndërveprim dhe mbështetje të inovacionit, (3) 
bashkëveprimi dhe mbështetja e ofruar përmes 
instrumenteve të ndryshëm apo donatorëve në 
drejtim të inovacionit në ndërmarrje.

 » Pyetësorit të zhvilluar nga Sekretariati i KI-
së për të eksploruar perceptimin e biznesit 
në lidhje me ekosistemin e inovacionit, sfidat 
dhe mundësitë e hasura dhe informacionin 
mbi fondet e disponueshme kombëtare dhe 
ndërkombëtare që financojnë inovacionin e 
sektorit privat. Gjithsej 75 kompani plotësuan 
pyetësorin nëpërmjet internetit.

 » 30 takime virtuale mbajtur gjatë periudhës 
shkurt-mars 2021 me aktorë të ndryshëm të 
ekosistemit: institucione publike, universi-
tete publike dhe private, donatorë, kompa-
ni start-up dhe biznese të konsoliduara që 
punojnë në fushën e inovacionit.

 » 1 takim në nivel teknik (12 mars 2021) orga-
nizuar me pjesëmarrjen e 33 aktorëve ku 
u diskutuan gjetjet dhe çështjet e ngritura 
gjatë pyetësorit të Sekretariatit dhe konsul-
timeve të drejtpërdrejta me aktorë të ndry-
shëm. 

S hqipëria renditet e 83-ta në Indek-
sin Global të Inovacionit8 krahasuar 
me 131 ekonomi botërore (e 39-ta në 
39 ekonomitë e Evropës). Pozicioni 

i Shqipërisë për tre vitet e fundit, 2018-2020, ka 
qenë i qëndrueshëm në vendin e 83-të, pa ndon-
jë përmirësim të madh në renditjen globale. 
Shqipëria performon më mirë në komponentin 
“Institucione dhe Infrastrukturë”, dhe më keq 
në “Njohuri dhe Produkte teknologjike” dhe 
“Kapitali human dhe kërkimor”9. Kapaciteti 
për kërkim, zhvillim dhe inovacion konsidero-
het si shumë i ulët, pasi shpenzimet publike për 
kërkime mbetën të papërfillshme në 0,06% të 
PBB-së10 dhe përqindja e kompanive që inves-
tojnë në K&ZH (rreth 15%11) është e dyta më e 
ulta në rajon. Në indeksin e konkurrueshmërisë 
globale, Shqipëria renditet veçanërisht poshtë 

8  https://www.wipo.int/edocs/pubdocs/en/wipo_pub_
gii_2020/al.pdf 

9  Për më shumë info kliko këtu

10  ERP 2021-2023

11  Albania Enterprise Survey 2019, WB, EBRD, EIB,

për aftësinë e inovacionit (110 nga 141 ekonomi) 
dhe K&ZH (126/141).
 Figura 1.  Renditja e Shqipërisë sipas Indikatorit 
Global të Inovacionit (IGI) 2020

Burimi:  GII Report 2020

Në Indeksin e fundit të publikuar të Politikave të 
NVM-ve 201912, OECD shprehet se Shqipëria është 
një performuese e nivelit të mesëm mbi politikën 
e inovacionit në rajon (renditet e pesta nga shtatë 
ekonomitë e Ballkanit Perëndimor për këtë di-
mension). Shqipëria13 mbetet ende lider rajonal 
për mjedisin operacional të NVM-ve falë hapave 

12  https://www.oecd.org/countries/albania/sme-policy-index-
western-balkans-and-turkey-2019-g2g9fa9a-en.htm 

13  Pavarësisht uljes së pikëzimit nga 4,32 në 3,99 që nga 
vlerësimi i fundit

të bërë në regjistrimin dhe licencimin e bizne-
sit, si dhe shpërndarjen e shërbimeve publike. 
Ky dimension i politikës përfaqëson performancën 
më të fortë të Shqipërisë14. Sidoqoftë, nuk ka fusha 
të veçanta të politikës së inovacionit në të cilën 
Shqipëria dallohet pasi rezulton afër mesatares 
rajonale në të gjitha nën-dimensionet.

14  Me një pikëzim të ngjashëm me Malin e Zi (2,53), 
Shqipëria kalon Kosovën (2,40) dhe Bosnje & Hercegovinën 
(1,86)

 Tabela 1.  Politika e Inovacionit për NVM 

ALB BIH KOS MKD MNE SRB TUR BP

Qasja strategjike 3.60 2.25 2.90 3.80 3.45 3.60 4.60 3.46

Koordinimi I politikave të inovacionit 2.33 1.44 2.33 3.67 2.33 3.67 5.00 2.97

Vënia në zbatim e politikave të inovacionit 2.57 1.86 2.43 4.14 2.57 4.14 3.57 3.04

Kuadri politik mbi inovacionin
(mesatare e ponderuar) 2.83 1.89 2.55 3.94 2.79 3.88 4.17 3.15

Inkubatorët dhe akseleratorët 1.71 2.24 3.00 3.14 3.00 3.43 4.43 2.99

Shërbime të "ekstensionit" të teknologjisë për NVM-të e themeluara 2.50 1.00 1.00 2.67 1.00 1.00 3.00 1.74

Shërbimet mbështetëse institucionale të qeverisë për
NVM-të inovative (Mesatarja e ponderuar) 2.03 1.74 2.20 2.95 2.20 2.46 3.86 2.49

Mbështetje direkte financiare 3.80 2.53 3.40 4.20 3.40 4.20 4.80 3.76

Mbështetje in-Direkte financiare 1.00 1.00 1.00 1.22 1.00 1.00 3.44 1.38

Shërbimet e mbështetjes financiare të qeverisë për NVM-
të inovative (Mesatarja e ponderuar) 2.68 1.92 2.44 3.01 2.44 2.92 4.26 2.81

Skemat e kuponave të inovacionit dhe grante bashkëpunuese 2.00 1.67 2.00 3.00 2.00 4.00 3.00 2.52

Infrastruktura institucionale për bashkëpunimin e industrisë 
dhe sektorit akademik 1.80 1.67 2.40 2.80 2.80 3.00 4.60 2.72

Të drejtat e pronësisë intelektuale 2.50 2.50 2.50 3.00 2.50 3.50 4.50 3.00

Bashkëpunimi i NVM-ve dhe institucioneve kërkimore 
dhe transferimi i teknologjisë (Mesatarja e ponderuar) 2.02 1.83 2.26 2.92 2.42 3.5 3.94 2.70

Rezultati i Përgjithshëm për Politikën e Inovacionit 2.48 1.86 2.4 3.35 2.53 3.33 4.08 2.86

Burimi: Indeksi i Politikave të NVM-ve, Ballkani Perëndimor dhe Turqia (OECD, 2019)

Në vitin 2019, një vlerësim i përbashkët nga 
Bashkimi Evropian, OECD, BERZH dhe ETF 
ka vlerësuar progresin e bërë nga Shqipëria në 
zbatimin e SBA15 gjatë periudhës 2016-18. Një 
nga përparësitë e njohura ishte nevoja për të rrit-
ur mbështetjen për infrastrukturën e inovacionit për 
të avancuar bashkëpunimin biznes-akademi.
Megjithëse pandemia e COVID-19 shkaktoi efek-
te negative të jashtëzakonshme në ekonominë 
tonë, ajo gjithashtu përshpejtoi përdorimin e 
mjeteve inovative të biznesit. Anketa jonë mbi 
impaktin e COVID-19 mbi bizneset shqiptare 
(prill 2020) tregoi që kompanitë u bënë më të 
vetëdijshme për mundësitë e mundshme të of-
ruara nga shërbimet në internet dhe rëndësinë e 
përdorimit të ideve inovative në biznes, veçanër-
isht për masat e vazhdimësisë së biznesit. Rreth 
75% e kompanive deklaruan të kenë përdorur 
shërbime në internet dhe 81% e tyre deklaruan se 
do të vazhdojnë t’i ripërdorin ato në të ardhmen. 
Për më tepër, kur u pyetën për planet e tyre të ard-
hshme mbi inovacionin, 38% e kompanive ishin 
pozitive në ndryshimin e planit të tyre të investi-
meve në drejtim të shërbimeve online.
Raporti IGI 2020 nënvizon se “Pasi pandemia e 
COVID-19 të jetë nën kontroll, është e rëndësishme që 
mbështetja për inovacionin të zgjerohet përtej sek-
torit shëndetësor dhe që shpenzimet e qeverisë për 
inovacion të kompensojnë çdo rënie të financimit të 
inovacionit të sektorit privat. Ndikimet e pandemisë 
në sistemin e shkencës dhe inovacionit duhet të mon-
itorohen. Disa efekte pozitive janë vërejtur tashmë, 
të tilla si niveli i papritur i bashkëpunimit ndërkom-
bëtar në shkencë dhe zvogëlimi i burokracisë për 
shkencëtarët. Sidoqoftë, disa aspekte janë alarman-
te, siç janë ngecja e projekteve të mëdha kërkimore 

15 https://www.etf.europa.eu/en/publications-and-resources/
publications/sme-policy-index-western-balkans-and-turkey-
2019-assessing

dhe ulja e mundshme (dhe e pabarabartë) e shpenzi-
meve të K&ZH në disa fusha.”
Analizat e INSTAT16 (2017-2019) tregojnë se në 
Shqipëri vetëm 38% e kompanive deklarojnë se 
kryejnë një aktivitet inovacioni, kryesisht kom-
panitë që operojnë në sektorin e shërbimeve17 
(42,2%) dhe kompanitë që operojnë në sektorin 
e industrisë18 (34%). Asnjë pjesëmarrje aktive në 
Inovacion nuk vërehet nga kompanitë që opero-
jnë në sektorë me përparësi si bujqësia dhe tur-
izmi.
Në Raportin e Progresit të BE-së 2020, Shqipëria 
konsiderohet në një fazë të hershme në fushën e 
shkencës dhe kërkimit. Disa përparime u bënë 
gjatë vitit 2020, veçanërisht me përfundimin e 
fazës së hartëzimit të Strategjisë së Specializimit 
të Zgjuar. Hartimi i Strategjisë së Specializimit të 
Zgjuar (S3) filloi në 2017 nën udhëheqjen e Min-
istrisë së Arsimit, Sportit dhe Rinisë, në bash-
këpunim me Komisionin Evropian; u hartua një 
plan aktivitetesh (road map) për procesin S3 dhe 
faza e hartëzimit të procesit S3 përfundoi në dh-
jetor 2019 me mbështetjen e BE19.
Gjithashtu, në vlerësimin e Komisionit Evro-
pian për Programin e Reformës Ekonomike 
të Shqipërisë 2020-2022, vërehet se Qeve-
ria duhet të përmirësojë ofrimin e shërbimeve të 
mbështetjes teknike për ndërmarrjet mikro, të vogla 

16  INSTAT kliko ketu

17  Tregëti, Transport dhe Magazinim, Informacion dhe 
Komunikime, Shërbime Financiare dhe Sigurime

18  Industri nxjerrëse, Manifakturë, Energji, Furnizim Uji, 
Largim i ujërave dhe trajtim i tyre.

19  Është me një rëndësi të veçantë përdorimi i Fondeve 
Strukturore Evropiane dhe të Investimeve për të sjellë rajonet 
në ekonominë e inovacionit. Strategjitë e Specializimit të 
Zgjuar duhet të forcohen dhe modernizohen për të mundësuar 
mbështetjen ndër-rajonale të inovacionit. Duhet të krijohen 
sinergji, me programin Horizon Europe, Programin InvestEU, 
Fondin Social Evropian, Programin Erasmus +, Programin 
e Evropës Dixhitale, Politikën e Përbashkët Bujqësore dhe 
programe të tjera.

dhe të mesme, përfshirë edhe zhvillimin e një rrjeti 
mbështetës për të ndihmuar ato të rriten, investojnë, 
përtërijnë, dixhitalizojnë dhe eksportojnë. Aktual-
isht, është në diskutim një Strategji e re për Zh-
villimin e Biznesit dhe Investimeve (2021-2027), e 
planifikuar për miratim në fund të vitit 2021.
Shqipëria vazhdon të zbatojë iniciativën dhe 
veprimet rajonale të Evropës Jug-Lindore 2020 
nën Planin Shumëvjeçar të Veprimit të Ballkanit 
Perëndimor për zhvillimin e Zonës Ekonomike 
Rajonale (MAP-REA)20. Shqipëria paraqitet mjaft 
mirë në drejtim të depërtimit të broadband (rreth 
63%) ndërsa depërtimi i brezit fiks në familje mbetet 
një sfidë. Përafërsisht 38% e popullsisë ka qasje 
në internet fiks ndërsa hendeku midis aksesit 
në internet në zonat rurale dhe urbane mbetet i 
madh. Tregtia elektronike pengohet nga sfidat 
në legjislacionin për mbrojtjen e konsumatorit 
dhe mungesa e aftësive dixhitale është akoma e 
pranishme21.
Qeveria Shqiptare gjithashtu ka pohuar angazhimin 
e saj të plotë për Agjendën 2030 për Zhvillimin e Qën-
drueshëm (SDG). Inovacioni përfshihet në Qëllimin 
9 ‘Industria, Inovacioni dhe Infrastruktura’ të Ag-
jendës 2030 për Zhvillim të Qëndrueshëm, duke 
synuar promovimin e industrive të qëndrueshme 
dhe investimin në kërkimin shkencor dhe inova-
cionin që  lehtësojnë zhvillimin e qëndrueshëm. 
Për të mbështetur veprimin e SDG, Shqipëria ka 
përgatitur një raport bazë të SDG për të eksploruar 
përbërësit specifik të shtyllave të Strategjisë Kom-

20  Plani Shumëvjeçar i Veprimit (MAP) për një Zonë 
Ekonomike Rajonale (REA) në Gjashtë të Ballkanit Perëndimor 
(BB), (miratuar nga Kryeministrat e Ballkanit Perëndimor 
në Samitin e Triestes korrik 2017) ndihmon në rritjen e 
bashkëpunimit ekonomik rajonal përmes: avancimit të 
tregtisë rajonale integrimi, rritja e konkurrencës dhe çlirimi i 
potencialeve për rritje, promovimi i rajonit si një hapësirë   unike 
për investime, krijimi i kushteve më të mira për të siguruar 
lëvizjen e lirë të profesionistëve dhe njerëzve të aftë, dhe lidhja 
dixhitale e bizneseve dhe qytetarëve

21  MAP REA Report 2019

bëtare të Zhvillimit dhe Integrimit (NSDI). Sfidat 
kryesore në këtë proces përfshijnë ndër të tjera 
“identifikimin e boshllëqeve të politikave dhe përsh-
pejtimin e veprimit në fushat me përparësi, përfshirë 
institucionet e monitorimit dhe raportimit22.
Bazuar në kompleksitetin e dinamikës së mësipërme 
dhe gjetjet nga konsultimi ynë i fundit mbi percepti-
min23 e inovacionit të sektorit privat, ekosistemi i 
inovacionit në Shqipëri konsiderohet në një fazë 
shumë të hershme, megjithëse një numër i konsider-
ueshëm i aktorëve janë funksionalë, por pa një vizion 
të qartë dhe nganjëherë me mbivendosje aktivitetesh 
mes tyre. Ekzistojnë projekte në vazhdim që synojnë 
të mbështesin kompanitë në faza të ndryshme të 
inovacionit, megjithëse këto nisma mbeten pa një 
objektiv për shfrytëzimin e të gjitha njohurive të 
transferuara. Ka mungesë të informacionit të kon-
soliduar mbi hartëzimin e donatorëve në lidhje me 
fondet në dispozicion për financimin e inovacionit. 
Universitetet nuk po luajnë një rol proaktiv për të sig-
uruar një lidhje të sigurt midis forcës së punës dhe 
biznesit për të siguruar sisteme të qëndrueshme.

1. KUADRI LIGJOR DHE INSTITUCIONAL
Në këtë seksion jepet vetëm një përmbledhje e 
shkurtër e kornizës së strategjive, institucione-
ve dhe akteve ligjore kryesore të zbatueshme në 
lidhje me inovacionin, duke përfshirë por jo e 
kufizuar vetëm në TIK. Ne vërejmë se kuadri in-
stitucional dhe ligjor që mbulon segmente të ino-
vacionit dhe që parashikon një përzierje të përku-
fizimeve në lidhje me të është shumë i gjerë nëse 
merren parasysh këtu fushat si tregtia elektron-
ike, dixhitalizimi, bazat e të dhënave dhe shërbi-
met publike, dokumenti elektronik dhe nënsh-
krimet elektronike, infrastruktura broadband, etj.

22  https://sustainabledevelopment.un.org/memberstates/
albania 

23  Konsultimet e Sekretariatit gjatë shkurt-mars 2021

Qëllimi i përmbledhjes është të nxjerrë në pah 
shkurtimisht kontekstin e zhvillimeve kryesore 
me fokus inovacionin, kërkimin dhe zhvillimin. 
Objektivi i tij kryesor mbetet të nxjerrë në pah di-
namikat e kohëve të fundit në lidhje me qeveris-
jen dhe mundësitë e reja për tregun në fushën e 
inovacionit që rrjedhin nga një legjislacion i tillë.

a. Strategjitë kombëtare
Strategjia Ndërsektoriale “Axhenda 
Dixhitale e Shqipërisë” (2015-2020)24

Më tepër se një strategji e dedikuar për inova-
cionin, ajo ishte një dokument “ombrellë” e të 
gjitha objektivave dhe synimeve në kuadrin e 
Teknologjisë së Informacionit dhe Komunikimit 
me fokusin kryesor tek dixhitalizimi. Strategjia 
u përgatit nga Ministria e Shtetit për Inovacionin 
dhe Administratën Publike. Ajo përfshiu dhe 
miratoi një spektër të përgjithshëm të aktiviteteve 
që rrjedhin nga Agjenda Dixhitale për Evropën dhe 
dimensionet e saj prioritare25. Korniza e objek-
tivave, qëllimeve dhe strategjisë u bazua në një 
pasqyrë të përgjithshme të të gjitha premisave për 
zhvillimin e TIK dhe shërbimeve të dixhitalizuara 
si në sektorin privat ashtu edhe në atë publik. Ajo 
përfshinte infrastrukturën dhe edukimin për TIK-
ut, internetin, zhvillimin e broadband, qeverisjen 
elektronike, shërbimet e shoqërisë së informa-
cionit dhe komunikimet elektronike. 
Inovacioni ishte pjesë e shtyllës së kërkimit 
shkencor dhe inovacionit me fokus: (a) zgjerimin 
dhe rritjen e cilësisë së kërkimit shkencor dhe in-

24  Miratuar me VKM nr. 284 datë 01.04.2015, paraprihej nga 
Strategjia Ndërsektoriale për Shoqërinë e Informacionit 2008-
2013 dhe Strategjia Kombëtare e Teknologjisë së Informacionit 
dhe Komunikimit 2003.

25  (1) Një treg i vetëm dixhital; (2) Standardet dhe 
bashkëveprimi; (3) Besimi dhe Siguria; (4) Qasja në internet 
të shpejtë dhe ultra-të shpejtë; (5) Kërkimi dhe Inovacioni; (6) 
Përmirësimi i njohurive, aftësive dhe përfshirjes dixhitale; (7) 
Përfitimet	e	TIK-ut	për	të	gjithë	shoqërinë.

ovacionit në Shqipëri bazuar në treguesit e OECD; 
(b) rritja aktive e përfshirjes së institucioneve 
kërkimore shkencore në Zonën Evropiane të 
Kërkimit (ERA), (c) përmirësimi i cilësisë dhe 
orientimit të kërkimit shkencor drejt nevojave të 
tregut përmes forcimit të lidhjeve të programeve 
kombëtare dhe ndërkombëtare me biznesin.
Në lidhje me biznesin, fokusi i strategjisë ishte në 
inovacionin e NVM-ve dhe zhvillimin e TIK-ut për 
bizneset e vogla dhe mesatare. Objektivi i saj kryesor 
ishte të rriste me 50% numrin e bizneseve që për-
dorin TIK dhe me 10% numrin e bizneseve në sek-
torin e TIK.
Strategjia Kombëtare e Shkencës, 
Teknologjisë dhe Inovacionit 2017-202226

U përgatit nga Ministria e Arsimit, Sportit dhe 
Rinisë. Strategjia mbështetej në drejtimet e 
mëposhtme të cilat përqendrohen kryesisht 
në komponentin e kërkimit shkencor: (1) Mak-
simizimi i rezultateve të kërkimit shkencor në 
nivel kombëtar; (2) Forcimi i lidhjeve ndërkom-
bëtare dhe rajonale në fushën e kërkimit shken-
cor; (3) Hapja e tregut kombëtar për studiuesit e 
huaj; (4) Rritja e barazisë gjinore ndërmjet studi-
uesve në universitete dhe qendrave kërkimore; 
(5) Aksesi në informacionin shkencor. Ndërlidh-
ja kryesore dhe e vetme me biznesin është para-
shikimi i mekanizmit Triple Helix si një mjet 
për bashkëpunim midis institucioneve-akade-
misë-biznesit-shoqërisë civile.
Programi i Reformave Ekonomike 2021-
2023 (ERP)27  
Është dokumenti kryesor strategjik që trajton inova-
cionin nga një perspektivë e fortë biznesi dhe fokuso-
het në shtyllën e kërkimit, zhvillimit, inovacionit dhe 

26  Miratuar me VKM nr. 710 datë 01.12.2017 dhe që 
paraprihej nga Strategjia e Shkencës, Teknologjisë dhe 
Inovacionit 2009-2015.

27  Miratuar me VKM nr. 37 datë 27.01.2021.

ekonomisë dixhitale. Reformat kryesore nën këtë 
shtyllë janë: (1) Përmirësimi i kapaciteteve insti-
tucionale, financiare dhe njerëzore për kërkime 
dhe inovacion; dhe (2) Zhvillimi i infrastrukturës 
broadband dhe ekonomisë dixhitale. Programi 
konsideron veprimet dhe masat me afate ko-
hore specifike, duke filluar nga miratimi i legjis-
lacionit për start-up inovative dhe konsolidimi i 
ekosistemit, rritja e aksesit në financa për kom-
panitë start-up përmes krijimit të fondit të ino-
vacionit, funksionimit efektiv të mekanizmave 
triple-helix, zhvillimit të zgjidhjeve inovative me 
qasje sektoriale (qeveri, shëndetësi, etj.), etj. ERP 
2021-2023 i referohet të njëjtave shtylla të masave 
siç përmenden në strategjitë e mësipërme, por me një 
fokus të dedikuar për sipërmarrjen dhe do të shërbe-
jë si dokument referimi për matjen e arritjeve dhe 
objektivave.

b. Ndërlidhja e politikave të inovacionit 
ndërmjet institucioneve të ndryshme
Institucioni politikëbërës në fushën e teknolog-
jisë dhe inovacionit ka qenë fillimisht MITIK- 
Ministria për Inovacionin, Teknologjinë e In-
formacionit dhe Komunikimit e cila u krijua 
në 2009 me fokus në nxitjen e sektorit TIK në 
fushën e shërbimeve publike dhe nxitjen e ino-
vacionit. Pas vitit 2013 politikat në fushën e te-
knologjisë dhe inovacionit u përfshinë në fushën 
e veprimtarisë së Ministrisë së Shtetit për Inova-
cionin dhe Administratën Publike28 dhe Minis-
trisë së Zhvillimit Ekonomik, Tregtisë, Turizimit 
dhe Sipërmarrjes. Në vitin 2017 me riorganizimin 
e ministrive, Ministria e Shtetit për Inovacionin 
dhe Administratën Publike u shkri dhe funksio-
net e saj u ndanë midis një sërë institucioneve si 

28  VKM nr 943, datë 9.10.2013 “Për përcaktimin e fushës së 
përgjegjësisë shtetërore të Ministrit të Shtetit për Inovacionin 
dhe Administratën Publike”. 

Ministria e Infrastrukturës dhe Energjisë, Min-
istria e Arsimit Sportit dhe Rinisë dhe Ministria 
sëe Financave dhe Ekonomisë. Nga ana tjetër 
vetë Ministria e Zhvillimit Ekonomik, Tregtisë, 
Turizmit dhe Sipërmarrjes u shkri dhe funksio-
net dhe përgjegjësitë e saj i kaluan Ministrisë 
së Financave dhe Ekonomisë dhe Ministrisë së 
Turizmit dhe Mjedisit. 
Në nivelin e agjencive, institucionet të cilat janë 
përgjegjëse për aspekte të inovacionit janë AK-
SHI dhe AKKSHI. AKSHI ofron politika, strate-
gji dhe rregullon sektorin TIK, duke përjashtuar 
fushën e komunikimeve elektronike. AKSHI 
është ofrues i shërbimeve TIK dhe i shërbimeve 
elektronike për qytetarët, bizneset dhe adminis-
tratën publike29. AKKSHI ka për mision të nxisë 
kërkimin shkencor dhe inovacionin, nëpërmjet 
mbështetjes, monitorimit e vlerësimit të pro-
grameve dhe projekteve në fushën e shkencës, 
teknologjisë dhe inovacionit (SHTI), si dhe ad-
ministrimin e përditësimin e bazës kombëtare 
të të dhënave për kërkimin shkencor dhe inova-
cionin30. Në vija të përgjithshme ndërsa kërkimi 
shkencor ka qenë pjesë e politikave në fushën 
arsimore, inovacioni ka mbetur një shtyllë pa një 
domain të qartë institucional.

c. Një vështrim mbi iniciativat kryesore 
ligjore për të mbështetur inovacionin dhe 
teknologjinë
Masat dhe stimujt fiskalë për të mbështetur 
inovacionin dhe TIK. Në Paketën Fiskale 2017 
u parashikua një ulje e tatim fitimit të personave 

29  VKM nr. 673 datë 22.11.2017 “Për Riorganizimin 
e Agjencisë Kombëtare të Shoqërisë së Informacionit, i 
ndryshuar me Vendim nr. 36, datë 24.1.2018, Me Vendim nr. 
448, datë 26.7.2018, Me Vendim nr. 872, datë 24.12.2019.

30  VKM nr. 607 datë 31.08.2016 “Për Krijimin, Përbërjen, 
Organizimin dhe Funksionimin e Agjencisë Kombëtare të 
Kërkimit Shkencor dhe Inovacionit (AKKSHI).

juridikë që operojnë në fushën e “prodhimit të 
programeve kompjuterike” nga 15% në 5%. Ky 
stimul u krijua në kuadrin e stimujve sektorial 
fiskalë dhe si një instrument për të mbështetur 
dhe mbajtur kapacitetet intelektuale brenda ven-
dit, si një faktor kryesor për zhvillimin teknolog-
jik dhe ekonomik. Edhe pse mjaft i vlerësuar nga 
biznesi, ende nuk ka ndonjë publikim zyrtar të 
ndikimit të tij në rritjen e sektorit të TIK. Sipas të 
dhënave të marra nga DPT, konstatohet një rritje 

e numrit të kompanive të regjistruara në sektorin 
e TIK me 46% nga viti 2018 në 2019, duke sjellë 
një rritje prej 12% të aktivitetit ekonomik dhe 23% 
në numrin e të punësuarve31. Ndikimi i këtij stim-
uli fiskal u konfirmua gjithashtu edhe gjatë kon-
sultimit tonë me përfaqësuesit e biznesit gjatë 
periudhës shkurt - mars 2021.

31  Llogaritjet e Sekretariatit sipas të dhënave nga DPT.

 Figura 2.   Të dhëna mbi sektorin TIK pas stimulit fiskal 

Burimi: DPT dhe përllogaritje të Sekretariatit

Plani Kombëtar për Zhvillimin e 
Qëndrueshëm të Infrastrukturës Digjitale 
Broadband 2020-202532

Dokumenti njeh rëndësinë e TIK dhe trans-
formimit dixhital në zhvillimin shoqëror dhe 
ekonomik. Për këtë qëllim, infrastruktura me 
bandë të gjerë dhe me shpejtësi të lartë kon-
siderohet si një përparësi kryesore midis pre-
misave për mbështetjen e TIK, dixhitalizimit 
dhe inovacionit në vend. Plani parashikon 3 
objektiva strategjikë: (1) Zhvillimi i qëndrue-
shëm i infrastrukturës broadband; (2) Reduk-

32  Miratuar me VKM Nr.434 date 03.06.2020.

timi i ndarjes dixhitale dhe ofrimi i shërbimeve 
gjithëpërfshirëse të broadband; (3): Kërkesa në 
rritje për zhvillimin e ekonomisë dixhitale dhe 
një shoqërie Gigabit. Këto objektiva ndahen më 
tej përmes objektivave dhe afateve specifike 
për periudhën 2020-2025, ndër të cilat vihet re: 
Deri në fund të vitit 2025, një qytet i madh, korri-
doret kryesore të transportit dhe vendet strategjike, 
që do të mbulohen nga lidhja 5G. Duke marrë në 
konsideratë investimet e mëdha të kërkuara 
për zbatimin e tij, plani parashikon modele të 
ndryshme financimi të përdorura për infras-
trukturën me bandë të gjerë që përfshin fonde 
publike dhe private.

w w w . i n v e s t m e n t . c o m . a l

Ligji nr. 9789/2007 “Për Krijimin dhe Funk-
sionimin e Zonave Ekonomike” u ndrysh-
ua me Ligjin nr. 54/2015 “Për Krijimin dhe 
Funksionimin e Zonave të Teknologjisë dhe 
Zhvillimit Ekonomik-TEDA”,  parashikon 
stimuj specifikë fiskalë për aktivitetin ekono-
mik të industrive të reja, teknologjive inovative, 
teknologjive të informacionit, industrive që 
plotësojnë standardet ndërkombëtare të elimin-
imit të ndotjes, industrive efikase në përdorim-
in e energjisë, si dhe industritë me produktivitet 
të lartë, në lidhje me punonjësit. Objektivi krye-
sor i këtij ligji është tërheqja e investitorëve të 
huaj të mundshëm për të zhvilluar një model 
biznesi subjekt i incentivave financiarë dhe ad-
ministrativë në një pronë të dedikuar shtetërore 
me infrastrukturë të mbështetur nga shteti. 
Megjithëse ky ligj u mbështet nga një sërë ak-
tesh nënligjore33, ende sot nuk ka ndonjë TEDA 
funksionale.
Urdhëri nr. 1 datë 10.01.2017 i Kryeministrit 
për Miratimin e Planit të Veprimit 2017 - 2021 
“Mbështetje për Zhvillimin e Politikave Inova-
tive Bazuar në Modelin TRIPLE HELIX”. Plani 
i veprimit parashikonte 12 aktivitete dhe një grup 
të madh masash konkrete për të trajtuar disa 
çështje të ekosistemit në kuadrin e një grupi pune 
të dedikuar. Ai përfshinte midis të tjerave kri-
jimin e një rrjeti virtual për mbështetjen e inova-
cionit, promovimin e bashkëpunimit Biznes-Ak-
ademi-Qeveri, sigurimin e mbështetjes për 
programet e inkubatorëve dhe përshpejtuesve, 
krijimin e një rrjeti të engjëjve të biznesit dhe një 
sërë masash të tjera. Sekretariati nuk mundi të 
gjente ndonjë raport zyrtar të monitorimit mbi 
aktivitetet e drejtuara dhe masat e zbatuara.
Projektligji “Për Mbështetjen dhe Zhvillimin e 
Startup-eve Inovative” u përgatit dhe u lançua 
për konsultim publik në fund të 2020 si një 

33  Regullore për Funksionimin e TEDA e miratuar me VKM 
Nr.106 datë 10.02.2016.

bashkë-iniciativë e Ministrisë së Financave dhe 
Ekonomisë dhe Ministrisë së Shtetit për Mbro-
jtjen e Sipërmarrjes. Projektligji synon të krijojë 
një kornizë rregullatore dhe institucionale e cila 
mbështet dhe favorizon krijimin dhe zhvillimin e 
ndërmarrjeve të reja në fushën e teknologjisë dhe 
inovacionit, me potencial të lartë rritjeje të njohur 
në të gjithë botën si Start-Up Inovative. Projektligji 
fillon në një kontekst kur ekosistemi i palëve të in-
teresuara nuk është konsoliduar ende, numri i ini-
ciativave dhe mbështetjes së projekteve donatore 
ka qenë shumë dinamik dhe kur tregu kërkon 
produkte dhe zgjidhje inovative për të rritur af-
tësinë konkurruese të ndërmarrjeve, veçanërisht 
në kontekstin e pandemisë së Covid-19. Objekti-
vat e projektligjit janë si më poshtë:
1. Përcaktimi i mekanizmave stimulues, të 

cilët përfshijnë lehtësira fiskale, programe 
dhe masa që mbështesin startup-et inova-
tive në fazën fillestare të biznesit (periud-
ha e inkubacionit) dhe krijimin e një eko-
sistemi të favorshëm për to në Republikën e 
Shqipërisë;

2. Përcaktimi i kornizës institucionale dhe or-
ganeve shtetërore të cilët janë përgjegjës për 
detyrat dhe kompetencat për të mbështetur 
startup-et inovative;

3. Përcaktimi i kritereve, rregullave dhe proce-
durave që zbatohen për miratimin, mbështet-
jen dhe monitorimin e startup-eve inovative.

Sekretariati i KI në fund të vitit 2020 lehtësoi kon-
sultimin e projektligjit me komunitetin e biznesit 
dhe ofroi komente të hollësishme për grupin e 
punës mbi nenet dhe konceptet e përfshira në të 
për të mbështetur përmirësimin e mëtejshëm të 
tij dhe të lehtësojë zbatimin e tij.
Ligji nr. 66/2020 “Për Tregjet Financiare të Ba-
zuara në Teknologji të Regjistrave të Shpërn-
darë” (blockchain) i miratuar në vitin 2020, ndjek 
një trend të fundit jo vetëm në nivelin e BE-së, të 
miratimit të masave rregullatore për të kontrol-
luar përdorimin e “Teknologjisë së Librave të 

Shpërndarë-DLT” që mundëson kriptomoned-
hën dhe tokenat dixhitale. Ligji mundëson përf-
shirjen më të madhe të fondeve të mundshme 
nga FINTECH, gjetjen e burimeve alternative 
financiare të huaja dhe uljen e kostove të shër-
bimeve të pagesave. Krijon potenciale të reja për 
kompanitë fillestare dhe bizneset e reja që vepro-
jnë në fushën e inovacionit. Ligji do të ndiqet me 
aktet nënligjore përkatëse, që synojnë të ofrojnë 
funksione rregullatore të Autoritetit Mbikëqyrës 
Financiar (AMF), si institucioni që vlerëson dhe 
mbikëqyr të gjitha aspektet rregullatore dhe pa-
jtueshmërinë me kërkesat ligjore. Për më tepër, 
ato do të parashikojnë funksione të hollësishme 
të Agjencisë Kombëtare të Shoqërisë së Informa-
cionit (AKSHI), e cila vlerëson të gjitha aspektet 
dhe kërkesat teknologjike të paraqitura nga sub-
jektet që kërkojnë të marrin një licencë për për-
dorimin e DLT.
Ligji nr. 162/2020 “Për Prokurimin Publik” i 
miratuar së fundmi, mbështet konceptin e part-
neritetit për inovacion. Partneriteti për Inovacion 
është një formë specifike e prokurimit publik që 
synon të zhvillojë një produkt, shërbim ose punë 
inovative dhe më pas të blejë mallrat, shërbimet 
ose punët që rezultojnë nëse ato përputhen me 
nivelet e performancës dhe kostot minimale të 
rëna dakord midis autoritetit kontraktues ose 
entitetit dhe ndërmarrjeve të pjesëmarrësve në 
procesin e prokurimit.
Mekanizmat e Prokurimit Para-Komercial/In-
ovacionit që i mundëson sektorit publik të blejë 
shërbime kërkimore dhe zhvillimore (K&ZH) për 
probleme praktike dhe/ose sektoriale përdoren 
si mjete për të nxitur inovacionin në nivelin e 
BE-së. Ky instrument mundëson komisionimin 
e shërbimeve K&ZH, nën një proces konkurrues  
për të lejuar zhvillimin e zgjidhjeve inovative që 
plotësojnë nevojat e një Autoriteti Kontraktues. 
Kjo qasje bazohet në: 1. Ndarjen e përfitimit të 
rrezikut sipas kushteve të tregut; 2. Zhvillimin 
konkurrues në faza; dhe 3. Ndarjen e fazës së 

K&ZH nga vendosja e vëllimeve komerciale të 
produkteve përfundimtare. Në nivel të BE-së of-
rohen disa shembuj mbi modelet e suksesshme 
të prokurimit para-komercial, të cilat mund të 
hulumtohen më tej për kontekstin shqiptar.

Nisur nga ndërveprimi në rritje i ekosistemit 
dhe fokusi më i madh nga sektori publik dhe 
privat në TIK dhe inovacion, iniciativat e reja 
kanë filluar të japin një ndikim pozitiv. Ini-
ciativa dhe projekti TUMO34 është një model 
efektiv Triple Helix. Është një lloj i ri i përvojës 
arsimore në kryqëzimin e teknologjisë dhe 
dizajnit. Qendra TUMO për Teknologjitë Ar-
simore filloi në Armeni, me mbi 14,000 stu-
dentë që vijojnë rregullisht të ndjekin qendrat 
në të gjithë vendin. TUMO është zgjeruar në 
një shkallë globale, në Paris, Moskë, Bejrut 
dhe Tiranë. Projekti kryqëzon vullnetin e 
disa aktorëve (TUMO, AADF, Bashkinë e Ti-
ranës, Qeverinë Shqiptare) për të krijuar një 
strukturë të qëndrueshme në qendër të Ti-
ranës duke u përqendruar në transformim-
in dixhital të të rinjve të moshave nga 12-18 
vjeç në disa programe të tilla si: programimi, 
animacioni, zhvillimi i lojërave, krijimi i 
filmave në dizajn grafik, robotikë, muzikë, 
modelim 3D. Nga ajo që konfirmuam gjatë 
takimit me TUMO, projekti dhe programet 
janë zhvilluar me shpejtësi me një pjesëmar-
rje të lartë, ndërsa vërehet një interes në rritje 
nga biznese të tilla si bankat dhe kompanitë 
ndërkombëtare të BPO të cilat janë të intere-
suara të ofrojnë stazh për të rinjtë. Modele 
të ngjashme (laboratorë) po ndiqen edhe në 
Korçë dhe Vlorë, duke synuar krijimin e një 
grupi të madh programuesish për kompanitë 
kombëtare dhe ndërkombëtare.

34 https://tirana.tumo.al/program/

1. QEVERISJA E EKOSISTEMIT 
TË INOVACIONIT35 PARË NË 
KËNDVËSHTRIMIN E BIZNESIT

1. Pavarësisht dinamikave të fundit (kom-
bëtare, rajonale dhe BE), përfshirë këtu 
edhe përpjekjet për stimuj fiskal, ende 
lidershipi dhe qasja koherente ndaj ino-
vacionit në ekosistemin e sipërmarrjes 
perceptohet si e kufizuar. Aktualisht, ajo 
evidentohet të jetë e shpërndarë midis disa 
dokumenteve strategjikë (të aprovuara, të 
vjetëruar, në proces) apo institucioneve/
agjencive që reagojnë ndaj konceptit “ino-
vacion” përmes masave specifike dhe pro-
jekteve të donatorëve. Nuk ka një përkufizim 
të qartë të ekosistemit të inovacionit, dhe as 
përcaktim të saktë sesi duhet të funksion-
ojë për sa i përket roleve/funksioneve të 
përgjithshme të institucioneve (akademia, 
qeverisja lokale dhe/apo qendrore) dhe 
ndërveprimeve me aktorët e biznesit/lokal. 
Sa më sipër ka të bëjë me sa vijon:

35  “Ekosistemi i inovacionit” është termi i përdorur për të 
përshkruar aktorët e ndryshëm, grupet e interesit dhe anëtarët 
e komunitetit që janë të rëndësishëm për inovacionin. Secili 
luan një rol të rëndësishëm në krijimin e vlerës së shtuar në 
ekosistem duke shndërruar ide të reja në realitet përmes 
aksesit	dhe	investimeve	financiare.

Institucionet 
Qasja institucionale ndaj inovacionit është e 
fragmentuar ku disa përqendrohen në startup-et 
e TIK, disa në dixhitalizimin e shërbimeve pub-
like, të tjerë në tregtinë e internetit dhe shërbimet 
e pagesave apo në transferimin e teknologjive. 
Përgjegjësitë e inovacionit janë të shpërndara 
mes ministrive dhe agjencive të ndryshme pa 
pasur askush udhëheqjen e procesit. Mungon 
qasja dhe sinergjia e integruar për të kapitalizuar 
me kohë iniciativat e vazhdueshme dhe për të 
përshpejtuar ndikimin në zhvillimin ekonomik 
të ndërmarrjeve, veçanërisht të NVM-me.
Vizioni 
Megjithëse vërehet një vëmendje e shtuar në 
vitet e fundit (përmendim këtu PEF 2021-2023), 
sërish vizioni i qeverisë në mbështetjen e inova-
cionit perceptohet si i kufizuar dhe i përqendruar 
kryesisht në Teknologjinë e Informacionit duke 
mos mbajtur parasysh inovacionin që përfshin 
potencialet në sektorët strategjikë të ekonomisë. 
Në këtë drejtim, nëse i referohemi Strategjisë së 
Inovacionit, Shkencës dhe Teknologjisë 2017-
2022, aty thuhet se “fokusi qëndron në zhvillimin 
e kërkimit shkencor bazuar në modelin Triple Helix 
me Ministrinë e Shkencës dhe Rinisë si  institucioni 
përgjegjës në bashkëpunim me Agjencinë Kom-
bëtare të Shkencës dhe Inovacionit”. Nga ana tjetër, 

GJETJE 

VKM nr. 1 datë 10.01.2017 mbi Zbatimin e Planit të 
Aktiviteteve 2017-2021 “Mbështetja për zhvillim-
in e politikave të Inovacionit bazuar në modelin 
Triple-Helix” ka përcaktuar Ministrinë e Ekono-
misë dhe Financave si institucionin përgjegjës për 
zbatimin e këtij vendimi. Përsa i përket sipërmar-
rjes, Ministria e Financave dhe Ekonomisë është 
përgjegjëse në nxitjen dhe promovimin e inovacionit 
së bashku me AIDA-n si agjenci në varësi të saj. 
AKSHI gjithashtu është përfshirë në konteksin e 
inovacionit, si institucioni përgjegjës në zbatimin e 

politikave për zhvillimin e Teknologjisë së Informa-
cionit dhe Komunikimit36.
Në lidhje me sa më sipër, kur kompanitë e anket-
uara u pyetën mbi informacionin që kishin mbi 
Strategjinë e Inovacionit si edhe për vlerësimin e 
angazhimit të institucioneve publike për ofrimin 
e shërbimeve inovative, 53% e tyre deklaruan se 
ka pak ose aspak angazhim. 

36  https://akshi.gov.al/akshi/misioni/ 

 Figura 3.  Vlerësoni angazhimin e institucioneve 
publike ndaj ofrimit të shërbimeve inovative.

 Figura 4.  A e dini nëse ka një strategji për  
inovacionin në Shqipëri?

60% e kompanive që iu përgjigjën pyetësorit nuk 
ishin në dijeni nëse qeveria e Shqipërisë ka një 
strategji mbi inovacionin dhe shkencën dhe 65% 
nuk ishin të qartë se cili është institucioni përg-
jegjës për të udhëhequr procesin e inovacionit në 
vend.

 Figura 5.  A e dini cili është institucioni përgjegjës 
në zhvillimin dhe mbështetjen e inovacionit në 
vend? Burimi: Pyetësor i Sekretariatit

2. Vërehet ndërgjegjësim nga ana e kom-
panive mbi masat dhe investimet e 
qeverisë për të dixhitalizuar shërbimet 
publike të ofruara për qytetarët dhe 
bizneset përmes platformave të cen-
tralizuara (p.sh. e-Albania - e-tax, lejet 
elektronike, platforma e fiskalizimit) ose 
shërbimet online të ofruara nga noterët, 
QKB, shërbimet e transportit rrugor, etj. 
me qëllim ndikimin në uljen e burokra-
cive, kohës së marrjes së shërbimit, por 
gjithashtu edhe rritjes së pritshmërive ndaj 
cilësisë së shërbime publike të ofruara. Në 
mënyrë të qartë masa të tilla u ndërmorën 
duke përdorur inovacionin dhe dixhital-
izimin në kuadër të reformës së derregul-
limit, uljes së barrës administrative dhe 
lehtësimit të aksesit në shërbimet publike. 
Vlen të përmendet se rreth 240 instituci-
one publike janë të lidhura në GOV.net dhe 
600 shërbime ofrohen përmes platformës 
e-Albania37.

3. Mungesë e të dhënavë të detajuara mbi in-
ovacionin në sektorin publik dhe privat

Të pasurit e të dhënave të besueshme dhe në 
kohën e duhur është thelbësore për qeverinë 
që të  zhvillojë politika të duhura në mbështet-
je të inovacionit, por edhe për biznesin pasi 
mundëson parashikime reale mbi aktivite-
tin ekonomik. Në Raport Progresin e BE-së 
(tetor 2020), thuhet se “Shqipëria duhet të bëjë 
përpjekje për të prodhuar statistika dhe të dhë-
na të besueshme për shkencën dhe teknologjinë, 
përfshirë treguesin e shpenzimeve të brendshme 
bruto për K&ZH, me synimin për të marrë pjesë 
në Indikatorin Evropian të Inovacionit.” Në këtë 

37  https://akshi.gov.al/ 

drejtim, vërehen objektiva dhe aktivitete të 
qarta të vendosura në Programin e Reformave 
Ekonomike 2021 - 2023, por nevojitet një përsh-
pejtim i këtyre aktiviteteve në kohë dhe targetim i 
qartë midis sektorëve për t’u përputhur më mirë 
me performancën dhe vlerësimin e të dhënave të 
vendit38. 
Gjatë procesit tonë të konsultimit me bizne-
sin, janë evidentuar shqetësime në lidhje me 
disponueshmërinë e të dhënave të detajuara 
sipas nënsektorëve ekonomikë, të ngritura 
kryesisht nga përfaqësues të modeleve të reja 
të biznesit (sektorë në zhvillim), të zhvilluara 
tashmë në Shqipëri si përgjigje ndaj depërti-
mit të tregjeve të reja/globalizimit. Kjo mung-
esë të dhënash ka krijuar problematika në 
përballjen e tyre me institucionet publike, për 
shembull kompanitë e tregtisë së internetit 
(e-commerce) u ankuan për mungesën e regjis-
trimit / klasifikimit të duhur të aktiviteteve të 
tyre ekonomike si shumë të rëndësishme për 
to për shkak të detyrimeve që lidhen me leg-
jislacionin fiskal. Megjithëse ka disa përmirë-
sime, i njëjti problem është sjellë edhe më 
parë (2017) në vëmendje nga sektori i BPO në 
Shqipëri.
4. Nuk ka informacion të harmonizuar 

dhe të thjeshtë mbi aktorët kryesorë të 
ekosistemit të inovacionit. Ka shumë 
palë analoge që punojnë në fushën e in-
ovacionit, prandaj identifikimi i duhur 
i tyre është i nevojshëm për të siguruar 
funksionalitetin e mirë të sistemit si i 
tërë dhe për të shmangur mbivendosjen. 

38  Për shembull, publikimi i informacionit zyrtar mbi ndikimin 
e	incentivave	fiskale	të	ofruar	ndaj	sektorit	TIK	në	vitin	2018,	
ose edhe ndaj sektorëve të tjerë.

Ka shumë iniciativa dhe projekte biznesi që 
janë në rritje, por ka mungesë të informacionit 
dhe koordinimit të strukturuar. Ekzistenca e 
tij është një parakusht që do të ndihmonte gru-
pet e interesit (shoqatat, projektet, donatorët, 
etj.) të jenë më efikasë dhe të përqendruar për 
të mbështetur përpjekjet e inovacionit. Për 
shembull, janë krijuar qendra inovacioni në ra-
jone të ndryshme në Shqipëri, por mungon in-
formacioni dhe bashkëpunimi mes tyre. Mund 
të jetë e rëndësishme që këto qendra të përf-
shihen më shumë, dhe të sigurojnë mbështetje 
nga qeveria ose edhe projekte të ndryshme. Ka 
evidenca se me disa përjashtime si DHTI Tira-
na, akoma roli publik i shoqatave të biznesit 
mbetet i dobët në mbështetje të NVM-ve përsa 
i përket ekosistemit të inovacionit. Regjistrimi 
dhe certifikimi i startup-eve dhe lehtësuesve 
siç parashikohet në projektligj do të insti-
tucionalizojë dhe krijojë më shumë shanse për 
bashkëpunim të strukturuar dhe efektiv.
5. Kompanitë shqiptare dhe ekosistemi 

duhet të targetojnë inovacionin në  pro-
duktet “Made in Albania”. Pavarësisht 
përparimit të dukshëm në iniciativat e 
biznesit për të futur produkte, teknolog-
ji (p.sh. robotikë në mermer, linja te-
knologjike të BE-së në prodhim, etj.) 
dhe shërbime që lidhen me inovacionin 
në tregun shqiptar, Shqipëria ende kon-
siderohet në nivelin e “software houses”. 
Kompanitë ndërkombëtare përdorin 
talentet kombëtare përmes eksportit të 
shërbimeve për krijimin dhe program-
imin e shërbimeve/produkteve të shitu-
ra kryesisht në tregjet ndërkombëtare. 
Evidentohet ekzistenca e potencialeve, 
siç është prodhimi i zgjidhjeve origji-

nale inovative për përdorim në tregun e 
brendshëm, por progresi dhe shpejtësia 
është i ngadaltë. 

Sa më sipër, mund të lidhet me ekzistencën e 
forcave të dobëta të tregut për të nxitur ndër-
marrjet e inovacionit që mbulojnë të gjitha 
fazat e tij: (a) inovacioni i produktit; (b) inova-
cioni i procesit; (c) inovacioni i marketingut dhe 
(d) inovacioni organizativ. Nga konsultimet 
u vërtetua se kjo mund të lidhet me arsyet e 
mëposhtme:

 » vështirësia e pronarëve të biznesit për të 
kuptuar dhe aspiruar inovacionin dhe te-
knologjitë e reja për shkak të mungesës së 
aftësive dixhitale dhe përshtatjes me tren-
det e reja;

 » mungesa e gatishmërisë së NVM-ve në 
veçanti, për të eksploruar modele të reja 
biznesi në një treg me sofistikim dhe zba-
tim të ulët të standardeve, informalitet të 
lartë dhe konkurrencë të ulët.

6. Pavarësisht disa iniciativave sporadike, 
modeli Triple Helix nuk është funksion-
al si rezultat i mungesës së besimit mid-
is universiteteve dhe sektorit privat, 
si dhe mungesës së rolit rregullator të 
qeverisë në këtë drejtim.

Pavarësisht disa projekteve që nga viti 2005, 
Shqipëria mbetet e kufizuar në dhënien e rezu-
ltateve reale në lidhje me mirë-funksionimin 
e modelit Triple-Helix. Konkretisht, duke iu 
referuar anketës së Sekretariatit dhe procesit 
të konsultimit, kompanitë e konsiderojnë rolin 
e akademisë në ekosistemin e inovacionit të 
biznesit si burim të fundit në marrjen e infor-
macionit.

 Figura 6.  Gjatë 3 viteve të fundit, sa të rëndësishëm kanë qenë burimet e mëposhtme të informacionit në 
aktivitetet tuaja inovative? (vlerësoni nga 1 në 5 ku 1 = aspak dhe 5 = shumë e rëndësishme)

Burimi: Pyetësor i Sekretariatit Burimi: Pyetësor i Sekretariatit

Konkretisht, vetëm 6,3% e kompanive i kon-
sideruan universitetet si burim shumë të rëndë-
sishëm në aktivitetet e tyre inovative. Nga ana 
tjetër, 63,4% e kompanive deklaruan se bash-
këpunimi me akademinë është shumë i nevo-
jshëm dhe i rëndësishëm në ofrimin e informa-
cioneve mbi zhillimet e fundit të inovcionit.

 Figura 7.  A mendoni se një bashkëpunim me sektorin 
akademik është i  domosdoshëm në sigurimin e 
informacionit mbi mundësitë që ofrojnë zhvillimet e fundit 

Duke u mbështetur në rezultatet e mësipërme, si 
edhe duke përfshirë idetë e ndara gjatë procesit 
të konsultimit, evidentohet se bashkëpunimi 
merr forma të ndryshme midis aktorëve pub-

lik ose privat, ose shkencave të aplikuara dhe 
atyre shoqërore. Në përgjithësi, universitetet e 
shkencës së aplikuar dhe të bujqësisë percepto-
hen si më të përparuar në këtë drejtim.
Nga konsultimet, gjithashtu u vërejt një vullnet i 
veçantë për bashkëveprim midis universiteteve 
dhe sektorëve privatë apo edhe midis universi-
teteve të ndryshme. Pengesat kryesore për bash-
këpunim lidhen me mungesën e infrastrukturës 
së duhur dhe të përshtatur me trendet e kohës 
si edhe mentalitetit të vjetër në krijimin e këtyre 
bashkëpunimeve. 

2. BIZNESI KUNDREJT INOVACIONIT 
1. Mentaliteti, mungesa e besimit, mungesa 

e njohurive dhe disponueshmëria e fond-
eve perceptohen si pengesat kryesore të 
biznesit në përdorimin/prodhimin e ino-
vacionit

Për t’u përfshirë në iniciativa inovative dhe për të 
krijuar ndryshime, pronarët/drejtuesit e bizne-
sit duhet të kenë aspirata, të marrin në konsid-
eratë rishpërndarjen e burimeve dhe zgjedhjet 
e portofolit të biznesit të tyre. Megjithëse janë 
forcat/presioni i tregut që udhëheq procesin e 

inovacionit, pronarët/drejtuesit e biznesit duhet 
të ekspozohen dhe të angazhohen në mënyrë të 
vazhdueshme në aktivitete inovacioni. Në këtë 
drejtim, vërtetohet se mentaliteti/mungesa e 
besimit konsiderohet si një pengesë e fortë në 

përdorimin apo edhe në pranimin e inovacionit 
për kompanitë shqiptare. 
Ndërsa, përsa i përket zhvillimit të ideve inovative, 
kostot e larta, mungesa e fondeve dhe mungesa e 
specialistëve konsiderohen si pengesa kryesore. 

 Figura 8.  Cilat konsideroni 3 pengesat kryesore në 
përdorimin e shërbimeve/produkteve inovative në 
Shqipëri?

 Figura 9.  Cilat konsideroni 3 pengesat kryesore në 
zhvillimin e shërbimeve/produkteve innovative nga 
kompanitë në Shqipëri?

Burimi: Pyetësori i Sekretariatit

Për kompanitë e reja në treg (1-3 vjet) kostot e 
larta të inovacionit konsiderohen si arsyeja krye-
sore pse inovacioni është i vështirë për t’u përqa-

fuar, i ndjekur nga mentaliteti (19%) dhe munge-
sa e fondeve (19%). Vihet re se e njëjta panoramë 
është edhe për kompanitë e vjetra.

 Figura 10.  Cilat konsideroni se janë 3 pengesat kryesore në zhvillimin e produkteve/shërbime inovative nga 
kompanitë në Shqipëri?

2. Ekosistemi i startup-eve është në fazë 
fillestare, përdorimi i teknologjive të reja 
dhe zgjidhjeve inovative nga ndërmarrjet 
është shumë i ulët, ndërsa alokimi i fon-
deve K&ZH është spontan dhe në pjesën 
më të madhe NVM-të nuk alokojnë fare 
buxhet39.

39  Ekosistemi i Sipërmarrjes në Shqipëri me fokus kryesor 
Tiranën, Projekti “EU for Innovation”.

Pothuajse të gjitha kompanitë e intervistuara e 
konsiderojnë inovacionin si një nxitës në rritjen e 
vlerës së tyre të tregut dhe aktiviteteve ekonomike 
(80,6%) dhe 72,6% e tyre deklarojnë se i kushtojnë 
vëmendje të lartë inovacionit në aktivitetin e tyre. 
Përkundër sa më sipër, kur u pyetën në lidhje 
me aktivitetet e K&ZH, vetëm 52% e kompanive 
deklaruan që kanë zhvilluar një aktivitet K&ZH 
me një buxhet rastësor. Vetëm 15% e kompanive 
kanë një fond të dedikuar K&ZH, ndërsa 75% e 
tyre alokojnë fonde në mënyrë rastësore. 

 Figura 11.  A e konsideroni inovacionin nxitës në 
rritjen e të ardhurave të kompanisë tuaj?

 Figura 12.  Sa vëmendje i kushtohet inovacionit në 
kompaninë tuaj?

 Figura 13.  A keni zhvilluar aktivitete të K&ZH në 3 
vitet e fundit?

 Figura 14.  A ka kompania juaj fond të dedikuar për 
K&ZH?

Pra, biznesi është i ndërgjegjshëm që inovacioni 
shërben si një nxitës për të rritur performancën 
e kompanisë, por shumica e tyre, pavarësisht 
madhësisë, nuk ka një fond të dedikuar K&ZH. 
Mospërputhja midis konsideratës së bizneseve 
për inovacionin (si një nxitës i rëndësishëm për 
rritjen e të ardhurave) dhe praktikës së ulët të 
biznesit në përdorimin e zgjidhjeve inovative 
(mentaliteti, tradita, treg i vogël dhe stimuj të ulët 
drejt inovacionit, alokimi i ulët i buxhetit) materi-
alizohet edhe në raporte të ndryshme ndërkom-
bëtare për Shqipërinë40 sipas të cilëve biznesi 
shqiptar është pak konkurrues dhe ka produk-
tivitet të ulët. 

3. Shumica e kompanive konfirmojnë se 
nuk kanë një fond të dedikuar për tra-
jnimin e stafit të tyre dhe se ekziston një 
hendek midis ofertës së studentëve dhe 
kërkesës që kompanitë kanë për fuqi 
punëtore.

Përsa i përket kapitalit njerëzor, evidentohet se 
punëtorët e kualifikuar mbeten një nga arsyet 
pse kompanitë e huaja zgjedhin Shqipërinë 
për të investuar. Sidoqoftë, shumica e kom-
panive të intervistuara, veçanërisht nga sek-
torët në zhvillim, konfirmuan se gjithsesi ata 
duhet t’i trajnonin studentët për t’u përshtatur 
me aftësitë e reja të kërkuara. Megjithëse ka 
shembuj të praktikës së mirë të bashkëpun-
imit të sektorit privat dhe universiteteve41, 
më shumë duhet bërë në lidhje me zhvillimin 
e trendeve të reja në sektorë të ndryshëm të 
ekonomisë. 
Sipas biznesit, mospërputhja midis asaj që 
ofrojnë universitetet dhe asaj që kompanitë 

40  Raporti i Konkurrueshmërisë, Progres Raporti i BE-së, etj. 

41  Deloitte me Universitetin e Tiranës, Fakulteti Ekonomik

kërkojnë lidhet kryesisht me bashkëpunimin 
e dobët biznes – sektori akademik, programet 
mësimore të vjetëruar dhe përshtatja e ulët e 
universiteteve me profesionet dhe aftësitë e 
reja të kërkuara nga tregu.
Gjithashtu, kompanitë nuk kanë një fond 
të dedikuar për të trajnuar punonjësit e 
tyre. 55% e kompanive deklarojnë se nuk 
kanë një fond të tillë, ndërsa 7% deklarojnë 
se dedikojnë fonde herë pas here. Vlen të 
përmendet gjithashtu se ekziston një kon-
firmim i gatishmërisë së fuqisë punëtore për 
të mësuar gjëra të reja. Për shembull, 68% 
e kompanive të përgjigjura deklarojnë se 
gatishmëria e punonjësve të tyre për të marrë 
aftësi të reja është shumë e lartë. 74% e kom-
panive kryejnë vlerësime për aftësitë e stafit 
të tyre dhe nevojat për trajnim, por vetëm 14% 
e tyre përdorin trajnime jashtë kompanisë. 
Riorganizimi është veprimi më i zakonshëm i 
ndërmarrë për të adresuar mungesën e aftë-
sive të stafit ekzistues (27%).

 Figura 15.  A ka kompania juaj fond të dedikuar për 
stafit?

 Figura 16.  Si e vlerësoni dëshirën e stafit për të 
mësuar aftësi trajnimin e të reja? 

 Figura 17.  A bën ndërmarrja juaj vlerësime 
periodike të stafit?

 Figura 18.  Çfarë veprimesh ndërmerr kompania juaj 
për të adresuar aftësitë dhe nevojat e trajnimit të 
stafit

Burimi: Pyetësori i Sekretariatit  

4. Formalizimi dhe mirë-funksionimi i 
tregjeve si parakusht për të investuar në 
inovacion 
Informaliteti konsiderohet të jetë një nga 
pengesat kryesore për inovacionin e sek-
torëve ekonomikë në vend. Që prej janari 
2021, qeveria filloi të zbatojë “fiskalizimin” 
si një tërësi masash për të zvogëluar evazi-
onin fiskal në transaksionet me dhe pa para 
në dorë. Kur bëhet fjalë për të luftuar infor-
malitetin, kompanitë janë të gjitha të një 
mendje, por koha e zgjedhur për të zbatuar 
këtë sistem të ri i ndan disi. Rreth 51% e kom-
panive deklarojnë se nuk është momenti i 
duhur për të filluar zbatimin e fiskalizimit, 
duke argumentuar mungesën e infrastruk-
turës, koston e lartë të zbatimit dhe mung-
esën e trajnimeve, ndërsa 32% theksojnë se 
është momenti i duhur për të filluar zbatimin 
e sistemit të ri, kryesisht sepse informaliteti 
duhet të marrë fund. 

Burimi: Pyetësori i Sekretariatit 

 Figura 19.  A mendoni se fiskalizimi po zbatohet në 
momentin e duhur?

 Figura 20.  A jeni të përgatitur për përdorimin e 
sistemit të ri? 

Burimi: Pyetësori i Sekretariatit    Burimi: Pyetësori i Sekretariatit  

46% e kompanive pretendojnë se nuk janë të për-
gatitur për të përdorur sistemin dhe vetëm 29% 
deklarojnë se janë plotësisht të përgatitur në për-
dorimin e këtij sistemi të ri dhe të përmirësuar. 

5. Udhëheqja e inovacionit, qeveria apo sek-
tori privat dhe përgjigjja në kohë e shërbi-
meve online

Analizat e të dhënave të të anketuarve tregojnë 
se sektori privat është i bindur të jetë më inova-
tiv sesa sektori publik. Biznesi e pranon rolin e 
institucioneve publike në zhvillimin e sistemeve 
dhe sigurimin e integrimit me e-Albania, por 
ngre shqetësimin se ende nuk ka një standard 
kombëtar për zhvillimin e integrimit ndërmjet 
sistemeve të ndryshme. Si rezultat, të dhënat 
kërkojnë ditë ose edhe javë për t’u sinkronizuar 
midis tyre, duke rezultuar në mungesë të cilësisë 
dhe efikasitetit.

 Figura 21.  A mendoni se qeveria është përpara 
biznesit në institucionet publike? 

Burimi: Pyetësori i Sekretariatit  

 Figura 22.  A i përdorni shërbimet innovative të 
ofruara nga ofrimin e shërbimeve inovative?

3. BURIMET FINANCIARE NË 
MBËSHTETJE TË INOVACIONIT NË 
SHQIPËRI 

1. Nivel i ulët i përthithjes së fondeve mbi 
inovacionin  

Në Progres Raportin për Shqipërinë 2020, 
Komisioni Evropian shprehet se “Sa i përket 
programeve strukturore të BE-së, Shqipëria merr 
pjesë në Horizon 2020 si një vend kontribues. 
Megjithëse pjesëmarrja në Horizon 2020 është 
përmirësuar dhe vërehet një trend i mirë për vitin 
2019, performanca e përgjithshme vazhdon të 
jetë e ulët. Shkalla e suksesit e propozimeve me 
pjesëmarrjen e partnerëve shqiptarë është 8,1% 
(me rritje nga 7,8% nga viti i kaluar) krahasuar 
me 15,6% që është niveli i suksesit i Horizon 2020. 
Pjesëmarrja e sektorit privat në këtë program vi-
jon të jetë e ulët.” 

2. Informacion i limituar mbi fondet në 
dispozicion për financimin e inovacionit 

Megjithëse shumë iniciativa janë ndërmarrë 
në vend, Shqipëria mbetet e dobët në kapac-
itetet përthithëse. Bizneset pretendojnë se kjo 
lidhet me mungesën e një qasjeje koherente 
mbi ndërgjegjësimin/promovimin e fondeve 
në dispozicion të inovacionit, mungesën e 
fondit kombëtar të inovacionit, kompleksite-
tin e instrumenteve të tillë si engjëjt e bizne-
sit, kapitalin e sipërmarrjes, vështirësitë në 
dokumentacionin aplikues në përputhje me 
rregulloret e fondeve COSME, mungesën e pro-
fesionistëve për të shkruar projekt-propozime 
të mira.
Kjo është në linjë edhe me gjetjet nga studimi 
ynë, ku të dhënat tregojnë se në përgjithësi kom-
panive u mungon informacioni për financimin 
përmes fondeve të mundshme mbi inovacionin. 

Burimi: Pyetësori i Sekretariatit  

Në përgjithësi, ekziston një konsensus që 
ndërveprimi i ndërsjellë online midis agjen-
cive shtetërore dhe bizneseve në kuadrin e zg-
jidhjeve dhe platformave elektronike zvogëlon 
përdorimin e burimeve të vlefshme (koha, 
burimet njerëzore), inspektimet dhe burokrac-
itë, duke përmirësuar klimën e biznesit (p.sh. 
e-tax, e-Albania). Shumë kompani gjatë interv-
istave kërkuan intensifikimin e ndërvepri-
meve të tilla, madje edhe në sektorë jo-tradi-
cionalë, ku mbikëqyrja rregullatore është e një 
rëndësie të veçantë si në aspektin e tregtisë 
ashtu edhe të gjurmueshmërisë. Për shembull, 
në farmaceutikë, kompanitë private mbështes-
in zhvillimin e mbikëqyrjes online të sektorit 
përmes platformave të ndërveprimit me Ag-
jencinë Kombëtare të Barnave dhe Pajisjeve 
Mjekësore, si një mjet i ndikimit rregullator në 
sektor, por edhe si një mjet për modernizimin 
e sektorit përmes analizave të mëtejshme të të 
dhënave në dispozicion në kuadër të farma-
kovigjilencës. 

 Figura 23.  A keni informacion mbi fondet e 
disponueshme për mbështetjen e inovacionit?

 Figura 24.  Nëse do të kërkonit fonde për financimin për 
mbështetjen e inovacionit ku do drejtoheshit në fillim?

Burimi: Pyetësori i Sekretariatit Burimi: Pyetësori i Sekretariatit  

90% e të anketuarve deklaruan që nuk kanë in-
formacion që ekzistojnë fonde me kushte lehtë-
suese në mbështetje të inovacionit, ndoshta kjo 
është edhe arsyeja pse 36% e tyre deklaruan se 
kanë përdorur burimet e tyre financiare për të fi-
nancuar idetë inovatore.
3. Mungesa e informimit ndiqet edhe nga një 

mospërputhje mes kërkesës dhe ofertës 
së disponueshme për financimin e saj si 
p.sh. për bizneset start-up. 

Startup-et kanë kosto fillestare të larta dhe sho-
qërohen me rreziqe të shtuara dhe shkallë të 
ulët të suksesit. Kjo i bën ato jo aq tërheqëse për 
bankat e nivelit të 2-të. Për më tepër, evidentuam 
që financimi nga AIDA kryesisht mbulon kostot e 
makinerive ose një pjesë të kredive apo skemave 
të garancisë përmes bankave, por përthithja 
mbetet ende e kufizuar.
4. Megjithëse investimet në kërkime shken-

core, teknologji dhe inovacion parashiko-
het të shkojnë deri në 1% të PBB-së deri 

në 2022, ka stimuj të kufizuar publik për 
të rritur përfshirjen e Universiteteve në 
K&ZH dhe gjithashtu mungon një specifi-
kim i qartë në programin e reformës 
ekonomike ERP 2021-23 mbi mënyrën se 
si do të arrihet ky objektiv.

5. Gjatë konsultimeve të Sekretariatit , u 
theksua ekzistenca e disa instrumenteve 
të paintegruar nën një organizëm 
mirë-funksional dhe gjithashtu domos-
doshmëria e krijimit të një fondi kombëtar 
ose rajonal të inovacionit, duke qënë se:

 » Ka përpjekje të vazhdueshme nga dona-
torët që mbështesin inovacionin në nivelin 
qendror dhe rajonal përmes ofrimit të fond-
eve në këtë drejtim. Megjithatë, dëshmohet 
koordinim i kufizuar, mungesë orientimi dhe 
sistemesh matje të ndikimit (apo kontrolli).

 » Burime financiare të kufizuara për universi-
tetet, duke përfshirë mungesën e një fondi të 
dedikuar për mbështetjen e inovacionit: uni-

versitetet publike shpenzojnë fondin e tyre 
të inovacionit duke mbështetur titujt akade-
mikë për stafin e tyre, konferenca, seminare 
por jo për mbështetjen e ideve të startup-eve.

 » Institucionet financiare bankare (e jo-ban-
kare) nuk promovojnë fonde për investime 
në inovacion dhe nuk financojnë bizneset 
fillestare (start-up), pasi këto konsiderohen 
investime me rrezik të lartë.

 » Nevoja e një qasjeje të integruar për të mbu-
luar mungesën e kapaciteteve instituciona-
le në përthithjen e fondeve (veçanërisht në 
shkrimin e projekt propozimeve të mira). 

4. TË TJERA 
1. Çështjet në lidhje me madhësinë e tregut 

të vendit, ndërgjegjësimin për zonat e lira 
ekonomike dhe potencialin e ri për opera-
cionet e biznesit

 » Vështirësitë për të gjetur investitorë seriozë të 
gatshëm për të investuar në tregun inovativ 
shqiptar. Shqipëria konsiderohet si një vend 
me treg të kufizuar në lidhje me inovacionin 
në TIK. Për më tepër, integrimi i kufizuar ra-
jonal, mungesa e një ekosistemi të konsol-
iduar në inovacion dhe mungesa e traditës 
ose shembuj të qëndrueshëm apo histori 
suksesi në produktet e inovacionit, e bën të 
vështirë tërheqjen e investitorëve/engjëjt e 
biznesit. Sipërmarrësit në TIK dhe bizneset 
fillestare innovative (start-up) bëjnë një dal-
lim midis investitorëve të huaj dhe investi-
torëve vendas. Sipas tyre, ndërsa investitorët 
e huaj nuk tërhiqen nga tregu shqiptar krye-
sisht për shkak të mungesës së marketingut 
të ekosistemit shqiptar të inovacionit ose 
skepticizmit në lidhje me reputacionin e fir-
mave të reja shqiptare, investitorët vendas 
e identifikojnë investimin në startup-et TIK 
si të rrezikshëm për shkak të riskut të lartë 

të dështimit të modeleve të biznesit (të cilat 
bazohen në ide, pa siguri në zbatim). Sipas 
tyre, kjo lidhet edhe me kushtet e tregut dhe 
çështjet e mentalitetit siç u përmend më lart.

 » Ndërgjegjësim i kufizuar në lidhje me ligjin e 
TEDA-ve dhe inovacionin. Shumë biznese 
fillestare (startup-e)/kompani nuk kishin 
informacion mbi ligjin e TEDA-ve dhe dis-
pozitave apo stimujve mbi krijimin e Zonave 
të Inovacionit në Qarqe (ZIQ). ZIQ mund të 
zhvillohen nga aktorë të ndryshëm të ino-
vacionit, ku teknologjitë dhe trendet e reja 
mund të shërbejnë si shembuj për: (1) shtyr-
jen përpara të zhvillimit të sektorit përmes 
rritjes së ofertës dhe kërkesës; (2) rritja e 
ndërgjegjësimit për rëndësinë e inovacionit 
si për sektorin privat ashtu edhe për sektorin 
publik dhe (3) përqendrimi i objektivave të 
sektorit publik dhe privat drejt modeleve in-
ovative të biznesit. Mungesa e Zonave të In-
ovacionit në Qarqe, konsiderohet një minus 
për promovimin e Shqipërisë tek investitorët 
e huaj (komuniteti i engjëjve të biznesit, ndër-
marrjet e konsoliduara fillestare/startup-et 
dhe fondet ndërkombëtare).

 » Profesionistët shqiptarë që punojnë në 
distance (online) për kompanitë ndërkom-
bëtare kryesisht në fushën e TIK, IT, BPO po 
shtohen gjithmonë e më shumë, veçanërisht 
pas COVID-19. Kriza pandemike tregoi që bi-
zneset e përqendruara në kanale jotradicio-
nale të tregtisë dhe operacionet e kontrak-
tuara nga jashtë, përmirësuan në mënyrë të 
konsiderueshme qarkullimin e tyre. Shumë 
kompani kanë arritur të sigurojnë shërbime 
dhe mallra për klientët e tyre, duke përdorur 
mjete elektronike dhe aftësi dixhitale, ose 
duke përshtatur organizimin e tyre menax-
herial përmes mënyrave inovative të punës 
në distancë.

2. Çështjet e biznesit në lidhje me mak-
simizimin e potencialeve për inovacion 
në BPO dhe Ekonominë Dixhitale në 
Shqipëri

 » Ekonomia dixhitale ose e internetit mbetet 
akoma një treg i paeksploruar, me lidhje të 
dobëta me prodhimet “Made in Albania” dhe 
incentiva të ulëta për përdoruesit. Kjo rrjedh 
si pasojë e shërbimeve të kufizuara të page-
save dhe platformave jo të lehta në përdorim 
të krijuara nga operatorët e tregtisë elektron-
ike dhe bankat. Disa kompani pretendojnë se 
potencialet janë të kufizuara për shkak të in-
teresit bankar pasiv për të bashkëpunuar me 
ta në krijimin e platformave të rëndësishme 
për aktivitetet e tregtisë elektronike. Kjo vjen 
për shkak të arsyeve të mëposhtme:
(a) për shkak të mungesës së besimit në 

platformën e propozuar të tregtisë elek-
tronike të ndërveprimit me klientët në 
lidhje me sigurinë e të dhënave, ose

(b) mungesës së interesit tregtar në modelin 
e propozuar të biznesit nga operatorët e 
tregtisë elektronike.

 » Nga takimet me bizneset e tregtisë elektron-
ike ata raportuan se 95% e produkteve dhe 
shërbimeve të ofruar përmes platformave të 
tyre në Shqipëri, nuk ishin produkte shqip-
tare. Sipas tyre kjo lidhet me mungesën e 
sofistikimit të produkteve të prodhuara në 
Shqipëri, certifikimin e cilësisë dhe aftësitë e 
ulëta të marketingut të prodhuesve. Për këtë 
qëllim, sipas tyre, produktet shqiptare (me 
disa përjashtime të segmenteve të tregut), 
janë pak konkurruese në tregjet e huaja. 
Për më tepër, sasitë e ulëta dhe skepticizmi 
i prodhuesve në tregtinë elektronike si një 
mjet i tregtisë për t’u zgjeruar në tregjet e 
huaja, nuk ka ndihmuar në krijimin e një 

modeli biznesi për ndarjen e kostove dhe fiti-
meve ndërmjet prodhuesve dhe operatorëve 
të tregtisë elektronike.

 » Sipas bizneseve që operojnë në fushën e 
tregtisë elektronike, ka mungesë të ndërg-
jegjësimit për potencialet e tregtisë elektron-
ike dhe vështirësi nga agjencitë publike për 
të kuptuar modelin e tyre të të operuarit. Disa 
çështje të ngritura kanë të bëjnë me vizitat e 
shpeshta fiskale/inspektimet tatimore dhe 
perceptimin e modelit të tyre si të rrezikshëm 
nga Sistemi i Riskut të Taksave, shpenzimet 
e pa zbritshme (p.sh. blerja e programeve 
kompjuterike të zbarkuar nga ndërmarrjet e 
huaja). Për më tepër, pranohet që sektori ka 
pasur një zhvillim informal duke marrë para-
sysh që në shumë raste bazohet në modelin 
e biznesit të parave në dorë dhe dorëzimit 
të pagesave joformale të shërbimeve. Ash-
tu si në rastin e BPO-ve, segmenti i tregtisë 
elektronike nuk është i mirë identifikuar në 
statistikat e vendit për numrin e saj të oper-
atorëve dhe ndikimin e saj real në ekonomi.

 » Pandemia e Covid-19, solli në vëmendjen e të 
gjithëve rëndësinë e dixhitalizimit, pagesave 
në internet dhe përparimit të mëtejshëm në 
blerjet dhe tregtinë elektronike (e-commerce). 
Kapërcimi i barrierave në tregtinë elektronike 
është thelbësor që Shqipëria të realizojë po-
tencialin e saj të plotë të zhvillimit. Bazuar në 
Urdhrin e Kryeministrit, nr. 110, datë 10.9.2020, 
u krijua një Grup Ndërministror për të hartu-
ar një Plan Veprimi 2021-2024 mbi reformat/
aktivitetet kryesore që do të ndërmerren për 
zhvillimin e tregtisë elektronike në Shqipëri. 
Grupi Ndërministror u ndihmua nga ekspertët 
e Bankës Botërore në hartimin e këtij Plani të 
Veprimit. Plani i veprimit është nën konsultim 
me ministritë e linjës.

Në fushën e startup-eve ka disa arritje thel-
bësore gjatë vitit 2020:
(1) Tre programe të reja akseleratore për 

startup-et në Tiranë (Uplift Albania, Flex-
ible Start-up, Women Founders) dhe një 
në Shkodër (Flexible Start-up Support 
Programme – Regional Edition).

(2) Renditja ndërkombëtare e ekosistemit 
shqiptar është përmirësuar: Sipas rapor-
tit të StartupBlink, Shqipëria lëvizi 13 
vende më lart në renditje.

(3) Mbi 150 startup-e shqiptare janë mbështe-
tur në zhvillimin e kapaciteteve të tyre, 
lidhjet dhe rrjetëzimin me Shqipërinë dhe 
në nivel ndërkombëtar, si dhe mbështet-
jen financiare përmes BE-së për Fondin e 
Sfidës së Inovacionit.

(4) Referenca Rajonale: mbështetja rajonale 
e ekosistemit e ofruar në Qytetin e Korçës 
(Ndërtimi i ICT Hub Korça), Programi 
Flexible Start-up në Shkodër (i cili do të 
shtrihet edhe në dy qytete të tjera të vendit)

(5) Mbështetja për Ligjin e Startup-eve: Ob-
jektivi i Ligjit për Startup-et është krijimi 
i kushteve, masave dhe skemave më të 

mira për të mbështetur zhvillimin e start-
up-eve dhe ekosistemit të sipërmarrjes, 
duke krijuar gjithashtu Start-up Alba-
nia, një agjenci e re qeveritare, e cila do të 
vlerësojë tregun/ekosistemin, do të propo-
zojë skema mbështetëse dhe akte nënlig-
jore dhe do të ndjekë aktivitetet për të sig-
uruar arritjen e objektivave kryesorë.

(6) Mbështetje për Programin e Sipërmar-
rjes në Zyrën e Kryeministrit. Aktualisht, 
programi është në fazën përfundimtare të 
hartimit.

(7) Ndërgjegjësim mes palëve të interesu-
ara (private dhe publike) mbi konceptin 
e ndërmarrjeve inovative dhe rëndësinë 
e tyre si një forcë shtytëse për zhvillimin 
ekonomik drejt një shoqërie të bazuar në 
dije.

(8) Fondi i Sfidës i projektit “EU for Innova-
tion” ka dhënë 23 grante fillestare dhe 4 
grante për Organizata Mbështetëse të In-
ovacionit (OMIs) në thirrjen e parë dhe të 
dytë të nisur gjatë vitit 2019. Thirrja e 3-të 
filloi në vitin 2020 dhe aktualisht është në 
fazën përfundimtare të vlerësimit.

I. 

1. QEVERISJA – KUADRI LIGJOR DHE 
RREGULLATOR

REKOMANDIM 1.  
Fuqizimi i ekosistemit të inovacionit dhe lidh-
jet midis palëve të interesuara përmes një 
kornize gjithëpërfshirëse ligjore dhe rregulla-
tive që konsiston në:

a) Përshpejtimi i miratimit të 
projektligjit “Për Mbrojtjen dhe Zhvillimin 
e Startup-eve Inovative” që mundëson:

 » një listë të konsoliduar të incentivave 
jodiskriminuese administrative dhe finan-
ciare në dispozicion të investitorëve të huaj 
dhe vendas si një parakusht për konkur-
rencën e ndershme.

 » një regjim vetë-rregullues të qeverisjes së 
ekosistemit bazuar në struktura si p.sh. Bor-
di i Vlerësimit për startup-et inovative me 
anëtarë të shumicës nga sektori privat.

 » një portal elektronik në internet, i hapur, 
transparent dhe lehtësisht i aksesueshëm 
për startup-et inovative.

 » krijimin e një Fondi Kombëtar për Inova-
cionin që mbështet aksesin në kreditim 
për inkubatorët e certifikuar dhe start-
up-ët inovativë përmes garancive për 
huatë bankare.

REKOMANDIM 2.
Konsolidimi dhe harmonizimi i inicia-
tivave qeveritare në lidhje me trans-
formimin dixhital, teknologjik dhe in-
ovacionin nga një institucion kryesor 
përgjegjës për koordinimin e politikave 
sektoriale për të nxitur:

a) Kërkesën për zgjidhje inovative mbi 
problemet qeverisëse42: 

 » përmes mekanizmave të Prokurimit Pa-
ra-Komercial/Inovacionit që i mundëson 
sektorit publik të blejë shërbime kërkimore 
dhe zhvillimore (K&ZH) për probleme prak-
tike dhe/ose sektoriale. Ligji i miratuar së 
fundmi nr. 162/2020 “Për Prokurimin Pub-
lik” miraton konceptin e partneritetit për 
inovacionin të prezantuar dhe miratuar më 
parë nga Direktivat e BE-së. Për më shumë 
informacion mbi modelet e suksesshme të 
prokurimit para-komercial në nivelin e BE-
së, kliko këtu.

 » përmes mbështetjes së projekteve që 
mundësojnë zgjidhje të zgjuara (smart) 

42	 	Fillimi	i	procesit	të	fiskalizimit	nga	qeveria	është	një	
shembull i iniciativave që nxisin anën e kërkesës për zgjidhje 
inovative duke nxitur tregun përmes qeverisë, për të adresuar 
informalitetin, menaxhimin e taksave, etj. Deri më sot, janë 
certifikuar	29	kompani	për	ofrimin	e	zgjidhjeve	inovative	në	
lidhje	me	procesin	e	fiskalizimit.

REKOMANDIME 

për shembull në menaxhimin e mbetjeve, 
ekonominë e gjelbër (përmes inovacionit 
në energji, përfshirë por pa u kufizuar në 
aktivitetet e mëposhtme ndriçimi LED, 
instalimi diellor, stacionet e karikimit të 
Automjeteve Elektrik (EV), njësitë intelig-
jente, drejtuesit e frekuencës së ndry-
shueshme dhe ndërtimin e analizave), 
industria e TIK43 dhe projektet Agro44 që 
krijojnë zgjerim të tregjeve lokale e ndër-
kombëtare si dhe vlerë të shtuar.

 » Zgjerimi i mëtejshëm i numrit dhe cilësisë 
së shërbimeve publike të dixhitalizuara 
përmes platformave qeveritare. (Për shem-
bull, shkëmbimi në kohë reale i të dhënave 
midis institucioneve që u mundësojnë për-
doruesve marrjen e shërbimit/informa-
cionit në kohë reale.)

 » Forcimi i përdorimit të dokumenteve elek-
tronike, nënshkrimeve elektronike dhe 
dixhitale në aktivitetet tregtare/admin-
istrative në përputhje me strategjinë për 
administrim pa letra, përfshirë agjencitë 
ekzekutive dhe sistemin gjyqësor.
b) Ofertën për zgjidhje inovative nga 
bizneset45:

 » përmes stimujve për rritjen e investimeve 
K&ZH dhe shpenzimeve të marketingut. 
Për shembull, Qeveria duhet të marrë në 
konsideratë kapacitetin e inovacionit të 

43  TIK ka potencialin të zhvillojë zgjidhje dhe shërbime të 
sofistikuara	softuerike,	për	shkak	të	numrit	në	rritje	të	startup-
eve, frymës sipërmarrëse dhe interesit në rritje të të rinjve në 
TIK.

44  Mundëson që produktet ushqimore shqiptare të hyjnë 
në tregjet e përparuara si organike dhe me vlerë të shtuar më 
të lartë lokale, ndërsa prodhimi vendas kthehet në prodhim të 
teknologjisë së lartë dhe eko i qëndrueshëm.

45  Si mundet Legjislacioni i BE-së të shtyjë/frenojë 
Inovacionin, Komisioni Evropian (2014)

firmave ekzistuese dhe nevojën e tyre për 
të përmirësuar prodhimin dhe proceset e 
tyre të biznesit si dhe portofolin e produk-
teve, p.sh. përmes fondit të garantimit që 
subvencionon 50% të kostove për kërkim-
in dhe zhvillimin dhe punën kërkimore me 
interes praktik.

 » përmes sigurimit të fondeve të dedikuara 
në formën e borxhit ose kapitalit, ose 
përmes përjashtimit nga rregullat e përg-
jithshme si në rastin e transferimit të te-
knologjisë.

 » mjete të tjera bashkëpunimi, p.sh. inicia-
tivat e Inovacionit të Korporatave (Univer-
sitete- Biznes-Donatorë) që ulin kostot e 
inovacionit dhe ndajnë rreziqet.

REKOMANDIM 3. 
Promovimi tek investitorët seriozë të huaj 
dhe vendas i përfitimeve dhe mundësive 
që ofron Ligji nr. 9789, datë 19.07.2007 “Për 
Zonat e Zhvillimit Ekonomik Teknolog-
jik” dhe përafrimi i tij me kërkesat e eko-
sistemit për krijimin e “Zonave të dedi-
kuara të Inovacionit”. Kjo e fundit shihet nga 
aktorët e ekosistemit si një mjet efiçent për të 
tërhequr përsosmërinë e biznesit në fushën 
e inovacionit dhe teknologjisë së lartë, e cila 
mund të shërbejë më tej si një pikë referimi për 
zgjerimin e numrit të ndërmarrjeve të reja dhe 
bizneseve që mbështesin inovacionin dhe/ose 
prezantojnë teknologji të lartë. Për këtë qëllim, 
mund t’ia vlejë të eksplorohen mundësitë që 
rrjedhin nga Ligji 9789/2007 në mbështetjen e 
idesë së krijimit të zonave të dedikuara të ino-
vacionit dhe/ose zgjerimit të bashkëpunimeve 
në formën e grupeve industriale rajonale si 
modele funksionale dhe të qëndrueshme.

REKOMANDIM 4.
Mbështetje e targetuar për procesin e ndër-
kombëtarizimit të ndërmarrjeve fillestare 
(startup) nga AIDA (ose institucioni i 
ngarkuar për inovacion) përfshirë ndihmën 
për çështjet ligjore, të organizimit dhe fiskale, 
si dhe çështjet e pasurive të patundshme dhe 
të kreditimit. Përveç kësaj, startup-ët inovativë 
mund të përfitojnë nga pjesëmarrja falas në pa-
naire dhe evente ndërkombëtare, si dhe nga ini-
ciativa ndërkombëtare që synojnë favorizimin e 
rrjetëzimit me investitorët e mundshëm.

2. BASHKËPUNIMI “QUADRUPLE 
HELIX”  (QEVERI - UNIVERSITET –
BIZNES – SHOQËRI CIVILE/MEDIA)

REKOMANDIM 5.
Përshpejtimi i strukturimit të një arsimi 
modern dhe të përqendruar në industri që të 
ofrojë punë me cilësi dhe me aftësi të lartë, 
duke kontribuar kështu në një rritje më të 
madhe, të qëndrueshme dhe më të shpejtë 
të kompanive. Si një çështje e gjerë, ajo duhet 
të ndihmojë në lidhjen më të mirë të fakulteteve 
akademike, instrumenteve të shkencës dhe te-
knologjisë (p.sh. parqe, qendra shkencore, etj.), 
përmes bashkëpunimit të tyre me industrinë, 
pasi synon krijimin e një personeli shumë të aftë 
dhe zhvillimin e njohurive bazë të shoqërisë.

REKOMANDIM 6.
Strukturimi i marrëdhënies dhe formatit të 
bashkëpunimit Universitet - Biznes, nga in-
stitucioni përgjegjës siç identifikohet qartë 
në Strategjinë e Specializimit të Zgjuar që 
po hartohet. Disa forma të mundshme të bash-
këpunimit janë (1) krijimi i një platforme online 
ku çështjet e biznesit mblidhen dhe ndahen me 

universitetet bazuar në fushën e tyre të special-
izimit dhe bazuar në këto çështje orientohen 
temat e diplomimit/master ose doktoraturës ba-
zuar në çështjet praktike/problemet/nevojat për 
të dhëna - ngritur nga sektori privat, (2) orë të ha-
pura me biznesmenë inovatorë ish-studentë, të 
cilët kanë provuar të jenë të suksesshëm në jetën 
e tyre profesionale të ftohen nga universitetet për 
të ndarë përvojën, sfidat dhe suksesin e tyre në 
një diskutim të hapur me studentët, (3) përmirë-
simi i kurrikulës duke e adaptuar me aftësitë e 
kërkuara nga tregu duke filluar nga shkollat   e 
mesme e në universitete duke zgjeruar aftësitë 
praktike së bashku me teorinë, (4) orientim i 
rregullt i studentëve drejt tregut të punës, përmes 
konsultave periodike me shoqatat e biznesit, (5) 
përshpejtues për të përmirësuar projektet në in-
ovacion.

REKOMANDIM 7.
  Stimulimi i edukimit të NVM-ve përmes për-
dorimit të medias (vizuale/sociale) si një mjet 
i fuqishëm për të tërhequr vëmendjen e për-
doruesit në temat përkatëse siç është inova-
cioni. Programet ekonomike të sponsorizuara 
nga qeveria mund të përdoren për të rritur 
ndërgjegjësimin e NVM-ve mbi inovacionin dhe 
rëndësinë e bashkëpunimit me akademinë si 
mënyra më e mirë për të ndikuar në të ardhmen 
e biznesit të tyre.

REKOMANDIM 8.  
Nxitja e bashkëpunimit midis universiteteve 
duke krijuar një konsorcium të bazuar në 
fushat specifike te specializimit të universi-
teteve anëtare. Ky konsorcium i bazuar në disa 
ekspertiza, do të shërbejë si një qendër praktike 
trajnimi për ndërmarrjet dhe do të mundësojë 
qëndrueshmërinë e njohurive të transferuara 

nga projektet që mbështesin inovacionin në sek-
torë të ndryshëm të ekonomisë.
Rekomandim  9: Strukturimi i lidhjeve mes 
akademisë/bizneseve dhe institucioneve fi-
nanciare për të gjetur mënyra për të financ-
uar idetë e studentëve për startup-et bazuar 
në nevojat e identifikuara të NVM-ve. Një 
shembull i agjentëve ndërmjetësues mund të 
jenë strukturat e Zhvillimit Ekonomik Lokal 
(p.sh. Auleda Vlorë ose Teuleda Shkodër) që 
mund të thjeshtojnë proceset e ndërmjetësimit 
dhe monitorimit/ndjekjes.

3. AKSESI NË FINANCIM

REKOMANDIM 9.
Amplifikimi i aksesit të thjeshtuar në skemat 
e garantimit të kredisë ose burimeve të tjera 
të financimit të NVM-ve në nivel kombëtar/
ndërkombëtar përmes: (1) krijimit të fondeve 
shtetërore/donatorëve të garantimit të kredive 
në bazë ndarje risku ose ngritja e skemave të 
subvencionimit të interesave, (2) Krijimi i Fondit 
të Përbashkët të Inovacionit Publik - Privat për 
të investuar në inovacion që mbulon të gjithë 
sektorët ekonomikë, (3) Promovimi i këtyre ske-
mave përmes një platforme kombëtare të unifi-
kuar për lehtësinë e përdoruesve.

REKOMANDIM 10. 
Sigurimi i këshillimit, trajnimit, krijimit të rr-
jetëzimit dhe mbështetjes së bashkëpunimit 
për NVM-të e inovacionit dixhital që kërkojnë 
fonde dhe rritjen e ndërgjegjësimit mbi (1) dis-
pozitat e Ligjit Nr. 66/2020 “Për Tregjet Finan-
ciare të Bazuara në Teknologji të Regjistrave të 
Shpërndarë” (blockchain) i cili mundëson përf-
shirje më të madhe të fondeve të mundshme 
nga FINTECH dhe përdorimi i teknologjisë DLT; 

gjetja e burimeve financiare të huaja alternative 
dhe ulja e kostove të shërbimeve të pagesave, 
(2) Nxitja e opsioneve alternative të financimit si 
Crowdfunding si “praktikë e financimit të një pro-
jekti ose sipërmarrjeje duke mbledhur shuma të 
vogla të parave nga një numër i madh njerëzish 
(“turma”) zakonisht përmes internetit (platfor-
mave online). Platformat e financimit të turmës 
në modelet e tyre të ndryshme (të bazuara në 
donacione, në shpërblime, në kapital dhe në hua) 
janë një burim i ri i fuqishëm i financimit alterna-
tiv që u lejon startup-eve mbledhjen e fondeve pa 
kolateralin që u kërkohet nga bankat.

REKOMANDIM 11.
Pas miratimit të Ligjit “Për Mbrojtjen dhe Zhvil-
limin e Startup-ve”, të ngrihet një rrjet investi-
torësh të engjëjve të biznesit dhe identifikimi 
i iniciativave të mundshme ligjore të cilat 
mund të lehtësojnë dhe mbështesin inves-
timet e tyre në ide inovative.

4. NXITJA E POTENCIALEVE TË 
EKONOMISË DIXHITALE DHE KRIJIMI 
I SINERGJIVE MIDIS PALËVE TË 
INTERESUARA

REKOMANDIM 12.
Mbështetja e ekonomisë dixhitale (ekono-
mia e internetit) duke vendosur masa ligjore 
dhe rregullatore që lehtësojnë të bërit biznes 
në platformat dixhitale dhe  internet. Platfor-
mat online tashmë janë aktorë të rëndësishëm 
ekonomikë, duke ndërlidhur të gjitha palët dhe 
duke rritur efikasitetin, përmes inovacionit dhe 
zhvillimit të modeleve të reja të biznesit veçanër-
isht gjatë krizës së Covid-19. Masat ligjore dhe 
rregullatore duhet të përqendrohen ndër të tjera 
në (1) mbikëqyrjen e tregtisë elektronike përmes 

INOVACIONI NË SIPËRMARRJE, SI NJË SFIDË 
PËR RRITJEN E KONKURRUESHMËRISË DHE 
NXITËS I RRITJES EKONOMIKE

754 755



një identifikimi të qartë të aktorëve të tregtisë 
elektronike, rolin e tyre, aktivitetin dhe ndik-
imin e përgjithshëm të ekonomisë dixhitale në 
ekonominë shqiptare; (2) përgatitjen e udhëzi-
meve të thjeshta për kompanitë e tregtisë elek-
tronike në lidhje me kategorizimin e shërbimeve 
të tyre për qëllim të shpenzimeve të zbritshme 
(p.sh. blerja e programeve kompjuterike për 
shkarkim) si dhe si të komunikohet mbi opera-
cionet tatimore dhe doganore. Masa të tilla janë 
mjete për të mbështetur formalizimin sistematik, 
pastrimin e kuadrit të tyre të operacioneve dhe 
për të ulur burokracinë dhe pasigurinë.

REKOMANDIM 13. 
Miratimi i legjislacionit sekondar në lidhje me 
zbatimin e Ligjit nr. 55/2020, datë 30.04.2020 
“Për Shërbimet e Pagesave” që u mundëson 
një grupi më të madh të institucioneve/ag-
jentëve të licencuar fillimin e pagesave elek-
tronike. Ai do të mundësojë rritjen e konkur-
rencës dhe do ta bëjë tregun më fleksibël duke 
lehtësuar bashkëpunimin tregtar midis bankave 
dhe operatorëve të tregtisë elektronike në kri-
jimin e platformave të tregtisë elektronike të leh-
ta dhe të besueshme për përdoruesit.

REKOMANDIM 14.
Në mbështetje të tregtisë elektronike, Banka e 
Shqipërisë dhe bankat tregtare duhet të marrin 
në konsideratë forma alternative të kleringut 
për transfertat lokale në EUR, në mënyrë që 
të ulin kostot e larta të ngarkuara nga rrjeti ban-
kar korrespondent, për shembull Sistemi i Kle-
ringut ose Sistemi i Pagesave të menjëhershme 
në Euro. Një studim i fizibilitetit në lidhje me 

vëllimin e transaksioneve lokale të euros midis 
klientëve në Shqipëri, mund të jetë i dobishëm 
për të kuptuar më mirë nevojat e tregut në lidhje 
me kostot e transaksioneve. 

REKOMANDIM 15.
Nxitja e formalizimit duke kufizuar dhe deku-
rajuar pagesat e parave me lek në dorë (cash). 
Masa për t’u konsideruar janë: a) një kufizim më 
i lartë i transaksioneve me para, duke inkurajuar 
bizneset dhe qytetarët të përdorin sistemin zyr-
tar bankar ose pagesa alternative elektronike 
dhe b) zhvillimi i legjislacionit për të lehtësuar 
dhe zgjeruar sistemet e pagesave elektronike në 
një shkallë shumë më të madhe se aktualisht. 
Përgatitja e një plani veprimi për përmirësimin e 
përfshirjes financiare dhe uljen e kostove për qa-
sjen në bankë, për të rritur përdorimin e kartave 
të kreditit/debitit dhe zgjerimin e depërtimit/për-
dorimit të POS, p.sh. vendosja e një sistemi të për-
punimit dhe pastrimit të kartave brenda vendit 
në bashkëpunimi me kompanitë e kartave (Visa/
Master) mund të ulte kostot dhe të përmirëson-
te përdorimin e mjeteve të pagesave elektroni-
ke. Më shumë informacion mbi këtë temë është 
dhënë nga Sekretariati i KI në rekomandimin 9 
të mbledhjes XIV- Formalizimi në Turizëm.

REKOMANDIM 16.
Nëse aprovohet ndonjë plan veprimi që adreson 
gjetjet e Raportit Diagnostikues të Bankës 
Botërore mbi Tregtinë Elektronike (Shtator 
2020), ai duhet të botohet dhe shpërndahet 
publikisht si një mjet për të rritur ndërgjegjë-
simin mbi sfidat dhe mundësitë e tregtisë elek-
tronike dhe për të monitoruar fazat e zbatimit. 

SHTOJCË
Profili i kompanive që kanë 
plotësuar pyetësorin online

K y dokument pune është përgatitur në kuadër të 
Mbledhjes XXV të Këshillit të Investimeve (12 nëntor 
2021) nga ekspertët e Sekretariatit të Këshillit të 

Investimeve, z. Elvis Zerva, ekspert ligjor dhe rregullator, znj. 
Elida Fara, eksperte ekonomike, znj. Xaira Shurdha, eksperte 
për monitorimin dhe ndërlidhjen, nën drejtimin e Drejtores së 
Sekretariatit, znj. Diana Leka (Angoni). Mbështeti në organizimin 
e takimeve me partnerë dhe redaktimin gjuhësor të materialit, 
znj. Elisa Lula, Oficere Administrative dhe Komunikimit pranë 
Sekretariatit. Falenderojmë kompanitë private (Edipack, Doni 
Fruits, SAM Wear, Marlotex, ATHS, etj.), shoqatat e biznesit 
(Proeksport Albania, Albanian Skills, Dhoma e Tregtisë Durrës, 
ATOA, etj.), institucionet shtetërore (MFE, AIDA, AKPA, etj.), si dhe 
projektet e donatorëve (SIPPO, Swiss Contact, AssistImpact), 
që kanë bashkëpunuar me Sekretariatin në përgatitjen e këtij 
materiali. Pikëpamjet e shprehura këtu janë të autorëve dhe nuk 
pasqyrojnë domosdoshmërisht ato të Këshillit të Investimeve 
ose BERZH-it.

w w w . i n v e s t m e n t . c o m . a l

Ndërkombëtarizimi varet nga 
besueshmëria, produktet e duhura në 
sasinë dhe cilësinë e duhur, me një çmim 
konkurrues, në vendin dhe kohën e duhur

LISTA E SHKURTIMEVE

AIDA  Agjencia Shqiptare për Zhvillimin e Investimeve
ALL  Monedha Lek
BB  Banka Botërore
BE  Bashkimi Evropian 
BERZH  Banka Evropiane për Zhvillimin dhe Rindërtim 
BP  Ballkani Perëndimor
BPO  Nënkontraktimi i Proceseve të Biznesit
ECD  Delegacioni i Komisionit Evropian 
FMN   Fondi Monetar Ndërkombëtar  
IHD  Investime të Huaja Direkte
INSTAT  Instituti i Statistikave
KI  Këshilli i Investimeve
MFE  Ministria e Financës dhe Ekonomisë 
MIE  Ministria e Infrastrukturës dhe Energjisë 
NMVM  Ndërmarrje Mikro, të Vogla dhe të Mesme
PBB  Produkti i Brendshëm Bruto
TEDA  Zonë e Lirë Ekonomike
TIK  Teknologji e Informacionit dhe Komunikimit
VKM  Vendim i Këshillit të Ministrave

N dërmarrjet Mikro, të Vogla dhe të 
Mesme (MSME1) përfaqësojnë 
shtyllën e ekonomisë shqiptare duke 
marrë parasysh që 99,82 % e ndër-

marrjeve aktive janë NMVM, që punësojnë rreth 
81,6 % të numrit të përgjithshëm të të punësuarve 
dhe kontribuojnë në rreth 68,2 % të investimeve 
totale në ekonomi.
Ndërkohë, vetëm 3,1% e ndërmarrjeve mikro, 
të vogla dhe të mesme janë eksportues3. Në një 
qasje rajonale (2014-2017), pjesa e eksporteve të 
NMVM-ve mes ekonomive të Ballkanit Perendi-
mor mbeti relativisht konstante në të gjithë rajo-
nin, me përjashtim të Shqipërisë, përqindja e të 
cilëve u rrit nga 47% në 61%4. Pavarësisht tren-
dit dhe dinamikave pozitive në eksport, si edhe 
përparimit në dimensione të tjera, Shqipëria 
ende qëndron nën mesataren e vendeve të Ball-

1  Për qëllim të kësaj analize, akronimi i përdorur është 
NMVM siç përcaktohet në projektligjin e ri “Për zhvillimin e 
ndërmarrjeve mikro, të vogla dhe të mesme.

2  INSTAT, Anketa Strukturore e Ndërmarrjeve

3  9,8 % e qarkullimit total u eksportua nga NMVM -të 
sipas vlerësimeve të INSTAT. Ndërmarrjet e mesme kryejnë 
përqindjen më të lartë të eksporteve ndaj qarkullimit të realizuar 
prej tyre 17,8%. Mikro-ndërmarrjet eksportojnë vlerën më të 
ulët, vetëm 3,8 % të qarkullimit

4  Për publikimin e plotë, ju lutemi referojuni botimit të 
Indeksit të Politikave të NMVM -ve: Ballkani Perëndimor dhe 
Turqia 2019

kanit Perendimor përsa i përket dimensionit të 
ndërkombëtarizimit të NMVM-ve duke qëndru-
ar nën mesataren rajonale prej 3,43. Referuar 
raport progresit të BE 2021 “Konkurrueshmëria e 
Shqipërisë pengohet nga mungesa e njohurive sipër-
marrëse dhe teknologjike, nivele të konsiderueshme 
informaliteti, nevoja të paplotësuara për investime 
në kapitalin njerëzor dhe fizik dhe shpenzime të 
ulëta për Kërkim dhe Zhvillim. Integrimi rajonal 
dhe eksportet janë rritur, por mbeten nën potencial. 
Mungesa e produkteve dhe diversifikimi gjeografik 
në eksportet e Shqipërisë shtojnë cënueshmërinë e 
saj ndaj goditjeve të jashtme5. Aktualisht ka disa 
nisma rajonale që synojnë të nxisin ndërkom-
bëtarizimin e NMVM-ve, ndërkohe që në nivel 
të politikëbërjes, veçanërisht pas Covid-19, ka 
debate në lidhje me politikat mbështetëse ndaj 
ndërkombëtarizimit të NMVM-ve lokale, të tilla 
si më shumë globalizim apo më shumë protek-
sionizëm, ekspozim total të NMVM-ve apo një 
hapje graduale/preferenciale. 
Covid-19 ka pasur efekte negative në ekonominë 
dhe zinxhirin global të vlerës, përfshirë edhe atë 
shqiptar, me specifika sipas sektorëve të ekon-
omisë. Ndërkohë, lançimi i vizionit të BE -së në 

5  EU Progress Report 2021

maj 20216 si edhe i instrumentave përkatëse të 
alokuara për një ekonomi më të gjelbër dhe dix-
hitale, po sjellin mundësi dhe instrumente in-
ovative në mbështetje të ekspozimit gradual të 
NMVM-ve lokale drejt zinxhirit ndërkombëtar të 
vlerës. 
Pandemia e Covid-19 po krijon një realitet të ri në 
mbarë botën. Ekonomitë e Ballkanit Perëndimor 
mund të shfrytëzojnë mundësitë që dalin nga ky 
realitet i ri ku vendet evropiane kanë kthyer sytë 
nga tregjet rajonale dhe sa më afër tyre. Referu-
ar Institutit të Studimeve Ekonomike në Vjenë7, 
“Ato (BP) mund të përfitojnë nga kjo mundësi dhe 
jo vetëm për shkak të vendndodhjes së tyre të mirë 
gjeografike dhe niveleve konkurruese të pagave, por 
edhe për shkak të “aftësive të buta”, të tilla si afërsia 
kulturore dhe reputacioni i punëtorëve të tyre si të 
aftë dhe punëtorë. Fokusimi në kualifikimin e fuqisë 
punëtore, investimin në arsim dhe trajnim, si edhe 
modernizimi i sistemit arsimor do të ishte mjaft i 
dobishme për tërheqjen e investitorëve në poten-
cialë. Gjithashtu, përmirësimi i infrastrukturës dhe 
qeverisjes do të ishte po aq i rëndësishëm nga kënd-
vështrimi i investitorëve aktualë dhe potencialë”.
Sipas BB, në RER8 për Ballkanin Perëndimor (vjeshtë 
2021), “Për të përfituar plotësisht nga mundësitë “on-
shoring”, rajoni duhet të përqafojë politika proaktive 
për të forcuar konkurrencën në investime, si edhe të 
zbatojë programe me synim promovimin tek investi-
torët potencialë bazuar në sektorët e suksesshëm dhe 
ata me potencial të identifikuar.”
Që nga korriku 2021, vizioni i Qeverisë Shqiptare 
mbi politikat e ndërkombëtarizimit të NMVM-ve 
është detajuar tashmë në Strategjinë e Zhvillim-

6  https://ec.europa.eu/commission/presscorner/detail/en/
IP_21_1884 

7  Getting Stronger After COVID-19: Nearshoring Potential in 
the Western Balkans, wiiw Maj 2021

8  https://documents1.worldbank.org/curated/
en/900381634670558017/pdf/Greening-the-Recovery.pdf

it të Biznesit dhe Investimeve 2021-2027, e no-
minuar si shtylla e parë e Strategjisë “Tërheqja e 
investimeve dhe ndërkombëtarizimi i NMVM-ve”. 
Në nivel kombëtar, nxitësit kryesorë të ndër-
kombëtarizimit të NMVM-ve ndikohen nga mar-
rëveshjet tregtare shumëpalëshe, gatishmëria 
për t’u ndërkombëtarizuar, qasja e liberalizimit 
të politikave dhe angazhimi në kohë i aktorëve 
kryesorë, inovacioni teknologjik (transporti dhe 
TIK), dinamika e kostos së punës kombëtare/
ndërkombëtare, përfshirë edhe përvojat sipër-
marrëse në ndërkombëtarizim midis ndërmar-
rjeve mikro të vogla dhe të mesme. Struktura e 
ekonomisë shqiptare mbetet e varur nga impor-
tet, ndërsa firmat eksportuese konsiderohen të 
ekspozuara ndaj luhatjeve të kursit të këmbimit 
duke u bërë më pak konkurruese për sa i përket 
kostove9. 
Që nga fillimi i vitit 2021, ndërkombëtarizimi 
dhe integrimi në zinxhirët globalë të vlerave të 
NMVM-ve është konsideruar si një çështje pri-
oritare për punën e Këshillit të Investimeve. Për 
të evidentuar në kohë, shqetësimet kryesore të 
NMVM-ve, Sekretariati e organizoi punën për 
përgatitjen e dokumentit të punës mbështetur 
në përvojën e mëparshme me sfidat e NMVM-
të si edhe bashkëpunimin e vazhdueshëm me 
partnerët. Analiza e mëparshme të KI lidhen me 
Informaliteti në Turizëm, Informalitetin në Bu-
jqësi, Inovacionin në Sipërmarrje, Promovimi i 
Investimeve në Agro-përpunim, dy sondazhe të 
njëpasnjëshme të realizuar me biznesin lidhur 
me ndikimet e Covid-19, etj.
Ky studim përpiqet të evidentoje në kohë, per-
ceptimet kryesore të sipërmarrësve lokale 
kundrejt ndërkombëtarizimit duke u fokusu-
ar në faktorët e brendshëm dhe të jashtëm siç 

9  Shqetësime të biznesit 2021

w w w . i n v e s t m e n t . c o m . a l

përcaktohen nga Raporti Evropian i Konkur-
rueshmërisë10. Objektivi i tij është i dyfishtë (1) 
stimulimi i debatit dhe ndërgjegjësimi i sipërmar-
rësve të NMVM-ve për mundësitë që lidhen me 
pjesëmarrjen në zinxhirët e vlerave globale, duke 
theksuar se në një masë të madhe ndërkombëta-
rizimi përcaktohet kryesisht nga njohuritë dhe 
besueshmëria dhe (2) të shërbejë si një vlerësim 
që mund të ndihmojë ekzekutivin në ndërhyrjet 
e tij në mbështetje të zbutjes së kostove që lidhen 
me ndërkombëtarizimin e NMVM-ve. Do të ishte 
e këshillueshme që të ndiqet nga analiza të plota të 

10  https://ec.europa.eu/growth/content/european-
competitiveness-report_en

zinxhirit të vlerës së shtuar të sektorëve/produkteve 
për analiza/mbështetje më të hollësishme. 
Bashkangjitur këtij dokumenti është vendosur 
edhe një vlerësim i shkurtër i përgatitur nga ek-
sperti i fushës së energjisë mbi ndërgjegjësimin 
mbi burimet alternative në kuadrin e mitigimit të 
kostove dhe ndërkombëtarizimit të NMVM-ve. 
Vlerësimi jep një sqarim mbi qasjet e “zgjuara” 
që mund të përdoren për të përballuar më mirë 
kostot që lidhen me ndërkombëtarizimin dhe 
potencialisht ta kthejnë krizën aktuale nga 
kërcënimi në një mundësi të madhe.

A naliza e Sekretariatit e kryer gjatë 
periudhës shtator-tetor 2021, ka 
pasur për qëllim inkurajimin e de-
batit mbi masat që mund të nxisin 

mbështetjen ndaj integrimit të NMVM-ve në 
zinxhirin ndërkombëtar të vlerës nëpërmjet 
a) rritjes së eksporteve me vlerë të shtuar dhe 
b) promovimit të atyre sektorëve ku NMVM-të 
kanë më shumë shanse për të fituar ndaj konkur-
rencës.
Analiza është mbështetur në sa vijon: 
(i) Sinteza e gjetjeve dhe rekomandimeve të der-

itanishme të diskutuara në mbledhjet e 
mëparshme të KI.

(ii) Punë hulumtuese - Konsultime të doku-
menteve, ligjeve dhe akteve nënligjore, 
raporteve kombëtare dhe ndërkombëtare në 
lidhje me masat e marra për të mbështetur 
MSME-të11 (Strategjia e Zhvillimit të Biznesit 
dhe Investimeve (BIDS 2021-2027), projekt-
ligji për NMVM-të, OCDE-Indeksi i Politikave 
të NVM-ve: Ballkani Perëndimor dhe Turqia 

11  Për qëllime terminologjike, NMVM përdoret si referencë 
për ndërmarrjet mikro, të vogla dhe të mesme në përputhje me 
terminologjinë e përdorur në BIDS dhe projekt-ligjin për NMVM

METODOLOGJIA

2019, Raporti i Progresit i BE 2020.
(iii) Pyetësorë drejtuar NMVM – një pyetësor u 

hartua dhe iu shpërnda kompanive që opero-
jnë në turizëm, prodhim dhe bujqësi, si sektorë 
kryesorë të rritjes së qëndrueshme ekonomike 
në vend dhe si kontribues në tendencat aktuale 
eksportuese të vendit. Pyetësori përmban pyet-
je në lidhje me faktorët e brendshëm dhe të 
jashtëm që ndikojnë në zgjerimin e ekspor-
tit dhe integrimin e NMVM-ve në zinxhirët 
globalë të vlerës dhe tregjet potenciale për 
eksport. Pyetësorit iu përgjigjën 82 kompa-
ni nga të 12 rajonet e vendit, 90% e të cilave 
ishin kompani me pronësi shqiptare, 6% me 
pronësi të huaj dhe 4% të tjera në pronësi të 
përbashkët. Rreth 38% e të anketuarve oper-
ojnë në shërbime, 27% në prodhim, 22% oper-
ojnë në turizëm, 10% në bujqësi dhe 4% janë 
call center.

(iv) Konsultime – Rreth 30 takime konsultative, u 
organizuan me partnerë që operojnë në sektorët 
e turizmit, prodhimit, bujqësisë, shoqatat dhe 
institucionet publike për të ballafaquar gjetjet e 
rezultuara nga pyetësori, si edhe për të identifi-
kuar një pasqyrë të problematikave dhe zgjidh-

jeve të mundshme. Për shkak të kufizimeve 
të Covid-19, ishte i vështirë intervistimi ballë 
për ballë dhe shumica e intervistave, me disa 
përjashtime, u kryen duke përdorur plat-
formën ZOOM dhe/ose me telefon sipas një 
kuadri pyetjesh të përshtatura sipas profilit të 
subjekteve të intervistuara. Sekretariati u kon-
sultua edhe me materiale të vëna në dispozi-
cion nga AIDA të tilla si Raporti Vjetor12 dhe 
Publikime Statistikore 2014-201913 

(v) Matrica krahasuese Shqipëria, Vendet e Ball-
kanit Perëndimor dhe Kroacia mbi masat 
mbështetëse të ndërmara nga qeveritë respek-
tive në ndihmë të përballimit të implikimeve të 
mundshme nga pandemia Covid-19, u përditë-
sua me informacionin deri më 14 Tetor 2021. 
Matrica mundëson një kontekst të plotë mbi 
masat mbështetëse të Qeverive për biznesin, 
përfshirë edhe ato që lidhen me mbështetjen e 
prodhimit vendas, nxitjen e eksporteve dhe le-
htësimin e tregtisë.

Shënim: Duke marrë parasysh limitet kohore, 
Sekretariati nuk mundi të mblidhte informa-
cion rreth projekteve aktuale të donatorëve në 
mbështetje të integrimit të NMVM-ve në zinx-
hirët globalë të vlerës.

12  https://www.aida.gov.al/images/PDF/Raport-vjetor-2019.
pdf; https://www.aida.gov.al/images/PDF/Raport%20vjetor%20
2020.pdf 

13  https://www.aida.gov.al/images/PDF/Publikime/botim_
statistikor_fondet_(2).pdf 

Pa anashkaluar të gjitha çështjet që mund të jenë 
me rëndësi për NMVM-të dhe që kanë qenë ob-
jekt i analizave të mëparshme, këtë herë Sekretar-
iati trajtoi vetëm ato çështje që lidhen drejtpërdrejt 
me konceptin e ndërkombëtarizimit të NMVM-ve, 
dhe u përqëndrua më shumë në dy elementë 
(i) Promovimin e Eksportit dhe (ii) Integrimin 
e NMVM-ve në zinxhirin global të vlerës14. Pro-
movimi dhe nxitja e tregtisë elektronike, si edhe 
oportunitetet e saj janë analizuar në takimin e 
mëparshëm të KI15. Për më tepër, për të siguruar 
një analizë gjithëpërfshirëse të situatës, Seksioni 
IV- Gjetjet është strukturuar në dy komponentë: 
(1) Barrierat kryesore për ndërkombëtarizimin e 
NMVM-ve shqiptare- që i referohet çështjeve që 
lidhen ekskluzivisht me NMVM-të e identifi-
kuara gjatë procesit aktual të anketimit dhe kon-
sultimit, (2) Kuadri Sektorial ku veprojnë NMVM-të, 
Sfidat dhe Mundësitë- siguron një kontekst më të 
gjerë sektorial ku operojnë NMVM-të. Aty jepet 
një panoramë e analizës sektoriale me gjetjet e 
Sekretariatit gjatë takimeve të mëparshme të KI 
-së, jo të lidhura ekskluzivisht me NMVM-të, por 
edhe me korporata dhe kompani të mëdha që 
synojnë të sjellin një pamje më të plotë nga një 
perspektivë sektoriale.

14  Indikatorët e OECD mbi Ndërkombëtarizimin e NMVM

15  Mbledhja XXIII “Inovacioni në Sipërmarrje”

N ga perspektiva e ekonomisë së një 
vendi, ndërkombëtarizimi ndih-
mon në krijimin e vendeve të reja 
të punës, shërben si burim i valutës 

së huaj në vend, ndihmon në përparimin te-
knologjik, përmirëson si ekonominë ashtu 
edhe standardin e jetesës në vendin pritës16. 
Ndërkombëtarizimi është një proces i vijue-
shëm bazuar në faza të ndryshme që përcak-
tojnë ndryshimet në sjelljen dhe angazhimin e 
sipërmarrësve të cilat reflektohen në fund në 
orientimin ndërkombëtar të kompanisë. Ndër-
kombëtarizimi në nivel kompanie nënkupton 
zgjerim të operacioneve të biznesit në vende 
gjeografike që janë të reja për të17. Shumë 
vende me të ardhura të ulëta po përfshihen 
gjithnjë e më shumë në zinxhirët e vlerave 

16  (Leonidou et al., 2007; Arteaga-Ortiz et al., 2010).

17  (Matanda, 2012:510).

globale dhe kjo sjell përfitime ekonomike në 
rritjen e produktivitetit, sofistikimit dhe diver-
sifikimit të eksporteve18. 
Në analizën tonë në thelb i referohemi faktorëve 
që ndikojnë në vendimet e ndërkombëtarizimit19 
të NMVM-ve që mund të ndahen në dy grupe: fak-
torë të brendshëm specifikë të firmës dhe faktorë 
të jashtëm. Faktorët specifikë të firmës përfshi-
jnë madhësinë e firmës, produktivitetin e punës, 
intensitetin e aftësive, aktivitetet inovative dhe 
pronësinë e huaj. Faktorët e jashtëm përbëhen 
nga karakteristikat e vendit të origjinës siç janë 
programet e promovimit të eksportit, kostot dhe 
koha e përfshirë në eksport, kostot e transportit 
dhe karakteristikat e vendit pritës si tarifat, rreg-
ulloret, faktorët e rrezikut politik dhe distanca 
gjeografike dhe kulturore. 

18  (Kowalski et al. 2015).

19  European Competitiveness Report 2014

KONTEKSTI

EKSPORTE
INDIREKTE

EKSPORTE
DIREKTE

EKSPORTE
DIREKTE IHDnë vende 

gjeografikisht dhe 
kulturalisht të afërta 

në tregje 
të largëta

 » Promovimi i përdorimit të tregtisë elektronike
Gjatë vitit 2020, eksportet e mallrave arritën 
vlerën 272 miliardë lekë, duke u ulur me 9%, kra-
hasuar me një vit më parë, ndërsa importet e mall-
rave arritën vlerën prej 605 miliardë lekë, duke u 
ulur me 7%, në krahasim me vitin 2019. Deficiti 
tregtar arriti në vlerën prej 146 miliardë lekësh, 
duke rënë me 12%, krahasuar me vitin 2019.

Burimi: European Competitivness Report20

OECD e vlerëson internacionalizimin e NMVM-
ve nëpërmjet tre dimensioneve21. (Në këtë Notë 
Teknike nuk trajtohen çështjet që lidhen me tregtinë 
elektronike të cilat janë analizuar në mënyrë të ded-
ikuar në mbledhjet e mëparshme të KI):

 » Promovimi i Eksporteve 
 » Integrimi i NMVM në zinxhirin global të 

vlerës 

20  https://op.europa.eu/en/publication-detail/-/publication/
d7f09bc3-e57c-42de-ba70-9d06cedfa2d1

21  OECD Small Business Act 

 Figura 2.  Tregtia e jashtme e mallrave

 Figura 1.   Fazat e procesit të ndërkombëtarizimit të NMVM 

Burimi: INSTAT

Eksportet vazhduan të ruajnë strukturën e tyre 
edhe gjatë vitit 2020. Pjesa më e madhe e tyre 
mbulohet nga “Tekstile dhe Këpucë” të nd-
jekura nga “Mineralet, Karburantet, Energjia 
Elektrike” dhe “Ushqimet, Pijet dhe Duhani”. 

Struktura e importeve të mallrave vazhdon të 
dominohet nga importi i “Makineri, pajisjeve 
dhe pjesëve të këmbimit”, “Ushqimit, Pijeve, 
Duhanit” dhe “Produkteve Kimike dhe Plas-
tike”.

 Figura 3.  Struktura e Eksporteve dhe Importeve

Burimi: INSTAT
Shqipëria vazhdon të renditet e dyta në rajon 
përsa i përket eksportit të shërbimeve, e do-
minuar nga Udhëtimet me 62.3% të totalit të 

eksporteve. Serbia është e para në rajonin e 
Ballkanit Perëndimor përsa i përket eksportit 
të shërbimeve. 

Bazuar në Anketën Strukturore të Ndërmar-
rjeve22, 99,8%23 e ndërmarrjeve aktive janë 
NMVM, rreth 103.911 kompani. Sektori i treg-
tisë ka përqindjen më të lartë të NMVM-ve me 
40,1%, ndërsa sektori i furnizimit me energji 
elektrike, furnizimi me ujë dhe menaxhimi i 
mbetjeve kanë përqindjen më të ulët me 0,6%. 
NMVM -të në Shqipëri përfaqësojnë 78,9% të 
qarkullimit të përgjithshëm dhe sektori i treg-
tisë mbizotëron me 52,4 %, ndërsa sektori me 

22 INSTAT, shifrat për vitin 2019; publikimi i shifrave për vitin 
2020 pritet në mars 2022

23  104.090 të regjistruara gjatë vitit 2019 sipas INSTAT

përqindjen më të ulët të qarkullimit të real-
izuar nga NMVM-të është sektori i minierave 
dhe guroreve me 2,4%. 68,2% e investimeve to-
tale në ekonomi vijnë nga ndërmarrjet mikro, 
të vogla dhe të mesme. Sektori me përqindjen 
më të lartë të investimeve është sektori i gazit, 
furnizimit me ujë dhe menaxhimit të mbetjeve 
me 31,4%. Nga ana tjetër, sektori i minierave 
dhe guroreve ka përqindjen më të ulët të inves-
timeve private me 2,2%.
Për sa i përket punësimit, 433.184 persona janë 
të punësuar nga NMVM-të24, 81,6% të numrit të 

24  Mikro-ndërmarrjet kanë përqindjen më të lartë të shkallës 

 Figura 4.  Eksportet në shërbime 

Burimi: World Development Indicators

 Figura 5.  Të dhëna statistikore mbi NMVM në Shqipëri (në %)

punës (81,6%), (ii) vlerën e shtuar (72,4%), (iii) 59,4% 
të vlerës totale të eksportit të mallrave dhe (iv) 68,2% 
të totalit të investimeve në ekonomi. Megjithatë, 

Bazuar në sa më sipër, rëndësia dhe mbështetja e 
veçantë për NMVM-të është evidente duke qënë se 
janë kontribuesit kryesorë në (i) krijimin e vendeve të 

 

 

 

Dimensioni nën - Dimensioni Shqipëria BP

10.Internationalisation of SMEs

10.1 Promovimi i Eksporteve 4.39 4.18

10.2 Integrimi i NMVM në zinxhirin global të vlerës 1.12 2.97

10.3 Promovimi i përdorimit të tregtisë elektronike 1.69 2.44

Vlerësimi  i përgjithshëm 2.68 3.43

Numri i kompanive 2015 2016 2017 2018 2019 Numri i të punësuarve 2015 2016 2017 2018 2019
Mikro (1-9 të punësuar) 94.8% 94.9% 94.4% 93.9% 93.1% Mikro (1-9 të punësuar) 41.6% 41.3% 39.1% 37.8% 37.0%
të Vogla (10-49 tëpunësuar) 4.2% 4.1% 4.5% 4.9% 5.5% të Vogla (10-49 tëpunësuar) 19.5% 18.7% 19.4% 20.0% 21.6%
Mesme (50-249 të punësuar) 0.9% 0.9% 1.0% 1.1% 1.2% Mesme (50-249 të punësuar) 20.2% 21.0% 21.7% 22.1% 23.0%
NMVM (1-249 të punësuar) 99.9% 99.9% 99.8% 99.8% 99.8% NMVM (1-249 të punësuar) 81.3% 81.0% 80.3% 79.8% 81.6%
të mëdha (250+ të punësuar) 0.1% 0.1% 0.2% 0.2% 0.2% të mëdha (250+ të punësuar) 18.7% 19.0% 19.7% 20.2% 18.4%

Investime 2015 2016 2017 2018 2019 Vlera e shtuar 2015 2016 2017 2018 2019
Mikro (1-9 të punësuar) 10.5% 13.7% 13.8% 13.6% 11.5% Mikro (1-9 të punësuar) 22.1% 23.7% 20.1% 20.5% 22.5%
të Vogla (10-49 tëpunësuar) 26.3% 39.0% 18.0% 27.6% 32.6% të Vogla (10-49 tëpunësuar) 23.4% 21.9% 23.8% 23.1% 24.6%
Mesme (50-249 të punësuar) 29.7% 22.2% 28.3% 29.4% 24.0% Mesme (50-249 të punësuar) 20.8% 21.3% 24.4% 25.4% 25.3%
NMVM (1-249 të punësuar) 66.5% 74.9% 60.1% 70.6% 68.2% NMVM (1-249 të punësuar) 66.3% 66.9% 68.3% 69.1% 72.4%
të mëdha (250+ të punësuar) 33.5% 25.1% 39.9% 29.4% 31.8% të mëdha (250+ të punësuar) 33.7% 33.1% 31.7% 30.9% 27.6%

Burimi: INSTAT

përgjithshëm të të punësuarve. Sektori i tregtisë 
punëson rreth 28,5%, ndërsa sektori me numrin 
më të ulët të të punësuarve në NMVM-të është 
sektori i minierave dhe guroreve me 1,8%. Ndër-
marrjet me 250+ të punësuar, edhe pse përbëjnë 
vetëm 0,2% të ndërmarrjeve, angazhojnë 18,4 % 
të të punësuarve, realizojnë rreth 31,8% të inves-
timeve dhe 21,1% të qarkullimit.
Sipas INSTAT, përqindja e NMVM-ve25 në vend 
është në të njëjtin nivel me BE-në; ndërsa përqind-
ja e të punësuarve në këtë grup ndërmarrjesh 
është 81,6% në Shqipëri nga 66,7% në BE dhe vlera 
e shtuar e realizuar nga NMVM-të në Shqipëri 
përbën 72,4% nga 56,5% në BE. Ndërkohë, për 
kompanitë 250+, edhe pse përqindja është në të 
njëjtin nivel me vendet e BE-së, 0,2%, përqindja e 

së punësimit në sektorin e shërbimeve të akomodimit dhe 
ushqimit me 66,7%. Ndërmarrjet e vogla kanë përqindjen më të 
lartë të shkallës së punësimit në sektorin e ndërtimit me 30,4%. 
Ndërmarrjet e mesme kanë shkallën më të lartë të punësimit në 
sektorin e industrisë prodhuese me 37,6%.

25  BE28

punësimit në këtë grup është 18,4% krahasuar me 
33,3% në BE dhe vlera e shtuar në ekonomi sip-
as kësaj kategorie në Shqipëri është vetëm 27,6% 
krahasuar me 43,5% në vendet e BE-së.
3,1% e ndërmarrjeve mikro, të vogla dhe të 
mesme janë eksportues26 dhe vlera e ekspor-
tuar e mallrave është 59,4% e totalit të ek-
sporteve. Sektori me përqindjen më të lartë 
të ndërmarrjeve eksportuese është industria 
minerare dhe gurore, ku 23,7% e ndërmarr-
jeve aktive të këtij sektori eksportojnë. 10,8 
% e NMVM-ve janë importues. Ato përbë-
jnë 78% të vlerës totale të importit për vitin 
2019. Sektori me përqindjen më të lartë të 
importuesve është industria minerare dhe 
gurore me 24,2%.

26  9,8% e qarkullimit u eksportua nga NMVM -të. 
Ndërmarrjet e mesme kryejnë përqindjen më të lartë të 
eksporteve ndaj qarkullimit të realizuar prej tyre 17,8%. Mikro-
ndërmarrjet eksportojnë vlerën më të ulët, ku eksportohet 3,8 
% e qarkullimit.

Qeveria shqiptare në Strategjinë e re të Zhvillimit 
të Biznesit dhe Investimeve të miratuar në korrik 
2021, ka përzgjedhur si shtylla të parë të strateg-
jisë “Tërheqja e investimeve dhe ndërkombëtarizimi 
i NMVM-ve”. Kjo fushë e ndërhyrjes vë theksin në 
rëndësinë strategjike të investimeve dhe integ-
rimit në zinxhirin e vlerës dhe tregjet ndërkom-
bëtare për rritje dhe zhvillim të qëndrueshëm. 
Integrimi në tregjet ndërkombëtare dhe zinxhirin 
global të vlerës luan një rol kritik në rritjen dhe di-
versifikimin e eksporteve dhe forcimin e aftësive 
konkurruese dhe inovative të biznesit.
Në Raportin e Progresit të BE-së 2020, Shqipëria 
konsiderohet në një fazë të hershme në fushën 
e shkencës dhe kërkim zhvillimit. Disa për-

parime u bënë gjatë vitit 2020, veçanërisht me 
përfundimin e fazës së hartëzimit të Strategjisë 
së Specializimit të Zgjuar. Zhvillimi i një Strate-
gjie të Specializimit të Zgjuar (S3) filloi në 2017 
nën drejtimin e Ministrisë së Arsimit, Sportit 
dhe Rinisë, që në bashkëpunim me Komisionin 
Evropian; hartoi një “roadmap” për procesin i 
cili përfundoi në dhjetor 2019 me mbështetjen 
e BE-së.
Referuar BIDS parashikohet: (i) Rritja e investi-
meve hyrëse nga 7,6 % në 9% të PBB-së; (ii) Rritja e 
eksporteve totale të mallrave dhe shërbimeve nga 
31,5% në 36% të PBB-së; dhe (iii) rritja e vlerësimit 
në Indeksin e Politikave të NVM-ve (Dimensioni 10, 
Integrimi i NMVM -ve në zinxhirët e vlerës globale).

 

 

 

Dimensioni nën - Dimensioni Shqipëria BP

10.Internationalisation of SMEs

10.1 Promovimi i Eksporteve 4.39 4.18

10.2 Integrimi i NMVM në zinxhirin global të vlerës 1.12 2.97

10.3 Promovimi i përdorimit të tregtisë elektronike 1.69 2.44

Vlerësimi  i përgjithshëm 2.68 3.43

Numri i kompanive 2015 2016 2017 2018 2019 Numri i të punësuarve 2015 2016 2017 2018 2019
Mikro (1-9 të punësuar) 94.8% 94.9% 94.4% 93.9% 93.1% Mikro (1-9 të punësuar) 41.6% 41.3% 39.1% 37.8% 37.0%
të Vogla (10-49 tëpunësuar) 4.2% 4.1% 4.5% 4.9% 5.5% të Vogla (10-49 tëpunësuar) 19.5% 18.7% 19.4% 20.0% 21.6%
Mesme (50-249 të punësuar) 0.9% 0.9% 1.0% 1.1% 1.2% Mesme (50-249 të punësuar) 20.2% 21.0% 21.7% 22.1% 23.0%
NMVM (1-249 të punësuar) 99.9% 99.9% 99.8% 99.8% 99.8% NMVM (1-249 të punësuar) 81.3% 81.0% 80.3% 79.8% 81.6%
të mëdha (250+ të punësuar) 0.1% 0.1% 0.2% 0.2% 0.2% të mëdha (250+ të punësuar) 18.7% 19.0% 19.7% 20.2% 18.4%

Investime 2015 2016 2017 2018 2019 Vlera e shtuar 2015 2016 2017 2018 2019
Mikro (1-9 të punësuar) 10.5% 13.7% 13.8% 13.6% 11.5% Mikro (1-9 të punësuar) 22.1% 23.7% 20.1% 20.5% 22.5%
të Vogla (10-49 tëpunësuar) 26.3% 39.0% 18.0% 27.6% 32.6% të Vogla (10-49 tëpunësuar) 23.4% 21.9% 23.8% 23.1% 24.6%
Mesme (50-249 të punësuar) 29.7% 22.2% 28.3% 29.4% 24.0% Mesme (50-249 të punësuar) 20.8% 21.3% 24.4% 25.4% 25.3%
NMVM (1-249 të punësuar) 66.5% 74.9% 60.1% 70.6% 68.2% NMVM (1-249 të punësuar) 66.3% 66.9% 68.3% 69.1% 72.4%
të mëdha (250+ të punësuar) 33.5% 25.1% 39.9% 29.4% 31.8% të mëdha (250+ të punësuar) 33.7% 33.1% 31.7% 30.9% 27.6%

 Figura 6.  Dimensioni 10: Internacionalizimi i NVM-ve

Burimi: SME Policy Index: Western Balkans and Turkey 2019

vetëm 3,1% e MSME-ve janë eksportues (3.221 kom-
pani), nga të cilët përqindja më e lartë është në indus-
trinë e minierave dhe guroreve me përqindjen më të 
ulët të investimeve dhe vlerës së shtuar në ekonomi. 

Sikurse përmendur më lart, sipas OECD 2019, 
Shqipëria ka rënë ndjeshëm pas ekonomive të 
tjera të Ballkanit Perëndimor në këtë dimension 
dhe qëndron nën mesataren e BB prej 3,43.

1. PENGESAT KRYESORE NË PROCESIN 
E NDËRKOMBËTARIZIMIT TË NMVM

S ipas literaturës, barrierat për ndër-
kombëtarizimin e NMVM-ve ndahen 
në dy grupe kryesore27: (1) faktorë të 
jashtëm - Pengesat e jashtme janë 

ato që lidhen me faktorët makro mjedisorë që 
ndikojnë në firmë dhe (2) faktorë të brendshëm 
- Pengesat e brendshme janë ato që lidhen me 
mjedisin e brendshëm të kompanisë dhe përf-
shijnë burimet njerëzore dhe njohuritë menax-
heriale, risitë teknologjike, kapacitetin e TIK-ut, 
madhësinë e firmës.
Në përputhje me sa më sipër, më poshtë janë përm-
bledhur perceptimet kryesore mbi pengesat në pro-
cesin e ndërkombëtarizimit nga kompani dhe sho-
qata që operojnë në turizëm, industri përpunuese 
dhe bujqësi, të identifikuara gjatë procesit të konsul-
timit dhe anketimi të Sekretariatit.

27  Raporti Evropian mbi Konkurrueshmërinë 

FAKTORË TË JASHTËM 
I. Dinamikat ligjore dhe rregullatore 

kanë krijuar premisat, por për një sh-
kallë më të madhe të rezultateve të 
prekshme dhe të drejtpërdrejta për 
NMVM-të, kërkohet një harmonizim 
në kohë i politikave dhe përpjekjeve in-
stitucionale drejt zbatimit të një plani 
të integruar qartë kundrejt  një vizioni 
të qëndrueshëm. .

(1) Ka përparim në përafrimin dhe përmirësimin 
e agjendës dhe politikave kombëtare që ndiko-
jnë në NMVM-të me atë të miratuar në nivel 
të BE-së. Shqipëria miratoi “Strategjinë 
e Zhvillimit të Biznesit dhe Investimeve 
2021-2027”28 pas një procesi konsultimi 
me grupin e interesave përmes Regjistrit 
Elektronik për Njoftime dhe Konsultime 
Publike dhe një mbledhje të dedikuar të KI 

28  Miratuar me VKM nr. 466 datë 30.07.2021

GJETJET

në qershor 2021. Strategjia njeh rolin krye-
sor në ekonomi të ndërmarrjeve mikro, 
të vogla dhe të mesme në ekonomi duke 
inkorporuar si Aktin e Biznesit të Vogël për 
Evropën (2008) ashtu edhe Strategjinë e 
NMVM-ve për një Evropë të Qëndrueshme 
dhe Dixhitale (2020) e cila i vendosi 
NMVM-të në qendër të qasjes së re indus-
triale të BE-së29. Për herë të parë ajo ofron 
qartë tre shtyllat e saj kryesore, ndër të 
cilat theksohet Tërheqja e Investimeve dhe 
Ndërkombëtarizimi si një fushë kryesore 
për t’u shfrytëzuar nga NMVM-të përmes 
prodhimit, rritjes së eksporteve dhe in-
tegrimit më të madh në zinxhirët e vlerës 
globale me vlerë të lartë. Një plan i deta-
juar veprimi i bashkangjitur strategjisë si 
Aneksi A është hartuar dhe përshtatur për 
secilën nga shtyllat.

(2) Ndërsa Strategjia nxjerr në pah lidhjet e 
saj me objektivat strategjikë të qeverisë 
shqiptare dhe kuadrin ligjor kombëtar 
dhe ndërkombëtar, ajo nuk thekson disa 
nga nismat e deritanishme të tilla si pro-
jektligji “Për Mbështetjen dhe Zhvillimin e 
Startup-eve Inovative”, apo drafti “Për Lig-
jin e Unifikuar të Investimeve”, të cilat janë 
konsultuar më parë dhe gjerësisht edhe 
në takimet e dedikuara të KI. Nuk është e 
qartë nëse vizioni strategjik në lidhje me 
kuadrin ligjor është i orientuar drejt zg-
jatjes së mëtejshme të Ligjit 55/2015 “Për 
Investimet Strategjike” dhe mbajtja në fuqi 
e Ligjit 7764/1993 “Për Investimet e Hua-
ja”, ose miratimi i projektligjit “Për Ligjin 

29  Tranzicioni i dyfishtë - tranzicioni i gjelbër dhe dixhital 
është plani përfundimtar që Komisioni Evropian miratoi 
si një element përcaktues të agjendës së tij për rritjen e 
qëndrueshme në të ardhmen

e Unifikuar të Investimeve” të përgatitur 
tashmë me asistencën e IFC-së. Për më 
tepër, edhe pse Strategjia ka një seksion 
të veçantë raportimi mbi progresin e TE-
DA-s, ajo nuk siguron një qasje ose plan 
strategjik të konsoliduar, se si do t’i zbatojë 
ato sipas frymës së ligjit30, duke tërhequr 
investime të huaja në këtë fushë, as një 
lidhje me strukturën masa të tilla si krijimi 
në vitin 2019 i Korporatës Shqiptare të In-
vestimeve.

(3) Projektligji “Për Zhvillimin e Ndërmarrjeve 
Mikro, të Vogla dhe të Mesme”31 objekt kon-
sultimi nëpërmjet KI-së gjatë qershorit 
2021 dhe që pritet të miratohet në javët 
në vijim, përbën kuadrin normativ të de-
dikuar për NMVM-të. Ekziston një nevojë 
në rritje për të mbështetur NMVM-të me 
masa mbështetëse/ndihmë shtetërore dhe 
kryesisht qasje në financa/grante për të 
rritur konkurueshmërinë e tyre. Të gjitha 
këto janë elementë përbërës në shtyllën e 
parë të Strategjisë - Tërheqja e Investimeve 
dhe Kuadri i Ndërkombëtarizimit dhe janë 
trajtuar përmes disa neneve në projekt 
-ligj. Ato i mundësojnë AIDA-s të jetë më 
funksionale dhe me më tepër ndikim në 
këtë drejtim.

Në të dy rastet, Sekretariati tashmë ka ofru-
ar një sërë sugjerimesh dhe rekomandimesh 
për përmirësimin e drafteve të cilat janë pub-
likuar32 rregullisht dhe i janë dorëzuar MFE.

30  Ndryshuar me Ligjin 54/2015

31  Titulli i Projektligjit pasqyron saktë terminologjinë e 
Rekomandimit të Komisionit Evropian 2003/361/KE, botuar 
në Gazetën Zyrtare të BE-së L 124, f. 36 e 20 maj 2003. 
Në kontrast me Ligjin 8957/2002, termi “Mikro-ndërmarrje” 
është përfshirë në emër, duke theksuar rolin në rritje të të 
vetëpunësuarve në ekonominë e vendit. Ai do të zëvendësojë 
Ligjin nr. 8957/2002 “Për ndërmarrjet e vogla dhe të mesme”.

32  https://www.investment.com.al/meeting/meeting-xxiv-

(4) Komuniteti i biznesit thekson se qeverisja e 
mirë në nivel qendror dhe lokal, së bashku me 
koordinimin e formalizuar ndër-institucion-
al janë elemente thelbësore për arritjen e ob-
jektivave që lidhen me ndërkombëtarizimin e 
NMVM-ve. Ndërsa ka një numër aksionesh, 
projektesh dhe programesh mbështetëse 
që zbatohen nga agjencitë qeveritare si 
edhe nga donatorët, që synojnë sofistikim-
in e NMVM-ve, prapëseprapë përfshirja e 
këtyre të fundit në trajnime informative, 
aktivitete marketingu, promovim (pa-
naire, etj.), aktivitete business intelligence, 
aktivitete për certifikimin dhe rritjen e 
standardeve, qasja në mekanizmat e fi-
nancimit, perceptohet si e kufizuar dhe jo 
gjithëpërfshirëse. Natyrisht, kufizimet e 
fundit për shkak të situatës nga Covid-19 
mund të ketë ndikuar në këtë aspekt, por 
kompanitë dhe përfaqësuesit e biznesit 
(p.sh. Dhoma e Tregtisë dhe Industrisë së 
Durrësit) kërkojnë më shumë përpjekje 
të koordinuara nga aktorët e përfshirë në 
promovimin e nismave të tilla dhe përf-
shirjes në shkallë më të madhe të MSME-
ve që operojnë në të gjithë vendin, sesa 
vetëm ato në zonat kryesore urbane. Në 
këtë perspektivë, koordinimi institucional 
midis institucioneve të parashikuara për 
të ndjekur zbatimin e strategjisë dhe planit 
të veprimit, kërkohet për të optimizuar nd-
ikimin e programeve dhe projekteve të tilla 
në rezultate të prekshme për një shkallë të 
madhe të NMVM-ve.

 Për më tepër, koordinimi i qëndrueshëm 
institucional është i një rëndësie të madhe 

consultation-of-draft-bids/
  https://www.investment.com.al/wp-content/uploads/2021/07/
EN_Suggestions-by-the-Secretariat-on-draft-law-on-MSMEs.
pdf

për të siguruar përafrimin dhe përshpe-
jtimin e objektivave të zhvillimit. Për shem-
bull, duke pasur parasysh se Strategjia do 
të ndiqet nga një Strategji specifike për 
Eksportet dhe është e ndërlidhur me disa 
strategji zhvillimi (p.sh. SKZHI, ERP, Smart 
Specialization, Strategjia e Bujqësisë 2021-
2027, etj.) të cilat kanë afate të ndryshme 
kohore miratimi dhe zbatimi, përafrimi i 
tyre për të siguruar përshtatshmërinë e 
masave mbështetëse, kërkon përqendrim 
dhe ndjekjeve të veprimeve. Do të ishte 
përfituese për të gjithë ekosistemin, që 
Qeveria të promovonte mentalitetin e GVC 
duke tërhequr IHD/GVC të synuara që i 
përshtaten vendit dhe të siguronte koher-
encë dhe qëndrueshmëri brenda të gjitha 
politikave të qeverisë (tregti, investime, fi-
nanca, punë, industri) dhe veprimet si më 
poshtë:
(a) ngritja në kohë e kapaciteteve përmes 

përmirësimit të infrastrukturës/logjis-
tikës;

(b) mbështetjen e trajnimit/avokimit mbi 
financimin e NVM-ve;

(c) qasjen në informacion;
(d) ligjet dhe rregulloret ndihmuese,
(e) infrastrukturën logjistike ose bash-

këpunimet mbështetëse të industrisë 
(d.m.th. grupimet e NVM-ve).

 Për më tepër, kjo është gjithashtu e rëndë-
sishme për koordinimin e bashkëpunimit 
dhe përpjekjeve me Bashkitë, e cila aktu-
alisht mungon ose kufizohet me disa për-
jashtime. Edhe pse bashkitë duhet të kenë 
një rol përcaktues në aktivitetin e përdit-
shëm të NMVM-ve, nga analiza jonë rezu-
ltoi se ato (me disa përjashtime) përgjithë-
sisht perceptohen nga ndërmarrjet si të 

munguara në angazhimin dhe mbështet-
jen e tyre për politikat ekonomike lokale si 
edhe për përmbushjen e detyrimeve ndaj 
bizneseve sa i përket shërbimit të pastrim-
it dhe menaxhimit të mbetjeve. 

(5) Disa nga ndërhyrjet rregullatore deri më tani 
kanë zvogëluar ndjeshëm barrën adminis-
trative për NMVM-të në veçanti dhe kanë le-
htësuar aplikimin e shërbimeve drejt ose prej 
tyre33. Kjo është pranuar gjatë intervistave, 
kërkimeve në tryezë dhe në raportet ndër-
kombëtare34:
a. Regjistrimi i një biznesi dhe aplikimi 

për licenca dhe leje janë thjeshtuar. 
Pas bashkimit të Qendrës Kombëtare 
të Regjistrimit dhe Licencimit për të 
krijuar Qendrën Kombëtare të Bizne-
sit (QKB) në vitin 2016, sipërmarrësit 
mund të marrin shërbime “në një spor-
tel” si regjistrimin, lejet dhe licencat. 
Themelimi i QKB ka luajtur një rol 
kryesor në zvogëlimin e burokracisë 
dhe procedurave të panevojshme për 
NMVM-të. Në një nismë të mbështetur 
i BERZH, regjistri tregtar në Shqipëri i 
administruar nga Qendra Kombëtare 
e Biznesit iu bashkua Shkëmbimit të 
të Dhënave të Biznesit dhe Financave 
(BIFIDEX)35, një portal rajonal i regjis-

33  Sidoqoftë ka fusha për përmirësime. Për shembull, 
megjithëse proceset e rimbursimit të TVSH-së ndaj bizneseve 
të kualifikuara kanë qenë më të përpikta nga administrata 
tatimore, raportohet se procesi mungon për rimbursimin 
automatik dhe kontrollin tatimor. Përveç kësaj, inspektime të 
pakoordinuara dhe të shpeshta ende ndodhin. Siç u analizua 
më herët nga Sekretariati i Këshillit të Investimeve, reforma 
e inspektimit nuk u përfundua dhe as u zbatua në mënyrë 
thelbësore.

34  Sipas Konferencës Ministrore të OECD SME-ve 2018, 
barrierat rregullatore ndaj sipërmarrjes kanë qenë në rënie me 
kalimin e kohës.

35  https://www.bifidex.com/en/registries

trimit të biznesit në Ballkanin Perën-
dimor36. Informacioni dhe të dhënat e 
dhëna në portal mund të shërbejnë si 
informacion i madh për NMVM-të kur 
gjejnë partnerë dhe eksportojnë në tre-
gun e huaj, si dhe një shembull i krijim-
it të një tregu të vetëm të të dhënave që 
lidhen me sipërmarrësit në rajon.

b. Dixhitalizimi i shërbimeve qeveritare 
ka reduktuar barrën administrative 
për NMVM-të. Shërbimet e-Albania siç 
është evidentuar tashmë nga anketa e 
KI 2020-2021, luajtën një rol të rëndë-
sishëm gjatë pandemisë në lehtësimin 
e tregtisë, qarkullimin e biznesit dhe 
zbatimin e masave mbështetëse finan-
ciare, duke ulur kështu barrën e pa-
jtueshmërisë për bizneset.

c. Korniza ligjore për procedurat e fali-
mentimit është forcuar gjithashtu. Lig-
ji mbi Falimentimin, miratuar në vitin 
2017, përfshin shumë risi në raport me 
legjislacionin e mëparshëm dhe krijon 
premisat për procedura efikase të fali-
mentimit dhe riorganizimit të borxhit37 
.

d. Analiza e Ndikimit Rregullator (RIA) 
po bëhet kohët e fundit një standard në 
procesin e mëparshëm legjislativ, duke 
përfshirë rregulloret e sipërpërmendu-

36  BIFIDEX mundëson kërkime dhe raporte për personat 
juridikë dhe persona të regjistruar në regjistrat zyrtarë, 
pavarësisht nga statusi i tyre (aktiv ose i fshirë). Statistikat e 
të dhënave financiare janë nga pasqyrat financiare të fundit të 
përpunuara në dispozicion të personave juridikë aktivë, për të 
cilat të dhënat financiare janë në dispozicion në BIFIDEX.

37  Ekipi i Tranzicionit Ligjor të BERZH ka punuar në një 
vlerësim mbi mjetet e riorganizimit të biznesit në të 38 
ekonomitë ku BERZH është aktiv. Informacion i detajuar dhe 
burime të tjera mund të aksesohet këtu. Megjithatë, aksesi 
tregtar i vendeve nxitet nga më shumë se distanca gjeografike 
nga partnerët e tyre tregtarë. 

From the following factors indirectly related to your company, which can be 
considered 3 main obstacles to integration in international value chains?

 Figura 7.  Pengesa indirekte (të jashtme) në internacionalizim sipas perceptimit të NMVM-ve

Burimi: Pyetësor i Sekretariatit

Por perceptimi është i ndryshëm në sektorë të 
ndryshëm. Në turizëm, infrastruktura percepto-
het si pengesa kryesore, e cila kërkon vëmendje 
nga qeveria për të siguruar funksionimin e duhur 
të këtij sektori, ndërsa për prodhimin, politika 
tregtare dhe informaliteti perceptohen në të njëj-
tin nivel. Bujqësia i kushton vëmendje më të mad-
he informalitetit si çështja kryesore penguese në 
sektor. Edhe gjatë konsultimit me përfaqësuesit 
e sektorit të Turizmit, u konfirmua se çështjet që 
lidhen me infrastrukturën janë shumë prioritare, 
duke theksuar nevojën e një vizioni të integruar 

të turizmit të fokusuar në cilësinë dhe vlerën e shtu-
ar vendore dhe jo sasinë, duke respektuar kufijtë 
e natyrës dhe kulturës. 
Përfaqësuesit e sektorit të veshjeve po kërkojnë 
të përmirësojnë standardet e tyre, për shkak të 
kërkesave nga furnizuesit dhe rritjes së konkur-
rencës/çmimeve për ata që importojnë edhe 
lëndë të parë. Më shumë vëmendje dhe promovim 
mund t’i kushtohet advokimit në sektorin e sipër-
marrësve novatorë të sektorit që tashmë kanë in-
vestuar në standarde të reja dhe kanë konsoliduar 
modernizimin e proceseve të biznesit. 

ra që prekin NMVM-të. Megjithatë, ka 
vetëm një-dy vjet nga zbatimi dhe më 
shumë përpjekje mund të bëhen për re-
alizimin e objektivave të tij. RIA është 
një qasje sistematike për të vlerësuar 
në mënyrë kritike efektet pozitive dhe 
negative të rregulloreve të propozuara 
dhe ekzistuese dhe alternativave jor-
regullatore përmes një sërë metodash. 

Në shumë vende të OECD-së, është 
bërë gjithnjë e më shumë një element i 
rëndësishëm i një qasjeje të bazuar në 
dëshmi për hartimin e politikave.

(6) Informaliteti, aksesi në financim dhe politi-
kat tregtare perceptohen nga sipërmarrësit si 
tre pengesat kryesore nga faktorët e jashtëm 
që minojnë përpjekjet e tyre për zgjerim global 
dhe integrim në zinxhirët globalë të vlerave. 

w w w . i n v e s t m e n t . c o m . a l

 Figura 8.  Pengesa indirekte (të jashtëm) në internacionalizim sipas sektorëve

Burimi: Pyetësor i Sekretariatit

(7) Kufizimet në infrastrukturë/logjis-
tikë – Gjeografia është një përcaktues i 
rëndësishëm i aftësisë së vendeve për t’u 
bashkuar me zinxhirët globalë të vlerës38 
dhe aftësia e firmave dhe vendeve për të 
marrë pjesë në këta zinxhirë vlerë ndiko-
het shumë nga cilësia e infrastrukturës 
fizike, siç janë rrugët, portet dhe aeropor-
tet, si dhe efikasiteti i procedurave të nd-
jekura në funksionimin e këtyre objekteve. 
Arritja në kufi ende konsiderohet si një 

38  Kowalski et al. 2015; OECD 2012

Nga faktorët e mëposhtëm të lidhur indirekt me kompaninë tuaj, cilët mund të 
konsiderohen 3 pengesat kryesore për integrim në zinxhirët ndërkombëtarë të vlerës?

7%

9%

9%

9%

13%

27%

27%

0% 5% 10% 15% 20% 25% 30%

Lehtësimi i tregtisë

Aksesi në financim

Logjistika (magazinim,
procedure, etj.)

Aksesi në Teknologjinë e 
Informacionit dhe Komunikimit

Politikat tregtare

Informaliteti

Infrastruktura (rrugë,
porte, aeroporte, etj.)

TURIZMI

Nga faktorët e mëposhtëm të lidhur indirekt me kompaninë tuaj, cilët mund të 
konsiderohen 3 pengesat kryesore për integrim në zinxhirët ndërkombëtarë të vlerës?

0% 5% 10% 15% 20% 25% 30%

Lehtësimi i tregtisë

Aksesi në financim

Logjistika (magazinim,
procedure, etj.)

Aksesi në Teknologjinë e 
Informacionit dhe Komunikimit

Politikat tregtare

Informaliteti

Infrastruktura (rrugë,
porte, aeroporte, etj.)

Industria përpunuese (Fasonët)

7%

9%

11%

11%

18%

22%

22%

Nga faktorët e mëposhtëm të lidhur indirekt me kompaninë tuaj, cilët mund të 
konsiderohen 3 pengesat kryesore për integrim në zinxhirët ndërkombëtarë të vlerës?

0% 5% 10% 15% 20% 25% 30%

Lehtësimi i tregtisë

Aksesi në financim

Logjistika (magazinim,
procedure, etj.)

Aksesi në Teknologjinë e 
Informacionit dhe Komunikimit

Politikat tregtare

Informaliteti

Infrastruktura (rrugë,
porte, aeroporte, etj.)

Bujqësia

5%

11%

16%

16%

16%

16%

21%

kufizim për eksportet dhe integrimin në 
zinxhirët globale të vlerave për NMVM-ve. 
13% e kompanive perceptojnë se mungesa 
e rrugëve, porteve, aeroporteve i kufizojnë 
përpjekjet e tyre në ofrimin e shërbimeve 
më të mira. Përkundër shumë iniciativave 
të së kaluarës (në nivel lokal ose rajonal), 
ende infrastruktura konsiderohet si një 
pengesë për biznesin.

FAKTORË TË BRENDSHËM
I. Burime financiare të kufizuara
(1) Burimet e kufizuara financiare dhe qa-

sja në burimet e jashtme të financimit i 
pengojnë NMVM-të të ndërkombëtarizo-
hen. Analizat tona konfirmojnë se edhe 
pse pozitivë ndaj ndërkombëtarizimit dhe 
integrimit në zinxhirin e vlerës, rreth 33% 
e të anketuarve perceptojnë burimet e ku-
fizuara financiare si pengesën e parë në 
zgjerimin e aktiviteteve të kompanive të 
tyre drejt eksportit.

 Figura 9.  Pengesat kryesore në zgjerim të eksporteve 

 Figura 10.  Pengesat kryesore në zgjerim të 
eksporteve sipas sektorëve

Burimi: Pyetësor i Sekretariatit

Gjetja e mësipërme është e qëndrueshme në të 
tre sektorët e analizuar përmes pyetësorit të Sek-
retariatit. Më konkretisht, 44% e kompanive që 
operojnë në prodhim dhe 35% e kompanive që op-
erojnë në sektorin e turizmit theksuan burimet e 
kufizuara financiare si pengesën e parë të rëndë-
sishme që kufizon aftësinë e tyre për t’u integruar 
në zinxhirin global të vlerës dhe për të eksportuar 
produktet e tyre. Në bujqësi, ajo merr një rëndësi 
të ngjashme si TIK dhe inovacioni teknologjitë.

Nga faktorët e mëposhtëm, cilat mund të konsiderohen 3 pengesat
kryesore në zgjerimin e aktiviteteve të kompanisë drejt eksporteve?

10%

11%

12%

13%

20%

33%

Kapacitetet e Teknologjisë së
Informacionit dhe Komunikimit në kompani

Aftësitë/Mendësia menaxheriale në kompani

Eksperienca në eksporte e kompanisë

Madhësia e kompanisë dhe produktiviteti

Burimet e kufizuara financiare

Inovacioni në kompani teknologji, etj.

0% 5% 10% 15% 20% 25% 30% 35%

Nga faktorët e mëposhtëm, cilat mund të konsiderohen 3 pengesat
kryesore në zgjerimin e aktiviteteve të kompanisë drejt eksporteve?

Turizmi

6%

12%

15%

15%

18%

35%

0% 5% 10% 15% 20% 25% 30% 35% 40%

Inovacioni në kompani - teknologji, etj.

Kapacitetet e Teknologjisë së Informacionit
dhe Komunikimit në kompani

Aftësitë/Mendësia menaxheriale në kompani

Madhësia e kompanisë dhe produktiviteti

Eksperienca në eksporte e kompanisë

Burimet e kufizuara financiare

Nga faktorët e mëposhtëm, cilat mund të konsiderohen 3 pengesat
kryesore në zgjerimin e aktiviteteve të kompanisë drejt eksporteve?

Bujqësia

0% 5% 10% 15% 20% 25% 30%

Inovacioni në kompani - teknologji, etj.

Kapacitetet e Teknologjisë së Informacionit
dhe Komunikimit në kompani

Aftësitë/Mendësia menaxheriale në kompani

Madhësia e kompanisë dhe produktiviteti

Eksperienca në eksporte e kompanisë

Burimet e kufizuara financiare

6%

12%

12%

24%

24%

24%

Nga faktorët e mëposhtëm, cilat mund të konsiderohen 3 pengesat
kryesore në zgjerimin e aktiviteteve të kompanisë drejt eksporteve?

Industria Përpunuese (Fasonët)

0% 5% 10% 15% 20% 25% 30% 35% 40% 45%

Inovacioni në kompani - teknologji, etj.

Kapacitetet e Teknologjisë së Informacionit
dhe Komunikimit në kompani

Aftësitë/Mendësia menaxheriale në kompani

Madhësia e kompanisë dhe produktiviteti

Eksperienca në eksporte e kompanisë

Burimet e kufizuara financiare

0%

9%

12%

18%

18%

44%

Burimi: Pyetësor i Sekretariatit

w w w . i n v e s t m e n t . c o m . a l

Sipas përfaqësuesve të industrisë së përpunimit 
të tekstilit, burimet financiare kufizojnë aftësinë 
e tyre për të hyrë në një fazë më të lartë të vlerës 
së shtuar të veprimtarisë së tyre, e cila kërkon 
teknologjitë më të fundit në makineri dhe lëndë 
të parë. Referuar vlerësimeve të sektorit39, kom-
panitë kanë nevojë për rreth 32 milionë euro për 
të financuar përditësimin e teknologjive të reja 
në makineri dhe pajisje dhe 15 milionë euro për 
të financuar kapitalin qarkullues. Fatkeqësisht, 
ata pohojnë se bankat tregtare janë shumë të 
ngurta dhe burokratike në linjat e kredisë, kësh-
tu që kjo industri i është drejtuar institucioneve 
të tjera financiare për të marrë hua para me nor-
ma interesi shumë të larta40. 
(2) Aktualisht një numër i konsiderueshëm pro-

gramesh mbështetëse financiare janë ak-
tive në Shqipëri përmes donatorëve, si për 
shembull disa programe adresuar sektorëve 
të ndryeshëm nga BERZH41 e KFW, të ofru-
ara në formën e skemave të garancisë, pro-
dukteve të ndarjes së riskut apo asistencës 
teknike dhe të zbatuara në bashkëpunim me 
sektorin bankar. Për të adresuar asimetrinë 
në informacion midis NMVM-ve mbi këto 
programe mbështetëse që lehtësojnë akse-
sin në financim, AIDA dhe BERZH ngritën 

39  Vlerësimet e Shoqatës “Proekport Albania”, Dhjetor 2020. 
Shoqata “Proeksport Albania” është përfaqësuesja unike e 
industrisë së veshjeve dhe këpucëve në vend. Kjo industri 
përfshin 700 fabrika të mëdha dhe të vogla si ndërmarrje aktive 
në vend me më shumë se 70.000 të punësuar.

40 Sipas OECD: NMVM-ve janë shumë të vogla për të 
suportuar qasjen që bankat përdorin për financimin e 
korporatave. Nga ana tjetër, NMVM-të nuk kanë vlerësim 
Bloomberg, apo të palëve të treta apo informacione të tjera 
që bankierët duan të shohin, gjithashtu as llogari të audituara 
(mandje as llogari të mira, në shumë raste). Në shumicën e 
tregjeve në zhvillim (dhe në shumë tregje të OECD), NMVM-të 
dhe sipërmarrësit e tyre nuk kanë raporte kredie, sepse ata 
kurrë nuk kanë marrë hua nga një institucion financiar formal

41  të tilla si Gratë në Biznes, Programi i Mbështetjes së 
Konkurrencës, AASF, ASB, GEFF, etj.

një platformë të unifikuar informative on-
line (aida-smefinance.gov.al). Kjo platformë 
përmban aktualisht të gjitha skemat ekzistuese 
të financimit dhe mbështetjes për NMVM-të, por 
nga takimet me përfaqësues të biznesit, nevojitet 
një promovim më i gjerë i kësaj platforme për 
të arritur tek komuniteti i NMVM-ve dhe për t’i 
ndihmuar ata të përfitojnë nga këto programe.

(3) Referuar mbështetjes së skemave të granteve 
dhe fondeve IPARD, siç kemi evidentuar në 
materialet e mbledhjeve të mëparshme, një 
fokus i konsiderueshëm gjatë thirrjeve IP-
ARD I dhe II, iu dha diversifikimit të fermave 
veçanërisht në përmirësimet teknologjike në 
nënsektorët e Frutave dhe Perimeve, Mishit 
dhe Bulmetit. Ndërkohë gjatë thirrjes së tretë, 
është vënë re një vëmendje e shtuar në lidhje me 
investimet në energji të rinovueshme, si psh. në 
instalimet fotovoltaike, duke rezultuar jo vetëm 
në uljen e kostove, por edhe në rritjen e përgjegjë-
sive korporative ndaj mbrojtjes së mjedisit. Kjo 
qasje u sjell avantazhe konkurruese bizne-
seve që përfshijnë konceptin ESG në strate-
gjinë e tyre të biznesit, duke u mundësuar 
vlerësim më të mirë nga bankat në aspektin 
e huadhënies, si dhe një përfaqësimi më din-
jitoz në nivel ndërkombëtar.

Për më tepër, gjatë viteve 2020 dhe 2021, në skemat 
kombëtare të granteve të mbështetjes është përfshirë 
një shtyllë e re në lidhje me certifikimet GAP, duke 
incentivuar jo vetëm rritjen e standardeve dhe të 
cilësisë më të mirë të produkteve/shërbimeve të 
kompanive, por dhe shanse më të mëdha për in-
tegrim në zinxhirët ndërkombëtarë të furnizimit.

II. Pengesat kryesore të perceptuara 
nga biznesi në konkurrencën për 
të shitur produktet e tij në tregjet 
ndërkombëtare

(4) Madhësia e kompanive dhe nivelet e 
produktivitetit të saj kufizojnë aftësinë 
e NMVM-ve shqiptare për të konkurru-
ar në tregjet rajonale/evropiane ose në 
tregje të tjera ndërkombëtare. Sipas 

pyetësorit të Sekretariatit, 20% e kom-
panive konsiderojnë se madhësia dhe 
niveli i produktivitetit është pengesa e 
dytë më e rëndësishme për zgjerimin e 
eksportit.

Nga faktorët e mëposhtëm, cilat mund të konsiderohen 3 pengesat
kryesore në zgjerimin e aktiviteteve të kompanisë drejt eksporteve?

 Figura 11.  Pengesat kryesore në zgjerim të eksporteve

Burimi: Pyetësor i Sekretariatit

(5) Niveli i ulët i përvojës në eksport përcak-
ton aksesin e kufizuar të shumicës së 
NMVM-ve në tregjet globale dhe zinx-
hirët e vlerës. 13% e të anketuarve thek-
sojnë se përvoja në eksport e kompanive 
është pengesa e tretë e rëndësishme për të 
hyrë në tregjet ndërkombëtare.

(6) Nivele të ulta të certifikimit dhe për-
puthshmëria me standardet ndërkom-
bëtare i bëjnë NMVM-të shqiptare më 
pak konkurruese në krahasim me kom-
panitë e huaja duke kufizuar mundësinë 
e tyre të integrimit në zinxhirët globalë 
të vlerës. Kjo pengesë është më mbi-
zotëruese në industrinë përpunuese dhe 

bujqësi. Duke iu referuar konsultimeve me 
kompanitë e përpunimit të tekstilit, mung-
esa e mjeteve financiare kufizon aftësinë 
e tyre për të marrë certifikime dhe rrjedhi-
misht është e vështirë për ta që të marrin 
pjesë në panaire për të ekspozuar produk-
tet e tyre dhe për të fituar klientë të mund-
shëm. Ndërsa për sektorin e agro-përpun-
imit, ne kemi evidentuar tashme gjetjet në 
mbledhjen “Promovimi i Investimeve në 
Agropërpunim”42.

42  https://www.investment.com.al/sq/meeting/mbledhje-xxii-
per-stimulimin-e-investimeve-ne-agro-perpunim/

Nga faktorët e mëposhtëm (të brendshëm) të lidhur direkt me kompaninë tuaj, cilët mund 
të konsiderohen 3 pengesa kryesore në integrim në zinxhirët ndërkombëtar të vlerës?

 Figura 12.  Pengesat kryesore në integrim në GVC

Ndërkohë, mbetet për t’u analizuar më tej 
duke qënë se krahasuar me përvojën e ven-
deve evropiane në ndërkombëtarizimin 
e NMVM-ve më shumë vëmendje i duhet 
kushtuar mentailitet të sipërmarjes, me 
fokus përvojën ndërkombëtare të menax-
himit, aftësinë e gjuhëve të huaja, vizionin 
dhe njohuritë mbi tregun, si faktorë mjaft 
të rëndësishme për integrimin e NMVM-ve 
në zinxhirin global të vlerës.

III. Burimet Njerëzore dhe njohuritë menax-
heriale

(7) Njohuritë e pamjaftueshme menaxhe-
riale nuk konsiderohen si nje ndër tre 
pengesat kryesore për procesin e ndër-
kombëtarizimit të ndërmarrjeve mikro, 
të vogla dhe të mesme. Kështu, vetëm 12% 
e kompanive të intervistuara43, pranojnë 
njohuritë menaxheriale si një pengesë/
stimul kryesor për zgjerimin e eksportit. 

43  Pa paragjykim, mund të konkludojmë se ky rezultat 
ndikohet nga plotësuesi i pyetsorit i cili mund të jetë menaxheri 
i kompanisë.

Bazuar në Raportin Evropian mbi Konkur-
rueshmërinë44, firmat më të mëdha kanë më 
shumë gjasa të eksportojnë dhe gjithashtu të 
shfaqin performancë më të mirë të eksportit, 
ndërkohë që ndërmarrjet mikro kanë kapacitete 
më të ulëta të burimeve në drejtim të financimit, 
njohurive dhe përvojës menaxheriale. Pra mbetet 
sfidë mitigimi i efektit të madhësisë së firmës në 
eksport, pasi siç u përmend më lart gati 99% e 
kompanive të regjistruara janë NMVM.
(8) Cilësia dhe disponueshmëria e fuqisë 

punëtore kufizon rritjen dhe zgjerimin e 
kompanive. Kjo mund të lidhet me disa fak-
torë si: a) vitet e fundit, Shqipëria po përballet 
me emigrimin e fuqisë punëtore, veçanërisht 
të stafit të specializuar në sektorë të ndry-
shëm të ekonomisë, b) edhe pse 2019 në 2020 

44  https://ec.europa.eu/growth/content/european-
competitiveness-report_en 

ishin 82.92145 punëkërkues të regjistruar, 
kompanitë nuk gjejnë punëtorë me aftësitë 
e duhura. Mungesa e punonjësve po kthehet 
në një shqetësim kryesor për NMVM-të. Siç 
është përmendur tashmë 38% e kompanive 
të intervistuara shprehën shqetësimin e tyre 
në lidhje me fuqinë punëtore (17% njohën 
cilësinë e fuqisë punëtore si pengesa e tretë 
për ndërkombëtarizimin, e ndjekur nga dis-
ponueshmëria e fuqisë punëtore si pengesë 
e katërt (16%). Më konkretisht, sektori i tur-
izmit percepton cilësinë e fuqisë punëtore 
si pengesa e tyre kryesore për integrimin në 
zinxhirët globalë të vlerës; prodhimi deklar-
on disponueshmërinë e fuqisë punëtore më 
të rëndësishme se cilësia, ndërsa sektori i 
bujqësisë i jep përparësi cilësisë ndaj dis-
ponueshmërisë së fuqisë punëtore.

45  INSTAT 2020

 Figura 13.  Pengesat kryesore në zgjerim të eksporteve

Burimi: Pyetësor i Sekretariatit

Nga faktorët e mëposhtëm, cilat mund të konsiderohen 3 pengesat
kryesore në zgjerimin e aktiviteteve të kompanisë drejt eksporteve?

10%

11%

12%

13%

20%

33%

Kapacitetet e Teknologjisë së
Informacionit dhe Komunikimit në kompani

Aftësitë/Mendësia menaxheriale në kompani

Eksperienca në eksporte e kompanisë

Madhësia e kompanisë dhe produktiviteti

Burimet e kufizuara financiare

Inovacioni në kompani teknologji, etj.

0% 5% 10% 15% 20% 25% 30% 35%

w w w . i n v e s t m e n t . c o m . a l

Për të përballuar sa më sipër, të ndihmuar edhe 
nga disa rregullime të fundit ligjore në impor-
timin e burimeve njerëzore, kompanitë që 
operojnë në sektorë si industria e përpunimit 
të tekstilit dhe turizmi po konsiderojnë im-
portimin e fuqisë punëtore nga vendet me të 
ardhura të ulëta për të zbutur mungesën e di-
sponueshmërisë dhe cilësisë së punëtorëve 
në Shqipëri. Bazuar në konsultimin tonë 
me biznesin, ky process kërkon monitorim 
të kujdesshëm si një çështje komplekse për 
shkak të dallimeve kulturore dhe mjedisit të 
punës sipas sektorëve.

(9) Mungesa e harmonizimit midis nevojave 
të NMVM-ve për punëtorë të kualifikuar 
dhe kurrikulave të shkollave profesionale. 
Gjatë procesit të konsultimit, kompanitë 
shprehën shqetësim për paaftësinë e tyre 
për të gjetur punëtorë dhe theksuan nevojat 
për punëtorë të kualifikuar (për shembull, 
sipas vlerësimeve të shoqatës së industrisë 

së përpunimit të tekstilit, ka 10.000 vende 
të lira pune në sektor dhe është e vështirë 
të përmbushen, edhe pse vendi ka 82.92146 
punëkërkues të regjistruar). Në përgjithë-
si lidhjet mes NMVM-ve dhe shkollave (të 
mesme dhe universitete) konsiderohen të 
paqarta (referuar një studimi të bërë nga Al-
banian Skills me rreth 200 kompani, 50% e 
këtyre kompanive nuk kishin njohuri për 
shkollat profesionale/programet e tyre më-
simore dhe/ose studentët e tyre) dhe kësh-
tu kompanitë përballen me probleme gjatë 
procesit të rekrutimit. Një nga partnerët e 
biznesit të konsultuar në sektorin i veshjeve, 
tashmë eksportues në Mbretërinë e Bash-
kuar, konfirmoi se po planifikon një rritje të 
qarkullimit vjetor me 50% deri në fund të vitit 
2022, por nuk mund të përballojë hendekun 

46  46.420 me arsim fillor, 29.803 me arsim të mesëm dhe 
6.698 me arsim universitar) – Të dhënat e INSTAT 2020

 Figura 14.  Pengesat kryesore për integrim në zinxhirët e vlerës së shtuar

në forcën punëtore, pavarësisht përpjekjeve 
të ndërmarra nga aktorë të ndryshëm.

(10) Trajnimi dhe përmirësimi i fuqisë punëtore 
janë thelbësore për zhvillimin e NMVM-ve, 
por në përgjithësi kompanitë nuk kanë një 
fond të dedikuar për këtë 47. Nga procesi i 
konsultimit, doli se kompanitë i trajnojnë 
punonjësit e tyre përsa u përket aftësive 
teknike, por ajo që mungon është trajnimi në 
etikën e punës dhe disiplinën.

IV. Inovacioni dhe Teknologjia
(11) MSME-të e konsultuara nuk e konsid-

erojnë Inovacionin dhe Teknologjinë 
ndër tre pengesat kryesore për procesin 
e ndërkombëtarizimit të tyre. Në fakt, lit-
eratura sugjeron që ky është një përcaktues 
i rëndësishëm i konkurrueshmerise kom-
bëtare dhe propozon një model të zhvillimit 
ekonomik që i sheh vendet të lëvizin drejt 

47  Anketa e Sekretariatit, Takimi XXIII, Inovacioni në Sipërmarrje

investimeve dhe inovacionit48. Gjithashtu, 
produktiviteti dhe përmirësimi i teknolog-
jisë shihen si nxitësit kryesorë të integrimit 
të suksesshëm me rrjetet e prodhimit të kor-
poratave shumëkombëshe. Ndërmarrjet e 
vogla dhe të mesme konsiderohen se perfor-
mojnë më mirë kur janë aleate me NMVM të 
tjera ose me ndërmarrje të mëdha, përfshirë 
korporatat shumëkombëshe49. Gjithashtu, 
gjatë anketimeve të mëparshme të Sekretar-
iatit, veçanërisht pas pandemise Covid-19, 
kompanitë kanë deklaruar se do t’i kushto-
jnë vëmendje të madhe futjes së Inovacionit 
në aktivitetet e tyre, kryesisht në tenlogji të 
reja dhe menaxhimin e riskut. Theksojme, se 
mentaliteti, mungesa e besimit dhe mungesa 
e njohurive konsiderohen si pengesa kryesore 
në përdorimin e inovacionit dhe nevojitet më 
shumë fokus në këtë drejtim.

48  Lopez-Claros, 2009[3]; Porter, 2003.

49  ASEAN, 2015

 Figura 15.  Pengesat kryesore në Inovacion 

Burimi: Pyetësor i Sekretariatit (Mbledhja XXIII Inovacioni në Sipërmarrje, Mars 2021)

(12) NMVM -të shqiptare nuk po përfitojnë plotësisht 
nga proceset e transformimit dixhital që mund 
të nxisin zhvillimin e teknologjive të reja dhe të 
besueshme, duke përshpejtuar kështu inte-
grimin e tyre në zinxhirët ndërkombëtarë të 
vlerës. Sipas studimit “Mbështetje për dixhi-
talizimin e NMVM-ve në Shqipëri, për të zbu-
tur ndikimin negativ ekonomik të Covid-19”, 
dalin disa fakte interesante nga analiza e 
kompanive të anketuara:

- Referuar bazave të dixhitalizimit dhe lidhjen 
me internet, NMVM -të shqiptare performojnë 
në një nivel të krahasueshëm me vendet e ra-
jonit dhe BE. Rezultatet e sondazhit tregojnë 
se pothuajse të gjitha NMVM-të janë të lidhu-
ra me internet dhe rreth 94% e tyre i pajisin 
me kompjuter punonjësit e tyre për qëllime 
biznesi. Pavarësisht kësaj, Shqipëria renditet 
e fundit sa i përket përdorimit të kompjuterit 
dhe internetit nga punonjësit.50

- NMVM-të shqiptare kanë përformuar mjaft 
mirë si në aspektin e shitjeve online përtej ku-
fijve ashtu edhe në drejtim të përdorimit të 
mediave sociale në promovimin e produkteve 
dhe shërbimeve të tyre. Ndërsa, sa i përket 
xhiros/qarkullimit të tregtisë elektronike51, 
për ndërmarrjet shqiptare ka ende vend për 
përmirësim sa i përket përshkallëzimit të 
tij në shitjet totale. Megjithëse Shqipëria ka 
disa modele platformash të tregtisë elektron-
ike të qëndrueshme e me standarte, një pjesë 

50  Edhe pse 94% e NVM -ve u ofrojnë kompjuter punonjësve 
të tyre për qëllime biznesi (të paktën një), 28% e punësimit të 
përgjithshëm përdor një kompjuter me qasje në internet - që ka 
përqindjen më të ulët në Evropë dhe rajon.

51  Rreth 18% e  NVM shqiptare shesin online. Kur merren 
parasysh dërgesat me para në dorë – shitjet direkte online 
përmes mediave sociale, kjo shifër rritet në 23% (duke marrë 
parasysh vetëm NVM). (Studimi “Mbështetje për dixhitalizimin 
e SME-ve në Shqipëri për të zbutur ndikimin negativ ekonomik 
të COVID-19, Mars 2021, IDRA Research & Consulting 
(kontraktuar nga BERZH)

e konsiderueshme e ndërmarrjeve sidomos 
ato të vogla, priren të ofrojnë shitjet online 
vetëm përmes mediave sociale52 duke mos 
përfituar nga avantazhet e të qënit pjesë e një 
tregu cilësor të tregtisë elektronike, të tilla si 
kosto më të ulëta, modeli ekzistues i biznesit, 
shtrirje më e gjerë e klientëve, të kuptuarit 
më të mirë të kërkesës, etj. 

- Për më tepër, është evidentuar nivel i ulët për-
dorueshmërie i software-ve të shkëmbimit të in-
formacionit elektronik, analizimit të të dhënave 
për t’u përshtatur me kërkesat e konsumatorëve 
dhe shfrytëzimin e avantazheve të shërbimeve 
që ruhen në cloud. Megjithëse identifikohet 
interes i përgjithshëm mbi pajisjen e një llog-
arie e-mail, krijimin e faqeve të internetit të 
kompanisë, shërbimet e ruajtjes në cloud, 
aplikacionet e softwareve të financave ose 
kontabilitetit, apo edhe mbi aplikacionin për 
Menaxhimin e Marrëdhënieve me Klientin 
(CRM), janë kryesisht shumica e kompanive 
të mëdha që përfitojnë prej tyre, ndërsa 
NMVM-të kanë ende punë për të bërë në këtë 
drejtim.

Bazuar në sa më sipër, mund të konkludojmë se 
duhen përpjekje të vazhdueshme në drejtim të ndry-
shimit të mentalitetit në kapacitetin menaxhues të 
NMVM-ve, duke u fokusuar më shumë në ndërtimin 
e njohurive të reja dhe besimin ndaj inovacionit në 
nivel firme të mbështetur nga instrumente të tjerë të 
jashtëm siç është strategjia e specializimit të zgjuar 
(S3).

52  Vetëm 4% e NVM-ve shesin përmes një tregu të tregtisë 
elektronike – (Studim “Mbështetje për dixhitalizimin e SME-
ve në Shqipëri për të zbutur ndikimin negativ ekonomik 
të COVID-19, Mars 2021, IDRA Research & Consulting 
(kontraktuar nga BERZH)

V. Informacioni mbi Tregjet
(13) Mungesa e informacionit mbi tregjet e syn-

uara konsiderohet pengesa e dytë kryesore 
për integrimin e ndërmarrjeve mikro, të 

vogla dhe të mesme në zinxhirët e vlerës 
globale dhe zgjerimin e eksportit, më do-
minuese në sektorin e prodhimit dhe bujqë-
sisë.

 Figura 16.  Pengesat kryesore në integrimin në zinxhirët globalë të vlerës

Nga faktorët e mëposhtëm (të brendshëm) të lidhur direkt me kompaninë tuaj, cilët mund 
të konsiderohen 3 pengesa kryesore në integrim në zinxhirët ndërkombëtar të vlerës?

 Figura 17.  Pengesat kryesore në integrimin në zinxhirët globalë të vlerës sipas sektorëve

(14) Mungesa e rolit të marketingut në 
NMVM përcakton edhe mungesën e mar-
rëdhënieve midis klientëve potencialë në 
tregjet e huaja dhe produkteve/shërbimeve 
të kompanive. Gjatë konsultimit tonë me 
përfaqësuesit e biznesit të NMVM, të pozi-
cionuara mirë në eksport – u konfirmua se 
marrëdhënia e vendosur me furnizuesin e 
huaj i detyroi për certifikim me standardet 
përkatëse, të cilat nga ana e tyre ndihmuan 
në zgjerimin e tregut të kompanisë. Natyr-
isht, përveç kësaj, kërkohet edhe promovimi 
i vendit si një shërbim i centralizuar nga një 
institucion zyrtar për të siguruar market-
ing e duhur për produktet dhe shërbimet 
shqiptare. Shkalla e ulët e pjesëmarrjes në 
panairet/ekspozitat ndërkombëtare për-
mendet edhe nga eksportuesit si një tjetër 
pengesë për t’u njohur në zinxhirët globalë të 
vlerës. Përveç kësaj, edhe mungesa e plane-

ve të biznesit të mirë përcaktuara si edhe 
e funksioneve të dedikuara brenda kom-
panive për të ndërtuar strategjinë e kompa-
nisë konsiderohen pengesa për pjesëmarr-
jen në zinxhirët globalë të vlerës.

VI. TË TJERA
(15) NMVM-të janë pozitive ndaj qasjes drejt 

ndërkombëtarizimit53 dhe për të qenë të 
suksesshëm, ata prioritizojnë mbështet-
jen e qeverisë kryesisht në fushën rregul-
latore, mjedisin e jashtëm dhe ngritjen e 
kapaciteteve. Mentorimi dhe trajnimi, të 
cilat përfshijnë mbështetje teknike (p.sh. 
për standardet e cilësisë ose zvogëlimin 
e humbjeve, menaxhimin e rrezikut, hu-
lumtimin e tregut, përdorimin e TIK-ut) 
janë identifikuar si fushat ku NMVM-të 
kanë më pak njohuri dhe kanë nevojë për 
më shumë mbështetje. 

Siç është përmendur tashmë, ndërkombëta-
rizimi lidhet me barrierat e hyrjes, që do të thotë 
të ofrosh produkt/shërbim të standardizuar 
me çmim konkurrues në kohën e dakordësuar. 
Konkurrenca varet jo vetëm nga pajtueshmëria 
me standardet specifike të produktit/procesit 
në lidhje me cilësinë, sigurinë, mjedisin, ruajtjen, 
respektimin e punës, por edhe mjedisin e pafa-
vorshëm/të favorshëm të biznesit - rregullat, por 
edhe rregulloret, burokracinë/korrupsionin, sta-
bilitetin politik, shërbimet e pamjaftueshme të 
zhvillimit të biznesit. 

53  79% e kompanive të përgjigjura janë pozitive drejt 
ndërkombëtarizimit, Pyetësor i Sekretariatit (tetor 2021).

 Figura 18.  Mbështetja ndaj NMVM 

rive dhe pajisjeve të importuara të përdorura për 
investime në agro-përpunim, përjashtimi i kar-
burantit për operacionet e makinerive bujqësore 
nga të gjitha taksat (duke filluar nga 2021), ulje e 
pjesshme e TVSH-së për produktin bujqësor të 
blerë për fermerët (paketa fiskale në vitin 2019, 
niveli i rimbursimi të TVSH-së për fermerët nga 
6% nga 20%).

(16) Kompanitë perceptojnë se NMVM-të janë 
kryesisht eksportues indirekt54 dhe rajon-
alë. BE-ja dhe vendet e Ballkanit Perëndimor 
konsiderohen si tregje potenciale për zgjer-
im. Pandemia e Covid-19 ka vënë theksin në 
afrimin e tregjeve importuese, prandaj dhe 
NMVM-të besojnë se është momenti i duhur 
që Shqipëria të shfrytëzojë këtë mundësi—
fakt ky i mbështetur edhe nga studime më të 
fundit të institutive ndërkombëtare55

54 Eksportimi indirekt është procesi i shitjes së produkteve 
tek një ndërmjetës, i cili më pas do t’ua shesë produktet tuaja 
drejtpërdrejt klientëve ose tregtarëve importues me shumicë. 

55  https://wiiw.ac.at/getting-stronger-after-covid-19-
nearshoring-potential-in-the-western-balkans-dlp-5814.pdf

Bazuar në konsultimet tona, rezulton se biznesi 
pranon koston dhe është në favor të mbështetjes 
përmes miratimit të standardeve dhe certifikim-
it të besueshëm (p.sh. opsioni i certifikimit të 
grupit Global Gap i ofruar nga RISI Albania, re-
zultoi më i lirë nëse krahasohet me certifikimin 
individual), etj. Në këtë drejtim, biznesi preten-
don për më shumë mbështetje nga qeveria dhe 
më shumë advokim për sipërmarrësit lokalë që 
kanë cilësi dhe markë për të promovuar sjellje të 
përgjegjshme biznesi.
Do të donim të përmendnim edhe përparimin 
në lidhje me rimbursimin e TVSH-së gjatë vitit 
2019-2020, të konfirmuar gjatë konsultimit me 
biznesin veçanërisht nga eksportuesit RPA. Që 
nga janari 2021, bizneset e vogla me qarkullim 
nën 14 milionë lekë nuk do të paguajnë tatimin 
mbi fitimin ndërsa pragu për qëllimet e TVSH-së 
është 10 milionë lekë. Kjo ndiqet gjithashtu nga 
stimulimet fiskale të sektorit përkatës si shem-
bull në agro-përpunim - përjashtimi i inputeve 
bujqësore nga tatimi mbi vlerën e shtuar (paketa 
fiskale 2019), përjashtimi nga TVSH-ja i makine-

Cilat mund të konsideroni si tregje me 
potencial zgjerimi për kompanitë shqiptare?

 Figura 19.  Tregje potenciale për zgjerim 

në nën-raportimin e aktivitetit ekonomik 
për shmangien e taksave, punonjësit e 
padeklaruar, deklarimin e pagave më të 
ulëta, transaksionin ekonomik pa lëshim 
faturë (kupon) si dhe njësitë ekonomike të 
paregjistruara.
• Perceptimi i biznesit për format e in-
formalitetit me të cilin përballet shfaq disa 
veçori në varësi të destinacionit turistik 
dhe madhësisë së biznesit. Destinacionet 
turistike bregdetare raportojnë evazionin 
fiskal dhe punësimin joformal si format 
kryesore të informalitetit në sektorin e 
turizmit në lokalitetet e tyre. Destinacio-
net kulturore dhe historike si Korça, Gjiro-
kastra dhe Berati konfirmojnë si shqetë-
sim kryesor konkurrencën nga bujtinat e 
paregjistruara apo bizneset familjare, të 
cilat “ushtrojnë” presion duke ulur çmim-
in mesatar të shërbimeve turistike në ato 

Burimi: Pyetësor i Sekretariatit

2. KONTEKSTI SEKTORIAL KU 
OPEROJNË NMVM - SFIDAT DHE 
MUNDËSITË56. 

KUTIA 1. 
TURIZMI57/AGROTURIZMI

SFIDAT
(1) Shkalla e lartë e informalitetit në sek-
tor

• Niveli i informalitetit në sektorin e 
turizmit, i matur duke iu referuar deklarat-
ave tatimore dhe vetë-vlerësimit të admin-
istratës tatimore vlerësohet në 40% (DPT, 
2018). Informaliteti në sektor konsiston 

56  Pa paragjykuar masat e ndërmara deri tani në adresimin e 
problematikave sistematike të sektorit.

57 Mbledhje XIV “Mbi Formalizimin në Turizëm”

zona.
• Bizneset bëjnë thirrje për ndërhyrje 
të larmishme fiskale për të mbështetur 
formalizimin, në përputhje me modelin 
e biznesit dhe destinacionin. Bizneset 
kërkojnë koherencë midis masave fiskale 
dhe agjendës së investimeve publike. In-
vestimet publike që kapitalizojnë inves-
time të mëdha ndërkombëtare si gazs-
jellësi TAP dhe mundësojnë aksesin e 
bizneseve vendase në burime alternative 
të energjisë u kërkuan nga përfaqësuesit e 
biznesit (Korçë) në mënyrë që të mbështe-
sin sektorin e tyre të turizmit për të patur 
kosto më të ulëta. Nevoja për investime 
publike në promovimin e destinacioneve, 
rrugëve, mjedisit të pastër, energjisë së 
gjelbër dhe të qëndrueshme alternative u 
paraqit në të gjitha konsultimet me për-
faqësuesit e biznesit.
(2) Cilësi e ulët dhe numër i kufizuar i buri-
meve njerëzore për të mbështetur zhvillimin 
e shërbimeve turistike
• Bizneset gjatë konsultimeve vunë në 
dukje vështirësinë në punësimin e stafit të 
trajnuar mire—citojmë një përfaqësues 
nga bizneset në Gjirokastër “… Ne kemi 
turistë, por nuk gjejmë kamerierë”. Ndry-
shimet demografike dhe migrimi kanë nd-
ikuar fuqishëm në disa rajone, duke vënë 
kufizime në disponueshmërinë e stafit 
të kualifikuar. Në disa rajone mungesa e 
shkollave profesionale ose programeve 
të trajnimit u identifikua si shqetësimi 
kryesor në lidhje me cilësinë e burimeve 
njerëzore (p.sh. në Gjirokastër). Në qa-
rkun e Korçës, bizneset identifikuan një 
bashkëpunim të ngurtë midis sektorit dhe 
institucioneve arsimore si shkollat   univer-

sitare apo AFP. Vështirësia për të tërhequr 
praktikantë nga jashtë për të punuar 
gjatë sezonit u përmend gjithashtu si një 
pengesë për të përmbushur nevojën për 
staf që flet anglisht ose guidat turistike.
(3) Qasja në financa për sektorin gjithashtu 
u konsiderua si një pengesë për investimet e 
reja
• Perceptimi bie ndesh me dis-
ponueshmërinë e kredisë në sistemin 
bankar të nivelit të dytë. Prej disa kohësh 
bankat kanë shtrënguar kushtet e kred-
itimit për të ulur rrezikun, megjithatë 
sistemi është shumë likuid dhe ka fonde 
në dispozicion. Pronësia e tokës, planet e 
zbatueshme të biznesit dhe informalite-
ti në deklarimin e treguesve financiarë 
(fitimi dhe flukset e parasë) janë arsyet 
kryesore të kufizimit të qasjes në burimet 
financiare.
(4) Prevalenca e ulët e transaksioneve me 
karta debiti/krediti në zonat turistike, si një 
element i sofistikimit të ulët të shërbimeve 
dhe ekonomisë gri.
• Mbizotërimi i transaksioneve cash jo 
vetëm që mundëson më shumë ekonomi 
gri, por përbën një disavantazh konkur-
rues për Shqipërinë, veçanërisht në lidhje 
me tërheqjen e turistëve të huaj individë.
(5) Marzhe të larta për përmirësimin e shër-
bimeve bashkiake ndaj industrisë së turizmit
• Duhet të krijohet një lidhje më e fortë 
midis asaj që paguajnë operatorët në sek-
torin e turizmit, veçanërisht në lidhje me 
taksat vendore, dhe asaj që ata marrin në 
lidhje me shërbimet bashkiake lokale, të 
tilla si për shembull mbetjet dhe menax-
himi i mjedisit, i cili është një faktor kyç në 
tërheqjen dhe mbajtjen e vizitorëve të huaj 

me shpenzime më të larta në vend.
MUNDËSITË

(1) Kontributi i Udhëtimeve dhe Turizmit në 
PBB arriti në 20,5% në 2019, me një rënie 
gjatë vitit 2020 duke arritur në 10,6% 
për shkak të efektit të fortë pandemik të 
Covid-19. 21,3% e totalit të punësimit i 
kushtohet udhëtimeve dhe turizmit (me 
një rënie gjatë vitit pandemik 2020 duke 
arritur vetëm 17,5% të punësimit total. 
77% e shpenzimeve totale në këtë sektor 
vijnë nga shpenzimet ndërkombëtare dhe 
rreth 78% e shpenzimeve janë për kohën 
e lirë. Turizmi dhe mikpritja siguron një 
mundësi të larmishme punësimi dhe rrit-
je të NMVM-ve drejt aktiviteteve të qën-
drueshme ekonomike.

(2) Investimet e pritshme në infrastrukturë 
dhe lidhje do të rriten për të tërhequr më 
shumë turistë, por kjo duhet të shihet si një 
mundësi për sofistikimin e ofertës dhe në 
vend që të tërheqë më shumë turistë, për 
të tërhequr vizitorë me shpenzime më të 
larta nga tregjet e qëndrueshme.

(3) Kombinimi i turizmit detar me destina-
cionet kontinentale në agroturizëm për të 
shpërndarë ndikimin financiar nga tur-
izmi në zonat urbane dhe rurale dhe për 
të promovuar vlerat e trashëgimisë kul-
turore si mjete për të sofistikuar ofertën 
turistike dhe për të rritur vlerën e saj.

MASAT E MBËSHTETJES
A. Incentivat në turizëm

 » Ulja e TVSH-së për strukturat akomoduese 
nga 20% në 6%. Shkalla e reduktuar e 
tatimit mbi vlerën e shtuar aplikohet për 
furnizimin e shërbimit të akomodimit në 
strukturat akomoduese, sipas kategorive 

të përcaktuara në legjislacionin e fushës 
së turizmit, është 6 për qind dhe filloi të 
aplikohet nga qershor 2017.

 » TVSH 6% e aplikuar për çdo shërbim të 
ofruar brenda strukturave të akomodim-
it të klasifikuar si hotel/resort 5*, status 
special” në fuqi që nga janari 2018.

 » Përjashtimi nga taksa e korporatës për një 
periudhë 10-vjeçare, për strukturat e ako-
modimit, “hoteli/resorti 4 * dhe 5 *, status spe-
cial” të cilat arrijnë të marrin status të veçantë 
deri në dhjetor 2024. Sipas kësaj dispozite, 
efektet e këtij përjashtimi fillojnë në mo-
mentin që struktura akomoduese fillon 
aktivitetin ekonomik, por jo më vonë se 3 
vjet nga marrja e statusit të veçantë.

 » Përjashtimi nga taksa e ndërtesës për struk-
turat e akomodimit “hotel/resort me 4* dhe 
5*, me status special” sipas parashikimeve 
të Ligjit “Për Turizmin” dhe të cilët janë 
mbajtës të një marke tregtare të regjistru-
ar dhe njohur ndërkombëtarisht “brand 
name”. Në fuqi që prej prill 2018.

 » Përjashtimi nga taksa e impaktit në infras-
trukturë për strukturat e akomodimit me 4* 
dhe 5* hotel/resort, me status special” sipas 
parashikimeve të Ligjit “Për Turizmin” 
dhe të cilët janë mbajtës të një marke 
tregtare të regjistruar dhe njohur ndër-
kombëtarisht “brand name”. Në fuqi që 
prej janarit 2018.

 » Përjashtimi nga TVSH-ja për furnizimin 
me karburant/dhe importet e jahteve të 
anijeve të tjera detare në fuqi që nga kor-
riku 2020.

B. Incentivat në agroturizëm
• Ulja e TVSH-së për strukturat e ako-
modimit të certifikuara si “subjekte 

agroturizëm” nga 20% në 6%. Shkalla e 
reduktuar e TVSH-së do të zbatohet nga 
1 janari 2019 për furnizimin e shërbimit 
të akomodimit dhe restorantit (me për-
jashtim të pijeve), në strukturat e certifi-
kuara sipas kritereve të VKM Nr. 22 datë 
12.01.2018. Një nga kriteret kryesore për 
certifikimin e “subjektit agroturizëm” 
është që ato duhet të kenë kapacitete ako-
modimi nga 6-30 dhoma. 
• Tatimi mbi fitimin do të ulet nga 15% në 
5%. Ky ndryshim do të hyjë në fuqi nga 1 
janari 2019 për tatimpaguesit e certifi-
kuar si “subjekt agroturizëm”.
Përjashtimi nga taksa mbi ndikimin në 
infrastrukturë për “subjektet agro-tur-
istike” të cilat do të kryejnë investime në 
fushën e tyre. Kjo masë hyn në fuqi nga 1 
janari 2019.

KUTI 2
BUJQËSIA /AGROPËRPUNIMI58

SFIDA
(1) Parcelizimi i tokës bujqësore – prob-
lematikë e qëndrueshme për investime të 
qëndrueshme dhe produktivitet të lartë
• Sipas INSTAT, në vitin 2014 krahasu-
ar me një vit më parë është vërejtur një rrit-
je me 0.4% në numrin e fermave, e ndjekur 
nga rënia e madhësisë mesatare të fer-
mës me 0.6%. Toka bujqësore në të cilën 

58 Mbledhja VI “For Formalization of Agriculture”, Mbledhja 
XXI “Rimekembja Ekonomike Recovery Post Covid-19”, 
Mbledhja XXII “Stimulimi i investimeve ne Agroprocesim”

një familje fermere operon në Shqipëri 
aktualisht është e kufizuar në një mesa-
tare prej 1.16 ha. Jo vetëm madhësia, por 
edhe copëzimi i saj në disa parcela (me-
satarisht 3-4) për çdo ekonomi bujqësore 
është një pengesë e madhe për ngritjen e 
ekonomive në nivelin e konkurrencës në 
tregjet rajonale dhe evropiane.

(2) Mungesa e titujve të pronësisë mbi 
tokën dhe dinamika e reformës së qeverisjes 
vendore
• Mangësitë në regjistrimin zyrtar të 
tokës bujqësore dhe mungesa e titujve 
të pronësisë (akte tokësore) janë një nga 
çështjet që ndikojnë në informalitetin, kri-
jimin e tregut të tokës, mungesën e inves-
timeve dhe aplikimin e skemave aktuale 
mbështetëse dhe atyre që pritet të real-
izohen përmes programit EU/IPARD dhe 
AZHBR. Fermerët raportojnë vështirësi në 
marrjen e titujve pasi ka shumë pasaktësi 
në hartat kadastrale dhe gjendjen aktuale 
të ndarjes dhe përdorimit të tokës.

(3) Statistika të paqarta mbi regjistrin e fer-
merëve dhe veprimtarinë bujqësore në vend
• Në takimet me institucionet pub-
like dhe ekspertët e bujqësisë theksohet 
mungesa e të dhënave gjithëpërfshirëse 
dhe të unifikuara që lidhen me bujqësinë. 
Të dhënat e INSTAT-it japin të dhëna ad-
ministrative nga Ministria e Bujqësisë 
dhe Zhvillimit Rural, ndërsa rezultatet 
e sondazheve statistikore në terren nuk 
janë publikuar ende. Gjithashtu, takimet 
e SHKB-së kanë theksuar se ende nuk ka 
një regjistër të konsoliduar të fermave që 
të korrespondojnë me kartën e fermerit 

ose NIPT e që të mundësojnë monitorim 
të aktivitetit ekonomik dhe/ose prodhues 
të fermerit, sipërfaqen e tokës së përdorur 
etj duke vënë kështu në dyshim të dhënat 
që lidhen me sektorin.

(4) Cilësia e ulët e inputeve bujqësore pen-
gon konkurrencën e produkteve të prodhuara 
në Shqipëri dhe sigurinë ushqimore 
• Formalizimi i sektorit bujqësor në të 
gjithë zinxhirin e aktorëve duke përfshirë 
ofruesit e inputeve, prodhuesit, grum-
bulluesit, përpunuesit, tregtarët, etj., sjell 
gjithashtu premisa për rritjen e cilësisë 
dhe standardeve duke u mundësuar atyre 
të krijojnë gjurmueshmërinë e prodhimit.
(5) Shumica e kompanive agro-përpunuese 
shqiptare janë biznese mikro dhe të vogla, të 
angazhuara në një kompleksitet aktivitetesh 
dhe përdorin teknologji modeste.
(6) Sektori i agrobiznesit në përgjithësi, 
është një nga sektorët që vuan më shumë nga 
informaliteti, duke krijuar një sfidë të rëndë-
sishme për kompanitë për të rritur prokurim-
in e produkteve vendore.
(7) Konkurrueshmëria e agro-përpunimit 
dëmtohet edhe si pasojë e kostove të larta të 
ambalazhimit (p.sh. ambalazhi i qelqit, që 
është një produkt i taksuar i importuar) duke i 
bërë produktet e përpunuara të paketuara më 
pak konkurruese si në tregun vendas ashtu 
edhe në atë ndërkombëtar, si dhe nga zbatimi 
i padrejtë i TVSH-së. Skema e kompensimit 
e cila krijon një hendek midis TVSH-së në 
blerje dhe TVSH-së në shitje, veçanërisht për 
grumbulluesit e fruta perimeve të cilët kanë 
bërë investime të konsiderueshme kohët e 
fundit në drejtim të magazinimit dhe trans-
portit vendas dhe rajonal.

MUNDËSITË
(1) Sektori i bujqësisë është i një rëndësie 
vendimtare në lidhje me zhvillimin so-
cio-ekonomik në Shqipëri.
•  Mesatarisht, ky sektor kontribuon 
në rreth 18% të PBB-së së vendit dhe për-
bën 40% të punësimit të përgjithshëm
(1) Eksportet e agrobiznesit janë rritur 
ndjeshëm vitet e fundit, kryesisht nga perimet 
e freskëta dhe BAM. Vlera e përgjithshme e 
prodhimit të nënsektorit të agropërpunim-
it është rritur në pesë vitet e fundit me rreth 
8,4% kumulative (2019/2015) duke arritur 
deri në 70.031 milionë lekë në 2019.
• Zinxhirët e vlerave të perimeve, fru-
tave dhe BMA-ve mund të konsiderohen si 
nënsektorët më të rëndësishëm të bujqë-
sisë në Shqipëri. Të tre zinxhirët e vlerës 
janë rritur ndjeshëm vitet e fundit, si në as-
pektin e sipërfaqeve të mbjella me këto kul-
tura ashtu edhe në prodhimin e përgjith-
shëm. Kërkesa e lartë për eksport, kushtet 
klimatike të favorshme për prodhimin e 
produkteve primare, shoqëruar me ske-
ma të ndryshme mbështetëse nga qeve-
ria shqiptare, IPARD dhe agjenci të tjera 
donatore, kanë luajtur një rol të rëndë-
sishëm në stimulimin e zgjerimit të këtyre 
nënsektorëve.

2. Agro-përpunimi ishte sektori më pak i 
ndikuar nga Covid-19, dhe paraqet rritje të 
njëpasnjëshme të eksporteve
3. Eksportet e perimeve bazohen kryesisht 
në grumbullues/konsolidues; megjithatë, 
tregje të tilla janë ende të paqëndrueshme 
dhe josistematike për arsye të ndryshme si 
koha dhe vëllimi i shitjeve, cilësia e produk-
teve, uniformiteti i peshës, madhësia e pa-

ketimit, materiali i paketimit, modeli i tij, 
gjurmueshmëria, certifikimi, ruajtja dhe 
mbajtja e tyre të freskëta. Sidoqoftë, ek-
sporti konsiderohet si një forcë shtytëse 
për prodhimin, për një çmim më të mirë, 
përmbushjen e aspekteve sociale (punë-
simi), si edhe formalizimin e ekonomive 
bujqësore. Ky është segmenti që funk-
sionon përmes auto-faturimit në mar-
rëdhëniet me prodhuesin, shoqëron 
mallin e shitur me një faturë tatimore e 
cila gjithashtu i nënshtrohet verifikimit 
nga doganat shqiptare.
4. Të kthehet vëmendja edhe tek përpunimi 
i mbetjeve organike të bujqësisë dhe blegto-
ria për potencialet që bartin për industrinë 
e përpunimit të mbetjeve dhe mbylljen e 
ciklit.
5. Përgatitja brenda afateve e akteve që 
lidhen me zbatimin e ligjit nr 8/2019 “Për 
Skemat e Cilësisë së Produkteve Bujqësore 
dhe Ushqimore”

MASAT E SUPORTIT
(1) TVSH e përjashtuar për inputet dhe 
makineritë bujqësore  
• Kjo pjesë nxitëse e paketës fiskale 
2019 u zbatua përmes ndryshimit të Ligjit 
92/2015 “Për TVSH”, me kusht që furnizimi 
me makineri bujqësore dhe furnizimi me 
inpute bujqësore si plehrat kimike, pestici-
det, farat dhe fidanët, përveç hormoneve, 
të listuara dhe të përcaktuara nëpërmjet 
VKM-së përjashtohen nga TVSH-ja. Kohët 
e fundit Qeveria Shqiptare e ka përcaktuar 
skemën si joefektive dhe të dështuar.
(2) Ulja e normës së TVSH-së për fermerët e 
regjistruar me TVSH nga 20% në 6%.

• Një ulje e tillë krijoi shumë ankesa 
dhe diskutime kryesisht nga grumbul-
luesit, të cilët me sa duket përfituan më 
shumë nga zbatimi i normës së kompen-
simit të TVSH-së prej 20%.
(3) Heqja e akcizës, taksës së karbonit dhe 
rrugës nga çmimi përfundimtar i karburan-
tit që u nevojitet fermerëve për të kultivuar 
tokën bujqësore me efekt që nga janari 2021.
(4) Skemat kombëtare të AZHBR dhe IP-
ARD me grante në disa masa mbështetëse.

KUTIA 3
BPO59

SFIDAT
(1) “Aftësitë e avancuara” janë elemente 
kritike për performancën e sektorit, ndërkohë 
që ka një diferencim në cilësinë e kurrikulave 
në nivele të caktuara të arsimit.
(2) Sektorit të BPO-ve i mungojnë statisti-
kat të cilat do mundësonin një analizë të plotë 
dhe më të thellë.
(3) Mungesa e një analize sistematike 
mbi nevojat aktuale dhe të ardhshme të 
biznesit (sektorit) për “aftësitë” e duhura si 
dhe domosdoshmëria e pasjes së një vizioni 
që të mundësojë bashkëpunim të qëndrue-
shëm mes biznesit dhe shtetit.
(4) Qarkullimi i shpeshtë i punonjësve, 
kosto të larta trajnimi për sektorin BPO (p.sh. 
sigurimet shoqërore gjatë periudhës së tra-
jnimit). Trajnimet fillestare bëhen kryesisht 

59 Mbledhja IX “Fuqia Punëtore në sektorin BPO”

nga bizneset prandaj ka pak interes nga ana 
e biznesit për trajnime të vazhdueshme.
(5) Zyrat e Punësimit dhe Qendrat për Af-
tësim Profesional nuk i plotësojnë nevojat e 
sektorit. Forca e punës e regjistruar në Zyrat 
e Punësimit është shumë e pakualifikuar. 
Rekrutimi bëhet nga vetë kompanitë.
(6) Mungesa e shkallëzueshmërisë së tal-
enteve.
(7) Sektori i BPO-ve është kryesisht i frag-
mentuar dhe përbëhet nga ndërmarrje të 
vogla.
(8) Mungesa e mbështetjes specifike të sek-
torit BPO-ve.
(9) Mungesa e shtrirjes së unifikuar të 
blerësit dhe komunitetit të investitorëve në 
nivel global.

MUNDËSITË
(1) Përmirësimi i standardit të jetesës për 
njerëzit që janë pjesë e sektorit të BPO-ve si rezu-
ltat i pagave më të mira dhe konkurruese të ofru-
ara nga sektori në krahasim me sektorët e tjerë.
(2) Ulja e papunësisë për shkak të numrit të 
vendeve të punës direkte dhe indirekte që kri-
johen si rezultat i industrisë. Është vlerësuar 
se për çdo vend pune të krijuar në sektorin e 
BPO-ve, numri i vendeve të punës indirekte 
që krijohen është 2,5.
(3) Zhvillimi i sektorit BPO-ve gjithash-
tu ka një efekt domino për sektorët e tjerë, 
duke u përkthyer në rritje të kërkesës për 
këto sektorë e për rrjedhojë në rritjen dhe 
zhvillimin e përgjithshëm të ekonomisë.
(4) Rritja e kërkesës dhe cilësisë së punës të 
kualifikuar në dispozicion në treg.
Ruajtja e talentit ose punës së kualifikuar, 
duke çuar në një vlerë më të madhe shtesë për 
ekonominë kombëtare.

KUTI 4
INOVACION DHE TREGTIA 
ELEKTRONIKE60

SFIDA
(1) Kompanitë shqiptare dhe ekosistemi i 
sipërmarrjes, duhet të targetojnë prodhimin 
“Made in Albania”. Pavarësisht progresit 
të dukshëm në nismat e biznesit për të 
futur produkte e teknologji të reja (p.sh. 
robotikë në mermer, linja teknologjike të 
BE-së në prodhim, etj.), dhe shërbime që 
lidhen me inovacionin në tregun shqiptar, 
Shqipëria ende konsiderohet në nivelin e 
“software house”.
(2) Kompanitë e konsiderojnë rolin e aka-
demisë në ekosistemin e inovacionit të bizne-
sit si burimin e fundit. Konkretisht, vetëm 
6,3% e kompanive i konsideruan ato si 
një burim shumë të rëndësishëm në akti-
vitetet e tyre inovative. Gjithashtu eviden-
tohet se 63.4% e kompanive deklaruan 
se bashkëpunimi me akademinë është 
shumë i nevojshëm dhe i domosdoshëm 
në verifikimin e informacionit mbi aktivi-
tetet e reja të zhvillimit.
(3) Mentaliteti, mungesa e besimit dhe 
njohurive dhe disponueshmëria e kufizuar 
e fondeve perceptohen si pengesat kryesore të 
biznesit në përdorimin/prodhimin e inova-
cionit.
(4) Përdorimi i teknologjive të reja dhe zg-
jidhjeve novatore nga sipërmarrjet është i 
zakonshëm, dhe shpërndarja e fondeve për 
K&ZH është spontane me shumicën e NMV-
ve që nuk ndajnë fare buxhet për këtë qëllim. 

60 Mbledhja XXIII “Inovacioni në Sipërmarrje”

Pothuajse të gjitha kompanitë e intervis-
tuara e konsiderojnë inovacionin si një 
forcë shtytëse në rritjen e vlerës së tyre 
në treg dhe aktivitetet ekonomike (80,6%) 
dhe 72,6% e tyre deklarojnë se i kushtojnë 
vëmendje të madhe inovacionit në aktivi-
tetin e tyre. Pavarësisht këtyre deklarat-
ave, kur u pyetën për aktivitetet e Kërkimit 
dhe Zhvillimit, vetëm 52% e kompanive 
deklarojnë se kanë ndërmarrë atë me një 
buxhet rastësor. Vetëm 15% e kompanive 
kanë një fond të dedikuar për K&ZH, 
ndërsa 75% e tyre ndajnë fonde herë pas 
here.
(5) NMVM-të duhet të investojnë më 
shumë në qeverisjen e brendshme, struk-
turat e kërkimit dhe zhvillimit, dhe si do-
mosdoshmëri duhet të jetë krijimi i një de-
partamenti (ose individ) të dedikuar dhe 
përgjegjës për aktivitetet e Menaxhimit të 
Zinxhirit të Furnizimit (SCM) dhe Zhvillimit 
të Produktit të Ri (NPD). Njësia ose indivi-
di i propozuar do të mund të koordinojë 
ndërveprimin midis kompanisë, furni-
torëve dhe klientëve. Ai gjithashtu do të 
jetë përgjegjës për koordinimin e special-
istëve të ndryshëm brenda kompanisë, in-
tegrimin me palë të ndryshme për të gjetur 
mënyrën më të mirë të bashkëpunimit dhe 
për të ofruar performancën më të lartë për 
klientët.
(6) Shumica e kompanive konfirmojnë 
se nuk kanë një fond të dedikuar për tra-
jnimin e punonjësve të tyre dhe ka një hendek 
midis ofertës së studentëve dhe kërkesës së 
kompanive për fuqi punëtore. 55% e kom-
panive deklarojnë se nuk kanë një fond 
të dedikuar për trajnimin e punonjësve të 
tyre, ndërsa 7% deklarojnë se i dedikojnë 

fonde herë pas here në mënyrë rastësore. 
Vlen gjithashtu të përmendet se ekziston 
një gatishmëri e fuqisë punëtore për të 
mësuar gjëra të reja. Për shembull, 68% 
e kompanive të përgjigjura deklarojnë se 
gatishmëria e punonjësve të tyre për të 
fituar aftësi të reja është shumë e lartë. 
74% e kompanive kryejnë vlerësime për 
aftësitë dhe nevojat e trajnimit të punon-
jësve të tyre, por vetëm 14% e tyre përdorin 
trajnime jashtë kompanisë. Riorganizimi 
është veprimi më i zakonshëm i ndërmar-
rë për të adresuar mungesën e aftësive të 
stafit ekzistues (27%).
(7) Niveli i ulët i absorbimit të fondeve në 
dispozicion të inovacionit. Në Raportin e 
Progresit të Shqipërisë 2020, Komisioni 
Evropian thekson se “Sa i përket pro-
grameve kuadër të BE-së, Shqipëria merr 
pjesë në “Horizon 2020” si një vend i aso-
ciuar. Pjesëmarrja e saj në “Horizon 2020” 
është përmirësuar dhe tregon një prirje 
të mirë për vitin 2019, megjithatë, perfor-
manca e saj vazhdon të jetë e ulët. Shkalla 
e suksesit të projekt-propozimeve me 
pjesëmarrje shqiptare është 8,1 % (nga 7,8 
% që ishte në 2019) krahasuar me 15,6 % të 
përqindjes së suksesit të “Horizon 2020”. 
Pjesëmarrja e sektorit privat në program 
vazhdon të mbetet e ulët.
(8) Informacioni i kufizuar i komunitetit 
të biznesit për fondet potenciale për të financ-
uar inovacionin. Megjithëse shumë nisma po 
zbatohen në vend, Shqipëria mbetet e dobët 
përsa i përket kapaciteteve absorbuese. Pre-
tendimi i biznesit se kjo mund të lidhet me 
një qasje koherente të munguar në lidhje 
me ndërgjegjësimin/promovimin e fon-
deve të disponueshme për inovacionin, 

mungesën e fondit kombëtar të inova-
cionit, kompleksitetin e instrumenteve si 
engjëjt e biznesit, kapitalin sipërmarrës, 
vështirësitë në dokumentet që përputhen 
me COSME, mungesa e profesionistëve 
për të shkruar projeke fituese. Sa më sipër, 
theksohet gjithashtu përmes të dhënave 
në sondazhin tonë që tregojnë se në përg-
jithësi kompanive u mungon informacioni 
për fondet disponibël për financimin e in-
ovacionit.
(9) Ekonomia dixhitale mbetet ende një 
treg i pashkelur, me lidhje të dobëta me 
produktet “Made in Albania” dhe stimuj të 
ulët për përdoruesit. Kjo lidhet kryesisht 
me shërbimet e kufizuara të pagesave 
dhe platformave jo miqësore të krijuara 
nga operatorët e tregtisë elektronike dhe 
bankat. Disa kompani pohojnë se po-
tencialet janë të kufizuara për shkak se 
bankat kanë qenë pasive në interesin për 
të bashkëpunuar me to në krijimin e plat-
formave të rëndësishme për aktivitetet e 
tregtisë elektronike. Kjo vjen edhe për sh-
kak të arsyeve të mëposhtme:
(a) për shkak të mungesës së besimit në 
platformën e propozuar të tregtisë elek-
tronike të ndërveprimit me klientët në 
lidhje me sigurinë e të dhënave, ose
(b) mungesa e interesit tregtar për oper-
atorin e tregtisë elektronike në modelin e 
biznesit të propozuar.
(10) Nga takimet me bizneset e tregtisë elek-
tronike raportohet se 95% e produkteve dhe 
tregtisë me platformat e tyre në Shqipëri, 
ishin produkte të palëve të treta. Sipas tyre 
kjo lidhet me mungesën e sofistikimit 
të produkteve të prodhuara në Shqipëri, 
certifikimin e cilësisë dhe aftësitë e ulëta 

të marketingut të prodhuesve. Për këtë 
qëllim, sipas tyre produktet shqiptare (me 
pak përjashtime në segmentin e tregut), 
janë pak konkurruese në tregjet e huaja. 
Për më tepër, sasitë e ulëta dhe skepti-
cizmi i prodhuesve në tregtinë elektron-
ike si një mjet tregtie për t’u zgjeruar në 
tregjet e mëparshme, nuk ka ndihmuar në 
krijimin e një modeli biznesi për ndarjen 
e kostove dhe fitimeve midis prodhuesve 
dhe operatorëve të tregtisë elektronike.
Sipas bizneseve që operojnë në segmentin e 
tregtisë elektronike, ka mungesë ndërgjegjë-
simi mbi potencialet e tregtisë elektronike dhe 
vështirësi nga agjencitë publike për të kuptu-
ar modelin e tyre të biznesit të operacioneve. 
Disa çështje të ngritura kanë të bëjnë me 
vizitat e shpeshta fiskale/inspektimet ta-
timore dhe perceptimin e modelit të tyre 
si të rrezikshëm nga Sistemi i Riskut Ta-
timor, shpenzime të pazbritshme (p.sh. 
blerja e programeve kompjuterike të sh-
karkuar nga kompani të huaja). Gjithash-
tu, pranohet se sektori ka pasur një zh-
villim joformal duke pasur parasysh se 
në shumë raste ai bazohet në modelin e 
biznesit që pranon pagesa me para në dorë 
në dorëzim dhe pagesave joformale të 
shërbimeve. Ashtu si në rastin e BPO-ve, 
ekonomia e internetit nuk është e listuar 
apo identifikuar as në statistikat e vendit 
për numrin e operatorëve dhe ndikimin e 
saj real në ekonomi.

MUNDËSITË
(1) Në nivelin strategjik, angazhimi i 
Qeverisë Shqiptare për dixhitalizimin dhe 
inovacionin është evidentuar tashmë në 
disa nisma strategjike dhe dokumente të 

kim zyrtar të ndikimit të tij në rritjen e 
sektorit të TIK.
(2) Ligji Nr. 9789/2007 ‘Për Krijimin 
dhe Funksionimin e Zonave Ekonomike’ 
u ndryshua me Ligjin Nr. 54/2015 'Për 
Krijimin dhe Funksionimin e Zonave të 
Teknologjisë dhe Zhvillimit Ekonomik-TE-
DA', parashikon stimuj specifikë fiskalë 
për aktivitetin ekonomik të industrive të 
reja, teknologjive inovative, teknologjive 
të informacionit, industrive që plotësojnë 
standardet ndërkombëtare të eliminimit të 
ndotjes, industrive efikase në përdorimin e 
energjisë, si dhe industritë me produktivi-
tet të lartë, në lidhje me punonjësit
(3) Urdhëri Nr. 1 datë 10.01.2017 i Kryem-
inistrit për Miratimin e Planit të Veprimit 
2017 - 2021 “Mbështetje për Zhvillimin e 
Politikave Inovative Bazuar në Modelin 
TRIPLE HELIX”. Plani i veprimit parashi-
konte 12 aktivitete dhe një grup të madh 
masash konkrete për të trajtuar disa çësht-
je të ekosistemit në kuadrin e një grupi 
pune të dedikuar.
(4) Ligji Nr. 162/2020 “Për Prokurimin 
Publik” i miratuar së fundmi, mbështet 
konceptin e partneritetit për inovacion. 
Mekanizmat e Prokurimit Para-Komer-
cial/Inovacionit që i mundëson sektorit 
publik të blejë shërbime kërkimore dhe 
zhvillimore (K&ZH) për probleme praktike 
dhe/ose sektoriale përdoren si mjete për të 
nxitur inovacionin në nivelin e BE-së. Ky 
instrument mundëson komisionimin e 
shërbimeve K&ZH, nën një proces konkur-
rues në skenë, për të lejuar zhvillimin e zg-
jidhjeve inovative që plotësojnë nevojat e 
një Autoriteti Kontraktues.

politikave (rajonal, kombëtar, ose si pjesë e 
pajtueshmërisë me procesin e përafrimit me 
BE, OECD, etj.)5 
(2) Shqipëria6 mbetet ende lider rajon-
al për mjedisin operacional të NVM-ve 
falë hapave të bërë në regjistrimin dhe li-
cencimin e biznesit, si dhe shpërndarjen e 
shërbimeve publike. Ky dimension i poli-
tikës përfaqëson performancën më të fortë 
të Shqipërisë.
(3) Anketa jonë mbi impaktin e Covid-19 
mbi bizneset shqiptare (prill 2020) tregoi 
që kompanitë u bënë më të vetëdijshme 
për mundësitë e mundshme të ofruara 
nga shërbimet në internet dhe rëndësinë 
e përdorimit të ideve inovative të biznesit, 
veçanërisht për masat e vazhdimësisë së bi-
znesit. Rreth 75% e kompanive deklaruan të 
kenë përdorur shërbime në internet dhe 81% 
e tyre deklaruan se do të vazhdojnë t’i ripër-
dorin ato në të ardhmen. Për më tepër, kur u 
pyetën për planet e tyre të ardhshme mbi in-
ovacionin, 38% e kompanive ishin pozitive 
për ndryshimin e planeve të tyre të investi-
meve në drejtim të shërbimeve online.
                                                       
MASAT E MBËSHTETJES
(1) Në Paketën Fiskale 2017 u para-
shikua një ulje e tatim fitimit të per-
sonave juridikë që operojnë në fus-
hën e “prodhimit të programeve 
kompjuterike” nga 15% në 5%. Ky stimul 
u krijua në kuadrin e stimujve sektori-
al fiskalë dhe si një instrument për të 
mbështetur dhe mbajtur kapacitetet 
intelektuale brenda vendit, si një faktor 
kryesor për zhvillimin teknologjik dhe 
ekonomik. Edhe pse mjaft i vlerësuar 
nga biznesi, ende nuk ka ndonjë publi-

KUTIA 5
INDUSTRIA E VESHJEVE 

SFIDAT
(1) Sektori ka arritur pikën e tij të ngo-
pjes dhe është koha për të kaluar në fazën e 
mbylljes së ciklit të prodhimit në vend
(2) Teknologji dhe pajisje të vjetëruara 
(3) Forcimi i Lekut kundrejt monedhës 
Euro ka rritur kostot  
(4) Kostot e paketimit  
(5) Menaxhimi i mbetjeve 
(6) Tatimi mbi fitimit i lartë në krahasim 
me rajonin 
(7) Konkurrueshmëria e produkteve Made 
in Albania 
(8) Analiza e kostove të transportit 
(9) Analiza e kostove të energjisë - megjithë 
përpjekjet tona, nuk mundëm të evidentonim 
një shifër të saktë të përqindjes së energjisë në 
koston e prodhimit për NMVM. Përfaqësuesit 
e biznesit të prodhimit theksuan më shumë 
stabilitetin e energjisë së furnizuar. Ekspertët 
këshillojnë për mundësitë e përdorimit të qa-
sjeve inteligjente alternative të burimeve të 
energjisë, të tilla si kaldaja me ujë të nxehtë 
me temperaturë të lartë, ajër të ngjeshur në 

industri, impiante të ftohjes industriale, etj. 
(10) Analiza e kostos së implementimit të 
standardeve ISO-ve dhe atyre mjedisore

MUNDËSITË
(1) 7Industria e veshjeve në vend ka rreth 
700 NMVM aktive në vend. Gjatë vitit 2019, 
kjo industri siguroi rreth 40 për qind të ek-
sporteve të vendit me vlerë mbi 800 milionë 
euro dhe punësoi 70 mijë njerëz, duke për-
bërë sektorin e parë privat më të madh të 
punëdhënësve në vend.
(2) Aftësi për të prodhuar “Made in Alba-
nia” për të plotësuar çdo nevojë dhe model, 
nga të brendshmet, industria e modës, veshje 
të punës dhe të gjitha llojet e këpucëve. 86,4% 
e kompanive ndihen të gatshme për të hyrë në 
prodhimin total sipas një sondazhi të kryer 
nga ProEksport. 
(3) Përvoja në tregje të ndryshme globale 
Itali, Gjermani, Francë, Belgjikë, SHBA, 
Holandë
(4) Pas Covid-19, “onshoring” është një 
mundësi e madhe për t’u eksploruar nga 
prodhimi
(5) Tradita në përpunimin e tekstilit por 
duhet investuar në ringjalljen e zinxhirirt të 
blegtorisë psh veshjet e modës etj.

R ekomandimet e mëposhtme nuk mb-
ulojnë të gjitha sfidat kryesore të iden-
tifikuara gjatë procesit të konsultimit 
dhe në informacionin e mbledhur 

përmes pyetësorit. Rekomandimet në këtë seksion 
mbulojnë vetëm sfidat e kompanive në lidhje me 
procesin e ndërkombëtarizimit dhe të cilat nuk janë 
analizuar deri më tani në mbledhjet e mëparshme të 
KI. Kështu problematikat e informalitetit, akse-
sit ne financim apo inovacionit61, janë adresuar 
në analizat tona të mëparshme të tilla si (i) In-
formaliteti - i mbuluar në Notën Teknike “Infor-
maliteti në Ekonomi”, “Formalizimi në Bujqësi”, 
“Formalizimi në Turizëm” (ii) Aftësitë - mbuluar 
në Notën Teknike: “Aftësitë e Tregut të Punës në 
Sektorin BPO”, “Inovacioni në Sipërmarrje” (iii) 
Qasja në Financa - e mbuluar në Notën Teknike 
“Aksesi në Financa në Agrobiznes”.

61  Draft-ligji “Për mbështetjen dhe zhvillimin e Startup-eve 
Inovative” krijon disa instrumenta të reja për financimin e 
ndërmarrjeve të reja në fushën e inovacioni nëpërmjet krijimit të 
një rrjeti të “investitorëve engjëj”.

 » Rekomandimet e përfshira 
këtu duhet të konsiderohen në 
korrelacion me rekomandimet e 
dhëna nga KI në mbledhjet mbi 
“Promovimi i Investimeve në Agro-
përpunim” dhe “Inovacioni në 
Sipërmarrje”

Bazuar në analizat e mësipërme, procesi i ndër-
kombëtarizimit të NMVM-ve duhet të fillojë me 
prezantimin e elementeve të këtij procesi tek 
NMVM-të përmes aktiviteteve të ndryshme, të 
tilla si konferenca, seminare, tryeza të rrum-
bullakëta, panele diskutimesh të fokusuara 
veçanërisht në nevojat e NMVM-ve. Theksojmë 
se kompanitë e mëdha kanë qasje tjetër ndaj 
ndërkombëtarizimit krahasuar me NMVM-të. 
Ndërkombëtarizimi varet nga besueshmëria, 
produktet e duhura në sasinë dhe cilësinë e 
duhur, me një çmim konkurues, në vendin dhe 
kohën e duhur. 

REKOMANDIME 

Duke iu referuar “Udhëzuesit të praktikave të mira 
mbi ndërkombëtarizimin e NMVM-ve”62 të cilat 
kanë ofruar një katalog të ndërhyrjeve dhe ma-

62  INTRA Interreg Europe- EU

save në mbështetje të NMVM-ve, figura më poshtë 
paraqet katër shtyllat kryesore në mbështetje të 
ndërkombëtarizimit.

 Figura 21.  Ndërhyrjet dhe masat në mbështetje të ndërkombëtarizimit të NMVM-ve

SHËRBIME MBI ZHVILLIMIN 
E BURIMEVE NJERËZORE/
KAPACITETEVE MENAXHERIALE

 » Trajnim mbi ndërkombëtarizimin dhe 
strategji të reja hyrjeje në treg

 » Trajnim mbi trendet dhe mundësitë e 
tregut të mobilitetit së zgjuar

 » Trajnimi gjuhësor dhe kulturor
 » Trajnimi i fokusuar në vend (fiskal, 

ligjor,…)
 » Forume Eksporti
 » Akademitë e ndërkombëtarizimit/eksportit
 » Transferimi ndërkombëtar i teknologjisë

MBËSHTETJE INFRASTRUKTURORE DHE 
SHËRBIME TË TJERA JOFINANCIARE 
PËR NMVM-të 

 » Mbështetje për kërkim tregu
 » Lehtësim i monitorimit të Eksporteve/

Internacionalizimit
 » Suport në IPR
 » Shërbime konsulence mbi transferimin e 

teknologjisë
 » Shërbime të dedikuara për Startup-et, 

shërbime inkubimi
 » Shërbime të mundësuara nga parqet e 

bizneseve
 » Shërbime të specializuara të mundësuara 

nga qendra tekonologjie 
 » Mbështetje me Konsulenca

SHËRBIME FINANCIARE MBËSHTETËSE 
PËR NDËRKOMBËTARIZIMIN

 » Zgjidhje mbi sigurimet dhe menaxhimin e rrezikut
 » Financimi i eksporteve afatshkurtra
 »  Financimi i dërgesave para dhe pas nisjes së 

mallit
 » Kreditim
 » Skema Garancish Bankare
 » Preferencat tatimore
 » Financim/grante për rekrutimin e këshilltarëve, 

studiuesve, kontabilistëve
 » Financim për të marrë pjesë në evente dhe 

ekspozita tregtare 
 » Grantet për të mbështetur çdo fazë të 

veprimtarisë së ndërkombëtarizimit

SHËRBIME TË ZGJERIMIT TË 
INFORMACIONIT

 » Aktivitete promovimi të eksporteve/
marketingut

 » Raporte analitike të përditësuara rregullisht 
mbi tregjet e jashtme

 » Informim mbi rregullat administrative dhe 
rregulloret

 » Misione Tregtie, forume biznesi dhe evente të 
tjera promocionale

 » Shërbime gjetje partnerteti
 » Shërbime klientësh “One-stop”  në 

mbështetje të NMVM-ve eksportuese mbi 
tregjet e jashtme

 » Qendra tregtie të jashtme
 » Shërbime “Inteligjencë Tregu” 

 » Rekomandimet e mëposhtme të 
Sekretariatit të KI-së ndjekin 
pothuajse të njëjtën qasje si më 
sipër, pra kryesisht prioritizim 
për të mbeshtetur mentalitetin 
dhe aftësitë e sipërmarrjes në 
kuadrin e zinxhirit të vlerës 
dhe promovimit të eksporteve. 
Ndërkohë, duke qënë se 
NMVM shqiptare në kuadrin e 
ndërkombëtarizimit synojnë 
kryesisht tregun e BEsë, i cili 
është një treg i mirërregulluar, do 
të rekomandonim një përpshpejtim 
të ndërhyrjeve të ”zinxhirit të 
vlerës” me një qasje holistike, 
ku fokusi të jetë, përmirësimi 
i aftësive të sipërmarrjes, 
standarteve dhe sofistikimit të 
biznesit.

REKOMANDIM 163.
AIDA/MFE/ në bashkëpunim me donatorët, sho-
qatat e biznesit, dhomat e tregtisë të ndërmar-
rin një vlerësim që synon verifikimin e NMVM-
ve eksportuese dhe NMVM-ve me potencial dhe 
gatishmëri për t’iu qasur tregjeve të huaja sipas 
sektorëve prioritarë. Bazuar në këtë vlerësim, të 
konsolidohet databaza kombëtare/sektoriale (të 
dhënat duhet të përditësohen periodikisht) që do të 
ndihmojnë në përshtatjen më të mirë të programeve 
të trajnimit në: 
(i) Përgatitjen për eksport: seminare mbi rreg-

ulloret e tregtisë, kërkim tregjesh ndërkom-
bëtare, trajnime mbi hartimin e biznes plane-

63  Rekomandimi i referohet pjesërisht një praktike të mirë të 
zbatuar më parë në Slloveni.

ve për eksport duke u fokusuar në strategjinë 
e eksportit;

(ii) Përgatitjen për tregun: trajnime mbi shitjet, 
seminare të përbashkëta ndërkombëtare 
jashtë vendit së bashku me pjesëmarrës nga 
vende të tjera për të zgjeruar rrjetin ndër-
kombëtar të partnerëve dhe ekspertëve të 
tregtisë, seminare ndërkulturore, trajnime 
mbi menaxhimin e ndryshimeve dhe mar-
ketingun e tregtisë ndërkombëtare;

(iii) Takime biznesi me klientë potencialë, duke 
rezultuar në eksporte të rritura.

REKOMANDIM 2. 
Duke konsideruar se integrimi i MSME në zinx-
hirin ndërkombetar të vlerës nuk lidhet vetem 
me koston apo teknologjinë, por edhe me ndry-
shimin e modeleve të binzesit dhe kulturën 
organizative, (MFE/AIDA në bashkëpunim me 
shoqatat e biznesit e dhomat e tregtisë) të përshpej-
tojnë mbështetjen institucionale në zbatimin  e pro-
grameve për të përmirësuar menaxhimin e Ndër-
marrjeve Mikro të Vogla dhe të Mesme në trajnime 
mbi ndërkombëtarizimi64, përmes partneriteteve 
mes qeverisë/AKPA/industrive/shkollave profesio-
nale/universiteteve/donatorëve:
(i) trajnime të targetuara për grupe të veçanta 

menaxherësh, si sipërmarrësit e rinj dhe ek-
sportuesit për të investuar më shumë në menax-
himin korporativ dhe strukturat e kërkimit dhe 
zhvillimit. 

(ii) trajnime të dedikuara për bizneset start-up 
(iii) trajnime për menaxherët e NMVM-ve edhe 

jashtë zonave urbane 

64  Trajnim mbi ndërkombëtarizimin dhe strategjitë e hyrjes 
në tregje të reja; Trajnim mbi tendencat dhe mundësitë e tregut 
të lëvizshmërisë inteligjente (smart mobility); Trajnim gjuhësor 
dhe kulturor; Trajnime të fokusuara në vendin specifik (si p.sh. 
fiskale, juridike); Forumet e eksportit; Akademitë e ndërkom-
bëtarizimit/eksportit; Transferimi ndërkombëtar i teknologjisë.

(iv) nxitje e sipërmarrjes përmes sistemit të përgjith-
shëm arsimor dhe përmirësimin e qasjes ”ho-
lisitke” ndaj kulturës së sipërmarrjes 

REKOMANDIM 3.
Për të rritur konkurrencën midis NMVM-ve për 
aksesim të fondeve të disponueshme dhe për të 
përmirësuar mbulimin, efektivitetin dhe transpar-
encën e këtyre fondeve (grante, skema garancie etj.), 
një komponent i ri mund të shtohet në platformën 
e menaxhuar nga AIDA (aida-smefinance.gov.al) 
ku të përmblidhet një bazë të dhënash mbarëkom-
bëtare mbi NMVM-të përfituese të granteve, e lidhur 
kjo edhe me një format vlerësimi, pikëzimi dhe ind-
ikatorë të veçantë mbi besueshmërinë e tyre si për-
dorues të fondeve.

REKOMANDIM 465.
Mbështetje e hulumtimit të tregut për NMVM-të për 
të lehtësuar vendimet dhe ulur kostot e hyrjes në treg-
jet e huaja, përmes granteve të dhëna ose tenderëve 
publike për të mbështetur çdo fazë të aktivitetit të 
ndërkombëtarizimit. Kjo mund të prezantohet si 
pjesë e fondit të konkurrencës që tashmë funksionon 
në AIDA, i lidhur me një buxhet të veçantë kushtuar 
kësaj iniciative. 
Qëllimi i iniciativës duhet të jetë financimi i 
NMVM-ve mbi përgatitjen për hulumtime tregu, 
për të arritur progres pozitiv me produktet/shër-
bimet aktuale në tregje të reja të huaja ose të 
mbështesë produktet e reja në tregjet ekzistuese, 
dhe kështu të ulë kostot e hyrjes në një treg të 
jashtëm dhe rrezikun e qasjes së një produkti të 
ri në një treg të huaj. 
Hulumtimi i tregut është një paraqitje e struk-
turuar e të dhënave për tregun dhe konkur-

65  Rekomandimi i referohet një praktike të mirë të aplikuar në 
Slloveni në kuadër të “granteve për të mbështetur çdo fazë të 
aktivitetit ndërkombëtarizues”.

rencën, të marra kryesisht nga burimet parësore, 
për të arritur:
(i) Identifikimin dhe krahasimin e mundësive 

të reja të tregut/produktit;
(ii) Vlerësimin e përshtatshmërisë së produktit 

sipas nevojave të një tregu të huaj;
(iii) Përgatitjen e një plani për përshtatjen e pro-

dukteve me nevojat e tregut të huaj;
(iv) Identifikimin e kanaleve të përshtatshme të 

shitjes në tregun e huaj.

REKOMANDIM 566.
MFE/ AIDA - Financimi i modeleve të “Kontratave të 
Rrjetit për Ndërkombëtarizimin” me qëllim krijimin 
e rrjeteve të biznesit në sektorë të veçantë (p.sh. në in-
dustrinë e veshjeve ushtarake) përmes grupeve hor-
izontale dhe daljen në tregun e huaj me një ofertë të 
përbashkët të konsoliduar. 
Qëllimi i kompanive që i përkasin këtij rrjeti është 
të përmirësojnë pozicionimin e tyre konkurrues 
përmes zbatimit të shërbimeve të integruara për 
zhvillimin e aktiviteteve të ndërkombëtarizim-
it të produkteve dhe shërbimeve të tyre, rritjen 
e standardeve të prodhimit dhe sofistikimin e 
ofertës së tyre drejt tregjeve me vlerë më të lartë.

REKOMANDIM 667.
MFE/ AIDA - Krijimi i një Portali Sektorial të Ekspor-
tit në kuadër të Strategjisë së ardhshme të Eksportit. 
Ky portal duhet t’u sigurojë anëtarëve të komunitetit 
të biznesit68:

66  Rekomandimi i referohet një praktike të mirë të aplikuar 
në rajonin e Abruzzo -Itali, e cila u finalizua me krijimin e 
“SIMUL - Sistemi multifunksional për automatizimin industrial” 
një rrjet biznesi që operon në fushën e automatizimit industrial. 
Masa financoi me 50% kostot e pranueshme për kryerjen e 
aktiviteteve “promovuese” dhe “organizative” për procesin e 
ndërkombëtarizimit.

67  Rekomandimi i referohet pjesërisht një praktike më të mirë 
të aplikuar në Bullgari dhe Slloveni.

68  Propozim i Sekretariatit të KI për agropërpunim

(i) informacion mbi tregjet e huaja; 
(ii) udhëzuesa mbi eksportin dhe marketingun 

në tregje të huaja; 
(iii) akses në rrjetëzim me palë ndërkombëtare;
(iv) këshillim tregtie me jashtë, transport e shitje 

me shumicë;
(v) arkitektë e dizajn;
(vi) përfaqësues/ndërmjetësues tregtie;
(vii) oferta nga kompani të huaja; statistika 

mbi tregtinë e jashtme dhe situatën ekono-
mike.

Qëllimi final i kësaj ndërhyrjeje do të jetë:
(i) informimi mbi materiale të avancuara, te-

knologji, paisje e makineri inovative;
(ii) informimi mbi situatën e tregjeve ndërkom-

bëtare dhe oportuniteteve për krijimin e 
mardhënieve të biznesit dhe bashkëpunimit;

(iii) informimi mbi programet që suportojnë 
NMVM-të;

(iv) informimi mbi ndryshimet rregullatore në 
lidhje me sektorët.

REKOMANDIM 7.
AIDA - Rritja e përqindjes së pjesëmarrjes së NMVM-
ve përkundrejt korporatave, në misionet tregtare, 
forumet e biznesit dhe ngjarje të tjera promovuese si 
panaire tregtare (si klientë dhe si pjesëmarrës) duke 
i ndihmuar ata të krijojnë kontakte të reja bizne-
si, partneritete dhe depërtim ose hyrje në zinxhirët 
ndërkombëtarë të furnizimit, përmes:
(i) Organizimi i eventeve si “Dita e Shitjeve” 

veçanërisht në prodhim dhe agro-përpunim, 
për t’u mundësuar hyrjen në zinxhirët e fur-
nizimit;

(ii) Pjesëmarrje dhe zbatimi i eventeve B2B në 
Shqipëri dhe jashtë vendit për të mbështetur 
krijimin e kontakteve të biznesit/partnerëve 
të rinj të biznesit;

(iii) Organizimi i delegacioneve ekonomike të 

brendshme dhe të jashtme, prezantime të 
industrive e kompanive shqiptare, shkëmbi-
meve të ekspertizave, konferenca dhe evente 
të tjera biznesi;

(iv) Organizimi i misioneve duke sjellë ekspertë 
dhe blerës nga tregjet jashtë vendit për 
t’u mundësuar kompanive të takohen me 
klientë të rinj dhe të mësojnë rreth tregjeve 
të reja.

REKOMANDIMI 8.
Ndërhyrjet e mësipërme, duhet të mbështeten 
nga MFE me politika të qëndrueshme dhe të harmo-
nizuara, që të synojnë tërheqjen e investimeve lokale 
dhe të huaja por edhe stimulojnë ndërveprimin mid-
is kompanive të huaja/lokale dhe MSMEve.  Për këtë 
do të rekomandonim :
- ndërmarjen e një vlerësim paraprak mbi ndi-

kimin e stimujve specifikë të ofruar deri më sot 
në kuadër të paketave fiskale të mëparshme 
(2014-2021), ligjit të investimeve strategjik-
e(ex si kanë ndikuar investitorët strategjike në 
NMVM lokale)  në sektorë prioritarë si turizmi, 
IT, agro-përpunimi. Publikimi i tij jo vetëm që do 
të rriste transparencën në lidhje me përdorimin 
e fondeve publike në mbështetje të konkurrencës 
së sektorit privat, por do të shërbente edhe si një 
baze analize e politikave publike në mbështetje 
të sektorëve/produkteve të caktuara për eksport.

- Vlerësim i lidhjeve të mundshme midis fir-
mave supply chain (NMVM/Korporata/IHD) 
në sektorë të caktuar, konsiderimin e një qasje 
“holistike” të kuadrit të politikave dhe standar-
deve (macro level) me synimin që edhe funk-
sionet mbështetëse që lehtësojnë financimin e 
përputhshmerisë (gjurmueshmëria) me stan-
dardet ndërkombëtare, të përcaktohen në ko-
herence me rolet, rregullat dhe ndërveprimin e 
aktorëve. Në këtë process të konsiderohet edhe 

adresimi i problematikave që lidhen me “gap” 
midis “skill supply” dhe nevojave të industrisë që 
kërkon të integrohet në zinxhirin global.

- Sugjerimet të konsultohen me aktorët kryesorë 
për të siguruar anagzhimin, mbështettjen dhe 
bashkëpunimin në procesin e zbatimit dhe mon-
itorimit të politkave 

REKOMANDIMI 9.
Duke marrë parasysh momentin si edhe an-
gazhimin unik të politikave të BE-së por edhe të 
qeverisë shqiptare në kuadër të iniciativave të mar-
rëveshjeve “green”, instrumentet e disponueshme 
të donatorëve, si edhe potencialet unike shqiptare 
në lidhje me ekonominë “green”, MFE, MIE, AIDA, 
donatorë, NJVQV duhet të krijojnë instrumentin e 
posaçëm të avokimit për NMVM-të mbi efiçencën 
e energjisë dhe opsionet e menaxhimit të mbetjeve 
(fokus industritë e prodhimit, sektori i turizmit, etj). 
Objektivat për t’u arritur:
(i) propozimi i stimujve të rinj që do të nxi-

sin fokusin dhe përfshirjen në ekonominë 

“green” të NMVM-ve;
(ii) rritja e ndërgjegjësimit të sipërmarrësve të 

NMVM-ve për kosto/përfitim në përdorimin 
e opsioneve alternative të energjisë;

(iii) përgatitja më e mirë për të zbutur çdo krizë 
energjetike të ardhshme;

(iv) evidentimi i shqetësimeve kryesore për ak-
ses më të mirë dhe përfitim nga instrumentet 
e marrëveshjeve “green”.

REKOMANDIMI 10.
AIDA në bashkëpunim me MFE/MSHMS/UCCIAL/
donatorët dhe shoqatat e biznesit - Të ngrihet dhe 
të promovohet në një format të qëndrueshëm kom-
bëtar vlerësimi i “praktikave të përgjegjshme” të 
operimit të biznesit të NMVM në formën e çmimit të 
“Praktikave më të Mira”, ku suksesi i një kompanie 
promovon një shembull standard publik për kom-
panitë e tjera (p.sh. çmimi vjetor për bizneset që op-
erojnë në përputhje me standardet ekologjike) për të 
stimuluar kalimin  nga “drejtorë” të kompanive në 
“sipërmarrës” model.

MBI INTERNACIONAIZIMIN E 
NDËRMARRJEVE MIKRO TË VOGLA DHE 
TË MESME
Pengesat me të cilat përballen kompanitë 
shqiptare në promovimin e eksporteve dhe in-
tegrimin në zinxhirin ndërkombëtar të vlerës
Ndërkombëtarizimi në nivel kompanie koncep-
tohet si zgjerim i operacioneve të biznesit në 
vende të reja gjeografike.

Shënim: Ndërkombëtarizimi në sektorin e turizmit 
nënkupton shndërrimin e vendit në një destinacion 
të turizmit ndërkombëtar, diversifikimin e tregut 
duke shtuar produktet turistike të ofruara, zgjeri-
min e aktiviteteve të akomodimit në cilësi dhe shër-
bime, kombinimin e paketave turistike rajonale, fu-
tjen e teknologjive të reja si ëebsite, blerjet online, etj.

SHTOJCA I
PYETËSOR

* E detyrueshme
SEKSIONI A - PROFILI I KOMPANISË
1. Vendndodhja e kompanisë, Qarku: *

Përzgjidh vetëm një opsion.
 � Berat Dibër
 � Durrës
 � Elbasan
 � Fier
 � Gjirokastër Korçë
 � Kukës
 � Lezhë
 � Shkodër
 � Tiranë
 � Vlorë

2. Pronësia e kompanisë (me mbi 50% të kap-
italit): *

Përzgjidh vetëm një opsion.
 � Vendas
 � Të huaj
 � E përbashket

3. Vitet e kompanisë tuaj në treg: *
Përzgjidh vetëm një opsion.  
 � më pak se një vit nga 1 
 � në 5 vjet 
 � nga 5 në 10 vjet 
 � më shumë se 10 vjet

4. Madhësia e aktivitetit bazuar në xhiron 
vjetore të vitit të fundit fiskal: *

Përzgjidh vetëm një opsion.   
 � deri në 5 milionë
 � 5 deri në 10 milionë 
 � 10 deri në 14 milionë 
 � më shumë se 14 milionë

5. Numri mesatar i punonjësve në kompaninë 
tuaj: *

Përzgjidh vetëm një opsion.
 � 1-9 punonjës
 � 10-49 punonjës 
 � 50-249 punonjës 
 � mbi 249 punonjës

6. Aktiviteti kryesor ekonomik i biznesit tuaj 
është: *

7. Jeni kompani eksportuese? *
Përzgjidh vetëm një opsion.
 � Po
 � Jo

SEKSIONI B – NDËRKOMBËTARIZIMI 
KOMPANIVE SHQIPTARE
8. Nga pozicioni i kompanisë tuaj, cili është 

opinioni juaj ndaj integrimit në zinxhirët 
ndërkombëtarë të vlerës (hapja e ekonomisë 
shqiptare ndaj tregut global): 

* Përzgjidh vetëm një opsion.
 � Pro
 � Kundër
 � Asnjëanës
 � Nuk e di
 � Pjesërisht

9. Lutem komentoni për sa më sipër:

10. Nëse jeni në favor të integrimit, cilat janë 
3 shtyllat kryesore ku duhet të fokusohet 
mbështetja nga ana e Qeverisë në vend: 

* Përzgjidh të gjitha opsionet e aplikueshme.
 � Forcimi i kapaciteteve të NMVM-ve
 � Mjedisi i jashtëm ku vepron NMVM (të 

tilla si politika/dogana/tatime/AIDA/in-
stitucionet financiare)

 � Fusha rregullatore - Standardet e pro-
dukteve/shërbimeve

 � Targetimi i tregjeve të jashtme sipas sek-
torëve

 � Tërheqja e investimeve të huaja
 � Nuk jam në favor të integrimit

11. Në cilin nga elementët e mëposhtëm keni 
më shumë nevojë për mbështetje për të 
ndihmuar në integrimin e kompanisë tuaj në 
tregjet globale:

Përzgjidh vetëm një opsion.
 � Mentorimi dhe trajnimet, të cilat përfshi-

jnë mbështetjen teknike (p.sh. mbi
 � standardet e cilësisë ose reduktimin 

e humbjeve, menaxhim risku, kërkim 
tregu),

 � Mbështetjen në menaxhim (p.sh. ud-
hëzime për planifikimin e biznesit dhe 
atë

 � financiar, marketing) këshillim Financ-
iare 

 � Tjetër: 

SEKSIONI C – NDËRKOMBËTARIZIMI 
PËRKUNDREJT NDËRMARJEVE
12. A është kompania juaj pjesë e rrjetit ndër-

kombëtar të vlerës, produkte shërbime të ek-
sportuara jashtë vendit): 

* Përzgjidh vetëm një opsion.
 � Po
 � Jo
 � Pavarësisht dëshirës, kompania nuk ka 

mundësi të tilla
 � Nuk dua të jem pjesë e rrjetit ndërkom-

bëtar të vlerës

13. Nëse kompania juaj është pjesë e rrjetit ndër-
kombëtar të vlerës (produkte shërbime të ek-
sportuara jashtë vendit), lutem specifikoni si:

14. Nëse kompania juaj, pavarësisht dëshirës, 
nuk është pjesë e rrjetit ndërkombëtar të 
vlerës, (produkte shërbime të eksportuara 
jashtë vendit), lutem specifikoni arsyet pse:

15. Nëse kompania juaj nuk dëshiron të jetë 
pjesë e rrjetit ndërkombëtar të vlerës (pro-
dukte shërbime të eksportuara jashtë ven-
dit), lutem specifikoni arsyet pse:

16. Nëse jeni pjesë e rrjetit ndërkombëtar të 
vlerës, në cilën fazë të zhvillimit të eksportit 
qëndron kompania juaj:

Përzgjidh vetëm një opsion.
 � Eksportues indirekte (nëpërmjet një ag-

jenti/kompanie tjetër jashtë kompanisë)
 � Eksportues në rajon
 � Eksportues në tregje më të largëta
 � Investime direkte jashtë vendit 
 � Tjetër:

17. Nga faktorët e mëposhtëm, cilat mund të 
konsiderohen 3 pengesat kryesore në zg-
jerimin e aktiviteteve të kompanisë drejt ek-
sporteve: 

*Përzgjidh të gjitha opsionet e aplikueshme.
 � Aftësitë/Mendësia manaxheriale në 

kompani
 � Inovacioni në kompani – teknologji etc
 � Kapacitetet e Teknologjisë së Informa-

cionit dhe Komunikimit në kompani
 � Madhësia e kompanisë dhe produktivi-

teti
 � Eksperienca në eksporte e kompanisë
 � Burimet e kufizuara financiare 
 � Tjetër:

18. Nga faktorët e mëposhtëm, të lidhur direkt 
me kompaninë tuaj cilët mund të konsidero-
hen 3 pengesat kryesore në integrim në zinx-
hirët ndërkombëtar të vlerës: 

* Përzgjidh të gjitha opsionet e aplikueshme.
 � Inovacioni dhe Teknologjia në kompani
 � Aftësitë menaxheriale
 � Cilësia e forcës së punës të kompanisë
 � Disponueshmëria e forcës së punës
 � Mungesa në informacion mbi tregjet e 

synuara nga kompania
 � Konkurrueshmëria në tregjet e synuara 

nga kompania (standardi, procedura, 
tarifa, etj.) 

 � Pronësia (e kompanisë) e huaj 
 � Tjetër:

19. Nga faktorët e mëposhtëm të lidhur indirekt 
me kompaninë tuaj, cilët mund të konsidero-
hen 3 pengesa kryesore në integrim në zinx-
hirët ndërkombëtar të vlerës: *

20. Cilat mund të konsideroni si tregje me poten-
cial zgjerimi për kompanitë shqiptare:

SEKSIONI D: PROPOZIME PËR 
NDËRHYRJE
21. Në opinionin tuaj, cilat janë masat leg-

jislative fiskale/administrative që duhen 
ndërmarrë nga shteti për mbështetjen e 
ndërkombëtarizimit të kompanive:

22. Të tjera rekomandime mbi ndërkom-
bëtarizimin dhe integrimin në zinxhirët e 
vlerës të kompanive shqiptare mikro, të 
vogla dhe të mesme:

Shënim: Kjo përmbledhje përmban dhe strukturon 
informacion të përgjithshëm të marrë nga publi-
kimet e FMN, BERZH; OECD, KPMG, DELOITTE 
dhe burime të tjera të respektueshme si edhe në 
referim të kuadrit ligjor të vendeve përkatëse. Infor-
macioni i përfshirë në këtë përmbledhje nuk është 
shterues dhe nuk zëvendëson asistencën apo këshil-
limin profesional që mund t’ju duhet ju apo insti-
tucioneve përkatëse.

SHTOJCA II
MASAT MBËSHTETËSE 
NË KUADËR TË 
COVID-19, BP DHE 
KROACIA

FISKALE
Shteti Masat

Qeveria ka miratuar dy paketa mbështetëse për njerëzit dhe bizneset e prekura nga pan-
demia Covid-19 me një shumë prej 45 miliardë lekësh (2.8 përqind e PBB-së) që konsis-
tojnë në shpenzime buxhetore, garanci sovrane dhe shtyrje të pagimit të detyrimeve tati-
more për kategori të caktuara tatimpaguesish.    

Paketa 1: masa mbështetëse prej 23 miliard lekë (1.4% e PBB) përmes një kombinimi të ri-
alokimeve të shpenzimeve, rritjeve të shpenzimeve dhe garancive sovrane për të mbështe-
tur bizneset e prekura. (1) fonde shtesë për sektorin e shëndetësisë në një shumë prej 3.5 
miliardë lekë; (2) 6.5 miliardë lekë për mbështetjen e bizneseve të vogla/të vetëpunësuar 
që u detyruan të mbyllnin aktivitetet për shkak të pandemisë Covid-19, që konsiston në 
pagimin e pagave minimale (deri në dy për rastin e bizneseve familjare me familjarë të 
papaguar); dyfishimi i pagesës së papunësisë dhe ndihmës sociale; (3) 2 miliardë lekë të 
shpenzimeve të mbrojtjes u rialokuan në ndihmë humanitare për më të prekurit; (4) 11 mil-
iardë lekë (0.6% e PBB-së) fond për garanci sovrane për kompanitë që të përdorin “over-
draftin” e tyre në sistemin bankar për të paguar pagat për punonjësit e tyre deri në 3 muaj 
me një normë interesi në 2.85 përqind për një maturim deri në 2 vjet; (5) Që nga muaji prill, 
ministrat e kabinetit dhe ligjvënësit do të marrin gjysmën e pagave të tyre për tre muajt e 
ardhshëm, këto kursime shkojnë në fondin e mbështetjes sociale Anti-Covid 19. Paketa 2: 
(1) Fondi prej 7 miliardë lekë (0.4% e PBB-së) për një ndihmë financiare prej 40,000 lekë 
për punonjësit e bizneseve të vogla të prekura nga pandemia që nuk përfshihen në pa-
ketën e parë, punonjësit e bizneseve të mëdha që u shkëputën nga puna për shkak të pan-
deminë, dhe punonjësit në sektorin e turizmit; (2) masat e shtyrjes së taksave që lejojnë të 
gjitha kompanitë (përveç bankave, telekomunikacionit, ndërmarrjeve publike dhe kom-
panive në zinxhirin e furnizimit të mallrave thelbësorë) të shtyjnë pagesën e tatimit mbi 
fitimin pas shtatorit. Turizmi, përpunimi aktiv dhe call-centers - si dhe bizneset e vogla me 
qarkullim deri në 14 milion - nuk do të paguajnë këstet e parapagimit të tatimit mbi fitimit 
për vitin 2020; (3) një garanci shtetërore prej 15 miliardë lekësh (0.9 përqind e PBB-së) për 
të siguruar kredi për kapital qarkullues dhe investime për të gjithë sektorët. Ky është një 
instrument që ndan rrezikun me bankat, qeveria mbulon 60% të principalit të çdo kredie 
dhe parashikon kushte shlyerjeje deri në 5 vjet. Parashikohet gjithashtu, periudhë pa shly-
erje të principalit (grace period) prej 6 muajsh.

Që nga Janari 2021, bizneset e vogla me qarkullim deri në 14 milionë lekë nuk janë subjekte 
të tatim fitimit, ndërsa pragu për qëllimet e TVSH -së është 10 milionë lekë.

Masat tatimore të fokusuara në: (1) alokimin prej 6 milion € për ministrinë e shëndetësisë; 
(2) shtyrjet e pagimit të detyrimeve për të ardhurat e korporatave, tatimin mbi të ardhurat 
personale, dhe TVSH-në; (3) parapagimin e pagesave për skemat e ndihmës sociale me 
një shumë shtesë për një muaj (nga një muaj në dy muaj) për të mbështetur familjet në nev-
ojë; (4) heqja e TVSH-së në importet e grurit dhe miellit; (5) shtyrja e pagesave të faturave 
të shërbimeve publike deri në fund të prillit. Në vijim, paketa fiskale me një vlerë prej 170 
milion euro (2.5% e PBB-së) u miratua nga qeveria.

(1) Mbulimi i pagave mujore me një shumë prej 170 euro për punonjës për periudhën prill-
maj 2020. Shuma totale e kësaj mase është 41 milion euro. Përveç pagave të mbuluara, 
qeveria do të paguajë edhe kontributet të lidhura me pensionet për periudhën prill-maj 
2020, në shumën totale prej 8 milion euro; (2) Subvencionim për qeratë për ndërmarrjet 
e vogla dhe të mesme në masën 50% të qerave mujore, për periudhën prill-maj 2020, në 
shumën totale prej 12 milion euro.

Paketa 1- (0.2% e PBB-së) për të ndihmuar në adresimin e problemeve të likuiditetit të sipër-
marrjeve dhe mbrojtjen e vendeve të punës, të destinuara për sektorët e prekur si transporti, 
hoteleritë dhe restorantet për tre muaj duke filluar nga prilli. Masat përfshijnë (1) subven-
cionim për kontributet e sigurimeve shoqërore për firmat që kanë mbajtur të punësuarit gjatë 
pandemisë; (2) shtyrja e pagesave të taksave të të ardhurave të korporatave duke pezulluar 
detyrimet për parapagim bazuar në të ardhurat e vitit të kaluar, dhe (3) ndihmë e drejtpërdre-
jtë financiare për firmat nga Banka e Zhvillimit, duke ofruar kredi me normë interesi 0.  

Paketa 2- (rreth 1% e PBB-së). (1) Një subvencion për pagat e barabartë me pagën mini-
male për kompanitë e prekura për t'i ndihmuar ato që të mbajnë punonjësit në punë. (2) 
Familjet e riskuara që ishin pjesë e ekonomisë informale dhe humbën të ardhurat e tyre do 
të marrin ndihmë financiare. (3) Financime shtesë do të vihen në dispozicion nga Banka 
e Zhvillimit për bankat tregtare me kushte të favorshme. (4) Qeveria ka zbatuar gjithash-
tu kontrolle çmimesh për produktet kryesore ushqimore, medikamentet dhe produktet e 
dezinfektimit, dhe ka hequr detyrimin e importit për materialet mjekësore. 

Paketa 3-  (1) Si pjesë e paketës së tretë të masave, Qeveria po planifikon të shpërndajë 
kupona pagesash të kredituara me 3.000 denarë dhe 6.000 denarë kuponë për të stim-
uluar turizmin vendas nga familjet më të varfra. Masa do të prekë rreth 100.000 qytetarë 
nga familjet më të varfëra, d.m.th. të cilët fitojnë më pak se 15.000 denarë në muaj (paga 
minimale është 14.500 denarë në muaj). Kuponat do të përdoren në hotelet-shtëpi dhe am-
biente të tjera akomodimi, për të inkurajuar blerjen e produkteve dhe shërbimeve të tur-
izmit vendas. (2) Paketa e tretë e masave që mbështesin bujqësinë do të mobilizojnë deri 
në 76.1 milion EUR. Ajo përfshin mbështetje për ndërmarrjet mikro dhe SME; mbështetje 
të drejtpërdrejtë për fermerët që kultivojnë kulturat për Green Oil. Masa do të përfshijë 
50.000 fermerë dhe është me vlerë 4,6 milion EUR; Mbështetja për përpunuesit e rrushit 
dhe verërat me 3.5 milion EUR për tre vjet për të stimuluar prodhimin e alkoolit që do të 
përdoret nga kompanitë kimike vendase për të prodhuar dezinfektues; Qiraja afatgjatë 
e kullotave për të mbështetur blegtorët dhe një program për financimin e ndërmarrjeve 
mikro-bujqësore në vlerë prej 3 milion EUR për pajisjet e përpunimit dhe marketingun.

Masat fiskale (6.5 përqind e PBB-së) u përqëndruan në: (1) rritje të pagave me 10% për 
sektorin e shëndetësisë publike (13 miliardë RSD) dhe rritjen e shpenzimeve për shënde-
tësinë (rreth 26 miliardë RSD); (2) pagesa për të gjithë pensionistët (7 miliardë RSD); (3) një 
transfertë, prej 100 euro për secilin qytetar mbi 18 vjeç (rreth 65 miliardë RSD); (4) shtyrja 
tre-mujore e pagesës së  kontributeve të sigurimeve shoqërore për të gjitha kompanitë pri-
vate, për tu paguar me 24 këste duke filluar nga viti 2021 (100 miliardë RSD); (5) shtyrja e 
pagimit të  kësteve për parapagimin e taksave të të ardhurave të korporatës gjatë tremu-
jorit të dytë të vitit 2020 (21 miliardë RSD); (6) subvencione për pagat, përfshirë pagimin 
e pagave minimale për të gjithë punonjësit e SME-ve dhe sipërmarrësit për tre muaj (93 
miliardë RSD) dhe pagesa e 50% të pagës minimale neto për tre muaj për punonjësit në 
ndërmarrje të mëdha të sektorit privat dhe për të papunësuarit (4 miliardë RSD). (7) mor-
atorium 3-mujor për interesat e borxhit tatimor në bazë të marrëveshjeve të ristrukturimit 
dhe reduktimin me 10 pikë përqindje të normës së interesit të borxhit tatimor. (8) Një ga-
ranci nga shteti është aprovuar për kreditë bankare për NMV-të (240 miliardë RSD), si dhe 
për kreditë e reja për NMV-të nga Fondi i Zhvillimit (24 miliardë RSD).

Një raund i dytë masash u miratua në fund të korrikut 2020, duke përfshirë subvencionet 
e pagave për punonjësit e NVM-ve për dy muaj të tjerë (36 miliardë RSD), dhe shtyrjen e 
taksave të punës dhe kontributeve të sigurimeve shoqërore për të gjitha kompanitë private 
për një muaj shtesë (30 miliardë RSD).

Një buxhet shtesë me masa të reja mbështetëse u miratua në Prill 2021. Masat e reja përf-
shijnë: (i) subvencionet e pagave, duke përfshirë pagesën e ½ të pagave minimale për të 
gjithë sipërmarrësit dhe punonjësit në NVM -të dhe kompanitë e mëdha për tre muaj (69.8 
miliardë RSD); (ii) pagesa shtesë për punonjësit në udhëtime, mikpritje dhe art (4.4 mil-
iardë dollarë); (iii) transferimi pa përjashtim 60 EUR për secilin qytetar mbi 18 vjeç, i pa-
guar në dy këste prej 30 EUR secila-në maj dhe nëntor (43.2 miliardë RSD); (iv) një pagesë 
e njëhershme prej 50 EUR për të gjithë pensionistët (10 miliardë dollarë); (v) një ndihmë 
financiare e njëhershme prej 60 eurosh për të gjithë të papunët, e paguar në qershor (4.3 
miliardë dollarë); dhe (vi) mbështetje për sektorin e transportit dhe hotelet e qytetit (3.9 
miliardë dollarë). Kostoja totale e vlerësuar arrin në 2.3 përqind të PBB -së.

(1) Masat e marra nga Federata e Bosnia dhe Hercegovinës (FBiH) përfshijnë subven-
cionimin e kontributeve dhe taksave, pagimin e pagave minimale të të gjithë kompanive 
të prekura nga pandemia Covid-19;  (2) Rep. Serbska vendosi të mbulojë PIT dhe SSC për 
rreth 40,000 punëtorë në sektorët që janë mbyllur me vendim të qeverisë nga marsi deri 
në maj (50 milion KM, 0.15% e PBB-së). Gjithashtu, njoftoi se qeveria do të paguajë pagat 
minimale për të gjithë punonjësit në këta sektorë në prill (53 milion KM, 0.16% e PBB-së) 
dhe po planifikon rritjen e transferimeve në fondet e papunësisë (25 milion KM, 0.08% e 
PBB-së).

Paketa 1: (1) heqja e akcizës për alkoolin mjekësor të shitur në farmaci; (2) shtyrje e page-
save tatimore dhe kontributeve të sigurimeve shoqërore; (3) krijimi i një linje kredie të Fon-
dit të ri të Zhvillimit të Investimeve (IRF) prej 120 milion euro për të përmirësuar likuiditetin 
e sipërmarrësve; (4) shtyrja e pagesave të qirasë për pronat e paluajtshme shtetërore; (5) 
paradhënie për kontraktuesit për projektet kapitale; (6) ndihmë financiare për pension-
istët me të ardhura të ulëta dhe përfituesit e mirëqenies sociale në shumën prej 50 euro 
secila kategori (1 milion euro është ndarë); (7) një rritje në pagat e muajit Mars të punon-
jësve të sektorit shëndetësor deri në 15 përqind (janë ndarë 0.5 milion euro). Paketa 2: në 
shumën prej 75 milion euro (me një ndikim neto prej 40 milion euro) përfshin: (1) subvenci-
one në prill dhe maj me 70%  të pagës minimale për punonjësit në sektorë që janë mbyllur 
për shkak të pandemisë, punonjësit që nuk janë në gjendje të punojnë për shkak të kujdes-
it të fëmijëve për fëmijët e moshës nën 11 vjeç, ose njerëzit që duhet të jenë të izoluar dhe të 
karantinuar; (2) një subvencion prej 50% të pagës minimale për të punësuarit në sektorët 
me risk për shkak të bllokimit nga pandemia; (3) një subvencion prej 70% të pagës mini-
male bruto të sapopunësuarve në NMV për gjashtë muaj nëse këta punëtorë janë regjis-
truar si të papunë; (4) organet shtetërore dhe ndërmarrjet shtetërore do të vendosin një 
moratorium gjashtëmujor në zbatimin e kërkesave për kompanitë që nuk funksionojnë 
për shkak të pandemisë; (5) firmat e energjisë elektrike do të përjashtojnë pagesën fikse 
nga faturat e energjisë për bizneset që nuk kanë aktivitet për shkak të pandemisë (6) ndër-
marrja shtetërore do të dyfishojë subvencionet e energjisë elektrike për familjet në nevo-
jë; (7) ndihmë për sektorin e bujqësisë dhe peshkimit, duke përfshirë ndihmën financiare 
për peshkatarët dhe pagesa për kontributet e punëtorëve të siguruar bujqësorë; dhe (8) 
ndihmë prej 50 euro për të gjithë personat e regjistruar si të papunë në Agjencinë e Punë-
simit të Malit të Zi dhe që nuk kanë marrë asnjë kompensim tjetër. Paketa 3: Miratuar 
nga Qeveria më 23 korrik 2020 përbëhej nga masa afatshkurtra dhe afatgjata me vlerë 
1.22 miliardë euro për katër vjet (281.2 milionë euro në 2020). Masat afatshkurtra në këtë 
paketë përfshijnë (1) mbështetje për sektorin e turizmit (siç janë subvencionet e interesit 
për huatë dhe ulja e TVSH-së nga 21 përqind në 7 përqind në industrinë e hotelerisë), (2) 
subvencione interesi për sektorin e bujqësisë; (3) programe për nxitjen e konkurrencës; 
(4) subvencionet e pagave; dhe (5) mbështetje e njëhershme për veteranët dhe pension-
istët. Paketa 4: e shpallur më 28 Janar 2021 prej 163 milionë euro. Masat përfshijnë (1) sub-
vencione për paga (me një listë të zgjeruar të sektorëve të pranueshëm); (2) mbështetje e 
njëhershme për popullsinë e cënueshme; (3) shtyrjet e taksave; (4) mbështetje për punë-
sim të ri; (5) mbështetje e njëhershme për firmat për të zbatuar e-fiskalizimin; (6) kuponë 
udhëtimi të brendshëm për punonjësit e shëndetësisë dhe arsimit; dhe masa shtesë për 
sektorët e turizmit, hotelerisë, bujqësisë dhe peshkimit. Masat kanë për qëllim ruajtjen e 
niveleve të punësimit, përmirësimin e likuiditetit, rritjen e numrit të turistëve, stabilitetin e 
bujqësisë, si dhe mbështetjen e popullatës në vështirësi. Paketa 5: 29 prill 2021, u miratua 
një paketë e re masash mbështetëse për bizneset dhe qytetarët për tremujorin e dytë, me 
një vlerë prej 160 milionë eurosh. Kjo paketë përfshin një reduktim të faturave të energjisë 
elektrike për grupet më në vështirësi dhe një plan të ri të subvencionimit të pagës.

Masat fiskale: (1) shtyrja e detyrimeve publike, pa interes për tre muaj, e cila mund të zgja-
tet edhe për tre muaj të tjerë nëse është e nevojshme; (2) pezullimi i përkohshëm i pagesave 
të tarifave parafiskale; hua pa interes për qeveritë lokale, Institutin Kroat të Sigurimeve 
Shëndetësore dhe Institutin Kroat të Sigurimeve për Pensionet për të mbuluar pagesat e 
shtyra; (3) subvencionimi i pagave minimale për tre muaj për të ruajtur vendet e punës, të 
cilat mund të zgjaten edhe për tre muaj të tjerë; (4) rimbursimi i parakohshëm i tatimeve 
për individët; (5) një rritje e subvencionimit të pagës minimale neto; (6) reduktimin ose 
fshirjen e detyrimeve tatimore për ndërmarrjet në varësi të xhiros dhe humbjeve të tyre; 
(7) Pagesat e TVSH-së nuk do të kryhen derisa të merren pagesat nga klientët dhe afati për 
raportimet financiare të vitit 2019 do të zgjatet deri më 30 qershor.

Në qershor 2020, qeveria njoftoi mundësinë e prezantimit të një programi pune me 
kohë të shkurtër, të financuar nga EU SURE, për të mbrojtur vendet e punës, kështu që 
punëdhënësit të cilët kanë nevojë të prezantojnë orë më të shkurtra pune për shkak të 
rënies së aktiviteteve të biznesit, do të kenë të drejtë në ndihmë për pagesën e një një pjesë 
e pagave të punëtorëve të tyre. Masa ka për qëllim të gjithë sektorët dhe të gjithë bizneset 
me më shumë se 10 punonjës. Në Shtator 2020, masat e krijuara për të ndihmuar sektorët 
ekonomikë të goditur nga kriza e koronavirusit, përfshirë ato të krijuara për të mbajtur 
vende pune dhe për të siguruar likuiditet dhe kredi për Covid-19, u zgjatën deri në fund 
të vitit. Për të gjithë sektorët, qeveria do të bashkëfinancojë një javë pune më të shkurtër 
me një maksimum 2,000 HRK për punëtor plus kontribute, si dhe do të ofrojë ndihmë 
për mikro bizneset deri në fund të dhjetorit, gjithashtu në shumën prej 2,000 HRK për 
punëtor, nëse punëdhënësi ka pësoi një rënie të qarkullimit prej më shumë se 50 përqind. 
Për aktivitetet që janë veçanërisht në rrezik (transporti i udhëtarëve, mikpritja, agjencitë 
e udhëtimit dhe bizneset që lidhen me rekreacionin, si dhe ngjarjet kulturore, të biznesit 
dhe sportit), ofrohet mbështetje në shumën prej 4,000 HRK për punonjës deri në fund 
të dhjetorit 2020, nëse rënia e tyre në qarkullim tejkalon 60 përqind. Më 24 Shtator, afati 
për Ndërmarrjet Shtetërore-të për të paguar fitimin në buxhet u zgjat deri më 15 janar. Që 
nga fundi i nëntorit, qeveria financon kostot e sipërmarrësve puna e të cilëve u pezullua 
me Vendimin e Shtabit të Mbrojtjes Civile. Shpenzimet e përgjithshme rimbursohen për 
sipërmarrësit me një rënie të të ardhurave prej të paktën 60% në krahasim me të njëjtin 
muaj të vitit të kaluar ose në krahasim me muajin e mëparshëm të vitit aktual, nëse sipër-
marrësi filloi të punonte në vitin 2020. Sipërmarrësit me një rënie të të ardhurave/faturat 
e 40-60% ose 2,000 - 3,500 KRK, respektivisht, gjithashtu kanë të drejtë të mbështeten 
brenda skemës së punës.

Në dhjetor 2020 qeveria njoftoi vazhdimin e masës prej 4,000 HRK për punonjës në janar 
dhe shkurt 2021 për të mbrojtur vendet e punës në bizneset e detyruara të mbyllen si pjesë 
e përpjekjeve për të frenuar përhapjen e pandemisë koronavirus. Në fund të shkurtit 2021, 
grantet e mbajtjes së punës u zgjatën me një muaj tjetër. Masat ekzistuese aktive të tre-
gut të punës u zgjeruan, për shembull, programet e trajnimit të aftësive të punës për per-
sonat aktualisht të papunë për të punuar në profesione që përjetojnë mungesë të fuqisë 
punëtore.

NDËRMARRJEVE MIKRO,
TË VOGLA DHE TË MESME*
SFIDAT DHE MUNDËSITË

818 819



SEKTORIALE
Shteti Masat

Sh
qi

pë
ria

Ko
so

va

(1) Mbështetja për likuiditetin financiar do të shtrihet në ndërmarrjet e vogla dhe të 
vetëpunësuarit në shumë prej 10 mijë euro për një periudhë maksimale prej 24 muajsh, 
në një total prej 15 milion euro. (2) Mbulimi i pagave mujore prej 130 euro do të jepet për dy 
muajt e parë për çdo punonjës të ri të punësuar gjatë situatës Covid-19 me një kontratë me 
afat të përcaktuar të paktën një vit. Mbulimi i përgjithshëm arrin në 6 milion euro. (3) Ndih-
ma financiare për eksportuesit pas përfundimit të situatës Covid-19 do të jetë në shumën 
totale prej 10 milion euro. (4) Mbështetje për grante dhe institucione qeveritare - Një shumë 
totale prej 20 milion euro është miratuar për të rritur buxhetin për grante dhe subvencione 
për Ministrinë e Bujqësisë, Pylltarisë dhe Zhvillimit Rural, Ministrisë së Kulturës, Rinisë 
dhe Sportit dhe bashkitë e prekura nga situata pandemike.

t (1) Shtyrje të afateve për pagimin e kësteve;

(2) Një total prej 5.5 milion euro do të jepet si hua pa interes për kompanitë që kryejnë akti-
vitete biznesi në sektorët më të prekur nga Covid-19;

Në fund të gushtit 2020, autoritetet njoftuan mbështetje fiskale të njëfishtë për të ndihmuar 
hotelet në qytete, përmes një subvencioni fiks për dhomë dhe shtrat, me një kosto prej 
rreth 0.02 përqind të PBB-së.
Subvencione për Hotele
Për shkak të madhësisë së ndikimit të Covid-19 në industrinë e akomodimit, Qeveria ka 
zbatuar paketën mbështetëse të përbërë nga pothuajse 11 milionë euro subvencione. Page-
sa e subvencioneve për 312 hotele që kanë aplikuar është filluar në tetor dhe përbëhet nga 
350 euro për shtrat dhe 150 euro për njësi akomodimi.
Subvencionet për operatorët turistikë dhe agjencitë turistike
Në Nëntor 2020, Ministria e Turizmit dhe Telekomunikacionit Tregtar ka publikuar thirrjen 
për paraqitjen e aplikimit për subvencione për operatorët turistikë dhe agjencitë. Agjencitë e 
pranueshme do të marrin deri në 5.000 EUR, për primet e policës së sigurimit, në varësi të 
llojit të licencës që ata mbajnë. Shuma totale e alokuar është përafërsisht. 1.28 milionë euro.

a Mbështetje për ekonominë përmes: (1) ngritjes së një fondi të veçantë për të stabilizuar 
ekonominë (500 milion KM, 1.5% e PBB-së); dhe (2) krijimi i një fondi garancie në Bankën e 
Zhvillimit (deri në 500 milion KM, 1.5% e PBB-së) i cili do të shërbejë për mirëmbajtjen dhe 
përmirësimin e likuiditetit të kompanive. Gjithashtu, zhvillimin e një skeme mbështetëse 
për garantimin e kredisë.

(1) Përfituesit e investimeve dhe disa fondeve strukturorë të BE-së do të jenë në gjendje të 
marrin parapagime. Një pjesë e fondeve të BE-së është shpërndarë në mikro kredi, duke 
prezantuar një linjë të re krediti, e shoqëruar me masa për të lehtësuar disbursimet e shpe-
jta të kredive me norma më të ulëta të interesit, dhe garanci më të mëdha nga riskut të 
pjesshëm. 
(2) Qeveria ka ndihmuar në blerjen e stoqeve të pashitura të mallrave të gatshëm në bujqë-
si, industrinë e përpunimit ushqimor, pajisjeve mjekësore dhe mallrave strategjikë.
(3) Financim për pezullimin e përkohshëm të sektorit të peshkimit me miratimin paraprak 
të Komisionit Evropian.
(4) Ndihma për sektorin e bujqësisë për shkak të kufizimeve të lëvizjeve dhe rritjes së 
kostove të manipulimit.
(5) Rritje e fondeve për ndihmë minimale  për sektorin e peshkimit dhe akuakulturës.
(6) Krijimi i një linje kredie për kapitalin qarkullues për sektorët e bujqësisë, pylltarisë dhe 
përpunimit të drurit.
(7) Ndihma shtetërore: Komisioni i BE miraton skemën e granteve të drejtpërdrejta kro-
ate prej 4 milion € për të mbështetur sektorin e peshkimit dhe akuakulturës për shkak të 
pandemisë.
Në Janar 2021, Komisioni Evropian (KE) miratoi programin e ndihmës shtetërore të Kroa-
cisë prej 1.53 miliardë HRK për kompanitë në fushën e turizmit dhe sportit, i cili do të zba-
tohet në bashkëpunim me Ministrinë kroate të Turizmit dhe Sporteve, Bankën Kroate për 
Rindërtim dhe Zhvillim (HBOR), Agjencia Kroate për NVM-të, Inovacionet dhe Investimet 
(HAMAG-BICRO) dhe bankat komerciale. Programi parashikon lëshimin e një garancie 
shtetërore në masën 100% të principalit të huasë për ndërmarrjet mikro, të vogla dhe të 
mesme dhe deri në 90% për ndërmarrjet e mëdha. Mbështetjet në vlerë deri në 800.000 
euro për sipërmarrës do të jepen më së voni deri më 30 qershor të këtij viti, por vetëm për 
kompanitë që nuk ishin në vështirësi më 31 dhjetor 2019, me përjashtim të ndërmarrjeve 
mikro dhe të vogla të cilat kanë të drejtë edhe nëse ata kishin probleme biznesi në atë datë. 
Kreditë e reja janë të destinuara për kapital qarkullues dhe investime, si dhe subvencionim 
të normave të interesit.

A. Këshilli Mbikëqyrës i Bankës së Shqipërisë vendosi:

(1) pezullimin e shpërndarjes së dividentit nga bankat deri në fund të muajit qershor 
2020 për: (a) fitimin e akumuluar të mbartur nga periudhat e mëparshme; (b) fitimet 
e realizuara në vitin 2019 dhe (c) fitimi që do të realizohet gjatë gjysmës së parë të vitit 
2020;

Më 13 janar 2021, banka qendrore hoqi pezullimin e shpërndarjes së dividentëve 2019, 
por vendosi një pezullim në shpërndarjen e dividentëve të 2020 dhe 2021 deri në fund 
të 2021.

(2) duke filluar nga 10 prill 2020, heqja e komisioneve për transferime në monedhën 
vendase, si dhe për tarifat për pjesëmarrësit në sistemet e pagesave AIPS dhe AECH të 
operuara nga Banka e Shqipërisë. Kjo masë kërkon përdorimin e shërbimeve e-banking 
dhe synon të reduktojë umrin e njerëzve që kërkojnë shërbime në ambientet e bankës.

B. Banka e Shqipërisë dhe Qeveria e Shqipërisë vendosën që bankat e nivelit të dytë të 
shtyjnë për një periudhë 3 mujore pagimin e kësteve të kredisë nga sektori privat në 
fazën e parë dhe 3 muaj në fazën e dytë, pra gjithsej deri më 31.08.2020.

(1) Një shumë totale prej 20 milion euro do jepet në formë kredie pa interes të ripa-
gueshme deri më 31 dhjetor 2020, për ndërmarrjet shtetërore të cilat përballen me 
vështirësi financiare, personat juridikë/ndërmarrje të autorizuara për të ofruar shër-
bime thelbësore; (2) Banka Qendrore e Kosovës, së bashku me Shoqatën e Bankave të 
Kosovës vendosën të pezullojnë pagesën e kësteve të kredisë për bizneset dhe individët 
duke filluar nga 16 marsi deri më 30 prill. Ky pezullim mund të zgjatet në varësi të situ-
atës. BQK-ja do të zbatojë kontrollin rregullator mbi provizionet e kredisë dhe kërkesat 
e kapitalit për kreditë e riprogramuara. (3) Në shkurt 2021, BQK-ja e vazhdoi më tej pro-
gramin e ristrukturimit të huasë deri më 31 mars 2021. Zgjatja lejoi huatë që më parë nuk 
ishin ristrukturuar për shkak të Covid-19 për të zgjatur maturimin me 9 muaj.

Masat nga Banka Kombëtare:
(1) Fillimisht uli normën e saj të politikës me 25 pikë bazë në 1.75%. Banka ka ulur normën 
e saj të politikës tre herë që nga fillimi i krizës me një 75 pikë bazë kumulative në 1.25%
(2) Tarifat për tërheqjen dhe kthimin e parave në kasafortën qendrore të Bankës Kom-
bëtare janë hequr për të minimizuar çdo risk të transmetimit të infeksionit të virusit me 
anë të monedhave dhe faturave. 
(3) Rishikimi i rregullores së riskut të kredisë, për të inkurajuar bankat që të ristruk-
turojnë përkohësisht huatë duke lehtësuar tandardet e klasifikimit të kredive të këqija 
(NPL). Gjithashtu ka ulur bazën për kërkesat e rezervës me sasinë e kredive të reja për 
firmat në sektorët e prekur,  dhe ka zgjeruar afatin që bankat të paraqesin Raportin e 
parë të Vlerësimit të Likuiditetit të Brendshëm në mënyrë që të lejojë përqendrimin në 
sigurimin e kredisë duke ruajtur cilësinë e portofolit të kredisë.
Në shkurt 2021, Banka vendosi të kufizojë përkohësisht pagesat e dividentëve nga 
bankat, përveçse në formën e aksioneve, duke forcuar kështu udhëzimet mbikëqyrëse 
të vitit 2020. Kufizimi aktualisht është në fuqi deri në vitin 2021, por do të rishikohet jo 
më vonë se Shtator 2021.

Masat nga Banka Kombëtare: 
(1) ulja e normës bazë të politikës nga 2.25%  në 1.75% dhe më vonë në 1,50% dhe ngush-
timi i intervalit të normës së interesit nga ± 1.25 pikë përqindje në ± 1 pikë përqindje në 
krahasim me normën kryesore të politikës.
(2) sigurimi i likuiditetit për bankat (si në dinarë ashtu edhe në euro) përmes ankandeve 
shtesë të këmbimit EUR/RSD dhe ankandeve për blerjen e të letrave me vlerë (REPO) të 
qeverisë;
(3) ulja e normave të interesit në këmbimin valutor;
- Moratorium për qiradhënie dhe kredi, përfituesit kanë të drejtë të vonojnë pagesat e 
detyrimeve që kanë ardhur brenda 3 ditëve nga dita e hyrjes në fuqi e vendimit.
- Ofruesit e qirasë nuk mund të faturojnë interes për borxhet e prapambetura dhe nuk 
mund të fillojnë procedurën e arkëtimit kundër qiramarrësit, ose të ndërmarrin ndonjë 
veprim tjetër ligjor për të mbledhur arkëtimet nga qiramarrësi.

(1) Agjencitë bankare kanë njoftuar një moratorium 6 mujor për shlyerjen e kredisë, për 
të rregulluar ristrukturimin e kredisë për individë dhe persona juridikë, për të cilët është 
konstatuar se gjenden nërrethana të vështira për shkak të Covid-19. (2) Agjencitë ban-
kare kanë udhëzuar bankat të gjurmojnë klientët dhe portofolet e prekura nga Covid-19. 
Bankat gjithashtu udhëzohen të marrin në konsideratë lehtësimin konsumator,  përf-
shirë rishikimin e tarifave aktuale për shërbimet dhe shmangien e tarifimit për të për-
balluar ekspozimin ndaj ndryshimeve; (3) Të gjitha bankave u është dhënë urdhër për të 
mos paguar dividentë ose shpërblime.

Masat e Bankës Qendrore: 
(1) moratorium për shlyerjen e kredisë për një periudhë deri në 90 ditë. Përfshirë pezul-
limin e përkohshëm të të gjitha pagesave të detyrimeve të bazuara në kredi (principali, 
kamata, interesi i paracaktuar, tarifat, etj.).
(2) Gjithashtu, bankat mund të ristrukturojnë kreditë dhe t'i riklasifikojnë ato si kredi të 
reja, duke përfshirë duke zgjatur periudhën e ripagimit deri në dy vjet, nëse pozicioni fi-
nanciar i huamarrësit është ndikuar nga pandemia dhe ristrukturimi do të përmirëson-
te kapacitetin e kredisë së huamarrësit. Këto masa vlejnë gjithashtu edhe për institucio-
net e leasing dhe të mikrofinancës.
(3) Banka qendrore ka njoftuar masa për të ndaluar përkohësisht bankat të paguajnë 
dividentë ndaj aksionarëve, përveç në formën e kapitalit neto, dhe të lejojnë bankat të 
rrisin ekspozimet ndaj një personi ose palëve të lidhura përtej kufijve të parashikuar të 
ekspozimit (25% të fondeve të vetë bankës), me miratimin paraprak të bankës qendrore. 
(4) Po konsiderohen masa shtesë, përfshirë shtrirjen e moratoriumit tek huamarrësit më 
të rrezikuar, sigurimin e hyrjes në linjat e kreditit për sistemin financiar përmes BER-
ZH-it dhe Korporatës Ndërkombëtare Financiare (IFC), dhe uljen e çmimit të tërheqjes 
së rezervave të kërkuara për likuiditetin bankar.
Në korrik 2020, BQ vendosi që bankat janë të detyruara të japin një moratorium për 
huamarrësit nga dy sektorë prioritarë: turizmi, si dhe bujqësia, pylltaria dhe peshkimi. 
Moratoriumi mund të përdoret në periudhën nga 1 shtator 2020 deri më 31 gusht 2021, 
dhe është në dispozicion për huamarrësit në këta sektorë të cilët nuk kanë vonesë në 
shlyerjen e huave për më shumë se 90 ditë dhe kreditë e të cilëve nuk u klasifikuan si 
me probleme aktivet më 31 dhjetor 2019. Bankave u lejohet gjithashtu të trajtojnë kreditë 
e miratuara ose të ristrukturuara në këta sektorë si hua nga kategoria "A" gjatë kohëzg-
jatjes së specifikuar më sipër.
Në tetor, 2020, BQ ndërhyri duke ndihmuar qytetarët më të prekur. Ai prezantoi një mor-
atorium gjashtëmujor për shlyerjen e huave për qytetarët që kanë humbur punën pas 
31 marsit për shkak të krizës Covid-19 dhe nuk e kanë vonuar shlyerjen e kredive të tyre 
me më shumë se 90 ditë para fundit të vitit 2019, dhe të cilëve kreditë nuk janë klasifi-
kuar si me probleme deri në fund të vitit 2019. Masat e tjera përfshijnë një ristrukturim 
të kredisë për qytetarët, pagat e të cilëve kanë rënë me të paktën 10 përqind për shkak të 
pandemisë dhe një ndryshim në sasinë e depozitave pa afat të përfshira në llogaritjen e 
detyrimeve të papaguara (20 përqind në vend të 30 përqind).
Më 28 prill 2021 filloi masat e reja. Ata u përqëndruan në ndërmarrjet mikro, të vogla 
dhe të mesme dhe qytetarët. Ai zgjeron listën e sektorëve të pranueshëm për përfituesit 
e huave që kanë të drejtë në moratorium, miratim dhe ristrukturim të huave me trajtim 
rregullator preferencial. Përfituesit huanë, të ardhurat e të cilëve janë ulur me më shumë 
se 10 përqind për shkak të pandemisë, mund të zgjaten një periudhë shlyerje me një 
maksimum prej pese vite. Bankat gjithashtu mund të bien dakord për një afat më të gjatë 
kur ristrukturojnë dhe klasifikojnë kreditë për personat fizikë, përfshirë ato kur kredia 
nuk sigurohet me kolateral. Periudha e zgjatjes mund të jetë deri në pesë vjet, me kusht 
që afati i maturimit të mos kalojë 10 vjet.
Më 25 maj 2021, Banka Qendrore zgjeroi kategoritë e kompanive që janë përfituese të 
huasë së moratoriumit (duke përfunduar më 31 gusht 2021) për të përfshirë edhe ato të ard-
hurat totale të të cilëve në vitin 2020 ishin të paktën 50 përqind më të ulëta se në vitin 2019.

Banka Kombëtare siguroi likuiditet përmes:
(1) marreveshtjet Repo, i përdorur për herë të parë që nga dhjetori i vitit 2018 (likuiditeti 
5-vjeçar prej 3,8 miliardë HRK me një normë fikse të interesit prej 0,25 përqind);
(2) Repo të rregullta javore të përdorura nga bankat për herë të parë që nga dhjetori 2017. 
Kjo normë e repos është reduktuar nga 0,30% në 0,05%; dhe
(3) një ulje e normës së kërkesës së rezervës (nga 12% në 9%)

- Vendosja e një moratoriumi 3 mujor mbi obligacionet bankare. Bankat nuk 
mund të zbatojnë masat e mbeldhjes gjatë kësaj periudhe.

- Banka Kroate për Rindërtim dhe Zhvillim (HBOR) ka lëshuar një moratorium 
për shërbimin e borxhit për tre muaj, sigurimin e kredisë për likuiditet, garanci 
për eksport dhe detyrime të ristrukturimit. Në prill, Komisioni Evropian miratoi 
programet e subvencionuara të kredisë deri në 1.8 miliardë €.

TË TJERA

(1) Duke filluar nga prilli, ministrat e kabinetit dhe ligjvënësit do të marrin gjysmën e 
pagave të tyre për tre muajt e ardhshëm, këto kursime shkojnë në fondin e mbështetjes 
sociale Anti-Covid 19. Vendime të tilla janë miratuar edhe nga institucione të tjera si 
Këshilli Mbikëqyrës i Bankës së Shqipërisë, AMF etj.
(2) Pezullimi i katër kontratave të PPP-së dhe procedurave të prokurimit publik;
(3) Këshilli Mbikëqyrës i Bankës së Shqipërisë përgjysmoi pagat e bordit mbikëqyrës të tij 
dhe menaxhimit të nivelit të lartë në Bankën e Shqipërisë për kohëzgjatjen e pandemisë;
Në shtator 2020, qeveria nisi një Program për Promovimin e Punësimit8.
Ai synon të mbulojë një pjesë të kostove të papunësisë të atyre që humbën punën gjatë 
bllokimit. Për punonjësit e sektorit formal qeveria do të mbulojë gjysmën e pagave (në niv-
elin minimal ligjor) dhe pjesën e plotë të punëdhënësve në kontributet sociale për kohëzg-
jatjen e programit (4 ose 8 muaj). Punonjësit e sektorit joformal që humbën punën gjatë 
bllokimit, do të mbulojnë koston e plotë të kontributeve sociale (pjesa e punonjësve dhe 
punëdhënësve) për 12 muaj nëse formalizohen. Buxheti i vitit 2021 siguroi më shumë fonde 
për blerjen e vaksinave dhe mbështetjen e rritjes së pagave për stafin mjekësor.

(1) Masat e mbledhjes së detyrueshme te detyrimeve:
- Autoritetet tatimore njoftuan se nuk do të bëjnë asnjë mbledhje të detyruar në lidhje me 
të gjitha taksat dhe tarifat e tjera publike (gjobat, tarifat gjyqësore) ndaj tatimpaguesve që 
nuk kanë paguar detyrimet e tyre.
- Pezullimi për ligjin e përmbarimit deri në fund të qershorit, duke detyruar agjentët e 
përmbarimit  të ndalojnë ndërmarrjen e çdo veprimi përmbarimi.

Në tetor 2021, Qeveria e Republikës së Serbisë miratoi dy Dekrete që zgjerojnë metodat për 
dhënien e stimujve shtetërorë. Dekreti i Parë fokusohet në mundësinë që Qeveria të finan-
cojë kompanitë e kualifikueshme përmes blerjes së përkohshme të aksioneve të pronësisë 
dhe jo pronësisë. Dekreti i Dytë i lejon Qeverisë të financojë një pjesë të shpenzimeve Fikse 
të kompanive të cilat kanë rënë ose pushuar aktivitetet për shkak të Covid-19. Megjithatë, 
Dekretet nuk përfaqësojnë masa të zbatueshme, vetëm një bazë ligjore për programet e 
mundshme të Ndihmës Shtetërore të planifikuara. Ende nuk ka asnjë koment zyrtar për 
aktivitete të tilla.

i (1) Shtyrja e pagesave të qerasë për pasuritë e paluajtshme npër një periudhë 90 ditore.

(2) Pagesa paraprake për ofruesit e shërbimeve dhe kontraktuesit për projektet kapitale 
duke filluar me sigurimin e një garancie bankare në vlerën e paradhënies për të siguru-
ar likuiditetin dhe për të ruajtur vazhdimësinë e punës, kur kjo nuk rrezikon shëndetin e 
qytetarëve.

Qeveria Kroate prezantoi masa të reja për ruajtjen e vendeve të punës në sektorët e prekur 
nga Covid-19. Aktualisht janë 3 masa që janë në dispozicion për punëdhënësit.
(1) Grant për të mbështetur orarin e reduktuar të punës gjatë qershorit deri në dhjetor 2020;
(2) Grant për ruajtjen e vendeve të punës në punëtoritë e strehuara, punëtoritë integruese 
dhe njësitë e punësimit për personat me aftësi të kufizuara gjatë korrikut deri në dhjetor 
2020;
(3) Granti për ruajtjen e vendeve të punës për sektorë të caktuar të prekur nga Covid-19 - 
gjatë tetorit deri në dhjetor 2020.

